
         1
Tsiq eeq 1Tsiq eeq nail haoq gavq iq moeq il moeq khe pavq 1-41Geeq laoq eeq nail tsaol-aq11 Haq eiv nail tsaol-aq juq-i mail gaq bivq nail bhaimaq tsao the nail juq neqgeeq laoq eeq nail ngaol.Aq yu juq neqoeq bal nl nail tsaol-aq juq nail gail khaol bhaimaq thul phaol ail.Miqyail bhai khal ge movq ailge nail tsaol-aq juq neetavq lai jil lai khi maq jaol deel ail.2 Thail hai ngaol-aoq,Heeqphaq Miqyail nail aol thaq kovq thaq-ainal daiq nail bhai lavq khiq tsail khinq kiv n gaol maq ceiv lai daiaol thaq kovq thaq bhainoeq daiq dul daiq nail ngaol.3 Aq yu juq neq, laol jaol daol bhaq bhaidoevq nail aq bhaol khe-ai, dul nail ngaol.Aq bhaol al neq, yanq yaq lao tsaq daiaq heeq heeq khiaq pavq khuq lai nail maq bhao daikhal nl nail phaq geeq laoq bhao nail ngaol.4 Thail hai ngaol-aoqhaq eiv nail tsaol-aq juq neqal hai maq dul dailil moel-i mail bhi bhoe jal-aivq nailkhaq pheeq khe-ai, dul nail ngaol.5 Haq eiv nail tsaol-aq juq neqMiqyail-i mail yal khaq bhi dal khioeq bal nl nail tsaol-aq juq neqtsaq nail daol nailtsaol-aq juq nail lavq khoel bhaimaq ya aol lai ail.6 Tsaq nail daol nail juq nail gail khaol bhai neqHeeqphaq Miqyail hel daiq phail nail ngaol.Haq eiv nail tsaol-aq juq nail gail khaol neqluq ail seil ail nail ngaol.
         
            

         
      

   
      
         2
Tsiq eeq 2Miqyail-i mail tsel dov-ai thaq nail Heeqphaq21 Khul khi mail jeq-e jaq-a juqnl khoiq khoiq nail dai, lainq-ai thaq nail-aiq.Khul khi mail tsaol-aq yaq juqmaq nl pevq nia nailhaq eiv nail phaq nl nail daimaoq bhaoq nl thail thaiq nail-aiq.2 Heeqphaq Miqyail bhai maq khaiqaivq-i mail aq tseel hoel dav khitsel dov-a nail heeq phaq bhai maq khaiqmil tsaq khe heeq phaq juq lainq khi mailuv thaiq nail juq haq eiv nail phaq nl nail daimaoq bhaoq nl nail ngaol.3 Aq yu juq neq"Aq yu nvq gaq uv thaiq nail lavq khoel neetsaoq jel khi, aq yu nvq gaq-i mailphee thaiq-ai thaq nail neeq tsaq bhaidev ceiv naol" dai, ge nail ngaol.4 Thail hai ngaol-aoqnq tavq kov tavq bhai uv thaiq nail gaqhel sil nail ngaol.Al ovq tavqHeeqphaq Miqyail aq yu juq bhaikhal ge movq ail ge bhiq nail ngaol.5 A bhai nee ngal-aq, aivq aq yu juq bhainee ma phail nail lavq khoel nee khaq khiaivq-i mail nee ma phail nail phaqaq yu juq bhai bhi gee sil dee dee lal bhiq nail ngaol.Aivq ge nail:6 "Ngaq nail meeq nail haol nail gaoq jaoqYeel ovq gaoq jaoq niil jaoq bhaingaq-i mail tsel dov-ai thaq nail heeq phaq bhaingal tsiq dav nail ngaol" dai, ge nail ngaol.7 Heeqphaq Miqyail-i mailnoeq cov-ai thaq nail phaq bhaingal mil khaoq doi dai, cavq gaiq nail ngaol.Aivq-i mail ngaq bhaige lavq-a nail daoq neq, nial hai ngaol:"Naol neq, ngaq nail yaq yov pevq nail ngaol.Yanq gaol ngal naoq bhai bhao-a nail ngaol.8 Naol ngaq bhai hal yaoq.Hal haq neq, mil tsaq khejeq-e jaq-a iq sanl khi mailmil khaoq juq iq sanlnq jail mil jail bha kev daingal naoq bhai bivq gil naol.9 Naol aq yu juq bhaihail hail khaoq-i mail deeq khideeq khoi deeq loi bhiq nail nee ovq tavqmel del deeq pav nail khe-aideeq pav deeq sav khibhi ga nail ngaol" dai, ge bhiq-a nail ngaol.10 Al heel ngel-i mail, heeqphaq juq-olnee noeq nee kha aol yaoq.Mil tsaq kov tavq bhai uv thaiq nail juq-olsav tivq bivq nail daoq bhai nal daiq yaoq.11 Nul juq gee sil khi ev nailnee ma aol nail lavq khoel neeHeeqphaq Miqyail nail ganl nl yaoq.Gee sil khi aq juq juq nail lavq khoel neeMiqyail nail siv tavq bhai lavq khiq tsail khi12 aivq nail yaq yov bhai daoq tsaoq phuq yaoq.Maq phuq haq neqaivq nee ma phail nail phaq kev lee khinul juq ya luq ya seil gil ail nail ngaol.Khul khi mail dai ngal-aq neqaivq lavq tsail mail nee ma phail lal nail ngaol.Thail hai ngaol-aoqaivq bhai juq nail juq iq sanl mailgeeq laoq eeq nail ngaol.

Tsiq eeq 3Heeqphaq Miqyail bhai gul khi hal-a nail ganlDaoq sel gul nail juq nail aq ivq gaq bhai bhi heeq nia nail gal duq: Daq bhil aivq
         nail yaq yov Aq bhaq saq loq bhai tsaoq thail thaiq-u phao khe geeq laoq hal-a nail
         ganl31 Heeqphaq Miqyail-olngaq bhai nee jiav jiav nail tsaol-aqmao dee dee khingaq bhai genl dev movq nail tsaol-aq iq sanlmao dai jaol nail ngaol.2 Miqyail neqngaq bhai maq tsao jao-ai lavq ail daitsaol-aq mao dai ge nail ngaol.3 Thail hai ngaol-aoqHeeqphaq Miqyail-ol, naol neqngaq nail doeq daq duq pevq khingaq nail seiq leiq khaoq sail iq sanl pevq nail ngaol.Al ovq tavqngaq bhai tsiq thul lavq-a nail gaq iq sanlpevq nail ngaol.4 “Tsao jao-ai lavq yaoq” dai, ngal gul-u phaoaivq nail meeq nail haol nailgaoq jaoq kov tavq bha jaol nailHeeqphaq Miqyail ge kovq lavq-a nail ngaol.5 Ngal iq thaiq kol laivq khinq bhaq bhaq lal-u phao kev daiHeeqphaq Miqyail ngaq bhaihel daiq phail nail ngaol.6 Ngaq bhai nee jiav jiav nail tsaol-aqgenl dev nail dai khi, aq hinl aq meel-nvq gaqjaol jaoq lee khi ngaol-aoq, ngal maq gee sil.7 Heeqphaq Miqyail-ol, thul lal yaoq.Ngaq nail Miqyail-ol, hevq kovq lavq yaoq.Ngaq bhai nee jiav jiav nail tsaol-aq bhaibhaq bha nee mail naol teiv kav-aivq laivq khihaq eiv nail juq nail aq haoq iq sanl mailteiv kha bhiq gil nail ngaol.8 Hevq kovq nail phaq dov lee nail aq duq neqHeeqphaq Miqyail jaol nail nee ngaol.Naoq nail tsaol-aq iq sanl nail kov tavq bhainaoq nail geeq laoq kev lee dei-eiq.

Tsiq eeq 4"Tsao jao-ai lavq yaoq" dai, hal nail nq kiv phao khe geeq laoq hal daoqDaoq sel gul nail juq nail aq ivq gaq bhai bhi heeq nia nail gal duq: Neeq tsaq covq
         nail dil-nvq deeq khi gul-a nail. Daq bhil nail daoq sel.41 Ngaq bhaibhi tsaq bhi daol lal lavq-a nail Miqyail-olngal gul-u phao, nal daiq lavq yaoq.Haq nail aoq nail phaqngaq bhai tsiq thaiq lee-u phaobhi jel ail lavq yaoq.Niil aq-il ngaq bhai gaoq haq gaiq-a khingaq nail geeq laoq hal daoq bhainal daiq lavq yaoq.2 Tsaol-aq yaq juq-ol, khaq mao kev daingaq bhai ge doil nail-aiq.Ganl maq tsoiq lai nail phaq bhai nul juq gaiq-a khigoiq bhaoq bhaoq nail haoq naokhaq mao kev dai, tsao the nail-aiq.3 Sal jial ivq nail tsaol-aq juq bhaiHeeqphaq Miqyail tsel dov khingaq-i mail khul nail aq thel bhaiaivq nal daiq nail ngaol dainul juq heeq kivq yaoq.4 Gee sil khi aq juq juq nail lavq khoel neeoeq bal thaq nl.Iq jial kov tavq bhaiyovq gavq nail nee ma lavq khoel-aiaq meeq-ai saol-nvq khihee tsul dai, jaol yaoq.5 Tsaq nail daol nail laol bhiq nail phaqHeeqphaq Miqyail bhai laol bhiq khiaivq bhai taivq-ail nee ma thaq tsaol yaoq.6 "Aq meeq phaq nv juq bhaikhaq sil gaq bhi moel lavq nail-aiq" dainal daiq nail tsaol-aq mao dai jaol nail ngaol.Heeqphaq Miqyail-olnaoq nail maiv phao nail aq bhaqnv juq bhai bhi moel lavq yaoq.7 Gov khi aq heeq tsil ju nail ul lulya dee dee lee-a nail bhaq da neeaq yu juq lavq khiq tsail nail al neqnaoq-i mail ngaq bhai bivq lavq-a naillavq khiq tsail nail phaq ee dai maq thaoq ail.8 Ngal iq thaiq lai-u phaonee sal ovq nail lavq khoeliq thaiq kov-a nail ngaol.Ngaq bhai hel daiq phail lavq nail gaq neqHeeqphaq Miqyail-ol, naol teevq-eel ngaol.

Tsiq eeq 5“Hel daiq phail lavq yaoq” dai, hal nail geeq laoq hal daoqDaoq sel gul nail juq nail aq ivq gaq bhai bhi heeq nia nail gal duq: Tsil lil bhaoq
         lao jiiv khi gul-a nail, Daq bhil nail daoq sel.51 Heeqphaq Miqyail-olngaq nail daoq bhai nal daiq lavq yaoq.Ngal meel nail aq thel bhai gaiq lavq yaoq.2 Ngaq nail Heeqphaq-ol, ngaq nail Miqyail-ol“Tsao jao-ai lavq yaoq” daingal hal nail bhai, nal daiq lavq yaoq.Ngal naoq bhai geeq laoq hal nail ngaol.3 Heeqphaq Miqyail-olnq hao phao ngaq nail aq thel bhainaol gaiq nail ngaol.Nq hao phao, ngaq-i mailhal movq nail phaq oil lavq khinaol ge kovq lavq nail bhaingal daonq thail thaiq nail ngaol.4 Naol neq, laiq nail tsa nail phaq bhainee ma tsaq nail Miqyail maq ngel ail.Haq eiv nail juq bhai maq hav bhoel ail.5 Khaoq sail he nail juqnaoq nail siv tavq bhai maq ya aol lal ail.Haq eiv nail phaq nl nail juq bhai naol bhe nail ngaol.6 Goiq bhaoq bhaoq nail juq bhai naol lav cov khikhoiq bhaoq tsaol pheel juq bhai naol bhe nail ngaol.7 Thail hai ngaol-aoqnaoq-i mail gaoq haq goil gaiq-a nail phaq bhaq da neengal naoq nail il khaol bhai lal kivq khinaoq nail meeq nail haol nailuq huq thaoq nail il khaol il ma bhainaoq bhai ev nail lavq khoel neegaol beiv khi uq huq thaoq nail ngaol.8 Heeqphaq Miqyail-olngaq bhai nee jiav jiav nailtsaol-aq jaol nail ngel-i mailnaoq nail tsaq nail daol nail lavq khoel neengaq bhai hevq daiq lavq yaoq.Naoq nail gail khaol bhai ngal tsao kivq daidaol coev dai lav daol lavq yaoq.9 Aq yu juq nail moeq thaoq neqmal dil tsaq nail daoq maq aol ail.Aq yu juq nail nee ma neqal jaiq-ail doil nail ngaol.Aq yu juq nail khoeq ma neqphao-ai thaq nail luq daol khaq duq khe-aiaq nil nil nail ngaol.Aq yu juq nail moevq lal neqal jaiq-ail nal daiq meeq daige nia nail ngaol.10 Miqyail-ol, naol aq yu juq bhaiyal khaq dal bhiq yaoq.Aq yu juq-i mail lainq-ai thaq nail phaqaq yu juq bhai bhi lav cov yaoq.Aq yu juq oeq bal mao dai nl khinaoq bhai genl dev lal nail ngel-i mailnaoq nail siv tavq nee the ha yaoq.11 Thail hai ngaol-aoqnaoq bhai juq nail juq neqkhaq mao iq sanl daoq sel gul khilavq khiq tsail dei-eiq.Naol aq yu juq bhaihel daiq phail bhiq nail ngel-i mailnaoq nail aq mil bhai gaiq-a nail juqnaoq nail lavq khoel bhai lavq khiq tsail dei-eiq.12 Heeqphaq Miqyail-oltsaq nail daol nail tsaol-aq bhainaol geeq laoq bivq nail ngaol.Naoq-i mail gaiq-a nail phaq neqdoeq daq duq khe-aiaq yu juq bhai lovq phail bhiq nail ngaol.

Tsiq eeq 6Haq nail aoq nail phaq kev lee-u phao, hal nail geeq laoq hal daoqDaoq sel gul nail juq nail aq ivq gaq bhai bhi heeq nia nail gal duq: Neeq tsaq eivq
         deeq covq nail dil-nvq deeq khi gul-a nail, Daq bhil nail daoq sel.61 Heeqphaq Miqyail-olnee ma phail khi ngaol-aoqngaq bhai thaq khaq lavq.Nee ma dav khi ngaol-aoqngaq bhai thaq khoeq thaq jiovq lavq.2 Heeqphaq Miqyail-olngal gaq bhaq thail thaiq ail nial.Ngaq bhai gaoq haq gaiq-a lavq yaoq.Ngaq nail haq eeq haq laoteevq peivq ail gaq maq aol-il.Ngaq bhai gaq bivq lavq yaoq.3 Ngaq bhai gee sil ail nial.Heeqphaq Miqyail-olnaol ngaq bhai maq tsao jao-ai lee daikhaq mao kev dai, ya daonq-ai haq nail-aiq.4 Heeqphaq Miqyail-ol, hevq kovq lee yaoq.Naoq-i mailgaoq haq goil gaiq-a nail phaq bhaq da neebhi jel ail lavq yaoq.5 Khul khi mail dai ngal-aqsil thaq nail tsaol-aqnaoq bhai maq noeq kev tsaol ail.Sil nail mil khaoq lavq khoel-ainaoq bhai tsiq eeq nail juq maq jaol ail.6 Noeq haq khi gaq bhaq dee dee ail nial.Yaoq kivq yaoq-ao neeoiq goiq bhai maiv bhil aq jail jail khiiq jial bhai iq sanl, maiv bhil eel jeq jeq ail nial.7 Noeq haq nail bhaq da neengaq nail maiv neev bhaonq lal khingaq bhai nee jiav jiav nail juq bhaq da neemaiv neev maq moel haol lal-aoq nial.8 Haq eiv nail phaq nl nail tsaol-aq juq-olngal jaol nail nee dov ail gil yaoq.Ngaq-i mail nioil nail aq thel bhaiHeeqphaq Miqyail gaiq gaq-ao nail ngaol.9 Ngaq nail hal daoq bhai gaiq khingaq nail geeq laoq hal daoq bhainal daiq lavq-a nail ngaol.10 Ngaq bhai nee jiav khal jiav nail juq iq sanlya haq sil khi ya deel-nvq dee dee ail nail ngaol.Maiv neev maiv tav teevq tav nail lavq khoel neetsaoq kol-aivq khi ya haq sil nail ngaol.

Tsiq eeq 7Tsaq nail daol nail gal duq geeq laoq hal-a nail daoqBheiq yaq miq nail jeq-e Khul sav nail daoq bhaq da nee, Daq bhil nail daoq sel.71 Heeqphaq Miqyail-ol, ngaq nail Miqyail-olngal naoq bhai juq nail ngaol.Ngaq bhai the kheel lee nail juq nailaq lavq lavq khoel nee hevq kovq lavq yaoq.2 Maq hevq kovq lavq haq neqhaq eiv nail al laq jaq sil khe-aitsao jao-ai lee nail gaq maq jaol nail bhaiaq yu juq ngaq bhai bavq jal-aivq lavq khihe pav he sav lavq nail ngaol.3 Heeqphaq Miqyail-ol, ngaq nail Miqyail-olngal niail hai nl-a nail jiav haq neqngaq nail aq lavq nl laiq lao haq neq4 ngaq nail aq tsaoq teevq gaq nail kov tavq bhaingaq-i mail aq doil nl bhiq-a nail jiav khingaq bhai nee jiav jiav nailtsaol-aq nail kov tavq-aikhul maq ngel nail bhaikav jaq-a nail jiav haq neq5 nee jiav jiav nail gaq the kheel lee khingaq-ai mil tsaq bhainaoq heivq lavq nail nee ovq tavqngaq nail seiq leiq khaoq sail bhi ga ail lavq yaoq.6 Heeqphaq Miqyail-ol, thul lal yaoq.Nee ma phail khingaq bhai nee jiav jiav nail juqhaq eiv nail phaq nl lal nail bhaingaq nail haq bhoil genl dev lavq yaoq.Ngaq nail Miqyail-ol, noeq lal yaoq.Ngaq nail haq bhoil yal khaq dal yaoq.7 Tsaol-aq khal jaol nail iq sanl mailnaoq nail teevq jaoq bhai bhi jil lal khiaq yu juq nail kov tavq-ai uv thaiq yaoq.8 Heeqphaq Miqyail neq, jeq-e jaq-a juq bhaiyal khaq dal nail ngaol.Heeqphaq Miqyail-olngal tsaq nail daol nail bhai maq khaiqoeq bal maq aol nail bhai maq khaiqhel daiq khi yal khaq dal lavq yaoq.Ngaq nail haq bhoil yal khaq dal yaoq.9 Maq tsaq maq daol nail tsaol-aq juq-i mailnl nail haq eiv nail phaq bhai bhi sunq ail gil khitsaq nail daol nail juq bhi doevq thul lal yaoq.Tsaq nail daol nail Miqyail-ol, naol neqnee noeq khi nee ma bhai tsao tsel nail ngaol.10 Miqyail neq, ngaq naildoeq daq duq pevq nail ngaol.Nee ma aq haol haol nail juq bhaihevq kovq bhiq nail ngaol.11 Miqyail neq, tsaq nail daol nailyal khaq dal nail gaq pevq nail ngaol.Haq eiv nail juq bhai yaoq n yaoq n neenee ma phail nail ngaol.12 Aq yu juq nee ma maq noeq phal haq neqMiqyail thao ma heeq tav-ai thaq nail nee ovq tavqheeq nav iq sanl he thao-ai thaq khimaoq-ai thaq nail ngaol.13 Heivq nail khe-n kha-aolainq-ai thaq khimiq jaq nail heeq nav maq tsoe-i mailhe thao gil-ai thaq nail ngaol.14 Hel daiq dei-eiq.Maq tsaq maq daol nail tsaol-aqyaq beiv uvq nail khe-ai, uvq lai khihaq eiv nail phaq bhi doevq lee nail ngaol.Yu bhai suq saq nail phaq iq sanlyaq beiv uvq nail khe-ai, uvq lai khigoiq bhaoq bhaoq nail phaqbhi doevq lee nail ngaol.15 Aq yu juq khaq duq aq navq duq khiyovq gavq-i mail duq-a nail bhaiyovq gavq gaoq ga bhoel ail nail ngaol.16 Yovq gavq-i mailnl-a nail haq eiv nail phaqyovq gavq bhai gaoq kovq lee khiyovq gavq-i mail nl-a nail aq doilyovq gavq bhai gaoq kev lee nail ngaol.17 Heeqphaq Miqyailtsaq nail daol nail ngel-i mailngal aivq bhai geeq laoq eeq nail ngaol.Eeq jaiq heel jaiq nailHeeqphaq Miqyail nail aq mil bhaingal daoq sel gul khi tsiq eeq nail ngaol.

Tsiq eeq 8Miqyail nail seiq leiq khaoq sail bhai tsiq eeq yaoqDaoq sel gul nail juq nail aq ivq gaq bhai bhi heeq nia nail gal duq: Dil-nvq deeq
         khi bhi gul nail daoq sel. Daq bhil nail daoq sel81 Heeqphaq Miqyail-olnv juq nail Heeqphaq Miqyail-olmil tsaq niil iq sanl nail kov tavq bhainaoq nail aq mil kha dai eeq nail ngel ail.Naoq nail seiq leiq khaoq sailnq tavq kov tavq bhai jiav nail ngaol.2 Naoq bhai nee jiav jiav nailtsaol-aq juq bhai maq khaiqnaoq bhai nl kovq lavq nailtsaol-aq juq bhai maq khaiqbhi naq lai nail haq bhoilyaq noil juq khi mail aq tsil cuvq yaq juqnaoq nail bhaq aoq bhai tsiq eeq nail ngaol.3 Naoq nail khil yal lavq yal pevq nailnaoq nail nq tavq bha ngal gaol lel khinoeq daiq-u phaonaoq-i mail bhi jiav bhee gil-ai thaq nailaq gil bha la juq bhai hel daiq khi4 tsaol-aq yaq bhainaol noeq moel heeq phaq ailtsaol-aq yaq neq, khul pevq nail-aiq.Tsaol-aq nail yaq yov bhainaol hel daiq phail heeq phaq ailtsaol-aq nail yaq yov neq, khul pevq nail-aiq.5 Thail hai ngaol-aoq, aivq bhainaoq-ai nee mi cil theq jaiq nail jaol duq bhaibhi jaol-ai thaq khiaivq nail uq huq bhai seiq leiq khaoq sail-i mailleel jaoq-ai thaq nail ngaol.6 Naoq nail khil yal lavq yal nail kov tavq bhaiaivq-i mail bhi uv thaiq khinaoq-i mail khal teivq-ai thaq nail phaq iq sanlaivq nail kov-uvq bhai bhi jiav-a nail ngaol.7 Yaol juq maq khaiqniaoq nel juq maq khaiqhaq tsoiq jaiq yaq juq maq khaiq8 keivq avq juq maq khaiqdel gil juq maq khaiqiq yaq iq ma nail lavq khoel bhaijaol nail jaiq yaq juq iq sanl bhai maq khaiqaivq-i mail bhi uv thaiq-a nail ngaol.9 Heeqphaq Miqyail-olnv juq nail Heeqphaq Miqyail-olmil tsaq niil iq sanl nail kov tavq bhainaoq nail aq mil kha dai eeq nail ngel-aiq.

Tsiq eeq 9Daol coev dai yal khaq dal nail Miqyail bhai tsiq eeq nail ganlDaoq sel gul nail juq nail aq ivq gaq bhai bhi heeq nia nail gal duq: Daq bhil nail
         daoq sel91 Heeqphaq Miqyail-olngaq nail nee ma lavq khoel neenaoq bhai tsiq eeq nail ngaol.Naoq-i mail nl dov-ai thaq nailnoeq-u maq dov nail ganl juq iq sanl bhaingal ge gaiq bhiq nail ngaol.2 Naol neqngaq nail nee khaol sil duq pevq khingaq nail lavq khiq tsail duq iq sanl pevq nail ngaol.Eeq dee heel dee dee nail Miqyail-olnaoq nail aq mil bhai daoq sel gul khitsiq eeq nail ngaol.3 Ngaq bhai nee jiav jiav nail tsaol-aq juqhaoq naol tsiq phaol gai-aivq nail lavq khoel neebavq tsuq ail khinaoq nail siv tavq bhai luq ail seil ail nail ngaol.4 Miqyail neqngaq-ai phao jaol khiaq tsaq aq daol daol daiyal khaq dal lavq-a nail ngaol.Doiq bev bev ma nail kov tavq bha jaol deel khitsaq nail daol nail lavq khoel neeyal khaq dal bhiq nail ngaol.5 Naol yu nail jeq-e jaq-a bhai khaq bhiq khihaq eiv nail juq bhai lav cov nail ngaol.Aq yu juq nail aq mil mil tsaq neenq maq maq luv hal yeel peivq ceiv ceiv ail dainl bhiq nail ngaol.6 Nee jiav jiav nail juq bhainq maq maq luv hal yeelnaol lav luq lav seil bhiq nail ngaol.Aq yu juq nail meenq juq naildaoq tsail gaol dov khilav luq lav seil bhiq nail lavq khoel neeaq yu juq-i mail doevq jel ailceevq-a nail ganl bhaiyu nioil peivq gil-a nail ngaol.7 Thail hai ngaol-aoqHeeqphaq Miqyail neqnq maq maq luv hal yeel uv thaiq khiyal khaq dal nail haq bhoildoiq bev bev ma bavq thaq-ai thaq nail ngaol.8 Aivq neq, mil tsaq niil iq sanl nail kov tavq bhaitsaq nail daol nail phaq nee uv thaiq khijeq-e jaq-a juq iq sanl nail kov tavq bhaidaol coev dai yal khaq dal nail ngaol.9 Bhi khoeq bhi jiovq nail juq nail haq bhoilHeeqphaq Miqyail neq, tavq pevq khihaq nail aoq nail phaq kev lee-u phaoa bhai juq kivq nail ngaol.10 Heeqphaq Miqyail-olnaoq nail aq mil bhaiheeq nia nail tsaol-aq juqnaoq bhai nee ma thaq tsaol khinaoq bhai hal pov nail tsaol-aq bhainaol khaonq ha nail maq bhao ail.11 Yeiq lul saq laiq meenq-aiuv thaiq nail Heeqphaq Miqyail bhaidaoq sel gul khi tsiq eeq yaoq.Aivq-i mail nl-a nail ganl juqjeq-e jaq-a iq sanl bhai ge daiq bhiq yaoq.12 Haq eiv nail juq-i mailbhi khoeq bhi jiovq-a nailtsaol-aq juq nail haq bhoilnl kovq bhiq nail Miqyail neqbhi khoeq bhi jiovq nail juq bhaihel daiq phail nail ngaol.Aq yu juq-i mail nioil nail aq thel bhaiaivq maq nioil peivq ail.13 Heeqphaq Miqyail-olngaq bhai gaoq haq lavq yaoq.Nee jiav jiav nail juqkhoeq lavq nail bhai moel khisil nail mil khaoq nail lol gov nee mailngaq bhai tsiq dov kovq lavq yaoq.14 Al hai tsiq dov kovq lavq haq neqYeiq lul saq laiq meenq nail lol gov bhainaoq bhai tsiq eeq nail lavq khoel neeyu bhai ge daiq bhiq nail ngaol.Naol ngaq bhai hevq kovq lavq-a nail ngel-i mailngal lavq khiq tsail nail ngaol.15 Yu nail mil khaoq khe jeq-e jaq-a juq neqyovq gavq-i mail duq-a nail khaq duq bhaiaq yu juq ga bhoel ail khiyovq gavq-i mailkhail-ai thaq nail lavq phee bhaiyovq gav yovq gavq naoq pheel laivq nail ngaol.16 Heeqphaq Miqyail neqyal khaq dal nail lavq khoel nee aivq khaq sil daiphao daiq bhiq nail ngaol.Haq eiv nail juqlavq phee khail-ai thaq nail bhaiyovq gav yovq gavq tev pheel laivq nail ngaol.17 Haq eiv nail tsaol-aq juqsil nail mil khaoq bhai bhi kev ail khiMiqyail bhai khaonq ha nailjeq-e jaq-a juq iq sanl mailal hai pevq ail nail ngaol.18 Thail hai ngaol-aoqmoevq nail sivq nail tsaol-aq juq bhaikhaq mao iq sanl, Miqyail maq nioil peivq ail.Haq nail aoq nail tsaol-aq juq-i mailnoeq thunq nail phaqkhaq mao iq sanl, maq cov ail nia ail.19 Heeqphaq Miqyail-ol, thul lal yaoq.Tsaol-aq yaq naoq bhai thaq bhi gaq lal.Mil tsaq khe jeq-e jaq-a iq sanl bhainaoq nail siv tavq nee yal khaq dal yaoq.20 Heeqphaq Miqyail-olaq yu juq bhai bhi gee sil lal bhiq yaoq.Mil tsaq khe jeq-e jaq-a iq sanl bhaimil tsaq yaq bhaq aoq maq aol il daiyovq gavq bhai yovq gavq bhi heeq nia lal yaoq.

Tsiq eeq 10Tsiq eeq 9 nee mail cavq nail101 Heeqphaq Miqyail-olkhul khi mail eq yal bha jaol lavq nail-aiq.Nv juq haq aoq-u phaokhul khi mail tsaoq uvq lavq nail-aiq.2 Haq eiv nail tsaol-aq juq nee ma eeq khihaq yaq aoq yaq juq bhaikhoeq bhiq jiovq bhiq-u phaoaq yu juq-i mail khail-ai thaq nail lavq phee bhaiyovq gavq bhai yovq gavq bhi phee lai yaoq.3 Haq eiv nail juq neqyovq gavq nail nee khaol nl nail bhainee ma eeq eeq ail aq doevq doevq nail ngaol.Nee khaol eeq khi kav jaq nail juq neqHeeqphaq Miqyail bhai iq khail yavq yavq ailkhal ge movq ail ge nail ngaol.4 Haq eiv nail juq neq, nee ma eeq khiMiqyail bhai maq hal pov dai, jaol nail ngaol.Aq yu juq nail nee noeq bhai Miqyail maq jaol ail.5 Aq yu juq neq, doevq jaq lal khiMiqyail yal khaq dal nail ganl bhainoeq heeq noeq moel nia nail maq bhao ail.Aq yu juq-ai nee jiav jiav nailtsaol-aq juq bhai iq sanlmeel naq daiq bhiq nail ngaol.6 Nee ma lavq khoel nee“Ngal teevq thal-iq maq sunq ail,teevq thal-iq maq haq maq aoq ail” daige thail thaiq nail ngaol.7 Iq khail yavq nail daoqgoiq bhaoq bhaoq nail daoq khi mailyu bhai he kha nail daoqaq yu juq nail moeq thaoq bhaiteevq bhee aol nail ngaol.Aq yu juq nail moevq lalyu bhai lav suq saq nail daoq ge khidaoq doil ge nail ngaol.8 Jul gu doi dai aq yu juq khoiq hel daiq khioeq bal maq aol nail tsaol-aq bhaiyu bhai maq bhi moel daiq dai heivq-a nail ngaol.Khul maq khi nia nail haq yaq aoq yaq juq bhaikhoeq bhiq nail dai khihel daiq cov-ai thaq nail ngaol.9 Aq yu juq neq, al laq jaq sil teevq maoljiav buv bhai tsaoq uvq nail khe-ai tsaoq uvq khihaq yaq aoq yaq juq bhai lovq nail ngaol.Haq yaq aoq yaq juq bhailavq phee-ai bhi naoq pheel laivqkhi nieivq nail ngaol.10 Haq yaq aoq yaq juq neq, ga tsuq ail khibhi naoq peiv bhi naoq leiv nail nee ovq tavqhaq eiv nail juq nail kov-uvq bhai ya aol ail nail ngaol.11 "Miqyail neq,maiv phaoq maq bhi moel dai, nioil peivq khinv juq-i mail nl nail phaq bhaimaq hel daiq ail" daihaq eiv nail juq noeq thail thaiq nail ngaol.12 Heeqphaq Miqyail-ol, thul lal yaoq.Miqyail-ol, naoq nail aq lavq gaol tsaoq khihaq yaq aoq yaq juq bhai thaq nioil peivq dei-eiq.13 Khul khi mail haq eiv nail juqMiqyail bhai khal ge movq ail ge nail-aiq.Khul khi mail"Miqyail nv juq bhai yal khaq maq dal lavq-il" dainee ma lavq khoel bhai noeq nail-aiq.14 Thail hai ngaol-aoqsuq saq nail phaq khi noeq haq nail phaq bhainaol moel khi tsao jao-ai bhiq nail ngaol.Haq yaq aoq yaq juq naoq bhai juq khinaol neq, aq bhu aq ma maq jaol nail juq bhaitsao jao-ai nail gaq pevq nail ngaol.15 Haq eiv nail juq naillavq noil ngaoq khoi bhiq khihaq eiv nail phaq maq nl nia-u kev dainaol aq yu juq bhai khoeq bhiq jiovq bhiq yaoq.16 Heeqphaq Miqyail neqnq maq maq luv hal yeeluv thaiq nail heeq phaq pevq nail ngaol.Yu nail jeq-e jaq-aaivq nail mil khaoq lavq khoel neepeivq ail boev ail gil nail ngaol.17 Heeqphaq Miqyail-olnee nuq nee beiv aol nailjuq-i mail loq nail phaq khigeeq laoq hal daoq bhainaol nal daiq nail nee ovq tavqnee ma bhai gaq bivq nail ngaol.18 Haq yaq aoq yaq juq khi mailaq bhu aq ma maq jaol nail juq nail haq bhoilyal khaq dal khi hel daiq phail bhiq yaoq.Al hai nl haq neqmil tsaq kov tavq bhai jaol nail tsaol-aq juqaq yu juq bhai maq lav gee sil nia yaoq-ao.

Tsiq eeq 11Heeqphaq Miqyail neq, tsaq nail daol nail ngaolDaoq sel gul nail juq nail aq ivq gaq bhai bhi heeq nia nail gal duq: Daq bhil nail
         daoq sel111 Ngal Heeqphaq Miqyail bhai juq nail ngaol."Keivq avq gee sil khi bhail nail khe-aigaoq jaoq phao bhail dal laivq yaoq" daiTsaol-aq juq ngaq bhaikhal hai ge lavq nia heeq.2 "Khul khi mail dai ngal-aq neqhaq eiv nail juq aq nav nail lavq khoel neeheeq nav he dav-ai thaq khitsaq nail daol nail juq nail nee ma bhaibev tsaoq nail dai khilovq thail thaiq nail ngaol.3 Aol thaq kovq thaq naildaoq thaoq bhai lav cov haq neqtsaq nail daol nail juqkhul khi kivq nail-aiq" dai iq sanltsaol-aq al juq ngaq bhai khal hai ge lavq kivq heeq.4 Heeqphaq Miqyail neqaivq nail meeq nail haol nailuq huq thaoq nail il khaol il malavq khoel bhai jaol nail ngaol.Aivq nail doiq bev bev ma neqnq tavq kov tavq bha jiav khiaivq nail maiv neev neqtsaol-aq yaq juq bhaihel daiq nail nee ovq tavqaq yu juq nail nee ma bhai laonq daiq nail ngaol.5 Miqyail tsaol meeq tsaol doil tsel pav khiyu bhai lav cov movq nail juq bhai bhe nail ngaol.6 Haq eiv nail juq nail kov tavq bhai Miqyail neqmiq lail dov nail miq jiivkhi mail miq jaq tovq nail miq jal jal heelhoel dav bhiq nail ngaol.Al ovq tavq, laol dee dee nail lil moel-i mailaq yu juq bhai khoeq bhiq nail ngaol.7 Khul khi mail dai ngal-aqHeeqphaq Miqyail neqtsaq nail daol nail ngaol.Aivq tsaq nail daol nail phaqnl nail juq bhai gaiq-a khiaivq nail maiv phaoq bhai bhi moel nail ngaol.

Tsiq eeq 12Haq eiv nail tsaol-aq nee ma eeq nail ganlDaoq sel gul nail juq nail aq ivq gaq bhai bhi heeq nia nail gal duq: Daq bhil nail
         daoq sel.121 Heeqphaq Miqyail-ol, hevq kovq lee yaoq.Tsaq nail daol nail tsaol-aqmaq jaol-aoq thaq-il.Tsaol-aq yaq nail gaiq laq bhaisal jial ivq nail phaq iq sanlmaq jiav-aoq thaq-il.2 Teevq gaq nee teevq gaqgoiq bhaoq bhaoq jaq khial jaiq ail nal daiq meeq nail daoqge khi ngaol-aoqnee ma nvq phaq noeq naillavq khoel nee ge nail ngaol.3 Aq yu juq nail al jaiq ailnal daiq meeq nail daoqge nail moeq thaoq khi mailkhaoq sail he nail moevq lal bhaiHeeqphaq Miqyail oev ha dei-eiq.4 Aq yu juq ge nail:"Nv juq nail moevq lal neqnv juq bhai bhi gaq lai lavq khinv juq nail moeq thaoq iq sanlnv juq nail haq bhoil genl dev nail ngaol.Khaq sil gaq nv juq bhaiuv thaiq lal nia nail-aiq" dai, ge nail ngaol.5 Thail hai ngaol-aoqHeeqphaq Miqyail ge nail:"Haq nail aoq nail juq bhi khoeq bhi jiovq khimaq jiav lovq nail juq nioil thail thaiq nail ngel-i mail,niil aq-il ngal yavq kha lee naol.Aq yu juq-i mail noeq thunq nail khe-aingal aq yu juq bhaihevq kovq bhiq naol" dai, ge nail ngaol.6 Heeqphaq Miqyail nail daoq juq neqmiq jaq-i mail sivq pov bhee daipoiv haol-ai thaq nail phul khe-aihaol nail daoq juq pevq nail ngaol.7 Heeqphaq Miqyail-ol, naol neqnv juq bhai hel daiq phail lavq nail gaq ngaol.Yeel niil yeel nail lavq khoel nv juq bhaihel daiq tsoiq lavq nail ngaol.8 Haq eiv nail tsaol-aqyaoq dao yaoq-ao nee mail bhee khitsaol-aq yaq nail gaiq laq bhaihaq sil heeq phaq ailkhal nl movq ail nl nail phaq bhai thaq eeq nail ngaol.

Tsiq eeq 13Haq aoq nl thail thaiq nail gaq nail geeq laoq hal daoqDaoq sel gul nail juq nail aq ivq gaq bhai bhi heeq nia nail gal duq: Daq bhil nail
         daoq sel131 Heeqphaq Miqyail-olnaol ngaq bhai khaq mao kev dainioil peivq lavq nail-aiq.Nq maq maq luv hal yeelnioil peivq lavq nail khi laiq.Naoq nail maiv phaoq maq bhi moel lavq daikhaq mao kev dai jaol nail khi.2 Haq aoq nl nail niil laiq bhaingal khaq mao kev dai, ya daq-ai haq nail-aiq.Nq kiv n gaol nee noeq haq nail bhaikhaq mao kev dai, ya daq-ai haq nail-aiq.Nee jiav jiav nail juq-i mailbhi gaq lai nail bhai khaq mao kev dai,ya daq-ai haq nail-aiq.3 Heeqphaq Miqyail-olngaq nail Miqyail-olngaq bhai hel daiq khi daoq ge kovq lavq yaoq.Ngaq bhai gaq bivq bhee lavq khingaq bhai thaq bhi sil lavq.4 Maq ngel haq neqngaq bhai nee jiav jiav nail juq“Aivq bhai gaq lai-aoq naol” dai ge khingal ga tsuq ail nail bhai lavq khiq tsail nail ngaol.5 Thail hai ngaol-aoqnaoq-i mail gaoq haq goil gaiq-a nail phaq bhaingal khaq mao iq sanl nee ma thaq tsaol nail ngaol.Naol hevq kovq lavq nail geeq laoq bhaingaq nail nee ma lavq khiq tsail nail ngaol.6 Heeqphaq Miqyail ngaq bhaimeeq lavq-a nail ngel-i mailaivq bhai gul khi tsiq eeq nail ngaol.

Tsiq eeq 14Tsaol-aq yaq maq meeq maq jaq nail ganlDaoq sel gul nail juq nail aq ivq gaq bhai bhi heeq nia nail gal duq: Daq bhil nail
         daoq sel141 Yaq jaoq khaq lal miq thoi juq neq,nee ma lavq khoel nee“Miqyail maq jaol ail” dai, ge nail ngaol.Aq yu juq nail nee ma lavq khoel bhaibhi luq bhi seil ail nail phaq teevq bhee aol khiaq jiiv aq cavq phaq nl thail thaiq nail ngaol.Aq meeq phaq nl nail teevq gaq ail maq jaol ail.2 Mil tsaq tsaol-aq yaq juq nail lavq khoelnee noeq nee kha aol khiaivq bhai hal pov nail juq jaol naol laiq daiHeeqphaq Miqyail neqnq tavq kov tavq neehel daiq thail thaiq nail ngaol.3 Iqsanl mail gail khaolgail bheeq bheeq gil ail khiteevq gaq khe-aibhi luq bhi seil ail nail phaqnl nail nee ovq tavqaq meeq phaq nl nail gaq maq jaol ail.Teevq gaq iq sanl maq jaol ail.4 Haq eiv nail phaq nl nail tsaol-aq al juqkhul teevq phaq ail maq heeq nia ail laiq.Ngaq nail tsaol-aq juq bhaikhaq mul jaq nail khe-aitsai gaq tsai dav dav khiHeeqphaq Miqyail bhai iq sanl maq khul ail.5 Thail hai ngaol-aoqaq yu juq ya tsaoq deel-nq ail nail ngaol.Khul khi mail dai ngal-aqtsaq nail daol nail tsaol-aq juq phaoHeeqphaq Miqyail jaol nail ngaol.6 Haq eiv nail tsaol-aqnee ma nee nuq nee beiv aol nail juq bhailav tsoiq movq khi ngaol-aoqaq yu juq bhaiHeeqphaq Miqyail hel daiq phail nail ngaol.7 Il saq leiq lal bhai hevq kovq nail gaqYeel ovq gaoq jaoq nee lee dei-eiq.Aq yu juq gaoq doevq jaq lal daiHeeqphaq Miqyail tsao jao-ai bhiq-u phaoYaq kov nail jeq-e jaq-alavq khiq tsail dee dee khiIl saq leiq lal nail tsaol-aq iq sanllavq khiq tsail dee dee nail ngaol.

Tsiq eeq 15Miqyail oil movq nail phaqDaq bhil nail daoq sel151 Heeqphaq Miqyail-olnaoq nail uq huq thaoq nailsaiq gov gov ma lavq khoel bhaikhaq sil gaq aol lai nail ya nail-aiq.Naoq nail meeq nail haol nailgaoq jaoq nail kov tavq bhakhaq sil gaq jaol kivq nail-aiq.2 Oeq bal thaq duq maq jiav nail tsaol-aqtsaq nail daol nail phaq nl nail tsaol-aqnee ma lavq khoel neemal dil tsaq nail daoq ge nail tsaol-aq3 daoq doil maq ge nail tsaol-aqyu bhai maq nl laiq nail tsaol-aqyovq gavq nail aq jail bhaijaol nail juq nail ganl bhai ge doil khimaq bhi haq sil nail tsaol-aq4 Miqyail-i mail khaonq ha nailhaq eiv nail juq bhai bhe nail tsaol-aqMiqyail bhai ev nail juq bhaithaq eeq thaq heel bhiq nail tsaol-aq,yovq gavq-i mail sal jial jaq-ai thaq nail phaq bhaihaq khi ngaol-aoqmaq phal lal dai ivq nail tsaol-aq5 jail jeq oil jaq nail maq bhao daibivq bhiq phal bhiq nail tsaol-aqoeq bal maq aol nail bhaikhoeq bhiq nail dai khiyu-i mail bivq nail phaq bhaimaq hav bhoel nail tsaol-aq.Al hai nl nail tsaol-aq neq, teevq thal-iqmaq luv maq lav lal dai, ya ivq nail ngaol.

Tsiq eeq 16Miqyail bhai juq nail geeq laoq hal daoqDaq bhil nail daoq sel161 Miqyail-olngaq bhai hel daiq phail lavq yaoq.Ngal naoq bhai juq nail ngaol.2 “Naol neq, ngaq nail Heeqphaq ngaol.Naoq-ai nee jel ail haq neqngaq nail haq bhoil aq meeqkhul teevq phaq ail maq jiav ail” daingal Heeqphaq Miqyail bhaige nail ngaol.3 Mil khaoq lavq khoel bhai jaol nailMiqyail nail tsaol-aq juq neqkhul ge duq maq jiav dai, meeq nail ngaol.Ngal aq yu juq bhai nee khaol sil dee dee nail ngaol.4 Thail hai ngaol-aoqmiq yail yaoq juq yaoq bhai tsel nail juq neqhaq dee aoq dee dee nail phaq ya daq nail ngaol.Aq yu juq aq sivq laol bhiq nail bhai ngal maq aol.Aq yu juq nail miq yail juq nail aq mil bhaingal teevq peivq ail maq ge.5 Heeqphaq Miqyail-ol, naol neqngaq nail jaiq bhoil khi mailngaq-i mailkhal loq nail phaq bhai naol bivq lavq khingaq nail aq n aq yanq iq sanl mailnaoq nail aq lavq lavq khoel bhai jiav nail ngaol.6 Ngaq-i mail ya-ai thaq nail mil tsaq neqhel daiq meeq dee dee nailjaol duq pevq khimeeq nail jaiq bhoil bhaingal ya-a nail ngaol.7 Ngaq bhai hevq daiq lavq-a nail ngel-i mailHeeqphaq Miqyail bhai tsiq eeq nail ngaol.Ngaq nail heeq kivq nail nee manq kiv phao iq sanl ngaq bhai ge noeq lavq nail ngaol.8 Ngal Heeqphaq Miqyail nail aq jail bhaikhaq mao iq sanl jaol nail ngaol.Aivq ngaq nail lavq mal lavq phaojaol nail ngel-i mailteevq gaq ail maq thoiq tsi lal nia ail.9 Al heel ngel-i mailngaq nail nee ma lavq khiq tsail khingaq nail aq haq lal nee sal ya nail nee ovq tavqngaq nail aq maol iq sanlgee sil duq maq jiav dai, jaol nail ngaol.10 Khul khi mail dai ngal-aq neqsil nail mil khaoq lavq khoel-ainaol ngaq bhaimaq khaonq ha lavq-a nail nee ovq tavqnaoq nail sal jial ivq nail gaq bhaimao ail navq nail khaq duqmaq bhi moel lavq-al.11 Aq doevq bhi doevq nail gail khaolnaol ngaq bhai cavq naq lavq nail ngaol.Naoq nail siv tavq bhailavq khiq tsail nail phaq bhee khikhaq mao iq sanlnee khaol sil nail phaqnaoq nail lavq mal lavq bhai jiav nail ngaol.

Tsiq eeq 17Oeq bal maq aol nail tsaol-aq teevq gaq nail geeq laoq hal daoqDaq bhil nail geeq laoq hal daoq171 Heeqphaq Miqyail-oltsaq nail daol nail phao jaol khingal gul nail bhai nal daiq lavq yaoq.Goiq bhaoq maq bhaoq kivq nailngaq nail moeq thaoq neegeeq laoq hal nail daoq bhai nal daiq lavq yaoq.2 Ngal oeq bal maq aol ail daingaq nail haq bhoil yal khaq dal lavq yaoq.Naoq nail maiv neev neqtsaq nail phaq bhaihel daiq moel lavq yaoq.3 Ngaq nail nee ma bhaitsao tsel duq lee yaoq.Nq kiv phao ngal jaol nail bha lee daiq yaoq.Ngaq bhai laonq daiq lee yaoq.Ngal haq eiv nail phaq maq aol nail bhainaol ya heeq duq nail ngaol.Daoq doil ge nail thail nail haq bhoilngaq nail moeq thaoq bhai ngal maq yuq.4 Tsaol-aq yaq-i mail nl nail khe-aingal maq nl dainaoq nail daoq bhai nal daiq khihaq eiv nail juq nail gail khaol neeyaol phaol jel-a nail ngaol.5 Naoq nail gail khaol bhai ngal tsao khiteevq thal-iq maq pav ail daiq haq-al.6 Geeq laoq hal daoq bhainal daiq lavq nail ngel-i mailMiqyail-ol, naoq bhai ngal hal nail ngaol.Al heel ngel-i mailnia phao tsiq phaol-aivq leevq khingaq nail hal daoq bhai nal daiq lavq yaoq.7 Hevq kovq nail gaq-olnaoq-i mail noeq-u maq dov nailgaoq haq goil gaiq-a nail phaqbhi moel lavq yaoq.Naol naoq nail lavq mal lavq-i mailnaoq bhai juq nail juq bhaiaq yu juq-ai nee jiav jiav nail juq nailkov-uvq nee hevq kovq nail ngaol.8 Yovq gavq nail maiv neev bhai yovq gavqhel daiq phail nail khe-ainaol ngaq bhai hel daiq phail lavq yaoq.Naoq nail aq daol iq govq-ainaol ngaq bhai tsiq uvq lavq yaoq.9 Ngaq bhai genl dev lee nail dai khihaq eiv nail juq khingaq bhai heivq movq nail juqngaq bhai maq bhi moel daitsiq uvq lavq yaoq.10 Aq yu juq neqgaoq haq gaiq-a nail nee ma maq aol daikhal ge movq ail khaoq sail he nail daoqge lal nail ngaol.11 Ngaq nail aq khil phaq yalhaoq nao tsao thel leevq khingaq nail teevq jaoq jaol jaoq-a nail ngaol.Ngaq bhai mil tsaq-ai bavq ha nail daimaiv neev hel daiq cov khiphaonq daiq nail ngaol.12 Aq yu juq, al laq jaq sil khe-aingaq bhai he pav he sav nail dai khijiav buv bhai tsaoq uvq khilovq thail thaiq nail ngaol.13 Heeqphaq Miqyail-ol, thul lal yaoq.Aq yu juq jaol nail bhai lee khigenl dev gaq lee yaoq.Naoq nail thao ma-i mailhaq eiv nail juq bhai genl dev lee khingaq bhai hevq kovq lee yaoq.14 Mil tsaq kov tavq-aiyovq gavq nail nee noeq teevq loidoevq nail juq nail lavq khoel neenaoq nail aq lavq-i mailngaq bhai hevq kovq lee yaoq.Aq yu juq nail haq bhoil lainq-ai thaq nailkhoeq nail jiovq nail phaq bhi kev lee yaoq.Aq yu juq nailyaq miq yaq yov juq taivq-ail maq ngel nailaq jievq liq dee bha kev daimaq bhi jel ail dai, nl kev bhiq yaoq.15 Thail hai ngaol-aoqngal oeq bal maq aol nail ngel-i mailnaoq nail maiv phaoq bhaiya moel nail ngaol.Ngal iq noeq noeq lal-u phaonaol ngaq-ai nee jaol nail ngel-i mailnee khaol sil dee dee nail ngaol.

Tsiq eeq 18Heeqphaq-i mail gaq lai-a nail daoq selDaoq sel gul nail juq nail aq ivq gaq bhai bhi heeq nia nail gal duq: Heeqphaq Miqyail
         nail yaq kav Daq bhil neq, Saol luv dai khi aivq bhai nee jiav jiav nail tsaol-aq
         juq nail aq lavq nee Heeqphaq Miqyail hevq jel bhi-u phao, gul-a nail daoq sel.181 Heeqphaq Miqyail-olngal naoq bhai gaiq-a nail ngaol.Naol neq, ngaq nail gaq pevq nail ngaol.2 Heeqphaq Miqyail-ol, naol neqngaq nail lov phail, ivq dee dee nail tavqngaq bhai hevq kovq lavq-a nail gaq pevq nail ngaol.Ngaq nail Miqyailngaq-i mail juq nail lov phail iq sanl pevq nail ngaol.Ngaq nail doeq daq duqngaq bhai hevq kovq lavq nailbhaq aoq eeq nail gaq pevq nail ngaol.3 Tsiq eeq geel-nvq nailHeeqphaq Miqyail bhaingal khul-u phaonee jiav jiav nail juq nail aq lavq lavq khoel neeaivq ngaq bhai hevq kovq lavq-a nail ngaol.4 Sil nail neeq tsaq ngaq bhai he leel lavq khiluq ail seil ail nail eel jeqngaq bhai tsiq thaoq tsiq tuv lal-u phao,ya gee sil nail ngaol.5 Sil nail mil khaoq lavq khoel kheneeq tsaq leel jaoq-ai thaq khisil nail gaq nail lavq phee iq sanlngaq bhai bhi phee lai nail gal duqkhail-ai thaq nail ngaol.6 Ngal al hai nee ma haq aoq nldee dee nail ngel-i mailHeeqphaq Miqyail bhai khul-a nail ngaol.Ngaq bhai bhi tsao jao-ai lee nail haq bhoilngaq nail Miqyail bhai gul-a nail ngaol.Aivq neq, aivq nail uq huq thaoq nailil khaol il ma lavq khoel bhaingaq nail aq thel-ai gaiq khingaq-i mail gul-a nail daoq juqaivq nail naq khaol bhai aol lai-a nail ngaol.7 Aq-u phaoaivq nee ma phail lal-a nail ngel-i mailmil tsaq nq luv mil luv luv luv ail dao lal khigaoq jaoq daoq thaoq neebhi bov lal-a nail ngaol.8 Aivq nail nal bhaoq bhaimiq khoiq dov khimiq jaq miq lailaivq nail moeq thaoq nee maildov lee-a nail nee ovq tavqmiq jaq miq jiiv aivq nail aq maol nee dov nail ngaol.9 Aivq nq tavq bhai phao khiyavq kha lee-u phaoaivq nail aq khil phaq yal kov-uvq bhainq dil aq nav jiav nail ngaol.10 Kheiq lul bheiq teevq maol bhai jeeq khilil moel nee teevq gaq khe-aibhail leevq-a nail ngaol.11 Aivq bhai aq nav-i mailteevq jaoq bhi leel jaoq-ai thaq khiul cuvq teevq bhee deq nail nq dil aq thulaivq nail kov tavq teevq jaoq jiav nail ngaol.12 Aivq nail siv tavq bhaiaq bhaq bhaq da neenq dil nee mail ol lov khi mail miq jiivga dov lee-a nail ngaol.13 Heeqphaq Miqyail-i mail nq jaiq bhi jaiq khieeq jaiq heel jaiq nail gaq nail aq thelkev lee-a nail ngaol.14 Aivq heeq nav bev-ai leevq khinee jiav jiav nail juqbhi tsaoq pav bhi tsaoq sav gil-a nail ngaol.Aivq nq jaiq khi covqbhi deeq lee-a nail ngel-i mailaq yu juq bhi tsaoq dov gil-a nail ngaol.15 Heeqphaq Miqyail-olnaol aq yu juq bhai khaq khinal bhaoq nee aq haqjiiv dov-ai leevq-u phaoiq yaq iq ma nail daoq thaoqmoel gil lal khimil tsaq nail daoq thaoq iq sanlmoel gil lal nail ngaol.16 Daq moe bha jaol nail Heeqphaq Miqyailaivq nail aq lavq-i mailngaq bhai ul cuvq navq nail neehe dov lavq-a nail ngaol.17 Gaq kav nail nee jiav jiav nail juq khi mailngaq bhai bhe nail juq nail aq lavq neeaivq ngaq bhai hevq kovq lavq-a nail ngaol.Aq yu juq gaq kav dee dee khingal khul teevq phaq iq sanl maq nl kivq ail.18 Ngal haq dee aoq dee dee thail thaiq-u phaoaq yu juq ngaq bhai genl dev lee-a nail ngaol.Thail hai ngaol-aoqHeeqphaq Miqyail ngaq bhaigaq bivq lavq-a nail ngaol.19 Heeqphaq Miqyail neqngaq bhai nee khaol sil nail ngel-i mailgaoq-an nail jaol duq bhai tsiq dav lavq khihevq kovq lavq-a nail ngaol.20 Ngal tsaq nail daol nail phaq nl-a nail ngel-i mailHeeqphaq Miqyail kov pavq bivq lavq khingaq nail aq lavq aq haol ngel-i mailngaq bhai geeq laoq bivq lavq-a nail ngaol.21 Heeqphaq Miqyail nail gail khaol bhaingal tsao thel lavq khi, haq eiv nail phaq nl daingaq nail Miqyail-i mailbivq-ai thaq nail aol daoq kovq daoq neemaq pav ail daiq haq-al.22 Aivq-i mail bivq-ai thaq nail aol daoq kovq daoqkhaq mao iq sanlngaq nail siv tavq bhai jiav khiaivq nail ya tsao the nail phaq bhaimaq khaonq ha-al.23 Aivq nail siv tavq bhaioeq bal thaq duq maq jiav daingal jaol khingaq nail aq maol oeq bal bhaiyaol phaol khi doevq-a nail ngaol.24 Al heel ngel-i mail, Heeqphaq Miqyailngal tsaq nail daol nail khe-aikov pavq bivq lavq khingaq nail aq lavq aq haol haol nail khe-aigeeq laoq bivq lavq-a nail ngaol.25 Miqyail-olnaoq bhai sal jial ivq nail juq bhainaoq nail sal jial ivq khioeq bal thaq duq maq jiav nail juq bhainaoq nail oeq bal thaq duq maq jiav nail phaqbhi moel nail ngaol.26 Nee ma aq haol juq bhainaoq nail nee ma aq haol bhi moel khinee ma nee govq juq bhainaoq nail nee ma bhi moel nail ngaol.27 Nee ma nee nuq nee beiv aol nail juq bhainaol hevq kovq bhiq khinee ma eeq nail heel nail juq bhainaol doeq maiq bhiq nail ngaol.28 Ngaq nail Heeqphaq Miqyail-olnaol ngaq bhai phal manq tovq lavq khingaq nail aq nav bhaiaq bhaq bhi bhaq lal-a nail ngaol.29 Naoq bhai juq nail lavq khoelgenl dev nail munl munl ma thaoq pal-aivq khingaq nail Miqyail bhai juq nail lavq khoelmeenq khe khainl daq moetsaoq jel kivq nail ngaol.30 Miqyail-i mail nl nail ganl juqbhee lovq nail ngaol.Aivq-i mail jaq-ai thaq naildaoq ma sal jial neqmal dil pevq lal nail ngaol.Aivq bhai juq nail juq nail haq bhoildoeq daq duq pevq nail ngaol.31 Heeqphaq Miqyail nee jaiq nailmiq yail yaoq gaq yaoq khaq sil gaq jaol nail-aiq.nga dao nail Miqyail nee jaiq nail lov phailyaoq phail yaoq khaq bha jiav nail-aiq.32 Miqyail neq, gaq bivq lavq nail gaq pevq khigail khaol hevq daiq lavq-a nail gaq iq sanlpevq nail ngaol.33 Ngaq nail aq khil bhaigaq aol nail ceiv nail aq khil khe-aibhi lav lal lavq khidaq moe bha bhi jaol lavq-a nail ngaol.34 Ngaq nail aq lavq genl dev kivq khigiq heel nail heeq nav he dav tsaol daingaq bhai saol nia lavq-a nail ngaol.35 Naoq nail hevq kovq nail doeq daq duqnaol ngaq bhai bivq lavq-a nail ngaol.Naoq nail lavq mal lavq-i mailtsao jao-ai lavq khinaoq nail aq meeq phaq-i mailbhi eeq bhi heel lal lavq-a nail ngaol.36 Aq khil phaq khao khao nail bhai kev dainaol lav sav lavq khingaq nail aq khil maq ya naoq gavq ail.37 Nee jiav jiav nail juq bhai ngal the kheel khiteevq loi maq lav cov gil-u kev daihaoq naol phao ngal maq kovq lal.38 Ngal aq yu juq bhai coev tsuq khimaq bhi thul lal tsaol daingaq nail aq khil daoq thaoq bhaibhi ga-a nail ngaol.39 Genl dev gaq kivq dainaol ngaq bhai gaq bivq lavq khinee jiav jiav nail juq bhai ngaq nail kov-uvq bhaibhi ga tsuq-a nail ngaol.40 Ngaq bhai nee jiav jiav nail juq bhainaol bhi tsaoq peivq gil khingaq bhai bhe nail tsaol-aq juq bhaingal lav luq lav seil bhiq nail ngaol.41 “Tsao jao-ai lavq yaoq” daiaq yu juq gul khi ngaol-aoqhevq kovq bhiq nail gaq maq jaol ail.Heeqphaq Miqyail bhai gul gaiq khi ngaol-aoqaivq maq ge kovq lavq ail.42 Lil moel-i mailbhi bhoe jal aivq nail khaq lail khe-aingal aq yu juq bhai deeq muv bhiq khigail khaol bhai mil tsaq haiq ha nail khe-aihaiq ha bhiq-a nail ngaol.43 Tsaol-aq yaq juq-i mailnl gaq nl dav dav nail lavq khoel nee mailnaol ngaq bhai hevq kovq lavq khijeq-e jaq-a iq sanl nail kov tavq bhainaol ngaq bhaibhi uv thaiq lavq-a nail nee ovq tavqngal maq gaiq daiq-a nail tsaol-aq juqngaq nail kov-uvq bhai bhi jaol khiganl bhi nl lavq-a nail ngaol.44 Yu nail jeq-e jaq-angaq nail ganl ya gaiq-u phaoteevq pov taivq-ailngaq nail daoq bhai nal daiq khingaq nail siv tavq bhaigaol beiv lavq-a nail ngaol.45 Aq yu juq nee ma ga kha gil ail khitavq lavq khoel neeaq juq juq juq ail dov lee-a nail ngaol.46 Heeqphaq Miqyail neqaq doevq doevq nail ngaol.Ngaq nail Lov phail bhai tsiq eeq dei-eiq.Ngaq bhai hevq kovq lavq-a nail Miqyail bhaitsiq eeq tsiq heel dei-eiq.47 Aivq ngaq nail haq bhoil nl kovq lavq khijeq-e jaq-a juq ngaq nail kov-uvq bhaibhi jaol lavq-a nail ngaol.48 Ngaq bhai nee jiav jiav nail juq nailaq lavq lavq khoel neengaq bhai hevq kovq lavq khiaq yu juq nail kov tavq bhainaol ngaq-ai tsiq eeq lavq-a nail ngaol.Al ovq tavq, haq eiv nail juq nail kov-uvq neengaq bhai bhi jel ail lavq-a nail ngaol.49 Al heel ngel-i mail, Heeqphaq Miqyail-olmil khaoq jeq-e jaq-a juq nail gaol tsi-aingal naoq bhai tsiq eeq khinaoq nail aq mil bhai daoq sel gul khitsiq eeq nail ngaol.50 Miqyail aivq-i mailheeq phaq bhi jiovq-a nail gaq bhaigaq lai nail bhaq aoq bivq khiaivq-i mail aq tseel hoel dav khitsel dov-a nail gaq pevq nail Daq bhil khiaivq nee mail yavq kha lee thaq nail yaq juq bhainq maq maq luv hal yeelgaoq haq goil gaiq-a nail ngaol.

Tsiq eeq 19Daoq sel gul nail juq nail aq ivq gaq bhai bhi heeq nia nail gal duq: Daq bhil nail
         daoq selMiqyail nail khil yal lavq yal191 Miqyail nail seiq leiq khaoq sail bhainq tavq-i mail bhaq laoq kheq daiphao daiq bhiq khiaivq nail khil yal lavq yal bhainq tavq bhai joe pheeq-ai thaq nail phaq-i mailteevq bhee phao daiq-ai bhiq thaq nail ngaol.2 Yaoq n yaoq-ao neephao daiq thail thaiq khiyaoq kivq yaoq-ao neecavq naq lavq thail thaiq nail ngaol.3 Tsaol-aq yaq nail daoq khe-aidaoq teevq daoq iq sanl maq ge dov daiaq thel iq sanlmeel nail maq ya gaiq khi ngaol-aoq4 mil khaoq doi dai aq thel dov khinq jail mil jail bha kev dai, gaiq kev nail ngaol.Miqyail neqnl ma nq tavq bha bhi jiav nail dai khiil khaol cov bhiq-a nail ngaol.5 Nl ma neqkhaq ma hevq-a nail yaq yov-aqaivq nail il khaol needov lal-a nail khe-ai, dov lal khigaq aol nail yaq yov-aq tsaoq nail khe-ailavq khiq tsail tsail ailtsaoq dol lavq-a nail ngaol.6 Nq jail nee iq moeq dov lal khimil jail bha kev dai, ail kev-a nail ngaol.Aivq nail aq bhaq aq laol laol dee dee nail bhaitsaoq uvq nia nailkhul teevq phaq iq sanl maq jiav ail.Heeqphaq Miqyail nail aol thaq kovq thaq7 Heeqphaq Miqyail nailaol thaq kovq thaq neqbhee dee dee nail aol thaq kovq thaq pevq khinee ma bhai gaq bhi aol lal nail ngaol.Heeqphaq Miqyail-i mailcavq bhiq cov bhiq-a nail daoq neqsal jial ivq khimaq heeq maq nia nail tsaol-aq bhainee noeq nee kha bivq nail ngaol.8 Heeqphaq Miqyailaivq nail ya tsao the nail phaq neqtsaq nail phaq pevq khinee ma bhai lavq khiq bhi tsail lal nail ngaol.Heeqphaq Miqyail-i mailbivq-a nail daoq juq neqhaol dee dee nail daoq pevq khimaiv neev bhi moel haol lal nail ngaol.9 Heeqphaq Miqyail bhai gee sil khi ev nail phaq neqmeeq nail haol nail teevq phaq pevq khinq maq maq luv hal yeel ivq nail ngaol.Heeqphaq Miqyail nail aol thaq kovq thaq neq,mal dil tsaq khi tsaq nail daol nail phaqteevq bhee aol nail ngaol.10 Haol taiv dee heel juq nee maq tsilphoiq jaiq dee dee khibhaiq tsil bhaiq eel nee maq tsilbhaiq tsil eel puv nee jaiq daitsil jaiq nail ngaol.11 Aol thaq kovq thaq al bhaq da neenaoq nail yaq kav yaol phaol kivq lal khial juq bhai nal daiq-u phaogeeq laoq bhao jaiq lal-a nail ngaol.12 Thail hai ngaol-aoqyovq gavq nail oeq balheeq duq nia nail tsaol-aqteevq gaq iq sanl maq jaol ail.Miqyail-ol, ngal maq moel kivq nailngaq nail oeq bal bhai tsiq haol lavq yaoq.13 Heeq nia heeq nia ailoeq bal nl nail phaq bhaimaq ya nl laiq dai, hel daiq phail lavq khioeq bal-i mail thaq bhi uv thaiq lavq.Al hai khi-aq neq, ngal meeq lal bhee lal khioeq bal thaq duq maq jiav ail.14 Heeqphaq Miqyail-olngaq nail lov phail-olngaq bhai ul kovq lavq-a nail gaq-olngaq nail moeq thaoq-i mail ge nail daoq khingaq nail nee ma lavq khoel khenoeq nail phaq bhai, hav bhoel lavq yaoq.

Tsiq eeq 20Genl dev nail gaq lai dai, geeq laoq bivq-a nail daoqDaoq sel gul nail juq nail aq ivq gaq bhai bhi heeq nia nail gal duq: Daq bhil nail
         daoq sel.201 Naoq nail kov tavq bhaihaq nail aoq nail aq n kev lee-u phaonaoq nail hal daoq bhaiHeeqphaq Miqyail nal daiq bhiq dei-eiq.Yaq kov nail Miqyail nail aq milnaoq bhai hel daiq phail bhiq dei-eiq.2 Meeq nail haol nail jaol duq nee mailtsao jao-ai nail phaq bhi kev lee khiYeel ovq gaoq jaoq nee mailgaq bivq nail phaq bhi kev lee dei-eiq.3 Naoq-i mail khal danq bhiq nail phaq bhaiaivq maq nioil peivq dai noeq kev khinaoq-i mail miq jaq kheq poiv khikhal laol bhiq nail phaq bhainee khaol sil khi hav bhoel dei-eiq.4 Naoq nail nee ma lavq khoel bhaikhal oil movq nail phaq ya khinaoq-i mail khal lainq-ai thaq nail phaqbhi bhee lal dei-eiq.5 Naol genl dev nail gaq lai nail bhainv juq gul gul ail lavq khiq tsail khinga dao nail Miqyail nail aq mil bhaigaq lai nail phalaoq phalail kha thul bhiq naol.Naol khal hal nail yaoq phaq yaoq-ao neeHeeqphaq Miqyail nl bhee dei-eiq.6 Heeqphaq Miqyail-i mailaq tseel hoel dav khi tsel dov-a nail heeqphaq bhaihevq kovq bhiq nail ngaol dainiil aq-il ngal heeq kivq lal-a nail ngaol.Aivq nail meeq nail haol nailnq tavq kov tavq bha jaol khigeeq laoq hal daoq bhainal daiq khi ge kovq bhiq nail lavq khoel neeaivq nail lavq mal lavq nailbhaq aoq bhai juq khigaq lai nail phaq bivq nail ngaol.7 Tsaol-aq teevq gaq ga nav neqmoeq phaq lav laoq bhai nee ma eeq khiteevq gaq ga nav neqmoeq phaq bhai nee ma eeq khi ngaol-aoqnga dao nail nee ma eeq duq neqnga dao nail Heeqphaq Miqyail nail aq mil ngaol.8 Aq yu juq yaoq gaq yaoq-ao neephaq thiq thiq khi gaq tsuq gil ail khi ngaol-aoqnga dao neq, thul khi ivq dao dai jaol nail ngaol.9 Heeqphaq Miqyail-olnv juq-i mail gul nail bhai nal daiq lavq khinv juq nail heeq phaq bhaihevq kovq lavq yaoq.

Tsiq eeq 21Gaq lai-a nail bhaq da nee tsiq eeq nail daoqDaoq sel gul nail juq nail aq ivq gaq bhai bhi heeq nia nail gal duq: Daq bhil nail
         daoq sel.211 Heeqphaq Miqyail-olnaoq-i mail gaq bivq-a nail ngel-i mailheeq phaq lavq khiq tsail thail thaiq nail ngaol.Gaq lai nail phaq bivq-a nail ngel-i mailaivq lavq khiq tsail dee dee nail ngaol.2 Aivq nail nee ma lavq khoel bhaikhal oil movq nail phaqnaol aivq bhai bivq bhee bhiq khiaivq nail hal daoq bhaige kovq bhiq-a nail ngaol.3 Eeq dee meeq dee dee nail geeq laoqaivq jaol nail bha naol oil leevq khiheel uq tsaoq bhi tsaoq-a nail ngaol.4 Aivq naoq bhaiyeel bhao nail geeq laoq hal-u phaoyeel bhao nail geeq laoq bivq-a nail ngaol.Al ovq tavqmaq gil lai nail doevq nail phaq iq sanlbivq-a nail ngaol.5 Naoq-i mailtsao jao-ai bhiq-a nail ngel-i mailaivq aq mil dov nail ngaol.Naol aivq bhai seiq leiq khaoq sail eeq nail phaq khieeq dee heel dee dee nail bhaq aoq eeq nail phaqbivq-ai thaq nail ngaol.6 Naoq nail geeq laoq aivq nee mailnq maq maq luv hal yeel jiav khinaol aivq nee mail jaol nail ngel-i mailaivq lavq khiq tsail nail bhee nail ngaol.7 Heeqphaq Miqyail bhaiheeq phaq nee ma thaq tsaol nail ngaol.eeq jaiq heel jaiq nail gaqgaoq haq goil gaiq-a nail bhaq da neeaivq nee ma ivq dao dai thul phaol nail ngaol.8 Heeqphaq neqaivq bhai nee jiav jiav nailtsaol-aq juq iq sanl bhaiaivq nail aq lavq-i mail nieivq miv gil khiaivq bhai bhe nail tsaol-aq juq bhai iq sanlaivq nail lavq mal lavq-i mailnieivq miv gil nail ngaol.9 Heeqphaq lee-u phaokav dee dee nail miq jaq-i mailaq yu juq bhai lav cov bhiq nail ngaol.Heeqphaq Miqyailnee ma phail dee dee nail lavq khoel neeaq yu juq bhai lav cov nail nee ovq tavqmiq jaq-i mail bhi poiv jaq gil nail ngaol.10 Heeq phaq neqaq yu juq nee mail yavq kha lee thaq nail yaq juqteevq gaq ail maq bhi jel ail daimil tsaq nee mail lav peivq gil bhiq khiaq yu juq nail yaq juq bhai iq sanltsaol-aq yaq juq nail lavq khoel neelav peivq gil bhiq nail ngaol.11 Heeq phaq bhai goiq bhaoq bhaoq khihaq eiv nail phaq nl kovq nail daimaoq bhaoq nl khi ngaol-aoqaq yu juq maq nl pevq nia ail.12 Heeqphaq-i mailaq yu juq nail maiv phaoq bhaiheeq nav tsiq maoq-u phao,ya tsaoq kovq gil aivq nail ngaol.13 Heeqphaq Miqyail-olnaol gaq kav nail ngel-i mailnaoq bhai tsiq eeq nail ngaol.Naoq nail bhaq aoq bhainv juq gul khi tsiq eeq nail ngaol.

Tsiq eeq 22Nioil nail daoq khi mail tsiq eeq nail gul daoqDaoq sel gul nail juq nail aq ivq gaq bhai bhi heeq nia nail gal duq: Daq bhil nail
         daoq sel. "Nq haoq phao khe Tsil-aq" daoq sel gul nail aq thel khe-ai gul nail daoq
         sel.221 Ngaq nail Miqyail-olngaq nail Miqyail-olkhul khi mail khaonq ha lavq nail-aiq.Tsao jao-ai lee lavq yaoq daigul heil leevq khi ngaol-aoqkhul khi mail eq yal bhai jaol lavq nail-aiq.2 "Ngaq nail Miqyail-ol" dai, gul-u phaon gaol phao khul khi ngaol-aoqeq-el maq kha lavqnq kiv phao khul khi ngaol-aoqnee ma sal duq maq jiav ail.3 Thail hai ngaol-aoq, naol neqmeeq nail haol nail uv thaiq nail gaq pevq khiIl saq leiq lal tsaol-aq nailtsiq eeq duq pevq nail ngaol.4 Nv juq nail aq phiq aq bhal juqnaoq bhai nee ma thaq tsaol khinaoq-i mail bhi jel ail-a nail ngaol.5 Aq yu juq naoq bhai gul gaiq khiya jel ail-a nail ngaol.Naoq bhai nee ma thaq tsaol nail ngel-i mailhaq sil nail phaq nee ya jel ail-a nail ngaol.6 Thail hai ngaol-aoq, ngal neqtsaol-aq maq ngel nail khe-aibhoiq juq teevq maol khe-ai dul ail nial.Yu-i mail khal ge movq ail ge lavq khitsaol-aq yaq juq-i mail hel daiq theq lavq nail ngaol.7 Khal moel lee nail juq meel naq lal khimoevq lal tsaoq dov lavq nail nee ovq tavquq huq jiivq jiivq ail, tsao lavq-a nail ngaol.8 Aq yu juq neq"Naol neq, Heeqphaq Miqyail bhainee ma thaq tsaol nail ngaol.Miqyail neq naoq bhai khul khi mailmaq hevq kovq lavq nail-aiq.Aivq naoq bhai nee khaol sil haq neqnaoq bhai khul khi mailmaq bhi jel ail lavq nail-aiq" daikhal ge movq ail ge nail ngaol.9 Thail hai ngaol-aoqnaoq-i mail ngaq bhai bhi doevq lee khiaq tsil cuvq yaq pevq-u nee mailhel daiq phail lavq-a nail ngaol.10 Ngal iq moeq il moeq doeq dov lee-u nee mailnaoq nail gaq bhai juq-a nail ngaol.Aq ma nail ovq mav lavq khoel bhai aol-u nee mailnaol ngaq nail Miqyail pevq nail ngaol.11 Ngaq-ai nee eq yal bha thaq jaol lavq.Haq nail aoq nail phaqaq jail jail lee thail thaiq khitsao jao-ai lavq nail teevq gaq iq sanl maq jaol ail.12 Ngaq bhai nee jiav jiav nail juq neqBhaq saq aq duq nee mailgaq kav nail niaoq nel niaoq khal juq khe-aingaq bhai jaol jaoq gil-ai thaq nail ngaol.13 Haq joil moevq lal bhiq khi geeq nailhaq eiv nail al laq jaq sil khe-aimoeq thaoq gaol nga-ai thaq khi lovq nail ngaol.14 Ul cuvq thaoq ha gil nail khe-aingaq nail gaq il ha gil-aoq nial.Haq eeq haq lao tsaoq gaoq ail gil khinee ma iq sanl del gil aq tseel khe-aiphaq lai gil-aoq nial.15 Khoeq ma khaq lail khe-ai, aq gee gee khimoevq lal iq sanl bhaq jil bha niaoq lai-aoq nial.Khaq lail nail lavq khoel bhaibhi sil nail dai khinaol ngaq bhai khaonq ha lavq thaq nail niil.16 Kheeq ga jaoq lee-a nail khe-aihaq eiv nail tsaol-aq teevq jaoq lee khingaq nail aq khil aq lavq iq sanl bhaihe pav he sav gil-aoq nial.17 Ngaq nail haq eeq iq sanl mailmoel gil lal khi, aq yu juq neqngaq bhai hel daiq nail lavq khoel neegaq ya lal bhiq khi hel sil nail ngaol.18 Ngaq nail aq gaq aq doi bhaiaq yu juq bhoil pav khingaq nail phail khaoq bhaikhul gaq khul keiv ya daieel laoq bheq khi oil-a nail ngaol.19 Heeqphaq Miqyail-olngaq-ai nee eq yal bha thaq jaol lavq.Ngaq nail gaq eeq duq pevq nail gaq-ollavq tsail mail lee khi hevq kovq lee lavq yaoq.20 Thao ma nee maq ya sil dai hevq kovq lavq yaoq.Kheeq-i mail maq bhi keivq heivq lavq daingaq nail yeel bhai bhi jel ail lavq yaoq.21 Al laq jaq sil nail moeq thaoq nee maq khaiqneivq niaoq nail uqkheel nee maq khaiqmaq bhi sil lavq dai, hevq kovq lavq yaoq.22 Ngal ngaq nail aq ivq jaq bheq bhainaoq nail aq mil ge bhiq naol.Aq yu juq jil lai khi jaol nail gaol tsi bhaingal naoq bhai daoq sel gul khi tsiq eeq naol.23 Heeqphaq Miqyail bhai gee sil khiev nail juq iq sanl mailaivq bhai tsiq eeq bhel.Yaq kov nee mail yavq kha lee thaq nail yaq juq-olaivq bhai tsiq eeq tsiq heel bhiq yaoq.Il saq leiq lal nail tsaol-aq juq-olaivq bhai uq huq thaoq bhel.24 Khul khi mail dai ngal-aq, aivq neqhaq yaq aoq yaq juq bhai maq khaonq ha ail.Al ovq tavq, aivq nail maiv phaoq tsiq phaol khiaq yu juq bhai maq nioil peivq ail."Tsao jao-ai lee lavq yaoq" daigul nail aq thel bhai iq sanlnal daiq bhiq nail ngaol.25 Naoq-i mail nl-a nail ganl bhaq da neeaq ivq jaq bheq teevq bhee jil lai-a nail bhaingal naoq bhai tsiq eeq nail ngaol.Ngaq-i mail sal jial jaq-a nail khe-ainaoq bhai ev nail juq nail siv tavq bhaingal laol bhiq nail phaq nl naol.26 Haq yaq aoq yaq juq ya jaq bov khiHeeqphaq Miqyail bhai hal pov nail juqaivq bhai ya tsiq eeq nail ngaol.Nq maq maq luv hal yeel gil daiaq yu juq yeel bhao yeel ya dei-eiq.27 Mil ma liq phao liq khoel khejeq-e jaq-a juq iq sanl mailHeeqphaq Miqyail bhai noeq lal khiaivq jaol nail bha kovq lal nail ngaol.Al ovq tavq, mil tsaq yaq juq iq sanl mailaivq bhai uq huq thaoq nail ngaol.28 Khul khi mail dai ngal-aq, Miqyail neqbhaq aoq eeq nail Heeqphaq pevq khijeq-e jaq-a iq sanl nail kov tavq bhaiuv thaiq nail ngaol.29 Nee ma eeq nail hul meeq hul bhao juqaivq bhai uq huq ya thaoq nail ngaol.Al ovq tavq, sil nia nail tsaol-aq yaq juqaivq nail siv tavq bhai gaol beiv khiuq huq ya thaoq nail ngaol.30 Yaq hao teevq yeel nee teevq yeelHeeqphaq Miqyail nail ganl nl nail ngaol.Aivq nail ganl yaq hao khe aq jievq lil heel juq bhaige daiq bhiq nail ngaol.31 Heeqphaq Miqyail-i mailhevq kovq bhiq-a nail ganlyaq hao doevq lee nail juq bhai iq sanlge daiq bhiq nail ngaol.Miqyail al hai nl-a nail ngaol daiaq yu juq ya gaiq nail ngaol.

Tsiq eeq 23Heeqphaq Miqyail neq, yaol bhai lovq nail gaq ngaolDaq bhil nail daoq sel231 Heeqphaq Miqyail neqyaol bhai lovq nail gaq khe-aingaq bhai lovq nail ngaol.Ngal khul teevq phaq iq sanlloq nail maq jiav.2 Moeq gaq doevq nailaq niul niul deel gav jaq duq bhaiaivq ngaq bhai gaq naq bhi naq lavq khinee sal ya nail laol jaol daol bhaq bhaiaivq ngaq-ai hel-aivq lavq-a nail ngaol.3 Ngaq bhai gaq aq sivq bivq lavq khiaivq nail aq mil bhai juq khitsaq nail daol nail gail khaol teevq loiaivq ngaq bhai hevq daiq lavq-a nail ngaol.4 Gaoq jaoq nvq jaoq nail gaiq laqaq navq navq dee dee nail gaq laovq bhaingal ya ail khi ngaol-aoqhaq eiv nail phaq bhai maq gee sil.Khul khi mail dai ngal-aq neqnaol ngaq-ai nee mail jaol nail lavq khoelnaoq nail dail tseel khi mail joiq niaoqngaq bhai nee sal bhi ya lavq nail ngaol.5 Ngaq bhai nee jiav jiav nailjuq nail siv tavq bhai ngaq nail haq bhoilnaol kovq khail deiv khaoq lavq-a nail ngaol.Uq huq bhai aq tseel hoel dav lavq khingaq nail khaoq anqbhee khal ail thail thaiq nail ngaol.6 Naoq nail meeq dee dee nail phaq khigaoq haq goil gaiq-a nail phaqmaq sil teevq yeelngaq nail haoq nao maq ceiv lai daitsao thel leevq nail ngaol.Heeqphaq Miqyail nail il khaol lavq khoel bhainq maq maq luv hal yeel jaol naol.

Tsiq eeq 24Seiq leiq khaoq sail eeq nail HeeqphaqDaq bhil nail daoq sel241 Mil tsaq thaoq khaol bhoiq bhoiq luv luvkhal doevq khal jaol nail iq sanl mailHeeqphaq Miqyail nail pevq nail ngaol.2 Iq yaq iq ma nail lavq khoel needaoq thaoq thaoq dav nail nee ovq tavqul cuvq aq navq nail lavq khoel nee iq sanlcov dav nail ngaol.3 Heeqphaq Miqyail nail gaoq jaoq bhaiya dav lai nail khaq sil gaq jaol khiaivq nail meeq nail haol nailjaol duq lavq khoel bhaiya thul phaol lai nail khaq sil gaq jaol nail-aiq.4 Aq lavq khi mail nee ma haol nailthaoq phaoq aq ma maol khoel bhaiuq huq maq thaoq nailmaq tsaq nail sal khil maq khanq nail5 al heel nail tsaol-aq bhai neqHeeqphaq Miqyail geeq laoq bivq khioeq bal maq aol nail gaq pevq nail ganlaivq ge gaiq bhi nail nee ovq tavqhevq kovq bhiq nail ngaol.6 Tsaol-aq al juq neqYaq kov nail Miqyail bhai hal pov khiuq huq thaoq nail juq ngaol.7 Lol gov gov ma juq-ol, phao ha-ai thaq yaoq.Gaq-u khe lol gov gov yaq juq-ol phao yaoq.Seiq leiq khaoq sail eeq nail Heeqphaqbhi aol lee yaoq.8 Seiq leiq khaoq sail eeq nail Heeqphaq neqkhaq sil gaq.Gaq kav dee dee khi genl dev gaq-a nailbhaq aoq eeq nail Heeqphaq Miqyail ngaol.9 Lol gov gov ma juq-ol, phao ha-ai thaq yaoq.Aq-u khe lol gov gov yaq juq-ol phao yaoq.Seiq leiq khaoq sail eeq nail Heeqphaqbhi aol lee yaoq.10 Seiq leiq khaoq sail eeq nail Heeqphaq neqkhaq sil gaq.Nq tavq kov tavq khe genl dev nailmunl munl ma nail kov tavq bhaibhaq aoq eeq nail Heeqphaq Miqyail ngaol.

Tsiq eeq 25Hel daiq phail lavq yaoq dai, hal nail geeq laoq hal daoqDaq bhil nail daoq sel251 Heeqphaq Miqyail-olngaq nail nee ma naoq bhai bivq naol.2 Ngaq nail Miqyail-olngal naoq bhai nee ma thaq tsaol nail ngaol.Ngaq bhai thaq bhi haq sil lavq.Nee jiav jiav nail juqngaq bhai thaq bhi gaq lal lavq.3 Naoq bhai noeq thunq thail thaiq nail juqhaq sil nail bhai naol maq bhi kev ail.Thail hai ngaol-aoqkhul nail ganl maq jiav mailsal jial pheeq nail juq bhaibhi haq sil ail dei-eiq.4 Heeqphaq Miqyail-olnaoq nail gail khaol ngal heeq kivq daicavq naq lavq yaoq.Naoq nail gail khaol bhai cavq lavq cov lavq yaoq.5 Naoq nail mal dil tsaq nail lavq khoel bhaingaq-ai hevq daiq lavq khi cavq lavq cov lavq yaoq.Khul khi mail dai ngal-aq, naol neqngaq bhai hevq kovq lavq nail Miqyail ngaol.Ngal naoq bhai khaq mao iq sanlnoeq thunq nail ngaol.6 Heeqphaq Miqyail-olaq-u nee mail bhi jiav thaq nailnaoq-i mail gaoq haq goil gaiq-a nail phaq khi mailnaoq nail ivq nail gaiq-a nail phaq bhainoeq kev lavq yaoq.7 Heeqphaq Miqyail-olngaq-i mail yaq yov-aq yaq noil ail jiav-u phaonl jel ail ceevq-a nail laiq nail tsa nail phaq bhaithaq noeq thaq lavq.Naoq nail meeq nail phaq khi mailgaoq haq goil gaiq-a nail lavq khoelngaq bhai maq nioil peivq dainoeq kev lavq yaoq.8 Heeqphaq Miqyail neqmeeq nail tsaq nail daol nail ngel-i mailoeq bal yaq juq ya tsao nail gail khaol bhaicavq naq bhiq nail ngaol.9 Nee nuq nee beiv aol nail juq bhaitsaq nail gail khaol bhai hel aivq bhiq khiaivq nee ma tsaq nail phaq bhaicavq naq bhiq nail ngaol.10 Miqyail nail daoq ma sal jial khiaivq nail ya tsao the nail phaq bhaitsao the nail juq-aiMiqyail neq, aivq-i mailgaoq haq goil gaiq-a nail phaq nee maq khaiqaivq nail sal jial ivq nail phaq nee maq khaiqgail khaol hevq daiq bhiq nail ngaol.11 Heeqphaq Miqyail-olnaoq nail aq mil bhai juq khingaq nail oeq bal phaiq lavq yaoq.Ngaq nail oeq bal mao dee liq dee dee ail nial.12 Heeqphaq Miqyail bhai gee sil khi ev nail juqya tsel nail gail khaol teevq khaolaivq cavq naq bhiq nail ngaol.13 Aq yu juq bhao dee ya dee dee lee khiaq yu juq nee mailyavq kha lee thaq nail yaq juq iq sanlmil khaoq jaiq bhoil ovq nail ngaol.14 Heeqphaq Miqyail bhai gee sil khi ev nail juq neqaivq nail aq tsaoq pevq khiaivq nail daoq ma sal jial bhai bhi heeq nia nail ngaol.15 Ngaq nail maiv neev Heeqphaq Miqyail bhaikhaq mao iq sanl, hel daiq cov-ai thaq nail ngaol.Lavq phee bhai phee lai-a nail ngaq nail aq khilaivq cev pheel lee nail ngaol.16 Heeqphaq Miqyail-oltsiq phaol-aivq leevq khingaq bhai gaoq haq gaiq-a lavq yaoq.Aq tsaoq maq bhao daihaq aoq nl thail thaiq nail ngaol.17 Ngaq-i mail haq aoq nl nailyaoq phaq yaoq-ao nee bhainee sal bhi ya lavq khingaq-i mail haq nail aoq nail phaq neehevq kovq lavq yaoq.18 Ngaq-i mail ya daq-a nailhaq nail aoq nail phaq khi mailhaq aoq nl nail phaq bhai hel daiq lee lavq khioeq bal iq sanl mail phaiq lavq yaoq.19 Ngaq bhai nee jiav jiav nail juqkha dai jaol nail bhai hel daiq lavq yaoq.Aq yu juq ngaq bhaikha dai bhe lavq-a nail bhai iq sanlheeq kivq lavq yaoq.20 Ngaq nail doevq yeel bhaihel daiq phail lavq khihevq kovq lavq yaoq.Ngal naoq bhai juq nail ngel-i mailthaq bhi haq sil lavq.21 Ngal naoq bhai noeq thunq nail ngel-i mailoeq bal maq aol nail phaq khitsaq nail daol nail phaq-i mailngaq bhai hel daiq phail lavq yaoq.22 Miqyail-olhaq nail aoq nail iq sanl nail lavq khoel neeIl saq leiq lal tsaol-aq juq bhaiul kovq bhiq yaoq.

Tsiq eeq 26Tsaol meeq tsaol jaq nail geeq laoq hal daoqDaq bhil nail daoq sel261 Heeqphaq Miqyail-olngal tsaq nail daol nail phaq nl khinaoq bhai nee ma thaq tsaol nail phaqivq nail ngel-i mailoeq bal maq aol ail dai, dal ceiv lavq yaoq.2 Heeqphaq Miqyail-olngal tsaq nail maq tsaq nail sal khilhal pov duq khi laonq daiq lavq yaoq.Ngaq nail nee ma khi nee noeq nee dul bhaihal pov tsel duq yaoq.3 Naoq-i mail gaoq haq goil gaiq-a nail phaqngaq nail maiv neev siv tavq bhai jiav khinaoq bhai sal jial ivq nail lavq khoelngal doevq nail jaol nail ngaol.4 Ganl maq tsoiq nail tsaol-aq bhaingal aq tsaoq maq tsaoq tavq dai doevq khigoiq bhaoq bhaoq nail tsaol-aq juq nee mailmaoq bhaoq maq nl dai, doevq nail ngaol.5 Laiq nail tsa nail phaq nl nail juq bhai ngal bhe khiHaq eiv nail juq nee mail ngal maq jaol deel.6 Heeqphaq Miqyail-olngal oeq bal maq aol nail ganl dov lal daiaq lavq tsiq haol-a nail nee ovq tavqnaoq nail laol duq teevq jaoq tsao tsao ail7 ngal geeq laoq eeq nail daoq sel gul khinoeq-u maq dov nailnaoq-i mail nl-ai thaq nail ganl juq bhaige gaiq bhiq nail ngaol.8 Heeqphaq Miqyail-olnaoq nail seiq leiq khaoq sail jiav nailnaol jaol nail il khaol bhaingal gaiq-a nail ngaol.9 Oeq bal yaq juq nee mailngaq bhai thaq lav cov lavq.Tsaol-aq bhai heivq nailtsaol-aq juq nee mail iq sanlteevq gaq khe-ai, ngaq bhai thaq bhi daq lavq.10 Aq yu juq neq, haq eiv nail phaq nl dee dee khimaq tsaq maq daol nail lavq khoel neebivq nail phaq bhai oil dee dee nail ngaol.11 Thail hai ngaol-aoq, ngal neqoeq bal maq aol dai doevq nail ngel-i mailngaq bhai gaoq haq gaiq-a khi ul kovq lavq yaoq.12 Ngaq nail aq khil neqaq di di deel jaol duq bhai ya thul phaol khiaq ivq jaq bheq munl munl ma nail gaol tsi bhai iq sanlngal thul phaol khiHeeqphaq Miqyail bhai tsiq eeq nail ngaol.

Tsiq eeq 27Tsiq eeq nail geeq laoq hal daoqDaq bhil nail daoq sel.271 Heeqphaq Miqyail neq, ngaq nail aq bhaqngaq bhai hevq kovq nail gaq ngaol.Khaq sil gaq bhai ngal gaoq gee sil heeq.Heeqphaq Miqyail neq, ngaq nail haq bhoilivq dee dee nail juq duq pevq nail ngaol.Khul phaq bhai ngal gaoq gee sil heeq.2 Haq eiv nail juq ngaq bhaiheivq lee nail dai khi lee-u phao maq khaiqnee jiav jiav nail juq ngaq bhaideeq lee-u phao maq khaiqaq yu juq phaq thiq thiq khiga tsuq ail nail ngaol.3 Genl dev nail juqteevq munl munl lao ail lee khingaq bhai jaol jaoq gil-ai thaq khi ngaol-aoqngal maq gee sil.Nee jiav jiav nail juq ngaq bhaigenl dev lee khi ngaol-aoqngal nee ma ivq dao dai, jaol nail ngaol.4 Heeqphaq Miqyail bhai hal nail dainiil teevq phaq hal movq nail ngaol.Heeqphaq Miqyail nail il khaol lavq khoel bhaimaq sil teevq yeel jaol movq khiaivq-i mail meeq nail bhee nail phaq bhaihel daiq movq ail nial.Aivq nail il khaol lavq khoel bhaingal aivq bhai daonq movq ail nial.5 Haq nail aol nail phaq kev lee-u phaoaivq ngaq bhai hel daiq phail lavq nail ngaol.Aivq aivq nail uq huq thaoq nailsaiq gov gov ma lavq khoel-aingaq bhai hevq uvq lavq khidaq moe moe dee dee nail lov phail uq huq bhaaivq ngaq bhai tsiq dav lavq nail ngaol.6 Aq-u phao, ngaq nail teevq jaoqjaol bhee-ai thaq nail nee jiav jiav nail juq bhaingal gaq lai nail ngel-i maillavq khiq tsail khi gul nail lavq khoelaivq nail uq huq thaoq nail saiq gov gov ma bhaingal laol bhiq nail phaq nl khitsiq eeq nail khen kha-ao yuq khi daoq sel gul gul ailHeeqphaq Miqyail bhai tsiq eeq nail ngaol.7 Heeqphaq Miqyail-olngal gul-u phao, nal daiq lavq yaoq.Gaoq haq gaiq-a khi ge kovq lavq yaoq.8 “Ngaq bhai hal pov yaoq” dainaol ngaq bhai ge lavq-u phao,"Heeqphaq Miqyail-olngal naoq bhai hal pov naol" dainee ma lavq khoel nee ge-a nail ngaol.9 Naoq nail maiv phaoq thaq tsiq uvq lavq.Ngal naoq nail yaq kav ngaol.Ngaq bhai, nee ma phail khi thaq khaonq ha lavq.Ngaq bhai tsao jao-ai lavq nail gaq neq, naol ngaol.Ngaq bhai hevq kovq nail Miqyail-olngaq-ai khaonq ha khi thaq pav ail lavq.10 Ngaq nail aq bhu aq ma ngaq bhaikhaonq ha lavq khi ngaol-aoqHeeqphaq Miqyail ngaq bhaihel daiq phail lavq nail ngaol.11 Heeqphaq Miqyail-olnaoq nail gail khaol ngaq bhai saol lavq yaoq.Nee jiav jiav nail tsaol-aqmao dee dee nail ngel-i mailgail khaol aq sal khaol neeteevq lao tsaoq hel aivq lavq yaoq.12 Ngaq bhai haq eiv nail phaq nl lavq khimaq tsaq maq daol nail sal khil khanq lavq-a nailnee jiav jiav nail juq nail aq lavq lavq khoel-ainaol av bhiq khi thaq khaonq ha lavq.13 Heeqphaq Miqyail-i mailnl nail aq meeq phaq bhaingaq nail yeel mil tsaq bhaiaq doevq doevq-u phao nee ya moel naol daingal nee ma thaq tsaol nail ngaol.14 Heeqphaq Miqyail bhai daonq yaoq.Gaq thaq bhaq.Nee ma ivq dao dai jaol yaoq.Heeqphaq Miqyail bhai daonq yaoq.

Tsiq eeq 28Tsao jao-ai lavq yaoq dai, hal nail geeq laoq hal daoqDaq bhil nail daoq sel.281 Heeqphaq Miqyail-olngal naoq bhai khul nail ngaol.Ngaq nail lov phail-olmaq nal daiq dai, thaq khaonq ha lavq.Ngal khul nail bhai maq nal daiq lavq haq neqsil nail khaq duq bhai ga bhoel khiya haq thail thaiq nail tsaol-aq nee mailngal ya haq nail aq duq bhao nail ngaol.2 "Tsao jao-ai lavq yaoq" dai, ngal gul khinaoq nail meeq dee haol dee dee nail jaol duq phaoaq lavq gaoq dil-ungaq nail hal daoq bhai nal daiq lavq yaoq.3 Daoq meeq ge khi ngaol-aoqnee ma nee govq bhao khimaq tsaq maq daol nail phaq nl nailhaq eiv nail juq nee mail teevq gaq khe-ainaol ngaq bhai thaq hel-aivq lavq.4 Naol aq yu juq nail nee ma lavq khoel bhaihaq eiv nail phaq aol khi, nl-a nail ngel-i mailgeel-nvq nail khe-ai, khoeq bhiq yaoq.Aq yu juq nail aq lavq-i mail nl-a nail khe-aigeel-nvq dai, nl kovq bhiq yaoq.Aq yu juq bhai geel-nvq dai, nl kovq bhiq yaoq.5 Heeqphaq Miqyail-i mailnl-a nail ganl bhai maq khaiqaivq nail aq lavq-i mailteivq-a nail juq bhai maq khaiqaq yu juq maq saol-nvq nail ngel-i mailaivq aq yu juq bhai lav cov gil bhiq khikhaq mao gail maq thul lal nia daidal bhiq nail ngaol.6 Heeqphaq Miqyail bhai tsiq eeq yaoq.Khul khi mail dai ngal-aq“Tsao jao-ai lee yaoq” dai, ngal gul nail bhai,aivq nal daiq lavq-a nail ngaol.7 Heeqphaq Miqyail neqngaq nail haq bhoil gaq khi maildoeq daq duq pevq khingal aivq bhai nee ma thaq tsaol nail ngaol.Aivq-i mail tsao jao-ai lavq khingaq nail nee ma lavq khiq tsail nail ngaol.Al ovq tavq, ngal lavq khiq tsail nail daoq sel gul khiaivq bhai tsiq eeq nail ngaol.8 Heeqphaq Miqyail neqaivq nail tsaol-aq juq nail haq bhoilgaq pevq nail ngaol.Aivq-i mail aq tseel hoel dav khi tsel dov-ai thaq nailheeq phaq nail haq bhoilhevq kovq nail tsaoq uvq duq pevq nail ngaol.9 Heeqphaq Miqyail-olnaoq nail tsaol-aq juq bhai hevq kovq bhiq khigeeq laoq bivq dei-eiq.Yaol bhai lovq nail khe-ainq maq maq luv hal yeelaq yu juq bhai lovq bhiq dei-eiq.

Tsiq eeq 29Nq jaiq lil moel nail lavq khoel nee gaiq lee-a nail Heeqphaq Miqyail nail aq thelDaq bhil nail daoq sel.291 Nq tavq kov tavq bha khal jaol nail juqHeeqphaq Miqyail bhai tsiq eeq yaoq.Aivq neq, seiq leiq khaoq sail khibhaq aoq eeq nail ngel-i mailaivq bhai tsiq eeq yaoq.2 Heeqphaq Miqyail nail aq milseiq leiq khaoq sail eeq nail ngel-i mailaivq bhai tsiq eeq yaoq.Aivq nail meeq nail haol nail phaqseiq leiq khaoq sail eeq nail ngel-i mailaivq bhai uq huq thaoq yaoq.3 Ul cuvq mil tsaq-aiHeeqphaq Miqyail nail aq thel gaiq lee nail ngaol.Seiq leiq khaoq sail eeq nail Miqyailnq jaiq jaiq nail khe-ai meel nail ngaol.Heeqphaq Miqyail nail aq theliq yaq iq ma teevq bhee jiav nail ngaol.4 Heeqphaq Miqyail nail aq thel neqbhaq aoq eeq khieeq nail heel nail heeq phaq nail aq thelpevq nail ngaol.5 Heeqphaq Miqyail nail aq thel bhaq da neemiq huq aq bhaol khoi ail gil khiaivq-i mail Leiq bhaq noq nail gaoq jaoq bhaidoevq nail miq huq aq bhaol bha kev daibhi khoi ail gil-a nail ngaol.6 Leiq bhaq noq nail gaoq jaoq bhainiaoq nel niaoq yaq tev nail khe-ai bhi tev khiHeiq laq moq gaoq jaoq bhai neqneivq niaoq tev nail khe-ai, bhi tev nail ngaol.7 Heeqphaq Miqyail nail aq thel alnq jaiq tsaoq teivq teivq nail khe-aiaq bhaq bhaq nail ngaol.8 Heeqphaq Miqyail nail aq thel-i mailhaq tsoiq haq yal juq bhi dao lal khiaivq-i mail Khaq deiq sal haq tsoiq haq yal iq sanlbhi dao lal nail ngaol.9 Heeqphaq Miqyail nail aq thel alaq bhaol bhaol ma juq bhi dao lal khihaq tsoiq juq aq pavq bhi ga ail gil nail ngaol.Aivq nail uq huq thaoq nailil khaol lavq khoel bhai"Seiq leiq khaoq sail eeq dei-eiq" daitsaol-aq iq sanl mail gul nail ngaol.10 Eeq dee dee nail ul cuvq kov tavq bhaiHeeqphaq Miqyail neqaivq nail doiq bev bev ma bhaijaol deel khi uv thaiq nail ngaol.Heeqphaq Miqyail nq maq maq luv hal yeelheeq phaq pevq khi uv thaiq nail ngaol.11 Heeqphaq Miqyail neqaivq nail tsaol-aq juq bhai gaq bivq khinee sal ovq nail geeq laoqaq yu juq bhai bivq nail ngaol.
         
            

         
      

   
      
         30
Tsiq eeq 30Geeq laoq eeq naol dai, tsiq eeq nail geeq laoq hal daoqUq huq thaoq nail il khaol iq ma av bhiq-u phao, gul nail daoq sel. Daq bhil nail
         daoq sel.301 Heeqphaq Miqyail-olngal naoq bhai tsiq eeq tsiq heel naol.Khul khi mail dai ngal-aq neqnaol ngaq bhai aq navq nee he dov lavq khinee jiav jiav nail juq ngaq bhaigaq lai nail lavq khoellavq khiq maq bhi tsail nail dainl lavq-a nail ngaol.2 Ngaq nail Heeqphaq Miqyail-ol"Tsao jao-ai lavq yaoq" dai, ngal gul-u phaonaol ngaq nail nal goel lav meeq lavq-a nail ngaol.3 Heeqphaq Miqyail-olnaol ngaq bhai sil nail phaq neehevq dov lavq khimao ail navq nail khaq duq bhaiga bhoel ail-a nail juq nail lavq khoel nee iq sanlhevq dov lavq khi bhi doevq lavq nail ngaol.4 Heeqphaq Miqyail bhaisal jial ivq nail tsaol-aq juq-olaivq bhai daoq sel gul khi tsiq eeq yaoq.Aivq nail meeq nail haol nail aq mil bhaigeeq laoq bivq yaoq.5 Khul khi mail dai ngal-aqMiqyail-i mail nee ma phail nail phaq neqteevq yanq lal yanq taivq-ail ivq khiaivq-i mail nee ma meeq nail phaq neqmaq sil teevq yeel ivq nail ngaol.Nq kiv teevq kivq maiv bhil ya il khi ngaol-aoqnq bhaq bhaq lal-u phaolavq khiq tsail nail phaq lee nail ngaol.6 Aq-u phao, ngal bhao lee ya lee nail lavq khoel"Teevq thal-iq haq lee nail maq bhao ail" daiyovq gavq bhai yovq gavq ge tseq-a nail ngaol.7 Heeqphaq Miqyail-olnaol ngaq bhai gaoq haq gaiq-a khigaoq jaoq khe-ai ivq dao daibhi ivq lavq-a nail ngaol.Thail hai ngaol-aoqnaoq nail maiv phaoq tsiq uvq lavq-u phaongaq nail nee ma haq aoq nl dee dee lal ail nial.8 Al heel ngel-i mailngal Heeqphaq Miqyail bhai gul khiaivq bhai niail hai hal-a nail ngaol:9 "Ngal sil khi luq daol bhai kev ail haq neqnaoq bhai meeq lal duq jiav nail laiq.Sil khi khaq lail pevq gil ail-a nail juqnaoq bhai gaoq tsiq eeq nia nail laiq.Naol sal jial ivq nail ganl bhaikhaq lail al juq ge nia nail laiq.10 Heeqphaq Miqyail-olngaq nail hal daoq bhai nal daiq khigaoq haq gaiq-a lavq yaoq.Heeqphaq Miqyail-ol, tsao jao-ai lavq yaoq.11 Ngal noeq haq noeq aoq nail phaq bhailavq khiq tsail nail phaq pevq lal dainaoq-i mail oil phal lavq-a nail ngaol.Nee ma haq aoq nl nail phaq bhai he loev lavq khilavq khiq tsail nail phaqnaoq-i mail bhi doi lavq-a nail ngaol.12 Al heel ngel-i mailngal hee tsul dai maq jaol thaiq tsaol ail.Naoq bhai gul khi tsiq eeq nail ngaol.Ngaq nail Heeqphaq Miqyail-olnq maq maq luv hal yeel naoq bhai tsiq eeq naol.
         
            

         
      

   
      
         31
Tsiq eeq 31Miqyail bhai juq nail geeq laoq hal daoqDaoq sel gul nail juq nail aq ivq gaq bhai bhi heeq nia nail gal duq: Daq bhil nail
         daoq sel.311 Heeqphaq Miqyail-olngal naoq bhai juq nail ngaol.Haq sil nail phaq nee khaq mao iq sanlbhi jel ail lavq yaoq.Naol tsaq nail daol nail lavq khoel neengaq bhai bhi jel ail lavq yaoq.2 Ngaq nail hal daoq bhai nal daiq khilavq tsail mail hevq kovq lee lavq yaoq.Ngaq nail tsaoq uvq duq lov phail khi mailivq dao deel tavq khe-aingaq bhai hel daiq phail lavq yaoq.3 Naol neq, ngaq nail lov phail khi mailivq dee dee nail tavq mal dil pevq nail ngaol.Naoq nail aq mil bhai juq khingaq bhai hevq daiq khihel daiq phail lavq yaoq.4 Ngal naoq bhai juq nail bhaq da neemaq moel lal nail bhai ngaq nail haq bhoilkhail-ai thaq nail lavq phee neebhi jel ail lavq yaoq.5 Ngaq nail aq haq lalnaoq nail aq lavq lavq khoel bhai av bhiq naol.Sal jial ivq nail Heeqphaq Miqyail-olnaol ngaq bhai ul kovq lavq-a nail ngaol.6 Ngal neq, ganl maq tsoiq nailthaoq phaoq aq ma maol khoel bhaiuq huq thaoq nail juq bhai bhe khiHeeqphaq Miqyail bhai nee ma thaq tsaol nail ngaol.7 Ngal naoq-i mail gaoq haq goil gaiq-a nail phaq bhailavq khiq tsail dee dee nail ngaol.Naol neq, ngal ya daq nail phaq bhai moel khingaq nail haq aoq nl nail phaq bhaiheeq nia nail ngaol.8 Nee jiav jiav nail juq nail aq lavq lavq khoelmaq bhi aol lai dai, hevq jel lavq khiaq sal sal nail jaol duq bhaibhi tsao lavq-a nail ngaol.9 Heeqphaq Miqyail-olngal haq aoq nl thail thaiq nail bhaigaoq haq lavq yaoq.Nioil-a nail maiv neev gaon dee dee khinee ma aq maol gaq juq dee dee ail nial.10 Haq aoq nl nail phaq teevq yeel ya daq khinoeq haq nail phaq iq sanlyaoq kovq yaoq-ao nee, ya daq ail nial.Oeq bal bhaq da nee gaq gil lee khihaq eeq haq lao juq gail aq pheq pheq gil-aoq nial.11 Nee jiav jiav nail juq ngaq bhai meel naq khiil khaiq tavq nail juq iq sanl ngaq bhaimeel naq dee dee lal nail ngaol.Ngaq nail aq tsaoq juq iq sanlngaq bhai gee sil lal bhiq-a nail ngaol.Khal phuq khal moel lee nail tsaol-aq juqaq jail bhai maq lee dai, tsaoq nail ngaol.12 Sil-a nail juq bhai nioil peivq-a nail khe-aiyaoq gaq yaoq-ao neengaq bhai nioil peivq gil khiiq laoq aq pav ee dai iq sanl maq thaoq-il.13 Aq yu juq mao dai ge khoiq thail thaiq nailngaq nail naq khaol bhai gaiq lee khigee sil nail phaq teevq jaoq lee thail thaiq ail nial.Aq yu juq teevq dao bhai jil lai khingaq bhai heivq nail daimaoq bhaoq nl thail thaiq nail ngaol.14 Thail hai ngaol-aoq, Heeqphaq Miqyail-olngal nee ma thaq tsaol khi"Naol ngaq nail Miqyailpevq nail ngaol" dai, ge nail ngaol.15 Ngaq nail aq n aq yanq iq sanl mailnaoq nail aq lavq lavq khoel bhai jiav nail ngaol.Nee jiav jiav nail aq lavq lavq khoel nee maq khaiqkhoeq lal jiovq lal nail juq nailaq lavq lavq khoel nee maq khaiqnaol ngaq bhai hevq kovq lavq yaoq.16 Naoq nail maiv phaoq nail aq bhaqngaq bhai bhi moel lavq yaoq.Naoq-i mail gaoq haq goil gaiq-a nail phaq-i mailngaq bhai hevq kovq lavq yaoq.17 Heeqphaq Miqyail-olngal naoq bhai khul nail ngel-i mailhaq sil nail phaq thaq bhi kev lee lavq.Haq eiv nail tsaol-aq juq bhi haq sil khisil nail mil khaoq lavq khoel bhai hee tsul daibhi peivq ail dei-eiq.18 Nee ma eeq eeq ail, khaoq sail he khitsaq nail daol nail juq bhai ge doil nailgoiq bhaoq bhaoq nail moeq kov al juq,daoq maq ge nia dai, bhi pevq ail dei-eiq.19 Naoq bhai gee sil khiev nail juq nail kov tavq bhainaoq-i mail bivq-a nail geeq laoq juqkha dai bhee nail ngel-aiq.Mil tsaq yaq juq nail siv tavq bhai,naoq-ai juq nail tsaol-aq juq nail geeq laoq neq,kha dai eeq ngel-aiq.20 Tsaol-aq yaq-i maillavq phee khail-ai thaq nail bhai ya jel ail daiaq yu juq bhainaoq nail siv tavq nee lovq phail bhiq khidaoq doil maq bhi daq nail haq bhoilaq yu juq bhai naoq nail gaq naq yavq tsoel bhai,lovq phail bhiq nail ngaol.21 Heeqphaq Miqyail bhai tsiq eeq yaoq.Khul khi mail dai ngal-aq neqnee jiav jiav nail juq ngaq nail meenq bhailovq jaoq lee-u phaonoeq-u maq dov heeq phaq ailaivq-i mail gaoq haq goil gaiq-a nail phaqngaq bhai bhi moel lavq-a nail ngaol.22 "Heeqphaq Miqyail nail siv tavq neengaq bhai the ha lavq-ao nail khul-il" daingal gee sil nail lavq khoel nee ge-a nail ngaol.Thail hai ngaol-aoq"Tsao jao-ai lavq yaoq" dai, gul-u phaonaol nal daiq lavq-a nail ngaol.23 Heeqphaq Miqyail nail tsaol-aq juq-ol,aivq bhai gaiq-a yaoq.Sal jial ivq nail tsaol-aq juq bhaiHeeqphaq Miqyail hel daiq phail bhiq khinee ma eeq nail tsaol-aq juq bhaikhoeq bhiq jiovq bhiq dee dee nail ngaol.24 Heeqphaq Miqyail bhainoeq thunq nail juq iq sanl mailgaq oil khi, gee sil nail nee ma thaq aol dei-eiq.

Tsiq eeq 32Oeq bal phaiq nail bhaq da nee lavq khiq tsail nail daoq selDaq bhil nail daoq sel321 Laiq nail tsa nail phaq oil ha bhiq khioeq bal phaiq bhiq-a nail juq neqgeeq laoq eeq nail ngaol.2 Heeqphaq Miqyail oeq bal maq thaq dainee ma lavq khoel bhaigoiq bhaoq bhaoq nail phaqmaq aol nail juq neqgeeq laoq eeq nail ngaol.3 Ngal oeq bal maq ge dov-u phaoteevq n n lao nioil-a nail ngel-i mailgaq doil doil dee dee-a nail ngaol.4 Nq kiv n gaol maq ceiv lai dainaol ngaq bhai khoeq lavq jiovq lavq khinl tsal leivq nail khe-aingaq nail gaq iq sanl mail leivq gee gil-aoq nial.5 A bhai nee ngal-aqngaq-i mail nl laiq-a nail phaq maq oil uvq daingaq nail oeq bal ge dov-a nail ngaol."Oeq bal khal nl-a nail phaq iq sanl mailHeeqphaq Miqyail bhai ge bhiq naol" daiyovq gavq bhai yovq gavq ngal ge-u phaonaol oeq bal phaiq lavq-a nail ngaol.6 Al heel ngel-i mailnaoq bhai hal pov moel kivq nailaq yanq tsaq lal-u phaonaoq bhai sal jial ivq nail tsaol-aqyaoq gaq yaoq-ao neenaoq bhai geeq laoq hal dei-eiq.Hal haq neq, eel jeq jeq nail phaq kev lee-u phaoaq yu juq bhai maq kev lee nia ail.7 Naol neq, ngaq nail tsaoq uvq duq pevq nail ngaol.Haq nail aoq nail bhai bhi jel ail lavq khingaq nail teevq jaoq gaq lai nail daoq selnaol bhi gaiq nail ngaol.8 Heeqphaq Miqyail ge nail:"Ngal neq, naol ya ail nail gail khaol bhaicavq navq khi hevq daiq bhiq naol.Naoq bhai nee noeq nee kha bivq khingaq nail maiv neev naoq bhaihel daiq phail bhiq naol.9 Moeq keivq oil bhoel khi maq ngel nail neqmaq lee lavq dai, ya tsu gaq nailkhul maq gov heeq nia nail moeq phaqkhi mail moeq phaq lal jieiv khe-aithaq pevq" dai, ge bhiq-a nail ngaol.10 Haq eiv nail tsaol-aqmee nia phaq nail haq aoq ya nl khiHeeqphaq Miqyail bhainee ma thaq tsaol nail juq neqgaoq haq goil gaiq-a nail phaq-i mailbhi leel jaoq nail ngaol.11 Tsaq nail daol nail tsaol-aq juq-olHeeqphaq Miqyail nail lavq khoel bhailavq khiq tsail dee dee yaoq.Nee ma aq daol daol nail tsaol-aq juq-ollavq khiq tsail khi gul yaoq.

Tsiq eeq 33Tsiq eeq nail daoq sel331 Tsaq nail daol nail tsaol-aq juq-olHeeqphaq Miqyail nail lavq khoellavq khiq tsail yaoq.Daol coev dai doevq nail tsaol-aqaivq bhai tsiq eeq nail geel-nvq nail ngaol.2 Dil-nvq deeq khi tsiq eeq bhiq yaoq.Neeq tsaq tsel deeq covq nail dil-nvq deeq khiaivq bhai daoq sel gul yaoq.3 Aivq bhai daoq sel aq sivq gul bhiq yaoq.Dil-nvq nal daiq meeq dai, deeq khilavq khiq tsail nail lavq khoel nee gul yaoq.4 Heeqphaq Miqyail nail daoq neqmal dil tsaq nail ngaol.Aivq-i mail khal nl nail phaq iq sanl mailsal jial ivq nail lavq khoel neenl thaq-ai thaq nail ngaol.5 Heeqphaq Miqyail neqtsaq nail daol nail phaq bhai gaiq-a khiaivq-i mail gaoq haq goil gaiq-a nail phaqmil tsaq bhai bhee nail ngaol.6 Heeqphaq Miqyail daoq bivq khi,nq tavq iq sanl bhai teivq-ai thaq nail ngaol.Nl ma, bha la, aq gil, aivq nail aq haq-i mailbhi dov lal-a nail ngaol.7 Aivq neq, mal cavq bhaikhal bhoel nail khe-aiiq yaq iq ma khe ul cuvq oil jil gil khiaq navq navq dee dee nailiq yaq iq ma nail ul cuvq juq iq sanlul cuvq thaq duq bhai oil jil-ai thaq nail ngaol.8 Mil tsaq yaq juq iq sanl mailaivq bhai gee sil nail nee ovq tavq ev khimil tsaq khe jaol nailtsaol-aq yaq juq iq sanl mail neqnoeq-u maq dov daiaivq nail siv tavq bhai jaol dei-eiq.9 Khul khi mail dai ngal-aq neqaivq-i mail khal ge nail khe-aipevq lal khidaoq khal bivq nail phaq dov lal nail ngaol.10 Heeqphaq Miqyail neqyu nail jeq-e jaq-a-i mailmaoq bhaoq nl-a nail phaq bhaiaq nieivq ail lav pevq bhiq khitsaol-aq yaq juq-i maillainq-ai thaq nail ganl juq bhaiganl maq tsoiq dai bhi pevq ail-a nail ngaol.11 Heeqphaq Miqyail-i mailmaoq bhaoq nl nail phaq neqnq maq maq luv hal yeel ivq khiaivq-i mail saol-nvq nail phaqteevq yeel nee teevq yeel ivq nail ngaol.12 Heeqphaq Miqyail phao jaol nail jeq-e jaq-a neqgeeq laoq eeq nail jeq-e jaq-a ngaol.Aivq aq yu juq bhai tsel dov-ai thaq khiaivq nail jaiq bhoil khe-ai bhi pevq nail ngaol.13 Heeqphaq Miqyail nq tavq kov tavq neehel daiq kha-ai leevq khitsaol-aq yaq iq sanl bhaimoel gil thail thaiq nail ngaol.14 Nq tavq kov tavq neeuv thaiq nail doiq bev bev ma bhai jaol deel khimil tsaq yaq bhai hel daiq thail thaiq nail ngaol.15 Aivq aq yu juq nail nee ma iq sanl bhaiteivq-ai thaq khikhal nl nail phaq iq sanl heeq gil nia nail ngaol.16 Heeqphaq teevq gaqgenl dev yaq juq mao nail ngel-i mailgenl dev gaq nia nail maq ngel ail.Aq yu juq gaq kav nail ngel-i mailgenl dev yaq juq gailya jel ail nail maq ngel ail.17 Genl dev nail moeq phaq bhai noeq thunq khiaq yu juq gaq lai nia nail maq ngel ail.Moeqphaq al juq gaq kav nail bhaq da neeya jel ail nail iq sanl maq ngel ail.18 Heeqphaq Miqyail nail maiv neev neqaivq bhai ev nail tsaol-aq khi mailaivq-i mail gaoq haq goil gaiq-a nail phaq bhainoeq thunq nail tsaol-aq bhaihel daiq phail nail ngaol.19 Sil nail lavq khoel nee hevq kovq bhiq khimoevq nail sivq nail phaq kev lee-u phaomaq bhi sil ail.20 Nv juq neqHeeqphaq Miqyail bhai noeq thunq nail ngaol.Aivq neq, nv juq bhaitsao jao-ai lavq nail gaq pevq khidoeq daq duq pevq nail ngaol.21 Aivq nail meeq nail haol nail aq mil bhainga dao nee ma thaq tsaol nail ngel-i mailaivq nail lavq khoel bhainee ma lavq khiq tsail nail ngaol.22 Heeqphaq Miqyail-olnv juq naoq bhai noeq thunq thail thaiq-u phaonaol gaoq haq gaiq-a nail phaqnv juq nail kov tavq bhai bhi kev lee lavq dei-eiq.

Tsiq eeq 34Jel ail-a nail gaq-i mail gul nail daoq selDaq bhil naiq uq uq ail nail tavq khi, Aq bhil maq lail nail siv tavq nee ya dov ail-a
         nail bhai noeq kev nail daoq sel.341 Ngal Heeqphaq Miqyail bhaikhaq mao iq sanl tsiq eeq nail ngaol.Ngaq nail moeq thaoq iq sanl aivq bhaimaq ceiv lai dai, tsiq heel nail ngaol.2 Ngaq nail nee ma eeq duqHeeqphaq Miqyail bhai jiav nail ngaol.Nee nuq nee beiv aol nail juqal bhai ya gaiq khi lavq khiq tsail dei-eiq.3 Heeqphaq Miqyail naileeq dee dee nail phaq bhaingaq-ai nee mail teevq gaq khe-ai gul bhel.Aivq nail aq mil bhai iq sanlteevq gaq khe-ai, tsiq eeq bhel.4 Heeqphaq Miqyail bhai ngal hal pov-u phaoaivq ngaq bhai ge kovq lavq khigee sil nail phaq iq sanl nail lavq khoel neengaq bhai hevq kovq lavq-a nail ngaol.5 Aivq bhai hel daiq nail yaoq gaq yaoq-ao neemaiv phaoq haiq laiq bhoi daiteevq thal-iq maq ya haq sil ail.6 Haq yaq aoq yaq pevq nailngal khul nail aq thel bhaiHeeqphaq Miqyail nal daiq lavq khihaq nail aoq nail iq sanl nail lavq khoel neehevq kovq lavq-a nail ngaol.7 Heeqphaq Miqyail bhaiev nail juq nail teevq jaoqnq tavq gaq khoel lovq phail lee khigee sil nail phaq nail lavq khoel neehevq kovq bhiq nail ngaol.8 Heeqphaq Miqyail bhai tsao tsel daiq haq neqaivq aq meeq ngaol dai, ya heeq kivq nail ngaol.aivq bhai juq nail juq neqgeeq laoq eeq nail ngaol.9 Heeqphaq Miqyail nail tsaol-aq juq-olaivq bhai gee sil khi ev yaoq.Aivq bhai khal ev nail tsaol-aq juqkhal loq nail phaq bhee lovq nail ngaol.10 Al laq jaq sil gaq gil khimoevq nail bhai kev khi ngaol-aoqHeeqphaq Miqyail bhai hal pov nail juqaq meeq teevq phaq ail, maq theq ail.11 Yaq noil juq-ol, ngal jaol nail bha lal khingaq nail daoq bhai nal daiq lal yaoq.Heeqphaq Miqyail bhai gee sil khi ev nail phaqngal nul juq bhai saol lavq bhel.12 Aq doevq doevq nail nee khaol sil khiyeel bhao yeel ya nail lavq khoel neelavq khiq tsail nail phaqya movq nail khul gaq maq khaiq13 moevq lal aq doil ge nail bhai yaol phaol khimoeq thaoq iq sanlgoiq bhaoq bhaoq nail bhai yaol phaol yaoq.14 Haq eiv nail phaq khaonq ha khiaq meeq phaq nl yaoq.Tsaq lai jil lai dai, lai jai khi hal pov yaoq.15 Heeqphaq Miqyail nail maiv neevaivq nail tsaol-aq juq bhaihel daiq phail thail thaiq khiaivq nail naq khaolaq yu juq gul nail aq thel bhai iq sanlnal daiq nail ngaol.16 Thail hai ngaol-aoqHeeqphaq Miqyail nail maiv phaoqhaq eiv nail phaq nl nail tsaol-aq bhaimaq hel daiq tsaoq ail.Aq yu juq sil-u phaomil tsaq niil heeq aq yu juq bhainioil peivq ceiv ceiv nail ngaol.17 Heeqphaq Miqyailaivq nail tsaol-aq juq gul nail aq thel bhainal daiq bhiq khihaq aoq nl nail phaq iq sanl neehevq kovq bhiq nail ngaol.18 Heeqphaq Miqyail neqnee ma tsaoq pav-a nail juq nail aq jail bhaijaol thail thaiq nail ngaol.Noeq thunq nail phaq teevq peivq ailmaq jiav nail tsaol-aq juq bhai iq sanlhevq kovq bhiq nail ngaol.19 Heeqphaq Miqyail neq, aivq nail tsaol-aq juqhaq aoq kha dai mao khi ngaol-aoqhaq aoq iq sanl nee mail hevq kovq bhiq nail ngaol.20 Haq eeq teevq khaoq iq sanlmaq bhi khoil ail daiaivq teevq daoq loi hel daiq phail nail ngaol.21 Thail hai ngaol-aoq, haq eiv nail juq neqyovq gavq-i mail nl-a nail haq eiv nail phaq bhaq da nee,ya sil nail ngaol.Tsaol meeq tsaol haol juq bhai bhe nail juq iq sanlkhoeq bhiq jiovq bhiq nail phaq ya daq nail ngaol.22 Heeqphaq Miqyail neq,aivq nail yaq kav juq bhai ul kovq nail ngaol.Aivq bhai juq nail tsaol-aq juq iq sanlyal khaq dal nail phaq bhai maq ya daq ail.

Tsiq eeq 35"Nee jiav jiav nail juq nail kov-uvq nee bhi jel ail lavq yaoq" dai, hal nail geeq
         laoq hal daoqDaq bhil nail daoq sel351 Heeqphaq Miqyail-olngaq bhai lav tsoiq nail juq bhai lav tsoiq khingaq bhai genl dev nail juq bhai genl dev yaoq.2 Genl dev nail doeq daq duqkhi mail thaoq daq duqlaiq ma laiq ya bavq khi, hevq kovq lee yaoq.3 Naoq nail geeq khaoq khi cov dainlhe dov nail lavq khoel neengaq bhai the nail juq bhai jiq tsaoq yaoq.“Ngal naoq bhai hevq kovq lee naol” daingaq bhai ge lee yaoq.4 Ngaq bhai heivq nail dai hal pov lee-a nail juqgenl dev nail sunq ail khi ya haq sil dei-eiq.Ngaq bhai aq doil nl lee-a nail juqhaoq naol naol kovq kovq khia phao nia phao ail nail maq heeq nia daiya haq dei-eiq.5 Lil moel-i mail gov koevq bhoe jal aivq nail khe-aiaq yu juq bhai bhi bhoe jal-aivq dei-eiq.Al ovq tavq, nq tavq gaq khoel-i mail iq sanlaq yu juq bhai bhi the dei-eiq.6 Aq yu juq nail gail khaol teevq daoq loinav tsee dai, bhi jiav khiaq gavq bhi gavq dei-eiq.Al ovq tavq, nq tavq gaq khoel-i mail iq sanlbhi the ha dei-eiq.7 Khul khi mail dai ngal-aq neqngal khul maq ngel nail bhaiaq yu juq ngaq-ai bhi phee lai nail dai khimaq moel nail bha, lavq phee khail-a nail ngaol.Al ovq tavq, ngal bhi ga bhoel ail nail dai khiaq yu juq khaq duq duq-ai thaq nail ngaol.8 Thaiq phuq dai, aq yu juq bhailuq ail seil ail nail phaq bhi kev lee dei-eiq.Al ovq tavq, aq yu juq-i mailkhail-a nail lavq phee bhaiaq yu juq bhi ga bhoel ail khibhi luq bhi seil ail dei-eiq.9 Al hai pevq lal haq neqngaq nail nee maHeeqphaq Miqyail nail lavq khoel bhailavq khiq tsail khiaivq-i mail hevq kovq lavq-a nail bhai tsiq eeq naol.10 Ngaq nail aq maol lavq khoel khe aol nailhaq eeq pul naovq-a neeHeeqphaq Miqyail bhai niail hai ge nail ngaol:"Heeqphaq Miqyail-olnaoq-ai khe-ai dul nailkhaq sil gaq jaol nail-aiq.Khul khi mail dai ngal-aq neqgaq bhaq nail juq bhaigaq kav nail juq nail kov-uvq neenaol bhi jel ail khihaq yaq aoq yaq juq bhaikhoeq bhiq jiovq bhi nail juq nail kov-uvq nee iq sanlnaol bhi jel ail nail ngaol" dai, ge bhiq-a nail ngaol.11 Maq tsaq nail sal khil khanq nailhaq eiv juq lal khimaq ngel nail bhai kev daidoeq leivq lavq-a nail ngaol.12 Ngal aq yu juq bhaiaq meeq phaq nl bhiq khi ngaol-aoqmaq meeq nail phaq bivq kovq lavq-a nail ngaol.Al heel ngel-i mailngaq bhai nee ma cov dee dee lal ail nial.13 Thail hai ngaol-aoqaq yu juq nal-u goel-u phaongal jinq daq iq doi khi maq jaq maq daol daigaol beiv khi, geeq laoq hal-a nail ngaol.14 Al ovq tavqaq ivq jaq bheq khi aq tsaoq juq sil-u phaonoeq haq nail khe-ai, ngal noeq haq khiaq ma sil khi nioil khaoq khaoq-a nail khe-aingal nioil khaoq khaoq khigaol beiv nail lavq khoel neeaq yu juq nail haq bhoil nioil-a nail ngaol.15 Thail hai ngaol-aoqngal phaq thiq thiq-u n gaolaq yu juq lavq khiq tsail nail lavq khoelngal jaol nail teevq jaol ga bhoil lee-a nail ngaol.Al ovq tavq, ngal maq heeq kivq nail juq lee khimaq naq lai daikhal nl movq ail nl lavq-a nail ngaol.16 Aq yu juq nee ma phail nail lavq khoelhaoq gil keivq khingaq bhai meel naq dee dee lal nail ngaol.17 Heeqphaq Miqyail-ol, khaq mao kev daihel daiq hel daiq ail jaol nail-aiq.Aq yu juq-i mail genl dev lal nail lavq khoel neehevq dov lavq yaoq.Al ovq tavq, al laq jaq sil niil juq nailmoeq thaoq nee mailngaq nail doevq yeel bhai hevq kovq lavq yaoq.18 Al hai nl lavq haq neqaq ivq jaq bheq munl munl ma nail siv tavq-aingal naoq bhai tsiq eeq khitsaol-aq munl munl ma nail gaol tsi-ainaoq bhai tsiq eeq tsiq heel nail ngaol.19 Khul maq ngel nail bhaingaq-ai nee jiav jiav khigoiq bhaoq bhaoq nail juqngal haq nail bhai lavq khiq thaq bhi tsail.Al ovq tavq, khul nail ganl maq jiav nail bhaingaq-ai bhe nail juqmaiv neev maiv tav tav tav ail thaq bhi hel sil.20 Aq yu juq neq, tsaq lai jil lai nail daoq maq ge ail.Mil tsaq kov tavq-aiyu bhai maq thoiq maq tsi daijaol nail tsaol-aq juq bhaigoiq bhaoq bhaoq khi oeq bal thaq nail ngaol.21 Aq yu juq moeq thaoq gaol pav khi“Naol nl-a nail phaq moel gil-aoq naol” daingaq bhai oeq bal hal pov lal nail ngaol.22 Heeqphaq Miqyail-olaq yu juq-i mail nl lavq-a nail bhainaol ya moel gil-a nail ngaol.Aq tsi tsu dai, thaq jaol lavq.Heeqphaq Miqyail-ol, eq yal bha thaq ail lavq.23 Ngaq nail Heeqphaq Miqyail-olthul lal khi, ngaq nail haq bhoilyal khaq dal lavq yaoq.Ngaq nail ganl bhai hel daiq phail lavq yaoq.24 Ngaq nail Heeqphaq Miqyail-olnaol tsaq nail daol nail khe-aingaq bhai yal khaq dal lavq yaoq.Aq yu juq ngaq nail ganl bhailavq khiq thaq bhi tsail.25 "Nee khaol sil daiq ga ail" dainee jiav jiav nail juq thaq bhi ge."Aivq bhai moevq bhoel-aoq nail ngaol" daingaq bhai thaq bhi meel naq.26 Ngal haq nail bhailavq khiq tsail nail juq iq sanl mailya haq sil khi haq nail aoq nail bhaiya thaoq phuq dei-eiq.Ngaq bhai nl daiq nail al juqhaq sil nail phaq khiseiq leiq khaoq sail maq jiav nail phaqya doi dei-eiq.27 Ngaq-ai nee mail tsaq nail phaojaol lavq-a nail gaq neqlavq khiq tsail khi gul dei-eiq."Heeqphaq Miqyail eeq dee dee nail ngaol.Aivq nail yaq kav nee sal ya nail bhaiaivq nee khaol sil nail ngaol" daimaq ceiv lai dai gul khi tsiq eeq dei-eiq.28 Heeqphaq Miqyail-olngaq nail moevq lal iq sanlnaol tsaq nail daol nail ganl bhai ge gaiq khinaoq bhai teevq n n lao tsiq eeq dei-eiq.

Tsiq eeq 36Tsaol-aq yaq nail haq eiv nail phaq khi Miqyail nail aq meeq phaqDaoq sel gul nail juq nail aq ivq gaq bhai bhi heeq nia nail gal duq: Miqyail nail
         yaq kav pevq nail Daq bhil nail daoq sel361 Haq eiv nail tsaol-aq nail nee ma lavq khoel bhaioeq bal daoq ge thail thaiq nail ngaol.Miqyail bhai gee sil khi ev nail phaqaq yu juq nail siv tavq bhai maq jiav ail.2 Yovq gavq bhai yovq gavqnoeq eeq-ai thaq nail ngel-i mailyovq gavq nail oeq bal bhaimaq moel nia nail nee ovq tavqmaq bhe nia ail.3 Aivq nail moeq thaoq nee dov lee nail daoq neqgoiq bhaoq jal mul taivq-ail bhee khiaq meeq phaq nl nailkhaonq ha-a nail nee ovq tavqnee noeq nee kha iq sanl, maq aol ail.4 Aivq iq jial lavq khoel neeyu bhai goiq bhaoq khal haibhaoq heeq dai, noeq khiaivq nail aq maol maq meeq nail phaojaol nail nee ovq tavqhaq eiv nail phaq bhai maq khaonq ha ail.5 Heeqphaq Miqyail-olnaoq-i mail gaoq haq goil gaiq-a nail phaq neqnq tavq kov tavq bha kev dai eeq khi heel khinaoq nail sal jial ivq nail phaq neqnq tavq khe nq dil bha tuv nail ngaol.6 Naoq nail tsaq nail daol nail phaq neqgaoq jaoq khe-ai, moe dee dee khinaoq-i mail yal khaq dal nail phaq iq sanliq yaq iq ma khe-ai, navq dee dee nail ngaol.Heeqphaq Miqyail-olnaol tsaol-aq juq khi mail jaiq yaq juq bhaihel daiq phail thail thaiq nail ngaol.7 Miqyail-olnaoq-i mail gaoq haq goil gaiq-a nail phaq neqkha dai phoiq nail laoq nail ngel-aiq.Naoq nail aq daol ivq govq bhaitsaol-aq yaq juq tsaoq uvq duq jiav nail ngaol.8 Bhao lee ya lee nail naoq nail il khaol bhaiaq yu juq jaq bov daol bov khinaoq nail geeq laoq laol jaol il nail bhaiaq yu juq ya keivq daol nail ngaol.9 Naol neq, aq doevq bhi doevq lal nailul cuvq laol bev pevq khinaoq nail aq bhaq bhaq da neenv juq aq bhaq bhai moel kivq nail ngaol.10 Naoq bhai heeq nia nail juq nail kov tavq bhainaoq-i mail gaoq haq goil gaiq-a nail phaqbhi ivq lavq yaoq.Nee ma aq daol juq nail kov tavq bhai iq sanlnaoq-i mail tsaq nail daol nail phaqbhi ivq lavq yaoq.11 Nee ma eeq nail juq nail aq khil-i mailngaq bhai thaq bhi naoq thaiq lavq.Haq eiv nail tsaol-aq nail aq lavq-i mailngaq bhai thaq bhi the ha lavq.12 Hel daiq dei-eiq.Haq eiv nail juq ga tsuq ail-a nail ngaol.Aq yu juq maq thul lal tsaol daimil tsaq bhai bhi doeq tsuq khiga thail thaiq nail ngaol.
         
            

         
      

   
      
         37
Tsiq eeq 37Tsaq nail daol nail tsaol-aq khi haq eiv nail tsaol-aq nail daoq loi loi lai duqDaq bhil nail daoq sel371 Naol haq eiv nail juq nail haq bhoilkhaoq thaq laol.Laiq nail tsa nail phaq nl nail juq bhainee khaol thaq jiav.2 Khul khi mail dai ngal-aq neqaq yu juq neq, teevq pov taivq-ailpavq leivq pavq khuq khe-ai, gee lai gil khimoeq gaq khe-ai, sil gil nail ngaol.3 Naol Heeqphaq Miqyail bhainee ma thaq tsaol khiaq meeq phaq bhai nl yaoq hal yaoq.Al hai nl haq neqnaol mil khaoq niil khaoq bhai ya jaol khinee sal ovq nail lavq khoel ya doevq nail ngaol.4 Heeqphaq Miqyail nail lavq khoel bhailavq khiq tsail yaoq.Naol khal loq nail yaoq phaq yaoq-ao neeaivq naoq bhai bivq lavq nail ngaol.5 Naoq-i mail doevq nail jaol nail iq sanl mailHeeqphaq Miqyail bhai av bhiq yaoq.Aivq bhai nee ma thaq tsaol khi doevq haq neqaivq naoq nail haq bhoil tsao jao-ai lavq nail ngaol.6 Naoq-i mail oeq bal maq aol nail phaq neqnqhao khe aq bhaq khe-ai, bhi bhaq nail ngaol.Naoq nail tsaq nail daol nail phaq iq sanln gaol khe aq bhaq khe-ai, bhi dov lal nail ngaol.7 Naol Heeqphaq Miqyail nail siv tavq bhainee ma heel ma ma dai thaq khiaq tsi tsu dai daonq yaoq.Yu doevq jaq nail bhai khaoq thaq laol.Haq eiv nail phaq nl nail bhai nee khaol thaq jiav.8 Nee ma phail nail phaq liv ha khinee ma bhao nail phaq lav phal yaoq.Khaoq laol nail phaq thaq bhi aol.Naoq bhai lav haq nail phaq teevq-eel ngaol.9 Khul khi mail dai ngal-aq neqhaq eiv nail tsaol-aqbhi lav luq bhi lav seil nail ngaol.Thail hai ngaol-aoqHeeqphaq Miqyail bhai noeq thunq nail juq neqmil khaoq jaiq bhoil ovq nail ngaol.10 Aq yanq teevq yanq lal yanq nail lavq khoelhaq eiv nail tsaol-aq peivq gil ail nail ngaol.Aq yu juq bhai naol hal pov doi khi ngaol-aoqail duq lal duq maq heeq kivq yaoq-aol.11 Thail hai ngaol-aoqnee ma nee nuq nee beiv aol nail juq neqmil khaoq jaiq bhoil ovq nail lavq khoelnee sal ovq khi lavq khiq tsail dee dee nail ngaol.12 Tsaq nail daol nail juq bhaiaq doil nl nail dai khihaq eiv nail juq maoq bhaoq nl khihaoq gil keivq nail ngaol.13 Thail hai ngaol-aoq, Heeqphaq Miqyail neqhaq eiv nail tsaol-aq juq bhaihel sil bhiq nail ngaol.Aq yu juq cov ail nail aq nkev lee aiq naol daiaivq heeq nia nail ngaol.14 Tsaq nail daol nail tsaol-aq juq bhai heivq khihaq yaq aoq yaq juq bhai neqbhi gaq tsuq ail nail dai khihaq eiv nail tsaol-aq juqthao ma gaol dov-a nail nee ovq tavqheeq nav he thao khi lainq-ai thaq nail ngaol.15 Thail hai ngaol-aoq, yovq gavq nail thao ma-i mailyovq gavq nail nee ma coev pav khiheeq nav khoi ail loi ail gil nail ngaol.16 Haq eiv nail juq nailphul heel il daoq maoq gaiq neqtsaq nail daol nail juq-i mailmi cil jiav nail nail ee dai, maq thaoq ail.17 Khul khi mail dai ngal-aq neqhaq eiv nail juq nail bhaq aoqoil kovq bhiq nail ngaol.Thail hai ngaol-aoqHeeqphaq Miqyail tsaq nail daol nail juq bhaiivq dao dai, bhi thul phaol nail ngaol.18 Heeqphaq Miqyail neqtsaol meeq juq nail aq n aq yanq bhai heeq nia khiaq yu juq nail jaiq bhoilnq maq maq luv hal yeel bhi ivq nail ngaol.19 Haq eiv nail aq yanq kev lee khi ngaol-aoqaq yu juq maq ya haq sil daimoevq nail sivq nail aq n kev lee khi ngaol-aoqmaq jaq gil tsaol dai, jiav nail ngaol.20 Thail hai ngaol-aoqhaq eiv nail juq neq, ya luq ya seil nail ngaol.Heeqphaq Miqyail bhai nee jiav jiav nail juqaqeiv khe-ai, ya ga kha ail khimiq khoiq khe-ai, ya peivq ail nail ngaol.21 Haq eiv nail juq yu bhaiphal jaq phal daol-u phaobivq kovq khaoq kovq nail maq bhao ail.Thail hai ngaol-aoqtsaq nail daol nail juq neqnee ma kev khi bivq nail ngaol.22 Heeqphaq Miqyail-i mailgeeq laoq bivq nail tsaol-aq juq neqmil khaoq jaiq bhoil ovq nail ngaol.Thail hai ngaol-aoqaivq-i mail geeq laoq aq doil bivq nail juq neqthe ha nail bhai ya daq nail ngaol.23 Tsaol meeq juq-i mail tsao nail phaq khao neqHeeqphaq Miqyail nail aq lavq bhai jiav khiaq yu juq-i mail tsao nail gail khaol bhaiaivq nee ma tsaq nail ngaol.24 Aq yu juq phaq thiq thiq khi ngaol-aoqmaq ya ga tsuq ail daiHeeqphaq Miqyail he thaiq bhiq nail ngaol.25 Ngaq nail teevq yeeljoiq maoq doevq maol leevq-a nail ngaol.Thail hai ngaol-aoqtsaq nail daol nail juq bhaiHeeqphaq Miqyail-i mail khaonq ha nailmaq moel dai haq-al.Aq yu juq nail yaq juq aoq yav hal jaq nail iq sanlmaq moel daiq haq-al.26 Aq yu juq khaq mao iq sanlyu bhai tsao jao-ai khi aq nieivq ail bivq nail ngaol.Aq yu juq nail yaq juq iq sanlaq yu juq nail haq bhoil geeq laoq pevq nail ngaol.27 Haq eiv nail phaq bhai khaonq ha khiaq meeq phaq nl yaoq.Al hai nl haq neq, nq maq maq luv hal yeelmil khaoq niil khaoq bhai ya jaol nail ngaol.28 Khul khi mail dai ngal-aqHeeqphaq Miqyail neqtsaq nail daol nail phaq bhai gaiq-a khitsaq nail daol nail juq bhaikhaonq ha nail maq bhao ail.Aivq aq yu juq bhai khaq mao iq sanlhel daiq phail bhiq nail ngaol.Thail hai ngaol-aoqhaq eiv nail tsaol-aq juq nailaq jievq lil heel bhai neqkhaonq ha bhiq nail ngaol.29 Tsaq nail daol nail tsaol-aq juq bhaimil khaoq ovq khinq maq maq luv hal yeel ya jaol nail ngaol.30 Aq yu juq nail moeq thaoq neenee noeq nee kha aol nail daoq dov lee khimoevq lal nee khal ge nail daoq juq iq sanltsaq nail daol nail daoq pevq nail ngaol.31 Aq yu juq neq, Miqyail nail aol thaq kovq thaqnee ma lavq khoel bhai aol nail ngel-i mailphaq khao khao laiq nail maq bhao ail.32 Haq eiv nail tsaol-aq juq neqtsaol meeq juq bhai heivq nail dai khinaoq jaoq nail ngaol.33 Thail hai ngaol-aoqHeeqphaq Miqyail neqtsaq nail daol nail tsaol-aq juq bhaihaq eiv nail juq nail aq lavq lavq khoel-aimaq khaonq ha bhiq ail.Yal khaq dal nail phaq kev lee-u phaooeq bal maq aol ail daibhaq laoq kheq dai, bhi dov lal nail ngaol.34 Heeqphaq Miqyail bhai noeq thunq khiaivq nail gail khaol bhai tsao yaoq.Al hai tsao haq neqaivq naoq bhai thaq eeq thaq heel nail lavq khoel neemil khaoq bivq lavq nail nee ovq tavqhaq eiv nail tsaol-aq juq luq ail seil ail nail bhainaol ya moel nail ngaol.35 Mil tsaq aq meeq bhai doevq nailaq bhaol bhaol ma uv thaiq nail khe-aiyu bhai kav jaq nailhaq eiv nail tsaol-aq teevq gaq bhaingal moel daiq-a nail ngaol.36 Thail hai ngaol-aoq, teevq pov taivq-ailaivq peivq ail khi, maq jaol yaoq-aol.Ngal aivq bhai hal pov doi gil khi ngaol-aoqmaq moel-al.37 Tsaol meeq juq bhai hel daiq khidaol coev dai doevq nail juq bhai saol oil yaoq.Tsaq lai jil lai nail tsaol-aq juq neqgeeq laoq bhao nail doevq yeel pevq nail ngaol.38 Thail hai ngaol-aoqoeq bal nl nail tsaol-aq juq iq sanl mailya luq ya seil ail khigeeq laoq aq doil ya nail ngaol.39 Tsaq nail daol nail tsaol-aq juq bhaiHeeqphaq Miqyail hevq kovq bhiq khihaq nail aoq nail phaq kev lee-u phaoaivq aq yu juq nail haq bhoil juq duq pevq nail ngaol.40 Aivq aq yu juq bhai tsao jao-ai bhiq khihevq kovq bhiq nail ngaol.Aivq bhai juq nail ngel-i mailhaq eiv nail juq nailaq lavq lavq khoel nee iq sanlaivq hevq kovq dov bhiq nail ngaol.

Tsiq eeq 38Haq aoq nl nail gaq nail geeq laoq hal daoqDaq bhil nail daoq sel. Noeq kev noeq moel daoq sel.381 Heeqphaq Miqyail-olnee ma phail khi ngaq bhai thaq khaq lavq.Nee ma bhao khi ngaq bhaithaq khoeq thaq jiovq lavq.2 Naoq nail heeq nav maq tsoe bev tsaoq lavq khingaq bhai khoeq lavq jiovq lavq ail nial.3 Naol nee ma phail dee dee nail bhaq da neengaq nail aq maol oil nail phaq maq aol-aoq nial.Ngaq-i mail nl-a nail oeq bal bhaq da neengaq nail haq eeq haq lao nal dee dee ail nial.4 Oeq bal mao nail uq huq deq pheeq lal khimaq daq tsaol dai, aq liq liq dee dee ail nial.5 Ngal yaq jaoq khe-aioeq bal nl-a nail ngel-i mailngaq nail mal yal bheel bheel khi aq nil nil ail nial.6 Ngal kaol ceevq bhil khu lu-ainal dee dee khi maq thul tsaol daiteevq n n lao ya nioil kivq ail nial.7 Aqjiovq bhai aqphil aq laol laol khingaq nail aq maol oil nail phaq maq aol-aoq nial.8 Ngaq nail aq maol maq luv maq lav.Aq khoi aq loi dai ga khinee ma haq aoq nl nail ngel-i mailmaq gul dai maq jeeq thaiq tsaol-il.9 Heeqphaq Miqyail-olngal khal loq nail phaq iq sanl bhainaol heeq nia nail ngaol.Ngaq-i mail meel nail aq thel iq sanl bhainaol ya gaiq thail thaiq nail ngaol.10 Nee ma gov thaoq thaoq dee dee khigaq teevq peivq ail maq aol daimaiv neev aq bhaq bhaimaq moel haol lal-aoq nial.11 Mal yal daol nail ngel-i mailngaq nail aq tsaoq juqaq jail bhai maq lal tseq ailngaq nail il khaiq tavq nail juq iq sanleq yal bhai jaol nail ngaol.12 Ngaq bhai heivq movq nail juqngaq nail siv tavq bhai lavq phee khail nail ngaol.Ngaq bhai lav haq movq nail juqlav luq lav seil nail daoq ge khigoiq bhaoq bhaoq nail lavq khoel neemaq meeq nail phaq nl lavq nail dailainq-ai thaq nail ngaol.13 Ngal neq, naq khaol maq gaiq nia nail naq thaoqteevq gaq khe-ai dul khimoeq thaoq daoq maq ge dov nia nail yaq jaoqteevq gaq khe-ai, dul nail ngaol.14 Al heel ngel-i mailnaq khaol maq gaiq kivq nail tsaol-aq pevq lal khimaq ge maq thail kovq kivq nailtsaol-aq khe-ai dul nail ngaol.15 Thail hai ngaol-aoq, Heeqphaq Miqyail-olngal naoq bhai noeq thunq nail ngaol.Ngaq nail Heeqphaq Miqyail-olngaq-i mail hal nail daoq bhai ge kovq lavq yaoq.16 "Ngal phaq thiq thiq ail-u phaongaq bhai nee jiav jiav nail juqngal haq thail thaiq nail bhaikhaoq sail he khi thaq bhi hel sil lavq" daingal hal nail ngaol.17 Nal goel jeeq nail maq gaq lai daimil tsaq bhai ga tsuq ail nail kev lal-aoq nial.18 Ngaq nail oeq bal ge dov nail ngaol.Ngaq-i mail nl laiq-a nail phaq bhainee ma maq sal-il.19 Ngal maq laiq nail bhaingaq bhai nee jiav jiav nail juqgaq kav dee dee khingal maq bheeq nail bhai bhe nail tsaol-aqmao dee dee nail ngaol.20 Ngal aq meeq phaq nl nail ngel-i mailaq meeq phaq bhai aq doil phaq-i mailkhaoq lavq-a nail juqngaq bhai nee jiav jiav nail juq pevq nail ngaol.21 Heeqphaq Miqyail-olngaq bhai thaq khaonq ha lavq.Ngaq nail Miqyail-olngaq-ai nee eq yal bha thaq jaol lavq.22 Heeqphaq Miqyail-olngaq bhai hevq kovq lavq-a nail gaq-ollavq tsail mail tsao jao-ai lee lavq yaoq.

Tsiq eeq 39Haq aoq nl nail gaq yovq gavq nail oeq bal ge dov nail ganlDaoq sel gul nail juq nail aq ivq gaq bhai bhi heeq nia nail gal duq. Yail dul thu
         bhai bhi heeq nia nail gal duq. Daq bhil nail daoq sel.391 Ngal yovq gavq bhai yovq gavqniail hai ge-a nail ngaol:“Moevq lal oeq bal maq ya nl daiyaol phaol nail lavq khoel aq doevq doevq naol.Haq eiv nail juq jaol thail thaiq nail siv tavq bhaidaoq maq ge dai jeeq naol” dai ge-a nail ngaol.2 Al heel ngel-i mailngal teevq daoq iq sanl maq ge daihee tsul dai jaol-a nail ngaol.Aq meeq phaq iq sanl maq ge dai jaol-a nail ngaol.Thail hai ngaol-aoqngaq nail haq aoq gaoq mao jaiq lal-a nail ngaol.3 Ngaq nail nee ma iq sanllaol dee dee lal-a nail ngaol.Ngal gaoq saol-nvq-u phao, miq jaq khe-aigaoq laol dee dee lal-a nail ngaol.Al heel ngel-i mail, ngal daoq gaoq ge-a nail ngaol.4 Heeqphaq Miqyail-olngaq nail yeel kha dai heel khingaq nail aq n kha dai jiav nail-aiq.Khaq mao gil lai nail-aiq dai, ge daiq lavq yaoq.5 Naoq-i mail bhi doevq lavq-a nail aq yanqaq lavq teevq daq bhee ail teevq-eel ngaol.Ngaq nail yeel naoq nail siv tavq bhaiteevq peivq ail, ge maol maq tsaol ail.Ivq naol dai, noeq nail juq khitsaol-aq yaq juq-i mail doevq nail aq yanq neqaq haq gaol kha nail ee dai teevq-eel ngaol.6 Khal nl nail phaq aq nieivq ail pevq khia phao nia phao tsaoq khi ngaol-aoqkhul nail ganl maq tsoiq ail.Phul heel hal pov jil-ai thaq khi ngaol-aoqkhaq sil gaq bhai ovq ail meeq.7 Heeqphaq Miqyail-olngal khul bhai noeq thunq nail phaq jiav nail-aiq.Naoq bhai noeq thunq ail teevq-eel ngaol.8 Ngaq nail oeq bal iq sanl nail lavq khoel neehevq kovq lavq yaoq.Yaq jaoq khaq lal miq thoi juq jil lai khimeel naq lal nail bhai thaq bhi daq lavq.9 Ngaq-i mail haq aoq nl nail niil neqnaoq-i mail nl lavq-a nail ngel-i maildaoq maq ge dai, hee tsul dai jaol naol.10 Naol ngaq bhai thaq gaoq khoeq lavq.Naoq nail aq lavq-i maildeeq lavq-a nail ngel-i mailsil thao thaiq dai, nal lal-a nail ngaol.11 Tsaol-aq teevq gaq oeq bal nl nail bhainaol nee ma phail khi khoeq bhiq-u phaoaivq gaiq-a dee dee nail phaq bhaibhoiq jaq peivq gil bhiq nail khe-ai dul nail ngaol.Tsaol-aq yaq aq doevq doevq nail neqaq haq gaol kha nail ee dai teevq-eel ngaol.12 Heeqphaq Miqyail-olngaq nail hal daoq bhai gaiq khigul nail aq thel bhai nal daiq lavq yaoq.Ngaq nail maiv bhil bhaimaq hel daiq tsaoq dai, thaq jaol lavq.Ngaq nail aq phiq aq bhal juq khe-aingal iq sanl daq-i teevq gaq pevq khiteevq yanq lal yanqgaq naq naq nail teevq-eel ngaol.13 Teevq thal-iq maq kovq lal daingal maq sil nail gaiq laqlavq khiq tsail nail teevq yanq ya dainaol maq hel daiq tsaoq dai, bhi doevq lavq.

Tsiq eeq 40Tsiq eeq nail daoq selDaoq sel gul nail juq nail aq ivq gaq bhai bhi heeq nia nail gal duq: Daq bhil nail
         daoq sel401 Heeqphaq Miqyail tsao jao-ai lee nail bhaingal ol ol ail, daonq-a nail ngaol.Aivq ngaq bhai hel daiq tsaoq lee khingaq-i mail nioil nail aq thelya gaiq-a nail ngaol.2 Lav cov nail khaq duq khicavq noevq nail lavq khoel neeaivq ngaq bhai he dov lavq-a nail nee ovq tavqlov mav nail kov tavq bhaitsiq dav lavq khi, ivq dao daibhi thul phaol lavq-a nail ngaol.3 Nga dao nail Miqyail bhaitsiq eeq nail daoq sel aq sivqaivq ngaq bhai saol lavq-a nail ngaol.Tsaol-aq mao dai gaq al bhai ya moel-u phaonoeq-u maq dov dai, gee sil lal bhiq khiHeeqphaq Miqyail bhainee ma thaq tsaol lal nail ngaol.4 Miqyail yaoq juq yaoq nailaq jail bhai maq jaol daimaq ngel nail miq yail juq bhaiuq huq maq thaoq mailHeeqphaq Miqyail bhai taivq-ailnee ma thaq tsaol nail juq neqgeeq laoq eeq nail ngaol.5 Heeqphaq Miqyail-ol, ngaq nail Miqyail-olnaol nv juq nail haq bhoilnoeq-u maq dov nail phaq khimaol khoel khoel nail mee nia phaqnl lavq-a nail ngaol.Naoq-ai khe-ai dul nail gaq maq jaol ail.Naoq-i mail nl lavq-a nail ganl al juqmoeq thaoq nee mail maq ge gil tsaol-il.6 Laol nail sail nail phaq bhainaol maq oil movq ail.Miq jaq kheq poiv khi laol nail phaq maq khaiqoeq bal tsiq haol nail laol nail phaq maq khaiqnaol oil movq nail phaq maq ngel ail.Thail hai ngaol-aoqnal daiq oil nia nail naq khaolngaq bhai bivq lavq-a nail ngaol.7 Al heel ngel-i mail, ngal niail hai ge nail ngaol:"Hel daiq dei-eiq. Ngal lal-a nail ngaol.Ngaq nail ganl haoq gavq pavq yov naillavq khoel bhai gevq-ai thaq nail ngaol" daige bhiq-a nail ngaol.8 Ngaq nail Miqyail-olnaol nee ma tsaq daingal nl movq nail nee ma aol naol.Naoq nail aol thaq kovq thaqngaq nail nee ma lavq khoel bhaigevq-ai thaq nail ngaol.9 Naoq nail tsaol-aq juq jil lai nail bhaingal naoq nail tsaq nail daol nailgeeq laoq daoq cavq bhiq nail ngaol.Heeqphaq Miqyail-olngaq nail moeq thaoqmaq keivq cuvq-ai thaq nail bhainaol heeq gil moel gil thail thaiq nail ngaol.10 Naoq nail tsaq nail daol nail phaqnee ma lavq khoel bhai maq oil uvq thaq dainaol sal jial ivq nail phaq khi mailnaoq-i mail hevq kovq nail phaq bhaingal ge daiq bhiq nail ngaol.Naoq-i mail gaoq haq goil gaiq-a nail phaq khi mailsal jial ivq nail phaqnaoq nail tsaol-aq juq jil lai-a nail siv tavq bhaingaq-i mail oil uvq-ai thaq nail maq jiav.11 Heeqphaq Miqyail-olnaol gaoq haq gaiq-a nail phaqngaq nail siv tavq bhai thaq doeq khaiq lavq.Naoq-i mail gaoq haq goil gaiq-a nail phaq khisal jial ivq nail phaq-i mailngaq bhai khaq mao iq sanlhel daiq phail lavq yaoq.Tsao jao-ai lavq yaoq dai, hal nail geeq laoq hal daoq12 Maq ge gil tsaol nail haq nail aoq nail juqngaq bhai jaol jaoq gil-ai thaq nail ngaol.Ngaq nail oeq bal-i mail uv thaiq-ai thaq khimaiv neev maq hel daiq moel kivq-aoq nial.Uq huq tsail kheel nee maq tsil oeq bal mao khinee ma gaq bhaq dee dee ail nial.13 Heeqphaq Miqyail-ol, hevq kovq lavq yaoq.Heeqphaq Miqyail-ollavq tsail mail tsao jao-ai lavq yaoq.14 Ngaq bhai heivq movq nail juqya haq sil khi ya suq saq dei-eiq.Ngaq bhai bhi cov ail movq nail juq neqseiq leiq khaoq sail maq jiav daiya kovq ail dei-eiq.15 Ngaq bhai meel naq lal nail juq neqseiq leiq khaoq sail maq jiav nail bhaq da neeya haq sil khi bhi kovq ail dei-eiq.16 Thail hai ngaol-aoqnaoq bhai hal pov nail juqlavq khiq tsail dee dee dei-eiq.Naoq nail hevq kovq nail phaq bhai gaiq-a nail juq"Heeqphaq Miqyail eeq nail ngaol" daimaq ceiv lai dai, gul dei-eiq.17 Ngal neqmaq jiav lovq nail nee ovq tavq, haq ail nial.Heeqphaq Miqyail-olngal jaol nail bha lavq tsail mail lee yaoq.Naol neq, ngaq bhai hevq kovq nail gaq khitsao jao-ai lavq nail gaq pevq nail ngaol.Ngaq nail Miqyail-ol, lavq tsail mail lee kha yaoq.

Tsiq eeq 41Nal nail tsaol-aq nail geeq laoq hal daoqDaoq sel bhi gul nail juq nail aq ivq gaq bhai bhi heeq nia nail gal duq: Daq bhil
         nail daoq sel.411 Haq yaq aoq yaq juq bhaitsao jao-ai bhiq nail juq neqgeeq laoq eeq nail ngaol.Haq nail aq n kev lee-u phaoHeeqphaq Miqyailaq yu juq bhai bhi jel ail nail ngaol.2 Heeqphaq Miqyailaq yu juq bhai uv thaiq khihel daiq phail bhiq nail ngaol.Mil khaoq niil khaoq nail lavq khoel bhaiaq doevq doevq-u phaoyu aq yu juq bhaigeeq laoq eeq nail tsaol-aq ngaol daikhul nail ngaol.Al ovq tavq, Heeqphaq Miqyailnee jiav jiav nail juq nailaq lavq lavq khoel bhai maq av bhiq ail.3 Iq thaiq duq kov tavq bhainal khi ga thail thaiq-u phaoHeeqphaq Miqyail aq yu juq bhaihel daiq phail bhiq khi jaol halgaoq bhi dov lal nail ngaol.4 "Heeqphaq Miqyail-olngal naoq bhai nl laiq-a nail ngaol.Ngaq bhai gaoq haq gaiq-a khinal goel bhi meeq lai lavq yaoq" daingal hal-a nail ngaol.5 Nee jiav jiav nail juqngaq nail ganl maq meeq nail phaqniail hai ge nail ngaol:"Tsaol-aq niil gaq khaq mao sil ail meeq.Aivq nail aq mil khaq mao peivq ail meeq" daige nail ngaol.6 Ngal jaol nail bha khal lal nail tsaol-aqnee ma teevq peivq ail maq daol ail.Aq yu juq ngaq nail ganlmaq meeq nail phaq hal pov jil khiyaoq dao yaoq-ao nee ge bhiq ail-a nail ngaol.7 Ngaq bhai khal bhe nail tsaol-aq juq iq sanl mailaq tsi tsu dai ge khoiq ge khoiq ailngaq bhai noeq doil dee dee nail ngaol.8 Aq yu juq niail hai ge nail ngaol:"Tsaol-aq niil gaq, sil nail nal goel nal nail ngaol.Yaq hao teevq pov iq jial nee mailmaq thul lal nia yaoq-aol" dai, ge nail ngaol.9 Ngaq-ai nee mailjaq tavq daol tavq-a nailgoil dee dee nail aq tsaoq teevq gaq iq sanlngaq bhai genl dev lal nail ngaol.10 Thail hai ngaol-aoq, Heeqphaq Miqyail-olngaq bhai gaoq haq gaiq-a lavq khiaq yu juq bhai nl kovq kivq daingaq bhai jaol hal bhi dov lal lavq yaoq.11 Nee jiav jiav nail juqmaq gaq lai-a nail ngel-i mailnaol ngaq bhai nee khaol sil nail ngaol daingal heeq kivq nail ngaol.12 Ngal oeq bal thaq duq maq jiav nail ngel-i mailnaol ngaq bhai tsao jao-ai lee khinq maq maq luv hal yeelngaq bhai naoq nail siv tavq-aibhi jaol nail ngaol.13 Il saq leiq lal nail Heeqphaq Miqyail bhainq maq maq luv hal yeel gil daitsiq eeq tsiq heel yaoq. Aqmiq. Aqmiq.

Tsiq eeq 42Tsiq eeq nail haoq gavq nvq pav teevq pav: 42-72Yu nail mil khaoq bhai bhi nieivq aivq-a nail tsaol-aq teevq gaq nail geeq laoq hal
         daoqDaoq sel bhi gul nail juq nail aq ivq gaq bhai bhi heeq nia nail gal duq: Khaol lav
         nail yaq yov juq nail daoq sel.421 Coevq jieiv tev deel laol jaol bhaiceiv nee khaol jiav nail khe-aingaq nail aq haq lal ngaq nail Miqyail bhaikhaq mao iq sanl nee khaol jiav nail ngaol.2 Ul cuvq moevq nail khe-aiaq doevq doevq nail Miqyail bhaingaq nail aq haq lal moevq nail ngaol.Naoq nail siv tavq bhaingal khaq mao lal kivq nail-aiq.3 Yu ngal jaol nail bha lee khi“Naoq nail Miqyail khaq bha jaol nail-aiq” daimaq ceiv lai dai, nal daiq lal-u phaomaiv bhil neq, nq kiv n gaolngaq nail aq jal pevq nail ngaol.4 Miqyail nail uq huq thaoq nail il khaol bhaitsaol-aq munl munl maq hevq khi lai-u phaolavq khiq tsail khi gul nail lavq khoelMiqyail bhai tsiq eeq nail ganl al juqnoeq moel lal-u phaongaq nail nee ma tsaoq pav ail-il.5 Ngaq nail nee ma-ol, khul khi mailgaq bhaq nail-aiq.Khul khi mail suq saq nail-aiq.Miqyail bhai noeq thunq yaoq.Ngaq bhai hevq kovq nail gaqpevq nail Miqyail bhaigaoq tsiq eeq nail ngaol.6 Ngaq nail nee magaq bhaq dee dee nail ngaol.Aq-u phao, ngal Yaol daq laol jaolHeiq laq moq gaoq jaoq khi mailMil saq gaoq jaoq aq duq al juq neeMiqyail bhai noeq moel nail ngaol.7 Naoq nail ul cuvq eel teiv meel nail aq thelaq navq navq nail jaol duq nee mailgul thail thaiq nail ngaol.Naoq nail eel khaol juq iq sanl mailngaq nail kov tavq bhaiuv thaiq-ai thaq nail ngaol.8 N gaol phao, Heeqphaq Miqyailaivq-i mail gaoq haq goil gaiq-a nail phaqbivq lavq-a nail ngaol.Nq kiv phao, ngal aivq nail daoq sel gul khiaq doevq bhi doevq lavq-a nail Miqyail bhaigeeq laoq hal nail ngaol.9 Ngaq nail lov phail pevq nail Miqyail bhaingal niail hai ge bhiq nail ngaol:“Khul khi mail ngaq bhai nioil peivq nail-aiq.Khul khi mail noeq haq nail lavq khoelya tsaoq nail-aiq.Nee jiav jiav nail juq-i mailkhoeq lavq jiovq lavq nail bhaikhul khi mail ngal ya daq nail-aiq” daige bhiq-a nail ngaol.10 N gaol nq kivq kivq dainee jiav jiav nail juqmeel naq meel naq ail ge nail:"Naoq nail Miqyailkhaq bha jaol nail-aiq."Aq yu juq-i mail meel naq nail alhaq eeq haq lao bha kev dai khoeq lal-il.11 Ngaq nail nee ma-olkhul khi mail, gaq bhaq nail-aiq.Khul khi mail suq saq nail-aiq.Miqyail bhai noeq thunq yaoq.Ngaq bhai hevq kovq nail gaqpevq nail Miqyail bhaigaoq tsiq eeq nail ngaol.

Tsiq eeq 43431 Miqyail-olnaoq bhai sal jial maq ivq nailtsaol-aq juq nail siv tavq-aingal oeq bal maq aol nail ganlyal khaq dal ceiv lavq yaoq.Goiq bhaoq jal mul mul khimaq tsaq maq daol nail juq nailaq lavq lavq khoel neengaq bhai hevq kovq lavq yaoq.2 Ngal naoq bhai taivq-ail juq nail ngaol.Khul khi mail khaonq ha lavq nail-aiq.Nee jiav jiav nail juq ngaq bhaikhoeq lavq jiovq lavq nail bhaikhul khi mail ya daq nail-aiq.3 Naoq nail aq bhaq maq khaiqmal dil tsaq nail phaq maq khaiqbhi kev lee khingaq bhai naoq nailmeeq nail haol nail gaoq jaoq kov tavq-aibhi hevq kev lavq yaoq.4 Aq-u phao, ngal naoq nail laol duq bhai lal naol.Ngaq nail lavq khiq tsail duq, naol ngaol.Miqyail-ol, ngaq nail Miqyail-olngal dil-nvq deeq khinaoq bhai tsiq eeq naol.5 Ngaq nail nee ma-olkhul khi mail gaq bhaq nail-aiq.Khul khi mail suq saq nail-aiq.Miqyail bhai noeq thunq yaoq.Ngaq bhai hevq kovq nail gaqpevq nail Miqyail bhaigaoq tsiq eeq nail ngaol.

Tsiq eeq 44Hel daiq phail lavq yaoq dai, hal nail geeq laoq hal daoqDaoq sel bhi gul nail juq nail aq ivq gaq bhai bhi heeq nia nail gal duq: Khaol lav
         nail yaq yov juq nail daoq sel.441 Miqyail-ol, aq-u khe yeel bhainaoq-i mail nl-a nail eeq nail ganl juqaq phiq aq bhal juq ge lavq-a nail bhainv juq ya gaiq-a nail ngaol.2 Yu nail jeq-e jaq-a juq bhainaoq nail aq lavq-i mail the ha khinv juq nail aq phiq aq bhal juq bhaijaol duq bivq-a nail ngaol.Jeq-e jaq-a al juq bhai naol khoeq bhiq khinv juq nail aq phiq aq bhal juq bhaibhi bhao bhi ya lee-a nail ngaol.3 Aq phiq aq bhal al juq thao ma bavq khimil khaoq dev ya-a nail maq ngel ail.Aq yu juq nail aq lavq-i mailgaq lai-a nail iq sanl, maq ngel ail.Naol aq yu juq bhai gaiq-a nail ngel-i mailnaoq nail maiv phaoq khe aq bhaq khi mailnaoq nail bhaq aoq eeq nail lavq mal lavq bhai juq khibhi gaq lai-a nail phaq pevq nail ngaol.4 Miqyail-olnaol ngaq nail Heeqphaq khingaq nail Miqyail pevq nail ngaol.Yaq kov nail jeq-e jaq-a juq bhaigaq lai nail phaq, naol bivq-a nail ngaol.5 Naoq bhai juq nail lavq khoelnee jiav jiav nail juq bhai nv juq the kovq gai aivq khinaoq nail aq mil bhai juq nail lavq khoelgenl dev lal nail juq bhai naoq thaiq nail ngaol.6 Ngaq nail heeq nav bhai ngal nee ma maq eeq.Ngaq nail thao ma ngaq bhai maq bhi jel ail nia ail.7 Thail hai ngaol-aoqnv juq bhai nee jiav jiav nail juq nailaq lavq lavq khoel nee hevq kovq lavq khinv juq bhai bhe nail juq nail seiq leiq khaoq sailbhi peivq ail-a nail neq, naol teevq-eel ngaol.8 Nv juq naoq bhaikhaq mao iq sanl nee ma eeq khinaoq nail aq mil bhainq maq maq luv hal yeel tsiq eeq nail ngaol.9 Thail hai ngaol-aoq, niil aq-ilnaol nv juq bhai khaonq ha khibhi haq sil lavq-a nail ngaol.Genl dev nail munl munl makhul jil khi dov ail-u phao iq sanlnaol nv juq nee mail maq jaol ail.10 Nee jiav jiav nail juq nail siv tavq-ainaol nv juq bhai bhi tsaoq pav gil khinv juq nail il daoq maoq gaiqaq yu juq-i mail bhi oil gil-a nail ngaol.11 Yaol deeq heivq jaq nail khe-ainv juq bhai bhi deeq heivq lavq khiyu nail jeq-e jaq-a nail mil khaoq doi daithe ha lavq-a nail ngaol.12 Maq phoiq maq laoq nail nl maoq juqaq yal nee gaoq ha nail khe-ainaol naoq nail tsaol-aq bhaigaoq ha-a nail ngaol.13 Yu-i mail bhi meel naq nail dai khinaol nv juq bhai nl lavq-a nail ngaol.Aq jail bhai jaol nail juq iq sanlhel sil hel sil ailnv juq bhai khal ge movq ail ge nail ngaol.14 Yu nail jeq-e jaq-a ceivq leivq kha lal dainaol nv juq bhai nl lavq-a nail ngaol.Tsaol-aq iq sanl mail nv juq bhaimeel naq meel naq ail uq huq jiivq nail ngaol.15-16 Ngaq bhai oeq bal thaq khikhal ge movq-ai ge nail juq naildaoq bhaq da nee maq khaiqnee jiav jiav nail juq ngaq bhainl kovq movq-ai bhiq nailbhaq da nee maq khaiqteevq n n lao ail ngal haq sil khimaiv phaoq tsiq uvq-a nail ngaol.17 Nv juq naoq bhai maq khaonq ha daidaoq ma sal jial bhai iq sanlmaq nl bheeq khi ngaol-aoqniail hai ya daq thail thaiq nail ngaol.18 Nv juq nail nee ma maq noeq phal-a-al.Naoq nail gail khaol bhai laiq ail daiaq khil phaq khao khao laiq-a nail iq sanl maq jiav.19 Thail hai ngaol-aoqnaol nv juq bhai kheeq siv nail gaiq laq-aibhi haq lavq khisil nail aq haiq bhi uv thaiq lavq-a nail ngaol.20 Nv juq nail Miqyail nail aq mil bhai nioil peivq khiyu nail miq yail juq bhaigeeq laoq hal-a nail jiav lao haq neq21 Miqyail mal dil maq heeq nia ail, jaol naol laiq.Khul khi mail dai ngal-aq neqtsaol-aq yaq-i mailoil uvq-ai thaq nail nee noeq juq iq sanl bhaiaivq heeq gil moel gil nia nail ngaol.22 Thail hai ngaol-aoq, naol bhaq da neenv juq bhai heivq thail thaiq nail ngaol.Bhi deeq heivq jaq-a nail yaol khe-ainv juq bhai bhi deeq heivq-a nail ngaol.23 Heeqphaq Miqyail-ol, thul yaoq.Khul khi mailnaol iq thaiq thail thaiq nail-aiq.Thul lal yaoq.Nq maq maq luv hal yeel gil dainv juq bhai thaq khaonq ha lavq.24 Miqyail-ol, khul khi mailnv juq bhai naoq nail maiv phaoqtsiq uvq lavq nail-aiq.Khul khi mailnv juq haq nail aoq nail bhaimaq hel daiq lavq nail-aiq.25 Nv juq khaq lail bhai bhi naoq thaiq khinv juq nail aq maol mil tsaq bhaiga thail thaiq nail ngaol.26 Thul lal khi nv juq bhai tsao jao-ai lee yaoq.Naoq-i mail gaoq haq goil gaiq-a nail phaq-i mailnv juq bhai ul kovq lavq yaoq.

Tsiq eeq 45Heeq phaq khaq ma hevq-u phao, gul bhiq nail daoq selDaoq sel bhi gul nail juq nail aq ivq gaq bhai bhi heeq nia nail gal duq: Khaq ma
         hevq nail daoq sel. Khaol lav nail yaq yov juq nail daoq sel.451 Heeq phaq nail haq bhoilngal daoq sel niil bul-nvq oil dov-u phaonal daiq meeq nail daoq juqngaq nail nee ma lavq khoel bhaibhee nail ngaol.Haoq gavq gevq nia dee dee nail gaq nailhaoq gavq dail kheq khe-aingaq nail moevq lal bhaidaoq sel il dol leevq nail ngaol.2 Yaq yov-aq iq sanl nail lavq khoelnaol yu nee maq tsilaq maol tsaq lai khi meeq nail ngaol.Naol nal daiq meeq nail daoq ge nia dee dee khiMiqyail naoq bhai khaq mao iq sanlgeeq laoq bivq nail ngaol.3 Bhaq aoq eeq nail gaq-olnaoq nail thao ma pavq khiuv thaiq nail bhaq aoq khiseiq leiq khaoq sail bhai doi yaoq.4 Seiq leiq khaoq sail eeq nail lavq khoelmoeq phaq bhai jeeq lai khigenl dev gaq-u phao kev dai, jeeq yaoq.Mal dil tsaq nail phaqnee ma nee nuq nee beiv aol nail phaq khi mailtsaq nail daol nail phaqmaq bhi peivq ail nail haq bhoilnaoq nail lavq mal lavq nail gaq-i maileeq nail genl dev gaq dei-eiq.5 Naoq nail tav dee dee nail heeq navnaoq bhai genl dev nail juq nail nee ma bhaibhi bev cov dei-eiq.Yu nail jeq-e jaq-a juqnaoq nail aq khil daoq thaoq bhaibhi gaq tsuq ail dei-eiq.6 Miqyail-olnaoq-i mail bhi uv thaiq nail doiq bev bev manq maq maq luv hal yeel ivq nail ngaol.Tsaq nail daol nail lavq khoelnaoq nail tsaol-aq juq bhainaol uv thaiq nail ngaol.7 Heeqphaq-olnaol tsaq nail daol nail phaq bhai gaiq-a khihaq eiv nail phaq bhai bhe nail ngaol.Al heel ngel-i mailnaoq nail Miqyail naoq nail kov tavq bhailavq khiq bhi tsail nail aq tseel hoel dav lavq khinaoq nail aq tsaoq juq nee maq tsilnaoq bhai thaq eeq lavq-a nail ngaol.8 Mul laq, aq jaoq khi mailaq bhaol bav kov aq thail aq heel-i maillav sav-a nail huq bhiq nil nail aq tseelnaoq nail aq gaq aq doi iq sanl nail kov tavq bhaihuq bhiq nil nail ngaol.Yav mav nail aq jeel-i maillav meeq-ai thaq nailnaoq nail il khaol lavq khoel-ainaoq bhai lavq khiq bhi tsail lal naildil-nvq deeq nail juqnaoq nail siv tavq bhai deeq nail ngaol.9 Naoq nail haol lavq khoel bhai jaol nailtsiq phoiq tsiq laoq-ai thaq nailyaq mai-aq juq nail lavq khoelyu nail mil khaoq khe heeq phaq nail yaq miq juqiq sanl aol nail ngaol.Naoq nail khaq ma gaq neqnaoq nail doiq bev lavq mal phaothul phaol-nvq thaq khiAol phil mil khaoq khe heel nail yal kavgoe-nq thaq nail ngaol.10 Heeqphaq nail miq sivq-olngal ge nail bhai nal daiq dei-eiq.Naoq nail jeq-e jaq-a khiaq ivq jaq bheq juq bhainioil peivq gil dei-eiq.11 Khul khi mail dai ngal-aq neqnaol aq maol meeq nail ngel-i mailheeq phaq naoq bhai movq nail ngaol.Aivq naoq nail heeq phaq pevq nail ngel-i mailaivq bhai ev yaoq.12 Dul lu mil khaoq bhai jaol nail tsaol-aq juqnaoq bhai kov pavq oil ha lal khihul meeq juq naoq bhai maiv phaoq ya dailai jai nail ngaol.13 Heeq phaq-ol, naoq nail miq sivq neqaivq nail sunq bhai jaol nail ngaol.Aivq kha dai meeq nail bhai hel daiq dei-eiq.Aivq nail phail khaoq heel maheel-i mail yavq-ai thaq nail ngaol.14 Guvq meeq-ai thaq nailphail khaoq heel ma aivq doi-nq thaq khiaivq nail haoq nao tsao the jaol nailyaq mai-aq yaq noil juq nee teevq gaq khe-ainaoq nail siv tavq bhai bhi hel aivq nail ngaol.15 Lavq khiq tsail dee dee nail lavq khoelaq yu juq bhi hel lavq khinaoq nail haol bhai aol lai-a nail ngaol.16 Naoq nail aq bhal juqdoiq bev bhai jaol deel-a nail khe-ainaoq nail yaq yov juqheeq phaq jiovq dal laivq nail ngaol.Naol aq yu juq bhaimil khaoq juq nail kov tavq bhaibhi uv thaiq nail ngaol.17 Ngaq nail daoq sel niil bhaq da nee,naol teevq yeel nee teevq yeel aq mil dov khitsaol-aq iq sanl mailnq maq maq luv hal yeelnaoq bhai tsiq eeq nail ngaol.

Tsiq eeq 46Heeqphaq Miqyail nga dao nee mail jaol nail ngaolDaoq sel bhi gul nail juq nail aq ivq gaq bhai bhi heeq nia nail gal duq: Khaq ma
         hevq nail daoq sel. Khaol lav nail yaq yov juq nail aq thel daq moe moe dai gul-a
         nail daoq sel.461 Miqyail nga dao nail juq duqpevq nail nee ovq tavqnga dao nail gaq pevq khihaq nail aoq nail yanq lavq khoelnga dao bhai khaq mao gailtsao jao-ai lavq nail ngaol.2 Al heel ngel-i mailmil tsaq daoq thaoq dao lal khigaoq jaoq juq iq yaq iq ma nail daoq thaoq bhaiga bhoel gil ail khi ngaol-aoqnga dao maq gee sil.3 Iq yaq iq ma meel lal khieel khaol kav dee dee nail ngel-i mailgaoq jaoq juq luv luv daidao lal khi ngaol-aoq, nga dao maq gee sil.4 Miqyail nail meenq bhailavq khiq tsail nail phaq il bhoel leevq naillaol jaol teevq jaol il nail ngaol.Meenq al meenq neqeeq dee heel dee dee nail Gaq nailmeeq nail haol nail jaol duq pevq nail ngaol.5 Meenq al meenq bhaiMiqyail jaol nail ngel-i mailteevq thal-iq maq cov ail nia ail.Nq bhaq bhaq lal-u phaomeenq al meenq bhaiaivq tsao jao-ai lee nail ngaol.6 Jeq-e jaq-a iq sanl mail suq saq lal bhiq khimil khaoq juq iq sanl, peiv ail nail khe-aipevq lal-a nail ngaol.Miqyail nail aq thel dov lee-u phaomil tsaq teevq heeq heeq lao peiv ail leiv ail nail ngaol.7 Nq tavq kov tavq khe genl dev nailmunl munl ma nail kov tavq bhaibhaq aoq eeq nail Heeqphaq Miqyailnga dao nee mail jaol nail ngaol.Yaq kov nail Miqyail neqnga dao nail tavq pevq nail ngaol.8 Heeqphaq Miqyail-i mailnl-a nail ganl bhai hel daiq lal yaoq.Mil tsaq kov tavq-aiaivq-i mail nl-a nailnoeq-u maq dov nail ganl juq bhaihel daiq lal yaoq.9 Mil tsaq kov tavq bhaigenl khal dev nail bhai aivq lav naq nail ngaol.Heeq nav khi mail geeq khaoq bhaiaivq ngaoq khoi ngaoq loi khidoeq daq duq bhai miq jaq kheq ha nail ngaol.10 Aivq ge nail:"Ngal Miqyail ngaol dai, heeq kivq khigenl dev nail naq lai yaoq.Jeq-a jaq-a iq sanl mail mil tsaq bhai maq khaiqmil tsaq niil teevq heeqheeq lao nail kov tavq bhai maq khaiqngaq bhai tsiq eeq tsiq heel nail ngaol" daige nail ngaol.11 Nq taq kov tavq khegenl dev nail munl munl ma nail kov tavq bhaibhaq aoq eeq nail Heeqphaq Miqyailnga dao nee mail jaol nail ngaol.Yaq kov nail Miqyail neqnga dao nail tavq pevq nail ngaol.

Tsiq eeq 47Eeq dee dee nail uv thaiq nail gaqDaoq sel bhi gul nail juq nail aq ivq gaq bhai bhi heeq nia nail gal duq: Khaol lav
         nail yaq yov juq nail daoq sel.471 Jeq-e jaq-a iq sanl mail lavq pav teiv yaoq.Lavq khiq tsail nail lavq khoelaq thel aq kav kav dai, daoq sel gul khiMiqyail bhai tsiq eeq yaoq.2 Eeq dee heel dee dee nailHeeqphaq Miqyail neqnoeq-u maq dov heeq phaq ail tsaq nail ngaol.Aivq neq, mil khaoq iq sanl nail kov tavq-aiuv thaiq nail eeq nail Heeqphaq ngaol.3 Aivq-i mail nga dao bhaitsaol-aq iq sanl nail kov tavq bhaibhi gaq lai lavq khijeq-e jaq-a iq sanl nail kov tavq bhaibhi uv thaiq lavq-a nail ngaol.4 Miqyail neqnga dao juq-i mail ya jaol nail mil khaoqtsel lavq-a nail ngaol.Mil khaoq al khaoq bhai neqaivq-i mail gaiq-a nail Yaq kov neejeq lee ov lee-a nail juq-i mail uv thaiq khiseiq leiq khaoq sail ya duq pevq nail ngaol.5 Heeqphaq Miqyail neqaivq nail joiq jaq doiq bev bev ma bhakovq dav lai-u phaolavq khiq tsail khi gul nail aq thel khi mailnq bho jiiv nail aq thel meel lal-a nail ngaol.6 Miqyail bhai daoq sel gul khi tsiq eeq yaoq.Aivq bhai tsiq eeq yaoq.Nga dao nail Heeqphaq bhaidaoq sel gul khi tsiq eeq yaoq.Aivq bhai tsiq eeq yaoq.7 Miqyail neqmil khaoq iq sanl nail kov tavq bhaiuv thaiq nail Heeqphaq ngaol.Daoq sel gul khi aivq bhai tsiq eeq yaoq.8 Miqyail neqaivq nail meeq nail haol nailuv thaiq nail doiq bev bev makov tavq bha jaol deel khijeq-e jaq-a iq sanl nail kov tavq bhaiuv thaiq nail ngaol.9 Mil khaoq juq bhai uv thaiq nail heeq phaq juq lal khiAq bhaq laq haq nail Miqyail nailtsaol-aq juq nee jil lai-a nail ngaol.Khul khi mail dai ngal-aq, Miqyail neqmil tsaq khe genl dev nail juq nee maq tsilbhaq aoq eeq jaiq nail ngaol.Miqyail neqeeq jaiq heel jaiq nail gaq pevq nail ngaol.

Tsiq eeq 48Miqyail nail Yeel ovq gaoq jaoqKhaol lav nail yaq yov juq nail daoq sel.481 Heeqphaq Miqyail neqeeq dee heel dee dee khitsiq eeq geel-nvq nail ngaol.Aivq neqaivq nail meeq nail haol nailgaoq jaoq kov tavq bhai jiav nailaivq nail meenq bhai jaol nail ngaol.2 Miqyail nail Yeel ovq gaoq jaoq al neqdaq moe bha jiav khihel daiq meeq dee dee nail ngaol.Al ovq tavqeeq nail Heeqphaq nail meenq pevq khimil khaoq iq sanl nail kov tavq bhailavq khiq tsail nail phaq bhi kev lee nail ngaol.3 Meenq lavq khoel bhai ivq dao dai jiav nailgenl dev nail il khaol daq moe bhai neqgee sil nail phaq maq jiav daigenl dev yaq khe-aiMiqyail hel daiq phail nail ngaol.4 Mil khaoq khe heeq phaq juqteevq gaq khe-ai jil lai khiYeel ovq gaoq jaoq bhaigenl dev nail dai, lal-a nail ngaol.5 Thail hai ngaol-aoqaq yu juq Yeel ovq gaoq jaoq bhai ya moel-u phaonoeq-u maq dov nail lavq khoelgee sil khi tsaoq-a nail ngaol.6 Yaq bhao nail dailainq-ai thaq nail yaq mai-aq khe-aiaq yu juq haq aoq ya nl nail ngaol.7 Daq sil meenq khe laovq laovq ma bhailav cov-a nail nl ma dov khoeq phao khe lil moel khe-aiMiqyail aq yu juq bhai lav cov-a nail ngaol.8 Nga dao ya gaiq daiq-a nail khe-ainiil aq-il nq tavq kov tavq khegenl dev nail munl munl ma nail kov tavq bhaibhaq aoq eeq nailHeeqphaq Miqyail nail meenq bhaiya moel-a nail ngaol.Meenq al meenq neq, Miqyail nail pevq khiaivq nq maq maq luv hal yeelhel daiq phail nail ngaol.9 Miqyail-ol, naoq nailuq huq thaoq nail il khaol il ma lavq khoelnaoq-i mail gaoq haq goil gaiq-a nail phaq bhainv juq saol-nvq pov nail ngaol.10 Miqyail-ol, naoq nailaq mil seiq leiq khaoq sail eeq nail khe-ainaoq bhai nq jail mil jail bha kev daitsiq eeq nail ngaol.Naoq nail lavq mal lavq neqtsaq nail daol nail phaq bhee nail ngaol.11 Yeel ovq gaoq jaoq bha jaol nail juqlavq khiq tsail dei-eiq.Naol daol coev dai yal khaq dal nail ngel-i mailYul dav mil khaoq nail meenq juq lavq khoel bhailavq khiq tsail nail phaq bhee dei-eiq.12 Yeiq lul saq laiq meenq tsao jaoq khiil khaol daq moe juq bhai ge daiq yaoq.13 Meenq nail khainl juq bhai tsao doi khiivq dao dai cov-ai thaq nailgenl dev nail il khaol daq moe juq bhaihel daiq duq yaoq.Al hai hel daiq haq neqyaq hao khe doevq lee nailnul juq nail aq jievq lil heel juq bhaige bhiq kivq nail ngaol.14 “Al gaq neq, Miqyail ngaol.Nq maq maq luv hal yeelnga dao nail Miqyail pevq nail ngaol.Aivq nga dao bhai khaq mao iq sanl,hevq daiq phail lavq naol” daicavq bhiq cov bhiq ail ceevq yaoq.

Tsiq eeq 49Phul heel il daoq maoq gaiq bhai nee ma thaq tsaol nail phaq neq, aq laiq ngaolDaoq sel bhi gul nail juq nail aq ivq gaq bhai bhi heeq nia nail gal duq: Khaol lav
         nail yaq yov juq nail daoq sel.491 Tsaol-aq yaq juq iq sanl mailganl niil bhai nal daiq yaoq.Mil tsaq yaq juq iq sanl mailnaq khaol tsiq khail yaoq.2 Eeq yaq nil yaq maq tsel pav daihul meeq yaq tsiq maq tsel pav daiiq sanl nal daiq yaoq.3 Khul khi mail dai ngal-aq neqngaq nail moeq thaoqnee noeq nee kha aol nail daoq ge khingaq nail nee ma lavq khoel bhai aol nail phaqnul juq bhai saol bhiq nail ngaol.4 Joiq maoq juq-i maildaoq daq daq khal leevq-a nail bhaingal saol-nvq khidil-nvq deeq deeq aildaoq ceevq oil dov nail ngaol.5 Haq eiv nail aq n kev lee khi ngaol-aoqngal maq gee sil.Ngaq bhai jaol jaoq lal nailnee jiav jiav nail juq bhai iq sanlngal maq gee sil.6 Nee jiav jiav nail al juq neqyovq gavq nail phul heelil daoq maoq gaiq bhai juq khiyovq gavq-i mailhul meeq meeq nail phaq bhaikhaoq sail he nail ngaol.7 Thail hai ngaol-aoqtsaol-aq yaq neq, teevq gaq iq sanlyovq gavq bhai yovq gavq sil nail mil khaoq neemaq hevq kovq nia ail.Yovq gavq nail doevq yeel nail aq phoiqMiqyail bhai maq khaoq ceiv nia ail.8 Khul khi mail dai ngal-aqtsaol-aq yaq nail doevq yeel neqaq phoiq kav dee dee nail ngel-i mailmaq ul ceiv tsaol ail.9 Khal hai khinq maq maq luv hal yeel ya doevq dai, jaol heeq.Khal hai khisil nail mil khaoq bhai maq ya aol ail dai, jaol heeq.10 Nee noeq nee kha aol nail juq maq khaiqyaq jaoq khaq lal miq thoi juq khinee noeq nee kha maq aol nail juq maq khaiqsil nail phaq nee maq tsaoq jel kivq ail daiyaoq gaq yaoq-ao nee moel nia nail ngaol.Aq yu juq nail phul heelil daoq maoq gaiq iq sanl mailyu nail haq bhoil pevq ail nail ngaol.11 Sil nail mil khaoq neqaq yu juq nailnq maq maq luv hal yeel il khaol ngaol.Jaol duq al bhaiaq yu juq khaq mao gail, ya jaol nail naol.Thail hai ngaol-aoq, aq yu juq nail aq milmil tsaq bhai aq mil dov lal nail ngaol dainoeq nail ngaol.12 Tsaol-aq yaq nailseiq leiq khaoq sail neqmaq ivq ail.Luq ail seil ail nia nailjaiq yaq khe-ai, dul nail ngaol.13 Yovq gavq bhai yovq gavq nee ma eeq nail juq khiaq yu juq nail daoq bhai nee khaol sil nail juq nailhaoq nao nao saq neq, niail hai ngaol.14 Aq yu juq neq, yaol juq khe-aiya sil nail ngaol.Sil nail phaq neqaq yu juq nail yaol lovq nail gaq khe-aipevq nail ngaol.Aq yu juq nail aq maol neqyovq gavq nail il khaol il ma nee pavq ail khimaq maoq lal mailsil nail mil khaoq bhai ya buvq ya tsel ail nail ngaol.Nq bhaq bhaq lal-u phaoaq see aq daol daol nail tsaol-aq juqaq yu juq bhai uv thaiq nail ngaol.15 Thail hai ngaol-aoq, Miqyail neqngaq bhai ul kovq lavq nail ngaol.Sil nail mil khaoq nee iq sanlngaq bhai hevq kovq lavq nail ngaol.16 Tsaol-aq yaq juqhul meeq meeq lal khiphul heel il daoq maoq gaiq mao lal-u phaonaol khaoq thaq laol.17 Khul khi mail dai ngal-aq neqaq yu juq sil-u phaophul heel il daoq maoq gaiq al juqoil khi maq lai nia ail.Phul heel il daoq maoq gaiq al juq neeteevq gaq khe-ailuq daol bhai maq aol ail nia ail.18 Aq yu juq neqyovq gavq nail doevq yeel bhaiyovq gavq nee khaol sil khiaq yu juq-i mail pevq lai-a nail phaq bhaiyu tsiq eeq nia nail ngaol.19 Thail hai ngaol-aoq, aq yu juq neqsil jel-a nail aq yu juq nail aq phiq aq bhaljaol nail jaol duq bhai ya ail nail ngaol.Khaq mao iq sanlaq yu juq aq bhaq bhai maq ya moel yaoq-aol.20 Tsaol-aq teevq gaqkha dai eeq khi ngaol-aoqnee noeq nee kha maq aol haq neqluq ail seil ail nia nailjaiq yaq khe-ai, dul nail ngaol.

Tsiq eeq 50Tsaq nail daol nail uq huq thaoq nail phaqAq saq nail daoq sel501 Bhaq aoq eeq nailHeeqphaq Miqyail daoq ge khinl ma dov khoeq nee daq-n khinl ma gaq khoeq bha kev daimil tsaq niil teevq heeq heeq lao ailjaol nail tsaol-aq bhai khul-a nail ngaol.2 Hel daiq meeq khi bhee loq nailYeiq lul saq laiq meenq nee mailMiqyail nail aq bhaq bhaq dov lal-a nail ngaol.3 Nga dao nail Miqyaillee thail thaiq nail ngaol.Aq tsiq tsu dai maq lee ail.Bhaol dee dee nail miq jaq jai bhoilaivq nail siv tavq bhai lee khinq jaiq lil moel nail gaiq laq bhaiaivq lee thail thaiq nail ngaol.4 Aivq nail tsaol-aq juq-aiaivq yal khaq dal nail bhaisal khil bhi pevq nail haq bhoilnq tavq khi mil tsaq bhai khul-a nail ngaol.5 Aivq ge nail:“Laol nail sail nail lavq khoelngaq-ai nee maildaoq ma sal jial jaq-ai thaq nailngaq bhai sal jial ivq nailngaq nail tsaol-aq juqngal jaol nail bha hel lavq yaoq” daikhul nail ngaol.6 Miqyail tsaq nail daol nail ganlnq tavq ge gaiq thail thaiq nail ngaol.Miqyail aivq teevq gaq taivq-ailyal khaq dal nail gaq pevq nail ngaol.7 Ngaq nail tsaol-aq juq-olngal daoq ge nail bhai nal daiq yaoq.Il saq leiq lal tsaol-aq juq-olnaoq nail ganl ngal niail hai sal khil khanq naol.Ngal neq, Miqyail pevq nail ngaol.Nul juq nail Miqyail ngaol.8 Nul juq ngaq bhailaol nail sail nail phaq nl khimiq jaq kheq poiv khi laol nail phaqkhaq mao iq sanl laol nail ngel-i mailnul juq bhai oeq bal thaq nail maq ngel.9 Thail hai ngaol-aoq, naoq nailniaoq nel niaoq khu lavq khoel bhai aol nailniaoq nel ngal maq loq ail.Naoq nail civq meiv civ khu lavq khoel bhai aol nailcivq meiv ngal maq loq ail.10 Haq tsoiq haq yaldoi dai jaol nail jaiq yaq juq khigaoq jaoq gaoq dul doi dai gav jaq nailjaiq yaq juq iq sanl mail ngaq nail ngaol.11 Gaoq jaoq khe keivq avq juq iq sanl mailngal heeq kivq nail ngaol.Dai khaoq bhai jaol nail jaiq yaq juq iq sanlngaq nail ngaol.12 Ngal aoq moevq lal khi ngaol-aoqnul juq bhai maq ge bhiq.Khul khi mail dai ngal-aq neqmil tsaq teevq khaol khi al nail kov tavq bhaikhal jiav nail phaq iq sanl mailngaq nail ngaol.13 Ngal niaoq nel haq joil jaq nail laiq.Civq meiv nail aq sivq daol nail laiq.14 Laol bhiq lal-u phaoMiqyail bhai tsiq eeq nail phaqnaoq nail laol bhiq nail phaq bhi pevq khinul juq-i mail sal jial khal jaq-ai thaq nail khe-aieeq dee heel dee dee nail gaq bhai bivq yaoq.15 Haq nail aoq nail phaq kev lee-u phaongaq bhai khul yaoq.Ngal nul juq bhai hevq kovq bhiq khinul juq ngaq bhai ev nail ngaol.16 Thail hai ngaol-aoqMiqyail haq eiv nail tsaol-aq juq bhainiail hai ge nail ngaol:"Khul khi mail nul juqngaq nail ya tsao the nail phaq bhaiteevq yanq ngal-aq, teevq pov ya ge nail-aiq.Khul khi mail ngaq nail daoq ma sal jial nail ganlya ge tsaoq pheel jaq nail-aiq.17 Mal dil ge haq neqnul juq ngaq-i mailcavq bhiq cov bhiq nail phaq bhai bhe khingaq nail daoq bhai khaonq ha nail ngaol.18 Khoiq bhaoq khal thaoq phuq lee nail bhainul juq aq tsaoq tsaoq khiyu nail khaq ma nee bheeq nail leel nail juq bhainul juq nee ma tavq nail ngaol.19 Nul juq nail moeq thaoqhaq eiv nail phaq teevq bhee aol khinul juq nail moevq lal iq sanlgoiq bhaoq bhaoq nail phaqteevq bhee aol nail ngaol.20 Yovq gavq nail aq ivq jaq bheq bhaidaoq doil ge khiyovq gavq nail mail nailtsi tsi deel bhai iq sanlkhal ge movq ail ge nail ngaol.21 Nul juq al hai ge ge ail jaol-u phaongal khul maq ge nail ngel-i mailnul juq khe-ai, dul nail ngaol dainoeq nail ngaol.Thail hai ngaol-aoqniil aq-il ngal nul juq bhai oeq bal thaq khinul juq nail laiq nail tsa nail phaq bhaibhaq laoq kheq dainul juq nail siv tavq bhai bhi dov lal nail ngaol.22 Miqyail bhai noil peivq-a nail tsaol-aq juq-olsaol-nvq pov yaoq.Maq ngel haq neqngaq-i mail lav cov bhiq nail phaq bhainul juq ya daq khihevq kovq bhiq nail gaq maq jaol daiya haq nail ngaol.23 Ngaq bhai tsiq eeq nail phaq neqmal dil ngaq bhai ev naillaol bhiq nail phaq pevq nail ngaol.Yovq gavq nail gail khaol bhaihel daiq phail nail gaq neqngaq-i mail bivq-a nail hevq kovq nail phaq bhaiya moel nail ngaol" dai,ge bhiq-a nail ngaol.

Tsiq eeq 51Oeq bal hal phaiq nail geeq laoq hal daoqDaoq sel bhi gul nail juq nail aq ivq gaq bhai bhi heeq nia nail gal duq: Daq bhil
         nail daoq sel. Naq daq neiq lal Daq bhil jaol nail bha lal-a nail neq, Bhaq seiq bhaq
         nee mail bheeq-a nail ngel-i mail ngaol.511 Miqyail-ol, naoq-i mailgaoq haq goil gaiq-a nail phaq bhai juq khingaq bhai gaoq haq lavq yaoq.Eeq dee dee nail, naoq-i mailgaoq haq gaiq-a nia nail phaq bhai juq khingaq nail oeq bal tsiq haol lavq yaoq.2 Ngaq nail lavq khoel bhai aol naillaiq nail tsa nail phaq iq sanl bhaitsiq haol lavq khioeq bal lavq khoel nee ngaq bhaibhi haol lal lavq yaoq.3 Ngaq nail laiq nail tsa nail phaq bhaingal noeq heeq khingal oeq bal aol naol daikhaq mao iq sanl moel lal ail nial.4 Ngal naoq bhai nl laiq gaq-ao nail ngaol.Naoq bhai taivq-ail nl laiq-a nail ngaol.Naoq nail siv tavq bhai ngal oeq bal nl-a nail ngaol.Al heel ngel-i mailnaol ngaq bhai khaq nail neq tsaq nail ngaol.Naol ngaq bhai yal khaq dal nail iq sanltsaq nail daol nail ngaol.5 Ngal neq, doevq lee-u nee mailhaq eiv nail tsaol-aq pevq nail ngaol.Aq ma nail ovq mav lavq khoel bhaiceiv lai-u n gaol nee, oeq bal aol nail ngaol.6 Nee ma lavq khoel bhaimal dil tsaq nail phaq bhainaol oil movq nail ngaol.Al heel ngel-i mailngaq nail nee ma lavq khoel bhai kev dainaoq nail nee noeq nee kha bhi bhee lal yaoq.7 Ngal haol lal dailunl aq naiq-i mail jiivq haol lavq yaoq.Ngail nee maq tsil phul lal daingaq bhai tsiq haol lavq yaoq.8 Naoq-i mail haq eeq ngaoq khoi lavq-u khe-aibhi noeq haq lavq khi ngaol-aoqlavq khiq gaoq tsail nia lal dailavq khiq tsail nail aq thel juqngaq bhai teevq pov gaoq bhi gaiq lavq yaoq.9 Ngaq nail oeq bal bhai maq hel daiq dainaoq nail maiv phaoq tsiq phaol khilaiq nail phaq iq sanl bhai oil ha lavq yaoq.10 Miqyail-olngaq bhai haol taiv deelnee ma teevq heeq teivq bhoel lavq yaoq.Naoq bhai sal jial ivq nail nee mabhi aol lavq yaoq.11 Naoq nail siv tavq neengaq bhai thaq the ha lavq.Naoq nail Meeq nail Haol nail Aqhaqlal iq sanlngaq-ai nee mail thaq oil ha lavq.12 Naoq-i mail hevq kovq lavq-a nail phaq bhailavq khiq gaoq bhi tsail lavq khinaoq nail daoq bhai nal daiq nail nee mabhi aol lavq yaoq.13 Al hai nl lavq haq neqngal oeq bal yaq juq bhainaoq nail daoq cavq bhiq cov bhiq khiaq yu juq naol jaol nail bha kovq lal nail ngaol.14 Ngaq bhai hevq kovq nail gaq pevq nail Miqyail-olngal tsaol-aq yaq bhai heivq-a nail oeq bal neebhi jel ail lavq yaoq.Al hai nl lavq haq neqnaoq-i mail tsaq nail daol nail phaq bhaingal lavq khiq teevq tsail gul khi tsiq eeq nail ngaol.15 Heeqphaq-olngal naoq bhai tsiq eeq kivq daingaq nail moeq thaoq phao lavq yaoq.16 Ngal naoq bhailaol bhiq sail bhiq khi ngaol-aoqal phaq bhai naol lavq khiq maq tsail ail.Miq jaq bhai bavq poiv khilaol bhiq nail phaq bhainaol oil movq nail maq ngel ail.17 Miqyail-olnaoq-i mail oil movq nail laol bhiq nail phaq neqnee nuq nee beiv aol nail nee ma ngaol.Nee nuq nee beiv aol khioeq bal noeq pov nail nee ma bhainaol maq khaonq ha ail.18 Yeel ovq meenq bhaigaoq haq khi tsao jao-ai bhiq yaoq.Yeiq lul saq laiq meenq nail khainllav meeq bhiq yaoq.19 Aq-u phao, naol neqmal dil tsaq nail laol bhiq nail phaq khi mailmiq jaq kheq poiv khi laol bhiq nail phaq bhainee khaol sil nail ngaol.Niaoq nel laq sil juq bhai iq sanlnaoq nail laol duq kov tavq bhaibavq dav khi laol nail ngaol.
         
            

         
      

   
      
         52
Tsiq eeq 52Heeqphaq Miqyail-i mail yal khaq dal nail phaq khi mail aivq nail geeq laoq eel jaolDaoq sel bhi gul nail juq nail aq ivq gaq bhai bhi heeq nia nail gal duq: Daq bhil
         nail daoq sel. Aq hil maq laiv nail il khaol bhai Daq bhil kev ail-a nail ganl, Eiq
         doq nail tsaol-aq pevq nail Daol gavq neq, Saol luv jaol nail bha ail khi, ge gaiq
         ail bhiq-a nail ngaol.521 Gaq kav nail gaq-olnaol haq eiv nail phaq bhaikhul khi mail nee ma eeq nail-aiq.Heeqphaq Miqyail-i mailgaoq haq gaiq-a nail phaq neq,khaq mao iq sanl ivq nail ngaol.2 Goiq bhaoq bhaoq nail gaq-olnaoq nail moevq lal neq,tav dee dee nail thao makhe-ai tav khiluq ail seil ail nail phaq bhai taivq-ailsaol-nvq nail ngaol.3 Naol neqaq meeq phaq nee maq tsilhaq eiv nail phaq bhai nee khaol sil khiaq tsaq phaq ge nail nee maq tsilgoiq bhaoq bhaoq nail phaq bhainee khaol sil nail ngaol.4 Goiq bhaoq bhaoq nail gaq-ol naol neqyu bhai khoeq lai nail daoq juq ge nail bhainee khaol sil nail ngaol.5 Thail hai ngaol-aoq, Miqyail neqmal dil naoq bhainq maq maq luv hal yeel lav cov nail ngaol.Aivq neq, naoq bhai il khaol nee he dov lavq khiaq doevq doevq nail tsaol-aq juqjaol nail mil tsaq niil heeq neeoil ha lavq nail ngaol.6 Aq-u phao, tsaq nail daol nail tsaol-aq juqal bhai ya moel khi noeq-u maq dov daipevq ail-a nail ngaol.Aq yu juq neqhel sil hel sil ail niail hai ge nail ngaol:7 "Miqyail bhai nee ma maq thaq tsaol nailgaq kav nail al gaq bhai hel daiq yaoq.Aivq neq, yovq gavq nail phul heelil daoq maoq gaiq bhai juq khihaq eiv nail phaq nl nailgaq kav lal-a nail ngaol" dai, ge nail ngaol.8 Thail hai ngaol-aoq, ngal neqMiqyail nail il khaol khe niul seq deelsaq loq aq bhaol khe-ai, dul nail ngaol.Ngal neqMiqyail-i mail gaoq haq goil gaiq-a nail phaq bhaikhaq mao iq sanl nee ma thaq tsaol nail ngaol.9 Miqyail-ol, naol ngaq bhaiaq meeq phaq nl lavq-a nail bhaq da neenaoq bhai khaq mao iq sanl, tsiq eeq nail ngaol.Al ovq tavqnaoq bhai sal jial ivq nailtsaol-aq juq nail siv tavq-ainaoq nail aq mil aq meeq ngel-i mailnaoq bhai noeq thunq nail ngaol.

Tsiq eeq 53Tsaol-aq yaq maq meeq maq jaq nail ganlDaoq sel bhi gul nail juq nail aq ivq gaq bhai bhi heeq nia nail gal duq: Daq bhil
         nail daoq sel531 Yaq jaoq khaq lal miq thoi juq neqnee ma lavq khoel nee“Miqyail maq jaol ail” dai, ge nail ngaol.Aq yu juq nail nee ma lavq khoel bhaibhi luq bhi seil ail nail phaq teevq bhee aol khiaq jiiv aq cavq phaq nl thail thaiq nail ngaol.Aq meeq phaq nl nail teevq gaq ail maq jaol ail.2 Mil tsaq tsaol-aq yaq juq nail lavq khoelnee noeq nee kha aol khiaivq bhai hal pov nail juq jaol naol laiq daiMiqyail neq, nq tavq kov tavq neehel daiq thail thaiq nail ngaol.3 Iqsanl mailgail khaol gail bheeq bheeq ail gil khiteevq gaq khe-aibhi luq bhi seil ail nail phaq nl nail nee ovq tavqaq meeq phaq nl nail gaq maq jaol ail.Teevq gaq iq sanl maq jaol ail.4 Haq eiv nail phaq nl nail tsaol-aq al juqkhul teevq phaq ail maq heeq nia ail laiq.Ngaq nail tsaol-aq juq bhaikhaq mul jaq nail khe-aitsai gaq tsai dav dav khiMiqyail bhai iq sanl, maq khul ail.5 Thail hai ngaol-aoqMiqyail aivq nail tsaol-aq juq bhainee jiav jiav nail juq nail haq eeqngaoq khoi ngaoq loi gil bhiq khiaq yu juq-i mailteevq thal-iq maq gee sil daiq-a nail phaq bhaiya gee sil nail ngaol.Miqyail aq yu juq bhai khaonq ha nail ngel-i mailaq yu juq sunq ail khi ya haq sil nail ngaol.6 Il saq leiq lal bhai hevq kovq nail gaqYeel ovq gaoq jaoq nee lee dei-eiq.Miqyail aq yu juq bhai gaoq bhi doevq jaq lal-u phaoYaq kov nail jeq-e jaq-a juqlavq khiq tsail dee dee khiIl saq leiq lal nail tsaol-aq iq sanllavq khiq tsail dee dee nail ngaol.

Tsiq eeq 54Nee jiav jiav nail juq nee bhi jel ail lavq dai, hal nail geeq laoq hal daoqDaoq sel bhi gul nail juq nail aq ivq gaq bhai bhi heeq nia nail gal duq: Neeq tsaq
         covq nail dil-nvq deeq khi gul-a nail. Daq bhil nail daoq sel. Sil phaq nail tsaol-aq
         juq-i mail Saol luv jaol nail bhai lai khi, Daq bhil aq yu juq nail mil tsaq bhai
         jaol uvq thail thaiq nail ganl ge bhiq lai-a nail ngaol.541 Miqyail-olnaoq nail aq mil bhai juq khingaq bhai hevq kovq lavq yaoq.Naoq nail bhaq aoq bhai juq khingal oeq bal maq aol nail ganl, dal ceiv lavq yaoq.2 Miqyail-olngaq nail geeq laoq hal daoq bhai gaiq lavq yaoq.Ngaq nail moeq thaoq lavq khoel needov lee nail daoq bhai iq sanl nal daiq lavq yaoq.3 Khul khi mail dai ngal-aqyu nail mil khaoq khe jaol nail juqngaq bhai genl dev lal khihaq eiv nail juq iq sanlngaq nail doevq yeel bhai oil movq nail ngaol.Aq yu juq neq, naoq bhai maq ev ail.4 Miqyail-olnaol neq, ngaq bhai mal diltsao jao-ai lavq nail gaq pevq nail ngaol.Heeqphaq Miqyail-ol, naol neqngaq-ai phao jaol nail juq bhaihel daiq phail nail gaq iq sanlpevq nail ngaol.5 Ngaq bhai nee jiav jiav nail juq nail kov tavq bhaihaq eiv nail phaq bhi kev lee yaoq dei-eiq.Naol neq, sal jial ivq nail ngel-i mailaq yu juq bhai lav luq lav seil bhiq yaoq.6 Ngal naoq bhai lavq khiq teevq tsail, laol bhiq naol.Heeqphaq Miqyail-olngal naoq nail aq mil bhai tsiq eeq naol.Khul khi mail dai ngal-aqnaoq nail aq mil neq, meeq nail ngaol.7 Naol neq, ngaq bhaihaq nail aoq nail iq sanl nail lavq khoel neehevq dov lavq khinee jiav jiav nail juq nail kov tavq-aigaq lai nail bhai ngal ya moel-a nail ngaol.

Tsiq eeq 55Sal jial maq ivq nail aq tsaoq-i mail bhi khaonq ha-a nail gaq nail geeq laoq hal
         daoqDaoq sel bhi gul nail juq nail aq ivq gaq bhai bhi heeq nia nail gal duq: Neeqtsaq
         covq nail dil-nvq deeq khi gul-a nail. Daq bhil nail daoq sel.551 Miqyail-olngaq-i mail hal nail geeq laoq hal daoq bhainal daiq lavq yaoq.Ngal gul-u phaomaiv phaoq yaoq phao yaoqthaq tsiq phaol lavq.2 Ngaq nail daoq bhai nal daiq khingaq bhai ge kovq lavq yaoq.Ngal neqngaq-i mail ya thaoq phuq-a nailhaq nail aoq nail phaq bhaq da neemaq jaol maq jaq kivq dainee ma suq saq thail thaiq nail ngaol.3 Khul khi mail dai ngal-aqnee jiav jiav lal nail juq neqaq thel aq kav kav dai gul lal khigee sil lal nail daoq ge lal nail ngel-i mail ngaol.Aq yu juq neq, ngaq bhaihaq nail aoq nail phaq bhi kev lee khinee ma phail dee dee nail lavq khoel neengaq bhai bhe nail ngaol.4 Ngaq nail nee maaq juq juq dee dee nail ngaol.Sil nail phaq nee tavq nail gee sil lal nail phaqngaq nail kov tavq bhai kev lee-a nail ngaol.5 Gee sil nail phaq maq khaiqtsaoq deel-nvq ail khiaq juq juq nail phaq maq khaiqngaq nail kov tavq bhai kev lee khigee sil nail nee ma iq sanlngaq bhai uv thaiq-ai thaq nail ngaol.6 Ngal khaoq khoiq khe-aiaq daol covq lao-aol kheel nul-uqbhail jal-aivq khi gaq naq naq ail nail ngaol.7 Ngal eq dee dee nail bhatsaoq peil-aivq khihaq tsoiq haq yal bha jaol ail naol.8 Kav dee dee nail lil moel nee maq khaiqeel khaol nee maq khaiqngal ya jel ail nail aq duq bhailavq tsail mail tsaol-aivq nail ngaol.9 Heeqphaq Miqyail-olnee jiav jiav nail juq bhai bhi suq saq lal khiaq yu juq nail daoq bhailav bheeq lav leel bhiq nail lavq khoel neebhi pav ail yaoq.Khul khi mail dai ngal-aqmeenq lavq khoel bhaikhaq pheel khaq lul jaq nail phaq khideeq pheel deeq lul jaq nail phaq bhaingal ya moel-a nail ngaol.10 Aq yu juq neqmeenq al meenq nail khainl lavq khoel bhainq kiv n gaol maq bhao dai, tsao jaoq khiaq doil phaq khi mail haq eiv nail phaq iq sanlmeenq al meenq nail lavq khoel bhai jiav nail ngaol.11 Lav luq lav seil nail phaq neqmeenq al meenq nail lavq khoel bhai jiav khigoiq bhaoq bhaoq jaq nail phaq iq sanlmeenq al meenq nail jul gu leiv keiv bhaikhaq mao iq sanl maq peivq ail daijiav nail ngaol.12 Mal dil dai ge haq neqngaq bhai khal ge movq ail ge nail al gaq neqngaq bhai nee jiav jiav nail gaq maq ngel ail.Ngel lao-aol kheel nul-uqngal daq tsaol naol.Nee ma eeq khingaq bhai meel naq nail al gaq neqngaq bhai bhe nail gaq maq ngel ail.Ngel lao-aol kheel nul-uqaivq maq bhi moel daingal tsaoq uvq nail ngaol.13 Thail hai ngaol-aoq, al gaq neq naol ngaol.Ngaq-ai kheel tsaol-aq teevq gaq pevq khingaq nail ganl nl tsaoqngaq-i mail heeq kivq nail aq tsaoq ngaol.14 Nv-nvq gaq, teevq gaq khe-aigoil nail lavq khoel ge tsaoq pheel jaq khiMiqyail nail il khaol bhaitsaol-aq munl munl ma nee teevq gaq khe-ailai daiq-a nail ngaol.15 Sil nail phaq nee jiav jiav nail juq bhaithaiq phuq dai, kev lee dei-eiq.Sil nail mil khaoq bhaiaq yu juq aq doevq bhi aol lai dei-eiq.Khul khi mail dai ngal-aqhaq eiv nail phaq neqaq yu juq doevq nail jaol nailjaol duq gaol tsi bhai jiav nail ngaol.16 Ngal neq, Miqyail bhai khul khi,Heeqphaq Miqyail neqngaq bhai hevq kovq lavq-a nail ngaol.17 Kivq hail, nq hao, n gaolngal gul gul ail nioil-u phaoHeeqphaq Miqyail neqngaq nail aq thel bhai gaiq nail ngaol.18 Tsaol-aq yaq mao daingaq bhai genl dev lal khi ngaol-aoqaivq neq, genl dev nail lavq khoel neengaq bhai aq meeq-aibhi jel ail lavq nail ngaol.19 Iq moeq-u nee uv thaiq nail Miqyail neqngaq nail aq thel gaiq khiaq yu juq bhai bhi sunq ail nail ngaol.Khul khi mail dai ngal-aqaq yu juq neqteevq thal-iq phal lal nail maq bhao ail.Miqyail bhai iq sanl maq gee sil ail.20 Ngaq nail aq tsaoq aq lil neqyovq gavq nail aq tsaoq juq bhai genl dev khisal jial jaq-ai thaq nail phaq bhai iq sanlmaq ivq dai, pevq ail-a nail ngaol.21 Aivq nail moeq thaoq neqaq nuq nuq dai ge khi ngaol-aoqaivq nail nee ma lavq khoel bhai neqgenl dev movq nail phaq aol nail ngaol.Aivq nail daoq neq, aq tseel khe-aiaq gavq gavq khi ngaol-aoqthaoq ma khe-ai tav nail ngaol.22 Naoq nail yal kav aq liqHeeqphaq Miqyail bhai av bhiq yaoq.Al hai av bhiq haq neqaivq naoq bhai hel daiq phail lavq nail ngaol.Aivq neq, tsaq nail daol nail tsaol-aq bhaiteevq thal-iq maq khaonq ha ail.23 Miqyail-olhaq eiv nail juq bhai neqluq ail seil ail nail aq duq bhaibhi aol ail yaoq.Tsaol-aq bhai heivq nail juq khi mailgoiq bhaoq bhaoq nail juq neqdoevq yeel maq heel ail.Thail hai ngaol-aoq, ngal neqnaoq bhai nee ma thaq tsaol nail ngaol.
         
            

         
      

   
      
         56
Tsiq eeq 56Heeqphaq Miqyail bhai juq nail gaq nail geeq laoq hal daoqDaoq sel bhi gul nail juq nail aq ivq gaq bhai bhi heeq nia nail gal duq: Pil lil
         tiv nail tsaol-aq, Daq bhil Gaq tav meenq bhai jaol khi bhi nieivq-u phao khe ganl
         nee tavq lai khi, gul-a nail daoq sel ngaol. Daoq sel al neq, eq yal bha jiav nail
         mil khaoq khe aq bhaol daq moe bha dav nail khaoq khoiq nee tavq nail daoq sel gul
         nail aq thel khe-ai, bhi dul dei-eiq.561 Miqyail-olngaq bhai gaoq haq gaiq-a lavq yaoq.Khul khi mail dai ngal-aqtsaol-aq yaq juq neqngaq bhai naoq thaiq khiteevq n n lao khoeq lavq jiovq lavq nail ngaol.2 Ngaq bhai nee jiav jiav nail juq neqngaq bhai teevq n n laonaoq thaiq-ai thaq khitsaol-aq mao dai eeq nail heel nail nee ma neengaq bhai genl dev thail thaiq nail ngaol.3 Thail hai ngaol-aoqngal gee sil lal-u phaonaoq bhai nee ma thaq tsaol nail ngaol.4 Ngal Miqyail nail daoq bhai tsiq eeq khiaivq bhai nee ma thaq tsaol nail ngel-i mailmaq gee sil.Tsaol-aq yaq juq ngaq bhai khul khi nia nail-aiq.5 Aq yu juq neqteevq n n lao ngaq nail daoq oil khimaq ngel nail phaogoiq bhaoq bhaoq nail ngaol.Aq yu juq-i maillainq-ai thaq nail yaoq phaq yaoq-ao neengaq nail kov tavq bhaihaq nail aoq nail phaqbhi kev lee ail teevq-eel ngaol.6 Aq yu juq jil lai khingaq bhai khoiq hel daiq nail nee ovq tavqngaq bhai heivq nail dai khingaq-i mail nl nail hal nail bhaihel daiq thail thaiq nail ngaol.7 Miqyail-olaq yu juq nail oeq bal neethaq bhi jel ail dei-eiq.Naol nee ma phail nail lavq khoel neeaq yu juq bhai lav luq lav seil bhiq yaoq.8 Ngaq-i mail nee noeq haq khidoi doi dai tsao-a nail bhainaol ge daiq khi heeq nia nail ngaol.Ngaq nail maiv bhil juq iq sanl mailnaoq nail eel pheeq bhailaol bhoel-aoq nail ngaol.Thoil juq iq sanl mail neqnaoq nail phal doiq lavq khoel bhaigevq bhoel gil-aoq nail ngaol.9 Ngal naoq bhai khul-u n gaolngaq bhai nee jiav jiav nail juqhaoq naol phao tsaoq kol aivq nail ngaol.Al bhaq da nee, Miqyail neqngaq-ai phao jaol naol daingal heeq kivq naol.10 Miqyail-olngal naoq nail daoq bhai tsiq eeq nail ngaol.Heeqphaq Miqyail-olngal naoq nail daoq bhai tsiq eeq nail ngaol.11 Ngal Miqyail bhainee ma thaq tsaol nail ngel-i mailgee sil nail phaq maq jiav yaoq-aol.Tsaol-aq yaq juq ngaq bhai khul khi nia nail-aiq.12 Miqyail-ol, naoq-ai nee mailjaq-ai thaq nail sal jialngaq nail lavq khoel bhai jiav nail ngaol.Al heel ngel-i mailngal naoq bhai geeq laoq eeq naillaol bhiq nail phaq ya laol bhiq nail ngaol.13 Khul khi mail dai ngal-aq, naol neqngaq nail aq khil phaq thiq maq ya thiq daihel daiq phail lavq khisil nail lavq khoel neehevq dov lavq-a nail ngaol.Al heel ngel-i mail, Miqyail-olngal naoq nail siv tavq bhaiaq doevq bhi doevq nailnaoq nail aq bhaq lavq khoel bhaitsao kivq nail ngaol.

Tsiq eeq 57Tsao jao-ai lavq yaoq dai, hal nail geeq laoq hal daoqDaoq sel bhi gul nail juq nail aq ivq gaq bhai bhi heeq nia nail gal duq: Daq bhil
         Saol luv nee tsaoq jel nail dai khi, lov phail khaoq bhaoq bhai tsaoq bhoel aivq-a
         nail ganl nee tavq lai khi, gul-a nail daoq sel. Daoq sel al neq, "Thaq lav cov dei-eiq"
         dai, daoq sel gul nail aq thel khe-ai, bhi gul yaoq.571 Miqyail-olngaq bhai gaoq haq gaiq-a lavq yaoq.Gaoq haq gaiq-a lavq yaoq.Ngal naoq bhai juq nail ngaol.Naoq nail aq daol ivq govq bhailav luq lav seil nailnq jaiq lil moel tsil lai-u kev daingal tsaoq uvq nail ngaol.2 Ngal eeq dee heel dee dee nailMiqyail bhai gul nail ngaol.Ngaq bhai yaoq phaq yaoq-ao neebhi pevq lai nia nailMiqyail bhai gul nail ngaol.3 Aivq nq tavq kov tavq neengaq bhai bhi hevq kovq lavq nail lavq khoelngaq bhai khoeq lal jiovq lal nailtsaol-aq juq nail kov tavq bhaihaq sil nail phaq bhi kev ail nail ngaol.Ngaq nail Miqyail neqaivq-i mail gaoq haq goil gaiq-a nail phaq khi mailsal jial ivq nail phaqngaq nail kov tavq bhaibhi kev lee nail ngaol.4 Tsaol-aq nail haq joil jaq nailal laq jaq sil khe-ai dul nail nee jiav jiav nail juqngaq bhai lovq jaoq-ai thaq nail ngaol.Aq yu juq nail aq haoqgeeq khaoq juq khi mailheeq nav maq tsoe juq khe-ai dul khiaq yu juq nail moevq laltav dee dee nail thao ma khe-ai dul nail ngaol.5 Miqyail-ol, naol neqnq tavq kov tavq moe nail nee maq tsileeq jaiq heel jaiq nail ngaol.Naoq nail seiq leiq khaoq sailmil khaoq doi dai bhi bhaq lee dei-eiq.6 Nee jiav jiav nail juq ngaq bhaibhi phee lai nail dai khilavq phee khail-ai thaq nail ngel-i mailngal nee ma gaq bhaq nail ngaol.Ngal ail nail gail khaol bhaiaq yu juq khaq duq duq nail ngaol.Thail hai ngaol-aoq,aq yu juq yovq gav yovq gavqga bhoel ail nail ngaol.7 Miqyail-olngaq nail nee ma ivq dao dai jiav nail ngaol.Ivq dao dai jiav nail ngaol.Ngal naoq bhai daoq sel gul khi tsiq eeq naol.8 Ngaq nail nee ma-ol, noeq lal yaoq.Ngaq nail dil-nvq heeq ma khi heeq yaq-olnoeq lal yaoq.Nl ma bhai ngal lav noeq naol.9 Heeqphaq Miqyail-olmil khaoq yaq juq nail siv tavq bhaingal naoq bhai tsiq eeq nail ngaol.Jeq-e jaq-a juq nail siv tavq bhai iq sanlnaoq bhai tsiq eeq nail ngaol.10 Khul khi mail dai ngal-aq neqnaoq-i mail gaoq haq goil gaiq-a nail phaqnq tavq bha kev dai jiav khinaol sal jial ivq nail phaqnq dil bha tuv nail ngaol.11 Miqyail-ol, naol neqnq tavq kov tavq moe nail nee maq tsileeq jaiq heel jaiq nail ngaol.Naoq nail seiq leiq khaoq sailmil tsaq teevq heeq heeq lao bhaibhi bhaq lee dei-eiq.

Tsiq eeq 58Haq eiv nail tsaol-aq bhai Miqyail nl kovq bhiq dai, hal nail geeq laoq hal daoqDaoq sel bhi gul nail juq nail aq ivq gaq bhai bhi heeq nia nail gal duq: "Thaq lav
         cov dei-eiq" dai, daoq sel gul nail aq thel khe-ai, bhi gul yaoq. Daq bhil nail daoq
         sel.581 Uv thaiq nail juq-olnul juq mil khaoq yaq juq bhai daol coev daige ceiv thail ceiv bhiq thail thaiq naol laiq.Tsaol-aq yaq juq bhai daol coev daiyal khaq dal bhiq thail thaiq naol laiq.2 Thail hai ngaol-aoq, nul juq al hai maq ngel ail.Laiq nail tsa nail phaqnl nail haq bhoil taivq-ail saol-nvq khilav cov nail phaq taivq-ail mil tsaq bhainul juq nl thail thaiq nail ngaol.3 Haq eiv nail tsaol-aq juq neqaq ma nail ovq mav lavq khoel bhaiaol-u nee mail, haq eiv khidoevq lee-u nee mailgail bheeq bheeq nail nee ovq tavqgoiq bhaoq bhaoq nail ngaol.4 Aq yu juq eel lel khe-ai dovq aol khieel lel eel nav naq thaoq khe-ainaq khaol pavq tsoiq tsoiq-ai thaq nail ngaol.5 Eel lel bhai khul nia nail juqkha dai lai jai khi ngaol-aoqmaq nal daiq nail khe-aiaq yu juq maq nal daiq ail.6 Miqyail-olaq yu juq nail aq haoq ngaoq khoi bhiq yaoq.Heeqphaq Miqyail-olal laq jaq sil niil juq nail aq jeelngaoq keivq bhiq yaoq.7 Ul cuvq il hal-aivq nail khe-aiaq yu juq peivq ail dei-eiq.Al ovq tavqheeq nav maq tsoe maq covq nail khe-aiganl maq tsoiq dai, bhi pevq ail dei-eiq.8 Aq yu juq neq, phaq gil lai nail laoq cuvqlal neovq khe-ai, bhi peivq ail dei-eiq.Aq sil doevq lee khi, aq bhaq bhaimaq ya moel-a nail yaq khe-ai, dul dei-eiq.9 Mil tsaq iq laoq aq gee aq jail maq khaiqmiq jaq poiv nail aq laol bhaimaq ya daq dan-u nee mailMiqyail neq, haq eiv nail juq bhailavq tsail mail lav cov nail ngaol.10 Haq eiv nail tsaol-aq juq bhainl kovq bhiq nail bhai ya moel-u phaotsaq nail daol nail tsaol-aq juq lavq khiq tsail khihaq eiv nail tsaol-aq al juq nailaq sivq il-ai thaq nail bhaiaq khil tsaoq puvq khi tsao nail ngaol.11 Aq-u phaotsaol-aq yaq juq niail hai ge nail ngaol:"Tsaq nail daol nail tsaol-aq juqmal dil kov pavq ya ail nial.Mil tsaq bhai yal khaq dal nail Miqyailmal dil jaol lao thaq nial" dai, ge nail ngaol.

Tsiq eeq 59Hel daiq phail lavq yaoq dai, hal nail geeq laoq hal daoqDaoq sel bhi gul nail juq nail aq ivq gaq bhai bhi heeq nia nail gal duq: Daq bhil
         bhai heivq nail dai khi, Saol luv-i mail tsaol-aq phaiq gai aivq khi, il khaol bha
         bhi khoiq daiq ail-a nail ganl nee tavq lai nail daoq sel ngaol. "Thaq lav cov dei-eiq"
         dai, daoq sel gul nail aq thel khe-ai, bhi gul yaoq. Daq bhil nail daoq sel.591 Ngaq nail Miqyail-olnee jiav jiav nail juq nail aq lavq lavq khoel neengaq bhai bhi jel ail lavq yaoq.Ngaq bhai genl dev lee nail juq nailaq lavq lavq khoel nee iq sanlhel daiq phail lavq yaoq.2 Haq eiv nail tsaol-aq juq nailaq lavq lavq khoel neengaq bhai bhi jel ail lavq yaoq.Tsaol-aq bhai heivq nail juq nailaq lavq lavq khoel nee iq sanlhevq kovq lavq yaoq.3 Heeqphaq Miqyail-ol, hel daiq yaoq.Ngal khul maq nl laiq-a nail bhaingaq bhai heivq nail dai khiaq yu juq lovq thail thaiq nail ngaol.Gee sil lal heeq phaq ailtsaq nail tsaol-aq juqngaq bhai lav cov nail dai khimaoq bhaoq nl thail thaiq nail ngaol.4 Ngal khul maq nl laiq-a nail bhaingaq bhai genl dev lee nail dai khilainq thail thaiq nail ngaol.Al heel ngel-i mailnaol thul lal khi hel daiq nail nee ovq tavqtsao jao-ai lavq yaoq.5 Nq tavq kov tavq khe genl dev nailmunl munl ma nail kov tavq bhaibhaq aoq eeq nail Heeqphaq Miqyail-olIl saq leiq lal jeq-e jaq-a nail Miqyail-olthul lal yaoq.Yu nail jeq-e jaq-a juq bhaikhoeq bhiq jiovq bhiq yaoq.Sal jial maq ivq nailhaq eiv nail tsaol-aq juq bhaithaq gaoq haq bhiq.6 Aq yu juq nq kiv phao kovq lal khikheeq khe-ai laol laol ailmeenq doi dai tsao nail ngaol.7 Aq yu juq aq jiivq aq cavq naildaoq ge nail bhai nal daiq yaoq.Aq yu juq nail moeq thaoq lavq khoel needov lee nail daoq neqthao ma khe-ai, tav nail ngaol.Aq yu juq daoq ge nail bhaiyu maq gaiq nia ail dai, noeq nail ngaol.8 Thail hai ngaol-aoqHeeqphaq Miqyail-ol, naol neqaq yu juq bhai hel sil khiyu nail jeq-e jaq-a juq bhaikhal ge movq ail ge nail ngaol.9 Miqyail-olnaol ngaq nail gaq pevq khingal naoq bhai daonq nail ngaol.Khul khi mail dai ngal-aq neqnaol ngaq nailivq dee dee nail juq duq pevq nail ngaol.10 Ngaq nail Miqyailngaq bhai gaoq haq goil gaiq-a khingal jaol nail bha lee nail ngaol.Ngaq bhai nee jiav jiav nail juqluq ail seil ail nail bhaiaivq ngaq bhai bhi hel daiq lavq-a nail ngaol.11 Heeqphaq Miqyail-olnv juq nail doeq daq duq-olaq yu juq bhai ngaq nail tsaol-aq juqmaq bhi nioil peivq nail haq bhoilaq yu juq bhai thaq heivq ha lao.Naoq nail gaq nee mail aq yu juq bhaithe ha khi genl dev gaq bhiq yaoq.12 Aq yu juq nail moeq thaoq lavq khoel bhaioeq bal aol khiaq yu juq-i mail khal ge nail daoq iq sanloeq bal aol nail ngaol.Aq yu juq-i mail nee ma eeq nail phaq bhaiaq yu juq gaoq bhi tev pheel laivq yaoq.Aq yu juq iq khail yavq khigoiq bhaoq bhaoq nail ngel-i mail13 aq yu juq bhai nee ma phail nail lavq khoel neelav cov bhiq yaoq.Peivq ail boev ail gil dailav cov bhiq yaoq.Aq-u phaoIl saq leiq lal mil khaoq bhaiMiqyail uv thaiq nail ganlnq jail mil jail bha kev daitsaol-aq iq sanl mail ya heeq nia nail ngaol.14 Ngaq bhai nee jiav jiav nail juqnq kiv phao kovq lal khikheeq khe-ai laol laol ailmeenq doi dai, tsao nail ngaol.15 Doi doi dai aq jal hal pov jaq nail kheeq juqaq jal maq ya jaq bov daimeel nail khe-aiaq yu juq meel meel ail tsao nail ngaol.16 Thail hai ngaol-aoqnaol gaq eeq nail ganl bhaingal daoq sel gul nail ngaol.naoq-i mail gaoq haq goil gaiq-a nail ganl bhaiyaoq haoq yaoq-ao neengal gul gul ail tsiq eeq nail naol.Naol ngaq nail tavq pevq khihaq nail aoq nail phaq kev lee-u phaojuq kivq nail ngaol.17 Ngaq bhai gaq bivq lavq nail gaq-olngal naoq bhai tsiq eeq naol.Miqyail-olnaol ngaq nail ivq nail tsaoq uvq duq pevq khingaq bhai gaoq haq goil gaiq-a nail Miqyail ngaol.

Tsiq eeq 60Hevq kovq lavq yaoq dai hal nail geeq laoq hal daoqDaoq sel bhi gul nail juq nail aq ivq gaq bhai bhi heeq nia nail gal duq: Daq bhil
         neq, Meiq sol bhaoq taq mil khi mail Jaoq tal mav tsaol-aq bhai genl dev khi, Yaoqbav
         neq, Eiq doq nail tsaol-aq 12,000 gaq bhai gaoq jaoq nvq gaiq laq bhai jiav nail Cavq
         devq dai khul nail aq duq bhai heivq-a nail ganl nee tavq lai nail daoq sel ngaol.
         Daoq sel al neq, Daoq ma sal jial nail aq eivq nail daoq sel gul nail aq thel khe-ai
         bhi gul yaoq. Daq bhil-i mail ge dov-a nail cavq bhi cov bhiq nail daoq sel601 Miqyail-olnaol nv juq bhai khaonq ha khinv juq nail genl dev nail munl munl mabhi peiv ail-a nail ngaol.Naol nv juq bhai nee ma phail nail ngaol.Thail hai ngaol-aoqniil aq-il nv juq bhai hel daiq tsaoq lavq yaoq.2 Mil tsaq luv lav dao lal dai naol nl khibhi tsaoq pav gil-a nail ngaol.Mil tsaq dao thail thaiq nail ngel-i mailniil aq-il gaoq lav meeq kovq yaoq.3 Naoq nail tsaol-aq juq ya haq ya aoqdee dee-a nail nee ovq tavqjil pheeq daol bov khi haq nail khe-aiga tsuq ga tsuq ail tsao dainaol nl lavq-a nail ngaol.4 Thail hai ngaol-aoqnaoq bhai gee sil khi ev nail tsaol-aq juq bhaiheeq nav maq tsoe nee bhi jel ail nail gal duqnaol gaq lai nail phal laoq phal lailhe dil bhiq nail ngaol.5 Naol gaiq-a nail tsaol-aq juqhevq kovq nail phaq ya dainv juq-i mail hal nail daoq bhai nal daiq lavq khinaoq nail lavq mal lavq nail bhaq aoq neenv juq bhai hevq kovq lavq yaoq.6 Miqyail neqaivq nail meeq nail haol nailjaol duq bhai jaol khiniail hai ge-ai thaq nail ngaol:"Ngaq nail tsaol-aq juq bhai Seiq khunq meenqngal lavq khiq teevq tsail bhoil bhiq khiSul kov dai khaoq aq sal iq sanltsa daiq khi bhoil bhiq naol.7 Gil lav mil khaoq neq, ngaq nail ngaol.Maq naq seiq nail jeq-e sanlngaq nail ngaol.Eil phaq leiq nail jeq-e neqngaq nail genl dev nail uq tsaoq pevq khiYul dav mil khaoq neqngaq-i mail nieivq thaiq-ai thaq nailheeqphaq nail heel joiq niaoq pevq nail ngaol.8 Thail hai ngaol-aoqMaol bav mil khaoq neqngal aq maol jiivq nailthail phail phail ma khe-ai yuq naol.Eiq doq mil khaoq bhaingaq nail saiqnaov tsaoq thaq khiPil lil tiv mil khaoq bhai iq sanlngal gaq lai-a nail ganlbhaq laoq khe dai gul naol" daige-ai thaq nail ngaol.9 Miqyail-olivq dao dai, kaovq ivq-ai thaq nail meenq bhaikhaq sil gaq ngaq-ai hel aivq lavq nail-aiq.Eiq doq mil khaoq bhaikhaq sil gaq ngaq-ai hel aivq lavq nail-aiq.10 Naol nv juq bhaimal dil khaonq ha-aoq naol laiq.Nv juq nail genl dev nail munl munl ma nee mailgenl dev nail bha naol maq lee yaoq-aol laiq.11 Nee jiav jiav nail juq bhainv juq genl dev gaq kivq daitsao jao-ai lavq yaoq.Khul khi mail dai ngal-aqtsaol-aq yaq-i mail tsao jao-ai lavq nail neqganl maq tsoiq ail.12 Miqyail nv juq nee mail jaol haq neqnv juq gaq lai nail ngaol.Nee jiav jiav nail juq bhaiaivq genl dev gaq nail ngaol.

Tsiq eeq 61Miqyail neq, ivq dee dee nail tsaoq uvq duq pevq nail ngaolDaoq sel bhi gul nail juq nail aq ivq gaq bhai bhi heeq nia nail gal duq: Neeqtsaq
         covq nail dil-nvq deeq khi gul yaoq. Daq bhil nail daoq sel.611 Miqyail-olngal gul nail bhai nal daiq lavq yaoq.Ngaq nail geeq laoq hal daoq bhainal daiq lavq yaoq.2 Ngal nee ma cov dee dee nail lavq khoel neenq jail mil jail bha jaol khinaoq bhai khul nail ngaol.Ngaq bhai ivq dao deel lov phail-aihel-aivq lavq yaoq.3 Khul khi mail dai ngal-aqnaol neq, ngaq nail juq duq ngaol.Nee jiav jiav nail juq maq lav cov lal nia nailivq dee dee il khaoq daq moe iq sanl pevq nail ngaol.4 Ngaq bhai khaq mao iq sanlnaoq nail haq phal seiq gov bhaibhi jaol lavq yaoq.Naoq nail aq daol iq govq bhaibhi tsaoq uvq lavq yaoq.5 Miqyail-olngal sal jial jaq nail daoq bhainaol ya gaiq gaq khinaoq nail aq mil bhaiev nail juq bhai bivq nail jaiq bhoilngaq bhai iq sanl bivq lavq-a nail ngaol.6 Heeqphaq bhaiyeel bhao yeel ya nail phaq bivq dei-eiq.Khaq mao kev dai, bhi doevq dei-eiq.7 Naoq nail siv tavq bhaiaivq khaq mao iq sanl heeq phaq ya jiovq dei-eiq.Naoq-i mail gaoq haq goil gaiq-a nail phaq khisal jial ivq nail phaqaivq bhai hel daiq phail bhiq dei-eiq.8 Al hai nl lavq haq neqngaq-i mail sal jial jaq-ai thaq naillaol bhiq nail phaqaivq nail n aivq ngal laol-u phaonaoq bhai khaq mao iq sanlgul khi tsiq eeq nail ngaol.

Tsiq eeq 62Miqyail hel daiq phaiq lavq naol dai, nee ma thaq tsaol nail ganlDaoq sel gul nail juq nail aq ivq gaq bhai bhi heeq nia nail gal duq: Yail dul thu
         bhai bhi heeq nia nail gal duq. Daq bhil nail daoq sel621 Ngaq nail nee ma neqMiqyail nail lavq khoel bhai taivq-ailnee sal ya nail ngaol.Khul khi mail dai ngal-aqngaq bhai hevq kovq nail phaq neqMiqyail jaol nail nee lee nail ngaol.2 Aivq taivq-ail ngaq nail lov phailngaq bhai hevq kovq nail gaqngaq nail ivq nail tavq pevq nail ngaol.Ngal neq, ivq dao dai thul phaol kivq nail ngaol.3 Nul juq neq, khaq mao kev daingaq bhai aq kav kav dai genl dev-ai haq nail-aiq.Nul juq iq sanl mail neqbhil gai gai-ail thaq nail il phail dai khiaq luq aq gel gel-ail thaq nail khainl khe-aingaq bhai saol-nvq lavq nail ngaol.4 Ngaq bhaimoe dee dee nail jaol duq nee maildoeq kha nail dai khiaq yu juq maoq bhaoq nl thail thaiq nail ngaol.Aq yu juq neqgoiq bhaoq bhaoq nail bhai ya lai nail ngaol.Aq yu juq nail moeq thaoqgeeq laoq bivq khi ngaol-aoqaq yu juq nail nee ma lavq khoel bhai neqiq khail yavq nail teevq bhee aol nail ngaol.5 Ngal neqMiqyail nail lavq khoel bhainee sal ya nail ngaol.Khul khi mail dai ngal-aqngal noeq thunq nail phaq neqMiqyail jaol nail nee lee ail teevq-eel ngaol.6 Aivq taivq-ail ngaq nail lov phailngaq bhai hevq kovq nail gaqngaq nail ivq nail tsaoq uvq duq pevq nail ngaol.Ngal neq, ivq dao dai thul phaol kivq nail ngaol.7 Ngaq bhai hevq kovq nail phaq khi mailngaq nail seiq leiq khaoq sail neqMiqyail jaol nail nee lee nail ngaol.Aivq neq, ngaq nail lov phailngaq nail juq duq pevq nail ngaol.8 Tsaol-aq yaq juq-olMiqyail bhai khaq mao iq sanlnee ma thaq tsaol yaoq.Naoq nail nee ma aivq nail siv tavq bhaiphao daiq bhiq yaoq.Khul khi mail dai ngal-aqaivq neq, nv juq nail juq duq pevq nail ngaol.9 Haq nail aoq nail juq neqpeivq ail nia nail lil moel khe-ai dul khihul meeq hul bhao juq iq sanlivq dao dai jiav nail bhai moel lal khi ngaol-aoqpeivq ail boev ail nia nail phaq teevq-eel ngaol.Ja luq-i mail hav daiq-u phaonvq phaq nvq phaq aillil moel nee maq tsil phai nail ngaol.10 Yu bhai khoeq bhiq jiovq bhiq khiya lal nail phaq bhainee ma thaq thaq tsaol.Tsai gaq tsai dav dav khiya lal nail phaq bhai iq sanl, thaq noeq thunq.Il daoq maoq gaiq mao lal khi ngaol-aoqal juq bhai nee ma thaq jiav.11 Miqyail neq, teevq pov ge lavq gaq khinvq pov teevq povngaq-i mail ya gaiq-a nail phaq neqniail hai ngaol:Bhaq aoq iq sanl mail, Miqyail nail ngaol.12 Heeqphaq Miqyail-olgaoq haq goil gaiq-a nail phaq neqnaoq nail pevq nail ngaol.Khul khi mail dai ngal-aq, naol neqtsaol-aq yaq yaoq gaq yaoq-ao nee bhaiyovq gavq-i mail khal nl-a nail khe-aigeel-nvq dai bivq kovq nail ngaol.

Tsiq eeq 63Miqyail bhai hal pov nail ganlDaq bhil Yul dav mil khaoq haq tsoiq haq yal bhai jaol-u phao khe ganl nee tavq lai
         khi gul-a nail daoq sel.631 Miqyail-ol, naol neqngaq nail Miqyail pevq nail ngaol.Ngal naoq bhai hal pov dee dee nail ngaol.Ul cuvq maq jiav daigee lee del deel mil khaoq bhaingaq nail nee ma aq haq lalul cuvq moevq nail khe-ainaoq bhai moevq dee dee nail ngaol.Ngaq nail aq maol iq sanlnaoq bhai moel movq dee dee nail ngaol.2 Ngal naoq nail bhaq aoq khiseiq leiq khaoq sail bhai ya moel dainaoq nail meeq nail haol nailjaol duq bhai jaol khinaoq bhai daonq nail ngaol.3 Naoq-i mail gaoq haq goil gaiq-a nail phaq neqdoevq nail phaq nee maq tsilmeeq jaiq nail ngel-i mailngaq nail moeq thaoq naoq bhaitsiq eeq nail ngaol.4 Ngal aq doevq khal doevq-u kev dainaoq bhai geeq laoq bivq nail ngaol.Naoq nail aq mil bhai juq khingaq nail aq lavq bavq dil nail ngaol.5 Ngal neqmeeq dee dee nail aq jal ya jaq nail khe-aibhee lovq nail ngaol.Ngaq nail moeq thaoqlavq khiq tsail nail lavq khoel nee gul khinaoq bhai tsiq eeq nail ngaol.6 Ngal ngaq nail iq thaiq duq bhai iq thaiq-u phaonaoq bhai noeq dov lal khihul-iq tsil ma naoq nail ganl bhaisaol-nvq daiq nail ngaol.7 Naol neq, ngaq bhaitsao jao-ai lavq-a nail gaq pevq nail ngel-i mailngal neq, naoq nail aq daol iq govq bhailavq khiq teevq tsail daoq sel gul nail ngaol.8 Ngal naoq bhai juq nail ngaol.Naoq nail lavq mal lavqngaq bhai he thaiq-ai thaq nail ngaol.9 Ngaq nail doevq yeel bhailav cov nail dai khi lainq nail juq neqmil tsaq niil khal navq nail aq duq bhaiya kev ail nail ngaol.10 Aq yu juq neq, thao ma nee ya sil khikheeq siv nail aq jal pevq ail nail ngaol.11 Thail hai ngaol-aoqheeq phaq pevq nail ngal neqMiqyail nail lavq khoel bhailavq khiq tsail nail ngaol.Aivq bhai khal khanq nail tsaol-aq juq bhaiaivq thaq eeq nail ngaol.Goiq bhaoq bhaoq nail juq nail moeq thaoq neqya bhi phee thaiq nail ngaol.

Tsiq eeq 64Haq eiv nail juq nee hevq uvq lavq yaoq dai, hal nail geeq laoq hal daoqDaoq sel gul nail juq nail aq ivq gaq bhai bhi heeq nia nail gal duq: Daq bhil nail
         daoq sel641 Miqyail-olngal haq nail aoq nail phaqkev lee khi jaol nail ngaol.Ngaq-i mail hal nailgeeq laoq hal daoq bhai nal daiq lavq yaoq.Ngal neq, nee jiav jiav nail tsaol-aq juq bhaigee sil khi jaol nail ngaol.Ngaq nail doevq yeel bhaihel daiq phail lavq yaoq.2 Haq eiv nail tsaol-aq juq-i mailaq doil phaq nl nail dai khimaoq bhaoq nl nail nee maq khaiqdoil nail tsaol-aq juq-i mailoeq bal nl nail dai khijil lai-a nail nee maq khaiqngaq bhai hevq uvq lavq yaoq.3 Aq yu juq neq, yovq gavq nail moevq lal bhaithaoq ma khe-ai, bhi tav khiaq yu juq-i mail ge nail daoq neqdovq niaoq nailheeq nav maq tsoe khe-ai, dul nail ngaol.4 Aq yu juq neqyu maq moel nia nail aq duq bhai jaol khikhul maq laiq nail juq bhai bev nail ngaol.Gee sil nail nee ma maq aol mailthaiq phuq dai, bev nail ngaol.5 Aq yu juq neq, haq eiv nail phaq nl nail bhaiteevq gaq nee teevq gaq, gaq bivq nail ngaol.Aq yu juq-i maillavq phee khail-ai thaq nail aq duq bhaige tsaoq pheel jaq gaq khi"Lavq phee niil khail-ai thaq nail bhaikhaq sil gaq moel nia nail-aiq" dai, ge nail ngaol.6 Aq yu juq neqmaq tsaq maq daol nail phaq nl nail dai khimaoq bhaoq nl khi ngaol-aoq"Nv juq neqbhee lovq nail nee noeq nee kha aol khimaoq bhaoq nl-a nail ngaol" dai, ge nail ngaol.Mal dil dai, ge haq neqtsaol-aq yaq nail nee noeq khi nee ma neqaq navq navq dee dee nail ngaol.7 Thail hai ngaol-aoq, Miqyail neqaq yu juq bhai aivq nail heeq nav-i mail bev khiteevq pov taivq-ail ga tsuq ail khiya nal nail ngaol.8 Aq yu juq-i mail ge-a nail daoq bhaq da neeaq yu juq bhai lav luq lav seil bhiq nail ngaol.Aq yu juq bhai ya moel-a nailtsaol-aq juq iq sanl mail meel naq meel naq ailuq huq jiivq nail ngaol.9 Aq-u phao, tsaol-aq iq sanl mailgee sil nail lavq khoel neeMiqyail-i mail nl-a nail ganl juq bhai ge gaiq khiaivq-i mail nl-a nail phaq bhaisaol-nvq nail ngaol.10 Tsaq nail daol nail tsaol-aq juq neqHeeqphaq Miqyail nail lavq khoel bhailavq khiq tsail khi juq nail ngaol.daol coev dai doevq nail tsaol-aq juq iq sanlMiqyail bhai tsiq eeq nail ngaol.
         
            

         
      

   
      
         65
Tsiq eeq 65Tsiq eeq nail daoq selDaoq sel gul nail juq nail aq ivq gaq bhai bhi heeq nia nail gal duq: Daq bhil nail
         daoq sel651 Miqyail-olnv juq Yeel ovq gaoq jaoq kov tavq neenaoq bhai tsiq eeq geel-nvq nail ngaol.Naoq bhai sal jial jaq-ai thaq nail phaq iq sanlniil aq-il, nv juq nl bhee nail ngaol.2 Khul khi mail dai ngal-aqnaol neq, geeq laoq hal daoq bhainal daiq lavq nail gaq pevq nail ngaol.Tsaol-aq yaq iq sanl mailnaol jaol nail bha lal nail ngaol.3 Nv juq-i mail nl laiq-a nail oeq balmao dee dee khi ngaol-aoqnaol neq, nv juq nail oeq bal iq sanl mailphaiq lavq nail ngaol.4 Naoq nail il khaol lavq khoel bhaibhi jaol nail dai khinaol tsel dov khi naoq nail siv tavq bhaikhul lavq-a nail juq neqgeeq laoq eeq nail ngaol.Nv juq neqnaoq nail meeq nail haol nailuq huq thaoq nail il khaol il ma bhaimeeq nail phaq teevq bhee ya nail ngaol.5 Nv juq bhai hevq kovq lavq-a nail Miqyail-olnaol neq, nv juq nailgeeq laoq hal daoq bhai nal daiq khinoeq-u maq dov nail phaq khi mailtsaq nail daoq nail phaqnv juq bhai nl lavq nail ngaol.Naol neq, mil tsaq niil teevq heeq heeq lao khi maileq yal bha jiav nail iq yaq iq ma bhaikhal jaol nail juq nailnoeq thunq duq pevq nail ngaol.6 Naol neq, gaoq jaoq juq bhainaoq nail gaq-i mail teivq-ai thaq khijiovq pavq pavq-nvq thaq nail khe-aibhaq aoq doi-nq thaq nail ngaol.7 Naol neqiq yaq iq ma nail aq thel bhai maq khaiqal nail lavq khoel kheeel khaol thaoq nail aq thel bhai maq khaiqhee tsul dai, bhi pevq ail-a nail ngaol.Tsaol-aq yaq-i mail meel nail aq thel bhai iq sanlhee tsul dai, bhi pevq ail-a nail ngaol.8 Naoq-i mail nl-a nailnoeq-u maq dov nail phaq bhaq da neemil tsaq niil teevq heeq heeq lao khejaol nail tsaol-aq juqgee sil lal bhiq-a nail ngaol.Al ovq tavqnaoq-i mail nl daiq lavq-a nail ganl bhaq da neenl ma dov khoeq nee ga khoeq bha kev dailavq khiq tsail khi gul nail aq thel dov lal-a nail ngaol.9 Miqyail-ol, naol neqmaoq-aol bhi aol lee khimil tsaq mil meeq bivq lavq-a nail nee ovq tavqmil tsaq bhai hel daiq phail lavq-a nail ngaol.Naoq nail laol jaol juq bhaiul cuvq bhi bhee-a nail ngel-i mailmil tsaq bhai heeq laoq gaoq jaldoevq lal-a nail ngaol.Naoq-i mail nl nail ganl neqniil heel ngaol.10 Naol neqmaoq-aol bhi aol lee khikha-ai thaq nail dai yal juq bhaiaq jail bhi jail lai-a nail ngaol.A bhai nee ngal-aqmaoq-aol bhaq da neemil tsaq bhai aq nuq bhi nuq lal khiaq bhaol bhaol yaq juq bhaibhi doevq dov lal-a nail ngaol.11 Heeq phaq teevq gaq neqheel uq tsaoq tsaoq-u phaobhee lovq nail khe-aiyaoq kovq yaoq-ao nee mil tsaq bhaiaq heeq al lu juq naol bhi bhee lovq lal-a nail ngaol.Aq heeq al lu al juqyaoq dao yaoq-ao nee bhee khal ail-u kev daimao dee dee nail ngaol.12 Jaiq yaq gav jaq duq bhaimoeq gaq aq niul niul dol lavq-a nail ngaol.Gaoq jaoq juq iq sanl, lavq khiq tsail nail ngaol.13 Dai khaoq aq sal bhai yaol juqkhi mail civq meiv juq mao dai jaol nail ngaol.Daiyal juq iq sanlgov gov bhaol-i mail uv thaiq-ai thaq khilavq khiq tsail nail aq thel nee maildaoq sel gul nail ngaol.

Tsiq eeq 66Tsiq eeq nail daoq selDaoq sel gul nail juq nail aq ivq gaq bhai bhi heeq nia nail gal duq: Daoq sel.661 Tsaol-aq yaq iq sanl mailMiqyail bhai lavq khiq tsail khigul nail lavq khoel nee tsiq eeq yaoq.2 seiq leiq khaoq sail eeq nailaivq nail aq mil bhaidaoq sel gul yaoq.Aivq neq, seiq leiq khaoq sail eeq dei-eiqaivq bhai tsiq eeq yaoq.3 Miqyail bhai niail hai ge bhiq yaoq:"Naoq-i mail nl-a nail ganl juq neqnoeq-u maq dov nail ganl pevq nail ngaol.Naoq nail bhaq aoq neq, eeq dee dee khinee jiav jiav nail juq iq sanlnaoq nail siv tavq bhai ya gaol beiv nail ngaol.4 Mil tsaq kov tavq bhai jaol nailtsaol-aq juq iq sanl mailnaoq bhai uq huq thaoq nail ngaol.Aq yu juq neqnaoq bhai daoq sel gul khi tsiq eeq nail ngaol.Naoq nail aq mil bhai tsiq eeq nail daoq selgul nail ngaol" dai, ge bhiq yaoq.5 Miqyail-i mail nl-a nail ganl juq khiaivq-i mail tsaol-aq yaq juq bhainl-a nail noeq-u maq dov nail ganl juq bhaihel daiq lal yaoq.6 Miqyail neqiq yaq iq ma bhai mil tsaq aqgee lav phal khinga dao juq nail aq phiq aq bhal juq neqa bhai aq khil-i mailtsao ceil leevq-a nail ngaol.Aq-u phaoaivq-i mail nl lavq-a nail ganl juq bhainga dao juq neq, lavq khiq tsail-a nail ngaol.7 Miqyail neqaivq nail bhaq aoq nee mailkhaq mao iq sanl uv thaiq-ai thaq khijeq-e jaq-a juq nail phaq khao bhaihel daiq thail thaiq nail ngaol.Aivq nail daoq maq nal daiq nail juqteevq gaq iq sanlaivq nail siv tavq bhai nee ma thaq eeq.8 Tsaol-aq yaq iq sanl mailnga dao nail Miqyail bhai tsiq eeq yaoq.Nul juq-i mail tsiq eeq nail aq thel bhi gaiq dei-eiq.9 Miqyail neqnv juq bhai bhi doevq lavq khimaq bhi naoq gaol-aivq lavq-al.10 Miqyail-ol, naol neqnv juq bhai laonq daiq lavq-a nail ngaol.Phul bhai miq jaq-i mail poiv haol-a nail khe-ainv juq bhai iq sanlbhi tsao tsel lavq-a nail ngaol.11 Naol neqnv juq-ai lavq phee bhaibhi ga bhoel ail lavq khiaq liq liq dee dee nail yal kavbhi phi lavq-a nail ngaol.12 Aivq neqnee jiav jiav nail juq-i mailnv juq bhai bhi naoq thaiq-a nail ngaol.Nv juq neqmiq jaq ul cuvq haq nail bhaiya thaoq phuq-a nail ngaol.Thail hai ngaol-aoq, niil aq-il naol neqnv juq bhai a bhai nee hevq jel lavq khibhee lovq nail jaol duq bhaihevq thaq lavq-a nail ngaol.13 Ngal neqnaoq nail il khaol bhaimiq jaq kheq tovq khilaol bhiq nail phaq oil lavq naol.Ngaq-i mail naoq bhaisal jial jaq-ai thaq nail phaq nl bhee lal naol.14 Sal jial al neqngal haq nail aoq nail phaq kev lee-u phaojaq-a nail sal jial ngaol.15 Al heel ngel-i mailngal laol duq kov tavq bhaimiq jaq kheq poiv khibhi jaq tsul-ai thaq nail jaiq yaq danq bhiq naol.Ngaq-i mail yaol kheq poiv-u phao,miq khoiq dov lal nail ngaol.Niaoq nel khi mail civq meiv juq iq sanllaol bhiq naol.16 Miqyail bhai gee sil khiev nail juq iq sanl maillal khi nal daiq lal yaoq.Aivq ngaq bhaikha dai tsao jao-ai lavq-a nail ganlngal ge bhiq naol.17 "Tsao jao-ai lavq yaoq" daingal aivq bhai gul khi tsiq eeq-a nail ngaol.18 Ngaq nail oeq bal bhaingal oil uvq-ai thaq haq neqHeeqphaq Miqyailngaq nail geeq laoq hal daoq bhaimaq nal daiq ail.19 Thail hai ngaol-aoq, Miqyail neqngaq-i mail ge-a nail daoq bhaimal dil gaiq-a nail ngaol.Ngaq nail geeq laoq hal daoq bhai iq sanlgaiq-a nail ngaol.20 Miqyail bhai geeq laoq bivq dei-eiq.Khul khi mail dai ngal-aq, aivq neqngaq-i mail hal-a nail geeq laoq hal daoq bhaimaq khaonq ha lavq nail nee ovq tavqngaq nail kov tavq neegaoq haq goil gaiq-a nail phaqmaq oil kovq lavq ail.

Tsiq eeq 67Jeq-e jaq-a iq sanl mail Miqyail bhai bhi tsiq eeq dei-eiqDaoq sel gul nail juq nail aq ivq gaq bhai bhi heeq nia nail gal duq: Neeqtsaq covq
         nail dil-nvq deeq khi gul-a nail daoq sel671 Miqyail nga dao bhai gaoq haq gaiq-a khigeeq laoq bivq lavq dei-eiq.Naoq nail maiv phaoq nail aq bhaq bhaibhi moel lavq dei-eiq.2 Al bhaq da neetsaol-aq yaq juq iq sanl mailnaol nee ma tsaq nail phaq bhai heeq nia khijeq-e jaq-a iq sanl mailnaoq-i mail hevq kovq nail phaq bhaiheeq nia dei-eiq.3 Miqyail-oljeq-e jaq-a juq naoq bhai tsiq eeq dei-eiq.Jeq-e jaq-a juq iq sanl mailnaoq bhai tsiq eeq dei-eiq.4 Jeq-e jaq-a iq sanl bhainaol daol coev dai, yal khaq dal khimil tsaq-ai khal jaol nail juq iq sanl bhainaol gail khaol hevq daiq bhiq nail ngel-i mailjeq-e jaq-a iq sanl maillavq khiq tsail nail daoq sel gul dei-eiq.5 Miqyail-oljeq-e jaq-a juq naoq bhai tsiq eeq dei-eiq.Jeq-e jaq-a juq iq sanl mailnaoq bhai tsiq eeq dei-eiq.6 Mil tsaq nee heeq laoq gaoq jalbhi dov lal nail ngaol.Nga dao nail Miqyail nga dao bhaigeeq laoq bivq lavq-a nail ngaol.7 Miqyail nga dao bhaigeeq laoq gaoq bivq lavq dei-eiq.Nq jail mil jail bha kev daijaol nail tsaol-aq iq sanl mailaivq bhai gee sil khi ev nail ngaol.

Tsiq eeq 68Gaq lai-a nail daoq selDaoq sel gul nail juq nail aq ivq gaq bhai bhiq heeq kivq nail gal duq: Daq bhil nail
         daoq sel681 Miqyail tsaoq thul lal khiaivq bhai nee jiav jiav nail juq bhaithe ha bhiq dei-eiq.Aivq bhai bhe nail juqaivq nail siv tavq neebhi tsaoq peivq gil aivq dei-eiq.2 Miqkhoiq bhailil moel-i mail bhoe peil-aivq nail khe-aiaivq aq yu juq bhai the ha bhiq dei-eiq.Miq jaq nail siv tavq bhaibhaiq haoq phaq lai nail khe-aiMiqyail nail siv tavq bhaihaq eiv nail tsaol-aq juqbhi luq bhi seil ail dei-eiq.3 Thail hai ngaol-aoqtsaq nail daol nail tsaol-aq juq neqMiqyail nail siv tavq bhailavq khiq bhi tsail dei-eiq.Aq yu juq lavq khiq mail ma ail ya tsail dei-eiq.4 Miqyail bhai daoq sel gul khi tsiq eeq yaoq.Aivq nail aq mil bhai gul khi tsiq eeq yaoq.Nq dil jeeq nail gaq bhaidaoq sel aq kav kav dai gul khi tsiq eeq yaoq.Aivq nail aq mil neq, Heeqphaq Miqyail ngaol.Aivq nail siv tavq bhai lavq khiq tsail yaoq.5 Aivq nail meeq nail haol nail jaol duqlavq khoel bhai jaol nail Miqyail neqaq bhu aq ma maq bhao nail juq bhaihel daiq phail bhiq khimiq tsiq miq ma juq bhai iq sanlhel daiq phail bhiq nail ngaol.6 Il daoq maq bhao nail juq bhaiil daoq bhi bhao lal khithaonq bhai aol nail juq-ai phaiq bhiq khilavq khiq bhi tsail nail ngaol.Thail hai ngaol-aoqaivq nail daoq bhai maq nal daiq nail juq neqgee lee del deel jaol duq bhaibhi jaol ail nail ngaol.7 Miqyail-olnaoq nail tsaol-aq juq bhai naol hel aivq khitsal hail dai kav bhai tsao thail thaiq-u phao,8 mil tsaq teevq heeq heeq lao dao lal khinq tavq kov tavq khemaoq-aol hoel kha-ai leevq-a nail ngaol.Sil naq gaoq jaoq khe Miqyail-olIl saq leiq lal nail Miqyail-olnaoq nail siv tavq bhai al hai pevq lal-a nail ngaol.9 Naol maoq-aol thaol ma bhi lee khigee lee del deel naoq nail mil tsaqaq jiq bhi jiq lal-a nail ngaol.10 Miqyail-ol, naoq nail tsaol-aq juqal bhai jaol ail khihaq yaq aoq yaq juq bhainaoq nail bhee lovq nail geeq laoq bivq nail ngaol.11 Heeqphaq Miqyail daoq bivq-ai leevq khiyaq mai-aq juq mao dai ail khidaoq al niail hai ge gaiq bhiq nail ngaol:12 "Heeqphaq juq khiaq yu juq nail genl dev yaq juqtsaoq pav tsaoq sav gil-aoq nail ngaol.Ilkhaol bhai jaol-ai jeeq-a nailIl saq leiq lal nail yaq mai-aq juqgenl dev yaq juq nail nl maoqbhoil pav khi oil nail ngaol.13 Aq daol heel tsaiq daiheel leivq leivq-ai thaq khiaq maol phul leivq leivq-ai thaq nailkhaoq khoiq maol khoel juqaq yu juq bhoil pav khi oil nail ngaol.Khul khi mail nul juq teevq pav ga nav juqyu genl dev nail thaiq thail thaiq-u phaoyaol yaol khu lavq khoel bhaijaol peivq ail ceevq-a nail-aiq" daige gaiq bhiq nail ngaol.14 Iqsanl nail kov tavq bhaiuv thaiq nail bhaq aoq eeq nailHeeqphaq Miqyail neqheeq phaq juq bhai the ha-u phaoSaq laq moq gaoq jaoq bhaiol lov ga lee-a nail khe-ai dul nail ngaol.15 Bhaq saq gaoq jaoq kha dai eeq nail-aiq.Gaoq jaoq phu lu iq sanlmao dai jiav nail ngaol.16 Bhaq saq gaoq jaoq-olkhul khi mail, nee khaol maq sil nail lavq khoel neeMiqyail-i mail tsel dov-ai thaq nailYeel ovq gaoq jaoq bhai hel daiq theq nail-aiq.Heeqphaq Miqyail neqgaoq jaoq al jaoq bhainq maq maq luv hal yeel jaol naol dainoeq ceiv-ai thaq nail ngaol.17 Moeq phaq lav laoqaq hinl aq meel-nvq lanl the khiSil naq gaoq jaoq nee mailmeeq nail haol nail jaol duq bhaiHeeqphaq Miqyail lee-a nail ngaol.18 Aivq tsaol-aq mao dai nieivq khidaq moe bha dav lai nail ngaol.Aivq nail daoq bhai maq nal daiq nailtsaol-aq juq bhai kev daiaivq bhai kov pavq bivq lal nail ngaol.Heeqphaq Miqyail a bhai jaol nail ngaol.19 Nga dao bhai hevq kovq lavq nailHeeqphaq Miqyail bhai geeq laoq bhiq yaoq.Aivq neq, yaoq n yaoq-ao neenga dao nail yal kav tsao phi lavq nail ngaol.20 Nga dao nail Miqyail neqnga dao bhai hevq kovq lavq-a nailMiqyail pevq khisil nail phaq kev lee-u phaonga dao bhai hevq jel lavq nailHeeqphaq pevq nail ngaol.21 Miqyail neqaivq bhai nee jiav jiav nail juq nail uq huq khi mailoeq bal maq naq lai dai nl nail juq nail uq huq bhaibhi peiv bhi leiv ail nail ngaol.22 Heeqphaq Miqyail niail haige-ai thaq nail ngaol:"Ngaq bhai nee jiav jiav nail nail juq bhaiBhaq saq gaoq jaoq nee mail hevqkol lavq khiiq yaq iq ma nail daoq thaoq nee iq sanlhe kol lavq nail ngaol.23 Aq-u phao, nul juq nail aq khilaq yu juq nail aq sivq lavq khoel bhai gaoq puvq khinul juq nail kheeq juqaq sivq al bhai mevq daol lal nail ngaol" daige-ai thaq nail ngaol.24 Miqyail-olnaoq nail tsaol-aq yaq juq mao daiuq huq thaoq nail il khaol bhalai thail thaiq nail bhai ya moel nail ngaol.Ngaq nail Heeqphaq Miqyail neqaivq nail meeq nail haol nail jaol duq bhailai thail thaiq nail ngaol.25 Daoq sel gul nail juq iq moeq phao tsao khibhaoq laoq jiiv, dil-nvq deeq nail juqhaoq nao phao tsao khitsail lail tsiq nail yaq mai-aq yaq noil juqgaol tsi bhai tsao nail ngaol.26 Jil lai-a nail tsaol-aq juq iq sanl mailMiqyail bhai tsiq eeq yaoq.Il saq leiq lal nail tsaol-aq juq iq sanl mailHeeqphaq Miqyail bhai tsiq eeq yaoq.27 Hel daiq dei-eiqyu nee maq tsil theq nailBheiq yaq miq nail jeq-eyu nail iq moeq lai thail thaiq nail ngaol.A bhai nee ngal-aqYul dav jeq-e nail aq ivq aqtsu juqlai thail thaiq nail ngaol.Al nail haoq nao neqSeiq bhul loq nail jeq-e khi mailNaq taq lil jeq-e nail aq ivq aqtsu juqlai thail thaiq nail ngaol.28 Miqyail-olnaoq nail bhaq aoq phao daiq lavq yaoq.Miqyail-ol, aq-u phao khe-ainaoq nail bhaq aoq phao daiq lavq yaoq.29 Mil khaoq khe heeq phaq juqYeiq lul saq laiq meenq bhai jiav nailnaoq nail uq huq thaoq nailil khaol il ma bha lal khinaoq bhai kov pavq bivq lal nail ngaol.30 Lunl aq yal bhai aol ail nailhaq eiv nail haq tsoiq jaiq yaq khe-ai dul nailyu nail mil khaoq khe heeqphaq juq bhaikhaq bhiq dee dee yaoq.Aq yu juq neq, niaoq nel niaoq khal hevq khitsao nail niaoq nel laq sil juq khe-aidul nail ngaol.Aq-u phao, aq yu juq thaoq kovq khiyovq gavq nail heel kov pavq bivq nail ngaol.Thail hai ngaol-aoqgenl dev movq nail nee ma aol nail juq bhaithe pav the sav bhiq yaoq.31 Il jil tuv mil khaoq nee bhi lal-a nail juqlal kev-a nail ngaol.Khul sav nail mil khaoq khetsaol-aq juq iq sanl lal khiMiqyail bhai geeq laoq hal nail ngaol.32 Mil khaoq tsaol jeq-e iq sanl mailMiqyail bhai daoq sel gul yaoq.Heeqphaq Miqyail bhaidaoq sel gul khi tsiq eeq yaoq.33 Mil nee uq nee neenq tavq kov tavq bha jaol nail gaq bhaitsiq eeq yaoq.Aivq nail aq thel neq, aq kav kav dainq jaiq jaiq nail aq thel khe-ai dul nail ngaol.34 Miqyail nail bhaq aoq nail ganl ge gaiq bhiq yaoq.Aivq nail seiq leiq khaoq sailIl saq leiq lal mil khaoq kov tavq bhai jiav khiaivq nail bhaq aoqnq tavq bha jiav nail ya moel nail ngaol.35 Aivq nail meeq nail haol nailjaol duq bhai jaol nail Miqyailkha dai dai ail noeq-u maq dov heeq phaq ailpevq nail ngel ail aiq.Il saq leiq lal nail Miqyail neqaivq nail tsaol-aq juq bhaigaq khi bhaq aoq bivq nail ngaol.Miqyail bhai geeq laoq bhiq yaoq.

Tsiq eeq 69"Hevq kovq lavq yaoq" dai, hal nail geeq laoq hal daoqDaoq sel gul nail juq nail aq ivq gaq bhai bhi heeq nia nail gal duq: Daq bhil nail
         daoq sel. Aq eiv nee tavq nail daoq sel gul nail aq thel khe-ai bhi gul yaoq.691 Miqyail-ol, ngaq bhai hevq kovq lavq yaoq.Ul cuvq ngaq nail leel khaol bhakev lal-aoq nail ngaol.2 Ngal navq dee dee nail niaoq lao bhaiga bhoel ail lavq-ao nail ngaol.Aq khil naoq thaiq duq mil tsaq aq gaol maq jiav ail.Ngal ul cuvq navq dee dee nail aq duq bhai kev ail khiul cuvq ngaq bhai deq pheeq lal aiq nail ngaol.3 "Tsao jao-ai lavq yaoq" daiya gul nail bhaq da neengal gaq doil doil dee dee nail ngaol.Ngaq nail khoeq ma gee lal-aoq nail ngaol.Miqyail bhi tsao jao-ai lee nail haq bhoilgaol lel khi hel daiq nail ngaq nail maiv neevga dov ail nail kev lal-aoq nail ngaol.4 Ngaq bhai khul nail ganl maq jiav nail bhaibhe nail juq neqngaq nail uq huq bhai covq nail tsail kheel neemao jaiq nail ngaol.Ngaq nail ganl bhai goiq bhaoq bhaoq khingaq bhai genl dev movq nail juq iq sanlmao dee dee nail nee ovq tavqngaq bhai heivq movq-ai bhiq nail ngaol.Aq yu juq bhai ngaq-i mailmaq khoiq-a nail il daoq maoq gaiq juqgaoq ya bivq kovq-a nail ngaol.5 Miqyail-olngaq nail oeq bal naoq nail siv tavq bhaioil uvq nail maq ya ail.Ngal kha dai doil nail dai, naol heeq nia nail ngaol.6 Nq taq kov tavq khegenl dev nail munl munl ma nail kov tavq bhaibhaq aoq eeq nail Heeqphaq Miqyail-olnaoq bhai noeq thunq khi daonq nail juq neqngal bhaq da nee seiq leiq khaoq sail thaq bhiq cov.Il saq leiq lal nail Miqyail-olnaoq bhai hal pov nail juqngal bhaq da nee thaq bhi haq sil.7 Ngal neq, naoq nail haq bhoilkhal ge movq ail ge lavq nail bhai ya daq khial jaiq ail ya haq sil-a nail ngaol.8 Ngal neqyovq gavq nail aq ivq jaq bheq nail lavq khoel bhaidaq-i khe-ai pevq nail bhai maq khaiqyovq gavq nail ildaoq lavq khoel khejaol nail tsaol-aq juq nee iq sanlyaoq meenq yaoq khe tsaol-aq khe-ai maq khaiqjaol-a nail ngaol.9 Miqyail-olnaoq nail il khaol bhai ngal gaiq-a nailngaq nail nee ma lavq khoel bhaimiq jaq tovq nail khe-ai, dul ail nial.Naoq bhai khal ge movq ail ge nail daoqngaq nail kov tavq bhai kev lee-a nail ngaol.10 Ngal maq jaq nail aol nl khi nioil-u phaongaq bhai khal ge movq ail ge lal nail ngaol.11 Ngal noeq haq khi jinq daq iq doi-u phaoaq yu juq ngaq bhai meel naq lal nail ngaol.12 Meenq nail lol gov aq jail bhai jaol deel nail juqngaq nail ganl ge doil pheel jaq nail ngaol.Daol bov daol yaivq nail juq neqngaq nail ganl bhai daoq selgul pheel jaq nail ngaol.13 Thail hai ngaol-aoq, Heeqphaq Miqyail-olngal neq, naoq bhai khaq mao iq sanlgeeq laoq hal nail ngaol.Miqyail-ol, geeq laoq eeq nail aq yanq tsaq-u phaonaoq-i mail gaoq haq goil gaiq-a nail phaq khi mailnaoq-i mailivq nail hevq kovq nail phaq bhai juq khingaq nail geeq laoq hal daoq bhaige kovq lavq yaoq.14 Cavq noevq bhai maq ya ga bhoel ail daingaq bhai he dov lavq yaoq.Nee jiav jiav nail juq nail aq lavq nee maq khaiqul cuvq navq nail dao nee maq khaiqhevq dov lavq yaoq.15 Ngaq bhai ul cuvq-i mailthaq bhi deqpheeq lavq.Ul cuvq aq navq bhai thaq bhi ga bhoel ail lavq.Luq daol lavq khoel bhaingaq bhai thaq bhi aol ail lavq.16 Heeqphaq Miqyail-olnaoq-i mail meeq dee dee nailgaoq haq goil gaiq-a nail phaq bhai juq khingaq-i mail hal nail daoq bhaige kovq lavq yaoq.Naol neqgaoq haq gaiq-a nia dee dee nail gaqpevq nail ngel-i mailngaq-ai phao tsiq phaol khi hel daiq lavq yaoq.17 Naoq nail yaq kav bhainaoq nail maiv phaoq thaq tsiq uvq lavq.Ngaq bhai haq nail aoq nail phaqkev lee-a nail ngel-i maillavq tsail mail tsao jao-ai lavq yaoq.18 Ngaq nail aq jail bhai lee khiul kovq lavq yaoq.Nee jiav jiav nail juq nail aq lavq neebhi jel ail lavq yaoq.19 Ngal neq, kha dai khal ge movq ailge lavq nail bhai ya daq khikha dai haq sil nail lavq khoel neeseiq leiq khaoq sail oil ha lavq-a nail bhaiya daq-a nail dai iq sanlnaol heeq nia nail ngaol.Ngaq bhai nee jiav jiav nail juq-i mailnl nail iq sanl bhai naol moel nail ngaol.20 Khal ge movq ail bhi ge-a nail bhaq da neengal nee ma cov khigaq bhaq thail thaiq nail ngaol.Ngaq bhai gaoq haq lavq nail gaq bhaihal pov-u phao, maq moel-al.Nee ma aq sal bhi sal lal nail gaq bhaihal pov-u phao iq sanl, maq jaol ail.21 Thail hai ngaol-aoqngal moevq nail sivq nail yanq bhainee jiav jiav nail juq neqdovq bhi daol lavq-a nail ngaol.Ul cuvq moevq-u phaoaq tsel ul lul bhi daol lavq-a nail ngaol.22 Aq yu juq-i mail jaq nail daol nail aq bhee neqaq yu juq luq ail seil ail nail phaq bhi pevq dei-eiq.Aq yu juq-i mail jaq meeq daol meeq nail phaq neqaq yu juq peivq lee boev lee nail phaqbhi pevq dei-eiq.23 Aq yu juq maiv peivq peivq ail khi,maq moel nia dai, pevq ail dei-eiq.Aq yu juq nail kaol ceevq khaq mao iq sanlaq khu khu dai, pevq ail dei-eiq.24 Miqyail-olnaoq-i mail nee ma phail nail phaqaq yu juq nail kov tavq bhai hoel dav khinaoq-i mail neema phail dee dee nail phaqaq yu juq bhai the kheel yaoq.bhi the kheel yaoq.25 Aivq nail il khaol iltsoiq tsoiq ail khitsaol-aq maq jaol dai, bhi pevq ail dei-eiq.26 Khul khi mail dai ngal-aq, aq yu juq neqnaoq-i mail deeq-a nail gaq bhaikhoeq bhiq jiovq bhiq khinaoq-i mail lav nal bhiq-a nail gaq bhaigaoq lav nal bhiq-a nail ngaol.27 Aq yu juq-i mail oeq bal khal nl-a nail daigeel-nvq nail khe-ai, yal khaq dal bhiq yaoq.Naoq-i mail hevq kovq lavq-a nail phaqaq yu juq bhai thaq bhi kev lee.28 Aq yu juq nail aq mil neqaq doevq bhi doevq nail haoq gavq lavq khoel neeoil ha nail bhai ya daq dei-eiq.Aq yu juq neqnaoq nail tsaol-aq juq nail lavq khoel bhaithaq bhi aol lal dei-eiq.29 Ngal neqhaq nail aoq nail lavq khoel neenee ma nal khi jaol nail ngaol.Miqyail-ol, naoq nail hevq kovq nail phaq-i mailngaq bhai hel daiq phail lavq yaoq.30 Ngal daoq sel gul khiMiqyail nail aq mil bhai tsiq eeq nail ngaol.Aivq bhai tsiq eeq nail lavq khoel neeaivq eeq nail heel nail phaq bhaige gaiq bhiq nail ngaol.31 Al hai nl nail bhai Heeqphaq Miqyail neqniaoq nel laol bhiq nail nee maq tsilnee khaol sil jaiq nail ngaol.Pavq meivq dai khi uq kheel dov nailniaoq nel laq sil teevq maol maol lao-aillaol bhiq nail nee maq tsilnee khaol sil jaiq nail ngaol.32 Haq nail aoq nail juq al bhai ya moel-u phao,lavq khiq tsail nail ngaol.Miqyail bhai hal pov nail juq neq,gaq aol jaiq lal nail ngaol.33 Heeqphaq Miqyail neqhaq nail aoq nail tsaol-aq juq nailgeeq laoq hal daoq bhai nal daiq nail ngaol.Thaonq bhai aol nailaivq nail tsaol-aq bhai iq sanlmaq nioil peivq ail.34 Nq tavq, mil tsaq khi mailiq yaq iq ma nail lavq khoel bhaikhal jaol nail phaq iq sanl mailMiqyail bhai tsiq eeq yaoq.35 Khul khi mail dai ngal-aqMiqyail neqYeiq lul saq laiq meenq bhai hevq kovq khiYul dav meenq juq bhaigaoq cov meeq kovq nail ngaol.Aivq nail tsaol-aq juq neqa bhai ya jaol khimil tsaq al juq aq yu juq bhai ovq nail ngaol.36 Aivq nail yaq kav juq nail aq jievq lil heel juqmil tsaq al tsaol jaiq bhoil ovq khiaivq nail aq mil bhai gaiq-a nail tsaol-aq juq,a bhai ya jaol nail ngaol.

Tsiq eeq 70"Lav tsail mail tsao jao-ai lavq yaoq" dai, hal nail geeq laoq hal daoqDaoq sel gul nail juq nail aq ivq gaq bhai bhi heeq nia nail gal duq: Thaoq hal nail
         ganl nee tavq lai khi gul nail daoq sel. Daq bhil nail daoq sel.701 Miqyail-olngaq bhai hevq kovq lavq yaoq.Heeqphaq Miqyail-ollavq tsail mail lee khingaq bhai tsao jao-ai lavq yaoq.2 Ngaq bhai heivq nail dailai jai nail juq suq saq khi ya haq sil dei-eiq.Ngaq bhai bhi cov ail movq nail juq neqseiq leiq khaoq sail maq jiav daiya kovq ail dei-eiq.3 Ngaq bhai meel naq lal nail juq neqseiq leiq khaoq sail maq jiav nail bhaq da neeya haq sil khi bhi kovq ail dei-eiq.4 Thail hai ngaol-aoqnaoq bhai hal pov nail tsaol-aq juq neqnaoq nail lavq khoel bhai lavq khiq bhi tsail dei-eiq.Naoq nail hevq kovq nail phaq bhai gaiq-a nail juq"Miqyail neq eeq naol heel naol" daimaq ceiv lai dai, gul dei-eiq.5 Ngal neqmaq jiav lovq nail nee ovq tavq, haq ail nial.Miqyail-olngal jaol nail bha lavq tsail mail lee yaoq.Naol neq, ngaq bhai hevq kovq nail gaq khitsao jao-ai lavq nail gaq pevq nail ngaol.Heeqphaq Miqyail-ol, lavq tsail mail lee kha yaoq.

Tsiq eeq 71Aq kovq jiav lal-a nail gaq nail geeq laoq hal daoq711 Heeqphaq Miqyail-olngal naoq bhai juq nail ngaol.Ngaq bhai khaq mao iq sanlhaq sil nail phaq thaq bhi kev lee lavq.2 Naol tsaq nail daol nail gaq pevq nail khe-aingaq bhai tsao jao-ai khi, bhi jel ail lavq yaoq.Ngaq nail hal daoq bhai nal daiq khihevq kovq lavq yaoq.3 Naol neqngal khaq mao iq sanl juq naillov phail pevq nail ngaol.Ngaq bhai bhi hevq kovq nail haq bhoildaoq bivq yaoq.Khul khi mail dai ngal-aq, naol neqngaq nail tsaoq uvq duq lov phail khiivq nail tavq pevq nail ngaol.4 Ngaq nail Miqyail-olngaq bhai haq eiv nail juq nailaq lavq lavq khoel nee bhi jel ail lavq yaoq.Maq tsaq maq daol nail juq khikhoeq lal jiovq lal juq nailaq lavq lavq khoel nee iq sanlhevq dov lavq yaoq.5 Heeqphaq-olngal naoq bhai noeq thunq nail ngaol.Heeqphaq Miqyail-olyaq noil ail jiav-u nee mailnaoq bhai nee ma thaq tsaol nail ngaol.6 Ngaq nail teevq yeel naoq bhai juq nail ngaol.Ngal doevq lee-u nee mail dan khinaol ngaq bhai hel daiq phail lavq-a nail ngaol.Ngal naoq bhai khaq mao iq sanl tsiq eeq nail ngaol.7 Ngal neq, tsaol-aq mao dai nail siv tavq bhainoeq-u maq dov nail phaq khe-aipevq khi ngaol-aoq, naol neqngaq nail haq bhoil ivq nail juq duq pevq nail ngaol.8 Ngaq nail moeq thaoqnaoq bhai tsiq eeq nail ngaol.Teevq n n lao naoq nail seiq leiq khaoq sail bhaige gaiq bhiq nail ngaol.9 Niil aq il ngal joiq maoq maoq lee khi ngaol-aoq,ngaq bhai thaq khaonq ha lavq.Niil aq il ngal gaq bhaq lee khi ngaol-aoqmaq hel daiq tsaoq dai, thaq jaol lavq.10 Khul khi mail dai ngal-aqngaq bhai nee jiav jiav nail juq neqngaq nail ganl ge khoiq pheel jaq khingaq bhai heivq nail daimaoq bhaoq nl thail thaiq nail ngaol.11 Aq yu juq niail hai ge nail ngaol:"Miqyail neq, aivq bhai khaonq ha aoq nail ngaol.Aivq bhai hevq kovq nail gaqteevq gaq iq sanl maq jaol yaoq-aol.Aivq bhai nieivq ail bhel" dai, ge nail ngaol.12 Miqyail-ol, eq yal bha thaq jaol lavq.Ngaq nail Miqyail-olngaq bhai tsao jao-ai nail haq bhoillavq tsail mail lee yaoq.13 Ngaq bhai nee jiav jiav nail juqhaq sil lal bhiq khi luq ail seil ail dei-eiq.Ngaq bhai lav haq lav aoq movq nail juqya haq sil dee dee khiseiq leiq khaoq sail bhi peivq ail dei-eiq.14 Thail hai ngaol-aoqngal naoq bhai khaq mao iq sanlnoeq thunq nail ngaol.Naoq bhai teevq n nee teevq ntsiq eeq jaiq nail ngaol.15 Ngal neqnaoq nail tsaq nail daol nail ganl bhaige gaiq bhiq naol.Naoq-i mail hevq kovq lavq-a nail geeq laoq bhaimaq heeq gil kivq khi ngaol-aoqteevq n n lao, ngal ge gaiq nail ngaol.16 Ngaq nail Heeqphaq-olHeeqphaq Miqyail-olngal lal khi naoq-i mailbhaq aoq eeq nail ganl juq bhaitsiq eeq nail ngaol.Naol teevq gaq taivq-ailtsaq nail daol nail gaq pevq nail ganlge gaiq bhiq nail ngaol.17 Miqyail-ol, naol neqngal yaq noil ail jiav-u neecavq lavq cov lavq khingal neq, naoq-i mailnl-a nail noeq-u maq dov nail ganl juq bhaiyanq gaol kev dai, ge gaiq bhiq nail ngaol.18 Niil aq il ngal aq kovq jiav lal khiuq huq tsail kheel phul lee aoq nail ngaol.Ngaq nail Miqyail-olngaq bhai thaq khaonq ha lavq.Khul khi mail dai ngal-aq neqngal yaq hao khe aq jievq lil heel juq iq sanl bhainaol bhaq aoq eeq nail ganl khinaoq nail aq lavq-i mail nl-a naileeq nail ganl juq bhai ge gaiq movq ail nial.19 Miqyail-olnaoq-i mail tsaq nail daol nail phaq neqnq tavq bha tuv nail ngaol.Naol neq, eeq nail heel nail ganl nl-a nail ngaol.Naoq-ai khe-ai dul nail teevq gaq iq sanl maq jaol ail.20 Naol neq, ngaq bhaihaq nail aoq nail mao dai phaqbhi thaoq phuq lavq khi ngaol-aoqgaq gaoq bhi aol kovq lal lavq khisil nail mil khaoq bha maq ya ail kev daihevq kovq lavq nail ngaol.21 Ngaq bhai iq moeq-u nee maq tsilgaoq bhi eeq gaoq bhi heel lal lavq khinee sal gaoq bhi ya lavq-a nail ngaol.22 Ngaq nail Miqyail-olnaol sal jial ivq nail ngel-i mailngal dil-nvq heeq yaq deeq khinaoq bhai tsiq eeq nail ngaol.Il saq leiq lal tsaol-aq nailmeeq nail haol nail Miqyail-olngal dil-nvq deeq khitsiq eeq nail daoq sel gul nail ngaol.23 Ngal naoq bhai tsiq eeq nail daoq sel gul-u phaolavq khiq tsail khi gul nail ngaol.Khul khi mail dai ngal-aq, naol neqngaq bhai ul kovq lavq-a nail ngel-i mail ngaol.24 Ngaq bhai lav haq lav aoqmovq nail juq nail kov tavq bhaihaq sil nail phaq khi suq saq nail phaqbhi kev lee-a nail ngel-i mailnaol tsaq nail daol nail ganl bhaiteevq n n lao ngal ge gaiq bhiq nail ngaol.

Tsiq eeq 72Heeq phaq nail haq bhoil geeq laoq hal daoqSaol lav moq nail daoq sel721 Miqyail-ol, naol yal khaqkhal hai bhi dal nail-aiq daiheeq phaq bhai cavq bhiq cov bhiq yaoq.Naoq nail tsaq nail daol nail phaq iq sanlaivq nail yaq yov bhai cavq bhiq cov bhiq yaoq.2 Aivq neq, naoq nail tsaol-aq juq bhaiaq tsaq aq daol daol dai, yal khaq dal khinaoq nail haq yaq aoq yaq juq bhaiaq tsaq phaq nl bhiq dei-eiq.3 Gaoq jaoq jaoq ma khi jaoq yaq bhaijaol nail mil khaoq yaq juq neqbhao lee ya lee nail nee ovq tavqtsaq nail daol nail lavq khoel bhai ya jaol dei-eiq.4 Heeq phaq neqhaq yaq aoq yaq juq jaol nail bha lee khitsao jao-ai lee bhiq dei-eiq.Moevq nail sivq nail yaq juq bhaihevq kovq bhiq dei-eiq.Aq yu juq bhai khoeq bhiq jiovq bhiq nail juq bhainaoq thaiq bhiq yaoq dei-eiq.5 Nl ma aq bhaq bhaq khibha la khal tsaiq-u kev daiheeq phaq nail tsaol-aq juqaivq bhai teevq yeel nee teevq yeelmaq ceiv lai dai gee sil khi ev dei-eiq.6 Heeq phaq al gaq-i mailuv thaiq nail phaq neqdai yal aq sal khe moeq gaq bhaiaol bav lee nail maoq-aol khe-ai maq khaiqmil tsaq bhaiaol bav lee nail maoq-aol khe-ai maq khaiqgee laoq bhao dei-eiq.7 Aivq uv thaiq nail aq yanq bhaitsaq nail daol nail tsaol-aq bhao lee ya lee dei-eiq.Bha la khal tsaiq-u kev daikhaq mao iq sanl, nee sal ovq dei-eiq.8 Aivq neq, iq yaq iq ma teevq laiq gil-ateevq laiq bhai maq khaiqUl phaq leiq laol jaol nee mailmil tsaq niil nail daoq loi bhai kev dai maq khaiquv thaiq dei-eiq.9 Tsal hail dai khaoq bhai jaol nailjeq-e juq iq sanl mailaivq nail siv tavq bhaipeevq ceevq kov doiq doiq nail ngaol.Aivq bhai nee jiav jiav nail juqaivq nail aq khil daoq thaoq bhai bhi gaol beiv dei-eiq.10 Daq sil mil khaoq khi maileel jaol laol-n juq bhai jaol nail heeq phaq juqaivq bhai khaon ya dov bhiq khiSeiq bha mil khaoq khi mailTsei bha mil khaoq khelal nail heeq phaq juq iq sanlkov pavq bhi oil lavq dei-eiq.11 Heeq phaq juq iq sanlaivq nail siv tavq bhai uq huq ya thaoq khijeq-e jaq-a juq iq sanl mailaivq nail yaq kav bhi jiovq dei-eiq.12 Aivq bhai khal khul nailhaq yaq aoq yaq juq bhai maq khaiqgaq hal duq maq jiav daibhi khoeq bhi jiovq nail juq bhai maq khaiq,hevq kovq bhiq nail ngaol.13 Haq nail aoq nail juq bhai gaoq haq bhiq khiaq yu juq nail doevq yeel bhaihevq kovq bhiq nail ngaol.14 Aq yu juq nail doevq yeel neqaivq nail siv tavq bhai aq phoiq bhao nail ngaol.Bhi khoeq bhi jiovq-a nail phaq nee maq khaiq,khal nl movq ail bhi nl-a nail phaq nee maq khaiqaq yu juq bhai hevq kovq bhiq nail ngaol.15 Heeq phaq yeel bhao yeel ya dei-eiq.Tsei bha mil khaoq bhai jiav nail heel juqaivq bhai kov pavq bivq dei-eiq.Tsaol-aq yaq juq heeq phaq nail haq bhoilkhaq mao iq sanl geeq laoq hal khiaivq bhai geeq laoq bivq dei-eiq.16 Mil tsaq aq sal nee mail gaoq jaoq bha kev daigov ya dee dee lee dei-eiq.Leiq bhaq noq gaoq jaoq juq bhaiaq bhaol juq-i mail uv thaiq-ai thaq nail khe-aidai khaoq juq bhai aq heeq al lu juq-i mailuv thaiq-ai thaq dei-eiq.Meenq juq bhai jaol nail tsaol-aq juq neqhaq tsoiq bhai doevq nail moeq gaq khe-aimao dee dee lal dei-eiq.17 Heeq phaq nail aq mil neqkhaq mao iq sanl ivq dei-eiq.Aivq nail aq milnl ma aq bhaq khal bhaq-u kev daiivq dei-eiq.Jeq-e jaq-a juq iq sanl mailaivq bhaq da nee geeq laoq ya khiaivq bhai tsiq eeq dei-eiq.18 Il saq leiq lal nail Miqyail pevq nailHeeqphaq Miqyail bhai tsiq eeq yaoq.Aivq teevq gaq taivq-ailnoeq-u maq dov nail ganl nl nia nail ngaol.19 Seiq leiq khaoq sail eeq nail aivq nail aq mil bhaikhaq mao iq sanl tsiq eeq yaoq.Mil tsaq niil teevq heeq heeq laoaivq nail seiq leiq khaoq sail-i mail bhee dei-eiq.Aqmiq. Aqmiq.20 Niil neq, Yeiq sail nail yaq yov Daq bhil nail geeq laoq hal daoq gil-aoq nail ngaol.

Tsiq eeq 73Tsiq eeq nail haoq gavq hail pav teevq pav 73-89Miqyail nail tsaq nail daol nail phaqAq saq nail daoq sel731 Mal dil Miqyail neqnee ma haol nail juq khiIl saq leiq lal nail jeq-e jaq-a juq bhaimeeq bhiq nail ngaol.2 Thail hai ngaol-aoq, ngal neqaq khil naoq gaoq khiphaq thiq thiq lao aoq nail ngaol.3 Khul khi mail dai ngal-aqkhaoq sail he nail juq meeq dav lal nail bhaingal ya moel-u phaonee khaol maq sil dai, pevq lal-a nail ngaol.4 Aq yu juq neqkhul maq haq maq aoq ail.Gaq aol khi jaol hal dov nail ngaol.5 Aq yu juq yu khe-aimaq ya haq maq ya aoq al.Yu khe-ai, maq ya daq-al.6 Al heel ngel-i mailaq yu juq neq, nee ma eeq nail phaqleel khaol bhai deivq nail phaq khe-aideivq-nvq thaq khi khoeq bhiq jiovq bhiq nail phaqaq gaq aq doi khe-ai, doi-nq thaq nail ngaol.7 Aq yu juq, yaoq phaq yaoq neejiav lovq nail ngel-i mailaq goil tsul lal khi nee ma lavq khoel khekhal nl movq nail phaq nl nail ngaol.8 Aq yu juq neqyu bhai khal ge movq ail ge khige doil nail ngaol.Nee ma eeq nail lavq khoelyu bhai khoeq bhiq jiovq bhiq nail dailainq nail ngaol.9 Aq yu juq neqnq tavq kov tavq bha jaol nailHeeqphaq Miqyail bhai khal ge movq ail ge khimil tsaq bhai jaol nail tsaol-aq juq bhaibhi gee sil lal bhiq heeq phaq ail daoq bivq nail ngaol.10 Al heel ngel-i mailtsaol-aq yaq juq iq sanlaq yu juq jaol nail phao phaoq khiaq yu juq nail daoqnee ma bhai oil bhoel nail ngaol.11 Aq yu juq neq''Miqyail maq heeq nia ail.Eeq dee heel dee dee nail gaqkhal hai khi heeq nia heeq'' daige nail ngaol.12 Haq eiv nail tsaol-aq niil juq bhai hel daiq yaoq.Aq yu juq khaoq laol nail phaq maq jiav daigaoq meeq dav lal nail nee ovq tavqphul heel gaoq jiav jaiq lal nail ngaol.13 Al heel ngel-i mailngaq nail nee ma aq haol haol daioeq bal maq nl mail jaol nail neqkhul nail ganl tsoiq nail-aiq.14 Ngaq bhai teevq n n lao ailhaq nail aoq nail phaq kev lee khiyaoq haoq yaoq-ao neekhoeq nail jiovq nail phaq iq sanl kev lee nail ngaol.15 Thail hai ngaol-aoqngal aq yu juq khe-aiMiqyail nail ganl bhai ge haq neqAivq nail tsaol-aq juq bhaigoiq bhaoq bhaoq nail khe-ai dul nail ngaol.16 Ngal haq eiv nail juq bhao lee ya lee nail ganl bhaigov heeq kivq dai, lai jai khi ngaol-aoqgov heeq nail neq, al jaiq-ail haq nail ngaol.17 Thail hai ngaol-aoqngal naoq nail uq huq thaoq nail il khaol il ma bhaiaol lai khi taivq-ailhaq eiv nail tsaol-aq juqdaoq loi khal hai ya loi lai nail ganl bhaiheeq kivq duq-a nail ngaol.18 Naol aq yu juq bhaiaq khil maq naoq thaiq ivq nia nail jaol duq bhaiaq khil bhi naoq gaoq khilav luq lav seil bhiq nail ngaol.19 Aq yu juq thaiq phuq dailuq ail seil ail khi ya sil nail ngaol.Aq yu juq nail daoq loi loi lai duq neqgee sil dee dee lal heeq phaq ail tsaq nail ngaol.20 Heeqphaq Miqyail-olaq yu juq neqnq hao lao ma khe peivq ail nailnv mav khe-ai dul nail ngaol.Naol thul lee-u phaoaq yu juq peivq ail boev ail nail ngaol.21 Ngal noeq haq khi nee ma nal-u phao22 buvq nav khe-ai naoq nail siv tavq bhainee noeq nee kha maq aol ail.23 Thail hai ngaol-aoqngal naoq nail aq jail bhaikhaq mao iq sanl jaol nail ngaol.Naol iq sanl ngaq nail aq lavq lavq mal lavq bhaihe thaiq lavq-a nail ngaol.24 Naol ngaq bhai cavq lavq cov lavq khigail khaol hevq daiq lavq-a nail lavq khoelhaoq nao nao saq naol ngaq bhaiseiq leiq khaoq sail bivq lavq nail ngaol.25 Ngaq nail haq bhoil naoq-ai nee jaiq lai khinq tavq kov tavq bha khaq sil gaq jaol nail-aiq.Naol ngaq-ai nee jaol haq neqmil tsaq bhai ngal khul gaoq loq nail-aiq.26 Ngaq nail aq maol nee magaq bhaq ail khi ngaol-aoqnaol neqngaq nail nee ma eeq duq pevq nail ngaol.Naol neq, khaq mao iq sanlngaq nail Miqyail pevq nail ngaol.27 Naoq bhai khaonq ha nail juq neqmal dil luq ail seil ail nail ngaol.Naoq bhai sal jial maq ivq nail juq bhainaol lav luq lav seil bhiq nail ngaol.28 Thail hai ngaol-aoqMiqyail nail aq jail bhai ya jaol nail neqngaq nail haq bhoil kha dai meeq nail-aiq.Heeqphaq Miqyail bhai juq khiaivq-i mail nl-a nail ganl juq bhaiya ge gaiq bhiq nail ngaol.

Tsiq eeq 74Uq huq thaoq nail il khaol il ma nee tavq lai khi hal nail ganlAq saq nail daoq sel741 Miqyail-ol, naol neqkhul khi mail nv juq bhai niail hai mao daikhaonq ha lavq nail-aiq.Naoq nail yaol khe-ai dul nail tsaol-aq juq bhaikhul khi mail nee ma phail dee dee khi jaol nail-aiq.2 Aq-u nee mail tsel dov-ai thaq nailnaoq nail tsaol-aq bhi pevq nail dai khiyaq kav jiovq nail nee ul kovq lavq-a nailnaoq nail tsaol-aq juq bhai noeq kev lavq yaoq.Aq-u naoq-i mail jaol-a nail jaol duq pevq nailYeel ovq gaoq jaoq bhai noeq kev lavq yaoq.3 Luq ail seil ail-a nail Yeiq lul saq laiq meenq bhatsao daiq lee yaoq.Nee jiav jiav nail juq-i mailuq huq thaoq nail il khaol il ma lavq khoel khekhal jiav nail yaoq phaq yaoq-ao neelav luq lav seil gil aoq nail bhailee khi hel daiq lee yaoq.4 Naoq bhai nee jiav jiav nail tsaol-aq juquq huq thaoq nail il khaol il ma lavq khoel bhai"Gaq lai aoq nail" dai, gul khial bhai pha laoq pha lailkha thul-ai thaq nail ngaol.5-6 Aq bhaol thul nail tsaol-aq juq hail jaol bavq khihaq tsoiq haq yal bha aq bhaol bhai thul nail khe-aiaq yu juquq huq thaoq nail il khaol il malavq khoel khe jiav nailhel daiq meeq dai dail pav-i maillav sav-ai thaq nail aq bhaol dail pav bhaihail jaol khi mail deeq dul-i maildeeq khoi deeq loi-a nail ngaol.7 Aq yu juqnaoq nail uq huq thaoq nailil khaol il ma bhaimiq jaq kheq poiv gil-a nail ngaol.Naoq nail aq mil-ai tsiq eeq nail jaol duq bhailav cov khi lav cavq-a nail ngaol.8 Aq yu juq neq"Nv juq bhai oil nail phaq maq aol dailav cov bhel" dai, ge khimil khaoq lavq khoel bhaikhal jiav nail uq huq thaoq nail jaol duq bhaimiq jaq kheq ha-a nail ngaol.9 Nv juq neqnaoq-i mail bhi heeq bhi moel nail phaq bhaimaq ya moel yaoq-aol.Miqyail nail haq bhoil gedan nail juq iq sanlmaq jaol yaoq-aol.Khaq mao kev dai niail hai jiav nail daiteevq gaq iq sanl maq heeq nia ail.10 Miqyail-olnee jiav jiav nail tsaol-aq juqkhaq mao kev dainaoq bhai meel naq meel naq ailbhi jaol nail-aiq.Aq yu juq naoq nail aq mil bhaikhaq mao kev daikhal ge movq ail bhi ge nail-aiq.11 Khul khi mail naol nv juq bhaimaq tsao jao-ai lee dai jil ha lavq nail-aiq.Naoq nail bhaq aoq yuq khiaq yu juq bhai lav cov bhiq yaoq.12 Thail hai ngaol-aoqMiqyail-ol, naol neqaq-u nee mailngaq nail Heeqphaq pevq nail ngaol.Naol hevq kovq nail phaqmil tsaq bhai bhi kev lee-a nail ngaol.13 Naol neq, naoq nail bhaq aoq-i mailiq yaq iq ma nvq pav bhi pav ail khiul cuvq lavq khoel khe aol nailbaiv yaoq maol ma nail uq huqngaoq pav-a nail ngaol.14 Al ovq tavq, Leiq bhel daq dai khul nailbaiv yaoq maol ma al maol nailuq huq naoq peiv khihaq tsoiq khe jaol nail jaiq yaq bhaibhi jaq nail haq bhoil av bhiq-a nail ngaol.15 Naol neq, laol jaol jaol yaq juq khiul cuvq laol bev juq bhai bhi dov lal-a nail ngaol.Teevq thal-iq maq gee lai nia naillaol jaol jaol ma juq bhai nequl cuvq bhi gee lai-a nail ngaol.16 Nq kiv khi n gaol iq sanlnaoq nail pevq nail ngaol.Nl ma bha la bhai naoq-i mail teivq-a nail ngaol.17 Naol neqmil tsaq khe mil khaiq iq sanl bhai lav tsaq khiaq laol laol nail yanq khi mailaq coevq coevq nail yanq bhaiteivq-a nail ngaol.18 Thail hai ngaol-aoq, Heeqphaq Miqyail-olnaoq bhai nee jiav jiav nail juq neqnaoq bhai meel naq nail bhai maq khaiqyaq jaoq khaq lal miq thoi juqnaoq nail aq mil bhaikhal ge movq ail ge nail bhai maq khaiqthaq nioil peivq lavq.19 Gaq hal duq maq jiav nailnaoq nail tsaol-aq juq bhaihaq eiv dee dee nail juq nailaq lavq lavq khoel bhai thaq khaonq ha lavq.Khoeq nail jiovq nail bhai ya daq thail thaiq nailnaoq nail tsaol-aq juq bhaikhaq mao iq sanl thaq nioil peivq lavq.20 Naoq-i mail nv juq bhaisal jial jaq-ai thaq nail daoq bhainoeq kev lavq yaoq.Mil khaoq niil khaoq nail lavq khoel-aiaq nav khal jiav nail bhaihaq eiv nail phaq bhee nail ngaol.21 Bhi khoeq bhi jiovq nail juq nail kov tavq bhaihaq sil nail phaq thaq bhi kev lee dei-eiq.Haq nail aoq nail tsaol-aq juqnaoq nail aq mil bhai bhi tsiq eeq dei-eiq.22 Miqyail-ol, thul lal khinaoq nail ganl ge bhiq thail bhiq yaoq.Yaq jaoq khaq lal miq thoi juqnaoq bhai teevq n n laomeel naq nail bhai thaq nioil peivq.23 Naoq bhai nee jiav jiav nail juqgul nail aq thel bhai maq khaiqnaoq bhai lav tsoiq nail tsaol-aq juqgul kav lal nail aq thel bhai maq khaiqthaq nioil peivq.

Tsiq eeq 75Yal khaq dal nail gaq neq, Heeqphaq Miqyail pevq nail teevq-eel ngaolDaoq sel gul nail juq nail aq ivq gaq bhai bhi heeq nia nail gal duq: "Thaq lav cov
         dei-eiq" dai, daoq sel gul nail aq thel khe-ai, bhi gul yaoq. Aq saq nail daoq sel.751 Miqyail-olnv juq naoq bhai tsiq eeq nail ngaol.Naol nv juq nail aq jail bhai jaol nail ngel-i mailnaoq bhai tsiq eeq nail ngaol.Tsaol-aq yaq juqnaoq-i mail nl dov-ai thaq nailnoeq-u maq dov nail ganl juq bhaige gaiq bhiq nail ngaol.2 Miqyail neq, niail hai ge nail ngaol:''Yal khaq dal nail aq yanq bhaingal noeq ceiv-ai thaq nail ngaol.Ngal neq, tsaq nail daol nail lavq khoel neeyal khaq dal nail ngaol.3 Mil tsaq khi mailaq doevq khal doevq nail tsaol-aq iq sanl maildao lal khi ngaol-aoq, ngal neqmil tsaq nail daoq thaoq bhaiivq dao dai, bhi jiav nail gaq pevq nail ngaol.4 Ngal khaoq sail he nail juq bhainiail hai daoq bivq nail ngaol:'Khaoq sail he nail naq lai yaoq.Haq eiv nail juq bhai iq sanlniail hai daoq bivq nail ngaol:'Haq eiv nail phaq nl nail naq lai yaoq.5 Nq tavq kov tavq bha genl thaq dev lal.Eeq movq heel movq nail daoq thaq ge'" daige bhiq-a nail ngaol.6 Yal khaq dal nail gaq neqnl ma dov khoeq phao nee maq khaiqnl ma ga khoeq phao nee maq khaiqhaq tsoiq haq yal phao nee maq khaiqdov lal nail, maq ngel ail.7 Yal khaq dal nail gaq neqHeeqphaq Miqyail pevq nail teevq-eel ngaol.Aivq neq, teevq gaq bhai he kha khiteevq gaq bhai tsiq thul bhiq nail ngaol.8 Heeqphaq Miqyail neqnee ma phail nail phaq pevq nailbov lav nail aq heeq tsil ju nail ul lulhoel bhoel-ai thaq nail khaoq anqaivq nail aq lavq bhai tsiq-nq thaq nail ngaol.Aq heeq tsil ju al bhai aivq hoel kha gai-aivq-u phaohaq eiv nail tsaol-aq juq iq sanl mailya daol nail ngaol.Aq yu juq teevq jiav iq sanl maq jail daiya daol gil-a nail ngaol.9 Thail hai ngaol-aoq, ngal neqMiqyail nail ganl bhai maq ceiv lai daige gaiq bhiq nail ngaol.Yaq kov nail Miqyail bhaitsiq eeq nail daoq sel gul nail ngaol.10 Miqyail neq, niail hai ge nail ngaol:"Ngal haq eiv nail juq nail bhaq aoq bhailav cov nail ngaol.Thail hai ngaol-aoqtsaq nail daol nail tsaol-aq juq nailbhaq aoq bhai neqgaoq bhi eeq lal nail ngaol" daige bhiq-a nail ngaol.

Tsiq eeq 76Gaq lai-a nail Heeqphaq MiqyailDaoq sel gul nail juq nail aq ivq gaq bhai bhi heeq nia nail gal duq: Neeq tsaq covq
         nail dil-nvq deeq khi daoq sel bhi gul-a nail. Aq saq nail daoq sel.761 Yul dav mil khaoq lavq khoel khe juqMiqyail bhai heeq nia nail ngaol.Il saq leiq lal mil khaoq lavq khoel bhai iq sanlaivq nail aq mil eeq dee dee nail ngaol.2 Aivq nail il khaolYeiq lul saq laiq meenq bhai jiav khiaivq Yeel ovq gaoq jaoq bhai jaol nail ngaol.3 Jaol duq al dao bhai aivq neqaivq bhai nee jiav jiav nail juq nail heeq navdoeq daq duq, thao ma khi mailgenl dev nail khen kha-ao juq iq sanl bhaingaoq khoi ngaoq loi gil-a nail ngaol.4 Miqyail-ol, naol neqseiq leiq khaoq sail eeq nail ngaol.Naol neqhaq tsoiq jaiq yaq juq jaol nailgaoq jaoq nee maq tsileeq jaiq heel jaiq nail ngaol.5 Nee jiav jiav nail juq nail lavq khoel khegenl dev nia jaiq nail juq neqaq yu juq nail khen kha-ao sunq ail gil khiaq yu juq nail aq maol mil tsaq bhai ga nail ngaol.Aq yu juq teevq gaq iq sanlgaq maq aol nail nee ovq tavqaq lavq maq bavq dil nia ail.6 Yaq kov nail Miqyail-olnaol khaq bhiq-u phaomoeq phaq khi mailmoeq phaq bhai jeeq-nq thaq nail juqga kha ail khi sil gil-a nail ngaol.7 Al heel ngel-i mailnaol teevq gaq taivq-ailgee sil heeq phaq ail tsaq nail ngaol.Naol nee ma phail-u phaokhaq sil gaq naoq nail siv tavq bhaijaol nia nail-aiq.8-9 Naol yal khaq dal nail phaqnq tavq kov tavq nee ge gaiq-a nail ngaol.Naol neqmil tsaq bhai khoeq nail jiovq nail-aiya daq nail juq bhai hevq kovq nail haq bhoilthul lal khi yal khaq dal bhiq-u phaomil tsaq yaq juq iq sanlgee sil dee dee lal bhiq khihee tsul dai jaol nail ngaol.10 Tsaol-aq yaq-i mailnee ma phail nail phaq neqnaoq bhai tsiq eeq nail phaqbhi dov lal nail ngaol.Genl dev nail bhai maq sil daijel ail-a nail juqnaoq nail aq bhee lav sav nail ngaol.11 Nul juq nail Heeqphaq Miqyail bhaibivq-ai thaq nail sal jial nl bhee yaoq.Aq jail bhai jaol nail jeq-e jaq-a juq iq sanl mailgee sil khi ev heeq phaq ail tsaq nailgaq jaol nail bha kov pavq oil khi lal gil yaoq.12 Aivq neq, nee ma eeq nailheeq phaq juq nail nee ma bhaibhi ga maiq lee khimil tsaq khe heeq phaq juqgee sil lal dai, nl bhiq nail ngaol.

Tsiq eeq 77Haq nail aoq nail phaq kev lee-u phao, nee sal ya nail ganlDaoq sel gul nail juq nail aq ivq gaq bhai bhi heeq nia nail gal duq. Yail dul thu
         bhai bhi heeq nia nail gal duq. Aq saq nail daoq sel.771 Ngal neqMiqyail bhai nioil khi gul-a nail ngaol.Aivq bhi gaiq nail dai khiaq kav kav dai gul-a nail ngaol.2 Haq nail aoq nail phaq kev lee-u phaongal neq, Heeqphaq Miqyail bhaigeeq laoq hal nail ngaol.Teevq kivq kivq laoaq lavq nvq lavq bavq dil khigeeq laoq hal-a nail ngaol.Thail hai ngaol-aoqnee ma sal nail phaq maq ya-al.3 Ngal Miqyail bhai noeq kev khiaq haq gaol dav gaol kha-a nail ngaol.Ngal saol-nvq daiq-u phaonee ma gaq bhaq lal-a nail ngaol.4 Naol ngaq bhai teevq kivq kivq laomaq bhi iq thaiq lavq nail nee ovq tavqNgal haq aoq nl dee dee nail ngel-i maildaoq maq ge dov kivq-il.5 Ngal neqjel ail ceevq-a nail aq n aq yanq nail ganl bhaisaol-nvq daiq khi aq-u khe ganl bhainoeq moel lal ail nial.6 Aq-u phao, ngal teevq kivq kivq laodaoq sel gul-a nail bhai iq sanlnoeq dov lal ail nial.Thail hai ngaol-aoq, niil aq-ilngal yovq gavq bhai yovq gavqniail hai nal daiq nail ngaol:7 "Heeqphaq Miqyail neqnga dao bhai khaq mao iq sanlkhaonq ha nail khi mail ngaol laiq.Nga dao juq bhai teevq pov iq sanlnee ma maq tsaq yaoq-aol laiq.8 Aivq-i mail gaoq haq goil gaiq-a nail phaqpeivq ail gil-aoq nail laiq.Aivq-i mail sal jial jaq-ai thaq nail phaq iq sanlcov ail gil-aoq nail laiq.9 Miqyail neq, aivq-i mailgaoq haq goil gaiq-a nail phaq bhainioil peivq ail-aoq nail laiq.Gaoq haq nail phaq nail jiq dannee ma phail nail phaq bhaiphao daiq lavq-a nail laiq" dainal daiq-a nail ngaol.10 A bhai nee ngal-aq"Ngaq-i mail noeq haq nail phaq neqeeq dee heel dee dee nail Miqyail neqbhaq aoq maq aol-aoq thaq nail dai,ngal ge-a nail ngaol.11 Thail hai ngaol-aoqHeeqphaq Miqyail-olnaoq-i mail nl jel-a nail ganl juq iq sanlngaq bhai noeq dov lal-a nail ngaol.Aq-u naoq-i mail nl ail ceevq-a nailnoeq-u maq dov nail juq bhai iq sanlgaoq noeq dov lal-a nail ngaol.12 Naoq-i mail khal nl ail ceevq-a nail ganl juq iq sanlngaq nail ul naovq lavq khoel bhai aol nail ngaol.Naoq nail eeq nail heel nail ganl juq bhaingal saol-nvq nail ngaol.13 Miqyail-olnaoq-i mail nl-a nail ganl juq iq sanl mailmeeq nail haol nail ngaol.Naoq-ai khe-ai eeq nail miq yailyaoq gaq yaoq maq jaol ail.14 Naol neq, noeq-u maq dov nail phaq bhainl daiq lavq nail Miqyail pevq nail ngaol.Naoq nail bhaq aoq jeq-e jaq-a juq bhaibhi moel nail ngaol.15 Naoq nail tsaol-aq juq pevq nailYaq kov khi mail Yaol sai nee mailyavq kha lee thaq nail yaq juq bhainaoq nail aq lavq-i mailhevq kovq bhiq-a nail ngaol.16 Miqyail-ol, ul cuvq juqnaoq bhai ya moel-u phaogee sil-a nail ngaol.Iq yaq iq ma aq navq navq dee dee nail aq duq iq sanldao lal-a nail ngaol.17 Nq dil juq neqmaoq-aol bhi aol lee khinq tavq bha covq deeq-u phaoheeq nav maq tsoe ail nail khe-ainq meivq meivq nail ngaol.18 Naoq nail nq jaiq aq thel ya gaiq khinq meivq-i mail mil tsaq bhaiaq bhaq bhi bhaq lee-u phaomil tsaq dao dao ail jiav lal nail ngaol.19 Naol neqiq yaq iq ma nail lavq khoel bhai tsao khiul cuvq mao dai nail kov tavq bhai tsao-u phaonaoq nail aq khil phaq yal maq ya moel ail.20 Naol neq, Maol seiq khi mail Aq loq bhai juq khinaoq nail tsaol-aq juq bhaiyaol bhai hevq daiq nail khe-aibhi hevq daiq-a nail ngaol.

Tsiq eeq 78Heeqphaq Miqyail khi mail aivq nail tsaol-aq juqAq saq nail daoq sel781 Ngaq nail tsaol-aq juq-olngaq-i mail cavq bhiqcov bhiq nail daoq bhai gaol gai khingaq-i mail ge nail daoq bhai nal daiq lavq yaoq.2 Ngal daoq ma uq huq daoq yuq khige daiq bhiq naol.Aq-u khe oil uvq-ai thaq nail ganlniil aq-il ngal saol bhiq nail ngaol.3 Nga dao-i mail ya gaiq daiq-a nail ganl khiaq phiq aq bhal juq-i maildaoq daq daq khal leevq thaq nailganl bhai iq sanlniil aq-il saol bhiq nail ngaol.4 Ganl al juq nga dao nail yaq juq bhaioil uvq khi maq bhi jiav ail.Heeqphaq Miqyail nail bhaq aoq khi maileeq nail heel nail ganl juq bhai maq khaiqaivq-i mail nl-a nailnoeq-u maq dov nail ganl juq bhai maq khaiqaq jievq lil heel juq bhaige bhiq ail ceevq nail ngaol.5 Aivq neqYaq kov nail jeq-e jaq-a juq-aiaivq nail ya tsao the nail phaq maq khaiqIl saq leiq lal nail tsaol-aq juq bhaiaol thaq kovq thaq maq khaiqbivq khi, "Nul juq nail yaq juq bhaidaoq niil juq cavq bhiq cov bhiq yaoq" daiaq yu juq bhai daoq bivq ail ceevq-a nail ngaol.6 Al hai cavq bhiq cov bhiq nail phaq neqyaq hao khe yaq juqaol thaq kovq thaq bhai heeq nia lal khiyovq gavq nail aq jievq lil heel juq bhai iq sanlbhi saol bhiq nail haq bhoil ngaol.7 Al hai nl-a nail bhaq da neeaq jievq lil heel juqMiqyail bhai nee ma thaq tsaol khiaivq-i mail nl-a nail ganl juq bhaimaq nioil peivq daibivq-ai thaq nail aol daoq kovq daoq bhaikhaq mao iq sanl hel daiq phail nail ngaol.8 Al hai hel daiq phail haq neqaq yu juq nail aq phiq aq bhal juq khe-aimaq pevq ail.Aq phiq aq bhal al juq neqnee ma gaol khi daoq maq nal daiq-al.Miqyail bhai maq juq nail nee ovq tavqsal jial iq sanl maq ivq-al.9 Heeq nav bavq khi genl dev nailEil phaq leiq nail tsaol-aq juq neqgenl dev-u n gaol tsaoq peivq gil-a nail ngaol.10 Aq yu juq neqMiqyail-i mail jaq-ai thaq naildaoq ma sal jial bhai maq ivq daiaivq nail aol thaq kovq thaq bhai iq sanlmaq tsao the-al.11 Aq yu juq neqMiqyail-i mail nl-a nail ganl juq bhai maq khaiqaivq-i mail nl daiq bhiq-a nailnoeq-u maq dov nail phaq bhai maq khaiqnioil peivq gil-a nail ngaol.12 Noeq-u maq dov nail al neqIl jil tuv mil khaoqSaoq anq dai khul nail dai khaoq bhaiaq yu juq nail aq phiq aq bhal juq nail siv tavq bhaiMiqyail-i mail nl daiq bhiq-a nail phaq ngaol.13 Aivq neq, iq yaq iq ma bhainvq pav bhi pav ail-a nail nee ovq tavqul cuvq bhai il phail khe-ai, bhi pevq ail khiaq yu juq bhai bhi ceiv ail-a nail ngaol.14 N gaol laol ma phao nq dil-i mail maq khaiqnq kiv teevq kivq kivq laomiq jaq nail aq bhaq-i mail maq khaiqaq yu juq bhai gail khaol hevq daiq bhiq-a nail ngaol.15 Haq tsoiq haq yal khe lov ma bhai deeq pav khinavq dee dee nail jaol duq khe ul cuvq mao daiaq yu juq bhai bhi daol-a nail ngaol.16 Aivq neq, lov phail nee mailul cuvq bhi il dov lee khilaol jaol khe-ai bhi il-a nail ngaol.17 Thail hai ngaol-aoq, aq yu juq neqaivq bhai maq ceiv lai dai, nl laiq khitsal hail dai kav-aieeq dee heel dee dee nail Gaq bhailav tsoiq-a nail ngaol.18 Aq yu juq neqjaq movq nail jaq jaq daol daolMiqyail bhai "Bivq lavq yaoq" dai, ge bhiq khiaivq bhai laonq daiq-a nail ngaol.19 Aq yu juq Miqyail bhainee khaol maq sil nail daoq niail hai ge nail ngaol:"Miqyail neq, haq tsoiq haq yal niil heel bhainv juq bhai mal diljaq jaq daol daol bivq lavq nia naol laiq.20 Lov mav bhai aivq deeq-u phaoul cuvq laol jaol khe-aiul cuvq il dol leevq-a nail neq ngel naol.Thail hai ngaol-aoq, niil aq-ilnga dao juq bhaikhaq mul bhi jaq lavq nia naol laiq.Aivq nail tsaol-aq juq bhaihaq joil bivq lavq nia naol laiq" dai, ge nail ngaol.21 Aq yu juq nail daoq bhai ya gaiq-u phaoHeeqphaq Miqyail nee ma phail lal bhiq khiYaq kov nail jeq-e jaq-a juq bhaiaivq nail nee ma phail nail phaqmiq jaq bhaol nail khe-ai, bhaol lal bhiq-a nail ngaol.Aivq Il saq leiq lal nail jeq-e bhainee ma gaoq phail dee dee lal bhiq-a nail ngaol.22 Khul khi mail dai ngal-aq, aq yu juq neqMiqyail bhai nee ma maq thaq tsaol daiaivq-i mail hevq kovq bhiq-a nail phaq bhai iq sanlmaq hav bhoel tsaol ail.23 Aq yu juq neqMiqyail-i mail nl bhiq-a nail niil juq bhainee ma maq thaq tsaol ail:Aivq neq, nq tavq bhai phao lal yaoq daidaoq bivq-a nail ngaol.Nq tavq khe lol gov juq iq sanlphao lal-a nail ngaol.24 Aivq neq, aq yu juq jaq nail haq bhoilmaq nav khaq mul maoq-aol khe-aibhi ga lee-a nail ngaol.Al neq, nq tavq neebhi ga lee-a nail aq jal iq sanlpevq nail ngaol.25 Aq yu juq tsaol-aq yaq pevq khi ngaol-aoqnq tavq gaq khoel nailjaq nail phaq ya jaq-a nail ngaol.Miqyail aq yu juq bhai teevq bov bhi jaq-a nail ngaol.26 Al ovq tavq, aivq neqnl ma dov khoeq phao khelil moel bhi bhoel lal khiaivq nail bhaq aoq-i maillavq tsel phao khe lil moel iq sanlbhi bhoe dav lavq-a nail ngaol.27 A bhai nee ngal-aqkhaq laiq khe-ai mao nail haq joil bhi ga lee khiiq yaq iq ma khe jiav nail tsal hail khe-aimao nail keivq-avq juq iq sanlaivq nail tsaol-aq juq jaol nail bhaibhi ga lee-a nail ngaol.28 Keivq avq al juq neqaq yu juq-i mail saiq gov gov khinaq nail teevq jaoqbhi ga bhee-ai thaq nail ngaol.29 Al heel ngel-i mail, tsaol-aq yaq juqnee khaol teevq sil ya jaq-a nail ngaol.Miqyail aq yu juq jaq movq nail phaqbhi jaq-a nail ngaol.30 Thail hai ngaol-aoqaq yu juq maq jaq bov dan daimoeq thaoq lavq khoel bhai aol thail thaiq-u phao31 Miqyail nail nee ma phail nail phaqaq yu juq nail kov tavq bhai kev lee-a nail ngaol.Aivq neq, Il saq leiq lal tsaol-aq nail lavq khoel khegaq kav nail yaq yov yaq noil juq bhaibhi sil thaq nail ngaol.32 Ganl al juq iq sanl bhai ya moel khi ngaol-aoqaq yu juq neq, oeq bal gaoq nl-a nail ngaol.Miqyail-i mail nl-a nailnoeq-u maq dov nail phaq bhainee ma maq thaq tsaol ail.33 Al heel ngel-i mail, Miqyail neqaq yu juq bhai aq haq gaol dav gaol kha nail khe-aiteevq yanq nail lavq khoel nee bhi sil-a nail ngaol.Aq yu juq nail aq kovq gee sil lal heeq phaq aildaoq loi bhi loi lai-a nail ngaol.34 Miqyail aq yu juq bhai al hai bhi sil-u phaojail ail ceevq-a nail juq neqaivq bhai hav pov lal-a nail ngaol.Al ovq tavq, aq yu juq oeq bal noeq pov khiaivq jaol nail bha kovq lal-a nail ngaol.35 Miqyail neq, aq yu juq nail lov phail khe-aipevq nail bhai maq khaiqeeq dee heel dee dee nail gaq neqaq yu juq bhai ul kovq lavq-a nail bhai maq khaiqaq yu juq noeq kev noeq moel-a nail ngaol.36 Thail hai ngaol-aoq, aq yu juq neqMiqyail bhai moeqthaoq-i mail ge meeq khimoevq lal i mail neqgoiq bhaoq bhaoq nail daoq taivq-ailge-a nail ngaol.37 Aq yu juq neq, aivq bhai sal jial maq ivq ail.Aivq-i mail ge-ai thaq naildaoq ma sal jial bhai iq sanlmaq hel daiq phail ail.38 Aq yu juq al hai pevq khi ngaol-aoqMiqyail neq, aivq nail tsaol-aq juq bhaigaoq haq gaiq-a nail ngaol.Aq yu juq nail oeq bal bhai phaiq bhiq khiaq yu juq bhai maq lav luq maq lav seil bhiq al.Aivq neq, mao dai pov nee ma phail nail phaq bhaihe thaiq-ai thaq khiaq yu juq nail kov tavq bhaiaivq nail nee ma phail nail phaqmaq bhi kev lee dai, jaol-a nail ngaol.39 Aq yu juq neqtsaol-aq yaq pevq nail bhai maq khaiqpeivq ail nia nail lil moel khe-aidul nail bhai maq khaiqMiqyail heeq nia nail ngaol.40 Aq yu juq neqtsal hail dai kav-aiMiqyail bhai pheeq-a nailkha dai pov bhee lal-aoq nail-aiq.Aivq bhai mao dai pov bhi noeq haq-a nail ngaol.41 Aq yu juq neq, teevq pov gil-aq teevq povMiqyail bhai laonq daiq khiIl saq leiq lal tsaol-aq juq nailMeeq nail Haol nail Miqyail bhainee ma phail lal dai nl-a nail ngaol.42-43 Aq yu juq neqMiqyail nail bhaq aoq bhai maq khaiqaq yu juq bhainee jiav jiav nail juq nail aq lavq lavq khoel neehevq dov lavq-a nail aq n bhai maq khaiqIl jil tuv mil khaoq khe Saoq anq dai khaoq bhainoeq-u maq dov nail phaq khi maileeq nail ganl juq nl daiq bhiq-a nail bhai maq khaiqmaq noeq moel-al.44 Miqyail neqIl jil tuv nail mil khaoq khelaol jaol bhai aq sivq khe-aibhi pevq ail-a nail ngaol.Al heel ngel-i mailaq yu juq a bhai khe ul cuvq maq daol nia ail.45 Miqyail neq, aq yu juq bhaihaq nail aoq nail phaq bivq nailyaol heel munl munl ma bhai maq khaiqaq yu juq nail dai yal juq bhailav cov nail phaq yaq juq bhai maq khaiqaq yu juq jaol nail bha bhi lee-a nail ngaol.46 Aq yu juq nailheeq laoq gaoq jal juq bhai bhi jaq khidai yal juq bhai lav cov nail haq bhoilnoel bhoel phaiq-ai leevq-a nail ngaol.47 Aq yu juq nailaq heeq tsil ju nail aq jiav bhaiol lov aq heeq-i mail maq khaiqheeq guq aq bhaol juq bhaitsaiq bhaiq-i mail maq khaiqlav cov gil-a nail ngaol.48 Aq yu juq nail niaoq nel juq bhaiol lov aq heeq-i mail maq khaiqyaol juq khi mail civq meiv juq bhaicovq-i mail maq khaiqlav cov-a nail ngaol.49 Miqyail neqaivq nee ma phail nail phaq maq khaiqnee ma bhao nail phaq maq khaiqnee jiav jiav nail phaq maq khaiqaq yu juq nail kov tavq bhai bhi kev lee-a nail ngaol.Lav luq lav seil ail nail nq tavq gaq khoel juq iq sanlbhi lee-a nail ngaol.50 Aivq neq, aivq nail nee ma phail nail phaq bhaimaq he thaiq ail.Aq yu juq nail doevq yeel bhai iq sanlmaq bhi jel ail.Aq yu juq bhai niaoq lal nia nail nal goel-i mailsil-u kev dai, khoeq bhiq jiovq bhiq-a nail ngaol.51 Aivq neq, Il jil tuv mil khaoq lavq khoel kheil khaol yaoq il yaoq-ao nee bhai jaol nailuq bhao aq ivq gaq bhi sil-a nail ngaol.52 Thail hai ngaol-aoq, Miqyail neqaivq nail tsaol-aq juq bhaiyaol bhai lovq nail gaq khe-aihaq tsoiq haq yal bhaihevq pal-aivq-a nail ngaol.53 Aivq neq, aq yu juq bhaihaq nail aoq nail phaq nee hevq jel bhiq khihel daiq phail bhiq-a nail ngel-i mailaq yu juq maq gee sil ail.Thail hai ngaol-aoq, iq yaq iq ma khe ul cuvq neqaq yu juq bhai nee jiav jiav nail juq bhaibhi deq pheeq heivq gil-a nail ngaol.54 Aivq neq, aivq nailmeeq nail haol nail mil khaoq nailmil khaiq bhai maq khaiqaivq nail lavq mal lavq-i mailoil ya-a nail gaoq jaoq bhai maq khaiqaq yu juq bhai hel aivq-a nail ngaol.55 Aq yu juq lai dav-u phaomil khaoq al khaoq khe jaol nailjeq-e jaq-a juq bhaiaq yu juq nail siv tavq neethe dov bhiq-a nail ngaol.Il saq leiq lal nail jeq-e jaq-a juq bhaimil khaoq al khaoq bhoil pav khijaiq bhoil bivq-a nail nee ovq tavqjaol duq al dao bhai daoq thaoq thaoq khibhi jaol dal laivq-a nail ngaol.56 Thail hai ngaol-aoq, aq yu juqeeq dee heel dee dee nail Miqyail bhailaonq daiq khi pheeq-a nail ngaol.Al ovq tavq, aivq nail ya tsao the nail phaq bhaimaq tsao the al.57 Aq yu juq nail aq phiq aq bhal juq khe-aihaoq naol naol kovq kovq daiq khisal jial maq ivq-al.Aq yu juq neq, aq govq govq daibev dov gai aivq nail heeq nav maq tsoe khe-ainee ma maq thaq tsaol kivq nail juq ngaol.58 Aq yu juq neqmaq ngel nail miq yail juq bhaiuq huq thaoq nail dai khilaol duq lav sav-a nail ngel-i mailMiqyail bhai nee ma bhi phail lal-a nail ngaol.Aq yu juq-i mail uq huq thaoq-a nailthaoq phaoq aq ma maol khoel bhaq da neeaivq bhai nee khaol maq sil daibhi pevq lal-a nail ngaol.59 Aivq nail tsaol-aq juqal hai nl nail bhai ya moel-u phaoMiqyail nee ma phail dee dee lal bhiq khiaq yu juq bhai mal dil khaonq ha-a nail ngaol.60 Miqyail aivq nail tsaol-aq nee mail jaol nailSil loq meenq bhai jiav nailhaq phal saiq gov bhai iq sanlkhaonq ha-a nail ngaol.61 Aivq nail seiq leiq khaoq sail pevq naildaoq ma sal jial nail thunq bhai iq sanlnee jiav jiav nail juq-i mail bhi oil aivq-a nail ngaol.62 Aivq neq, aivq nail tsaol-aq juq bhainee ma phail dee dee lal bhiq-a nail ngel-i mailaq yu juq bhai thao ma-i mailbhi heivq nail haq bhoilnee jiav jiav nail juq bhai av bhiq-a nail ngaol.63 Yaq yov-aq yaq noil juq genl dev nail bhaibhi dev heivq gil-a nail ngel-i mailaq yu juq nail yaq mai-aq yaq noil juqmaq ya maol ail yaoq-aol.64 Phil ma phil yaq juq neqthao ma-i mail bhi heivq khi sil gil-a nail ngaol.Aq yu juq nail khaq ma miq tsiq miq ma juq neqnioil khaoq iq sanl maq ya khaoq al.65 Aq-u phao, Heeqphaq Miqyail neqiq jial nee mail thul lal-a nail gaq khe-ai maq khaiqaq heeq tsil ju nail ul lul-i mailiq thaiq kol laivq khi gaq aol nail lavq khoel neenoeq lal-a nail genl dev yaq khe-ai maq khaiqthul lal-a nail ngaol.66 Aivq bhai nee jiav jiav nail juq bhaibhi sunq ail khinq maq maq luv hal yeel bhi haq sil nail ngaol.67 Aivq Yaol sai nailaq jievq liq dee juq bhai khaonq ha khiEil phaq leiq nail jeq-e bhai maq tsel dov-al.68 Thail hai ngaol-aoqaivq neq, Yul dav nail jeq-e khi mailaivq gaiq-a dee dee nail Yeel ovq gaoq jaoq bhaitsel dov-a nail ngaol.69 Gaoq jaoq al jaoq nail kov tavq bhaiuq huq thaoq nail il khaol il madaq moe cov-a nail ngaol.Ilkhaol al neq, mil tsaq khe-ainq maq maq luv hal yeel ivq nail ngaol.70 Miqyail neq, aivq nail yaq kav Daq bhil bhaiyaol lovq nail jaol duq nee khul khitsel dov-a nail ngaol.71 Yaol bhai lovq thail thaiq nailnee mail khul dov khiYaq kov nail jeq-e jaq-a juq bhaiyaol lovq nail khe-ai bhi lovq phail-a nail ngaol.Aq yu juq neqMiqyail nail tsaol-aq pevq nailIl saq leiq lal nail tsaol-aq juq ngaol.72 Daq bhil neq, yaol lovq nail gaq khe-ainee ma aq see aq daol daol daihel daiq phail bhiq khiaivq-i mail nia nail phaq nee,aq meeq meeq dai gail khaolhevq daiq bhiq-a nail ngaol.

Tsiq eeq 79Tsaol jeq-e bhai hevq kovq lavq yaoq dai hal nail geeq laoq hal daoqAq saq nail daoq sel791 Miqyail-olnaoq nail mil khaoq lavq khoel bhaiyu nail jeq-e jaq-a juquv thaiq lal-aoq nail ngaol.Aq yu juq neqnaoq nail meeq nail haol nailuq huq thaoq nail il khaol il ma bhailav jiivq lav cavq khiYeiq lul saq laiq meenq bhai iq sanldeeq peiv-a nail ngaol.2 Aq yu juq neqnaoq nail tsaol-aq juq nail aq maol bhaikeivq avq nail aq jal bhi pevq dai maq khaiqnaoq nail yaq kav juq nail haq joilhaq tsoiq jaiq yaq nail aq jalbhi pevq dai maq khaiqliv ha-ai thaq nail ngaol.3 Aq yu juq neqnaoq nail tsaol-aq juq nailaq sivq bhai ul cuvq khe-aiYeiq lul saq laiq meenq bhaibhi il khal aivq-a nail ngaol.Sil-a nail aq maol bhai duq pheeq nail tsaol-aqteevq gaq iq sanl, maq jail yaoq-aol.4 Teevq jaoq jiav bhee-ai thaq nailmeenq mil khaoq yaq juq neqnv juq bhai khal ge movq ail ge khiaq jail bhai jaol nail juq iq sanlkhal meel naq movq ail meel naq nail ngaol.5 Heeqphaq Miqyail-ol, naol neqnv juq bhai nq maq maq luv hal yeelnee ma phail nail khi mail ngaol laiq.Nee ma phail nail phaqmiq jaq khe-ai bhaol bhaol ailkhaq mao kev dai, bhi jiav nail-aiq.6 Naoq bhai maq heeq nia nailjeq-e jaq-a juq bhai maq khaiqnaoq nail aq mil bhai maq khul nailyu nail mil khaoq khe tsaol-aq juq bhai maq khaiqnee ma phail yaoq.7 Khul khi mail dai ngal-aq, aq yu juq neqYaq kov nail jeq-e jaq-a juq bhai keivq heivq khiaq yu juq nail jaol duq bhai iq sanllav luq lav seil bhiq-a nail ngaol.8 Aq phiq aq bhal nail oeq bal bhaq da neenv juq bhai yal khaq thaq dal lavq.Niil aq il nv juq bhailavq tsail mail gaoq haq lavq yaoq.Nv juq neq, noeq thunq nail phaq maq jiav daijaol nail ngaol.9 Nv juq bhai hevq kovq lavq nail Miqyail-oltsao jao-ai lavq yaoq.Naoq nail aq mil bhai juq khinv juq bhai hevq kovq nail lavq khoel neeoeq bal bhai phaiq lavq yaoq.10 ''Nul juq nail Miqyail neqkha bha jaol nail-aiq'' daiyu nail jeq-e jaq-a juq khul khi mailbhi nal daiq lal nail-aiq.Aq yu juq, naoq nail yaq kav juq bhaiaq sivq lav dov bhiq-a nail ngel-i mailnaol aq yu juq bhai nl kovq bhiq nailbhi moel lavq yaoq.11 Thaonq bhai aol nail juq-i mailmeel nail aq thel bhai nal daiq lavq yaoq.Nee jiav jiav nail juq-i mail bhi heivq nail dailainq-ai thaq nail juq bhainaoq nail eeq dee dee nail bhaq aoq bhai juq khibhi jel ail lavq yaoq.12 Heeqphaq Miqyail-olteevq jaoq jiav bhee-ai thaq nailmeenq mil khaoq yaq juq bhaisivq bhoil gaoq nl kovq bhiq dei-eiq.Khul khi mail dai ngal-aqaq yu juq naoq bhai khal ge movq ailge nail ngel-i mail ngaol.13 Aq-u phao, yaol khe-ai dul nailnaoq nail tsaol-aq juq pevq nail nv juq neqnaoq bhai khaq mao iq sanl tsiq eeq nail ngaol.Teevq yeel nee teevq yeel, tsiq eeq nail ngaol.

Tsiq eeq 80Gaoq bhi doevq jaq lal lavq yaoq dai, hal nail geeq laoq hal daoqDaoq sel gul nail juq nail aq ivq gaq bhai bhi heeq nia nail gal duq: Daoq ma sal
         jial nail aq eiv nee tavq nail daoq sel gul nail aq thel khe-ai, bhi gul yaoq. Aq
         saq nail daoq sel801-2 Il saq leiq lal tsaol-aq juq bhaiyaol lovq nail khe-ai lovq nail Miqyail-ol.Yaol juq bhai hevq daiq bhiq nail khe-aiYaol sai nee mailyavq kha lee thaq nail yaq juq bhaihevq daiq lavq nail gaq-olnv juq-i mail hal nail daoq bhai nal daiq lavq yaoq.Kheiq lul bheiq nail kov tavq bhai jaol nail gaq-olEil phaq leiq, Bheiq yaq miq khi mailMaq naq seiq nail jeq-e juq bhaiaq bhaq bhaq bhiq nail nee ovq tavqnaoq nail bhaq aoq bhai juq khinv juq bhai hevq kovq lee lavq yaoq.3 Miqyail-ol, nv juq bhaigaoq bhi doevq jaq lal lavq yaoq.Naoq nail maiv phaoq nail aq bhaqbhi moel lavq yaoq.Al hai nl lavq haq neqnv juq hevq kovq nail phaq ya nail ngaol.4 Nq tavq kov tavq khegenl dev nail munl munl ma nailkov tavq bhai bhaq aoq eeq nailHeeqphaq Miqyail-olkhaq mao kev dainaoq nail tsaol-aq juq-i mailhal nail geeq laoq hal daoq bhainee ma phail khi jaol nail-aiq.5 Naol neq, nv juq bhai khaq mul jaq nail khe-ainoeq haq nail phaq bhi jaq lavq khiul cuvq bhai khaoq anq khaoq ma needaol nail khe-aimaiv bhil bhi daol lavq-a nail ngaol.6 Naol neq, teevq jaoq jiav bhee-ai thaq nailmeenq mil khaoq yaq juq-i mailnv juq bhai bhi hel daiq theq-a nail ngaol.Nee jiav jiav nail juq iq sanlnv juq bhai hel sil khi khal ge movq ailge lal-a nail ngaol.7 Nq tavq kov tavq khegenl dev nail munl munl ma nail kov tavq bhaibhaq aoq eeq nail Heeqphaq Miqyail-olnv juq bhai gaoq bhi doevq jaq lal lavq yaoq.Naoq nail maiv phaoq nail aq bhaqbhi moel lavq yaoq.Al hai nl lavq haq neqnv juq hevq kovq nail phaq ya nail ngaol.8 Naol neq, Il jil tuv mil khaoq nee mailaq heeq tsil ju nail aq bhaol oil leevq-a nail khe-ainaoq nail tsaol-aq juq bhai hevq dov khiyu nail jeq-e jaq-a bhai the ha gaq-al nee ngal-aqaq yu juq nail mil khaoq bhaiaq heeq tsil ju nail aq bhaol al kha-a nail khe-ainaoq nail tsaol-aq juq bhai bhi jaol-a nail ngaol.9 Naol neq, aq heeq tsil ju nail aq bhaol aldoevq lal nia daimil tsaq bhai aq meeq-ai lav jeel khilav meeq-a nail ngaol.Aq bhaol al neqdaoq tsail aq navq navq dai kha ail khimil khaoq teevq khaoq khaoq lao bhee ail-a nail ngaol.10 Aq bhaol al neq, gaoq jaoq juq bhaiaivq nail aq haiq-i mail maq khaiqmoe dee dee nail miq huq aq bhaol bhaiaivq nail lavq meiv juq-i mail maq khaiquv thaiq-ai thaq nail ngaol.11 Aivq nail lavq meiv juq neqMeil diq thiq la nailiq yaq iq ma bhai kev dai maq khaiqUl phaq leiq laol jaol bha kev dai maq khaiqkev ail-a nail ngaol.12 Thail hai ngaol-aoq, Miqyail-olkhul khi mail aq bhaol al bhaol bhainl jaoq-ai thaq nail khainl juqngaoq peiv-a nail-aiq.Niil aq il, aq jail bhaikhal ail khal lal ceiv nail juq iq sanl mailaq heeq tsil ju nail aq heeq khoiq jaq nia nail ngaol.13 Aq bhaol al bhaol bhaiovq theq juq naoq bhai khihaq tsoiq jaiq yaq juq neq, jaq nail ngaol.14 Nq tavq kov tavq khe genl dev nailmunl munl ma nail kov tavq bhaibhaq aoq eeq nail Heeqphaq Miqyail-olnv juq jaol nail bha kovq lee lavq yaoq.Nq tavq kov tavq nee hel daiq kha-ai lee lavq yaoq.Naoq nail tsaol-aq juq pevq nailaq heeq tsil ju nail aq bhaol al bhaol bhaihel daiq phail lee lavq yaoq.15 Naoq nail aq lavq-i mail kha-a nail nee ovq tavqnaoq nail yaq yov khe-ai dul nailaq bhaol al bhaol bhai hel daiq phail lee lavq yaoq.16 Nee jiav jiav nail juq neqaq bhaol al bhaol bhai miq jaq kheq khithul ha-a nail ngaol.Aq yu juq al hai nl-a nail bhaq da neekhaq bhiq khi lav luq lav seil bhiq yaoq.17 Naoq-i mail tsel dov-ai thaq nail gaq bhaihel daiq phail bhiq yaoq.Al gaq neq, naoq-i mailgaq bhi kav lal nail gaq ngaol.18 Al hai nl haq neqnv juq teevq pov iq sanlnaoq bhai maq khaonq ha yaoq-aol.Nv juq bhai aq lil khe-ai bhi doevq lavq haq neqnaoq nail aq mil bhai gaoq tsiq eeq nail ngaol.19 Nq tavq kov tavq khe genl dev nailmunl munl ma nail kov tavq bhaibhaq aoq eeq nail Heeqphaq Miqyail-olnv juq bhai gaoq bhi doevq jaq lal lavq yaoq.Naoq nail maiv phaoq nail aq bhaqbhi moel lavq yaoq.Al hai nl lavq haq neqnv juq hevq kovq nail phaq ya nail ngaol.

Tsiq eeq 81Aq bhee lav sav-u phao khe daoq selDaoq sel gul nail juq nail aq ivq gaq bhai bhi heeq nia nail gal duq: Dil-nvq deeq
         khi bhi gul nail daoq sel. Aq saq nail daoq sel811 Nga dao nail gaq pevq nail Miqyail bhaidaoq sel gul khi tsiq eeq yaoq.Yaq kov nail Miqyail bhailavq khiq tsail nail daoq sel gul khi tsiq eeq yaoq.2 Daoq sel gul khi tsiq eeq yaoq.Tsail lail tsiq yaoq.Dil-nvq heeq yaq heeq ma deeq yaoq.3 Bha la la sivq nail aq bhee bhai maq khaiqbha la la lov nail aq bhee bhai maq khaiqdaoq thaoq thaoq nail haq bhoilnq bho jiiv yaoq.4 Aq bhee al hai lav sav nail neqIl saq leiq lal jeq-e jaq-a nailya tsao the nail phaq pevq nail ngaol.Yaq kov nail Miqyail nailaol thaq kovq thaq iq sanl pevq nail ngaol.5 Miqyail neq, Il jil tuv mil khaoq bhaigenl dev gaq-u nee mail, daoq al juqIl saq leiq lal nail jeq-e jaq-a bhaibivq-ai thaq nail ngaol.Maq heeq maq gaiq daiq-a nail aq thel bhaingal ya gaiq-a nail ngaol.6 Aq thel al neq, niil hai ge nail ngaol:"Nul juq nail bavq puv khe yal kav bhaingal tsiq kha khiaq lavq khe, aq liq liq nail kav jiav bhaibhi tsiq thaq naol.7 Nul juq haq nail aoq nail phaq kev lee khingaq bhai gul-u phaongal nul juq bhai hevq kovq bhiq-a nail ngaol.Nq jaiq nq dil nail lavq khoel neenul juq nail hal daoq bhaige kovq bhiq-a nail ngaol.Meiq lil bhaq dai khul nailul cuvq eel bev dov duq aq jail bhainul juq bhai laonq daiq-a nail ngaol.8 Ngaq nail tsaol-aq juq-olngaq-i mail sav tivq bivq nail bhai nal daiq yaoq.Il saq leiq lal nail jeq-e jaq-a juq-olngaq nail daoq bhaibhi nal daiq movq dee dee ail nial.9 Nul juq yu nail miq yail juq thaq bhi jaol.Miqyail maq ngel nail bhai uq huq maq ya thaoq ail.10 Ngal neq, nul juq bhaiIl jil tuv mil khaoq nee mailhevq dol leevq-a nailnul juq nail Heeqphaq Miqyail ngaol.Nul juq nail moeq thaoq gaol pav yaoq.Ngal nul juq bhai bhi jaq bhi daol naol.11 Thail hai ngaol-aoqngaq nail tsaol-aq juq neqngaq nail daoq bhai maq nal daiq-il.Il saq leiq lal nail jeq-e jaq-a juq neqngaq bhai maq hav bhoel ail.12 Al heel ngel-i mailngal aq yu juq nail neema gaol lal dai maq khaiqaq yu juq nail nee khaol teevq sil nl dai maq khaiqkhaonq ha bhiq-a nail ngaol.13 Ngaq nail tsaol-aq juq ngaq nail daoq bhaibhi nal daiq movq ail nial.Ngaq nail gail khaol bhai bhi tsao movq ail nial.14 Al hai nl haq neqngal nul juq-ai nee jiav jiav nail juq bhailavq tsail mail bhi sunq ail khigenl dev lal nail juq bhai iq sanllav tsoiq bhiq nail ngaol.15 Ngaq bhai bhe nail juq neqngaq nail siv tavq bhaigee sil nail lavq khoel nee ya gaol beiv nail ngaol.Aq yu juq neq, nq maq maq luv hal yeelyal khaq dal nail bhai ya daq nail ngaol.16 Thail hai ngaol-aoqngal nul juq bhaimeeq dee dee nail gov tsail bhi jaq khihaq tsoiq khe bhaiq tsil bhaiq eelbhi daol nail ngaol" dai, ge nail ngaol.

Tsiq eeq 82Heeqphaq Miqyail yu nail jeq-e jaq-a juq nail miq yail juq bhai yal khaq dal bhiq
         nail ganlAq saq nail daoq sel821 Miqyail neq, nq tavq kov tavq khemaoq bhaoq nl nail munl jil lai duq bhaijaol duq oil-a nail ngaol.Aivq neq, yu nail jeq-e jaq-a nailmiq yail juq bhai yal khaq dal bhiq khiniail hai ge nail ngaol:2 "Nul juq neq, maq tsaq maq daol nail lavq khoel neekhaq mao kev dai, yal khaq dal nail-aiq.Haq eiv nail tsaol-aq juq jaol nail phaokhaq mao kev dai jaol nail-aiq.3 Haq nail aoq nail juq khi mailaq bhu aq ma maq bhao nail juq bhaihel daiq phail bhiq yaoq.Bhi khoeq bhi jiovq nail juq khigaq hal duq maq jiav nail juq nail haq bhoilaq tsaq aq daol nail lavq khoel neeyal khaq dal bhiq yaoq.4 Haq nail aoq nail juq khimoevq nail sivq nail juq bhaihevq kovq bhiq yaoq.Aq yu juq bhaihaq eiv nail juq nail aq lavq lavq khoel neebhi jel ail yaoq.5 Nul juq neqnee noeq nee kha teevq peivq ail maq aol daimaq noeq heeq maq noeq moel nia il.Mil tsaq daoq thaoq phal lal khi ngaol-aoqnul juq aq nav nail lavq khoel bhai tsao nail ngaol.6 Ngal niail hai ge nail ngaol:"Nul juq neq, miq yail juq pevq khieeq dee heel dee dee nail gaq nailyaq juq pevq khi ngaol-aoq7 nul juq neq, tsaol-aq yaq juq khe-ai, ya sil khimil tsaq khe uv thaiq nail heeq phaq juq khe-aiyeel ya gil nail ngaol" dai, ge-a nail ngaol.8 Miqyail-ol, thul lal khimil tsaq bhai yal khaq dal lee yaoq.Khul khi mail dai ngal-aqjeq-e jaq-a juq iq sanl mailnaoq nail pevq nail ngaol.

Tsiq eeq 83Il saq leiq lal nail tsaol-aq juq bhai nee jiav jiav nail juq sunq ail dai, hal nail
         geeq laoq hal daoqAq saq nail daoq sel831 Miqyail-ol, aq tsi tsu dai thaq jaol lavq.Maq nal daiq dai, thaq jaol lavq.Daoq maq ge dai, thaq jaol lavq.2 Hel daiq yaoq.Naoq bhai nee jiav jiav nail juq neqaq thel aq kav kav dai, gul nail ngaol.Naoq bhai bhe nail juq neqnaoq bhai lav tsoiq nail dai, lai jai nail ngaol.3 Aq yu juq neqnaoq nail tsaol-aq juq bhai genl dev nail dai khimaoq bhaoq khoiq nl thail thaiq nail ngaol.Naoq-i mail hel daiq phail bhiq nail juq bhailav cov nail dai khige pheel jaq thail thaiq nail ngaol.4 Aq yu juq neq"Lal yaoq. Il saq leiq lal nail aq milnq maq maq luv hal yeel peivq ail daiaq yu juq nail jeq-e jaq-a bhailav cov gil bhiq bhel" dai, ge nail ngaol.5 Aq yu juq neqteevq gaq khe-ai ge tsaoq gaq gil khi pul tavqnaoq bhai genl dev nail dai khimunl munl ma munl-a nail ngaol.6 Munl munl ma al juq neqEiq doq, Il saq meiq lal, Maol bav khi mailHaq gaq laq nail jeq-e juq7 Geiq bhaq lal, Aq mol, Aq maq lailPil lil tiv nail jeq-e khi mailDul lu nail meenq yaq juq iq sanlaol nail ngaol.8 Aq sul liv nail jeq-e juq iq sanlLaol tavq nee mailyavq kha lee thaq nail yaq juq pevq nailAq mol khi mail Maol bav phaoaol nail ngaol.9 Mil diq yaq nail jeq-e bhai maq khaiqKhil sul laol jaol aq jail bhaigenl dev yaq Sil saq laq khiheeq phaq Yaq bhil bhai maq khaiqnl bhiq-a nail khe-aiaq yu juq bhai nl bhiq yaoq.10 Aq yu juq neqEiq daol la jaol duq bhai sunq ail khimil tsaq bhai aol ail-a jaiq yaq nail aq khiq khe-aipevq ail-a nail ngaol.11 Aq yu juq aq mil dov nail juqheeq phaq nail yaq yov Ol leiq khi mailSeiq bav khe-ai bhi sil khiaq yu juq nail heeq phaq nail yaq juq neqheeq phaq Seiq bal khi mailheeq phaq Saq laq mul nav khe-aibhi sil dei-eiq.12 Khul khi mail dai ngal-aqheeq phaq al nvq gaq neq"Nga dao juqMiqyail nail Il saq leiq lal tsaol-aq nailmil tsaq bhai oil bhel" dai, ge nail ngaol.13 Ngaq nail Miqyail-ol, aq yu juq bhailil moel-i mail bhi bhoe jal aivq nailkhaq lail khe-ai maq khaiqlil moel bhoe-u phaobhoe jal aivq nia nail gov koevq khe-ai maq khaiqbhi pevq ail dei-eiq.14 Haq tsoiq haq yal bhaipoiv thail thaiq nail miq jaq khe-ai maq khaiqgaoq jaoq bha poiv thail thaiq nailmiq jaq miq lail khe-ai maq khaiq15 naoq nail nq jaiq lil moelaq yu juq bhai bhi the kheel yaoq.Naoq nail kav dee dee nail lil moel-i mailaq yu juq bhai lav gee sil bhiq yaoq.16 Heeqphaq Miqyail-olaq yu juq naoq nail aq mil bhai hal pov daihaq sil nail phaq aq yu juq bhai bhi kev lee yaoq.17 Aq yu juq khaq mao iq sanlya haq sil khi ya gee sil dei-eiq.Al ovq tavqseiq leiq khaoq sail teevq peivq ail maq jiav daibhi sil dei-eiq.18 Aq yu juq, naol teevq gaq bhai taivq-ailHeeqphaq Miqyail dai, khul khimil tsaq khe eeq nail heel nail gaqpevq nail ganl bhai bhi heeq nia dei-eiq.

Tsiq eeq 84Heeqphaq Miqyail nail il khaol bhai noeq moel nail ganlDaoq sel gul nail juq nail aq ivq gaq bhai bhi heeq nia nail gal duq: Dil-nvq deeq
         khi bhi gul nail daoq sel. Khaollav nail yaq yov juq nail daoq sel.841 Nq tavq kov tavq khegenl dev nail munl munl ma nail kov tavq bhaibhaq aoq eeq nail Heeqphaq Miqyail-olnaoq nail uq huq thaoq nail il khaol il ma neqkha dai meeq nail ngel ail.2 Al nail khainl lavq khoel bhaiaol lai movq dee dee nail ngaol.Ngaq nail nee ma aq maol neeaq doevq doevq nail Miqyail bhailavq khiq tsail nail lavq khoelgul khi tsiq eeq nail ngaol.3 Ngaq nail Heeqphaq Miqyail-olnq tavq kov tavq khegenl dev nail munl munl ma nail kov tavq bhaibhaq aoq eeq nail Heeqphaq Miqyail-oljal tsil juq khi mail keivq bavq jil lil juq neqyovq gavq nail aq kheel juqnaoq nail laol duq aq jail bhai lav sav khiaq yaq phaoq ail ceevq-a nail ngaol.4 Naoq nail il khaol lavq khoel bhai jaol nail juq neqgeeq laoq eeq nail ngaol.Aq yu juq maq ceiv lai dainaoq bhai daoq sel gul khi tsiq eeq nail ngaol.5 Naoq nail lavq khoel bhai gaq oil-a nail juq neqgeeq laoq eeq nail ngaol.Aq yu juq neqYeiq lul saq laiq meenq bha lai nail haq bhoilnee ma gaq teevq bhee aol nail ngaol.6 Aq yu juq neqgaoq jaoq nvq jaoq nail gaiq laq bhai jiav nailBhaq kaq dai khaoq bhai lai ceiv-u phaoul cuvq eel bev dov lal nail ngaol.Iq moeq il moeq khe aol lee nailmaoq-aol bhaq da neengaq khaq mao dai jiav lal nail ngaol.7 Aq yu juq neqgail khaol niavq-al dov haq neqgaq niavq-al gaoq aol jaiq lal khiYeiq lul saq laiq meenq bhaiMiqyail nail siv tavq bha kev lai nail ngaol.8 Nq tavq kov tavq khegenl dev nail munl munl ma nail kov tavq bhaibhaq aoq eeq nail Heeqphaq Miqyail-olngaq nail geeq laoq hal daoq bhainal daiq lavq yaoq.Yaq kov nail Miqyail-ol, nal daiq lavq yaoq.9 Miqyail-olnv juq nail doeq daq duq pevq nail heeq phaq bhaihel daiq phail bhiq yaoq.Naoq-i mail aq tseel hoel dav khitsel dov-a nail gaq nailmaiv phaoq bhai iq sanl hel daiq yaoq.10 Naoq nail uq huq thaoq nail il khaol il ma bhaiteevq n ya jaol nail neqyaoq dao yaoq teevq hinlya jaol nail nee maq tsil meeq jaiq nail ngaol.Ngaq nail Miqyail nail il khaol khe lol gov bhaiya lovq nail neqhaq eiv nail tsaol-aq juq nailil khaol lavq khoel bhaiya jaol nail nee maq tsil meeq jaiq nail ngaol.11 Khul khi mail dai ngal-aqHeeqphaq Miqyail neqnv juq nail nl ma khidoeq daq duq pevq nail ngaol.Aivq neq, nv juq bhai gaoq haq gaiq-a khitsiq dil lavq-a nail ngaol.Heeqphaq Miqyail neqtsaq nail phaq nl nail juq bhaiaq meeq phaq bivq nail haq bhoil maq jil ha ail.12 Nq tavq kov tavq khegenl dev nail munl munl ma nail kov tavq bhaibhaq aoq eeq nail Heeqphaq Miqyail-olnaoq bhai nee ma thaq tsaol nail juq neqgeeq laoq eeq nail ngaol.

Tsiq eeq 85Mil khaoq meeq dav lal dai, Miqyail geeq laoq bivq nail ganlDaoq sel gul nail juq nail aq ivq gaq bhai bhi heeq nia nail gal duq: Khaol lav nail
         yaq yov juq nail daoq sel851 Heeqphaq Miqyail-olnaol neq, yovq gavq nail mil khaoq bhaigaoq haq gaiq-a nail ngaol.Yaq kov nail jeq-e jaq-a juq bhaiteevq pov gaoq bhi doevq jaq lal-a nail ngaol.2 Naol neq, naoq nail tsaol-aq juq-i mailnl laiq-a nail phaq bhai phaiq bhiq khiaq yu juq nail oeq bal bhai iq sanlphaiq bhiq-a nail ngaol.3 Aq yu juq bhai nee ma maq gaoq phail mailnee ma phail dee dee nail phaq sivq ail-a nail ngaol.4 Nv juq bhai hevq kovq lavq-a nail Miqyail-olnv juq bhai gaoq bhi doevq jaq lal lavq yaoq.Nv juq bhai maq ya lai nail phaq thaq bhi jiav.5 Naol neq, nv juq bhai khaq mao iq sanlnee ma phail phail ail jaol nail khi laiq.Nee ma phail nail phaqaq jievq lil heel juq iq sanl bha kev daimaq sivq ail yaoq-aol laiq.6 Nv juq bhai gaq aq sivq bivq lavq yaoq.Al hai nl lavq haq neqnaoq nail tsaol-aq juq pevq nail nv juqnaoq nail lavq khoel bhai lavq khiq tsail nail ngaol.7 Heeqphaq Miqyail-olnaoq-i mail gaoq haq goil gaiq-a nail phaq bhaibhi moel lavq khi nv juq bhai hevq kovq lavq yaoq.8 Ngal neq, Heeqphaq Miqyail ge nail daoq bhainal daiq nail ngaol.Khul khi mail dai ngal-aqnee sal bhi ovq nail daoqaivq bhai sal jial ivq nail tsaol-aq juq bhaige bhiq nail ngaol.Al heel ngel-i mail, haq eiv nail phaq thaq gaoq nl.9 Miqyail-i mail hevq kovq nail phaqaivq bhai gee sil khi ev nail juq nail aq jail bhaimal dil jiav nail ngaol.Al heel ngel-i mailaivq nail seiq leiq khaoq sail iq sanlnv juq nail mil khaoq bhai uv thaiq lee nail ngaol.10 Aq-u phaoaivq-i mail gaoq haq goil gaiq-a nail phaq khi mailsal jial ivq nail phaq moel tavq nail ngaol.Tsaq nail daol nail phaq khi mailnee sal ovq nail phaq neqmoeq saol saol nail ngaol.11 Mal dil tsaq nail phaq neqmil tsaq nee dov lal khitsaq nail daol nail phaq iq sanlnq tavq kov tavq neehel daiq kha-ai leevq nail ngaol.12 Heeqphaq Miqyail neqnga dao juq bhaiaq meeq phaq bivq lavq nail ngaol.Nga dao juq nail mil khaoq juq iq sanlheeq laoq gaoq jal juq mao dai dov lal nail ngaol.13 Tsaq nail daol nail phaq neqaivq nail siv tavq phao tsaol leevq khigail khaol iq moeq lav sav thaq lee nail ngaol.

Tsiq eeq 86Tsao jao-ai lavq yaoq dai, hal nail geeq laoq hal daoqDaq bhil nail geeq laoq hal daoq861 Heeqphaq Miqyail-olngal neq, haq aoq nl thail thaiq nail ngaol.Ngaq-i mail hal nail daoq bhainal daiq khi ge kovq lavq yaoq.2 Ngal neq, naoq bhai sal jial ivq nail ngel-i mailngaq bhai hel daiq phail lavq yaoq.Ngal neq, naoq bhai neema thaq tsaol nailyaq kav pevq nail ngel-i mail,ngaq bhai hevq kovq lavq yaoq.Naol neq, ngaq nail Miqyail pevq nail ngaol.3 Heeqphaq-olngaq bhai gaoq haq lavq yaoq.Ngal neq, naoq bhai teevq n n lao gul nail ngaol.4 Heeqphaq-ol, ngaq nail nee manaoq bhai av bhiq-a nail ngel-i mailnaoq nail yaq kav pevq nail ngaq bhailavq khiq bhi tsail lal lavq yaoq.5 Heeqphaq-ol, naoq nail lavq khoel bhainv juq nail kov tavq bhai meeq nail phaqoeq bal phaiq lavq nail phaq aol nail ngaol.Naoq bhai geeq laoq hal nail juq nail kov tavq-aigaoq haq goil gaiq-a nail phaq bhee lovq nail ngaol.6 Heeqphaq Miqyail-olngaq nail geeq laoq hal daoq bhainal daiq lavq yaoq.Tsao jao-ai lavq nail haq bhoilngaq-i mail gul nail aq thel bhai nal daiq lavq yaoq.7 Haq nail aoq nail aq n kev lee khingal naoq bhai khul-u phaonaol ngaq bhai ge kovq lavq nail ngaol.8 Heeqphaq-ol, naoq-ai khe-ai dul nailmiq yail maq jaol ail.Naoq-i mail nl-a nail khe-aiyu nail jeq-e jaq-a nail miq yail juq maq nl daiq-al.9 Heeqphaq-ol, naoq-i mail teivq-a nailjeq-e jaq-a juq iq sanl mail lal khinaoq nail siv tavq bhaigaol beiv nail lavq khoel neeuq huq thaoq nail ngaol.Aqyu juq naoq nail aq mil bhaitsiq eeq nail ngaol.10 Khul khi mail dai ngal-aqnaol neq, eeq dee heel dee dee khinoeq-u maq dov nail phaq nl nail ngaol.Naol taivq-ail Miqyail pevq nail ngaol.11 Heeqphaq Miqyail-olnaoq nail mal dil tsaq naillavq khoel bhai tsao kivq dainaoq nail gail khaol ngaq bhai cavq naq lavq yaoq.Naoq nail aq mil bhai gee sil khi ev kivq daiivq nail nee ma bivq lavq yaoq.12 Ngaq nail Heeqphaq Miqyail-olnaoq bhaingaq nail nee ma lavq khoel nee tsiq eeq khinaoq nail aq mil bhai khaq mao iq sanltsiq eeq tsiq heel nail ngaol.13 Khul khi mail dai ngal-aqnaoq-i mail ngaq bhai bivq lavq-a nailgaoq haq goil gaiq-a nail phaq neqeeq nail ngaol.Naol neq, ngaq bhai sil nail mil khaoq neehevq dov lavq-a nail ngaol.14 Miqyail-ol, eeq movq heel movq nail juq neqngaq bhai genl dev lal nail ngaol.Haq eiv nail tsaol-aq teevq munl iq sanlngaq bhai heivq nail dai khi, lai jai nail ngaol.Aq yu juq naoq bhai maq ev ail.15 Heeqphaq-ol, naol neqgaoq haq goil gaiq-a nia nail phaq maq khaiqnee ma maq phail daiol tsaol nail phaq maq khaiqgaoq haq gaiq-a khi saljial ivq nail phaq maq khaiqteevq bhee aol nail Miqyail ngaol.16 Ngal jaol nail bha lee khingaq bhai gaoq haq lavq yaoq.Naoq nail yaq kav pevq nail ngaq-aigaq bivq lavq khingal ngaq nail aq ma khe-ainaoq nail yaq kav pevq nail ngel-i mailngaq bhai hevq kovq lavq yaoq.17 Naol ngaq nail kov tavq bhaigeeq laoq nl lavq-a nail ganlnee jiav jiav nail juq ya moel khi ya haq sil daisal khil phao daiq lavq yaoq.Khul khi mail dai ngal-aq neqHeeqphaq Miqyail-ol, naol ngaq bhainee sal ovq nail phaq bivq lavq khitsao jao-ai lavq-a nail ngaol.
         
            

         
      

   
      
         87
Tsiq eeq 87Yeiq lul saq laiq meenq bhai tsiq eeq nail daoq selKhaol lav nail yaq yov juq nail daoq sel871 Heeqphaq Miqyail neq, aivq nail meenqmeeq nail haol nail gaoq jaoq bhacov-ai thaq nail ngaol.2 Aivq neq, Yeiq lul saq laiq meenq bhaiIl saq leiq lal mil khaoq-ai jiav nailmeenq yaoq meenq yaoq-ao nee maq tsilgaiq-a nail ngaol.3 Miqyail nail meenq-ol, naol neqseiq leiq khaoq sail eeq lal nail ngaol daiyu ge nail ngaol.4 Miqyail ge nail:"Ngaq bhai heeq nia nailmil khaoq juq nail aq mil oil-u phaoIl jil tuv mil khaoq khi mailBhaq bhul loq mil khaoq iq sanlngal gevq bhoel nail ngaol.Pil lil piv mil khaoqDul luv mil khaoqAil daq yaol phil mil khaoq khe tsaol-aq juq iq sanlYeiq lul saq laiq meenq yaq juq nailaq mil bhai ngal gevq bhoel bhiq naol" daige nail ngaol.5 Yu Yeiq lul saq laiq meenq bhainiail hai ge nail ngaol:"Jeq-e jaq-a iq sanl mailmeenq al meenq bhai doevq lee khieeq dee heel dee dee nail Miqyail neqmeenq al meenq bhai bhi ivq nail ngaol" daige nail ngaol.6 Heeqphaq Miqyail neqjeq-e jaq-a iq sanl bhaiaq mil gevq bhoel nail ngaol.Aqyu juq iq sanl bhaiYeiq lul saq laiq meenq yaq daigevq bhoel nail ngaol.7 Aq yu juq iq sanl mail bhoe loe nioi nioi ail"Yeiq lul saq laiq meenq neqnga dao juq iq sanl-i mailya nail geeq laoq il dol leevq duqpevq nail ngaol" dai, daoq sel gul nail ngaol.

Tsiq eeq 88Haq aoq navq dee dee-u phao, gul-a nail geeq laoq hal daoqDaoq sel gul nail juq nail aq ivq gaq bhai bhi heeq nia nail gal duq: Khaol lav nail
         yaq yov juq nail daoq sel. Haq nail aoq nail yanq bhai bhi gul nail daoq sel. Eil
         saq laq nail jeq-e pevq nail Heiq maq nail daoq sel ngaol.881 Ngaq bhai hevq kovq lavq nailHeeqphaq Miqyail-olnq kivq n gaol maq khaiqnaoq nail siv tavq bhai ngal gul nail ngaol.2 Ngaq nail hal daoq bhai gaiq khitsao jao-ai lavq yaoq dai gul nail bhainal daiq lavq yaoq.3 Ngaq nail nee ma lavq khoel bhaihaq aoq navq dee dee khisil heeq phaq ail ya daq thail thaiq nail ngaol.4 Sil nail mil khaoq bhaiail nail tsaol-aq khe-ai, dul lai khigaq teevq peivq ail maq aol-il.5 Sil nail tsaol-aq juq nail lavq khoelngaq bhai saol-nvq bhoel-ai thaq khiluq daol lavq khoel bhaibhi heivq bhoel jel-a nail khe-ai, dul ail nial.Al ovq tavq, naol ngaq bhai maq noeq moel daikhaonq ha-ai thaq nail tsaol-aq khe-ai iq sanldul ail nial.6 Navq dee dee nail luq daol lavq khoelnav tsee deel khaq duq lavq khoel bhainaol ngaq bhai bhi aol lavq-a nail ngaol.7 Naol nee ma phail nail phaqngaq nail kov tavq bhaiaq liq liq dee dee khi eel khaol khe-aitsiq thaoq tsiq tuv lal nail ngaol.8 Ngaq nail aq tsaoq juq ngaq bhai khaonq ha dainaol nl lavq-a nail ngaol.Aq yu juq ngaq bhai aq cavq cavq lal daiq iq sanlnaol nl-a nail ngaol.Ngal lavq khoel bhai thaiq lai khijel ail nail gail khaol maq daol ail.9 Haq aoq nl khi nioil-a nail ngel-i mailmaiv neev maq hel daiq geel kivq-il.Heeqphaq Miqyail-olngal naoq bhai khaq mao iq sanl gul khiaq lavq bavq dil-ai thaq nail ngaol.10 Sil jel-a nail tsaol-aq juq nail haq bhoilnoeq-u maq dov nail phaqnaol nl bhiq khi ngaol-aoqkhul tsoiq nail-aiq.Aq yu juq gaoq thul lal khinaoq bhai tsiq eeq nia nail laiq.11 Naoq-i mail gaoq haq goil gaiq-a nail ganlluq daol lavq khoel bhai ge gaiq kivq nail laiq.Ya luq ya seil ail nail jaol duq lavq khoel bhainaol sal jial ivq nail ganl ge gaiq kivq nail laiq.12 Nav tsee deel jaol duq lavq khoel-ainaoq-i mail nl-a nailnoeq-u maq dov nail phaq bhaimoel nia nail laiq.Nioil peivq gil-aoq nail mil khaoq lavq khoelnaoq-i mail nl-a nailtsaq nail daol nail phaq bhaiheeq nia naol laiq.13 Heeqphaq Miqyail-olngal naoq bhai gul nail ngaol.Yaoq haoq yaoq-ao neengal naoq bhai geeq laoq hal nail ngaol.14 Heeqphaq Miqyail-olnaol ngaq bhai khul khi mailkhaonq ha lavq nail-aiq.Khul khi mail naoq nail maiv phaoqyaoq phao yaoq tsiq phaol lavq nail-aiq.15 Yaq noil ail jiav-u neehaq nail aoq nail phaq bhai ngal ya daq khisil heeq phaq ail iq sanl, ya daq-a nail ngaol.Naoq-i mail khoeq lavq jiovq lavq-a nail phaq bhaingal maq daq tsaol lal-aoq nail.16 Naol nee ma phail nail phaqngaq bhai uv thaiq-ai thaq khinaoq-i mail lav tsoiq nail phaq neqngaq bhai lav cov nail ngaol.17 Naoq-i mail lav tsoiq nail al neqeel jeq jeq lee nail khe-ai, teevq n n lao ailngaq nail kov tavq bhai kev lee khiyaoq phao yaoq-ao neeteevq jaoq kev lee nail ngaol.18 Ngal gaiq-a nail juq khingaq nail aq tsaoq juqngaq bhai khaonq ha dai, naol nl khingaq nail haq bhoil jail nail aq tsaoq juq neqnav tsee deel phaq teevq-eel ngaol.

Tsiq eeq 89Mil khaoq haq nail aoq nail phaq thaoq phuq-u phao, gul nail daoq selEil saq laq nail jeq-e pevq nail Eil thaq nail daoq sel891 Heeqphaq Miqyail-ol, ngal neqnaoq-i mail gaoq haq goil gaiq-a nail ganl bhaimaq ceiv lai dai, daoq sel gul nail ngaol.Khaq mao iq sanl, naol sal jial ivq nail phaqaq jievq lil heel juq iq sanl bhaige gaiq bhiq nail ngaol.2 Naoq-i mailgaoq haq goil gaiq-a nail phaq neqnq maq maq luv hal yeel ivq khisal jial ivq nail phaq iq sanlnq tavq khe-ai, ivq nail ganl bhaingal ge gaiq bhiq nail ngaol.3 Heeqphaq Miqyail niail hai ge-ai thaq nail ngaol:''Ngaq-i mail tsel dov-ai thaq nailngaq nail yaqkav pevq nail Daqbhil neengal sal jial niail hai jaq-a nail ngaol:4 'Naoq nail aq jievq liq dee juq neqheeq phaq jiovq nail al yanqnq maq maq luv hal yeel ya khimaq ceiv lai dai, joiq jaq doiq bev bev ma bhaiya jaol deel nail ngaol'" daige-ai thaq nail ngaol.5 Heeqphaq Miqyail-ol, nq tavq neqnaoq-i mail nl-a nailnoeq-u maq dov nail ganl juq bhai tsiq eeq khimeeq nail haol nail juq iq sanl lal khinaol sal jial ivq nail ganl bhai tsiq eeq nail ngaol.6 Khul khi mail dai ngal-aqnq tavq bha Heeqphaq Miqyail neekhaq sil gaq tsiq ceiv kivq nail-aiq.Nq tavq gaq khoel khul gaqaivq khe-ai, dul nail-aiq.7 Meeq nail haol nail juq jil lai khimaoq bhaoq nl-u phaoMiqyail bhai gee sil khi ev nail ngaol.Aivq neq, aivq nail teevq jaoqjaol nail juq nee maq tsilev heeq phaq ail tsaq nail gaq ngaol.8 Nq tavq kov tavq khegenl dev nail munl munl ma nail kov tavq bhaibhaq aoq eeq nail Heeqphaq Miqyail-olnaoq-ai khe-ai bhaq aoq eeq nail gaq maq jaol ail.Heeqphaq Miqyail-ol, naol neqyaoq phaq yaoq-ao nee nail lavq khoelsal jial ivq nail ngaol.9 Naol neq, eel jeq jeq dee dee nailiq yaq iq ma bhai uv thaiq khikav dee dee nail eel khaol bhai iq sanlbhi tsil lai nia nail ngaol.10 Naol neqiq yaq iq ma daoq thaoq bhai jaol nailLaq khal dai khul nail baiv yaoq maol ma bhaideeq peiv dee leiv gil bhiq khinaoq nail aq lavq-i mailnee jiav jiav nail juq bhaithe pav the sav gil bhiq nail ngaol.11 Nq tavq khi mil tsaq neqnaoq nail pevq nail ngaol.Mil tsaq khi mail al nail lavq khoel bhaikhal jiav nail yaoq phaq yaoq-ao neenaoq-i mail teivq-a nail ngaol.12 Naol neq, mil tsaq pul nvq phaokhi mail pul tavq phao bhao daiteivq-ai thaq nail ngaol.Taq bhaoq gaoq jaoq khi mailHeiq laq moq gaoq jaoq neqnaoq nail aq mil bhailavq khiq teevq tsail tsiq eeq nail ngaol.13 Naol neq, bhaq aoq eeq nail ngaol.Naoq nail aq lavq gaq teevq bhee aol khinaoq nail lavq mal lavq daq moe bha jiav nail ngaol.14 Naoq uv thaiq joiq jaq doiq bev bev ma neqtsaq nail daol nail phaq khi maildaol coev dai yal khaq dal nail phaq nee maildaoq thaoq thaoq-ai thaq nail ngaol.Naoq nail siv tavq bhaigaoq haq goil gaiq-a nail phaq khi mailsal jial ivq nail phaq jiav nail ngaol.15 Heeqphaq Miqyail-ol"Uq huq thaoq lal yaoq" daikhul nail aq thel bhai ya gaiq-a nail juq neqgeeq laoq eeq nail juq ngaol.Aq yu juq naoq nail aq bhaq bhai ya tsao-a nail ngaol.16 Aq yu juq neqnaoq nail aq mil bhai teevq n n laolavq khiq tsail khinaoq nail tsaq nail daol naillavq khoel bhai tsiq eeq nail ngaol.17 Naol neq, aq yu juq nail haq bhoilseiq leiq khaoq sail khi bhaq aoq pevq nail ngaol.Naol nee ma tsaq nail khe-ainv juq bhai gaq bhi kav lal lavq-a nail ngaol.18 Heeqphaq Miqyail neqnga dao juq nail doeq daq duq pevq nail ngaol.Il saq leiq lal tsaol-aq nailmeeq nail haol nail Miqyail neqnga dao nail heeq phaq pevq nail ngaol.19-20 Aq-u phao, naoq bhai sal jial ivq nail juq bhainaol niail hai phao daiq bhiq-a nail ngaol:"Ngaq nail yaq kav Daq bhil bhai moel khimeeq nail haol nail aq tseel hoel dav-a nail ngaol.Al ovq tavq, aq mil dov nail genl dev yaq teevq gaqbhi pevq lal-a nail ngaol.Aivq bhai tsaol-aq yaq nail lavq khoel neetsel dov khi heeq phaq bhi jiovq-a nail ngaol.21 Ngaq nail aq lavq khaq mao iq sanlaivq jaol nail bhai jiav khigaq bhiq kav lal nail ngaol.22 Aivq bhai nee jiav jiav nail juq teevq thal-iqaivq bhai maq gaq lal nia ail.Haq eiv nail tsaol-aq juq iq sanlaivq bhai teevq thal-iq maq naoq thaiq nia ail.23 Ngal neq, aivq bhai nee jiav jiav nail juq bhaiaivq nail siv tavq-ainaoq peiv gil nail ngaol.Aivq bhai bhe nail juq bhai deeq ha gil nail ngaol.24 Ngal aivq bhai khaq mao iq sanlgaoq haq goil gaiq-a khisal jial ivq nail ngaol.Aivq ngaq nail aq mil bhai juq khigaq kav lal nail ngaol.25 Ngal aivq nail mil khaoq bhaiiq yaq iq ma nee mail laol jaol juq bha kev daibhi eeq bhi heel ail nail ngaol.26 Aivq neq, ngaq bhai'Naol neq, ngaq nail aq bhungaq nail Miqyailngaq bhai hevq kovq lavq-a naillovphail pevq nail ngaol' dai, gul nail ngaol.27 Ngal aivq bhaingaq nail uq bhao aq ivq gaqbhi pevq lal khibhaq aoq khal eeq nail heeq phaq iq sanlbhi pevq lal nail ngaol.28 Ngal aivq bhai khaq mao iq sanlgaoq haq goil gaiq-a khingal aivq nee mail jaq-ai thaq nail daoq ma sal jialteevq thal-iq maq peivq ail nia ail.29 Aivq nee mail yavq kha lee thaq nail yaq juq neqkhaq mao iq sanl uv thaiq khiaivq nail joiq jaq doiq bev bev ma iq sanlnq tavq khe-ai, ivq nail ngaol.30 Thail hai ngaol-aoqaivq nail aq jievq liq dee juq neqngaq nail aol thaq kovq thaq bhai khaonq ha khingaq-i mail saol bhiq-a nail phaq bhaimaq nal daiq nail nee ovq tavq31 ngaq nail ya tsao the nail phaq bhaimaq tsao the daingaq-i mail bivq-ai thaq nailaol daoq kovq daoq bhai iq sanlmaq hel daiq phail haq neq32 ngal aq yu juq-i mail nl-a nailoeq bal nail haq bhoildail tseel-i mail gaoq nl kovq bhiq khiaq yu juq-i mail laiq ail-a nail phaq bhaigaoq deeq bhiq nail ngaol.33 Thail hai ngaol-aoqngal Daq bhil bhaigaoq haq goil gaiq-a nail phaq maq ceiv lai-ail.Aivq bhai sal jial ivq nail phaq iq sanlmaq phal lal ail.34 Ngal neqaivq nee mail jaq-ai thaq nail sal jial bhaimaq lav luq maq lav seil ail.Ngaq-i mail ge dov-a nail daoq bhai iq sanlmaq oil kovq ail.35 Ngal meeq nail haol nail ngel-i mailDaq bhil bhai sal jial jaq-u phaogoiq bhaoq maq bhaoq al.36 Aivq nail jeq-e jaq-akhaq mao iq sanl uv thaiq khinl ma aq bhaq khal bhaq-u kev daingaq nail siv tavq bhaiaivq nail joiq jaq doiq bev bev mabhi ivq nail ngaol.37 Aivq nail doiq bev bev ma al neqnq tavq bha ivq nail sal khil pevq nail bha la khe-aikhaq mao iq sanl ivq nail ngaol" daiphao daiq bhiq-a nail ngaol.38 Thail hai ngaol-aoq, Heeqphaq Miqyail-olnaoq-i mail aq tseel hoel dav khiheeq phaq bhi jiovq-a nail gaq bhainee ma phail lal-a nail ngaol.Naol aivq bhai khaonq ha khi the ha nail ngaol.39 Naol naoq nail yaq kav nee mailjaq-ai thaq nail daoq ma sal jial bhai khaonq ha khiaivq nail heel uq tsaoqmil tsaq-ai tsiq kha bhiq-a nail ngaol.40 Aivq nail meenq khe khainl juq bhaideeq peiv khi aivq nail ivq nail tavq juq bhailav luq lav seil bhiq-a nail ngaol.41 Aivq nail aq jail bhaiail ceiv lal ceiv nail juq iq sanl mailaivq nail phul heelil daoq maoq gaiq juq bhai khoiq khiil khaiq tavq nail juq meel naq meel naq ailhel sil nail ngaol.42 Naol neqaivq bhai nee jiav jiav nail juq bhai bhi gaq lai dainl bhiq khi aq yu juq iq sanl bhailavq khiq bhi tsail lal-a nail ngaol.43 Naoq neqaivq nail genl dev nail khen kha-ao juq bhaiganl maq tsoiq dai, bhi pevq ail khiaivq genl dev nail bhai maq tsao jao-ai lee-al.44 Naol neqaivq nail seiq leiq khaoq sail bhai oil ha bhiq khiaivq nail doiq bev bev mamil tsaq bhai ngaoq tsuq bhiq-a nail ngaol.45 Naol neq, aivq bhaiaq yanq maq maoq lal mailjoiq maoq bhi maoq ail khihaq sil haq sil ail bhi doevq-a nail ngaol.46 Heeqphaq Miqyail-olnaoq nail maiv phaoq khaq mao kev daitsiq uvq khi jaol nail-aiq.Naoq nail nee ma phail nail phaq khaq mao kev daimiq jaq khe-ai bhaol khi jaol nail-aiq.47 Ngaq nail doevq yeel kha dai nil nail-aiq dainoeq moel lavq yaoq.Naol neq, sil nia nail jeq-e pevq nail nv juq bhaiteivq lavq-a nail bhai, noeq moel lavq yaoq.48 Khaq sil gaq neqmaq sil mail khaq mao kev daiaq doevq doevq nia heeq.Tsaol-aq yaq neq, yovq gavq bhai yovq gavqluq daol bhai maq ya ail daikhaq sil gaq lav tsoiq nia heeq.49 Heeqphaq Miqyail-ol, sal jial ivq khinaoq-i mail Daq bhil bhai bivq naol daige-ai thaq nail gaoq haq goil gaiq-a nail sal jial alkhaq bha ail aoq nail-aiq.50 Heeqphaq Miqyail-olnaoq nail yaq kav juq bhaikhal ge movq ailkhal hai bhi ge-a nail bhai maq khaiqyu nail jeq-e jaq-a juq-i mailiq khail bhi yavq-a nail bhaingal khal hai ya daq-a nail bhai maq khaiqthaq nioil peivq lavq.51 Heeqphaq Miqyail-olnaoq-i mail aq tseel hoel dav khitsel dov-a nail heeq phaq bhainaoq bhai nee jiav jiav nail juqkhal ge movq ail ge nail ngaol.Aq yu juq neqaivq khal ail nail yaoq dao yaoq-ao nee bhaikhal ge movq ail ge nail ngaol.52 Heeqphaq Miqyail bhainq maq maq luv hal yeel geeq laoq bivq bhel.Aqmiq. Aqmiq.

Tsiq eeq 90Tsiq eeq nail haoq gavq liq pav teevq pav 90-106Miqyail khi mail tsaol-aqMiq yail nail yaq kav pevq nail Maol seiq nail geeq laoq hal daoq901 Heeqphaq-ol, naol neqteevq yeel nee teevq yeelnv juq nail tsaoq uvq duq pevq nail ngaol.2 Naol gaoq jaoq bhai maq bhi dov lal-u nee mailmil tsaq bhai maq teivq-u nee mailjaol nail ngaol.Nq maq maq luv hal yeel gil dainaol Miqyail pevq nail ngaol.3 Naol neqdaoq bivq khi tsaol-aq juq bhaimil tsaq gaoq bhi pevq kovq ail nail ngaol.4 Naoq nail haq bhoil aq kovq teevq hinl kovq neqjel lal-a nail teevq n khe-ai dul nail ngaol.Davq nil nil dee dee nailnq kiv teevq kivq khe-ai iq sanl dul nail ngaol.5 Naol neqtsaol-aq yaq juq bhailavq tsail mail bhi peivq ail nail ngaol.Aq yu juq neq, nv mav khe-aiteevq yanq taivq-ail jaol khinq hao khe eiv lal nail aq eiv khe-ai dul nail ngaol.6 Aq eiv al neq, nqhao phao eiv lal khikivq hail phao neqniaq lai gee lai nia nail ngaol.7 Naol nee ma phail nail bhaq da neenv juq luq ail seil ail thail thaiq khinee ma bhao nail bhaq da neegee sil dee dee nail ngaol.8 Nv juq-i mail nl-a nail laiq nail tsa nail phaqnaoq nail siv tavq bhai oil thaq-ai thaq khinv juq-i mail oil uvq-ai thaq nailoeq bal juq bhai iq sanl, naol moel gil nail ngaol.9 Nv juq neq, naol nee ma phail nail phaq bhaiya daq-a nail ngel-i maildoevq yeel nil lee khiaq ya ya dai ge nail aq haq khe-aipeivq ail nia nail ngaol.10 Nv juq neqaq kovq sivq tsel kovq nii daiheel ail teevq-eel ngaol.Mal dil gaq bhee lovq nail juq neqaq kovq eivq tsel kovq ya doevq nail ngaol.Thail hai ngaol-aoqyanq al juq nail gaiq laq bhainv juq neq, noeq haq noeq aoq nail phaq khi mailhaq nail aoq nail phaq bhai taivq-ailya daq nail ngaol.Maq maoq maq heel lal mailnv juq peivq ail boev ail nail ngaol.11 Naol nee ma phail nail phaqkha dai eeq nail-aiq daikhaq sil gaq heeq nia nail-aiq.Naoq bhai gee sil dainaol nee ma bhao nail phaq bhaikhaq sil gaq heeq nia nail-aiq.12 Nv juq bhai yovq gavq nail doevq yeelkha dai nil nail ganl heeq kivq daicavq lavq cov lavq yaoq.Al hai khi pultavq nv juqnee noeq nee kha aol lal nail ngaol.13 Heeqphaq Miqyail-oltsiq phaol-aivq leevq lavq yaoq.Khaq mao kev dai ya daonq nail-aiq.Naoq nail yaq kav pevq nail nv juq bhaigaoq haq lavq yaoq.14 Nv juq nail teevq yeel daoq sel gul khilavq khiq tsail kivq daiyaoq haoq yaoq-ao nee nv juq bhainaoq-i mail gaoq haq goil gaiq-a nail phaq bivq lavq yaoq.15 Naol haq nail aoq nail phaq bhaibhi daq lavq-a nail khe-ainiil aq-il lavq khiq tsail nail phaq bhai iq sanlteevq di bhi daq lavq yaoq.16 Naoq nail yaq kav pevq nail nv juq bhainaoq-i mail nl-a nail phaq bhaigaoq bhi moel lavq yaoq.Nv juq nail yaq juq bhai iq sanlnaoq nail seiq leiq khaoq sail bhaibhi moel lavq yaoq.17 Nv juq nail Heeqphaq Miqyail-olnaoq nail geeq laoqnv juq nail kovtavq bhai bhi kev lee yaoq.Khal nl nail yaoq phaq yaoq-ao neenv juq bhai bhi gaq lai lavq yaoq.

Tsiq eeq 91Eeq dee heel dee dee nail Gaq-i mail hel daiq phail nail ganl911 Eeq dee heel dee dee nail Gaq nail lavq khoel bhaitsaoq uvq nail dai khi jaol nail gaq neqiq sanl nail kovtavq bhaiuv thaiq nail bhaq aoq eeq nail Gaq nailaq haiq bhai ya jaol nail ngaol.2 Aivq neq, Heeqphaq Miqyail bhainiail hai ge kivq nail ngaol:"Naol neq, ngaq nail juq duqtavq khi mail Miqyail pevq nail ngaol.Ngal naoq bhai nee ma thaq tsaol nail ngaol" daige nail ngaol.3 Miqyail neqlavq phee yaoq phaq yaoq-ao nee bhai maq khaiqbhi sil nia nail nal goelyaoq phaq yaoq-ao nee bhai maq khaiqnaoq bhai bhi jel ail lavq nail ngaol.4 Yav civ aivq nail yav yaq bhaiaq daol-i mail uv thaiq nail khe-aiMiqyail naoq bhai uv thaiq lavq khinaol neq, aivq nail aq daol nail kov-uvq bhaiya tsaoq uvq-a nail ngaol.Aivq-i mail sal jial ivq nail phaq neqnaoq nail doeq daq duq khithaoq daq duq pevq nail ngaol.5 Nq kiv li ma phao khe ya moel nailgee sil lal dee dee nail phaq bhai maq khaiqn gaol phao bev-aivq lavq nailheeq nav maq tsoe bhai maq khaiq6 aq nav nee kev lee nail nal goel juq bhai maq khaiqn gaol phao khe sil nia nailhaq aoq nal goel juq bhai maq khaiqmaq ya gee sil ail.7 Naoq nail aq jail khe teevq hinl gaqnaoq nail lavq mal phao khe teevq meel-nvq gaqsunq ail khi ngaol-aoqnaoq bhai khul maq pevq lal ail.8 Haq eiv nail tsaol-aq juq bhaikhal hai nl kovq bhiq nail dainaol ya moel nail ngaol.9 Naol Heeqphaq Miqyail bhai juq khieeq dee heel dee dee nail gaq bhaitsaoq-uvq nail lavq khoel nee jaol haq neq10 haq eiv nail phaq naoq bhai maq ya gaq lai dainaoq nail il khaol aq jail bhai iq sanlniaoq lal nail nal goel maq kev lee nia ail.11 Khul khi mail dai ngal-aq neqkhal ail nail yaoq dao yaoq-ao neenaoq bhai bhi hel daiq phail nail dai khiHeeqphaq Miqyail neqaivq nail nq tavq gaq khoel bhaikhoel-ai thaq nail ngaol.12 Aq yu juq neqnaoq nail aq khil lov mav bhai maq ya ga yao ail daiaq yu juq nail aq lavq-i mailnaoq bhai tsiq nail ngaol.13 Naol neq, al laq jaq sil khi maileel lel eel nav nail kov tavq nee khao jel khigaq kav nail al laq jaq sil khi mail eel lel bhai neqaq khil-i mail naoq thaiq nail ngaol.14 Heeqphaq Miqyail niail hai ge nail ngaol:''Aivq neq, ngaq bhai gaiq-a nail ngel-i mailngal aivq bhai hevq kovq bhiq khingaq nail aq mil bhai heeq nia nail ngel-i mailaivq bhai hel daiq phail bhiq nail ngaol.15 Aivq ngaq bhai khul-u phaongal ge kovq bhiq khihaq nail aoq nail phaq ya daq-u phaoaivq nee mail jaol naol.Aivq bhai hevq kovq khithaq eeq thaq heel bhiq nail ngaol.16 Ngal aivq bhai doevq yeel heel nailgeeq laoq bivq khingaq-i mail hevq kovq nail phaq bhaibhi moel nail ngaol" dai, ge nail ngaol.

Tsiq eeq 92Tsiq eeq nail daoq selJaol n n gaol nail haq bhoil gul nail daoq sel921 Heeqphaq Miqyail bhaitsiq eeq nail phaq maq khaiqeeq dee heel dee dee nail Gaq bhaidaoq sel gul khi tsiq eeq nail phaq maq khaiq2 nq hao phaoaivq-i mail gaoq haq goil gaiq-a nail phaq khikivq hail phaoaivq-i mail sal jial ivq nail phaqge gaiq bhiq nail phaq maq khaiq3 neeq tsaq tsel deeq covq nail dil-nvq khidil-nvq heeq ma heeq yaq deeq nail maq khaiqkha dai meeq nail phaq pevq nail-aiq.4 Heeqphaq Miqyail-olnaoq-i mail nl-a nail ganl juq neqngaq bhai lavq khiq bhi tsail lal-a nail ngaol.Naoq nail aq lavq-i mailnl-a nail ganl juq bhaq da neengal lavq khiq teevq tsail daoq sel gul nail ngaol.5 Heeqphaq Miqyail-olnaoq-i mail nl-a nail ganl juq neqkha dai eeq nail-aiq.Naoq nail nee noeq iq sanlkha dai navq nail-aiq.6 Nee noeq nee kha maq aol nail juqmaq heeq nia daiyaq jaoq khaq lal miq thoi juqmaq gov heeq nia nailteevq phaq jiav nail ngaol.7 Khul dai ge haq neqhaq eiv nail tsaol-aq juq neqmoeq gaq juq khe-ai, lavq tsail mail eeq lal khiaq doil phaq nl nail juq neqbhao lee ya lee khi ngaol-aoqaq yu juq iq sanl mailluq ail seil ail nail bhai ya daq nail ngaol.8 Thail hai ngaol-aoqHeeqphaq Miqyail-olnaoq bhai neq, nq maq maq luv hal yeeltsiq eeq tsiq heel bhiq nail ngaol.9 Heeqphaq Miqyail-olnaoq bhai nee jiav jiav nail juq neqmal dil ya luq ya seil ail khihaq eiv nail juq iq sanl mailya pav ya sav ail nail ngaol.10 Thail hai ngaol-aoqnaol neq, ngaq bhai neivq niaoq khe-aigaq bhi aol lavq khiaq tseel aq meeq hoel dav lavq-a nail ngaol.11 Nee jiav jiav nail juq sunq ail nail bhaingal ya moel khihaq eiv nail juq nioil nail aq thel bhaiya gaiq-a nail ngaol.12 Thail hai ngaol-aoqmeeq nail haol nail tsaol-aq juq neqdal aol aq bhaol aq pavq niul seq daimeeq nail khe-ai, meeq khiLeiq bhaq noq gaoq jaoq khe doevq nailmiq huq aq bhaol khe-aieeq lal moe lal nail ngaol.13 Aq yu juq neqHeeqphaq Miqyail nail il khaol bhai kha khinga dao nail Miqyail nailuq huq thaoq nail il khaol il ma nailkhainl lavq khoel bhaiaq bhaol aq pavq niul seq daimeeq nail khe-ai, meeq nail ngaol.14 Aq yu juq aq bhaol al juq khe-aiaq kovq maoq lal nail yanq bhai iq sanlaq heeq mao dai heeq khikhaq mao iq sanl niul seq dai jiav nail ngaol.15 Aq yu juq niail hai ge gaiq bhiq nail ngaol:"Heeqphaq Miqyail neqtsaq nail daol nail gaq pevq khingaq nail lov phail pevq nail nee ovq tavqaivq nail lavq khoel bhaihaq eiv nail phaq teevq peivq ail maq aol ail" daige gaiq nail ngaol.

Tsiq eeq 93Heeqphaq Miqyail uv thaiq nail ganl931 Heeqphaq Miqyail uv thaiq nail ngaol.Aivq neq, seiq leiq khaoq sail bhaiphail khaoq doi nail khe-ai, doi-nq thaq khibhaq aoq bhai, jiovq pavq pavq nail khe-aipavq-nvq thaq nail ngaol.Aivq neq, mil tsaq bhai ivq dao daitsiq tsaq-ai thaq khi, maq dao lal nia ail.2 Heeqphaq Miqyail-olnaoq nail joiq jaq doiq bev bev ma neqiq moeq-u nee mail ivq khinaol neq, yanq yaq lao maq bhao lal-u nee mailjaol nail ngaol.3 Heeqphaq Miqyail-ol, eel jeq jeq lee khiul cuvq aq thel kav lal nail nee ovq tavqeel khaol thaoq nail ngaol.4 Thail hai ngaol-aoqnq tavq kov tavq bha jaol nailHeeqphaq Miqyail nequl cuvq nail aq thel khi eel khaol juq nee maq tsilbhaq aoq eeq jaiq nail ngaol.5 Heeqphaq Miqyail-olnaoq-i mail cavq bhiq cov bhiq nail phaq neqkhaq mao iq sanl ivq khinaoq nail uq huq thaoq nailil khaol il ma khaq mao iq sanlmeeq nail haol nail ngaol.

Tsiq eeq 94Tsaol-aq yaq iq sanl bhai yal khaq dal nail Heeqphaq Miqyail941 Heeqphaq Miqyail-ol, naol neqnl kovq bhiq nail gaq pevq nail ngaol.Nl kovq bhiq nail Miqyail-olnaoq nail aq bhaq bhi bhaq lee yaoq.2 Iq sanl bhai yal khaq dal nail gaq-ol, thul lal yaoq.Nee ma eeq nail heel nail juq bhaigeel-nvq nail khe-ai, yal khaq dal bhiq yaoq.3 Heeqphaq Miqyail-ol, khaq mao kev daihaq eiv nail tsaol-aq juq bhailavq khiq tsail tsail ail bhi jaol-ai haq nail-aiq.Khaq mao kev dai, bhi jaol nail-aiq.4 Aq yu juq neq, khaq mao kev dainee ma eeq daoq bhi ge-ai haq nail-aiq.Haq eiv nail tsaol-aq juq iq sanl mailnee ma eeq nail daoq teevq bhee aol nail ngaol.5 Heeqphaq Miqyail-olaq yu juq neq, naoq nail tsaol-aq juq bhainaoq peiv naoq leiv bhiq khinaoq nail jeq-e jaq-a juq bhaikhoeq bhiq jiovq bhiq nail ngaol.6 Aq yu juq neqmiq tsiq miq ma juq khi mailaq bhu aq ma maq bhao nail juq bhai heivq khinv juq nail mil khaoq bhai jaol naildaq-i juq bhai iq sanl, heivq nail ngaol.7 Aq yu juq niail hai ge nail ngaol:''Heeqphaq Miqyail nv juq bhai maq moel nia ail.Yaq kov nail Miqyail neq maq hel daiq ail'' daige nail ngaol.8 Yaq jaoq khaq lal miq thoiq juq-olsaol-nvq daiq yaoq.Khaq mao aq geel geel lal nail-aiq.9 Nga dao nail naq kov bhai teivq lavq-a nail gaq neqmaq gaiq nia ail laiq.Nga dao nail maiv neev bhaiteivq lavq-a nail gaq neq, maq moel nia ail laiq.10 Yu nail jeq-e jaq-a iq sanl bhaikhoeq bhiq jiovq bhiq nail gaq neqnul juq bhai iq sanlkhoeq lavq jiovq lavq nail maq ngel ail laiq.Tsaol-aq yaq iq sanl bhainee noeq nee kha saol bhiq nail gaq neqnee noeq nee kha aol nail gaq maq ngel ail laiq.11 Aq yu juq-i mailnoeq thaq-ai thaq nail phaq bhaiHeeqphaq Miqyail heeq nia nail ngaol.Aq yu juq-i mail noeq nail phaq neqaq nieivq ngaol dai, aivq heeq nia nail ngaol.12 Heeqphaq Miqyail-olnaoq-i mail saol bhiq khiaol thaq kovq thaq cavq bhiq cov bhiq nail bhaiya daq-a nail juq neqgeeq laoq eeq nail ngaol.13 Tsaol-aq al juqhaq eiv nail tsaol-aq juq bhaibhi ga bhoel ail nail haq bhoilkhaq duq maq duq gaq dan-u kev daihaq nail aoq nail phaq ya jel ail dainaol aivq bhai hel daiq phail bhiq nail ngaol.14 Khul khi mail dai ngal-aqHeeqphaq Miqyail neqaivq nail tsaol-aq juq bhai maq khaonq ha ail.Aivq nail jeq-e jaq-a juq bhai iq sanlhaoq naol naol kovq maq kovq bhiq ail.15 Aq tsaq aq daol daol dai yal khaq dal nail phaqteevq pov gaoq jiav lal nail ngaol.Nee ma aq see aq daol daol nail juq iq sanl mailal nail haoq nao tsao the nail ngaol.16 Khaq sil gaq ngal jaol nail phao thul phaol khihaq eiv nail tsaol-aq juq bhai lav tsoiq nail-aiq.Khaq sil gaq ngaq-ai phao phaoq khiaq doil phaq nl nail juq bhai lav tsoiq nail-aiq.17 Mal dil Heeqphaq Miqyail ngaq bhaimaq tsao jao-ai lavq-al kheel nul-uqngal lavq tsail mail luq daol bhai ya sil ail nail ngaol.18 Heeqphaq Miqyail-olngal aq khil naoq gaoq khiga tsuq ail-aoq nial dai, noeq-u phaonaoq-i mail gaoq haq goil gaiq-a nail phaqngaq bhai tsiq thul lavq-a nail ngaol.19 Ngal nee ma lavq khoel bhai khaoq laol-u phaonaol ngaq bhai nee sal bhi ya lavq-a nail ngel-i maillavq khiq tsail lal-a nail ngaol.20 Maq tsaq maq daol dai uv thaiq nail juq neq"Miqyail nv juq phao jaol naol" daige nia naol laiq.Aq yu juq nail aol juq neqgoiq bhaoq bhaoq nail phaq bhee nail ngaol.21 Aq yu juq neqtsaq nail daol nail juq bhai lav tsoiq khioeq bal maq aol nail juq bhai iq sanlsil nail bha kev dai, yal khaq dal bhiq nail ngaol.22 Thail hai ngaol-aoq, Heeqphaq Miqyail neqngaq nail haq bhoilivq nail tsao-uvq duq pevq nail ngaol.Ngaq nail Miqyail neqhel daiq phail lavq nail lov phail pevq nail ngaol.23 Miqyail neqaq yu juq-i mail nl-a nailhaq eiv nail phaq bhai nl kovq bhiq khiaq yu juq nail oeq bal bhaq da neeaq yu juq bhai lav luq lav seil bhiq nail ngaol.Nga dao nail Heeqphaq Miqyailmal dil lav luq lav seil bhiq nail ngaol.

Tsiq eeq 95Heeqphaq Miqyail bhai tsiq eeq khi nal daiq nail ganl951 Lal yaoq.Heeqphaq Miqyail bhai tsiq eeq tsiq heel bhel.Nga dao bhai hevq kovq lavq-a nail lov phail bhailavq khiq teevq tsail gul bhel.2 Tsiq eeq tsiq eeq ailaivq nail siv tavq bhai aol lai bhel.Lavq khiq teevq tsailtsiq eeq nail daoq sel gul gil bhel.3 Khul khi mail dai ngal-aqHeeqphaq Miqyail neqbhaq aoq eeq nail Miqyail pevq khimiqyail juq iq sanl nail kov tavq bhaibhaq aoq eeq jaiq nail Heeqphaq pevq nail ngaol.4 Aivq neqnavq dee dee nail mil tsaq daoq thaoq nee mailmoe dee dee nail gaoq jaoq uq huq bha kev daimil tsaq teevq heeq heeq lao bhaiuv thaiq nail ngaol.5 Aivq neqaivq-i mail teivq-ai thaq nailiq yaq iq ma bhai maq khaiqaivq nail aq lavq-i maillav sav-ai thaq nail mil tsaq aq gee bhai maq khaiquv thaiq nail ngaol.6 Lal yaoq.Aivq bhai gaol beiv khi uq huq thaoq bhel.Nga dao bhai teivq lavq-a nailHeeqphaq Miqyail nail siv tavq bhaipeevq ceevq kov doiq doiq bhel.7 Khul khi mail dai ngal-aq, aivq neqnga dao nail Miqyail pevq nail ngaol.Nga dao juq neqaivq-i mail hel daiq phail lavq khibhi jaq bhi daol lavq-a nail yaol juq pevq nail ngaol.Aivq-i mail ge nail daoq bhaiyanq gaol nal daiq gil yaoq.8 Heeqphaq Miqyail niail hai ge nail ngaol:"Mal daq tsal hail dai khaoq bhai jiav nailMeiq lil bhaq dai khul nailul cuvq eel bev aq jail bhainul juq nail aq phiq aq bhal juq-i mailnee ma gaol-a nail khe-ainul juq nee ma thaq gaol.Aq-u n gaol, aq yu juq-i mailnl-a nail khe-ai, thaq nl.9 Aq yu juq neqaq yu juq nail haq bhoilngaq-i mail nl-a nail juq bhaiya moel gaq khi ngaol-aoqjaol duq al dao bhaingaq-ai laonq daiq-a nail ngaol.10 Ngal liq tsel kovq bhee daiaq yu juq bhai nee ma phail khiniail hai ge-a nail ngaol:'Aq yu juq nee ma lavq khoel bhaikhaq mao iq sanl laiq ail khingaq nail gail khaol bhaimaq heeq nia-ail' dai, ge-a nail ngaol.11 Al heel ngel-i mailngal aq yu juq bhainee ma phail nail lavq khoel nee'Nul juq ngaq nail gaq naq naq duq bhaiteevq thal-iq maq ya aol lai ail' daige ceiv bhiq-a nail ngaol" daige bhiq-a nail ngaol.

Tsiq eeq 96Miq yail juq iq sanl nail kov tavq bhai Heeqphaq pevq nail Miqyail961 Heeqphaq Miqyail bhaidaoq sel aq sivq gul bhiq yaoq.Mil tsaq yaq iq sanl mail, daoq sel gul khiHeeqphaq Miqyail bhai tsiq eeq yaoq.2 Heeqphaq Miqyail bhai daoq sel gul bhiq yaoq.Aivq nail aq mil bhai tsiq eeq yaoq.Aivq-i mail hevq kovq lavq naillavq khiq tsail nail geeq laoq daoq bhaiyaoq n yaoq n nee ge gaiq bhiq yaoq.3 Jeq-e jaq-a juq iq sanl bhaiaivq nail seiq leiq khaoq sail maq khaiqtsaol-aq yaq juq iq sanl bhaiaivq-i mail noeq-u maq dov nail phaqnl-ai thaq nail juq maq khaiqge gaiq ge moel bhiq yaoq.4 Heeqphaq Miqyail neqeeq dee heel dee dee nail gaq pevq khitsiq eeq geel-nvq dee deeheeq phaq ail tsaq nail ngaol.Aivq neq, miq yail juq iq sanl nee maq tsilgee sil khi ev heeq phaq ail tsaq nail gaq ngaol.5 Yu nail jeq-e jaq-a nail miq yail juq neqmaol khoel teevq-eel ngaol.Thail hai ngaol-aoq, Heeqphaq Miqyail neqnq tavq teivq-a nail ngaol.6 Seiq leiq khaoq sailaivq nail teevq jaoq jiav nail ngaol.Al ovq tavqbhaq aoq khi mail meeq nail jaq nail phaq iq sanlaivq nail uq huq thaoq nail il khaol il ma bhaiteevq bhee jiav nail ngaol.7 Mil tsaq kov tavq bhai jaol nailtsaol-aq juq iq sanl mailHeeqphaq Miqyail bhai tsiq eeq tsiq heel yaoq.Aivq nail bhaq aoq seiq leiq khaoq sail bhaitsiq eeq tsiq heel yaoq.8 Heeqphaq Miqyail bhai geel-nvq nail khe-aiseiq leiq khaoq sail bivq dei-eiq.Laol bhiq nail phaq oil khiaivq nail uq huq thaoq nail il khaol nailkhainl lavq khoel bhai aol lai yaoq.9 Heeqphaq Miqyail nail meeq nail haol nail phaqseiq leiq khaoq sail eeq nail ngel-i mailaivq bhai uq huq thaoq yaoq.Mil tsaq yaq juq iq sanl mailaivq nail siv tavq bhai gee sil khi aq juq juq yaoq.10 Jeq-e jaq-a juq iq sanl bhai"Heeqphaq Miqyail uv thaiq nail ngaol" daige gaiq bhiq yaoq.Aivq neq, mil tsaq bhaiivq dao dai bhi ivq khimaq ngaoq luv kivq ail.Al ovq tavq, tsaol-aq yaq iq sanl bhaitsaq nail daol nail lavq khoel neeyal khaq dal nail ngaol.11 Nq tavq khi mail mil tsaq lavq khiq tsail dei-eiq.Iq yaq iq ma khi mailal nail lavq khoel bhai jaol nail juq iq sanl mailaq thel aq kav kav dai gul dei-eiq.12 Dai khaoq khi mail al nail lavq khoel khekhal jaol nail juq iq sanl maillavq khiq tsail dei-eiq.Haq tsoiq bhai doevq nailaq bhaol juq iq sanl maillavq khiq tsail khi gul dei-eiq.13 Heeqphaq Miqyail nail siv tavq bhaial hai nl dei-eiq.Khul khi mail dai ngal-aq, aivq neqmil tsaq yaq juq bhai yal khaq dal nail dai khiyavq kha lee-a nail ngaol.Aivq neq, mil tsaq yaq juq bhaitsaq nail daol nail phaq-i mail yal khaq dal khijeq-e jaq-a juq bhai iq sanlmal dil tsaq nail phaq-i mailyal khaq dal nail ngaol.

Tsiq eeq 97Eeq jaiq nail Heeqphaq pevq nail Miqyail971 Heeqphaq Miqyail uv thaiq nail ngaol.Mil tsaq yaq juq iq sanl maillavq khiq tsail dei-eiq.Iq yaq iq ma nail daol bhaq bhaijaol nail juq iq sanl mail lavq khiq tsail dei-eiq.2 Nq dil khi mail nav tsee deel phaq neqaivq bhai jaol jaoq-ai thaq nail ngaol.Aivq-i mail uv thaiq nail phaq neqdaol coev deel phaq-i maildaoq thaoq thaoq-ai thaq nail ngaol.3 Miq jaq neq, aivq nail siv tavq phao ail khinee jiav jiav nail juq bhai poiv ha gil nail ngaol.4 Aivq nail nq meivq nail aq bhaq neqmil tsaq bhai bhaq nail ngaol.Al bhai ya moel-u phaomil tsaq yaq juq gee sil khiaq juq juq nail ngaol.5 Mil tsaq iq sanl bhaiuv thaiq nail gaq pevq nailHeeqphaq Miqyail nail siv tavq bhaigaoq jaoq juq neq, bhaiq haoq khe-aiphaq gil lai nail ngaol.6 Nq tavq neqaivq tsaq nail daol nail ganl bhai ge gaiq bhiq khitsaol-aq yaq iq sanl mailaivq nail seiq leiq khaoq sail bhai ya moel nail ngaol.7 Thaoq phaoq aq ma maol khoel bhaiuq huq thaoq nail juq iq sanl mailya haq sil nail ngaol.Aqyu juq neqganl maq tsoiq nail miq yail juq bhainee ma eeq nail ngaol.Thail hai ngaol-aoq, miq yail juq iq sanl mailHeeqphaq Miqyail nail siv tavq bhaiya gaol beiv gil nail ngaol.8 Heeqphaq Miqyail-olnaoq-i mail yal khaq dal nail phaq bhaiYeiq lul saiq laiq meenq yaq juq gaiq khilavq khiq tsail nail ngaol.Yul dav mil khaoq bhai jiav nailmeenq juq iq sanl lavq khiq tsail nail ngaol.9 Khul khi mail dai ngal-aqHeeqphaq Miqyail-ol, naol neqmil tsaq kov tavq bhaieeq jaiq heel jaiq nail gaq pevq nail ngaol.Yu nail miq yail juq nee maq tsiluv thaiq nail bhaq aoq iq sanl eeq nail ngaol.10 Heeqphaq Miqyail bhai gaiq-a nail juq-olhaqeiv nail phaq bhai bhe yaoq.Aivq neq, aivq nail tsaol-aq juq nail doevq yeel bhaihel daiq phail bhiq khihaq eiv nail tsaol-aq juq nail aq lavq nee iq sanlhevq kovq bhiq nail ngaol.11 Aq bhaq bhaq nail phaq neqtsaq nail daol nail juq nailkov tavq bhai jiav khilavq khiq tsail nail phaq neqnee ma aq see aq daol juq nailkovq tavq bhai jiav nail ngaol.12 Tsaq nail daol nail tsaol-aq juq-olHeeqphaq Miqyail nail lavq khoel bhailavq khiq tsail khiaivq nail meeq nail haol nailaq mil bhai tsiq eeq yaoq.

Tsiq eeq 98Mil tsaq bhai uv thaiq nail Heeqphaq Miqyail981 Heeqphaq Miqyail bhaidaoq sel aq sivq gul bhiq yaoq.Khul khi mail dai ngal-aq, aivq neqnoeq-u maq dov nail phaq nl nail ngaol.Aivq nail lavq mal lavq nail bhaq aoq nee maq khaiqmeeq nail haol nail aq lavq nee maq khaiqgaq lai-a nail ngaol.2 Heeqphaq Miqyail neqaivq-i mail hevq kovq nail phaq bhaibhi heeq nia khiaivq nail tsaq nail daol nail phaq bhai iq sanljeq-e jaq-a juq nail siv tavq bhaiphao daiq bhiq-a nail ngaol.3 Aivq neq, Il saq leiq lal nail jeq-e jaq-a bhaigaoq haq goil gaiq-a nail phaq khi mailsal jial ivq nail phaq maq nioil peivq ail.Yaoq dao yaoq-ao nee jaol nailtsaol-aq juq iq sanl mailnga dao nail Miqyail-i mailhevq kovq lavq nail phaq bhaiya moel-a nail ngaol.4 Mil tsaq yaq juq iq sanl mailHeeqphaq Miqyail bhai lavq khiq teevq tsail gul yaoq.Daoq sel juq gul khilavq khiq tsail nail lavq khoel neeaivq bhai tsiq eeq yaoq.5 Dil-nvq deeq khi Heeqphaq Miqyail bhaitsiq eeq nail daoq sel gul yaoq.Dil-nvq nail aq thel bhi dov lal yaoq.6 Nq bho khi mail tsil lil jiiv khi tsiq eeq yaoq.Heeqphaq Miqyail nail siv tavq bhailavq khiq teevq tsail gul yaoq.7 Iq yaq iq ma khi mailal nail lavq khoel bhaikhal jaol nail phaq iq sanl mailaq thel aq kav kav dai gul dei-eiq.Mil tsaq khi mailmil tsaq bhai khal doevq nail phaqiq sanl mail gul dei-eiq.8 Ul cuvq laol jaol juq lavq pav teiv khigaoq jaoq juq iq sanl maillavq khiq tsail dei-eiq.9 Heeqphaq Miqyail nail sivtavq bhai al hai nl dei-eiq.Khul khi mail dai ngal-aq, aivq neqmil tsaq yaq juq bhai yal khaq dal nail dai khiyavq kha lee-a nail ngaol.Miltsaq yaq juq bhaitsaq nail daol nail phaq-i mail yal khaq dal khijeq-e jaq-a juq bhai iq sanlaq see aq daol daol dai, yal khaq dal nail ngaol.

Tsiq eeq 99Meeq nail haol nail Heeqphaq Miqyail991 Heeqphaq Miqyail uv thaiq nail ngaol.Tsaol-aq yaq juq aivq bhai gee sil khiaq juq juq dei-eiq.Aivq neq, Kheiq lul bheiq nail kov tavq bhaijaol deel nail ngaol.Mil tsaq luv luv dai, dao dei-eiq.2 Heeqphaq Miqyail neqYeiq lul saq laiq meenq bhai eeq nail ngaol.Aivq neq, tsaol-aq yaq juq iq sanl bhaiuv thaiq nail ngaol.3 Jeq-e jaq-a juq iq sanl maileeq dee heel dee dee khigee sil nail lavq khoel neeev heeq phaq ail tsaq nailaivq nail aq mil bhai tsiq eeq dei-eiq.Aivq nail aq mil neqmeeq nail haol nail ngaol.4 Bhaq aoq eeq nail Heeqphaq-olnaol neq, tsaq nail daol nail phaq bhainee ma tsaq khi al bhai teivq-a nail ngaol.Naol Il saq leiq lal nail mil khaoq bhaidaol coev dai yal khaq dal khitsaq nail daol nail phaq bhi ivq-a nail ngaol.5 Nga dao nail Heeqphaq Miqyail bhaitsiq eeq tsiq heel yaoq.Aivq nail aq khil tsaoq thaq duq nail siv tavq bhaigaol beiv khi uq huq thaoq yaoq.Aivq neq, meeq nail haol nail gaq pevq nail ngaol.6 Maol seiq khi mail Aq loq neqaivq nail phil ma pevq nail ngaol.Saq meq lal iq sanl aivq nail aq mil bhaikhul nail teevq gaq pevq nail ngaol.Aq yu juq Heeqphaq Miqyail bhai gul-u phaoaivq ge kovq bhiq-a nail ngaol.7 Aivq neq, aq yu juq bhainq dil il khel lavq khoel needaoq ge tsaoq bhiq-a nail ngaol.Aq yu juq iq sanlaivq nail aol thaq kovq thaq khi mailaivq-i mail bivq-ai thaq nailaol daoq kovq daoq bhaitsao the-a nail ngaol.8 Nv juq nail Heeqphaq Miqyail-olnaol neq, naoq nail tsaol-aq juq bhaige kovq bhiq-a nail ngaol.Aq yu juq bhaioeq bal phaiq bhiq nail gaqpevq khi ngaol-aoqnl laiq-u phaoyal khaq dal bhiq nail gaq iq sanl pevq nail ngaol.9 Nga dao nail Heeqphaq Miqyail bhaitsiq eeq tsiq heel yaoq.Aivq nail meeq nail haol nailgaoq jaoq kov tavq bhaaivq bhai uq huq thaoq yaoq.Khul khi mail dai ngal-aqnga dao nail Heeqphaq Miqyail neqmeeq nail haol nail ngaol.

Tsiq eeq 100Tsiq eeq nail daoq sel1001 Mil tsaq yaq juq iq sanl mailHeeqphaq Miqyail bhai lavq khiq tsail khi gul yaoq.2 Heeqphaq Miqyail bhailavq khiq teevq tsail uq huq thaoq yaoq.Lavq khiq tsail nail daoq sel juq gul khiaivq nail siv tavq bhai aol lai yaoq.3 Heeqphaq Miqyail neqMiqyail pevq nail ngaol dai, heeq kivq yaoq.Aivq neq, nga dao juq bhaiteivq lavq-a nail gaq pevq khinga dao juq neqaivq nail tsaol-aq juq pevq nail ngaol.Aivq-i mail hel daiq phail lavq nailyaol juq khe-ai iq sanl dul nail ngaol.4 Tsiq eeq tsiq eeq ailuq huq thaoq nail il khaol naillol gov bhai aol lai yaoq.Tsiq eeq tsiq heel khikhainl lavq khoel bhai aol lai yaoq.Aivq bhai geeq laoq bhiq khiaivq nail aq mil bhai tsiq eeq yaoq.5 Khul khi mail dai ngal-aqHeeqphaq Miqyail neq, meeq nail ngaol.Aivq-i mail gaoq haq goil gaiq-a nail phaq neqnq maq maq luv hal yeel ivq khisal jial ivq nail phaq iq sanlteevq yeel nee teevq yeel ivq nail ngaol.

Tsiq eeq 101Heeqphaq nail daoq ma sal jialDaq bhil nail daoq sel1011 Heeqphaq Miqyail-ol, ngal neqnaoq-i mail gaoq haq goil gaiq-a nail phaq khitsaq nail daol nail phaq bhaidaoq sel gul nail ngaol.Naoq nail siv tavq bhai daoq sel gul khitsiq eeq nail ngaol.2 Ngal oeq bal thaq duq maq jiav daiyaol phaol khi doevq nail ngaol.Naol khaq mao ngal jaol nail bhayavq kha lee nail-aiq.Ngal neq, ngaq nail il khaol lavq khoel bhaiaq haol haol dai doevq jaol-a nail ngaol.3 Maq meeq maq jaq nail phaq bhaingal khaq mao iq sanl maq hel daiq ail.Gail khaol gail bheeq bheeqail-a nail juq nail ganl bhai iq sanl bhe khiaq yu juq nee, khul maq tavq.4 Ngal neq, tsaq nail daol nail phaq bhailav pov lav phal nail juq nee khul maq tavq.Haq eiv nail phaq nail aq jail bhai maq jaol ail.5 Il khaiq tavq nail juq nail seiq leiq khaoq sail bhaiaq tsi tsu dai, lav cov nail juq bhaingal bhi naq lai nail ngaol.Nee ma eeq nail heel nail juqbhai iq sanl maq ol bhiq ail.6 Ngal neq, mil khaoq niil khaoq khesal jial ivq nail tsaol-aq bhai hal pov khingaq-ai nee bhi jaol lal nail ngaol.Oeq bal thaq duq maq jiav nail juq bhai taivq-ailngaq nail ganl bhi nl nail ngaol.7 Goiq bhaoq bhaoq nail tsaol-aq juq neqngaq nail il khaol bhai maq ya jaol ail.Aq meeq maq ngel nail bhaiaq meeq tavq nail tsaol-aq juq iq sanlngaq nail siv tavq bhai maq ya jaol ail.8 Nv juq nail mil khaoq lavq khoel khejaol nail haq eiv nail tsaol-aq juq bhaingal yaoq n yaoq n nee lav cov khiaq yu juq iq sanl bhaiHeeqphaq Miqyail nail meenq nee the ha nail ngaol.

Tsiq eeq 102Aq kovq maq jiav lal-a nail teevq gaq-i mail hal-a nail geeq laoq hal daoqGaq doil doil khi haq nail aoq nail phaq bhai ya daq nail gaq-i mail Heeqphaq Miqyail
         jaol nail bha lal khi hal-a nail geeqlaoq hal daoq.1021 Heeqphaq Miqyail-olngaq-i mail hal nail geeq laoq hal daoq bhainal daiq lavq yaoq.Ngaq-i mail gul nail bhainal daiq lavq yaoq.2 Ngal haq nail aoq nail phaq kev lee-u phaonaoq nail maiv phaoq thaq tsiq phaol lavq.Ngal khul-u phao, nal daiq khilavq tsail mail ge kovq lavq yaoq.3 Khul khi mail dai ngal-aqngaq nail doevq yeel neqmiq khoiq khe-ai, peivq ail khingaq nail aq maol iq sanlmiq jiiv khe-ai, poiv jaq thail thaiq nail ngaol.4 Ngal neq, jaol hal maq dov daimoeq gaq khe-ai haq khuq khuq lai khiaq jal jaq movq nail nee ma maq aol ail.5 Ngal aq thel aq kav kav daigul gul ail jaol khihaq eeq nail kov tavq bhaibav kov covq ail teevq-eel nial.6 Ngal neq, haq tsoiq haq yal bhaijaol nail ov ngavq khe-ai maq khaiqil khaol aq peiv aq leiv bhai jaol nailkaoq buv khe-ai maq khaiq, dul ail nial.7 Ngal neq, iq thaiq-u phaomaq iq thaiq kol leevq dai haq nail ngaol.Ngal neq, khaol poiv kov tavq bhaiteevq maol taivq-ailgaq naq naq thail thaiq nailkeivq avq khe-ai, dul nail ngaol.8 Ngaq bhai nee jiav jiav nail juq neqteevq n n lao khal ge movq ail ge khingaq bhai iq khail yavq nail ngaol.9-10 Naoq-i mailnee ma phail dee dee nail phaq bhaq da neengal khaq lail bhai aq jal khe-aiya jaq nail ngaol.Ngal daol nail ul cuvq bhai iq sanlmaiv bhil nee kheq khi ya daol nail ngaol.Naol neq, ngaq bhai tsiq dil lavq khiliv kha lavq-a nail ngaol.11 Ngaq nail doevq yeel neqkivq hail lail ma phao kheaq haiq khe-ai, dul nail ngaol.Ngal neq, moeq gaq khe-aihaq khuq khuq lai nail ngaol.12 Thail hai ngaol-aoqHeeqphaq Miqyail-ol, naol neqnq maq maq luv hal yeel uv thaiq nail ngaol.Naoq nail aq mil neqteevq yeel nee teevq yeel ivq nail ngaol.13 Naol thul khiYeiq lul saq laiq meenq bhai gaoq haq nail ngaol.Meenq al meenq bhaigaoq haq gaiq-a nail aq yanqtsaq lal-aoq nail ngaol.Yanq niil yanq neqtsaq nail aq yanq pevq nail ngaol.14 Khul khi mail dai ngal-aqnaoq nail yaq kav juq neqYeiq lul saq laiq meenq cov ail khi ngaol-aoqgaoq gaiq-a-ai haq nail ngaol.Meenq al meenq aq peiv aq leiv ailjiav khi ngaol-aoqgaoq gaoq haq-ai haq nail ngaol.15 Yu nail jeq-e jaq-a juq iq sanl mailHeeqphaq Miqyail nail aq mil bhai gee sil khimil tsaq kov tavq khe heeqphaq juq iq sanl mailaivq nail bhaq aoq bhai gee sil nail ngaol.16 Khul khi mail dai ngal-aqHeeqphaq Miqyail neqYeiq lul saq laiq meenq bhaigaoq cov meeq khiaivq nail seiq leiq khaoq sail nee dov lal nail ngaol.17 Aivq neqkhul maq jail nail tsaol-aq juq nailhal daoq bhai nal daiq khiaq yu juq-i mail hal nailgeeq laoq hal daoq bhaige kovq bhiq nail ngaol.18 Heeqphaq Miqyail-i mailnl-a nail ganl juq bhaiyaq hao khedoevq lee jaol lee nail juq nail haq bhoilgevq thaq gai yaoq.Al hai gevq thaq gai nail bhaq da neeaq yu juq aivq bhai tsiq eeq nail ngaol.19-20 Thaonq bhaibhi nieivq bhoel-ai thaq nail juq-i mailmeel nail aq thel bhainal daiq nail dai khi maq khaiqbhi heivq nail dai khi dal ceiv-ai thaq nail juq bhaibhi jel ail nail dai khi maq khaiqHeeqphaq Miqyail neqnq tavq kov tavq bha jiav nailaivq nail meeq nail haol nail jaol duq nee mailhel daiq kha-ai leevq nail ngaol.Aivq neq, nq tavq kov tavq nee mailmil tsaq bhai hel daiq nail ngaol.21-22 Milkhaoq doi dai jaol nail juq khitsaol-aq munl munl ma juq iq sanl mailjil lal nail nee ovq tavqHeeqphaq Miqyail bhai uq huq thaoq lal-u phaoYeel ovq gaoq jaoq kov tavq bhaiaivq nail aq mil gul gaiq bhiq nail ngaol.Yeiq lul saq laiq meenq bhai iq sanlaivq nail seiq leiq khaoq sail bhai tsiq eeq nail ngaol.23 Ngal aq kovq maq jiav lal khi ngaol-aoqHeeqphaq Miqyail neqngaq nail gaq bhai oil ha lavq khingaq nail yeel bhi nil lee lavq nail ngaol.24 Thail hai ngaol-aoqngal aivq bhai geeq laoq niail hai hal-a nail ngaol:"Nq maq maq luv hal yeel doevq nailngaq nail Miqyail-olngal joiq maoq maq maoq lai-u nee mailngaq nail doevq yeel bhai thaq oil kovq lavq.25 Naol neq, aq-u nee mailmil tsaq bhai bhi ivq khinaoq nail aq lavq-i mailnq tavq bhai teivq-a nail ngaol.26 Al nvq phaq neqaq gaq aq doi khe-aiaq pheq aq daoq daoq ail khipeivq ail boev ail khi ngaol-aoqnaol neq, khaq mao iq sanl doevq jaol nail ngaol.Naol neq, aq gaq aq doi aq khai liv ha khe-aial nvq phaq bhai liv ha nail ngaol.27 Thail hai ngaol-aoq, naol neqkhaq mao iq sanl phal lal nail maq bhao ail.Aq doevq doevq nail phaq iq sanlteevq thal-iq, gil lai nail maq bhao ail.28 Naoq nail yaq kav juq nail yaq juqgee sil duq maq jiav dai, ya doevq nail ngaol.Aq yu juq nee mailyavq kha lee thaq nail yaq juq iq sanlnaoq nail siv tavq bhaibhee lovq lal" dai, hal-a nail ngaol.

Tsiq eeq 103Heeqphaq Miqyail-i mail gaoq haq goil gaiq-a nail phaqDaq bhil nail daoq sel1031 Ngaq nail nee ma-olHeeqphaq Miqyail bhai geeq laoq bivq yaoq.Ngaq nail lavq khoel bhaikhal jiav nail yaoq phaq yaoq-ao neeaivq nail meeq nail haol nail aq mil bhaigeeq laoq bivq yaoq.2 Ngaq nail nee ma-olHeeqphaq Miqyail bhai geeq laoq bivq yaoq.Aivq-i mail bivq lavq-a nail geeq laoq juq bhaithaq nioil peivq dei-eiq.3 Aivq neq, ngaq nail oeq baliq sanl bhai phaiq lavq khingaq nail nal goel juq iq sanl bhaibhi meeq lai lavq nail ngaol.4 Aivq neq, ngaq bhaisil nail lavq khoel nee hevq kovq lavq khigaoq haq goil gaiq-a nail phaq-i mailleel jaoq lavq nail ngaol.5 Aivq neq ngaq bhaiaq meeq phaq bivq lavq khijoel ma khe-ai gaq bhi kav lavq-a nail ngaol.6 Heeqphaq Miqyail neqbhi khoeq bhi jiovq nail juqjaol nail phao jaol khitsaq nail daol nail lavq khoel neeaq yu juq bhai ovq nail phaq bivq-a nail ngaol.7 Aivq neqaivq-i mail noeq-ai thaq nail phaqMaol seiq bhai phao daiq bhiq khiaivq-i mail nl-a nail ganlIl saq leiq lal nail jeq-e jaq-a juq bhaibhi moel-a nail ngaol.8 Heeqphaq Miqyail neq, gaoq haq nia khinee ma maq phail daiol tsaol nail nee ovq tavqgaoq haq goil gaiq-a nail phaqbhee lovq nail ngaol.9 Aivq neq, khaq mao iq sanloeq bal thaq khi maq jaol ail.Khaq mao kev dai nee ma phail phail ail maq jaol ail.10 Nga dao juq-i maildaq geel-nvq nail oeq bal maq bhi daq lavq-al.Nga dao juq naillaiq nail tsa nail phaq jiav nail khe-ai iq sanlmaq bhi daq lavq-al.11 Khul khi mail dai ngal-aqnq tavq mil tsaq gaiq laq moe nail khe-aiaivq-i mail gaoq haq goil gaiq-a nail phaq neqaivq bhai gee sil khi ev nail juq nail haq bhoilmoe nail ngaol.12 Nl ma dov khoeq khi mailnl ma ga khoeq eq nail khe-aiaivq neq, nga dao khi oeq bal bhaibhi eq ail lavq-a nail ngaol.13 Aq bhu juq neqyaq miq yaq yov bhai gaoq haq gaiq-a nail khe-aiHeeqphaq Miqyail neqaivq bhai gee sil khi ev nail juq bhaigaoq haq gaiq-a nail ngaol.14 Nga dao nail aq maol bhaikhal hai teivq-a nail daiaivq heeq nia khinga dao mil tsaq pevq nail bhaiaivq maq nioil peivq ail.15 Nga dao nail doevq yeel neqmoeq gaq khe-ai, dul nail ngaol.Nga dao juq neq, haq tsoiq khe aqeiv khe-aieeq lal eiv lal nail ngaol.16 Lil moel bhoe lal-u phaoaq eiv neq, bhoe khal-aivq nail khe-aial bhai yaq hao teevq pov maq ya moel yaoq-aol.17-18 Thail hai ngaol-aoqHeeqphaq Miqyail bhai gee sil khiev nail juq nail haq bhoilaivq-i mail bivq-a nailgaoq haq goil gaiq-a nail phaq neqnq maq maq luv hal yeel ivq nail ngaol.Aivq nail daoq ma sal jial bhai hel daiq phail khiaivq nail ya tsao the nail phaq bhaisal jial ivq nail lavq khoel neetsao the nail juq nail haq bhoil iq sanlaivq nail tsaq nail daol nail phaqaq yu juq nailaq jievq lil heel bha kev dai kev nail ngaol.19 Heeqphaq Miqyail neqaivq nail joiq jaq doiq bev bev manq tavq kov tavq bha bhi jiav-ai thaq khiiq sanl bhai uv thaiq nail gaq pevq nail ngaol.20 Bhaq aoq eeq nail nq tavq gaq khoel juq-olHeeqphaq Miqyail bhai tsiq eeq yaoq.Nul juq aivq nail daoq bhai nal daiq khiaivq-i mail khoel nail phaq bhainl nail juq pevq nail ngaol.21 Aivq nee ma tsaq nail khe-aiaivq nail ganl nl nailnq tavq gaq khoel munl munl ma juq-olHeeqphaq Miqyail bhai tsiq eeq yaoq.22 Aivq-i mailkhal uv thaiq kev-a nail bhai jaol nailaivq-i mail teivq-ai thaq nail yaoq phaq yaoq-ao neeHeeqphaq Miqyail bhai tsiq eeq yaoq.Ngaq nail nee ma-olHeeqphaq Miqyail bhai geeq laoq bivq yaoq.

Tsiq eeq 104Teivq-a nail gaq bhai tsiq eeq nail daoq sel1041 Ngaq nail nee ma-olHeeqphaq Miqyail bhai geeq laoq bivq yaoq.Ngaq nail Heeqphaq Miqyail-olnaol neq, eeq dee heel dee dee khibhaq aoq khi mail seiq leiq khaoq sailaq gaq aq doi doi nail khe-aidoi-nq thaq nail ngaol.2 Naol neq, aq bhaq bhaiphail khaoq heel ma doi nail khe-aidoi-nq thaq khinq tavq bhai saiq gov khe-aihe thao-ai thaq nail ngaol.3 Nq tavq bha jiav nail ul cuvq kov tavq bhainaoq nail il khaol cov dav-ai thaq nail ngaol.Nq dil bhai naoq nail moeq phaq lav laoq dan khilil moel bhai jeeq nail ngaol.4 Naol neq, lil moel juq bhaidaoq cavq gaiq nail juq khe-ai maq khaiqnq meivq juq bhai yaq kav khe-ai maq khaiqyuq nail ngaol.5 Naol neq, mil tsaq niil heeq bhaiteevq thal-iq maq bhi dao lal daiaivq nail daoq thaoqaq meeq-ai lav ivq-ai thaq nail ngaol.6 A bhai nee ngal-aqmil tsaq bhai iq yaq iq ma-i mailaq gaq aq doi doi nail khe-aibhi doi-a nail ngaol.Ul cuvq iq sanl, gaoq jaoq juq bhaihe pheeq-a nail ngaol.7 Naol daoq bivq-u phaoul cuvq juq tsaoq peivq gil-a nail ngaol.Ul cuvq juq neqnaoq nail nq jaiq aq thel bhaiya gaiq-u phaolavq tsail mail, il khal-aivq-a nail ngaol.8 Ul cuvq juq gaoq jaoq nee mailgavq laovq bha il khal leevq khinaoq-i mail aq yu juq nail haq bhoillainq-ai thaq nail jaol duq bhaiil bhoel-aivq-a nail ngaol.9 Mil tsaq niil heeq bhaiyaq hao teevq pov ul cuvq maq ya deq pheeq dainaol neq, ul cuvq maq deq dav lal nia nailmil khaiq lav sav-ai thaq nail ngaol.10 Naol neq, gavq laovq bhaiul cuvq eel bev bhi dov lal khigaoq jaoq juq nail gaiq laq bhailaol jaol khe-ai bhi il lee-a nail ngaol.11 Ul cuvq al juq neqhaq tsoiq jaiq yaq juq nail haq bhoildaol nail ul cuvq pevq nail ngaol.Haq tsoiq khe moeq phaq lal jieiv juq iq sanlul cuvq moevq khi maq ya haq ail.12 Aq jail khe jiav nailaq bhaol nail lavq meiv kov tavq bhaikeivq avq juq aq kheel kheel khi gul nail ngaol.13 Naol neq, nq tavq nee mail gaoq jaoq juq bhaimaoq-aol bhi aol lee nail khe-aimil tsaq neq, naoq nail geeq laoq juq bhaiteevq bhee teevq lovq ya nail ngaol.14 Naol neqtsu nail jaiq yaq jaq nail haq bhoilmoeq gaq juq bhai maq khaiqtsaol-aq yaq jaq nail haq bhoilheeq laoq gaoq jal juq bhai maq khaiqbhi doevq lal-a nail ngaol.Al heel ngel-i mailtsaol-aq yaq juq neqheeq laoq gaoq jal juq ya kha jaq khi15 yovq gavq nail nee ma lavq khiq tsail lal daiaq heeq tsil ju nail ul lul bhai maq khaiqmaiv phaoq aq nuq bhi nuq lal nail haq bhoilsaqloq aq tseel bhai maq khaiqgaq bhi aol nail haq bhoilkhaq mul juq bhai maq khaiqnaol bhi ya lee-a nail ngaol.16 Heeqphaq Miqyail-i mailkha-ai thaq nail aq bhaol juq pevq nailLeiq bhaq noq gaoq jaoq bhai doevq nailmiq huq aq bhaol juqmaoq-aol teevq bhee teevq lovq ya nail ngaol.17 Aq bhaol al juq bhaikeivq avq juq neq, aq kheel kheel khieel yav aq phul juq iq sanlmiq huq aq bhaol bhai aq kheel kheel nail ngaol.18 Haq tsoiq khe civq meiv juqgaoq jaoq kov tavq bha jaol khilov phail ov cavq juq iq sanllov mav khaoq bhaoq bhaitsaoq uvq-ai thaq nail ngaol.19 Miqyail-ol, naol neqaq yanq bhai lav bhao nail dai khibha la bhai teivq-a nail ngaol.Nl ma neq, aivq ya ga bhoel ail nailaq yanq bhai heeq nia nail ngaol.20 Naol neq, nq kiv phao teivq khinq kiv nail aq yanq bhai neqhaq tsoiq jaiq yaq juq dov lal nail ngaol.21 Aq kovq maq jiav lal-a nail al laq jaq sil juq neqaq jal hal pov jaq-u phao, geeq nail ngaol.Aq yu juq neqnaoq-i mail bivq-a nail aq jal bhai hal pov jaq khi22 nl ma dov lal-u phaoyovq gavq nail jaol duq bhai kovq ail khigaoq iq thaiq ail nail ngaol.23 Aq-u phao, tsaol-aq yaq juq neqyovq gavq nail ganl nl nail dai khi dov lal khikivq hail hail lee-u kev dai, nl nail ngaol.24 Heeqphaq Miqyail-olnaoq-i mail teivq-a nail juq neqmao dee dee nail ngaol.Nee noeq nee kha aol dee dee khial juq iq sanl bhai teivq-a nail ngaol.Mil tsaq neqnaoq-i mail teivq-a nail phaq nee bhee nail ngaol.25 Maq ge gil tsaol nailul cuvq khe jaiq yaqmaol ma maol yaq jaol nail haq bhoileeq dee dee nail iq yaq iq ma jiav nail ngaol.26 Iq yaq iq ma bhailaovq laovq ma juq tsao nail ngaol.Naoq-i mail teivq-a nailul cuvq lavq khoel bhai jaol nailLeiq bhel daq baiv yaoq al maol iq sanlul cuvq daoq thaoq bhaiaol tavq tavq nail ngaol.27 Jaiq yaq al juq iq sanl mailaq yanq kev lal haq neqaq jal ya jaq nail haq bhoilnaoq bhai ya juq nail ngaol.28 Naol aq yu juq bhai bhi jaq-u phaoaq yu juq ya jaq khinaoq nail aq lavq aq jal bivq-u phaoaq yu juq nee khaol sil nail ngaol.29 Thail hai ngaol-aoqnaol aq yu juq nee mailmaiv phaoq tsiq phaol-u phaoaq yu juq gee sil lal bhiq khiaq doevq doevq nail phaq oil kovq bhiq-u phaoaq yu juq sil khi khaq lailgaoq pevq kovq ail nail ngaol.30 Naol aq doevq doevq nail phaqjiiv bhoel bhiq-u phaoiq sanl mail doevq lal-a nail ngaol.Naol mil tsaq kov tavq khekhal jaol khal doevq nail iq sanl bhaiaq sivq sivq daiteevq pov gaoq lav phal-a nail ngaol.31 Heeqphaq Miqyail nailseiq leiq khaoq sail neqnq maq maq luv hal yeelbhaq nail ngaol dei-eiq.Heeqphaq Miqyail neqaivq-i mail teivq-ai thaq nailyaoq phaq yaoq-ao nee bhailavq khiq tsail dei-eiq.32 Aivq mil tsaq bhai hel daiq-u phaodao lal nail ngaol.Gaoq jaoq juq bhai lav tuv-u phaomiq khoiq dov lal nail ngaol.33 Ngal neq, teevq yeel gil daiHeeqphaq Miqyail bhai daoq sel gul khiaq doevq khal doevq-u kev daingaq nail Miqyail bhai tsiq eeq nail ngaol.34 Ngal Heeqphaq Miqyail nail lavq khoel bhailavq khiq tsail-u phaongaq-i mail daoq sel oil dov nail bhaiaivq nee khaol bhi sil movq ail nial.35 Oeq bal yaq juq neqmil tsaq nee oil ha nail bhai ya daq dei-eiq.Haq eiv nail tsaol-aq juq iq sanlpeivq ail boev ail gil dei-eiq.Ngaq nail nee ma-olHeeqphaq Miqyail bhai geeq laoq bivq yaoq.Haq leiq lul yaq.

Tsiq eeq 105Heeqphaq Miqyail khi mail aivq nail tsaol-aq juq1051 Heeqphaq Miqyail bhai tsiq eeq yaoq.Aivq nail aq mil bhai gul yaoq.Aivq-i mail nl-a hal-a nail ganl juqjeq-e jaq-a juq iq sanl bhai ge gaiq bhiq yaoq.2 Aivq bhai daoq sel gul yaoq.Daoq sel gul khi aivq bhai tsiq eeq yaoq.Aivq-i mail nl-a nailnoeq-u maq dov nail ganl iq sanl mailge gaiq bhiq yaoq.3 Aivq nail meeq nail haol nail aq mil bhainee ma eeq yaoq.Heeqphaq Miqyail bhai hal pov nail juq-ollavq khiq tsail yaoq.4 Heeqphaq Miqyail khiaivq nail bhaq aoq bhai hal pov yaoq.Aivq nail siv tavq bhaikhaq mao iq sanl jaol yaoq.5-6 Miqyail nail yaq kav pevq nailAq bhaq laq haq nee mailyavq kha lee thaq nail yaq juq-olaivq-i mail tsel dov-a nailYaq kov nail aq jievq liq dee juq-olaivq-i mail nl daiq lavq-a nailnoeq-u maq dov nail ganl bhai maq khaiqbhi heeq bhi moel nail phaq bhai maq khaiqyal khaq dal lavq-a nail phaq bhai maq khaiqnoeq kev noeq moel yaoq.7 Aivq neq, nga dao nailHeeqphaq Miqyail pevq nail ngaol.Aivq nail yal khaq dal nail phaq neqmil tsaq niil teevq heeq heeq lao nail haq bhoil ngaol.8 Aivq neq, aivq nail daoq ma sal jial bhainq maq maq luv hal yeel noeq thaq khiaivq-i mail jaq-ai thaq nail sal jial bhai iq sanljeq-e aq hinl yeel bhee dai, noeq thaq nail ngaol.9 Noeq thaq nail al neqAq bhaq laq haq bhaibivq-a nail daoq ma sal jial khiIl cav nee jaq-a nail sal jial pevq nail ngaol.10 Al ovq tavq, Yaq kov nee iq sanldaoq ma sal jial jaq-a nail ngaol.Daoq ma sal jial al neqnq maq maq luv hal yeel ivq khiIl saq leiq lal jeq-e nail haq bhoil ngaol.11 Sal jial al neq, aivq niail hai jaq-a nail ngaol:"Ngal nul juq bhai Khaq naq mil khaoq bivq naol.Nul juq mil khaoq al khaoqjaiq bhoil ya nail ngaol" dai, jaq-a nail ngaol.12 Aivq sal jial jaq-u phao, aivq nail tsaol-aq juqyu nail mil khaoq bhai mi cil jaol khidaq-i pevq thail thaiq nail ngaol.13 Aq yu juq neqteevq dao nee teevq dao maq khaiqmil khaoq teevq khaoq nee teevq khaoq maq khaiqtsao pov tsao phal-a nail ngaol.14 Thail hai ngaol-aoq, Heeqphaq Miqyail neqaq yu juq bhai lav tsoiq daiteevq gaq bhai iq sanl, maq bivq nl al.Aq yu juq nail haq bhoilheeq phaq juq bhai niail hai daoq bivq-a nail ngaol:15 "Ngaq-i mail tsel dov-ai thaq nail juq bhaithaq thoiq tsi.Ngaq nail haq bhoil ge dan nail juq bhai iq sanlaq doil phaq thaq nl" daidaoq bivq-a nail ngaol.16 Aivq neq, aq yu juq nail mil khaoq bhaimoevq nail sivq nail phaq bhi kev lee khijaq nail daol nail phaq bhi peivq ail gil-u phao17 yaq kav khe-ai, bhi gaoq jaq-a nail Yaol sai bhaiaq yu juq nail iq moeq neeIl jil tuv mil khaoq bhai khoel gai aivq-a nail ngaol.18-19 Yaol sai-i mail iq moeq-u neege-ai thaq nail khe-aimaq pevq lal nail gaiq laiq bhaiYaol sai nail aq khil hail cav bhi phee thaiq khiaivq nail leel khaol bhai iq sanlhail bhi deivq-a nail ngaol.Al neq, Miqyail-i mail laonq daiq nail phaq bhaigaq lai-a nail ngaol.20 A bhai nee ngal-aqjeq-e jaq-a juq bhai uv thaiq nail Il jil tuv heeq phaqYaol sai bhai thaonq nee mailphaiq dov bhiq-a nail ngaol.21 Heeqphaq al gaq neq, Yaol sai bhaiaivq nail haol bhaiuv thaiq nail bhaq aoq av bhiq khimil khaoq khe il daoq maoq gaiq iq sanl bhaibhi hel daiq phail-a nail ngaol.22 Il jil tuv heeq phaq nailganl nl nail juq nail kov tavq bhaidaoq bivq nia nail aq ivq jiovq khimil khaoq khe aq ivq juq bhaicavq bhiq cov bhiq nail gaq iq sanl pevq nail ngaol.23 Aq-u phao, Yaq kov nail phaq yaq ma yaqIl jil tuv mil khaoq bha kev lal khiHaq mav nail mil tsaq bhaidaq-i khe-ai jaol lal-a nail ngaol.24 Heeqphaq Miqyail-i mailaivq nail tsaol-aq juq bhi jeq bhi mao lal khiaq yu juq bhai nee jiav jiav nail juq nee maq tsilgaq bhi kav jaiq lal-a nail ngaol.25 Aivq neq, Il jil tuv tsaol-aq juqaivq nail tsaol-aq juq bhai bhi bhe lal dainee ma lav phal bhiq-a nail ngel-i mailaivq nail tsaol-aq juq bhai aq doil nl nail dai khimaoq bhaoq nl nail ngaol.26 A bhai nee ngal-aq, aivq neqaivq nail yaq kav Maol seiq khiaivq-i mail tsel dov-a nail Aq loq bhaikhoel gai-aivq-a nail ngaol.27 Al nvq gaq neqIl jil tuv mil khaoq yaq juq bhaibhi heeq bhi moel nail phaq nl daiq bhiq khiHaq mav nail mil tsaq bhainoeq-u maq dov nail phaq iq sanlnl daiq bhiq-a nail ngaol.28 Heeqphaq Miqyail neqmil khaoq teevq khaoq khaoq lao nav tsee daibhi pevq ail-a nail ngaol.Thail hai ngaol-aoqIl jil tuv mil khaoq yaq juq neqaivq nail daoq bhai maq nal daiq al.29 Aivq neq, aq yu juq nail laol jaol juq bhaiaq sivq bhi pevq ail khidel gil khal jaol nail juq bhi sil gil-a nail ngaol.30 Aq yu juq nail mil tsaq bhaiphaq yaq dov dee dee lal khiheeq phaq nail iq thaiq duq bha kev daiphaq yaq jaol bhee gil-a nail ngaol.31 Heeqphaq Miqyail daoq bivq-u phaoyaol heel khi mail yaol thaol juqmil khaoq teevq khaoq khaoq laobhee gil lal-a nail ngaol.32 Aivq neq, mil khaoq al khaoq bhaimaoq-aol nail gal duq ol lov bhi ga lee khinq meivq tsaoq teivq bhi teivq lal-a nail ngaol.33 Aq yu juq nail aq heeq tsil ju nail aq jiav khiheeq guq aq bhaol juq bhailav cov gil bhiq-a nail nee ovq tavqmil khaoq khaoq lao khe doevq nailaq bhaol juq bhaibhi ga luq bhi gaq seil gil-a nail ngaol.34 Aivq daoq bivq-u phaomao dee dee khi maq ge gil tsaol nailnoel bhoel juq ga kha lee khi35 mil khaoq khe khal jiav nailniul seq deel aq bhaol juq jaq gil khiaq heeq al lu juq iq sanl keivq jaq gil-a nail ngaol.36 Aivq neq, Il jil tuv mil khaoq lavq khoel kheiq moeq il moeq bhao-a nail yaq yov juq bhaibhi sil gil-a nail ngaol.37 A bhai nee ngal-aqIl saq leiq lal nail jeq-e jaq-a juq bhaiIl jil tuv mil khaoq neehevq dol-aivq-a nail ngaol.Aq yu juq neqphul heel-i mail lav sav-ai thaq nailaq maol bhai goe nail phaq iq sanloil dol aivq-a nail ngaol.Aq yu juq nail lavq khoel bhaigaq bhaq nail juq maq aol ail.38 Il jil tuv nail tsaol-aq juq neqaq yu juq bhai gee sil khiaq yu juq dov ail-u phaolavq khiq tsail nail ngaol.39 Heeqphaq Miqyail neqaivq nail tsaol-aq juq nail kov tavq bhainq dil-i mail lav haiq bhiq khinq kiv li ma phao aq bhaq bhi bhaq nail haq bhoilmiq jaq bivq-a nail ngaol.40 Aq yu juq-i mail hal nail khe-aiaivq nq maiq laiq ma juq phaiq gai-aivq-a nail ngaol.Aq yu juq ya jaq bov dainq tavq khe khaq mul bhi jaq-a nail ngaol.41 Aivq neq, lov phail bhai phao-u phaoul cuvq dov lal khi, tsal hail dai kav bhailaol jaol khe-ai il lee-a nail ngaol.42 Khul khi mail dai ngal-aq neqaivq nail yaq kav Aq bhaq laq haq bhaibivq-ai thaq nail meeq nail haol nail sal jial bhainoeq thaq nail ngaol.43 Al heel ngel-i mail, aivq neqaivq nail tsaol-aq juq bhailavq khiq teevq tsail hevq dol aivq-a nail ngaol.Aivq-i mail tsel dov-a nail al juq iq sanllavq khiq tsail nail lavq khoel nee gul gul ailail-a nail ngaol.44 Aivq neq, aq yu juq bhaiyu nail jeq-e jaq-a nail mil tsaq juq bivq khiaq yu juq neq, yu nail dai yal khi yal gaol juqya gil-a nail ngaol.45 Al hai nl bhiq-a nail neqaivq nail tsaol-aq juqaivq nail ya tsao the nail phaq bhai bhi tsao the khiaivq nail aol thaq kovq thaq bhai iq sanlbhi nal daiq nail haq bhoil ngaol.Haq leiq lul yaq.

Tsiq eeq 106Heeqphaq Miqyail aivq nail tsaol-aq juq nail kov tavq bhai meeq nail ngaol1061 Haq leiq lul yaq.Heeqphaq Miqyail neqmeeq nail ngel-i mailaivq bhai tsiq eeq bhel.Aivq-i mail gaoq haq goil gaiq-a nail phaq neqnq maq maq luv hal yeel ivq nail ngaol.2 Khaq sil gaq aivq-i mail nl-a nailbhaq aoq eeq nail ganl juq bhaige dov gil nia nail-aiq.Khaq sil gaq neq, aivq pevq nail bhai geel-nvq daitsiq eeq gil nia nail-aiq.3 Daol coev dai doevq khiaq tsaq aq daol daol daikhaq mao iq sanl nl nail haq nail juq neqgeeq laoq eeq nail ngaol.4 Heeqphaq Miqyail-olnaoq nail tsaol-aq juq bhaigaoq haq gaiq-a bhiq-u phaongaq bhai iq sanl, noeq kev lavq yaoq.Aq yu juq bhai hevq kovq bhiq-u phaongaq bhai iq sanl, tsao jao-ai lavq yaoq.5 Naoq-i mail tsel dov-ai thaq nail juqbhao lee ya lee nail bhai bhi moel lavq yaoq.Naoq nail tsaol-aq juq lavq khiq tsail nail bhaiteevq gaq khe-ai, bhi tsail lavq yaoq.Al ovq tavq, naoq nail jaiq bhoil ovq nail juq neeteevq gaq khe-ai naoq bhai bhi tsiq eeq lavq yaoq.6 Nv juq neqaq phiq aq bhal juq khe-ai oeq bal nl khihaq eiv nail phaq iq sanl nl-a nail ngaol.7 Nv juq nail aq phiq aq bhal juq neqIl jil tuv mil khaoq bhaiHeeqphaq Miqyail-i mail nl-a nailnoeq-u maq dov nail phaq bhaimaq gov heeq nia ail.Aq yu juq bhai mao dai pov bhi moel-a nailgaoq haq goil gaiq-a nail phaq bhainioil peivq-a nail ngaol.Al ovq tavqiq yaq iq ma aq nel nail aq jail-aiaivq bhai lav tsoiq-a nail ngaol.8 Thail hai ngaol-aoq, aivq neqaivq nail bhaq aoq bhi dov lal nail haq bhoilaivq nail aq mil bhai juq khiaq yu juq bhai hevq kovq bhiq-a nail ngaol.9 Aivq neqiq yaq iq ma aq nel bhai khaq bhiq-u phaogee lee del dai, gee lai-a nail ngaol.A bhai nee ngal-aqaivq nail tsaol-aq juq bhaigee lee del deel iq yaq iq ma bhaiya ail ceiv dai, hel daiq bhiq-a nail ngaol.10 Aivq neqaq yu juq bhai bhe nail juq nailaq lavq lavq khoel neehevq kovq bhiq khinee jiav jiav nail juq nailaq lavq lavq khoel nee iq sanlul kovq bhiq-a nail ngaol.11 Aq yu juq bhai nee jiav jiav nail juq nequl cuvq bhai deq pheeq heivq gil-a nail ngaol.Teevq gaq iq sanl maq jel ail-al.12 Aq-u phaoaivq nail tsaol-aq juq neqdaoq ma sal jial bhainee ma thaq tsaol nail nee ovq tavqaivq bhai tsiq eeq tsiq heel khidaoq sel gul-a nail ngaol.13 Thail hai ngaol-aoqaq yu juq aivq-i mail nl-a nail ganl juq bhailavq tsail mail nioil peivq khiaivq-i mail ge nail bhaimaq daonq dai jaol-a nail ngaol.14 Aq yu juq haq tsoiq haq yal bhai jaol-u phaoyovq gaq nail nee khaol teevq sil nl khiMiqyail bhai laonq daiq-a nail ngaol.15 Al heel ngel-i mailaivq aq yu juq-i mail hal nail phaq bivq-a nail ngaol.Thail hai ngaol-aoqaq yu juq bhai niaoq lal nia nail nal goelbhi nal lai-a nail ngaol.16 Tsal hail dai kav khegaq naq yavq tsoel juq bhaiaq yu juq Maol seiq bhai maq khaiqHeeqphaq Miqyail nailmeeq nail haol nail yaq kavAq loq bhai maq khaiqnee khaol maq sil dai, daoq govq dov-a nail ngaol.17 Aq-u phao, mil tsaq gaol pav lal khiDaq taq bhai maq khaiqAq bhil lanq khi aivq nail munl juq bhai maq khaiqmoevq bhoel-a nail ngaol.18 Miq jaq neqaq yu juq nail haoq nao the thail thaiq nailhaq eiv nail juq nail kov tavq bhai ga dav khipoiv ha gil-a nail ngaol.19 Il saq leiq lal nail tsaol-aq juq neqSil naq gaoq jaoq nail aq jail bhai heel nee mailniaoq nel niaoq yaq nail maol khoel teivq khiuq huq thaoq-a nail ngaol.20 Aq yu juq neqMiqyail nail seiq leiq khaoq sail bhaimoeq gaq jaq nail niaoq nel nail maol khoel neephal-a nail ngaol.21 Il jil tuv mil khaoq bhaieeq dee dee nail ganl nl khiaq yu juq bhaihevq kovq bhiq-a nail Miqyail bhainioil peivq-a nail ngaol.22 Il jil tuv mil khaoq bhai khiiq yaq iq ma aq nel bhaiaivq-i mail nl-a nail ganl juq neqnoeq-u maq dov nail ganl juq pevq nail ngaol.23 Al heel ngel-i mail, Heeqphaq Miqyail neqaivq nail tsaol-aq juq bhai lav cov gil naol daige bhiq-a nail ngaol.Thail hai ngaol-aoqaivq-i mail tsel dov-ai thaq nailyaq kav Maol seiq neqaivq nail siv tavq bhai jaol khithaoq hal-a nail ngel-i mailnee ma phail khi ngaol-aoqaq yu juq bhai maq lav cov bhiq-al.24 Aq-u phao, aq yu juqhel daiq meeq nail Khaq naq mil khaoq bhaihel daiq theq-a nail ngaol.Khul khi mail dai ngal-aqaq yu juq Heeqphaq Miqyail nail daoq ma sal jial bhainee ma maq thaq tsaol nail ngel-i mail ngaol.25 Aq yu juq neqyovq gavq nail gaq naq yavq tsoellavq khoel bhai jaol khidaoq govq dov-a nail ngaol.Heeqphaq Miqyail nail daoq bhai maq nal daiq-al.26-27 Al heel ngel-i mail, aivq neqaq yu juq bhai sal jial niail hai jaq-a nail ngaol.Tsal hail dai kav bhaibhi sil naol dai maq khaiqaq yu juq nee mailyavq kha lee thaq nail yaq juq bhaiyu nail jeq-e jaq-a juq jaol nail bhabhi peivq ail gil dai maq khaiqjaq-a nail ngaol.28 A bhai nee ngal-aq, aq phiq aq bhal al juqBhaq lal dai mil-ai thaq nailthaoq phaoq aq ma maol khoel-aiPeiq gul lal gaoq jaoq bhai uq huq thaoq khiaq doevq maq doevq nail miq yail juq bhailaol bhiq sail bhiq-a nail phaq jaq-a nail ngaol.29 Aq yu juq al hai nl-a nail bhaq da neeHeeqphaq Miqyail nee ma phail lal khiniaoq lal nail nal goel bhi nal lai-a nail ngaol.30 Thail hai ngaol-aoq, Phil naq hal thul khioeq bal nl-a nail juq bhai yal khaq dal-u phaonal goel meeq lai-a nail ngaol.31 Aivq-i mail nl-a nail bhaq da neetsaq nail daol nail gaq ngaol daitsaol-aq yaq juq, teevq yeel nee teevq yeelkhaq mao iq sanl noeq kev nail ngaol.32 Aq phiq aq bhal juq neqMeiq lil bhaq laol jaol aq jail bhaiHeeqphaq Miqyail bhainee ma gaoq phail lal dai, nl-a nail ngaol.Aq yu juq bhaq da neeMaol seiq haq nail aoq nail bhai ya daq-a nail ngaol.33 Aq yu juq Maol seiq bhainee ma nal dee dee lal bhiq heeq phaq ailnl bhiq-a nail ngel-i mailaivq maq saol-nvq dai, daoq ge-a nail ngaol.34 Aq yu juq neqKhaq naq mil khaoq khejeq-e jaq-a juq bhai lav cov yaoq daiHeeqphaq Miqyail-i mailkhoel nail khe-ai, maq nl al.35 Thail hai ngaol-aoqa bhai khe jaol nail tsaol-aq juq nee mailhevq pheel maol pheel jaq khiaq yu juq nail aol saol kovq nailhaoq nao tsao the-a nail ngaol.36 Aq yu juq neq, yu nail jeq-e jaq-a nailthaoq phaoq aq ma maol khoel juq bhaiuq huq thaoq nail ngel-i maillavq phee bhai phee lai-a nail khe-aiphee gil lai-a nail ngaol.37 Aq yu juq neqyovq gavq nail yaq miq yaq yov juq bhailaol bhiq nail jaiq yaq khe-aineivq bhai laol bhiq-a nail ngaol.38 Aq yu juq neqyovq gavq nail yaq miq yaq yovoeq bal maq aol nail juq bhaiaq sivq heivq dov khiKhaq naq mil khaoq khethaoq phaoq aq ma maol khoel juq bhailaol bhiq-a nail ngaol.Aq sivq al bhaq da neemil khaoq bhai bhi jiivq bhi cavq lal-a nail ngaol.39 Al hai nl-a nail bhaq da neeyovq gavq bhai yovq gavq lav jiivq lav cavq khiHeeqphaq Miqyail nail siv tavq bhaimai maq lal khe-ai dul nail ngaol.40 Al heel ngel-i mail, Heeqphaq Miqyail neqaivq nail tsaol-aq juq bhai nee ma phail khiaivq nail jaiq bhoil ovq nail juq bhaibhe-a nail ngaol.41 Aivq neq, aq yu juq bhaiyu nail jeq-e jaq-a juq nailaq lavq lavq khoel bhai khaonq ha bhiq khinee jiav jiav nail juq-i mail bhi uv thaiq-a nail ngaol.42 Aq yu juq neqnee jiav jiav nail juq-i mailbhi khoeq bhi jiovq khiaq yu juq-i mail uv thaiq nail kov-uvq bhaiya jaol-a nail ngaol.43 Heeqphaq Miqyail neqaq yu juq bhai mao dai povhevq kovq bhiq khi ngaol-aoqaq yu juq neqaivq bhai khaq mao iq sanl lav tsoiq-a nail ngaol.Al ovq tavq, aq yu juq nail oeq bal bhaq da neeluq ail seil ail-a nail ngaol.44 Thail hai ngaol-aoqaq yu juq gul-u phao, aivq gaiq khiaq yu juq-i mail haq nail aoq nail phaq bhaq da neeaq yu juq bhai gaoq haq bhiq-a nail ngaol.45 Aivq neqaq yu juq nail haq bhoil saol-nvq khidaoq ma sal jial bhainoeq kev noeq moel-a nail ngaol.Aivq-i mail gaoq haq goil gaiq-a nail bhaq da neenee ma phail nail phaq peivq ail-a nail ngaol.46 Aq yu juq bhainieivq-ai thaq nail juq nail nee ma bhaigaoq haq gaiq-a nail nee maoil bhoel bhiq-a nail ngaol.47 Nv juq nail Heeqphaq Miqyail-olnv juq bhai hevq kovq lavq yaoq.Naoq nail meeq nail haol nail aq mil bhaitsiq eeq kivq dai maq khaiqnaoq bhai nee ma eeq kivq dai maq khaiqnv juq bhaiyu nail jeq-e jaq-a juq nail lavq khoel neetsel dov lavq yaoq.48 Il saq leiq lal nail Heeqphaq Miqyail bhaiyanq gaol nee nq maq maq luv hal yeeltsiq eeq bhel.Tsaol-aq yaq juq iq sanl mail"Aqmiq" dai, ge dei-eiq.Haq leiq lul yaq.
         
            

         
      

   
      
         107
Tsiq eeq 107Tsiq eeq nail haoq gavq ngaq pav teevq pav 107-150Heeqphaq Miqyail meeq nail bhai tsiq eeq nail ganl1071 Heeqphaq Miqyail neqmeeq nail ngel-i mail, aivq bhai tsiq eeq bhel.Aivq-i mail gaoq haq goil gaiq-a nail phaq neqnq maq maq luv hal yeel ivq nail ngaol.2-3 Nee jiav jiav nail juq nail aq lavq lavq khoel neeHeeqphaq Miqyail-i mail ul kovq dov lavq khinl ma dov khoeq ga khoeq lavq tsel lavq mal phao jaol nailyu nail jeq-e jaq-a nail lavq khoel neetsel dov bhiq-a nail bhai ya daq-a nail juqal nail ganl bhai ge dov yaoq.4 Teevq pav ga nav juqgail khaol maq jiav nail haq aiq mil dai bhaitsao tsao ail jaol nail ngaol.Aq yu juq neq, yovq gavq jaol lai nail haq bhoilmeenq teevq meenq bhai iq sanlmaq hal pov moel nia ail.5 Aq yu juq neqmoevq nail sivq nail bhai ya daq khigaq teevq peivq ail maq aol daipevq ail-a nail ngaol.6 Aq yu juq bhaial hai haq nail aoq nail phaq kev lee khiHeeqphaq Miqyail bhai"Tsao jao-ai lavq yaoq" dai, gul-u phaoaivq aq yu juq bhai haq nail aoq nail lavq khoel neehevq dov bhiq-a nail ngaol.7 Aivq neqaq yu juq ya jaol lai nail meenq bhaigail khaol teevq lao tsaoq hevq daiqjaol bhiq-a nail ngaol.8 Aqyu juqHeeqphaq Miqyail bhai tsiq eeq dei-eiq.Khul khi mail dai ngal-aqaivq aq yu juq bhaigaoq haq goil gaiq-a bhiq khinoeq-u maq dov nail ganl juqnl daiq bhiq-a nail ngaol.9 Aivq neq, ul cuvq moevq nail juq bhaiul cuvq bhi daol bov nail ngaol.Moevq nail sivq nail juq bhai iq sanlaq meeq phaq teevq bov bhi jaq nail ngaol.10 Teevq pav ga nav juq neqnav tsee deel jaol duq bhai jaol khihail cav-i mailbhi phee thaiq-ai thaq nail lavq khoel neehaq nail aoq nail bhai ya daq-a nail ngaol.11 Khul khi mail dai ngal-aq, aq yu juq neqHeeqphaq Miqyail nail daoq bhaimaq nal daiq daieeq dee heel dee dee nail gaq-i mailaq yu juq nail haq bhoillainq-ai thaq nail phaq bhaihel daiq theq-a nail ngel-i mail ngaol.12 Al heel ngel-i mail, aivq aq yu juq bhaiganl aq kav bhi nl dee dee-a nail ngaol.Ga tsuq ail khi ngaol-aoqaq yu juq bhai teevq gaq ailhe thul bhiq nail gaq maq jaol ail.13 Aq yu juq bhaial hai haq nail aoq nail phaq kev lee khiHeeqphaq Miqyail bhai"Tsao jao-ai lavq yaoq" dai, gul-u phaoaivq aq yu juq bhai haq nail aoq nail lavq khoel neehevq dov bhiq-a nail ngaol.14 Aivq neq, aq yu juq bhainav tsee deel jaol duq nail lavq khoel neehevq dol lavq bhiq khi, aq yu juq bhaiphee thaiq-ai thaq nail hail cav juq bhaihe ceiv he leiv bhiq-a nail ngaol.15 Aqyu juqHeeqphaq Miqyail bhai tsiq eeq dei-eiq.Khul khi mail dai ngal-aqaivq aq yu juq bhaigaoq haq goil gaiq-a bhiq khinoeq-u maq dov nail ganl juqnl daiq bhiq-a nail ngaol.16 Aivq neqgiq heel nail lol gov bhai ngaoq khoi khihail cav juq bhai he ceiv he leiv bhiq-a nail ngaol.17 Teevq pav ga nav juq neqyaq jaoq khaq lal miq thoi juq pevq nail ngel-i mailMiqyail bhai lav tsoiq-a nail ngaol.Aq yu juq, yovq gavq-i mail nl-a nailoeq bal bhaq da neehaq nail aoq nail phaq bhai ya daq-a nail ngaol.18 Aq yu juq neqjaq nail daol nail phaq bhaihel daiq movq nail nee ma maq aol daisil nail lol gov aq jail bhai kev ail-a nail ngaol.19 Aq yu juq bhaial hai haq nail aoq nail phaq kev lee khiHeeqphaq Miqyail bhai"Tsao jao-ai lavq yaoq" dai, gul-u phaoaivq aq yu juq bhai haq nail aoq nail lavq khoel neehevq dov bhiq-a nail ngaol.20 Aivq neqdaoq bivq nail lavq khoel neeaq yu juq nail nal goel bhi meeq lai khiluq daol bhai maq ya aol ail daihevq dov bhiq-a nail ngaol.21 Aqyu juqHeeqphaq Miqyail bhai tsiq eeq dei-eiq.Khul khi mail dai ngal-aqaivq aq yu juq bhaigaoq haq goil gaiq-a bhiq khinoeq-u maq dov nail ganl juqnl daiq bhiq-a nail ngaol.22 Aq yu juqgeeq laoq eeq nail laol bhiq nail phaq laol bhiq khiaivq-i mail nl-a nail ganl juq bhailavq khiq tsail nail lavq khoel needaoq sel gul dei-eiq.23 Teevq pav ga nav juq neqiq yaq iq ma bhai laovq jeeq khia phao nia phao ya jaq ya daol daiganl nl jaq keivq daol nail ngaol.24 Aq yu juqHeeqphaq Miqyail-i mailnl-ai thaq nail ganl juq khiiq yaq iq ma nail kov tavq bhainoeq-u maq dov nail ganl juq bhai iq sanlya moel-a nail ngaol.25 Aivq daoq bivq-u phaolil moel lil ma juq bhoe lal khieel khaol juq thaoq lal-a nail ngaol.26 Laovq juq neqlil moel-i mail bhi tsiq dil khiul cuvq aq navq bhai bhi ga nevq ail nail ngaol.Aq yu juq, al hai sil nail phaq bhai ya moel-u phaogee sil dee dee lal bhiq khigaq teevq peivq ail maq aol daipevq ail-a nail ngaol.27 Aq yu juq neqjil pheeq bov nail tsaol-aq juq khe-aiga tsuq ail-a nail ngaol.Aq yu juq-i mail heeq nia nail phaq iq sanlaq nieivq teevq-eel ngaol.28 Aq yu juq bhaial hai haq nail aoq nail phaq kev lee khiHeeqphaq Miqyail bhai"Tsao jao-ai lavq yaoq" dai, gul-u phaoaivq aq yu juq bhai haq nail aoq nail lavq khoel neehevq dov bhiq-a nail ngaol.29 Aivq neqnq jaiq lil moel juq bhai bhi naq lai khieel khaol juq bhai neq, hee tsul daibhi pevq ail-a nail ngaol.30 Al hai lil moel juq naq lai-a nail ngel-i mailaq yu juq lavq khiq tsail nail ngaol.Aivq neqaq yu juq-i mail ail movq nail meenq bhaihel daiq phail khi hevq kev bhiq-a nail ngaol.31 Aq yu juqHeeqphaq Miqyail bhai tsiq eeq dei-eiq.Khul khi mail dai ngal-aqaivq aq yu juq bhaigaoq haq goil gaiq-a bhiq khinoeq-u maq dov nail ganl juqnl daiq bhiq-a nail ngaol.32 Aq yu juq neqtsaol-aq yaq juq jil lai duq bhai maq khaiqaq ivq aq tsu juq maoq bhaoq nl duq bhai maq khaiqaivq bhai tsiq eeq tsiq heel dei-eiq.33-34 Mil khaoq yaq juqhaq eiv nail bhaq da neeHeeqphaq Miqyail neqlaol jaol juq bhai gee lee del daibhi pevq ail khiul cuvq laol bev bhai iq sanlphee thaiq bhiq-a nail nee ovq tavqmil tsaq mil meeq bhaiganl maq tsoiq nail mil tsaqcavq devq bhi pevq ail dailav phal bhiq-a nail ngaol.35 Thail hai ngaol-aoqaivq neq, tsal hail dai kav bhaiNgaq kha juq bhi dov lal khiaq gee aq daoq daoq nail jaol duq bhai iq sanlul cuvq eel bev bhi dov lal-a nail ngaol.36 Jaol duq al juq bhaimoevq nail sivq nail juq bhi jaol-a nail ngaol.Aq yu juq iq sanlyovq gavq jaol nail meenq cov-a nail ngaol.37 Aq yu juq neq, yal gaol nl jaq khiaq heeq tsil ju nail aq bhaol kha-a nail nee ovq tavqaq heeq al lu juq mao dai ya-a nail ngaol.38 Heeqphaq Miqyail neqaivq nail tsaol-aq juq bhaigeeq laoq bivq-a nail ngel-i mailyaq miq yaq yov juq mao gao lal khiaq yu juq nail niaoq nel juq bhai iq sanlmaq bhi theq ail daihel daiq phail bhiq-a nail ngaol.39 Aivq nail tsaol-aq juq neqbhi khoeq bhi jiovq khihaq nail aoq nail bhaq da neesunq ail khi ya haq sil-u phao40 aivq neqal hai khoeq bhiq jiovq bhiq nailaq ivq juq bhai bhe khigail khaol maq jiav nailtsal hail dai kav bhaibhi tsao ail nail ngaol.41 Thail hai ngaol-aoq, aivq neqhaq nail aoq nail juq bhai hevq kovq khiaq yu juq nail ildaoq bhai yaol juq khe-aibhi mao lal-a nail ngaol.42 Daol coev dai doevq nail tsaol-aq juq neqal hai ya moel-u phao, lavq khiq tsail nail ngaol.Thailhai ngaol-aoqhaq eiv nail tsaol-aq juq neqmoeq thaoq phee thaiq khi ya jaol nail ngaol.43 Nee noeq nee kha aol nail juq neqganl al juq bhainee ma lavq khoel bhai oil bhoel khiHeeqphaq Miqyail-i mailgaoq haq goil gaiq-a nail phaq bhaisaol-nvq dei-eiq.

Tsiq eeq 108Gaq lai nail haq bhoil hal nail geeq laoq hal daoqDaq bhil nail daoq sel1081 Miqyail-olngaq nail neema ivq dao dai jiav nail ngaol.Ngal daoq sel gul khi naoq bhai tsiq eeq nail ngaol.Ngaq nail neema-ol, noeq lal yaoq.2 Ngaq nail dil-nvqheeq ma heeq yaq juq-ol, noeq lal yaoq.Ngal nl ma bhai bhi noeq lal naol.3 Heeqphaq Miqyail-oltsaol-aq yaq juq nail gaol tsi bhaingal naoq-ai tsiq eeq nail ngaol.Al ovq tavqjeq-e jaq-a juq nail gaol tsi bhai iq sanlngal naoq bhai daoq sel gul khi tsiq eeq nail ngaol.4 Khul khi mail dai ngal-aqnaoq-i mail gaoq haq goil gaiq-a nail phaq neqnq tavq kov tavq nee jaiq dai maq khaiqnaoq-i mail sal jial ivq nail phaq neqnq dil bha kev dai maq khaiq, kev nail ngaol.5 Miqyail-ol, naol neqnq tavq kov tavq moe nail nee maq tsileeq jaiq heel jaiq nail ngaol.Naoq nail seiq leiq khaoq sailmil tsaq teevq heeq heeq lao bhaibhi bhaq lee dei-eiq.6 Naol gaiq-a nail tsaol-aq juqhevq kovq nail phaq ya dainv juq-i mail hal nail daoq bhai nal daiq lavq khinaoq nail lavq mal lavq nail bhaq aoq neenv juq bhai hevq kovq lavq yaoq.7 Miqyail neqaivq nail meeq nail haol nailjaol duq bhai jaol khiniail hai ge-ai thaq nail ngaol:"Ngaq nail tsaol-aq juq bhaiSeiq khunq meenqngal lavq khiq teevq tsail bhoil bhiq khiSul kov dai khaoq aq sal iq sanltsa daiq khi bhoil bhiq naol.8 Gil lav mil khaoq ngaq nail ngaol.Maq naq seiq mil khaoq iq sanl ngaq nail ngaol.Eil phaq leiq mil khaoqngaq nail genl dev nail uq tsaoq pevq khiYul dav mil khaoq neqngaq-i mail nieivq thaiq-ai thaq nailheeqphaq nail heel joiq niaoq pevq nail ngaol.9 Thail hai ngaol-aoqMaol bav mil khaoq neqngal aq maol jiivq nailthail phail phail ma khe-ai yuq naol.Eiq doq mil khaoq bhaingaq nail saiq naov tsaoq thaq khiPil lil tiv mil khaoq bhai iq sanlngal gaq lai-a nail ganlbhaq laoq kheq dai gul naol" daige-ai thaq nail ngaol.10 Miqyail-olivq dao dai, kaovq ivq-ai thaq nail meenq bhaikhaq sil gaq ngaq bhai hel aivq lavq nail-aiq.Eiq doq mil khaoq bhaikhaq sil gaq ngaq bhai hel aivq lavq nail-aiq.11 Naol nv juq bhaimal dil khaonq ha-aoq naol laiq.Nv juq nail genl dev munl munl ma nee mailgenl dev nail bha naol maq lee yaoq-aol laiq.12 Nee jiav jiav nail juq bhainv juq genl dev gaq kivq daitsao jao-ai lavq yaoq.13 Miqyail nv juq nee mail jaol haq neqnv juq gaq lai nail ngaol.Nee jiav jiav nail juq bhaiaivq genl dev gaq nail ngaol.

Tsiq eeq 109Haq nail aoq nail phaq bhai ya daq-a nail teevq gaq nail geeq laoq hal daoqDaoq sel gul nail juq nail aq ivq gaq bhai bhi heeq nia nail gal duq: Daq bhil nail
         daoq sel.1091 Miqyail-olngal naoq bhai tsiq eeq nail ngaol.Aq tsi tsu dai, thaq jaol lavq.2 Haq eiv nail tsaol-aq juq khigoiq bhaoq bhaoq nail tsaol-aq juq neqngaq bhai khal ge movq ail ge lal nail ngaol.Aq yu juq neq, ngaq nail ganl bhaigoiq bhaoq bhaoq nail daoq ge nail ngaol.3 Aq yu juq neqngaq nail ganl haq eiv nail phaq ge khikhul nail ganl maq jiav nail bhaidaoq doil ge thail thaiq nail ngaol.4 Ngal aq yu juq nail haq bhoilgaiq-a nail phaq nl bhiq khigeeq laoq hal tsao bhiq khi ngaol-aoqaq yu juq ngaq bhai daoq doil ge lal nail ngaol.5 Aq yu juq neqngaq-i mail nl nail aq meeq phaq bhaiaq doil phaq bivq kovq lavq khigaiq-a nail phaq bhai bhe nail phaqgaoq bivq kovq lavq-a nail ngaol.6 Ngaq bhai nee jiav jiav nail gaq bhaiyal khaq dal bhiq nail gaq tsel dov lavq yaoq.Al ovq tavqaivq bhai nee jiav jiav nail teevq gaqaivq bhai oeq bal bhi thaq yaoq.7 Aivq bhai aq meeq-ai tsao tsel khioeq bal bhi dov lal yaoq.Aivq-i mail geeq laoq hal nail phaq iq sanloeq bal nl nail phaq bhi pevq ail yaoq.8 Aivq nail doevq yeellavq tsail mail ya gil lai khiaivq nail jaol duq iq sanlyu teevq gaq bhai bivq dei-eiq.9 Aivq nail yaq miq yaq yov juqaq bhu maq jaol nail yaq bhi pevq ail khiaivq nail khaq ma iq sanlmiq tsiq miq ma bhi pevq ail dei-eiq.10 Aivq nail yaq miq yaq yov juq neqil khaol maq bhao dai aoq yav hal yaq pevq ail khiyovq gavq-i mail jaol nail il khaol aq peiv aq leiv neebhi the dov dei-eiq.11 Aivq-i mail gail jiov bavq nail juq neqaivq nail phul heel il daoq maoq gaiq iq sanl mailtsai dov gil bhiq khi, daq-i juq neqaivq-i mail khal nl dov-ai thaq nail iq sanloil gil bhiq dei-eiq.12 Teevq thal-iq aivq bhai gaoq haq nail gaq khiaq bhu maq bhao nail aivq nail yaq juq bhaihel daiq phail bhiq nail gaq thaq bhi jaol dei-eiq.13 Aivq nail jeq-e peivq ail boev ail dei-eiq.Aivq nail aq mil iq sanlaivq nee mail yavq kha lee thaq nail yaq juq bhaikev lee-u phao neqpeivq ail boev ail dei-eiq.14 Aivq nail aq bhal juq-i mailnl-a nail haq eiv nail ganl juq bhaiHeeqphaq Miqyail noeq kev noeq moel dei-eiq.Aivq nail aq ma nail oeq bal bhai iq sanlthaq phaiq bhiq dei-eiq.15 Heeqphaq Miqyail oeq bal al juq bhaikhaq mao iq sanl noeq kevnoeq moel bhiq yaoq dei-eiq.Aivq nail aq mil mil tsaq neebhi peivq ceiv ceiv ail dei-eiq.16 Khul khi mail dai ngal-aq, aivq neqteevq thal-iq gaoq haq gaiq-a nail nee mamaq aol lal bhiq ail.Haq nail aoq nail juq, nee ma cov nail juqgaq hal duq maq jiav nail juq bhaikhoeq heivq bhiq nail ngaol.17 Aivq neqiq khail yavq nail bhai ya lai nail khe-aiaivq nail aq maol iq sanliq khail yavq nail bhai ya daq dei-eiq.Aivq yu bhaigeeq laoq bivq nail nee ma maq aol nail khe-aiteevq gaq iq sanl aivq bhaigeeq laoq thaq bivq dei-eiq.18 Iq khail yavq nail phaq neqaq gaq aq doi doi nail khe-aiaivq doi-nq thaq nail ngaol.Aivq-i nail iq khail yavq nail phaq nequl cuvq khe-aiaivq nail aq maol lavq khoel bhai maq khaiqaq tseel khe-aiaivq nail haq eeq lavq khoel bhai maq khaiqil bhoel-aivq bhiq-a nail ngaol.19 Al hai iq khail yavq nail phaqaq gaq aq doi khe-aiaivq bhai doi tsoiq khijiovq pavq khe-ai, khaq mao iq sanlaivq bhai pavq thaiq-ai thaq dei-eiq.20 Heeqphaq Miqyail-olngaq nail ganl aq doil ge nailngaq bhai nee jiav jiav nail juq bhaial hai nl kovq bhiq yaoq.21 Thail hai ngaol-aoqngaq nail Heeqphaq Miqyail-olnaoq nail aq mil bhai juq khingaq bhai tsao jao-ai lavq yaoq.Naoq-i mailgaoq haq goil gaiq-a nia nail phaq bhai juq khingaq bhai hevq kovq lavq yaoq.22 Khul khi mail dai ngal-aq, ngal neqhaq nail aoq nail gaq hal duqmaq jiav nail tsaol-aq ngaol.Nee ma bhai iq sanl nal nail ngaol.23 Ngal neq, kivq hail lail ma khe aq haiq khe-aipeivq ail nail kev lal-aoq nail ngaol.Noel bhoel juq khe-ailil moel-i mail bhoe jal-aivq lavq aiq nial.24 Maq ya jaq nail ngel-i mailngaq nail peevq ceevq aq juq juq lal-aoq nail ngaol.Ngaq nail aq maol iq sanlhaq eeq khi mail bav kov taivq-ail covq nail ngaol.25 Tsaol-aq yaq juq ngaq bhai moel-u phaomeel naq meel naq ail uqhuq jiivq nail ngaol.26 Ngaq nail Heeqphaq Miqyail-olngaq bhai tsao jao-ai lavq yaoq.Naoq-i mail gaoq haq gaiq-a nail phaq bhai juq khingaq bhai hevq kovq lavq yaoq.27 Heeqphaq Miqyail-olnaol ngaq bhai hevq kovq lavq nail ganlaq yu juq bhai bhi heeq nia yaoq.28 Aq yu juq neqngaq bhai iq khail yavq khi ngaol-aoqnaol neq, ngaq bhai geeq laoq bivq lavq nail ngaol.Ngaq bhai genl dev lal nail juq neqbhi haq sil ail dei-eiq.Thail hai ngaol-aoqnaoq nail yaq kav pevq nail ngaq bhai neqlavq khiq bhi tsail lavq dei-eiq.29 Ngaq bhai nee jiav jiav nail juq neqhaq sil phaq aq gaq aq doi khe-ai ya doi dei-eiq.Aq yu juq neqseiq leiq khaoq sail maq jiav nail phaq bhaiphail khaoq heel ma doi nail khe-ai, ya doi dei-eiq.30 Ngal Heeqphaq Miqyail bhai"Geeq laoq eeq naol dei-eiq" daikhaq mao iq sanl gul nail ngaol.Tsaol-aq munl munl ma nail gaol tsi-aiaivq bhai tsiq eeq nail ngaol.31 Khul khi mail dai ngal-aq, aivq neqhaq nail aoq nail juq nail aq jail bhai thul phaol khiaq yu juq bhaiyal khaq dal-ai thaq nail juq nailaq lavq lavq khoel neehevq kovq bhiq nail ngaol.

Tsiq eeq 110Heeqphaq Miqyail khi mail aivq-i mail tsel dov-ai thaq nail heeq phaqDaq bhil nail daoq sel1101 Heeqphaq Miqyailngaq nail Heeqphaq bhai ge bhiq-a nail:"Naoq bhai nee jiav jiav nail tsaol-aq bhainaoq nail aq khil kov-uvq bhaingal bhi jaol-u n gaol kev daingaq nail lavq mal phao jaol deel yaoq" daige bhiq-a nail ngaol.2 Heeqphaq Miqyail neqnaoq nail uv thaiq nail bhaq aoq bhaiYeiq lul saq laiq meenq nee mailjaol duq yaoq dao yaoq bha kev daibhi kev ail khi"Naoq-ai nee jiav jiav nail juq bhaiuv thaiq yaoq" dainaoq bhai daoq bivq-a nail ngaol.3 Naol genl dev lai-u phaonaoq nail tsaol-aq juq neqnaoq-ai nee mail teevq gaq khe-aisiv tavq phao tsao dal laivq nail ngaol.Nq hao lao ma khe ga lee nail tsaiq bhaiq khe-aigaq kav nail yaq yov-aq yaq noil juq mao dainaol jaol nail meeq nail haol nail gaoq jaoq bhalal gil nail ngaol.4 Heeqphaq Miqyail niail haisal jial jaq-ai thaq nail ngaol:"Naol neq, Maq laq khil saq daivphil ma joiq jaq ovq nail khe-ainq maq maq luv hal yeelphil ma ya jiovq nail ngaol" daijaq-ai thaq nail sal jial bhaiteevq thal-iq oil kovq nail maq bhao ail.5 Heeqphaq Miqyail neqnaoq nail lavq mal phaokhaq mao iq sanl jaol nail ngaol.Nee ma phail lal-u n gaol, aivq neqyu nail heeq phaq juq bhai naoq peiv bhiq nail ngaol.6 Jeq-e jaq-a juq bhai yal khaq dal-u phaogenl dev duq bhaitsaol sil nail aq maol teevq bhee ga nail ngaol.Aivq neqmil tsaq kov tavq khe jaol nail heeq phaq juq bhainaoq peiv bhiq nail ngaol.7 Heeqphaq neq, gail khaol aq jail bhaiil nail laol jaol bhaiul cuvq daol nail lavq khoel neegaq gaoq bhee lal khi genl dev gaq nail ngaol.

Tsiq eeq 111Heeqphaq Miqyail bhai tsiq eeq nail daoq sel1111 Haq leiq lul yaq.Ngal neq, Heeqphaq Miqyail nailtsaol-aq juq jil lai nail bhaiaivq bhai nee ma lavq khoel nee tsiq eeq nail ngaol.2 Heeqphaq Miqyail-i mail nl-a nail ganl neqnoeq-u maq dov nail ganl juq pevq nail ngaol.Ganl al juq bhai nee khaol sil nail juq neqa bhai saol-nvq nail ngaol.3 Aivq-i mail khal nl-a nail ganl juq neqseiq leiq khaoq sail nee bhee lovq khitsaq nail daol nail phaq iq sanlnq maq maq luv hal yeel ivq nail ngaol.4 Heeqphaq Miqyail-i mail nl-ai thaq nailnoeq-u maq dov nail ganl juq bhaimaq ya nioil peivq dai, nl daiq lavq khiaivq-i mail gaoq haq goil gaiq-a nail phaq iq sanlbhee lovq nail ngaol.5 Aivq neq, aivq bhai gee sil khi ev nail juq bhaijaq jaq daol daol bivq nail nee ovq tavqaivq nail daoq ma sal jial bhai iq sanlteevq thal-iq maq nioil peivq ail.6 Aivq neqaivq nail bhaq aoq bhi moel nail dai khiyu nail jeq-e jaq-a nail mil tsaq bhaiaivq nail tsaol-aq juq-ai bivq-a nail ngaol.7 Aivq-i mail nl-a nail ganl juq iq sanl mailsal jial ivq nail phaq maq khaiqtsaq nail daol nail phaq maq khaiqteevq di di khiaivq nail ya tsao the nail phaq iq sanl mailnee ma thaq tsaol heeq phaq ail tsaq nail ngaol.8 Aol al juq iq sanl mailnq maq maq luv hal yeel ivq nail nee ovq tavqsal jial ivq nail phaq khi mailtsaq nail daol nail phaq bhi dov lal nail ngaol.9 Aivq neqaivq nail tsaol-aq juq bhai bhi jel ail khiaq yu juq nee nq maq maq luv hal yeeldaoq ma sal jial jaq-a nail ngaol.Aivq nail aq mil neqmeeq dee haol dee dee khibhaq aoq eeq nail ngaol.10 Heeqphaq Miqyail bhaigee sil khi ev nail phaq neqnee noeq nee kha naildaoq thaoq pevq nail ngaol.Aivq nail ya tsao the nail phaq bhaitsao the nail juq iq sanl mailgov heeq nia jaiq lal nail ngaol.Aivq bhai nq maq maq luv hal yeeltsiq eeq tsiq heel bhel.

Tsiq eeq 112Tsaq nail daol nail tsaol-aq juq neq, geeq laoq eeq nail ngaol1121 Haq leiq lul yaq.Heeqphaq Miqyail bhaigee sil nail lavq khoel nee ev khiaivq-i mail bivq-ai thaq nailaol daoq kovq daoq bhaitsao the nail haq bhoil nee khaol sil nail juq neqgeeq laoq eeq nail ngaol.2 Aq yu juq nail yaq miq yaq yov juq neqmil khaoq bhai bhaq aoq jiav nail nee ovq tavqtsaq nail daol nail ngel-i mailyaq juq juq iq sanlgeeq laoq ya nail ngaol.3 Aq yu juq nail il daoq neqhul meeq hul bhao bhao lal khikhaq mao iq sanltsaq nail daol nail phaq ivq nail ngaol.4 Daol coev dai doevq nail juq nail haq bhoil neqaq nav nail lavq khoel neeaq bhaq dov lal nail ngaol.Aq yu juq neq, gaoqhaq goil gaiq-a nia khitsaq nail daol nail ngaol.5 Yu bhai tsao jao-ai khiaq nieivq-ail bivq nail nee ovq tavqyovq gavq nail ganl bhaiaq see aq daol daol dai nl nail juq neqgeeq laoq eeq nail ngaol.6 Tsaq nail daol nail juq neqsunq ail nail maq bhao ail.Yu iq sanl, aq yu juq bhaiteevq thal-iq maq nioil peivq ail.7 Al heel ngel-i mail, aq yu juq neqnaq gaiq maq meeq nail phaqgaiq lal nail bhai maq gee sil ail.Aq yu juq Heeqphaq Miqyail bhainee ma thaq tsaol khi ivq dao dai jiav nail ngaol.8 Aq yu juq neq, nee ma ivq dao dai jiav khigee sil nail phaq maq jiav ail.Aq yu juq-ai nee jiav jiav nail juqsunq ail nail bhai ya moel nail ngaol.9 Aq yu juq neqhaq nail aoq nail tsaol-aq juq bhaineema kev nail lavqkhoel, aq nieivq ail bivq khitsaq nail daol nail phaqkhaq mao iq sanl ivq nail ngaol.Al ovq tavq, aq yu juq neqbhaq aoq eeq khi, ev nail bhai ya daq nail ngaol.10 Haq eiv nail tsaol-aq juq neqganl al bhai ya moel-u phaonee ma phail lal bhiq-a nail lavq khoel neeaq haoq keivq thaiq khi, ail peivq ail boev nail ngaol.Aq yu juq-i mailnoeq thunq-ai thaq nail phaq iq sanlaq nieivq-ail peivq ail gil-a nail ngaol.

Tsiq eeq 113Heeqphaq Miqyail meeq nail ganl bhai tsiq eeq nail1131 Haq leiq lul yaq.Heeqphaq Miqyail nail yaq kav juq-olaivq nail aq mil bhai tsiq eeq yaoq.2 Heeqphaq Miqyail nail aq mil bhaiyaq n gaol nee danq khinq maq maq luv hal yeelgeeq laoq bivq dei-eiq.3 Nl ma dov khoeq nee mailnl ma ga khoeq bhai kev daiHeeqphaq Miqyail nail aq mil bhai tsiq eeq yaoq.4 Heeqphaq Miqyail neqjeq-e jaq-a iq sanl bhai uv thaiq nail ngaol.Aivq nail seiq leiq khaoq sail neqnq tavq nee maq tsil moe nail ngaol.5 Nga dao nail Heeqphaq Miqyail nee mailtsiq ceiv kivq nail teevq gaq iq sanl maq jaol ail.Aivq neq, daq moe bha jiav nailaivq nail joiq jaq doiq bev bev ma bhaijaol deel nail ngaol.6 Al heel ngel-i mail, aivq neqnq tavq khi mail mil tsaq bhai ya moel daithaoq kovq khi hel daiq nail ngaol.7 Aivq neq, haq nail aoq nail juq bhaikhaq lail nail lavq khoel nee he thul khimoevq nail sivq nail tsaol-aq juq bhaiiq sanl nail lavq khoel neetsiq thul bhiq nail ngaol.8 A bhai nee ngal-aq, aq yu juq bhaiaivq nail tsaol-aq juq nail heeq phaq nailyaq yov juq nee teevq gaq khe-aibhi jaol deel nail ngaol.9 Aivq neq, maq bhao aq mail khaol bhai bhi jaol khilavq khiq bhi tsail nail haq bhoilyaq bhi jaol lee nail ngaol.Haq leiq lul yaq.

Tsiq eeq 114Bhaq saq khaq aq bhee nail daoq sel1141 Yaq kov nail jeq-e jaq-a juq pevq nailIl saq leiq lal nail tsaol-aq juqyu nail mil khaoq pevq nailIl jil tuv mil khaoq nee mail dov ail-u phao2 Yul dav nail jeq-e juq neqMiqyail nail meeq nail haol nail tsaol-aq juqpevq lal-a nail ngaol.Il saq leiq lal nail jeq-e juq neqMiqyail-i mail uv thaiq nail tsaol-aq munl juqpevq lal-a nail ngaol.3 Iq yaq iq ma aq nel neqaq yu juq bhai ya moel-u phaotsaoq peil-aivq-a nail ngaol.Yaol daq laol jaol iq sanl, il kol laivq-a nail ngaol.4 Gaoq jaoq jaoq ma juq neqcivq meiv khe-ai maq khaiqgaoq jaoq jaoq yaq juq neqyaol khe-ai maq khaiqtsaoq dil-a nail ngaol.5 Iq yaq iq ma aq nel-ol, khul khi mail tsaoq nail-aiq.Yaol daq laol jaol-ol, khul khi mailil kol laivq-a nail-aiq.6 Gaoq jaoq jaoq ma juq-olkhul khi mail civq meiv juq khe-aitsaoq dil nail-aiq.Gaoq jaoq jaoq yaq juq-olkhul khi mail yaol juq khe-aitsaoq dil-a nail-aiq.7 Mil tsaq-olYaq kov nail Heeqphaq Miqyail nail siv tavq bhaiaq juq juq khi jaol yaoq.8 Aivq neq, lov mav lov yal bhaingaq kha bhi pevq ail khi, lov phail bhailaol jaol bhi pevq ail-a nail ngaol.

Tsiq eeq 115Aivq teevq gaq taivq-ail mal dil Miqyail pevq nail ngaol1151 Heeq phaq Miqyail-olseiq leiq khaoq sailnv juq jaol nail bha maq bhi jiav ail.Naoq nail aq mil bhai taivq-ail bhi jiav naol.Khul khi mail dai ngal-aqnaol neq gaoq haq goil gaiq-a nail phaq khi mailsal jial ivq nail phaq bhee nail ngaol.2 "Nul juq nail Miqyail neqkhaq bha jaol nail-aiq" daijeq-e jaq-a juq neq, khul khi mailnv juq bhai nal daiq lal nail-aiq.3 Nv juq nail Miqyail neqnq tavq kov tavq bha jaol khiaivq nee ma khal tsaq nail khe-ainl nail ngaol.4 Thail hai ngaol-aoqaq yu juq nail miq yail juq neq, phul heel pevq khitsaol-aq yaq nail aq lavq-i maillav sav dov-ai thaq nailmaol khoel pevq nail teevq-eel ngaol.5 Al juq neqmoeq thaoq covq khi ngaol-aoqdaoq maq ge nia.Maiv neev covq khi ngaol-aoqmaq moel nia ail.6 Naq khaol covq khi ngaol-aoqmaq gaiq nia.Nal bhaoq covq khi ngaol-aoqmaq huq niil nia ail.7 Aq lavq covq khi ngaol-aoqmaq thoiq tsi nia.Aq khil covq khi ngaol-aoqgail khaol maq tsao nia ail.Aq yu juq neqaq thel teevq thel iq sanl maq dov lal nia ail.8 Maol khoel al juq bhaiteivq-a nail juq khi mail juq nail juq neqyovq gavq-i mail lav sav dov-ai thaq nailganl maq tsoiq nail maol khoel juq khe-aipevq ail nail ngaol.9 Il saq leiq lal nail jeq-e jaq-a juq-olHeeqphaq Miqyail bhai nee ma thaq tsaol yaoq.Aivq neqnul juq bhai tsao jao-ai lavq nail gaq pevq khidoeq daq duq iq sanl pevq nail ngaol.10 Aq loq nail aq jievq liq dee juq-olHeeqphaq Miqyail bhai nee ma thaq tsaol yaoq.Aivq neqnul juq bhai tsao jao-ai lavq nail gaq pevq khidoeq daq duq iq sanl pevq nail ngaol.11 Heeqphaq Miqyail bhaigee sil khi ev nail juq-olaivq bhai nee ma thaq tsaol yaoq.Aivq neqnul juq bhai tsao jao-ai lavq nail gaq pevq khidoeq daq duq iq sanl pevq nail ngaol.12 Heeqphaq Miqyail neqnga dao bhai noeq kev khigeeq laoq bivq lavq nail ngaol.Aivq neq,Il saq leiq lal nail jeq-e jaq-a juq bhai maq khaiqAq loq nail aq jievq liq dee juq bhai maq khaiqgeeq laoq bivq nail ngaol.13 Heeqphaq Miqyail neqaivq bhai gee sil khi ev nail juq iq sanl bhaieeq yaq nil yaq maq tsel pav daigeeq laoq bivq nail ngaol.14 Aivq neqnul juq khi mail nul juq nail yaq juq bhaibhi bhao bhi ya lee dei-eiq.15 Nq tavq khi mail mil tsaq bhai teivq-a nailHeeqphaq Miqyail neqnul juq bhai geeq laoq bivq dei-eiq.16 Nq tavq kov tavq bhaHeeqphaq Miqyail teevq gaquv thaiq ail teevq-eel ngaol.Mil tsaq neq, tsaol-aq juq bhai bivq-a nail ngaol.17 Sil jel-a nail juqHeeqphaq Miqyail bhai maq tsiq eeq ail.Aq yu juq hee tsul daisil nail mil khaoq lavq khoel bhai jaol nail ngaol.18 Thail hai ngaol-aoqaq doevq doevq nail nga dao juq neqyanq gaol nee nq maq maq luv hal yeeltsiq eeq nail ngaol.Haq leiq lul yaq.

Tsiq eeq 116Sil nail nee ya jel ail-a nail gaq Heeqphaq Miqyail bhai tsiq eeq nail ngaol1161 Ngal Heeqphaq Miqyail bhai gaiq-a nail ngaol.Khul khi mail dai ngal-aqaivq neq, ngaq nail aq thel bhai gaiq khigeeq laoq hal daoq bhai iq sanlnal daiq lavq-a nail ngaol.2 Aivq neq, ngal jaol nail phaonaq khaol tsiq phaol lavq-a nail ngel-i mailngal aq doevq khal doevq-u phao kev daiaivq bhai tsiq eeq nail ngaol.3 Sil nail neeq tsaq ngaq bhaiphee thaiq lavq khisil nail mil khaoq iq sanl, ngaq bhaikhoeq lavq jiovq lavq-a nail ngel-i mailngal haq aoq nl khi noeq haq nail ngaol.4 Aq-u phaongal Heeqphaq Miqyail bhai niail hai gul-a nail ngaol:"Heeqphaq Miqyail-ol, tsao jao-ai lavq yaoq" daigul-a nail ngaol.5 Heeqphaq Miqyail neqgaoq haq gaiq-a nia khi, tsaq nail daol nail ngaol.Nga dao juq nail Miqyail neqgaoq haq goil gaiq-a nia nail gaq ngaol.6 Heeqphaq Miqyail neqyaq noil khe-ai dul nail juq bhaihel daiq phail bhiq khingaq bhai gaq bhaq nail lavq khoel neehevq kovq lavq-a nail ngaol.7 Ngaq nail nee ma-ol, gaq naq naq yaoq.Heeqphaq Miqyail neqaq meeq phaq nl lavq nail ngaol.8 Aivq neqngaq nail doevq yeel bhai sil nail phaq nee maq khaiqngaq nail maiv neev bhaimaiv bhil dov nail phaq nee maq khaiqngaq nail aq khil bhainaoq gaoq gai aivq nail phaq nee maq khaiqhevq kovq lavq nail ngaol.9 Al heel ngel-i mailngal neq, mil tsaq niil nail kov tavq bhaiaq doevq doevq-u phaoHeeqphaq Miqyail nail siv tavq bhaitsaoq thail thaiq nail ngaol.10 "Ngal haq aoq nl nail phaq bhai ya daq-ai nial" daige khi ngaol-aoqnee ma thaq tsaol-ai haq nail ngaol.11 "Tsaol-aq yaq iq sanl mailgoiq bhaoq bhaoq nail daoq ge-il" dai iq sanlmaq noeq mail ge dov gai-aivq-a nail ngaol.12 Heeqphaq Miqyail-i mailngaq bhai nl lavq-a nail aq meeq phaq bhaingal khul phaq laol bhiq heeq.13 Ngal neqHeeqphaq Miqyail bhai laol bhiq nail haq bhoilaq heeq tsil ju nail ul lul deq nail khaoq anq bhainieivq thaiq khi aivq nail aq mil bhai gul nail ngaol.14 Ngal neq, Heeqphaq Miqyail bhaisal jial jaq-ai thaq nail khe-aiaivq nail tsaol-aq juq jil lai nail siv tavq bhailaol bhiq nail lavq khoel neengaq nail sal jial bhi bhee lal nail ngaol.15 Heeqphaq Miqyail bhaisal jial ivq nail tsaol-aq teevq gaq sil nail neqMiqyail nail haq bhoil eeq nail sunq ail nailteevq phaq pevq nail ngaol.16 Heeqphaq Miqyail-ol, ngal neqnaoq nail yaq kav pevq nail ngaol.Ngaq nail aq ma khe-aingal naoq nail yaq kav jiovq nail ngaol.Naol neqngaq bhai phee thaiq-ai thaq nail phaq neepheel lavq-a nail ngaol.17 Ngal naoq bhaigeeq laoq eeq nail laol bhiq nail phaq laol bhiq khiHeeqphaq Miqyail nail aq mil bhai gul nail ngaol.18 Ngal neq, Heeqphaq Miqyail bhaisal jial jaq-ai thaq nail khe-aiaivq nail tsaol-aq juq jil lai nail siv tavq bhailaol bhiq nail lavq khoel neengaq nail sal jial bhi bhee lal nail ngaol.19 Yeiq lul saq laiq meenq bhai jiav nailnaoq nail uq huq thaoq nail il khaol il ma khekhainl lavq khoel bhaingal sal jial al bhi bhee lal nail ngaol.Haq leiq lul yaq.

Tsiq eeq 117Heeqphaq Miqyail bhai tsiq eeq nail ganl1171 Mil khaoq juq iq sanl mailHeeqphaq Miqyail bhai tsiq eeq yaoq.Jeq-e jaq-a juq iq sanl mailHeeqphaq Miqyail bhai tsiq eeq yaoq.2 Khul khi mail dai ngal-aqaivq-i mail nga dao juq bhai bivq lavq-a nailgaoq haq goil gaiq-a nail phaq neqeeq dee dee nail ngaol.Heeqphaq Miqyail nail sal jial iq sanlnq maq maq luv hal yeel ivq nail ngaol.Haq leiq lul yaq.

Tsiq eeq 118Gaq lai-a nail ngel-i mail tsiq eeq nail geeq laoq hal daoq1181 Heeqphaq Miqyail neqmeeq nail ngel-i mail, aivq bhai tsiq eeq bhel.Aivq-i mail gaoq haq goil gaiq-a nail phaq neqnq maq maq luv hal yeel ivq nail ngaol.2 Il saq leiq lal nail tsaol-aq juq iq sanl mailniail hai gul yaoq:"Aivq-i mail gaoq haq goil gaiq-a nail phaq neqnq maq maq luv hal yeel ivq nail ngaol."3 Aq loq nail aq jievq liq dee juqniail hai gul yaoq:"Aivq-i mail gaoq haq goil gaiq-a nail phaq neqnq maq maq luv hal yeel ivq nail ngaol."4 Heeqphaq Miqyail bhai gee sil khiev nail juq iq sanl mailniail hai gul yaoq:"Aivq-i mail gaoq haq goil gaiq-a nail phaq neqnq maq maq luv hal yeel ivq nail ngaol."5 Ngal neqhaq dee aoq dee dee nail phaq kev lee-u phaoHeeqphaq Miqyail bhai gul-a nail ngaol.Aivq iq sanl ngaq bhai ge kovq lavq khibhi jel ail lavq-a nail ngaol.6 Heeqphaq Miqyail neqngaq-ai nee teevq gaq khe-ai jaol nail ngel-i mailgee sil duq maq jiav ail.Tsaol-aq yaq juq ngaq bhai khul nl lal nia nail-aiq.7 Ngaq bhai tsao jao-ai lavq nail gaq neqHeeqphaq Miqyail pevq khingaq bhai nee jiav jiav nail juq sunq ail nail bhaingal ya moel nail ngaol.8 Tsaol-aq yaq bhai juq nail nee maq tsilHeeqphaq Miqyail bhai juq nail neqmeeq jaiq nail ngaol.9 Hevq daiq nail aq ivq juq bhaijuq nail nee maq tsilHeeqphaq Miqyail bhai juq nail neqmeeq jaiq nail ngaol.10 Ngaq nail teevq jaoqnee jiav jiav nail juq mao dai jaol khi ngaol-aoqngal neq, Heeqphaq Miqyail nail aq mil bhai juq khiaq yu juq bhai lav cov gil bhiq-a nail ngaol.11 Aq yu juq yaoq phao yaoq-ao neengaq bhai jaol jaoq gil-ai thaq khi ngaol-aoqngal neq, Heeqphaq Miqyail nail aq mil bhai juq khiaq yu juq bhai lav cov gil bhiq-a nail ngaol.12 Aq yu juq neqbhaiq tsil juq khe-ai ngal jaol nail bhamunl nee lee khi ngaol-aoqaq goe goe yal bhai miq jaq-i mail poiv nail khe-ailavq tsail mail bhi poiv jaq gil nail ngaol.Ngal neqHeeqphaq Miqyail nail aq mil bhai juq khiaq yu juq bhai lav cov gil bhiq-a nail ngaol.13 Ngal neqkav dee dee nail genl dev nail phaq bhaiya daq khi suq nq ail nail khi mail ngaol-aoqHeeqphaq Miqyail neqngaq bhai hevq kovq lavq nail ngaol.14 Heeqphaq Miqyail neqngaq bhai gaq gaoq bhi kav lal lavq-a nail ngaol.Aivq ngaq bhai hevq kovq lavq-a nail ngaol.15 Heeqphaq Miqyail nail tsaol-aq juq neqyovq gavq nail saiq gov lavq khoel neelavq khiq tsail nail daoq sel niail hai gul nail ngaol:"Heeqphaq Miqyail neqaivq nail lavq mal lavq-i maileeq dee dee nail ganl nl-a nail ngaol.16 Heeqphaq Miqyail nailbhaq aoq eeq nail lavq mal lavq bavq dil khieeq dee dee nail ganl nl-a nail ngaol" daigul-a nail ngaol.17 Ngal maq ya sil dai, aq doevq doevq-u phaoHeeqphaq Miqyail-i mail nl-a nail ganl juq bhaige gaiq bhiq nail ngaol.18 Heeqphaq Miqyail neqngaq bhai aq kav kav daisaol lavq khi ngaol-aoqsil nail aq lavq lavq khoel bhai maq av lavq al.19 Ngaq nail haq bhoiluq huq thaoq nail il khaol il ma naillol gov phao-ai thaq yaoq.Ngal aol lai khiHeeqphaq Miqyail bhai tsiq eeq nail ngaol.20 Lol gov al neqHeeqphaq Miqyail nail lol gov pevq khitsaq nail daol nail tsaol-aq juqya aol lai nail ngaol.21 Heeqphaq Miqyail-ol, naol neqngaq-i mail hal nail daoq bhai ge kovq lavq khingaq bhai gaq lai nail phaqbivq lavq-a nail ngel-i mailngal naoq bhai tsiq eeq nail ngaol.22 Il khaol cov nail tsaol-aq-i mailbavq ha-a nail lov mav al heeqjioivq loiv daoq thaoq bhai kaovq-a naillov mav heeq ma pevq lal-a nail ngaol.23 Ganl al neqHeeqphaq Miqyail-i mail nl-a nail ganl pevq khinga dao juq nail siv tavq bhainoeq-u maq dov nail phaq pevq nail ngaol.24 Niil yanq gaol neqHeeqphaq Miqyail-i mailgaq lai nail aq n pevq khinga dao juq lavq khiq tsail bhel.25 Heeqphaq Miqyail-olnv juq bhai hevq kovq lavq yaoq.Heeqphaq Miqyail-olnv juq bhai bhi bhao bhi ya lee lavq yaoq.26 Heeqphaq Miqyail nail aq milkov-uvq nee lal nail juq neqgeeq laoq eeq nail ngaol.Nv juq neqHeeqphaq Miqyail nail il khaol bhai jaol khiaivq bhai geeq laoq bivq nail ngaol.27 Heeqphaq Miqyail neq, Miqyail pevq khinv juq bhai aq bhaq bhaq lavq-a nail ngaol.Miqyail nail tsaol-aq juq-ollaol bhiq nail phaq oil lal khilaol duq nail uq kheel bhaineeq tsaq-i mail phee thaiq-ai thaq yaoq.28 Naol neq, ngaq nail Miqyail pevq khingal naoq bhai tsiq eeq nail ngaol.Naol neq, ngaq nail Miqyail pevq khingal naoq bhai tsiq eeq tsiq heel nail ngaol.29 Heeqphaq Miqyail neqmeeq nail ngel-i mail, aivq bhai tsiq eeq bhel.Aivq-i mail gaoq haq goil gaiq-a nail phaq neqnq maq maq luv hal yeel ivq nail ngaol.

Tsiq eeq 119Heeqphaq Miqyail nail aol thaq kovq thaq1191 Heeqphaq Miqyail nailaol thaq kovq thaq nail haoq nao tsao the khioeq bal thaq duq maq jiav daiaq doevq doevq nail juq neqgeeq laoq eeq nail ngaol.2 Aivq-i mailcavq bhiq cov bhiq nail bhai tsao the khiaivq bhai nee ma lavq khoel neehal pov nail juq neq, geeq laoq eeq nail ngaol.3 Aq yu juq neqlaiq nail tsa nail maq nl mailaivq nail gail khaol bhai tsao the nail ngaol.4 Heeqphaq Miqyail-ol, naol neqnaoq nail ya tsao the nail phaqnv juq bhai bivq lavq khial juq bhai aq meeq meeq dai tsao the kivq daige ail ceevq lavq-a nail ngaol.5 Ngal neq, naoq nail ya tsao the nail phaq bhainee ma kev dee dee nail lavq khoel neetsao the movq ail nial.6 Ngal al hai tsao the kivq haq neqnaoq-i mail bivq-ai thaq nailaol daoq kovq daoq bhaiaq phoiq thaq bhao nail ngel-i mailya haq sil nail maq bhao ail.7 Ngal neqnaoq-i mail aq tsaq aq daol daol daiyal khaq dal nail phaq bhai saol oil khidaol coev dai naoq bhai tsiq eeq nail ngaol.8 Ngal neqnaoq nail ya tsao the nail phaq bhaitsao the nail ngaol.Ngaq bhai teevq thal-iqthaq khaonq ha lavq.9 Aq kovq maq jiav lal heeq thaq nail gaqkhal hai khi aq tsaq aq daol nail lavq khoel bhaidoevq nia nail dai, ge haq neqnaoq nail daoq bhai tsao the nail lavq khoel needoevq nia jaol nia nail ngaol.10 Ngal neq, naoq bhainee ma lavq khoel bha kev daihal pov nail ngaol.Ngaq bhai naoq-i mail bivq-ai thaq nailaol daoq kovq daoq neethaq bhi pav ail lavq.11 Naoq bhai maq ya nl laiq daingaq nail nee ma lavq khoel bhainaoq nail daoq oil bhoel-ai thaq nail ngaol.12 Heeqphaq Miqyail-olngal naoq bhai geeq laoq bivq nail ngaol.Ngaq bhai naoq nailya tsao the nail phaq saol lavq yaoq.13 Ngal neqnaoq nail moeq thaoq lavq khoel needov lee-a nail yal khaq dal nail phaq bhaikhaq mao iq sanl, ge pov nail ngaol.14 Ngal neqphul heel il daoq maoq gaiq juq bhaigaiq-a nail nee maq tsilnaoq-i mail cavq lavq cov lavq nail phaq bhaigaiq-a nail ngaol.15 Naoq nail ya tsao the nail phaq bhai saol-nvq khinaoq nail gail khaol bhai khaq mao iq sanlnoeq daiq nail ngaol.16 Naoq nail ya tsao the nail phaq bhaingal nee khaol sil khinaoq nail daoq bhai iq sanlnioil peivq nail maq bhao ail.17 Naoq nail yaq kav pevq nail ngaq bhaiaq meeq phaq nl lavq yaoq.Al hai nl lavq khi pul tavq ngal aq doevq doevq khinaoq nail daoq bhai tsao the kivq nail ngaol.18 Naoq nail aol thaq kovq thaq lavq khoel khenoeq-u maq dov nail phaq bhai moel kivq daingaq nail maiv neev bhai phao lavq yaoq.19 Ngal neqmil tsaq niil heeq nail kov tavq bhaiteevq yanq lal yanq taivq-ail ya doevq nail ngaol.Naoq-i mail bivq-ai thaq nail aol daoq kovq daoqngaq bhai oil-uvq khi thaq bhi jiav lavq.20 Ngal neqnaoq-i mail yal khaq dal nail phaq bhaikhaq mao iq sanlheeq kivq movq dee dee nail ngaol.21 Naol neqnee ma eeq movq heel movq nail juq bhaikhaq bhiq nail ngaol.Aq yu juq neqnaoq-i mail bivq-ai thaq nailaol daoq kovq daoq neetsao dol-aivq-a nail ngel-i mailgeeq laoq aq doil ya nail ngaol.22 Ngal neqnaoq-i mail cavq lavq cov lavq nail bhaitsao the nail ngel-i mailaq yu juq-ikhal ge movq ail ge lal nail phaq bhai maq khaiqhel daiq theq lavq nail phaq bhai maq khaiqbhi jel ail lavq yaoq.23 Uv thaiq nail juq teevq gaq khe-aimaoq bhaoq nl-u phaongaq nail ganl aq doil phaqge thail thaiq nail ngaol.Thail hai ngaol-aoqnaoq nail yaq kav pevq nail ngal neqnaoq nail aol bhai saol-nvq khi jaol nail ngaol.24 Naoq-i mail cavq lavq cov lavq nail phaqngaq nail nee ma bhailavq khiq bhi tsail lal-a nail ngaol.Al neq, ngaq bhaigail khaol cavq naq lavq-a nail phaqiq sanl pevq nail ngaol.25 Ngal noeq dee noeq deel khi aq sil khe-aikhaq lail bhai ga thail thaiq nail ngaol.Naoq nail daoq jiav nail khe-aiaq doevq bhi doevq lavq yaoq.26 Ngaq nail ganl iq sanl bhai ge dov-u phaonaol neq, ngaq bhai ge kovq lavq a nail ngaol.Ngaq bhai naoq nail ya tsao the nail phaqsaol lavq yaoq.27 Naoq nail ya tsao the nail phaq nail gail khaol bhaigov heeq kivq daingaq bhai tsao jao-ai lavq yaoq.Ngal neq, naoq-i mailnl-a nail noeq-u maq dov nail ganl bhaisaol-nvq nail ngaol.28 Ngal noeq haq nail ngel-i mailgaq teevq peivq ail maq aol daipevq ail-a nail ngaol.Al heel ngel-i mailnaoq nail daoq jiav nail khe-aingaq bhai gaq bivq lavq yaoq.29 Ngal goiq bhaoq maq ya bhaoq daitsao jao-ai lavq yaoq.Al ovq tavq, naoq-i mailgaoq haq gaiq-a nail phaq bhai juq khingaq bhai naoq nail aol thaq kovq thaqsaol lavq yaoq.30 Ngal naoq bhai sal jial ivq nail phaq-ai tsel khinaoq-i mail yal khaq dal nail phaq bhai iq sanlnee ma tsaq nail ngaol.31 Heeqphaq Miqyail-olngal naoq-i mail cavq lavq cov lavq nail phaq bhainieivq thaiq-ai thaq nail ngaol.Ngaq bhai thaq bhi haq sil lavq.32 Naol neq, ngaq bhainoeq heeq noeq dov nia nail phaqgaoq bhi mao lal lavq-a nail ngel-i mailngal naoq-i mail bivq-ai thaq nailaol daoq kovq daoq bhaitsao the dav lavq nail ngaol.33 Heeqphaq Miqyail-olnaoq nail ya tsao the nail phaq nail gail khaolngaq bhai cavq naq lavq yaoq.Al juq bhai ngalkhaq mao iq sanl tsao the dal lavq nail ngaol.34 Naoq nail aol thaq kovq thaq bhaihel daiq phail kivq daigov heeq kivq nail phaq bivq lavq yaoq.Al bhai ngal nee ma lavq khoel bha kev daitsao the nail ngaol.35 Ngal neqnaoq-i mail bivq-ai thaq nailaol daoq kovq daoq bhainee khaol sil nail ngel-idaoq al juq bhai tsao the kivq daingaq bhai tsao jao-ai lavq yaoq.36 Hul meeq meeq movq nail nee maq tsilnaoq-i mail cavq lavq cov lavq nail phaq bhaitsao the kivq daingaq nail nee ma bhai lav phal lavq yaoq.37 Ganl maq tsoiq nail phaq bhaihel daiq nail phaq nee eq yal bha eq ail lavq khinaoq nail gail khaol bhaitsao kivq nail haq bhoil iq sanlgaq bivq lavq yaoq.38 Naoq-ai ev khi gee sil nail juq bhaibivq-ai thaq nail daoq ma sal jial bhainaoq nail yaq kav pevq nail ngaq-ainl bhee lavq yaoq.39 Ngal gee sil nail phaq pevq nailhaq sil nail lavq khoel neehevq kovq lavq yaoq.Khul khi mail dai ngal-aqnaoq-i mail yal khaq dal nail phaq neqmeeq dee dee nail ngaol.40 Ngal neq, naoq nail ya tsao the nail phaq bhainoeq moel dee dee ail nial.Naoq nail tsaq nail daol nail phaq bhai juq khingaq bhai aq doevq bhi doevq lavq yaoq.41 Heeqphaq Miqyail-olnaoq-i mail gaoq haq goil gaiq a nail phaqkhi mail hevq kovq nail phaqsal jial jaq-ai thaq nail khe-aingaq bhai bivq lavq yaoq.42 Al hai bivq lavq haq neqngaq-ai khal ge movq ail ge lal nail juq bhaigaoq ge kovq bhiq kivq nail ngaol.Khul khi mail dai ngal-aqngal neq, naoq nail daoq bhainee ma thaq tsaol nail ngel-i mail ngaol.43 Naoq nail mal dil tsaq nail daoqthaq oil dov lavq.Khul khi mail dai ngal-aqnaoq nail yal khaq dal nail phaq bhaingal noeq thunq nail teevq-eel ngaol.44 Ngal neq, naoq nail aol thaq kovq thaq bhaikhaq mao iq sanl tsao the nail ngaol.Nq maq maq luv hal yeel tsao the nail ngaol.45 Ngal neqnaoq nail ya tsao the nail phaq bhaihal pov nail ngel-i mailkhul lav tsoiq lal nail maq jiav daiail lal jaol kivq nail ngaol.46 Ngal neq, naoq nail sal khil bhaiheeq phaq juq nail siv tavq-ai maq haq sil daige daiq bhiq nail ngaol.47 Ngal neqnaoq-i mail bivq-ai thaq nailaol daoq kovq daoq bhaigaiq-a nail ngel-i mailal bhai tsao the khi nee khaol sil nail ngaol.48 Ngal neq, naoq-i mail bivq-ai thaq nailaol daoq kovq daoq bhai gaiq-a khiaq lavq bavq dil nail nee ovq tavqnaoq nail ya tsao the nail phaq bhaisaol-nvq pov nail ngaol.49 Naoq nail yaq kav pevq nail ngaq-ai neesal jial jaq-ai thaq nail bhai noeq kev lavq yaoq.Sal jial al neqngaq nail noeq thunq duq pevq nail ngaol.50 Naoq nail daoq ma sal jial neqngaq bhai aq doevq bhi doevq lavq nail ngaol.Haq nail aoq nail phaq kev lee-u phaongal al bhai noeq kev khinee sal ya lal nail ngaol.51 Eeq movq heel movq nail juq neqngaq bhai khal ge movq ail ge lal khi ngaol-aoqngal neq, naoq nail aol thaq kovq thaq bhaimaq khaonq ha ail.52 Aq-u phaonaoq-i mail yal khaq dal-a nail phaq bhaingal noeq kev noeq moel-a nail ngaol.Heeqphaq Miqyail-olal neq, ngaq nail nee ma bhainee sal bhi ya nail phaq pevq nail ngaol.53 Naoq nail aol thaq kovq thaq bhaihaq eiv nail tsaol-aq juqkhaonq ha nail bhai ya moel-u phaongaq bhai nee ma phail dee dee lal-a nail ngaol.54 Ngal mil tsaq niil nail kov tavq bhaiteevq yanq aq doevq doevq-u phaonaoq nail ya tsao the nail phaq nail ganl bhaidaoq sel gevq dov khi gul nail ngaol.55 Heeqphaq Miqyail-olnq kiv li ma phaongal naoq nail aq mil bhai noeq thaq khinaoq nail aol thaq kovq thaq bhai saol-nvq nail ngaol.56 Naoq-i mail ya tsao the nail phaq bhaihel daiq phail nail phaq neqngaq-i mail khaq mao iq sanlnl nail phaq pevq nail ngaol.57 Heeqphaq Miqyail-olnaol neq ngaq nail haq bhoil pevq nail ngaol.Ngal naoq nail daoq bhai nal daiq naol daisal jial jaq nail ngaol.58 Ngaq nail nee ma lavq khoel neenaoq nail maiv phaoq bhai hal pov nail ngaol.Naoq-i mail sal jial jaq-a nail khe-aingaq bhai gaoq haq gaiq-a lavq yaoq.59 Ngal neqyovq gavq nail gail khaol bhai saol-nvq pov khinaoq-i mail cavq lavq cov lavq nail bhaigaoq tsao the nail ngaol.60 Ngal neqnaoq-i mail bivq-ai thaq nailaol daoq kovq daoq bhailavq tsail mail tsao the nail ngaol.61 Haq eiv nail tsaol-aq juqngaq bhai neeq tsaq phee thaiq lal khi ngaol-aoqngal neq, naoq nail aol thaq kovq thaq bhaimaq nioil peivq ail.62 Ngal neq, hul iq tsil ma thul lee khinaoq-i mail aq tsaq aq daol daol daiyal khaq dal nail phaq bhai tsiq eeq nail ngaol.63 Ngal neq, naoq bhaiev khi gee sil nail juq iq sanl nee maq khaiqnaoq nail ya tsao the nail phaq bhaitsao the nail juq iq sanl nee maq khaiqaq tsaoq pevq nail ngaol.64 Heeqphaq Miqyail-ol, mil tsaq neqnaoq-i mail gaoq haq goil gaiq-a nail phaq neebhee lovq nail ngaol.Ngaq bhai naoq nailya tsao the nail phaq cavq lavq cov lavq yaoq.65 Heeqphaq Miqyail-ol, naol neqsal jial jaq-a nail khe-ainaoq nail yaq kav pevq nail ngaq bhaiaq meeq phaq nl lavq-a nail ngaol.66 Ngal neq, naoq-i mail bivq-ai thaq nailaol daoq kovq daoq bhainee ma thaq tsaol nail ngel-i mailngaq bhaiaq meeq-ai yal khal dal kivq nail phaq khinoeq heeq noeq dov kivq nail phaq bivq lavq yaoq.67 Naol ngaq bhaiyal khaq maq dal-u nee mailngal gail bheeq bheeqail thaq nail jiav khi ngaol-aoqniil aq il, naoq nail daoqkhal jiav nail khe-ai, nl nail ngaol.68 Naol neq, meeq dee dee khinaoq-i mail nl nail phaq iq sanlaq meeq ngaol.Ngaq bhai naoq nail ya tsao the nail phaqcavq lavq cov lavq yaoq.69 Eeq movq heel movq nail juq neqngaq nail ganl bhai goiq bhaoq bhaoq khi ngaol-aoqngal neq, naoq nail ya tsao the nail phaq bhainee ma lavq khoel bha kev daihel daiq phail nail ngaol.70 Aq yu juq nail nee ma neqaq gaol gaol khikhul maq noeq heeq nia khi ngaol-aoqngal neq, naoq nail aol thaq kovq thaq bhainee khaol sil nail ngaol.71 Naoq-i mail yal khaq dal nail phaq bhaiya daq-a nail neqngaq nail haq bhoil meeq nail ngaol.Khul khi mail dai ngal-aqal hai ya daq-a nail bhaq da neengal naoq nail ya tsao the nail phaq bhaigov heeq kivq jaiq lal-a nail ngaol.72 Naoq-i mail bivq lavq-a nail aol thaq kovq thaq neqngaq nail haq bhoilphul heel mao dai nee maq tsilaq phoiq bhao jaiq nail ngaol.73 Naoq nail aq lavq-i mailngaq bhai teivq lavq khinaoq-i mail bivq-ai thaq nailaol daoq kovq daoq bhai gov heeq kivq daingaq bhai nee noeq nee kha bivq lavq yaoq.74 Ngal neqnaoq nail daoq bhai noeq thunq nail ngel-i mailnaoq bhai geeq sil khi ev nail juq neqngaq bhai moel-u phaolavq khiq tsail nail ngaol.75 Heeqphaq Miqyail-olnaol sal jial ivq nail lavq khoel neengaq bhai yal khaq dal lavq-a nail nee ovq tavqnaoq-i mail yal khaq dal nail phaq iq sanl mailtsaq nail daol nail phaq pevq nail ngaol daingal heeq kivq nail ngaol.76 Sal jial jaq-ai thaq nail khe-ainaoq-i mail gaoq haq goil gaiq-a nail phaq neqnaoq nail yaq kav pevq nail ngaq bhainee ma nee sal bhi ya lavq dei-eiq.77 Ngal neq, naoq nail aol thaq kovq thaq bhainee khaol sil nail ngel-i mailngaq bhai gaoq haq lavq yaoq.Al hai nl lavq haq neqngal aq doevq ya doevq nail ngaol.78 Eeq movq heel movq nail juq neqkhul nail ganl maq jiav nail bhaioeq bal thaq lavq nail bhaq da neehaq sil nail phaq bhai ya daq dei-eiq.Ngal neq, naoq nail ya tsao the nail phaq bhai saol-nvq nail ngaol.79 Naoq bhai gee sil khi ev nail juq maq khaiqnaoq-i mail cavq bhiq cov bhiq nail bhaiheeq nia nail juq maq khaiqngal jaol nail bha lal dei-eiq.80 Ngaq nail nee ma-olMiqyail nail ya tsao the nail phaq bhaiteevq bhee teevq lovq tsao the dei-eiq.Al hai nl haq neqhaq sil nail phaq nee ya jel ail nail ngaol.81 Heeqphaq Miqyail-olngal neq, naoq-i mailhevq kovq lavq nail phaq bhai daonq-a nailgaq iq sanl gil kha lee aoq nial.Thail hai ngaol-aoqngal naoq nail daoq bhai noeq thunq nail ngaol.82 Naoq i mailsal jial jaq-ai thaq nail phaq bhee lal nail bhainoeq thunq nail ngel-i mailngaq nail maiv neev gaon dee dee lal-aoq nial."Ngaq bhai nee sal ovq nail phaqkhaq mao bivq lavq nail-aiq" dainal daiq-a nail ngaol.83 Ngal neqhaq kov eel pheeq haq khuq khuq lai-a nail khe-aikhul nail ganl maq tsoiq ao nial.Thail hai ngaol-aoqnaoq nail ya tsao the nail phaq bhaimaq nioil peivq ail.84 Ngal naoq bhai khaq mao kev daiya daonq-ai haq nail-aiq.Ngaq bhai khoeq lavq jiovq lavq-a nail juq bhaikhaq mao yal khaq dal bhiq nail dai khi.85 Naoq nail aol thaq kovq thaq bhaimaq tsao the naileeq movq heel movq nail juq neqngaq bhai lavq phee khail nail dai khikhaq duq duq thail thaiq nail ngaol.86 Naoq-i mail bivq-ai thaq nail aol daoq kovq daoqkhal jiav nail iq sanl mailnee ma thaq tsaol kivq nail phaq pevq nail ngaol.Tsaol-aq yaq juqkhul nail ganl maq jiav nail bhaingaq-ai khoeq lal jiovq lal nail ngaol.Ngaq bhai tsao jao-ai lavq yaoq.87 Aq yu juq ngaq bhai heivq nail dai lai jai khipevq lai nail kev lal khi ngaol-aoqngal neq, naoq nail ya tsao the nail phaq bhaimaq khaonq ha ail.88 Ngal naoq nail moeq thaoq needov lee-a nail sal khil bhai nal daiq kivq dainaoq-i mailgaoq haq goil gaiq-a nail phaq bhai juq khingaq bhai tsao jao-ai lavq yaoq.89 Heeqphaq Miqyail-ol, naoq nail daoq neqnq tavq kov tavq khe-ainq maq maq luv hal yeel ivq nail ngaol.90 Naoq-i mail sal jial ivq nail phaq neqteevq yeel nee teevq yeel ivq nail ngaol.Mil tsaq iq sanl, naoq-i mailjaol duq khal bivq-ai thaq nail khe-aiivq nail ngaol.91 Khal jaol khal jiav nail phaq neqnaoq nail yaq kav pevq khinaoq-i mail daoq khal bivq-ai thaq nail khe-aiyanq gaol kev dai, ivq nail ngaol.92 Mal dil naoq nail aol thaq kovq thaq neqngaq nail haq bhoillavq khiq tsail duq maq pevq lao-aol kheel nul-uqngal neq haq nail aoq nail phaqya daq-a nail bhaq da neesil jel-aoq nail ngaol.93 Naoq-i mail ya tsao the nail phaq bhaq da neengal aq doevq doevq kivq-a nail ngel-i mailal bhai teevq thal-iq maq nioil peivq ail.94 Naol neq, ngaq bhaiuv thaiq nail gaq pevq nail ngaol.Al heel ngel-i mail, hevq kovq lavq yaoq.Ngal neq, naoq nail ya tsao the nail phaq bhailai jai khi hal pov nail ngaol.95 Haq eiv nail juq neqngaq bhai heivq nail dai khihel daiq cov-ai thaq khi ngaol-aoqngal neq, naoq nail sal khil bhaisaol-nvq saol-nvq ail jaol nail ngaol.96 Naoq-i mail bivq-ai thaq nailaol daoq kovq daoq nee jaiq lai haq neqkhul teevq phaq iq sanlmaq bhee lovq nail ganl bhaingal heeq kivq nail ngaol.97 Ngal neq, naoq nail aol thaq kovq thaq bhaial jaiq-ail gaiq-a khi ganl al juq bhaiteevq n n lao saol-nvq pov nail ngaol.98 Naoq-i mail bivq-ai thaq nailaol daoq kovq daoq neqngaq-ai nee mail teevq gaq khe-aikhaq mao iq sanl jiav khidaoq al bhaq da neengaq bhai nee jiav jiav lal nail juq nee maq tsilnee noeq nee kha aol jaiq nail ngaol.99 Ngal neqnaoq nail sal khil juq bhaisaol-nvq nail ngel-i mailngaq nail saq laq juq nee maq tsilheeq kivq jaiq kivq-a nail ngaol.100 Naoq-i mail ya tsao the nail phaq bhaitsao the-a nail ngel-i mailaq kovq jiav jaiq nail juq nee maq tsilnoeq heeq noeq dov jaiq kivq nail ngaol.101 Ngal neqnaoq nail daoq bhai tsao the kivq daimaq meeq nail gail khaol iq sanl bhaiyaol phaol nail ngaol.102 Ngaq bhai cavq lavq cov lavq-a nail gaq neqnaol pevq nail ngel-i mailnaoq-i mail yal khaq dal nail phaq bhaimaq khaonq ha ail.103 Naoq-i mailcavq lavq cov lavq-a nail daoq juq neqaq tsil kha dai tsil nail ngel-aiq.Bhaiq tsil bhaiq eel nee maq tsiltsil jaiq nail ngaol.104 Ngal neqnaoq nail ya tsao the nail phaq nail lavq khoel bhainoeq heeq noeq dov kivq nail phaqya-a nail ngel-i mailgoiq bhaoq bhaoq nail gail khaol iq sanl bhaibhe nail ngaol.105 Naoq nail daoq neqngaq nail aq khil siv tavq bhai phal manq pevq khingal-i mail ya ail nail gail khaol bhaiaq bhaq pevq nail ngaol.106 Naoq-i mail aq tsaq aq daol daol daidal ceiv lavq-a nail haoq nao tsao the nail ngaol daingaq-i khanq ceiv-ai thaq nail khe-ai, nl naol.107 Heeqphaq Miqyail-olngal haq dee aoq dee dee nail bhaiya daq thail thaiq nail ngaol.Sal jial jaq-ai thaq nail khe-aingaq bhai aq doevq bhi doevq lavq yaoq.108 Heeqphaq Miqyail-olngaq-i mail tsiq eeq khigeeq laoq hal-a nail daoq bhainal daiq lavq nail lavq khoel neenaoq-i mail yal khaq dal nail phaqngaq bhai cavq lavq cov lavq yaoq.109 Ngal neq, yaoq n yaoq n neesil nail phaq nee ya thaoq phuq nail ngaol.Thail hai ngaol-aoqnaoq nail aol thaq kovq thaq bhaingal maq nioil peivq ail.110 Haq eiv nail tsaol-aq juq neqngaq nail haq bhoillavq phee khail-ai thaq nail ngaol.Thail hai ngaol-aoq, ngal neqnaoq nail ya tsao the nail phaq nee maq pav ail.111 Naoq-i mailcavq lavq cov lavq nail phaq neqngaq nail haq bhoilnq maq maq luv hal yeel jaiq bhoil pevq khingaq bhai lavq khiq bhi tsail lal nail ngaol.112 Ngal neq, sil-u kev dainaoq nail ya tsao the nail phaq bhai tsao the nailnee ma kev nail ngaol.113 Ngal neqnaoq bhai sal jial maq ivq nail juq bhai bhe khinaoq nail aol thaq kovq thaq bhai neqgaiq-a nail ngaol.114 Naol neq, ngaq nail haq bhoiljuq duq khi maildoeq daq duq pevq nail ngaol.Al ovq tavq, ngal naoq nail daoq bhainoeq thunq khi jaol nail ngaol.115 Haq eiv nail phaq nl nail juq-olngal jaol nail nee dov ail yaoq.Ngal neq, ngaq nail Miqyail-i mailbivq-ai thaq nail aol daoq kovq daoq bhaitsao the nail ngaol.116 Naol sal jial jaq-a nail khe-aingaq bhai gaq bivq lavq yaoq.Al hai bivq lavq haq neqngal aq doevq ya doevq nail ngaol.Ngaq-i mail noeq thunq-ai thaq nail phaq bhainee ma thaq bhi cov lavq.117 Haq nail aoq nail phaq nee jel ail kivq daingaq bhai he thul lavq yaoq.Ngal naoq nail ya tsao the nail phaq bhaikhaq mao iq sanl hel daiq cov-ai thaq nail ngaol.118 Naol neqnaoq nail ya tsao the nail phaq neetsao pal-aivq nail juq bhaikhaonq ha bhiq nail ngaol.Aq yu juq-i mail goiq bhaoq bhaoq khilaiq ail thaq nail ganl juq iq sanl mailaq nieivq bhi pevq gil ail nail ngaol.119 Haq eiv nail tsaol-aq juq neqnaoq nail siv tavq bhaipavq leivq pavq khuq khe-ai dul nail ngaol.Thail hai ngaol-aoq, ngal neqnaoq-i mail cavq lavq cov lavq nail phaq bhaigaiq-a nail ngaol.120 Naoq bhai gee sil nail ngel-i mailngal aq juq juq gil lal khinaoq-i mail yal khaq dal nail phaq bhaitsaoq deel-nq ail-a nail ngaol.121 Ngal neqtsaq nail daol nail phaq nl nail ngel-i mailngaq bhai nee jiav jiav nail juq nailaq lavq lavq khoel bhai thaq khaonq ha lavq.122 Naoq nail yaq kav pevq nail ngaq bhaitsao jao-ai bhiq naol dai, sal jial jaq lavq yaoq.Eeq movq heel movq nail juqngaq bhai thaq bhi khoeq thaq bhi jiovq lavq.123 Naoq-i mail hevq kovq lavq nail phaq khinaoq-i mail sal jial jaq-ai thaq nailtsaq nail daol nail daoq bhaidaonq-a nail ngaq nail maiv neev gaon lal-aoq nial.124 Naoq-i mailgaoq haq goil gaiq-a nail phaq-i mailngaq bhai hel daiq phail lavq khinaoq nail ya tsao the nail phaq-i mailngaq bhai cavq lavq cov lavq yaoq.125 Ngal neqnaoq nail yaq kav pevq nail khe-ainaoq-i mail cavq lavq cov lavq-a nail phaq bhaigov heeq kivq daingaq bhai nee noeq nee kha bivq lavq yaoq.126 Heeqphaq Miqyail-oltsaol-aq yaq juq neqnaoq nail aol thaq kovq thaq bhaikhaonq ha-a nail ngel-i mailnaol nl kovq bhiq nail aq yanqniil aq il tsaq lal-aoq nail ngaol.127 Ngal neqnaoq nail aol thaq kovq thaq bhaihaol taiv deel heel nee maq tsil gaiq-a nail ngaol.128 Ngaq nail haq bhoilnaoq nail ya tsao the nail phaq iq sanl mail tsaq khimaq tsaq maq daol nail gail khaol iq sanl bhaingal bhe nail ngaol.129 Naoq nail sal khil neqnoeq-u maq dov nail phaq pevq nail ngel-i mailngal al bhai tsao the nail ngaol.130 Naoq nail daoqphao daiq lavq-a nail phaq neqaq bhaq khe-ai pevq khinee noeq nee kha maq aol nail juq bhaibhi aol lal nia nail ngaol.131 Ngal neqnaoq-i mail bivq-ai thaq nailaol daoq kovq daoq bhaimoevq nail ngel-i mailaq haq maq gaol di kivq dai jaol nail ngaol.132 Naoq nail aq mil bhai gaiq-a nail juq-ainaol gaiq-a nail khe-aingal jaol nail phao tsiq phaol khigaoq haq gaiq-a lavq yaoq.133 Sal jial jaq-ai thaq nail khe-aingal maq ya ga tsuq ail daihevq daiq lavq yaoq.Oeq bal ngaq bhai thaq bhi uv thaiq lavq.134 Ngal naoq nail ya tsao the nail phaq bhaihel daiq phail kivq daingaq bhai khoeq lal jiovq lal nail juq nailaq lavq lavq khoel nee bhi jel ail lavq yaoq.135 Naoq nail maiv phaoq khe aq bhaqnaoq nail yaq kav pevq nail ngaq bhaibhi bhaq lavq khinaoq nail ya tsao the nail phaqngaq bhai cavq lavq cov lavq yaoq.136 Tsaol-aq yaq juqnaoq nail aol thaq kovq thaq nail haoq naomaq tsao the nail ngel-i mailngaq nail maiv bhil laol jaol khe-aiil dol leevq ail nial.137 Heeqphaq Miqyail-olnaol neq, tsaq nail daol nail gaq pevq nail ngaol.naoq-i mail yal khaq dal nail phaq iq sanltsaq nail ngaol.138 Naoq nail sal khil neqaq tsaq aq daol daol khisal jial ivq nail ngaol.139 Ngaq bhai nee jiav jiav nail juqnaoq nail daoq bhai maq nal daiq nail ngel-i mailngaq bhai nee ma phail dee dee lal nail ngaol.140 Naoq nail daoq ma sal jial neqlaonq daiq nail phaq bhai gaq lai-a nail ngel-i mailngal nee ma thaq tsaol kivq khial bhai gaiq-a nail ngaol.141 Ngal neq, yu-i mail hel daiq theq khikhul maq tsoiq nail gaq khe-ai pevq khi ngaol-aoqnaoq nail ya tsao the nail phaq bhaimaq nioil peivq ail.142 Naoq nail tsaq nail daol nail phaq neqnq maq maq luv hal yeel ivq khinaoq nail aol thaq kovq thaq iq sanlkhaq mao-ail tsaq nail ngaol.143 Ngal haq aoq khinee ma cov nail phaq ya daq khi ngaol-aoqnaoq-i mail bivq-ai thaq nailaol daoq kovq daoq neqngaq nail nee ma bhailavq khiq bhi tsail lal-a nail ngaol.144 Naoq nail sal khil neqkhaq mao iq sanl tsaq nail daol nail ngaol.Ngaq bhai gov heeq kivq nail phaq bivq lavq yaoq.Al hai bivq lavq haq neqngal aq doevq ya doevq nail ngaol.145 Ngal neq, nee ma lavq khoel neenaoq bhai gul nail ngaol.Heeqphaq Miqyail-olngaq bhai ge kovq lavq yaoq.Ngal naoq nail ya tsao the nail phaq bhaitsao the nail ngaol.146 Ngal naoq bhai gul nail ngaol.Ngaq bhai hevq kovq lavq yaoq.Ngal naoq-i mail cavq lavq cov lavq nail phaq bhaitsao the nail ngaol.147 "Tsao jao-ai lavq yaoq" daingal nl ma maq dov lal-u nee mailnaoq bhai gul khinaoq nail daoq bhai noeq thunq nail ngaol.148 Ngal nq kiv phao maq iq thaiq dainaoq nail sal jial bhai saol-nvq pov nail ngaol.149 Heeqphaq Miqyail-ol, naoq-i mailgaoq haq goil gaiq-a nail phaq bhai juq khingaq-i mail hal nail aq thel bhai nal daiq lavq yaoq.Al ovq tavqnaoq-i mail tsaq nail daol nail phaq bhai juq khingaq bhai aq doevq bhi doevq lavq yaoq.150 Ngaq bhai khoeq lal jiovq lal nail haq eiv nail juqaq jail bhai lee thail thaiq nail ngaol.Aq yu juq neqnaoq nail aol thaq kovq thaq neeeq ail-a nail juq pevq nail ngaol.151 Thail hai ngaol-aoqHeeqphaq Miqyail-ol, naol neqngaq nail aq jail bhai jaol nail ngaol.Naoq-i mail bivq-ai thaq nailaol daoq kovq daoq iq sanl mailtsaq nail ngaol.152 Naoq-i mail cavq lavq cov lavq nail phaq neqnq maq maq luv hal yeel ivq nail ngaol daingal yaq noil ail jiav-u nee mailheeq kivq nail ngaol.153 Ngal naoq nail aol thaq kovq thaq bhaimaq nioil peivq ail.Al hai dul daingal haq nail aoq nail bhai hel daiq moel khibhi jel ail lavq yaoq.154 Ngaq nail ganl bhai hel daiq phail khingaq bhai ul kovq lavq yaoq.Naoq-i mail sal jial jaq-ai thaq nail khe-aingaq bhai aq doevq bhi doevq lavq yaoq.155 Haq eiv nail tsaol-aq juq neqnaoq nail ya tsao the nail phaq bhaimaq tsao the nail ngel-i mailhevq kovq nail phaq nee eq yal eq ail-a nail ngaol.156 Thail hai ngaol-aoqHeeqphaq Miqyail-olnaoq-i mail gaoq haq goil gaiq-a nail phaq neqeeq dee dee nail ngel-i mailngaq bhai aq doevq bhi doevq lavq yaoq.157 Ngaq bhai nee jiav jiav nail juq khi mailkhoeq lal jiovq lal nail juq mao dai jaol nail ngaol.Thail hai ngaol-aoqngal naoq nail sal khil bhainieivq thaiq-ai thaq nail ngaol.158 Sal jial maq ivq nail juq bhaingal ya moel-u phao, bhe lal ail nial.Khul khi mail dai ngal-aqaq yu juq naoq nail daoq bhaimaq nal daiq dai jaol nail ngaol.159 Heeqphaq Miqyail-olngal naoq nail ya tsao the nail phaq bhaikha dai gaiq-a nail ngel ail daihel daiq lavq yaoq.Naoq-i mail gaoq haq goil gaiq-a nail phaqmaq phal lal nail ngel-i mailngaq bhai aq doevq bhi doevq lavq yaoq.160 Naoq nail daoq juq neqiq sanl mail tsaq khiaq tsaq aq daol daol daiyal khaq dal nail phaq iq sanl mailnq maq maq luv hal yeel ivq nail ngaol.161 Uv thaiq nail juqkhul nail ganl maq jiav nail bhaingaq bhai khoeq lal jiovq lal nail ngaol.Thail hai ngaol-aoqngal naoq nail daoq bhaiev nail lavq khoel nee nal daiq nail ngaol.162 Phul duq heel duq moel a nail juqlavq khiq tsail nail khe-aingal naoq nail daoq bhaq da neelavq khiq tsail nail ngaol.163 Ngal neqgoiq bhaoq bhaoq nail phaq iq sanl bhaibhe khi giq sil nail ngaol.Thail hai ngaol-aoqnaoq nail aol thaq kovq thaq bhai neqgaiq-a nail ngaol.164 Ngal neqnaol aq tsaq aq daol daol daiyal khaq dal-a nail bhaq da neeteevq n sivq pov naoq bhai tsiq eeq nail ngaol.165 Naoq nail aol thaq kovq thaq bhaigaiq-a nail juq neqeeq dee dee nail nee sal ovq nail phaq ya nail ngaol.Khul teevq phaq iq sanl, aq yu juq bhaiphaq thiq maq bhi thiq lai nia ail.166 Heeqphaq Miqyail-olnaol hevq kovq lee nail bhainoeq thunq nail lavq khoelnaoq-i mail bivq-ai thaq nailaol daoq kovq daoq bhaingal nal daiq nail ngaol.167 Ngal naoq-i mailcavq lavq cov lavq nail bhai nal daiq khigaiq-a dee dee nail ngaol.168 Ngal naoq nail ya tsao the nail phaq khisal khil bhai nal daiq nail ngaol.Ngaq-i mail nl-a nail ganl juq iq sanl bhainaol heeq nia nail ngaol.169 Heeqphaq Miqyail-olngal gul nail bhai nal daiq lavq yaoq dei-eiq.Sal jial jaq-ai thaq nail khe-aingaq bhai gov heeq kivq nail phaq bivq lavq yaoq.170 Ngaq-i mail hal nailgeeq laoq hal daoq bhai nal daiq khisal jial jaq-ai thaq nail khe-aihevq dov lavq yaoq.171 Naoq-i mail ya tsao the nail phaq ngaq bhaicavq lavq cov lavq-a nail ngel-i mailngaq nail moeq thaoq naoq bhai tsiq eeq nail ngaol.172 Naoq-i mail bivq-ai thaq nailaol daoq kovq daoq iq sanltsaq nail ngel-i mailngaq nail moeq thaoqnaoq nail daoq juq bhaidaoq sel gul khi tsiq eeq nail ngaol.173 Ngal naoq nail ya tsao the nail phaq bhaigaiq-a nail ngel-i mailnaoq nail aq lavq neengaq bhai tsao jao-ai lavq yaoq.174 Heeqphaq Miqyail-olngal neq, naoq-i mailhevq kovq lavq nail bhai noeq thunq khinaoq nail aol thaq kovq thaq neqngaq bhai lavq khiq bhi tsail lal nail ngaol.175 Naoq bhai tsiq eeq kivq daingaq bhai aq doevq bhi doevq lavq yaoq.Naoq-i mail yal khaq dal nail phaqngaq bhai tsao jao-ai lavq yaoq dei-eiq.176 Ngal neqpeivq ail-a nail yaol khe-aigail khaol gail bheeq bheeq ail-a nail ngaol.Al heel ngel-i mail, yavq kha lee khinaoq nail yaq kav pevq nail ngaq bhaihal pov lee yaoq.Khul khi mail dai ngal-aq, ngal neqnaoq-i mail bivq-ai thaq nailaol daoq kovq daoq bhaimaq nioil peivq ail.

Tsiq eeq 120"Tsao jao-ai lavq yaoq" dai, hal nail geeq laoq hal daoqGail khaol tsao-u phao, gul nail daoq sel1201 Ngal haq nail aoq nail phaq kev lee-u phaoHeeqphaq Miqyail bhai gul khiaivq iq sanl ge kovq lavq nail ngaol.2 Heeqphaq Miqyail-olngaq bhai goiq bhaoq bhaoq nail juq nee maq khaiqge jaq ge daol nail juq nee maq khaiqhevq kovq lavq yaoq.3 Goiq bhaoq bhaoq nail tsaol-aq juq-olnul juq bhai aivq khal hai nl kovq lavq nail bhaiheeq kivq naol laiq.Nul juq bhaiyal khaq khal hai dal lavq nail bhai iq sanlheeq kivq naol laiq.4 Genl dev nail juq nailtav dee dee nailheeq nav maq tsoe-i mail maq khaiqnel tsaiq dai tovq thail thaiq nailmiq jiiv-i mail maq khaiqnl kovq lavq nail ngaol.5 Ngal neq, Meiq sail mil khaoq bhai jaol khiGeiq daq tsaol-aq juq nee jaol nail neqgeeq laoq aq doil jiav nail ngaol.6 Ngal neqnee sal ovq nail phaq bhai bhe nailal juq nee jaol-a nailmaoq jel lal-aoq nail ngaol.7 Ngal neq, nee sal ovq nail ganl ge-u phaoaq yu juq neq, genl dev nail ganl ge nail ngaol.

Tsiq eeq 121Iq saq leiq lal nail jeq-e jaq-a bhai hel daiq phail nail MiqyailGail khaol tsao-u phao, gul nail daoq sel1211 Ngaq bhai tsao jao-ai nail phaqkhaq bha nee dov lee ail meeq daigaoq jaoq juq bhangal gaol lel khi hel daiq-a nail ngaol.2 Nq tavq khi mail mil tsaq teivq-a nailHeeqphaq Miqyail jaol nail nee taivq-aildov lee nail ngaol.3 Aivq neq, naoq nail aq khil bhaimaq bhi naoq gaoq lavq ail.Naoq bhai hel daiq phail nail gaq neqteevq thal-iq maq iq thaiq kov ail.4 Il saq leiq lal nail jeq-e jaq-a bhaihel daiq phail nail gaq neqteevq thal-iq iq thaiq nul khiiq thaiq kov nail maq bhao ail.5 Heeqphaq Miqyail neqnaoq bhai hel daiq phail lavq nail ngaol.Aivq neq, naoq nail aq jail bhai jaol khinaoq bhai uv thaiq nail aq haiq pevq nail ngaol.6 N gaol phao nl ma-i mail maq khaiqnq kiv phao bha la-i mail maq khaiqnaoq bhai khul maq khi lal nia ail.7 Heeqphaq Miqyail neqhaq eiv nail phaq iq sanl nee mailnaoq bhai hel daiq phail lavq khiaq doevq bhi doevq lavq nail ngaol.8 Heeqphaq Miqyail neqyanq gaol nee danq khinq maq maq luv hal yeelnaol ya ail ya lal nail gail khaol bhaihel daiq phail lavq nail ngaol.

Tsiq eeq 122Yeiq lul saq laiq meenq nail haq bhoil geeq laoq hal nail ganlGail khaol tsao-u phao, gul nail daoq sel. Daq bhil nail daoq sel.1221 "Heeqphaq Miqyail nail il khaol bhalai gil bhel" daiyu teevq gaq ge lal-u phaongal lavq khiq tsail dee dee-a nail ngaol.2 Yeiq lul saq laiq meenq-olnaoq nail lol gov lavq khoel nail aq jail bhainv juq kev lal khithul phaol thail thaiq nail ngaol.3 Yeiq lul saq laiq meenq neqkhainl nail lavq khoel bhai aq jil jil daijaol ivq-ai thaq nail meenq pevq nail ngaol.4 Meenq niil meenq neqHeeqphaq Miqyail-i maildaoq bivq-ai thaq nail khe-aiaivq nail aq mil bhai tsiq eeq nail dai khiIl saq leiq lal nail jeq-e jaq-a juq-i mailjil lai nail aq duq pevq nail ngaol.5 Meenq niil meenq neqIl saq leiq lal nail heeq phaq jaol deel khiaivq nail mil khaoq yaq juq bhaiyal khaq dal nail aq duq pevq nail ngaol.6 Yeiq lul saq laiq meenqnee sal ovq nail phaq bhi ya nail haq bhoilgeeq laoq niail hai hal yaoq:"Yeiq lul saq laiq meenq-olnaoq bhai gaiq-a nail juq neqbhao lee ya lee dei-eiq.7 Naoq nail khainl lavq khoel bhainee sal ovq nail phaq khimeenq khe lovq nail il khaol daq moe bhaigenl maq ya dev lal" daigeeq laoq hal yaoq.8 "Naol nee sal ovq dei-eiq" daingaq nail aq ivq jaq bheq juq khi mailaq tsaoq juq nail haq bhoilYeiq lul saq laiq meenq bhai ngal ge nail ngaol.9 Ngal Yeiq lul saq laiq meenqbhi bhao bhi ya lee dailai jai nail ngaol.Al neq, nga dao nail Heeqphaq Miqyail nailil khaol nail haq bhoil ngaol.

Tsiq eeq 123"Gaoq haq lavq yaoq" dai, hal nail geeq laoq hal daoqGail khaol tsao-u phao, gul nail daoq sel1231 Nq tavq kov tavq bha uv thaiq nailHeeqphaq Miqyail-olngal gaol lel khi naoq bhai hel daiq nail ngaol.2 Yaq kav neqaivq nail il heel gaq bhai maq khaiqyaq kav yaq mai-aq neqaivq nail heeq phaq ma bhai maq khaiqhel daiq cov-ai thaq nail khe-ainv juq neqnv juq nail Heeqphaq Miqyail-i mailgaoq haq gaiq-a nail phaq bhaimaq ya-u kev daiaivq bhai hel daiq cov-ai thaq nail ngaol.3 Heeqphaq Miqyail-olnv juq bhai tsao jao-ai lavq yaoq.Tsao jao-ai lavq yaoq.Khul khi mail dai ngal-aqnv juq neq, hel daiq theq nail bhaial jaiq-ail ya daq jel-aoq nail ngaol.4 N juq neq, hul meeq juq-i mailkhal ge movq ail ge lavq-a nail bhai maq khaiqeeq movq heel movq nail juq-i mailhel daiq theq lavq-a nail bhai maq khaiqya daq-a nail, maoq lal-aoq nail ngaol.

Tsiq eeq 124Heeq phaq Miq yail aivq nail tsaol-aq juq bhai hel daiq phail nail gaq ngaolGail khaol tsao-u phao, gul nail daoq sel. Daq bhil nail daoq sel1241 Mal dil Heeqphaq Miqyailnga dao juq jaol nail phaomaq jaol ail nul-uq neq, khal hai khi heeq.Il saq leiq lal nail tsaol-aq juq-olge kovq lavq yaoq.2 Nga dao juq bhai nee jiav jiav nail juqgenl dev lal-u phaoHeeqphaq Miqyail nga dao juq jaol nail phaomaq jaol lao-aol kheel nul-uq neq3 aq yu juq nee ma phail dee dee nail lavq khoelnga dao juq bhaiaq doevq moevq bhoel lavq nail ngaol.4 Nga dao juq nequl cuvq-i mail bhi daq khal-aivq khibhi deq pheeq nail juq khe-ai dul nail ngaol.5 Al ovq tavqeel khaol kav dee dee nail laol jaol bhaiga nevq ail-a nail juq khe-ai iq sanl dul nail ngaol.6 Heeqphaq Miqyail bhai tsiq eeq yaoq.Khul khi mail dai ngal-aq neqnee jiav jiav nail juq-i mailkeivq heivq jaq nail bhai maq bhi daq lavq-al.7 Nga dao juq neqlavq phee nee jel ail-a nail keivq-avq khe-aisil nail phaq nee jel ail-a nail ngaol.Lavq phee cov ail khinga dao juq jel ail-a nail ngaol.8 Nga dao juq bhaitsao jao-ai lavq-a nail phaq neqHeeqphaq Miqyail jaol nail nee dov lee nail ngaol.Aivq neqnq tavq khi mail mil tsaq bhai teivq-a nail ngaol.

Tsiq eeq 125Heeqphaq Miqyail neq, aivq nail tsaol-aq juq nail doeq daq duq pevq nail ngaolGail khaol tsao-u phao, gul nail daoq sel1251 Heeqphaq Miqyail bhainee ma thaq tsaol nail juq neqnq maq maq luv hal yeel ivq nailYeel ovq gaoq jaoq khe-ai dul nail ngaol.2 Gaoq jaoq juqYeiq lul saq laiq meenq bhaijiav jaoq-ai thaq nail khe-aiHeeqphaq Miqyail iq sanlyanq gaol nee danq khinq maq maq luv hal yeelaivq nail tsaol-aq juq bhaihel daiq phail nail ngaol.3 Haq eiv nail tsaol-aq juq neqtsaq nail daol nail tsaol-aq juq nail mil khaoq bhaikhaq mao iq sanl ya uv thaiq nailmaq ngel ail.Ya uv thaiq lao haq neqtsaq nail daol nail tsaol-aq juqhaq eiv nail phaq nl lal ail jao-aq.4 Heeqphaq Miqyail-oldaol coev dai doevq nail tsaol-aq juq khitsaol-aq aq meeq juq bhaiaq meeq phaq nl bhiq yaoq.5 Thail hai ngaol-aoqHeeqphaq Miqyailhaq eiv nail phaq nl nail juq bhaitheq ha bhiq-u phaogail bheeq hevq bheeq-a nail juq bhai iq sanltheq ha bhiq nail ngaol.Il saq leiq lal nail jeq-e jaq-a juq neqnee sal ovq nail phaq ya dei-eiq.

Tsiq eeq 126"Hevq kovq lavq yaoq" dai, hal nail geeq laoq hal daoqGail khaol tsao-u phao gul nail daoq sel1261 Heeqphaq Miqyail-i mailYeiq lul saq laiq meenq-ai gaoq bhidoevq jaq lal lavq-a nail neqnv juq bhai nv mav mav nail khe-ai dul ail nial.2 Aq-u phaonv juq lavq khiq tsail nail lavq khoel needaoq sel gul khi hel sil-a nail ngaol.Yu nail jeq-e jaq-a juq iq sanl"Heeqphaq Miqyail neqaq yu juq nail haq bhoileeq nail ganl nl bhiq-a nail ngaol" daige-a nail ngaol.3 Heeqphaq Miqyail neqmal dil nv juq nail haq bhoil eeq nail ganlnl lavq-a nail ngel-i mailnv juq lavq khiq tsail dee dee-a nail ngaol.4 Heeqphaq Miqyail-olmaoq-aol nail ul cuvq-i mailgee lee del deel Nil geiq laol jaol bhaiul cuvq gaoq bhi bhee lal-a nail khe-ainv juq bhai teevq povgaoq bhi doevq jaq lal lavq yaoq.5 Maiv bhil dov dov ailaq iq haiq-a nail juq bhailavq khiq teevq tsailgaoq bhi gaiq kovq lavq-a nail ngaol.6 Maiv bhil dov dov ailaq iq phil-aivq-a nail juq neqheeq laoq gaoq maiq juq phi khilavq khiq tsail tsail aildaoq sel gul nail lavq khoel neephi khi kovq lal nail ngaol.

Tsiq eeq 127Heeqphaq Miqyail meeq nail ganl bhai tsiq eeq nailGail khaol tsao-u phao, gul nail daoq sel. Saol lavq moq nail daoq sel.1271 Heeqphaq Miqyailil khaol maq cov haq neqil khaol cov nail juq-i mail nl-a hal-a nail neqkhul nail ganl maq tsoiq ail.Heeqphaq Miqyail meenq bhaimaq lovq phail lavq haq neqmeenq khe il khaol daq moe bhailovq nail juq neq, khul nail ganl maq tsoiq ail.2 Aq yu juqaq doevq doevq kivq nail haq bhoilnq hao naq mav ail thul khinq kivq kivq lee-u kev daigaq doil doil doil ail ganl nl khi ngaol-aoqkhul nail ganl maq tsoiq ail.Khul khi mail dai ngal-aqHeeqphaq Miqyail neqaivq gaiq-a nail gaq iq thaiq thail thaiq-u nee mailkhal loq nail yaoq phaq yaoq-ao nee bivq nail ngaol.3 Yaq miq yaq yov juq neqHeeqphaq Miqyail-i mailbivq lavq-a nail kov pavq pevq nail ngaol.Aq yu juq neq, mal dil geeq laoq pevq nail ngaol.4 Aq kovq maq jiav lal mailya-a nail yaq miq yaq yov juq neqgenl dev nail tsaol-aq nailaq lavq lavq khoel bhainieivq thaiq-ai thaq nailheeq nav maq tsoe khe-ai dul nail ngaol.5 Al heel nail heeq nav maq tsoemao dai jiav nail juq neqgeeq laoq eeq nail ngaol.Aq yu juq bhai nee jiav jiav nail juq neeyal khaq dal duq bhai ya jaol-u phaomaq ya haq sil ail.

Tsiq eeq 128Heeqphaq Miqyail nail daoq nal daiq nail ngel-i mail ya nail geeq laoqGail khaol tsao-u phao, gul nail daoq sel1281 Heeqphaq Miqyail bhaigee sil khi ev nail lavq khoel neeaivq nail gail khaol bhai tsao the nail juq neqgeeq laoq eeq nail ngaol.2 Al hai nl haq neq, naol neqyovq gavq nail aq lavq-i mailnl-a nail jaq jaq daol daolya jaq nail nee ovq tavqgeeq laoq ya khi, bhao lee ya lee nail ngaol.3 Il khaol lavq khoel khe naoq nail khaq ma neqaq heeq teevq bhee heeq nailaq heeq tsil ju nail aq bhaol khe-aiyaq mao nail nee ovq tavqkovq khail teevq jaoq jaol nailnaoq nail yaq yov juq iq sanlkha-ai thaq nailsaq loq aq bhaol khe-ai mao lal nail ngaol.4 Heeqphaq Miqyail bhaigee sil khi ev nail juq neqmal dil geeq laoq al juq bhai ya nail ngaol.5 Heeqphaq Miqyail neqYeel ovq gaoq jaoq nee mailnaoq bhai geeq laoq bivq dei-eiq.Naol aq doevq khal doevq nail teevq yeelYeiq lul saq laiq meenqbhao lee ya lee nail bhai ya moel dei-eiq.6 Naoq nail aq jievq lil heel ya moel-u kev dainaol yeel bhao yeel ya dei-eiq.Il saq leiq lal nail tsaol-aq juqnee sal ovq nail phaq ya dei-eiq.

Tsiq eeq 129Iq saq leiq lal nail jeq-e bhai nee jiav jiav nail juq ya sunq ail dai, hal nail geeq
         laoq hal daoqGail khaol tsao-u phao, gul nail daoq sel1291 Il saq leiq lal nail tsaol-aq juq-olniail hai ge yaoq:"Ngal yaq noil ail jiav-u nee mailnee jiav jiav nail juq ngaq bhaikhoeq lavq jiovq lavq dee dee-a nail ngaol.2 Yaq noil ail jiav-u nee mailaq yu juq ngaq bhaikhoeq lavq jiovq lavq dee dee-a nail ngaol.Thail hai ngaol-aoqaq yu juq ngaq bhai maq gaq lal nia ail.3 Aq yu juq ngaq nail kaol ceevq bhaikhal deeq movq ail deeq lavq-a nail bhaq da needai yal tseq-ai thaq nail khe-aijiav nail ngaol.4 Thail hai ngaol-aoqHeeqphaq Miqyail neq, tsaq nail daol nail ngaol.Aivq neq, ngaq bhaimaq tsaq maq daol nail juq-i mailphee thaiq-ai thaq nail neeq tsaq bhaithaiq ceiv lavq-a nail ngaol" dai, ge yaoq.5 Yeiq lul saq laiq meenq bhaikhal bhe nail juq iq sanl mailhaq sil nail lavq khoel neebhi kovq ail dei-eiq.6 Aq yu juq neqil khaol kaol poiv bhai doevq lal khimaq eeq maq heel lal nia daikhuq ail kov ail-a nail moeq gaq khe-aidul nail ngaol.7 Moeq gaq al juq bhai teevq gaq iq sanlmaq tuv thaiq mao nail nee ovq tavqaq jeeq iq sanl, maq jeeq mao ail.8 "Heeqphaq Miqyail neqnul juq bhai geeq laoq bivq dei-eiq.Aivq nail aq mil bhai juq khinv juq nul juq bhai geeq laoq bivq naol" daiaq jail bhai ail ceiv lal ceiv nail juq iq sanlthaq bhi ge dei-eiq.

Tsiq eeq 130"Tsao jao-ai lavq yaoq" dai, hal nail geeq laoq hal daoqGail khaol tsao-u phao, gul nail daoq sel1301 Heeqphaq Miqyail-olngaq nail nee mahaq aoq nl dee dee nail lavq khoel neenaoq bhai gul nail ngaol.2 Heeqphaq-olngaq-i mail gul nail aq thel bhai gaiq lavq yaoq."Tsao jao-ai lavq yaoq" daingaq-i mail hal nail geeq laoq hal daoq bhai iq sanlnal daiq lavq yaoq.3 Heeqphaq Miqyail-olnaol nv juq nail oeq bal bhaigevq thaq-ai thaq-al kheel nul-uqkhaq sil gaqyal khaq dal nail lavq khoel neetsaoq jel nia nail-aiq.4 Thail hai ngaol-aoqnv juq naoq bhai gee sil khi ev kivq dainaol neq, nv juq nail oeq balphaiq lavq-a nail ngaol.5 Ngaq nail nee ma aq maolHeeqphaq Miqyail bhai daonq khiaivq nail daoq bhai noeq thunq nail ngaol.6 Meenq nail il khaol daq moe bha lovq nail juqnq bhaq bhaq lal nail bhainoeq thunq nail nee maq tsil, ngal neqHeeqphaq Miqyail bhai noeq thunq jaiq nail ngaol.7 Il saq leiq lal nail tsaol-aq juq-olHeeqphaq Miqyail bhai noeq thunq yaoq.Khul khi mail dai ngal-aqaivq neq gaoq haq goil gaiq-a nia nail phaq khihevq kovq nail phaqteevq bhee teevq lovq aol nail ngaol.8 Aivq neqIl saq leiq lal nail tsaol-aq juq bhaioeq bal iq sanl nee ul kovq dov bhiq nail ngaol.

Tsiq eeq 131Nee ma nee nuq nee beiv aol nail lavq khoel nee Miqyail bhai geeq laoq hal nail ganlGail khaol tsao-u phao, gul nail daoq sel. Daq bhil nail daoq sel.1311 Heeqphaq Miqyail-olngal nee ma maq eeq.Yu bhai iq sanl maq hel daiq theq.Yovq gavq nee maq geel-nvq naileeq nail ganl iq sanl maq nl.2 Ngal nee khaol sil khingaq nail nee ma nee sal ya nail ngaol.Aq ma nail aq lavq lavq khoel bhaiyaq beiv sal laiv dai iq thaiq nail khe-aingaq nail nee ma sal laiv dai jiav nail ngaol.3 Il saq leiq lal nail tsaol-aq juq-olyanq gaol nee danq khinq maq maq luv hal yeelHeeqphaq Miqyail bhai noeq thunq yaoq dei-eiq.

Tsiq eeq 132Uq huq thaoq nail il khaol il ma bhai tsiq eeq nail daoq selGail khaol tsao-u phao, gul nail daoq sel.1321 Heeqphaq Miqyail-olDaq bhil khi aivq-i mail ya daq-a nailhaq nail aoq nail phaq bhainoeq kev lavq yaoq.2 Aivq neqYaq kov-i mail uq huq thaoq-a nailbhaq aoq eeq nail Heeqphaq Miqyail bhaisal jial niail hai jaq-a nail ngaol:3-5 "Yaq kov-i mail uq huq thaoq-a nailbhaq aoq eeq nail Heeqphaq Miqyailjaol nail jaol duq bhai, maq ya cov-u kev daiyovq gavq nail il khaol bhai maq aol laiiq thaiq duq bhai maq dav lai nail nee ovq tavqmaiv neev iq sanl maiv khul khimaq iq thaiq-ail" dai, sal jial jaq-a nail ngaol.6 Nv juq Bhaiq laiq haiq meenq-ai jaol-u phaoYaq liq dai khaoq bhaiMiqyail nail daoq ma sal jial thunq jiav nail daiya gaiq khi haoq nao neq, ya moel-a nail ngaol.7 Nga dao juqHeeqphaq Miqyail nail il khaol bha lai gil bhel.Aivq nail doiq bev bev ma nail siv tavq-aiaivq bhai gaol beiv khiuq huq thaoq gil bhel.8 Heeqphaq Miqyail-olthul lal khi, naoq nail bhaq aoq eeq naildaoq ma sal jial nail thunq nee mailnaoq nail jaol duq bhai jaol lee yaoq.9 Naoq nail phil ma phil yaq juqtsaq nail daol nail phaq bhaiaq gaq aq doi doi nail khe-ai, doi dei-eiq.Naoq bhai sal jial ivq nail tsaol-aq juq iq sanllavq khiq tsail nail lavq khoel nee gul dei-eiq.10 Naoq nail yaq kav Daq bhil nailmaiv phaoq bhai hel daiq khinaoq-i mailaq tseel hoel dav khitsel dov-ai thaq nail heeq phaq bhaithaq khaonq ha lavq.11 Heeqphaq Miqyail neq, Daq bhil bhaisal jial niail hai jaq-ai thaq nail ngaol.Sal jial al neqteevq thal-iq maq phal lal nia ail."Naoq-ai nee mail yavq kha lee thaq nail yaq juqnaoq nail joiq jaq doiq bev bev ma bhaingal bhi jaol deel naol.12 Al ovq tavq, naoq nail yaq yov juqngaq nail daoq ma sal jial bhai maq khaiqngaq-i mail cavq bhiq cov bhiq-a nailsal khil bhai maq khaiqnal daiq haq neqaq yu juq nail yaq yov juq bhai iq sanlnaoq nail joiq jaq doiq bev bev ma bhaikhaq mao iq sanl ya jaol deel nail ngaol" daijaq-ai thaq nail ngaol.13 Heeqphaq Miqyail neqYeiq lul saq laiq meenq bhaitsel dov-a nail ngaol.A bhai aivq jaol nail haq bhoilnee khaol sil khi niail hai ge nail ngaol:14 "Meenq al meenq neqkhaq mao iq sanl ngaq nail jaol duq pevq khingal uv thaiq nail haq bhoil nee khaol sil nail ngaol.15 A bhai jaol nail juq bhaiaq yu juq-i mail khal loq nail phaqteevq bhee teevq lovq bivq khihaq yaq aoq yaq juq bhai iq sanlteevq bov bhi jaq nail ngaol.16 A bhai jaol nail phil ma phil yaq juqhevq kovq nail phaq bhaiaq gaq aq doi doi nail khe-aibhi doi nail nee ovq tavqsal jial ivq nail juq iq sanllavq khiq tsail khi daoq sel gul nail ngaol.17 Ngal Daq bhil nail aq jievq liq dee teevq gaq bhaibhaq aoq eeq nail heeq phaq bhi jiovq khingaq-i mail aq tseel hoel dav khitsel dov-a nail heeqphaq neqphal manq khe-ai, khaq mao iq sanlaq bhaq bhi bhaq nail ngaol.18 Aivq bhai nee jiav jiav nail juq bhaihaq sil nail phaq aq gaq aq doi doi nail khe-aibhi doi nail ngaol.Thail hai ngaol-aoqaivq-i mail uv thaiq nail phaq neqeeq lal heel lal nail ngaol" dai, ge nail ngaol.

Tsiq eeq 133Miqyail nail tsaol-aq juq nee ma teevq dao bhai tavq nail ganlGail khaol tsao-u phao, gul nail daoq sel. Daq bhil nail daoq sel.1331 Miqyail nail tsaol-aq juqnee ma teevq dao bhai tavq khinl nail hal nail phaq neqkha dai hel daiq meeq nail phaqpevq nail ngel-aiq.2 Al hai nl nail hal nail phaq neqAq loq nail uq huq bhai hoel dav nail aq tseelmoeq deeq bhai il khal lee khiaivq nail phail khaoq leel khoeq bhaiil leivq lee-a nailaq phoiq kav nail aq tseel khe-ai dul nail ngaol.3 Heiq laq moq gaoq jaoq bhaiga nail tsaiq bhaiq khiYeel ovq gaoq jaoq bhaiga nail tsaiq bhaiq khe-ai iq sanl dul nail ngaol.Khul khi mail dai ngal-aqa bhai nq maq maq luv hal yeel doevq nail geeq laoqHeeqphaq Miqyail aivq bivq naol daisal jial jaq-ai thaq nail ngaol.

Tsiq eeq 134Heeqphaq Miqyail bhai tsiq eeq bhel dai, khul tsaoq nail ganlGail khaol tsao-u phao, gul nail daoq sel.1341 Heeqphaq Miqyail nail yaq kav juq iq sanl-olaivq bhai geeq laoq bivq yaoq.Nq kiv phaoHeeqphaq Miqyail nailuq huq thaoq nail il khaol il ma bhaiganl nl nail yaq kav juq-olaivq bhai geeq laoq bivq yaoq.2 Meeq dee haol dee dee nail jaol duq bhaiaq lavq bavq dil khiHeeqphaq Miqyail bhai geeq laoq bivq yaoq.3 Nq tavq khi mail mil tsaq bhaiteivq-a nail Heeqphaq Miqyail neqYeiq lul saq laiq meenq neenul juq bhai geeq laoq bivq dei-eiq.

Tsiq eeq 135Tsiq eeq nail daoq sel1351 Haq leiq lul yaq.Heeqphaq Miqyail nail aq mil bhai tsiq eeq bhel.Heeqphaq Miqyail nail yaq kav juq-olaivq bhai tsiq eeq yaoq.2 Nga dao nail Heeqphaq Miqyail nailil khaol nail khainl lavq khoel bhaiganl nl nail juq-olaivq bhai tsiq eeq yaoq.3 Heeqphaq Miqyail neq, meeq nail ngel-i mailaivq bhai tsiq eeq yaoq.Aivq nail aq mil bhaidaoq sel gul khi tsiq eeq yaoq.Al hai nl nail phaq neqmeeq dee dee nail phaq pevq nail ngaol.4 Khul khi mail dai ngal-aqHeeqphaq Miqyail neqaivq nail tsaol-aq bhi pevq nail dai khiYaq kov nail jeq-e jaq-a juq bhaitsel dov-a nail nee ovq tavqaivq nail jeq-e jaq-a bhi pevq nail dai khiIl saq leiq lal nail jeq-e bhai iq sanltsel dov-a nail ngaol.5 Heeqphaq Miqyail neqeeq nail heel nail ngaol daingal heeq kivq nail ngaol.Nga dao nail Heeqphaq Miqyail neqyu nail miq yail juq nee maq tsil eeq jaiq nail ngaol.6 Heeqphaq Miqyail neqnq tavq khi mail mil tsaq bhai maq khaiqiq yaq iq ma khi mailal nail daoq thaoq bhai maq khaiqaivq nee ma khal tsaq nail khe-ailav sav-ai thaq nail ngaol.7 Aivq neq, nq dil bhainq jail mil jail nee mail oil dol lavq nail ngaol.Maoq-aol nee mail nq jaiq tsaoq teivq bhi lee khioil jil-ai thaq nail jaol duq nee lil moelphaiq dov-ai leevq nail ngaol.8 Aivq neq, Il jil tuv mil khaoq bhai jaol nailtsaol-aq yaq nee mail jaiq yaq bha kev daiuq bhao aq ivq iq sanl mail bhi sil gil-a nail ngaol.9 Mil khaoq al khaoq kheheeq phaq Phaq laol khi mailaivq nail ganl nl yaq juq bhaiaivq noeq-u maq dov nail ganl juq mao dainl daiq bhiq-a nail ngaol.10 Jeq-e jaq-a mao dai bhaiaivq lav luq lav seil bhiq khibhaq aoq eeq nail heeq phaqmee nia gaq bhai heivq-a nail ngaol.11 Aq maol liv nail tsaol-aq nail heeq phaq Sil hoqBhaq saq mil khaoq kheheeq phaq Aol gav khi mailKhaq naq mil khaoq khe jaol nailheeq phaq juq bhai heivq gil-a nail ngaol.12 A bhai nee ngal-aq, aq yu juq nail mil tsaqaivq nail tsaol-aq pevq nailIl saq leiq lal nail tsaol-aq bhaijaiq bhoil bhi pevq lal nail dai khibivq-a nail ngaol.13 Heeqphaq Miqyail-ol, naoq nail aq milnq maq maq luv hal yeel ivq nail ngaol.Naoq nail ganl, teevq yeel nee teevq yeelheeq nia nail ngaol.14 Aivq neq, aivq nail tsaol-aq bhaioeq bal maq aol-ail dai, dal ceiv bhiq nail ngaol.Aivq nail yaq kav juq bhai iq sanlgaoq haq gaiq-a bhiq nail ngaol.15 Yu nail jeq-e jaq-a-i mailuq huq thaoq nail maol khoel neqphul heel pevq nail ngaol.Al neq, tsaol-aq yaq nail aq lavq-i maillav sav-ai thaq nail phaq pevq nail ngaol.16 Maol khoel al juq neqmoeq thaoq covq khi ngaol-aoqdaoq maq ge nia ail.Maiv neev covq khi ngaol-aoqmaq moel nia ail.17 Naqkov covq khi ngaol-aoqmaq gaiq nia ail.Aq haq gaol dav gaol kha nail iq sanl maq bhao ail.18 Maol khoel teivq-a nail juq maq khaiqal bhai juq nail juq maq khaiqmaol khoel al khe-ai dul lal nail ngaol.19 Il saq leiq lal nail tsaol-aq juq-olHeeqphaq Miqyail bhai geeq laoq bivq yaoq dei-eiq.Aq loq nail aq jievq liq dee juq-olHeeqphaq Miqyail bhai geeq laoq bivq yaoq dei-eiq.20 Leiq bhil nail jeq-e juq-olHeeqphaq Miqyail bhai geeq laoq bivq yaoq dei-eiq.Heeqphaq Miqyail bhai gee sil khi ev nail juq-olaivq bhai geeq laoq bivq yaoq dei-eiq.21 Yeiq lul saq laiq meenq-aijaol nail Heeqphaq Miqyail bhaiYeel ovq gaoq jaoq kov tavq neegeeq laoq bivq yaoq dei-eiq.Haq leiq lul yaq.

Tsiq eeq 136Geeq laoq eeq nail daoq sel1361 Heeqphaq Miqyail neq, meeq nail ngel-i mailaivq bhai tsiq eeq bhel.Aivq-i mail gaoq haq goil gaiq-a nail phaq neqnq maq maq luv hal yeel ivq nail ngaol.2 Miq yail juq nail kov tavq bhaieeq jaiq nail gaq pevq nailHeeqphaq Miqyail bhai tsiq eeq yaoq.Aivq-i mail gaoq haq goil gaiq-a nail phaq neqnq maq maq luv hal yeel ivq nail ngaol.3 Uv thaiq nail juq nail kov tavq bhaieeq jaiq nail gaq pevq nailHeeqphaq Miqyail bhai tsiq eeq yaoq.Aivq-i mail gaoq haq goil gaiq-a nail phaq neqnq maq maq luv hal yeel ivq nail ngaol.4 Aivq teevq gaq taivq-ailnoeq-u maq dov nail ganl nl nia nail ngel-i mailaivq bhai tsiq eeq yaoq.Aivq-i mail gaoq haq goil gaiq-a nail phaq neqnq maq maq luv hal yeel ivq nail ngaol.5 Aivq nail nee noeq nee kha neenq tavq bhai teivq-a nail ngaol.Aivq-i mail gaoq haq goil gaiq-a nail phaq neqnq maq maq luv hal yeel ivq nail ngaol.6 Aivq neq, iq yaq iq ma nail kov tavq bhaimil tsaq bhi ivq-a nail ngaol.Aivq-i mail gaoq haq goil gaiq-a nail phaq neqnq maq maq luv hal yeel ivq nail ngaol.7 Aivq neq, nq tavq bhai aq bhaq bhi jiav-a nail ngaol.Aivq-i mail gaoq haq goil gaiq-a nail phaq neqnq maq maq luv hal yeel ivq nail ngaol.8 Nl ma bhai teivq-a nail neqn gaol bhai bhi uv thaiq nail khi mail ngaol.Aivq-i mail gaoq haq goil gaiq-a nail phaq neqnq maq maq luv hal yeel ivq nail ngaol.9 Bha la khi mail aq gil juq bhai teivq-a nail neqnq kiv bhai bhi uv thaiq nail khi mail ngaol.Aivq-i mail gaoq haq goil gaiq-a nail phaq neqnq maq maq luv hal yeel ivq nail ngaol.10 Aivq neq, Il jil tuv tsaol-aq nail uq bhao yaqbhi sil gil-a nail ngel-i mailaivq bhai tsiq eeq yaoq.Aivq-i mail gaoq haq goil gaiq-a nail phaq neqnq maq maq luv hal yeel ivq nail ngaol.11 Aivq Il saq leiq lal nail jeq-e jaq-a bhaiIl jil tuv mil khaoq nee mailhevq dov bhiq-a nail ngel-i mailaivq bhai tsiq eeq yaoq.Aivq-i mail gaoq haq goil gaiq-a nail phaq neqnq maq maq luv hal yeel ivq nail ngaol.12 Aivq nail gaq kav nail aq lavqkhi mail bhaq aoq eeq nail lavq neev-i mailaq yu juq bhai hevq dov bhiq-a nail ngaol.Aivq-i mail gaoq haq goil gaiq-a nail phaq neqnq maq maq luv hal yeel ivq nail ngaol.13 Aivq neq, iq yaq iq ma aq nel bhainvq pav bhi pav ail-a nail ngel-i mailaivq bhai tsiq eeq yaoq.Aivq-i mail gaoq haq goil gaiq-a nail phaq neqnq maq maq luv hal yeel ivq nail ngaol.14 Aivq neq, aivq nail tsaol-aq juq bhaiiq yaq iq ma gaol tsi neehevq dol-aivq bhiq-a nail ngaol.Aivq-i mail gaoq haq goil gaiq-a nail phaq neqnq maq maq luv hal yeel ivq nail ngaol.15 Aivq neq, heeq phaq Phaq laol khi mailPhaq laol nail genl dev nail munl munl ma juq bhaiul cuvq-i mail bhi deq pheeq heivq gil-a nail ngaol.Aivq-i mail gaoq haq goil gaiq-a nail phaq neqnq maq maq luv hal yeel ivq nail ngaol.16 Aivq nail tsaol-aq juq bhaihaq tsoiq haq yal neegail khaol hevq jel bhiq-a nail ngaol.Aivq-i mail gaoq haq goil gaiq-a nail phaq neqnq maq maq luv hal yeel ivq nail ngaol.17 Aivq neq, bhaq aoq eeq nail heeq phaq juq bhaigaq lai-a nail ngaol.Aivq-i mail gaoq haq goil gaiq-a nail phaq neqnq maq maq luv hal yeel ivq nail ngaol.18 Aivq neq, aq mil dov nail heeqphaq juq bhaiheivq-a nail ngaol.Aivq-i mail gaoq haq goil gaiq-a nail phaq neqnq maq maq luv hal yeel ivq nail ngaol.19 Al nail lavq khoel bhaiAq maol liv tsaol-aq juq nailheeq phaq Sil hoq iq sanl aol nail ngaol.Aivq-i mail gaoq haq goil gaiq-a nail phaq neqnq maq maq luv hal yeel ivq nail ngaol.20 Bhaq saq mil khaoq kheheeq phaq Aol gav bhai iq sanl aol nail ngaol.Aivq-i mail gaoq haq goil gaiq-a nail phaq neqnq maq maq luv hal yeel ivq nail ngaol.21 Aivq neq, heeq phaq al juq nail mil khaoqaivq nail tsaol-aq juq bhaijaiq bhoil bhi pevq lal nail dai khi bivq-a nail ngaol.Aivq-i mail gaoq haq goil gaiq-a nail phaq neqnq maq maq luv hal yeel ivq nail ngaol.22 Mil khaoq al juqaivq nail yaq kav pevq nailIl saq leiq lal jeq-e jaq-a juq bhaibivq-a nail ngaol.Aivq-i mail gaoq haq goil gaiq-a nail phaq neqnq maq maq luv hal yeel ivq nail ngaol.23 Nv juq gaq bhaq-u phaoaivq nv juq bhai maq khaonq ha lavq ail.Aivq-i mail gaoq haq goil gaiq-a nail phaq neqnq maq maq luv hal yeel ivq nail ngaol.24 Aivq neq, nv juq bhai nee jiav jiav nail juq nailaq lavq lavq khoel nee bhi jel ail lavq-a nail ngaol.Aivq-i mail gaoq haq goil gaiq-a nail phaq neqnq maq maq luv hal yeel ivq nail ngaol.25 Aivq neq, aq doevq khal doevq nailyaoq phaq yaoq-ao nee bhaibhi jaq bhi daol-a nail ngaol.Aivq-i mail gaoq haq goil gaiq-a nail phaq neqnq maq maq luv hal yeel ivq nail ngaol.26 Nq tavq kov tavq bha jaol nail Miqyail bhaitsiq eeq yaoq dei-eiq.Aivq-i mail gaoq haq goil gaiq-a nail phaq neqnq maq maq luv hal yeel ivq nail ngaol.

Tsiq eeq 137Yu nail mil khaoq bhai bhi nieil-aivq-u phao, Il saq leiq lal tsaol-aq juq-i mail
         nioil khaoq khaoq-a nail daoq sel1371 Bhaq bhul loq laol jaoldaol bhaq bhai nv juq jaol deel khiYeiq lul saq laiq meenq bhainoeq moel nail lavq khoel neenioil khaoq khaoq-a nail ngaol.2 Laol jaol daol bhaq bhai doevq nail aq bhaol bhainv juq nail dil-nvq he tseq-ai thaq nail ngaol.3 Khul khi mail dai ngal-aqnv juq bhai nieil-aivq lavq khikhoeq lavq jiovq lavq-a nail juq neq"Nv juq nee sal ya daiYeiq lul saq laiq meenq bhai jaol-u phaogul-a nail lavq khiq bhi tsail lal naildaoq sel gul daiq lavq yaoq" daikhoel nail ngaol.4 Thail hai ngaol-aoqHeeqphaq Miqyail bhai tsiq eeq nail daoq selnv juq khal hai khiyu nail mil khaoq bhai gul kivq nail-aiq.5 Yeiq lul saq laiq meenq-olngal naoq bhai nioil peivq lao haq neqngaq nail aq lavq dil-nvq maq deeq kivq dailavq sil sil ail dei-eiq.6 Ngal naoq bhai maq noeq thaq daiyaoq phaq yaoq nee maq tsilnaoq nail lavq khoel bhailavq khiq maq tsail lao haq neqngaq nail moevq lal pul tavq bhabhi niaoq thail laivq dei-eiq.7 Heeqphaq Miqyail-olYeiq lul saq laiq meenq bhaiyu-i mail genl dev gaq-u n gaolEiq doq nail tsaol-aq juq-i mail"Meenq niil meenq bhai mil tsaq bha tuv dailav luq lav seil bhiq yaoq" daigul-a nail bhai thaq nioil peivq lavq.8 Bhaq bhul loq mil khaoq khejaol nail tsaol-aq juq-olnul juq lav luq lav seil nail bhaiya daq nail ngaol.Nv juq bhai nl lavq-a nail khe-ainul juq bhai nl kovq bhiq nail juq neqgeeq laoq eeq nail ngaol.9 Naoq nail yaq beiv juq bhailov mav kov tavq bhaitsiq peiv heivq nail juq neqgeeq laoq eeq nail ngaol.

Tsiq eeq 138Tsiq eeq nail geeq laoq hal daoqDaq bhil nail daoq sel1381 Heeqphaq Miqyail-olngaq nail nee ma lavq khoel neenaoq bhai tsiq eeq nail ngaol.Yu nail miq yail juq nail siv tavq-aingal naoq bhai tsiq eeq nail daoq sel gul nail ngaol.2 Ngal naoq nail meeq nail haol nailuq huq thaoq nail il khaol il ma phaotsiq phaol nail lavq khoel nee gaol beiv khinaoq nail aq mil bhai tsiq eeq nail ngaol.Khul khi mail dai ngal-aq, naol neqgaoq haq goil gaiq-a nail gaq khisal jial ivq nail gaq pevq nail ngaol.Naol neq, naoq nail aq mil khinaoq nail daoq ma sal jial bhaiyaoq phaq yaoq nee maq tsilbhi moe jaiq-a nail ngaol.3 Ngal naoq bhai khul-u phaonaol ge kovq lavq khingaq bhai gaq aq sivq bivq lavq-a nail ngaol.4 Heeqphaq Miqyail-olmil tsaq bhai khal jaol nailheeq phaq juq iq sanl mailnaoq-i mail ge-a nail daoq juq bhaiya gaiq-u phaonaoq bhai tsiq eeq nail ngaol.5 Aq yu juq neqHeeqphaq Miqyail nail gail khaol nail ganldaoq sel gul nail ngaol.Khul khi mail dai ngal-aqHeeqphaq Miqyail nail seiq leiq khaoq sail neqeeq nail ngaol.6 Heeq phaq Miqyail neqeeq nail heel nail gaq pevq khi ngaol-aoqnee ma nee nuq nee beiv aol nail juq bhaihel daiq phail bhiq khinee ma eeq nail heel nail juq bhai neqeq yal nee hel daiq nail ngaol.7 Haq nail aoq nail phaqteevq jaoq jiav nail aq yanq bhai iq sanlnaol ngaq nail doevq yeel bhaihel daiq phail lavq nail ngaol.Ngaq bhai nee jiav jiav nail juqnee ma phail nail bhai lav naq khinaoq nail lavq mal lavq-i mailngaq bhai hevq kovq lavq-a nail ngaol.8 Heeqphaq Miqyail neqngaq bhai sal jial jaq-ai thaq nail khe-ainl lavq nail ngaol.Heeqphaq Miqyail-olnaoq-i mail gaoq haq goil gaiq-a nail phaq neqnq maq maq luv hal yeel ivq nail ngaol.Naoq nail aq lavq-i mailteivq lavq-a nail ngaq bhaithaq khaonq ha lavq.

Tsiq eeq 139Miqyail neq, iq sanl mail heeq nia khi hel daiq phail nail gaq pevq nail ngaolDaoq sel gul nail juq nail aq ivq gaq bhai bhi heeq nia nail gal duq: Daq bhil nail
         daoq sel.1391 Heeqphaq Miqyail-olnaol ngaq bhai tsao tsel duq khingaq nail ganl iq sanl bhai heeq nia nail ngaol.2 Ngal jaol deel nail thul phaol nail iq sanlheeq nia nail ngaol.Eq yal nee mail ngaq-i mailkhal noeq nail phaq iq sanlheeq gil nia nail ngaol.3 Ngal gail khaol tsao-u phao maq khaiqgaq naq naq-u phao maq khaiqnaol ngaq bhai moel thail thaiq nail ngaol.Ngal khal nl khal hal nail yaoq phaq yaoq-ao neenaol heeq nia nail ngaol.4 Heeqphaq Miqyail-olngaq nail moeq thaoq maq phao-u nee mailngal khul ge nail dai, naol heeq gil nia nail ngaol.5 Naol neq, ngaq nail siv tavqhaoq naol teevq jaoq jaol khinaoq nail aq lavq ngaq nail kov tavq bhaibavq dav-ai thaq nail ngaol.6 Naol ngaq nail ganl bhaial hai heeq gil nia nail ngel-i mailngal al jaiq-ail noeq-u maq dov dai pevq khinaoq nail nee noeq nee kha neqngal maq gov heeq kivq dainavq dee dee ail nial.7 Naoq-ai nee eq ail daingal khaq bha tsaoq kivq heeq.Naoq bhai maq bhi moel daingal khaq bha tsaoq uvq kivq heeq.8 Nq tavq kov tavq bhaingal tsaoq dal laivq khi ngaol-aoqnaol a bhai jaol nail ngaol.Sil nail mil khaoq bhai iq thaiq ail khi ngaol-aoqnaol a bhai jaol nail ngaol.9 Nl ma dov khoeq phaobhail peil-aivq khi ngaol-aoqnl ma ga khoeq phao jaol ail khi ngaol-aoq10 naoq nail aq lavq ngaq bhaigail khaol hevq daiq lavq khinaoq nail bhaq aoq iq sanla bhai ngaq-ai hel daiq phail lavq nail ngaol.11 "Nav tsee deel ngaq bhai uv thaiq lee khingaq nail teevq jaoq bhaq nail aq bhaq bhainq kiv khe-ai maq bhaq dai bhi pevq ail yaoq" daingal ge khi ngaol-aoq12 naoq nail haq bhoil nav tsee deel maq bhao ail.Nq kiv iq sanl n gaol khe-ai bhaq nail ngaol.Naoq nail siv tavq bhai aq bhaqkhi mail aq nav teevq gaq kheel ngaol.13 Ngaq nail aq maol khe al sail juq iq sanl mailnaoq-i mail teivq-ai thaq khingaq nail aq ma nail ovq ma lavq khoel bhaioil covq lavq-a nail ngaol.14 Naol ngaq bhai noeq-u maq dov heeq phaq-ailteivq lavq-a nail ngel-i mailngal naoq bhai tsiq eeq nail ngaol.Naoq-i mail nl-a nail ganl juq neqnoeq-u maq dov nail ganl juq pevq nail bhaingal aq meeq-ai heeq kivq duq-a nail ngaol.15 Ngaq nail haq eeq haq lao bhao lal khiaq ma nail ovq mav lavq khoel bhaingaq nail aq maol aq meeq-aicovq cavq lai-a nail nee ovq tavqhee tsul daieeq lal gaol lal thail thaiq-u nee mailnaol ngaq bhai heeq nia nail ngaol.16 Ngal maq doevq dov lee-u nee mailnaoq nail maiv neev ngaq bhai moel nail ngaol.Ngal aq doevq kha dai n ya doevq nail dai iq sanlmaq doevq lee-u nee mailnaoq nail haoq gavq lavq khoel bhaigevq bhoel-ai thaq nail ngaol.17 Miqyail-ol, naoq nail nee noeq nee kha neqngaq nail haq bhoil haq dee dee khinavq dee dee nail ngaol.Al ovq tavq, maq ge gil tsaol dai mao dee dee ail nial.18 Naoq nail nee noeq nee kha bhaingal ge daiq-u phaotsal hail nee maq tsil mao ail nial.Ngal iq noeq noeq lal-u phao iq sanlnaoq-ai nee mail jaol nail ngaol.19 Miqyail-ol, haq eiv nail tsaol-aq juq bhaibhi luq bhi seil-ail movq ail nial.Tsaol-aq bhai heivq movq nail juq bhai iq sanlngal jaol nail nee bhi dov ail yaoq.20 Aq yu juq naoq nail ganlmaq meeq nail phao ge khinaoq nail aq mil bhaikhal ge movq ail ge nail ngaol.21 Heeq phaq Miqyail-olnaoq bhai bhe nail tsaol-aq juq bhai ngal bhe khinaoq bhai lav tsoiq nail tsaol-aq juq bhaingal nee jiav jiav dee dee lal ail nial.22 Ngal aq yu juq bhainee ma lavq khoel nee bhe nail ngaol.Aq yu juq neqngaq bhai nee jiav jiav nail juq daisaol-nvq-ai thaq nail ngaol.23 Miqyail-ol, ngaq bhai tsao tsel duq khingaq nail nee ma bhai heeq kivq duq lavq yaoq.Aq meeq-ai laonq daiq khingaq nail nee noeq bhai iq sanlheeq kivq duq lavq yaoq.24 Haq eiv nail gail khaol bhaingal tsao maq tsao dai hel daiq khinq maq maq luv hal yeel ivq nail gail khaol bhaihevq daiq lavq yaoq.

Tsiq eeq 140"Hel daiq phail lavq yaoq" dai, hal nail geeq laoq hal daoqDaoq sel gul nail juq nail aq ivq gaq bhai bhi heeq nia nail gal duq: Daq bhil nail
         daoq sel.1401 Heeqphaq Miqyail-olhaq eiv nail tsaol-aq nail aq lavq lavq khoel neengaq bhai hevq dov lavq yaoq.Tsaol-aq bhai heivq movq nail juq nailaq lavq lavq khoel neengaq bhai hel daiq phail lavq yaoq.2 Aq yu juq khaq mao iq sanlhaq eiv nail ganl taivq-ail saol-nvq khigenl dev nail phaq taivq-ail hal pov nail ngaol.3 Aq yu juq nail moevq lal neqeel lel nail moevq lal khe-ai dul khiaq yu juq nail moeq kov bhai iq sanleel lel nail dovq il dov lee nail ngaol.4 Heeqphaq Miqyail-olhaq eiv nail tsaol-aq nail aq lavq lavq khoel neengaq bhai hevq kovq lavq yaoq.Ngal bhi ga tsuq ail nail haq bhoilmaoq bhaoq nl nail tsaol-aq juq neebhi jel ail lavq yaoq.5 Nee ma eeq nail heel nail juq neqngal maq moel lal dailavq phee khail-ai thaq nail ngaol.Aq yu juq ngal lai nail gail khaol bhailavq phee khail khi neeq tsaq juqhe uvq-ai thaq nail ngaol.6 Ngal Heeqphaq Miqyail bhai"Naol neq, ngaq nail Miqyail ngaol" daige bhiq-a nail ngaol.Heeqphaq Miqyail-ol"Tsao jao-ai lavq yaoq" daingaq-i mail gul nail bhai nal daiq lavq yaoq.7 Heeqphaq Miqyail-olngaq nail Heeqphaq-ol, naol neqngaq bhai hevq kovq nailbhaoq aoq eeq nail gaq pevq nail ngaol.Genl dev-u n gaol ngaq bhaihel daiq phail lavq-a nail ngaol.8 Naol neq haq eiv nail tsaol-aq juq-i mailnee khaol jiav nail phaq bhaithaq nl bhee bhiq dei-eiq.Aq yu juq-i maillainq-ai thaq nail phaq bhaithaq bhi pevq lai dei-eiq.9 Ngaq bhai nee jiav jiav nail juq bhaiga lai nail phaq thaq bivq.Aq yu juq-i mailgoiq bhaoq bhaoq nail haq eiv nail daoqaq yu juq nail kov tavq bhai gaoq bhi kev lee dei-eiq.10 Miq jaq miq jiiv aq yu juq nail uq huq bhaibhi ga dav lee dei-eiq.Aq yu-i mail duq-ai thaq nail khaq duq bhaibhi ga bhoel ail khiteevq thal-iq thaq bhi dov lal dei-eiq.11 Yu bhai khal ge movq ail ge nail juqmil tsaq niil heeq bhai jaol-u phaothaq bhi bhao thaq bhi ya lee dei-eiq.Yu bhai heivq movq nail juq bhai iq sanlhaq eiv nail phaq bhi kev lee khilav luq lav seil bhiq dei-eiq.12 Heeqphaq Miqyail neqhaq nail aoq nail juq bhaihel daiq phail bhiq khimoevq nail sivq nail juq bhai neqtsaq nail daol nail lavq khoel neeloq nail phaq bivq nail ngaol daingal heeq kivq nail ngaol.13 Tsaq nail daol nail tsaol-aq juq neqmal dil naoq nail aq mil bhai tsiq eeq khidaol coev dai doevq nail tsaol-aq iq sanlnaoq nail siv tavq bhai ya jaol nail ngaol.

Tsiq eeq 141Nq kiv phao khe geeq laoq hal daoqDaq bhil nail daoq sel1411 Heeqphaq Miqyail-olngal naoq bhai gul nail ngaol.Niil aq il nee lavq tsail mail tsao jao-ai lavq yaoq.Ngal naoq bhai gul-u phao, nal daiq lavq yaoq.2 Ngaq nail geeq laoq hal daoq neqtovq-ai thaq nail huq bhiq nil nail phaq bhaihav bhoel lavq nail khe-ai maq khaiqngaq-i mail aq lavq bavq dil nail phaq neqnq kiv phao khe laol bhiq nail phaq bhaihav bhoel lavq nail khe-ai maq khaiqhav bhoel lavq yaoq.3 Heeqphaq Miqyail-olhaq eiv nail daoq maq ya ge daingaq nail moeq thaoq bhai hel daiq phail lavq yaoq.Ngaq nail moeq kov bhai iq sanlhel daiq phail lavq yaoq.4 Haq eiv nail phaq bhai gaiq-a nail nee mamaq ya aol lal dai maq khaiqaq doil phaq nl nail juq nee teevq gaq khe-aihaq eiv nail phaq nl movq nail nee mamaq ya aol lal dai maq khaiqngaq bhai bhi jel ail lavq yaoq.Tsaol-aq al juq nail kovq khail bhai iq sanlmaq ya jaq tavq daol tavq daihel daiq phail lavq yaoq.5 Tsaq nail daol nail gaq-i mailcavq lavq cov lavq-a nail daoq neqgeeq laoq bhao khikhaq lavq nail daoq iq sanlngaq nail uq huq bhai leivq lavq-a nailaq tseel khe-ai dul nail ngaol.Al hai gaoq nl lavq khi ngaol-aoqngal maq jil ha-ail.Thail hai ngaol-aoqhaq eiv nail tsaol-aq juq-i mail nl nail phaqngal jaol nail bha maq ya kev lee daigeeq laoq hal thail thaiq nail ngaol.6 Aq yu juq bhai aq ivq jiovq nail juqlov phail nee mail bhi liv kha-u n gaolaq yu juq juq ngaq-i mail ge nail daoqtsaq lao thaq nial dai heeq nia lal nail ngaol.7 Mil tsaq bhaimiq jaq cevq pav cevq sav-ai thaq nail khe-ailuq daol bhai aq yu juq nail haq eeq juqaq pav aq sav ail ga nail ngaol.8 Thail hai ngaol-aoqHeeqphaq Miqyail-olngaq nail Heeqphaq-olngal naoq bhaihel daiq cov-ai thaq khi juq nail ngaol.Ngaq nail doevq yeel bhai thaq khaonq ha lavq.9 Ngaq nail haq bhoilhaq eiv nail tsaol-aq juq-i mailkhail-ai thaq nail lavq phee nee bhi jel ail lavq yaoq.10 Ngaq bhai haq nail aoq nail phaq maq jiav dailavq phee nee bhi jel ail lavq dei-eiq.Thail hai ngaol-aoqhaq eiv nail tsaol-aq juq bhai neqaq yu juq nail lavq phee bhaiaq yu juq bhi ga bhoel ail yaoq.

Tsiq eeq 142Heeqphaq Miqyail bhai gul nail ganlDaq bhil-i mail lov phail khaoq bhaoq bhai jaol-u phao, gul-a nail daoq sel.1421 Ngal Heeqphaq Miqyail bhai"Tsao jao-ai lavq yaoq" daiaq thel aq kav kav-ai, gul nail ngaol.2 Ngaq-i mail nee ma cov nail phaq iq sanl khihaq nail aoq nail phaq iq sanl mailaivq bhai ge dov bhiq nail ngaol.3 Ngal nee ma gaq bhaq-u phaongaq-i mail ya ail nail gail khaol bhaiaivq heeq nia nail ngaol.Ngaq-i mail tsao nail gail khaol bhainee jiav jiav nail juqlavq phee khail-ai thaq nail ngaol.4 Lavq mal phao hel daiq-u phaongaq bhai tsao jao-ai lavq nailteevq gaq-ail maq jaol ail.Juq duq maq jiav nail nee ovq tavqhel daiq nul nail gaq maq jaol ail.5 Heeqphaq Miqyail-olngal naoq bhai niail hai gul nail ngaol:"Naol neq, ngaq nail juq duq khingaq nail yeel lavq khoel bhaikhal loq nail gaq neq, naol ngaol"dai, gul nail ngaol.6 Ngaq-i mail gul nail aq thel bhai nal daiq lavq yaoq.Khul khi mail dai ngal-aq neqngal haq dee aoq dee dee ail nial.Ngaq-ai nee maq tsil gaq kav nailnee jiav jiav nail juq nail aq lavq lavq khoel neehevq dov lavq yaoq.7 Ngal naoq nail aq mil bhai tsiq eeq kivq daingaq bhai thaonq khe-ai dul nail aq duq niil duq neebhi jel ail lavq yaoq.Naol ngaq bhai al hai geeq laoq nl lavq haq neqtsaq nail daol nail tsaol-aq juqngal jaol nail bha lal nail ngaol.

Tsiq eeq 143Nee ma gaq bhaq nail lavq khoel nee gul nail daoq selDaq bhil nail daoq sel1431 Heeqphaq Miqyail-olngaq-i mail hal nail geeq laoq hal daoq bhaigaiq khi nal daiq lavq yaoq.Sal jial ivq nail phaq khitsaq nail daol nail phaq aol nail khe-aingaq bhai ge kovq lavq yaoq.2 Naoq nail yaq kav pevq nail ngaq bhaiyal khaq thaq dal lavq.Khul khi mail dai ngal-aq neqaq doevq doevq nail tsaol-aq juqnaoq nail siv tavq bhai oeq bal maq aol nailteevq gaq iq sanl maq jaol ail.3 Nee jiav jiav nail juqngaq bhai the kheel lee khimil tsaq bha tuv dainaoq thaiq lavq-a nail ngaol.Aq yu juq ngaq bhai aq nav nail lavq khoel-aibhi jaol lavq-a nail ngel-i mailngal neq, aq-u nee sil-ai thaq nailtsaol-aq khe-ai dul nail ngaol.4 Al heel ngel-i mailngaq nail nee ma gaq bhaq khigee sil dee dee nail ngaol.5 Jel lal-a nail aq n aq yanq bhainoeq moel lal ail nial.Naoq-i mail nl jel hal jel lavq-a nail juq bhaingal noeq daiq khinaoq nail aq lavq-i mailnl-a nail ganl juq bhai iq sanlsaol-nvq pov thail thaiq nail ngaol.6 Ngaq nail aq lavq bavq dil khinaoq bhai hal nail ngaol.Miltsaq aq gee ul cuvq moevq nail khe-aingal naoq bhai moevq thail thaiq nail ngaol.7 Heeqphaq Miqyail-olniil aq il ngaq-i mail hal nail daoq bhainal daiq lavq yaoq.Ngaq nail nee ma gaq bhaq thail thaiq nail ngaol.Naoq nail maiv phaoqhaoq naol phao thaq tsiq phaol lavq.Al hai tsiq phaol lavq haq neqngal sil nail mil khaoq bhaiail nail tsaol-aq khe-ai dul nail ngaol.8 Nq hao navq mav-ailnaoq-i mail gaoq haq goil gaiq-a nail ganlbhi gaiq lavq yaoq.Ngal naoq bhai nee ma thaq tsaol nail ngaol.Ngaq-i mail ya tsao nail gail khaol bhaicavq naq lavq yaoq.Khul khi mail dai ngal-aqngaq nail nee ma naoq bhai av bhiq nail ngaol.9 Heeqphaq Miqyail-olngaq bhai nee jiav jiav nail juq nailaq lavq lavq khoel nee hevq dov lavq yaoq.Ngal naoq bhai tsaoq uvq nail ngaol.10 Naol neq, ngaq nail Miqyail pevq nail ngaol.Naol nee ma tsaq nail khe-ai nl kivq daingaq bhai saol lavq yaoq.Naoq nail meeq nail Aqhaqlalngaq bhai gail khaol aq daol cavq naq lavq yaoq.11 Heeqphaq Miqyail-olnaoq nail aq mil bhai juq khingaq bhai aq doevq bhi doevq lavq yaoq.Naol tsaq nail daol nail khe-aingaq bhai haq nail aoq nail lavq khoel neehevq dov lavq yaoq.12 Naoq-i mailgaoq haq goil gaiq-a nail bhaq da neengaq bhai nee jiav jiav nail juq bhailav cov bhiq yaoq.Ngal naoq nail yaq kav pevq nail khe-aingaq bhai khoeq lal jiovq lal nail juq bhai iq sanllav luq lav seil bhiq yaoq.

Tsiq eeq 144Genl dev nail gaq lai-a nail ngel-i mail heeq phaq-i mail tsiq eeq-a nail daoq selDaq bhil nail daoq sel1441 Ngaq nail lov phail pevq nailHeeqphaq Miqyail bhaigeeq laoq bivq dei-eiq.Aivq ngaq nail aq lavq bhaigenl khal hai ya dev nail daicavq naq lavq-a nail nee ovq tavqgenl dev gaq kivq dai, saol lavq-a nail ngaol.2 Aivq neq, ngaq bhai gaoq haq gaiq-a nail gaqivq nail tsaoq-uvq duqngaq nail tavqngaq bhai hevq kovq nail gaqngaq-i mail juq nail doeq daq duq pevq nail ngaol.Aivq neq, jeq-e jaq-a iq sanl mailngaq nail kov-uvq bhai bhi jaol-a nail ngaol.3 Heeqphaq Miqyail-oltsaol-aq yaq nail haq bhoilsaol-nvq heeq phaq-ailtsaol-aq yaq neq, khul pevq nail-aiq.Aq yu juq bhai noeq moel heeq phaq-ailaq yu juq neq, khul pevq nail-aiq.4 Tsaol-aq yaq neq, aq haq khe-ai dul nail ngaol.Aq yu juq nail aq nv juq neqjel-ail nia nail aq haiq khe-ai dul nail ngaol.5 Heeqphaq Miqyail-olnaoq nail nq tavq kov tavq he phao khiyavq kha lee yaoq.Gaoq jaoq juq bhai thoiq tsi khimiq khoiq bhi dov lal yaoq.6 Nq meivq bhi meivq lal khinee jiav jiav nail juq bhaibhi tsaoq peiv bhi tsaoq leiv gil yaoq.Heeq nav bev khi aq yu juq bhi suq saq yaoq.7 Daq moe nee aq lavqgaol tsaoq-ai leevq lavq khingaq bhai he dov lavq yaoq.Ul cuvq navq dee dee nail nee maq khaiqyu nail jeq-e jaq-a nailaq lavq lavq khoel nee maq khaiqhevq kovq lavq yaoq.8 Aq yu juq nail moeq thaoq neqgoiq bhaoq bhaoq nail daoq ge khiyal khaq dal-u phao iq sanlmaq tsaq nail sal khil khanl nail ngaol.9 Miqyail-ol, ngal naoq bhaidaoq sel aq sivq gul nail nee ovq tavqneeq tsaq tsel deeq covq nail dil-nvq deeq khitsiq eeq nail daoq sel iq sanl gul nail ngaol.10 Naol neq, heeq phaq juq bhaigaq lai nail phaq bivq khinaoq nail yaq kav Daq bhil bhaiiq sanl haq eiv nail phaq nee bhi jel ail nail ngaol.11 Yu nail jeq-e jaq-a nail aq lavq neengaq bhai he dov khi hevq kovq lavq yaoq.Aq yu juq nail moeq thaoq neqgoiq bhaoq bhaoq nail daoq geyal khaq dal-u phao iq sanlmaq tsaq nail sal khil khanl nail ngaol.12 Nv juq nail yaq yov juq neqYaq khaq yaq uv ail jiav-u neeeeq dal lavq nail aq bhaol juq khe-ai maq khaiqyaq miq juq neqheeq phaq nail haol nail jioivq loiv khelov mav il khel khe-ai maq khaiqbhi pevq lavq dei-eiq.13 Nv juq nail gov jil bhaijaq nail daol nail phaqteevq bhee teevq lovq bhi bhee lavq dei-eiq.Dai khaoq aq sal bhaigav jaq thail thaiq nail yaol juqaq hinl aq meel-nvq maol nee bhi bhao lavq dei-eiq.14 Niaoq nel juq iq sanl bhi kav lal dei-eiq.Meenq nail khainl bhaiyu nail jeq-e jaq-a aol lal nail phaq maq khaiqaq yu juq-i mail bhi nieivq-ai nail phaq maq khaiqgail khaol juq bhainioil khaoq khaoq nail phaq maq khaiqthaq bhi jiav lavq dei-eiq.15 Al hai jaol nail tsaol-aq juq neqgeeq laoq eeq nail ngaol.Heeqphaq Miqyail neqaq yu juq nail Miqyail pevq nail ngel-i mailaq yu juq geeq laoq eeq nail ngaol.

Tsiq eeq 145Tsiq eeq nail daoq selDaq bhil nail tsiq eeq nail daoq sel1451 Ngaq nail Heeqphaq Miqyail-olnaoq bhai tsiq eeq nail ngaol.Nq maq maq luv hal yeelnaoq nail aq mil bhai geeq laoq bivq nail ngaol.2 Naoq bhai yaoq n yaoq n neemaq ceiv lai dai, geeq laoq bivq khinq maq maq luv hal yeelnaoq nail aq mil bhai tsiq eeq nail ngaol.3 Heeqphaq Miqyail-ol, naol neqeeq dee heel dee dee khitsiq eeq geel-nvq nail gaq pevq nail ngaol.Naoq-i mail eeq nail heel nail phaq bhaimaq tsao the gil tsaol-ail.4 Naoq-i mail nl-a nail ganl juq bhaiteevq yeel nee teevq yeel tsiq eeq khinaoq nail bhaq aoq eeq nail ganl juq bhai iq sanlge gaiq bhiq nail ngaol.5 Ngal iq sanl, naoq nail eeq dee heel dee dee nailseiq leiq khaoq sail bhai maq khaiqnoeq-u maq dov nail ganl juq bhai maq khaiqsaol-nvq nail ngaol.6 Tsaol-aq yaq juq neqnaoq-i mail nl-a nail noeq-u maq dov nailbhaq aoq eeq nail ganl juq bhai ge khingal iq sanl, naoq naileeq dee heel dee dee nail ganl bhaige gaiq bhiq nail ngaol.7 Aq yu juq neq, naoq nailmeeq dee bhee dee dee nail phaq bhai ge gaiq khinaoq-i mail tsaq nail daol nail phaq bhai iq sanllavq khiq teevq tsail daoq sel gul nail ngaol.8 Heeqphaq Miqyail neqgaoq haq nail phaq maq khaiqgaiq-a nail phaq maq khaiqbhee lovq khi nee ma maq phail daiol tsaol nail nee ovq tavqgaoq haq goil gaiq-a nail ngaol.9 Heeq phaq Miq yail neqyaoq gaq yaoq-ao nee bhaiaq meeq phaq nl bhiq movq khiaivq-i mail teivq-ai thaq nailyaoq phaq yaoq-ao nee bhaigaoq haq nail ngaol.10 Heeqphaq Miqyail-olnaoq-i mail khal teivq-a nailyaoq phaq yaoq-ao nee iq sanlnaoq bhai tsiq eeq khinaoq bhai sal jial ivq nail tsaol-aq juq iq sanlnaoq bhai geeq laoq bivq nail ngaol.11 Naoq nail mil khaoq nailseiq leiq khaoq sail bhai maq khaiqbhaq aoq bhai maq khaiqaq yu juq ge gaiq bhiq nail ngaol.12 Al heel ngel-i mailnaoq-i mail nl-a nailbhaq aoq eeq nail ganl juq khinaoq nail mil khaoq naileeq dee heel dee dee nailseiq leiq khaoq sail nail ganl juq bhaitsaol-aq yaq juq ya heeq nia nail ngaol.13 Heeqphaq Miqyail-olnaoq nail mil khaoq neqnq maq maq luv hal yeel ivq nail mil khaoq pevq khiuv thaiq nail phaq iq sanlteevq yeel nee teevq yeelnq maq maq luv hal yeel ivq nail ngaol.Heeqphaq Miqyail neqaivq nail ganl iq sanl bhai sal jial ivq khiaivq-i mail sal jialkhal jaq-ai thaq nail khe-ai, nl nail ngaol.14 Aivq neqga tsuq ail-a nail juq bhai he thul bhiq khiyu-i mail bhi doeq thaiq-ai thaq nail juq bhaitsiq thul bhiq nail ngaol.15 Aq doevq khal doevq nail iq sanl mailaivq bhai hel daiq gil haq neqaq yanq tsaq lal-u phaoaivq aq yu juq bhai bhi jaq bhi daol nail ngaol.16 Aivq aq lavq gaol phai khial juq iq sanl bhai bhi bhee lovq lal nail ngaol.17 Heeqphaq Miqyail neqaivq nail ganl juq bhai sal jial ivq khiaivq-i mail sal jialkhal jaq-ai thaq nail khe-ai, nl nail ngaol.18 Heeqphaq Miqyail neqaivq bhai mal dil tsaq nail lavq khoel neegeeq laoq hal nail juq nail aq jail bhai jaol nail ngaol.19 Aivq bhai gee sil khi ev nail juq-i mailkhal loq nail phaqteevq bhee teevq lovq bivq nail nee ovq tavqaq yu juq-i mail gul nail aq thel bhai iq sanl gaiq khihevq kovq bhiq nail ngaol.20 Aivq neqaivq bhai gaiq-a nail juq iq sanl bhaihel daiq phail bhiq khihaq eiv nail juq bhai neqlav luq lav seil bhiq nail ngaol.21 Ngaq nail moeq thaoqHeeqphaq Miqyail bhaitsiq eeq nail daoq ge nail ngaol.Tsaol-aq yaq yaoq gaq yaoq-ao nee mailaivq nail meeq nail haol nail aq mil bhainq maq maq luv hal yeel geeq laoq bivq dei-eiq.

Tsiq eeq 146Hevq kovq nail gaq pevq nail Heeqphaq Miqyail bhai tsiq eeq yaoq1461 Haq leiq lul yaq.Ngaq nail nee ma-olHeeqphaq Miqyail bhai tsiq eeq yaoq.2 Ngal aq doevq khal doevq-u kev daiHeeqphaq Miqyail bhai tsiq eeq nail ngaol.Ngaq nail teevq yeel Miqyail bhai tsiq eeq khidaoq sel gul naol.3 Heeq phaq juq nee danq khimaq hevq kovq nia nail tsaol-aq yaq bhai thaq juq.4 Aq yu juq neqdoevq nail aq haq lal dov ail khimil tsaq bhai gaoq aol kovq-ail nail ngaol.Aq-u n gaol neeaq yu juq-i mail lainq-ai thaq nail phaqluq ail seil ail gil nail ngaol.5 Yaq kov nail Miqyail-i mailtsao jao-ai bhiq nail juq khiyovq gavq nail Heeqphaq Miqyail bhainoeq thunq nail juq neqgeeq laoq eeq nail ngaol.6 Aivq neq, nqtavq, mil tsaq, iq yaq iq ma khi mailkhal jiav nail phaq iq sanl bhai teivq-a nail ngaol.Aivq neq, khaq mao iq sanl ivq nail ngaol.7 Bhi khoeq bhi jiovq nail juq bhaitsaq nail daol nail lavq khoel neetsao jao-ai bhiq khimoevq nail sivq nail juq bhaibhi jaq bhi daol bov nail nee ovq tavqphee thaiq-ai thaq nail juq bhai iq sanlphaiq bhiq nail ngaol.8 Heeqphaq Miqyail neqmaiv peivq peivq nail juq bhaigaoq bhi moel nia lal khiyu-i mail bhi doeq thaiq-ai thaq nail juq bhai iq sanltsiq thul bhiq nail ngaol.Heeqphaq Miqyailtsaq nail daol nail juq bhai gaiq-a nail ngaol.9 Heeqphaq Miqyail neqdaq-i juq bhai hel daiq phail bhiq khimiq tsiq miq ma khi aq bhu aq mamaq jaol nail juq bhai iq sanltsao jao-ai bhiq nail ngaol.Thail hai ngaol-aoqhaq eiv nail juq nail gail khaol bhai neqlavq govq bhi govq ail nail ngaol.10 Yeiq lul saq laiq meenq-olnaoq nail Heeqphaq Miqyail neqteevq yeel nee teevq uv thaiq nail ngaol.Haq leiq lul yaq.

Tsiq eeq 147Bhaq aoq eeq nail Heeqphaq Miqyail bhai tsiq eeq yaoq.1471 Haq leiq lul yaq.Nga dao nail Miqyail bhaitsiq eeq nail daoq sel gul nail neqkha dai meeq nail ngel-aiq.Aivq bhai tsiq eeq nail neq, nee sal ya khinl heeq phaq-ail tsaq nail ngaol.2 Heeqphaq Miqyail neqYeiq lul saq laiq meenq bhai cov meeq khieq yal bha tsaoq pav tsaoq sav gil-a nailIl saq leiq lal nail tsaol-aq bhaigaoq bhi kovq jil lal-a nail ngaol.3 Nee ma tsaoq pav ail-a nail juq bhainee sal bhi ya khiaq yu juq nail mal yal bhailav meeq bhiq-a nail ngaol.4 Aivq neqaq gil kha dai heeqya bhi bhee nail dai, heeq nia khiyaoq heeq yaoq-ao nee bhaiaq mil bivq-ai thaq nail ngaol.5 Nga dao nail Heeqphaq Miqyail neqeeq dee heel dee dee khi bhaq aoq eeq nail ngaol.Nee noeq nee kha iq sanlteevq thal-iq maq gil lai nia-ail.6 Aivq neqnee ma nee nuq nee beiv aol nail juq bhaitsiq thul bhiq khihaq eiv nail juq bhai neqmil tsaq bhai bhi ga tsuq ail nail ngaol.7 Heeqphaq Miqyail bhaidaoq sel gul khi tsiq eeq yaoq.Dil-nvq deeq khinga dao nail Miqyail bhai daoq sel gul gil yaoq.8 Aivq neqnq tavq bha nq dil-i mail bhi uv thaiq khimil tsaq nail haq bhoil neqmaoq-aol lainq lavq-a nail nee ovq tavqgaoq jaoq nail kov tavq bhai neqmoeq gaq bhi doevq lal-a nail ngaol.9 Aq jal meel jaq nail ov ngavq aq yaq nee danq khijaiq yaq juq iq sanl bhaibhi jaq bhi daol-a nail ngaol.10 Aivq neq, moeq phaq nail gaq khitsaol-aq yaq-i mail lav nail phaq bhainee khaol sil duq maq jiav ail.11 Thail hai ngaol-aoqHeeqphaq Miqyail neqaivq bhai gee sil nail lavq khoel nee ev nail juq khiaivq-i mail gaoq haq goil gaiq-a nail phaq bhainoeq thunq nail juq bhai neqnee khaol sil nail ngaol.12 Yeiq lul saq laiq meenq-olHeeqphaq Miqyail bhai tsiq eeq yaoq.Yeel ovq meenq-olnaoq nail Miqyail bhai tsiq eeq yaoq.13 Khul khi mail dai ngal-aqaivq neq, naoq nail lol gov bhai bhi ivq lavq khinaoq nail meenq yaq juq iq sanl bhaigeeq laoq bivq lavq nail ngaol.14 Naoq nail mil khaoq aq jailaq thao bha kev dai, nee sal bhi ya khimeeq dee dee nail gov-i mailnaoq bhai teevq bov bhi jaq lavq nail ngaol.15 Aivq mil tsaq bhai daoq bivq-u phaodaoq al lavq tsail mail kev ail nail ngaol.16 Aivq neq, tsaiq bhaiq bhaiyaol nail aq mevq khe-ai bhi ga lee khikhaq lail khe-ai yaoq dao yaoq-ao neebhi kev ail-a nail ngaol.17 Aivq-i mail ol lov aq heeq lov mahaiq kha-ai leevq nail khe-aihaiq kha-ai leevq-u phaoaq coevq coevq nail phaq bhaikhaq sil gaq daq tsaol heeq.18 A bhai nee ngal-aqaivq daoq gaoq bivq-u phaool lov phaq lai gil khilil moel bhi bhoe lal-a nail ngel-i mailul cuvq il khal aivq-a nail ngaol.19 Aivq nail daoqYaq kov nail jeq-e jaq-a juq bhai maq khaiqaol thaq kovq thaq khiya tsao the nail phaq bhai neqIl saq leiq lal nail tsaol-aq juq bhai maq khaiqphao daiq bhiq-a nail ngaol.20 Yu nail jeq-e jaq-a bhai neqal hai maq nl bhiq al.Aol thaq kovq thaq bhai aq yu juq maq heeq nia ail.Haq leiq lul yaq.

Tsiq eeq 148"Heeqphaq Miqyail bhai tsiq eeq yaoq" dai, nq tavq mil tsaq bhai khul tsaoq nail ganl1481 Haq leiq lul yaq.Nq tavq kov tavq bha jaol nail juq-olHeeqphaq Miqyail bhai tsiq eeq yaoq.Daq moe bha jaol nail juq-olaivq bhai tsiq eeq yaoq.2 Nq tavq gaq khoel juq-olaivq bhai tsiq eeq yaoq.Nq tavq kov tavq khegenl dev nail munl munl ma juq-olaivq bhai tsiq eeq yaoq.3 Nl ma bha la juq-olaivq bhai tsiq eeq yaoq.Aq bhaq bhaq nail aq gil juq-olaivq bhai tsiq eeq yaoq.4 Daq moe bha jiav nailnq tavq kov tavq maq khaiqnq tavq kov tavq khe jiav nailul cuvq juq maq khaiqaivq bhai tsiq eeq yaoq.5 Heeqphaq Miqyail neqal juq bhai daoq bivq khibhi pevq dov lal-a nail ngel-i mailaivq nail aq mil bhai tsiq eeq yaoq.6 Aivq-i mail daoq bivq-ai thaq nail khe-aial juq iq sanl mail yovq gavq nail jaol duq bhaiyovq gavq ivq nail ngaol.Aivq nail daoq bhai maq lel lal nia ail.7 Heeqphaq Miqyail bhai tsiq eeq yaoq.Mil tsaq kov tavq bhaidoevq nail jaol nail phaq maq khaiqdel gil maol ma juq maq khaiqiq yaq iq ma aq navq navq nail bhaijaol nail juq maq khaiq8 nq jaiq tsaoq teivq khi ol lov juq maq khaiqtsaiq bhaiq khi mailjaoq thuq miq khoiq juq maq khaiqaivq nail daoq bhai nal daiq naillil moel lil ma maq khaiq9 gaoq jaoq jaoq ma jaoq yaqkhal jiav nail juq maq khaiqaq heeq heeq lee nail aq bhaol khi mailmiq huq aq bhaol juq maq khaiq10 haq tsoiq khe jaiq yaq khi mailtsu kivq nail jaiq yaq juq maq khaiqsoiq soiq-ail tsao nail jaiq yaq khibhail nia nail keivq-avq juq maq khaiq11 mil tsaq kov tavq khe heeq phaq juq khimil khaoq yaq juq maq khaiquv thaiq nail juq khi mailmil tsaq kov tavq kheyal khaq dal nail juq maq khaiq12 yaq yov-aq yaq noil khi mailyaq mai-aq yaq noil juq maq khaiqjoiq maoq juq khi mail yaq noil juq maq khaiqHeeqphaq Miqyail bhai tsiq eeq yaoq.13 Al juq iq sanl mailHeeqphaq Miqyail nail aq mil bhaitsiq eeq yaoq dei-eiq.Khul khi mail dai ngal-aqaivq nail aq mil taivq-aileeq jaiq heel jaiq khiseiq leiq khaoq sail iq sanlnq tavq mil tsaq nee maq tsileeq jaiq nail ngel-i mail ngaol.14 Aivq neq, aivq nail tsaol-aq juq bhaigaq bhi gaq lal-a nail ngaol.Aivq bhai sal jial ivq nail yaq kav juq pevq nailaivq-i mail gaiq-a nail Il saq leiq lal tsaol-aq juqaivq bhai bhi tsiq eeq nail dai khial hai nl bhiq a nail ngaol.Haq leiq lul yaq.

Tsiq eeq 149Gaq lai-a nail daoq sel1491 Hal laiq lul yaq.Heeqphaq Miqyail bhai daoq sel aq sivq gul khiaivq bhai sal jial ivq nail juq jil lai khi jaol nail bhaiaivq bhai daoq sel gul khi tsiq eeq yaoq.2 Il saq leiq lal nail tsaol-aq juq neqyovq gavq bhai teivq lavq-a nailMiqyail nail lavq khoel bhailavq khiq tsail dei-eiq.Yeiq lul saq laiq meenq yaq juqyovq gavq nail Heeqphaq nail lavq khoel bhailavq khiq tsail dee dee dei-eiq.3 Aq yu juq bhoe loe niu niu ailaivq nail aq mil bhai tsiq eeq dei-eiq.Tsail lail tsiq, dil-nvq deeq khitsiq eeq nail daoq sel gul dei-eiq.4 Khul khi mail dai ngal-aqHeeqphaq Miqyail neqaivq nail tsaol-aq bhai ya lai nail ngaol.Nee ma thaq theq nail juq bhaiheel uq tsaoq tsaoq nail khe-aihevq kovq nail phaq bivq nail ngaol.5 Aivq nail sal jial ivq nail juq-olaivq-i mail al haiq ev bhiq nail bhailavq khiq tsail dei-eiq.Iq thaiq duq kov tavq bhai iqsanllavq khiq tsail khi daoq sel gul dei-eiq.6-9 Yu nail jeq-e jaq-a bhainl kovq bhiq dai maq khaiqmil khaoq yaq juq bhai yal khaq dal dai maq khaiqaq yu juq nail heeq phaq juq khiaq ivq aq tsu juq bhaihail cav-i mail phee thaiq dai maq khaiqaq yu juq bhai geel-nvq nail khe-aiyal khaq dal bhiq nail dai khiMiqyail bhai sal jial ivq nail tsaol-aq juq bhaimoeq thaoq nee tsiq eeq khithao ma bhai nieivq thaiq-ai thaq yaoq.Al hai nl nail neqaq yu juq nail haq bhoilseiq leiq khaoq sail pevq nail ngaol.Haq leiq lul yaq!

Tsiq eeq 150Heeqphaq Miqyail bhai tsiq eeq yaoq1501 Haq leiq lul yaq.Aivq nail meeq nail haol nail jaol duq bhajaol nail Miqyail bhai tsiq eeq yaoq.Eeq nail heel nail aivq nail nq tavq bhajaol nail Miqyail bhai tsiq eeq yaoq.2 Aivq-i mail nl-a nailbhaq aoq eeq nail ganl juq bhaq da neeaivq bhai tsiq eeq yaoq.Aivq eeq dee heel dee dee nail ngel-i mailaivq bhai tsiq eeq yaoq.3 Nq bho jiiv khi aivq bhai tsiq eeq yaoq.Dil-nvq heeq yaq heeq ma deeq khi tsiq eeq yaoq.4 Tsail lail tsiq la mu nioi nioi-ailaivq bhai tsiq eeq yaoq.Dil-nvq deeq, bhaoq lao jiiv khi tsiq eeq yaoq.5 Tsail lail laiq yaq civ khi tsiq eeq yaoq.Tsail lail laiq ma civ khi tsiq eeq yaoq.6 Aq doevq khal doevq nail phaq iq sanl mailHeeqphaq Miqyail bhai tsiq eeq yaoq dei-eiq.Haq leiq lul yaq!

11 Niil neq, Aq bhaq laq haq khi mail Daq bhil nee mail ge khal leevq-a nail, Yeiqsul
         Khali nail aqceevq ngaol. 2 Aq bhaq laq haq nail yaq neq, Il cav ngaol.Il cav nail yaq neq,Yaq kov ngaol.Yaq kov nail yaq neq,Yul dav khi mailaivq nail mail nail juq ngaol.3 Yul dav nail yaq neq,aivq nail ildaoqDaq maq ovq needoevq lee-a nail Phaqyailkhi mail Seiqlal ngaol.Phaqyail nail yaq neq,Heiqyaqloq ngaol.Heiqyaqloq nail yaq neq,Aqlaq ngaol.4 Aqlaq nail yaq neq,Aqmiqnaqdal ngaol.Aqmiqnaqdal nail yaq neq,Naqsoq ngaol.Naqsoq nail yaq neq,Saqlaq maq ngaol.5 Saqlaq maq nail yaq neq,aivq nail ildaoq Laqhalovq nee doevq lee-a nailBhaolyav ngaol.Bhaolyav nail yaq neq,aivq nail ildaoq Lulthaovq nee doevq lee-a nailAolbhail ngaol.Aolbhail nail yaq neq,Yeiqsail ngaol.6 Yeiqsail nail yaq neq,heeqphaq Daq bhil ngaol.Daq bhil nail yaq neq,Saollavmoq ngaol.Saollavmoq nail aq ma neq,Ullilya bhai teevq aolhal ail-a nail ngaol.7 Saollavmoq nail yaq neq,Leiqhaolbhanq ngaol.Leiqhaolbhanq nail yaq neq,Aqbhilyav ngaol.Aqbhilyav nail yaq neq,Aq saq ngaol.8 Aq saq nail yaq neq,Yeiqhaolsaqphal ngaol.Yeiqhaolsaqphal nailyaq neq, Yaollanq ngaol.Yaollanq nail yaq neq,Aolsil ngaol.9 Aolsil nail yaq neq,Yaol daq ngaol.Yaol daq nail yaq neq,Aqgav ngaol.Aqgav nail yaq neq,Heiqsaqgil ngaol.10 Heiqsaqgil nail yaq neq,Maq naq seiq ngaol.Maq naq seiq nail yaq neq,Aqmoq ngaol.Aqmoq nail yaq neq,Yaolsiv ngaol.11 Yaolsiv nail yaq neq,Yeiqkhaolnil khi mail,aivq nail mail nail juq ngaol.Niil neq, Il saq leiq lal nail tsaol-aq juq Bhaq bhul loq mil khaoq bhai bhi nieil
         aivq-a nail yanq bhai kev dai, ge khal leevq-a nail aqceevq ngaol.12 Bhaq bhul loq mil khaoq bhai bhi nieil aivq khi pultavq ge khal leevq-a nail aqceevq
         neq, niail hai ngaol.Yeiqkhaolnil nail yaq neq,Saqlaqdeiqlal ngaol.Saqlaqdeiqlal nail yaq neq,Seiqlulbheiqlal ngaol.13 Seiqlulbheiqlal nailyaq neq, Aqbhil-ov ngaol.Aqbhil-ov nail yaq neq,Eillil-akhinq ngaol.Eillil-akhinq nail yaq neq,Aqjaoq ngaol.14 Aqjaoq nail yaq neq,Saqdol ngaol.Saqdol nail yaq neq,Aqkhin ngaol.Aqkhin nail yaq neq,Eillil-ov ngaol.15 Illiqov nail yaq neq,Illaqsaq ngaol.Illaqsaq nail yaq neq,Maqthaq ngaol.Maqthaq nail yaq neq,Yaq kov ngaol.16 Yaq kov nail yaq neq,Maqlil nail yovjilYaol sai ngaol.Maqlil neq, Khali dai khul nail Yeiqsul bhai tsiq-a nail ngaol.17 Al heel ngel-i mail, Aq bhaq laq haq nee mail Daq bhil bhai kev dai, tsel liq yeel
         ngaol. Daq bhil nail yeel nee mail Bhaq bhul loq mil khaoq bhai bhi nieil aivq-u kev
         dai, tsel liq yeel ngaol. Bhaq bhul loq mil khaoq bhai bhi nieil aivq-u nee mail Yeiqsul
         nail yeel bhai kev dai, tsel liq yeel ngaol.Yeiqsul Khali doevq lee-a nail ganl18 Yeiqsul Khali doevq lee-a nail neq, niail hai ngaol. Aivq nail aq ma Maqlil neq, Yaol
         sai bhai maol ail nail dai, ge ceiv-ai thaq nail ngaol. Thail hai ngaol-aoq, aq yu
         nvq gaq maq hevq maq maol pheel jaq-u nee mail Meeq nail Haol nail Aqhaqlal bhaq da
         nee, Maqlil yaq ceiv lai-a nail ngaol. 19 Maqlil-i mail ge ceiv-ai thaq nail Yaol sai neq, tsaq nail daol nail tsaol-aq ngaol.
         Aivq Maqlil nail maiv phaoq maq bhi cov ail movq nail ngel-i mail, yu bhai maq bhi
         heeq nia dai, khaonq ha naol dai, noeq-ai thaq nail ngaol.20 Yaol sai al hai noeq thail thaiq-u phao, aivq nv mav mav nail lavq khoel Heeqphaq
         Miqyail nail nq tavq gaq khoel teevq gaq dov lee khi ge nail: “Daq bhil nail yaq Yaolsai-ol,
         naoq-i mail hevq naol dai, ge ceiv-ai thaq nail Maqlil bhai hevq nail haq bhoil thaq
         gee sil. Khul khi mail dai ngal-aq neq, Meeq nail Haol nail Aqhaqlal bhaq da nee,
         aivq yaq ceiv lai-a nail ngaol. 21 Aivq yaq yov teevq gaq tsiq nail ngaol. Naol yaq yov al gaq bhai Yeiqsul+ dai, ya mil bhiq nail ngaol. Khul khi mail dai ngal-aq neq, aivq nail tsaol-aq juq
         bhai aivq oeq bal lavq khoel nee hevq kovq bhiq nail ngaol” dai, ge bhiq-a nail ngaol.22 Al juq iq sanl mail pevq lal-a nail neq, Heeqphaq Miqyail aivq nail haq bhoil gedan
         nail gaq bhai juq khi, ge-ai thaq nail daoq bhi bhee lal-a nail ngaol. 23 Aivq ge nail: “Hel daiq dei-eiq. Yaq mai-aq yaq noil teevq gaq yaq ceiv lai khi, yaq
         yov teevq gaq ya tsiq nail ngaol. Yaqyov al gaq bhai Eilmaq noeqlal dai, mil naol”
         dai, ge-ai thaq nail ngaol. Eilmaq noeqlal dai ge nail neq, Miqyail nga dao nee mail
         jaol nail ngaol dai, ge movq nail ngaol.24 A bhai nee ngal-aq, Yaol sai iq noeq noeq lal khi, Heeqphaq Miqyail nail nq tavq gaq
         khoel-i mail ge bhiq-a nail khe-ai, Maqlil bhai hevq-a nail ngaol. 25 Thail hai ngaol-aoq, yaq yov al gaq maq doevq lee-u kev dai, aivq Maqlil nee maq iq
         thaiq tavq-al. Yaqyov al gaq doevq lee khi, aivq bhai Yeiqsul dai, mil bhiq-a nail
         ngaol.
         
            
               	Yeiqsul dai ge nail neq, Heeqphaq Miqyail nga dao bhai hevq kovq nail ngaol dai, ge
                     movq nail ngaol.

Nee noeq nee kha aol nail tsaol-aq juq lal-a nail ganl21 Heeqphaq Heiqlol uv thaiq nail yanq bhai, Yul dav mil khaoq Bhaiqlaiqhaiq meenq bhai
         Yeiqsul doevq lee-a nail ngaol. Aq-u phao, nee noeq nee kha aol nail tsaol-aq juq
         nl ma dov khoeq phao nee mail, Yeiq lul saq laiq meenq bha lal kev-a nail ngaol. 2 Aq yu juq ge nail: “Doevq lee-a nail Yul dav nail tsaol-aq nail heeqphaq al gaq khaq
         bha jaol nail-aiq. Nl ma dov khoeq phao aivq nail aq gil dov lal nail bhai nv juq
         ya moel khi, aivq bhai uq huq thaoq lal-a nail ngaol” dai, ge bhiq-a nail ngaol.3 Heeqphaq Heiqlol ganl al ganl ya gaiq-u phao, aivq khi mail Yeiq lul saq laiq meenq
         bha jaol nail tsaol-aq juq iq sanl mail, suq saq nail lavq khoel nee ma maq sal-ai
         bhiq ail. 4 Heiqlol neq, Yul dav nail tsaol-aq juq nail Phil ma khi mail aol daoq kovq daoq cavq
         nail cov nail tsaol-aq iq sanl mail khul jil khi, “Khali khaq bhai doevq lee nail
         dai, gevq-ai thaq nail-aiq” dai, aq yu juq bhai naldaiq bhiq-a nail ngaol. 5 Aq yu juq ge nail: “Yul dav mil khaoq Bhaiqlaiqhaiq meenq bhai doevq lee nail ngaol.
         Khul khi mail dai ngal-aq neq, Miqyail nail haq bhoil gedan nail teevq gaq-i mail
         gevq-ai thaq nail, niail hai jiav nail ngaol.6 ‘Yul dav mil khaoqbhai jiav nailBhaiqlaiqhaiq meenq-ol.Yul dav mil khaoq kheheeqphaq juq uv thaiq nailmeenq lavq khoel bhainaol neq, yu nee maq tsiltheq nail meenqmaq ngel ail.Khul khi mail daingal-aq neq,ngaq nail jeq-e jaq-apevq nail Il saq leiq lal nailjeq-e jaq-a bhai,hevq daiq bhiq nailHeeqphaq neq,naoq nail lavq khoel bhaidov lal nail ngaol’ dai,gevq-ai thaq nail ngaol.”7 Aq-u phao, Heiqlol nee noeq nee kha aol nail tsaol-aq al juq bhai aq tsi tsu dai khul
         khi, aq gil al heeq dov lal-a nail yanq bhai naldaiq duq-a nail ngaol. 8 A bhai nee ngal-aq, Heiqlol aq yu juq bhai, “Nul juq yaq al gaq bhai lai jai khi hal
         pov ail yaoq. Halpov moel gaq haq neq, ngal iq sanl ail khi aivq bhai uq huq ya thaoq
         dai, ngaq bhai ge gaiq lal yaoq” dai, ge bhiq khi, Bhaiqlaiqhaiq meenq bhai bhi ail-a
         nail ngaol.9 Heiqlol aq yu juq bhai al hai ge bhiq gaq-u phao, aq yu juq siv tavq phao gaoq ail-a
         nail ngaol. Nl ma dov khoeq phao nee aq yu juq-i mail ya moel-a nail aq gil al heeq,
         aq yu juq nail siv tavq phao ail thail thaiq khi, doevq lee-a nail yaq yov al gaq
         jaol nail il khaol kov tavq bhai teevq daol naq lai-a nail ngaol. 10 Aq yu juq aq gil al heeq bhai ya moel-u phao, lavq khiq tsail dee dee lal bhiq-a nail
         ngaol. 11 Aq yu juq il khaol lavq khoel bhai aol lai-u phao, yaq yov khi mail aivq nail aq ma
         Maqlil bhai ya moel khi, peevq ceevq kov doiq doiq nail lavq khoel nee gaol beiv khi
         uq huq thaoq-a nail ngaol. A bhai nee ngal-aq, aq yu juq-i mail oil lavq-a nail aq
         phoiq kav nail kov pavq juq thunq nee bheq dov khi, yaq yov bhai danq bhiq-a nail
         ngaol. Aq yu juq-i mail oil lavq-a nail kov pavq juq neq, heel, laol bhaq oq dai khul
         nail huq bhiq nil nail aq thail khi mail mul laq dai khul nail huq bhiq nil nail aq
         tseel, niil juq ngaol. 12 A bhai nee ngal-aq, “Heeqphaq Heiqlol jaol nail phao thaq kovq ail” dai, nv mav mav
         nail lavq khoel nee Miqyail aq yu juq bhai ge bhiq-a nail ngaol. Al heel ngel-i mail,
         aq yu juq gail khaol yaoq khaol yaoq nee aq yu juq nail mil khaoq bhai kovq ail-a
         nail ngaol.Il jil tuv mil khaoq bhai tsaol aivq-a nail ganl13 Nee noeq nee kha aol nail juq kovq ail jel gaq-u phao, Yaol sai nv mav mav nail lavq
         khoel, Heeqphaq Miqyail nail nq tavq gaq khoel teevq gaq bhai ya moel-a nail ngaol.
         Aivq Yaol sai bhai ge bhiq-a nail: “Thul yaoq. Aqyu nvq mayaq hevq khi Il jil tuv
         mil khaoq bhai tsaol aivq yaoq. Ngal naoq bhai maq ge tsaoq lee-u kev dai, a bhai
         jaol yaoq. Khul khi mail dai ngal-aq neq, Heiqlol yaq yov thoil gaq bhai heivq nail
         dai khi, hal pov nail ngaol” dai, ge bhiq-a nail ngaol. 14 Aq-u phao Yaol sai thul khi, hul-iq tsilma aq yu nvq mayaq hevq khi, Il jil tuv mil
         khaoq bhai tsaol aivq-a nail ngaol. 15 Heiqlol sil-u kev dai, aq yu phaq yaq a bhai jaol-a nail ngaol. Ganl al neq, Miqyail
         aivq nail haq bhoil gedan nail teevq gaq bhai juq khi niail hai ge-ai thaq nail ngaol:“ ‘Il jil tuv mil khaoq needov lal yaoq’ dai,ngaq nail Yaqyov bhaingal khul naol” dai,aivq-i mail ge-ai thaq nail daoq al daoq bhee lal dai, pevq lal-a nail ngaol.Yaq noil noil yaq juq bhai heivq-a nail ganl16 Nee noeq nee kha aol nail tsaol-aq juq aivq bhai goiq bhaoq bhaoq khi kovq ail jel
         thaq nail niil dai, heeq nia-u phao, Heiqlol nee ma phail dee dee lal bhiq-a nail
         ngaol. Aq-u phao, aivq-i mail nee noeq nee kha aol nail juq bhai naldaiq duq-ai thaq
         nail yanq bhai saol-nvq daiq khi, Bhaiqlaiqhaiq meenq khi mail al nail aq jail bhai
         khal jaol nail, nvq kovq nee mail pul-nvq khe yaq yov juq iq sanl mail heivq ail yaoq
         dai, daoq bivq-a nail ngaol. 17 Al hai nl-a nail lavq khoel nee Miqyail nail haq bhoil gedan nail Yeiqlaq mil-i mail
         gevq-ai thaq nail daoq al daoq aq-u n gaol bhee lal-a nail ngaol:18 Aivq ge nail:“Laq mal dai khul nailjaol duq bhainioil khaoq khaoq nailaq thel khi mailnoeq dee noeq deelkhi nioil nail aq thelya gaiq nail ngaol.Aivq nail yaq juqbhaq da nee,Laqkheiqlalnioil nail ngaol.Aivq nail yaqmaq jaol-aoq nailngel-i mail,yu aivq bhai nee mamaq bhi sal lal nia ail” dai,gevq-ai thaq nail ngaol.Il jil tuv mil khaoq nee mail dov lal-a nail ganl19 Heeqphaq Heiqlol sil jel-u phao, Yaol sai Il jil tuv mil khaoq bhai nv mav mav nail
         lavq khoel, Heeqphaq Miqyail nail nq tavq gaq khoel teevq gaq bhai ya moel-a nail
         ngaol. 20 Nq tavq gaq khoel al gaq Yaol sai bhai ge bhiq-a nail: “Thul yaoq. Aqyu nvq mayaq
         hevq khi, Il saq leiq lal mil khaoq bhai kovq lai yaoq. Khul khi mail dai ngal-aq
         neq, yaq yov thoil gaq bhai heivq nail dai khi, hal pov nail juq sil-aoq nail” dai,
         ge bhiq-a nail ngaol.21 Aq-u phao, Yaol sai thul khi, aq yu nvq mayaq hevq khi, Il saq leiq lal mil khaoq
         bhai kovq lai-a nail ngaol. 22-23 Thail hai ngaol-aoq, Heiqlol nail jiqdan aivq nail yaq yov Aqgeiqlal gaq Yul dav mil
         khaoq nail heeqphaq jiovq-nq thaq nail ganl, Yaol sai ya gaiq-u phao, aivq a bhai
         maq kovq lai tseq ail. Aq-u phao, nv mav mav nail lavq khoel nee, Miqyail nail nq
         tavq gaq khoel aivq bhai teevq pov gaoq ge bhiq lee khi, Gaq liqlail mil khaoq bhai
         jiav nail Naqsaqlail meenq bhai jaol ail-a nail ngaol. Al heel ngel-i mail, Khali
         bhai Naqsaqlail meenq yaq dai khul nail ngaol dai, Miqyail nail haq bhoil gedan nail
         juq-i mail ge-ai thaq nail daoq al daoq bhee lal-a nail ngaol.

Ul cuvq saol bhiq nail Yaolhaq daoq cavq cavq nail ganl31 Aqn aq yanq al lavq khoel, ul cuvq saol bhiq nail Yaolhaq dai, khul nail teevq gaq
         dov lal khi, Yul dav mil khaoq haq tsoiq haq yal bhai daoq cavq cavq bhiq-a nail ngaol.
         2 Aivq ge nail: “Oeq bal noeq pov yaoq. Khul khi mail dai ngal-aq neq, Nqtavq Milkhaoq
         kev lee aiq nail ngaol” dai, gul nail ngaol. 3 Miqyail nail haq bhoil gedan nail Ilsaq yal-i mail ge-ai thaq nail daoq neq, Yaolhaq
         bhai ge movq nail ngaol.Aivq ge nail:“Tsaol-aq teevq gaqhaq tsoiq haq yal bhaijaol khi mailma ail gul nail:‘Heeqphaq lee nailhaq bhoilgail khaol lav daol khi,aivq nail gail khaoldaol coev dai,lav daol yaoq’ dai,ge-ai thaq nail ngaol.”4 Yaolhaq neq, laolthao nail aqmevq-i mail yavq-ai thaq nail aq gaq aq doi doi khi,
         aqjiovq bhai jaiq yaq bav kov nail jiovqpavq pavq-nvq thaq nail ngaol. Aivq neq, noelbhoel
         khi mail bhaiq tsil bhaiq eel jaq nail ngaol. 5 Aq-u phao, Yeiq lul saq laiq meenq bha jaol nail tsaol-aq juq maq khaiq, Yul dav mil
         khaoq doi dai jaol nail tsaol-aq juq maq khaiq, Yaol daq laol jaol aq jail doi dai
         jaol nail tsaol-aq juq maq khaiq, aivq jaol nail bha mao dai lal-a nail ngaol. 6 Aq yu juq yovq gavq nail oeq bal yovq gavq ge dov bhiq khi, Yaol daq laol jaol bhai
         Yaolhaq-i mail ul cuvq bhi saol-a nail ngaol.7 Phaq liqsail juq khi mail Saqduqgail juq iq sanl, aivq-i mail ul cuvq bhi saol nail
         dai khi, lee nail bhai Yaolhaq ya moel-u phao, aq yu juq bhai niail hai ge bhiq-a
         nail ngaol: “Haq eiv nail eel lel khe-ai dul nail yaq juq-ol, yaq hao kev lee nail
         Miqyail nee ma phail nail phaq bhai ya jel ail dai, nul juq bhai khaq sil gaq ge lavq-a
         nail-aiq. 8 Nul juq oeq bal noeq pov-aoq thaq nail dai, bhaq laoq kheq dai dov lal dai, doevq
         yaoq jaol yaoq. 9 Aq bhaq laq haq neq, nv juq nail aq bhu ngaol dai, ge haq neq, Miqyail nee ma phail
         nail phaq bhai ya jel ail naol dai, nul juq thaq noeq. Ngal nul juq bhai ge lavq bhel.
         Lovmav niil juq iq sanl, Aq bhaq laq haq nail yaq pevq gil lal dai, Miqyail nl nia
         nail ngaol. 10 Niil aq-il iq sanl, Miqyail neq, aq bhaol daoq thaoq bhai hail jaol bavq thaq-ai thaq
         nail ngaol. Al heel ngel-i mail, aq heeq aq meeq maq heeq lee nail aq bhaol yaoq bhaol
         yaoq-ao nee bhai thul ha khi miq jaq lavq khoel bhai bavq poiv nail ngaol.11 Nul juq oeq bal noeq pov-a nail ngel-i mail, ngal nul juq bhai ul cuvq lavq khoel-ai
         ul cuvq saol bhiq thail thaiq nail ngaol. Thail hai ngaol-aoq, ngaq nail haoq nao
         lee thail thaiq nail gaq neq, ngaq-ai nee maq tsil bhaq aoq eeq nail ngaol. Ngal neq,
         aivq nail saiqnaov neeq tsaq bhai pheel nail iq sanl maq geel-nvq ail. Aivq neq, Meeq
         nail Haol nail Aqhaqlal lavq khoel nee maq khaiq, miq jaq+ lavq khoel nee maq khaiq, nul juq bhai ul cuvq saol lavq nail ngaol. 12 Aivq nail aq lavq bhai, gov bhoehaol nail tsalbhoe nieivq thaiq-ai thaq nail ngaol.
         Aivq aivq nail gov bhoi bhai bhoehaol khi, gov aq mal juq bhai neq, govjil lavq khoel
         bhai phi bhoel nail ngaol. Thail hai ngaol-aoq, gov koevq juq bhai neq, teevq thal-iq
         maq miv lai nia nail miq jaq-i mail kheq ha nail ngaol” dai, Yaolhaq ge nail ngaol.Yeiqsul ul cuvq saol-a nail ganl13 Aq-u phao, Yeiqsul ul cuvq saol nail dai khi, Gaq liqlail mil khaoq nee mail, Yaol
         daq laol jaol bhai Yaolhaq jaol nail bha lee-a nail ngaol. 14 Yaolhaq Yeiqsul bhai lav tsoiq khi ge nail: “Ngal neq, naoq-i mail ul cuvq bhi saol
         heeq phaq ail tsaq nail tsaol-aq ngaol. Ngaq-i mail ul cuvq bhi saol nail dai, khi
         mail naol lee-a nail laiq” dai, naldaiq bhiq-a nail ngaol.15 Thail hai ngaol-aoq, Yeiqsul aivq bhai ge bhiq-a nail: “Niil aq-il nl lavq yaoq. Khul
         khi mail dai ngal-aq neq, Miqyail nail nee noeq bhee lal dai, nga dao nl nail neq,
         tsaq nail ngaol” dai, ge bhiq-a nail ngaol. Aq-u phao, Yaolhaq aivq bhai ul cuvq saol
         bhiq-a nail ngaol.16 Yeiqsul ul cuvq saol gaq khi, ul cuvq lavq khoel nee dov lal-u phao, teevq pov taivq-ail,
         nq tavq phao lal khi, Miqyail nail Aqhaqlal khaoqkhoiq khe-ai aivq nail kov tavq bhai,
         deivq lee-a nail bhai, ya moel-a nail ngaol. 17 “Tsaol-aq niil gaq neq, ngal mailma ail gaiq-a nail ngaq nail Yaqyov ngaol. Ngal aivq
         bhai nee khaol sil dee dee naol” dai, nq tavq nee aq thel meel dov aivq leevq-a nail
         ngaol.
         
            
               	Niilniai khe miq jaq nail daoq ceevq neq, nga dao nail nee ma lavq khoel khe aol nail
                     maq meeq nail phaq bhai tsiqhaol nail miq jaq pevq nail ngaol.

Yeiqsul jal mul mul nail bhai ya daq-a nail ganl41 A bhai nee ngal-aq, neivq heeqphaq jal mul mul nail bhai Yeiqsul ya daq dai, Aqhaqlal
         Miqyail aivq bhai haq tsoiq haq yal bhai, hel aivq-a nail ngaol. 2 Yeiqsul neq, liq tsel n liq tsel kivq khul iq sanl maq jaq dai, jaol-u phao, aoq moevq
         lal bhiq-a nail ngaol. 3 Aq-u phao, neivq heeqphaq Yeiqsul jaol nail bha lee khi ge nail: “Naol Miqyail nail
         Yaqyov ngel haq neq, lov mav niil juq bhai, khaq mul pevq lal yaoq dai, daoq bivq-ai
         thoq” dai, ge bhiq-a nail ngaol.4 Thail hai ngaol-aoq, Yeiqsul aivq bhai ge bhiq-a nail: “Jalliq lavq khoel bhai niail
         hai gevq-ai thaq nail ngaol: ‘Jaq nail phaq bhaq da nee taivq-ail, tsaol-aq yaq ya
         doevq nail maq ngel ail. Miqyail nail moeq thaoq lavq khoel nee mail dov lee-a nail
         daoq juq bhaq da nee iq sanl ya doevq nail ngaol’ ” dai, ge kovq bhiq-a nail ngaol.5 A bhai nee ngal-aq, neivq heeqphaq neq, Yeiqsul bhai meeq nail haol nail meenq pevq
         nail Yeiq lul saq laiq meenq bha hel aivq khi, uq huq thaoq nail il khaol il ma nail
         khaol poiv bha hevq dal laivq bhiq-a nail ngaol. 6 Aq-u phao, aivq ge nail: “Naol Miqyail nail Yaqyov ngel haq neq, niilniai nee tev
         kha ail yaoq. Khul khi mail dai ngal-aq neq, Jalliq lavq khoel bhai niail hai gevq-ai
         thaq nail ngaol:‘Naoq bhai bhi hel daiqphail nail dai khi,Miqyail aivq nailnq tavq gaq khoel bhaiaivq daoq bivq-aithaq nail ngaol.Naoq nail aq khillov mav bhaimaq ya ga yao ail dai,aq yu juq naoq bhaitsiq nail ngaol’ ” dai,ge bhiq-a nail ngaol.7 Thail hai ngaol-aoq, Yeiqsul aivq bhai ge bhiq-a nail: “ ‘Naol naoq nail Heeqphaq
         Miqyail bhai jal mul thaq mul’ dai, Jalliq lavq khoel bhai gevq-ai thaq nail ngaol”
         dai, ge kovq bhiq-a nail ngaol.8 A bhai nee ngal-aq, neivq heeqphaq Yeiqsul bhai moe dee dee nail gaoq jaoq teevq jaoq
         nail kov tavq bhai gaoq hevq dal laivq khi, mil tsaq bhai khal jaol khal jiav nail
         mil khaoq iq sanl khi mail, mil khaoq al juq nail seiq leiq khaoq sail iq sanl, aivq
         bhai cavq naq bhiq khi, bhi moel-a nail ngaol. 9 Neivq heeqphaq ge nail: “Naol ngaq bhai peevq ceevq kov doiq doiq khi, uq huq thaoq
         lavq haq neq, niil juq iq sanl mail naoq bhai bivq naol” dai, ge bhiq-a nail ngaol.10 Thail hai ngaol-aoq, Yeiqsul aivq bhai ge bhiq-a nail: “Neivq Saqdaq-ol, dov ail yaoq.
         Khul khi mail dai ngal-aq neq, ‘Naol naoq nail Heeqphaq Miqyail bhai taivq-ail uq
         huq ya thaoq khi, aivq nail ganl taivq-ail ya nl nail ngaol’ dai, Jalliq lavq khoel
         bhai gevq-ai thaq nail ngaol” dai, ge kovq bhiq-a nail ngaol.11 Aq-u phao, neivq heeqphaq aivq jaol nail nee dov ail-a nail ngaol. A bhai nee ngal-aq,
         nq tavq gaq khoel aivq bhai bhi jaq bhi daol khi tsao jao-ai bhiq lee-a nail ngaol.Gaq liqlail mil khaoq bhai Yeiqsul ganl iq moeq ilmoeq nl-a nail ganl12 Yaolhaq bhai bhi nieivq-a nail ganl Yeiqsul ya gaiq-u phao, aivq Gaq liqlail mil khaoq
         bha ail-a nail ngaol. 13 Aivq Naqsaqlail meenq nee dov ail khi, Gaq liqlail nail ngaqkha daol bhaq bhai jiav
         nail Gaqbheiqneiqoq meenq bhai jaol ail-a nail ngaol. Gaq liqlail nail ngaqkha neq,
         Seiqbhulloq khi mail Naqtaqlil nail jeq-e nail jaol duq +lavq khoel bhai jiav nail ngaol. 14 Ganl al ganl neq, Miqyail nail haq bhoil gedan nail Ilsaq yal-i mail ge-ai thaq nail
         daoq niil daoq bhee lal-a nail ngaol.15 “Seiqbhulloq nailjeq-e nail jaol duqkhi mail Naq taq liljeq-e nail jaol duq bhaijaol nail juq,ngaqkha daol jail nailgail khaol bhaijaol nail juq khi mailYaol daq laol jaol-a phaolelkhel bhai jaol nail juq,yu nail jeq-e jaq-ajaol nail Gaq liqlailmil khaoq bhaijaol nail juq,nul juq iq sanl mailnaldaiq yaoq.16 Aqnav naillavq khoel bhaijaol nail tsaol-aq,kav dee dee nailaq bhaq bhaiya moel nail ngaol.Sil nail mil khaoqkhi mailsil nail aq haiqlavq khoel bhaijaol nailtsaol-aq nail haq bhoil,aq bhaq bhaqdov lee-a nail ngaol” dai,ge-ai thaq nail ngaol.17 Yanq al yanq nee mail dan khi Yeiqsul neq, “Nqtavq Milkhaoq kev lee aiq nail ngel-i
         mail, oeq bal noeq pov yaoq” dai, daoq cavq cavq bhiq-a nail ngaol.Delgil nieivq nail tsaol-aq liq gaq bhai Yeiqsul khul-a nail ganl18 Yeiqsul Gaq liqlail ngaqkha daol bhaq bhai ail thail thaiq-u phao, Bheiqtuvluv dai
         khul nail Silmoq khi aivq nail jaq bheq Aqdaiqlaiq aq yu nvq mail ngaqkha lavq khoel
         bhai ovjeel joe thail thaiq nail bhai ya moel-a nail ngaol. Aqyu nvq mail neq, del
         gil nieivq nail tsaol-aq ngaol. 19 “Ngaq nail haoq nao tsao thel lavq yaoq. Ngal nul nq nvq mail del gil nieivq nail
         khe-ai, tsaol-aq bhai hal pov kovq nail tsaol-aq bhi jiovq naol” dai, Yeiqsul aq yu
         nvq mail bhai ge bhiq-a nail ngaol. 20 Aqyu nvq mail teevq pov taivq-ail ovjeel khaonq ha ail ceevq khi, Yeiqsul nail haoq
         nao tsao thel aivq-a nail ngaol.21 Yeiqsul iq moeq phao gaoq ail-u phao, Seiqbheiqdail nail yaq yov Yaq kov khi aivq
         nail jaq bheq Yaolhaq bhai ya moel-a nail ngaol. Aqyu nvq mail neq, aq yu nvq mail
         nail aq bhu Seiqbheiqdail nee mail, laovq lavq khoel bhai ovjeel bhuq thail thaiq
         nail ngaol. Yeiqsul aq yu nvq mail bhai iq sanl, khul-a nail ngaol. 22 Aqyu nvq mail iq sanl teevq pov taivq-ail laovq khi mail aq yu nvq mail nail aq bhu
         bhai khaonq ha ail ceevq khi, Yeiqsul nail haoq nao tsao thel aivq-a nail ngaol.Yeiqsul nal nail goel nail juq bhai lav meeq bhiq-a nail ganl23 A bhai nee ngal-aq, Yeiqsul Gaq liqlail mil khaoq doi dai tsao tsao ail, aq yu juq
         nail uq huq thaoq nail il khaol juq nail lavq khoel bhai cavq bhiq cov bhiq-a nail
         ngaol. Nqtavq Milkhaoq nail ganl lavq khiq tsail nail geeq laoq daoq cavq bhiq khi,
         nal goel mee nia phaq nal nail tsaol-aq juq bhai iq sanl, bhi meeq lai-a nail ngaol.
         24 Aq-u phao, Yeiqsul nail ganl Sulliv mil khaoq khaoq lao gaiq doi ail-a nail ngaol.
         Al heel ngel-i mail, nal goel mee nia phaq nal nail juq bhai aivq jaol nail bha hel
         lavq-a nail ngaol. Neivq aol nail tsaol-aq, bhi bhaoq ga nail tsaol-aq, khil sil lavq
         sil sil nail tsaol-aq, nal nail tsaol-aq iq sanl bhai aq yu juq Yeiqsul jaol nail
         bhai hel lavq khi, aivq aq yu juq bhai bhi meeq lai-a nail ngaol. 25 Al heel ngel-i mail, Gaq liqlail mil khaoq, Deiqgaq bhaollil mil khaoq, Yeiq lul saq
         laiq meenq, Yul dav mil khaoq khi mail, Yaol daq laol jaol-a phao lelkhel nee lal-a
         nail tsaol-aq munl munl ma juq, Yeiqsul nail haoq nao tsao thel aivq-a nail ngaol.
         
            
               	Seiqbhulloq khi mail Naqtaqlil nail jeq-e nail jaol duq neq, Gaq liqlail mil khaoq
                     lavq khoel bhai jiav nail ngaol.

Yeiqsul gaoq jaoq kov tavq bhai daoq cavq daoq cov cov-a nail ganl51 Yeiqsul tsaol-aq munl munl ma juq bhai ya moel-u phao, aivq gaoq jaoq uq huq bhai
         dav lai khi jaol deel-a nail ngaol. Aivq nail yaqlaol juq iq sanl, aivq jaol nail
         bha lal-a nail ngaol. 2 Aq-u phao, Yeiqsul aq yu juq bhai niail hai cavq bhiq cov bhiq-a nail ngaol:Geeq laoq eeq nail ganl3 “Aqhaqlal phao haq nail aoq nail tsaol-aq juq neq, geeq laoq eeq nail ngaol. Khul
         khi mail dai ngal-aq neq, aq yu juq neq, Nqtavq Milkhaoq lavq khoel bhai jaol nail
         ngaol.4 Noeq haq noeq aoq nail tsaol-aq juq neq, geeq laoq eeq nail ngaol. Khul khi mail dai
         ngal-aq neq, aq yu juq bhai bhi noeqsal lal nail ngaol.5 Nee ma nee nuq nee beiv aol nail tsaol-aq juq neq, geeq laoq eeq nail ngaol. Khul
         khi mail dai ngal-aq neq, mil khaoq iq sanl mail, aq yu juq bhai ovq nail jaiq bhoil
         juq pevq nail ngaol.6 Tsaq nail daol nail phaq bhai, moevq nail sivq nail tsaol-aq juq neq, geeq laoq eeq
         nail ngaol. Khul khi mail dai ngal-aq neq, aq yu juq tsaq nail daol nail phaq bhai
         ya jaq bov ya daol bov nail ngaol.7 Gaoq haq gaiq-a nia nail tsaol-aq juq neq, geeq laoq eeq nail ngaol. Khul khi mail
         dai ngal-aq neq, aq yu juq gaoq haq gaiq-a nail phaq bhai ya nail ngaol.8 Nee ma lavq khoel bhai aq haol haol nail tsaol-aq juq neq, geeq laoq eeq nail ngaol.
         Khul khi mail dai ngal-aq neq, aq yu juq Miqyail bhai ya moel nail ngaol.9 Tsaq lai jil lai dai, nl nail hal nail tsaol-aq juq neq, geeq laoq eeq nail ngaol.
         Khul khi mail dai ngal-aq neq, yu aq yu juq bhai, Miqyail nail yaq dai khul nail ngaol.10 Tsaq nail daol nail phaq nl-a hal-a nail bhaq da nee, khoeq nail jiovq nail bhai ya
         daq-a nail tsaol-aq juq neq, geeq laoq eeq nail ngaol. Khul khi mail dai ngal-aq neq,
         aq yu juq neq, Nqtavq Milkhaoq lavq khoel bhai jaol nail ngaol.11 Ngal bhaq da nee yu nul juq bhai khal ge movq ail ge lal, khoeq lal jiovq lal, goiq
         bhaoq bhaoq khi nul juq nail ganl bhai ge doil lal-u phao, nul juq geeq laoq eeq nail
         ngaol. 12 Lavq khiq tsail dee dee yaoq. Khul khi mail dai ngal-aq neq, nq tavq kov tavq bhai
         jiav nail nul juq nail kov pavq eeq dee dee nail ngaol. Nul juq nail iq moeq nee doevq
         lee-a nail Miqyail nail haq bhoil gedan nail juq iq sanl, al hai khoeq nail jiovq
         nail bhai ya daq-a nail ngaol” dai, ge bhiq-a nail ngaol.Mil tsaq nail cavqdevq13 Yeiqsul gaoq ge nail: “Nul juq neq, mil tsaq nail cavqdevq pevq nail ngaol. Thail
         hai ngaol-aoq, cavqdevq niail nail phaq deq ail haq neq, khal hai khi gaoq bhi niail
         lal nia nail-aiq. Cavqdevq al neq, ganl maq tsoiq nail ngel-i mail, yu hoel ha khi
         tsaol-aq naoq thaiq naoq thaiq ail tsao nail taivq-ail ganl tsoiq nail ngaol” dai,
         ge bhiq-a nail ngaol.Mil tsaq nail aq bhaq14 Yeiqsul gaoq ge nail: “Nul juq neq, mil tsaq nail aq bhaq pevq nail ngaol. Gaoq jaoq
         uq huq-ai jiav nail meenq bhai maq doeqkhaiq nia ail. 15 Al ovq tavq, phal manq tovq khi, pheeqdeel-i mail movq tsaoq nail aol maq jiav ail.
         Phaqyaq mayaq iq sanl mail moel nia dai, daq moe bha tsiq dav-ai thaq nail ngaol.
         16 Al hai dul dai, nul juq iq sanl aq bhaq bhaq bhiq yaoq. Al hai nl haq neq, nul juq-i
         mail nl nail aq meeq phaq bhai yu ya moel khi, nq tavq kov tavq bhai jaol nail nul
         juq nail Aq bhu bhai tsiq eeq nail ngaol” dai, ge bhiq-a nail ngaol.Aol daoq kovq daoq nail ganl17 Yeiqsul gaoq ge nail: “Aol daoq kovq daoq khi mail Miqyail nail haq bhoil gedan nail
         juq nail daoq bhai ngal lav cov lee thaq nail dai, thaq noeq. Lav cov lee-a nail maq
         ngel. Nl bhee lee-a nail ngaol. 18 Ngal nul juq bhai mal dil dai, ge lavq bhel. Nq tavq khi mail mil tsaq khal ivq-u
         kev dai maq khaiq, aol daoq kovq daoq nail lavq khoel bhai khal aol nail iq sanl maq
         bhee lal-u kev dai maq khaiq, aol daoq kovq daoq nail lavq khoel khe gevq-ai thaq
         nail haoq gavq aqgevq gevq yaq teevq gevq iq sanl maq peivq maq boev ail nia ail.
         19 Tsaol-aq khul gaq maq khaiq, aol daoq kovq daoq niil juq nail lavq khoel khe, mi cil
         cil deel teevq daoq ga nav bhai maq tsao the nail nee ovq tavq, nul juq bhai iq sanl
         thaq tsao the dai, yu bhai cavq bhiq cov bhiq nail tsaol-aq neq, Nqtavq Milkhaoq lavq
         khoel bhai yu nee maq tsil nil jaiq nail gaq ya pevq nail ngaol. Thail hai ngaol-aoq,
         tsaol-aq khul gaq maq khaiq, aivq tsao the nail nee ovq tavq, ‘Nul juq bhai iq sanl
         tsao the yaoq’ dai, yu bhai cavq bhiq cov bhiq nail tsaol-aq neq, Nqtavq Milkhaoq
         lavq khoel bhai, eeq jaiq nail gaq ya pevq nail ngaol. 20 Ngal nul juq bhai ge lavq bhel. Aol daoq kovq daoq cavq nail cov nail juq khi mail
         Phaq liqsail juq nee maq tsil nul juq tsaq nail daol nail phaq maq aol jaiq haq neq,
         Nqtavq Milkhaoq lavq khoel bhai maq ya aol lai ail” dai, ge bhiq-a nail ngaol.Nee ma phail nail ganl21 Yeiqsul gaoq ge nail: “Aq-u khe tsaol-aq juq bhai ge bhiq-ai thaq nail daoq nul juq
         ya gaiq-a nail ngaol. ‘Naol tsaol-aq bhai thaq heivq. Tsaol-aq bhai heivq nail tsaol-aq
         neq, yal khaq dal nail bhai ya daq nail ngaol.’ 22 Thail hai ngaol-aoq, ngal nul juq bhai ge lavq bhel. Yovq gavq nail aq ivq jaq bheq
         bhai nee ma phail nail tsaol-aq, yal khaq dal nail bhai daq geel-nvq nail ngaol. Yovq
         gavq nail aq ivq jaq bheq bhai khal ge movq ail ge nail tsaol-aq neq, Yul dav nail
         tsaol-aq maoq bhaoq nl nail munl nail siv tavq bhai, yal khaq dal nail bhai daq geel-nvq
         nail ngaol. Yovq gavq nail aq ivq jaq bheq bhai ‘Maq geel ail’ dai, khaq nail tsaol-aq
         neq, daqovq laoma bhai daq geel-nvq nail ngaol.23 Al heel ngel-i mail, naol laol duq kov tavq bhai teevq phaq ga nav laol bhiq nail
         dai khi-u phao, naoq nail aq ivq jaq bheq teevq gaq ga nav naoq bhai oeq bal thaq
         nail ganl teevq phaq ga nav bhai noeq dov lal haq neq, 24 laol bhiq nail phaq al, laol duq nail siv tavq bhai bhi jiav ail ceevq khi, kovq ail
         yaoq. Aqivq jaq bheq al gaq nee iq moeq lav sav tsaq ail gaq khi pultavq, kovq lal
         khi laol bhiq nail phaq al gaoq laol bhiq lal yaoq.25 Naoq bhai yal khaq ge lal nail gaq nee mail, yal khaq dal nail il khaol bhai lai thail
         thaiq-u phao, nul nq nvq gaq nail gaiq laq bhai lavq tsail mail lav tsaq yaoq. Lavqtsail
         mail maq lav tsaq gaq haq neq, tsaol-aq al gaq naoq bhai, yal khaq dal nail gaq nail
         aq lavq lavq khoel bhai av bhiq nail ngaol. Yal khaq dal nail gaq iq sanl, thaonq
         bhai hel daiq nail gaq nail aq lavq lavq khoel bhai av bhiq khi naoq bhai thaonq lavq
         khoel bhai laol lavq nail ngaol. 26 Ngal naoq bhai mal dil dai, ge lavq bhel. Maq khaoq gil mail phul teevq bhaiq khal
         jail-u kev dai, naol thaonq bhai mal dil ya aol nail ngaol” dai, ge bhiq-a nail ngaol.Yu nail khaq ma bhai thaq bheeq thaq leel27 Yeiqsul gaoq ge nail: “Yu nail khaq ma bhai thaq bheeq thaq leel dai, ge-ai thaq nail
         daoq nul juq ya gaiq-a nail ngaol. 28 Thail hai ngaol-aoq, ngal nul juq bhai ge lavq bhel. Yaq mai-aq bhai hel daiq khi,
         bheeq movq leel movq nail nee ma aol nail tsaol-aq khul gaq maq khaiq, yovq gavq nail
         nee ma lavq khoel nee yaq mai-aq al gaq bhai bheeq gaq leel gaq-ao nail ngaol. 29 Al heel ngel-i mail, naoq nail maiv neev lavq mal phao neev naoq bhai bhi hel daiq
         laiq lavq haq neq, maiv neev al neev kevq dov pivq yaoq. Aqmaol maol lao ail daqovq
         laoma eeltsul bhai bavq puvq lavq nail nee maq tsil, alsail teevq sail theq ail nail
         neq, naoq nail haq bhoil meeq jaiq nail ngaol. 30 Al hai dul dai, naoq nail aq lavq lavq mal lavq naoq bhai bhi nl laiq lavq haq neq,
         aq lavq al lavq bhai iq sanl, dev ceiv pivq yaoq. Aqmaol maol lao ail daqovq laoma
         eeltsul bhai bavq puvq lavq nail nee maq tsil, alsail teevq sail theq ail nail neq,
         naoq nail haq bhoil meeq jaiq nail ngaol” dai, ge bhiq-a nail ngaol.Khaq ma kovq nail ganl31 Yeiqsul gaoq ge nail: “Tsaol-aq khul gaq maq khaiq, yovq gavq nail khaq ma kovq haq
         neq, kovq nail haoq gavq teevq keiv yovq gavq nail khaq ma bhai ya bivq nail ngaol
         dai, ge-ai thaq nail daoq al daoq bhai iq sanl, nul juq ya gaiq-a nail ngaol. 32 Thail hai ngaol-aoq, ngal nul juq bhai ge lavq bhel. Yu nee mail bheeq-a leel-a nail
         maq ngel nail neq, yaoq phaq yaoq nail ganl nee, yovq gavq nail khaq ma bhai kovq
         haq neq, yovq gavq nail khaq ma bhai yovq gavq-i mail bhi bheeq bhi leel-a nail phaq
         pevq nail ngaol. Yu nail miqkovq hevq nail tsaol-aq iq sanl yu nail khaq ma bhai bheeq-a
         leel-a nail ngaol” dai, ge bhiq-a nail ngaol.Khanq nail ganl33 Yeiqsul gaoq ge nail: “Naol maq ngel nail phaq thaq khanq. Naoq-i mail Heeqphaq Miqyail
         nail siv tavq bhai khanq-ai thaq nail khe-ai, naol nl bhee yaoq dai, aq-u khe tsaol-aq
         juq bhai ge bhiq-ai thaq nail daoq al daoq bhai iq sanl, nul juq ya gaiq-a nail ngaol.
         34 Thail hai ngaol-aoq, ngal nul juq bhai ge lavq bhel. Teevq peivq ail thaq khanq. Nq
         tavq bha juq khi thaq khanq. Khul khi mail dai ngal-aq neq, nq tavq neq, Miqyail nail
         joiqjaq doiq bev bev ma pevq nail ngaol. 35 Mil tsaq bhai juq khi thaq khanq. Khul khi mail dai ngal-aq neq, mil tsaq neq, Miqyail
         nail aq khil tsaoq thaq duq pevq nail ngaol. Yeiq lul saq laiq meenq bha juq khi thaq
         khanq. Khul khi mail dai ngal-aq neq, meenq al meenq neq, eeq dee dee nail heeqphaq
         nail meenq pevq nail ngaol. 36 Naoq nail uq huq bhai juq khi thaq khanq. Khul khi mail dai ngal-aq neq, uq huq tsail
         kheel teevq deeq phul lal dai maq khaiq, nav ail dai maq khaiq, naol maq nl nia ail.
         37 Naoq nail daoq neq, ngel haq neq, ngel naol. Maq ngel haq neq, maq ngel ail dai taivq-ail,
         ge yaoq. A bhai nee pultavq ge jaiq thail jaiq nail daoq neq, haq eiv nail gaq nail
         lavq khoel nee dov lal-a nail daoq pevq nail ngaol” dai, ge bhiq-a nail ngaol.Yu bhai khal hai ya nl kovq bhiq nail ganl38 Yeiqsul gaoq ge nail: “ ‘Yu nul juq nail maiv neev teevq neev lav cov lavq haq neq,
         aivq nail maiv neev teevq neev lav cov kovq bhiq yaoq’ dai, ge-ai thaq nail daoq khi
         mail, ‘Yu nul juq nail aq haoq teevq haoq deeq ga lavq haq neq, aivq nail aq haoq
         teevq haoq gaoq deeq ga bhiq yaoq’ dai, ge-ai thaq nail daoq bhai nul juq ya gaiq
         daiq-a nail ngaol. 39 Thail hai ngaol-aoq, ngal nul juq bhai ge lavq bhel. Nul juq bhai aq doil phaq nl
         lal-u phao, aq doil phaq thaq nl kovq bhiq. Yu naoq nail lavq mal phao khe bhaqbha
         bhai teiv lal haq neq, lavqtsel phao iq sanl tsiq daq bhiq yaoq. 40 Yu naoq bhai yal khaq ge khi, naoq nail phail khaoq lavq khoel khe keiv oil movq-ai
         bhiq haq neq, lavqniil phao khe phail khaoq heel ma al keiv iq sanl bivq yaoq. 41 Tsaol-aq teevq gaq ga nav naoq bhai kav jaq khi, teevq lal eq nail gail khaol bhai
         kev dai, bhi tsao thel leevq movq-ai bhiq haq neq, aivq nee mail nvq lal eq nail gail
         khaol bha kev dai, al jaiq tsao thel aivq bhiq yaoq. 42 Hal nail tsaol-aq bhai bivq yaoq. Phal movq ngaq movq ail bhiq nail tsaol-aq bhai
         iq sanl thaq khaonq ha bhiq” dai, ge bhiq-a nail ngaol.Yovq gavq bhai nee jiav jiav nail tsaol-aq bhai gaiq-a nail ganl43 Yeiqsul gaoq ge nail: “ ‘Yovq gavq nail aq jail bhai jaol nail tsaol-aq bhai gaiq-a
         khi, yovq gavq bhai nee jiav jiav nail tsaol-aq bhai nee jiav jiav yaoq’ dai, ge-ai
         thaq nail daoq bhai, nul juq ya gaiq-a nail ngaol. 44 Thail hai ngaol-aoq, ngal nul juq bhai ge lavq bhel. Nul juq bhai nee jiav jiav nail
         tsaol-aq bhai gaiq-a khi, nul juq bhai khoeq lal jiovq lal nail juq nail haq bhoil
         geeq laoq hal tsao bhiq yaoq. 45 Nul juq al hai nl haq neq, nq tavq kov tavq khe jaol nail nul juq nail Aq bhu nail
         yaq pevq nail ngaol. Khul khi mail dai ngal-aq neq, tsaol meeq tsaol doil nail kov
         tavq bhai aivq nl ma bhi dov lal khi, tsaq nail daol nail juq khi mail maq tsaq maq
         daol nail tsaol-aq juq nail kov tavq bhai iq sanl aivq maoq-aol bhi aol lee-a nail
         ngaol. 46 Nul juq bhai gaiq-a nail tsaol-aq bhai taivq-ail nul juq gaiq-a haq neq, khul nail
         geeq laoq gaoq ya nail-aiq. Khaon tavq nail tsaol-aq juq iq sanl, al hai gaiq-a nail
         maq ngel ail laiq. 47 Nul juq nail aq ivq jaq bheq bhai taivq-ail nul juq aq tsaoq tsaoq khi, daoq ge tsaoq
         ail teevq-eel ngel haq neq, yu nee maq tsil nul juq aq meeq khul phaq nl jaiq-a nail-aiq.
         Laolkivq yaq juq iq sanl al hai nl thail thaiq nail maq ngel ail laiq. 48 Al heel ngel-i mail nq tavq kov tavq bhai jaol nail nul juq nail Aq bhu bhee lovq
         nail khe-ai, nul juq iq sanl bhi bhee lovq lal yaoq” dai, ge bhiq-a nail ngaol.
         
            

         
      

   
      
         6
Haq yaq aoq yaq bhai bivq nail ganl61 Yeiqsul gaoq ge nail: “Nul juq aq meeq phaq nl-u phao, tsaol-aq bhi moel naol dai
         taivq-ail noeq khi, aq yu juq nail siv tavq bhai nl nail phaq thaq bhi pevq. Al hai
         nl haq neq, nq tavq kov tavq bhai jaol nail nul juq nail Aq bhu nail geeq laoq bhai
         nul juq maq ya ail.2 Al heel ngel-i mail, naol haq yaq aoq yaq bhai bivq-u phao, goiq bhaoq bhaoq nail
         tsaol-aq khe-ai thaq nl. Aq yu juq neq, yu bhi tsiqphoiq nail dai khi, uq huq thaoq
         nail il khaol bhai maq khaiq, gailphail lail ma bhai maq khaiq, yu bhai gul gaiq nail
         ngaol. Ngal nul juq bhai mal dil dai, ge lavq bhel. Tsaol-aq al juq neq, tsaol-aq
         yaq-i mail bivq-a nail geeq laoq taivq-ail ya nail ngaol. 3 Naol haq yaq aoq yaq bhai bivq-u phao, yu maq bhi moel dai, lavq mal lavq nl nail,
         lavqtsel lavq bhai thaq bhi heeq nia. 4 Naol al hai nl-u phao, yu teevq gaq iq sanl maq heeq nia ail. Thail hai ngaol-aoq,
         tsaol-aq yaq maq moel nia nail bhai moel nia nail naoq nail Aq bhu Miqyail naoq bhai
         geeq laoq bivq lavq nail ngaol” dai, ge bhiq-a nail ngaol.Geeq laoq hal nail ganl5 Yeiqsul gaoq ge nail: “Nul juq geeq laoq hal-u phao, goiq bhaoq bhaoq nail tsaol-aq
         khe-ai thaq nl. Aq yu juq neq, yu bhi moel dai, uq huq thaoq nail il khaol bhai maq
         khaiq, gail khaol gail tsil bhai maq khaiq, thul phaol khi geeq laoq hal movq-ai bhiq
         nail ngaol. Ngal nul juq bhai mal dil dai, ge lavq bhel. Tsaol-aq al juq neq, tsaol-aq
         yaq-i mail bivq-a nail geeq laoq taivq-ail ya nail ngaol. 6 Thail hai ngaol-aoq, naol geeq laoq hal-u phao, sunq lavq khoel bhai aol lai khi,
         lol gov pheeqthaiq khi, maq moel lal nail naoq nail Aq bhu Miqyail bhai geeq laoq
         hal yaoq. Tsaol-aq yaq maq heeq maq moel nia khi ngaol-aoq, yaoq phaq yaoq-ao nee
         heeq nia moel nia nail naoq nail Aq bhu Miqyail naoq bhai geeq laoq bivq lavq nail
         ngaol. 7 Nul juq geeq laoq hal-u phao, laolkivq yaq juq neivq thaol thaol nail khe-ai thaq
         nl. Aq yu juq neq, ganl maq tsoiq nail daoq mao dai thaol nail ngaol. Aq yu juq daoq
         mao dai thaol nail bhaq da nee, ‘Nv juq-i mail thaol nail khe-ai ya naol’ dai, noeq
         nail ngaol. 8 Aq yu juq khe-ai thaq nl. Khul khi mail dai ngal-aq neq, nul juq loq nail phaq nul
         juq maq hal-u nee mail nul juq nail Aq bhu Miqyail heeq nia nail ngaol.9 Al heel ngel-i mail, nul juq geeq laoq niail hai hal yaoq:‘Nq taq kov tavqbhai jaol nailnv juq nail Aq bhu-ol.Naoq nail aq mil bhaibhi ev dei-eiq.10 Naol heeqphaq jiovq khiuv thaiq nail mil khaoqbhi kev lee yaoq.Nq tavq kov tavq bhainaol nee matsaq nail phaqbhee nail khe-ai,mil tsaqbhai iq sanlbhi bhee lee yaoq.11 Yanqgaol loq nailjaq nail daol nail phaqyanq gaol nv juq bhaibivq lavq yaoq.12 Yu nv juq bhainl bheeq lav bheeqlavq-a nail oeq bal bhainv juq phaiqbhiq-a nail khe-ai,nv juq nailoeq bal bhai iq sanlnaol phaiq lavq yaoq.13 Oeq bal jal mulmul nail haoq naonv juq bhaithaq bhi ail lavq.Haq eiv naillavq khoel neenv juq bhaibhi jel ail lavq yaoq.[Uv thaiq nail phaq,bhaq aoq khi mailseiq leiq khaoq sailiq sanl mail,nq maq maq luv hal yeelnaoq nail ngaol.Aqmiq]’ ” dai,ge bhiq-a nail ngaol.Oeq bal phaiq nail ganl14 Yeiqsul gaoq ge nail: “Yu nul juq bhai nl bheeq lav bheeq lavq-a nail oeq bal bhai
         nul juq phaiq bhiq haq neq, nq tavq kov tavq bhai jaol nail nul juq nail Aq bhu iq
         sanl nul juq-i mail nl bheeq lav bheeq-a nail oeq bal juq bhai phaiq lavq nail ngaol.
         15 Thail hai ngaol-aoq, yu-i mail nl bheeq-a nail oeq bal bhai, nul juq maq phaiq bhiq
         haq neq, nul juq nail Aq bhu Miqyail iq sanl nul juq-i mail nl bheeq-a nail oeq bal
         bhai maq phaiq lavq ail” dai, ge bhiq-a nail ngaol.Maq jaq nail aol lav sav nail ganl16 Yeiqsul gaoq ge nail: “Nul juq maq jaq nail aol lav sav-u phao, goiq bhaoq bhaoq nail
         tsaol-aq khe-ai maiv phaoq niaq laq khel dai, thaq jaol. Aq yu juq neq, aq yu juq
         aoq maq jaq dai, jeeq thail thaiq nail ganl, yu bhai bhi heeq bhi moel nail dai khi,
         maiv phaoq iq sanl aq jiivq aq cavq ail jaol nail ngaol. Ngal nul juq bhai mal dil
         dai, ge lavq bhel. Aq yu juq neq, tsaol-aq yaq-i mail bivq-a nail geeq laoq taivq-ail
         ya nail ngaol. 17 Nul juq maq jaq nail aol lav sav-u phao, maiv puvq puvq haol khi, uqkeiv keiv yaoq.
         18 Al hai nl haq neq, nul juq maq jaq nail aol nl thail thaiq nail bhai, yu maq heeq
         nia ail. Thail hai ngaol-aoq, tsaol-aq yaq maq moel nia nail bhai jaol nail, naoq
         nail Aq bhu Miqyail moel nia nail ngaol. Al ovq tavq, tsaol-aq yaq maq moel nia nail
         bhai moel nia nail naoq nail Aq bhu Miqyail nul juq bhai geeq laoq bivq lavq nail
         ngaol” dai, ge bhiq-a nail ngaol.Nq taq kov tavq khe phul heel il daoq maoq gaiq hal pov jil-ai thaq yaoq19 Yeiqsul gaoq ge nail: “Nul juq yovq gavq nail haq bhoil mil tsaq bhai phul heel il
         daoq maoq gaiq thaq hal pov jil-ai thaq. Mil tsaq kov tavq bhai hal pov jil-ai thaq
         haq neq, haol jaq lai nia, bhoiq jaq lai nia, khoiqbhaoq iq sanl bhaoq lai nia nail
         ngaol. 20 Thail hai ngaol-aoq, nq tavq kov tavq bha nul juq nail phul heel il daoq maoq gaiq
         hal pov jil-ai thaq yaoq. A bhai neq, haol iq sanl maq jaq lai nia, bhoiq iq sanl
         maq jaq lai nia, khoiqbhaoq iq sanl maq bhaoq lai nia ail. 21 Khul khi mail dai ngal-aq neq, naoq nail phul heel il daoq maoq gaiq khal hal pov
         jil-ai thaq nail bhai, naoq nail nee ma jiav nail ngaol” dai, ge bhiq-a nail ngaol.Aqmaol nail phal manq22 Yeiqsul gaoq ge nail: “Maiv neev neq, aq maol nail phal manq pevq nail ngaol. Maiv
         neev moel nia haq neq, naoq nail aq maol maol lao ail, aq bhaq aq meeq-ai ya nail
         ngaol. 23 Thail hai ngaol-aoq, naoq nail maiv neev maq moel nia haq neq, naoq nail aq maol maol
         lao ail nav tsee dai, pevq ail nail ngaol. Al heel ngel-i mail, naoq nail lavq khoel
         khe aol nail aq bhaq al nav tsee dai pevq ail haq neq, aq nav al neq nav dee dee nail
         ngaol” dai, ge bhiq-a nail ngaol.Miqyail khi mail phul heel il daoq maoq gaiq nail ganl24 Yeiqsul gaoq ge nail: “Tsaol-aq khul gaq maq khaiq, heeqphaq nvq gaq nail yaq kav
         maq jiovq nia ail. Teevq gaq bhai nee jiav jiav haq neq, teevq gaq bhai gaiq-a nail
         ngaol. Teevq gaq bhai ev haq neq, teevq gaq bhai khal ge movq ail ge nail ngaol. Al
         heel ngel-i mail, nul juq Heeqphaq Miqyail nail yaq kav khi mail phul heel il daoq
         maoq gaiq nail yaq kav teevq pov nee, maq jiovq kivq ail” dai, ge bhiq-a nail ngaol.Khaoq laol nail ganl25 Yeiqsul gaoq ge nail: “Al heel ngel-i mail, ngal nul juq bhai ge lavq bhel. Khal hai
         ya jaq ya daol heeq meeq dai, nul juq aq doevq doevq nail haq bhoil khaoq thaq laol.
         Khal hai ya gaq ya doi heeq meeq dai, nul juq nail aq maol nail haq bhoil iq sanl
         khaoq thaq laol. Aq doevq doevq nail phaq neq, jaqjaq daoldaol nee maq tsil phoiq
         khi, aq maol iq sanl aq gaq aq doi nee maq tsil phoiq nail maq ngel ail laiq. 26 Nq tavq phao bhail nail keivq avq bhai hel daiq yaoq. Keivq avq al juq neq, gov maq
         kha, gov maq gaiq, govjil bhai iq sanl gov maq phi bhoel ail. Thail hai ngaol-aoq,
         nq tavq kov tavq bhai jaol nail nul juq nail Aq bhu keivq avq al juq bhai bhi jaq
         bhi daol nail ngaol. Nul juq neq, keivq avq al juq nee maq tsil phoiq jaiq nail maq
         ngel ail laiq. 27 Nul juq nail lavq khoel khul gaq maq khaiq, khaoqlaol nail bhaq da nee yovq gavq nail
         yeel yovq gavq teevq cav heel lal dai, khaq sil gaq nl nia nail-aiq.28 Khul khi mail aq gaq aq doi nail ganl nee nul juq khaoqlaol nail-aiq. Haq tsoiq bhai
         doevq nail aqeiv khal hai eeq lal nail ganl bhai saol-nvq daiq yaoq. Aqeiv aq bhaol
         al juq neq, ganl maq nl ail. Haq laq iq sanl maq gaol ail. 29 Thail hai ngaol-aoq, ngal nul juq bhai ge lavq bhel. Seiq leiq khaoq sail eeq nail
         heeqphaq Saollavmoq-i mail doi nail phoiq dee dee nail aq gaq aq doi neq, aqeiv al
         teevq eiv dai iq sanl maq hel daiq meeq ail. 30 Nee ma thaq tsaol nail phaq gaq bhaq nail tsaol-aq juq-ol, yanq gaol doevq khi, niaohao
         miq jaq nail lavq khoel bhai liv poiv nia nail pavqkhuq lovkhuq bhai Miqyail aqdai
         dai ail lav sav meeq bhi haq neq, a dai nee maq tsil nul juq bhai bhiq gaq bhiq doi
         lavq nail, maq ngel ail laiq. 31 Al heel ngel-i mail, khal hai ya jaq ya daol nail ganl khi mail, khal hai ya gaq ya
         doi nail ganl bhai khaoq thaq laol. 32 Laolkivq yaq juq neq, al juq iq sanl bhai hal pov nail ngaol. Nul juq al juq iq sanl
         bhai loq nail ngaol dai, nq tavq kov tavq bhai jaol nail nul juq nail Aq bhu heeq
         nia nail ngaol. 33 Miqyail Milkhaoq khi mail aivq nail tsaq nail daol nail phaq bhai iq moeq hal pov
         yaoq. Al hai hal pov haq neq, al juq iq sanl mail aivq nul juq bhai bivq lavq nail
         ngaol. 34 Al heel ngel-i mail, niaohao nail haq bhoil yanq gaol khaoq thaq laol. Khul khi mail
         dai ngal-aq neq, niaohao nail haq bhoil niaohao khaoqlaol nail phaq jiav nail ngaol.
         Khaoq laol nail phaq neq, teevq n nail haq bhoil teevq n lovq nail ngaol” dai, ge
         bhiq-a nail ngaol.

Yu nail kov tavq bhai oeq bal thaq thaq71 Yeiqsul gaoq ge nail: “Nul juq yu nail kov tavq bhai oeq bal thaq thaq. Maq thaq haq
         neq, nul juq iq sanl, oeq bal thaq nail bhai maq ya daq ail. 2 Khul khi mail dai ngal-aq neq, nul juq yu nail kov tavq bhai oeq bal thaq nail khe-ai,
         nul juq iq sanl oeq bal thaq nail bhai ya daq nail ngaol. Nul juq yu bhai phaiq bhiq
         hav bhiq-a nail khe-ai, nul juq bhai iq sanl phaiq kovq hav kovq lavq nail ngaol.3 Nul juq nail maiv neev lavq khoel bhai aol nail thaiq bhai maq saol-nvq mail, khul
         khi mail nul juq nail aq ivq jaq bheq nail maiv neev lavq khoel bhai aol nail maivpeivq
         bhai hel daiq nail-aiq. 4 Yovq gavq nail maiv neev lavq khoel bhai thaiq aol khi ngaol-aoq, ‘Naoq nail maiv
         neev lavq khoel khe aol nail maivpeivq koev dov lavq bhel’ dai, khul khi mail naoq
         nail aq ivq jaq bheq bhai ge bhiq nail-aiq. 5 Goiq bhaoq bhaoq nail tsaol-aq juq-ol, naoq nail maiv neev lavq khoel khe aol nail
         thaiq bhai iq moeq bavq dov yaoq. Al hai bavq dov gaq haq neq, naoq nail aq ivq jaq
         bheq nail maiv neev lavq khoel khe aol nail maivpeivq bhai khal hai ya koev dov bhiq
         nail-aiq dai, naoq bhai aq meeq-ai moel lal nail ngaol.6 Meeq nail haol nail phaq kheeq bhai thaq bivq. Bivq haq neq, kheeq naoq bhai keivq
         lal nail ngaol. Laoqpav laolpav nail sainl wavq nail siv tavq bhai thaq liv ha-ai
         thaq. Liv ha-ai thaq haq neq, wavq sainl al bhai, naoq thaiq nail ngaol” dai, ge bhiq-a
         nail ngaol.Hal yaoq, hal pov yaoq, lol gov bhai kov yaoq7 Yeiqsul gaoq ge nail: “Hal yaoq. Hal haq neq, ya nail ngaol. Halpov yaoq. Halpov haq
         neq, moel nail ngaol. Lol gov bhai kov yaoq. Kov haq neq, phao lavq nail ngaol. 8 Khul khi mail dai ngal-aq neq, hal nail tsaol-aq yaoq gaq yaoq-ao nee ya nail ngaol.
         Halpov nail tsaol-aq iq sanl moel nail ngaol. Lol gov bhai kov nail tsaol-aq nail
         haq bhoil iq sanl, lol gov phao lavq nail ngaol.9 Nul juq nail lavq khoel tsaol-aq khul gaq maq khaiq, yovq gavq nail yaq khaq mul hal
         nail bhai, lov mav gov bhiq nail tsaol-aq jaol naol laiq. 10 Delgil hal nail bhai, eel lel nieivq bhiq nail tsaol-aq jaol naol laiq. 11 Nul juq haq eiv nail tsaol-aq pevq khi ngaol-aoq, yovq gavq nail yaq bhai yal kav
         aq meeq phaq bivq nail ngaol. A dai nee maq tsil, nq tavq kov tavq bhai jaol nail
         nul juq nail Aq bhu pevq nail Miqyail bhai khal hal nail tsaol-aq bhai aivq aq meeq
         phaq bivq lavq nail ngaol.12 Yu nul juq bhai bhi nl lavq movq nail khe-ai, nul juq iq sanl yu bhai al hai nl bhiq
         yaoq. Khul khi mail dai ngal-aq, al hai nl haq neq, aol daoq kovq daoq khi Miqyail
         nail haq bhoil gedan nail juq nail haoq gavq lavq khoel bhai gevq-ai thaq nail khe-ai
         nl bhee lal nail ngaol” dai, ge bhiq-a nail ngaol.Govkhoiq khoiq yaq13 Yeiqsul gaoq ge nail: “Govkhoiq khoiq yaq bhai aol lai yaoq. Luq ail seil ail nail
         gail khaol nail govkhoiq neq, eeq dee dee khi, gail khaol iq sanl sal laiv dai daol
         nail ngel-i mail, a bhai aol lai nail tsaol-aq iq sanl mao nail ngaol. 14 Thail hai ngaol-aoq, aq doevq bhi doevq nail bhai aol lai nail gail khaol khi govkhoiq
         neq, althaiq thaiq dee dee nail ngaol. Al heel ngel-i mail, hal pov moel khi aol lai
         nail tsaol-aq neq, mi cil teevq-eel ngaol” dai, ge bhiq-a nail ngaol.Aqheeq bhai hel daiq haq neq, aq bhaol bhai heeq nia nail ganl15 Yeiqsul gaoq ge nail: “Miqyail nail haq bhoil gedan naol dai ge khi ngaol-aoq, mal
         dil maq ngel nail juq bhai yaol phaol yaoq. Aq yu juq neq, lavq khoel phao mao ail
         haq eiv nail oelnel pevq khi ngaol-aoq, lavqniil phao neq, yaol yaq nail bav kov doi
         khi nul juq jaol nail bha lal nail ngaol. 16 Aq yu juq-i mail nl nail hal nail bhai hel daiq haq neq, aq yu juq nail nee ma bhai
         heeq lal nail ngaol. Aqgoe jiav buv bhai, aq heeq tsil ju nail aq heeq ya koevq daiq-a
         naol laiq. Aqgoe aq bhaol bhai heeq guq aq heeq ya koevq daiq-a naol laiq. 17 Aq bhaol aq meeq ngel haq neq, aq heeq aq meeq heeq lee nail ngaol. Aq bhaol maq meeq
         haq neq, maq meeq nail aq heeq heeq lee nail ngaol. 18 Aq bhaol aq meeq ngel haq neq, maq meeq nail aq heeq maq heeq lee nia ail. Al hai
         dul dai, aq bhaol maq meeq haq neq, aq heeq aq meeq maq heeq lee nia ail. 19 Aqheeq aq meeq maq heeq lee nail aq bhaol yaoq bhaol yaoq-ao nee thul ha khi, miq
         jaq lavq khoel bhai bavq poiv nail ngaol. 20 Al hai dul dai, Miqyail nail haq bhoil gedan nail goiq bhaoq bhaoq nail juq bhai aq
         yu juq nl dol hal dol lavq nail bhai hel daiq haq neq, aq yu juq nail nee ma bhai
         heeq lal nail ngaol” dai, ge bhiq-a nail ngaol.Goiq bhaoq bhaoq nail juq bhai yal khaq dal nail ganl21 Yeiqsul gaoq ge nail: “Ngaq bhai, ‘Heeqphaq-ol, Heeqphaq-ol’ dai, khal khul nail tsaol-aq
         yaoq gaq yaoq-ao nee mail Nqtavq Milkhaoq bhai ya aol lai nail maq ngel ail. Nq tavq
         kov tavq bhai jaol nail ngaq nail Aq bhu nee ma tsaq dai, khal nl nail tsaol-aq juq
         taivq-ail ya aol lai nail ngaol. 22 Yal khaq dal nail aq n kev lal-u phao, ‘Heeqphaq-ol, Heeqphaq-ol, nv juq naoq nail
         aq mil bhai juq juq ail khi, naol nail haq bhoil gedan nail maq ngel ail laiq. Naoq
         nail aq mil bhai juq juq ail neivq bhai iq sanl the dov khi, bhaq aoq eeq dee dee
         nail mee nia phaq nl-a nail maq ngel ail laiq’ dai, tsaol-aq mao dai gaq ngaq bhai
         ge lal nail ngaol. 23 Thail hai ngaol-aoq, aq yu juq al hai ge lal-u phao, ‘Ngal nul juq bhai teevq peivq
         ail maq heeq kivq. Haq eiv nail phaq nl nail tsaol-aq juq-ol, ngaq-ai nee pav ail
         yaoq’ dai, ngal aq yu juq bhai daol coev dai, ge bhiq-a nail ngaol.”Ilkhaol cov nail nvq phaq nail ganl24 Yeiqsul gaoq ge nail: “Ngal cavq nail cov nail daoq gaiq-u phao, naldaiq khi tsao
         the nail tsaol-aq yaoq gaq yaoq-ao nee mail, khaq duq aq navq navq dai duq khi, lov
         mav kov tavq bhai il khaol cov nail, nee noeq nee kha aol nail tsaol-aq khe-ai dul
         nail ngaol. 25 Maoq-aol aol lee khi ul cuvq eeq lee-a nail ngaol. Al ovq tavq, lil moel lil ma bhoe
         lal khi, il khaol al il bhai tsiq thaoq tsiq tuv lal khi ngaol-aoq, ivq dao dai cov-ai
         thaq nail ngel-i mail, il khaol al il maq tsuq ail nia ail.26 Ngal cavq nail cov nail daoq gaiq-u phao, maq naldaiq maq tsao the nail tsaol-aq neq,
         tsal hail kov tavq bhai il khaol cov nail nee noeq nee kha maq aol nail tsaol-aq khe-ai
         dul nail ngaol. 27 Maoq-aol aol lee khi, ul cuvq eeq lee-a nail ngaol. Al ovq tavq lil moel lil ma bhoe
         lal khi, il khaol al il bhai tsiq thaoq tsiq tuv lal-u phao, il khaol al il tsuq ail
         nail ngaol. Tsuq ail nail al neq, tsuq peiv tsuq leiv gil ail nail ngaol” dai, Yeiqsul
         cavq bhiq cov bhiq-a nail ngaol.Bhaq aoq eeq nail lavq khoel nee cav bhiq cov bhiq-a nail ganl28 Yeiqsul al hai cavq bhiq cov bhiq gaq-u phao, aivq cavq nail cov nail daoq bhai ya
         gaiq-a nail tsaol-aq juq noeq-u maq dov dai, pevq dee dee ail-a nail ngaol. 29 Khul khi mail dai ngal-aq, Yeiqsul neq, aq yu juq nail aol daoq kovq daoq cavq nail
         cov nail juq khe-ai cavq bhiq cov bhiq-a nail maq ngel ail. Bhaq aoq aol nail lavq
         khoel nee cavq bhiq cov bhiq-a nail ngaol.

Yeiqsul niaoqbhaoq daol nail teevq gaq bhai bhi meeq lai-a nail ganl81 Yeiqsul gaoq jaoq mil tsaq nee yavq kha lee-u phao, tsaol-aq munl munl ma juq aivq
         nail haoq nao tsao the nail ngaol. 2 Aq-u phao, niaoqbhaoq daol nail teevq gaq aivq jaol nail bha lal khi, maiv phaoq mil
         tsaq bhai gaol beiv khi, “Heeqphaq-ol, naol nl movq haq neq, ngal haol lal dai, naol
         nl nia nail ngaol” dai, hal hal ail khi ge nail ngaol.3 Yeiqsul aq lavq gaoltsaoq khi, aivq nail kov tavq bhai bavq dav khi, “Ngal nl movq
         naol. Haol lal yaoq” dai, ge bhiq-u phao, teevq pov taivq-ail niaoqbhaoq daol nail
         al peivq ail gil khi haol lal-a nail ngaol. 4 Aq-u phao, Yeiqsul neq aivq bhai, “Ganl niil teevq gaq bhai iq sanl thaq ge bhiq dei-eiq.
         Philyaq juq jaol nail bha naoq nail aq maol bhi hel daiq ail yaoq. Naol haol lal-aoq
         nail ganl aq yu juq ya heeq nia dai, Maol seiq-i mail daoq bivq-ai thaq nail khe-ai,
         laol bhiq nail phaq laol ail yaoq” dai, ge bhiq khi, bhi kovq ail-a nail ngaol.Yeiqsul genl dev teevq yal gaq nail aq ivq nail yaq kav teevq gaq bhai bhi meeq lai-a
         nail ganl5 Yeiqsul Gaqbheiqneiqoq meenq bhai aol lai-u phao, genl dev teevq yal gaq nail aq ivq
         teevq gaq aivq jaol nail bha lal khi, hal hal ail ge nail: 6 “Heeqphaq-ol, ngaq nail yaq kav teevq gaq nal kav khoeq dee dee-ai bhiq nail ngel-i
         mail, maq luv maq lav nia dai, il khaol bhai iq thaiq nail ngaol” dai, ge bhiq-a nail
         ngaol.7 “Ngal lav meeq lee bhiq naol” dai, Yeiqsul aivq bhai ge bhiq-a nail ngaol.8 Thail hai ngaol-aoq, genl dev nail aq ivq al gaq, Yeiqsul bhai ge bhiq-a nail: “Heeqphaq-ol,
         naol neq, eeq dee dee nail ngel-i mail, ngaq nail il khaol bhai bhi aol lee nail maq
         geel-nvq ail. Naol daoq teevq daoq taivq-ail ge khi ngaol-aoq, ngaq nail yaq kav meeq
         lai nail ngaol. 9 Khul khi mail dai ngal-aq neq, ngal yu nail pul-nvq bhai jaol nail khe-ai, ngaq nail
         pul-nvq bhai iq sanl, genl dev nail juq jaol nail ngaol. ‘Ail yaoq’ dai, teevq gaq
         bhai khoel haq neq, aivq ail nail ngaol. ‘Lal yaoq’ dai, teevq gaq bhai khul haq neq,
         aivq lal nail ngaol. ‘Niil phaq nl yaoq’ dai ngaq nail yaq kav bhai ge bhiq haq neq,
         aivq nl nail ngaol” dai, Yeiqsul bhai ge bhiq-a nail ngaol.10 Yeiqsul daoq al daoq ya gaiq-u phao, noeq-u maq dov dai pevq ail khi, aivq nail haoq
         nao tsao the jaol nail tsaol-aq juq bhai ge bhiq-a nail: “Ngal nul juq bhai mal dil
         dai, ge lavq bhel. Ngal Il saq leiq lal nail tsaol-aq juq nail lavq khoel bhai iq
         sanl niidai dai ail nee ma thaq tsaol nail tsaol-aq maq moel daiq haq-al. 11 Ngal nul juq bhai ge lavq bhel. Nl ma dov khoeq ga khoeq phao jaol nail tsaol-aq mao
         dai jil lal khi, Aq bhaq laq haq, Il cav, Yaq kov nee mail jaol deel khi, Nqtavq Milkhaoq
         lavq khoel bhai, jaq tavq daol tavq nail ngaol. 12 Thail hai ngaol-aoq, mil khaoq al khaoq nail lavq khoel bhai ya jaol lai naol dai,
         noeq nail tsaol-aq juq neq, lavqniil phao nav tsee deel jaol duq bhai the ha nail
         bhai ya daq nail ngaol. A bhai khal jaol nail tsaol-aq juq neq, noeq haq dee dee nail
         lavq khoel nee nioil khi, haoq gil keivq nail ngaol” dai, ge bhiq-a nail ngaol.13 A bhai nee ngal-aq, genl dev nail aq ivq al gaq bhai: “Naol kovq ail yaoq. Naol nee
         ma thaq tsaol nail khe-ai, naoq nail haq bhoil pevq lal dei-eiq” dai, ge bhiq-a nail
         ngaol. Aq-u phao, teevq pov taivq-ail yaq kav al gaq meeq lai-a nail ngaol.Yeiqsul Bheiqtuvluv nail khoeq-oel aq ma bhai bhi meeq lai-a nail ganl14 Yeiqsul Bheiqtuvluv nail il khaol bhai aol lai-u phao, Bheiqtuvluv nail khoeq-oel
         aq ma coevq sil nail ngel-i mail, iq thaiq nail bhai ya moel-a nail ngaol. 15 Yeiqsul aivq nail aq lavq bhai nieivq thaiq-u phao, aivq coevq sil nail al meeq lai-a
         nail ngel-i mail, thul khi Yeiqsul bhai aoqbhaol laol bhiq-a nail ngaol.Yeiqsul tsaol-aq mao dai gaq bhai lav meeq bhiq-a nail ganl16 Nl ma ga bhoel ail khi nq kivq kivq lee-u phao, neivq aol nail tsaol-aq mao dai yu
         Yeiqsul jaol nail bha hel lavq-a nail ngaol. Aivq daoq bivq khi, neivq al juq bhai
         the dov-a nail nee ovq tavq, nal nail tsaol-aq juq iq sanl bhai, bhi meeq lai-a nail
         ngaol. 17 Aivq al hai nl-a nail neq, Miqyail nail haq bhoil gedan nail Ilsaq yal-i mail ge-ai
         thaq nail khe-ai bhee lal dai nl-a nail ngaol. Ilsaq yal ge nail:“Aivq neq,nga dao nail haq aoqnal goel juq bhai oil khi,nga dao nail nal nailgoel nail juq bhaiphi-a nail ngaol” dai,ge-ai thaq nail ngaol.Yeiqsul nail haoq nao tsao thel aivq movq nail juq18 Tsaol-aq munl munl ma juq aivq jaol nail teevq jaoq jaoljaoq-ai thaq nail bhai Yeiqsul
         ya moel-u phao, “Ngaqkha-a phao lelkhel bha ceiv ail bhel” dai, aivq nail yaqlaol
         juq bhai daoq bivq-a nail ngaol. 19 Aq-u phao, aol daoq kovq daoq cavq nail cov nail teevq gaq Yeiqsul jaol nail bha lal
         khi, “Saqlaq-ol, naol khaq bha ail khi ngaol-aoq, ngal naoq nail haoq nao tsao thel
         leevq naol” dai, ge bhiq-a nail ngaol.20 Yeiqsul aivq bhai ge bhiq-a nail: “Kheeqsiv neq, aivq nail aqkhaol bhao nail ngaol.
         Nq tavq phao bhail nail keivq avq iq sanl aivq nail aq kheel bhao nail ngaol. Thail
         hai ngaol-aoq, Tsaol-aq nail Yaqyov neq, uq huq bavq thaq duq maq jiav ail” dai, ge
         bhiq-a nail ngaol.21 Yeiqsul nail yaqlaol yaoq gaq yaoq gaoq ge nail: “Heeqphaq-ol, ngaq nail aq bhu bhai
         iq moeq bhi duq pheeq ail lavq yaoq” dai, hal nail ngaol.22 Yeiqsul aivq bhai ge bhiq-a nail: “Ngaq nail haoq nao tsao thel lavq yaoq. Sil-a nail
         tsaol-aq juq neq, aq yu juq nail gaiq laq bhai, aq yu juq duq pheeq nail ngaol” dai,
         ge bhiq-a nail ngaol.Yeiqsul lil moel bhai bhi naq lai-a nail ganl23 Yeiqsul laovq jeeq khi ail-u phao, aivq nail yaqlaol juq iq sanl aivq nee mail laovq
         jeeq khi ail-a nail ngaol. 24 Aq-u phao, ngaqkha bhai lil moel lil ma bhoe lal khi, ul cuvq eel khaol thaoq dee
         dee nail ngel-i mail, laovq ga nevq ail heeq phaq ail pevq lal-a nail ngaol. Thail
         hai ngaol-aoq, Yeiqsul neq, iq thaiq kov-ai thaq nail ngaol. 25 Yaqlaol juq aivq bhai lav noeq ail khi, “Heeqphaq-ol, nv juq bhai hevq kovq lavq yaoq.
         Nv juq ga nevq heivq gil nail kev lal aivq nail ngaol” dai, ge bhiq-a nail ngaol.26 Yeiqsul aq yu juq bhai ge bhiq-a nail: “Nee ma thaq tsaol nail phaq gaq bhaq nail
         tsaol-aq juq-ol, nul juq khul khi mail thoi dai dai ail gee sil nail-aiq” dai, ge
         bhiq-a nail ngaol. A bhai nee ngal-aq, aivq thul khi, lil moel khi mail ul cuvq eel
         khaol bhai khaq-u phao, aq tsi tsu dai, pevq ail-a nail ngaol. 27 Yaqlaol juq noeq-u maq dov dai, pevq ail khi, “Tsaol-aq thoil gaq neq, khalheel nail
         tsaol-aq ngel ail. Lil moel khi mail eel khaol iq sanl aivq nail daoq naldaiq nail
         niil” dai, aq yu juq nail gaiq laq bhai, ge pheel jaq nail ngaol.Neivq aol nail Gaqdaqlal tsaol-aq nvq gaq nail ganl28 Ngaqkha-a phao lelkhel bha jiav nail Gaqdaqlal mil khaoq bhai ail kev-u phao, neivq
         aol nail tsaol-aq nvq gaq luq daol nee dov lee khi mail Yeiqsul bhai hav laq lee-a
         nail ngaol. Aqyu nvq gaq al jaiq ail haq eiv nail ngel-i mail, gail khaol al khaol
         bhai teevq gaq iq sanl maq tsao ceiv tseq ail. 29 Aqyu nvq gaq gul gul ail, “Miqyail nail Yaqyov-ol, naol nv-nvq gaq bhai khal hai tavq
         nail-aiq. Aq yanq maq kev lal khi ngaol-aoq, nv-nvq gaq bhai khoeq lee jiovq lee-a
         nail laiq” dai, ge bhiq-a nail ngaol.30 Aq yu juq jaol nail nee mao ail maq eq nail bhai, wavq mao ail mao nail teevq munl
         gavjaq thail thaiq nail ngaol. 31 “Naol nv juq bhai the ha lavq nail dai ngal-aq neq, wavq al munl nail lavq khoel bhai
         bhi aol ail lavq-o” dai, tsaol-aq al nvq gaq nail lavq khoel bhai aol nail neivq juq
         Yeiqsul bhai hal-a nail ngaol.32 “Dov ail yaoq” dai, Yeiqsul neivq al juq bhai ge bhiq-u phao, neivq al juq dov ail
         khi, wavq al juq nail lavq khoel bhai aol ail-a nail ngaol. Aq-u phao, wavq al juq
         beivkhaiq bhai tsaoq khal aivq khi, ngaqkha bhai ga puvq heivq gil-a nail ngaol. 33 Wavq bhai lovq nail juq neq, meenq lavq khoel bhai tsaoq kol aivq khi, khal pevq lal-a
         nail ganl iq sanl khi mail, neivq aol daiq-a nail tsaol-aq al nvq gaq nail ganl iq
         sanl ge gaiq bhiq ail-a nail ngaol. 34 Aq-u phao, meenq lavq khoel bhai jaol nail tsaol-aq iq sanl mail Yeiqsul bhai ya moel
         dai, dov lal-a nail ngaol. Aq yu juq Yeiqsul bhai ya moel-u phao, “Nv juq nail mil
         khaoq lavq khoel nee mail dov ail lavq yaoq” dai, hal-a nail ngaol.

Yeiqsul khil sil lavq sil sil nail teevq gaq bhai lav meeq bhiq-a nail ganl91 A bhai nee ngal-aq, Yeiqsul aivq nail laovq al laovq bhai gaoq jeeq khi, aivq jaol
         nail meenq bhai kovq ceiv ail-a nail ngaol. 2 Aq-u phao, iq jial bhai iq thaiq nail khil sil lavq sil sil nail teevq gaq bhai, yu
         aivq jaol nail bha bal lavq-a nail ngaol. Aq yu juq, a dai dai ail nee ma thaq tsaol
         nail bhai Yeiqsul ya moel-u phao, khil sil lavq sil sil nail al gaq bhai, “Yaqyov-ol,
         nee ma ivq dao dai, aol yaoq. Naoq nail oeq bal phaiq gaq-ao nail ngaol” dai, ge bhiq-a
         nail ngaol.3 Yeiqsul al hai ge nail bhai, aol daoq kovq daoq cavq nail cov nail teevq pav ga nav
         juq neq, “Tsaol-aq thoil gaq Miqyail bhai khal ge movq ail ge nail niil” dai, yovq
         gavq nail nee ma lavq khoel bhai saol-nvq thail thaiq nail ngaol.4 Aq yu juq al hai saol-nvq thail thaiq nail bhai Yeiqsul heeq nia khi, niail hai ge
         bhiq-a nail ngaol: “Khul khi mail nul juq nail nee ma lavq khoel bhai maq meeq nail
         phaq noeq thail thaiq nail-aiq. 5 Daoq khul daoq ge bhiq nail ngaq aiq jaiq nail-aiq. ‘Naoq nail oeq bal phaiq gaq-ao
         nail ngaol’ dai, ge bhiq nail, ngaq aiq jaiq nail laiq. Maq ngel haq neq, ‘Thul khi
         tsaol aivq yaoq’ dai, ge bhiq nail, ngaq aiq jaiq nail laiq.” 6 Aq-u phao, “Tsaol-aq nail Yaqyov neq, mil tsaq niil nail kov tavq bhai oeq bal phaiq
         nail bhaq aoq jiav nail ganl, ngal nul juq bhai bhi heeq bhiq moel nail haq bhoil
         nl naol” dai, ge khi, khil sil lavq sil sil nail al gaq bhai: “Thul yaoq. Naoq nail
         iq jial bavq khi, il khaol bha kovq ail yaoq” dai, ge bhiq-a nail ngaol. 7 Aq-u phao, tsaol-aq al gaq tsaoq thul khi il khaol bha kovq ail-a nail ngaol. 8 Tsaol-aq munl munl ma al juq ganl al bhai ya moel-u phao, gee sil lal bhiq khi, tsaol-aq
         yaq bhai eeq nail bhaq aoq bivq-a nail Miqyail bhai tsiq eeq-a nail ngaol.Yeiqsul Maqthaiq bhai khul-a nail ganl9 Yeiqsul a bhai nee iq moeq phao gaoq ail-u phao, khaon tavq nail il khaol bhai jaol
         deel-nvq thaq nail Maqthaiq dai mil-ai thaq nail gaq bhai ya moel-a nail ngaol. “Ngaq
         nail haoq nao tsao thel lavq yaoq” dai, Yeiqsul aivq bhai ge bhiq-u phao, aivq tsaoq
         thul khi, Yeiqsul nail haoq nao tsao thel aivq-a nail ngaol.10 A bhai nee ngal-aq, Yeiqsul Maqthaiq nail il khaol lavq khoel bhai aoq jaoq jaoq khi
         jaq thail thaiq-u phao, khaon tavq nail tsaol-aq juq khi mail, oeq bal yaq mao dai
         lal khi, Yeiqsul khi mail aivq nail yaqlaol juq nee mail aoq jaoq jaoq khi aoq jaq-a
         nail ngaol. 11 Phaq liqsail juq al bhai ya moel-u phao, “Khul khi mail naoq nail saqlaq neq, khaon
         tavq nail tsaol-aq juq khi mail, oeq bal yaq juq nee mail jaol khi jaq tavq daol tavq
         nail-aiq” dai, Yeiqsul nail yaqlaol juq bhai naldaiq bhiq-a nail ngaol.12 Yeiqsul daoq al daoq ya gaiq-u phao, aq yu juq bhai ge kovq bhiq-a nail: “Jaol hal
         dov nail tsaol-aq juq neq, jagaq coev nail saqlaq maq loq ail. Nal nail tsaol-aq taivq-ail
         loq nail ngaol. 13 ‘Laol nail sail nail phaq bhai ngal oil movq nail maq ngel. Gaoq haq gaiq-a nail phaq
         bhai ngal oil movq nail ngaol’ dai, Miqyail-i mail ge-ai thaq nail daoq al daoq nail
         daoq ceevq bhai nul juq aq meeq-ai saol duq ail yaoq. Khul khi mail dai ngal-aq neq,
         tsaq nail daol nail tsaol-aq bhai khul nail dai khi, ngal lee-a nail maq ngel. Oeq
         bal yaq bhai khul nail dai khi, ngal lee-a nail ngaol” dai, ge bhiq-a nail ngaol.Maq jaq nail aol nl nail ganl yu naldaiq nail14 Aq-u phao, Yaolhaq nail yaqlaol juq Yeiqsul jaol nail bha lal khi, “Nv juq khi mail
         Phaq liqsail juq neq, maq jaq nail aol nl khi ngaol-aoq, naoq nail yaqlaol juq neq,
         khul khi mail maq lav sav nail-aiq” dai, naldaiq bhiq-a nail ngaol.15 Yeiqsul aq yu juq bhai ge kovq bhiq-a nail: “Khaq ma hevq nail gaq+ aivq nail aq tsaoq juq nee mail jaol-u phao, aq yu juq noeq haq nail ngaol laiq.
         Khaq ma hevq nail gaq bhai aq yu juq nee mail hevq pal aivq nail aq n kev lee nail
         ngaol. Aq-u phao, aq yu juq maq jaq nail aol nl nail ngaol.16 Tsaol-aq teevq gaq iq sanl, aq gaq aq doi aqkhail bhai haq phal aq sivq-i mail phaltsaol
         maq dovq ail. Dovq haq neq, dovq thaq nail phaltsaol al tsaol, aq gaq aq doi aqkhail
         bhai bhi pav ail nail ngaol. Pav ail nail al neq, iq moeq-u nee maq tsil pav jaiq
         ail nail ngaol. 17 Al hai dul dai, tsaol-aq teevq gaq iq sanl haqkov eelpheeq aqlil bhai aq heeq tsil
         ju nail ul lul aq sivq+ maq hoel bhoel daiq haq-al. Hoel bhoel haq neq, haqkov eelpheeq pav ail nail ngel-i
         mail, aq heeq tsil ju nail ul lul khal ail khi, haqkov eelpheeq iq sanl cov ail nail
         ngaol. Aq heeq tsil ju nail ullul aq sivq, haqkov eelpheeq aq sivq bhai hoel bhoel
         haq neq, nvq phaq nvq phaq ail maq cov ail nia ail” dai, ge bhiq-a nail ngaol.Uq huq thaoq nail il khaol khe aq ivq gaq nail yaq miq khi mail, Yeiqsul nail phail
         khaoq phaildaoq bhai thoiq tsi-a nail gaq nail ganl18 Yeiqsul aq yu juq bhai ganl al juq ge bhiq thail thaiq-u phao, uq huq thaoq nail il
         khaol bhai hel daiq nail aq ivq teevq gaq aivq jaol nail bha lal khi, aivq bhai uq
         huq thaoq khi, “Niil aq-il bhai ngaq nail yaq miq sil-aoq nail ngaol. Naol ngaq nail
         yaq miq bhai aq lavq bavq dav lee lavq haq neq, aivq gaoq doevq kovq lal nail ngaol”
         dai, ge bhiq-a nail ngaol. 19 Yeiqsul thul khi, aivq nail yaqlaol juq nee mail tsaol-aq al gaq nail haoq nao tsao
         thel aivq-a nail ngaol.20 Aq-u phao, tsel-nvq kovq bhee dai, aq sivq dov dov ail nal thail thaiq nail yaq mai-aq
         teevq gaq, Yeiqsul nail haoq naol phao ail khi, aivq nail phail khaoq phail daoq bhai
         thoiq tsi ail-a nail ngaol. 21 Khul khi mail dai ngal-aq neq, “Ngal aivq nail phail khaoq phaildaoq bhai taivq-ail
         ya thoiq tsi khi ngaol-aoq, ngaq nail nal goel niil meeq lai naol” dai, aivq bhai
         aivq ge nail ngaol. 22 Yeiqsul haoq naol naolkovq kovq daiq-u phao, aivq bhai moel khi, “Yaq miq-ol, nee
         ma ivq dao dai, aol yaoq. Naol ngaq bhai nee ma thaq tsaol nail ngel-i mail, meeq
         lai-aoq nail ngaol” dai, ge bhiq-a nail ngaol. Aq-u nee mail aivq meeq lai-a nail
         ngaol.23 A bhai nee ngal-aq, Yeiqsul uq huq thaoq nail il khaol bhai hel daiq nail aq ivq gaq
         nail il khaol bhai ail kev-u phao, bhaoqlao jiiv nail tsaol-aq khi mail, tsaol-aq
         mao dai suq saq thail thaiq nail bhai ya moel-a nail ngaol. 24 Aq-u phao, Yeiqsul aq yu juq bhai ge bhiq-a nail: “Dov ail yaoq. Yaq miq niil gaq
         sil-a nail maq ngel ail. Iq thaiq kov-ai thaq nail niil” dai, ge bhiq-u phao, aq yu
         juq Yeiqsul bhai hel sil nail ngaol. 25 Thail hai ngaol-aoq, tsaol-aq al juq bhai bhi dov ail gil khi, Yeiqsul aol lai-a nail
         ngaol. Aivq yaq miq al gaq nail aq lavq bhai nieivq thaiq-u phao, yaq miq al gaq thul
         lal-a nail ngaol. 26 Ganl al mil khaoq khaoq lao gaiq doi ail-a nail ngaol.Maivpeivq nvq gaq maiv neev moel nia lal-a nail ganl27 Yeiqsul jaol duq al dao nee iq moeq phao gaoq ail-u phao, maivpeivq nvq gaq aivq nail
         haoq nao tsao the tsao the ail, “Daq bhil nail Yaqyov-ol. Nv-nvq gaq bhai gaoq haq
         gaiq-a lavq yaoq” dai, mailma ail gul nail ngaol.28 Yeiqsul il khaol lavq khoel bhai aol lai-u phao, maivpeivq al nvq gaq Yeiqsul jaol
         nail bha lal-a nail ngaol. “Nul nq nvq gaq bhai ngal lav meeq bhiq nia nail ngaol
         dai, nul nq nvq gaq nee ma thaq tsaol naol laiq” dai, Yeiqsul aq yu nvq gaq bhai naldaiq-u
         phao, “Nee ma thaq tsaol naol, Heeqphaq-ol” dai, ge kovq bhiq-a nail ngaol.29 Aq-u phao, Yeiqsul aq yu nvq gaq nail maiv neev bhai thoiq tsi khi, “Nul nq nvq gaq
         nee ma thaq tsaol nail khe-ai, nul nq nvq gaq nail haq bhoil pevq lal dei-eiq” dai,
         ge bhiq-a nail ngaol. 30 A bhai nee ngal-aq, aq yu nvq gaq maiv neev moel nia lal-a nail ngaol. “Ganl niil
         teevq gaq bhai iq sanl maq bhi heeq nia dai yaol phaol yaoq” dai, Yeiqsul aq yu nvq
         gaq bhai daoq bhiq-a nail ngaol. 31 Thail hai ngaol-aoq, aq yu nvq gaq dov ail khi, aq yu nvq gaq bhaq da nee, Yeiqsul
         nail ganl, mil khaoq khaoq lao gaiq doi ail-a nail ngaol.Yaqjaoq teevq gaq daoq ge nia lal-a nail ganl32 Maiv neev moel nia lal-a nail al nvq gaq dov ail teevq thaiq, neivq aol nail yaq jaoq
         teevq gaq bhai, yu Yeiqsul jaol nail bha hel lavq-a nail ngaol. 33 A bhai nee ngal-aq, Yeiqsul neivq al maol bhai the dov bhiq gaq-u phao, yaq jaoq al
         gaq teevq pov taivq-ail daoq ge nia lal-a nail ngaol. Aq-u phao, tsaol-aq munl munl
         ma al juq noeq-u maq dov dai, pevq ail khi, “Il saq leiq lal nail tsaol-aq nail lavq
         khoel niail hai nl nia nail phaq teevq thal-iq maq moel daiq haq-al” dai, ge nail
         ngaol.34 Thail hai ngaol-aoq, “Yeiqsul neq, neivq heeqphaq nail bhaq aoq bhai juq juq ail,
         neivq bhai the dov nail niil” dai, Phaq liqsail juq ge nail ngaol.Yeiqsul tsaol-aq munl munl ma juq bhai gaoq haq nail ganl35 Aq-u phao, meenq doi jul gu doi dai, Yeiqsul ail khi, uq huq thaoq nail il khaol juq
         bhai daoq cavq daoq cov cov ail-a nail ngaol. Nqtavq Milkhaoq nail ganl lavq khiq
         tsail nail geeq laoq daoq cavq khi, nal nail goel nail yaoq phaq yaoq-ao nee bhai
         lav meeq bhiq-a nail ngaol. 36 Aivq tsaol-aq munl munl ma juq bhai ya moel-u phao, aq yu juq bhai gaoq haq nail ngaol.
         Khul khi mail dai ngal-aq, aq yu juq neq, hel daiq phail nail gaq maq jaol nail yaol
         khe-ai, khaoqlaol nail lavq khoel nee gaq bhaq dee dee nail ngaol. 37 Aq-u phao, Yeiqsul aivq nail yaqlaol juq bhai ge bhiq-a nail: “Gov gaiq mao lal thaq
         nail mao dai jiav khi ngaol-aoq, gaiq nail tsaol-aq mi cil teevq-eel ngaol. 38 Al heel ngel-i mail, ‘Naoq nail gov govyal bhai gov gaiq nail tsaol-aq mao dai bhi
         lee yaoq’ dai, gov nail ilheel gaq bhai geeq laoq hal yaoq” dai, ge bhiq-a nail ngaol.
         
            
               	Khaq ma hevq nail gaq Yeiqsul bhai ge nail ngaol.

               	Maodai daol haq neq, bov lal nail ullul teevq phaq pevq nail ngaol.

Yeiqsul gaq khoel tsel-nvq gaq bhai tsel dov-a nail ganl101 A bhai nee ngal-aq, Yeiqsul aivq nail yaqlaol tsel-nvq gaq bhai khul khi, neivq aq
         cavq juq bhai the dov nia dai maq khaiq, nal nail goel nail yaoq phaq yaoq-ao nee
         mail lav meeq bhiq nia dai maq khaiq, aq yu juq bhai bhaq aoq bivq-a nail ngaol.2 Gaq khoel tsel-nvq gaq nail aq mil neq, niail hai ngaol: Iq moeq il moeq khe gaq neq,
         Bheiqtuvluv dai khul nail Silmoq khi mail, aivq nail jaq bheq Aqdaiqlaiq, Seiqbheiqdail
         nail yaq yov Yaq kov khi mail aivq nail jaq bheq Yaolhaq, 3 Pillilpuv khi mail Bhaqthaollaq mail, Tholmav khi mail khaon tavq nail Maqthaiq, Aqlaqphail
         nail yaq yov Yaq kov khi mail Taqdail, 4 Khaq naq nil nail munl+ bhai tavq nail Silmoq khi mail Yeiqsul bhai yu nail aq lavq lavq khoel bhai av bhiq-a
         nail Yul dav Ilsaqgaq liqoq niil juq ngaol.Yeiqsul gaq khoel tsel-nvq gaq bhai khoel gai aivq-a nail ganl5 Yeiqsul gaq khoel al tsel-nvq gaq bhai daoq niail hai bivq khi, khoel gai aivq-a nail
         ngaol:“Nul juq yu nail jeq-e jaq-a jaol nail bha thaq ail. Saq maqliv tsaol-aq nail meenq
         juq bhai iq sanl thaq ail. 6 Il saq leiq lal nail jeq-e jaq-a nail lavq khoel khe peivq ail-a nail yaol juq jaol
         nail bha ail yaoq. 7 Nul juq ail thail thaiq-u phao, ‘Nqtavq Milkhaoq kev lee aiq nail ngaol’ dai, cavq
         bhiq yaoq. 8 Nal nail tsaol-aq bhai lav meeq bhiq yaoq. Sil-a nail tsaol-aq bhai gaoq bhi doevq
         kovq lal yaoq. Niaoqbhaoq daol nail tsaol-aq bhai, bhi meeq bhi haol lal yaoq. Neivq
         aol nail tsaol-aq juq bhai the dov bhiq yaoq. Nul juq aq nieivq ail ya-a nail khe-ai,
         yu bhai iq sanl aq nieivq ail bivq yaoq.9 Nul juq nail jiovqpavq bhai, phul heel khi mail giq heel thaq oil bhoel aivq. 10 Gailphail nail haq bhoil phalthaoq thaq hal aivq. Phailkhaoq teevq keiv, saiqnaov
         teevq gu khi mail joiqniovq teevq khaoq taivq-ail bal aivq yaoq. Khul khi mail dai
         ngal-aq, ganl nl nail tsaol-aq juq neq, jaqjaq daoldaol ya nail geel-nvq nail ngaol.11 Nul juq meenq teevq meenq ga nav bhai ail kev-u phao maq khaiq, jul gu teevq gu ga
         nav bhai ail kev-u phao maq khaiq, nul juq bhai hav bhoel movq nail tsaol-aq bhai
         hal pov moel khi, a bhai khal jaol-u kev dai, tsaol-aq al gaq nail il khaol bhai jaol
         yaoq. 12 Ilkhaol teevq il bhai nul juq aol lai-u phao, ‘Neesal-ovq dei-eiq’ dai, geeq laoq
         bivq yaoq. 13 Ilkhaol al il geel-nvq haq neq, nul juq nail nee sal ovq nail phaq a bhai bhi jiav
         ail ceevq yaoq. Thail hai ngaol-aoq, maq geel-nvq haq neq, nul juq nail nee sal ovq
         nail phaq, nul juq jaol nail bha bhi kovq lee nail ngaol. 14 A bhai khe jaol nail tsaol-aq juq, nul juq bhai maq hav ail, nul juq nail daoq maq
         naldaiq haq neq, il khaol al il nee maq khaiq, meenq al meenq nail lavq khoel nee
         maq khaiq nul juq dov ail-u phao, aq khil pavq uvq khe khaq lail naoq khal ail ceevq
         yaoq. 15 Ngal nul juq bhai mal dil dai, ge lavq bhel. Yal khaq dal-u n gaol, meenq al meenq
         neq, Saoldoq meenq khi mail Gaolmaollav meenq nee maq tsil ya daq nail ngaol” dai,
         ge bhiq-a nail ngaol.Khoeq nail jiovq nail phaq bhai ya daq nail ganl16 Yeiqsul gaoq ge nail: “Hel daiq dei-eiq. Oelnel nail munl lavq khoel yaol bhai phaiq
         bhoel gai aivq nail khe-ai, ngal nul juq bhai mil tsaq yaq nail lavq khoel bhai khoel
         gai aivq naol. Al heel ngel-i mail, eel lel khe-ai aq geel geel khi, khaoqkhoiq khe-ai,
         yu bhai maq thoiq maq tsi dai, jaol yaoq.17 Aq meeq-ai yaol phaol yaoq. Khul khi mail dai ngal-aq neq, nul juq bhai pheethaiq
         khi, yal khaq dal duq bhai hel aivq lavq nail tsaol-aq jaol nail ngaol. Aq yu juq
         nail uq huq thaoq nail il khaol juq nail lavq khoel bhai nul juq bhai deeq lavq nail
         ngaol. 18 Nul juq ngal bhaq da nee, uv thaiq nail juq khi mail heeqphaq juq nail siv tavq bhai
         yu hel aivq lavq nail ngaol. Aq yu juq nail siv tavq bhai khi yu nail jeq-e jaq-a
         nail siv tavq bhai nul juq ngaq nail ganl sal khil ya khanq bhiq nail ngaol. 19 Yu nul juq bhai yal khaq bhi dal nail dai khi, av bhiq-u phao, nul juq khal hai ya
         ge ya thail nail meeq dai, khaoq thaq laol. Yanq al yanq nail lavq khoel bhai nul
         juq khal hai ya ge ya thail nail dai, ge lavq nail ngaol. 20 Khul khi mail dai ngal-aq, nul juq-i mail ya ge ya thail nail daoq juq neq, nul juq
         nail daoq maq ngel ail. Nul juq nail Aq bhu nail Aqhaqlal nul juq nail lavq khoel
         bhai jaol khi, ge nail daoq pevq nail ngaol.21 Aq-u phao, yovq gavq nail mail nail nail gaiq laq bhai teevq gaq nee teevq gaq sil
         dai, av bhiq nail ngaol. Aq bhu juq iq sanl yovq gavq nail yaq sil dai, av bhiq nail
         ngaol. Yaq miq yaq yov juq iq sanl yovq gavq nail aq bhu aq ma bhai pheeq khi bhi
         deeq heivq nail ngaol. 22 Ngaq nail aq mil bhaq da nee, tsaol-aq iq sanl mail nul juq bhai nee jiav jiav lal
         nail ngaol. Thail hai ngaol-aoq, daoq loi loi lai-u kev dai, ivq nail tsaol-aq neq,
         hevq kovq nail phaq ya nail ngaol. 23 Meenq teevq meenq nail lavq khoel yu nul juq bhai khoeq lal jiovq lal haq neq, yaoq
         meenq yaoq bhai tsaol aivq yaoq. Nul juq Il saq leiq lal nail meenq bhai maq tsao
         doi-u nee mail, Tsaol-aq nail Yaqyov lee kev nail ngaol.24 Yaqlaol neq, yovq gavq nail saqlaq nee maq tsil maq eeq ail. Yaqkav iq sanl, yovq
         gavq nail ilheel nee maq tsil maq eeq ail. 25 Al heel ngel-i mail, Yaqlaol neq, yovq gavq nail saqlaq khe-ai eeq kev lai nia haq
         neq, nee khaol sil nail tsaq nail ngaol. Yaqkav iq sanl yovq gavq nail ilheel khe-ai
         eeq kev lai haq neq, nee khaol sil nail, tsaq nail ngaol. Aq yu juq ilheel gaq bhai
         neivq heeqphaq Bheiqsaq bhullav dai khul haq neq, aivq nail miqsaol yaq juq bhai neq,
         a dai nee maq tsil gaoq khul nail ngaol” dai, ge bhiq-a nail ngaol.Khaq sil gaq bhai gee sil nail tsaq nail-aiq26 Yeiqsul gaoq ge nail: “Al heel ngel-i mail, aq yu juq bhai thaq gee sil. Khal deeq
         pheeq-ai thaq nail yaoq phaq yaoq-ao nee phao daiq lavq nail ngaol. Khal oil uvq-ai
         thaq nail yaoq phaq yaoq-ao nee bhai iq sanl heeq kivq duq lal nail ngaol. 27 Ngaq-i mail nul juq bhai aq nav nail lavq khoel bhai ge bhiq-a nail daoq juq, aq bhaq
         bhaq nail bhai ge bhiq yaoq. Ngaq-i mail nul juq bhai khoiq thail bhiq-a nail daoq
         juq, khaol poiv bha dav lai khi mailma ail gul gaiq bhiq yaoq. 28 Aqmaol bhai heivq nia khi ngaol-aoq, aq haq lal bhai maq heivq nia nail tsaol-aq juq
         bhai thaq gee sil. Aqhaqlal bhai iq sanl aq maol bhai iq sanl, daqovq laoma eeltsul
         nail lavq khoel bhai lav cov nia nail Miqyail bhai gee sil yaoq. 29 Jaltsil nvq maol bhai phul teevq bhaiq nee gaoq nail maq ngel laiq. Thail hai ngaol-aoq,
         nul juq nail Aq bhu Miqyail nee ma maq tsaq haq neq, teevq maol iq sanl mil tsaq bhai
         maq ga heivq lee ail. 30 Aivq nul juq nail uq huq tsail kheel iq sanl bhai gedaiq gil-ai thaq nail ngaol. 31 Al heel ngel-i mail, thaq gee sil. Nul juq neq, jaltsil mao dai mao nee maq tsil phoiq
         jaiq nail ngaol” dai, ge bhiq-a nail ngaol.“Ngal Yeiqsul nail yaqlaol ngaol” dai, ge dov nail ganl32 Yeiqsul gaoq ge nail: “ ‘Ngal Yeiqsul nail yaqlaol ngaol’ dai, tsaol-aq nail siv tavq
         bhai ge dov nail khul gaq bhai maq khaiq, ‘Thoil gaq neq, ngaq nail yaqlaol ngaol’
         dai, nq tavq kov tavq bhai jaol nail ngaq nail Aq bhu nail siv tavq bhai ngal ge dov
         naol. 33 Thail hai ngaol-aoq, ‘Ngal Yeiqsul nail yaqlaol maq ngel’ dai, tsaol-aq nail siv tavq
         bhai jil ha nail khul gaq maq khaiq, ‘Thoil gaq ngaq nail yaqlaol maq ngel ail’ dai,
         nq tavq kov tavq bhai jaol nail, ngaq nail Aq bhu nail siv tavq bhai, ngal jil ha
         naol” dai, ge bhiq-a nail ngaol.Bhi tsaq bhi jil lee-a nail maq ngel34 Yeiqsul gaoq ge nail: “Ngal mil tsaq bhai bhi tsaq bhi jil lee thaq nail niil dai,
         thaq noeq. Bhi tsaq bhi jil lai nail dai khi, ngal lee-a nail maq ngel. Ngal thao
         ma bavq khi lee-a nail ngaol. 35 Aq bhu khi mail yaq yov, yaq miq khi mail aq ma, khiqma khi mail aq ma, teevq gaq
         teevq dao bhi gaoq bhi gail nail dai khi, ngal lee-a nail ngaol. 36 Yovq gavq nail ildaoq lavq khoel bhai jaol nail tsaol-aq juq, yovq gavq bhai nee jiav
         jiav nail tsaol-aq pevq lal nail ngaol.37 Ngaq bhai gaiq-a nail nee maq tsil yovq gavq nail aq bhu aq ma bhai gaiq-a jaiq nail
         gaq neq, ngaq nail yaqlaol jiovq nail maq geel-nvq ail. Ngaq bhai gaiq-a nail nee
         maq tsil yovq gavq nail yaq miq yaq yov bhai gaiq-a jaiq nail gaq iq sanl, ngaq nail
         yaqlaol jiovq nail maq geel-nvq ail. 38 Yovq gavq nail lavqyavq yovq gavq bavq khi ngaq nail haoq nao maq tsao thel lavq nail
         gaq neq, ngaq nail yaqlaol jiovq nail maq geel-nvq ail. 39 Yovq gavq nail doevq nail phaq ya dai hal pov nail gaq neq, doevq nail phaq sunq ail
         nail ngaol. Thail hai ngaol-aoq, ngaq nail haq bhoil yovq gavq nail doevq nail phaq
         bhi sunq ail nail gaq neq, doevq nail phaq ya nail ngaol” dai, ge bhiq-a nail ngaol.Geeq laoq ya nail ganl40 Yeiqsul gaoq ge nail: “Nul juq bhai khal hav nail tsaol-aq ngaq bhai hav-a nail ngaol.
         Ngaq bhai hav-a nail tsaol-aq, ngaq bhai khoel-ai leevq-a nail gaq bhai hav-a nail
         ngaol. 41 Tsaol-aq teevq gaq Miqyail nail haq bhoil gedan nail gaq pevq nail ngel-i mail, yu
         aivq bhai hav haq neq, hav-a nail gaq iq sanl, Miqyail nail haq bhoil gedan nail gaq
         khe-ai, geeq laoq ya nail ngaol. Tsaol-aq teevq gaq tsaq nail daol nail ngel-i mail,
         yu aivq bhai hav haq neq, hav-a nail gaq iq sanl, tsaq nail daol nail al gaq khe-ai,
         geeq laoq ya nail ngaol. 42 Yu nee maq tsil theq jaiq nail, ngaq nail yaqlaol bhai ul cuvq eelcoevq teevq khaoq
         anq taivq-ail bhi daol-a nail khul gaq maq khaiq, tsaol-aq al gaq nail geeq laoq teevq
         thal-iq maq peivq ail nia ail dai, ngal nul juq bhai mal dil dai, ge nail ngaol” dai,
         Yeiqsul ge bhiq-a nail ngaol.
         
            
               	Khaq naq nil dai khul nail neq, Lolmav tsaol-aq uv thaiq nail kov-u neq, yovq gavq
                     nail jeq-e jaq-a ya jel ail nail haq bhoil, sil nail bhai kev dai, genl dev nail nee
                     ma aol nail yuldav jeq-e jaq-a nail munl teevq mul pevq nail ngaol.

Yaolhaq aivq nail yaqlaol juq bhai Yeiqsul jaol nail bha khoel gai aivq-a nail ganl111 Yeiqsul aivq nail yaqlaol tsel-nvq gaq bhai cavq bhiq cov bhiq gaq-u phao, aq jail
         bhai jiav nail meenq juq bhai, cavq bhiq cov bhiq khi daoq cavq cavq ail nail haq
         bhoil a bhai nee dov ail-a nail ngaol.2 Khali nl thail hal thail thaiq nail ganl juq bhai, thaonq bhai aol nail ul cuvq saol
         bhiq nail Yaolhaq ya gaiq-u phao, aivq nail yaqlaol juq bhai Khali jaol nail bha khoel
         gai aivq-a nail ngaol. 3 Aq yu juq neq Yeiqsul bhai: “Lee naol dai, ge nail gaq naol ngaol laiq. Maq ngel haq
         neq, nv juq yaoq gaq yaoq bhai ya noeq thunq-ai haq nail laiq” dai, naldaiq bhiq-a
         nail ngaol.4 Yeiqsul aq yu juq bhai ge bhiq-a nail: “Nul juq-i mail khal ya gaiq khal ya moel thail
         thaiq nail juq, Yaolhaq bhai ge bhiq ail yaoq. 5 Maivpeivq juq maiv neev moel nia lal-a nail ngaol. Aq khil khil khoi juq tsao nia
         lal-a nail ngaol. Niaoqbhaoq daol nail juq meeq lal haol lal-a nail ngaol. Naqthaoq
         juq gaiq nia lal-a nail ngaol. Sil-a nail juq gaoq doevq kovq lal-a nail ngaol. Haq
         nail aoq nail juq neq, lavq khiq tsail nail geeq laoq daoq ya gaiq-a nail ngaol. 6 Ngal bhaq da nee, nee ma maq cov nail gaq neq, geeq laoq eeq nail ngaol” dai, ge bhiq-a
         nail ngaol.Yeiqsul Yaolhaq nail ganl sal khil khanq nail ganl7 Yaolhaq-i mail khoel-ai leevq-a nail juq kovq ail jel-u phao, Yeiqsul Yaolhaq nail
         ganl, tsaol-aq munl munl ma juq bhai ge bhiq-a nail: “Nul juq khul bhai hel daiq ail
         nail dai khi mail, haq tsoiq haq yal bhai ail-a nail-aiq. Lil moel bhoe nail ngel-i
         mail, dao thail thaiq nail lunl aqkhaoq bhai hel daiq ail-a nail laiq. 8 Maq ngel haq neq, khul bhai hel daiq ail-a nail-aiq. Mao ail meeq nail aq gaq aq doi
         doi-nq thaq nail gaq bhai hel daiq ail-a nail laiq. Maq ngel. Mao ail meeq nail aq
         gaq aq doi doi-nq thaq nail gaq neq, heeqphaq nail jaol duq bhai jaol nail ngaol.
         9 Maq ngel haq neq, khul bhai hel daiq ail-a nail-aiq. Miqyail nail haq bhoil gedan
         nail gaq bhai laiq. Ngel naol. Miqyail nail haq bhoil gedan nail gaq bhai hel daiq
         ail-a nail ngaol. Aivq neq, Miqyail nail haq bhoil gedan nail juq nee maq tsil eeq
         jaiq nail gaq ngaol dai, ngal nul juq bhai ge lavq bhel.10 ‘Naoq nail iq moeq neenaoq nail haq bhoilgail khaol bhi lavdaol ail nail dai khi,ngaq nail gaq khoelnaoq nail iq moeq nee mailngal khoel gai aivq naol’ dai,Jalliq lavq khoel bhai gevq-ai thaq nail al gaq neq, Yaolhaq bhai ge nail ngaol.11 Ngal nul juq bhai mal dil dai, ge lavq bhel. Yaq mai-aq nail ovq mav lavq khoel nee
         khal doevq lee-a nail tsaol-aq juq nail lavq khoel ul cuvq saol bhiq nail Yaolhaq
         nee maq tsil eeq nail gaq teevq gaq iq sanl maq jaol ail. Thail hai ngaol-aoq, Nqtavq
         Milkhaoq nail lavq khoel nil jaiq nail gaq neq, aivq nee maq tsil eeq jaiq nail ngaol.
         12 Ul cuvq saol bhiq nail Yaolhaq dov lee-a nail yanq nee mail yanq gaol kev dai, Nqtavq
         Milkhaoq neq, aq doil nl bhiq-a nail mee nia phaq bhai daq jel lavq-a nail ngaol.
         Haq eiv nail tsaol-aq juq mil khaoq al khaoq bhai genl dev gaq nail dai khi, lai jai
         nail ngaol. 13 Khul khi mail dai ngal-aq neq, Miqyail nail haq bhoil gedan nail juq iq sanl maq khaiq,
         Maol seiq nail aol daoq kovq daoq lavq khoel bhai maq khaiq, Yaolhaq nail yeel bhai
         kev dai, Nqtavq Milkhaoq nail ganl ge khal thail khal leevq-a nail ngaol. 14 Nul juq naldaiq movq haq neq, lee naol dai, ge-ai thaq nail Eillilya neq, Yaolhaq
         ngaol. 15 Naqkhaol khal covq nail tsaol-aq juq naldaiq yaoq.16 Niil yeel khe tsaol-aq juq neq, khul phaq nee tsiq ceiv daiq heeq meeq. Aq yu juq
         neq, jul gu leiv keiv bhai aoltavq tavq nail yaq noil juq, teevq gaq nee teevq gaq
         gul tsaoq pheel jaq nail khe-ai, dul nail ngaol. 17 ‘Nul juq nail haq bhoil nv juq laiqgaiq jiiv khi ngaol-aoq, nul juq bhoeloe maq nioi
         ail. Nv juq nioil khaoq khaoq khi ngaol-aoq, nul juq maq nioil ail’ dai, yaq noil
         juq gul tsaoq pheel jaq nail ngaol. 18 Khul khi mail dai ngal-aq neq, Yaolhaq lee-u phao, aoq maq jaq nail nee ovq tavq,
         aq heeq tsil ju nail ul lul maq daol nail ngel-i mail, ‘Aivq neq, neivq aol nail tsaol-aq
         niil’ dai, nul juq ge nail ngaol. 19 Tsaol-aq nail Yaqyov lee-u phao neq, jaq nail daol nail ngel-i mail, ‘Tsaol-aq niil
         gaq neq, al jaiq jaq jel nail tsaol-aq, aq heeq tsil ju nail ul lul al jaiq ail daol
         jel nail tsaol-aq, khaon tavq nail tsaol-aq khi mail oeq bal yaq juq nee mail aq tsaoq
         tsaoq nail tsaol-aq niil’ dai, nul juq ge nail ngaol. Thail hai ngaol-aoq, Miqyail
         nail nee noeq nee kha neq, tsaq nail daol nail ngaol dai, aivq nail ganl bhaq da nee
         yu ya heeq ya moel nail ngaol” dai, Yeiqsul aq yu juq bhai ge bhiq-a nail ngaol.Oeq bal maq noeq pov nail meenq juq neq, geeq laoq aq doil ya nail ngaol20 Aq-u phao, aivq-i mail bhaq aoq eeq dee dee nail ganl nl daiq bhiq-a nail meenq juq,
         yovq gavq nail oeq bal yovq gavq maq noeq pov nail ngel-i mail, Yeiqsul aq yu juq
         bhai niail hai khaq bhiq-a nail ngaol: 21 “Khaollaqseiq meenq bhai jaol nail tsaol-aq juq-ol, nul juq geeq laoq aq doil ya nail
         ngaol. Bheiqjeildaq meenq bhai jaol nail tsaol-aq juq-ol, nul juq iq sanl geeq laoq
         aq doil ya nail ngaol. Khul khi mail dai ngal-aq neq, nul juq nail lavq khoel bhai
         nl-a hal-a nail bhaq aoq eeq dee dee nail juq, Dullu meenq khi mail Sildoq meenq lavq
         khoel bhai nl-a nail kheel nul neq, aq yu juq aq-u nee mail daq iq doi khi, civqbhaol
         bhai jaol deel khi civqbhaol laltsal haiq dav haiq dav ail, oeq bal noeq pov nail
         ngaol. 22 Ngal nul juq bhai ge lavq bhel. Yal khaq dal-u n gaol, nul juq Dullu meenq khi mail
         Sildoq meenq nee maq tsil ya daq nail ngaol. 23 Gaqbheiqneiqoq meenq bhai jaol nail tsaol-aq juq-ol, Miqyail nul juq bhai nq tavq
         bha tsiqdav kev lavq naol dai, noeq nail laiq. Maq ngel ail. Nul juq bhai sil nail
         mil khaoq nail daoq thaoq bha liv bhoel lavq nail ngaol. Khul khi mail dai ngal-aq
         neq, nul juq nail lavq khoel bhai nl-a hal-a nail bhaq aoq eeq dee dee nail juq Saoldoq
         meenq lavq khoel bhai nl-a nail kheel nul neq, meenq al meenq yanq gaol kev dai maq
         cov ail dai, jiav nail ngaol. 24 Ngal nul juq bhai mal dil dai, ge lavq bhel. Yal khaq dal-u n gaol, nul juq Saoldoq
         meenq nee maq tsil ya daq nail ngaol” dai, ge bhiq-a nail ngaol.Gaq naq bhi naq naol25 Aq-u phao, Yeiqsul ge nail: “Nq tavq khi mail mil tsaq bhai uv thaiq nail Aq bhu-ol.
         Nee noeq nee kha aol nail tsaol-aq khi aq geel geel nail tsaol-aq bhai naol ganl niil
         juq oil tsail-ai thaq khi, yaq noil khe-ai nee ma thaq nia nail juq bhai phao daiq
         bhiq-a nail ngel-i mail, ngal naoq bhai tsiq eeq naol. 26 Aq bhu-ol, al hai pevq lal-a nail bhai naol nee ma tsaq nail ngaol. 27 Yaoq phaq yaoq-ao nee ngaq nail Aq bhu ngaq bhai av gil lavq-a nail ngaol. Aq bhu
         Miqyail maq ngel nail neq, Yaqyov bhai, teevq gaq iq sanl maq heeq nia ail. Yaqyov
         khi mail Yaqyov-i mail phao daiq bhiq movq nail tsaol-aq maq ngel nail neq, Aq bhu
         Miqyail bhai, teevq gaq iq sanl maq heeq nia ail” dai, ge bhiq-a nail ngaol.28 Yeiqsul gaoq ge nail: “Yalkav aq liq phi khi gaq doil doil nail tsaol-aq iq sanl mail
         ngal jaol nail bha lal yaoq. Ngal nul juq bhai gaq naq bhi naq naol. 29 Ngaq nail kavbavq bavq khi ngaq bhai saol oil yaoq. Ngal neq, nee ma thaqtheq nail
         lavq khoel nee nuq nee beiv aol khi, nul juq bhai nee sal bhi ya naol. 30 Khul khi mail dai ngal-aq neq, ngaq nail kavbavq neq, bavq meeq khi, ngaq nail yal
         kav iq sanl aqphai ngaol” dai, ge bhiq-a nail ngaol.

Jaol n n gaol yaqlaol juq gov gov nail cev jaq-a nail ganl121 Aq-u phao, Yeiqsul jaol n n gaol gov gov yal bhai ail pav-a nail ngaol. Aivq nail
         yaqlaol juq aoq moevq lal bhiq khi, gov gov nail cev+ jaq-a nail ngaol. 2 Phaq liqsail juq al bhai ya moel-u phao, “Hel daiq, jaol n n gaol maq nl khaoq nail
         phaq naoq nail yaqlaol juq nl thail thaiq-il thoq” dai, Yeiqsul bhai ge bhiq-a nail
         ngaol.3 Yeiqsul ge kovq bhiq-a nail: “Daq bhil khi mail aivq nail aq tsaoq juq aoq moevq lal-u
         phao, khal hai khi-a nail bhai, nul juq maq ge daiq haq-al laiq. 4 Aivq Miqyail nail il khaol bhai aol lai khi, Phil ma Philyaq juq maq ngel nail neq,
         teevq gaq iq sanl maq jaq khaoq nail Miqyail bhai laol bhiq-ai thaq nail khaq mul
         oil jaq khi, aivq nail aq tsaoq juq bhai iq sanl bhi jaq-a nail ngaol. 5 Al ovq tavq, Phil ma juq jaol n n gaol uq huq thaoq nail il khaol il ma lavq khoel
         bhai ganl nl khi jaol n nail aol nl laiq khi ngaol-aoq, aq yu juq nail kov tavq bhai
         oeq bal maq kev lee-a nail bhai, aol daoq kovq daoq lavq khoel bhai maq ge daiq haq-al
         laiq. 6 Ngal nul juq bhai mal dil dai, ge lavq bhel. Uq huq thaoq nail il khaol il ma nee
         maq tsil eeq nail gaq, niai jaol nail ngaol. 7 ‘Ngal laol bhiq nail phaq bhai oil movq nail maq ngel. Ngal gaoq haq gaiq-a nail phaq
         bhai oil movq nail ngaol’ dai, gevq-ai thaq nail daoq al daoq bhai nul juq heeq nia
         lao-aol kheel nul neq, oeq bal maq aol nail tsaol-aq bhai, nul juq oeq bal maq thaq
         ail. 8 Khul khi mail dai ngal-aq, Tsaol-aq nail Yaqyov neq, jaol n n gaol bhai iq sanl uv
         thaiq nail Heeqphaq ngaol” dai, ge bhiq-a nail ngaol.Aq lavq teevq phao sil thaq nail teevq gaq nail ganl9 Yeiqsul a bhai nee dov ail khi, al nail aq jail bhai jiav nail Yul dav nail tsaol-aq
         nail uq huq thaoq nail il khaol bhai aol lai-a nail ngaol. 10 A bhai aq lavq teevq phao sil thaq nail teevq gaq jaol nail ngaol. Phaq liqsail juq
         Yeiqsul nail kov tavq bhai oeq bal thaq movq-ai bhiq-a nail ngel-i mail, “Jaol n n
         gaol yu nail nal goel bhai lav meeq bhiq nail tsaq naol laiq” dai, Yeiqsul bhai naldaiq
         bhiq-a nail ngaol.11 Yeiqsul aq yu juq bhai ge kovq bhiq-a nail: “Nul juq nail lavq khoel bhai tsaol-aq
         teevq gaq ga nav aivq yaol teevq maol jaol n n gaol khaq duq bhai ga bhoel ail haq
         neq, maq nieivq dov bhiq nail khaq sil gaq jaol nail-aiq. 12 Tsaol-aq neq, yaol nee maq tsil phoiq jaiq nail maq ngel ail laiq. Al heel ngel-i
         mail, jaol n n gaol aq meeq phaq nl nail neq, nl khaoq naol” dai, ge bhiq-a nail ngaol.13 A bhai nee ngal-aq, Yeiqsul tsaol-aq al gaq bhai, “Naoq nail aq lavq gaoltsaoq yaoq”
         dai, ge bhiq-a nail ngaol. Tsaol-aq al gaq gaoltsaoq-u phao, aq lavq yaoq phao yaoq
         khe-ai, meeq lal-a nail ngaol. 14 Aq-u phao, Phaq liqsail juq uq huq thaoq nail il khaol nee dov ail khi, khal hai khi
         Yeiqsul bhai ya heivq heeq dai, maoq bhaoq nl pheel jaq ail-a nail ngaol.Miqyail-i mail tsel dov-a nail yaq kav15 Phaq liqsail juq aivq bhai heivq nail dai, maoq bhaoq nl nail ganl bhai Yeiqsul heeq
         nia-u phao, jaol duq al dao nee dov ail-a nail ngaol. Tsaol-aq mao dai aivq nail haoq
         nao tsao thel aivq khi, Yeiqsul aq yu juq iq sanl nail nal goel bhai bhi meeq lai-a
         nail ngaol. 16 Thail hai ngaol-aoq, “Ngaq nail ganl yu bhai thaq ge bhiq dei-eiq” dai, Yeiqsul aq
         yu juq bhai daoq bivq-a nail ngaol. 17 Ganl niil neq, Miqyail nail haq bhoil gedan nail Ilsaq yal-i mail ge-ai thaq nail
         daoq bhi bhee lal-a nail ngaol. Aivq niail hai ge-ai thaq nail ngaol:18 “Miqyail ge nail:‘Ngaq-i mailtsel dov-ai thaq nailyaq kav bhai hel daiq yaoq.Ngal aivq bhainee khaol sil khi gaiq-adee dee nail ngaol.Ngal ngaq nail Aqhaqlalaivq nee bhi jaol lee khi,tsaq nail daol nailtsaol-aq khal hai khipevq lal nail ganljeq-e jaq-a iq sanl bhai,aivq ge daiqbhiq nail ngaol.19 Aivq neq,khaq pheel jaq nailphaq maq khaiq,gul gul ail ge nailphaq maq khaiq,maq nl ail.Gailphail lail ma bhaiaivq aq thel gul khige nail daoq bhaiteevq gaq iq sanlmaq ya gaiq daiq ail.20 Tsaq nail daol nail phaqmaq gaq lai-u kev dai,maq khoi ceiv ail dai,ga tseq naillunl aqkhaoq bhaiaivq maq ngaoqkhoi bhiq ail.Miqkhoiq taivq-aildoi thail thaiq nailphal manq bhaiaivq maq lav miv ail.21 Jeq-e jaq-a iq sanl mailaivq bhai noeq thunqdee dee nail ngaol’ dai,ge-ai thaq ngaol” dai,ge bhiq-a nail ngaol.Yeiqsul khi mail Bheiqsaq bhullav nail ganl22 Aq-u phao, neivq aol lai-a nail ngel-i mail, daoq maq ge nia dai, maivpeivq peivq
         ail-a nail teevq gaq bhai, yu Yeiqsul jaol nail bha hel lavq-a nail ngaol. Yeiqsul
         tsaol-aq al gaq bhai lav meeq bhiq-u phao, daoq ge nia lal khi maiv neev moel nia
         lal-a nail ngaol. 23 Al hai pevq lal-a nail bhai, tsaol-aq iq sanl mail noeq-u maq dov dai pevq ail khi,
         “Tsaol-aq niil gaq neq, Daq bhil nail Yaqyov ngel lao thaq nail meeq” dai, aq yu juq
         nail gaiq laq bhai ge nail ngaol.24 Thail hai ngaol-aoq, Phaq liqsail juq ya gaiq-u phao, “Aivq neq, neivq heeqphaq Bheiqsaq
         bhullav nail bhaq aoq bhai juq juq ail, neivq bhai the dov nail niil” dai, ge nail
         ngaol. 25 Yeiqsul aq yu juq nail nee noeq bhai heeq nia nail ngel-i mail, niail hai ge bhiq-a
         nail ngaol: “Mil khaoq khul khaoq maq khaiq, yovq gavq nail gaiq laq bhai munl bhoilpav
         khi, maq tsaq maq jil lai haq neq, luq ail seil ail nail ngaol. Meenq maq khaiq, ildaoq
         maq khaiq, yovq gavq nail gaiq laq bhai munl bhoilpav khi, maq tsaq maq jil lai haq
         neq, mao dai maq ivq ail. 26 Al hai dul dai, neivq Saqdaq neq, aivq uv thaiq nail neivq juq bhai the dov haq neq,
         aivq bhai aivq lav pav nail ngaol. Al hai nl haq neq, aivq uv thaiq nail mil khaoq
         khal hai khi ivq nia nail-aiq. 27 Ngal Bheiqsaq bhullav nail bhaq aoq bhai juq juq ail, neivq bhai the dov nail ngel
         haq neq, nul juq nail tsaol-aq juq khaq sil gaq nail bhaq aoq bhai juq juq ail, neivq
         bhai the dov nail-aiq. Al heel ngel-i mail, nul juq ge nail maq tsaq ail dai, aq yu
         juq yal khaq dal lal nail ngaol. 28 Thail hai ngaol-aoq, ngal Miqyail nail Aqhaqlal nail bhaq aoq bhai juq juq ail, neivq
         bhai the dov nail ngel haq neq, Miqyail Milkhaoq nul juq jaol nail bha kev lee-aoq
         nail ngaol.29 Gaq mao ail kav nail gaq bhai iq moeq maq pheethaiq haq neq, teevq gaq iq sanl aivq
         nail il khaol bhai aol lai khi, aivq nail yal kav maq oil lai nia ail. Gaq mao ail
         kav nail al gaq bhai iq moeq pheethaiq haq neq, aivq nail il khaol bhai aol lai khi,
         aivq nail yal kav oil lai kivq nail ngaol.30 Ngal jaol nail phao maq jaol nail tsaol-aq neq, ngaq bhai nee jiav jiav nail phao
         jaol nail ngaol. Ngaq-ai nee maq gov jil nail tsaol-aq neq, gov ha nail tsaol-aq ngaol.
         31 Al heel ngel-i mail, ngal nul juq bhai mal dil dai, ge lavq bhel. Tsaol-aq yaq-i mail
         nl bheeq-a nail oeq bal iq sanl khi mail, khal ge movq ail ge-a nail yaoq phaq yaoq-ao
         nee, Miqyail oeq bal phaiq nia nail ngaol. Thail hai ngaol-aoq, Meeq nail Haol nail
         Aqhaqlal bhai khal ge movq ail ge nail phaq bhai oeq bal maq phaiq lavq ail. 32 Tsaol-aq nail Yaqyov bhai khal ge movq ail ge nail khul gaq nail oeq bal bhai maq
         khaiq, phaiq bhiq nail ngaol. Thail hai ngaol-aoq, Meeq nail Haol nail Aqhaqlal bhai
         khal ge movq ail ge nail khul gaq nail oeq bal bhai maq khaiq, yeel niil yeel nail
         lavq khoel bhai iq sanl, yaq hao khe yeel nail lavq khoel bhai iq sanl, maq phaiq
         bhiq ail” dai, ge bhiq-a nail ngaol.Aq bhaol khi mail aq heeq nail ganl33 Yeiqsul gaoq ge nail: “Aq bhaol aq meeq ngel haq neq, aq heeq iq sanl aq meeq ngaol.
         Aq bhaol maq meeq haq neq, aq heeq iq sanl maq meeq ail. Al heel ngel-i mail, aq heeq
         bhai hel daiq haq neq, aq bhaol bhai heeq lal nail ngaol. 34 Mao ail haq eiv nail eel lel khe-ai dul nail yaq juq-ol, nul juq haq eiv nail tsaol-aq
         ngel-i mail, daoq aq meeq khal hai khi ge nia heeq. Khul khi mail dai ngal-aq, nee
         ma lavq khoel bhai teevq bhee aol nail khe-ai, moeq thaoq ge dol lavq nail ngaol.
         35 Tsaol-aq aq meeq neq, yovq gavq nail aq meeq phaq oil bhoel nail aq duq nee mail,
         aq meeq phaq oil dol lavq nail ngaol. Haq eiv nail tsaol-aq neq, yovq gavq nail haq
         eiv nail phaq oil bhoel nail aq duq nee mail haq eiv nail phaq oil dol lavq nail ngaol.
         36 Ngal nul juq bhai ge lavq bhel. Tsaol-aq yaoq gaq yaoq-ao nee, yovq gavq-i mail ganl
         maq tsoiq nail daoq khal ge-ai thaq nail khe-ai, yal khaq dal-u n gaol Miqyail bhai
         ya ge daiq bhiq nail ngaol. 37 Khul khi mail dai ngal-aq, naol oeq bal aol nail laiq, maq aol nail laiq dai neq,
         naoq nail daoq bhai hel daiq khi yal khaq dal nail ngaol” dai, ge bhiq-a nail ngaol.Mao ail haq eiv nail yeel niil yeel khe tsaol-aq neq, bhi heeq bhi moel nail phaq
         hal nail ngaol38 Aq-u phao, aol daoq kovq daoq cavq nail cov nail juq khi mail Phaq liqsail teevq pav
         ga nav juq, “Saqlaq-ol, bhi heeq bhi moel nail phaq nv juq bhai nl daiq lavq-ai thoq”
         dai, Yeiqsul bhai ge bhiq-a nail ngaol.39 Yeiqsul aq yu juq bhai ge bhiq-a nail: “Mao ail haq eiv nail bheeq nail leel nail
         yeel niil yeel khe tsaol-aq neq, bhi heeq bhi moel nail phaq hal nail ngaol. Thail
         hai ngaol-aoq, Miqyail nail haq bhoil gedan nail Yaolnav nail bhi heeq bhi moel nail
         phaq maq ngel nail neq, yaoq phaq yaoq ngal nul juq bhai maq nl daiq bhiq ail. 40 Yaolnav del gil maol ma nail ovq mav lavq khoel bhai hail n hail kivq ya jaol-a nail
         khe-ai, Tsaol-aq nail Yaqyov iq sanl mil tsaq lavq khoel bhai hail n hail kivq ya
         jaol nail ngaol. 41 Yal khaq dal-u n gaol, Nilnaqbheiq meenq bhai jaol nail tsaol-aq juq, yeel niil yeel
         khe tsaol-aq nee mail thul lal khi, yeel niil yeel nail tsaol-aq bhai yal khaq dal
         nail ngaol. Khul khi mail dai ngal-aq neq, Yaolnav-i mail daoq cavq daoq cov cov bhiq-a
         nail ngel-i mail, aq yu juq oeq bal noeq pov-a nail ngaol. Niilniai, Yaolnav nee maq
         tsil eeq jaiq nail gaq jaol nail ngaol. 42 Yal khaq dal-u n gaol, pul-nvq phao jiav nail mil khaoq khe heeqphaq ma niil yeel
         khe tsaol-aq nee mail thul lal khi, yeel niil yeel nail tsaol-aq bhai yal khaq dal
         nail ngaol. Khul khi mail dai ngal-aq neq, nee noeq nee khaq mao ail eeq nail heeqphaq
         Saollavmoq nail daoq naldaiq lal nail dai khi mail, nq jail mil jail nee mail aivq
         lal thaq nail ngaol. Niilniai, Saollavmoq nee maq tsil eeq jaiq nail gaq jaol nail
         ngaol” dai, ge bhiq-a nail ngaol.Neivq aq cavq gaoq aol kovq lal-a nail ganl43 Yeiqsul gaoq ge nail: “Neivq aq cavq teevq maol tsaol-aq teevq gaq nail lavq khoel
         nee dov ail khi, geelee deldeel jaol duq bhai gaq naq naq duq hal pov ail-u phao,
         maq hal pov moel-al. 44 Aq-u phao, ‘Ngaq-i mail dov lee-a nail ngaq nail il khaol bhai kovq lai naol’ dai,
         ge khi kovq lai-a nail ngaol. Aivq kovq kev lai-u phao, il khaol al il aq meeq-ai
         lav sav-ai thaq nail nee ovq tavq, yavphail-ai thaq khi aq nieivq ail jiav nail bhai
         ya moel-a nail ngaol. 45 Aq-u phao, aivq nee maq tsil haq eiv jaiq nail neivq sivq maol bhai khul ail khi,
         jaol lai-a nail ngaol. Al heel ngel-i mail, tsaol-aq al gaq nail haq bhoil iq moeq-u
         nee maq tsil haoq nao khe pov neq, khoeq jaiq nail ngaol. Mao ail haq eiv nail yeel
         niil yeel khe tsaol-aq bhai iq sanl al hai pevq lal nail ngaol” dai, ge bhiq-a nail
         ngaol.Yeiqsul nail aq ma khi mail aivq nail jaq bheq juq nail ganl46 Yeiqsul tsaol-aq munl munl ma juq bhai cavq bhiq cov bhiq thail thaiq-u phao, aivq
         nail aq ma khi aivq nail jaq bheq juq aivq bhai daoq ge tsaoq movq nail ngel-i mail,
         lavq niil phao thul phaol-nvq thaq nail ngaol. 47 “Naoq nail aq ma khi mail naoq nail jaq bheq juq naoq bhai daoq ge tsaoq movq nail
         ngel-i mail, lavqniil phao thul phaol thail thaiq nail ngaol” dai, tsaol-aq teevq
         gaq Yeiqsul bhai ge gaiq bhiq lai-a nail ngaol.48 Aq-u phao, “Ngaq nail aq ma khi mail ngaq nail jaq bheq juq neq, khaq sil gaq” dai,
         aivq bhai ge gaiq lai bhiq-a nail al gaq bhai Yeiqsul naldaiq bhiq-a nail ngaol. 49 A bhai nee ngal-aq, aivq aivq nail yaqlaol juq bhai lavqnoil tsiqtsoe khi ge nail:
         “Ngaq nail aq ma khi mail ngaq nail jaq bheq juq bhai hel daiq yaoq. 50 Nq tavq kov tavq bhai jaol nail ngaq nail Aq bhu nee ma tsaq dai, khal nl nail tsaol-aq
         ngaq nail aq ivq jaq bheq khi ngaq nail aq ma ngaol” dai, ge bhiq-a nail ngaol.

Aqiq haiq nail ganl daoq ma uq huq daoq131 Aq-u n gaol, Yeiqsul il khaol nee dov ail khi, ngaqkha daol bhaq bhai jaol deel ail-a
         nail ngaol. 2 Aq-u phao, tsaol-aq munl munl ma juq Yeiqsul jaol nail bha mao dai jil lal-a nail
         ngel-i mail, aivq laovq lavq khoel bhai jaol deel ail-a nail ngaol. Tsaol-aq munl
         munl ma juq neq, ngaqkha daol bhaq bhai thul phaol-nvq thaq nail ngaol. 3 Yeiqsul daoq ma uq huq daoq nee mail ganl mee nia phaq aq yu juq bhai cavq bhiq cov
         bhiq-a nail ngaol.Aivq ge nail: “Aq-u phao, aqiq haiq nail teevq gaq jaol laoq thaq nail ngaol. Teevq
         n kev lee-u phao, aivq aqiq haiq ail-a nail ngaol. 4 Aivq haiq-u phao, aqiq teevq pav ga nav juq neq, gail khaol kov tavq bhai ga ail-a
         nail ngel-i mail, keivq avq lee khi aqiq al juq bhai gov jaq gil-a nail ngaol. 5 Aqiq teevq pav ga nav juq neq, mil tsaq bhaq nail lov mav lovyal bhai ga ail-a nail
         ngaol. Mil tsaq aq bhaq ngel-i mail, lavq tsail mail aq jiiv jiiv dol lavq-a nail
         ngaol. 6 Thail hai ngaol-aoq, daoqtsail maq kha navq ail-a nail ngel-i mail, nl ma dov lal-u
         phao, nltsal mailma ail kav nail bhaq da nee khuq ail kov ail-a nail ngaol. 7 Aqiq teevq pav ga nav juq neq, aqgoe goeyal bhai ga ail-a nail ngaol. Aqgoe jiav buv
         eeq lal khi, aq jiiv al bhai uv thaiq-ai thaq nail ngaol. 8 Thail hai ngaol-aoq, aqiq teevq pav ga nav juq neq, mil tsaq mil meeq bhai ga ail
         khi aq heeq heeq lee-a nail ngaol. Teevq pav ga nav juq neq, teevq yal bhoil, teevq
         pav ga nav juq neq, kovq tsel bhoil, teevq pav ga nav juq neq, hail tsel bhoil dai,
         heeq lee-a nail ngaol. 9 Naqkhaol khal covq nail tsaol-aq naldaiq yaoq” dai, ge bhiq-a nail ngaol.Khul khi mail, daoq ma uq huq daoq ya yuq nail ganl10 A bhai nee ngal-aq, yaqlaol juq Yeiqsul jaol nail bha lal khi, “Naol khul khi mail
         tsaol-aq al juq bhai daoq ma uq huq daoq yuq yuq ail cavq bhiq cov bhiq nail-aiq”
         dai, naldaiq bhiq-a nail ngaol. 11 Yeiqsul ge kovq bhiq-a nail: “Nqtavq Milkhaoq nail ganl oiltsail-ai thaq nail juq
         bhai nul juq heeq nia lal-aoq nail ngaol. Thail hai ngaol-aoq, aq yu juq neq, maq
         heeq nia lal haq-al. 12 Khul khi mail dai ngal-aq neq, jiav nail tsaol-aq bhai gaoq bivq laoq khi, gaoq jiav
         jaiq lal nail ngaol. Maq jiav nail tsaol-aq bhai neq, aq yu juq-i mail khal jiav nail
         juq bhai, oil dov gil nail ngaol. 13 Al heel ngel-i mail, aq yu juq hel daiq khi ngaol-aoq, maq hel daiq moel nia, naldaiq
         khi ngaol-aoq, maq gaiq nia nail nee ovq tavq, maq gov heeq nia nail ngel-i mail,
         ngal aq yu juq bhai daoq ma uq huq daoq yuq yuq ail, cavq bhiq cov bhiq nail ngaol.14 Miqyail nail haq bhoil gedan nail Ilsaq yal-i mail ge-ai thaq nail daoq, aq yu juq
         nail lavq khoel bhai bhee lal-a nail ngaol.Aivq ge nail:‘Nul juq ya gaiqkhi ngaol-aoq,maq gov heeq nia ail.Ya moel khi ngaol-aoq,maq heeq nia ail.15 Khul khi maildai ngal-aq,tsaol-aq niil jeq-eniil jaq-a neq,nee ma aqgaol gaollal-a nail ngaol.Aq yu juq maqnaldaiq movq ail.Maiv neev iq sanlmaiv khul-aithaq nail ngaol.Al hai maq ngel ailnul neq, aq yu juqngal jaol nail bhakovq lal nail ngaol.Ngal aq yu juq bhaibhi meeq lai nail ngaol.Aq-u phao,aq yu juq maiv neevmoel nia lal khi,naq khaol gaiq nialal nail ngaol.Nee ma lavq khoelbhai iq sanl,noeq heeq nialal nail ngaol’ dai,ge-ai thaq nail ngaol.16 Thail hai ngaol-aoq nul juq neq, maiv neev moel nia khi, naq khaol gaiq nia nail ngel-i
         mail, geeq laoq eeq nail ngaol. 17 Ngal nul juq bhai mal dil dai, ge lavq bhel. Nul juq-i mail ya moel-a nail juq, Miqyail
         nail haq bhoil gedan nail juq khi mail aq-u khe Miqyail nail tsaol-aq mao dai moel
         movq dee dee khi ngaol-aoq, maq ya moel-al. Nul juq-i mail ya gaiq-a nail phaq gaiq
         movq dee dee khi ngaol-aoq, maq ya gaiq-al” dai, ge bhiq-a nail ngaol.Aqiq haiq nail ganl al nail daoq ceevq ge daiq bhiq-a nail ganl18 Yeiqsul gaoq ge nail: “Aqiq haiq nail ganl daoq ma uq huq daoq nail daoq ceevq bhai
         naldaiq yaoq. 19 Gailkhaol kov tavq bhai ga-ai thaq nail aqiq dai ge nail neq, tsaol-aq teevq gaq Miqyail
         Milkhaoq nail ganl ya gaiq khi maq gov heeq nia haq neq, haq eiv nail gaq lal khi
         aivq nail nee ma lavq khoel bhai haiq-ai thaq nail aqiq bhai gov ha gil nail bhai
         ge movq nail ngaol. 20 Lovmav lovyal bhai ga ail-a nail aqiq dai, ge nail neq, Miqyail nail daoq ya gaiq-u
         phao, teevq pov taivq-ail lavq khiq tsail nail lavq khoel nee hav bhoel-a nail tsaol-aq
         bhai ge movq nail ngaol. 21 Thail hai ngaol-aoq, daoqtsail maq kha ivq ail-a nail ngel-i mail, teevq yanq maq
         ngel nail neq, maq doevq nia ail. Daoq al daoq bhaq da nee, haq nail aoq nail phaq
         khi mail khoeq nail jiovq nail phaq kev lee-u phao, teevq pov taivq-ail khaonq ha
         gai aivq nail ngaol. 22 Aqgoe goeyal bhai ga ail-a nail aqiq dai ge nail neq, Miqyail nail daoq ya gaiq khi
         ngaol-aoq, mil tsaq bhai jaol-u phao, khaoqlaol nail phaq khi mail, phul heel il daoq
         maoq gaiq bhai lavq khiq tsail nail phaq neq, daoq al daoq bhai uv thaiq-ai thaq nail
         ngel-i mail, aq heeq maq heeq lee nia nail tsaol-aq bhai, ge movq nail ngaol. 23 Mil tsaq mil meeq bhai ga ail-a nail aqiq dai ge nail neq, Miqyail nail daoq ya gaiq-u
         phao, gov heeq nia nail tsaol-aq bhai ge nail ngaol. Al heel nail tsaol-aq neq, aq
         heeq mal dil heeq lee nail ngaol. Teevq pav ga nav juq neq, teevq yal bhoil, teevq
         pav ga nav juq neq, kovq tsel bhoil, teevq pav ga nav juq neq, hail tsel bhoil dai,
         heeq lee nail ngaol” dai, ge bhiq-a nail ngaol.Hubhil haiq khoiq-a nail ganl daoq ma uq huq daoq24 Yeiqsul aq yu juq bhai daoq ma uq huq daoq yaoq daoq yaoq nee mail Nqtavq Milkhaoq
         nail ganl niail hai gaoq cavq gaoq cov bhiq-a nail ngaol: “Aq-u phao, tsaol-aq teevq
         gaq aivq nail gov gov yal bhai gov gov iq aq meeq haiq-ai thaq nail ngaol. 25 Thail hai ngaol-aoq, tsaol-aq iq thaiq nail yanq bhai aivq bhai nee jiav jiav nail
         gaq lal khi, gov haiq-ai thaq nail bhai hubhil haiq khoiq ail ceevq khi kovq-ai thaq
         nail ngaol. 26 Gov meeq lal khi gov bhoiq gov dov dov lal-u phao, hubhil iq sanl doevq lal thaq nail
         bhai ya moel-a nail ngaol.27 Aq-u phao, ilheel gaq nail yaq kav juq ilheel gaq bhai niail hai ge bhiq lai-a nail
         ngaol: ‘Naoq nail gov gov yal bhai aqiq aq meeq haiq-a nail maq ngel laiq. Khul khi
         mail hubhil doevq lal-a nail-aiq’ dai, naldaiq bhiq-a nail ngaol.28 ‘Ngaq bhai nee jiav jiav nail gaq-i mail haiq khoiq lal thaq nail niil’ dai, ilheel
         gaq ge kovq bhiq-a nail ngaol. ‘Nv juq bhai hubhil al juq bhai bhi gaol ha ail movq
         ail laiq’ dai, yaq kav al juq gaoq naldaiq bhiq-a nail ngaol.29 Thail hai ngaol-aoq, aivq ge bhiq-a nail: ‘Al hai thaq khi ail. Nul juq hubhil gaol
         ha-u phao, gov iq sanl gaol ha nail bhao nail ngaol. 30 Gov gaiq nail yanq kev lal-u phao kev dai, nvq phaq nvq phaq ail bhi eeq lal yaoq.
         Gov gaiq nail yanq kev lal haq neq, hubhil bhai iq moeq gaiq khi miq jaq bhai bavq
         poiv kivq dai, aqjeeq jeeq thaq-ai yaoq. Gov bhai neq, ngaq nail govjil bhai phi bhoel
         thaq-ai yaoq dai, gov gaiq nail juq bhai ge bhiq naol’ dai, ilheel gaq ge nail ngaol”
         dai, Yeiqsul aq yu juq bhai ge bhiq-a nail ngaol.Gaoqpavq aq neev nail ganl daoq ma uq huq daoq31 Yeiqsul aq yu juq bhai daoq ma uq huq daoq yaoq daoq yaoq nee gaoq cavq gaoq cov bhiq-a
         nail: “Nqtavq Milkhaoq neq, tsaol-aq teevq gaq aivq nail yalgaol bhai haiq-ai thaq
         nail gaoqpavq aq neev khe-ai, dul nail ngaol. 32 Gaoqpavq aq neev al neq, aq neev iq sanl nee maq tsil nil khi ngaol-aoq, eeq lal-u
         phao, heeq laoq gaoq jal iq sanl nee maq tsil eeq lal khi, aq bhaol bhaol ma ma lal
         nail ngaol. Al heel ngel-i mail, nq tavq phao bhail nail keivq avq juq lavq meiv bhai
         deivq lee khi aq kheel kheel lee nail ngaol” dai, ge bhiq-a nail ngaol.Khaq mul bhai oil bhoel nail deqtsiq nail ganl daoq ma uq huq daoq33 Yeiqsul aq yu juq bhai daoq ma uq huq daoq yaoq daoq yaoq nee gaoq cavq gaoq cov bhiq-a
         nail: “Nqtavq Milkhaoq neq, deqtsiq khe-ai dul nail ngaol. Yaq mai-aq teevq gaq deqtsiq
         oil khi, khaq mul lav sav nail tsoelthoel hail deel bhai oil kheq khi mail, iq sanl
         bhai bhi bhaonq lal nail ngaol” dai, ge bhiq-a nail ngaol.Yeiqsul daoq ma uq huq daoq yuq nail ganl34 Ganl al juq iq sanl mail, Yeiqsul daoq ma uq huq daoq yuq yuq ail tsaol-aq munl munl
         ma juq bhai cavq bhiq cov bhiq-a nail ngaol. Daoq ma uq huq daoq nee maq ngel nail
         neq, aivq aq yu juq bhai maq cavq maq cov bhiq-al. 35 Aivq al hai cavq bhiq cov bhiq-a nail neq, Miqyail nail haq bhoil gedan nail gaq-i
         mail ge-ai thaq nail daoq bhi bhee lal-a nail ngaol. Daoq al daoq neq,“Ngal moeq thaoqgaol pav khi,daoq ma uq huq daoqge daiq bhiq naol.Mil tsaq maqteivq-u nee mail,oil tsail-aithaq nail phaqngal phao daiqbhiq naol” dai,ge nail ngaol.Hubhil haiq khoiq-a nail ganl al ganl nail daoq ceevq36 A bhai nee ngal-aq, Yeiqsul tsaol-aq munl munl ma jaol nail nee dov ail khi il khaol
         bha aol lai-a nail ngaol. Aq-u phao, aivq nail yaqlaol juq aivq jaol nail bha lal
         khi, “Gov gov yal bhai haiq khoiq-a nail hubhil nail ganl daoq ma uq huq daoq nail
         daoq ceevq ge lavq-o” dai, ge bhiq-a nail ngaol.37 Yeiqsul ge nail: “Gov gov iq aq meeq haiq-a nail gaq neq, Tsaol-aq nail Yaqyov bhai
         ge nail ngaol. 38 Gov gov yal neq, mil tsaq niil heeq ngaol. Gov gov iq aq meeq neq, Miqyail Milkhaoq
         lavq khoel bhai jaol nail tsaol-aq juq bhai ge nail ngaol. Hubhil neq, haq eiv nail
         gaq nail kov-uvq bhai jaol nail tsaol-aq juq bhai ge nail ngaol. 39 Hubhil haiq khoiq-a nail nee jiav jiav nail al gaq neq, neivq heeqphaq ngaol. Gov
         gaiq nail aq n neq, mil tsaq niil haoq nao nao saq khe yanq bhai ge nail ngaol. Gov
         gaiq nail juq neq, nq tavq gaq khoel juq ngaol.40 Hubhil bhai gaiq khi miq jaq-i mail kheq ha nail khe-ai, mil tsaq niil haoq nao nao
         saq nail yanq bhai, al hai pevq lal nail ngaol. 41 Tsaol-aq nail Yaqyov aivq nail nq tavq gaq khoel juq bhai khoel-ai leevq khi, yu bhai
         bhi nl bheeq nail yaoq phaq yaoq-ao nee khi mail, haq eiv nail phaq nl nail tsaol-aq
         iq sanl bhai aivq nail mil khaoq lavq khoel nee, bhi hevq dov nail ngaol. 42 A bhai nee ngal-aq, aq yu juq bhai miq jaq jaibhoil lavq khoel bhai bavq poiv nail
         ngaol. A bhai khal jaol nail tsaol-aq iq sanl mail, noeq haq dee dee nail lavq khoel,
         nioil khi haoq gil keivq nail ngaol. 43 Aq-u phao, Miqyail nail tsaol-aq juq neq, aq yu juq nail Aq bhu Miqyail Milkhaoq bhai,
         nl ma khe-ai aq bhaq bhaq nail ngaol. Naqkhaol khal covq nail tsaol-aq naldaiq yaoq”
         dai, ge bhiq-a nail ngaol.Duq pheeq-ai thaq nail phul phul duq nail ganl daoq ma uq huq daoq44 Yeiqsul gaoq ge nail: “Nqtavq Milkhaoq neq, dai yal bhai duq pheeq-ai thaq nail aq
         phoiq mao ail kav nail phul phul duq khe-ai dul nail ngaol. Phul phul duq bhai moel-a
         nail gaq gaoq duq pheeq ail ceevq khi lavq khiq tsail dee dee nail lavq khoel, aivq
         khal jiav nail iq sanl gaoq ha khi, dai yal al khoeq bhai ul nail ngaol” dai, ge bhiq-a
         nail ngaol.Aqphoiq mao ail phoiq nail laoqpav laolpav nail sainl nail ganl daoq ma uq huq daoq45 Yeiqsul gaoq ge nail: “Al ovq tavq, Nqtavq Milkhaoq neq, mailma ail meeq nail laoqpav
         laolpav nail sainl bhai hal pov thail thaiq nail jaiqgaiq gaiq nail teevq gaq khe-ai
         dul nail ngaol. 46 Aivq mao ail phoiq nail laoqpav laolpav nail sainl teevq heeq bhai hal pov moel-u
         phao, kovq ail khi aivq khal jiav nail phaq iq sanl mail gaoq ha gil khi, sainl al
         heeq bhai ul nail ngaol” dai, ge bhiq-a nail ngaol.Ovjeel joe nail ganl daoq ma uq huq daoq47 Yeiqsul gaoq ge nail: “Al ovq tavq, Nqtavq Milkhaoq neq, iq yaq iq ma bhai joe puvq
         gai aivq-u phao, del gil yaoq phaq yaoq-ao nee bhai phee lai nail ovjeel khe-ai, dul
         nail ngaol. 48 Delgil mao dai joe ya-u phao, del gil nieivq nail tsaol-aq juq neq, ovjeel bhai iq
         yaq iq ma daol bhaq bhai he dol lavq nail ngaol. A bhai nee ngal-aq, jaol deel khi
         del gil aq meeq juq bhai neq, pheeqdeel lavq khoel bhai tsel bhoel khi ganl maq tsoiq
         nail del gil juq bhai neq, tsel ha nail ngaol. 49 Mil tsaq niil haoq nao nao saq nail yanq, al hai pevq lal nail ngaol. Nq tavq gaq
         khoel juq dov lee khi, tsaq nail daol nail tsaol-aq khi haq eiv nail tsaol-aq bhai
         tsel pav nail ngaol. 50 A bhai nee ngal-aq, haq eiv nail tsaol-aq bhai neq, miq jaq jaibhoil lavq khoel bhai
         bavq poiv nail ngaol. A bhai khal jaol nail tsaol-aq, noeq haq dee dee nail lavq khoel
         nioil khi haoq gil keivq nail ngaol” dai, ge bhiq-a nail ngaol.Nl maoq aq sivq aqlil nail ganl51 “Ganl niil juq iq sanl mail nul juq gov heeq-ao naol laiq” dai, Yeiqsul naldaiq-u
         phao, “Gov heeq-ao naol” dai, yaqlaol juq ge kovq bhiq-a nail ngaol. 52 “Al heel ngel-i mail, Nqtavq Milkhaoq khe yaqlaol pevq lal-a nail aol daoq kovq daoq
         cavq nail cov nail yaoq gaq yaoq-ao nee mail, ilheel gaq aivq nail nl maoq oil thaq
         duq nee mail, nl maoq aq sivq khi mail aqlil oil dov nail khe-ai dul nail ngaol” dai,
         Yeiqsul aq yu juq bhai ge bhiq-a nail ngaol.Naqsaqlail meenq yaq juq Yeiqsul bhai maq hav bhoel nail ganl53 Yeiqsul daoq ma uq huq daoq al daoq cavq bhiq cov bhiq gaq-u phao, a bhai nee dov
         ail-a nail ngaol. 54 Yeiqsul aivq nail jaolkhaoq jaollaoq bha kovq ail khi, aq yu juq nail uq huq thaoq
         nail il khaol lavq khoel bhai cavq bhiq cov bhiq-a nail ngaol. Ya gaiq-a nail tsaol-aq
         juq noeq-u maq dov dai, pevq ail khi ge nail: “Tsaol-aq niil gaq niilheel nail nee
         noeq nee kha khi mail bhaq aoq eeq dee dee nail juq khaq bha khe ya thaq nail ngel
         aiq. 55 Aivq neq, aq bhaol thoiq nia nail al gaq nail yaq yov maq ngel ail laiq. Aivq nail
         aq ma neq, Maqlil dai khul nail maq ngel ail laiq. Yaq kov, Yaolsai, Silmoq khi mail
         Yul dav neq, aivq nail jaq bheq juq maq ngel ail laiq. 56 Aivq nail nailma juq iq sanl, nga dao juq nee jaol nail maq ngel ail laiq. Thail hai
         phal-iq, tsaol-aq niil gaq niilheel nail bhaq aoq khaq bha khe ya thaq nail meeq”
         dai, ge nail ngaol. 57 Al heel ngel-i mail, aq yu juq Yeiqsul bhaq da nee, nee ma cov nail ngaol.Aq-u phao, Yeiqsul aq yu juq bhai ge bhiq-a nail: “Miqyail nail haq bhoil gedan nail
         tsaol-aq bhai, yaoq gaq yaoq-ao nee mail thaq eeq nail ngaol. Thail hai ngaol-aoq,
         aivq nail jaolkhaoq jaollaoq khi mail il khaol khe juq neq, aivq bhai maq thaq eeq
         ail” dai, ge bhiq-a nail ngaol.58 Aq yu juq Yeiqsul bhai nee ma maq thaq tsaol nail ngel-i mail, a bhai neq, bhaq aoq
         eeq nail phaq mi cil taivq-ail nl bhiq-a nail ngaol.

Ul cuvq saol bhiq nail Yaolhaq sil-a nail ganl141 Yanq al yanq bhai, Yeiqsul nail aq mil dov nail ganl Gaq liqlail mil khaoq bhai uv
         thaiq nail heeqphaq Heiqlol Aqgilpav ya gaiq-a nail ngaol. 2 Aq-u phao, aivq nail yaq kav juq bhai ge bhiq-a nail: “Tsaol-aq al gaq neq, ul cuvq
         saol bhiq nail Yaolhaq nial. Aivq gaoq doevq kovq lal thaq nail ngel-i mail, bhaq
         aoq eeq dee dee nail al juq nl dol lavq nia nail niil” dai, ge bhiq-a nail ngaol.3 Ganl al neq, niail hai ngaol. Jel lal-u phao, Heiqlol neq, yovq gavq nail jaq bheq
         Pillilpuv nail khaq ma Heiqloldil bhai hevq-a nail ngaol. Yaq mai-aq al gaq bhaq da
         nee, aivq Yaolhaq bhai bhi nieivq ail khi thaonq bhai bhi laol-a nail ngaol. 4 Khul khi mail dai ngal-aq, “Naol yaq mai-aq thoil gaq bhai hevq nail neq, maq tsaq
         ail” dai, Yaolhaq Heiqlol bhai mee nia pov ge bhiq-a nail ngaol. 5 Heiqlol Yaolhaq bhai heivq movq khi ngaol-aoq, mil khaoq yaq juq bhai gee sil nail
         ngaol. Khul khi mail dai ngal-aq, Yaolhaq neq, Miqyail nail haq bhoil gedan nail gaq
         ngaol dai, mil khaoq yaq juq saol-nvq-ai thaq nail ngaol.6 Teevq n neq, Heiqlol doevq lee-a nail aq n bhai noeq kev khi aq bhee lav sav-u phao,
         Heiqloldil nail yaq miq tsaol-aq a dai nail siv tavq bhai bhoeloe nioi daiq bhiq-a
         nail bhai Heiqlol nee khaol sil dee dee nail ngaol. 7 Al heel ngel-i mail, “Naol khal hal nail khe-ai, ngal naoq bhai bivq naol” dai, Heiqlol
         yaq miq al gaq bhai khanq bhiq-a nail ngaol. 8 Yaq miq al gaq neq, aivq nail aq ma-i mail ge bhiq-ai thaq nail khe-ai, “Ul cuvq saol
         bhiq nail Yaolhaq nail uq huq, thailphail phail ma bhai oil bhoel khi niil aq-il bhi
         tsil lavq yaoq” dai, hal-a nail ngaol. 9 Heiqlol noeq haq dee dee khi ngaol-aoq, aivq-i mail khanq-ai thaq nail daoq bhaq da
         nee maq khaiq, aivq nee mail jaol khi jaq thail thaiq nail daq-i juq bhaq da nee maq
         khaiq, “Yaq miq thoil gaq hal nail khe-ai nl bhiq yaoq” dai, daoq bivq-a nail ngaol.
         10 A bhai nee ngal-aq, aivq yu bhai khoel gai aivq khi, thaonq bhai aol nail Yaolhaq
         nail uq huq bhi dev ceiv ail-a nail ngaol. 11 Uq huq al, thailphail phail ma bhai oil bhoel khi, yaq miq al gaq bhai tsiq bhiq-a
         nail ngaol. Yaq miq al gaq iq sanl, aivq nail aq ma bhai tsiq bhiq ail-a nail ngaol.
         12 Aq-u phao, Yaolhaq nail yaqlaol juq lal khi, aivq nail aq maol bhai duqpheeq ail-a
         nail ngaol. A bhai nee ngal-aq, ganl al Yeiqsul bhai ge gaiq lai bhiq-a nail ngaol.Yeiqsul tsaol-aq ngaq hinl gaq bhai bhi jaq-a nail ganl13 Yeiqsul Yaolhaq nail ganl al ya gaiq-u phao, jaol duq al dao nee laovq jeeq khi, tsaol-aq
         maq jaol nail bha ail-a nail ngaol. Aivq al hai ail-a nail ganl tsaol-aq munl munl
         ma juq heeq nia-u phao, aq khil tsao tsao ail meenq nee mail dov ail khi, Yeiqsul
         nail haoq nao tsao thel aivq-a nail ngaol. 14 Yeiqsul laovq nee mail dov lal-u phao, tsaol-aq munl munl ma juq bhai ya moel-a nail
         ngaol. Aivq aq yu juq bhai gaoq haq khi, aq yu juq nail lavq khoel khe nal nail tsaol-aq
         juq bhai lav meeq bhiq-a nail ngaol.15 Kivq hail hail lee-u phao, yaqlaol juq Yeiqsul jaol nail bha lal khi, “Niilniai neq,
         haq tsoiq haq yal niil, nq kivq iq sanl kivq lee aiq nial. Tsaol-aq munl munl ma niil
         juq bhai phaiq kovq bhiq khi, jul gu doi dai jaqjaq daoldaol bhi ul jaq ail yaoq”
         dai, ge bhiq-a nail ngaol.16 “Aq yu juq ail nail maq loq ail. Nul juq aq yu juq bhai bhi jaq yaoq” dai, Yeiqsul
         yaqlaol juq bhai ge bhiq-a nail ngaol.17 “Nv juq neq, khaq mul ngaq heeq khi mail del gil nvq maol aol ail teevq-eel ngaol”
         dai, ge kovq bhiq-a nail ngaol. 18 “Al juq ngal jaol nail bha oil lavq yaoq” dai, Yeiqsul ge bhiq-a nail ngaol. 19 “Daikhaoq aq sal nail bhai jaol deel yaoq” dai, Yeiqsul tsaol-aq munl munl ma juq
         bhai ge bhiq-a nail ngaol. Yeiqsul khaq mul al ngaq heeq khi mail del gil al nvq maol
         oil khi aivq nq tavq phao gaollel khi, Miqyail bhai tsiq eeq-a nail ngaol. A bhai
         nee ngal-aq, khaq mul al ngaoqpav khi, yaqlaol juq bhai bivq-a nail ngaol. Yaqlaol
         juq iq sanl tsaol-aq munl munl ma juq bhai bhoil bhiq-a nail ngaol. 20 Aq yu juq iq sanl mail teevq bov jaq gaq khi, maq jaq gil ail jaiq lal-a nail juq
         bhai yaqlaol juq gov kovq daiq-u phao, pheeqdeel nee mail tsel-nvq deel bhee nail
         ngaol. 21 Jaq-a nail tsaol-aq juq neq, yaq mai-aq khi mail yaq juq maq saol-nvq dai, ngaq hinl
         gaq niidai bhee nail ngaol.Yeiqsul ul cuvq kov tavq bhai gail khaol tsao-a nail ganl22 Aq-u phao, Yeiqsul neq, aivq nail yaqlaol juq bhai: “Nul juq laovq jeeq khi, ngaqkha-a
         phao lelkhel bha ngaq nail iq moeq nee ceiv ail yaoq” dai, ge bhiq-a nail ngaol. A
         bhai nee ngal-aq, Yeiqsul neq, tsaol-aq munl munl ma juq bhai bhi kovq ail-a nail
         ngaol. 23 Yeiqsul neq, tsaol-aq munl munl ma juq bhai bhi kovq ail gil gaq-u phao, aivq teevq
         gaq taivq-ail geeq laoq hal nail dai khi, gaoq jaoq bha dav lai-a nail ngaol. Nqkivq
         kivq lee-u phao, aivq teevq gaq taivq-ail, a bhai jaol nail ngaol. 24 Aq-u phao, Yaqlaol juq-i mail jeeq-nq thaq nail laovq al laovq iq sanl, ngaqkha gaol
         tsi bhai ail kev khi, lil moel lil ma bhoe lal-a nail ngel-i mail, ul cuvq eel khaol
         laovq bhai tsiq thaoq tsiq tuv dee dee nail ngaol.25 Yavphoil doil thao phao naqli hail lavq niidai jel ail-u phao, Yeiqsul ul cuvq kov
         tavq bhai gail khaol tsao tsao ail, yaqlaol juq jaol nail bha ail-a nail ngaol. 26 Aivq ul cuvq kov tavq bhai gail khaol tsao tsao ail lee nail bhai yaqlaol juq ya moel-u
         phao, gee sil dee dee lal bhiq-a nail ngaol. A bhai nee ngal-aq, “Teevq phaq ga nav
         nail aq heel khul-il” dai, noeq khi, gee sil nail lavq khoel nee gul dee dee nail
         ngaol.27 “Nee ma ivq dao dai, jaol yaoq. Ngal ngaol. Nul juq thaq gee sil” dai, teevq pov taivq-ail
         Yeiqsul aq yu juq bhai ge bhiq-a nail ngaol.28 “Heeqphaq-ol, naol ngel haq neq, ngaq bhai ul cuvq kov tavq bhai tsao tsao ail naol
         jaol nail bha bhi lal lavq yaoq” dai, Bheiqtuvluv Yeiqsul bhai ge bhiq-a nail ngaol.29 Aq-u phao, “Lal aiq thoil” dai, Yeiqsul aivq bhai ge bhiq-a nail ngaol. Al heel ngel-i
         mail, Bheiqtuvluv laovq nee mail dov ail khi, ul cuvq kov tavq bhai tsao tsao ail,
         Yeiqsul jaol nail bha lai-a nail ngaol. 30 Thail hai ngaol-aoq, lil moel lil ma bhoe lal nail bhai Bheiqtuvluv ya moel-u phao,
         gee sil nail nee ma aol lal bhiq khi, ul cuvq bhai ga nevq ail-a nail ngaol. Aq-u
         phao, “Heeqphaq-ol, ngaq bhai hevq kovq lavq yaoq” dai, aivq mailma ail gul nail ngaol.31 Teevq pov taivq-ail, Yeiqsul aq lavq gaoltsaoq khi, aivq bhai he dov bhiq-a nail ngaol.
         “Nee ma thaq tsaol nail phao, gaq bhaq nail gaq-ol. Khul khi mail naol pov pov lav
         lav ail noeq nail-aiq” dai, Bheiqtuvluv bhai ge bhiq-a nail ngaol.32 Aqyu nvq gaq laovq lavq khoel bhai aol lai-u phao, lil moel maq bhoe dai, naq lai-a
         nail ngaol. 33 A bhai nee ngal-aq, laovq lavq khoel bhai jaol nail yaqlaol juq, Yeiqsul bhai uq huq
         thaoq thaoq ail, “Naol neq, mal dil Miqyail nail Yaqyov nial” dai, ge bhiq-a nail
         ngaol.Geiqneiqsaqlail mil khaoq bhai jaol nail tsaol-aq bhai nal goel lav meeq bhiq-a nail
         ganl34 Aq yu juq ngaqkha-a phao lelkhel bhai ceiv ail khi, Geiqneiqsaqlail dai khul nail
         dao bhai ail kev-a nail ngaol. 35 A bhai jaol nail tsaol-aq juq, Yeiqsul niil dai, hel daiq heeq nia-u phao, mil khaoq
         doi dai khoel gai aivq khi, nal nail goel nail tsaol-aq iq sanl bhai Yeiqsul jaol
         nail bha bhi hel lavq-a nail ngaol. 36 “Naoq nail phail khaoq phaildaoq bhai taivq-ail ngaol-aoq, bhi thoiq tsi lavq yaoq”
         dai, nal nail tsaol-aq al juq Yeiqsul bhai hal-a nail ngaol. Khal thoiq tsi-a nail
         tsaol-aq iq sanl mail, meeq lai-a nail ngaol.
         
            

         
      

   
      
         15
Milnee uqnee nee cavq khal leevq-a nail aol saol kovq nail ganl151 Aq-u phao, Phaq liqsail juq khi mail aol daoq kovq daoq cavq nail cov nail juq, Yeiq
         lul saq laiq meenq nee mail Yeiqsul jaol nail bha lee khi, niail hai ge bhiq-a nail
         ngaol: 2 “Khul khi mail naoq nail yaqlaol juq, aq phiq aq bhal juq-i mail thaoq khal leevq-a
         nail aol saol kovq bhai maq naldaiq dai, nl bheeq-a nail-aiq. Aq yu juq aol saol kovq
         jiav nail khe-ai aq lavq maq tsiq mail, aoq jaq il thoq” dai, ge bhiq-a nail ngaol.3 Yeiqsul aq yu juq bhai ge bhiq-a nail: “Khul khi mail nul juq yovq gavq-i mail thaoq
         khal leevq-a nail aol saol kovq bhai thaoq kivq dai, Miqyail-i mail bivq-ai thaq nail
         daoq bhai nl bheeq nail-aiq. 4 Khul khi mail dai ngal-aq, Miqyail neq, ‘Naoq nail aq bhu aq ma bhai ev yaoq. Yovq
         gavq nail aq bhu aq ma bhai iq khail yavq nail gaq neq, heivq nail bhai ya daq naol’
         dai, ge-ai thaq nail ngaol. 5 Thail hai ngaol-aoq, nul juq niail hai cavq nail cov nail ngaol: Khul gaq maq khaiq,
         yovq gavq nail aq bhu aq ma bhai, ‘Ngaq-i mail khal jiav nail, naoq bhai bivq heeq
         phaq ail tsaq nail juq, Miqyail bhai danq bhiq-a nail ngaol’ dai, ge gaq haq neq,
         6 yovq gavq nail aq bhu aq ma bhai ev nail maq loq ail dai, nul juq cavq bhiq cov bhiq
         nail ngaol. Al hai cavq bhiq cov bhiq nail lavq khoel nee, nul juq neq, nul juq nail
         aol saol kovq bhai thaoq nia dai, Miqyail nail daoq bhai aqdeq bhi deq ail-a nail
         ngaol.7 Goiq bhaoq bhaoq nail tsaol-aq juq-ol, Ilsaq yal-i mail nul juq nail ganl Miqyail
         nail haq bhoil gedan-ai thaq nail neq, tsaq dee dee ail nial. Aivq ge nail:8 ‘Tsaol-aq niil jeq-eniil jaq-a neq,moeq thaoq ngaq bhaiev khi ngaol-aoq,nee ma neq,ngaq-ai nee eq yal yaldee dee nail ngaol.9 Aq yu juq ngal bhaiuq huq thaoq nail neq,khul teevq phaq ailganl maq tsoiq ail.Khul khi mail daingal-aq neq,tsaol-aq-i mailthaoq khalleevq thaq nailaol saol kovq bhai,ngaq nail daoq dai,saol-nvq khi,cavq bhiq cov bhiq-a nailngel-i mail ngaol’ dai,Ilsaq yal ge-ai thaq nail ngaol.”Tsaol-aq yaq bhai maq haol dai, bhi pevq ail nia nail phaq10 A bhai nee ngal-aq, Yeiqsul tsaol-aq munl munl ma bhai gaoq khul jil khi ge bhiq-a
         nail: “Nul juq iq sanl mail aq meeq-ai naldaiq khi, niilniai heeq kivq thaq-ai yaoq.
         11 Moeqthaoq lavq khoel nee aol ail nail phaq neq, tsaol-aq bhai bhi jiivq bhi cavq lal
         nail maq ngel ail. Moeqthaoq lavq khoel nee dov lal nail phaq neq, tsaol-aq yaq bhai
         bhi jiivq bhi cavq lal nail ngaol” dai, ge bhiq-a nail ngaol.12 Aq-u phao, Yeiqsul nail yaqlaol juq aivq jaol nail bha lal khi, “Naoq-i mail ge-a
         nail daoq al juq Phaq liqsail juq ya gaiq-u phao, nee ma phail nail bhai, naol heeq
         kivq naol laiq” dai, ge bhiq-a nail ngaol.13 Yeiqsul ge kovq bhiq-a nail: “Nq tavq kov tavq bhai jaol nail ngaq nail Aq bhu-i mail
         maq kha-ai thaq nail aq bhaol yaoq bhaol yaoq-ao nee mail, gaol ha nail bhai ya daq
         nail ngaol. 14 Phaq liqsail juq nail haq bhoil khaoq thaq laol. Aq yu juq neq, maivpeivq peivq khi
         ngaol-aoq, gail khaol hevq daiq bhiq nail tsaol-aq jiovq nail ngaol. Maivpeivq peivq
         nail tsaol-aq-i mail maivpeivq peivq nail tsaol-aq bhai gail khaol hevq daiq bhiq
         haq neq, nvq gaq nvq gaq ail khaq duq bhai ga bhoel ail nail ngaol” dai, ge bhiq-a
         nail ngaol.15 Aq-u phao, Bheiqtuvluv neq, “Daoq ma uq huq daoq al daoq nail daoq ceevq nv juq bhai
         ge lavq-o” dai, hal bhiq-a nail ngaol.16 Yeiqsul aq yu juq bhai ge bhiq-a nail: “Niil aq-il kev dai, nul juq maq gov heeq haq-al
         laiq. 17 Moeqthaoq lavq khoel nee khal aol ail nail yaoq phaq yaoq-ao nee, ovq mav lavq khoel
         bhai aol kev ail khi, lavqniil dov ha gil nail ngaol dai, nul juq maq heeq kivq ail
         laiq. 18 Thail hai ngaol-aoq, moeq thaoq lavq khoel nee dov lal nail phaq neq, nee ma lavq
         khoel nee dov lal nail ngaol. Al juq neq, tsaol-aq bhai bhi jiivq bhi cavq lal nail
         phaq ngaol. 19 Khul khi mail dai ngal-aq neq, haq eiv nail phaq saol-nvq nail, tsaol-aq bhai heivq
         nail, yu nail miqyaq yovyaq bhai bheeq nail, khaqmiq sev nail, yu nail yal kav bhai
         khoiq nail, maq tsaq nail sal khil khanq nail khi mail yu bhai ge doil nail niil juq
         neq, nee ma lavq khoel nee dov lal nail ngaol. 20 Niil juq neq, tsaol-aq yaq bhai bhi jiivq bhi cavq lal nail phaq ngaol. Aq lavq maq
         tsiq dai aoq jaq nail neq, tsaol-aq yaq bhai bhi jiivq bhi cavq lal nail phaq maq
         ngel ail” dai, ge bhiq-a nail ngaol.Khaq naq mil khaoq bhai jaol nail yaq mai-aq teevq gaq nee ma thaq tsaol nail ganl21 Yeiqsul a bhai nee dov ail khi, Dullu meenq khi Sildoq meenq phao ail-a nail ngaol.
         22 Aq-u phao, mil khaoq al khaoq bhai jaol nail, Khaq naq nail jeq-e jaq-a yaq mai-aq
         teevq gaq dov lal khi, “Daq bhil nail Yaqyov Heeqphaq-ol, ngaq bhai gaoq haq lavq
         yaoq. Ngaq nail yaq miq neivq aol lai khi ya daq dee dee nail ngaol” dai, mailma ail
         gul nail ngaol. 23 Thail hai ngaol-aoq, Yeiqsul daoq teevq daoq iq sanl maq ge kovq bhiq-al.Aivq nail yaqlaol juq aivq jaol nail bha lal khi, “Yaq mai-aq al gaq, nga dao nail
         haoq nao tsao the tsao the ail gul thail thaiq nail ngel-i mail, aivq bhai bhi kovq
         ail yaoq” dai, ge bhiq-a nail ngaol.24 Aq-u phao, Yeiqsul ge nail: “Il saq leiq lal nail jeq-e jaq-a nail lavq khoel khe
         peivq ail-a nail yaol juq jaol nail bha taivq-ail, ngaq bhai khoel-ai leevq-a nail
         ngaol” dai, ge kovq bhiq-a nail ngaol.25 Yaq mai-aq al gaq lal khi, aivq bhai peevq ceevq kov doiq doiq khi uq huq thaoq thaoq
         ail, “Heeqphaq-ol, ngaq bhai tsao jao-ai lavq yaoq” dai, ge bhiq-a nail ngaol.26 Yeiqsul neq, “Yaq nail aoq tsiq khi, kheeq bhai bhi jaq nail maq tsaq ail” dai, ge
         kovq bhiq-a nail ngaol.27 “Heeqphaq-ol, naol ge nail tsaq nail ngaol. Thail hai ngaol-aoq, kheeq neq, ilheel
         gaq-i mail kovq khail kov-uvq bhai jaq khal-ai thaq nail juq bhai, mevq jaq nail ngaol”
         dai, yaq mai-aq al gaq ge kovq bhiq-a nail ngaol.28 Aq-u phao, “Yaq miq-ol, naol nee ma thaq tsaol dee dee ail nial. Naol bhi pevq lal
         movq nail khe-ai, naoq nail haq bhoil pevq lal dei-eiq” dai, ge bhiq-u phao, teevq
         pov taivq-ail aivq nail yaq miq meeq lai-a nail ngaol.Nal nail tsaol-aq mao dai bhai bhi meeq lai-a nail ganl29 Yeiqsul jaol duq al dao nee dov ail khi, Gaq liqlail ngaqkha bhai ail-a nail ngaol.
         Aq-u phao, aivq gaoq jaoq bha dav lai khi, jaol deel-a nail ngaol. 30 Tsaol-aq munl munl ma juq Yeiqsul jaol nail bha lal-a nail ngaol. Aq yu juq lal-u
         phao, khil khoi lavq khoi khoi nail tsaol-aq, aq khil maq meeq nail tsaol-aq, maivpeivq
         peivq nail tsaol-aq, yaq jaoq juq khi mail, nal nail tsaol-aq yaoq juq yaoq bhai iq
         sanl, Yeiqsul nail aq khil daoq thaoq bhai hevq thaq, bavq thaq, lal-a nail ngaol.
         Aq-u phao, Yeiqsul aq yu juq bhai bhi meeq lai-a nail ngaol. 31 Al heel ngel-i mail, yaq jaoq juq daoq ge nia lal-a nail ngaol. Aq khil maq meeq nail
         juq, meeq lai-a nail ngaol. Khil khoi lavq khoi khoi nail juq, gail khaol tsao nia
         lal-a nail ngaol. Maivpeivq juq maiv neev moel nia lal-a nail ngaol. Tsaol-aq munl
         munl ma juq al bhai ya moel-u phao, aq yu juq noeq-u maq dov dai pevq ail khi, Il
         saq leiq lal nail Miqyail bhai tsiq eeq-a nail ngaol.Tsaol-aq liq hinl gaq bhai bhi jaq-a nail ganl32 Yeiqsul aivq nail yaqlaol juq bhai khul khi ge bhiq-a nail: “Tsaol-aq niil juq bhai
         ngal gaoq haq ail nial. Aq yu juq ngaq-ai nee mail jaol-a nail hail n bhee lal khi,
         khul teevq phaq iq sanl jaq nail maq jiav-aoq nail ngaol. Aq yu juq bhai khul teevq
         phaq iq sanl maq bhi jaq dai, ngal maq bhi kovq ail movq-il. Bhi kovq ail haq neq,
         gailphail lail ma bhai aq yu juq gaq juq lal nail ngaol” dai, ge bhiq-a nail ngaol.33 “Niilniai neq, tsaol-aq maq jaol nail haq tsoiq haq yal ngaol. Tsaol-aq niidai mao
         nail bhai bhi jaq bhi daol nail haq bhoil jaqjaq daoldaol khaq bha hal pov ya ail
         heeq” dai, yaqlaol juq Yeiqsul bhai ge kovq bhiq-a nail ngaol.34 “Nul juq khaq mul kha dai heeq aol nail-aiq” dai, Yeiqsul naldaiq-u phao, “Khaq mul
         sivq heeq khi mail del gil mi cil aol naol” dai, ge kovq bhiq-a nail ngaol.35 Aq-u phao, “Mil tsaq bhai jaol deel yaoq” dai, Yeiqsul tsaol-aq munl munl ma al juq
         bhai daoq bivq-a nail ngaol. 36 A bhai nee ngal-aq, aivq khaq mul al sivq heeq khi mail del gil al oil khi Miqyail
         bhai tsiq eeq gaq al nee ngal-aq, ngaoqpav khi yaqlaol juq bhai tsiq bhiq-a nail ngaol.
         Yaqlaol juq iq sanl, tsaol-aq munl munl ma al juq bhai bhoil bhiq-a nail ngaol. 37 Tsaol-aq iq sanl mail teevq bov jaq-a nail nee ovq tavq, jaiq lal-a nail juq bhai
         gov kovq daiq-u phao, pheeqdeel nee mail sivq deel bhee nail ngaol. 38 Jaq-a nail tsaol-aq juq neq, yaq mai-aq khi mail yaq noil juq maq saol-nvq mail liq
         hinl gaq bhee nail ngaol. 39 A bhai nee ngal-aq, Yeiqsul tsaol-aq munl munl ma juq bhai bhi kovq ail khi, aivq
         neq, laovq jeeq khi Maqgaqdaqlal meenq bhai ail-a nail ngaol.

Phaq liqsail juq khi mail Saqduqgail juq bhi heeq bhi moel nail phaq hal nail ganl161 Phaq liqsail juq khi mail Saqduqgail juq Yeiqsul bhai laonq daiq nail dai khi, “Nq
         taq kov tavq khe bhi heeq bhi moel nail phaq nl daiq lavq yaoq” dai, ge bhiq-a nail
         ngaol.2 Thail hai ngaol-aoq, Yeiqsul aq yu juq bhai ge kovq bhiq-a nail: “Nqkivq kivq lee-u
         phao, nq tavq aq nel nel haq neq, niaohao nq tavq aq meeq nial dai, nul juq heeq nia
         nail ngaol. 3 Nq hao phao, nq tavq aq nel nel khi, nq tavq nav tsee dai jiav haq neq, yanq gaol
         neq, nq jaiq lil pov pov lal khi, maoq-aol aol lee nail nial dai, nul juq ge nail
         ngaol. Nul juq nq tavq bha hel daiq khi maoq-aol aol lee nail, nltsal covq lal nail
         dai, heeq nia nail ngaol. Thail hai ngaol-aoq, yanq yaqlao bhai tavq nail bhi heeq
         bhi moel nail phaq bhai nul juq maq tsel pav nia maq heeq nia-il. 4 Mao ail haq eiv nail bheeq nail leel nail yeel niil yeel khe tsaol-aq neq, bhi heeq
         bhi moel nail phaq hal daiq nail ngaol. Thail hai ngaol-aoq, Yaolnav nail bhi heeq
         bhi moel nail phaq+ maq ngel nail neq, yaoq phaq yaoq aq yu juq bhai maq bhi moel ail” dai, ge bhiq-a
         nail ngaol. A bhai nee ngal-aq, Yeiqsul aq yu juq nee pav ail khi dov ail-a nail ngaol.Phaq liqsail juq khi mail Saqduqgail juq nail deqtsiq5 Yeiqsul yaqlaol juq nee mail ngaqkha-a phao lelkhel bhai ail kev-u phao, khaq mul
         nioil peivq ail ceevq-a nail bhai yaqlaol juq noeq dov lal bhiq-a nail ngaol. 6 Aq-u phao, “Phaq liqsail juq khi mail Saqduqgail juq nail deqtsiq bhai yaol phaol
         yaoq” dai, Yeiqsul aq yu juq bhai ge bhiq-a nail ngaol.7 Thail hai ngaol-aoq, yaqlaol juq neq, aq yu juq nail gaiq laq bhai khaq mul maq oil
         leevq thaq nail ganl taivq-ail, ge nail ngaol.8 Aq yu juq al hai ge thail thaiq nail bhai, Yeiqsul heeq nia khi, niail hai ge bhiq-a
         nail ngaol: “Nee ma thaq tsaol nail phao, gaq bhaq nail tsaol-aq juq-ol, khul khi
         mail khaq mul maq oil leevq thaq nail ganl nul juq nail gaiq laq bhai ge thail thaiq
         nail-aiq. 9 Niil aq-il kev dai nul juq maq noeq dov haq-al laiq. Khaq mul ngaq heeq bhai tsaol-aq
         ngaq hinl gaq jaq bov khi, nul juq jaiq lal-a nail pheeqdeel nee mail kha dai deel
         gov bhee-a nail bhai nioil peivq ail lavq-ao nail laiq. 10 Al ovq tavq, khaq mul sivq heeq bhai tsaol-aq liq hinl gaq jaq bov khi, nul juq jaiq
         lal-a nail pheeqdeel nee mail kha dai deel gov bhee-a nail bhai iq sanl, nioil peivq
         ail lavq-ao nail laiq. 11 Ngal khaq mul nail ganl nul juq bhai ge thail thaiq nail maq ngel ail dai, khul khi
         mail nul juq maq gov heeq kivq nail-aiq. Phaq liqsail juq khi mail Saqduqgail juq
         nail deqtsiq bhai yaol phaol yaoq” dai, ge bhiq-a nail ngaol. 12 Aq-u phao, khaq mul bhai goe nail deqtsiq bhai yaol phaol yaoq dai, Yeiqsul ge nail
         maq ngel-il. Phaq liqsail juq khi mail Saqduqgail juq cavq nail cov nail daoq bhai
         yaol phaol yaoq dai, ge nail niil dai, yaqlaol juq heeq nia lal-a nail ngaol.Yeiqsul neq, Khali ngaol dai, Bheiqtuvluv sal khil khanq nail ganl13 Yeiqsul Pillilpuv-i+ mail cov-a nail Gailsaqlil meenq aq jail bhai ail kev-u phao, “Yu Tsaol-aq nail Yaqyov
         bhai khaq sil gaq niil dai, ge thail thaiq nail-aiq” dai, Yeiqsul aivq nail yaqlaol
         juq bhai naldaiq bhiq-a nail ngaol.14 “Tsaol-aq teevq pav ga nav juq neq, naoq bhai ul cuvq saol bhiq nail Yaolhaq niil
         dai ge nail ngaol. Teevq pav ga nav juq neq, Eillilya niil dai ge khi, teevq pav ga
         nav juq neq, Yeiqlaq mil, maq ngel haq neq, Miqyail nail haq bhoil gedan nail teevq
         gaq ga nav niil dai, ge nail ngaol” dai, ge kovq bhiq-a nail ngaol.15 “Nul juq thoil, ngaq bhai khaq sil gaq niil dai, ge heeq” dai, Yeiqsul aq yu juq bhai
         naldaiq bhiq-a nail ngaol.16 Aq-u phao, “Naol neq, Khali dai khul nail, doevq nail Miqyail nail Yaqyov ngaol” dai,
         Silmoq Bheiqtuvluv ge kovq bhiq-a nail ngaol.17 Yeiqsul aivq bhai ge bhiq-a nail: “Yaolnav nail yaq yov Silmoq-ol, naol geeq laoq
         eeq nail ngaol. Khul khi mail dai ngal-aq, ganl niil tsaol-aq yaq naoq bhai phao daiq
         bhiq-a nail maq ngel ail. Nq tavq kov tavq bhai jaol nail ngaq nail Aq bhu naoq bhai
         phao daiq bhiq-a nail ngaol. 18 Ngal naoq bhai ge lavq bhel. Bheiqtuvluv naol neq, lov mav ngaol. Lovmav niil nail
         kov tavq bhai ngaq nail munl ngal kaovq naol. Sil nail phaq nail bhaq aoq, munl niil
         munl bhai maq gaq lai nia ail. 19 Nqtavq Milkhaoq khe lol gov nail taovq taovqphoil ngal naoq bhai bivq naol. Mil tsaq
         kov tavq bhai naoq-i mail maq khal bhi nl nail juq bhai, nq tavq kov tavq bhai iq
         sanl maq bhi nl nail juq dai saol-nvq-ai thaq nail ngaol. Al ovq tavq, mil tsaq bhai
         naoq-i mail khal bhi nl nail juq bhai nq tavq kov tavq bhai iq sanl bhi nl nail juq
         ngaol dai, saol-nvq-ai thaq nail ngaol” dai, ge bhiq-a nail ngaol. 20 A bhai nee ngal-aq, “Ngal Khali pevq nail ganl teevq gaq bhai iq sanl thaq ge bhiq
         dei-eiq” dai, Yeiqsul aivq nail yaqlaol juq bhai daoq bivq-a nail ngaol.“Ngal ya sil nail ngaol” dai, Yeiqsul ge bhiq-a nail ganl21 Yeiqsul gaoq ge nail: “Ngal Yeiq lul saq laiq meenq bha ya lai khi, aq ivq aqtsu juq,
         Phil ma juq, aol daoq kovq daoq cavq nail cov nail juq nail aq lavq lavq khoel bhai
         mao dai phaq ya daq dee dee nail ngaol” dai, aq-u n gaol nee danq khi, Yeiqsul aivq
         nail yaqlaol juq bhai ge bhiq-a nail ngaol. “Ngal ya bhi heivq nail ngaol. Thail hai
         ngaol-aoq, hail n bhee lal haq neq, gaoq doevq kovq lal naol” dai iq sanl, ge bhiq-a
         nail ngaol.22 Aq-u phao, Bheiqtuvluv Yeiqsul bhai hevq dol aivq khi, “Heeqphaq-ol, Miqyail al hai
         maq bhi pevq lal khaoq ail. Al heel nail ganl naoq nail kov tavq bhai teevq thal-iq
         maq kev lee ail” dai, Yeiqsul bhai khaq bhiq-a nail ngaol.23 Thail hai ngaol-aoq, Yeiqsul haoq naol naolkovq kovq daiq khi, Bheiqtuvluv bhai ge
         bhiq-a nail: “Neivq Saqdaq-ol, gail khaol phaol yaoq. Naol neq, ngaq bhai phaq thiq
         bhi thiq nail gaq ngaol. Khul khi mail dai ngal-aq neq, naoq nail nee noeq neq, Miqyail
         nail nee noeq maq ngel ail, Tsaol-aq yaq nail nee noeq teevq-eel ngaol” dai, ge bhiq-a
         nail ngaol.Yeiqsul nail haoq nao tsao the nail ganl24 A bhai nee ngal-aq, Yeiqsul aivq nail yaqlaol juq bhai ge bhiq-a nail: “Tsaol-aq teevq
         gaq ngaq nail haoq nao tsao thel lavq movq haq neq, yovq gavq nail nee khaol ya khaonq
         ha ail ceevq khi, yovq gavq nail lavqyavq yovq gavq bavq khi mail ngaq nail haoq nao
         ya tsao thel lavq nail ngaol. 25 Khul gaq maq khaiq, yovq gavq nail doevq nail phaq, yovq gavq bhi jel ail movq haq
         neq, yovq gavq nail doevq nail phaq sunq ail nail ngaol. Thail hai ngaol-aoq, khul
         gaq maq khaiq, ngaq nail haq bhoil yovq gavq nail doevq nail phaq bhi sunq ail haq
         neq, doevq nail phaq ya nail ngaol. 26 Tsaol-aq teevq gaq ga nav, mil tsaq niil teevq heeq heeq lao ya gil khi ngaol-aoq,
         aivq nail doevq nail phaq sunq ail haq neq, aivq nail haq bhoil khul nail ganl tsoiq
         nail-aiq. Tsaol-aq teevq gaq aivq nail doevq nail phaq bhai khul nee mail ul kovq
         nia nail-aiq. 27 Khul khi mail dai ngal-aq, tsaol-aq nail Yaqyov neq, aivq nail Aq bhu nail seiq leiq
         khaoq sail lavq khoel, aivq nail nq tavq gaq khoel juq nee mail yavq kha lee nail
         ngaol. Aq-u phao, tsaol-aq yaq yaoq gaq yaoq-ao nee yovq gavq-i mail khal nl khal
         hal-ai thaq nail khe-ai, aivq yaoq gaq yaoq-ao nee bhai bivq nail ngaol. 28 Ngal nul juq bhai mal dil dai, ge lavq bhel. Niilniai thul phaol nail tsaol-aq teevq
         pav ga nav juq, tsaol-aq nail Yaqyov Heeqphaq jiovq khi uv thaiq lee nail bhai maq
         ya moel-u kev dai, maq ya sil ail” dai, ge bhiq-a nail ngaol.
         
            
               	Lulkavq 11.29-30 hel daiq yaoq.

               	Pillilpuv niil gaq neq, Heiqlol Aqgilpav nail jaq bheq ngaol.

Yeiqsul nail aq maol phal lal-a nail ganl171 Kovq n jel ail-u phao, Yeiqsul neq, Bheiqtuvluv, Yaq kov khi mail Yaq kov nail jaq
         bheq Yaolhaq bhai taivq-ail hevq khi, gaoq jaoq daq moe teevq jaoq bha dav lai-a nail
         ngaol. 2 Aq-u phao, Yeiqsul aq yu juq nail siv tavq nee aq maol phal lal-a nail ngaol. Aivq
         nail maiv phaoq nl ma khe-ai aq bhaq bhaq khi, aivq nail aq gaq aq doi iq sanl phulleq
         dai, nl jeel coev lal nail ngaol. 3 Thaiq phuq dai, Maol seiq khi Eillilya iq sanl aq yu juq nail siv tavq bhai dov lee
         khi, Yeiqsul bhai daoq ge tsaoq thail thaiq nail ngaol.4 Aq-u phao, Bheiqtuvluv ge nail: “Heeqphaq-ol, nga dao niai jaol nail neq, aq meeq
         nial. Naol nee ma tsaq haq neq, ngal niilniai yavqtsoel hail tsoel cov naol. Naoq
         nail haq bhoil teevq tsoel, Maol seiq nail haq bhoil teevq tsoel khi mail Eillilya
         nail haq bhoil teevq tsoel cov naol” dai, Yeiqsul bhai ge bhiq-a nail ngaol.5 Aivq daoq ge thail thaiq-u phao, aq bhaq bhaq nail nq dil aq yu juq bhai uv thaiq
         lee-a nail ngaol. “Tsaol-aq niil gaq neq, ngal mailma ail gaiq-a nail ngaq nail Yaqyov
         ngaol. Ngal aivq bhai nee khaol sil dee dee nail ngaol. Aivq nail daoq naldaiq yaoq”
         dai, nq dil al nail lavq khoel nee aq thel meel dov-ai leevq-a nail ngaol.6 Yaqlaol al juq aq thel al thel bhai ya gaiq-u phao, gee sil dee dee lal bhiq khi,
         mil tsaq bhai kovq movq phaq ail gaol beiv-a nail ngaol. 7 Aq-u phao, Yeiqsul aq yu juq jaol nail bha lal khi, aq yu juq bhai thoiq tsi khi,
         “Thul yaoq. Thaq gee sil” dai, ge bhiq-a nail ngaol. 8 Aq yu juq gaollel daiq-u phao, Yeiqsul bhai maq ngel nail neq, teevq gaq bhai iq sanl
         maq moel-al.9 Aq yu juq gaoq jaoq al jaoq nee mail yavq kha lee thail thaiq-u phao, Yeiqsul ge nail:
         “Tsaol-aq nail Yaqyov maq doevq kovq lal-u phao kev dai, nul juq-i mail ya moel-a
         nail ganl niil, teevq gaq bhai iq sanl, thaq ge bhiq dei-eiq” dai, aq yu juq bhai
         daoq bivq-a nail ngaol.10 Aq-u phao, aivq nail yaqlaol juq ge nail: “Thail hai phal-iq neq, Eillilya iq moeq
         lee nail ngaol dai, khul khi mail aol daoq kovq daoq cavq nail cov nail juq ge nail-aiq”
         dai, Yeiqsul bhai naldaiq-a nail ngaol.11 Yeiqsul ge nail: “Tsaq naol, Eillilya iq moeq lee khi iq sanl bhai aq meeq-ai lav
         sav thaq-ai lee nail ngaol. 12 Ngal nul juq bhai ge lavq bhel. Eillilya lee khi ngaol-aoq, aq yu juq aivq bhai maq
         heeq nia nail ngel-i mail, khal nl movq nail khe-ai nl bhiq-a nail ngaol. Al hai dul
         dai, Tsaol-aq nail Yaqyov iq sanl aq yu juq nail aq lavq lavq khoel bhai ya daq nail
         ngaol” dai, ge bhiq-a nail ngaol. 13 Aq-u phao, yaqlaol juq Yeiqsul ul cuvq saol bhiq nail Yaolhaq nail ganl ge thail thaiq
         nail niil dai, heeq nia lal-a nail ngaol.Yeiqsul neivq aol nail yaq yov teevq gaq bhai lav meeq bhiq-a nail ganl14 Yeiqsul khi mail yaqlaol al hail gaq tsaol-aq munl munl ma jaol nail bha kovq kev
         lal-u phao, yaq yov-aq teevq gaq Yeiqsul jaol nail bha lal khi, aivq nail siv tavq
         bhai peevq ceevq kov doiq doiq khi niail hai ge nail ngaol: 15 “Heeqphaq-ol, ngaq nail yaq yov bhai gaoq haq lavq yaoq. Aivq bhi bhaoqga dee dee
         khi ya daq dee dee nail lavq khoel teevq yanq ngal-aq teevq pov, miq jaq bhai maq
         khaiq, ul cuvq bhai maq khaiq tsuq pul aivq nail ngaol. 16 Naoq nail yaqlaol juq jaol nail bha ngaq nail yaq yov bhai hel lavq bhiq khi ngaol-aoq,
         aq yu juq aivq bhai maq bhi meeq lai nia-il” dai, ge bhiq-a nail ngaol.17 Aq-u phao, Yeiqsul ge nail: “Niil yeel nail tsaol-aq juq-ol, nul juq nee ma thaq tsaol
         nail nee ma maq aol nail nee ovq tavq, tsaq nail daol nail phaq bhai iq sanl lav pov
         lav phal-il. Ngal nul juq nee mail khaq mao kev dai, ya jaol aiq haq nail-aiq. Ngal
         nul juq bhai khaq mao kev dai, ya ol-ai haq nail-aiq. Yaqyov al gaq ngal jaol nail
         bha hel lavq yaoq” dai, ge bhiq-a nail ngaol. 18 A bhai nee ngal-aq, Yeiqsul neivq al maol bhai khaq-u phao, neivq al maol yaq yov
         al gaq nail lavq khoel nee dov ail khi, yaq yov al gaq teevq pov taivq-ail meeq lai-a
         nail ngaol.19 Haoqnao Yeiqsul teevq gaq taivq-ail jaol-u phao, yaqlaol juq aivq jaol nail bha lal
         khi, “Khul khi mail nv juq neivq al maol bhai maq the dov kivq nail-aiq” dai, naldaiq
         bhiq-a nail ngaol.20 Yeiqsul ge nail: “Nul juq nee ma thaq tsaol nail phao gaq bhaq nail ngel-i mail ngaol.
         Ngal nul juq bhai mal dil dai, ge lavq bhel. Nul juq nee ma thaq tsaol nail phaq gaoqpavq
         aq neev dai eeq haq neq, gaoq jaoq niil jaoq bhai, a phao jiav ail yaoq dai, ge bhiq-u
         phao, jiav ail nail ngaol. Nul juq maq nl nia nail teevq phaq iq sanl maq jiav ail”
         dai, Yeiqsul aq yu juq bhai ge bhiq-a nail ngaol.21 [“Geeq laoq hal khi, maq jaq nail aol nl nail bhaq da nee taivq-ail neivq al phaq
         bhai bhi dov ail nia nail ngaol” dai, iq sanl ge bhiq-a nail ngaol.]“Ngal ya sil naol” dai, Yeiqsul teevq pov gaoq ge bhiq-a nail ganl22 Yeiqsul khi mail aivq nail yaqlaol juq teevq gaq khe-ai, Gaq liqlail mil khaoq bhai
         jaol-u phao, Yeiqsul ge nail: “Tsaol-aq nail Yaqyov neq, tsaol-aq yaq nail aq lavq
         lavq khoel bhai av bhiq nail bhai ya daq nail ngaol. 23 Aq yu juq aivq bhai tavq heivq nail ngaol. Thail hai ngaol-aoq, hail n bhee lal haq
         neq, aivq gaoq doevq kovq lal nail ngaol” dai, ge bhiq-a nail ngaol. Aq-u phao, yaqlaol
         juq noeq haq dee dee lal bhiq-a nail ngaol.Uq huq thaoq nail il khaol il ma nail haq bhoil khaon dov nail ganl24 Yeiqsul khi mail aivq nail yaqlaol juq Gaqbheiqneiqoq meenq bhai kovq kev lal-u phao,
         uq huq thaoq nail il khaol il ma nail haq bhoil khaon tavq nail juq Bheiqtuvluv jaol
         nail bha lal khi, “Nul juq nail saqlaq neq, khaon maq dov ail laiq” dai, naldaiq bhiq-a
         nail ngaol.25 “Dov naol” dai, Bheiqtuvluv ge kovq bhiq-a nail ngaol. A bhai nee ngal-aq, Bheiqtuvluv
         il khaol bhai aol lai-u phao, Yeiqsul daoq iq moeq ge tsaoq khi ge nail: “Silmoq-ol,
         naol khal hai noeq nail-aiq, mil tsaq bhai uv thaiq nail heeqphaq juq neq, khaq sil
         gaq bhai khaon tavq nail-aiq. Yovq gavq nail yaq bhai tavq nail laiq. Maq ngel ail
         khi yu bhai tavq nail laiq” dai, naldaiq bhiq-a nail ngaol.26 “Yu bhai tavq nail ngaol” dai, Bheiqtuvluv ge kovq bhiq-u phao, Yeiqsul ge nail: “Thail
         hai phal-iq, aivq nail yaq juq neq, ya jel ail nail ngaol. 27 Thail hai ngaol-aoq, nga dao bhaq da nee yu maq bhi noeq bheeq dai, maiqkovq teevq
         khaoq oil khi, ngaqkha bhai kha puvq ail yaoq. Iq moeq il moeq kha mi-a nail del gil
         al maol nail moeq thaoq ngaoqpav daiq-u phao, phul teevq bavq aol nail bhai naol ya
         moel nail ngaol. Phul al bavq oil khi, nga dao nvq gaq nail haq bhoil khaon dov ail
         yaoq” dai, Bheiqtuvluv bhai ge bhiq-a nail ngaol.

Khul gaq neq, yu nee maq tsil eeq jaiq nail ganl181 Yanq al yanq bhai, yaqlaol juq Yeiqsul jaol nail bha lal khi, “Nqtavq Milkhaoq lavq
         khoel bhai khul gaq neq, yu nee maq tsil eeq jaiq nail-aiq” dai, naldaiq bhiq-a nail
         ngaol.2 Aq-u phao, Yeiqsul yaq noil teevq gaq bhai khul khi aq yu juq nail gaol tsi bhai bhi
         thul phaol khi ge bhiq-a nail: 3 “Ngal nul juq bhai mal dil dai, ge lavq bhel. Nul juq nee ma phal khi, yaq noil khe-ai
         maq pevq lal haq neq, Nqtavq Milkhaoq lavq khoel bhai maq ya aol lai ail. 4 Yaq noil niil gaq khe-ai nee ma nee nuq nee beiv aol nail tsaol-aq neq, nq tavq mil
         khaoq lavq khoel bhai yu nee maq tsil eeq nail ngaol.5 Ngaq nail aq mil kov-uvq nee, niilheel nail yaq noil teevq gaq bhai hav-a nail tsaol-aq
         khul gaq maq khaiq, ngaq bhai hav-a nail kheel ngaol. 6 Thail hai ngaol-aoq, tsaol-aq khul gaq maq khaiq, ngaq bhai nee ma thaq tsaol nail
         yaq noil teevq gaq ga nav bhai bhi nl laiq haq neq, aivq nail leel khaol bhai lov
         mav heeq ma pheethaiq khi, iq yaq iq ma khal navq nail dao bhai bavq puvq ail nail
         neq, aivq nail haq bhoil meeq jaiq nail ngaol” dai, ge bhiq-a nail ngaol.Yu oeq bal nl dai jal mul mul nail ganl7 Yeiqsul gaoq ge nail: “Tsaol-aq yaq bhai bhi laiq ail dai, nl nail phaq mao dai jiav
         nail ngel-i mail, mil tsaq bhai doevq-u phao, kha dai gee sil lal nail kheel ngel
         ail aiq. Khul khi mail dai ngal-aq, al hai bhi nl laiq nail phaq jiav lal nail ngaol.
         Thail hai ngaol-aoq, yu bhai bhi nl laiq nail gaq neq, geeq laoq aq doil ya nail ngaol.
         8 Naoq nail aq lavq teevq lavq maq khaiq, naoq nail aq khil teevq khaoq maq khaiq, naoq
         bhai bhi nl laiq lavq haq neq, dev ha pivq yaoq. Nvq khil nvq lavq covq khi, nq maq
         maq luv hal yeel tovq nail miq jaq lavq khoel bhai bavq poiv lavq nail nee maq tsil,
         alsail maq bhee dai, aq doevq ya doevq nail neq, naoq nail haq bhoil meeq jaiq nail
         ngaol. 9 Naoq nail maiv neev teevq neev hel daiq khi naoq bhai bhi nl laiq lavq haq neq, kevq
         dov ha yaoq. Maiv neev nvq neev nvq neev ail covq khi, daqovq laoma eeltsul bhai bavq
         bhoel lavq nail bhai ya daq nail nee maq tsil, maiv neev teevq neev taivq-ail covq
         khi aq doevq ya doevq nail neq, naoq nail haq bhoil meeq jaiq nail ngaol” dai, ge
         bhiq-a nail ngaol.Yaol teevq maol peivq ail-a nail ganl daoq ma uq huq daoq10 Yeiqsul gaoq ge nail: “Nul juq yaq noil niil juq nail lavq khoel khe teevq gaq bhai
         iq sanl thaq hel daiq theq bhiq dei-eiq. Ngal nul juq bhai ge lavq bhel. Aq yu juq
         bhai hel daiq phail nail nq tavq gaq khoel, nq tavq kov tavq bhai jaol nail ngaq nail
         Aq bhu nail siv tavq bhai khaq mao iq sanl jaol nail ngaol.11 [Peivq ail-a nail tsaol-aq bhai hevq kovq nail dai khi, Tsaol-aq nail Yaqyov lee-a
         nail ngaol.]12 Nul juq khal hai noeq nail-aiq. Tsaol-aq teevq gaq yaol teevq yal maol jaol nail lavq
         khoel nee, teevq maol peivq ail haq neq, al goiq tsel goiq maol bhai gaoq jaoq bhai
         bhi jaol ail ceevq khi, peivq ail-a nail yaol al maol bhai hal pov ail nail, maq ngel
         laiq. 13 Ngal nul juq bhai mal dil dai, ge lavq bhel. Aivq peivq ail-a nail yaol al maol bhai
         moel haq neq, maq peivq ail-a nail yaol goiq tsel goiq maol bhai lavq khiq tsail nail
         nee maq tsil, hal pov moel-a nail yaol al maol bhai lavq khiq tsail jaiq nail ngaol.
         14 Al hai dul dai, yaq noil niil juq nail lavq khoel teevq gaq ga nav luq ail seil ail
         nail bhai, nq tavq kov tavq bhai jaol nail nul juq nail Aq bhu nee ma maq tsaq ail”
         dai, ge bhiq-a nail ngaol.Aqivq jaq bheq juq-i mail nl laiq lavq nail ganl15 Yeiqsul gaoq ge nail: “Naoq nail aq ivq jaq bheq naoq bhai nl laiq lavq haq neq, aivq
         jaol nail bha ail khi, nul nq nvq gaq taivq-ail jaol-u phao, aivq-i mail nl laiq-a
         nail ganl bhai ge bhiq yaoq. Aivq naoq nail daoq naldaiq lavq haq neq, naoq nail aq
         ivq jaq bheq bhai ya kovq-a nail kheel ngaol. 16 Thail hai ngaol-aoq, naoq-i mail ge nail daoq bhai aivq maq naldaiq lavq haq neq,
         naoq-i mail ge nail daoq yaoq daoq yaoq-ao nee, Jalliq lavq khoel bhai gevq-ai thaq
         nail khe-ai, sal khil khanq nia dai, naoq-ai nee teevq gaq nvq gaq hevq khi lai yaoq.
         17 Aivq aq yu nvq gaq nail daoq maq naldaiq haq neq, Khali yaq munl bhai ge bhiq yaoq.
         Khali yaq munl nail daoq iq sanl maq naldaiq haq neq, aivq bhai laolkivq yaq khi mail
         khaon tavq nail tsaol-aq khe-ai saol-nvq bhiq yaoq.18 Ngal nul juq bhai mal dil dai, ge lavq bhel. Mil tsaq kov tavq bhai nul juq-i mail
         maq khal bhi nl nail juq bhai nq tavq kov tavq bhai iq sanl maq bhiq nl nail juq dai
         saol-nvq khi, mil tsaq bhai nul juq-i mail khal bhi nl nail juq bhai, nq tavq kov
         tavq bhai iq sanl bhi nl nail juq dai saol-nvq nail ngaol.19 Al ovq tavq, ngal nul juq bhai ge lavq bhel. Mil tsaq kov tavq bhai nul juq nail lavq
         khoel, tsaol-aq nvq gaq nee ma tavq khi geeq laoq hal haq neq, nq tavq kov tavq bhai
         jaol nail ngaq nail Aq bhu aq yu nvq gaq-i mail hal nail khe-ai nl bhiq nail ngaol.
         20 Khul khi mail dai ngal-aq, tsaol-aq nvq gaq hail gaq, ngaq nail aq mil bhai juq khi
         jil lai haq neq, ngal a bhai aq yu juq nail gaol tsi bhai jaol naol” dai, ge bhiq-a
         nail ngaol.Gailjiov maq khaonq ha nail yaq kav nail ganl21 Aq-u phao, Bheiqtuvluv Yeiqsul jaol nail bha lal khi, “Heeqphaq-ol, ngaq nail aq ivq
         jaq bheq ngaq bhai nl laiq lavq haq neq, ngal aivq nail oeq bal bhai kha dai pov kev
         dai, ya phaiq bhiq nail-aiq. Sivq pov kev dai laiq” dai, naldaiq-a nail ngaol.22 Yeiqsul ge kovq bhiq-a nail: “Sivq pov kev dai taivq-ail maq ngel ail. Sivq tsel dai,
         sivq pov kev dai, ya phaiq bhiq nail ngaol dai, ngal naoq bhai ge lavq bhel.23 Khul khi mail dai ngal-aq, Nqtavq Milkhaoq neq, niail hai dul nail ngaol. Teevq pov
         neq, heeqphaq teevq gaq aivq nail yaq kav juq nee mail gailjiov saol-nvq tsaq naol
         dai, noeqceiv-a nail ngaol. 24 Aivq gailjiov iq moeq ilmoeq saol-nvq-u phao, aivq bhai gailjiov mao dai lanv bavq
         nail teevq gaq bhai aivq jaol nail bha hel lavq-a nail ngaol. 25 Tsaol-aq al gaq khul teevq phaq iq sanl khaoq kovq bhiq nail maq jiav nail ngel-i
         mail, heeqphaq al gaq neq, aivq nail aq maol iq sanl, aivq nail miqyaq khaq ma khi
         mail aivq-i mail khal jiav nail yal kav iq sanl, gaoq gil khi bhi khaoq kovq lal yaoq
         dai, daoq bivq-a nail ngaol.26 Al heel ngel-i mail, yaq kav al gaq aivq nail siv tavq bhai peevq ceevq kov doiq doiq
         nail lavq khoel nee gaol beiv khi, ‘Heeqphaq-ol, ngaq bhai teevq yanq ol lavq yaoq.
         Ngaq nail gailjiov iq sanl mail khaoq kovq gil naol’ dai, aivq bhai hal hal ail, ge
         bhiq-a nail ngaol. 27 Aq-u phao, heeqphaq yaq kav al gaq aivq bhai gaoq haq nail ngel-i mail, aivq bhai
         phaiq bhiq khi aivq nail gailjiov bhai iq sanl khaonq ha gil bhiq-a nail ngaol.28 A bhai nee ngal-aq, kovq ail-u phao, aivq bhai phul teevq yal bavq taivq-ail bavq
         nail aivq nail aq tsaoq yaq kav teevq gaq bhai thaoq phuq-a nail ngaol. Aivq aivq
         nail aq tsaoq al gaq nail leel khaol bhai nieivq thaiq khi, ‘Ngaq nail gailjiov khaoq
         kovq lavq yaoq’ dai, ge bhiq-a nail ngaol.29 Aq-u phao, aivq nail aq tsaoq yaq kav al gaq peevq ceevq kov doiq doiq nail lavq khoel
         nee gaol beiv khi, ‘Ngaq bhai teevq yanq ol lavq yaoq. Ngal naoq bhai khaoq kovq bhiq
         naol’ dai, hal hal ail ge bhiq-a nail ngaol.30 Thail hai ngaol-aoq, aivq maq naldaiq dai, gailjiov al maq khaoq gil-u kev dai, yaq
         kav al gaq bhai thaonq bhai laol bhiq-a nail ngaol. 31 Aivq al hai nl bhiq nail bhai, yaq kav yaoq juq yaoq ya moel-u phao, nee ma teevq
         peivq ail maq sal dai, aq yu juq nail heeqphaq jaol nail bha lai khi, ganl al juq
         iq sanl mail, ge bhiq lai-a nail ngaol.32 Aq-u phao, heeqphaq yaq kav al gaq bhai khul khi ge bhiq-a nail: ‘Mailma ail haq eiv
         nail yaq kav-ol. Naol ngaq bhai hal nail ngel-i mail, ngal naoq nail gailjiov iq sanl
         bhai khaonq bhiq-a nail ngaol. 33 Ngal naoq bhai gaoq haq bhiq-a nail khe-ai, naol iq sanl naoq nail aq tsaoq yaq kav
         al gaq bhai gaoq haq bhiq heeq phaq ail tsaq nail maq ngel ail laiq’ dai, ge bhiq-a
         nail ngaol. 34 Heeqphaq al gaq aivq bhai nee ma gaoq phail lal bhiq khi, gailjiov maq khaoq ceiv
         gil-u kev dai, bhi khoeq bhi jiovq nail dai khi, thaonq nail aq ivq gaq nail aq lavq
         lavq khoel bhai av bhiq-a nail ngaol.35 Nul juq yaoq gaq yaoq-ao nee, yovq gavq nail aq ivq jaq bheq juq-i mail nl laiq lavq-a
         nail phaq bhai nee ma lavq khoel nee oeq bal maq phaiq bhiq haq neq, nq tavq kov tavq
         bhai jaol nail ngaq nail Aq bhu iq sanl, heeqphaq al gaq khe-ai, nul juq bhai nl lavq
         nail ngaol” dai, ge bhiq-a nail ngaol.

Khaq ma kovq nail ganl Yeiqsul cavq bhiq cov bhiq-a nail ganl191 Yeiqsul ganl al juq cavq bhiq cov bhiq gaq al nee ngal-aq, aivq Gaq liqlail mil khaoq
         nee mail dov ail khi, Yaol daq laol jaol-a phao lelkhel ceiv ail khi, al nail lao
         tsao ail kha khi, Yul dav mil khaoq bhai ail kev-a nail ngaol. 2 Tsaol-aq munl munl ma juq, Yeiqsul nail haoq nao tsao thel aivq khi, aivq aq yu juq
         nail nal goel bhai lav meeq bhiq-a nail ngaol.3 Aq-u phao, Yeiqsul bhai laonq daiq nail dai khi, Phaq liqsail teevq pav ga nav juq
         aivq jaol nail bha lal khi, “Yovjil neq, khul nail ganl nee maq khaiq, yovq gavq nail
         khaq ma bhai kovq khaoq naol laiq” dai, naldaiq bhiq-a nail ngaol.4 Yeiqsul ge nail: “Iqsanl bhai teivq-a nail Miqyail neq, iq moeq-u nee mail yaq yov-aq
         khi mail yaq mai-aq bhai teivq-a nail ganl, Jalliq lavq khoel bhai nul juq maq ge
         daiq al laiq. 5 ‘Al heel ngel-i mail, yaq yov-aq neq, yovq gavq nail aq bhu aq ma nee gaoq ail khi,
         yovq gavq nail khaq ma nee mail jaol ail nail ngaol. Aqyu nvq gaq teevq gaq taivq-ail
         pevq lal nail ngaol.’ 6 Aq-u phao, aq yu nvq gaq neq, nvq gaq maq ngel yaoq-aol. Teevq gaq teevq-eel ngaol.
         Miqyail-i mail oil jil-ai thaq nail bhai tsaol-aq yaq maq ya lav pav ail” dai, ge
         bhiq-a nail ngaol.7 “Thail hai phal-iq neq, ‘Kovq nail haoq gavq teevq keiv gevq bhiq gaq haq neq, kovq
         kivq naol’ dai, khul khi mail Maol seiq daoq bivq-ai thaq nail-aiq” dai, Phaq liqsail
         juq Yeiqsul bhai gaoq naldaiq-a nail ngaol.8 Yeiqsul ge nail: “Nul juq nee ma gaol nail ngel-i mail, yovq gavq nail khaq ma kovq
         kivq naol dai, Maol seiq aqkhaoq anq bivq-a nail ngaol. Thail hai ngaol-aoq, mal dil
         dai, nq teivq mil teivq teivq-u phao neq, al hai maq ngel ail. 9 Ngal nul juq bhai ge lavq bhel. Yu nee mail bheeq nail leel nail phaq maq ngel nail
         neq, yovq gavq nail khaq ma bhai kovq khi, yaoq gaq yaoq bhai hevq nail tsaol-aq khul
         gaq maq khaiq, yovq gavq nail khaq ma bhai nl bheeq nail phaq pevq nail ngaol” dai,
         ge bhiq-a nail ngaol.10 “Hevq pheel maol pheel jaq nail phaq, a dai mal dil haq nail ngel haq neq, maq hevq
         mail jaol nail neq, meeq jaiq ail nial” dai, yaqlaol juq Yeiqsul bhai ge bhiq-a nail
         ngaol.11 Aq-u phao, Yeiqsul ge kovq bhiq-a nail: “Tsaol-aq yaq iq sanl mail daoq al daoq bhai
         maq khanqtsaol ail. Aqkhaoq anq ya-a nail juq taivq-ail khanqtsaol nail ngaol. 12 Khaq ma hevq nail ganl neq, teevq gaq nee teevq gaq maq dul ail. Teevq pav ga nav
         juq neq, doevq lee-u nee mail maq hevq dai jaol nail ngaol. Teevq pav ga nav juq neq,
         tsaol-aq yaq-i mail nl-a nail bhaq da nee, maq hevq dai jaol nail ngaol. Teevq pav
         ga nav juq neq, Nqtavq Milkhaoq nail haq bhoil ganl nl nia dai, khaq ma maq hevq dai
         jaol nail ngaol. Niil juq bhai khanq tsaol nail tsaol-aq neq, khanq dei-eiq” dai,
         ge bhiq-a nail ngaol.Yeiqsul yaq juq bhai geeq laoq bivq-a nail ganl13 Yeiqsul yaq noil juq nail kov tavq bhai aq lavq bavq dav khi geeq laoq bhi bivq nail
         dai khi, yu yaq noil juq bhai Yeiqsul jaol nail bha hel lavq-a nail ngaol. Thail hai
         ngaol-aoq, yaqlaol juq neq, yaq noil hevq khi lal-a nail juq bhai khaq bhiq-a nail
         ngaol.14 Aq-u phao, Yeiqsul ge nail: “Yaq noil juq ngal jaol nail bha bhi lal yaoq. Aq yu juq
         bhai thaq lav tsoiq. Khul khi mail dai ngal-aq, Nqtavq Milkhaoq neq, aq yu juq kheel
         yaq noil juq bhai ovq nail ngaol” dai, aq yu juq bhai ge bhiq-a nail ngaol. 15 Yeiqsul yaq noil al juq nail kov tavq bhai aq lavq bavq dav khi geeq laoq bivq gaq
         al nee ngal-aq, a bhai nee dov ail-a nail ngaol.Hulmeeq hulbhao teevq gaq nail ganl16 Aq-u phao, yaq yov-aq teevq gaq, Yeiqsul jaol nail bha lal khi, “Saqlaq-ol, ngal nq
         maq maq luv hal yeel doevq nail phaq ya dai, ganl aq meeq khul phaq ya nl nail-aiq”
         dai, naldaiq bhiq-a nail ngaol.17 Yeiqsul ge kovq bhiq-a nail: “Naol khul khi mail ngaq bhai aq meeq phaq nail ganl
         naldaiq nail-aiq. Aq meeq neq, Miqyail teevq gaq taivq-ail jaol nail ngaol. Naol doevq
         nail phaq lavq khoel bhai aol lai movq haq neq, aol daoq kovq daoq bhai naldaiq khi,
         tsao the yaoq” dai, ge bhiq-a nail ngaol.18 “Aol daoq kovq daoq khul daoq bhai ya tsao the nail-aiq” dai, aivq gaoq naldaiq bhiq-u
         phao, Yeiqsul ge nail: “ ‘Yu bhai thaq lav heivq. Yu nail khaq ma nee thaq bheeq thaq
         leel. Yu nail nl maoq thaq khoiq. Yu bhai maq tsaq nail sal khil thaq khanq. 19 Naoq nail aq bhu aq ma bhai ev yaoq. Naoq nail aq maol bhai gaiq-a nail khe-ai, naoq
         nail aq jail bhai jaol nail tsaol-aq bhai gaiq-a yaoq’ dai, ge nail aol daoq kovq
         daoq niil juq bhai tsao the yaoq” dai, ge bhiq-a nail ngaol.20 “Ngal aol daoq kovq daoq al juq iq sanl mail naldaiq gil-aoq nail ngaol. Ngal khul
         phaq gaoq loq-ai haq nail-aiq” dai, Yeiqsul bhai gaoq naldaiq bhiq-a nail ngaol.21 Yeiqsul aivq bhai ge bhiq-a nail: “Naol khul ge duq maq jiav dai, nl bhee movq haq
         neq, kovq ail khi naoq nail il daoq maoq gaiq iq sanl mail gaoq ha ail khi, haq yaq
         aoq yaq juq bhai bhoil bhiq yaoq. Al hai nl haq neq, nq tavq kov tavq bhai mao ail
         phoiq nail naoq nail phul heel il daoq maoq gaiq jiav lal naol. Aq-u phao, naol kovq
         lal khi, ngaq nail haoq nao tsao thel lavq yaoq” dai, ge bhiq-a nail ngaol.22 Yaq yov-aq al gaq daoq al daoq ya gaiq-u phao, noeq haq dee dee nail lavq khoel nee
         kovq ail-a nail ngaol. Khul khi mail dai ngal-aq, aivq neq, il daoq maoq gaiq mao
         dai jiav nail ngaol.23 Aq-u phao, Yeiqsul aivq nail yaqlaol juq bhai ge bhiq-a nail: “Ngal nul juq bhai mal
         dil dai, ge lavq bhel. Hulmeeq hulbhao juq, Nqtavq Milkhaoq lavq khoel bhai aol lai
         nail neq, haq dee dee nail ngaol. 24 Ngal nul juq bhai gaoq ge lavq bhel. Laolthao geevqjieivq geeq naq bhai aol lai nail
         neq, hul meeq hul bhao juq Miqyail Milkhaoq lavq khoel bhai aol lai nail nee maq tsil
         ngaq aiq jaiq nail ngaol” dai, ge bhiq-a nail ngaol.25 Yaqlaol juq daoq al daoq ya gaiq-u phao, noeq-u maq dov dai, pevq ail khi, “Thail
         hai phal-iq neq, khaq sil gaq hevq kovq nail phaq ya nia heeq” dai, naldaiq nail ngaol.26 Yeiqsul aq yu juq bhai hel daiq khi ge nail: “Niil neq, tsaol-aq yaq nl nia nail phaq
         maq ngel ail. Thail hai ngaol-aoq, Miqyail neq, yaoq phaq yaoq-ao nee nl nia nail
         ngaol” dai, ge bhiq-a nail ngaol.Yaqlaol juq ya nail ganl27 Aq-u phao, Bheiqtuvluv ge nail: “Hel daiq yaoq. Nv juq yaoq phaq yaoq-ao nee khaonq
         ha ail ceevq khi, naoq nail haoq nao tsao the thail thaiq nail ngaol. Al heel ngel-i
         mail, nv juq khul ya nail-aiq” dai, naldaiq bhiq-a nail ngaol.28 Yeiqsul aq yu juq bhai ge bhiq-a nail: “Ngal nul juq bhai mal dil dai, ge lavq bhel.
         Iqsanl mail aq sivq sivq dai pov lal phal lal khi, Tsaol-aq nail Yaqyov seiq leiq
         khaoq sail jiav nail doiq bev bev ma bhai jaol deel-u phao, ngaq nail haoq nao tsao
         the nail nul juq iq sanl, doiq bev bev ma tsel-nvq bev bhai jaol deel khi, Il saq
         leiq lal nail jeq-e tsel-nvq jeq-e bhai yal khaq dal nail ngaol. 29 Ngal bhaq da nee, yovq gavq nail il khaol, aq ivq jaq bheq, aq bhu aq ma, yaq miq
         yaq yov khi mail dai yal, niil juq bhai khaonq ha ail ceevq-a nail tsaol-aq yaoq gaq
         yaoq-ao nee, a dai nee maq tsil teevq yal bhoil ya nail nee ovq tavq, nq maq maq luv
         hal yeel doevq nail phaq ya nail ngaol. 30 Thail hai ngaol-aoq, niil aq-il yu nail iq moeq jaol nail tsaol-aq mao dai yu nail
         haoq nao ya jaol nail ngaol. Niil aq-il yu nail haoq nao jaol nail tsaol-aq maodai,
         yu nail iq moeq ya jaol nail ngaol” dai, ge bhiq-a nail ngaol.

Aq heeq tsil ju nail gaoqkhail bhai ganl nl nail juq nail ganl201 Yeiqsul gaoq ge nail: “Nqtavq Milkhaoq neq, niail hai dul nail ngaol. Tsaol-aq teevq
         gaq aivq nail aq heeq tsil ju nail gaoqkhail bhai ganl bhi nl nail tsaol-aq hal pov
         ail nail dai khi, nqhao navqmav ail dov ail-a nail ngaol. 2 Ganl nl nail tsaol-aq juq bhai, teevq n nail yalgaq aq phoiq neq, teevq bavq bivq
         naol dai, ge tsaq khi, aq yu juq bhai aivq nail aq heeq tsil ju nail gaoqkhail bhai
         ganl bhi nl ail-a nail ngaol.3 A bhai nee ngal-aq, nqhao phao naqli goiq lavq niidai bhai, aivq gaoq dov ail-u phao
         neq, ganl maq jiav dai, leiv bhai jaol deel-nvq thaq nail tsaol-aq yaoq juq yaoq bhai
         ya moel-a nail ngaol. 4 ‘Nul juq iq sanl ngaq nail aq heeq tsil ju nail gaoqkhail bhai ganl nl ail yaoq. Nul
         juq bhai geel-nvq nail khe-ai yalgaq aq phoiq bivq naol’ dai, aq heel gaq aq yu juq
         bhai ge bhiq-a nail ngaol. Aq yu juq iq sanl nl ail-a nail ngaol.5 N gaol gaol kav phao teevq pov khi mail, kivq hail phao naqli hail lavq bhai teevq
         pov aivq gaoq dov ail khi, aivq nail gaoqkhail bhai ganl bhi nl nail haq bhoil tsaol-aq
         gaoq khul bhoel ail-a nail ngaol.6 Kivq hail lail ma phao naqli ngaq lavq bhai aivq gaoq dov ail khi, tsaol-aq yaoq juq
         yaoq a bhai thul phaol nail bhai ya moel khi, ‘Nul juq khul khi mail teevq n n lao
         ail niilniai aq nieivq ail thul phaol nail-aiq’ dai, naldaiq bhiq-a nail ngaol.7 ‘Tsaol-aq teevq gaq iq sanl, nv juq bhai maq khoel lee nail ngel-i mail, thul phaol-nvq
         thaq nail ngaol’ dai, ge kovq bhiq-a nail ngaol. ‘Thail hai phal-iq neq, nul juq iq
         sanl, ngaq nail aq heeq tsil ju nail gaoqkhail bhai ganl nl ail yaoq’ dai, ge bhiq-a
         nail ngaol.8 Nqkivq kivq lee-u phao, gaoqkhail aq heel gaq neq, ‘Ganl nl nail juq bhai khul kovq
         khi, haoq nao nao saq nl ail-a nail juq nee mail iq moeq ilmoeq nl ail-a nail juq
         bhai kev dai, aq phoiq bivq yaoq’ dai, aivq nail gaoqkhail bhai hel daiq phail nail
         aq ivq gaq bhai ge bhiq-a nail ngaol.9 Aq-u phao, kivq hail phao, naqli ngaq lavq bhai ganl nl lee-a nail juq lal khi, teevq
         gaq bhai teevq bavq ya-a nail ngaol. 10 Iq moeq il moeq nl-a nail juq lal kev-u phao, ‘Nv juq neq, ya jaiq naol’ dai, aq yu
         juq noeq khi ngaol-aoq, teevq gaq bhai teevq bavq ya-al teevq-eel ngaol. 11 Aq yu juq yalgaq aq phoiq ya gaq-u phao, aq heeq tsil ju nail gaoqkhail khe ilheel
         gaq bhai ge doil-a nail ngaol: 12 ‘Haoqnao nao saq lee khi nl lee-a nail juq neq, naqli teevq lavq ya nl-a nail teevq-eel
         ngaol. Nv juq neq, teevq n n lao nl tsal leivq leivq ail nl-a nail ngaol. Thail hai
         ngaol-aoq, naol yalgaq aq phoiq bivq lavq-u phao neq, teevq gaq khe-ai taivq-ail bivq
         lavq-a nail niil’ dai, ilheel gaq bhai ge bhiq-a nail ngaol.13 Ilheel gaq aq yu juq nail lavq khoel khe aol nail teevq gaq bhai ge bhiq-a nail: ‘Aq
         tsaoq-ol. Ngal naoq bhai maq tsaq nail phaq nl bhiq-a nail maq ngel. Ngal naoq bhai
         teevq n yalgaq aq phoiq teevq bavq bivq naol dai, ge ceiv-ai thaq nail maq ngel ail
         laiq. 14 Naoq nail yalgaq aq phoiq phul oil khi kovq ail yaoq. Naoq bhai bivq-a nail khe-ai
         haoq nao nao saq nl lee-a nail juq bhai iq sanl ngal bivq movq ail nial. 15 Ngal ngaq nail phul bhai khal nl movq nail khe-ai maq nl kivq ail laiq. Ngal yu bhai
         mao dai bivq movq nail nee ma aol nail bhai nul juq nee khaol maq sil tsaol ail laiq’
         dai, ge bhiq-a nail ngaol.16 Al hai dul dai, yu nail haoq nao jaol nail tsaol-aq yu nail iq moeq ya jaol nail ngaol.
         Yu nail iq moeq jaol nail tsaol-aq, yu nail haoq nao ya jaol nail ngaol” dai, aq yu
         juq bhai ge bhiq-a nail ngaol.Ngal ya sil naol dai, Yeiqsul hail pov teevq pov gaoq ge bhiq-a nail ganl17 Yeiqsul Yeiq lul saq laiq meenq bha lai thail thaiq-u phao, yaqlaol tsel-nvq gaq bhai
         taivq-ail iq moeq phao hel laivq khi, aq yu juq bhai niail hai ge bhiq-a nail ngaol:
         18 “Nga dao juq Yeiq lul saq laiq meenq bha lai thail thaiq nail ngaol. Tsaol-aq nail
         Yaqyov neq, a bhai Phil ma juq khi mail aol daoq kovq daoq cavq nail cov nail juq
         nail aq lavq lavq khoel bhai, yu-i mail av bhiq nail bhai ya daq nail ngaol. Aivq
         ya sil dai, aq yu juq yal khaq dal nail ngaol. 19 A bhai nee ngal-aq, yu nail jeq-e nail aq lavq lavq khoel bhai av bhiq khi, aivq bhai
         khal nl movq ail bhi nl khi, neeq tsaq-i mail jiivq gaq haq neq, lavqyavq kov tavq
         bhai bhi tavq heivq nail ngaol. Thail hai ngaol-aoq, hail n bhee lal haq neq, aivq
         gaoq doevq kovq lal nail ngaol” dai, Yeiqsul aq yu juq bhai ge bhiq-a nail ngaol.Jaol duq aq meeq hal nail ganl20 Aq-u phao, Seiqbheiqdail nail khaq ma neq, aivq nail yaq yov nvq gaq hevq khi, aq
         yu nvq mail nail haq bhoil teevq phaq hal nail dai khi, Yeiqsul nail siv tavq bhai
         peevq ceevq kov doiq doiq lai-a nail ngaol.21 “Naol khul hal movq nail-aiq” dai, Yeiqsul naldaiq bhiq-u phao, “Naoq nail Mil khaoq
         lavq khoel, naol joiqjaq doiq bev kov tavq bhai naol jaol deel-u phao, ngaq nail yaq
         yov niil nvq gaq bhai, naoq nail lavq mal phao teevq gaq, lavqtsel phao teevq gaq
         dai, bhi jaol deel lavq yaoq” dai, yaq mai-aq al gaq hal-a nail ngaol.22 “Nul juq hal nail phaq bhai nul juq maq heeq nia ail. Nul juq ngal ya daol nail haq
         dee aoq dee dee nail khaoq anq bhai daol tsaol naol laiq” dai, Yeiqsul naldaiq bhiq-u
         phao, “Daol tsaol naol” dai, aq yu nvq mail ge kovq bhiq-a nail ngaol.23 “Nul nq nvq mail, ngaq nail khaoq anq bhai ya daol naol. Thail hai ngaol-aoq, ngaq
         nail lavq mal phao lavqtsel phao ya jaol deel dai neq, ngal maq nl kivq ail. Jaol
         duq al neq, ngaq nail Aq bhu-i mail tsel dov-ai thaq nail tsaol-aq nail haq bhoil
         lav sav-ai thaq nail ngaol” dai, Yeiqsul aq yu nvq mail bhai ge bhiq-a nail ngaol.24 Aqyu nvq gaq nail aq tsaoq yaqlaol tsel gaq ganl al ya gaiq-u phao, aq yu nvq mail
         bhai nee ma phail lal bhiq-a nail ngaol. 25 Al heel ngel-i mail, Yeiqsul aq yu juq iq sanl bhai khul jil khi, niail hai ge bhiq-a
         nail ngaol: “Yu nail jeq-e nail heeqphaq heeq ma juq neq, mil khaoq yaq juq nail kov
         tavq bhai uv thaiq nail bhaq aoq jiav khi, aq ivq aqtsu jiovq khi uv thaiq nail juq
         iq sanl yovq gavq khal noeq nail khe-ai, uv thaiq nia nail bhaq aoq jiav nail ngaol
         dai, nul juq heeq nia nail ngaol. 26 Thail hai ngaol-aoq, nul juq al hai maq ya khi ail. Nul juq nail lavq khoel yu nee
         maq tsil eeq movq heel movq nail khul gaq maq khaiq, nul juq nail yaq kav ya jiovq
         nail ngaol. 27 Nul juq nail lavq khoel aq ivq jiovq movq nail khul gaq maq khaiq, nul juq nail yaq
         kav ya jiovq nail ngaol. 28 Khul khi mail dai ngal-aq, Tsaol-aq nail Yaqyov neq, yu aivq nail yaq kav bhi jiovq
         nail dai khi, lee-a nail maq ngel ail. Aivq yu nail yaq kav jiovq lee khi, tsaol-aq
         mao dai bhai ul kovq lee nail dai khi, sildan lee-a nail ngaol” dai, ge bhiq-a nail
         ngaol.Maivpeivq nvq gaq maiv neev moel nia lal-a nail ganl29 Yeiqsul khi mail aivq nail yaqlaol juq Yeiqlilkhol meenq nee dov ail-u phao, tsaol-aq
         munl munl ma juq aq yu juq nail haoq nao tsao thel aivq-a nail ngaol. 30 Aq-u phao, maivpeivq peivq nail nvq gaq gail khaol gailbhaq bhai jaol deel-nvq thaq
         nail ngaol. Yeiqsul aq yu nvq gaq nail aq jail bhai lee thail thaiq nail aq thel ya
         gaiq khi, “Heeqphaq-ol, Daq bhil nail Yaqyov-ol, nv-nvq gaq bhai gaoq haq gaiq-a lavq
         yaoq” dai, gul-a nail ngaol.31 “Aq tsi tsu dai jaol yaoq” dai, tsaol-aq munl munl ma juq aq yu nvq gaq bhai khaq
         khi ngaol-aoq, “Heeqphaq-ol, Daq bhil nail Yaqyov-ol, nv-nvq gaq bhai gaoq haq gaiq-a
         lavq yaoq” dai, iq moeq-u nee maq tsil gaoq gul kav lal-a nail ngaol.32 Aq-u phao, Yeiqsul naq lai khi, aq yu nvq gaq bhai khul khi, “Ngal nul nq nvq gaq
         nail haq bhoil khul bhi nl bhiq movq nail-aiq” dai, naldaiq bhiq-a nail ngaol.33 “Heeqphaq-ol, nv-nvq gaq nail maiv neev bhi moel lal lavq yaoq” dai, aq yu nvq gaq
         hal-a nail ngaol.34 Yeiqsul aq yu nvq gaq bhai gaoq haq khi, aq yu nvq gaq nail maiv neev bhai thoiq tsi
         bhiq-u phao, aq yu nvq gaq nail maiv neev teevq pov taivq-ail moel nia lal khi, Yeiqsul
         nail haoq nao tsao thel aivq-a nail ngaol.

Yeiqsul moeq phaq lal jieiv jeeq khi Yeiq lul saq laiq meenq bha aol lai-a nail ganl211 Yeiqsul khi mail aivq nail yaqlaol juq Yeiq lul saq laiq meenq aq jail bhai tsao kel
         lavq khi, Saqloq gaoq jaoq aq jail bhai jiav nail Bheilphaqjeiq jul gu bhai lai kev-u
         phao, Yeiqsul aivq nail yaqlaol nvq gaq bhai iq moeq phao khoel gai aivq-a nail ngaol.
         2 Aivq yaqlaol al nvq gaq bhai ge bhiq-a nail: “Nul nq nvq gaq iq moeq phao jiav nail
         jul gu bhai lai yaoq. A bhai moeq phaq lal jieiv aq ma teevq maol khi aqyaq teevq
         maol pheethaiq-ai thaq nail bhai ya moel nail ngaol. Cevpheel khi ngal jaol nail bha
         tseel leevq yaoq. 3 Tsaol-aq teevq gaq ga nav nul nq nvq gaq bhai teevq phaq ga nav ge lal haq neq, ‘Heeqphaq
         loq nail ngaol’ dai, ge bhiq dei-eiq. Al hai ge bhiq haq neq, teevq pov taivq-ail
         aivq nul nq nvq gaq bhai bhi tseel aivq lavq nail ngaol” dai, ge bhiq-a nail ngaol.4 Miqyail nail haq bhoil gedan nail gaq nail daoq bhi bhee lal nail dai khi, al hai
         pevq lal-a nail ngaol.5 Aivq ge nail:“Yeel ovq nail yaq miq+ bhainiail hai ge bhiq yaoq.‘Hel daiq dei-eiq.Naoq nail Heeqphaqnee nuq nee beivaol nail lavq khoel nee,moeq phaq lal jieivaq ma teevq maolkhi mail aqyaq teevq maolbhai jeeq khi,naol jaol nail bha leethail thaiq nail ngaol’ ” dai,ge-ai thaq nail ngaol.6 Yeiqsul aq yu nvq gaq bhai khoel nail khe-ai, yaqlaol al nvq gaq nl ail-a nail ngaol.
         7 Moeqphaq laljieiv al nvq maol Yeiqsul jaol nail bha tseel aivq bhiq-a nail ngaol.
         A bhai nee ngal-aq, al nvq maol nail kov tavq bhai, aq yu juq nail aq gaq aq doi kheq
         dav bhiq khi, Yeiqsul bhai bhi jeeq-a nail ngaol. 8 Tsaol-aq munl munl ma juq yovq gavq nail aq gaq aq doi yovq gavq gail khaol bhai kheq-a
         nail ngaol. Teevq pav ga nav juq neq, yaljail bhai bhuq tsil khi, gail khaol bhai
         kheq-a nail ngaol. 9 Yeiqsul nail iq moeq khi mail haoq nao tsao the jaol nail tsaol-aq munl munl ma juq
         neq,“Hoqsaq naq,Daq bhil nail Yaqyovbhai tsiq eeq bhel. +Heeqphaq Miqyail nailaq mil kov-uvq neelee nail gaqgeeq laoq eeq dei-eiq.Hoqsaq naq!Nq taq kov tavqbhai iq sanl,aivq bhaitsiq eeq dei-eiq” dai,mailma ail gul nail ngaol.10 Yeiqsul Yeiq lul saq laiq meenq bha aol lai thail thaiq-u phao, meenq bhai jaol nail
         tsaol-aq iq sanl mail suq saq lal khi, “Tsaol-aq thoil gaq neq, khaq sil gaq” dai,
         naldaiq-a nail ngaol.11 “Niil gaq neq, Gaq liqlail mil khaoq bhai jiav nail Naqsaqlail meenq yaq, Miqyail
         nail haq bhoil gedan nail Yeiqsul ngaol” dai, tsaol-aq munl munl ma juq ge kovq bhiq-a
         nail ngaol.Uq huq thaoq nail il khaol il ma bhai lav haol-a nail ganl12 A bhai nee ngal-aq, Yeiqsul uq huq thaoq nail il khaol il ma nail khainl lavq khoel
         bhai aol lai khi a bhai yal kav gaoq yal kav ul nail tsaol-aq iq sanl bhai the ha
         khi, phul dovq phal bhiq thail thaiq nail juq nail kovq khail bhai maq khaiq, khaoqkhoiq
         gaoq thail thaiq nail tsaol-aq juq nail doiq bev bhai maq khaiq ngaoq ha-a nail ngaol.13 “ ‘Ngaq nail il khaol bhaigeeq laoq hal nail il khaol dai,ya khul nail ngaol’ dai,gevq-ai thaq khi ngaol-aoq, nul juq il khaol niil il bhai khoiq bhaoq tsaol pheel
         nail il khaol bhi pevq lal thaq nail niil” dai, Yeiqsul aq yu juq bhai ge bhiq-a nail
         ngaol.14 Maivpeivq peivq nail tsaol-aq khi mail aq khil maq meeq nail tsaol-aq juq, uq huq
         thaoq nail il khaol il ma bhai Yeiqsul jaol nail bha lal-a nail ngaol. Aq-u phao,
         aivq aq yu juq bhai, bhi meeq lai-a nail ngaol. 15 Phil ma juq khi mail, aol daoq kovq daoq cavq nail cov nail juq, aivq-i mail nl nail
         noeq-u maq dov nail phaq bhai ya moel-a nail ngaol. Al ovq tavq, “Daq bhil nail Yaqyov
         Hoqsaq naq bhi kev lee dei-eiq” dai, yaq noil juq uq huq thaoq nail il khaol il ma
         bhai mailma ail gul nail bhai iq sanl, aq yu juq ya gaiq-a nail ngel-i mail, nee ma
         phail dee dee lal bhiq-a nail ngaol.16 Al heel ngel-i mail, aq yu juq Yeiqsul bhai ge bhiq-a nail: “Yaq niil juq khul dai
         gul thail thaiq nail-aiq dai, naoq bhai maq gaiq lal ail laiq” dai, naldaiq-u phao,
         Yeiqsul ge nail: “Ngaq bhai gaiq lal ail nial.‘Yaq noil juq khi mailaqtsil cuvq yaq juq nailmoeq thaoqlavq khoel nee mailtsiq eeq nail daoqMiqyail bhidov lal nail ngaol’ dai,gevq-ai thaq nail bhai nul juq teevq thal-iq sanl maq ge daiq haq-al laiq” dai, Yeiqsul
         aq yu juq bhai ge bhiq-a nail ngaol.17 Aq-u phao, aivq aq yu juq jaol nail nee dov ail-a nail ngaol. A bhai nee ngal-aq,
         Yeiq lul saq laiq meenq lavq khoel nee dov ail khi, Bheiqtaq nil jul gu bhai yavq
         lai-a nail ngaol.Heeq guq aq bhaol bhai iq khail yavq-a nail ganl18 Yaoq n yaoq, nq bhaq bhaq lal khi, Yeiq lul saq laiq meenq bha aol lai thail thaiq-u
         phao, Yeiqsul aoq moevq lal bhiq-a nail ngaol. 19 Aivq gail khaol gailbhaq bhai doevq nail heeq guq aq bhaol teevq bhaol bhai ya moel
         khi hel daiq ail-a nail ngaol. Thail hai ngaol-aoq, aq heeq maq heeq dai, aq pavq
         taivq-ail mao dai covq nail bhai ya moel-a nail ngaol. Al heel ngel-i mail, “Yanqgaol
         nee ngal-aq, naol aq heeq thaq gaoq heeq lee dei-eiq” dai, Yeiqsul aq bhaol al bhaol
         bhai ge bhiq-u phao, aq bhaol al bhaol teevq pov taivq-ail khuq ail kov ail-a nail
         ngaol.20 Yaqlaol juq al bhai ya moel-u phao, noeq-u maq dov dai, pevq ail khi, “Khul khi mail
         aq bhaol niil bhaol teevq pov taivq-ail bhagul gul ail-a nail-aiq” dai, Yeiqsul bhai
         naldaiq bhiq-a nail ngaol.21 Yeiqsul ge nail: “Ngal nul juq bhai mal dil dai, ge lavq bhel. Nul juq nee ma thaq
         tsaol khi, nee ma pov pov lav lav dai, maq pevq haq neq, heeq guq aq bhaol niil bhaol
         bhai, ngaq-i mail nl bhiq-a nail khe-ai, nul juq iq sanl nl nia nail ngaol. Al ovq
         tavq, gaoq jaoq niil jaoq bhai, ‘Naoq nail jaol duq nee dov ail khi, iq yaq iq ma
         bhai ga puvq ail yaoq’ dai, ge bhiq-u phao, nul juq-i mail khal ge nail khe-ai, pevq
         lal nail ngaol. 22 Nul juq nee ma thaq tsaol nail lavq khoel nee, geeq laoq hal haq neq, khal hal nail
         phaq iq sanl mail ya nail ngaol” dai, Yeiqsul aq yu juq bhai ge bhiq-a nail ngaol.Khaq sil gaq naoq bhai alyaq bivq lavq-a nail dai, Yeiqsul bhai nal daiq bhiq-a nail
         ganl23 Yeiqsul uq huq thaoq nail il khaol il ma bhai aol lai khi cavq bhiq cov bhiq thail
         thaiq-u phao, Phil ma juq khi mail Yul dav tsaol-aq nail aq ivq aqtsu juq Yeiqsul
         jaol nail bha lal khi, “Naol khaq bha khe alyaq ya khi thailhai nl thail thaiq nail-aiq.
         Khaq sil gaq naoq bhai alyaq bivq lavq-a nail-aiq” dai, naldaiq bhiq-a nail ngaol.24 Yeiqsul aq yu juq bhai ge kovq bhiq-a nail: “Ngal nul juq bhai teevq daoq naldaiq
         la dei-eiq. Nul juq ge kovq lavq haq neq, ngal khaq bha khe alyaq ya khi niil juq
         nl thail thaiq nail ganl, nul juq bhai ge bhiq naol. 25 Yaolhaq khaq bha khe alyaq ya khi yu bhai ul cuvq saol bhiq-a nail-aiq. Miqyail-i
         mail bhi nl thaq nail laiq. Maq ngel haq neq, tsaol-aq-i mail bhi nl thaq nail laiq”
         dai, aq yu juq bhai naldaiq-a nail ngaol. Aq-u phao, aq yu juq nail gaiq laq bhai
         niail hai ge tsaoq pheel jaq-a nail ngaol: “Miqyail-i mail bhi nl thaq nail ngaol
         dai, nga dao ge haq neq, ‘Thail hai phal-iq, nul juq khul khi mail Yaolhaq bhai nee
         ma maq thaq tsaol nail-aiq’ dai, Yeiqsul ge lal nail ngaol. 26 Tsaol-aq-i mail bhi nl thaq nail ngaol dai, nga dao ge haq neq, tsaol-aq niidai bhai
         gee sil duq jiav nail ngaol. Khul khi mail dai ngal-aq, Yaolhaq neq, Miqyail nail
         haq bhoil gedan nail gaq ngaol dai, tsaol-aq iq sanl mail saol-nvq-ai thaq nail ngaol”
         dai, aq yu juq ge pheel jaq-a nail ngaol.27 Al heel ngel-i mail, “Nv juq maq heeq kivq” dai, aq yu juq Yeiqsul bhai ge kovq bhiq-a
         nail ngaol.Yeiqsul ge nail: “Al hai dul dai, khaq sil gaq-i mail ngaq bhai alyaq bivq lavq khi
         ganl niil juq nl thail thaiq nail bhai, nul juq bhai ngal maq ge bhiq ail” dai, aq
         yu juq bhai ge bhiq-a nail ngaol.Yaqyov nvq gaq nail ganl daoq ma uq huq daoq28 Yeiqsul gaoq ge nail: “Nul juq khal hai noeq nail-aiq, tsaol-aq teevq gaq yaq yov
         nvq gaq jaol lao thaq nail ngaol. Aq-u phao, aq bhu gaq yaq yov-aq ivq gaq jaol nail
         bha lai khi, ‘Yaqyov-ol, yanq gaol naol aq heeq tsil ju nail gaoqkhail bhai ganl nl
         ail dei-eiq’ dai, ge bhiq-a nail ngaol.29 Aq-u phao, ‘Ngal maq ail’ dai, yaq yov al gaq ge kovq bhiq thaq nail ngaol. Thail
         hai ngaol-aoq, aivq gaoq noeq pov lal bhiq khi ganl nl ail thaq nail ngaol.30 A bhai nee ngal-aq, yaq yov jaq bheq gaq jaol nail bha ail khi, aq ivq gaq bhai khoel
         bhiq-u khe-ai, aivq bhai iq sanl khoel bhiq-u phao, ‘Aq bhu-ol, ngal ail naol’ dai,
         ge bhiq-a nail ngaol. Thail hai ngaol-aoq, aivq maq ail-al.31 Yaqyov al nvq gaq nail lavq khoel khul gaq neq, aq bhu nail nee ma tsaq dai nl-a nail-aiq”
         dai, Yeiqsul naldaiq-u phao,“Aqivq gaq nial” dai, aq yu juq ge kovq bhiq-a nail ngaol.Yeiqsul ge nail: “Ngal nul juq bhai mal dil dai, ge lavq bhel. Khaon tavq nail tsaol-aq
         khi mail maimaqlal juq nul juq nail iq moeq nee Miqyail Milkhaoq bhai ya aol lai nail
         ngaol. 32 Khul khi mail dai ngal-aq, Yaolhaq nul juq jaol nail bha lee khi, tsaq nail daol nail
         gail khaol bhai khal hai ya doevq nail ganl cavq naq lee khi ngaol-aoq, nul juq aivq
         bhai nee ma maq thaq tsaol ail. Thail hai ngaol-aoq, khaon tavq nail tsaol-aq khi
         mail maimaqlal juq neq, aivq bhai nee ma thaq tsaol-a nail ngaol. Nul juq al hai ya
         moel khi ngaol-aoq, oeq bal maq noeq pov-al. Aivq bhai iq sanl nee ma maq thaq tsaol-al”
         dai, ge bhiq-a nail ngaol.Aq heeq tsil ju nail gaoqkhail khi mail al nail lavq khoel bhai ganl nl nail juq nail
         ganl33 Yeiqsul gaoq ge nail: “Daoq ma uq huq daoq yaoq daoq yaoq bhai gaoq naldaiq yaoq.
         Aq-u phao, tsaol-aq teevq gaq jaol lao thaq nail ngaol. Teevq n neq, aq heeq tsil
         ju nail aq jiiv kha khi, gaoqkhail aq meeq-ai nl tsoiq-a nail ngaol. Aq heeq tsil
         ju nail ullul naoq dov duq lav sav khi, gaoqkhail bhai lovq nail il khaol daq moe
         teevq il iq sanl cov-a nail ngaol. A bhai nee ngal-aq, gaoqkhail nl nail juq bhai
         ngaq bhiq ail ceevq khi, aivq neq, yaoq khaoq yaoq mil yaoq bhai ail-a nail ngaol.
         34 Aq heeq tsil ju nail aq heeq mi lal khi koevq nail yanq tsaq lal-u phao, gaoqkhail
         al khail khe aq heeq tsil ju aq heeq aivq bhai ovq nail juq ya dai, gaoqkhail nl nail
         juq jaol nail bha aivq nail yaq kav juq bhai bhi lai-a nail ngaol.35 Thail hai ngaol-aoq, gaoqkhail nl nail juq aivq nail yaq kav al juq bhai nieivq thaiq
         khi teevq gaq bhai deeq-a nail ngaol. Teevq gaq bhai deeq heivq-a nail ngaol. Teevq
         gaq bhai neq, lov mav-i mail liv bhiq-a nail ngaol. 36 Yaoq pov yaoq, iq moeq-u pov nee maq tsil aivq nail yaq kav juq bhai gaoq bhi lai-a
         nail ngaol. Gaoqkhail nl nail juq iq moeq-u phao khe-ai, aq yu juq bhai iq sanl nl
         bhiq-a nail ngaol. 37 Ilheel gaq ge nail: ‘Aq yu juq ngaq nail yaq yov bhai neq, ev naol’ dai, ge khi, haoq
         nao nao saq khe pov neq, aivq nail yaq yov bhai bhi lai-a nail ngaol.38 Thail hai ngaol-aoq, gaoqkhail nl nail juq, yaq yov al gaq bhai ya moel-u phao, ‘Aivq
         neq, jaiq bhoil ovq nail gaq ngaol. Yaoq. Aivq bhai heivq khi, nga dao juq aivq nail
         jaiq bhoil bhoilpav jaq bhel’ dai, aq yu juq nail gaiq laq bhai ge pheel jaq-a nail
         ngaol. 39 A bhai nee ngal-aq, aq yu juq aivq bhai nieivq khi, gaoqkhail lavqniil phao he dol
         aivq khi, heivq-a nail ngaol.40 Gaoqkhail nail ilheel gaq kovq kev lal-u phao, gaoqkhail nl nail tsaol-aq al juq bhai
         khal hai nl bhiq nail-aiq dai, nul juq bhai noeq lal ail” dai, Yeiqsul aq yu juq bhai
         naldaiq bhiq-a nail ngaol.41 Aq yu juq ge kovq bhiq-a nail: “Haq eiv nail tsaol-aq al juq bhai aivq heivq nail
         aq duq bhao nail ngaol. A bhai nee ngal-aq, aq heeq tsil ju nail aq heeq mi lal-u
         phao, aivq bhai ovq nail juq aq meeq-ai bivq kovq lavq nia nail tsaol-aq yaoq juq
         yaoq-ao bhai, aivq gaoq ngaq bhiq nail ngaol” dai, ge bhiq-a nail ngaol.42 Yeiqsul aq yu juq bhai ge bhiq-a nail: “Jalliq lavq khoel bhai niail hai gevq-ai thaq
         nail bhai nul juq teevq thal-iq maq ge daiq haq-al laiq.‘Il khaol cov nail tsaol-aq-i mailbavq ha-a nail lov mav al heeq,jioivqloiv daoq thaoq bhai kaovq-a naillov mav heeq ma pevq lal-a nail ngaol.Ganl al neqHeeqphaq Miqyail-i mailnl-a nail ganl pevq khinga dao juq nail siv tavq bhainoeq-u maq dov nail phaq pevq nail ngaol' dai,gevq-ai thaq nail ngaol.43 Al heel ngel-i mail, ngal nul juq bhai ge lavq bhel. Miqyail Milkhaoq nul juq nail
         aq lavq nee oil dov khi, al nail lavq khoel bhai aol lai nail geel-nvq dai, aq heeq
         heeq lee nail jeq-e teevq jeq-e bhai av bhiq nail ngaol. 44 Lovmav al heeq nail kov tavq bhai ga tsuq ail nail tsaol-aq keivq ail khoi ail nail
         ngaol. Tsaol-aq khul gaq nail kov tavq bhai maq khaiq, lov mav al heeq ga dav ail
         haq neq, tsaol-aq al gaq peivq ail leiv ail nail ngaol” dai, ge bhiq-a nail ngaol.45 Phil ma juq khi mail Phaq liqsail juq, Yeiqsul-i mail ge-a nail daoq ma uq huq daoq
         juq bhai ya gaiq-u phao, “Aivq nga dao juq bhai ge nail niil” dai, aq yu juq heeq
         nia-a nail ngaol. 46 Aq yu juq Yeiqsul bhai nieivq movq khi ngaol-aoq, tsaol-aq munl munl ma juq bhai gee
         sil nail ngaol. Khul khi mail dai ngal-aq, Yeiqsul neq, Miqyail nail haq bhoil gedan
         nail gaq ngaol dai, tsaol-aq mao dai saol-nvq-ai thaq nail ngaol.
         
            
               	Yeiq lul saq laiq meenq bha jaol nail tsaol-aq juq bhai ge nail ngaol.

               	Hoqsaq naq dai, ge nail neq, heeqphaq bhai tsiq eeq nail daoq ngaol.

Khaq ma hevq nail ganl daoq ma uq huq daoq221 Yeiqsul daoq ma uq huq daoq nee mail aq yu juq bhai niail hai gaoq ge bhiq-a nail
         ngaol.2 “Nqtavq Milkhaoq neq, niail hai dul nail ngaol: Heeqphaq teevq gaq aivq nail yaq yov
         nail haq bhoil khaq ma hevq nail aq bhee lav sav nail dai khi, lainq-ai thaq nail
         khe-ai dul nail ngaol. 3 Khaq ma hevq nail bhai khul-ai thaq nail tsaol-aq juq bhai ‘Niil aq-il lal yaoq’ dai,
         aivq nail yaq kav juq bhai khoel khi, bhi khul ail-a nail ngaol. Thail hai ngaol-aoq,
         tsaol-aq al juq maq lal-al.4 Yaoq pov yaoq yaq kav yaoq juq yaoq bhai gaoq khoel gai aivq khi, ‘Jaqjaq daoldaol
         aq meeq-ai lav sav-ai thaq nail ngaol. Ngaq nail niaoq nel juq khi mail, tsu tsul-ai
         thaq nail jaiq yaq heivq khi, yaoq phaq yaoq-ao nee aq meeq-ai lav sav gil-ai thaq
         nail ngaol. Khaq ma hevq nail bhai ge gaiq-ai thaq nail juq bhai lal yaoq geiq’ dai,
         gaoq bhi khul ail-a nail ngaol.5 Thail hai ngaol-aoq, aq yu juq ganl al bhai teevq peivq ail maq thaq eeq dai, teevq
         pav ga nav juq neq, yalgaol bhai ail khi, teevq pav ga nav juq neq, jaiqgaiq gaiq
         ail-a nail ngaol. 6 Teevq pav ga nav juq neq, aivq nail yaq kav juq bhai nieivq khi mail khal nl movq
         ail nl bhiq khi, heivq-a nail ngaol. 7 Aq-u phao, heeqphaq al gaq nee ma phail dee dee lal bhiq-a nail ngaol. Al heel ngel-i
         mail, aivq nail genl dev nail tsaol-aq juq bhai khoel khi, aivq nail yaq kav juq bhai
         heivq-a nail tsaol-aq al juq bhai bhi heivq khi aq yu juq nail meenq iq sanl bhi kheq
         ha-a nail ngaol.8 A bhai nee ngal-aq, heeqphaq al gaq aivq nail yaq kav bhai ge bhiq-a nail: ‘Khaq ma
         hevq nail niil aq meeq-ai lainq thaq gil-ai thaq nail ngaol. Thail hai ngaol-aoq,
         khul-ai thaq nail tsaol-aq juq neq, aq bhee niilniai maq geel-nvq-il. 9 Al heel ngel-i mail, gail khaol gail tsil gail lavq khe khal phuq khal moel lee nail
         tsaol-aq bhai khaq ma hevq nail bha lal yaoq’ dai, bhi khul ail nail dai khi, khoel
         gai aivq-a nail ngaol. 10 Aq-u phao, yaq kav al juq ail khi, gail khaol gail tsil gail lavq khe, khal phuq khal
         moel lee nail tsaol-aq bhai khul khi, khaq ma hevq nail bhai teevq bhee khul bheel
         lavq-a nail ngaol. Jil lal-a nail tsaol-aq al juq nail lavq khoel tsaol-aq aq meeq
         iq sanl aq doil iq sanl aol nail ngaol.11 Heeqphaq al gaq khaq ma hevq nail bhai lal-a nail juq bhai hel daiq gai aivq-u phao,
         khaq ma hevq nail bhai lal-u phao, ya doi nail aq gaq aq doi maq doi-nq thaq nail
         teevq gaq bhai ya moel-a nail ngaol. 12 ‘Aq tsaoq-ol, naol khaq ma hevq nail bhai lal-u phao, ya doi nail aq gaq aq doi khul
         khi mail maq doi-a nail-aiq’ dai, heeqphaq al gaq aivq bhai naldaiq bhiq-u phao, tsaol-aq
         al gaq khul teevq phaq iq sanl maq ge kovq bhiq-al.13 Aq-u phao, heeqphaq al gaq aivq nail yaq kav bhai ge bhiq-a nail: ‘Tsaol-aq niil gaq
         bhai khil cuvq lavq cuvq cuvq khi lavqniil phao, nav tsee deel bhai bavq ha ail yaoq.
         A bhai khal jaol nail tsaol-aq, noeq haq dee dee nail lavq khoel nioil khi haoq gil
         keivq nail ngaol’ dai, ge bhiq-a nail ngaol. 14 Khul khi mail dai ngal-aq, khul-a nail tsaol-aq mao dai jaol khi ngaol-aoq, tsel dov-a
         nail tsaol-aq mi cil teevq-eel ngaol” dai, Yeiqsul aq yu juq bhai ge bhiq-a nail ngaol.Heeqphaq Gailsaq bhai khaon dov bhiq nail ganl15 Aq-u phao, Phaq liqsail juq dov ail khi, Yeiqsul bhai oeq bal thaq kivq nail haq bhoil,
         aivq bhai ya ge bheeq dai, khal hai khi bhiq heeq dai, maoq bhaoq nl pheel jaq ail-a
         nail ngaol. 16 A bhai nee ngal-aq, aq yu juq nail yaqlaol teevq pav ga nav juq khi mail Heiqlol nail
         tsaol-aq+ teevq pav ga nav juq bhai, Yeiqsul jaol nail bha khoel gai aivq-a nail ngaol. Aq
         yu juq Yeiqsul bhai ge bhiq-a nail: “Saqlaq-ol, naol neq, mal dil tsaq nail daoq taivq-ail
         ge nail tsaol-aq ngaol. Naol maiv phaoq eeq nil maq tsel dai, Miqyail nail gail khaol
         nee daol coev dai, cavq bhiq cov bhiq nail ngaol dai, nv juq heeq kivq nail ngaol.
         17 Al heel ngel-i mail, naol khal hai noeq nail dai, nv juq bhai ge lavq yaoq. Heeqphaq
         Gailsaq bhai khaon dov bhiq nail tsaq naol laiq, maq tsaq ail laiq” dai, naldaiq bhiq-a
         nail ngaol. 18 Thail hai ngaol-aoq, aq yu juq nee ma maq daol nail bhai Yeiqsul heeq nia khi, ge
         bhiq-a nail: “Goiq bhaoq bhaoq nail tsaol-aq juq-ol. Khul khi mail nul juq ngaq bhai
         laonq daiq nail-aiq. 19 Khaon dov-u phao, tavq nail phul teevq bavq ngaq bhai bhi hel daiq lavq yaoq” dai,
         ge bhiq-u phao, aq yu juq Yeiqsul bhai bivq khi bhi hel daiq-a nail ngaol. 20 “Khaq sil gaq nail maol khoel, khaq sil gaq nail aq mil aol nail ngel aiq” dai, Yeiqsul
         aq yu juq bhai naldaiq-u phao, “Heeqphaq Gailsaq nail niil” dai, aq yu juq ge kovq
         bhiq-a nail ngaol.21 “Thail hai phal-iq neq, Gailsaq bhai tavq nail phaq neq, Gailsaq bhai bivq yaoq. Miqyail
         bhai tavq nail phaq neq, Miqyail bhai bivq yaoq” dai, Yeiqsul aq yu juq bhai ge bhiq-a
         nail ngaol.22 Aq yu juq daoq al daoq bhai ya gaiq-u phao, noeq-u maq dov dai, pevq ail khi, Yeiqsul
         jaol nail nee dov ail-a nail ngaol.Gaoq doevq kovq lal nail ganl Yeiqsul bhai naldaiq-a nail ganl23 Aq-u n gaol, sil thaq nail tsaol-aq maq doevq kovq lal nia ail dai, ge nail Saqduqgail
         nail tsaol-aq teevq pav ga nav juq, Yeiqsul jaol nail bha lal khi, niail hai naldaiq
         lal-a nail ngaol: 24 “Saqlaq-ol, Maol seiq-i mail ge-ai thaq nail niail hai jiav nail ngaol: ‘Tsaol-aq
         teevq gaq yaq maq jaol lee-u nee mail sil haq neq, aivq nail jeq-e jaq-a maq ya peivq
         ail dai, jaq bheq gaq aivq nail aqtsu bhai ya hevq nail ngaol’ dai, gevq-ai thaq nail
         ngaol. 25 Jel lal-u phao, nv juq nee mail, mail nail sivq gaq jaol-a nail ngaol. Aqivq ivqsaq
         gaq khaq ma hevq khi, yaq maq jaol lee-u nee mail sil-a nail ngaol. A bhai nee ngal-aq,
         jaq bheq gaq aivq nail al gao nail khaq ma bhai hevq-a nail ngaol. 26 Nvq gaq teevq gaq iq sanl yaq maq jaol lee-u nee mail gaoq sil-a nail ngaol. Al hai
         dul dai, hail gaq teevq gaq khi mail, sivq gaq teevq gaq bhai kev dai, al hai sil
         gil-a nail ngaol. 27 Aq yu juq sivq mail sil gil-a nee ngal-aq, yaq mai-aq al gaq iq sanl sil-a nail ngaol.
         28 Thail hai phal-iq neq, sil thaq nail tsaol-aq gaoq doevq kovq lal-u n gaol, yaq mai-aq
         al gaq khaq sil gaq nail khaq ma pevq nail-aiq. Khul khi mail dai ngal-aq neq, aq
         yu juq mail nail sivq gaq sivq gaq ail yaq mai-aq al gaq bhai hevq-a nail ngaol” dai,
         ge bhiq-a nail ngaol.29 Yeiqsul aq yu juq bhai ge kovq bhiq-a nail: “Nul juq neq, Jalliq bhai iq sanl, Miqyail
         nail bhaq aoq bhai iq sanl maq heeq nia nail ngel-i mail, noeq bheeq-ai thaq nail
         niil. 30 Sil thaq nail tsaol-aq gaoq doevq kovq lal-u n gaol, hevq pheel maol pheel jaq nail
         phaq maq bhao ail. Nq tavq gaq khoel khe-ai pevq lal nail ngaol. 31 Sil thaq nail tsaol-aq gaoq doevq kovq lal nail ganl nee tavq lai khi, Miqyail-i mail
         nul juq bhai ge-ai thaq nail daoq bhai nul juq teevq thal-iq maq ge daiq haq-al laiq.
         32 ‘Ngal neq, Aq bhaq laq haq nail Miqyail, Il cav nail Miqyail khi mail Yaq kov nail
         Miqyail ngaol’ dai, Miqyail ge-ai thaq nail ngaol. Aivq neq, sil-a nail tsaol-aq nail
         Miqyail maq ngel ail. Aq doevq doevq nail tsaol-aq nail Miqyail ngaol” dai, ge bhiq-a
         nail ngaol.33 Tsaol-aq munl munl ma juq daoq al daoq bhai ya gaiq-u phao, aq yu juq Yeiqsul-i mail
         cavq nail cov nail bhai noeq-u maq dov dai, pevq ail-a nail ngaol.Aol daoq kovq daoq iq sanl nail lavq khoel khe eeq jaiq nail daoq34 Saqduqgail juq Yeiqsul bhai daoq maq ge kovq bhiq nia nail ganl Phaq liqsail juq ya
         gaiq-u phao, aq yu juq jil lai khi maoq bhaoq nl pheel jaq-a nail ngaol. 35 Aq yu juq nail lavq khoel khe aol daoq kovq daoq mao ail heeq nia nail teevq gaq,
         Yeiqsul bhai laonq daiq nail dai khi, niail hai ge bhiq-a nail ngaol:36 “Saqlaq-ol, aol daoq kovq daoq iq sanl nail lavq khoel bivq-ai thaq nail daoq khul
         daoq eeq jaiq nail-aiq” dai, Yeiqsul bhai naldaiq bhiq-a nail ngaol. 37 Yeiqsul aivq bhai ge kovq bhiq-a nail: “Naoq nail nee ma iq sanl, naoq nail aq haq
         lal iq sanl, naoq nail nee noeq nee dul iq sanl, naoq nail Heeqphaq Miqyail bhai gaiq-a
         yaoq. 38 Bivq-ai thaq nail daoq niil daoq neq, iq sanl nee maq tsil eeq jaiq khi, aol daoq
         kovq daoq iq moeq ilmoeq khe daoq ngaol. 39 Nvq daoq teevq daoq iq sanl, iq moeq-u khe daoq khe-ai dul nail ngaol: Naoq nail aq
         maol bhai gaiq-a nail khe-ai, naoq nail aq jail bhai jaol nail tsaol-aq bhai gaiq-a
         yaoq. 40 Aol daoq kovq daoq iq sanl khi mail, Miqyail nail haq bhoil gedan nail juq nail daoq
         iq sanl mail bivq-ai thaq nail daoq niil nvq daoq bhai cavq nail ngaol” dai, Yeiqsul
         aivq bhai ge bhiq-a nail ngaol.Khali khaq sil gaq pevq nail ganl41 Phaq liqsail juq jil lai khi jaol-u phao, Yeiqsul aq yu juq bhai niail hai naldaiq
         bhiq-a nail ngaol: 42 “Khali nail ganl nul juq khal hai noeq nail-aiq, aivq neq, khaq sil gaq nail yaq yov
         pevq nail-aiq” dai, naldaiq bhiq-u phao, “Aivq neq, Daq bhil nail yaq yov ngaol” dai,
         aq yu juq Yeiqsul bhai ge kovq bhiq-a nail ngaol.43 Yeiqsul ge nail: “Thail hai phal-iq, Daq bhil neq, Aqhaqlal Miqyail bhai juq juq ail,
         Khali bhai Heeqphaq dai, khul khi mail khul nail-aiq. 44 Khul khi mail dai ngal-aq, Daq bhil ge nail:‘Heeqphaq Miqyailngaq nail Heeqphaq bhaige bhiq-a nail:Naoq bhai nee jiavjiav nail tsaol-aq bhainaoq nail aq khilkov-uvq bhaingal bhi jaol-un gaol kev dai,ngaq nail lavq mal phaojaol deel yaoq’ dai,ge-ai thaq nail ngaol.45 Daq bhil Khali bhai Heeqphaq dai khul nail ngel haq neq, aivq khal hai khi Daq bhil
         nail yaq yov pevq nia nail-aiq” dai, naldaiq bhiq-a nail ngaol. 46 Tsaol-aq teevq gaq ail Yeiqsul bhai daoq teevq daoq iq sanl maq ge kovq bhiq nia dai,
         pevq ail-a nail ngaol. Aq-u n gaol nee danq khi tsaol-aq teevq gaq iq sanl Yeiqsul
         bhai daoq teevq daoq iq sanl maq naldaiq tseq dai, pevq ail-a nail ngaol.
         
            
               	Heiqlol nail tsaol-aq dai ge nail neq, heeqphaq Heiqlol phao phaoq khi, aivq nee,
                     nee ma tavq nail tsaol-aq juq ngaol.

Yeiqsul aol daoq kovq daoq cavq nail cov nail juq khi mail Phaq liqsail juq bhai khaq-a
         nail ganl231 A bhai nee ngal-aq, Yeiqsul tsaol-aq munl munl ma juq khi mail aivq nail yaqlaol juq
         bhai niail hai ge bhiq-a nail ngaol: 2 “Aol daoq kovq daoq cavq nail cov nail juq khi mail Phaq liqsail juq neq, Maol seiq
         nail doiq bev+ bhai jaol deel-nvq thaq nail ngaol. 3 Al heel ngel-i mail, aq yu juq nul juq bhai khoel nail khe-ai nl yaoq. Thail hai ngaol-aoq,
         aq yu juq nl nail khe-ai thaq nl. Khul khi mail dai ngal-aq, aq yu juq ge nail khe-ai,
         aq yu juq maq nl ail. 4 Aq yu juq maq phi tsaol nail yal kav yu bhai tsiq phi bhiq-a nail ngaol. Thail hai
         ngaol-aoq, aq yu juq neq, yu-i mail phi-nq thaq nail yal kav bhai aqphai phai lal
         dai lavqnoil-i mail iq sanl thoeq tsi nail nee ma maq aol ail.5 Aq yu juq-i mail, khal nl khal hal nail iq sanl mail yu ya moel dai taivq-ail nl nail
         hal nail ngaol. Aq yu juq nail neeqthel khi mail lavqneev bhai pheethaiq-ai thaq nail
         Jalliq teevq pav ga nav juq gevq bav-ai thaq nail haqkov baivluvq al juq kha dai guvq
         eeq-ai thaq nail ngel ail dai, hel daiq yaoq, aq yu juq nail phail khaoq phail daoq+ bhai covq nail daoqhel kha dai heel nail ngel ail dai iq sanl, hel daiq yaoq. 6 Aq bhee lav sav-u phao, yu-i mail thaq eeq-ai thaq nail jaol juq bhai aq yu juq jaol
         deel movq-ai bhiq khi, uq huq thaoq nail il khaol juq bhai iq sanl siv tavq phao jiav
         nail khaoq sail eeq nail doiq bev bhai jaol deel movq-ai bhiq nail ngaol. 7 Leiv lavq khoel bhai tsao-u phao, yu aq yu juq bhai bhi ev movq-ai bhiq nail nee ovq
         tavq, saqlaq dai, bhi khul movq-ai bhiq nail ngaol.8 Yu nul juq bhai, saqlaq dai, thaq bhi khul. Khul khi mail dai ngal-aq neq, nul juq
         nail saqlaq teevq gaq taivq-ail jaol khi, nul juq neq, iq sanl mail aq ivq jaq bheq
         pevq nail ngaol. 9 Mil tsaq kov tavq bhai jaol nail tsaol-aq teevq gaq bhai iq sanl aq bhu dai, thaq
         khul. Khul khi mail dai ngal-aq neq, nul juq nail Aq bhu teevq gaq taivq-ail jaol
         nail ngaol. Aivq neq, nq tavq kov tavq bhai jaol nail Aq bhu ngaol. 10 Yu nul juq bhai aq ivq jiovq nail gaq dai, thaq bhi khul. Khul khi mail dai ngal-aq,
         nul juq bhai aq ivq jiovq nail gaq neq, Khali teevq gaq teevq-eel ngaol. 11 Nul juq nail lavq khoel yu nee maq tsil eeq jaiq nail gaq, nul juq nail yaq kav ya
         jiovq nail ngaol 12 Yovq gavq bhai yovq gavq thaq eeq nail tsaol-aq khul gaq maq khaiq, thaqtheq nail
         bhai ya daq nail ngaol. Yovq gavq bhai yovq gavq thaqtheq nail tsaol-aq khul gaq maq
         khaiq, thaq eeq nail bhai ya daq nail ngaol.13 Aol daoq kovq daoq cavq nail cov nail juq khi mail Phaq liqsail juq-ol. Nul juq geeq
         laoq aq doil ya nail ngaol. Khul khi mail dai ngal-aq neq, nul juq goiq bhaoq al jaiq
         ail bhaoq nail niil. Nqtavq Milkhaoq lavq khoel bhai, yu maq ya aol lai dai, nul juq
         lol gov pheeqthaiq-ai thaq nail ngaol. Nul juq maq aol lai nail nee ovq tavq, aol
         lai movq nail tsaol-aq bhai iq sanl, lav tsoiq nail ngaol.14 [Aol daoq kovq daoq cavq nail cov nail juq khi mail, Phaq liqsail juq-ol. Nul juq
         geeq laoq aq doil ya nail ngaol. Khul khi mail dai ngal-aq neq, nul juq goiq bhaoq
         al jaiq ail bhaoq nail niil. Nul juq miq tsiq miq ma nail il khaol khi il daoq maoq
         gaiq bhai khoeq jaq kav jaq-a nail ngaol. Nul juq yu bhai bhi moel nail dai khi, geeq
         laoq heel ma ma dai hal nail ngaol. Al heel ngel-i mail, yu nee maq tsil Miqyail-i
         mail yal khaq dal nail bhai ya daq nail ngaol.]15 Aol daoq kovq daoq cavq nail cov nail juq khi mail, Phaq liqsail juq-ol, nul juq goiq
         bhaoq al jaiq ail bhaoq nail niil. Tsaol-aq teevq gaq nul juq nail yaqlaol pevq lal
         dai, mil tsaq bhai khi mail ul cuvq kov tavq bhai nul juq ail doi-a nail ngaol. Tsaol-aq
         al gaq nul juq nail yaqlaol pevq lal-u phao, nul juq nee maq tsil nvq bhoil, aivq
         bhai daqovq laoma nail yaq bhi pevq lal-a nail ngaol.16 Gailkhaol cavq naq nail maivpeivq juq-ol, nul juq geeq laoq aq doil ya nail ngaol.
         Khul khi mail dai ngal-aq neq, nul juq ge nail: Tsaol-aq teevq gaq ga nav uq huq thaoq
         nail il khaol il ma bhai juq khi khanq haq neq, aivq-i mail khanq-a nail khe-ai maq
         nl khi ngaol-aoq, khul maq khi ail. Thail hai ngaol-aoq, uq huq thaoq nail il khaol
         il ma nail lavq khoel bhai jiav nail heel bhai juq khi khanq haq neq, aivq-i mail
         khanq-ai thaq nail khe-ai ya nl nail ngaol dai, nul juq ge nail ngaol. 17 Maivpeivq peivq nail yaq jaoq khaq lal miq thoi juq-ol. Khul phaq eeq jaiq nail-aiq.
         Heel eeq jaiq nail laiq. Maq ngel haq neq, heel bhai bhi meeq bhi haol lal-a nail
         uq huq thaoq nail il khaol il ma eeq jaiq nail laiq. 18 Nul juq niail hai gaoq ge nail: ‘Tsaol-aq teevq gaq ga nav laol duq bhai juq khi,
         khanq haq neq, aivq-i mail khanq-ai thaq nail khe-ai maq nl khi ngaol-aoq, khul maq
         khi ail. Thail hai ngaol-aoq, laol duq bhai laol bhiq-ai thaq nail phaq bhai juq khi
         khanq haq neq, aivq-i mail khanq-ai thaq nail khe-ai, ya nl nail ngaol’ dai, nul juq
         ge nail ngaol. 19 Maivpeivq juq-ol. Khul phaq eeq jaiq nail-aiq. Laol bhiq-a nail phaq eeq jaiq nail
         laiq. Maq ngel haq neq, laol bhiq-ai thaq nail phaq bhai bhi meeq bhiq haol lal-a
         nail laol duq eeq jaiq nail laiq. 20 Al heel ngel-i mail, laol duq bhai juq khi khanq nail tsaol-aq, laol duq bhai iq sanl,
         laol duq kov tavq bhai khal laol-ai thaq nail iq sanl bhai gail juq khi khanq-a nail
         ngaol. 21 Uq huq thaoq nail il khaol il ma bhai juq khi khanq nail tsaol-aq neq, uq huq thaoq
         nail il khaol il ma bhai iq sanl al nail lavq khoel bhai jaol nail Miqyail bhai iq
         sanl, juq khi khanq-a nail ngaol. 22 Nq tavq bhai juq khi khanq-a nail tsaol-aq Miqyail nail doiq bev bev ma bhai iq sanl,
         a bhai jaol deel-nvq-ai thaq nail gaq bhai iq sanl, juq khi khanq-a nail phaq pevq
         nail ngaol.23 Aol daoq kovq daoq cavq nail cov nail juq khi mail Phaq liqsail juq-ol, nul juq geeq
         laoq aq doil ya nail ngaol. Khul khi mail dai ngal-aq neq, nul juq goiq bhaoq al jaiq
         ail bhaoq nail niil. Nul juq laolhaol haoldao, gaollaol yasaol khi mail yasaol niil
         juq tsel bhoil teevq bhoil danq khi ngaol-aoq, aol daoq kovq daoq lavq khoel khe eeq
         jaiq nail juq bhai, khaonq ha ail ceevq-a nail ngaol. Eeq jaiq nail al juq neq, daol
         coev dai nl nail phaq, gaoq haq gaiq-a nail phaq khi mail, sal jial ivq nail phaq
         niil juq ngaol. Nul juq niil juq bhai nl heeq phaq ail tsaq nail nee ovq tavq, yaoq
         phaq yaoq-ao bhai iq sanl khaonq ha nail maq tsaq ail. 24 Gailkhaol cavq naq nail maivpeivq juq-ol. Nul juq yaolthaol bhai jail ha khi ngaol-aoq,
         laolthao bhai moevq bhoel nail ngaol.25 Aol daoq kovq daoq cavq nail cov nail juq khi mail Phaq liqsail juq-ol, nul juq geeq
         laoq aq doil ya nail ngaol. Khul khi mail dai ngal-aq neq, nul juq goiq bhaoq al jaiq
         ail bhaoq nail niil. Nul juq neq, maiqgaoq kovqlaol bhai lavqniil phao aq meeq-ai
         tsiqhaol khi ngaol-aoq, lavq khoel phao neq, maivjeel jeel nail phaq khi mail, yovq
         gavq nail nee noeq nee khaol oil movq nail phaq teevq bhee aol nail ngaol. 26 Maivpeivq peivq nail Phaq liqsail juq-ol, maiqgaoq khi mail kovqlaol lavqniil phao
         haol lal dai, lavq khoel phao iq moeq tsiqhaol yaoq.27 Aol daoq kovq daoq cavq nail cov nail juq khi mail Phaq liqsail juq-ol, nul juq geeq
         laoq aq doil ya nail ngaol. Khul khi mail dai ngal-aq neq, nul juq goiq bhaoq al jaiq
         ail bhaoq nail niil. Nul juq neq, phulleq dai, leivq-ai thaq nail luq daol khe-ai
         dul nail ngaol. Luqdaol neq, lavqniil phao hel daiq meeq khi ngaol-aoq, lavq khoel
         phao neq, tsaol-aq nail haq eeq khi mail aqbuvq phaq teevq bhee aol nail ngaol. 28 Al hai dul dai, nul juq iq sanl yu ya moel dai, yu nail siv tavq bhai tsaq nail daol
         nail tsaol-aq khe-ai dul khi ngaol-aoq, nul juq nail nee ma lavq khoel bhai neq, goiq
         bhaoq bhaoq nail phaq khi mail haq eiv nail phaq teevq bhee aol nail ngaol.29 Aol daoq kovq daoq cavq nail cov nail juq khi mail Phaq liqsail juq-ol, nul juq geeq
         laoq aq doil ya nail ngaol. Khul khi mail dai ngal-aq neq, nul juq goiq bhaoq al jaiq
         ail bhaoq nail niil. Nul juq Miqyail nail haq bhoil gedan nail juq nail luq daol bhai
         lav sav khi, tsaq nail daol nail tsaol-aq nail luq daol kaovq-ai thaq nail bhai, hel
         daiq meeq lal dai lav sav-a nail ngaol. 30 Nul juq ge nail: ‘Nga dao juq aq phiq aq bhal juq nail yeel bhai ya jaol-a kheel nul,
         aq yu juq nee mail Miqyail nail haq bhoil gedan nail juq bhai maq deeq heivq ail’
         dai, ge nail ngaol. 31 Nul juq al hai ge nail neq, nv juq neq, Miqyail nail haq bhoil gedan nail juq bhai
         deeq heivq-a nail juq nee mail yavq kha lee thaq nail yaq juq ngaol dai, sal khil
         khanq nail phaq pevq nail ngaol. 32 Nul juq neq, nul juq nail aq phiq aq bhal juq-i mail iq moeq ilmoeq nl-a nail phaq
         bhai nl gil yaoq.33 Haq eiv nail eel lel khe-ai dul nail yaq juq-ol, yal khaq dal-u n gaol daqovq laoma
         nee, khal hai khi jel ail heeq. 34 Hel daiq dei-eiq. Miqyail nail haq bhoil gedan nail juq, nee noeq nee kha aol nail
         juq khi mail, aol daoq kovq daoq cavq nail cov nail juq bhai ngal nul juq jaol nail
         bha bhi lee naol. Thail hai ngaol-aoq, nul juq neq, teevq pav ga nav juq bhai deeq
         heivq khi teevq pav ga nav juq bhai lavqyavq kov tavq bhai tavq heivq nail ngaol.
         Teevq pav ga nav juq bhai uq huq thaoq nail il khaol juq nail lavq khoel bhai deeq
         nail nee ovq tavq, teevq meenq nee teevq meenq nul juq aq yu juq bhai the khi, aq
         yu juq bhai khoeq bhiq jiovq bhiq nail ngaol. 35 Al heel ngel-i mail, tsaq nail daol nail Aqbheiqlal nail aq sivq nee mail, meeq dee
         haol dee dee nail jaol duq khi mail laol duq nail gaiq laq bhai nul juq-i mail deeq
         heivq-a nail Bhaqlaqgil nail yaq yov Saqkhaqlil nail aq sivq bhai kev dai, mil tsaq
         bhai khal kha ail-a nail Miqyail nail tsaol-aq nail aq sivq iq sanl mail nul juq nail
         kov tavq bhai kev lee nail ngaol. 36 Ngal nul juq bhai mal dil dai, ge lavq bhel. Al juq nail do iq sanl mail niil yeel
         nail tsaol-aq nail kov tavq bhai kev lee nail ngaol” dai, ge bhiq-a nail ngaol.Yeiqsul Yeiq lul saq laiq meenq nail haq bhoil noeq haq dee dee nail ganl37 Yeiqsul gaoq ge nail: “Yeiq lul saq laiq meenq-ol. Yeiq lul saq laiq meenq-ol. Miqyail
         nail haq bhoil gedan nail juq bhai naol khaq mao iq sanl heivq khi, naol jaol nail
         bha khoel-ai leevq nail juq bhai, naol khaq mao iq sanl lov mav-i mail liv heivq nail
         ngaol. Yavciv yav ma aivq nail yav yaq bhai uv thaiq-ai thaq nail khe-ai, ngal naoq
         nail yaq bhai kha dai pov uv thaiq movq khi ngaol-aoq, nul juq maq bhi uv thaiq lavq-al.
         38 Naldaiq yaoq. Miqyail nul juq nail uq huq thaoq nail il khaol il ma bhai khaonq ha
         nail ngaol dei-eiq. 39 Ngal nul juq bhai ge lavq bhel. ‘Heeqphaq Miqyail nail aq mil kov-uvq nee lee-a nail
         gaq neq, geeq laoq eeq dei-eiq’ dai, nul juq maq ge-u kev dai, nul juq ngaq bhai maq
         ya moel ail” dai, ge bhiq-a nail ngaol.
         
            
               	Aq yu juq neq, Maol seiq khe-ai aol daoq kovq daoq cavq bhiq cov bhiq nail aqkhaoq
                     anq ya-ai thaq nail ngaol.

               	Phailkhaoq daoqhel nail daoq ceevq neq, Miqyail bhai nee ma kev nail tsaol-aq bhai
                     ge movq nail ngaol.

            

         
      

   
      
         24
Uq huq thaoq nail il khaol il ma luq ail seil ail nail ganl241 Yeiqsul uq huq thaoq nail il khaol il ma nee dov ail thail thaiq-u phao, aivq nail
         yaqlaol juq lal khi, aivq bhai uq huq thaoq nail il khaol il ma nail khainl lavq khoel
         bhai jiav nail il khaol juq bhai cavq naq bhiq-a nail ngaol. 2 Yeiqsul aq yu juq bhai ge bhiq-a nail: “Nul juq il khaol niil juq iq sanl bhai moel
         thail thaiq ail nial. Ngal nul juq bhai mal dil dai, ge lavq bhel. Ilkhaol niil juq
         nail lov mav teevq heeq nail kov tavq bhai teevq heeq maq jiav nia-u kev dai, yu deeq
         peiv deeq leiv lal nail ngaol” dai, ge bhiq-a nail ngaol.Daoq loi loi lai nail yanq aq jail jail lal-u phao khe ganl3 Yeiqsul taivq-ail Saqloq gaoq jaoq bhai jaol deel-nvq thaq-u phao, yaqlaol juq aivq
         jaol nail bha lal khi, “Al juq khaq mao pevq lal nail-aiq. Naol yavq kha lee nail
         khi mail mil tsaq niil daoq loi loi lai-u phao pevq lal nail ganl juq bhai, nv juq
         khal hai khi ya heeq kivq nail-aiq. Ge lavq yaoq” dai, Yeiqsul bhai naldaiq bhiq-a
         nail ngaol.4 Yeiqsul aq yu juq bhai ge bhiq-a nail: “Tsaol-aq teevq gaq iq sanl nul juq bhai maq
         ya hevq bheel aivq dai, yaol phaol yaoq. 5 Khul khi mail dai ngal-aq, tsaol-aq mao dai ngaq nail aq mil bhai juq juq ail, ‘Ngal
         neq, Khali ngaol’ dai, yovq gavq bhai yovq gavq ge ge ail, tsaol-aq mao dai bhai hevq
         bheel aivq nail ngaol. 6 Aq jail bhai genl dev thail thaiq nail aq thel bhai maq khaiq, eq yal bha genl dev
         nail bhai maq khaiq, nul juq ya gaiq naol. Thail hai ngaol-aoq, thaq gee sil dei-eiq.
         Khul khi mail dai ngal-aq, al juq ya pevq lal nail ngaol. Al juq pevq lal khi ngaol-aoq,
         daoq loi loi lai nail yanq maq kev lal haq-al. 7 Jeq-e teevq jeq-e khi mail teevq jeq-e, mil khaoq teevq khaoq khi mail teevq khaoq,
         genl dev pheel jaq lal nail ngaol. Moevq nail sivq nail khi mail mil luv luv nail
         phaq teevq dao nee teevq dao pevq lal nail ngaol. 8 Al juq pevq lal nail neq, haq dee aoq dee dee nail phaq, iq moeq khe teevq-eel ngel-ai
         haq nail ngaol.9 Aq-u phao, khoeq nail jiovq nail khi mail deeq heivq nail bhai ya daq dai, nul juq
         bhai yu nail aq lavq lavq khoel bhai av bhiq nail ngaol. Ngaq nail aq mil bhaq da
         nee, jeq-e jaq-a iq sanl mail nul juq bhai nee jiav jiav lal nail ngaol. 10 Aq-u phao, tsaol-aq mao dai gaq ngaq bhai khaonq ha nail ngaol. Aq yu juq teevq gaq
         nee teevq gaq av bhiq khi, teevq gaq nee teevq gaq nee jiav jiav nail ngaol. 11 ‘Miqyail nail haq bhoil gedan naol’ dai, ge khi ngaol-aoq, mal dil maq ngel nail juq
         mao dai dov lal khi, tsaol-aq mao dai gaq bhai hevq bheel aivq nail ngaol. 12 Haq eiv nail phaq mao lal nail ngel-i mail, tsaol-aq mao dai goil nail gaiq-a nail
         phaq peivq ail boev ail nail ngaol. 13 Thail hai ngaol-aoq, daoq loi loi lai-u kev dai, ivq nail tsaol-aq neq, hevq kovq
         nail phaq ya nail ngaol. 14 Jeq-e jaq-a iq sanl nail haq bhoil sal khil pevq dai, Miqyail Milkhaoq nail ganl lavq
         khiq tsail nail geeq laoq daoq niil, mil khaoq doi dai cavq bhiq ail nail ngaol. Al
         jel ail haq neq, daoq loi loi lai nail yanq kev lee nail ngaol” dai, ge bhiq-a nail
         ngaol.Haq dee aoq dee dee nail phaq kev lee nail ganl15-16 Yeiqsul gaoq ge nail: “Al heel ngel-i mail, Miqyail nail haq bhoil gedan nail Daqyeiqlal-i
         mail ge-ai thaq nail khe-ai, luq ail seil ail nail aq jiivq aq cavq phaq, uq huq thaoq
         nail il khaol il ma nail lavq khoel bhai nul juq ya moel-u phao, Yul dav mil khaoq
         bhai jaol nail tsaol-aq juq gaoq jaoq phao tsaoq dal laivq yaoq. (Haoq gavq niilniai
         khal ge nail tsaol-aq juq neq, gov heeq nia dei-eiq.) 17 Khaolpoiv bhai dav nail tsaol-aq juq yavq kha lee-u phao, tsaoq yaoq. Yalkav oil ail
         nail dai khi, il khaol bhai thaq aol ail. 18 Yalgaol bhai jaol nail tsaol-aq juq iq sanl, il khaol bhai kovq ail khi, yovq gavq
         nail aq gaq aq doi thaq he ail. 19 Aqn aq yanq al kev lee-u phao, aq haq aq maol liq nail yaq mai-aq juq khi mail, aqtsil
         cuvq yaq jaol nail aq ma juq neq, gaoq haq khal haq ail ya noeq haq dee dee nail ngaol.
         20 Nul juq ya tsaoq nail yanq al yanq, coevqjieiv jieiv nail yanq+ bhai maq khaiq, jaol n n gaol bhai maq khaiq, maq ya tsaq dai, geeq laoq hal yaoq.
         21 Khul khi mail dai ngal-aq neq, mil tsaq teivq-u n gaol nee yanq gaol kev dai, maq
         pevq lal daiq-a nail nee ovq tavq, yaq hao iq sanl maq pevq lal nail, haq dee aoq
         dee dee nail phaq kev lee nail ngaol. 22 Miqyail yanq al yanq bhai maq lav nil lavq haq neq, tsaol-aq teevq gaq iq sanl maq
         jel ail nia ail. Thail hai ngaol-aoq, aivq-i mail tsel dov-ai thaq nail tsaol-aq nail
         haq bhoil Miqyail yanq al yanq bhai lav nil bhi nail ngaol. 23 Aq-u phao, ‘Hel daiq lal yaoq. Khali niilniai jaol ail nial. A bhai jaol ail nail
         ngaol’ dai, tsaol-aq teevq gaq ga nav nul juq bhai ge lal khi ngaol-aoq, nee ma thaq
         thaq tsaol. 24 Khul khi mail dai ngal-aq neq, mal dil Khali maq ngel nail juq dov lal naol. Miqyail
         nail haq bhoil gedan naol dai, ge khi ngaol-aoq, mal dil maq ngel nail juq iq sanl
         dov lal nail ngaol. Khi kivq haq neq, tsel dov-ai thaq nail tsaol-aq bhai iq sanl
         hevq bheeq nail dai, aq yu juq noeq-u maq dov nail phaq khi mail bhi heeq bhi moel
         nail juq nl daiq lavq nail ngaol. 25 Naldaiq yaoq, ganl al maq pevq lal-u nee mail, yaoq phaq yaoq-ao nee ngal nul juq
         bhai ge bhiq-ai thaq nail ngaol dei-eiq.26 Al heel ngel-i mail, ‘Hel daiq lal yaoq, Khali haq tsoiq haq yal bhai jaol nail ngaol’
         dai, aq yu juq ge lal khi ngaol-aoq, thaq hel daiq ail. ‘Khali sunq lavq khoel bhai
         jaol nail ngaol’ dai, aq yu juq ge lal khi ngaol-aoq, nee ma thaq thaq tsaol. 27 Khul khi mail dai ngal-aq neq, nl ma dov khoeq phao nq meivq meivq nail nl ma ga khoeq
         phao bhaq kev ail nail khe-ai, Tsaol-aq nail Yaqyov yavq kha lee nail ngaol. 28 Sil-ai thaq nail aq maol khal jiav nail bhai, joelma ga jil lee nail ngaol+” dai, ge bhiq-a nail ngaol.Tsaol-aq nail Yaqyov yavq kha lee nail ganl29 Yeiqsul gaoq ge nail: “Haq dee aoq dee dee nail yanq al jel ail haq neq, teevq pov
         taivq-ail, nl ma nav tsee dai pevq ail khi, bha la iq sanl aq bhaq maq bhaq dai, pevq
         ail nail ngaol. Aqgil juq nq tavq nee ga kha lee khi, nq tavq khe bhaq aoq juq iq
         sanl, luv luv dai, dao lal nail ngaol.30 Aq-u phao, Tsaol-aq nail Yaqyov nail bhi heeq bhi moel nail phaq nq tavq bha ya moel
         nail ngaol. Mil tsaq kov tavq khe jeq-e jaq-a juq iq sanl mail nioil khaoq khaoq nail
         ngaol. Tsaol-aq nail Yaqyov neq, eeq dee dee nail seiq leiq khaoq sail khi mail bhaq
         aoq eeq nail lavq khoel nee, nq tavq kov tavq nee mail nq dil jeeq khi yavq kha lee
         nail bhai, aq yu juq ya moel nail ngaol. 31 Nq bho mailma ail jiiv-u phao, nq tavq gaq khoel juq mil ma liq phaoq liq khoel bhai,
         aivq khoel gai aivq khi, nq jail mil jail a phao nee nia phao dov dai jaol nail, aivq-i
         mail tsel dov-ai thaq nail tsaol-aq juq bhai bhi hevq jil lavq nail ngaol” dai, ge
         bhiq-a nail ngaol.Heeq guq aq bhaol bhai hel daiq khi, yanq bhai heeq kivq yaoq32 Yeiqsul gaoq ge nail: “Heeq guq aq bhaol bhai hel daiq khi, ganl niil bhai noeq thaq
         yaoq. Aq bhaol al lavq meiv meiv lal khi, bhoenaiq naiq lal haq neq, jaolla yanq dov
         lee aiq nial dai, nul juq heeq nia nail ngaol. 33 Al hai dul dai, nul juq ganl al juq iq sanl mail pevq lal thail thaiq nail bhai ya
         moel-u phao, Tsaol-aq nail Yaqyov kovq kha lee nail yanq aq jail jail lal-aoq thaq
         nial dai, heeq kivq-ai thaq yaoq. 34 Ngal nul juq bhai mal dil dai, ge lavq bhel. Yeel niil yeel maq gil-u nee mail, al
         juq iq sanl mail pevq lal nail ngaol. 35 Nq tavq khi mil tsaq peivq ail nail ngaol. Thail hai ngaol-aoq, ngaq nail daoq neq,
         maq peivq ail dei-eiq” dai, ge bhiq-a nail ngaol.Tsaol-aq nail Yaqyov yavq kha lee nail aq n teevq gaq iq sanl maq heeq nia ail36 Yeiqsul gaoq ge nail: “Tsaol-aq teevq gaq iq sanl aq n aq yanq al maq heeq nia ail.
         Nq tavq gaq khoel iq sanl, Tsaol-aq nail Yaqyov iq sanl maq heeq nia ail. Aq bhu Miqyail
         taivq-ail heeq nia nail ngaol. 37 Nol-avq nail yeel bhai kev lee thel lee-a nail khe-ai, tsaol-aq nail Yaqyov yavq kha
         lee nail neq, al hai kev lee thel lee nail ngaol. 38 Nol-avq laovq laovq ma nail lavq khoel bhai aol lai-u n gaol kev dai, ul cuvq maq
         deq pheeq lal nail gaiq laq bhai, tsaol-aq yaq juq neq, jaq thail daol thail thaiq
         nail nee ovq tavq, hevq pheel maol pheel jaq-ai haq nail ngaol. 39 Ul cuvq deq pheeq lal khi, aq yu juq bhai deq pheeq heivq gil-u kev dai, aq yu juq
         maq heeq nia ail. Tsaol-aq nail Yaqyov yavq kha lee nail iq sanl, al hai dul nail
         ngaol. 40 Yanq al yanq nail lavq khoel, yaq yov-aq nvq gaq yalgaol bhai jaol-u phao, teevq gaq
         bhai hel aivq khi teevq gaq bhai bhi jaol ail ceevq nail ngaol. 41 Yaq mai-aq nvq gaq gov thaoq thail thaiq-u phao, teevq gaq bhai hel aivq khi, teevq
         gaq bhai bhi jaol ail ceevq nail ngaol.42 Al heel ngel-i mail, nul juq nail Heeqphaq khul n n gaol lee kev nail dai, nul juq
         maq heeq nia nail ngel-i mail, aq geel geel dai, jaol yaoq. 43 Ilheel gaq khoiqbhaoq bhaoq lee nail bhai heeq nia lao-aol kheel nul neq, aivq nail
         il khaol bhai khoiqbhaoq maq bhi aol lal dai, lovq nail ngaol dai, nul juq heeq nia
         nail ngaol. 44 Al hai dul dai, nul juq aq meeq-ai lainq-ai thaq yaoq. Khul khi mail dai ngal-aq neq,
         nul juq maq noeq maq dul dai jaol-u phao, Tsaol-aq nail Yaqyov yavq kha lee nail ngaol”
         dai, ge bhiq-a nail ngaol.Maq lainq-ai thaq nail yaq kav45 Yeiqsul gaoq ge nail: “ ‘Ngaq nail yaq kav juq bhai hel daiq phail khi, aq yanq tsaq
         dai, jaqjaq daoldaol bivq dei-eiq’ dai, ilheel gaq-i mail khoel-ai thaq nail sal jial
         ivq khi nee noeq nee kha aol nail yaq kav neq, khul gaq pevq nail-aiq. 46 Ilheel gaq kovq lal-u phao, al hai nl thail thaiq nail yaq kav bhai ya moel haq neq,
         yaq kav al gaq geeq laoq eeq nail ngaol. 47 Ngal nul juq bhai mal dil dai, ge lavq bhel. Ilheel gaq yaq kav al gaq bhai aivq nail
         il daoq maoq gaiq iq sanl bhai hel daiq phail nail aq ivq gaq bhi jiovq nail ngaol.
         48 Thail hai ngaol-aoq, yaq kav al gaq haq eiv nail gaq ngel lao haq neq, ‘Ngaq nail
         ilheel gaq lavq tsail mail maq kovq lal ail’ dai, nee ma lavq khoel bhai noeq noeq
         ail, 49 aivq nail aq tsaoq yaq kav yaoq juq yaoq bhai deeq nail nee ovq tavq, jaq bov daol
         bov nail tsaol-aq juq nee mail, jil pheeq daol bov khi jaol haq neq, 50 yaq kav al gaq maq noeq maq dul ail jaol-u phao, maq heeq nia nail aq yanq lavq khoel
         bhai, aivq nail ilheel gaq kovq kev lal nail ngaol. 51 A bhai nee ngal-aq, aivq bhai sil heeq phaq ail deeq khi, goiq bhaoq bhaoq nail juq
         bhi jaol nail jaol duq bhai bhi jaol ail-a nail ngaol. A bhai khal jaol nail tsaol-aq
         juq, noeq haq dee dee nail lavq khoel nioil khi, haoq gil keivq nail ngaol” dai, ge
         bhiq-a nail ngaol.
         
            
               	Aq-u khe coevqjieiv jieiv yanq neq, maoq-aol iq sanl aol nail ngaol.

               	Joelma ga jil lee nail bhai ya moel-u phao, sil thaq nail aq maol a bhai jiav nail
                     ngaol dai, nga dao heeq kivq nail khe-ai, ganl niil juq pevq lal nail bhai nga dao
                     ya moel-u phao, mil tsaq niil daoq loi loi lai nail aq jail jail lal-aoq thaq nia
                     dai, ya heeq kivq nail ngaol.

Yaq mai-aq yaq noil tsel gaq nail ganl daoq ma uq huq daoq251 Yeiqsul gaoq ge nail: “Aq-u n gaol kev lal haq neq, Nqtavq Milkhaoq neq, niail hai
         dul nail ngaol. Yovq gavq nail phal manq tsiq khi, khaq ma hevq nail gaq bhai hav
         laq ail nail yaq mai-aq yaq noil al tsel gaq khe-ai dul nail ngaol. 2 Aq yu juq nail lavq khoel khe ngaq gaq neq, nee noeq nee kha maq aol ail. Ngaq gaq
         neq, nee noeq nee kha aol nail ngaol. 3 Nee noeq nee kha maq aol nail juq neq, yovq gavq nail phal manq tsil aivq-u phao,
         aq tseel al jaiq maq tsil aivq-al. 4 Nee noeq nee kha aol nail juq neq, yovq gavq nail phal manq tsil aivq-u phao, aq tseel
         al jaiq iq sanl tsil aivq-a nail ngaol. 5 Khaq ma hevq nail gaq lavq tsail mail maq lal-a nail ngel-i mail, aq yu juq iq sanl
         mail iq thaiq nul lee bhiq khi, iq thaiq kol laivq-a nail ngaol.6 A bhai nee ngal-aq, ‘Khaq ma hevq nail gaq lee-a nail ngaol. Aivq bhai hevq lal yaoq’
         dai, hul-iq tsilma ma lal-u phao, yu khul nail ngaol.7 Aq-u phao, yaq mai-aq yaq noil al juq tsaoq thul khi, yovq gavq nail phal manq lav
         bhaol-a nail ngaol. 8 Nee noeq nee kha maq aol nail al ngaq gaq neq, ‘Nv juq nail phal manq miv ail nail
         ngel-i mail, nul juq nail aq tseel mi cil bivq lavq yaoq’ dai, nee noeq nee kha aol
         nail ngaq gaq bhai hal-a nail ngaol.9 Thail hai ngaol-aoq, nee noeq nee kha aol nail ngaq gaq ge kovq bhiq-a nail: ‘Nv juq
         nail haq bhoil maq ngel nail neq, nul juq nail haq bhoil maq lovq ail jaol-aq. Nul
         juq aq tseel gaoq nail tsaol-aq jaol nail bha ul ail yaoq’ dai, ge bhiq-a nail ngaol.10 Aq yu juq ul ail thail thaiq-u phao, khaq ma hevq nail gaq kev lee-a nail ngaol. Lainq-ai
         thaq nail ngaq gaq neq, aivq nee mail khaq ma hevq nail bha aol lai-a nail ngaol.
         A bhai nee ngal-aq neq, lol gov pheeqthaiq-a nail ngaol.11 Aq-u phao, yaq mai-aq yaq noil al ngaq gaq kovq kev lal khi, ‘Heeqphaq-ol, heeqphaq-ol,
         nv juq bhai lol gov phao lavq yaoq’ dai, hal nail ngaol.12 Thail hai ngaol-aoq, ‘Ngal nul juq bhai mal dil dai, ge lavq bhel. Ngal nul juq bhai
         maq heeq kivq ail’ dai, ge kovq bhiq-a nail ngaol.13 Al heel ngel-i mail, nul juq aq n aq yanq bhai maq heeq nia nail ngel-i mail, aq geel
         geel dai, jaol yaoq” dai, Yeiqsul ge bhiq-a nail ngaol.Ilheel gaq yaq kav juq bhai phul av bhiq ail ceevq-a nail ganl daoq ma uq huq daoq14 Yeiqsul gaoq ge nail: “Aq yanq al neq, tsaol-aq teevq gaq yaoq khaoq yaoq mil yaoq
         bhai ail nail dai khi-u phao, aivq nail yaq kav juq bhai khul khi aivq nail nl maoq
         juq aq yu juq bhai av bhiq ail ceevq-a nail khe-ai, dul nail ngaol. 15 Aivq aq yu juq nl nia nail bhai hel daiq khi, teevq gaq bhai neq, heel ngaq jao-ai,
         teevq gaq bhai neq, nvq jao-ai khi mail teevq gaq bhai neq, teevq jao-ai bivq ail
         ceevq khi, dov ail-a nail ngaol. 16 Heel ngaq jao-ai ya-a nail gaq teevq pov taivq-ail jaiq gaiq gaiq ail khi, ngaq jao-ai
         gaiq jeq-a nail ngaol. 17 Al hai dul dai, heel nvq jao-ai ya-a nail gaq iq sanl, nvq jao-ai gaiq jeq-a nail
         ngaol. 18 Thail hai ngaol-aoq, heel teevq jao-ai ya-a nail gaq, aivq nail ilheel gaq-i mail
         bivq ail ceevq-a nail heel al oil khi mil tsaq bhai duq pheeq ail-a nail ngaol.19 Aq yanq maoq lal-u phao, yaq kav al juq nail ilheel gaq kovq lal khi, aivq aq yu juq
         nee mail teevq gaq khe-ai, phul heel saol-nvq daiq-a nail ngaol. 20 Heel ngaq jao-ai ya-a nail yaq kav al gaq, jailjeq ngaq jao-ai iq sanl oil lavq khi,
         ‘Heeqphaq-ol, naol ngaq bhai heel ngaq jao-ai bivq ail ceevq-a nail ngaol. Hel daiq,
         ngal ngaq jao-ai gaiq jeq-a nail ngaol’ dai, ge bhiq-a nail ngaol.21 Ilheel gaq ge nail: ‘Aq meeq nial. Sal jial ivq nail yaq kav aq meeq gaq-ol, sal jial
         ivq nail lavq khoel naol ganl ganl yaq bhai nl-a nail ngel-i mail, ngal naoq bhai
         ganl ganl ma bhi nl nail ngaol. Ngaq-ai nee mail teevq gaq khe-ai, lavq khiq tsao
         tsail lal yaoq’ dai, ge bhiq-a nail ngaol.22 Heel nvq jao-ai ya-a nail al gaq iq sanl lal khi, ‘Heeqphaq-ol, naol ngaq bhai heel
         nvq jao-ai bivq ail ceevq lavq-a nail ngaol. Hel daiq, ngal nvq jao-ai gaiq jeq-a
         nail ngaol’ dai, ge bhiq-a nail ngaol.23 Ilheel gaq ge nail: ‘Aq meeq nial. Sal jial ivq nail yaq kav aq meeq gaq-ol, sal jial
         ivq nail lavq khoel naol ganl ganl yaq bhai nl-a nail ngel-i mail, ngal naoq bhai
         ganl ganl ma bhi nl naol. Ngaq-ai nee mail teevq gaq khe-ai, lavq khiq tsao tsail
         lal yaoq’ dai, ge bhiq-a nail ngaol.24 Heel teevq jao-ai ya-a nail al gaq iq sanl lal khi, ‘Heeqphaq-ol, naol neq, mao ail
         yanvq nail teevq gaq ngaol dai, ngal heeq kivq nail ngaol. Naoq-i mail maq haiq-a
         nail bhai naol gaiq khi, naoq-i mail maq kha a bhai naol oil jil nail ngaol dai, ngal
         heeq kivq nail ngaol. 25 Ngal naoq bhai gee sil nail ngel-i mail, naoq nail heel duq pheeq-ai thaq nail ngaol.
         Thoiq, naoq nail nl maoq naoq bhai bivq kovq naol’ dai, ge bhiq-a nail ngaol.26 Ilheel gaq ge nail: ‘Mao ail haq eiv, mao ail doil nail yaq kav-ol, ngaq-i mail maq
         haiq-a nail bhai ngal gaiq khi, ngaq-i mail maq kha-a nail bhai ngal oil jil nail
         ngaol dai, naol heeq kivq nail phal-iq neq, 27 ngaq nail phul thoil oil khi, phul phal nail tsaol-aq bhai phal bhiq nail tsaq nail
         ngaol. Al hai phal bhiq-a nail nul neq, ngal kovq lal-u phao, ngaq nail phul thoil
         khi jailjeq iq sanl, ngal ya nail ngaol.28 Aivq nail lavq khoel khe aol nail heel teevq jao-ai oil kovq khi, heel tsel jao-ai
         jiav nail gaq bhai bivq yaoq. 29 Khul khi mail dai ngal-aq neq, jiav nail tsaol-aq yaoq gaq yaoq-ao nee bhai bivq laoq
         khi, aq yu juq mao dai jiav lal nail ngaol. Maq jiav nail tsaol-aq bhai aq yu juq-i
         mail khal jiav nail juq bhai oil dov gil nail ngaol. 30 Khul nail ganl maq tsoiq nail yaq kav thoil gaq bhai lavqniil phao nav tsee deel jaol
         duq bhai he ha ail yaoq. A bhai khal jaol nail tsaol-aq, noeq haq dee dee nail lavq
         khoel nioil khi, haoq gil keivq nail ngaol’ ” dai, ge bhiq-a nail ngaol.Jeq-e jaq-a iq sanl bhai yal khaq dal nail ganl31 Yeiqsul gaoq ge nail: “Tsaol-aq nail Yaqyov, aivq nail seiq leiq khaoq sail doi khi
         yavq kha lee nail ngaol. Nq tavq gaq khoel iq sanl mail aivq nee mail yavq kha lee
         nail ngaol. Aq-u phao, aivq aivq nail seiq leiq khaoq sail jiav nail Heeqphaq nail
         doiq bev bev ma bhai jaol deel nail ngaol. 32 A bhai nee ngal-aq, jeq-e jaq-a iq sanl mail aivq nail siv tavq bhai bhi jil lal nail
         ngaol. Yaol lovq nail gaq, yaol khi civq meiv bhai bhoilpav nail khe-ai, aivq aq yu
         juq bhai bhoilpav nail ngaol. 33 Yaol juq bhai aivq nail lavq mal phao bhi jaol khi, civq meiv juq bhai neq, lavqtsel
         phao bhi jaol nail ngaol.34 A bhai nee ngal-aq neq, lavq mal phao jaol nail tsaol-aq juq bhai Heeqphaq niail hai
         ge bhiq nail ngaol: ‘Ngaq nail Aq bhu nail geeq laoq ya-a nail tsaol-aq juq-ol, lal
         yaoq. Mil tsaq teivq-u n gaol nee nul juq nail haq bhoil lav sav-ai thaq nail mil
         khaoq bhai jaol lal yaoq. 35 Khul khi mail dai ngal-aq neq, ngal aoq moevq-u phao, nul juq ngaq bhai aoq bhi jaq
         lavq-a nail ngaol. Ngal ul cuvq moevq-u phao, nul juq ngaq bhai ul cuvq bhi daol lavq-a
         nail ngaol. Ngal daq-i pevq-u phao, nul juq ngaq bhai hav lavq-a nail ngaol. 36 Ngal aq gaq aq doi maq jiav-u phao, nul juq ngaq bhai aq gaq aq doi bhi doi lavq-a
         nail ngaol. Ngal nal-u phao, nul juq ngaq bhai lav sav lavq-a nail ngaol. Ngal thaonq
         bhai aol-u phao, nul juq ngaq bhai hel daiq lee-a nail ngaol’ dai, ge bhiq nail ngaol.37 Aq-u phao, tsaq nail daol nail tsaol-aq al juq niail hai ge kovq bhiq nail ngaol:
         ‘Heeqphaq-ol, naol aoq moevq-u phao, nv juq moel khi, aoq bhi jaq-a nail khaq mao
         jiav nail-aiq. Naol ul cuvq moevq-u phao, nv juq ya moel khi, ul cuvq bhi daol-a nail
         khaq mao jiav nail-aiq. 38 Naol daq-i pevq-u phao, nv juq ya moel khi hav-a nail, khaq mao jiav nail-aiq. Naol
         aq gaq aq doi maq jiav-u phao, nv juq ya moel khi aq gaq aq doi bhi doi-a nail, khaq
         mao jiav nail-aiq. 39 Naol nal-u phao maq khaiq, thaonq bhai aol-u phao maq khaiq, nv juq ya moel khi naoq
         bhai hel daiq lee-a nail, khaq mao jiav nail-aiq’ dai, ge kovq bhiq-a nail ngaol.40 Aq-u phao, Heeqphaq niail hai ge kovq bhiq nail ngaol: ‘Ngal nul juq bhai mal dil
         dai, ge lavq bhel. Nul juq ngaq nail aq ivq jaq bheq niil juq nail lavq khoel khe,
         yu nee maq tsil theq jaiq nail teevq gaq bhai nl bhiq-a nail ngel-i mail, ngaq bhai
         nl lavq-a phaq pevq nail ngaol’ dai, aq yu juq bhai ge kovq bhiq nail ngaol.41 A bhai nee ngal-aq neq, lavqtsel phao jaol nail tsaol-aq juq bhai aivq niail hai ge
         bhiq nail ngaol: ‘Geeq laoq aq doil ya nail tsaol-aq juq-ol, ngaq-ai nee gaoq ail
         ceiv ceiv khi, neivq heeqphaq nail haq bhoil khi aivq nail gaq khoel juq nail haq
         bhoil lav sav-ai thaq nail, nq maq maq luv hal yeel tovq nail miq jaq lavq khoel bhai
         aol ail yaoq. 42 Khul khi mail dai ngal-aq neq, ngal aoq moevq-u phao, nul juq ngaq bhai aoq maq bhi
         jaq lavq-al. Ngal ul cuvq moevq-u phao, nul juq ngaq bhai ul cuvq maq bhi daol lavq-al.
         43 Ngal daq-i pevq-u phao, nul juq ngaq bhai maq hav lavq-al. Ngal aq gaq aq doi maq
         jiav-u phao, nul juq ngaq bhai aq gaq aq doi maq bhi doi lavq-al. Ngal nal-u phao
         maq khaiq, thaonq bhai aol-u phao maq khaiq, nul juq ngaq bhai maq hel daiq lee-al’
         dai, ge bhiq nail ngaol.44 Aq yu juq niail hai ge kovq bhiq nail ngaol: ‘Heeqphaq-ol, naol aoq moevq nail, ul
         cuvq moevq nail, daq-i pevq nail, aq gaq aq doi maq jiav nail, nal nail, thaonq bhai
         aol nail bhai nv juq ya moel khi naoq bhai maq tsao jao-ai bhiq-a nail, khaq mao jiav
         nail-aiq’ dai, aivq bhai naldaiq bhiq nail ngaol.45 Aq-u phao, aivq niail hai ge kovq bhiq nail ngaol: ‘Ngal nul juq bhai mal dil dai,
         ge lavq bhel. Ngaq nail aq ivq jaq bheq niil juq nail lavq khoel khe, yu nee maq tsil
         theq jaiq nail teevq gaq bhai nul juq maq nl bhiq-a nail ngel-i mail, nul juq ngaq
         bhai maq nl lavq-a nail phaq pevq nail ngaol’ dai, aq yu juq bhai ge kovq bhiq nail
         ngaol.46 Al heel ngel-i mail, aq yu juq neq, nq maq maq luv hal yeel khoeq nail jiovq nail
         lavq khoel bhai ya aol ail nail ngaol. Thail hai ngaol-aoq, tsaq nail daol nail tsaol-aq
         nq maq maq luv hal yeel doevq nail bhai ya aol lai nail ngaol” dai, Yeiqsul ge bhiq-a
         nail ngaol.

Yu Yeiqsul bhai deeq heivq nail dai, maoq bhaoq nl nail ganl261 Ganl al juq iq sanl mail Yeiqsul cavq bhiq cov bhiq gaq khi, aivq aivq nail yaqlaol
         juq bhai niail hai ge bhiq-a nail ngaol: 2 “Nvq n jel ail haq neq, Bhaqsaqkhaq aq bhee lav sav nail ngaol dai, nul juq heeq nia
         nail ngaol. Tsaol-aq nail Yaqyov bhai lavqyavq kov tavq bhai tavq heivq nail dai khi,
         aivq bhai yu nail aq lavq lavq khoel-ai av bhiq nail bhai aivq ya daq nail ngaol”
         dai, ge bhiq-a nail ngaol.3 Yanq al yanq bhai, Phil ma juq khi mail Yul dav tsaol-aq nail aq ivq aqtsu juq, Gaqyaqphal
         dai mil-ai thaq nail Phil ma nail il khaol bhai jil lai-a nail ngaol. 4 Khal hai khi mail, aq tsi tsu dai, Yeiqsul bhai nieivq khi ya deeq heivq heeq dai,
         aq yu juq maoq bhaoq nl-a nail ngaol. 5 “Tsaol-aq niidai nail maq ya suq saq lal dai, aq bhee niil lav sav-u phao, thaq nieivq
         haq lao-oq” dai, aq yu juq nail gaiq laq bhai ge pheel jaq-a nail ngaol.Yeiqsul bhai huq bhiq nil nail ul cuvq hoel dav bhiq-a nail ganl6 Niaoqbhaoq daol daiq-a nail Silmoq dai mil-ai thaq nail teevq gaq, Bheiqtaq nil jul
         gu bhai jaol nail ngaol. Yeiqsul aivq nail il khaol bhai jaol-u phao, 7 yaq mai-aq teevq gaq aivq jaol nail bha lal-a nail ngaol. Yaq mai-aq al gaq, mao ail
         phoiq nail huq bhiq nil nail aq tseel deq nail phulleq deel lov mav malcavq teevq
         cavq tsil lavq-a nail ngaol. Yeiqsul kovq khail aoq jaoq jaoq khi aoq jaq thail thaiq-u
         phao, aivq nail uq huq bhai huq bhiq nil nail aq tseel al hoel dav bhiq-a nail ngaol.8 Aivq al hai nl nail bhai yaqlaol juq ya moel-u phao, aq yu juq nee ma phail phail
         ail khi ge nail, “Khul khi mail ganl maq tsoiq nail bhai huq bhiq nil nail aq tseel
         thoil yuq ha nail-aiq. 9 Huqbhiq nil nail aq tseel thoil gaoq haq neq, phul mao dai ya nail ngaol. Phul al
         oil khi haq nail aoq nail juq bhai bhoil bhiq kivq nail ngaol” dai, ge bhiq-a nail
         ngaol.10 Yeiqsul ganl al heeq nia-u phao, aivq aq yu juq bhai ge bhiq-a nail: “Khul khi mail
         nul juq yaq mai-aq niil gaq bhai lav suq saq nail-aiq. Aivq ngaq bhai aq meeq phaq
         nl lavq-a nail ngaol. 11 Haq nail aoq nail juq neq, nul juq nee mail khaq mao iq sanl jaol nail ngaol. Thail
         hai ngaol-aoq, ngal nul juq nee mail khaq mao iq sanl jaol nail maq ngel ail. 12 Huqbhiq nil nail ul cuvq niil ngaq nail aq maol bhai hoel dav lavq-a nail neq, ngaq
         bhai duq pheeq nail haq bhoil, lav sav lavq-a nail ngaol. 13 Ngal nul juq bhai mal dil dai, ge lavq bhel. Lavq khiq tsail nail geeq laoq daoq niil
         mil tsaq doi dai cavq bhiq ail-u phao, yu aivq bhai noeq kev dai, yaq mai-aq niil
         gaq-i mail nl-a nail ganl niil iq sanl ya cavq bhiq nail ngaol” dai, ge bhiq-a nail
         ngaol.Yul dav Yeiqsul bhai gaoq jaq-a nail ganl14 Aq-u phao, yaqlaol tsel-nvq gaq nail lavq khoel bhai aol nail, Yul dav Ilsaqgaq liqoq
         dai mil-ai thaq nail gaq, Phil ma juq jaol nail bha lai-a nail ngaol. 15 “Ngal Yeiqsul bhai nul juq nail aq lavq lavq khoel bhai av bhiq haq neq, ngaq bhai
         phul kha dai bivq nail-aiq” dai, naldaiq-a nail ngaol. Aq yu juq aivq bhai: “Phul
         hail tsel bavq bivq naol” dai, ge bhiq-a nail ngaol. 16 Aq-u nee mail, Yeiqsul bhai aq yu juq nail aq lavq lavq khoel bhai av bhiq nail, khaq
         mao eivq lal nail ngel ail dai, Yul dav hal pov nail ngaol.Yeiqsul aivq nail yaqlaol juq nee mail Bhaqsaqkhaq aq bhee jaq-a nail ganl17 Deqtsiq maq goe dai, khaq mul lav sav nail aq bhee iq moeq khe n gaol, yaqlaol juq
         Yeiqsul jaol nail bha lal khi, “Bhaqsaqkhaq aq bhee jaq kivq dai, naoq nail haq bhoil
         khul dao bhai bhi lav sav thaq ail movq nail-aiq” dai, naldaiq bhiq-a nail ngaol.18 Aivq ge nail: “Meenq bhai jaol nail al gaq nail il khaol bhai ail khi niail hai ge
         bhiq ail yaoq. ‘Saqlaq ge nail: Ngaq nail aq yanq kev lee aiq nail ngaol. Naoq nail
         il khaol bhai ngal ngaq nail yaqlaol juq nee mail Bhaqsaqkhaq aq bhee jaq nail geiq’
         dai, aivq bhai ge bhiq ail dei-eiq” dai, ge bhiq-a nail ngaol. 19 Yeiqsul-i mail khoel nail khe-ai, yaqlaol juq Bhaqsaqkhaq aq bhee jaq nail haq bhoil
         lav sav ail-a nail ngaol.20 Nqkivq kivq lee-u phao, Yeiqsul yaqlaol tsel-nvq gaq nee mail kovq khail aoq jaoq
         jaoq-a nail ngaol. 21 Aq yu juq aoq kivq jaq thail thaiq-u phao, Yeiqsul ge nail: “Ngal nul juq bhai mal
         dil dai, ge lavq bhel. Nul juq nail lavq khoel khe teevq gaq ngaq bhai yu nail aq
         lavq lavq khoel bhai av bhiq nail ngaol” dai, ge bhiq-a nail ngaol.22 Aq yu juq noeq haq dee dee khi, “Heeqphaq-ol, ngal laiq” dai, teevq gaq nee teevq
         gaq aivq bhai naldaiq-a nail ngaol.23 Aivq ge nail: “Ngaq-ai nee teevq gaoq bhai jaq nail gaq, ngaq bhai yu nail aq lavq
         lavq khoel bhai av bhiq nail ngaol. 24 Tsaol-aq nail Yaqyov neq, aivq nail ganl gevq-ai thaq nail khe-ai, ya sil nail ngaol.
         Thail hai ngaol-aoq, aivq bhai yu nail aq lavq lavq khoel bhai av bhiq-a nail gaq
         neq, geeq laoq aq doil ya nail ngaol. Tsaol-aq al gaq maq doevq lee-a nail kheel nul
         neq, aivq nail haq bhoil meeq jaiq nail ngaol” dai, ge bhiq-a nail ngaol.25 Yeiqsul bhai yu nail aq lavq lavq khoel bhai av bhiq nail Yul dav al gaq, “Saqlaq-ol,
         ngal laiq” dai, naldaiq-u phao, “Ngel naol. Naol ge nail khe-ai ngaol” dai, Yeiqsul
         aivq bhai ge kovq bhiq-a nail ngaol.26 Aq yu juq aoq kivq jaq thail thaiq-u phao, Yeiqsul khaq mul oil khi, Miqyail bhai
         tsiq eeq-a nail ngaol. A bhai nee ngal-aq, khaq mul al ngaoqpav khi, “Niil neq, ngaq
         nail aq maol ngaol. Oil jaq yaoq” dai, ge khi yaqlaol juq bhai tsiq bhiq-a nail ngaol.
         27 Aq heeq tsil ju nail ullul deq nail khaoq anq tsiq khi, Miqyail bhai gaoq tsiq eeq-a
         nail ngaol. A bhai nee ngal-aq, aivq aq yu juq bhai tsiq bhiq khi ge nail: “Nul juq
         yaoq gaq yaoq-ao nee daol yaoq. 28 Khul khi mail dai ngal-aq neq, niil neq, daoq ma sal jial bhai tavq nail ngaq nail
         aq sivq ngaol. Tsaol-aq mao dai nail oeq bal phaiq bhiq kivq dai, ngaq nail aq sivq
         bhi il lee nail ngaol. 29 Ngal nul juq bhai ge lavq bhel. Ngaq nail Aq bhu nail Mil khaoq lavq khoel bhai nul
         juq nee mail teevq gaq khe-ai aq heeq tsil ju nail ul lul aq sivq ngal ya daol-u n
         gaol kev dai, ngal aq heeq tsil ju nail ul lul maq daol yaoq-aol” dai, ge bhiq-a nail
         ngaol.Bheiqtuvluv Yeiqsul bhai maq heeq kivq ail dai, jil nail ganl30 A bhai nee ngal-aq, aq yu juq tsiq eeq nail daoq sel gul nail daoq gul khi, Saqloq
         gaoq jaoq bha dav lai-a nail ngaol. 31 Aq-u phao, Yeiqsul aq yu juq bhai ge bhiq-a nail: “Yanq-nl kiv nul juq iq sanl mail
         ngaq bhai khaonq ha ail ceevq nail ngaol. Khul khi mail dai ngal-aq neq,‘Yaol lovq nail gaq bhaingal deeq heivq khi,yaol juq peiv ailleiv ail nail ngaol’ dai,Jalliq lavq khoel bhai gevq-ai thaq nail ngaol.32 Thail hai ngaol-aoq, ngal doevq kovq lal gaq haq neq, nul juq nail iq moeq nee Gaq
         liqlail mil khaoq bhai ail naol” dai, ge bhiq-a nail ngaol.33 “Naoq bhai yu iq sanl mail khaonq ha khi ngaol-aoq, ngal teevq thal-iq naoq bhai maq
         khaonq ha ail” dai, Bheiqtuvluv ge kovq bhiq-a nail ngaol.34 Yeiqsul ge nail: “Ngal naoq bhai mal dil dai, ge lavq bhel. Yanq-nl kiv yavphoil maq
         doil lal nail gaiq laq bhai, naol ngaq bhai maq heeq kivq ail dai, hail pov kev dai,
         jil nail ngaol” dai, Bheiqtuvluv bhai ge bhiq-a nail ngaol.35 “Ngal naoq-ai nee mail teevq gaq khe-ai ya sil khi ngaol-aoq, ngal naoq bhai maq heeq
         kivq ail dai, maq jil ail” dai, Bheiqtuvluv Yeiqsul bhai ge bhiq-a nail ngaol. Yaqlaol
         juq iq sanl mail, al hai ge nail ngaol.Yeiqsul Geiqseiqmaq nil gaoqkhail bhai geeq laoq hal ail-a nail ganl36 A bhai nee ngal-aq, Yeiqsul khi mail aivq nail yaqlaol juq, Geiqseiqmaq nil dai khul
         nail dao bhai ail kev-a nail ngaol. “Ngal iq moeq phao geeq laoq hal ail-u phao, nul
         juq niai daonq dei-eiq” dai, Yeiqsul yaqlaol juq bhai ge bhiq-a nail ngaol. 37 A bhai nee ngal-aq neq, aivq Bheiqtuvluv khi Seiqbheiqdail nail yaq yov nvq gaq bhai
         hel aivq-a nail ngaol. Aq-u phao, aivq nail nee ma lavq khoel bhai noeq haq dee dee
         lal bhiq-a nail nee ovq tavq, suq saq dee dee nail ngaol. 38 Aivq aq yu hail gaq bhai ge bhiq-a nail: “Ngal noeq haq nail sil lee aiq nial. Niilniai
         ngaq-ai nee aq geel geel dai daonq dei-eiq” dai, ge bhiq-a nail ngaol.39 A bhai nee ngal-aq neq, aivq iq moeq phao mi cil gaoq jiiv ail khi, mil tsaq bhai
         peevq ceevq kov doiq doiq nail lavq khoel nee gaol beiv khi mail, “Ngaq nail Aq bhu-ol,
         haq dee aoq dee dee nail khaoq anq niil ngaq bhai bhi jel ail kivq haq neq, bhi jel
         ail lavq yaoq. Thail hai ngaol-aoq, ngal nee ma tsaq nail khe-ai, thaq bhi pevq. Naol
         nee ma tsaq nail khe-ai bhi pevq yaoq” dai, geeq laoq hal-a nail ngaol.40 Yeiqsul yaqlaol al hail gaq jaol nail bha kovq lal-u phao, aq yu juq iq thaiq kov-ai
         thaq nail bhai ya moel khi, Bheiqtuvluv bhai ge bhiq-a nail: “Naqli teevq lavq taivq-ail
         iq sanl, nul juq ngaq-ai nee mail aq geel geel dai, maq jaol tsaol ail laiq. 41 Nul juq jal mul mul nail haoq nao maq ya tsao thel aivq dai, aq geel geel dai jaol
         khi, geeq laoq hal yaoq. Nul juq nl movq nail nee ma aol khi ngaol-aoq, aq sivq haq
         joil phao gaq bhaq nail ngaol” dai, ge bhiq-a nail ngaol.42 A bhai nee ngal-aq, aivq gaoq ail khi, “Ngaq nail Aq bhu-ol, haq dee aoq dee dee nail
         khaoq anq niil ngal maq daol ail maq jel kivq haq neq, naol nee ma tsaq nail khe-ai,
         bhi pevq yaoq” dai, geeq laoq gaoq hal-a nail ngaol.43 Aivq gaoq kovq lal-u phao, al hail gaq iq thaiq nul dee dee nail ngel-i mail, iq thaiq
         kov-ai thaq nail bhai gaoq ya moel-a nail ngaol. 44 Aivq al hail gaq bhai al hai bhi iq thaiq ail ceevq khi, gaoq ail-a nail ngaol. Iqmoeq-u
         phao khe hal-a nail khe-ai, hail pov teevq pov iq sanl geeq laoq gaoq hal ail-a nail
         ngaol.45 A bhai nee ngal-aq neq, aivq yaqlaol juq jaol nail bha gaoq kovq lal khi ge nail:
         “Nul juq iq thaiq iq thaiq ail gaq naq naq-ai haq nail laiq. Tsaol-aq nail Yaqyov
         bhai haq eiv nail tsaol-aq nail aq lavq lavq khoel bhai av bhiq nail aq yanq kev lal-aoq
         thaq nial. 46 Thul yaoq. Lai bhel. Thoiq, ngaq bhai yu nail aq lavq lavq khoel bhai av bhiq nail
         gaq aq jail bhai kev lee-aoq thaq nial” dai, ge bhiq-a nail ngaol.Yeiqsul bhai nieivq-a nail ganl47 Al hai ge thail thaiq-u phao, gaq khoel tsel-nvq gaq nail lavq khoel bhai aol nail
         Yul dav dai mil-ai thaq nail gaq lee-a nail ngaol. Thaoma khi mail doiqthoi bavq-nvq
         thaq nail tsaol-aq munl munl ma juq iq sanl, aivq nail haoq nao tsao the jaol nail
         ngaol. Tsaol-aq al juq bhai Phil ma juq khi mail Yul dav tsaol-aq nail aq ivq aqtsu
         juq-i mail khoel-ai leevq-a nail ngaol. 48 Yeiqsul bhai yu nail aq lavq lavq khoel bhai av bhiq-a nail al gaq, “Nul juq aivq
         bhai heeq nia dai, ngal aivq bhai moeq saol saol naol. Aq-u phao, aivq bhai nieivq
         dei-eiq” dai, aq yu juq bhai ge bhiq-ai thaq nail ngaol. 49 A bhai nee ngal-aq, aivq teevq pov taivq-ail Yeiqsul jaol nail bha lee khi, “Saqlaq-ol,
         geeq laoq eeq dei-eiq” dai, ge khi, moeq saol saol bhiq-a nail ngaol.50 “Aq tsaoq-ol, naol noeqceiv khi nl lee-a nail khe-ai nl yaoq” dai, Yeiqsul aivq bhai
         ge bhiq-a nail ngaol. Aq-u phao, aq yu juq iq sanl lee khi, Yeiqsul bhai nieivq thaiq-ai
         thaq nail ngaol. 51 Yeiqsul nee mail jaol nail tsaol-aq juq nail lavq khoel teevq gaq aivq nail thao ma
         gaol dov-a nail ngaol. A bhai nee ngal-aq, Phil ma nail yaq kav bhai tsil gai aivq
         khi, naq kov teevq phao bal-nvq ceiv ail-a nail ngaol.52 Aq-u phao, Yeiqsul aivq bhai ge bhiq-a nail: “Naoq nail thao ma thaobhai bhai soiq
         bhoel yaoq. Thaoma bhai khal juq nail tsaol-aq iq sanl mail thao ma nee mail luq ail
         seil ail nail ngaol. 53 Nq tavq gaq khoel tsel-nvq munl+ jaiq dai, ngal jaol nail bha khoel-ai leevq dai, niil aq-il ngaq nail Aq bhu bhai
         ngal maq hal ya kivq ail dai, naol noeq nail laiq. 54 Thail hai ngaol-aoq, ngal al hai hal haq neq, niail hai ya pevq lal nail ngaol dai,
         gevq-ai thaq nail Jalliq al juq khal hai khi bhee lal nia nail-aiq” dai, ge bhiq-a
         nail ngaol.55 A bhai nee ngal-aq, Yeiqsul tsaol-aq munl munl ma al juq bhai ge bhiq-a nail: “Nul
         juq tsaolpheel bhai nieivq nail khe-ai, thao ma khi mail doiqthoi bavq khi ngaq bhai
         nieivq lee-a nail laiq. Ngal yaoq n yaoq-ao nee uq huq thaoq nail il khaol il ma bhai
         jaol deel khi cavq bhiq cov bhiq khi ngaol-aoq, nul juq ngaq bhai maq nieivq-al. 56 Thail hai ngaol-aoq, Miqyail nail haq bhoil gedan nail juq nail haoq gavq lavq khoel
         bhai gevq-ai thaq nail khe-ai bhee lal dai, niil juq iq sanl pevq lal-a nail ngaol”
         dai, ge bhiq-a nail ngaol.Aq-u phao, yaqlaol juq iq sanl mail aivq bhai khaonq ail ceevq khi, tsaoq gil-a nail
         ngaol.Maoq bhaoq nl nail munl munl ma Yeiqsul bhai yal khaq dal-a nail ganl57 Yeiqsul bhai nieivq thail thaiq nail tsaol-aq al juq, aol daoq kovq daoq cavq nail
         cov nail juq khi aq ivq aqtsu juq jil lai duq, Phil ma Gaqyaqphal jaol nail bha Yeiqsul
         bhai hel laivq-a nail ngaol. 58 Bheiqtuvluv neq, Phil ma nail il khaol nail khainl bhai kev dai, Yeiqsul nail haoq
         nao al jaiq ail maq eq dai, tsao the jaol nail ngaol. Haoqnao nao saq-u phao, yu Yeiqsul
         bhai khal hai nl bhiq nail ngel ail dai, yaq heeq ya moel dai, khainl lavq khoel bhai
         aol lai khi, Phil ma nail yaq kav juq nee mail jaol deel lai-a nail ngaol.59 Phil ma juq khi maoq bhaoq nl nail munl munl lao ail Yeiqsul bhai ya deeq heivq dai,
         aq yu juq aivq nail ganl maq tsaq nail sal khil bhai hal pov nail ngaol. 60 Maq tsaq nail daoq bhai sal khil khanq nail tsaol-aq mao dai gaq siv tavq phao lee
         lee ail, sal khil khanq khi ngaol-aoq, maoq bhaoq nl nail tsaol-aq juq sal khil maq
         moel-al.Haoqnao nao saq-u phao, maq tsaq nail daoq sal khil khanq nail nvq gaq siv tavq phao
         lee-a nail ngaol. 61 Aqyu nvq gaq niail hai ge nail ngaol: “Thoil gaq ge nail: ‘Ngal Miqyail nail uq huq
         thaoq nail il khaol il ma bhai peiv ha khi, hail n nail lavq khoel bhai cov phal kivq
         naol geiq’ ” dai, aq yu nvq gaq sal khil khanq-a nail ngaol.62 Aq-u phao, Phil ma aq ivq gaq thul lal khi, “Tsaol-aq niil nvq gaq naoq nail kov tavq
         bhai oeq bal thaq thaq ail sal khil khanq nail bhai naol khul teevq phaq iq sanl maq
         ge kovq bhiq ail laiq” dai, Yeiqsul bhai ge bhiq-a nail ngaol. 63 Thail hai ngaol-aoq, Yeiqsul aq tsi tsu dai jaol nail ngaol.Phil ma aivq bhai gaoq ge bhiq nail: “Naol neq, Miqyail nail Yaqyov Khali ngaol laiq.
         Ngaq bhai ge lavq yaoq. Aq doevq doevq nail Miqyail nail siv tavq bhai ngal naoq bhai
         bhi khanq nail ngaol” dai, ge bhiq-a nail ngaol.64 Yeiqsul ge nail: “Ngel naol. Naol ge nail khe-ai ngaol. Al ovq tavq, ngal naoq bhai
         ge lavq bhel. Niai nee pultavq neq, Tsaol-aq nail Yaqyov bhaq aoq eeq dee dee nail
         Miqyail nail lavq mal phao jaol deel-nvq thaq nail bhai maq khaiq, nq dil jeeq khi
         yavq kha lee nail bhai maq khaiq, nul juq ya moel nail ngaol” dai, ge kovq bhiq-a
         nail ngaol.65 Aq-u phao, Phil ma aq ivq gaq aivq nail phail khaoq aivq he pav khi ge nail: “Aivq
         neq, Miqyail bhai khal ge movq ail ge nail ngaol. Nga dao juq khul nail sal khil gaoq
         loq nail-aiq. Aivq Miqyail bhai khal ge movq ail ge nail bhai niil aq-il nul juq ya
         gaiq-ao nail ngaol. 66 Nul juq bhai khal hai noeq lal aiq” dai, naldaiq-u phao, “Aivq sil nail tsaq nail
         ngaol” dai, aq yu juq ge kovq bhiq-a nail ngaol.67 Aq-u phao, aq yu juq Yeiqsul nail maiv phaoq bhai thaiqkhaq thaiqbav khi, aivq bhai
         deeq-a nail ngaol. 68 Teevq pav ga nav juq aivq bhai naqteiv teiv khi ge nail: “Khali-ol, naoq bhai khaq
         sil gaq teiv nail-aiq dai, Miqyail nail haq bhoil gedan nail gaq khe-ai, nv juq bhai
         ge daiq lavq yaoq” dai, ge bhiq-a nail ngaol.Yeiqsul bhai maq heeq kivq ail dai, Bheiqtuvluv jil nail ganl69 Aq-u phao, Bheiqtuvluv il khaol nail khainl lavq khoel bhai jaol deel-nvq thaq-u phao,
         Yaqkav jiovq nail yaq mai-aq teevq gaq aivq jaol nail bha lee khi, “Naol iq sanl Gaq
         liqlail tsaol-aq Yeiqsul nee mail jaol nail ngaol” dai, ge bhiq-a nail ngaol.70 “Naoq-i mail ge nail daoq bhai ngal maq heeq kivq ail” dai, aq yu juq iq sanl nail
         siv tavq bhai Bheiqtuvluv jil-a nail ngaol.71 A bhai nee ngal-aq neq, Bheiqtuvluv lol gov jiav nail phao ail khi thul phaol-u phao,
         yaq kav jiovq nail yaq mai-aq yaoq gaq yaoq aivq bhai moel khi, “Thoil gaq, Naqsaqlail
         meenq yaq Yeiqsul nee mail jaol nail ngaol” dai, a bhai jaol nail juq bhai ge bhiq-a
         nail ngaol.72 Aivq teevq pov gaoq jil khi, “Tsaol-aq al gaq bhai ngal maq heeq kivq ail” dai, ge
         khi khanq-a nail ngaol.73 Teevq yanq gaoq khi-al nee ngal-aq neq, a bhai thul phaol nail juq Bheiqtuvluv jaol
         nail bha lal khi, “Naol iq sanl mal dil aq yu juq nail munl lavq khoel bhai aol nail
         teevq gaq nial. Khul khi mail dai ngal-aq neq, naol daoq ge nail bhai naldaiq-u phao,
         nv juq bhai heeq lal ail nial” dai, aivq bhai ge bhiq-a nail ngaol.74 Aq-u phao, Bheiqtuvluv aivq bhai aivq iq khail yavq yavq ail, “Tsaol-aq al gaq bhai
         ngal maq heeq kivq ail” dai, khanq-a nail ngaol.Teevq pov taivq-ail yavphoil doil lal-a nail ngaol. 75 “Yavphoil maq doil lal nail gaiq laq bhai, naol ngaq bhai maq heeq kivq ail dai, hail
         pov kev dai jil nail ngaol” dai, Yeiqsul-i mail aivq bhai ge bhiq-a nail daoq al daoq
         bhai Bheiqtuvluv noeq dov lal-a nail ngaol. A bhai nee ngal-aq, aivq dov ail khi nioil
         dee dee-a nail ngaol.
         
            
               	Aq-u khe genl dev nail tsaol-aq juq bhai hel daiq-u phao, teevq munl bhai kovq hinl
                     gaq bhee nail dai, heeq lal nail ngaol.

Yeiqsul bhai heeqphaq Phillav jaol nail bha hel aivq-a nail ganl271 Nq bhaq bhaq lal-u phao, Phil ma juq khi mail Yul dav tsaol-aq nail aq ivq aqtsu jiovq-ai
         thaq nail juq iq sanl mail, Yeiqsul bhai deeq heivq nail dai, maoq bhaoq nl ceiv-a
         nail ngaol. 2 A bhai nee ngal-aq, aq yu juq aivq bhai pheethaiq khi, Yul dav mil khaoq khe heeqphaq
         Phillav jaol nail bha hel aivq khi aivq nail aq lavq lavq khoel bhai av bhiq-a nail
         ngaol.Yul dav sil-a nail ganl3 Yeiqsul bhai yu nail aq lavq lavq khoel bhai av bhiq-a nail Yul dav al gaq, Yeiqsul
         bhai heivq nail dai khi, yu yal khaq dal nail bhai ya moel-a nail ngaol. Aq-u phao,
         aivq noeq pov lal khi, phul al hail tsel bavq Phil ma juq khi aq ivq aqtsu juq jaol
         nail bha bivq kovq ail-a nail ngaol. 4 “Oeq bal maq aol nail gaq bhai ngal yu nail aq lavq lavq khoel bhai av bhiq-a nail
         ngel-i mail, ngal oeq bal nl thaq nail ngaol” dai, ge nail ngaol.Thail hai ngaol-aoq, aq yu juq ge bhiq-a nail: “Ganl niil nv juq nee khal hai tavq
         nail-aiq. Naoq nail ganl naol saol-nvq daiq yaoq” dai, ge bhiq-a nail ngaol.5 Aq-u phao, aivq phul al bhai uq huq thaoq nail il khaol il ma nail lavq khoel bhai
         liv bhoel ail ceevq khi dov ail-a nail ngaol. A bhai nee ngal-aq, aivq bhai aivq leeltsee
         tsee heil laivq-a nail ngaol.6 Phil ma juq phul al oil khi, “Phul niil neq, sil-a nail aq phoiq ngel-i mail, danq-ai
         thaq nail phul al nail lavq khoel bhai maq oil bhoel khaoq ail” dai, ge nail ngaol.
         7 A bhai nee ngal-aq, aq yu juq maoq bhaoq nl khi, daq-i juq sil-u phao, duq pheeq nail
         haq bhoil, iqlaoq teivq nail gaq nail mil tsaq teevq tsaol ul-a nail ngaol. 8 Al heel ngel-i mail, Yanqgaol kev dai, mil tsaq al tsaol bhai aq sivq nail mil tsaq
         dai, khul nail ngaol. 9 Aq-u phao, Miqyail nail haq bhoil gedan nail Yeiqlaq mil-i mail ge-ai thaq nail khe-ai
         bhee lal-a nail ngaol. Aivq ge nail: “Il saq leiq lal nail tsaol-aq juq-i mail aq
         phoiq ge ceiv-ai thaq nail aivq nail aq phoiq phul hail tsel bavq oil khi, 10 Heeqphaq Miqyail ngaq bhai daoq bivq-ai thaq nail khe-ai, iqlaoq teivq nail gaq nail
         mil tsaq teevq tsaol-aq yu juq ul-a nail ngaol” dai, ge-ai thaq nail ngaol.Heeqphaq Phillav Yeiqsul bhai naldaiq-a nail ganl11 Yeiqsul Yul dav mil khaoq khe heeqphaq Phillav nail siv tavq bhai thul phaol khi jaol-u
         phao, “Naol Yul dav tsaol-aq nail heeqphaq ngaol laiq” dai, heeqphaq Phillav aivq
         bhai naldaiq-a nail ngaol. “Naol ge nail khe-ai, ngel naol” dai, Yeiqsul ge kovq bhiq-a
         nail ngaol.12 Thail hai ngaol-aoq, Phil ma juq khi mail aq ivq aqtsu juq aivq nail kov tavq bhai
         oeq bal thaq-u phao, Yeiqsul khul teevq phaq ail maq ge kovq bhiq-al. 13 Aq-u phao, “Naoq nail ganl aq yu juq sal khil khanq dee dee nail bhai, naoq bhai maq
         gaiq lal ail laiq” dai, Phillav Yeiqsul bhai naldaiq bhiq-a nail ngaol. 14 Thail hai ngaol-aoq, Yeiqsul daoq teevq daoq iq sanl maq ge kovq nail bhaq da nee,
         Phillav noeq-u maq dov dai, pevq dee dee ail-a nail ngaol.Yeiqsul bhai heivq yaoq dai, dal ceiv-a nail ganl15 Bhaqsaqkhaq aq bhee lav sav thail thaiq-u phao, thaonq bhai aol nail tsaol-aq juq
         nail lavq khoel khe, mil khaoq yaq mao dai nee ma tsaq nail teevq gaq bhai Yul dav
         mil khaoq khe heeqphaq phaiq nail aol jiav nail ngaol. 16 Aq-u phao, aq mil dov nail Bhaqlaqbhal dai mil-ai thaq nail teevq gaq thaonq bhai
         laol-ai thaq nail ngaol. 17 Mil khaoq yaq juq jil lai khi jaol-u phao, Phillav ge nail: “Nul juq khul gaq bhai
         bhi phaiq movq nail-aiq, Bhaqlaqbhal bhai laiq. Maq ngel haq neq, Khali dai khul nail
         Yeiqsul bhai laiq” dai, aq yu juq bhai naldaiq bhiq-a nail ngaol. 18 Khul khi mail dai ngal-aq neq, “Aqivq aqtsu juq Yeiqsul bhai nee khaol maq sil-ai
         bhiq nail ngel-i mail, ngaq bhai av lavq thaq nail niil” dai, Phillav heeq nia nail
         ngaol.19 Phillav yal khaq dal nail doiq bev bev ma bhai jaol deel-nvq thaq-u phao, aivq nail
         khaq ma aivq bhai daoq cavq niail hai cavq bhoel-ai lavq-a nail ngaol: “Naol khul
         teevq phaq iq sanl laiq nail tsa nail maq aol nail tsaol-aq thoil gaq bhai, khul thaq
         khi. Khul khi mail dai ngal-aq neq, milkiv ngal nv mav mav nail lavq khoel bhai aivq
         bhaq da nee ya daq dee dee-a nail ngaol” dai, cavq bhoel-ai leevq-a nail ngaol.20 Thail hai ngaol-aoq, “Bhaqlaqbhal bhai phaiq khi, Yeiqsul bhai deeq heivq yaoq dai,
         ge dei-eiq” dai, Phil ma juq khi mail aq ivq aqtsu juq tsaol-aq munl munl ma juq bhai
         ge bhiq khi, jal mul mul ya-ai thaq nail ngaol.21 “Tsaol-aq niil nvq gaq nail lavq khoel khe, khul gaq bhai bhi phaiq movq nail-aiq”
         dai, Phillav aq yu juq bhai gaoq naldaiq-u phao, “Bhaqlaqbhal bhai phaiq yaoq” dai,
         aq yu juq ge kovq bhiq-a nail ngaol.22 “Thail hai phal-iq neq, Khali dai khul nail Yeiqsul bhai ngal khal hai ya khi nail-aiq”
         dai, Phillav aq yu juq bhai naldaiq-u phao, “Aivq bhai lavqyavq kov tavq bhai tavq
         heivq yaoq” dai, aq yu juq iq sanl mail ge nail ngaol.23 “Khul khi mail bhi tavq heivq movq nail-aiq. Aivq haq eiv nail phaq khul nl-a nail-aiq”
         dai, Phillav naldaiq-u phao, “Aivq bhai lavqyavq kov tavq bhai tavq heivq yaoq” dai,
         aq yu juq iq moeq-u nee maq tsil gaoq gul nail ngaol.24 Phillav khul teevq phaq ail maq khi nia nail nee ovq tavq, tsaol-aq munl munl ma suq
         saq lal nail bhai iq sanl aivq ya moel-a nail ngaol. Aq-u phao, aivq ul cuvq tsiq
         khi, tsaol-aq munl munl ma nail siv tavq bhai aq lavq tsiq khi ge nail: “Aqtsaq aq
         daol tsaol-aq niil gaq nail do ngaq nail kov tavq bhai thaq bhi kev lee. Nul juq yovq
         gavq bhai yovq gavq nl yaoq” dai, ge bhiq-a nail ngaol.25 “Aivq nail do nv juq khi nv juq nail aq jievq lil heel nail kov tavq bhai kev lee
         dei-eiq” dai, tsaol-aq al juq iq sanl mail ge nail ngaol.26 Aq-u phao, Phillav Bhaqlaqbhal bhai aq yu juq nail haq bhoil phaiq bhiq-a nail ngaol.
         Thail hai ngaol-aoq, Yeiqsul bhai neq, bhi deeq khi mail lavqyavq kov tavq bhai bhi
         tavq heivq nail dai khi, av bhiq-a nail ngaol.Genl dev nail juq Yeiqsul bhai meel naq-a nail ganl27 Aq-u phao, Phillav nail genl dev nail juq, Yeiqsul bhai genl dev nail aq ivq juq jaol
         nail il khaol lavq khoel bhai hevq bhoel aivq khi, genl dev nail teevq munl munl lao
         ail a bhai bhi jil lal-a nail ngaol. 28 Aq yu juq Yeiqsul nail phail khaoq nieivq loev khi, nel nav nav nail heeqphaq nail
         phail khaoq heel ma bhi doi-a nail ngaol. 29 Aqgoe aq jiav oil khi, heel uq tsaoq khe-ai jievq khi, aivq bhai nieivq tsaoq bhiq-a
         nail ngaol. Aivq nail lavq mal phao khe lavq bhai lunl aqkhaoq teevq khaoq bhi nieivq
         thaiq khi, aivq nail siv tavq bhai peevq ceevq kov doiq doiq khi, “Yul dav nail tsaol-aq
         nail heeqphaq-ol, naol geeq laoq eeq dei-eiq” dai, aivq bhai meel naq bhiq-a nail
         ngaol. 30 Aivq bhai thaiqkhaq thaiqbav khi, aq yu juq lunl aqkhaoq al khaoq oil kovq khi mail,
         aivq nail uq huq bhai deeq dee dee-a nail ngaol. 31 Aq yu juq aivq bhai khal nl movq ail nl bhiq gaq-al nee ngal-aq neq, aivq-i mail doi-nq
         thaq nail phail khaoq heel ma nieivq loev khi, aivq nail aq gaq aq doi gaoq bhi doi-a
         nail ngaol. A bhai nee ngal-aq, lavqyavq kov tavq bhai tavq heivq nail dai khi, aivq
         bhai hevq dol aivq-a nail ngaol.Yeiqsul bhai lavqyavq kov tavq bhai tavq thaiq-a nail ganl32 Aq yu juq dov ail thail thaiq-u phao, Khulleiqniq meenq bhai jaol nail Silmoq dai
         mil-ai thaq nail teevq gaq bhai moel-a nail ngaol. Aq yu juq aivq bhai nieivq khi,
         Yeiqsul nail lavqyavq bhi bavq-a nail ngaol. 33 Aq yu juq Gaollaqgaoldav dai, khul nail dao bhai lai kev-a nail ngaol. Aqmil al neq,
         uqcov dai, ge nail ngaol. 34 Aqkhaq mao ail khaq nail phaq kheq-ai thaq nail aq heeq tsil ju nail ul lul genl dev
         nail juq aivq bhai bhi daol khi ngaol-aoq, aivq mevqdaiq khi maq daol-al. 35 Aq yu juq aivq bhai lavqyavq kov tavq bhai tavq thaiq-ai thaq khi mail, aivq nail
         aq gaq aq doi khul gaq khul keiv ya nail tsaq ail dai, eellaoq bheq khi bhoilpav khi
         oil-a nail ngaol. 36 A bhai nee ngal-aq neq, aq yu juq a bhai jaol deel khi, aivq bhai lovq-a nail ngaol.
         37 “Tsaol-aq niil gaq Yul dav nail tsaol-aq nail Heeqphaq Yeiqsul ngaol” dai, aq yu juq
         aivq bhai oeq bal thaq nail haoq gavq gevq khi, aivq nail uq huq kov tavq bhai tavq
         bav-ai thaq nail ngaol. 38 Yeiqsul nee mail teevq gaq khe-ai, khoiqbhaoq nvq gaq bhai iq sanl, lavq mal phao
         teevq gaq, lavqtsel phao teevq gaq dai, tavq thaiq-ai thaq nail ngaol. 39 Khal ail khal lal nail tsaol-aq juq, uq huq jiivq jiivq ail, aivq bhai meel naq nail
         ngaol. 40 Aq yu juq ge nail: “Naol neq, uq huq thaoq nail il khaol il ma bhai peiv ha khi, hail
         n nail lavq khoel bhai cov phal kivq naol dai, ge lao nail, maq ngel ail laiq. Naol
         naoq nail aq maol bhai bhi jel ail yaoq thoq. Naol Miqyail nail Yaqyov ngel haq neq,
         lavqyavq mil tsaq nee mail yavq kha lee aiq thoq” dai, ge bhiq-a nail ngaol.41 Al hai dul dai, aol daoq kovq daoq cavq nail cov nail juq, aq ivq aqtsu juq khi mail
         Phil ma juq iq sanl, Yeiqsul bhai meel naq bhiq-a nail ngaol. 42 Aq yu juq ge nail: “Aivq yu bhai hevq kovq kivq naol geiq. Thail hai ngaol-aoq, aivq
         nail aq maol bhai neq, aivq maq hevq kovq nia-il. Aivq neq, Il saq leiq lal nail tsaol-aq
         nail heeqphaq ngaol geiq. Thail hai phal-iq neq, aivq lavqyavq mil tsaq nee bhi yavq
         kha lee daiq yaoq. Yavq kha lee haq neq, nga dao juq iq sanl aivq bhai nee ma thaq
         tsaol lal naol. 43 Aivq Miqyail bhai nee ma thaq tsaol-a nail ngaol. Al heel ngel-i mail, Miqyail aivq
         bhai nee ma tsaq haq neq, aivq bhai bhi jel ail nail ngaol. Khul khi mail dai ngal-aq
         neq, ‘Ngal neq, Miqyail nail Yaqyov ngaol’ dai, aivq ge-ai thaq nail ngaol” dai, aq
         yu juq ge nail ngaol. 44 Aivq nee mail lavqyavq kov tavq bhai tavq thaiq-ai thaq nail khoiqbhaoq al nvq gaq
         iq sanl, al hai dul dai, aivq bhai meel naq meel naq ail, ge nail ngaol.Yeiqsul aq haq ceiv-a nail ganl45 N gaol gaolkav kav nail yanq nee mail kivq hail lail ma phao naqli hail lavq bhai
         kev dai, mil tsaq heeq lao lao ail nav tsee dai, pevq ail-a nail ngaol. 46 Kivq hail lail ma phao naqli hail lavq bhee lal-u phao, Yeiqsul aq thel aq kav kav
         dai, niail hai gul-a nail ngaol: “Eillil, Eillil, laq maq saq bhaq taq nil” dai, gul-a
         nail ngaol. Daoq al daoq neq, Ngaq nail Miqyail-ol, ngaq nail Miqyail-ol, khul khi
         mail naol ngaq bhai khaonq ha lavq nail-aiq dai, ge nail ngaol.47 A bhai thul phaol nail tsaol-aq teevq pav ga nav juq daoq al daoq bhai ya gaiq-u phao,
         “Thoil gaq, Eillilya bhai khul nail niil” dai, ge nail ngaol.48 Aq yu juq nail lavq khoel khe teevq gaq lavq tsail mail, iq yaq iq ma khe mullul khe-ai
         dul nail niaqpeovq teevq khai cev ail khi, aqtsel tsel nail aq heeq tsil ju nail ul
         lul bhai oil deev-a nail ngaol. A bhai nee ngal-aq, lunl aqkhaoq bhai soiqtsaoq khi,
         Yeiqsul bhai bhi siv daol-a nail ngaol. 49 Thail hai ngaol-aoq, teevq pav ga nav juq neq, “Thaq tsal lao, Eillilya aivq bhai
         hevq kovq lee nail meeq. Daonq daiq bhel” dai, ge nail ngaol.50 A bhai nee ngal-aq, Yeiqsul aq thel aq kav kav dai, teevq pov gaoq gul khi, aq haq
         ceiv-a nail ngaol.51 Aq-u phao, uq huq thaoq nail il khaol il ma lavq khoel khe thao pav-ai thaq nail haq
         phal phal ma, uq huq nee mail daoq thaoq bhai dov dai, nvq pav pav ail-a nail ngaol.
         Milluv luv khi, lov mav juq iq sanl pav lal-a nail ngaol. 52 Luqdaol juq phao lal khi, sil thaq nail Miqyail nail tsaol-aq mee nia gaq doevq kovq
         lal-a nail ngaol. 53 Yeiqsul doevq kovq lal gaq-u phao, aq yu juq luq daol nee mail dov lal khi, meeq nail
         haol nail Yeiq lul saq laiq meenq bha aol lai-a nail ngaol. Tsaol-aq mao dai gaq aq
         yu juq bhai ya moel-a nail ngaol.54 Genl dev nail teevq yal gaq nail aq ivq gaq khi, Yeiqsul bhai lovq thail thaiq nail
         genl dev nail juq, mil luv luv nail khi pevq lal-a nail yaoq juq yaoq bhai ya moel-u
         phao, aq yu juq gee sil dee dee nail ngaol. “Tsaol-aq niil gaq, mal dil Miqyail nail
         Yaqyov teevq gaq nial” dai, aq yu juq ge nail ngaol.55 A bhai nee al jaiq ail maq eq nail bhai yaq mai-aq mee nia gaq jaol khi hel daiq thail
         thaiq nail ngaol. Aq yu juq neq, Yeiqsul Gaq liqlail mil khaoq nee mail dov lal-u
         phao, aivq nail haoq nao tsao the tsao the ail aivq bhai tsao jao-ai bhiq-a nail juq
         ngaol. 56 Aq yu juq nail lavq khoel Maqgaqdaqlal meenq bhai jaol nail Maqlil, Yaq kov yaq noil
         gaq khi mail Yaol sai nail aq ma Maqlil khi mail, Seiqbheiqdail nail yaq yov juq nail
         aq ma, aq yu juq jaol nail ngaol.Yeiqsul bhai duq pheeq-a nail ganl57 Nqkivq kivq lee-u phao, Aqlilmaqthaiq meenq bhai jaol nail Yaol sai dai mil-ai thaq
         nail hul meeq hul bhao teevq gaq lal-a nail ngaol. Aivq neq, Yeiqsul nail yaqlaol
         ngaol. 58 Aivq Phillav jaol nail bha Yeiqsul nail aq maol hal ail-a nail ngaol. “Aivq bhai bivq
         yaoq” dai, Phillav daoq bivq-a nail ngaol. 59 Yaol sai Yeiqsul nail aq maol bhai bal aivq khi, aq haol haol taiv deel haq phal phal
         phul-i mail maoltoev toev-a nail ngaol. 60 A bhai nee ngal-aq, lov mav-i mail tavq-ai thaq nail aivq nail luq daol aq sivq lavq
         khoel bhai bavq duq ail-a nail ngaol. Luqdaol nail moeqkhoeq bhai lov mav heeq ma
         laiq tsoiq ail ceevq khi, kovq lai-a nail ngaol. 61 Maqgaqdaqlal meenq bhai jaol nail Maqlil khi mail Maqlil yaoq gaq yaoq, luq daol moeqkhoeq
         nee mao ail maq eq nail bhai jaol deel-nvq thaq nail ngaol.62 Jaol n n gaol nail haq bhoil lainq nail aq n jel ail khi, niaohao n gaol, Phil ma
         juq khi mail Phaq liqsail juq Phillav jaol nail bha jil lai-a nail ngaol. 63 Aq yu juq ge nail: “Heeqphaq-ol, yu bhai hevq bheeq nail al gaq aq doevq doevq-u phao,
         hail n bhee lal haq neq, ngal gaoq doevq kovq lal nail ngaol dai, ge-ai thaq nail
         bhai nv juq bhai noeq dov lal-a nail ngaol. 64 Al heel ngel-i mail, aivq nail yaqlaol juq aivq bhai bavq dov khoil aivq khi, aivq
         doevq kovq lal-aoq nail ngaol dai, yu bhai maq ya ge bhiq dai, hail n bhee dai, luq
         daol al bhai aq meeq-ai lovq yaoq dai, daoq bivq yaoq. Maq ngel haq neq, iq moeq-u
         phao hevq bheeq-a nail nee maq tsil, haoq nao hevq bheel aivq nail neq, eeq jaiq nail
         ngaol” dai, ge bhiq-a nail ngaol.65 “Nul juq ngaq nail genl dev nail tsaol-aq juq khul khi kovq ail yaoq. Nul juq khal
         khi kivq nail khe-ai, aq meeq-ai bhi lovq ail yaoq” dai, Phillav aq yu juq bhai ge
         bhiq-a nail ngaol. 66 Al heel ngel-i mail, aq yu juq ail khi, yu luq daol bhai maq ya phao dai, lov mav
         heeq ma bhai junq deeq khi, genl dev nail juq bhai bhi lovq ail ceevq-a nail ngaol.

Yeiqsul gaoq doevq kovq lal-a nail ganl281 Jaol n jel ail khi, jaol n teevq jao nail lavq khoel iq moeq-u n gaol nq bhaq bhaq
         lal thao, Maqgaqdaqlal meenq bhai jaol nail Maqlil khi mail Maqlil yaoq gaq yaoq teevq
         gaq, aq yu nvq gaq luq daol bhai hel daiq ail-a nail ngaol.2 Aq-u phao thaiq phuq dai, mil luv luv dee dee nail ngaol. Khul khi mail dai ngal-aq
         neq, Heeqphaq Miqyail nail nq tavq gaq khoel teevq gaq nq tavq nee mail yavq kha lee
         khi luq daol govkhoiq bhai ngaoq tsoiq-ai thaq nail lov mav al heeq bhai ngaoq ha
         khi, al nail kov tavq bhai jaol deel-nvq thaq nail ngaol. 3 Aivq nail aq maol nq meivq meivq nail khe-ai bhaq khi, aivq nail aq gaq aq doi neq,
         aqphul phul dee dee nail ngaol. 4 A bhai lovq nail genl dev nail tsaol-aq juq gee sil dee dee nail ngel-i mail, aq juq
         juq dee dee lal bhiq khi, sil heeq phaq ail, pevq ail-a nail ngaol.5 Nq tavq gaq khoel al gaq, yaq mai-aq al nvq gaq bhai ge bhiq-a nail: “Thaq gee sil.
         Lavqyavq kov tavq bhai tavq heivq-a nail Yeiqsul bhai nul nq nvq gaq hel daiq lee-a
         nail ngaol dai, ngal heeq kivq nail ngaol. 6 Aivq niai maq jaol yaoq-aol. Khul khi mail dai ngal-aq neq, aivq-i mail ge-ai thaq
         nail khe-ai, aivq doevq kovq lal-a nail ngaol. Aivq bhai bavq thaq-a nail aq duq bhai
         hel daiq lee yaoq. 7 Lavqtsail mail kovq lai khi, ‘Aivq doevq kovq lal-aoq nail ngaol’ dai, aivq nail yaqlaol
         juq bhai ge gaiq bhiq lai yaoq. ‘Aivq nul juq nail iq moeq nee mail Gaq liqlail mil
         khaoq bhai ail thail thaiq nail ngaol. Nul juq aivq bhai a bhai ya moel nail ngaol’
         dai, ge bhiq lai yaoq. Ngal nul nq nvq gaq bhai bhi heeq kivq movq nail ganl neq,
         niil juq ngaol” dai, ge bhiq-a nail ngaol.8 Aq-u phao, aq yu nvq gaq gee iq sanl gee sil, lavq khiq iq sanl tsail dee dee nail
         lavq khoel, yaqlaol juq bhai ge bhiq lai nail dai khi, teevq pov taivq-ail luq daol
         nee mail tsaoq kol laivq-a nail ngaol. 9 Aq-u phao, thaiq phuq dai, Yeiqsul aq yu nvq gaq bhai thaoq phuq khi, “Neesal-ovq
         dei-eiq” dai, ge bhiq-a nail ngaol. Aqyu nvq gaq Yeiqsul nail aq khil bhai phalthaiq
         khi, aivq bhai uq huq thaoq-a nail ngaol. 10 Yeiqsul aq yu nvq gaq bhai ge bhiq-a nail: “Thaq gee sil. Ngaq nail aq ivq jaq bheq
         juq bhai, ‘Gaq liqlail mil khaoq bhai ail-oq geiq’ dai, ge bhiq lai yaoq. A bhai aq
         yu juq ngaq-ai ya moel nail ngaol” dai, ge bhiq-a nail ngaol.11 Aqyu nvq gaq kovq lai thail thaiq-u phao, luq daol bhai lovq nail genl dev nail tsaol-aq
         juq meenq bhai aol lai khi, khal pevq lal-a nail iq sanl mail Phil ma juq bhai ge
         bhiq lai-a nail ngaol. 12 Phil ma juq neq, aq ivq aqtsu juq nee mail maoq bhaoq nl khi, aq yu juq genl dev nail
         juq bhai phul mao dai bivq khi ge bhiq-a nail: 13 “Hul-iq tsil ma nv juq iq thaiq kov-ai thaq-u phao, aivq nail yaqlaol juq aivq bhai
         bavq dov khoiq lal thaq nail ngaol dai, nul juq yu bhai ge bhiq dei-eiq. 14 Ganl niil, Phillav ya gaiq haq neq, nul juq bhai khul teevq phaq iq sanl maq ya khi
         dai, aivq nee khaol sil lal bhiq-u phao kev dai, nv juq nl naol” dai, ge bhiq-a nail
         ngaol. 15 Al heel ngel-i mail, genl dev nail juq phul al oil khi, Phil ma juq-i mail aq yu juq
         bhai bhi ge nail khe-ai, ge-a nail ngaol. Daoq al daoq, Yul dav nail tsaol-aq nail
         lavq khoel yanq gaol kev dai, gaiq doi ail-a nail ngaol.Yeiqsul-i mail daoq bivq ail ceevq-a nail ganl16 Yaqlaol al tsel teevq gaq, Yeiqsul-i mail ge-ai thaq nail khe-ai, Gaq liqlail mil
         khaoq bhai jiav nail gaoq jaoq bhai lai-a nail ngaol. 17 Aq yu juq aivq bhai moel khi, uq huq thaoq-a nail ngaol. Thail hai ngaol-aoq, teevq
         pav ga nav juq neq, aq meeq-ai nee ma maq thaq tsaol-ai haq-al. 18 Yeiqsul aq yu juq nail aq jail bhai jiil laivq khi ge bhiq-a nail: “Nq taq kov tavq
         khi mail mil tsaq khe bhaq aoq iq sanl mail, ngaq bhai bivq lavq-a nail ngaol. 19 Nul juq ail khi, jeq-e jaq-a iq sanl mail ngaq nail yaqlaol pevq lal dai, nl ail yaoq.
         Aq bhu, Yaqyov khi mail Meeq nail Haol nail Aqhaqlal nail aq mil kov-uvq nee, aq yu
         juq bhai ul cuvq saol bhiq yaoq. 20 Ngaq-i mail nul juq bhai bivq-ai thaq nail daoq iq sanl bhai naldaiq dai, aq yu juq
         bhai cavq bhiq cov bhiq yaoq. Hel daiq dei-eiq. Mil tsaq niil daoq loi loi lai-u n
         gaol kev dai, ngal nul juq nee mail khaq mao iq sanl jaol naol” dai, Yeiqsul aq yu
         juq bhai ge bhiq-a nail ngaol.

Ul cuvq saol bhiq nail Yaolhaq gail khaol lav daol lee-a nail ganl11 Miqyail nail Yaqyov Yeiqsul Khali nail lavq khiq tsail nail geeq laoq daoq iq moeq
         ilmoeq khe daoq neq, niail hai ngaol.2 Miqyail nail haq bhoil gedan nail Ilsaq yal nail haoq gavq lavq khoel bhai niail hai
         gevq-ai thaq nail ngaol:“Naoq nail iq moeq neenaoq nail haq bhoilgail khaol bhi lavdaol ail nail dai khi,ngaq nail gaq khoelnaoq nail iq moeq nee mailngal khoel gai aivq naol.3 ‘Heeqphaq lee nailhaq bhoilgail khaol lav daol khi,aivq nail gail khaoldaol coev dailav daol yaoq’ dai,tsaol-aq teevq gaqhaq tsoiq haq yalbhai jaol khi,mailma ailge nail ngaol” dai,gevq-ai thaq nail ngaol.4 Gaq khoel al gaq neq, Yaolhaq ngaol. Aivq neq, haq tsoiq haq yal bhai jaol khi, yu
         bhai ul cuvq saol bhiq-a nail ngaol. “Miqyail nul juq nail oeq bal phaiq nia dai,
         oeq bal noeq pov khi al bhai nee tavq nail, ul cuvq saol yaoq” dai, daoq cavq cavq
         nail ngaol. 5 Yul dav mil khaoq yaq iq sanl khi, Yeiq lul saq laiq meenq bha jaol nail tsaol-aq
         iq sanl mail, Yaolhaq jaol nail bha ail khi, yovq gavq nail oeq bal yovq gavq ge dov
         bhiq-a nail ngaol. Aq-u phao, Yaolhaq aq yu juq bhai Yaol daq laol jaol lavq khoel
         bhai ul cuvq saol bhiq-a nail ngaol. 6 Yaolhaq neq, laolthao nail aqmevq-i mail yavq-ai thaq nail aq gaq aq doi doi khi,
         aqjiovq bhai jaiq yaq bav kov nail jiovqpavq pavq-nvq thaq nail ngaol. Aivq neq, noelbhoel
         khi bhaiq tsil bhaiq eel jaq nail ngaol. 7 Aivq daoq cavq cavq cavq ail ge nail: “Ngaq nail haoq nao lee nail gaq neq, ngaq-ai
         nee maq tsil bhaq aoq eeq nail ngaol. Ngal thaoq kovq khi aivq nail saiqnaov neeq
         tsaq bhai pheel nail iq sanl, maq geel-nvq ail. 8 Ngal nul juq bhai ul cuvq lavq khoel bhai, ul cuvq saol bhiq nail ngaol. Thail hai
         ngaol-aoq, aivq neq, nul juq bhai Meeq nail Haol nail Aqhaqlal lavq khoel nee, ul
         cuvq saol lavq nail ngaol” dai, ge bhiq-a nail ngaol.Yeiqsul ul cuvq saol-a nail ganl9 Aq-u phao, Yeiqsul Gaq liqlail mil khaoq Naqsaqlail meenq nee mail Yaolhaq jaol nail
         bha lee-a nail ngaol. Yaolhaq aivq bhai Yaol daq laol jaol lavq khoel bhai ul cuvq
         saol bhiq-a nail ngaol. 10 Yeiqsul ul cuvq lavq khoel nee dov lal-u phao, teevq pov taivq-ail nq tavq phao lal
         nail bhai maq khaiq, Aqhaqlal Miqyail khaoqkhoiq khe-ai aivq nail kov tavq bhai yavq
         kha lee nail bhai maq khaiq, Yeiqsul ya moel-a nail ngaol. 11 “Naol neq, ngal mailma ail gaiq-a nail, ngaq nail Yaqyov ngaol. Ngal naoq bhai nee
         khaol sil dee dee naol” dai, nq tavq nee mail aq thel meel dov-ai leevq-a nail ngaol.Yeiqsul jal mul mul nail bhai ya daq-a nail ganl12 Teevq pov taivq-ail Aqhaqlal Miqyail Yeiqsul bhai haq tsoiq haq yal bhai khoel gai
         aivq-a nail ngaol. 13 Aivq haq tsoiq haq yal bhai liq tsel n jaol-u phao, neivq Saqdaq aivq bhai jal mul
         mul-a nail ngaol. Yeiqsul neq, haq tsoiq jaiq yaq juq nee mail jaol-a nail ngaol.
         Nq tavq gaq khoel aivq bhai bhi jaq bhi daol khi tsao jao-ai bhiq lee-a nail ngaol.Yeiqsul iq moeq ilmoeq ganl nl-a nail ganl14 Yu Yaolhaq bhai nieivq khi thaonq bhai laol bhoel gaq-al ngal-aq neq, Yeiqsul Gaq
         liqlail mil khaoq bhai ail khi, Miqyail nail lavq khiq tsail nail geeq laoq daoq cavq
         ail-a nail ngaol. 15 Aivq ge nail: “Aq yanq tsaq lal-aoq nail ngaol. Miqyail Milkhaoq kev lee nail aq jail
         jail lal-aoq nail ngaol. Oeq bal noeq pov khi lavq khiq tsail nail geeq laoq daoq
         bhai nee ma thaq tsaol yaoq” dai, cavq bhiq-a nail ngaol.Yeiqsul del gil nieivq nail liq gaq bhai khul-a nail ganl16 Yeiqsul Gaq liqlail ngaqkha daol bhaq bhai ail thail thaiq-u phao, Silmoq khi aivq
         nail jaq bheq Aqdaiqlaiq ngaqkha lavq khoel bhai ovjeel joe joe ail jaol nail bhai,
         ya moel-a nail ngaol. Aqyu nvq mail neq, del gil nieivq nail tsaol-aq ngaol. 17 “Ngaq nail haoq nao tsao thel lavq yaoq. Ngal nul nq nvq mail del gil nieivq nail
         khe-ai, tsaol-aq bhai hal pov kovq nail tsaol-aq bhi jiovq naol” dai, Yeiqsul aq yu
         nvq mail bhai ge bhiq-a nail ngaol. 18 Aqyu nvq mail teevq pov taivq-ail ovjeel khaonq ha ail ceevq khi, Yeiqsul nail haoq
         nao tsao thel aivq-a nail ngaol.19 Yeiqsul iq moeq phao gaoq ail-u phao, Seiqbheiqdail nail yaq yov Yaq kov khi aivq
         nail jaq bheq Yaolhaq laovq lavq khoel bhai ovjeel bhuq thail thaiq nail bhai, ya
         moel-a nail ngaol. 20 Yeiqsul teevq pov taivq-ail aq yu nvq mail bhai iq sanl khul-a nail ngaol. Aqyu nvq
         mail neq, aq bhu Seiqbheiqdail bhai gaq maol maoljaq nail juq nee, laovq lavq khoel
         bhai khaonq ha ail ceevq khi, Yeiqsul nail haoq nao tsao thel aivq-a nail ngaol.Neivq aq cavq aol nail teevq gaq nail ganl21 Aq yu juq Gaqbheiqneiqoq meenq bhai aol lai-a nail ngaol. Jaol n n gaol, Yeiqsul teevq
         pov taivq-ail uq huq thaoq nail il khaol bhai dav lai khi, cavq bhiq cov bhiq-a nail
         ngaol. 22 Jil lal-a nail tsaol-aq juq, Yeiqsul-i mail cavq bhiq cov bhiq-a nail daoq bhai noeq-u
         maq dov dai, pevq ail-a nail ngaol. Khul khi mail dai ngal-aq neq, aivq neq, aol daoq
         kovq daoq cavq nail cov nail juq khe-ai, cavq bhiq cov bhiq-a nail maq ngel ail. Bhaq
         aoq aol nail lavq khoel nee cavq bhiq cov bhiq-a nail ngaol. 23 Aq-u phao, aq yu juq nail uq huq thaoq nail il khaol lavq khoel bhai, neivq aq cavq
         aol nail teevq gaq jaol nail ngaol. Aivq gul gul ail: 24 “Naqsaqlail meenq yaq Yeiqsul-ol, naol nv juq nee khal hai tavq nail-aiq. Nv juq bhai
         lav cov lee-a nail laiq. Ngal naoq bhai heeq kivq naol. Naol neq, Miqyail nail Tsaolmeeq
         Tsaolhaol ngaol” dai, gul nail ngaol.25 Aq-u phao, Yeiqsul neivq al maol bhai khaq khaq ail khi ge nail: “Naol aq tsi tsu
         dai jaol khi aivq nail lavq khoel nee dov ail yaoq” dai, ge bhiq-a nail ngaol. 26 Neivq aq cavq al maol tsaol-aq al gaq bhai kov kov liv liv ail bhi tev lal khi, aq
         thel gul kav lal khi, dov ail-a nail ngaol.27 Tsaol-aq iq sanl mail noeq-u maq dov dai, pevq ail khi ge nail: “Ganl niil khalheel
         ngel ail. Cavq bhiq cov bhiq nail niil neq, aq sivq niil. Aivq bhaq aoq aol nail lavq
         khoel nee neivq aq cavq juq bhai daoq bivq-u phao, neivq juq naldaiq-il” dai, aq yu
         juq nail gaiq laq bhai ge pheel jaq nail ngaol. 28 Teevq pov taivq-ail aivq nail ganl, Gaq liqlail mil khaoq khaoq lao ail gaiq doi ail-a
         nail ngaol.Yeiqsul Bheiqtuvluv nail khoeq-oel aq ma bhai bhi meeq lai-a nail ganl29 Yeiqsul khi mail aivq nail yaqlaol juq, uq huq thaoq nail il khaol nee dov ail khi,
         teevq pov taivq-ail, Yaq kov khi Yaolhaq nee mail, Silmoq khi Aqdaiqlaiq nail il khaol
         bhai aol ail-a nail ngaol. 30 Silmoq nail khoeq-oel aq ma coevqsil-ai bhiq nail ngel-i mail, iq thaiq thail thaiq
         nail ngaol. Aq yu juq Yeiqsul bhai ya moel-u phao, teevq pov taivq-ail yaq mai-aq
         al gaq nail ganl, ge bhiq-a nail ngaol. 31 Yeiqsul aivq nail aq lavq bhai nieivq thaiq ail khi he thul bhiq-a nail ngaol. Aivq
         coevq sil nail al meeq lai khi, aq yu juq bhai aoqbhaol laol bhiq-a nail ngaol.Yeiqsul tsaol-aq mao dai gaq bhai lav meeq bhiq-a nail ganl32 Nl ma ga bhoel ail khi nq kivq kivq lee-u phao, nal nail goel nail tsaol-aq iq sanl
         khi neivq aol nail tsaol-aq bhai yu Yeiqsul jaol nail bha hel lavq-a nail ngaol. 33 Meenq bhai jaol nail tsaol-aq iq sanl, il khaol al il nail govkhoiq bhai jaol bhee-ai
         thaq nail ngaol. 34 Nalgoel mao dai phaq nal nail tsaol-aq mao dai bhai, aivq bhi meeq lai nail nee ovq
         tavq, neivq mao dai bhai iq sanl, the dov bhiq-a nail ngaol. Neivq juq aivq bhai heeq
         nia nail ngel-i mail, Yeiqsul aq yu juq bhai daoq maq bhi ge-al.Yeiqsul geeq laoq hal khi, daoq cavq cavq ail-a nail ganl35 Nq bhaq bhaq lal thao, Yeiqsul dov ail khi, tsaol-aq maq jaol nail bha geeq laoq hal
         ail-a nail ngaol. 36 Silmoq khi aivq nail aq tsaoq juq, Yeiqsul bhai hal pov ail-a nail ngaol. 37 Aq yu juq Yeiqsul bhai hal pov moel-u phao, “Tsaol-aq iq sanl mail, naoq bhai hal
         pov nail ngaol” dai, ge bhiq-a nail ngaol.38 Thail hai ngaol-aoq, Yeiqsul aq yu juq bhai ge bhiq-a nail: “Aq jail bhai jiav nail
         meenq khi jul gu juq bhai iq sanl, ngal daoq cavq ya cavq ail dai, iq moeq phao ail
         bhel. Khul khi mail dai ngal-aq neq, ngal niail hai nl lee-a nail ngaol” dai, ge bhiq-a
         nail ngaol. 39 A bhai nee ngal-aq, aivq Gaq liqlail mil khaoq doi dai, aq yu juq nail uq huq thaoq
         nail il khaol juq nail lavq khoel bhai daoq cavq cavq khi, neivq bhai the dov bhiq-a
         nail ngaol.Yeiqsul niaoqbhaoq daol nail teevq gaq bhai bhi haol lal-a nail ganl40 Niaoqbhaoq daol nail teevq gaq Yeiqsul jaol nail bha lal khi, peevq ceevq kov doiq
         doiq khi, “Naol nl movq haq neq, ngal haol lal dai, naol nl nia nail ngaol” dai, hal
         hal ail khi ge nail ngaol.41 Yeiqsul aivq bhai gaoq haq nail ngel-i mail, aq lavq gaoltsaoq khi aivq nail kov tavq
         bhai bavq dav khi, “Ngal nl movq naol. Haol lal yaoq” dai, ge bhiq-a nail ngaol. 42 Teevq pov taivq-ail niaoqbhaoq daol nail al peivq gil ail khi, haol lal-a nail ngaol.43 Yeiqsul tsaol-aq al gaq bhai daoq niail hai bivq khi bhi kovq ail-a nail ngaol. 44 “Ganl niil teevq gaq bhai iq sanl thaq ge bhiq dei-eiq, Philyaq juq jaol nail bha
         naoq nail aq maol bhi hel daiq ail yaoq. Naol haol lal-a nail ganl aq yu juq ya heeq
         nia dai, Maol seiq-i mail daoq bivq-ai thaq nail khe-ai, laol bhiq nail phaq laol
         ail yaoq” dai, Yeiqsul aivq bhai ge bhiq-a nail ngaol. 45 Thail hai ngaol-aoq, aivq dov ail-u phao, ganl al mailma ail ge dai bhi khi, yaoq
         dao yaoq-ao nee bhi gaiq doi ail-a nail ngaol. Al heel ngel-i mail, Yeiqsul meenq
         lavq khoel-ai bhaq laoq kheq dai, maq aol lai nia ail. Tsaol-aq maq jaol nail bha
         taivq-ail ya jaol-a nail ngaol. Yaoq phao yaoq-ao nee jaol nail tsaol-aq aivq jaol
         nail bha lal nail ngaol.

Khil sil lavq sil sil nail teevq gaq bhai lav meeq bhiq-a nail ganl21 Mee nia n bhee lal-u phao, Yeiqsul Gaqbheiqneiqoq meenq bhai gaoq kovq ail khi, aivq
         il khaol bhai jaol nail ganl gaiq doi ail-a nail ngaol. 2 Tsaol-aq mao dai jil lal-a nail ngel-i mail, il khaol lavq khoel bhai maq dail lai
         nail nee ovq tavq, lavqniil phao iq sanl jaol duq maq jiav ail. Yeiqsul tsaol-aq al
         juq bhai Miqyail nail daoq cavq bhiq cov bhiq thail thaiq nail ngaol. 3 Aq-u phao, tsaol-aq liq gaq, khil sil lavq sil sil thaq nail tsaol-aq teevq gaq bhai,
         Yeiqsul jaol nail bha bal lavq-a nail ngaol. 4 Tsaol-aq teevq bhee jaol nail ngel-i mail, aq yu juq Yeiqsul jaol nail bhai maq aol
         lai nia ail. Al heel ngel-i mail, Yeiqsul jaol nail teevq daol bhai, khaol poiv bheq
         pav khi, bheq pav-a nail al dao nee, aq yu juq khil sil lavq sil sil nail al gaq bhai
         iq jial bheebhaoq nee mail phaiq kha gai aivq-a nail ngaol. 5 Aq yu juq, a dai dai ail nee ma thaq tsaol nail bhai Yeiqsul ya moel-u phao, khil
         sil lavq sil sil nail al gaq bhai, “Yaqyov-ol, naoq nail oeq bal phaiq gaq-ao nail
         ngaol” dai, ge bhiq-a nail ngaol.6 Aq-u phao, a bhai jaol deel-nvq thaq nail aol daoq kovq daoq cavq bhiq cov bhiq nail
         teevq pav ga nav juq neq, yovq gavq nail nee ma lavq khoel bhai niail hai saol-nvq
         thail thaiq nail ngaol. 7 “Tsaol-aq thoil gaq, khal hai khi thailhai ge tseq nail meeq. Thoil neq, Miqyail bhai
         khal ge movq ail ge nail khe-ai dul nail ngaol. Miqyail maq ngel nail neq, khaq sil
         gaq oeq bal phaiq nia nail-aiq” dai, noeq nail ngaol.8 Aq yu juq al hai saol-nvq thail thaiq nail ganl bhai, Yeiqsul teevq pov taivq-ail
         heeq nia khi, niail hai ge bhiq-a nail ngaol: “Nul juq nail nee ma lavq khoel bhai
         khul khi mail, thailhai saol-nvq thail thaiq nail-aiq. 9 Khil sil lavq sil sil-a nail tsaol-aq niil gaq bhai khal hai ge bhiq nail, ngaq aiq
         jaiq nail-aiq. ‘Naoq nail oeq bal phaiq gaq-ao nail ngaol’ dai, ge bhiq nail ngaq
         aiq jaiq nail laiq. ‘Thul khi, naoq nail iq jial bavq khi tsaol aivq yaoq’ dai, ge
         bhiq nail, ngaq aiq jaiq nail laiq. 10 Tsaol-aq nail Yaqyov neq, mil tsaq niil nail kov tavq bhai oeq bal phaiq nail bhaq
         aoq jiav nail ganl, ngal nul juq bhai bhi heeq bhiq moel nail haq bhoil nl naol” dai,
         Yeiqsul ge bhiq-a nail ngaol. A bhai nee ngal-aq, khil sil lavq sil sil nail tsaol-aq
         al gaq bhai, ge bhiq-a nail:11 “Thul khi, naoq nail iq jial bavq khi, il khaol bha kovq ail yaoq dai, ngal naoq bhai
         ge lavq bhel” dai, ge bhiq-a nail ngaol. 12 Aq yu juq iq sanl mail hel daiq thail thaiq-u phao, tsaol-aq al gaq thul lal khi,
         aivq nail iq jial lavq tsail mail bavq khi dov ail-a nail ngaol. Aq yu juq iq sanl
         mail, noeq-u maq dov dai, pevq ail khi, Miqyail bhai tsiq eeq nail lavq khoel nee
         ge nail: “Niilheel teevq thal-iq maq moel daiq-al” dai, ge nail ngaol.Yeiqsul Leiqbhil bhai khul-a nail ganl13 Yeiqsul Gaq liqlail ngaqkha daol bhaq bhai teevq pov gaoq ail-a nail ngaol. Tsaol-aq
         munl munl ma aivq jaol nail bha jil lal khi, aivq cavq bhiq cov bhiq-a nail ngaol.
         14 Aivq iq moeq phao gaoq ail-u phao, khaon tavq nail il khaol bhai, Aqlaqphail nail
         yaq yov Leiqbhil jaol deel-nvq thaq nail bhai, ya moel-a nail ngaol. “Ngaq nail haoq
         nao tsao thel lavq yaoq” dai, Yeiqsul aivq bhai ge bhiq-u phao, aivq tsaoq thul khi,
         Yeiqsul nail haoq nao tsao thel aivq-a nail ngaol.15 A bhai nee ngal-aq, Leiqbhil nail il khaol bhai Yeiqsul khi aivq nail yaqlaol juq
         aoq jaoq jaoq khi, aoq jaq thail thaiq-u phao, khaon tavq nail tsaol-aq juq khi mail
         oeq bal yaq mao dai iq sanl, aq yu juq nee mail jaol khi, jaq thail thaiq nail ngaol.
         Khul khi mail dai ngal-aq neq, aq yu juq mao dai Yeiqsul nail haoq nao tsao the nail
         ngaol. 16 Yeiqsul oeq bal yaq khi khaon tavq nail tsaol-aq nee jaol khi aoq jaq nail bhai, Phaq
         liqsail nail munl bhai tavq nail aol daoq kovq daoq cavq nail cov nail juq ya moel-u
         phao, “Khul khi mail thoil gaq khaon tavq nail tsaol-aq khi oeq bal yaq nee mail,
         jaq tavq daol tavq nail-aiq” dai, Yeiqsul nail yaqlaol juq bhai naldaiq bhiq-a nail
         ngaol.17 Yeiqsul daoq al daoq bhai ya gaiq-u phao, aivq aq yu juq bhai ge kovq bhiq-a nail:
         “Jaol hal dov nail tsaol-aq, jagaq coev nail saqlaq maq loq ail. Nal nail tsaol-aq
         taivq-ail loq nail ngaol. Tsaq nail daol nail tsaol-aq bhai khul nail dai khi, ngal
         lee-a nail maq ngel. Oeq bal yaq bhai khul nail dai khi, ngal lee-a nail ngaol” dai,
         ge bhiq-a nail ngaol.Maq jaq nail aol nl nail ganl yu naldaiq nail18 Aq-u phao, Yaolhaq nail yaqlaol juq khi Phaq liqsail juq maq jaq nail aol nl nail
         ngaol. Yu Yeiqsul jaol nail bha lal khi, “Yaolhaq nail yaqlaol juq khi Phaq liqsail
         juq nail yaqlaol neq, maq jaq nail aol nl khi ngaol-aoq, naoq nail yaqlaol juq neq,
         khul khi mail maq nl nail-aiq” dai, naldaiq-a nail ngaol.19 Yeiqsul aq yu juq bhai ge kovq bhiq-a nail: “Khaq ma hevq nail gaq, aivq nail aq tsaoq
         juq nee jaol-u phao, aq yu juq maq jaq nail aol nl naol laiq. Aivq aq yu juq nee khal
         jaol-u kev dai, maq jaq nail aol maq nl nia ail. 20 Khaq ma hevq nail gaq bhai aivq nail aq tsaoq juq nee mail hevq pal aivq nail aq n
         kev lee nail ngaol. Aq-u n gaol kev lee haq neq, aq yu juq maq jaq nail aol nl nail
         ngaol.21 Tsaol-aq teevq gaq iq sanl, aq gaq aq doi aqkhail bhai haq phal aq sivq-i mail phaltsaol
         maq dovq ail. Dovq haq neq, dovq thaq nail phaltsaol al tsaol, aq gaq aq doi aqkhail
         bhai bhi pav ail nail ngaol. Pav ail nail al neq, iq moeq-u nee maq tsil pav jaiq
         ail nail ngaol. 22 Al hai dul dai, tsaol-aq teevq gaq iq sanl bav kov eelpheeq aqlil bhai aq heeq tsil
         ju nail ul lul aq sivq maq hoel bhoel daiq haq-al. Hoel bhoel haq neq, aq heeq tsil
         ju nail ul lul al, bav kov eelpheeq bhai bhi pav ail nail ngel-i mail, aq heeq tsil
         ju nail ul lul khal ail khi, bav kov eelpheeq iq sanl cov ail nail ngaol. Aq heeq
         tsil ju nail ullul aq sivq neq, bav kov eelpheeq aq sivq bhai ya hoel bhoel nail ngaol”
         dai, ge bhiq-a nail ngaol.Jaol n n gaol nail ganl naldaiq nail23 Jaol n n gaol, Yeiqsul gov gov yal+ bhai ail pav-u phao, aivq nail yaqlaol juq gov gov nail cev cev ail, tsao the jaol
         nail ngaol. 24 Phaq liqsail juq Yeiqsul bhai ge bhiq-a nail: “Hel daiq. Jaol n n gaol maq nl khaoq
         nail phaq, khul khi mail aq yu juq nl nail-aiq” dai, ge bhiq-a nail ngaol.25 Yeiqsul ge kovq bhiq-a nail: “Daq bhil khi aivq nail aq tsaoq juq aoq moevq lal bhiq
         khi, khul teevq phaq iq sanl jaq nail maq aol-u phao, khal hai khi-a nail bhai, nul
         juq teevq pov iq sanl maq ge daiq haq-al laiq. 26 Daq bhil Miqyail nail il khaol bhai aol lai khi, Phil ma Philyaq juq maq ngel nail
         neq, teevq gaq iq sanl maq jaq khaoq nail Miqyail bhai laol bhiq-ai thaq nail khaq
         mul oil jaq khi, aivq nail aq tsaoq juq bhai iq sanl bhi jaq-a nail ngaol. Ganl niil
         neq, Aqbhaqtaq Phil ma jiovq-u phao, pevq lal-a nail ganl ngaol” dai, ge bhiq-a nail
         ngaol.27 Al ovq tavq, Yeiqsul ge nail: “Jaol n neq, tsaol-aq nail haq bhoil teivq-ai thaq nail
         ngaol. Tsaol-aq bhai neq, jaol n nail haq bhoil teivq-ai thaq nail maq ngel ail. 28 Al heel ngel-i mail, Tsaol-aq nail Yaqyov neq, jaol n n gaol bhai iq sanl uv thaiq
         nail Heeqphaq ngaol” dai, aq yu juq bhai ge bhiq-a nail ngaol.

Aq lavq teevq phao sil thaq nail teevq gaq nail ganl31 A bhai nee ngal-aq, Yeiqsul uq huq thaoq nail il khaol bha lai-a nail ngaol. Aq-u
         phao, aq lavq teevq phao sil thaq nail tsaol-aq teevq gaq, a bhai jaol nail ngaol.
         2 Jaol n n gaol tsaol-aq al gaq bhai, Yeiqsul lav meeq bhiq ail laiq dai, Yeiqsul nail
         kov tavq bhai oeq bal thaq kivq dai, hel daiq cov-ai thaq nail Phaq liqsail tsaol-aq
         teevq pav ga nav juq iq sanl, a bhai jaol nail ngaol. 3 Yeiqsul aq lavq teevq phao sil thaq nail al gaq bhai, “Gaoltsi bhai thul phaol lal
         yaoq” dai, ge bhiq-a nail ngaol.4 A bhai nee ngal-aq, Yeiqsul aq yu juq bhai ge bhiq-a nail: “Jaol n n gaol aq meeq
         phaq nl khaoq nail laiq. Maq ngel haq neq, maq meeq nail phaq nl khaoq nail laiq.
         Yu bhai lav doevq bhiq khaoq nail laiq. Maq ngel haq neq, lav heivq bhiq khaoq nail
         laiq” dai, naldaiq bhiq-a nail ngaol. Thail hai ngaol-aoq, Phaq liqsail al juq daoq
         maq ge dai, jaol nail ngaol.5 Yeiqsul nee ma phail phail ail, aq yu juq bhai hel daiq-a nail ngaol. Aq yu juq nee
         ma gaol nail ngel-i mail, Yeiqsul noeq haq nail ngaol. A bhai nee ngal-aq, tsaol-aq
         al gaq bhai, “Naoq nail aq lavq gaoltsaoq yaoq” dai, ge bhiq-a nail ngaol. Aivq gaoltsaoq-u
         phao, meeq lai-a nail ngaol. 6 Aq-u phao, Phaq liqsail juq uq huq thaoq nail il khaol nee dov ail khi, heeqphaq Heiqlol
         bhai tsao jao-ai nail tsaol-aq juq nee mail thaoq phuq ail khi, khal hai khi Yeiqsul
         bhai ya heivq heeq dai, maoq bhaoq nl pheel jaq ail-a nail ngaol.Tsaol-aq munl munl ma juq ngaqkha daol bhaq bhai jil lee-a nail ganl7 Yeiqsul aivq nail yaqlaol juq nee mail ngaqkha jiav nail phao gaoq ail-a nail ngaol.
         Aq-u phao, tsaol-aq munl munl ma aivq jaol nail bha jil lee-a nail ngaol. Tsaol-aq
         al juq neq, Gaq liqlail mil khaoq khi mail Yul dav mil khaoq nee lee-a nail ngaol.
         8 Al ovq tavq, Yeiq lul saq laiq meenq, Ildulmail mil khaoq, Yaol daq laol jaol nl ma
         dov khoeq phao khe mil khaoq nee lee-a nail, Dullu meenq khi mail Sildoq meenq nee
         lee-a nail ngaol. Yeiqsul-i mail nl thail thaiq nail ganl ya gaiq-a nail ngel-i mail,
         munl munl ma ma khi, aivq jaol nail bha lee-a nail ngaol. 9 “Tsaol-aq munl munl ma ngaq bhai maq ya thaoqthaiq lal dai, laovq teevq laovq lainq-ai
         thaq yaoq” dai, Yeiqsul aivq nail yaqlaol juq bhai ge bhiq-a nail ngaol. 10 Khul khi mail dai ngal-aq neq, aivq nal nail goel nail tsaol-aq mao dai gaq bhai lav
         meeq bhiq-a nail ngel-i mail, nal nail goel nail tsaol-aq iq sanl mail aivq bhai ya
         thoiq tsi dai, aivq jaol nail bha thaoq thaoq ail lee thail thaiq nail ngaol. 11 Neivq aq cavq aol nail tsaol-aq juq aivq bhai khal ya moel-u phao, aivq nail siv tavq
         bhai peevq ceevq kov doiq doiq nail lavq khoel nee gaol beiv khi, “Naol neq, Miqyail
         nail Yaqyov ngaol” dai, gul gul ail ge nail ngaol. 12 Thail hai ngaol-aoq, aivq khaq sil gaq pevq nail ganl, yu bhai maq bhi ge bhiq nail
         haq bhoil, neivq aq cavq al juq bhai Yeiqsul aq kav kav dai, daoq bivq-a nail ngaol.Yeiqsul gaq khoel tsel-nvq gaq bhai tsel dov-a nail ganl13 A bhai nee ngal-aq, Yeiqsul gaoq jaoq bha dav lai khi, aivq nee ma khal tsaq nail
         juq bhai khul-u phao, aq yu juq aivq jaol nail bha lal-a nail ngaol. 14 Aivq nee mail bhi jaol khi, lavq khiq tsail nail geeq laoq daoq bhi cavq ail nail
         haq bhoil, Yeiqsul aq yu juq nail lavq khoel khe, tsaol-aq tsel-nvq gaq bhai tsel
         dov khi, gaq khoel dai, kha bhiq-a nail ngaol. 15 Neivq bhai the dov nia nail bhaq aoq iq sanl, Yeiqsul aq yu juq bhai bivq-a nail ngaol.
         16 Yeiqsul-i mail tsel dov-a nail tsaol-aq al tsel-nvq gaq neq, niil juq ngaol: Aivq-i
         mail Bheiqtuvluv dai mil bhiq-a nail Silmoq, 17 Seiqbheiqdail nail yaq yov Yaq kov, Yaq kov nail jaq bheq Yaolhaq (Aqyu nvq mail bhai,
         Bhaolneiqgail dai iq sanl, yu khul nail ngaol. Daoqceevq neq, nq jaiq jaiq nail khe-ai
         dul nail yaq dai, ge nail ngaol.) 18 Aqdaiqlaiq, Pillilpuv, Bhaqthaollaq mail, Maqthaiq, Tholmav, Aqlaqphail nail yaq yov
         Yaq kov, Taqdail, Khaq naq nil+ nail munl bhai tavq nail Silmoq khi mail 19 Yeiqsul bhai yu nail aq lavq lavq khoel bhai av bhiq-a nail Yul dav Ilsaqgaq liqoq,
         niil juq ngaol.Yeiqsul khi neivq heeqphaq nail ganl20 A bhai nee ngal-aq, Yeiqsul il khaol bhai kovq ail-a nail ngaol. Tsaol-aq munl munl
         ma gaoq jil lal-a nail ngel-i mail, aq yu juq aoq jaq nail iq sanl, maq dan ail. 21 Yeiqsul nail aq ma khi aivq nail jaq bheq juq ganl al ya gaiq-u phao, Yeiqsul bhai
         hevq kovq ail nail dai khi, ail-a nail ngaol. Khul khi mail dai ngal-aq neq, Yeiqsul
         naiquq uq ail-aoq thaq nail niil dai, aq yu juq noeq nail ngaol.22 Yeiq lul saq laiq meenq nee lee-a nail aol daoq kovq daoq cavq nail cov nail teevq
         pav ga nav juq ge nail: “Aivq neq, neivq heeqphaq Bheiqsaq bhullav aol nail tsaol-aq
         niil. Aivq neivq heeqphaq bhai juq juq ail, neivq bhai the dov nail niil” dai, ge
         nail ngaol.23 Al heel ngel-i mail, Yeiqsul aq yu juq bhai khul khi, daoq ma uq huq daoq nee mail
         niail hai cavq bhiq cov bhiq-a nail ngaol: “Neivq Saqdaq neq, yovq gavq bhai yovq
         gavq khal hai the dov nail-aiq. 24 Mil khaoq teevq khaoq neq, yovq gavq nail gaiq laq bhai munl bhoilpav khi, maq tsaq
         maq jil lai haq neq, khal hai khi ivq nia nail-aiq. 25 Ildaoq teevq daoq iq sanl, aivq bhai aivq maq tsaq maq jil lai haq neq, ildaoq al
         daoq maq ivq nia ail. 26 Al hai dul dai, neivq Saqdaq neq, aivq bhai aivq pheeq khi, maq tsaq maq jil lai haq
         neq, aivq iq sanl maq ivq ail. Aivq luq ail seil ail khi peivq ail boev ail nail ngaol.
         27 Gaq mao ail kav nail gaq bhai iq moeq maq pheethaiq haq neq, teevq gaq iq sanl, aivq
         nail il khaol bhai aol lai khi, aivq nail yal kav maq oil lai nia ail. Gaq mao ail
         kav nail al gaq bhai iq moeq pheethaiq haq neq, aivq nail il khaol bhai aol lai khi,
         aivq nail yal kav oil lai kivq nail ngaol. 28 Ngal nul juq bhai mal dil dai, ge lavq bhel. Tsaol-aq yaq-i mail nl-a nail oeq bal
         iq sanl khi mail, khal ge movq ail ge-a nail yaoq phaq yaoq-ao nee, Miqyail oeq bal
         phaiq bhiq nia nail ngaol. 29 Thail hai ngaol-aoq, Meeq nail Haol nail Aqhaqlal bhai khal ge movq ail ge nail tsaol-aq
         khul gaq nail oeq bal bhai maq khaiq, teevq thal-iq oeq bal maq phaiq bhiq ail. Tsaol-aq
         al gaq nq maq maq luv hal yeel oeq bal aol nail tsaol-aq ngaol” dai, Yeiqsul ge bhiq-a
         nail ngaol.30 Tsaol-aq teevq pav ga nav juq, aivq bhai neivq aq cavq aol nail tsaol-aq niil dai,
         ge nail ngel-i mail, Yeiqsul aq yu juq bhai al hai ge bhiq-a nail ngaol.Yeiqsul nail aq ma khi mail aivq nail jaq bheq juq31 Aq-u phao, Yeiqsul nail aq ma khi aivq nail jaq bheq juq lee kev-a nail ngaol. Aq
         yu juq lavqniil phao thul phaol khi, Yeiqsul bhai bhi khul dov lai-a nail ngaol. 32 Tsaol-aq munl munl ma juq, aivq jaol nail teevq jaoq jaol deel-nvq thaq nail ngaol.
         Aq yu juq aivq bhai ge bhiq-a nail: “Naoq nail aq ma khi naoq nail jaq bheq juq naoq
         bhai hal pov hal pov ail lavqniil phao jaol nail ngaol” dai, ge bhiq-a nail ngaol.33 “Ngaq nail aq ma khi mail ngaq nail jaq bheq juq neq, khaq sil gaq” dai, Yeiqsul naldaiq
         bhiq-a nail ngaol.34 Aivq jaol nail teevq jaoq jaol deel-nvq thaq nail tsaol-aq juq bhai, aivq hel daiq
         hel daiq ail khi ge nail: “Niil juq neq, ngaq nail aq ma khi mail ngaq nail jaq bheq
         juq ngaol. 35 Miqyail nee ma tsaq dai, khal nl nail tsaol-aq ngaq nail aq ivq jaq bheq khi mail
         ngaq nail aq ma ngaol” dai, Yeiqsul ge bhiq-a nail ngaol.

Aqiq haiq nail ganl daoq ma uq huq daoq41 Yeiqsul ngaqkha daol bhaq bhai teevq pov gaoq cavq gaoq cov bhiq-u phao, tsaol-aq
         munl munl ma jil lal-a nail ngel-i mail, aivq ngaqkha lavq khoel bhai jiav nail laovq
         bhai jaol deel ail-a nail ngaol. Tsaol-aq munl munl ma juq neq, ngaqkha daol bhaq
         bhai jaol nail ngaol. 2 Aq-u phao, aivq daoq ma uq huq daoq nee mail ganl mee nia phaq cavq bhiq cov bhiq-a
         nail ngaol. Aivq cavq thail cov thail thaiq-u phao, niail hai ge nail ngaol: 3 “Aq-u phao, aqiq haiq nail tsaol-aq teevq gaq jaol laoq thaq nail ngaol. Teevq n kev
         lee-u phao, aivq aqiq haiq ail-a nail ngaol. 4 Aivq aqiq haiq-u phao, aqiq teevq pav ga nav juq neq, gail khaol kov tavq bhai ga
         ail-a nail ngaol. A bhai nee ngal-aq, keivq avq lee khi, aqiq al juq bhai gov jaq
         gil-a nail ngaol. 5 Aqiq teevq pav ga nav juq neq, mil tsaq bhaq nail lov mav lovyal bhai ga ail-a nail
         ngaol. Mil tsaq aq bhaq ngel-i mail, lavq tsail mail aq jiiv jiiv dol lavq-a nail
         ngaol. 6 Thail hai ngaol-aoq, daoqtsail maq kha navq ail-a nail ngel-i mail, nl ma dov lal-u
         phao, nltsal mailma ail kav nail bhaq da nee, khuq ail kov ail-a nail ngaol. 7 Aqiq teevq pav ga nav juq neq, aqgoe goeyal bhai ga ail-a nail ngaol. Aqgoe jiav buv
         eeq lal khi, aq jiiv al bhai uv thaiq-ai thaq nail ngel-i mail, aq heeq maq heeq lee
         ail. 8 Thail hai ngaol-aoq, aqiq teevq pav ga nav juq neq, mil tsaq mil meeq bhai ga ail-a
         nail ngaol. Aqjiiv jiiv lal meeq lal khi, aq heeq mao dai heeq lee-a nail ngaol. Aqheeq
         hail tsel bhoil, kovq tsel bhoil khi, teevq yal bhoil mao lal-a nail ngaol.9 Naqkhaol khal covq nail tsaol-aq, naldaiq yaoq” dai, ge bhiq-a nail ngaol.Khul khi mail daoq ma uq huq daoq nee ya cavq bhiq nail ganl10 Aq-u phao, tsaol-aq munl munl ma al juq kovq lai gil-u phao, aivq nail haoq nao tsao
         the nail tsaol-aq juq khi yaqlaol tsel-nvq gaq, daoq ma uq huq daoq al juq nail ganl
         Yeiqsul bhai naldaiq-a nail ngaol. 11 Yeiqsul ge kovq bhiq-a nail: “Miqyail Milkhaoq nail ganl oiltsail-ai thaq nail juq
         bhai, nul juq heeq nia lal-aoq nail ngaol. Thail hai ngaol-aoq, yu bhai neq, daoq
         ma uq huq daoq nee mail ya cavq ya cov bhiq nail ngaol. 12 Khul khi mail daiq ngal-aq neq, Jalliq lavq khoel bhai gevq-ai thaq nail khe-ai,‘Aq yu juq hel daiqkhi ngaol-aoq,maq hel daiq moel nia ail,naldaiq khi ngaol-aoq,maq gaiq nia nailnee ovq tavq,maq gov heeq nia ail.Al heel maq ngel ailnul neq,aq yu juq ngal jaol nailbha kovq lal khi,ngal aq yu juq nailoeq bal phaiq bhiq naol’ ” dai,ge bhiq-a nail ngaol.Aqiq haiq nail ganl nail daoq ceevq ge daiq bhiq nail ganl13 Aq-u phao, Yeiqsul aq yu juq bhai gaoq ge bhiq-a nail: “Nul juq daoq ma uq huq daoq
         niil daoq bhai maq gov heeq kivq ail laiq. Maq gov heeq kivq haq neq, daoq ma uq huq
         daoq yaoq juq yaoq bhai khal hai khi gov heeq kivq nail-aiq. 14 Aqiq haiq nail gaq neq, Miqyail nail daoq haiq-a nail ngaol. 15 Gailkhaol kov tavq bhai haiq-a nail neq, niail hai ngaol. Miqyail nail daoq yaq gaiq-u
         phao, teevq pov taivq-ail neivq Saqdaq lal khi, aq yu juq nail lavq khoel-ai haiq-ai
         thaq nail daoq juq bhai gov ha nail bhai ge nail ngaol. 16 Lovmav lovyal bhai ga ail-a nail neq, niail hai ngaol. Miqyail nail daoq ya gaiq-u
         phao, teevq pov taivq-ail lavq khiq tsail nail lavq khoel nee hav bhoel-a nail tsaol-aq
         bhai ge movq nail ngaol. 17 Thail hai ngaol-aoq, aq yu juq daoqtsail maq kha ivq ail-a nail ngel-i mail, teevq
         yanq maq ngel nail neq, maq doevq nia ail. Daoq al daoq bhaq da nee, haq nail aoq
         nail phaq khi mail khoeq nail jiovq nail phaq kev lee-u phao, aq yu juq teevq pov
         taivq-ail khaonq ha gai aivq nail ngaol. 18 Tsaol-aq teevq pav ga nav juq neq, aqgoe goeyal bhai ga ail-a nail aqiq khe-ai dul
         nail ngaol. Aq yu juq neq, Miqyail nail daoq ya gaiq-a nail juq ngaol. 19 Thail hai ngaol-aoq, mil tsaq bhai jaol-u phao, khaoqlaol nail phaq, phul heel il
         daoq maoq gaiq bhai lavq khiq tsail nail phaq khi, yaoq juq yaoq bhai nee khaol jiav
         nail phaq neq, daoq al daoq bhai uv thaiq-ai thaq nail ngel-i mail, aq heeq maq heeq
         lee nia nail bhai, ge movq nail ngaol. 20 Thail hai ngaol-aoq, tsaol-aq teevq pav ga nav juq neq, mil tsaq mil meeq bhai ga
         ail-a nail aqiq khe-ai dul nail ngaol. Miqyail nail daoq ya gaiq khi hav bhoel-a nail
         ngel-i mail, aq heeq hail tsel bhoil, kovq tsel bhoil, teevq yal bhoil heeq lee-a
         nail tsaol-aq bhai ge nail ngaol” dai, ge bhiq-a nail ngaol.Phalmanq tovq nail ganl daoq ma uq huq daoq21 Yeiqsul aq yu juq bhai gaoq ge bhiq-a nail: “Phalmanq tovq khi pheeqdeel-i mail movq
         tsaoq-ai naol laiq. Maq ngel haq neq, jiovtsiq iqgovq bhai tsiq thaq-ai naol laiq.
         Phalmanq tovq khi, daq moe bha tsiq thaq nail, maq ngel ail laiq. 22 Khal oil tsail-ai thaq nail yaoq phaq yaoq-ao nee bhaq laoq kheq dai dov lal nail
         ngaol. Yu bhai maq bhi heeq kivq nail phaq iq sanl, phao daiq lavq nail ngaol. 23 Naqkhaol khal covq nail tsaol-aq, naldaiq yaoq” dai, ge bhiq-a nail ngaol.24 Yeiqsul aq yu juq bhai gaoq ge bhiq-a nail: “Nul juq-i mail khal ya gaiq nail phaq
         bhai yaol phaol yaoq. Nul juq yu bhai phaiq bhiq hav bhiq-a nail khe-ai, nul juq bhai
         iq sanl phaiq kovq hav kovq lavq nail nee ovq tavq, al jaiq iq sanl bivq lavq nail
         ngaol. 25 Khul khi mail dai ngal-aq neq, jiav nail tsaol-aq bhai gaoq bivq laoq nail ngaol.
         Maq jiav nail tsaol-aq bhai, aq yu juq-i mail khal jiav nail juq bhai, oil dov gil
         nail ngaol” dai, ge bhiq-a nail ngaol.Aqiq doevq dov lal-a nail ganl daoq ma uq huq daoq26 Yeiqsul niail hai gaoq ge nail: “Miqyail Milkhaoq neq, niail hai dul nail ngaol. Tsaol-aq
         teevq gaq dai yal bhai aqiq haiq-a nail ngaol. 27 Nvq kivq kivq lee haq neq, iq thaiq, bhaq lal haq neq, thul thul ail jaol-u phao,
         aqiq al aq jiiv jiiv lal eeq lal thail thaiq nail ngaol. Thail hai ngaol-aoq, aqiq
         al khal hai khi aq jiiv jiiv lal eeq lal nail bhai aivq maq heeq nia ail. 28 Mil tsaq bhaq da nee, gov meeq lal nail ngaol. Iqmoeq gov bhoiq gov dov dov lal khi,
         gov nail nail lee gaq-u phao, gov nail mal lal khi, ga govq ail nail ngaol. 29 Gov mi lal-u phao, tsaol-aq al gaq gaiqaoq oil khi, gov gaiq nail ngaol. Khul khi
         mail dai ngal-aq, gov gaiq nail yanq tsaq lal-aoq nail ngaol” dai, ge bhiq-a nail
         ngaol.Gaoqpavq aq neev nail ganl daoq ma uq huq daoq30 Yeiqsul gaoq ge nail: “Miqyail Milkhaoq bhai khul phaq nee tsiqceiv daiq heeq meeq.
         Daoq ma uq huq daoq khul phaq bhai juq khi, ge daiq bhiq heeq. 31 Miqyail Milkhaoq neq, gaoqpavq nail aq neev khe-ai dul nail ngaol. Gaoqpavq aq neev
         al bhai mil tsaq bhai haiq-u phao, aqiq iq sanl nail lavq khoel nee yu nee maq tsil
         nil nail phaq, pevq nail ngaol. 32 Thail hai ngaol-aoq, doevq lal khi moe lal-u phao, heeq laoq gaoq jal iq sanl nee
         maq tsil eeq nail ngaol. Lavqmeiv meiv lee khi eeq lal-u phao, nq tavq phao bhail
         nail keivq avq juq aq haiq bhai aq kheel kheel lee nail ngaol” dai, ge bhiq-a nail
         ngaol.Yeiqsul daoq ma uq huq daoq yuq-a nail ganl33 Aq yu juq gov heeq nia nail khe-ai taivq-ail, Yeiqsul alheel nail daoq ma uq huq daoq
         mao dai yuq yuq ail, aq yu juq bhai Miqyail nail daoq cavq bhiq cov bhiq-a nail ngaol.
         34 Daoq ma uq huq daoq nee maq ngel nail neq, aivq aq yu juq bhai maq cavq maq cov bhiq-al.
         Thail hai ngaol-aoq, aivq nail yaqlaol juq taivq-ail jaol-u phao, ganl al iq sanl
         mail aq yu juq bhai ge daiq bhiq-a nail ngaol.Yeiqsul lil moel bhai bhiq naq lai-a nail ganl35 Aq-u n gaol, nq kivq kivq lee-u phao, “Ngaqkha-a phao lelkhel bha ceiv ail bhel” dai,
         Yeiqsul aivq nail yaqlaol juq bhai ge bhiq-a nail ngaol. 36 Aq yu juq tsaol-aq munl munl ma nee pav ail khi, aivq jaol deel-nvq thaq nail laovq
         al laovq nee mail yaqlaol juq aivq bhai hel aivq-a nail ngaol. Laovq yaoq juq yaoq
         iq sanl, aq yu juq nee mail ail-a nail ngaol. 37 Aq-u phao, lil moel lil ma bhoe lal khi, ul cuvq eel khaol thaoq dee dee nail ngel-i
         mail, laovq lavq khoel bhai ul cuvq bhee lal thail thaiq nail ngaol. 38 Yeiqsul neq, laovq nail daoq thaoq phao oiqgoiq goiq khi iq thaiq kov-ai thaq nail
         ngaol. Yaqlaol juq aivq bhai lav noeq khi, ge bhiq-a nail: “Saqlaq-ol, nv juq ga nevq
         heivq gil nail kev lal aivq nail ngaol. Naoq bhai neq, khaoq maq laol ail laiq” dai,
         ge bhiq-a nail ngaol.39 Yeiqsul thul lal khi, lil moel bhai “Aq tsi tsu dai jaol yaoq” dai, khaq khi, eel
         khaol bhai naq lai yaoq dai, ge bhiq-u phao, lil moel lil ma bhoe nail naq lai khi,
         aq tsi tsu dai pevq ail-a nail ngaol.40 A bhai nee ngal-aq, Yeiqsul yaqlaol juq bhai ge bhiq-a nail: “Khul khi mail nul juq
         thoiq dai dai ail gee sil nail-aiq. Nee ma thaq tsaol nail nee ma maq aol ail laiq”
         dai, aq yu juq bhai naldaiq-a nail ngaol.41 Aq-u phao, aq yu juq gee sil dee dee lal bhiq khi, teevq gaq nee teevq gaq ge nail:
         “Tsaol-aq thoil gaq khalheel nail tsaol-aq ngel ail. Lil moel khi eel khaol iq sanl
         aivq nail daoq naldaiq-il” dai, ge nail ngaol.
         
            

         
      

   
      
         5
Neivq aol nail Gaqdaqlal tsaol-aq teevq gaq bhai bhi meeq lai-a nail ganl51 A bhai nee ngal-aq, aq yu juq ngaqkha-a phao lelkhel bha jiav nail Gaqdaqlal mil khaoq
         bhai ail kev-a nail ngaol. 2 Yeiqsul laovq nee mail dov lal-u phao, neivq aq cavq aol nail tsaol-aq teevq gaq teevq
         pov taivq-ail luq daol nee dov lee khi, Yeiqsul bhai thaoq phuq lee-a nail ngaol.
         3 Tsaol-aq al gaq luq daol bhai taivq-ail jaol nail ngaol. Tsaol-aq teevq gaq iq sanl,
         aivq bhai maq pheethaiq nia ail. Hailcav-i mail pheethaiq khi ngaol-aoq, maq pheethaiq
         nia ail. 4 Yu aivq bhai hailcav oil khi aq khil aq lavq bhai mee nia pov pheethaiq khi ngaol-aoq,
         aivq nail aq lavq bhai pheethaiq-ai thaq nail hailcav he ceiv khi, aivq nail aq khil
         bhai pheethaiq-ai thaq nail hailcav iq sanl ngaoq keivq nail ngaol. Aivq gaq kav dee
         dee khi, tsaol-aq teevq gaq iq sanl aivq bhai maq lav goil nia ail. 5 Nq kiv n gaol maq khaiq, luq daol bhai khi mail gaoq jaoq doi dai gul gul ail tsao
         khi, lov mav-i mail aivq nail aq maol bhai khaoq pav khaoq sav nail ngaol.6 Yeiqsul eq yal bha lal thail thaiq nail bhai, tsaol-aq al gaq ya moel-u phao, Yeiqsul
         nail siv tavq bhai tsaol aivq khi, uq huq thaoq-a nail ngaol. 7 Aivq mailma ail gul gul ail: “Iqsanl nail kov tavq bhai eeq jaiq heel jaiq nail Miqyail
         nail Yaqyov Yeiqsul-ol, naol ngaq bhai khal hai tavq nail-aiq. Naol ngaq bhai thaq
         khoeq thaq jiovq lavq dei-eiq dai, Miqyail nail siv tavq bhai ngal naoq bhai hal naol”
         dai, ge bhiq-a nail ngaol. 8 Khul khi mail al hai ge nail dai ngal-aq neq, neivq aq cavq al, aivq nail lavq khoel
         nee dov ail yaoq dai, Yeiqsul aivq bhai ge bhiq-a nail ngaol.9 “Naol khul dai mil-ai thaq nail-aiq” dai, Yeiqsul aivq bhai naldaiq-u phao, “Nv juq
         mao ail mao nail ngel-i mail, mao ail mao nail genl dev nail munl munl ma dai, khul
         nail ngaol” dai, ge kovq bhiq-a nail ngaol. 10 “Mil khaoq niil khaoq nail lavq khoel nee nv juq bhai thaq the dov lavq dei-eiq” dai,
         aq yu juq Yeiqsul bhai hal dee dee nail ngaol.11 Gaoq jaoq al jaoq nail beivkhaiq bhai wavq mao dee dee nail teevq munl gavjaq thail
         thaiq nail ngaol. 12 “Wavq al juq nail lavq khoel, nv juq bhai bhi aol ail lavq yaoq” dai, neivq aq cavq
         al juq Yeiqsul bhai hal-a nail ngaol. 13 Aq-u phao, Yeiqsul neivq al juq bhai bhi dov ail-a nail ngaol. Neivq aq cavq al juq
         dov ail khi, wavq al juq nail lavq khoel bhai aol ail-a nail ngaol. Wavq al juq beivkhaiq
         bhai tsao khal aivq khi, ngaqkha bhai ga puvq heivq gil ail-a nail ngaol. Wavq al
         juq neq, nvq hinl maol niidai bhee nail ngaol.14 Wavq bhai lovq nail juq neq, tsaoq kol aivq khi, meenq juq, jul gu juq bhai ganl al
         ge gaiq bhiq lai-a nail ngaol. Al heel ngel-i mail, pevq lal-a nail ganl al bhai hel
         daiq duq nail dai khi, tsaol-aq mao dai lal-a nail ngaol. 15 Aq yu juq, Yeiqsul jaol nail bha lal kev-u phao, neivq aol daiq-a nail tsaol-aq al
         gaq, aq gaq aq doi doi khi jaol deel-nvq thaq nail bhai ya moel-a nail ngaol. Aivq
         nee ma aqlil khe-ai pevq kovq lal-a nail bhai iq sanl, ya moel-a nail ngel-i mail,
         gee sil dee dee lal bhiq-a nail ngaol. 16 Iqmoeq-u nee ganl al bhai khal ya moel-a nail tsaol-aq juq, neivq aol daiq-a nail
         tsaol-aq al gaq khal hai pevq lal-a nail ganl khi mail, wavq al juq khal hai pevq
         ail-a nail ganl, yu bhai ge daiq bhiq-a nail ngaol. 17 “Nv juq nail mil khaoq lavq khoel nee mail dov ail lavq yaoq” dai, aq yu juq Yeiqsul
         bhai hal-a nail ngaol.18 Yeiqsul laovq bhai aol ail-u phao, neivq aol daiq-a nail al gaq, “Naoq-ai nee mail
         bhi jaol lavq yaoq” dai, Yeiqsul bhai hal dee dee-a nail ngaol. 19 Thail hai ngaol-aoq, Yeiqsul aivq bhai maq bhi jaol dai ge bhiq-a nail: “Naoq nail
         il khaol bha kovq ail khi, Heeqphaq Miqyail naoq bhai kha dai gaoq haq lavq-a nail
         ganl naoq nail jeq-e jaq-a bhai ge bhiq ail yaoq” dai, ge bhiq-a nail ngaol. 20 A bhai nee ngal-aq, aivq kovq ail khi, Yeiqsul aivq bhai kha dai tsao jao-ai lavq-a
         nail ganl, Deiqgaq bhaollil mil khaoq doi dai ge bhiq-a nail ngel-i mail, tsaol-aq
         iq sanl mail noeq-u maq dov dai, pevq ail-a nail ngaol.Yaqillu nail yaq miq khi mail Yeiqsul nail phail khaoq bhai thoiq tsi-a nail ganl21 Yeiqsul laovq jeeq khi nia phao lelkhel bhai gaoq ceiv lal-a nail ngaol. Aivq ngaqkha
         daol bhaq bhai jaol-u phao, tsaol-aq munl munl ma aivq jaol nail bha jil lal-a nail
         ngaol. 22 Aq-u phao, Yaqillu dai mil-ai thaq nail gaq Yeiqsul jaol nail bha lal-a nail ngaol.
         Aivq neq, uq huq thaoq nail il khaol bhai hel daiq nail aq ivq teevq gaq ngaol. Aivq
         Yeiqsul bhai ya moel-u phao, aivq nail aq khil daoq thaoq bhai peevq ceevq kov doiq
         doiq nail lavq khoel nee gaol beiv khi uq huq thaoq-a nail ngaol. 23 Aivq Yeiqsul bhai ge bhiq-a nail: “Ngaq nail yaq miq sil aiq nail ngaol. Aivq meeq
         lai khi ya doevq dai, naol aivq nail kov tavq bhai aq lavq bavq dav lee lavq yaoq”
         dai, hal dee dee nail ngaol. 24 Al heel ngel-i mail, Yaqillu nail haoq nao Yeiqsul tsao thel aivq-a nail ngaol.Yeiqsul nail haoq nao tsao the jaol nail tsaol-aq mao dee dee nail ngel-i mail, aivq
         nail teevq jaoq tsaol-aq maq thaoq pav tsaol dai, tsao jaol-nvq thaq nail ngaol. 25 Aq-u phao, tsel-nvq kovq bhee dai, aq sivq dov dov ail nal thail thaiq nail yaq mai-aq
         teevq gaq jaol nail ngaol. 26 Jagaq coev nail saqlaq mao dai gaq-i mail bhi lav sav daiq thaq nail ngaol. Aivq khal
         jiav nail phaq iq sanl mail gaoq jaq khi lav sav khi ngaol-aoq, maq meeq lai bhiq-a
         nail nee ovq tavq, gaoq nal jaiq lal bhiq thaq nail ngaol. 27 Aivq Yeiqsul nail ganl ya gaiq daiq-a nail ngaol. Al heel ngel-i mail, tsaol-aq munl
         munl ma nail gaol tsi bhai aivq aol ail khi, Yeiqsul nail haoq naol phao nee, Yeiqsul
         nail phail khaoq phaildaoq bhai thoiq tsi ail-a nail ngaol. 28 “Aivq nail phail khaoq phaildaoq bhai taivq-ail ngal ya thoiq tsi khi ngaol-aoq, ngaq
         nail nal goel niil meeq lai naol” dai, yaq mai-aq al gaq, aivq bhai aivq ge nail ngaol.
         29 Yeiqsul nail phail khaoq phaildaoq bhai thoiq tsi-a ngal-aq, teevq pov taivq-ail,
         aivq aq sivq dov dov ail nal thail thaiq nail nal goel al teevq pov taivq-ail tsil
         lai khi, “Ngal meeq lai-aoq nial” dai, aivq bhai aivq heeq nia-a nail ngaol.30 “Ngaq nail lavq khoel khe bhaq aoq dov ail-aoq nial” dai, Yeiqsul heeq nia nail ngel-i
         mail, aivq tsaol-aq munl munl ma bhai haoq naol naolkovq kovq daiq khi, “Ngaq nail
         phail khaoq bhai khaq sil gaq thoiq tsi-a nail-aiq” dai, naldaiq bhiq-a nail ngaol.31 “Tsaol-aq munl munl ma juq, naoq bhai thaoq gaiq thaoq tsi thail thaiq khi ngaol-aoq,
         ngaq bhai khaq sil gaq thaoq tsi-a nail-aiq dai, naol naldaiq nail laiq” dai, aivq
         nail yaqlaol juq Yeiqsul bhai ge bhiq-a nail ngaol.32 Thail hai ngaol-aoq, aivq nail phail khaoq bhai thoiq tsi-a nail gaq bhai ya moel
         dai, Yeiqsul neq, jaoqlaol jaoqlaol dai, hel daiq-a nail ngaol. 33 Yaq mai-aq al gaq aivq nail aq maol khal hai pevq lal-a nail bhai heeq nia-a nail
         ngel-i mail, gee sil khi aq juq juq juq ail aq yu juq nail lavq khoel nee dov lal
         khi, Yeiqsul nail aq khil daoq thaoq bhai peevq ceevq kov doiq doiq nail lavq khoel
         nee gaol beiv khi, ganl iq sanl mail daol coev dai, ge dov bhiq gil-a nail ngaol.
         34 “Yaq miq-ol, naol ngaq bhai nee ma thaq tsaol nail ngel-i mail, meeq lai-a nail ngaol.
         Neesal-ovq nail lavq khoel nee kovq ail yaoq. Naoq nail nal goel meeq lai-aoq nail
         ngaol” dai, Yeiqsul aivq bhai ge bhiq-a nail ngaol.35 Yeiqsul al hai ge thail thaiq-u phao, Yaqillu nail il khaol nee tsaol-aq teevq juq
         lal khi, “Naoq nail yaq miq sil-aoq nail ngaol. Saqlaq bhai thaq gaoq lav suq saq”
         dai, Yaqillu bhai ge gaiq bhiq lal-a nail ngaol.36 Tsaol-aq al juq al hai ge khi ngaol-aoq, Yeiqsul neq, Yaqillu bhai: “Khaoq thaq laol.
         Ngaq bhai nee ma thaq tsaol yaoq” dai, ge bhiq-a nail ngaol.37 A bhai nee ngal-aq, Bheiqtuvluv, Yaq kov, Yaq kov nail jaq bheq Yaolhaq, aq yu juq
         maq ngel nail neq, yu teevq gaq bhai iq sanl aivq nail haoq nao maq bhi tsao thel
         lavq dai, bhi jaol ail ceevq-a nail ngaol. 38 Yeiqsul uq huq thaoq nail il khaol bhai hel daiq nail aq ivq gaq pevq nail Yaqillu
         nail il khaol bhai ail kev-u phao, nioil khaoq khaoq khaoq ail suq saq thail thaiq
         nail bhai ya moel-a nail ngaol. 39 Yeiqsul il khaol lavq khoel bhai aol lai khi, aq yu juq bhai ge bhiq-a nail: “Nul
         juq khul khi mail nioil khaoq khaoq khaoq ail suq saq thail thaiq nail-aiq. Yaq niil
         gaq sil-a nail maq ngel ail. Iq thaiq kov-ai thaq nail niil” dai, ge bhiq-a nail ngaol.
         40 Thail hai ngaol-aoq, aq yu juq Yeiqsul bhai hel sil nail ngaol.Yeiqsul aq yu juq bhai the dov khi, yaq al gaq nail aq bhu aq ma khi aivq-i mail hel
         laivq-a nail al hail gaq bhai hevq khi, yaq al gaq bavq thaq-ai thaq nail bhai aol
         lai-a nail ngaol. 41 A bhai nee ngal-aq, Yeiqsul yaq miq al gaq nail aq lavq bhai nieivq thaiq khi, “Daqlil
         daq gulmil” dai, ge bhiq-a nail ngaol. Daoqceevq neq, “Yaq miq-ol, thul yaoq” dai,
         ge movq nail ngaol. 42 Aq-u phao, yaq miq al gaq teevq pov taivq-ail thul lal khi gail khaol tsaol aivq-a
         nail ngaol. Aivq nail aq kovq neq, tsel-nvq kovq bhee nail ngaol. Al hai pevq lal-a
         nail bhai ya moel-u phao, tsaol-aq al juq noeq-u maq dov dai, pevq dee dee ail-a nail
         ngaol. 43 “Ganl niil teevq gaq bhai iq sanl thaq ge bhiq dei-eiq” dai, Yeiqsul aq yu juq bhai
         daoq aq kav kav dai bivq-a nail nee ovq tavq, “Yaq miq niil gaq bhai aoq bhi jaq yaoq”
         dai iq sanl, aq yu juq bhai ge bhiq-a nail ngaol.

Naqsaqlail meenq yaq Yeiqsul bhai, maq hav-a nail ganl61 Yeiqsul a bhai nee dov ail khi, aivq nail jaolkhaoq jaollaoq bha kovq ail-a nail ngaol.
         Aivq nail yaqlaol juq iq sanl, aivq nee mail lai-a nail ngaol. 2 Jaol n n gaol kev lal-u phao, aivq uq huq thaoq nail il khaol lavq khoel bhai cavq
         bhiq cov bhiq-a nail ngaol. Ya gaiq-a nail tsaol-aq juq, noeq-u maq dov dai, pevq
         ail khi ge nail: “Tsaol-aq niil gaq niil heel phaq, khaq bha khe ya thaq nail meeq.
         Aivq-i mail ya-ai thaq nail nee noeq nee kha neq, khalheel nail nee noeq nee kha meeq.
         Niidai dai ail bhaq aoq eeq dee dee nail phaq khal hai khi nl dol lavq nia nail meeq.
         3 Aivq neq, Maqlil nail yaq yov-aq bhaol thoiq nia nail al gaq maq ngel ail laiq. Yaq
         kov, Yaolsai, Yul dav khi mail Silmoq aq yu juq mail nail nail aq ivq ivqsaq gaq maq
         ngel ail laiq. Aivq nail nailma juq iq sanl, nga dao juq nee mail jaol nail maq ngel
         ail laiq” dai, ge ge ail aivq bhaq da nee, nee ma cov nail ngaol.4 Yeiqsul aq yu juq bhai ge bhiq-a nail: “Miqyail nail haq bhoil gedan nail tsaol-aq
         bhai, yaoq gaq yaoq-ao nee mail thaq eeq nail ngaol. Thail hai ngaol-aoq, aivq nail
         jaolkhaoq jaollaoq, aivq nail aq ivq jaq bheq juq khi mail, aivq nail il khaol khe
         jaol nail juq neq, aivq bhai maq thaq eeq ail” dai, ge bhiq-a nail ngaol. 5 Nal nail goel nail tsaol-aq mee nia gaq nail kov tavq bhai aq lavq bavq dav khi bhi
         meeq lai-a nail maq ngel nail neq, a bhai neq, bhaq aoq eeq nail phaq teevq phaq ail
         maq nl nia-al. 6 Aq yu juq nee ma maq thaq tsaol nail ngel-i mail, Yeiqsul noeq-u maq dov dai, pevq
         ail bhiq-a nail ngaol.A bhai nee ngal-aq, aivq teevq gu nee teevq gu doi dai ail khi, cavq bhiq cov bhiq
         ail-a nail ngaol.Gaq khoel tsel-nvq gaq bhai Yeiqsul khoel gai aivq-a nail ganl7 Aq-u phao, aivq gaq khoel tsel-nvq gaq bhai khul khi, nvq gaq teevq phao, nvq gaq
         teevq phao dai, khoel gai aivq-a nail ngaol. Neivq aq cavq bhai the dov nia nail bhaq
         aoq iq sanl, aq yu juq bhai bivq-a nail ngaol.8 Yeiqsul aq yu juq bhai daoq niail hai bivq-a nail ngaol: “Gailphail nail haq bhoil,
         joiqniovq teevq khaoq maq ngel haq neq, teevq phaq iq sanl thaq oil aivq. Phalthaoq
         iq sanl, khaq mul iq sanl, thaq oil aivq. Jiovqpavq bhai phul thaq oil bhoel aivq.
         9 Saiqnaov tsaoq khi, phail khaoq teevq keiv taivq-ail doil aivq dei-eiq” dai, ge bivq-a
         nail ngaol. 10 Aivq aq yu juq bhai gaoq ge bhiq-a nail: “Nul juq il khaol teevq il bhai il dav dav
         ail gaq haq neq, jaol duq al dao bhai khal jaol-u kev dai, a bhai jaol yaoq. 11 Khaq bhai jaol nail tsaol-aq maq khaiq, nul juq bhai maq hav dai, nul juq nail daoq
         maq naldaiq haq neq, nul juq a bhai nee dov ail-u phao, aq yu juq nail laiq nail tsa
         nail phaq bhi dov lal khi sal khil pevq dai, nul juq nail aq khil pavq uvq khe khaq
         lail naoq khal ail ceevq yaoq” dai, aq yu juq bhai ge bhiq-a nail ngaol.12 A bhai nee ngal-aq, aq yu juq dov ail khi, “Nul juq yovq gavq nail oeq bal yovq gavq
         noeq pov yaoq” dai, daoq cavq daoq cov cov ail-a nail ngaol. 13 Aq yu juq neivq mao dai bhai the dov khi, nal nail tsaol-aq mao dai bhai, aq tseel
         leivq bhiq khi lav meeq bhiq-a nail ngaol.Ul cuvq saol bhiq nail Yaolhaq sil-a nail ganl14 Aq-u phao, Yeiqsul nail ganl gaiq doi ail thail thaiq nail bhai Gaq liqlail mil khaoq
         bhai uv thaiq nail heeqphaq Heiqlol Aqgilpav ya gaiq-a nail ngaol. Tsaol-aq teevq
         pav ga nav juq ge nail: “Ul cuvq saol bhiq nail Yaolhaq gaoq doevq kovq lal-aoq thaq
         nail niil. Al heel ngel-i mail, aivq bhaq aoq eeq dee dee nail al juq nl dol lavq
         nia nail niil” dai, ge nail ngaol.15 Teevq pav ga nav juq neq, aivq bhai, “Eillilya niil” dai, ge khi, teevq pav gaq nav
         juq neq: “Aivq neq, aq-u khe Miqyail nail haq bhoil gedan nail juq khe-ai dul nail,
         Miqyail nail haq bhoil gedan nail teevq gaq niil” dai, ge nail ngaol.16 Yeiqsul nail ganl al, Heiqlol ya gaiq-u phao, “Aivq neq, ul cuvq saol bhiq nail Yaolhaq
         al gaq nial. Aivq nail uq huq, ngaq-i mail bhi tsilceiv khi ngaol-aoq, gaoq doevq
         kovq lal thaq nail niil” dai, ge bhiq-a nail ngaol.17 Ganl al neq, niail hai ngaol. Jel lal-u phao, Heiqlol neq, yovq gavq nail jaq bheq
         Pillilpuv nail khaq ma Heiqloldil bhai hevq-a nail ngaol. Yaq mai-aq al gaq bhaq da
         nee, Yaolhaq bhai bhi nieivq ail khi thaonq bhai bhi laol nail dai khi, Heiqlol daoq
         bivq-a nail ngaol. 18 Khul khi mail dai ngal-aq neq, “Naol naoq nail jaq bheq nail khaq ma bhai hevq nail
         neq, maq tsaq ail” dai, Yaolhaq Heiqlol bhai ge bhiq-a nail ngaol. 19 Al heel ngel-i mail, Heiqloldil Yaolhaq bhai nee jiav jiav dee dee khi, heivq movq-ai
         bhiq nail ngaol. Thail hai ngaol-aoq, maq heivq nia haq-al. 20 Khul khi mail dai ngal-aq neq, Yaolhaq neq, tsaq nail daol nail khi mail meeq nail
         haol nail tsaol-aq ngaol dai, Heiqlol heeq nia nail ngel-i mail, Yaolhaq bhai gee
         sil nail lavq khoel nee aq meeq-ai hel daiq phail bhiq-a nail ngaol. Heiqlol neq,
         Yaolhaq cavq nail cov nail daoq bhai ya gaiq-u phao, nee ma maq sal khi ngaol-aoq,
         naldaiq movq-ai bhiq nail ngaol.21 Daoq loi loi lal-u phao, Heiqloldil Yaolhaq bhai heivq nail eivq lal bhiq-a nail ngaol.
         Al neq, Heiqlol doevq lee-a nail aq n bhai noeq kev khi aq bhee lav sav nail aq n
         bhai ngaol. Aq-u n gaol, aivq nail kov-uvq khe jaol nail eeq nail heel nail juq, genl
         dev yaq teevq hinl gaq bhai uv thaiq nail juq khi mail, Gaq liqlail mil khaoq lavq
         khoel khe jaol nail maiv phaoq nal moel jiav nail aq ivq aqtsu juq bhai, Heiqlol aoqbhaol
         laol bhiq-a nail ngaol. 22 Heiqloldil nail yaq miq aol lal khi, bhoeloe nioi daiq bhiq-a nail bhai, Heiqlol khi
         mail aivq nail daq-i al juq iq sanl nee khaol sil dee dee nail ngaol.Al heel ngel-i mail, Heiqlol yaq miq al gaq bhai ge bhiq-a nail: “Naol khal hal movq
         nail phaq hal yaoq. Ngal naoq bhai bivq naol” dai, ge bhiq-a nail ngaol. 23 Al ovq tavq, “Naol khal hal nail khe-ai, ngaq nail mil khaoq teevq pav hal khi ngaol-aoq,
         naoq bhai bivq naol” dai, khanq khanq ail, ge bhiq-a nail ngaol.24 Aq-u phao, yaq miq al gaq dov ail khi, “Ngal khul phaq hal heeq” dai, aivq nail aq
         ma bhai naldaiq ail-a nail ngaol.Aq ma gaq neq, “Ul cuvq saol bhiq nail Yaolhaq nail uq huq hal yaoq” dai, ge kovq
         bhiq-a nail ngaol.25 Yaq miq al gaq Heiqlol jaol nail bha lavq tsail mail gaoq tsaoq kol leevq khi ge nail:
         “Ul cuvq saol bhiq nail Yaolhaq nail uq huq, thailphail phail ma bhai oil bhoel khi,
         niil aq-il lavq tsail mail tsil lavq nail bhai, oil movq ail nial” dai, hal-a nail
         ngaol.26 Heiqlol noeq haq dee dee khi ngaol-aoq, aivq-i mail khanq-ai thaq nail daoq bhaq da
         nee maq khaiq, aivq nee mail jaol khi jaq thail thaiq nail daq-i juq bhaq da nee maq
         khaiq, yaq miq al gaq khal ge nail khe-ai maq nl bhiq ail, khul maq khi nia ail. 27 Al heel ngel-i mail, a bhai lovq nail genl dev nail teevq gaq bhai, lavq tsail mail
         khoel gai aivq khi, Yaolhaq nail uq huq bhi oil ail nail haq bhoil daoq bivq-a nail
         ngaol. Genl dev nail al gaq thaonq bhai aol ail khi Yaolhaq nail uq huq dev ceiv ail-a
         nail ngaol. 28 A bhai nee ngal-aq, uq huq al thailphail phail ma bhai oil bhoel khi, yaq miq al gaq
         bhai tsiq bhiq-a nail ngaol. Yaq miq al gaq iq sanl, aivq nail aq ma bhai tsiq bhiq
         ail-a nail ngaol. 29 Yaolhaq nail yaqlaol juq ganl al ya gaiq-u phao, aq yu juq lal khi, Yaolhaq nail aq
         maol bhai luq daol bha bavq duq ail-a nail ngaol.Yeiqsul tsaol-aq ngaq hinl gaq bhai bhi jaq-a nail ganl30 Yeiqsul-i mail khoel gai aivq-a nail gaq khoel al juq neq, aivq jaol nail bha kovq
         jil lal khi, aq yu juq-i mail khal nl khal hal, khal cavq khal cov-a nail iq sanl
         mail, Yeiqsul bhai ge daiq bhiq gil-a nail ngaol. 31 “Nul juq lal yaoq. Tsaol-aq maq jaol nail bha, gaq naq naq ail bhel” dai, Yeiqsul
         aq yu juq bhai ge bhiq-a nail ngaol. Khul khi mail dai ngal-aq neq, tsaol-aq mao dai
         ail thail lal thail thaiq nail ngel-i mail, aq yu juq aoq jaq nail iq sanl, maq dan
         ail.32 Al heel ngel-i mail, aq yu juq taivq-ail laovq jeeq khi, tsaol-aq maq jaol nail bha
         ail-a nail ngaol. 33 Thail hai ngaol-aoq, aq yu juq dov ail nail bhai tsaol-aq mao dai ya moel khi, aq
         yu juq bhai hel daiq duq-a nail ngaol. Al heel ngel-i mail, meenq yaoq meenq yaoq
         bhai jaol nail tsaol-aq juq iq sanl, aq yu juq nail iq moeq daoltavq phao nee tsaoq
         khi, Yeiqsul khi mail gaq khoel juq nail iq moeq tsaoq kel laivq khi jaol-a nail ngaol.
         34 Yeiqsul laovq nee mail dov lal-u phao, tsaol-aq munl munl ma bhai ya moel-a nail ngaol.
         Aq yu juq neq, hel daiq phail nail gaq maq jaol nail yaol khe-ai dul nail ngel-i mail,
         Yeiqsul aq yu juq bhai gaoq haq nail lavq khoel nee, ganl mee nia phaq cavq bhiq cov
         bhiq-a nail ngaol.35 Kivq hail hail lee-u phao, yaqlaol juq Yeiqsul jaol nail bha lal khi ge nail: “Niilniai
         neq, tsaol-aq maq jaol nail haq tsoiq haq yal niil. Nqkivq iq sanl, kivq lee aiq nial.
         36 Al heel ngel-i mail, tsaol-aq niil juq bhai phaiq kovq bhiq khi, aq jail bhai jiav
         nail jul gu juq bhai, jaqjaq daoldaol bhi hal pov jaq ail nail maq tsaq ail laiq”
         dai, ge bhiq-a nail ngaol.37 “Nul juq aq yu juq bhai bhi jaq yaoq” dai, Yeiqsul aq yu juq bhai ge bhiq-u phao,
         yaqlaol juq ge nail: “Nv juq khaq mul nvq yal bavq nail aq phoiq ul ail khi, aq yu
         juq bhai ya bhi jaq nail laiq” dai, aq yu juq ge kovq bhiq-a nail ngaol.38 “Nul juq khaq mul kha dai heeq aol nail-aiq. Hel daiq ail yaoq” dai, Yeiqsul ge bhiq-a
         nail ngaol.Aq yu juq hel daiq ail khi, “Khaq mul ngaq heeq khi del gil nvq maol aol ail nial”
         dai, ge kovq bhiq-a nail ngaol. 39 Tsaol-aq al juq iq sanl bhai dai khaoq aq sal bhai teevq munl teevq munl dai, bhi
         jaol deel nail haq bhoil, Yeiqsul yaqlaol juq bhai daoq bivq-a nail ngaol.40 Aq-u phao, tsaol-aq al juq teevq yal gaq teevq munl ngaq tsel gaq teevq munl dai,
         al hai munl munl khi jaol deel-a nail ngaol. 41 A bhai nee ngal-aq, khaq mul al ngaq heeq khi mail del gil al nvq maol bhai, Yeiqsul
         oil khi, nq tavq phao gaollel khi, Miqyail bhai tsiq eeq-a nail ngaol. Aivq khaq mul
         al ngaoqpav khi yaqlaol juq bhai bivq khi, tsaol-aq munl munl ma bhai bhi bhoil bhiq-a
         nail ngaol. Delgil al nvq maol iq sanl, tsaol-aq iq sanl bhai bhi bhoil bhiq-a nail
         ngaol. 42 Aq yu juq iq sanl mail teevq bov ya jaq-a nail ngaol. 43 Maq jaq gil ail jaiq lal-a nail khaq mul khi mail del gil al juq bhai yaqlaol juq
         gov kovq daiq-u phao, pheeqdeel nee mail tsel-nvq deel bhee nail ngaol. 44 Jaq-a nail tsaol-aq juq yaq yov-aq taivq-ail ngaq hinl gaq niidai bhee nail ngaol.Yeiqsul ul cuvq kov tavq bhai gail khaol tsao-a nail ganl45 Aq-u phao, Yeiqsul neq, aivq nail yaqlaol juq bhai: “Nul juq laovq jeeq khi, ngaqkha-a
         phao lelkhel bha jiav nail Bheiqjeildaq meenq bhai ngaq nail iq moeq nee ceiv ail
         yaoq” dai, ge bhiq-a nail ngaol. A bhai nee ngal-aq, Yeiqsul neq, tsaol-aq munl munl
         ma juq bhai bhi kovq ail-a nail ngaol. 46 Aivq tsaol-aq munl munl ma nee pav ail gaq khi, gaoq jaoq bha geeq laoq hal lai nail
         dai, lai-a nail ngaol.47 Nqkivq kivq lee-u phao, laovq al laovq ngaqkha nail gaol tsi bhai ail kev-a nail ngaol.
         Yeiqsul neq, aivq teevq gaq taivq-ail ngaqkha daol bhaq bhai jaol ail ceevq-a nail
         ngaol. 48 Aivq nail yaqlaol juq lil moel bhai tsiqdaq khi, laovq ya e nail bhaq da nee gaq doil
         doil dee dee nail bhai, aivq ya moel-a nail ngaol. Yavphoil doil thao naqli hail lavq
         jaiq ail-u phao, Yeiqsul ul cuvq kov tavq bhai gail khaol tsao tsao ail, aq yu juq
         jaol nail bha lee-a nail ngaol. Aq yu juq bhai, aivq ail jel nail khi mail ngaol.
         49 Aq yu juq Yeiqsul ul cuvq kov tavq bhai tsao nail bhai ya moel-u phao, teevq phaq
         ga nav nail aq heel khul-il dai, noeq khi, gul dee dee-a nail ngaol. 50 Khul khi mail dai ngal-aq neq, aq yu juq yaoq gaq yaoq-ao nee mail, aivq bhai moel
         khi gee sil dee dee lal bhiq-a nail ngaol. “Nee ma ivq dao dai, jaol yaoq. Ngal ngaol.
         Nul juq thaq gee sil” dai, Yeiqsul aq yu juq bhai teevq pov taivq-ail ge bhiq-a nail
         ngaol. 51 A bhai nee ngal-aq, aivq aq yu juq jeeq-nq thaq nail laovq bhai aol ail-u phao, lil
         moel maq bhoe dai naq lai-a nail ngaol. Yaqlaol juq teevq peivq ail noeq-u maq dov
         dai, pevq ail-a nail ngaol 52 Khul khi mail dai ngal-aq neq, tsaol-aq ngaq hinl gaq bhai bhi jaq-a nail ganl al
         iq sanl, aq yu juq maq noeq heeq maq noeq moel nia ail. Aq yu juq nee ma aqgaol ngel-i
         mail ngaol.Geiqneiqsaqlail mil khaoq bhai jaol nail tsaol-aq bhai nal goel lav meeq bhiq-a nail
         ganl53 Aq yu juq ngaqkha-a phao lelkhel bhai ceiv ail khi, Geiqneiqsaqlail mil khaoq bhai
         ail kev-u phao, laovq pheethaiq ail ceevq-a nail ngaol. 54 Aq yu juq laovq nee mail dov ail-u phao, Yeiqsul niil dai, a bhai jaol nail tsaol-aq
         al juq, teevq pov taivq-ail hel daiq heeq nia-a nail ngaol. 55 Tsaol-aq al juq mil khaoq al khaoq doi dai, tsaol aivq khi, Yeiqsul jaol naol dai,
         khal ge nail dao bhai nal nail goel nail tsaol-aq juq bhai, iq jial bheebhaoq nee
         bal lavq-a nail ngaol. 56 Aivq khal ail nail jul gu bhai maq khaiq, meenq bhai maq khaiq, yalkhaoq yallaoq bhai
         maq khaiq, yu jil lal duq bhai nal nail goel nail tsaol-aq bhai bavq thaq lal-a nail
         ngaol. “Naoq nail phail khaoq phaildaoq bhai taivq-ail ngaol-aoq, bhi thoiq tsi lavq
         yaoq” dai, nal nail tsaol-aq al juq Yeiqsul bhai hal-a nail ngaol. Khal thoiq tsi-a
         nail tsaol-aq iq sanl mail, meeq lai-a nail ngaol.

Milnee uqnee nee cavq khal leevq-a nail aol saol kovq nail ganl71 Aq-u phao, Yeiq lul saq laiq meenq nee lee-a nail Phaq liqsail juq khi aol daoq kovq
         daoq cavq nail cov nail teevq pav ga nav juq, Yeiqsul jaol nail bha jil lee-a nail
         ngaol. 2 Aivq nail yaqlaol teevq pav ga nav juq aq lavq maq haol ail aoq jaq nail bhai, aq
         yu juq ya moel-a nail ngaol. Aq lavq maq haol nail dai, ge nail neq, aol jiav nail
         khe-ai, aq lavq maq tsiq nail bhai ge nail ngaol. 3 Phaq liqsail juq khi Yul dav nail tsaol-aq juq iq sanl, aq phiq aq bhal juq-i mail
         thaoq khal leevq-a nail aol saol kovq thaoq thaoq ail, aq lavq maq tsiq haq neq, aoq
         maq jaq ail. 4 Leiv jiivq ail khi kovq lal-u phao, aq lavq maq tsiq-u phao neq, aoq maq jaq ail.
         Al ovq tavq, maiqgaoq kovqlaol iqlaoq haqbhaoq juq bhai tsiq nail aol saol kovq khi,
         aol yaoq juq yaoq mao dai aq yu juq thaoq nail ngaol.5 Aq-u phao, Phaq liqsail juq khi aol daoq kovq daoq cavq nail cov nail juq, Yeiqsul
         bhai naldaiq-a nail: “Khul khi mail naoq nail yaqlaol juq aq phiq aq bhal juq-i mail
         thaoq khal leevq-a nail aol saol kovq maq thaoq nail-aiq. Khul khi mail, aq lavq maq
         haol ail aoq jaq nail-aiq” dai, naldaiq-a nail ngaol. 6 Yeiqsul aq yu juq bhai ge bhiq-a nail: “Goiq bhaoq bhaoq nail tsaol-aq juq-ol, Ilsaq
         yal-i mail nul juq nail ganl Miqyail nail haq bhoil gedan-ai thaq nail neq, tsaq dee
         dee ail nial. Aivq ge nail,‘Tsaol-aq niil jeq-eniil jaq-a neq,moeq thaoq ngaq bhaiev khi ngaol-aoq,nee ma neq,ngaq-ai nee eq yal yaldee dee nail ngaol.7 Aq yu juq ngaq bhaiuq huq thaoq nail neq,khul teevq phaq ailganl maq tsoiq ail.Khul khi mail daingal-aq neq,tsaol-aq-i mailthaoq khalleevq thaq nailaol saol kovq bhai,ngaq nail daoq daisaol-nvq khi,cavq bhiq cov bhiq-a nailngel-i mail ngaol’ dai,Ilsaq yal ge-ai thaq nail ngaol.8 Nul juq Miqyail-i mail bivq-ai thaq nail daoq juq bhai khaonq ail ceevq khi, tsaol-aq
         yaq-i mail thaoq khal leevq-a nail aol saol kovq bhai neq, nul juq ivq dao dai nieivq
         thaiq-ai thaq nail ngaol” dai, ge bhiq-a nail ngaol.9 Yeiqsul aq yu juq bhai gaoq ge bhiq-a nail: “Miqyail-i mail bivq-ai thaq nail daoq
         juq bhai khaonq ail ceevq khi, tsaol-aq yaq-i mail thaoq khal leevq-a nail aol saol
         kovq bhai nul juq al hai nieivq thaiq nia dai, nul juq neegeel yuq nail ngaol. 10 Maol seiq nail aol daoq kovq daoq lavq khoel-ai, ‘Naoq nail aq bhu aq ma bhai ya ev
         naol’ dai, gevq-ai thaq khi, ‘Yovq gavq nail aq bhu aq ma bhai iq khail yavq nail
         tsaol-aq, heivq nail bhai ya daq naol’ dai, gevq-ai thaq nail ngaol. 11 Thail hai ngaol-aoq, nul juq niail hai cavq nail cov nail ngaol: ‘Tsaol-aq teevq gaq
         ga nav yovq gavq nail aq bhu aq ma bhai, ngaq-i khal jiav nail naoq bhai bivq heeq
         phaq ail tsaq nail juq, Miqyail bhai danq bhiq-a nail ngaol’ dai, ge gaq haq neq,
         12 yovq gavq nail aq bhu aq ma bhai maq hel daiq bhiq mail khaonq kivq naol dai, nul
         juq cavq bhiq cov bhiq nail ngaol. 13 Al hai cavq bhiq cov bhiq nail lavq khoel nee, nul juq neq, nul juq nail aol saol
         kovq bhai thaoq nia dai, Miqyail nail daoq bhai aqdeq bhi deq ail-a nail ngaol. Al
         hai dul nail mao dai phaq iq sanl, nul juq nl nail hal nail ngaol” dai, Yeiqsul ge
         bhiq-a nail ngaol.Tsaol-aq yaq bhai maq haol dai, bhiq pevq ail nia nail phaq14 A bhai nee ngal-aq, Yeiqsul tsaol-aq munl munl ma bhai gaoq khul jil khi ge bhiq-a
         nail: “Nul juq iq sanl mail aq meeq-ai naldaiq khi niilniai heeq kivq thaq-ai yaoq.
         15 Lavqniil phaoq khe juq neq, tsaol-aq nail lavq khoel bhai aol lal khi bhi jiivq bhi
         cavq lal nia nail teevq phaq iq sanl, maq jiav ail. Tsaol-aq nail nee ma lavq khoel
         nee dov lal nail juq neq, tsaol-aq bhai bhi jiivq bhi cavq lal nail ngaol.16 [Naqkhaol khal covq nail tsaol-aq, naldaiq yaoq” dai, ge bhiq-a nail ngaol.]17 Aivq tsaol-aq munl munl ma nee pav ail khi, il khaol bha aol lai-u phao, aivq nail
         yaqlaol juq aivq bhai daoq ma uq huq daoq al daoq nail ganl, naldaiq bhiq-a nail ngaol.
         18 Yeiqsul aq yu juq bhai ge bhiq-a nail: “Nul juq iq sanl maq gov heeq kivq ail laiq.
         Lavqniil phao nee tsaol-aq nail lavq khoel bha khal aol ail nail yaoq phaq yaoq-ao
         nee, tsaol-aq bhai maq bhi jiivq maq bhiq cavq lal nia ail. 19 Khul khi mail dai ngal-aq neq, nee ma lavq khoel bhai maq aol ail. Ovqmav lavq khoel
         bhai kev ail khi, lavqniil dov ha gil nail ngaol” dai, ge bhiq-a nail ngaol. Aivq
         al hai ge nail neq, jaq nail phaq iq sanl mail aq haol ngaol dai, ge movq nail ngaol.20 Al ovq tavq, aivq ge nail: “Tsaol-aq nail nee ma lavq khoel nee dov lal nail juq neq,
         tsaol-aq bhai bhiq jiivq bhiq cavq lal nia nail ngaol. 21 Khul khi mail dai ngal-aq neq, tsaol-aq nail nee ma lavq khoel nee dov lal nail juq
         neq, niil juq naol: Haq eiv nail phaq saol-nvq nail, khaqmiq sev nail, yu nail yal
         kav khoiq nail, tsaol-aq bhai heivq nail, 22 yu nail miqyaq yovyaq bhai bheeq nail, nee khaol jiav nail, haq eiv nail phaq nl nail,
         goiq bhaoq bhaoq nail, yu nail uq huq bhai jaq nail, yu bhai ge doil nail, nee ma
         eeq nail heel nail, yaq jaoq jaoq nail, niil heel juq ngaol. 23 Maq meeq maq jaq nail niil juq iq sanl mail, tsaol-aq nail lavq khoel nee dov lal-a
         nail phaq pevq khi, tsaol-aq bhai bhi jiivq bhi cavq lal nia nail ngaol” dai, ge bhiq-a
         nail ngaol.Heiqlaq sal yaq mai-aq teevq gaq nee ma thaq tsaol nail ganl24 A bhai nee ngal-aq, Yeiqsul a bhai nee dov ail khi, Dullu meenq khi Sildoq meenq phao
         ail-a nail ngaol. Aivq il khaol teevq il bhai aol ail-a nail ngaol. Aivq a bhai jaol
         nail bhai tsaol-aq teevq gaq bhai iq sanl maq bhiq heeq kivq movq khi ngaol-aoq, aivq
         maq jaol uvq nia ail. 25 Neivq aq cavq aol nail yaq miq teevq gaq nail aq ma Yeiqsul nail ganl ya gaiq khi,
         teevq pov taivq-ail lal khi mail, Yeiqsul nail aq khil daoq thaoq bhai peevq ceevq
         kov doiq doiq khi uq huq thaoq-a nail ngaol.26-27 “Ngaq nail yaq miq bhai aol lai thaq nail neivq bhai the dov lee lavq yaoq” dai, aivq
         Yeiqsul bhai hal nail ngaol. Aivq neq, Sulliv mil khaoq bhai jaol nail Heiqlaq sal
         tsaol-aq ngel-i mail, Yeiqsul ge kovq bhiq-a nail: “Iqmoeq yaq juq bhai teevq bov
         ya bhi jaq nail ngaol. Yaq nail aoq tsiq khi, kheeq bhai bhi jaq nail maq tsaq ail”
         dai, ge bhiq-a nail ngaol.28 Yaq mai-aq al gaq ge kovq bhiq-a nail: “Heeqphaq-ol, naol ge nail tsaq nail ngaol.
         Thail hai ngaol-aoq, kheeq neq, yaq juq-i mail kovq khail kov-uvq bhai jaq khal-ai
         thaq nail juq bhai mevq jaq nail ngaol” dai, ge bhiq-a nail ngaol.29 “Naol thailhai ge nail ngel-i mail, kovq ail yaoq. Naoq nail yaq miq bhai aol nail
         neivq dov ail-aoq nail ngaol” dai, Yeiqsul aivq bhai ge bhiq-a nail ngaol.30 Yaq mai-aq al gaq aivq nail il khaol bha kovq kev ail-u phao, aivq nail yaq miq bhai
         aol daiq-a nail neivq al maol dov ail khi, aivq nail yaq miq iq jial bhai iq thaiq
         nail bhai ya moel-a nail ngaol.Naqthaoq teevq gaq bhai lav meeq bhiq-a nail ganl31 A bhai nee ngal-aq, Yeiqsul Dullu meenq aq jail nee mail dov ail-a nail ngaol. Aivq
         Sildoq meenq khi Deiqgaq bhaollil mil khaoq nee ail pav khi, Gaq liqlail ngaqkha bhai
         ail kev-a nail ngaol. 32 Aq-u phao, naqthaoq thaoq khi daoq aq meeq-ai maq ge nia nail tsaol-aq teevq gaq bhai,
         yu Yeiqsul jaol nail bha hel lavq-a nail ngaol. “Aivq nail kov tavq bhai aq lavq bhaq
         dav bhiq yaoq” dai, aq yu juq Yeiqsul bhai hal nail ngaol.33 Yeiqsul aivq bhai tsaol-aq munl munl ma nail lavq khoel nee hevq dol aivq khi, yu
         maq moel nail bha hel aivq-a nail ngaol. Yeiqsul tsaol-aq al gaq nail naq khaol bhai
         lavqnoil tsaoq bhoel-a nail ngaol. Al ovq tavq, thaiqkhaq thaiq khi aivq nail moevq
         lal bhai thoiq leivq bhiq-a nail ngaol. 34 A bhai nee ngal-aq, Yeiqsul nq tavq phao gaollel khi, aq haq haq ma gaol kha nail
         lavq khoel nee, “Ilphaqdaq” dai, ge nail ngaol. Daoqceevq neq, phao lal yaoq dai,
         ge nail ngaol. 35 Tsaol-aq al gaq naq khaol gaiq nia lal khi, daoq aq meeq-ai ge nia lal-a nail ngaol.36 “Ganl niil teevq gaq bhai iq sanl thaq ge bhiq dei-eiq” dai, Yeiqsul aq yu juq bhai
         daoq bivq-a nail ngaol. Thail hai ngaol-aoq, aivq aq yu juq bhai daoq nia-al bivq
         haq neq, niaq-al gaoq ge bhiq-a nail ngaol. 37 Aq yu juq noeq-u maq dov ail pevq ail khi ge nail: “Aivq khul phaq nl khi ngaol-aoq,
         aq meeq phaq teevq-eel ngaol. Naqthaoq thaoq nail tsaol-aq bhai gaiq nia lal dai,
         nl bhiq khi, daoq maq ge nia nail tsaol-aq bhai daoq ge nia lal dai iq sanl, nl bhiq-a
         nail ngaol” dai, ge nail ngaol.
         
            

         
      

   
      
         8
Tsaol-aq liq hinl gaq bhai bhi jaq-a nail ganl81 Aqn aq yanq mao ail maq maoq lal mail, tsaol-aq munl teevq munl gaoq jil lal-a nail
         ngaol. Tsaol-aq al juq jaq nail teevq phaq ail maq jiav ail pevq lal-u phao, Yeiqsul
         yaqlaol juq bhai khul khi, niail hai ge bhiq-a nail ngaol: 2 “Tsaol-aq niil juq bhai ngal gaoq haq ail nial. Aq yu juq ngaq-ai nee mail jaol-a
         nail hail n bhee lal khi, jaq nail teevq phaq iq sanl maq jiav-aoq nail ngaol. 3 Aq yu juq bhai khul teevq phaq iq sanl maq bhi jaq dai, bhi kovq ail haq neq, gailphail
         lail ma bhai kovq ail thail thaiq-u phao, gaq juq lal nail ngaol. Khul khi mail dai
         ngal-aq neq, teevq pav ga nav juq neq, eq yal nee lal-a nail ngaol” dai, ge bhiq-a
         nail ngaol.4 Yaqlaol juq ge nail: “Tsaol-aq niidai mao nail bhai bhi jaq bhi daol nail haq bhoil,
         niilheel nail tsaol-aq maq jaol nail haq tsoiq haq yal bhai jaqjaq daoldaol khaq sil
         gaq hal pov dov ail nia heeq” dai, ge kovq bhiq-a nail ngaol.5 “Nul juq khaq mul kha dai heeq aol nail-aiq” dai, Yeiqsul naldaiq-u phao, “Khaq mul
         sivq heeq aol nail ngaol” dai, ge kovq bhiq-a nail ngaol.6 “Mil tsaq bhai jaol deel yaoq” dai, Yeiqsul tsaol-aq munl munl ma al juq bhai daoq
         bivq-a nail ngaol. A bhai nee ngal-aq, khaq mul al sivq heeq oil khi, Miqyail bhai
         tsiq eeq gaq khi ngaoqpav-a nail ngaol. “Tsaol-aq niil juq nail siv tavq bhai tsiq
         thaq bhiq ail yaoq” dai, ge khi, aivq nail yaqlaol juq bhai tsiq bhiq-a nail ngaol.
         Aq yu juq iq sanl tsaol-aq munl munl ma nail siv tavq bhai tsiq thaq bhiq-a nail ngaol.
         7 Aq yu juq del gil maol yaq mee nia maol gaoq aol nail ngaol. Al nail haq bhoil Miqyail
         bhai Yeiqsul gaoq tsiq eeq khi, tsaol-aq munl al juq bhai, del gil al gaoq bhi bhoil
         bhiq-a nail ngaol. 8 Aq yu juq teevq bov jaq-a nail ngaol. Al ovq tavq, jaiq lal-a nail juq bhai yaqlaol
         juq gaoq gov kovq daiq-u phao, pheeqdeel nee mail sivq deel bhee nail ngaol. 9 Jaq-a nail tsaol-aq juq, liq hinl gaq niidai bhee nail ngaol. A bhai nee ngal-aq,
         Yeiqsul tsaol-aq al juq bhai bhi kovq ail-a nail ngaol. 10 Aq-u phao, aivq nail yaqlaol juq nee mail teevq pov taivq-ail laovq lavq khoel bhai
         aol ail khi, Daq maq nuldaq mil khaoq bhai ail-a nail ngaol.Bhi heeq bhi moel nail phaq nl daiq lavq yaoq dai, Phaq liqsail juq hal nail ganl11 Aq-u phao, Phaq liqsail teevq gaq ga nav juq Yeiqsul nee jil pheel jil lul jaq lal-a
         nail ngaol. Aivq bhai laonq daiq movq nail ngel-i mail, “Nq taq kov tavq khe bhiq
         heeq bhi moel nail phaq nl daiq lavq yaoq” dai, hal nail ngaol. 12 Aivq aq haq haq ma gaol kha khi ge nail: “Yeel niil yeel khe tsaol-aq neq, khul khi
         mail bhi heeq bhi moel nail phaq hal daiq nail ngel ail. Ngal nul juq bhai mal dil
         dai, ge lavq bhel. Yeel niil yeel khe tsaol-aq bhai, bhi heeq bhi moel nail phaq teevq
         phaq iq sanl maq nl daiq bhiq ail” dai, ge bhiq-a nail ngaol. 13 A bhai nee ngal-aq, Yeiqsul aq yu juq nee mail pav ail khi, laovq jeeq khi mail, ngaqkha-a
         phao lelkhel bha ceiv ail-a nail ngaol.Yeiqsul nail daoq bhai yaqlaol juq maq gov heeq nia nail ganl14 Yaqlaol juq khaq mul nioil peivq ail ceevq-a nail ngel-i mail, laovq lavq khoel bhai
         khaq mul teevq heeq taivq-ail aol nail ngaol. 15 Aq-u phao, Yeiqsul Yaqlaol juq bhai ge bhiq-a nail: “Phaq liqsail juq nail deqtsiq
         khi mail heeqphaq Heiqlol nail deqtsiq bhai, nul juq aq meeq-ai hel daiq khi yaol
         phaol yaoq” dai, ge bhiq-a nail ngaol.16 Thail hai ngaol-aoq, yaqlaol juq neq, aq yu juq nail gaiq laq bhai khaq mul maq oil
         leevq thaq nail ganl taivq-ail, ge nail ngaol.17 Aq yu juq al hai ge thail thaiq nail bhai, Yeiqsul heeq nia khi, niail hai ge bhiq-a
         nail ngaol: “Khul khi mail, khaq mul maq oil leevq thaq nail ganl taivq-ail, nul juq
         ge thail thaiq nail-aiq. Niil aq-il kev dai, nul juq maq gov heeq dai, jaol nail laiq.
         Nul juq thoi dai dai ail nee ma gaol nail laiq. 18 Nul juq maiv neev covq nail, maq moel nia dai, naq khaol covq nail, maq gaiq lal ail
         laiq. Maq noeq dai, nioil peivq gil-aoq nail laiq. 19 Ngal khaq mul ngaq heeq ngaoqpav khi tsaol-aq ngaq hinl gaq bhai bhi jaq-u phao, nul
         juq jaiq lal-a nail kha dai deel gov bhee-a nail-aiq” dai, naldaiq-u phao, “Tsel-nvq
         deel gov bhee-a nail ngaol” dai, aq yu juq Yeiqsul bhai ge kovq bhiq-a nail ngaol.
         20 “Ngal khaq mul sivq heeq ngaoqpav khi tsaol-aq liq hinl gaq bhai bhi jaq-u phao, nul
         juq jaiq lal-a nail kha dai deel gov bhee-a nail-aiq” dai, gaoq naldaiq-u phao, “Sivq
         deel gov bhee-a naol” dai, ge kovq bhiq-a nail ngaol.21 “Thail hai ngaol-aoq, niil aq-il kev dai, nul juq maq noeq heeq haq-al laiq” dai,
         Yeiqsul aq yu juq bhai ge bhiq-a nail ngaol.Bheiqjeildaq meenq bhai jaol nail maivpeivq teevq gaq bhai lav meeq bhiq-a nail ganl22 A bhai nee ngal-aq, Bheiqjeildaq meenq bhai aq yu juq ail kev-a nail ngaol. Tsaol-aq
         teevq juq Yeiqsul jaol nail bha maivpeivq teevq gaq hel lavq khi, teevq pov bhi thoiq
         tsi nail haq bhoil, Yeiqsul bhai hal-a nail ngaol. 23 Yeiqsul maivpeivq peivq nail al gaq nail aq lavq bhai nieivq thaiq khi, meenq meenq
         jail bhai hel aivq-a nail ngaol. Aq-u phao, aivq nail maiv neev bhai thaiqkhaq thaiqbav
         bhiq khi, aivq nail kov tavq bhai aq lavq bavq dav bhiq khi mail: “Naoq bhai teevq
         phaq ga nav moel lal ail laiq” dai, naldaiq bhiq-a nail ngaol.24 Tsaol-aq al gaq bavq lel daiq khi ge nail: “Ngal tsaol-aq bhai moel lal-aoq naol.
         Aq yu juq neq, aq bhaol khe-ai dul khi ngaol-aoq, gail khaol tsao-il” dai, ge kovq
         bhiq-a nail ngaol.25 Yeiqsul aivq nail maiv neev bhai teevq pov gaoq thoiq tsi bhiq-a nail ngaol. Tsaol-aq
         al gaq aq meeq-ai teevq pov gaoq hel daiq-u phao, maiv neev moel haol nia lal khi,
         yaoq phaq yaoq-ao nee mail, moel haol nia lal-a nail ngaol. 26 A bhai nee ngal-aq, tsaol-aq al gaq bhai, “Meenq lavq khoel bhai thaq aol lai dei-eiq”
         dai, Yeiqsul aivq bhai ge bhiq khi, il khaol bhai bhi kovq ail-a nail ngaol.“Yeiqsul neq, Khali ngaol” dai, Bheiqtuvluv ge nail ganl27 A bhai nee ngal-aq, Yeiqsul khi mail aivq nail yaqlaol juq Pillilpuv-i+ mail cov-a nail Gailsaqlil meenq aq jail bhai jiav nail jul gu juq bhai ail-a nail
         ngaol. Gailphail lail ma bhai ail thail thaiq-u phao, “Yu ngaq bhai khaq sil gaq niil
         dai, ge thail thaiq nail-aiq” dai, Yeiqsul aq yu juq bhai naldaiq bhiq-a nail ngaol.28 Yaqlaol juq aivq bhai ge kovq bhiq-a nail: “Tsaol-aq teevq pav ga nav juq naoq bhai
         ul cuvq saol bhiq nail Yaolhaq niil dai, ge nail ngaol. Teevq pav ga nav juq neq,
         Eillilya niil dai, ge khi, teevq pav ga nav juq neq, Miqyail nail haq bhoil gedan
         nail tsaol-aq teevq gaq ga nav niil dai, ge nail ngaol” dai, ge kovq bhiq-a nail ngaol.29 “Nul juq thoil, ngaq bhai khaq sil gaq niil dai ge heeq” dai, Yeiqsul aq yu juq bhai
         naldaiq-u phao, “Naol neq, Khali nial” dai, Bheiqtuvluv ge kovq bhiq-a nail ngaol.30 “Ngaq nail ganl teevq gaq bhai iq sanl thaq ge bhiq dei-eiq” dai, Yeiqsul aq yu juq
         bhai daoq bivq-a nail ngaol.Yeiqsul aivq ya sil nail ganl, ge bhiq-a nail31 A bhai nee ngal-aq, Yeiqsul aivq nail yaqlaol juq bhai niail hai cavq bhiq cov bhiq-a
         nail ngaol: “Tsaol-aq nail Yaqyov neq, mao dai phaq ya daq dee dee nail ngaol. Aqivq
         aqtsu juq, Phil ma juq khi mail aol daoq kovq daoq cavq nail cov nail juq-i mail khaonq
         ha nail bhai ya daq nail ngaol. Yu-i mail bhi heivq nail bhai kev dai, ya daq nail
         ngaol. Thail hai ngaol-aoq, hail n kev lal haq neq, gaoq doevq kovq lal naol” dai,
         ge bhiq-a nail ngaol. 32 Ganl al iq sanl mail aivq bhaq laoq kheq dai, ge daiq bhiq-a nail ngaol. Al heel ngel-i
         mail, Bheiqtuvluv aivq bhai hevq dol aivq khi, khaq bhiq-a nail ngaol.33 Thail hai ngaol-aoq, Yeiqsul yaqlaol juq jaol nail phao haoq naol naolkovq kovq daiq
         khi, Bheiqtuvluv bhai ge bhiq-a nail: “Neivq Saqdaq-ol, gail khaol phaol yaoq. Khul
         khi mail dai ngal-aq neq, naoq nail nee noeq neq, Miqyail nail nee noeq maq ngel ail.
         Tsaol-aq nail nee noeq teevq-eel ngaol” dai, khaq bhiq-a nail ngaol.Yeiqsul nail haoq nao khal hai ya tsao the nail ganl34 A bhai nee ngal-aq, Yeiqsul tsaol-aq munl munl ma juq khi mail aivq nail yaqlaol juq
         bhai khul jil khi ge bhiq-a nail: “Tsaol-aq teevq gaq, ngaq nail haoq nao tsao thel
         lavq movq haq neq, yovq gavq nail nee khaol ya khaonq ha ail ceevq khi, yovq gavq
         nail lavqyavq yovq gavq bavq khi, ngaq nail haoq nao ya tsao thel lavq nail ngaol.
         35 Khul khi mail dai ngal-aq neq, yovq gavq nail doevq nail phaq yovq gavq bhi jel ail
         movq haq neq, yovq gavq nail doevq nail phaq sunq ail nail ngaol. Thail hai ngaol-aoq,
         ngaq nail haq bhoil khi mail lavq khiq tsail nail geeq laoq daoq nail haq bhoil, yovq
         gavq nail doevq nail phaq bhi sunq ail haq neq, doevq nail phaq ya nail ngaol. 36 Tsaol-aq teevq gaq ga nav mil tsaq niil teevq heeq heeq lao ya gil khi ngaol-aoq,
         aivq nail doevq nail phaq sunq ail haq neq, aivq nail haq bhoil khul nail ganl tsoiq
         nail-aiq. 37 Tsaol-aq al gaq, aivq nail doevq nail phaq bhai khul-i mail ul kovq nia nail-aiq.
         38 Khaqmiq sev nail phaq khi oeq bal mao dee dee nail yeel niil yeel nail lavq khoel,
         tsaol-aq teevq gaq ga nav, ngaq bhai maq khaiq, ngaq nail daoq bhai maq khaiq, haq
         sil haq neq, Tsaol-aq nail Yaqyov iq sanl, aivq nail Aq bhu nail seiq leiq khaoq sail
         doi khi meeq nail haol nail nq tavq gaq khoel juq nee mail yavq kha lee-u phao, tsaol-aq
         al gaq bhai haq sil naol” dai, Yeiqsul aq yu juq bhai ge bhiq-a nail ngaol.
         
            
               	Pillilpuv niil gaq neq, Heiqlol Aqgilpav nail jaq bheq ngaol.

91 Al ovq tavq, Yeiqsul gaoq ge nail: “Ngal nul juq bhai mal dil dai, ge lavq bhel. Niilniai
         thul phaol-nvq thaq nail tsaol-aq teevq pav ga nav juq, Miqyail Milkhaoq nail bhaq
         aoq teevq bhee kev lee nail bhai maq ya moel-u kev dai, maq ya sil ail” dai, ge bhiq-a
         nail ngaol.Yeiqsul nail aq maol phal lal-a nail ganl2 Kovq n jel ail-u phao, Yeiqsul neq, Bheiqtuvluv, Yaq kov khi Yaolhaq bhai taivq-ail
         hevq khi, tsaol-aq maq jaol nail gaoq jaoq daq moe teevq jaoq bha dav lai-a nail ngaol.
         Aq-u phao, Yeiqsul aq yu juq nail siv tavq nee aq maol phal lal-a nail ngaol. 3 Aivq nail aq gaq aq doi phulleq dai, pevq lal khi aq bhaq bhaq dee dee nail ngaol.
         Mil tsaq kov tavq bhai aq gaq aq doi laiqtsiq nail khul gaq maq khaiq, aqdai dai ail
         maq laiqtsiq haol nia ail. 4 Eillilya khi Maol seiq iq sanl aq yu juq nail siv tavq bhai dov lee khi, Yeiqsul bhai
         daoq ge tsaoq thail thaiq nail ngaol.5 Aq-u phao, Bheiqtuvluv ge nail: “Saqlaq-ol, nga dao niai jaol nail neq, aq meeq nial.
         Nv juq yavqtsoel hail tsoel cov naol. Naoq nail haq bhoil teevq tsoel, Maol seiq nail
         haq bhoil teevq tsoel khi, Eillilya nail haq bhoil teevq tsoel cov naol” dai, Bheiqtuvluv
         Yeiqsul bhai ge bhiq-a nail ngaol. 6 Aq yu juq gee sil dee dee nail ngel-i mail, Bheiqtuvluv maq noeq maq mav ail ge nail
         ngaol.7 Aq-u phao, nq dil aq yu juq bhai uv thaiq-ai thaq nail ngaol. “Tsaol-aq niil gaq,
         ngal mailma ail gaiq-a nail ngaq nail Yaqyov ngaol. Aivq nail daoq naldaiq yaoq” dai,
         nq dil al nail lavq khoel nee aq thel meel dov-ai leevq-a nail ngaol.8 Aq yu juq teevq pov taivq-ail jaoq jaoq-ai hel daiq-u phao, teevq gaq bhai iq sanl
         maq moel-al. Yeiqsul taivq-ail aq yu juq nee mail jaol nail bhai ya moel-a nail ngaol.9 Aq yu juq gaoq jaoq al jaoq nee mail yavq kha lee thail thaiq-u phao, Yeiqsul ge nail:
         “Tsaol-aq nail Yaqyov maq doevq kovq lal-u phao kev dai, nul juq-i mail ya moel-a
         nail ganl niil, teevq gaq bhai iq sanl, thaq ge bhiq dei-eiq” dai, aq yu juq bhai
         daoq bivq-a nail ngaol. 10 Aq yu juq daoq al daoq bhai noeq thaq-ai thaq nail ngaol. “Gaoq doevq kovq lal nail
         dai, ge nail neq, khul bhai ge movq nail meeq” dai, aq yu juq nail gaiq laq bhai ge
         pheel jaq nail ngaol.11 Aq-u phao, “Eillilya neq, Khali nail iq moeq lee nail ngaol dai, khul khi mail aol
         daoq kovq daoq cavq nail cov nail juq ge nail-aiq” dai, yaqlaol juq Yeiqsul bhai naldaiq-a
         nail ngaol.12 Yeiqsul ge nail: “Tsaq naol. Eillilya iq moeq lee khi, iq sanl bhai aq meeq-ai lav
         sav thaq-ai lee nail ngaol. Thail hai ngaol-aoq, Tsaol-aq nail Yaqyov neq, mee nia
         phaq bhai ya daq khi thaqtheq nail bhai ya daq nail ngaol dai, Jalliq lavq khoel bhai,
         khul khi mail gevq-ai thaq nail-aiq. 13 Ngal nul juq bhai ge lavq bhel. Eillilya lee khi ngaol-aoq, aivq nail ganl Jalliq
         lavq khoel bhai gevq-ai thaq nail khe-ai, tsaol-aq yaq juq aivq bhai khal nl movq
         nail khe-ai, nl bhiq-a nail ngaol” dai, ge bhiq-a nail ngaol.Neivq aol nail yaq yov teevq gaq bhai lav meeq bhiq-a nail ganl14 Yeiqsul khi mail yaqlaol al hail gaq, yaqlaol juq jaol nail bha kovq kev lee-u phao,
         tsaol-aq munl munl ma yaqlaol al juq bhai jaoljaoq-ai thaq khi, aol daoq kovq daoq
         cavq nail cov nail juq, yaqlaol juq nee mail jil pheel jaq nail bhai, ya moel-a nail
         ngaol. 15 Tsaol-aq munl munl lao ail Yeiqsul bhai ya moel-u phao, teevq pov taivq-ail, noeq-u
         maq dov dai pevq ail khi, tsaol aivq khi hav-a nail ngaol.16 “Nul juq aq yu juq nee mail khul nail ganl nee jil pheel jaq thail thaiq nail-aiq”
         dai, Yeiqsul naldaiq bhiq-a nail ngaol.17 Aq-u phao, tsaol-aq munl munl ma nail lavq khoel khe teevq gaq aivq bhai ge bhiq-a
         nail: “Saqlaq-ol, ngaq nail yaq yov naol jaol nail bha hel lavq-a nail ngaol. Yaqjaoq
         bhi jaoq ail nail neivq aivq nail lavq khoel bhai aol nail ngaol. 18 Neivq al maol aivq bhai khal nieivq-u phao, mil tsaq bhai nieivq thaoq nieivq tuv
         bhiq nail ngaol. A bhai nee ngal-aq, moeq thaoq nee khaqmevq bhulmevq dov lal khi,
         haoq gil keivq keivq ail, aq maol gaol li cevq dai, pevq ail nail ngaol. Neivq al
         maol the dov lavq yaoq dai, naoq nail yaqlaol juq bhai ngal hal khi ngaol-aoq, aq
         yu juq maq the dov nia ail” dai, ge bhiq-a nail ngaol.19 Aq-u phao, Yeiqsul ge nail: “Niil yeel nail tsaol-aq juq-ol, nul juq neq, nee ma thaq
         tsaol nail nee ma maq aol-il. Ngal nul juq nee mail khaq mao kev dai ya jaol-ai haq
         nail-aiq. Ngal nul juq bhai khaq mao kev dai, ya ol-ai haq nail-aiq. Yaqyov al gaq,
         ngal jaol nail bha hel lavq yaoq” dai, ge bhiq-a nail ngaol.20 Aq yu juq yaq yov al gaq bhai, Yeiqsul jaol nail bha hel lavq-a nail ngaol. Neivq
         al maol Yeiqsul bhai ya moel-u phao, yaq yov al gaq bhai bhi bhaoq bhi ga-a nail ngaol.
         Yaqyov al gaq mil tsaq bhai ga tsuq ail khi, moeq thaoq lavq khoel nee khaqmevq bhulmevq
         laiv laiv dai, tev nail ngaol.21 “Naoq nail yaq yov niail hai pevq lal-a nail, khaq mao nee ngel-aoq nail-aiq” dai,
         Yeiqsul aq bhu gaq bhai naldaiq-u phao, “Yaq noil ail jiav-u phao nee niail hai pevq
         nail ngaol” dai, ge kovq bhiq-a nail ngaol. 22 “Aivq bhai bhi sil nail dai khi, miq jaq bhai maq khaiq, ul cuvq bhai maq khaiq, neivq
         aivq bhai mee nia pov doeq puvq bhiq-a nail ngaol. Naol teevq phaq ga nav nl kivq
         haq neq, nv-nvq phaq yaq bhai gaoq haq lavq yaoq” dai, aq bhu gaq ge bhiq-a nail ngaol.23 Aq-u phao, Yeiqsul ge kovq bhiq-a nail: “Nl kivq haq neq dai, naol ge nail laiq. Nee
         ma thaq tsaol nail tsaol-aq nail haq bhoil yaoq phaq yaoq-ao nee nl kivq nail ngaol”
         dai, aivq bhai ge bhiq-a nail ngaol.24 Aq-u phao, aq bhu al gaq nioil nioil ail khi ge nail: “Ngal nee ma thaq tsaol naol.
         Nee ma thaq tsaol nail phaq aol lal dai, tsao jao-ai lavq yaoq” dai, ge bhiq-a nail
         ngaol.25 Tsaol-aq munl munl ma aq yu juq jaol nail bha tsaol lavq thail thaiq nail bhai, Yeiqsul
         ya moel-u phao, neivq aq cavq al maol bhai khaq khaq ail, “Yaqjaoq bhi jaoq ail khi
         naqthaoq bhiq thaoq ail nail neivq-ol, aivq nail lavq khoel nee dov ail yaoq. Yaq
         hao teevq pov iq sanl, aivq nail lavq khoel bhai thaq gaoq aol lal dai, ngal naoq
         bhai daoq bivq nail ngaol” dai, ge bhiq-a nail ngaol.26 Aq-u phao, neivq al maol aq thel mailma ail gul gul ail, yaq yov al gaq bhai bhi bhaoq
         bhi ga dee dee khi mail, dov ail-a nail ngaol. Yaqyov al gaq sil-aoq thaq nail khe-ai
         dul nail ngel-i mail, “Aivq sil-aoq thaq nial” dai, tsaol-aq mee nia gaq ge nail ngaol.
         27 Thail hai ngaol-aoq, Yeiqsul aivq nail aq lavq bhai nieivq thaiq khi he thul bhiq-a
         nail ngel-i mail, aivq thul lal-a nail ngaol.28 Yeiqsul il khaol bha aol lai khi, aivq teevq gaq taivq-ail jaol-u phao, aivq nail
         yaqlaol juq neq, “Khul khi mail nv juq neivq al maol bhai maq the dov kivq nail-aiq”
         dai, naldaiq bhiq-a nail ngaol.29 “Geeq laoq hal nail phaq maq ngel nail neq, neivq al phaq bhai maq the dov kivq ail”
         dai, Yeiqsul aq yu juq bhai ge bhiq-a nail ngaol.“Ngal ya sil naol” dai, Yeiqsul teevq pov gaoq ge nail ganl30 Aq yu juq a bhai nee dov ail khi, Gaq liqlail mil khaoq phao ail-a nail ngaol. Aq
         yu juq ail thail thaiq nail ganl, Yeiqsul tsaol-aq teevq gaq bhai iq sanl maq bhi
         heeq kivq movq ail. 31 Khul khi mail dai ngal-aq neq, aivq yaqlaol juq bhai niail hai cavq bhiq thail thaiq
         nail ngaol: “Tsaol-aq nail Yaqyov neq, tsaol-aq yaq nail aq lavq lavq khoel bhai av
         bhiq nail bhai ya daq nail ngaol. Aq yu juq aivq bhai tavq heivq nail ngaol. Tavq
         heivq khi hail n kev lal haq neq, aivq gaoq doevq kovq lal nail ngaol” dai, aq yu
         juq bhai ge bhiq-a nail ngaol. 32 Aq yu juq daoq al daoq bhai maq gov heeq nia khi ngaol-aoq, aivq bhai maq naldaiq
         tseq-ai bhiq ail.Khul gaq yu nee maq tsil eeq nail ganl33 A bhai nee ngal-aq, aq yu juq Gaqbheiqneiqoq meenq bhai ail kev-a nail ngaol. Yeiqsul
         il khaol lavq khoel bhai jaol-u phao, “Nul juq gailphail bhai lee-u phao khul nail
         ganl nee jil pheel jaq lao nail-aiq” dai, aivq yaqlaol juq bhai naldaiq bhiq-a nail
         ngaol. 34 Thail hai ngaol-aoq, aq yu juq aq tsi tsu dai, jaol nail ngaol. Khul khi mail dai
         ngal-aq neq, “Nga dao juq nail lavq khoel bhai khul gaq eeq jaiq nail-aiq” dai, aq
         yu juq gailphail lail ma bhai teevq gaq nee teevq gaq jil pheel jaq-a nail ngaol.35 A bhai nee ngal-aq, Yeiqsul jaol deel khi, yaqlaol tsel-nvq gaq bhai khul khi ge bhiq-a
         nail: “Yu nail iq moeq bhai jaol movq nail tsaol-aq neq, yu nail haoq nao ya jaol
         khi, iq sanl nail yaq kav iq moeq ya jiovq nail ngaol” dai, ge bhiq-a nail ngaol.36 Al ovq tavq, aq yu juq nail gaol tsi bhai aivq yaq noil teevq gaq hevq thaq-ai thaq
         nail ngaol. Yaq al gaq bhai aivq tsiq khi, aq yu juq bhai niail hai ge bhiq-a nail
         ngaol: 37 “Ngaq nail aq mil kov-uvq nee, niilheel nail yaq noil teevq gaq bhai hav-a nail tsaol-aq
         khul gaq maq khaiq, ngaq bhai hav-a nail khe-ai dul nail ngaol. Ngaq bhai hav-a nail
         tsaol-aq neq, ngaq bhai khoel-ai leevq-a nail gaq bhai iq sanl hav-a nail khe-ai dul
         nail ngaol” dai, ge bhiq-a nail ngaol.Nga dao bhai nee jiav jiav nail phao maq jaol nail tsaol-aq, nga dao phao jaol nail
         ngaol38 Aq-u phao, Yaolhaq ge nail: “Saqlaq-ol, tsaol-aq teevq gaq naoq nail aq mil bhai juq
         juq ail, neivq bhai the dov nail bhai, nv juq ya moel-a nail ngaol. Aivq neq, nga
         dao juq nail munl lavq khoel bhai maq aol nail ngel-i mail, nv juq aivq bhai lav tsoiq-a
         nail ngaol” dai, Yeiqsul bhai ge bhiq-a nail ngaol.39 Yeiqsul ge nail: “Aivq bhai thaq lav tsoiq. Khul khi mail dai ngal-aq neq, ngaq nail
         aq mil bhai juq khi bhaq aoq eeq nail phaq nl daiq bhiq nail tsaol-aq khul gaq maq
         khaiq, ngaq bhai lavq tsail mail, maq ge doil ail. 40 Nga dao bhai nee jiav jiav nail phao maq jaol nail tsaol-aq, nga dao phao jaol nail
         ngaol. 41 Ngal nul juq bhai mal dil dai, ge lavq bhel. Nul juq Khali nail tsaol-aq niil dai,
         heeq nia khi, nul juq bhai ul cuvq teevq khaoq anq khal bhi daol lavq-a nail tsaol-aq
         khul gaq maq khaiq, tsaol-aq al gaq nail geeq laoq teevq thal-iq maq peivq ail nia
         ail dai” dai, ge bhiq-a nail ngaol.Yu nl laiq dai, hevq bheeq nail ganl42 Yeiqsul gaoq ge nail: “Ngaq bhai nee ma thaq tsaol nail yaq noil teevq gaq bhai bhi
         nl laiq nail khul gaq maq khaiq, aivq nail leel khaol bhai lov mav heeq ma pheethaiq
         khi, iq yaq iq ma bhai bavq puvq ail nail neq, aivq nail haq bhoil meeq jaiq nail
         ngaol. 43 Naoq nail aq lavq teevq lavq naoq bhai bhi nl laiq lavq haq neq, dev ha pivq yaoq.
         Aq lavq nvq lavq nvq lavq ail covq khi, maq miv ail dai miq jaq tovq nail daqovq laoma
         eeltsul bhai ya daq nail nee maq tsil, aq lavq teevq lavq maq covq dai aq doevq doevq
         nail neq, naoq nail haq bhoil meeq jaiq nail ngaol.44 [Daqovq laoma eeltsul lavq khoel bhai neq, aq yu juq bhai keivq nail lovthaoq teevq
         thal-iq maq sil nail nee ovq tavq, miq jaq iq sanl teevq thal-iq maq miv lai ail.]45 Naoq nail aq khil teevq khaoq naoq bhai bhi tsao laiq lavq haq neq, devq ceiv pivq
         yaoq. Aq khil nvq khaoq nvq khaoq ail covq khi, daqovq laoma eeltsul bhai bavq poiv
         lavq nail bhai ya daq nail nee maq tsil, aq khil teevq khaoq devq ceiv khi aq doevq
         ya doevq nail neq, naoq nail haq bhoil meeq jaiq nail ngaol.46 [Daqovq laoma eeltsul lavq khoel bhai neq, aq yu juq bhai keivq nail lovthaoq teevq
         thal-iq maq sil nail nee ovq tavq, miq jaq iq sanl teevq thal-iq maq miv lai ail.]47 Naoq nail maiv neev teevq neev hel daiq khi naoq bhai bhi nl laiq lavq haq neq, kevq
         dov ha yaoq. Maiv neev nvq neev nvq neev ail covq khi, daqovq laoma eeltsul bhai bavq
         bhoel lavq nail bhai ya daq nail nee maq tsil, maiv neev teevq neev taivq-ail covq
         khi Miqyail Milkhaoq lavq khoel bhai ya aol lai nail neq, naoq nail haq bhoil meeq
         jaiq nail ngaol. 48 Daqovq laoma eeltsul lavq khoel bhai neq, aq yu juq bhai keivq nail lovthaoq teevq
         thal-iq maq sil nail nee ovq tavq, miq jaq iq sanl teevq thal-iq maq miv lai ail.
         49 Laol bhiq nail phaq bhai cavqdevq hoel dav khi, bhi haol lal nail khe-ai, tsaol-aq
         iq sanl bhai miq jaq-i mail laonq daiq khi, bhi haol lal nail ngaol. 50 Cavqdevq neq, ganl tsoiq nail ngaol. Thail hai ngaol-aoq, cavqdevq niail nail phaq
         deq ail haq neq, khal hai khi gaoq bhi niail lal nia nail-aiq. Nul juq nail lavq khoel
         bhai cavqdevq bhi aol khi, teevq gaq nee teevq gaq tsaq lai jil lai khi jaol yaoq”
         dai, ge bhiq-a nail ngaol.

Khaq ma kovq nail ganl, Yeiqsul cavq bhiq cov bhiq-a nail101 Aq-u phao, Yeiqsul jaol duq al dao nee mail dov ail-a nail ngaol. A bhai nee ngal-aq,
         Yaol daq laol jaol-a phao lelkhel ceiv ail khi, al nail lao tsao ail kha khi, Yul
         dav mil khaoq bhai ail kev-a nail ngaol. Tsaol-aq munl munl ma aivq jaol nail bha
         jil lee khi, aivq khaq mao iq sanl cavq bhiq cov bhiq nail khe-ai, aq yu juq bhai
         cavq bhiq cov bhiq-a nail ngaol.2 Aq-u phao, Yeiqsul bhai laonq daiq nail dai khi, Phaq liqsail teevq pav ga nav juq
         aivq jaol nail bha lal khi, “Yovjil neq, yovq gavq nail khaq ma bhai kovq khaoq naol
         laiq” dai, naldaiq bhiq-a nail ngaol.3 “Maol seiq nul juq bhai, daoq khal hai bivq-ai thaq nail-aiq” dai, Yeiqsul aq yu juq
         bhai naldaiq-a nail ngaol.4 “Kovq nail haoq gavq teevq keiv gevq bhiq gaq haq neq, kovq kivq naol dai, Maol seiq
         daoq bivq-ai thaq nail ngaol” dai, aq yu juq aivq bhai ge kovq bhiq-a nail ngaol.5 Yeiqsul aq yu juq bhai ge bhiq-a nail: “Nul juq nee ma gaol nail ngel-i mail, nul
         juq nail haq bhoil daoq al daoq gevq thaq ail ceevq-a nail ngaol. 6 Thail hai ngaol-aoq, Miqyail nq tavq kov tavq teivq-u phao, yaq yov-aq khi mail yaq
         mai-aq bhai teivq-a nail ngaol. 7 Al heel ngel-i mail, yaq yov-aq neq, yovq gavq nail aq bhu aq ma nee gaoq ail khi,
         yovq gavq nail khaq ma nee mail jaol ail nail ngaol. 8 Aqyu nvq gaq teevq gaq taivq-ail pevq lal nail ngaol dai, gevq-ai thaq nail ngaol.
         Aq-u phao, aq yu nvq gaq neq, nvq gaq maq ngel yaoq-aol. Teevq gaq teevq-eel ngaol.
         9 Miqyail-i mail oil jil-ai thaq nail bhai, tsaol-aq yaq maq ya lav pav ail” dai, ge
         bhiq-a nail ngaol.10 Aq yu juq il khaol bhai kovq kev ail-u phao, yaqlaol juq Yeiqsul bhai, ganl al naldaiq-a
         nail ngaol. 11 Aq-u phao, Yeiqsul ge nail: “Tsaol-aq teevq gaq yovq gavq nail khaq ma kovq khi yaoq
         gaq yaoq bhai hevq haq neq, yovq gavq nail khaq ma bhai nl bheeq nail phaq nl-aoq
         nail ngaol. 12 Al hai dul dai, khaq ma teevq gaq yovq gavq nail yovjil bhai kovq khi, yaoq gaq yaoq
         bhai maol ail haq neq, yovq gavq nail yovjil bhai nl bheeq-a nail phaq pevq nail ngaol”
         dai, Yeiqsul aq yu juq bhai ge bhiq-a nail ngaol.Yeiqsul yaq noil juq bhai geeq laoq bivq-a nail ganl13 Tsaol-aq teevq pav ga nav juq, Yeiqsul-i mail bhi thoiq tsi nail haq bhoil, yaq noil
         juq bhai hevq khi, aivq jaol nail bha lal-a nail ngaol. Thail hai ngaol-aoq, yaq noil
         hevq ha lal-a nail tsaol-aq al juq bhai, yaqlaol juq-i mail khaq bhiq-a nail ngaol.
         14 Al hai khaq bhiq nail bhai, Yeiqsul ya moel-u phao, nee ma phail lal bhiq khi yaqlaol
         juq bhai niail hai ge bhiq-a nail ngaol: “Yaq noil juq ngal jaol nail bha bhi lal
         yaoq. Aq yu juq bhai thaq lav tsoiq. Khul khi mail dai ngal-aq neq, Miqyail Milkhaoq
         neq, aq yu juq kheel yaq noil juq bhai ovq nail ngaol. 15 Ngal nul juq bhai mal dil dai, ge lavq bhel. Yaq noil khe-ai Miqyail Milkhaoq bhai
         maq hav bhoel nail tsaol-aq khul gaq maq khaiq, a bhai maq ya aol lai ail” dai, ge
         bhiq-a nail ngaol. 16 A bhai nee ngal-aq, yaq noil al juq bhai aivq tsiq khi, aq yu juq nail kov tavq bhai
         aq lavq bavq dav khi geeq laoq bivq-a nail ngaol.Hulmeeq hulbhao juq khi mail Miqyail Milkhaoq nail ganl17 Yeiqsul gail khaol dov ail nail khi-u phao, tsaol-aq teevq gaq tsaol leevq khi, aivq
         nail siv tavq bhai peevq ceevq kov doiq doiq khi ge nail: “Meeq nail saqlaq-ol, nq
         maq maq luv hal yeel doevq nail phaq ya kivq dai, ngal khul phaq ya nl nail-aiq” dai,
         Yeiqsul bhai naldaiq bhiq-a nail ngaol.18 Yeiqsul ge nail: “Khul khi mail naol ngaq bhai meeq nail saqlaq dai, khul nail-aiq.
         Miqyail maq ngel nail neq, meeq nail teevq gaq ail maq jaol ail. 19 Naol aol daoq kovq daoq heeq nia nail ngaol. Yu bhai thaq lav heivq. Yu nail khaq
         ma nee thaq bheeq thaq leel. Yu nail nl maoq thaq khoiq. Yu bhai maq tsaq nail sal
         khil thaq khanq. Yu bhai goiq bhaoq bhaoq khi thaq geel jaq. Naoq nail aq bhu aq ma
         bhai ev yaoq” dai, ge bhiq-a nail ngaol.20 “Saqlaq-ol, ngal yaq noil ail jiav-u phao nee, aol daoq kovq daoq al juq iq sanl mail,
         naldaiq gil-aoq nail ngaol” dai, tsaol-aq al gaq Yeiqsul bhai ge kovq bhiq-a nail
         ngaol.21 Yeiqsul aivq bhai hel daiq khi aivq bhai gaiq-a nail ngel-i mail, ge bhiq-a nail:
         “Naol teevq phaq loq-ai haq nail niil. Naol kovq ail khi naoq nail il daoq maoq gaiq
         iq sanl mail gaoq ha khi, haq yaq aoq yaq juq bhai bhoil bhiq yaoq. Al hai nl haq
         neq, nq tavq kov tavq bhai mao ail phoiq nail naoq nail phul heel il daoq maoq gaiq
         jiav lal naol. Aq-u phao, naol kovq lal khi, ngaq nail haoq nao tsao thel lavq yaoq”
         dai, ge bhiq-a nail ngaol.22 Tsaol-aq al gaq daoq al daoq ya gaiq-u phao, maiv phaoq niaq laq khel dai pevq ail
         khi, noeq haq dee dee nail lavq khoel nee kovq ail-a nail ngaol. Khul khi mail dai
         ngal-aq neq, aivq neq, il daoq maoq gaiq mao dai jiav nail ngaol.23 Yeiqsul aivq nail yaqlaol juq jaol nail phao tsiq phaoq khi, “Hulmeeq hulbhao juq,
         Miqyail Milkhaoq lavq khoel bhai aol lai nail neq, kha dai haq nail ngel ail” dai,
         ge bhiq-a nail ngaol.24 Daoq al daoq bhai yaqlaol juq ya gaiq-u phao, noeq-u maq dov dai, pevq ail-a nail
         ngaol. Thail hai ngaol-aoq, Yeiqsul gaoq ge nail: “Ngaq nail yaq juq-ol, Miqyail Milkhaoq
         bhai aol lai nail neq, kha dai haq nail ngel ail. 25 Laolthao geevqjieivq geeq naq bhai aol lai nail neq, hul meeq hul bhao juq Miqyail
         Milkhaoq lavq khoel bhai aol lai nail nee maq tsil ngaq aiq jaiq nail ngaol” dai,
         ge bhiq-a nail ngaol.26 Aq yu juq daoq al daoq bhai ya gaiq-u phao, noeq-u maq dov dai, gaoq pevq dee dee
         ail khi, “Thail hai phal-iq neq, khaq sil gaq hevq kovq nail phaq ya nia nail-aiq”
         dai, aq yu juq nail gaiq laq bhai naldaiq pheel jaq-a nail ngaol. 27 Yeiqsul aq yu juq bhai hel daiq khi ge nail: “Niil neq, tsaol-aq yaq nl nia nail phaq
         maq ngel ail. Thail hai ngaol-aoq, Miqyail nl nia nail ngaol. Miqyail maq nl nia nail
         teevq phaq iq sanl maq jiav ail” dai, ge bhiq-a nail ngaol.Yaqlaol juq ya nail phaq28 Aq-u phao, Bheiqtuvluv ge nail: “Hel daiq yaoq. Nv juq yaoq phaq yaoq-ao nee khaonq
         ha ail ceevq khi, naoq nail haoq nao tsao the thail thaiq nail ngaol” dai, ge bhiq-a
         nail ngaol.29 Yeiqsul ge nail: “Ngal nul juq bhai mal dil dai, ge lavq bhel. Ngaq nail haq bhoil
         khi mail lavq khiq tsail nail geeq laoq daoq nail haq bhoil, yovq gavq nail il khaol,
         aq ivq jaq bheq, aq bhu aq ma, yaq miq yaq yov khi dai yal, niil juq bhai khaonq ha
         ail ceevq-a nail tsaol-aq khul gaq maq khaiq, 30 yeel niil yeel nail lavq khoel il khaol, aq ivq jaq bheq, aq ma, yaq miq yaq yov,
         dai yal, niil juq teevq yal bhoil ya kovq nail ngaol. Al heel nee mail teevq gaq khe-ai,
         khoeq nail jiovq nail phaq iq sanl ya daq nail ngaol. Yaq hao khe yeel lavq khoel
         bhai neq, nq maq maq luv hal yeel doevq nail phaq iq sanl ya nail ngaol. 31 Thail hai ngaol-aoq, niil aq-il yu nail iq moeq jaol nail tsaol-aq mao dai yu nail
         haoq nao ya jaol nail ngaol. Niil aq-il yu nail haoq nao jaol nail tsaol-aq mao dai
         yu nail iq moeq ya jaol nail ngaol” dai, ge bhiq-a nail ngaol.Yeiqsul aivq ya sil nail ganl, hail pov teevq pov ge-a nail32 A bhai nee ngal-aq, aq yu juq Yeiq lul saq laiq meenq bha lai-a nail ngaol. Gailphail
         bhai lai thail thaiq-u phao, Yeiqsul aq yu juq nail iq moeq lai-a nail ngaol. Yaqlaol
         juq noeq-u maq dov ail pevq ail khi, haoq nao phao tsao the jaol nail tsaol-aq juq
         neq, gee sil nail ngaol. Aq-u phao, Yeiqsul gaq khoel tsel-nvq gaq bhai khul khi,
         aivq khal hai ya daq nail ganl iq sanl, aq yu juq bhai ge bhiq-a nail ngaol. 33 “Naldaiq yaoq. Nga dao juq Yeiq lul saq laiq meenq bha lai thail thaiq nail ngaol.
         Tsaol-aq nail Yaqyov neq, a bhai Phil ma juq khi mail aol daoq kovq daoq cavq nail
         cov nail juq nail aq lavq lavq khoel bhai, yu-i mail av bhiq nail bhai ya daq nail
         ngaol. Aivq ya sil dai, aq yu juq yal khaq dal nail ngaol. A bhai nee ngal-aq, yu
         nail jeq-e nail aq lavq lavq khoel bhai av bhiq nail ngaol. 34 Aq yu juq aivq bhai khal nl movq ail nl nail ngaol. Thaiqkhaq iq sanl thaiqbav khi,
         aivq bhai neeq tsaq-i mail jiivq gaq haq neq, heivq nail ngaol. Thail hai ngaol-aoq,
         hail n kev lal haq neq, aivq gaoq doevq kovq lal nail ngaol” dai, Yeiqsul aq yu juq
         bhai ge bhiq-a nail ngaol.Yaq kov khi mail Yaolhaq jaol duq aq meeq hal nail ganl35 Aq-u phao, Seiqbheiqdail nail yaq yov Yaq kov khi mail Yaolhaq Yeiqsul jaol nail bha
         lal khi, “Saqlaq-ol, nv-nvq mail-i mail hal nail khe-ai nv-nvq mail bhai, bhi nl lavq
         movq ail nial” dai, aivq bhai ge bhiq-a nail ngaol.36 “Nul nq nvq mail nail haq bhoil ngal khul bhi nl bhiq movq nail-aiq” dai, Yeiqsul
         aq yu nvq mail bhai, naldaiq bhiq-a nail ngaol.37 Aqyu nvq mail ge nail: “Seiq leiq khaoq sail eeq nail mil khaoq lavq khoel, naoq nail
         joiqjaq doiq bev kov tavq bhai naol jaol deel-u phao, nv-nvq mail bhai lavq mal phao
         teevq gaq, lavqtsel phao teevq gaq dai, bhi jaol deel lavq yaoq” dai, hal-a nail ngaol.38 Yeiqsul ge nail: “Nul nq nvq mail hal nail phaq bhai nul nq nvq mail maq heeq nia
         ail. Nul nq nvq mail ngal ya daol nail khaoq anq daol tsaol naol laiq. Nul nq nvq
         mail ngal ya daq nail khoeq bhiq jiovq bhiq nail phaq, daq tsaol naol laiq” dai, aq
         yu nvq mail bhai naldaiq bhiq-a nail ngaol.39 “Daq tsaol daol tsaol naol” dai, aq yu nvq mail ge kovq bhiq-u phao, Yeiqsul gaoq
         ge nail: “Nul nq nvq mail ngal ya daol nail khaoq anq ya daol naol. Al ovq tavq, nul
         nq nvq mail ngal ya daq nail khoeq bhiq jiovq bhiq nail phaq ya daq naol. 40 Thail hai ngaol-aoq, ngaq nail lavq mal phao lavqtsel phao bhi jaol deel dai, ngal
         maq nl kivq ail. Jaol duq al neq, Miqyail-i mail tsel dov-ai thaq nail tsaol-aq nail
         haq bhoil lav sav-ai thaq nail ngaol” dai, aq yu nvq mail bhai ge bhiq-a nail ngaol.41 Aqyu nvq gaq nail aq tsaoq yaqlaol tsel gaq ganl al ya gaiq-u phao, Yaq kov khi mail
         Yaolhaq aq yu nvq mail bhai nee ma phail lal bhiq-a nail ngaol. 42 Al heel ngel-i mail, Yeiqsul aq yu juq iq sanl bhai khul jil khi, niail hai ge bhiq-a
         nail ngaol: “Yu nail jeq-e nail heeqphaq heeq ma juq neq, mil khaoq yaq juq nail kov
         tavq bhai uv thaiq nail bhaq aoq jiav khi, aq ivq aqtsu jiovq khi uv thaiq nail juq
         iq sanl yovq gavq khal noeq nail khe-ai uv thaiq nia nail bhaq aoq jiav nail ngaol
         dai, nul juq heeq nia nail ngaol. 43 Thail hai ngaol-aoq, nul juq al hai maq ya khi ail. Nul juq nail lavq khoel yu nee
         maq tsil eeq movq heel movq nail khul gaq maq khaiq, nul juq nail yaq kav ya jiovq
         nail ngaol. 44 Nul juq nail lavq khoel aq ivq jiovq movq nail khul gaq maq khaiq, tsaol-aq iq sanl
         nail yaq kav ya jiovq nail ngaol. 45 Khul khi mail dai ngal-aq, Tsaol-aq nail Yaqyov neq, yu aivq nail yaq kav bhi jiovq
         nail dai khi, lee-a nail maq ngel ail. Aivq yu nail yaq kav jiovq lee khi, tsaol-aq
         mao dai bhai ul kovq lee nail dai khi, sildan lee-a nail ngaol” dai, ge bhiq-a nail
         ngaol.Maivpeivq peivq nail Bhaqthilmail maiv neev moel nia lal-a nail ganl46 A bhai nee ngal-aq, Yeiqsul khi mail aivq nail yaqlaol juq Yeiqlilkhol meenq bhai
         ail kev khi pultavq, aq yu juq tsaol-aq munl munl ma juq nee mail, Yeiqlilkhol meenq
         nee dov ail-a nail ngaol. Aq-u phao, Thilmail nail yaq yov Bhaqthilmail dai mil-ai
         thaq nail maivpeivq peivq nail teevq gaq, gail khaol gailbhaq bhai jaol deel-nvq thaq
         nail ngaol. Aivq neq, hal jaq hal daol nail tsaol-aq ngaol. 47 A bhai ail thail thaiq nail al gaq, Naqsaqlail meenq yaq Yeiqsul ngaol dai, Bhaqthilmail
         ya gaiq-u phao, “Daq bhil nail Yaqyov Yeiqsul-ol, ngaq bhai gaoq haq lavq yaoq” dai,
         aivq bhai aq kav kav dai, gul bhiq-a nail ngaol.48 Yu mao dai aivq bhai khaq bhiq khi, “Aq tsi tsu dai jaol yaoq” dai, ge bhiq-a nail
         ngaol. Thail hai ngaol-aoq, aivq maq naldaiq dai, iq moeq-u nee maq tsil gul kav lal
         khi, “Daq bhil nail Yaqyov-ol, ngaq bhai gaoq haq lavq yaoq” dai, gul bhiq-a nail
         ngaol.49 Aq-u phao, Yeiqsul naq lai khi, “Aivq bhai khul lavq yaoq” dai, ge bhiq-a nail ngaol.
         Aq yu juq maivpeivq al gaq bhai khul khi ge bhiq lai-a nail: “Gaq maq bhaq dai, thul
         yaoq. Aivq naoq bhai khul thail thaiq nail ngaol” dai, ge bhiq-a nail ngaol. 50 Tsaol-aq al gaq aivq nail phail khaoq heel ma loev ha ail ceevq khi, tsaoq thul khi
         mail, Yeiqsul jaol nail bha lal-a nail ngaol.51 “Naoq nail haq bhoil ngal khul bhi nl bhiq movq nail-aiq” dai, Yeiqsul aivq bhai naldaiq-u
         phao, “Saqlaq-ol, ngaq nail maiv neev moel lal dai, bhi nl lavq movq ail nial” dai,
         hal bhiq-a nail ngaol.52 “Kovq ail yaoq. Naol ngaq bhai nee ma thaq tsaol nail ngel-i mail, meeq lai-a nail
         ngaol” dai, Yeiqsul aivq bhai ge bhiq-a nail ngaol. Tsaol-aq al gaq teevq pov taivq-ail
         maiv neev moel lal khi, Yeiqsul nail haoq nao tsao thel aivq-a nail ngaol.

Yeiqsul moeq phaq lal jieiv jeeq khi Yeiq lul saq laiq meenq bha aol lai-a nail ganl111 Yeiqsul khi mail aivq nail yaqlaol juq Yeiq lul saq laiq meenq bha lai kev nail aq
         jail jail lal khi, Saqloq gaoq jaoq nail aq jail bhai jiav nail Bheilphaqjeiq jul
         gu khi mail Bheiqtaq nil jul gu bhai lai kev-u phao, Yeiqsul aivq nail yaqlaol nvq
         gaq bhai iq moeq phao, khoel gai aivq-a nail ngaol. 2 Aivq yaqlaol al nvq gaq bhai ge bhiq-a nail: “Nul nq nvq gaq iq moeq phao jiav nail
         jul gu bhai lai yaoq. Nul nq nvq gaq jul gu bhai aol lai teevq thaiq tsaol-aq teevq
         gaq iq sanl maq jeeq daiq-a nail moeq phaq lal jieiv maol yaq teevq maol pheethaiq-ai
         thaq khi jaol nail bhai, ya moel naol. Cevpheel khi niilniai tseel leevq yaoq. 3 ‘Khul khi mail thailhai nl nail-aiq’ dai, tsaol-aq teevq gaq ga nav naldaiq lal haq
         neq, ‘Heeqphaq loq nail ngaol. Lavqtsail mail gaoq bhi tseel kol leevq naol’ dai,
         ge bhiq yaoq” dai, Yeiqsul aq yu nvq gaq bhai ge bhiq-a nail ngaol.4 Aqyu nvq gaq lai thail thaiq-u phao, gail khaol gailbhaq khe il khaol teevq il nail
         lol gov bhai pheethaiq-ai thaq nail moeq phaq lal jieiv maol yaq teevq maol moel khi,
         neeq tsaq cevpheel-a nail ngaol. 5 Aq-u phao, a bhai thul phaol nail tsaol-aq juq: “Nul nq nvq gaq moeq phaq lal jieiv
         maol yaq nail neeq tsaq pheel khi, khul khi nail-aiq” dai, naldaiq bhiq-a nail ngaol.
         6 Yeiqsul aq yu nvq gaq bhai ge bhiq-ai thaq nail khe-ai, aq yu nvq gaq ge kovq bhiq-u
         phao, aq yu juq maq lav tsoiq dai, bhi tseel laivq-a nail ngaol. 7 Moeqphaq laljieiv maol yaq al maol bhai Yeiqsul jaol nail bha tseel lavq khi, aq yu
         juq nail aq gaq aq doi kheq dav bhiq khi, Yeiqsul bhai bhi jeeq-a nail ngaol. 8 Tsaol-aq mao dai yovq gavq nail aq gaq aq doi yovq gavq gail khaol bhai kheq-a nail
         ngaol. Teevq pav ga nav juq neq, yaljail bhai bhuq tsil khi, gail khaol bhai kheq-a
         nail ngaol. 9 Aivq nail iq moeq khi haoq nao tsao the thail thaiq nail juq niail hai gul nail ngaol:“Hoqsaq naq,+Heeqphaq Miqyail nailaq mil kov-uvq neelee nail gaqgeeq laoq eeq dei-eiq.10 Kev lee thail thaiq nailnga dao nail aqbhalheeqphaq Daq bhilnail mil khaoqgeeq laoq eeq dei-eiq.Hoqsaq naq,nq tavq kov tavqbhai iq sanl,aivq bhaitsiq eeq dei-eiq” dai,mailma ail gul nail ngaol.11 A bhai nee ngal-aq, Yeiqsul Yeiq lul saq laiq meenq bha aol lai khi, uq huq thaoq
         nail il khaol il ma bhai lai-a nail ngaol. Aivq yaoq phaq yaoq-ao nee mail hel daiq
         doi gaq-u phao, nq kivq kivq lee-a nail ngel-i mail, gaq khoel tsel-nvq gaq hevq khi,
         Bheiqtaq nil jul gu bhai lai-a nail ngaol.Heeq guq aq bhaol bhai Yeiqsul iq khail yavq-a nail ganl12 Yaoq n yaoq, aq yu juq Bheiqtaq nil jul gu nee mail dov ail-u phao, Yeiqsul aoq moevq
         lal bhiq-a nail ngaol. 13 Aivq eq yal bhai lee thail thaiq-u phao nee, aq pavq mao dai covq nail heeq guq aq
         bhaol teevq bhaol ya moel-a nail ngaol. Aq bhaol al bhaol aq heeq heeq ail laiq dai,
         hel daiq ail-a nail ngaol. Aivq aq jail bhai ail kev-u phao, heeq guq aq heeq heeq
         nail yanq maq tsaq nail ngel-i mail, aq pavq taivq-ail covq nail bhai ya moel-a nail
         ngaol. 14 “Yanqgaol nee ngal-aq, naoq nail aq heeq bhai tsaol-aq teevq gaq iq sanl thaq ya jaq
         dei-eiq” dai, Yeiqsul heeq guq aq bhaol al bhaol bhai ge bhiq-a nail ngaol. Aivq al
         hai ge nail bhai aivq nail yaqlaol juq gaiq-a nail ngaol.Uq huq thaoq nail il khaol il ma bhai lav haol-a nail ganl15 Aq yu juq Yeiq lul saq laiq meenq bha lai kev-u phao, Yeiqsul uq huq thaoq nail il
         khaol il ma nail khainl lavq khoel bhai aol lai khi, a bhai yal kav gaoq yal kav ul
         nail tsaol-aq juq bhai the ha khi, phul dovq phal bhiq thail thaiq nail tsaol-aq juq
         nail kovq khail khi mail, khaoqkhoiq gaoq thail thaiq nail juq nail doiq bev bhai
         maq khaiq, ngaoq ha-a nail ngaol. 16 Yalkav teevq phaq ga nav phi phi ail, uq huq thaoq nail il khaol il ma nail khainl
         lavq khoel nee, maq ya ail pav ail dai, Yeiqsul aq yu juq bhai lav tsoiq-a nail ngaol.17 “ ‘Ngaq nail il khaol bhai,jeq-e jaq-aiq sanl nail haq bhoilgeeq laoq hal nail il khaol dai,ya khul naol’ dai,gevq-ai thaq khi ngaol-aoq, nul juq il khaol niil il bhai khoiq bhaoq tsaol pheel
         nail il khaol bhi pevq lal thaq nail niil” dai, Yeiqsul aq yu juq bhai cavq bhiq cov
         bhiq-a nail ngaol.18 Phil ma juq khi mail aol daoq kovq daoq cavq nail cov nail juq daoq al daoq ya gaiq-u
         phao, Yeiqsul bhai heivq nail haq bhoil gail khaol hal pov-a nail ngaol. Khul khi
         mail dai ngal-aq neq, tsaol-aq munl juq iq sanl mail, aivq cavq bhiq cov bhiq nail
         bhai noeq-u maq dov dai, pevq ail-a nail ngel-i mail, Phil ma juq khi mail aol daoq
         kovq daoq cavq nail cov nail juq Yeiqsul bhai gee sil nail ngaol.19 Nqkivq kivq lee-u phao, Yeiqsul khi mail aivq nail yaqlaol juq meenq nee mail dov
         ail-a nail ngaol.Heeq guq aq bhaol al bhaol bhagul gul lai-a nail ganl20 Yaoq n yaoq nqhao navqmav ail, gail khaol al khaol bhai aq yu juq gaoq lee-u phao,
         heeq guq aq bhaol al bhaol daoqtsail bhai kev dai, bhagul gul-ai thaq khi jiav nail
         bhai ya moel-a nail ngaol. 21 Aq-u phao, Bheiqtuvluv noeq dov lal khi, “Saqlaq-ol hel daiq. Naoq-i mail iq khail
         yavq-a nail aq bhaol al bhaol, bhagul gul ail-aoq thaq nial” dai, Yeiqsul bhai ge
         bhiq-a nail ngaol.22 Yeiqsul aq yu juq bhai ge bhiq-a nail: “Miqyail bhai nee ma thaq tsaol yaoq. 23 Ngal nul juq bhai mal dil dai, ge lavq bhel. Tsaol-aq khul gaq maq khaiq, nee ma pov
         pov lav lav dai maq pevq mail, yovq gavq-i mail khal ge-a nail khe-ai pevq lal naol
         dai, nee ma thaq tsaol nail lavq khoel, gaoq jaoq niil jaoq bhai, ‘Naoq nail jaol
         duq nee dov ail khi, iq yaq iq ma bhai ga puvq ail yaoq’ dai, ge bhiq-u phao, aivq-i
         mail khal ge nail khe-ai pevq lal nail ngaol. 24 Al heel ngel-i mail, ngal nul juq bhai ge lavq bhel. Nul juq teevq phaq ga nav ya
         dai, geeq laoq hal-u phao, ya naol dai, nee ma thaq tsaol khi hal haq neq, nul juq-i
         mail khal hal nail phaq ya nail ngaol. 25 Nul juq thul khi geeq laoq hal-u phao, naol tsaol-aq teevq gaq ga nav nail kov tavq
         bhai oeq bal thaq thail thaiq nail ngel haq neq, oeq bal al phaiq bhiq yaoq. Al hai
         nl haq neq, nq tavq kov tavq bhai jaol nail nul juq nail Aq bhu iq sanl, nul juq-i
         mail nl bheeq lav bheeq-a nail phaq bhai oeq bal phaiq lavq nail ngaol” dai, ge bhiq-a
         nail ngaol.26 [Thail hai ngaol-aoq, nul juq yu bhai oeq bal maq phaiq bhiq haq neq, nq tavq kov
         tavq khe jaol nail nul juq nail Aq bhu iq sanl nul juq-i mail nl bheeq lav bheeq-a
         nail phaq bhai oeq bal maq phaiq lavq ail.]Khaq sil gaq naoq bhai alyaq bivq lavq-a nail dai, Yeiqsul bhai naldaiq bhiq-a nail
         ganl27 Aq yu juq Yeiq lul saq laiq meenq bha teevq pov gaoq lai kev-a nail ngaol. Yeiqsul
         uq huq thaoq nail il khaol il ma bhai tsao thail thaiq-u phao, Phil ma juq, aol daoq
         kovq daoq cavq nail cov nail juq khi mail, Yul dav tsaol-aq nail aq ivq aqtsu juq
         aivq jaol nail bha lal khi ge nail: 28 “Naol khaq bha khe alyaq ya khi niil juq nl thail thaiq nail-aiq. Khaq sil gaq naoq
         bhai alyaq bivq lavq-a nail-aiq” dai, naldaiq bhiq-a nail ngaol.29 Yeiqsul aq yu juq bhai ge kovq bhiq-a nail: “Ngal nul juq bhai teevq daoq naldaiq
         la dei-eiq. Nul juq ge kovq lavq haq neq, ngal khaq bha khe alyaq ya khi niil juq
         nl thail thaiq nail ganl, nul juq bhai ge bhiq naol. 30 Yaolhaq ul cuvq saol bhiq-a nail al, Miqyail-i mail bhi nl thaq nail laiq. Maq ngel
         haq neq, tsaol-aq-i mail bhi nl thaq nail laiq. Ngaq bhai ge lavq yaoq” dai, aq yu
         juq bhai ge bhiq-a nail ngaol.31 Aq-u phao, aq yu juq nail gaiq laq bhai niail hai ge tsaoq pheel jaq-a nail ngaol:
         “Miqyail-i mail bhi nl thaq nail ngaol dai, nga dao ge haq neq, ‘Thail hai phal-iq
         neq, nul juq khul khi mail Yaolhaq bhai nee ma maq thaq tsaol nail-aiq’ dai, Yeiqsul
         ge lal nail ngaol. 32 Tsaol-aq-i mail bhi nl thaq nail ngaol dai, ge heeq laiq” dai, aq yu juq nail gaiq
         laq bhai maoq bhaoq nl pheel jaq-a nail ngaol. Yaolhaq neq, Miqyail nail haq bhoil
         gedan nail gaq ngaol dai, tsaol-aq iq sanl mail saol-nvq-ai thaq nail ngel-i mail,
         aq yu juq tsaol-aq munl al juq bhai gee sil nail ngaol.33 Al heel ngel-i mail, “Nv juq maq heeq kivq” dai, aq yu juq Yeiqsul bhai ge kovq bhiq-a
         nail ngaol. Yeiqsul ge nail: “Al hai dul dai, khaq sil gaq-i mail ngaq bhai alyaq
         bivq lavq khi ganl niil juq nl thail thaiq nail bhai, nul juq bhai maq ge bhiq ail”
         dai, aq yu juq bhai ge bhiq-a nail ngaol.
         
            
               	Hoqsaq naq dai, ge nail neq, heeqphaq bhai tsiq eeq nail daoq ngaol.

Aq heeq tsil ju nail gaoqkhail khi mail al nail lavq khoel bhai ganl nl nail juq nail
         ganl121 A bhai nee ngal-aq, Yeiqsul aq yu juq bhai daoq ma uq huq daoq niil daoq ge bhiq-a
         nail ngaol: “Aq-u phao, tsaol-aq teevq gaq jaol lao thaq nail ngaol. Teevq n neq,
         aivq aq heeq tsil ju nail aq jiiv kha khi, gaoqkhail aq meeq-ai nl tsoiq khi, aq heeq
         tsil ju nail ul lul naoq dov duq lav sav khi, gaoqkhail bhai lovq nail il khaol daq
         moe teevq il cov-a nail ngaol. A bhai nee ngal-aq, gaoqkhail nl nail juq bhai ngaq
         bhiq ail ceevq khi, yaoq khaoq yaoq mil yaoq bhai ail-a nail ngaol. 2 Aq heeq tsil ju nail aq heeq mi lal khi koevq nail yanq tsaq lal-u phao, gaoqkhail
         al khail khe aq heeq tsil ju aq heeq aivq bhai ovq nail juq ya dai, gaoqkhail nl nail
         juq jaol nail bha aivq nail yaq kav teevq gaq bhi lai-a nail ngaol. 3 Thail hai ngaol-aoq, gaoqkhail nl nail juq yaq kav al gaq bhai, nieivq thaiq khi deeq
         khi aq nieivq ail bhi kovq ail-a nail ngaol. 4 Yaoq pov yaoq, yaq kav yaoq gaq yaoq bhai aq yu juq jaol nail bha gaoq bhi lai-a nail
         ngaol. Aq yu juq yaq kav al gaq nail uq huq deeq pav khi, khal nl movq ail nl bhiq-a
         nail ngaol. 5 Yaoq pov yaoq, yaq kav yaoq gaq yaoq bhai aq yu juq jaol nail bha gaoq bhi lai-u phao,
         aq yu juq aivq bhai deeq heivq-a nail ngaol. Yaqkav yaoq juq yaoq mee nia gaq bhai
         gaoq bhi lai-u phao, aq yu juq teevq pav ga nav juq bhai deeq khi, teevq pav ga nav
         juq bhai, deeq heivq-a nail ngaol.6 Aq-u phao, aivq mailma ail gaiq-a nail aivq nail yaq yov teevq gaq taivq-ail jail
         lal-a nail ngaol. ‘Aq yu juq ngaq nail yaq yov bhai ev ail jaol-aq’ dai, ge khi, haoq
         nao nao saq khe pov neq, aivq nail yaq yov bhai bhi lai-a nail ngaol.7 Thail hai ngaol-aoq, gaoqkhail nl nail juq ge nail: ‘Aivq neq, jaiq bhoil ovq nail
         gaq ngaol. Yaoq. Aivq bhai heivq bhel. Al hai nl haq neq, aivq nail jaiq bhoil nga
         dao juq ya nail ngaol’ dai, aq yu juq nail gaiq laq bhai ge nail ngaol. 8 A bhai nee ngal-aq, aq yu juq aivq bhai nieivq khi, heivq khi, gaoqkhail lavqniil
         phao he ha ail-a nail ngaol.9 Gaoqkhail nail ilheel gaq gaoqkhail nl nail juq bhai khal hai nl bhiq nail dai, nul
         juq noeq nail-aiq. Aivq kovq lal khi, aq yu juq bhai heivq khi, gaoqkhail al khail
         yaoq juq yaoq bhai, gaoq ngaq bhiq nail ngaol.10-11 ‘Ilkhaol cov nail tsaol-aq-i mailbavq ha-a nail lov mav al heeq,jioivqloiv daoq thaoq bhaikaovq-a nail lov mav heeq mapevq lal nail ngaol.Ganl al neqHeeqphaq Miqyail-i mailnl-a nail ganl pevq khinga dao juq nail siv tavq bhainoeq-u maq dov nail phaq pevq nail ngaol’ dai,Jalliq lavq khoel bhai gevq-ai thaq nail bhai nul juq maq ge daiq al laiq” dai, ge
         bhiq-a nail ngaol.12 “Daoq ma uq huq daoq niil daoq nga dao juq bhai ge movq nail niil” dai, Yul dav tsaol-aq
         nail aq ivq aqtsu juq heeq nia nail ngel-i mail, aq yu juq Yeiqsul bhai nieivq movq-ai
         bhiq nail ngaol. Thail hai ngaol-aoq, aq yu juq tsaol-aq munl munl ma bhai gee sil
         nail ngel-i mail, aivq bhai maq nieivq dai, dov ail-a nail ngaol.Heeqphaq Gailsaq bhai khaon dov bhiq nail ganl13 Aq-u phao, khal hai khi mail Yeiqsul daoq ya ge bheeq dai, Yul dav tsaol-aq nail aq
         ivq aqtsu juq Phaq liqsail teevq pav ga nav juq khi mail Heiqlol nail tsaol-aq teevq
         pav ga nav juq bhai, Yeiqsul jaol nail bha khoel gai aivq-a nail ngaol. 14 Aq yu juq lal khi ge nail: “Saqlaq-ol, naol neq, mal dil tsaq nail daoq taivq-ail
         ge nail ngaol. Naol teevq gaq bhai iq sanl maq gee sil ail dai, nv juq heeq kivq naol.
         Naol maiv phaoq eeq nil maq tsel dai, Miqyail nail gail khaol daol coev dai, cavq
         bhiq cov bhiq nail ngaol. Heeqphaq Gailsaq bhai khaon dov bhiq nail tsaq naol laiq.
         Maq tsaq ail laiq. Nga dao juq khaon ya dov bhiq naol laiq. Maq ya dov bhiq ail laiq”
         dai, Yeiqsul bhai naldaiq bhiq-a nail ngaol. 15 Aq yu juq moeq thaoq teevq phaq ge khi, nee ma teevq phaq aol nail bhai Yeiqsul heeq
         nia khi ge bhiq-a nail: “Khul khi mail nul juq ngaq bhai laonq daiq nail-aiq. Ngal
         ya moel dai, phul teevq bavq oil lavq daiq yaoq” dai, aq yu juq bhai ge bhiq-a nail
         ngaol. 16 Aq yu juq iq sanl oil lavq-a nail ngaol. “Khaq sil gaq nail maol khoel, khaq sil gaq
         nail aq mil aol nail ngel aiq” dai, Yeiqsul aq yu juq bhai naldaiq-u phao, “Heeqphaq
         Gailsaq nail niil” dai, aq yu juq ge kovq bhiq-a nail ngaol.17 “Gailsaq bhai tavq nail phaq neq, Gailsaq bhai bivq yaoq. Miqyail bhai tavq nail phaq
         neq, Miqyail bhai bivq yaoq” dai, Yeiqsul aq yu juq bhai ge bhiq-u phao, aq yu juq
         aivq bhai noeq-u maq dov dai, pevq ail-a nail ngaol.Gaoq doevq kovq lal nail ganl, Yeiqsul bhai naldaiq-a nail18 A bhai nee ngal-aq, sil thaq nail tsaol-aq maq doevq kovq lal nia ail dai, ge nail
         Saqduqgail teevq pav ga nav juq, Yeiqsul jaol nail bha lal khi, niail hai naldaiq
         lal-a nail ngaol: 19 “Saqlaq-ol, Maol seiq nga dao nail haq bhoil niail hai gevq-ai thaq nail ngaol. Tsaol-aq
         teevq gaq nail al gao, yaq maq jaol lee-u nee sil haq neq, al gao gaq nail jeq-e jaq-a
         maq ya peivq ail dai, jaq bheq gaq aivq nail aqtsu bhai ya hevq nail ngaol dai, gevq-ai
         thaq nail ngaol. 20 Jel lal-u phao, mail nail sivq gaq jaol-a nail ngaol. Aqivq ivqsaq gaq khaq ma hevq
         khi, yaq maq jaol lee-u nee mail, sil-a nail ngaol. 21 Nvq gaq teevq gaq iq sanl yaq mai-aq al gaq bhai hevq khi, yaq maq jaol lee-u nee
         mail sil-a nail ngaol. Hail gaq teevq gaq iq sanl al hai sil-a nail ngaol. 22 Al hai dul dai, mail nail sivq gaq sivq gaq ail yaq maq jaol lee-al. Mailnail al juq
         sil gil-a ngal neq, yaq mai-aq al gaq iq sanl sil-a nail ngaol. 23 Thail hai phal-iq neq, sil thaq nail tsaol-aq gaoq doevq kovq lal-u n gaol, yaq mai-aq
         al gaq khaq sil gaq nail khaq ma pevq nail-aiq. Khul khi mail dai ngal-aq neq, aq
         yu juq mail nail sivq gaq sivq gaq ail yaq mai-aq al gaq bhai hevq-a nail ngaol” dai,
         ge bhiq-a nail ngaol.24 Yeiqsul aq yu juq bhai ge kovq bhiq-a nail: “Nul juq neq, Jalliq bhai iq sanl, Miqyail
         nail bhaq aoq bhai iq sanl maq heeq nia nail ngel-i mail noeq bheeq-ai thaq nail niil.
         25 Sil thaq nail tsaol-aq gaoq doevq kovq lal-u n gaol, hevq pheel maol pheel jaq nail
         phaq maq bhao ail. Nq tavq gaq khoel khe-ai pevq lal nail ngaol. 26 Sil thaq nail tsaol-aq gaoq doevq kovq lal nail ganl ge lavq bhel. Miqyail Maol seiq
         bhai ge bhiq-a nail khe-ai, Maol seiq-i mail gevq-ai thaq nail haoq gavq lavq khoel-ai
         nul juq maq ge daiq al laiq. Jiavbuv nail ganl gevq-ai thaq nail al dao bhai, niail
         hai gevq-ai thaq nail ngaol: ‘Ngal neq, Aq bhaq laq haq nail Miqyail, Il cav nail
         Miqyail khi mail Yaq kov nail Miqyail ngaol’ dai, Miqyail Maol seiq bhai ge bhiq-a
         nail ngaol. 27 Aivq neq, sil-a nail tsaol-aq nail Miqyail maq ngel ail. Aq doevq doevq nail tsaol-aq
         nail Miqyail ngaol. Al heel ngel-i mail, nul juq noeq bheeq dee dee-ai thaq nail niil.
         Khul khi mail dai ngal-aq neq, sil-a nail tsaol-aq neq, gaoq doevq kovq lal nail ngaol”
         dai, ge bhiq-a nail ngaol.Aol daoq kovq daoq iq sanl nail lavq khoel khe eeq jaiq nail daoq28 Aq-u phao, aol daoq kovq daoq cavq nail cov nail teevq gaq, aq yu juq jil pheel jaq
         nail bhai ya gaiq khi, Yeiqsul aq yu juq bhai aq meeq-ai ge kovq bhiq nail bhai ya
         moel-a nail ngaol. A bhai nee ngal-aq, aivq Yeiqsul jaol nail bha lal khi, “Aoldaoq
         Kovqdaoq iq sanl nail lavq khoel bhai, khul daoq eeq jaiq nail-aiq” dai, aivq bhai
         naldaiq bhiq-a nail ngaol.29 Yeiqsul aivq bhai ge kovq bhiq-a nail: “Eeq jaiq nail daoq neq, niail hai ngaol. Il
         saq leiq lal nail tsaol-aq juq-ol, naldaiq yaoq. Nga dao nail Heeqphaq Miqyail neq,
         aivq teevq gaq taivq-ail Heeqphaq ngaol. 30 Naoq nail nee ma iq sanl, naoq nail aq haq lal iq sanl, naoq nail nee noeq nee dul
         iq sanl khi, naoq nail gaq iq sanl mail naoq nail Heeqphaq Miqyail bhai gaiq-a yaoq.
         31 Nvq daoq teevq daoq neq, ‘Naoq nail aq maol bhai gaiq-a nail khe-ai, naoq nail aq
         jail bhai jaol nail tsaol-aq bhai gaiq-a yaoq.’ Aoldaoq Kovqdaoq niil nvq daoq nee
         maq tsil eeq jaiq nail daoq, maq jiav ail” dai, ge bhiq-a nail ngaol.32 Aol daoq kovq daoq cavq nail cov nail al gaq ge nail: “Tsaq naol. Saqlaq-ol, Miqyail
         teevq gaq taivq-ail jaol khi, aivq maq ngel haq neq, Miqyail yaoq gaq yaoq maq jaol
         ail dai, naol ge nail neq, tsaq dee dee ail nial. 33 Al ovq tavq, nee ma iq sanl, nee noeq nee dul iq sanl khi, gaq iq sanl aivq bhai gaiq-a
         khi, naoq nail aq maol bhai gaiq-a nail khe-ai, naoq nail aq jail bhai jaol nail tsaol-aq
         bhai gaiq-a nail neq, miq jaq bhai bavq poiv khi laol bhiq nail iq sanl dai khi, laol
         bhiq nail yaoq juq yaoq nee maq tsil eeq nail ngaol” dai, Yeiqsul bhai ge bhiq-a nail
         ngaol.34 Aivq aq meeq-ai saol-nvq saol-nvq ail, ge kovq nail bhai Yeiqsul ya moel-u phao, “Naol
         neq, Miqyail Milkhaoq bhai mao ail maq eq-aoq thaq nial” dai, aivq bhai ge bhiq-a
         nail ngaol. A bhai nee ngal-aq, tsaol-aq teevq gaq ail, Yeiqsul bhai khul teevq phaq
         iq sanl maq naldaiq tseq dai, pevq ail-a nail ngaol.Daq bhil nail Heeqphaq khi mail Daq bhil nail Yaqyov nail ganl35 Yeiqsul uq huq thaoq nail il khaol il ma nail khainl lavq khoel bhai cavq bhiq cov
         bhiq-u phao, aivq ge nail: “Khali bhai Daq bhil nail Yaqyov ngaol dai, khul khi mail
         aol daoq kovq daoq cavq nail cov nail juq ge nail-aiq. 36 Daq bhil neq, Meeq nail Haol nail Aqhaqlal bhai juq juq ail ge nail:‘Heeqphaq Miqyailngaq nail Heeqphaq bhaige bhiq-a nail:Naoq bhai nee jiavjiav nail tsaol-aq bhainaoq nail aq khilkov-uvq bhaingal bhi jaol-un gaol kev dai,ngaq nail lavq mal phaojaol deel yaoq’ dai,ge bhiq-a nail ngaol.37 Daq bhil Khali bhai Heeqphaq dai, khul nail ngaol. Thail hai phal-iq neq, aivq khal
         hai khi Daq bhil nail yaq yov pevq nia nail-aiq” dai, naldaiq bhiq-a nail ngaol.Aoldaoq Kovqdaoq cavq nail cov nail juq bhai yaol phaol yaoqTsaol-aq munl munl ma al munl, aivq nail daoq bhai naldaiq movq ail bhiq nail ngaol.38 Aivq cavq bhiq cov bhiq thail thaiq-u phao, Yeiqsul teevq pov gaoq ge nail: “Aol daoq
         kovq daoq cavq nail cov nail juq bhai yaol phaol yaoq. Khul khi mail dai ngal-aq neq,
         aq yu juq neq, phail khaoq heel ma doi doi ail tsao movq nail ngaol. Leiv lavq khoel
         bhai tsao-u phao, yu aq yu juq bhai bhi ev movq nail ngaol. 39 Aq yu juq neq, uq huq thaoq nail il khaol lavq khoel bhai siv tavq phao jiav nail
         khaoq sail eeq nail doiq bev bhai jaol deel movq-ai bhiq nail ngaol. Aq bhee lav sav-u
         phao, khaoq sail eeq nail jaol duq bhai, jaol deel movq-ai bhiq nail ngaol. 40 Aq yu juq neq, miq tsiq miq ma juq nail il khaol khi il daoq maoq gaiq iq sanl bhai
         khoeq jaq kav jaq khi, yu ya moel dai, geeq laoq heel ma ma dai hal nail ngaol. Aq
         yu juq neq, yu nee maq tsil yal khaq dal nail bhai ya daq naol” dai, ge bhiq-a nail
         ngaol.Miqtsiq miqma teevq gaq phul danq-a nail ganl41 Aq-u phao, Yeiqsul phul danq duq nail siv tavq phao jaol deel khi, tsaol-aq mao dai
         phul danq lal nail bhai hel daiq thail thaiq nail ngaol. Hulmeeq hulbhao mao dai gaq
         phul mao dai oil bhoel lal-a nail ngaol. 42 Aq-u phao, haq nail aoq nail miq tsiq miq ma teevq gaq lal khi, giq heel meivbhaiq
         nvq bhaiq oil bhoel-a nail ngaol.43 Yeiqsul aivq nail yaqlaol juq bhai khul khi, ge bhiq-a nail: “Ngal nul juq bhai mal
         dil dai, ge lavq bhel. Niai khe phul danq-a nail tsaol-aq iq sanl nail lavq khoel
         nee, haq nail aoq nail miq tsiq miq ma niil gaq neq, yu nee maq tsil danq-a nail ngaol.
         44 Khul khi mail dai ngal-aq neq, tsaol-aq al juq neq, mao dai jiav nail lavq khoel nee
         oil dov khi, danq-a nail ngaol. Thail hai ngaol-aoq, yaq mai-aq niil gaq neq, mao
         ail haq nail lavq khoel nee, aivq aq doevq doevq nail haq bhoil khal jiav nail iq
         sanl mail oil dov khi danq-a nail ngaol” dai, ge bhiq-a nail ngaol.

Uq huq thaoq nail il khaol il ma luq ail seil ail nail ganl131 Yeiqsul uq huq thaoq nail il khaol il ma nee dov ail thail thaiq-u phao, aivq nail
         yaqlaol teevq gaq, “Saqlaq-ol, hel daiq. Lovmav niil juq khi mail il khaol niil juq
         kha dai eeq nail ngel ail” dai, Yeiqsul bhai ge bhiq-a nail ngaol.2 Yeiqsul aivq bhai ge bhiq-a nail: “Naol eeq dee dee nail il khaol niil juq bhai moel
         thail thaiq ail nial. Niilniai lov mav teevq heeq nail kov tavq bhai teevq heeq maq
         jiav nia-u kev dai, peiv ail leiv ail gil naol” dai, ge bhiq-a nail ngaol.Daoq loi loi lai nail yanq aq jail jail lal-u phao khe ganl3 Yeiqsul uq huq thaoq nail il khaol il ma nail-a phao bal-nvq phao jiav nail Saqloq
         gaoq jaoq bhai jaol deel-nvq thaq-u phao, Bheiqtuvluv, Yaq kov, Yaolhaq khi mail Aqdaiqlaiq,
         aq yu juq taivq-ail lal khi ge nail: 4 “Al juq khaq mao pevq lal nail-aiq. Al juq iq sanl mail pevq lal nail aq jail jail
         lal-u phao, nv juq khal hai ya heeq kivq nail-aiq. Ge lavq yaoq” dai, Yeiqsul bhai
         naldaiq bhiq-a nail ngaol.5 Yeiqsul aq yu juq bhai ge bhiq-a nail: “Tsaol-aq teevq gaq iq sanl nul juq bhai maq
         ya hevq bheel aivq dai, yaol phaol yaoq. 6 Khul khi mail dai ngal-aq, tsaol-aq mao dai ngaq nail aq mil bhai juq juq ail, ‘Ngal
         neq, Khali ngaol’ dai, yovq gavq bhai yovq gavq ge ge ail, tsaol-aq mao dai bhai hevq
         bheel aivq nail ngaol. 7 Aq jail bhai genl dev thail thaiq nail aq thel bhai maq khaiq, eq yal bha genl dev
         nail bhai maq khaiq, nul juq ya gaiq naol. Thail hai ngaol-aoq, thaq gee sil dei-eiq.
         Khul khi mail dai ngal-aq neq, al juq ya pevq lal nail ngaol. Al juq pevq lal khi
         ngaol-aoq, daoq loi loi lai nail yanq maq kev lal haq-al. 8 Jeq-e teevq jeq-e khi mail teevq jeq-e, mil khaoq teevq khaoq khi mail teevq khaoq
         genl dev pheel jaq lal nail ngaol. Teevq dao nee teevq dao mil luv luv lal nail ngaol.
         Moevq nail sivq nail phaq iq sanl kev lee nail ngaol. Al juq pevq lal nail neq, haq
         dee aoq dee dee nail iq moeq khe teevq-eel ngel-ai haq nail ngaol.9 Nul juq aq meeq-ai yaol phaol khi aq doevq doevq yaoq. Nul juq bhai yu pheethaiq khi,
         yal khaq dal duq bhai hel aivq lavq naol. Uq huq thaoq nail il khaol lavq khoel bhai
         yu nul juq bhai neeq tsaq-i mail jiivq nail ngaol. Nul juq ngal bhaq da nee, uv thaiq
         nail juq khi mail heeqphaq juq nail siv tavq bhai ya thul phaol lai khi, sal khil
         ya khanq lai naol. 10 Thail hai ngaol-aoq, lavq khiq tsail nail geeq laoq daoq niil, jeq-e jaq-a iq sanl
         bhai iq moeq ya cavq ail bhiq nail ngaol. 11 Yu nul juq bhai hel aivq lavq khi aq yu juq nail aq lavq lavq khoel bhai av bhiq-u
         phao, nul juq khal hai ya ge ya thail nail meeq dai, khaoq thaq laol. Aq yanq al lavq
         khoel Miqyail nul juq bhai bhi ge bhi thail lavq nail khe-ai, ge yaoq thail yaoq.
         Khul khi mail dai ngal-aq neq, daoq ge nail gaq neq, nul juq maq ngel ail, Meeq nail
         Haol nail Aqhaqlal ngaol.12 Aq-u phao, yovq gavq nail mail nail nail gaiq laq bhai teevq gaq nee teevq gaq sil
         dai, yu nail aq lavq lavq khoel bhai av bhiq nail ngaol. Aq bhu juq iq sanl yovq gavq
         nail yaq sil dai, av bhiq nail ngaol. Yaq miq yaq yov juq iq sanl, yovq gavq nail
         aq bhu aq ma bhai pheeq khi bhi deeq heivq nail ngaol. 13 Ngaq nail aq mil bhaq da nee tsaol-aq iq sanl mail nul juq bhai nee jiav jiav lal
         nail ngaol. Thail hai ngaol-aoq, daoq loi loi lai-u kev dai, ivq nail tsaol-aq neq,
         hevq kovq nail phaq ya nail ngaol” dai, ge bhiq-a nail ngaol.Haq dee aoq dee dee nail phaq14 Yeiqsul gaoq ge nail: “Miqyail nail haq bhoil gedan nail Daqyeiqlal-i mail ge-ai thaq
         nail khe-ai, luq ail seil ail nail aq jiivq aq cavq phaq al, maq bhi jiav khaoq nail
         jaol duq bhai jiav lal thaq nail bhai nul juq ya moel-u phao, Yul dav mil khaoq bhai
         jaol nail tsaol-aq juq gaoq jaoq phao tsaoq dal laivq yaoq. (Haoq gavq niilniai khal
         ge nail tsaol-aq juq neq, gov heeq nia dei-eiq.) 15 Khaolpoiv bhai dav nail juq yavq kha lee-u phao, tsaoq yaoq. Yalkav oil ail nail dai
         khi, il khaol bhai thaq aol ail. 16 Yalgaol bhai jaol nail tsaol-aq juq iq sanl, tsaoq yaoq. Ilkhaol bha kovq ail khi,
         yovq gavq nail aq gaq aq doi thaq he ail. 17 Aqn aq yanq al kev lee-u phao, aq haq aq maol liq nail yaq mai-aq juq khi mail, aqtsil
         cuvq yaq jaol nail aq ma juq neq, gaoq haq khal haq ail ya noeq haq dee dee nail ngaol.
         18 Nul juq ya tsaoq nail yanq al yanq coevqjieiv jieiv nail yanq bhai maq ya tsaq dai,
         geeq laoq hal yaoq.+19 Khul khi mail dai ngal-aq neq, Miqyail-i mail mil tsaq teivq-u n gaol nee yanq gaol
         kev dai, maq pevq lal daiq-a nail nee ovq tavq, yaq hao iq sanl maq pevq lal nail,
         haq dee aoq dee dee nail phaq yanq al yanq nail lavq khoel bhai kev lee nail ngaol.
         20 Miqyail yanq al yanq bhai maq lav nil lavq haq neq, tsaol-aq teevq gaq iq sanl maq
         jel ail nia ail. Thail hai ngaol-aoq, aivq-i mail tsel dov-ai thaq nail tsaol-aq nail
         haq bhoil Miqyail yanq al yanq lav nil bhi nail ngaol. 21 Aq-u phao, ‘Hel daiq lal yaoq. Khali niilniai jaol ail nial. A bhai jaol ail nail
         ngaol’ dai, tsaol-aq teevq gaq ga nav nul juq bhai ge lal khi ngaol-aoq, nee ma thaq
         thaq tsaol. 22 Khul khi mail dai ngal-aq neq, mal dil Khali maq ngel nail juq dov lal naol. Miqyail
         nail haq bhoil gedan naol dai, ge khi ngaol-aoq, mal dil maq ngel nail juq iq sanl
         dov lal nail ngaol. Khi kivq haq neq, tsel dov-ai thaq nail tsaol-aq bhai iq sanl
         hevq bheeq nail dai, aq yu juq noeq-u maq dov nail phaq khi mail bhi heeq bhi moel
         nail juq, nl daiq lavq nail ngaol. 23 Thail hai ngaol-aoq, nul juq yaol phaol yaoq. Maq pevq lal-u nee mail, yaoq phaq yaoq-ao
         nee ngal nul juq bhai ge bhiq-ai thaq nail ngaol dei-eiq” dai, ge bhiq-a nail ngaol.Tsaol-aq nail Yaqyov yavq kha lee nail ganl24 Yeiqsul gaoq ge nail: “Haq dee aoq dee dee nail al jel ail-u phao, nl ma nav tsee
         dai pevq ail khi, bha la iq sanl aq bhaq maq bhaq dai, pevq ail nail ngaol. 25 Aqgil juq nq tavq nee ga kha lee khi, nq tavq khe bhaq aoq juq iq sanl luv luv dai,
         dao lal nail ngaol.26 Aq-u phao, Tsaol-aq nail Yaqyov neq, seiq leiq khaoq sail khi mail bhaq aoq eeq dee
         dee nail lavq khoel nee nq dil jeeq khi yavq kha lee nail bhai aq yu juq ya moel nail
         ngaol. 27 Miqyail nq tavq gaq khoel juq bhai mil ma liq phaoq liq khoel bhai khoel gai aivq
         khi, nq jail mil jail a phao nee nia phao dov dai jaol nail, aivq-i mail tsel dov-ai
         thaq nail tsaol-aq juq bhai bhi hevq jil lavq nail ngaol.28 Heeq guq aq bhaol bhai hel daiq khi, ganl niil bhai noeq thaq yaoq. Aq bhaol al lavq
         meiv meiv lal khi, bhoenaiq naiq lal haq neq, jaolla yanq dov lee aiq nial dai, nul
         juq heeq nia nail ngaol. 29 Al hai dul dai, nul juq ganl al juq iq sanl mail pevq lal thail thaiq nail bhai ya
         moel-u phao, Tsaol-aq nail Yaqyov kovq kha lee nail yanq aq jail jail lal-aoq thaq
         nial dai, heeq kivq-ai thaq yaoq. 30 Ngal nul juq bhai mal dil dai, ge lavq bhel. Yeel niil yeel maq gil-u nee mail, al
         juq iq sanl mail pevq lal nail ngaol. 31 Nq tavq khi mil tsaq peivq ail nail ngaol. Thail hai ngaol-aoq, ngaq nail daoq neq,
         maq peivq ail dei-eiq.32 Tsaol-aq teevq gaq iq sanl aq n aq yanq al maq heeq nia ail. Nq tavq gaq khoel iq
         sanl, Tsaol-aq nail Yaqyov iq sanl maq heeq nia ail. Aq bhu Miqyail taivq-ail heeq
         nia nail ngaol. 33 Aq yanq al yanq khaq mao kev lee nail dai, nul juq maq heeq nia nail ngel-i mail,
         geeq laoq hal nail lavq khoel nee yaol phaol yaol phaol ail daonq yaoq. 34 Aq yanq al neq, tsaol-aq teevq gaq yaoq khaoq yaoq mil yaoq bhai ail-a nail khe-ai,
         dul nail ngaol. Aivq ail nail khi-u phao, aivq nail yaq kav teevq gaq gil-aq teevq
         gaq bhai ganl bhoil bhiq ail ceevq-a nail ngaol. Lol gov bhai lovq nail gaq bhai iq
         sanl, aq meeq-ai lovq dei-eiq dai, daoq bivq ail ceevq-a nail ngaol.35 Al heel ngel-i mail, ilheel gaq kovq lal nail neq, nq kiv maq heeq, hul-iq tsilma
         maq heeq, yavphoil doil lal-u phao maq heeq, nqhao phao maq heeq, khaq mao kovq kev
         lal nail dai, nul juq maq heeq nia nail ngel-i mail, aq geel geel dai, jaol yaoq.
         36 Al hai maq ngel haq neq, aivq thaiq phuq dai kovq kev lal-u phao, nul juq iq thaiq
         thail thaiq nail bhai, aivq ya moel nail ngaol. 37 ‘Aqgeel geel dai jaol yaoq’ dai, ngal nul juq bhai ge bhiq thail thaiq nail khe-ai,
         tsaol-aq iq sanl bhai gail ge bhiq thail thaiq nail ngaol” dai, Yeiqsul aq yu juq
         bhai ge bhiq-a nail ngaol.

Yeiqsul bhai heivq nail haq bhoil khoiq ge pheel jaq-a nail ganl141 Nvq n jel ail haq neq, Bhaqsaqkhaq aq bhee khi deqtsiq maq goe dai, khaq mul lav sav
         nail aq bhee kev lal-a nail ngaol. Aq-u phao, Phil ma juq khi aol daoq kovq daoq cavq
         nail cov nail juq khal hai khi mail, goiq bhaoq bhaoq nail lavq khoel nee Yeiqsul
         bhai nieivq khi ya heivq dai, naoq jaoq nail ngaol. 2 “Tsaol-aq niidai nail maq ya suq saq lal dai, aq bhee niil lav sav-u phao, thaq nieivq
         haq lao-oq” dai, aq yu juq nail gaiq laq bhai ge pheel jaq-a nail ngaol.Yeiqsul bhai huq bhiq nil nail aq tseel hoel dav bhiq-a nail ganl3 Niaoqbhaoq daol daiq-a nail Silmoq dai mil-ai thaq nail teevq gaq, Bheiqtaq nil jul
         gu bhai jaol nail ngaol. Yeiqsul aivq nail il khaol bhai aoq jaoq jaoq khi aoq jaq
         thail thaiq-u phao, yaq mai-aq teevq gaq aol lal-a nail ngaol. Yaq mai-aq al gaq,
         mao ail phoiq nail huq bhiq nil nail aq tseel deq nail phulleq deel lov mav malcavq
         teevq cavq tsil lavq-a nail ngaol. Aivq malcavq al cavq deeq pav khi, huq bhiq nil
         nail aq tseel al Yeiqsul nail uq huq bhai hoel dav bhiq-a nail ngaol.4 Thail hai ngaol-aoq, teevq pav ga nav juq nee ma phail phail ail khi ge nail: “Khul
         khi mail ganl maq tsoiq nail bhai, huq bhiq nil nail aq tseel thoil yuq ha nail-aiq.
         5 Huqbhiq nil nail aq tseel thoil gaoq haq neq, hail yal bavq jaiq dai, ya ail nial+. Phul al oil khi haq nail aoq nail juq bhai bhoil bhiq kivq nail ngaol” dai, aq yu
         juq nail gaiq laq bhai ge pheel jaq nail ngaol. Al ovq tavq, aq yu juq yaq mai-aq
         al gaq bhai mailma ail khaq bhiq-a nail ngaol.6 Thail hai ngaol-aoq, Yeiqsul ge nail: “Aivq bhai khul teevq phaq iq sanl thaq gaoq
         ge. Khul khi mail, nul juq aivq bhai lav tsoiq nail-aiq. Aivq ngaq bhai aq meeq phaq
         nl lavq-a nail ngaol. 7 Haq nail aoq nail juq neq, nul juq nee khaq mao iq sanl jaol nail ngaol. Nul juq bhiq
         movq haq neq, khul yanq bhai maq khaiq, aq yu juq bhai aq meeq phaq nl bhiq kivq nail
         ngaol. Thail hai ngaol-aoq, ngal neq, nul juq nee mail khaq mao iq sanl jaol nail
         maq ngel ail. 8 Yaq mai-aq niil gaq aivq khal khi kivq nail khe-ai nl lavq-a nail ngaol. Ngaq bhai
         duqpheeq nail haq bhoil, maq duqpheeq-u nee, aivq huq bhiq nil nail ul cuvq hoel dav
         lavq-a nail ngaol. 9 Ngal nul juq bhai mal dil dai, ge lavq bhel. Lavq khiq tsail nail geeq laoq daoq niil
         mil tsaq doi dai, cavq bhiq ail-u phao, yu aivq bhai noeq kev dai, yaq mai-aq niil
         gaq-i mail nl-a nail ganl niil iq sanl ya cavq bhiq nail ngaol” dai, ge bhiq-a nail
         ngaol.Yul dav-i mail Yeiqsul bhai gaoq jaq-a nail ganl10 Aq-u phao, yaqlaol tsel-nvq gaq nail lavq khoel bhai aol nail Yul dav Ilsaqgaq liqoq
         dai mil-ai thaq nail gaq, Yeiqsul bhai aq yu juq nail aq lavq lavq khoel bhai av bhiq
         nail haq bhoil, Phil ma juq jaol nail bha lai-a nail ngaol. 11 Phil ma aq ivq juq daoq al daoq ya gaiq-u phao, lavq khiq tsail dee dee khi, “Naoq
         bhai phul bivq naol” dai, ge ceiv-a nail ngaol. Al heel ngel-i mail, Yeiqsul bhai
         Phil ma juq nail aq lavq lavq khoel bhai av bhiq nail khaq mao eivq lal ail dai, Yul
         dav hal pov-a nail ngaol.Yeiqsul yaqlaol juq nee mail Bhaqsaqkhaq aq bhee jaq-a nail ganl12 Deqtsiq maq goe dai, khaq mul lav sav nail aq bhee iq moeq-u n gaol, Bhaqsaqkhaq yaol
         yaol yaq laol bhiq nail ngaol. Aq-u n gaol, aivq nail yaqlaol juq, Yeiqsul jaol nail
         bha lal khi, “Bhaqsaqkhaq aq bhee jaq kivq dai, naoq nail haq bhoil khul dao bhai
         bhi lav sav thaq ail movq nail-aiq” dai, naldaiq bhiq-a nail ngaol.13 Aq-u phao, Yeiqsul aivq nail yaqlaol nvq gaq bhai ge bhiq-a nail: “Nul nq nvq gaq
         meenq lavq khoel bhai aol ail yaoq. A bhai meldel bavq-nvq thaq nail yaq yov-aq teevq
         gaq bhai ya thaoq phuq nail ngaol. Aivq nail haoq nao tsao thel aivq yaoq. 14 Aivq khul il bhai aol ail khi ngaol-aoq, nul nq nvq gaq ilheel gaq bhai niail hai
         ge bhiq yaoq: ‘Saqlaq ge nail: Ngal ngaq nail yaqlaol juq nee Bhaqsaqkhaq aq bhee
         jaq kivq dai, ngaq nail haq bhoil lav sav-ai thaq nail daq-i naq duq, khaq bha jiav
         nail geiq’ dai, naldaiq ail dei-eiq. 15 Aq-u phao, pultavq teiv-nvq bhai jiav nail aq meeq-ai lav sav-ai thaq nail daq-i naq
         duq teevq dao, aivq nul nq nvq gaq bhai hevq daiq lavq nail ngaol. A bhai nga dao
         juq nail haq bhoil lav sav thaq ail yaoq” dai, aq yu nvq gaq bhai ge bhiq khi khoel
         gai aivq-a nail ngaol.16 Yaqlaol al nvq gaq dov ail khi, meenq bhai aol ail-a nail ngaol. Aqyu nvq gaq Yeiqsul-i
         mail ge nail khe-ai ya moel khi, Bhaqsaqkhaq aq bhee jaq nail haq bhoil lav sav ail-a
         nail ngaol.17 Nqkivq kivq lee-u phao, Yeiqsul yaqlaol tsel-nvq gaq nee mail lee-a nail ngaol. 18 Aq yu juq aoq kivq jaq thail thaiq-u phao, Yeiqsul ge nail: “Ngal nul juq bhai mal
         dil dai, ge lavq bhel. Nul juq nail lavq khoel khe, ngaq-ai nee teevq dao bhai taivq-ail
         jaq nail gaq, ngaq bhai yu nail aq lavq lavq khoel bhai av bhiq nail ngaol” dai, ge
         bhiq-a nail ngaol.19 Aq yu juq noeq haq lal bhiq khi, “Ngal laiq, ngal laiq” dai, teevq gaq khai-aq teevq
         gaq, Yeiqsul bhai naldaiq bhiq-a nail ngaol.20 Yeiqsul ge nail: “Nul juq tsel-nvq gaq nail lavq khoel khe, ngaq-ai nee mail teevq
         gaoq bhai taivq-ail jaq nail gaq ngaol. 21 Tsaol-aq nail Yaqyov neq, aivq nail ganl gevq-ai thaq nail khe-ai, ya sil nail ngaol.
         Thail hai ngaol-aoq, tsaol-aq nail Yaqyov bhai yu nail aq lavq lavq khoel bhai av
         bhiq-a nail gaq neq, geeq laoq aq doil ya nail ngaol. Tsaol-aq al gaq maq doevq lee-a
         nail kheel nul neq, aivq nail haq bhoil meeq jaiq nail ngaol” dai, ge bhiq-a nail
         ngaol.Yeiqsul bhai noeq kev khi, iq moeq ilmoeq khaq mul jaq tavq-a nail aq bhee22 Aq yu juq aoq kivq jaq thail thaiq-u phao, Yeiqsul khaq mul oil khi, Miqyail bhai
         tsiq eeq-a nail ngaol. A bhai nee ngal-aq, khaq mul al ngaoqpav khi, “Oil jaq yaoq.
         Niil neq, ngaq nail aq maol ngaol” dai, ge khi, yaqlaol juq bhai tsiq bhiq-a nail
         ngaol.23 Aq heeq tsil ju nail ullul deq nail khaoq anq tsiq khi, Miqyail bhai gaoq tsiq eeq-a
         nail ngaol. A bhai nee ngal-aq, aivq aq yu juq bhai tsiq bhiq khi, aq yu juq yaoq
         gaq yaoq-ao nee daol-a nail ngaol.24 A bhai nee ngal-aq, aivq ge nail: “Niil neq, daoq ma sal jial aq sivq bhai tavq nail,
         ngaq nail aq sivq ngaol. Aqsivq niil, tsaol-aq mao dai nail haq bhoil bhi il lee nail
         ngaol. 25 Ngal nul juq bhai mal dil dai, ge lavq bhel. Miqyail Milkhaoq lavq khoel aq heeq tsil
         ju nail ul lul aq sivq ngal maq ya daol-u n gaol kev dai, ngal aq heeq tsil ju nail
         ul lul maq daol yaoq-aol” dai, ge bhiq-a nail ngaol.Yeiqsul bhai maq heeq kivq dai, Bheiqtuvluv jil nail ganl26 A bhai nee ngal-aq, aq yu juq tsiq eeq nail daoq sel gul nail daoq gul khi, Saqloq
         gaoq jaoq bha dav lai-a nail ngaol. 27 Aq-u phao, Yeiqsul aq yu juq bhai ge bhiq-a nail: “Nul juq iq sanl mail ngaq bhai
         khaonq ha ail ceevq nail ngaol. Khul khi mail dai ngal-aq neq,‘Yaol lovq nail gaq bhaingal deeq heivq khi,yaol juq peiv ailleiv ail nail ngaol’ dai,Jalliq lavq khoel bhai gevq-ai thaq nail ngaol.28 Thail hai ngaol-aoq, ngal doevq kovq lal gaq haq neq, nul juq nail iq moeq nee Gaq
         liqlail mil khaoq bhai ail naol” dai, ge bhiq-a nail ngaol.29 “Yu iq sanl nee ma cov khi ngaol-aoq, ngal nee ma maq cov ail” dai, Bheiqtuvluv ge
         bhiq-a nail ngaol.30 Yeiqsul ge bhiq-a nail: “Ngal naoq bhai mal dil dai, ge lavq bhel. Yanq-nl kiv yavphoil
         nvq pov maq doil lal nail gaiq laq bhai, naol ngaq bhai maq heeq kivq ail dai, hail
         pov kev dai, jil nail ngaol” dai, Bheiqtuvluv bhai ge bhiq-a nail ngaol.31 “Ngal naoq-ai nee teevq gaq khe-ai ya sil khi ngaol-aoq, ngal naoq bhai maq heeq kivq
         ail dai, maq jil ail” dai, Bheiqtuvluv Yeiqsul bhai mailma ail ge bhiq-a nail ngaol.
         Aq yu juq iq sanl mail, al hai ge nail ngaol.Yeiqsul Geiqseiqmaq nil gaoqkhail bhai geeq laoq hal-a nail ganl32 A bhai nee ngal-aq, aq yu juq Geiqseiqmaq nil dai, khul nail dao bhai ail kev-a nail
         ngaol. “Ngal geeq laoq hal ail thail thaiq-u phao, nul juq niai daonq dei-eiq” dai,
         Yeiqsul aivq nail yaqlaol juq bhai ge bhiq-a nail ngaol. 33 Aq-u phao, aivq Bheiqtuvluv, Yaq kov, Yaolhaq aq yu juq bhai taivq-ail hel aivq-a
         nail ngaol. Aivq gee sil dee dee khi, nee ma lavq khoel bhai haq aoq nl dee dee nail
         ngaol. 34 Aq yu juq hail gaq bhai ge bhiq-a nail: “Ngal noeq haq nail sil lee aiq nial. Niilniai
         aq geel geel dai, daonq dei-eiq” dai, ge bhiq-a nail ngaol.35 A bhai nee ngal-aq, aivq siv tavq phao mi cil jiiv ail khi, mil tsaq bhai peevq ceevq
         kov doiq doiq nail lavq khoel nee gaol beiv khi, “Aq yanq niil ngaq bhai bhi jel ail
         kivq haq neq, bhi jel ail lavq yaoq” dai, geeq laoq hal-a nail ngaol. 36 Aq-u phao, aivq ge nail: “Aq bhu-ol, ngaq nail Aq bhu-ol, naol yaoq phaq yaoq-ao nee
         nl nia nail ngaol. Haq dee aoq dee dee nail khaoq anq niil ngaq bhai bhi jel ail lavq
         yaoq. Thail hai ngaol-aoq, ngal nee ma tsaq nail khe-ai, thaq bhi pevq. Naol nee ma
         tsaq nail khe-ai, bhi pevq yaoq” dai, geeq laoq hal-a nail ngaol.37 Aivq kovq lal-u phao, aq yu juq iq thaiq kov-ai thaq nail bhai ya moel khi, Bheiqtuvluv
         bhai ge bhiq-a nail: “Silmoq-ol, naol iq thaiq kov-ai thaq nail laiq. Naqli teevq
         lavq taivq-ail iq sanl aq geel geel dai, maq jaol tsaol ail laiq. 38 Nul juq jal mul mul nail haoq nao maq ya tsao thel aivq dai, aq geel geel dai, jaol
         khi geeq laoq hal yaoq. Nul juq nl movq nail nee ma aol khi ngaol-aoq, aq sivq haq
         joil phao gaq bhaq nail niil” dai, ge bhiq-a nail ngaol.39 Aivq gaoq ail khi, iq moeq khe pov hal-a nail khe-ai, geeq laoq gaoq hal ail-a nail
         ngaol. 40 Aivq gaoq kovq lal-u phao, aq yu juq iq thaiq nul dee dee nail ngel-i mail, iq thaiq
         kov-ai thaq nail bhai, gaoq ya moel-a nail ngaol. Aq yu juq Yeiqsul bhai khal hai
         ya ge kovq bhiq heeq dai, maq heeq nia ail.41 Hail pov teevq pov aivq kovq lal khi ge nail: “Nul juq iq thaiq iq thaiq ail gaq naq
         naq-ai haq nail laiq. Gaq-ao naol. Tsaol-aq nail Yaqyov bhai haq eiv nail tsaol-aq
         nail aq lavq lavq khoel bhai av bhiq nail aq yanq kev lal-aoq nail ngaol. 42 Thul yaoq. Lai bhel. Thoiq, ngaq bhai yu nail aq lavq lavq khoel bhai av bhiq nail
         gaq aq jail bhai kev lee-aoq thaq nial” dai, ge bhiq-a nail ngaol.Yeiqsul bhai nieivq-a nail ganl43 Al hai ge thail thaiq-u phao, gaq khoel tsel-nvq gaq nail lavq khoel bhai aol nail,
         Yul dav dai mil-ai thaq nail al gaq lee-a nail ngaol. Thaoma khi doiqthoi bavq-nvq
         thaq nail tsaol-aq munl munl ma juq iq sanl, aivq nail haoq nao tsao the jaol nail
         ngaol. Phil ma juq, aol daoq kovq daoq cavq nail cov nail juq khi, aq ivq aqtsu juq-i
         mail, aq yu juq bhai khoel-ai leevq-a nail ngaol.44 Yeiqsul bhai yu nail aq lavq lavq khoel bhai av bhiq-a nail al gaq, aq yu juq bhai
         niail hai ge bhiq-ai thaq nail ngaol: “Nul juq aivq bhai heeq nia dai, ngal aivq bhai
         moeq saol saol naol. Aq-u phao, aivq bhai nieivq khi, aq meeq-ai tseel aivq yaoq”
         dai, ge bhiq-a nail ngaol. 45 Aivq kev lee-u phao, teevq pov taivq-ail, Yeiqsul jaol nail bha lee khi, “Saqlaq-ol”
         dai, ge khi mail, moeq saol saol bhiq-a nail ngaol. 46 Aq-u phao, aq yu juq Yeiqsul bhai nieivq thaiq-ai thaq nail ngaol. 47 Aq jail bhai thul phaol nail tsaol-aq juq nail lavq khoel khe teevq gaq, aivq nail
         thao ma gaol dov khi, Phil ma nail yaq kav bhai tsil gai aivq khi, naq kov teevq phao
         bal-nvq ceiv ail-a nail ngaol.48 Yeiqsul aq yu juq bhai ge bhiq-a nail: “Nul juq tsaolpheel bhai nieivq nail khe-ai,
         thao ma khi doiqthoi bavq khi, ngaq bhai nieivq lee-a nail laiq. 49 Ngal yaoq n yaoq-ao nee uq huq thaoq nail il khaol il ma bhai cavq bhiq cov bhiq-u
         phao, nul juq jaol khi ngaol-aoq, nul juq ngaq bhai maq nieivq ail. Niailhai pevq
         lal-a nail neq, Jalliq lavq khoel-ai gevq-ai thaq nail khe-ai bhee lal dai, pevq lal-a
         nail ngaol” dai, aivq ge bhiq-a nail ngaol. 50 Aq-u phao, yaqlaol juq iq sanl mail, aivq bhai khaonq ail ceevq khi, tsaoq gil-a nail
         ngaol.Yaq yov-aq yaq noil teevq gaq tsaoq-a nail ganl51 Aq-u phao, yaq yov-aq yaq noil teevq gaq, haol taiv deel haq phal-i mail yavq-ai thaq
         nail bheeyaq teevq keiv lee jeeq khi, Yeiqsul nail haoq nao tsao the jaol nail ngaol.
         Aq yu juq aivq bhai nieivq nail khi-u phao, 52 aivq bheeyaq al keiv loev ha ail ceevq khi, maoldeq laq nel ail, tsaoq jel-a nail
         ngaol.Maoq bhaoq nl nail munl munl ma juq, Yeiqsul bhai yal khaq dal-a nail ganl53 Tsaol-aq al juq, Yeiqsul bhai Phil ma jaol nail bha hel aivq-a nail ngaol. Phil ma
         juq, aq ivq aqtsu juq khi mail Aoldaoq Kovqdaoq cavq nail cov nail juq iq sanl, a
         bhai jil lal-a nail ngaol. 54 Bheiqtuvluv neq, Phil ma nail il khaol nail khainl lavq khoel phao kev dai, Yeiqsul
         nail haoq nao al jaiq ail maq eq nail bhai, tsao the jaol-nvq thaq nail ngaol. A bhai
         nee ngal-aq, Phil ma nail yaq kav juq nee jaol deel lai khi, aqcoevq loil thail thaiq
         nail ngaol.55 Phil ma juq khi maoq bhaoq nl nail munl munl lao ail, Yeiqsul bhai ya deeq heivq dai,
         aivq nail kov tavq bhai oeq bal hal pov khi ngaol-aoq, maq hal pov moel-al. 56 Khul khi mail dai ngal-aq neq, tsaol-aq mee nia gaq aivq nail ganl maq tsaq nail sal
         khil khanq khi ngaol-aoq, aq yu juq-i mail khanq nail sal khil al maq dul lai ail.57 Aq-u phao, tsaol-aq teevq pav ga nav juq thul lal khi, Yeiqsul nail ganl maq tsaq
         nail phaq sal khil niail hai khanq nail ngaol: 58 “ ‘Aq lavq-i mail cov-ai thaq nail uq huq thaoq nail il khaol il ma niilniai ngal
         peiv ha khi, aq lavq-i mail maq cov-a nail uq huq thaoq nail il khaol il ma yaoq il
         yaoq, hail n nail lavq khoel cov phal naol’ dai, aivq ge nail bhai, nv juq ya gaiq-a
         nail ngaol” dai, aq yu juq ge nail ngaol. 59 Aq yu juq sal khil al hai khanq khi ngaol-aoq, khanq nail sal khil al maq dul lai
         ail.60 Aq-u phao, Phil ma aq ivq gaq aq yu juq nail siv tavq bhai thul lal khi, Yeiqsul bhai
         ge bhiq-a nail: “Tsaol-aq niil juq naoq nail kov tavq bhai oeq bal thaq thaq ail,
         sal khil khanq nail bhai, naol khul teevq phaq iq sanl maq ge kovq bhiq ail laiq”
         dai, Yeiqsul bhai naldaiq-a nail ngaol. 61 Thail hai ngaol-aoq, Yeiqsul teevq phaq iq sanl maq ge kovq bhiq dai, aq tsi tsu dai
         jaol nail ngaol.“Naol neq, geeq laoq eeq nail Miqyail nail Yaqyov Khali dai, khul nail al gaq ngaol
         laiq” dai, Phil ma aq ivq gaq aivq bhai gaoq naldaiq-a nail ngaol.62 Yeiqsul ge nail: “Ngal neq, al gaq ngaol. Al ovq tavq, Tsaol-aq nail Yaqyov bhaq aoq
         eeq dee dee nail Miqyail nail lavq mal phao jaol deel-nvq thaq nail bhai maq khaiq,
         nq dil jeeq khi yavq kha lee nail bhai maq khaiq, nul juq ya moel nail ngaol” dai,
         ge kovq bhiq-a nail ngaol.63 Aq-u phao, Phil ma aq ivq gaq aivq nail phail khaoq aivq he pav khi ge nail: “Nga
         dao juq khul nail sal khil gaoq loq nail-aiq. 64 Aivq Miqyail bhai khal ge movq ail ge nail bhai, nv juq ya gaiq-ao nail ngaol. Nul
         juq bhai khal hai noeq nail-aiq” dai, naldaiq-u phao, “Aivq sil nail tsaq nail ngaol”
         dai, aq yu juq iq sanl mail nee ma tsaq nail ngaol.65 A bhai nee ngal-aq, tsaol-aq teevq pav ga nav juq, Yeiqsul bhai thaiqkhaq thaiqbav-a
         nail ngaol. Aivq nail maiv phaoq bhai maivpheeq pheeq khi, aivq bhai deeq deeq ail
         khi ge nail: “Naoq bhai khaq sil gaq deeq nail-aiq dai, Miqyail nail haq bhoil gedan
         nail gaq khe-ai, nv juq bhai ge daiq lavq yaoq” dai, ge bhiq-a nail ngaol. Phil ma
         nail yaq kav jiovq nail juq iq sanl, aivq nail bhaqbha bhai teiv-a nail ngaol.Yeiqsul bhai maq heeq kivq ail dai, Bheiqtuvluv jil-a nail ganl66 Bheiqtuvluv il khaol nail khainl lavq khoel bhai jaol-u phao, Phil ma nail yaq kav
         yaq mai-aq yaq noil teevq gaq lee-a nail ngaol. 67 Yaq mai-aq al gaq, Bheiqtuvluv aqcoevq loil thail thaiq nail bhai ya moel-u phao,
         Bheiqtuvluv bhai hel daiq cov-ai thaq khi, “Naol iq sanl, Naqsaqlail meenq yaq Yeiqsul
         nee mail jaol nail ngaol” dai, ge bhiq-a nail ngaol.68 “Naol ge nail daoq bhai, ngal maq heeq kivq ail. Gov iq sanl maq gov heeq kivq-il”
         dai, Bheiqtuvluv jil-a nail ngaol.69 A bhai nee ngal-aq, lol gov jiav nail phao Bheiqtuvluv aol ail-a nail ngaol. Yaqkav
         jiovq nail yaq mai-aq yaq noil al gaq Bheiqtuvluv bhai gaoq moel khi, “Thoil gaq aq
         yu juq nail munl lavq khoel bhai aol nail teevq gaq ngaol” dai, aq jail bhai thul
         phaol nail juq bhai ge bhiq-a nail ngaol. 70 “Maq ngel ail” dai, aivq teevq pov gaoq jil-a nail ngaol.Teevq yanq gaoq khi al ngal-aq neq, a bhai thul phaol nail juq ge nail: “Naol neq,
         mal dil aq yu juq nee mail tavq nail nial. Khul khi mail dai ngal-aq neq, naoq nail
         aq thel neq, Gaq liqlail tsaol-aq nail aq thel niil” dai, Bheiqtuvluv bhai ge bhiq-a
         nail ngaol.71 Aq-u phao, Bheiqtuvluv aivq bhai aivq iq khail yavq yavq ail, “Nul juq-i mail ge nail
         gaq bhai, ngal maq heeq kivq ail” dai, khanq-a nail ngaol.72 Teevq pov taivq-ail yavphoil nvq pov teevq pov gaoq doil dov lal-a nail ngaol. “Yavphoil
         nvq pov maq doil lal-u phao, naol ngaq bhai maq heeq kivq ail dai, hail pov kev dai,
         jil nail ngaol” dai, Yeiqsul-i mail aivq bhai ge bhiq-a nail daoq al daoq bhai, Bheiqtuvluv
         noeq dov lal bhiq khi nioil dee dee-a nail ngaol.

Yeiqsul bhai heeqphaq Phillav nail siv tavq bhai hel laivq-a nail ganl151 Nq bhaq bhaq lal-u phao, Phil ma juq, aq ivq aqtsu juq, Aoldaoq Kovqdaoq cavq nail
         cov nail juq khi mail maoq bhaoq nl nail bhai aol nail munl munl lao ail maoq bhaoq
         nl-a nail ngaol. A bhai nee ngal-aq, Yeiqsul bhai pheethaiq khi, heeqphaq Phillav
         jaol nail bha hel aivq khi aivq nail aq lavq lavq khoel bhai av bhiq-a nail ngaol.2 Aq-u phao, Phillav Yeiqsul bhai “Naol Yul dav tsaol-aq nail heeqphaq ngaol laiq” dai,
         naldaiq-a nail ngaol. “Naol ge nail khe-ai, ngel naol” dai, Yeiqsul ge kovq bhiq-a
         nail ngaol.3 Phil ma juq neq, Yeiqsul nail kov tavq bhai oeq bal mee nia phaq thaq nail ngaol.
         4 “Naol teevq phaq iq sanl maq ge kovq bhiq laiq. Aq yu juq naoq nail kov tavq bhai
         oeq bal kha dai thaq thail thaiq nail ngel ail” dai, Phillav Yeiqsul bhai ge bhiq-a
         nail ngaol.5 Thail hai ngaol-aoq, Yeiqsul daoq teevq daoq iq sanl maq gaoq ge kovq bhiq-a nail
         bhaq da nee, Phillav noeq-u maq dov dai, pevq ail-a nail ngaol.Yeiqsul bhai heivq yaoq dai, dal ceiv-a nail ganl6 Bhaqsaqkhaq aq bhee lav sav thail thaiq-u phao, thaonq bhai aol nail tsaol-aq juq
         nail lavq khoel khe, mil khaoq yaq nee ma tsaq khi hal dov nail tsaol-aq teevq gaq
         bhai, Phillav ya phaiq dov bhiq nail aol jiav nail ngaol. 7 Yanq al yanq lavq khoel, mil khaoq bhai suq saq lal dai nl nail nee ovq tavq, tsaol-aq
         bhai heivq-a nail ngel-i mail, thaonq bhai laol-ai thaq nail tsaol-aq teevq munl jaol
         nail ngaol. Bhaqlaqbhal dai mil-ai thaq nail teevq gaq iq sanl aq yu juq nail munl
         bhai aol khi thaonq bhai laol-ai thaq nail ngaol. 8 Aq-u phao, tsaol-aq munl munl ma Phillav jaol nail bha lal khi, “Yaoq kovq yaoq-ao
         nee mail, naol nl lavq nail khe-ai, nl lavq yaoq” dai, hal lai-a nail ngaol.9 “Nul juq nail haq bhoil Yul dav nail tsaol-aq nail heeqphaq bhi phaiq movq ail laiq”
         dai, Phillav aq yu juq bhai naldaiq-a nail ngaol. 10 Khul khi mail dai ngal-aq neq, “Phil ma juq Yeiqsul bhai nee khaol maq sil-ai bhiq
         nail ngel-i mail, ngaq bhai av lavq thaq nail niil” dai, Phillav heeq nia nail ngaol.
         11 Thail hai ngaol-aoq, “Yeiqsul bhai maq phaiq ail, Bhaqlaqbhal bhai phaiq yaoq dai,
         ge dei-eiq” dai, Phil ma juq tsaol-aq munl munl ma juq bhai gaq bivq-ai thaq nail
         ngaol.12 “Thail hai phal-iq neq, Yul dav nail tsaol-aq nail heeqphaq dai nul juq khul nail
         gaq bhai ngal khal hai ya khi bhiq nail-aiq” dai, Phillav aq yu juq bhai naldaiq-u
         phao, 13 “Aivq bhai lavqyavq kov tavq bhai tavq heivq yaoq” dai, aq yu juq mailma ail gul nail
         ngaol.14 “Khul khi mail bhi tavq heivq movq nail-aiq, aivq haq eiv nail phaq khul nl-a nail-aiq”
         dai, Phillav aq yu juq bhai naldaiq bhiq-a nail ngaol. Aq-u phao, “Aivq bhai lavqyavq
         kov tavq bhai tavq heivq yaoq” dai, aq yu juq iq moeq-u nee maq tsil gul kav lal-a
         nail ngaol.15 Phillav tsaol-aq munl munl ma nee ma tsaq dai, nl movq nail ngel-i mail, Bhaqlaqbhal
         bhai phaiq bhiq-a nail ngaol. A bhai nee ngal-aq, “Yeiqsul bhai neeq tsaq-i mail jiivq
         khi lavqyavq kov tavq bhai tavq heivq yaoq” dai, daoq bivq khi, genl dev nail juq
         nail aq lavq lavq khoel bhai av bhiq-a nail ngaol.Genl dev nail juq Yeiqsul bhai khal nl movq ail nl bhiq-a nail ganl16 Genl dev nail juq-i mail Yeiqsul bhai genl dev nail aq ivq juq jaol nail il khaol
         lavq khoel bhai hevq bhoel aivq khi genl dev teevq munl munl lao ail, a bhai bhi jil
         lal-a nail ngaol. 17 Aq yu juq Yeiqsul bhai nel nav nav nail heeqphaq nail phail khaoq heel ma bhi doi-a
         nail ngaol. A bhai nee ngal-aq, aqgoe aq jiav oil khi, heel uq tsaoq khe-ai jievq
         khi, aivq bhai nieivq tsaoq bhiq-a nail ngaol. 18 Aq yu juq aivq bhai ev nail khe-ai tavq khi, “Yul dav nail tsaol-aq nail heeqphaq-ol,
         naol geeq laoq eeq dei-eiq” dai, meel naq bhiq-a nail ngaol. 19 A bhai nee ngal-aq, aq yu juq lunl aqkhaoq-i mail aivq nail uq huq bhai deeq dee dee-a
         nail ngaol. Aivq bhai thaiqkhaq thaiqbav bhiq khi, peevq ceevq kov doiq doiq khi mail,
         aivq bhai uq huq thaoq bhiq-a nail ngaol. 20 Aq yu juq aivq bhai khal nl movq ail nl bhiq gaq-al nee ngal-aq neq, aivq-i mail doi-nq
         thaq nail nel nav nav nail phail khaoq heel ma nieivq loev khi, aivq nail aq gaq aq
         doi gaoq bhi doi-a nail ngaol. A bhai nee ngal-aq, lavqyavq kov tavq bhai tavq heivq
         nail dai khi, aivq bhai hevq dol aivq-a nail ngaol.Yeiqsul bhai lavqyavq kov tavq bhai tavq heivq-a nail ganl21 A bhai nee ngal-aq, Khulleiqniq meenq bhai jaol nail Silmoq dai mil-ai thaq nail gaq,
         yalgaol nee kovq lal thail thaiq nail ngaol. Aivq neq, Aqleiqsaqdul khi mail, Lulphul
         nail aq bhu ngaol. Genl dev nail juq aivq bhai nieivq khi, Yeiqsul nail lavqyavq bhi
         bavq-a nail ngaol. 22 Aq yu juq Gaollaqgaoldav dai khul nail dao, Yeiqsul bhai hel aivq-a nail ngaol. Aqmil
         al mil neq, uqcov bhai khul nail ngaol. 23 Mullaq dai khul nail huq bhiq nil nail aq tseel kheq-ai thaq nail aq heeq tsil ju
         nail ul lul aq yu juq aivq bhai bhi daol khi ngaol-aoq, aivq maq daol-al. 24 Aq yu juq aivq bhai lavqyavq kov tavq bhai tavq thaiq gaq khi mail, aivq nail aq gaq
         aq doi khul gaq khul keiv ya nail dai, eellaoq bheq khi bhoilpav khi oil-a nail ngaol.25 Aq yu juq aivq bhai lavqyavq kov tavq bhai tavq thaiq-a nail yanq neq, nqhao laoma
         phao naqli goiq lavq bhai ngaol. 26 Yul dav nail tsaol-aq nail heeqphaq ngaol dai, aivq bhai oeq bal thaq nail haoq gavq
         gevq khi, aivq nail kov tavq bhai tavq thaiq-ai thaq nail ngaol. 27 Yeiqsul nee mail teevq gaq khe-ai, khoiqbhaoq nvq gaq bhai iq sanl, lavq mal phao
         teevq gaq, lavqtsel phao teevq gaq dai, tavq thaiq-a nail ngaol.28 [“Haq eiv nail tsaol-aq juq nee mail aivq bhai saol-nvq bhoel-ai thaq nail ngaol”
         dai, ge-ai thaq nail Jalliq daoq al daoq bhee lal-a nail ngaol.]29 Khal ail khal lal nail tsaol-aq juq, uq huq jiivq jiivq ail, aivq bhai meel naq meel
         naq ail khi ge nail: “Al lal naol neq, uq huq thaoq nail il khaol il ma bhai peiv
         ha khi hail n nail lavq khoel bhai cov phal kivq naol dai, ge lao nail, maq ngel ail
         laiq. 30 Naol naoq nail aq maol bhai bhi jel ail khi lavqyavq mil tsaq nee yavq kha lee yaoq
         thoq” dai, ge bhiq-a nail ngaol.31 Al hai dul dai, Phil ma juq khi mail Aoldaoq Kovqdaoq cavq nail cov nail juq iq sanl,
         Yeiqsul bhai meel naq bhiq-a nail ngaol: “Aivq aq yu juq bhai hevq kovq kivq naol
         geiq. Aivq nail aq maol bhai neq, aivq maq hevq kovq nia-il laq. 32 Il saq leiq lal jeq-e nail heeqphaq pevq nail Khali thoil gaq, niil aq-il lavqyavq
         mil tsaq nee, yavq kha lee nail bhai ya moel ail nul neq, nga dao juq aivq bhai nee
         ma thaq tsaol naol laq” dai, aq yu juq nail gaiq laq bhai ge nail ngaol. Yeiqsul nee
         mail lavqyavq kov tavq bhai tavq thaiq-ai thaq nail al nvq gaq iq sanl, aivq bhai
         meel naq meel naq ail, ge nail ngaol.Yeiqsul aq haq ceiv-a nail ganl33 Aq-u phao, n gaol gaolkav kav nail yanq nee mail, kivq hail lail ma phao naqli hail
         lavq bhai kev dai, mil tsaq heeq lao lao ail nav tsee dai, pevq ail-a nail ngaol.
         34 Kivq hail lail ma phao naqli hail lavq bhee lal-u phao, Yeiqsul aq thel aq kav kav
         dai, niail hai gul-a nail ngaol: “Eilohi, Eilohi, laq maq saq bhaq taq nil” dai, gul-a
         nail ngaol. Daoq al daoq neq, “Ngaq nail Miqyail-ol, ngaq nail Miqyail-ol, khul khi
         mail naol ngaq bhai khaonq ha lavq nail-aiq” dai, ge nail ngaol.35 Aq jail bhai thul phaol nail tsaol-aq teevq pav ga nav juq daoq al daoq bhai ya gaiq-u
         phao, “Aivq Eillilya bhai khul nail niil” dai, ge nail ngaol.36 Aq-u phao, tsaol-aq teevq gaq lavq tsail mail, iq yaq iq ma khe mullul khe-ai dul
         nail niaqpeovq teevq khai cev ail khi, aqtsel tsel nail aq heeq tsil ju nail ul lul
         bhai oil deev-a nail ngaol. A bhai nee ngal-aq, lunl aqkhaoq bhai soiq tsaoq khi,
         Yeiqsul bhai bhi siv daol-a nail ngaol. Tsaol-aq al gaq ge nail: “Thaq tsal lao. Eillilya
         aivq bhai lavqyavq mil tsaq nee bhi jel ail meeq. Daonq daiq bhel” dai, ge bhiq-a
         nail ngaol.37 Thail hai ngaol-aoq, Yeiqsul aq thel aq kav kav dai, teevq pov gaoq gul khi, aq haq
         ceiv-a nail ngaol.38 Aq-u phao, uq huq thaoq nail il khaol il ma lavq khoel khe thao pav-ai thaq nail haq
         phal phal ma, uq huq nee mail daoq thaoq bhai dov dai, nvq pav pav ail-a nail ngaol.
         39 Yeiqsul al hai aq haq ceiv-a nail bhai aivq nail siv tavq bhai thul phaol nail genl
         dev teevq yal gaq nail aq ivq teevq gaq ya moel-u phao, “Tsaol-aq niil gaq neq, mal
         dil Miqyail nail Yaqyov ngel lao thaq nial” dai, ge nail ngaol.40 A bhai nee al jaiq ail maq eq nail bhai, yaq mai-aq teevq pav ga nav juq iq sanl jaol
         khi hel daiq thail thaiq nail ngaol. Aq yu juq nail lavq khoel Maqgaqdaqlal meenq
         bhai jaol nail Maqlil, Yaq kov yaq noil gaq khi mail Yaolseiq nail aq ma Maqlil khi
         mail, Saqloqmeiq aq yu juq jaol nail ngaol. 41 Aq yu juq neq, Yeiqsul Gaq liqlail mil khaoq bhai jaol-u phao, aivq nail haoq nao
         tsao the tsao the ail, tsao jao-ai bhiq-a nail juq ngaol. Yeiq lul saq laiq meenq
         bha aivq nee mail dav lal-a nail yaq mai-aq mao dai gaq iq sanl, a bhai jaol khi hel
         daiq thail thaiq nail ngaol.Yeiqsul bhai bavq duq ail-a nail ganl42 Aq-u n gaol neq, jaol n n gaol nail iq moeq phao khe n pevq nail lainq nail aq n ngaol.
         Al heel ngel-i mail, kivq hail hail lee-u phao, 43 Aqlilmaqthaiq meenq bhai jaol nail, Yaol sai dai mil-ai thaq nail teevq gaq lal-a
         nail ngaol. Aivq neq, maoq bhaoq nl nail munl lavq khoel bhai yu ev nail teevq gaq
         pevq nail ngaol. Aivq iq sanl, Miqyail Milkhaoq kev lee nail bhai noeq thunq nail
         ngaol. Aivq maq gee sil dai, Phillav jaol nail bhai Yeiqsul nail aq maol hal lai-a
         nail ngaol. 44 Yanq a dai kev lal-a teevq-eel ngaol-aoq, Yeiqsul sil-a nail ngel-i mail, Phillav
         noeq-u maq dov dai, pevq ail-a nail ngaol. Al heel ngel-i mail, Yeiqsul sil-u phao
         khe jaol nail genl dev teevq yal gaq nail aq ivq al gaq bhai khul khi, “Aivq mal dil
         sil-aoq nail ngaol laiq” dai, naldaiq-a nail ngaol. 45 “Sil-aoq nail ngaol” dai, genl dev teevq yal gaq nail aq ivq aivq bhai ge bhiq-u phao,
         “Yeiqsul nail aq maol bhai bal aivq kivq naol” dai, Phillav Yaol sai bhai ge bhiq-a
         nail ngal. 46 Yaol sai neq, haq phal phal phul ul aivq khi, Yeiqsul nail aq maol bhai bavq kha gaq-u
         phao, maoltoev toev khi mail, lov mav-i mail tavq-ai thaq nail luq daol bhai bavq
         duq ail-a nail ngaol. A bhai nee ngal-aq, luq daol nail moeqkhoeq bhai lov mav heeq
         ma teevq heeq ngaoq tsoiq ail ceevq-a nail ngaol. 47 Maqgaqdaqlal meenq bhai jaol nail Maqlil khi mail Yaolseiq nail aq ma Maqlil Yeiqsul
         bhai bavq duq-a nail dao bhai ya moel-a nail ngaol.

Yeiqsul gaoq doevq kovq lal-a nail ganl161 Jaol n jel ail khi+ Maqgaqdaqlal meenq bhai jaol nail Maqlil, Yaq kov nail aq ma Maqlil khi mail Saqloqmeiq,
         aq yu juq Yeiqsul nail aq maol bhai hoel dav bhiq nail dai khi, huq bhiq nil nail
         phaq ul ail-a nail ngaol. 2 Yaoq n yaoq, nqhao navqmav ail nl ma dov lal-u phao, aq yu juq luq daol bhai ail-a
         nail ngaol. 3 “Nga dao juq nail haq bhoil luq daol moeqkhoeq bhai ngaoq tsoiq-ai thaq nail lov mav
         al heeq bhai, khaq sil gaq bhi ngaoq phao heeq” dai, aq yu juq nail gaiq laq bhai
         ge pheel jaq nail ngaol.4 Thail hai ngaol-aoq, aq yu juq hel daiq gai aivq-u phao neq, lov mav al heeq ngaoq
         ha-ai thaq nail bhai ya moel-a nail ngaol. Lovmav al heeq neq, eeq dee dee nail ngaol.
         5 A bhai nee ngal-aq, aq yu juq luq daol lavq khoel bhai aol lai-u phao, phulleq dai
         phail khaoq heel ma doi-nq thaq nail yaq yov-aq yaq noil teevq gaq lavq mal phao jaol
         deel-nvq thaq nail bhai ya moel khi, gee sil dee dee lal bhiq-a nail ngaol.6 Aq-u phao, aivq aq yu juq bhai ge bhiq-a nail: “Thaq gee sil. Lavqyavq kov tavq bhai
         tavq heivq-a nail, Naqsaqlail meenq yaq Yeiqsul bhai nul juq hel daiq lee thaq nail
         nial. Aivq doevq kovq lal-aoq nail ngaol. Aivq niilniai maq jaol yaoq-aol. Aivq bhai
         bavq thaq-a nail aq duq bhai hel daiq lee yaoq. 7 Nul juq kovq lai khi, aivq nail yaqlaol khi mail Bheiqtuvluv bhai niail hai ge bhiq
         lai yaoq: ‘Aivq nul juq nail iq moeq nee Gaq liqlail mil khaoq bhai ail thail thaiq
         nail ngaol. Aivq nul juq bhai ge thaq ail ceevq-a nail khe-ai, a bhai nul juq aivq
         bhai ya moel naol’ dai, ge bhiq lai dei-eiq” dai, aq yu juq bhai ge bhiq-a nail ngaol.8 Aq-u phao, yaq mai-aq al juq luq daol nee mail dov ail-a nail ngaol. Aq yu juq gee
         sil khi aq juq juq dee dee nail nee ovq tavq, noeq-u maq dov dai pevq ail khi, tsaoq
         kol aivq-a nail ngaol. Aq yu juq gee sil dee dee nail ngel-i mail, teevq gaq bhai
         iq sanl maq ge bhiq-al.Yeiqsul aivq nail aq maol Maqgaqdaqlal meenq bhai jaol nail Maqlil bhai bhi moel-a
         nail ganl9 [Yeiqsul neq, jaol n jel ail khi iq moeq-u n gaol, nqhao navqmav ail doevq kovq lal-a
         nail ngaol. A bhai nee ngal-aq, aivq nail aq maol Maqgaqdaqlal meenq bhai jaol nail
         Maqlil bhai iq moeq bhi moel-a nail ngaol. Yaq mai-aq al gaq neq, jel lal-u phao,
         neivq sivq maol aol nail bhai, Yeiqsul-i mail the dov bhiq-a nail al gaq ngaol. 10 Yeiqsul nee mail teevq gaq khe-ai jaol-a nail juq, noeq haq nail lavq khoel nioil
         thail thaiq-u phao, Maqlil ganl al aq yu juq bhai ge gaiq lai bhiq-a nail ngaol. 11 “Yeiqsul aq doevq doevq-ai haq nail ngaol. Ngal aivq bhai ya moel-a nail ngaol” dai,
         Maqlil aq yu juq bhai ge bhiq khi ngaol-aoq, aq yu juq neq, “Maq pevq lal nia ail”
         dai, ge kovq bhiq-a nail ngaol.Yeiqsul aivq nail aq maol yaqlaol nvq gaq bhai bhi moel-a nail ganl12 A bhai nee ngal-aq, aq yu juq nail lavq khoel khe nvq gaq jul gu bhai kovq ail thail
         thaiq-u phao, Yeiqsul aivq nail aq maol mi cil bhi phal ail khi aq yu nvq gaq bhai
         bhi moel-a nail ngaol. 13 Aqyu nvq gaq kovq lal khi jaol ail ceevq-a nail juq bhai ge bhiq khi ngaol-aoq, aq
         yu juq nee ma maq thaq tsaol ail.Yaqlaol tsel teevq gaq bhai Yeiqsul daoq bivq-a nail ganl14 A bhai nee ngal-aq, yaqlaol tsel teevq gaq jaoljaoq khi aoq jaq thail thaiq-u phao,
         Yeiqsul aivq nail aq maol aq yu juq bhai bhi moel-a nail ngaol. Aq yu juq nee ma maq
         thaq tsaol nail nee ovq tavq, nee ma gaol nail ngel-i mail, Yeiqsul aq yu juq bhai
         khaq-a nail ngaol. Khul khi mail dai ngal-aq neq, Yeiqsul gaoq doevq kovq lal-a nail
         bhai ya moel-a nail tsaol-aq nail daoq bhai, aq yu juq nee ma maq thaq tsaol ail.15 A bhai nee ngal-aq, Yeiqsul aq yu juq bhai ge bhiq-a nail: “Mil tsaq doi dai ail khi,
         tsaol-aq iq sanl bhai lavq khiq tsail nail geeq laoq daoq cavq bhiq ail yaoq. 16 Nee ma thaq tsaol khi ul cuvq saol nail tsaol-aq hevq kovq nail phaq ya nail ngaol.
         Nee ma maq thaq tsaol nail tsaol-aq neq, yal khaq dal nail bhai ya daq nail ngaol.
         17 Nee ma thaq tsaol nail tsaol-aq juq neq, bhi heeq bhi moel nail phaq niil juq nl nail
         ngaol. Aq yu juq ngaq nail aq mil bhai juq juq ail, neivq bhai the dov nail ngaol.
         Aq yu juq mee nia phaq nail daoq ge nail ngaol. 18 Aq yu juq eel lel bhai nieivq nia nail ngaol. Aq yu juq jaldovq jaq khi daol khi ngaol-aoq,
         khul maq pevq lal ail. Nal nail goel nail tsaol-aq nail kov tavq bhai aq lavq bavq
         dav-u phao, tsaol-aq al juq meeq lai nail ngaol” dai, Yeiqsul aq yu juq bhai ge bhiq-a
         nail ngaol.Yeiqsul nq tavq kov tavq bhai kovq dav lai-a nail ganl19 Heeqphaq Yeiqsul aq yu juq bhai al hai ge bhiq gaq-u phao, aivq bhai nq tavq kov tavq
         bha tsiqdal laivq-a nail ngaol. Aivq a bhai Miqyail nail lavq mal phao jaol deel-nvq
         thaq nail ngaol. 20 Yaqlaol juq iq sanl dov ail khi, yaoq dao yaoq-ao nee mail geeq laoq daoq cavq bhiq
         ail-a nail ngaol. Heeqphaq Yeiqsul aq yu juq nee mail ganl tsao nl nail ngaol. Aq
         yu juq-i mail cavq nail geeq laoq daoq al duq jaiq lal dai Yeiqsul bhi heeq bhi moel
         nail phaq nl dov bhiq-a nail ngaol.]
         
            
               	Yul dav nail tsaol-aq neq, nl ma ga bhoel ail haq neq, aq n aq sivq teevq n dai, saol-nvq
                     nail ngaol.

Thaolphilluv bhai iq moeq ilmoeq gevq bhiq-a nail haoq gavq11 Eeqnail heelnail Thaolphilluv-ol, nv juq nail lavq khoel bhai pevq lal-a nail, Yeiqsul-i
         mail ganl nl-a nail juq bhai, tsaol-aq mee nia gaq khal khi kivq nail khe-ai, ganl
         al juq bhai haoq gavq gevq dov gaq-ai thaq nail ngaol. 2 Yeiqsul-i mail nl-a nail ganl al juq bhai, iq moeq-u phao nee ya moel thaq nail juq
         khi geeq laoq daoq cavq nail juq-i mail, khal ge lavq-a nail khe-ai, aq yu juq gevq
         thaq-ai thaq nail ngaol. 3 Ngal iq sanl iq moeq-u phao nee Yeiqsul-i mail nl-a nail ganl al juq bhai aq meeq-ai
         tsao tsel duq-ai thaq nail ngaol. 4 Al heel ngel-i mail, naoq-i mail ya saol-a nail juq neq, mal dil tsaq ail nial dai,
         naol iq sanl heeq nia dai, Yeiqsul-i mail nl-a nail ganl al juq teevq phaq gil-aq
         teevq phaq naoq bhai gevq bhoel-ai leevq nail neq, tsaq nail ngaol dai, ngal noeq
         nail ngaol.Yaolhaq doevq lee-a nail ganl cavq gaiq lee-a nail5 Yul dav mil khaoq bhai heeqphaq Heiqlol uv thaiq thaq-u phao, Aqbhilyav nail munl
         lavq khoel bhai Saqkhaqlil dai khul nail Phil ma teevq gaq jaol nail ngaol. Aivq nail
         khaq ma neq, Eillilsaqbhail dai, khul nail ngaol. Aqyu nvq maolyaq neq, Aq loq nee
         mail yavq kha lee thaq nail yaq juq pevq nail ngaol. 6 Aqyu nvq maolyaq neq, Miqyail nail siv tavq bhai daol coev dai doevq khi, Miqyail
         nail aol daoq kovq daoq khi mail aol saol kovq iq sanl bhai tsao the nail ngaol. 7 Eillilsaqbhail neq, maq bhao aq ma pevq nail ngel-i mail, aq yu nvq maolyaq yaq maq
         jaol ail, nvq gaq nvq gaq ail joiq maoq maoq lai-aoq nail ngaol.8 Teevq n kev lee-al ngal-aq neq, Phil ma nail ganl nl nail haq bhoil, Saqkhaqlil nail
         munl bhai dol lee-a nail ngel-i mail, uq huq thaoq nail il khaol il ma nail lavq khoel
         bhai ganl nl nail ngaol. 9 Phil ma juq nail aol jiav nail khe-ai, ganl bhoil-u phao, Miqyail nail uq huq thaoq
         nail il khaol il ma bhai aol lai khi, huq bhiq nil nail phaq tovq khi danq nail ganl
         al, Saqkhaqlil bhai tsaq lai-a nail ngaol. 10 Saqkhaqlil huq bhiq nil nail phaq tovq khi danq thail thaiq-u phao, lavqniil phao
         jaol ail ceevq-a nail tsaol-aq munl munl ma juq iq sanl mail, geeq laoq hal nail ngaol.11 Aq-u phao, Heeqphaq Miqyail nail nq tavq gaq khoel teevq gaq, Saqkhaqlil nail siv
         tavq bhai dov lee khi, huq bhiq nil nail phaq tovq khi danq duq nail lavq mal phao,
         thul phaol lee-a nail ngaol. 12 Saqkhaqlil nq tavq gaq khoel al gaq bhai ya moel-u phao, nee ma lavq khoel bhai bhaq
         dai ail khi, deel nq dee dee ail-a nail ngaol. 13 Thail hai ngaol-aoq, nq tavq gaq khoel aivq bhai ge bhiq-a nail: “Saqkhaqlil-ol, thaq
         gee sil. Khul khi mail dai ngal-aq neq, naoq nail geeq laoq hal daoq bhai Miqyail
         gaiq-ao nail ngaol. Naoq nail khaq ma Eillilsaqbhail naoq nail haq bhoil, yaq yov
         teevq gaq tsiq nail ngaol. Naol yaq yov al gaq bhai Yaolhaq dai ya mil bhiq nail ngaol.
         14 Yaq al gaq doevq lee-a nail ngel-i mail, naol lavq khiq tsail dee dee nail ngaol.
         Tsaol-aq mao dai iq sanl, lavq khiq tsail nail ngaol. 15 Khul khi mail dai ngal-aq neq, aivq neq, Heeqphaq Miqyail nail siv tavq bhai eeq nail
         heel nail gaq pevq lal nail ngaol. Aivq neq, jil pheeq khi mail bov lal nail phaq
         teevq peivq ail maq daol ail. Aq ma nail ovq mav lavq khoel bhai aol-u phao nee mail,
         Meeq nail Haol nail Aqhaqlal teevq bhee aol nail ngaol. 16 Il saq leiq lal nail tsaol-aq mao dai bhai, aq yu juq nail Heeqphaq Miqyail jaol nail
         phao, aivq hevqkol lavq nail ngaol. 17 Yaolhaq neq, Eillilya nail nee ma khi bhaq aoq aol nail lavq khoel, Heeqphaq nail
         iq moeq ail nail ngaol. Aq bhu khi yaq tsaq lai jil lai dai maq khaiq, naqlaiq laiq
         nail tsaol-aq, tsaq nail daol nail tsaol-aq nail nee noeq nee kha nail haoq nao tsao
         the dai maq khaiq, Miqyail nail haq bhoil lainq-ai thaq nail jeq-e teevq jeq-e pevq
         lal dai maq khaiq, Yaolhaq nl nail ngaol” dai, nq tavq gaq khoel aivq bhai ge bhiq-a
         nail ngaol.18 Saqkhaqlil ge nail: “Al hai pevq lal naol dai, ngal khal hai khi ya heeq kivq nail-aiq.
         Ngal maoq lee-aoq nail ngaol. Ngaq nail khaq ma iq sanl maoq lee-aoq nail ngaol” dai,
         nq tavq gaq khoel bhai ge bhiq-a nail ngaol.19 Nq tavq gaq khoel al gaq gaoq ge nail: “Ngal neq, Miqyail nail siv tavq bhai thul
         phaol khi, Miqyail nail khillavq Gaqbheiqlal ngaol. Lavq khiq tsail nail daoq niil
         daoq cavq gaiq ail yaoq dai, Miqyail ngaq bhai khoel-ai leevq-a nail ngaol. 20 Naol ngaq nail daoq bhai, ‘maq pevq lal nia ail’ dai, nee ma lavq khoel bhai noeq
         nail ngel-i mail, naoq nail yaq yov maq doevq lee-u kev dai, naol daoq maq ge nia
         mail, aq tsi tsu dai, ya jaol nail ngaol. Ngaq-i mail ge nail daoq niil daoq, aq yanq
         tsaq lal haq neq, pevq lal nail ngaol” dai, aivq bhai ge bhiq-a nail ngaol.21 Aq-u phao, tsaol-aq al juq lavqniil-ai Saqkhaqlil bhai daonq nail ngaol. Khul khi
         mail dai ngal-aq neq, aivq uq huq thaoq nail il khaol il ma nail lavq khoel bhai tsaq
         dai maq lai-a nail ngel-i mail, aq yu juq noeq-u maq dov dai, pevq ail-a nail ngaol.
         22 Aivq dov lee-u phao, aq yu juq bhai daoq maq ge tsaoq bhiq nia dai, pevq ail-a nail
         ngel-i mail, aivq uq huq thaoq nail il khaol il ma nail lavq khoel bhai phao daiq
         bhiq thaq nail teevq phaq ga nav bhai, ya moel thaq nail ngaol dai, aq yu juq heeq
         nia-a nail ngaol. Aivq daoq maq ge nia ail pevq ail khi, aq yu juq bhai aq lavq-i
         mail dao bhiq-a nail ngaol.23 Uq huq thaoq nail il khaol il ma nail lavq khoel bhai, aivq nail ganl nl nail aq yanq
         jel ail-u phao, Saqkhaqlil il khaol bha kovq ail-a nail ngaol. 24 A bhai nee ngal-aq, aivq nail khaq ma Eillilsaqbhail neq, yaq ceiv lai khi, bha la
         ngaq heeq bhee dai, khaq bha iq sanl maq dov ail dai, il khaol bhai jaol nail ngaol.
         25 Eillilsaqbhail ge nail: “Miqyail ngaq bhai hel daiq lavq khi geeq laoq bhiq lavq-a
         nail ngaol. Niai nee pultavq neq, tsaol-aq yaq ngaq bhai ge doil lavq nail phaq bhai,
         aivq oil ha lavq-a nail ngaol” dai, ge nail ngaol.Yeiqsul khal hai khi doevq lee-a nail ganl26 Eillilsaqbhail aq haq aq maol liq lai-a nail bha la kovq heeq bhee lal-u phao, Gaq
         liqlail mil khaoq Naqsaqlail meenq bhai jaol nail yaq mai-aq teevq gaq jaol nail bhai,
         Miqyail nail nq tavq gaq khoel Gaqbheiqlal bhai khoel gai aivq-a nail ngaol. 27 Yaq mai-aq al gaq neq, Daq bhil nee mail yavq kha lee thaq nail yaq Yaol sai dai mil-ai
         thaq nail gaq bhai maol ail naol dai, ge ceiv-ai thaq nail, haol taiv deel yaq mai-aq
         yaq noil ngaol. Aivq nail aq mil neq, Maqlil ngaol. 28 Nq tavq gaq khoel al gaq, aivq jaol nail bha lee khi ge nail: “Geeq laoq eel jaol
         ya-a nail yaq miq-ol, naol geeq laoq eeq dei-eiq. Heeqphaq Miqyail naoq-ai nee mail
         jaol nail ngaol” dai, ge bhiq-a nail ngaol.29 Maqlil neq, daoq al daoq bhaq da nee, nee ma lavq khoel bhai suq saq lal khi, “Daoq
         ge tsaoq lavq-a nail niil khal hai ge movq nail meeq” dai, saol-nvq nail ngaol. 30 Aq-u phao, nq tavq gaq khoel aivq bhai ge bhiq-a nail: “Maqlil-ol, thaq gee sil. Khul
         khi mail dai ngal-aq neq, Miqyail naoq bhai geeq laoq eel jaol bivq nail dai khi,
         tsel dov-ai thaq nail ngaol. 31 Hel daiq dei-eiq. Naol yaq ceiv lai khi, yaq yov teevq gaq ya tsiq nail ngaol. Aivq
         bhai, naol Yeiqsul dai, ya mil bhiq nail ngaol. 32 Yaqyov al gaq eeq dee heel dee dee khi, eeq nail heel nail gaq nail Yaqyov dai, yu
         khul nail ngaol. Heeqphaq Miqyail Yaqyov al gaq bhai heeqphaq Daq bhil nail joiqjaq
         doiq bev bev ma bhai, bhi jaol deel nail ngaol.33 Aivq neq, Yaq kov nee mail yavq kha lee thaq nail yaq juq nail kov tavq bhai Heeqphaq
         jiovq khi, aivq uv thaiq nail mil khaoq al neq, nq maq maq luv hal yeel loi lai nail
         maq bhao ail” dai, Maqlil bhai ge bhiq-a nail ngaol.34 Maqlil nq tavq gaq khoel bhai ge bhiq-a nail: “Ngal yovjil maq bhao, naol ge nail
         khe-ai khal hai khi pevq lal nia nail-aiq” dai, ge kovq bhiq-a nail ngaol.35 Nq tavq gaq khoel Maqlil bhai ge bhiq-a nail: “Meeq nail Haol nail Aqhaqlal naoq nail
         kov tavq bhai yavq kha lee khi, eeq dee heel dee dee nail Miqyail nail bhaq aoq, naoq
         bhai uv thaiq lee nail ngaol. Al heel ngel-i mail, doevq lee nail meeq nail haol nail
         yaq yov al gaq bhai, Miqyail nail Yaqyov dai, yu khul nail ngaol. 36 Maq bhao aq ma dai saol-nvq-ai thaq nail, naoq nail jeq-e jaq-a Eillilsaqbhail bhai
         hel daiq. Joiqmaoq maoq lai khi ngaol-aoq, yaq ceiv lai-a nail bha la kovq heeq bhee
         lal-aoq nail ngaol. 37 Miqyail maq nl nia nail teevq phaq iq sanl maq jiav ail” dai, Maqlil bhai ge bhiq-a
         nail ngaol.38 Maqlil ge nail: “Ngal neq, Miqyail nail yaq kav ngaol. Naoq-i mail ge nail khe-ai,
         ngaq bhai kev lee dei-eiq” dai, ge bhiq-a nail ngaol. A bhai nee ngal-aq, nq tavq
         gaq khoel aivq jaol nail nee dov ail-a nail ngaol.Maqlil Eillilsaqbhail jaol nail bha lai-a nail ganl39 A bhai nee ngal-aq, Maqlil dov ail khi, Yul dav mil khaoq daoltavq phao jiav nail
         meenq teevq meenq bhai, lavq tsail mail lai-a nail ngaol. 40 Aivq Saqkhaqlil nail il khaol bhai aol lai khi, Eillilsaqbhail bhai daoq tsaoq phuq-a
         nail ngaol. 41 Eillilsaqbhail Maqlil-i mail daoq tsaoq phuq nail daoq ya gaiq-u phao, aivq nail ovq
         mav lavq khoel khe yaq, luv luv dai tev lal-a nail ngaol. A bhai nee ngal-aq, Eillilsaqbhail
         Meeq nail Haol nail Aqhaqlal bhee lal khi, 42 aivq mailma ail ge nail: “Naol neq, yaq mai-aq juq nail lavq khoel bhai neq, geeq
         laoq eeq dee dee nail gaq ngaol. Naoq nail ovq mav lavq khoel khe yaq iq sanl, geeq
         laoq eeq dee dee nail ngaol. 43 Ngaq nail Heeqphaq nail aq ma, ngal jaol nail bha lal-a nail geeq laoq, khul khi mail
         ngal ya-a nail ngel ail. 44 Hel daiq daiq. Naol daoq tsaoqphuq nail daoq bhai ngal ya gaiq-u phao, ngaq nail ovq
         mav lavq khoel khe yaq lavq khiq tsail dee dee nail ngel-i mail, luv luv-ai tev lal-a
         nail ngaol. 45 Naol neq, geeq laoq eeq nail yaq mai-aq ngaol. Khul khi mail dai ngal-aq neq, Miqyail-i
         mail ge-ai thaq nail daoq mal dil bhee lal naol dai, nee ma thaq tsaol nail ngel-i
         mail ngaol” dai, ge bhiq-a nail ngaol.Maqlil Miqyail bhai tsiq eeq-a nail ganl46 Aq-u phao Maqlil ge nail:“Ngaq nail nee malavq khoel neeHeeqphaq Miqyail bhaitsiq eeq tsiq heel naol.47 Ngaq nail aq haq lal iq sanl,ngaq bhai hevq kovqlavq-a nail Miqyailbhaq da neelavq khiq tsaildee dee ail nial.48 Khul khi mail daingal-aq neq,teevq peivq ailkhaoq sail maq jiav nailaivq nail yaq kav bhaiaivq gaoq haq lavq khi,hel daiq lavq-a nail ngaol.Niai nee pultavq neq,teevq yeel nee teevq yeel,ngaq bhai geeq laoqeeq nail yaq mai-aq dai,yu khul nail ngaol.49 Khul khi mail daingal-aq neq,bhaq aoq eeq nailMiqyail neq,ngaq bhai eeq deemeeq dee dee nail phaqnl lavq-a nail ngaol.Aivq neq, meeq deehaol dee dee nail ngaol.50 Aivq bhai ev nailtsaol-aq bhai,aivq gaoq haq gaiq-a nailteevq yeel neeteevq yeel jiav nail ngaol.51 Miqyail aivq nailaq lavq-i mailbhaq aoq eeq nail juqnl nail ngaol.Yovq gavq nail nee khaoltaivq-ail nl khi,nee ma eeq nailheel nail tsaol-aq bhai,aivq lav luqlav seil bhiq nail ngaol.52 Aivq heeqphaq juq bhaiaq yu juq-i mailjaol deel-nvq thaq naildoiq bev bev manee tsiqkha khi,khaoq sail maq jiav nailnee ma thaqtheq nail phaqaol nail tsaol-aq bhai,thaq eeq thaq heelbhiq nail ngaol.53 Aivq moevq nailsivq nail tsaol-aq bhaiaq meeq phaqteevq bov bhi jaq khi,hul meeq hul bhaojuq bhai neq,aq nieivq ailbhi dov ail nail ngaol.54-55 Aivq nga dao nailaq phiq aq bhal juq bhaige bhiq-aithaq nail khe-ai,‘Aq bhaq laq haq aivq khiaivq nee mail yavq kha lee thaq nailyaq juq bhai kev dai,nq maq maq luv hal yeelmaq nioil peivq mail,gaoq haq naol’ dai, ge khi,aivq aivq nail yaq kavIl saq leiq lal nailjeq-e bhai hel daiqbhiq-a nail ngaol” dai,ge bhiq-a nail ngaol.56 Maqlil neq, Eillilsaqbhail nee mail bha la hail heeq bhee dai jaol khi, aivq nail
         il khaol bhai kovq ail-a nail ngaol.Ul cuvq saol bhiq nail Yaolhaq doevq lee-a nail ganl57 Eillilsaqbhail yaq bhao nail yanq tsaq lal khi, bhao-a nail ngaol. Yaq al gaq neq,
         yaq yov ngaol. 58 Miqyail aivq bhai eeq dee meeq dee dee nail geeq laoq nl bhiq-a nail ganl al, aq jail
         bhai jaol nail juq khi mail aivq nail aq ivq jaq bheq juq ya gaiq-u phao, aq yu juq
         iq sanl teevq gaq khe-ai, lavq khiq tsao tsail nail ngaol.59 Eivq n bhee lal-u phao, yaq al gaq bhai bav kov uqjaq oev bhiq nail dai khi, aq yu
         juq bhoi lal jil lal-a nail ngaol. Yaq al gaq bhai aivq nail aq bhu nail aq mil khe-ai,
         Saqkhaqlil dai mil bhiq nail dai khi, lainq-ai thaq nail ngaol. 60 Aq-u phao, aq ma gaq ge nail: “Maq ngel ail. Aivq bhai Yaolhaq dai, ya mil bhiq naol”
         dai, ge bhiq-a nail ngaol.61 “Naoq nail jeq-e jaq-a nail lavq khoel, Yaolhaq dai mil-ai thaq nail teevq gaq gail
         maq jaol ail” dai, aq yu juq aivq bhai ge bhiq-a nail ngaol.62 Aq-u phao, yaq al gaq bhai, khal hai bhi mil bhiq movq nail-aiq dai, aq yu juq aq
         bhu gaq bhai aq lavq dao bhiq-a nail ngaol. 63 Aq bhu gaq neq, haoq gavq gevq nail dail pav hal khi, aivq nail yaq yov nail aq mil
         neq, Yaolhaq ngaol dai, gevq daiq bhiq-u phao, aq yu juq iq sanl mail noeq-u maq dov
         dai, pevq ail-a nail ngaol. 64 Aq-u phao, teevq pov taivq-ail, aivq daoq ge nia lal-a nail ngaol. A bhai nee ngal-aq,
         aivq daoq ge ge ail, Miqyail bhai tsiq eeq-a nail ngaol. 65 Aq jail bhai jaol nail tsaol-aq iq sanl mail ya moel-u phao, gee sil nail ngaol. Ganl
         al, Yul dav mil khaoq daoltavq bha doi dai, gaiq doi ail-a nail ngaol. 66 Khal ya gaiq-a nail tsaol-aq iq sanl mail, yovq gavq nail nee ma lavq khoel-ai yovq
         gavq noeq thaq-ai thaq khi, “Yaq niil gaq, khalheel nail tsaol-aq pevq lal nail maq
         heeq laq” dai, aq yu juq nail gaiq laq bhai ge pheel jaq nail ngaol. Khul khi mail
         dai ngal-aq neq, Miqyail nail bhaq aoq aivq nail kov tavq bhai jiav nail ngaol.Saqkhaqlil Miqyail nail daoq gedan nail ganl67 Aq-u phao, Yaolhaq nail aq bhu Yaqkhaqlil, Meeq nail Haol nail Aqhaqlal bhee lal khi,
         Miqyail nail daoq niail hai gedan-a nail ngaol:68-69 “Il saq leiq lal nailHeeqphaq Miqyailbhai tsiq eeq yaoq.Khul khi mail daingal-aq neq,aivq aivq nail yaq kavDaq bhil nailjeq-e lavq khoel khe,nga dao nail haq bhoilbhaq aoq eeq dee dee nailHevq kovq nail gaqbhi dov lee-a nail ngaol.Aivq aivq nailjeq-e jaq-a bhaihel daiq lee khihevq kovq-a nail ngaol.70 Miqyail al hainl-a nail neq,milnee uqnee neeaivq nail haq bhoilgedan nail meeq nailhaol nail juq bhai juq khige-ai thaq nail khe-ai,nl-a nail ngaol.71 Aivq nga dao bhainee jiav jiav nailtsaol-aq juq naillavq khoel nee maq khaiq,nga dao bhaimaq hel daiq nul nailtsaol-aq juq naillavq khoel nee maq khaiq,nga dao bhaihevq kovq nail khinl-a nail ngaol.72 Aivq niail hainl-u phao,nga dao nail aqphiqaqbhal juq bhaigaoq haq gaiq-a naillavq khoel neenl-a nail ngaol.Aivq nail meeq nailhaol nail daoq masal jial bhai iq sanl,noeq kev khinl-a nail ngaol.73 Daoq ma sal jialal daoq neq,nga dao nail aq bhuAq bhaq laq haq bhaiMiqyail aivq-i mailkhanq-ai thaq naildaoq ma sal jialal daoq ngaol.74-75 Daoq ma sal jial albhaq da nee,nga dao bhainee jiav jiav nailtsaol-aq juq naillavq khoel neenga dao ya jel ail khi,nga dao nail yeelgil-u kev dai,meeq nail haol nailtsaq nail daol naillavq khoel nee,Miqyail nail siv tavq bhaimaq ya gee sil dai,nga dao ganl nlkivq nail ngaol.76 Ngaq nail yaq yov-ol,naoq bhai eeq deeheel dee dee nailMiqyail nail haq bhoilgedan nail gaq nial dai,yu khul naol.Naol neq,Heeqphaq nailiq moeq ya ail khiaivq nail gail khaolya lav daol ail nail ngaol.77-78 Khul khi mail daingal-aq neq,nga dao nail Miqyail neq,gaoq haq gaiq-a niadee dee nail ngaol.Al heel ngel-i mail,hevq kovq nail phaq neq,oeq bal phaiq bhiq-a naillavq khoel needov lee-a nail ngaol dai,aivq nail jeq-e jaq-a bhaibhiq heeq nia dai,79 nq tavq kov tavqkhe aq bhaqnga dao nail kov tavq bhaibhaq lee-u phao,aq nav nail lavq khoel bhaijaol nail tsaol-aq khisil nail phaq nailkov-uvq bhai jaol nailtsaol-aq bhai iq sanl,aq bhaq bhaq bhiq khi,nee sal ovq nailgail khaol bhaihevq daiq lavq naol” dai,Saqkhaqlil ge nail ngaol.80 Yaq al gaq aq maol phao eeq lal heel lal khi, aq haq lal phao iq sanl, eeq lal heel
         lal-a nail ngaol. Aivq Il saq leiq lal tsaol-aq nail siv tavq bhai maq dov lal-u phao,
         haq tsoiq haq yal bhai taivq-ail jaol-a nail ngaol.

Aqmil gevq bhoel-ai thaq nail ganl21 Yanq yaq lao al nail lavq khoel, “Mil khaoq yaq iq sanl, aq mil ya gevq bhoel ail
         naol” dai, heeqphaq Gailsaq Aolgultuv daoq bivq-a nail ngaol. 2 Niil thal khe pov, aq mil gevq nail neq, iq moeq ilmoeq khe pov ngaol. Aq-u phao,
         Sulliv mil khaoq bhai Gulleiqnil joiqjaq nail ngaol. 3 Tsaol-aq iq sanl mail, aq mil gevq ail nail dai khi, yovq gavq nail meenq bhai yovq
         gavq ail-a nail ngaol.4-5 Yaol sai iq sanl, Daq bhil nail jeq-e jaq-a ngel-i mail, aivq-i mail hevq naol dai,
         ge ceiv-ai thaq nail Maqlil hevq khi, aq mil gevq lai-a nail ngaol. Gaq liqlail mil
         khaoq Naqsaqlail meenq nee mail Heeqphaq Daq bhil doevq lee-a nail meenq pevq nail
         Yul dav mil khaoq Bhaiqlaiqhaiq meenq bhai lai-a nail ngaol. Aq-u phao, Maqlil neq,
         aq haq aq maol liq nail ngaol. 6 Aqyu nvq maolyaq Bhaiqlaiqhaiq meenq bhai jaol-u phao, Maqlil neq, yaq tsiq nail yanq
         tsaq lal-aoq nail ngaol. 7 A bhai nee ngal-aq, Maqlil yaq tsiq-a nail ngaol. Aivq iq moeq ilmoeq doevq lee-a
         nail Yaqyov al gaq bhai tsiqdaq daq khi, niaoqjal laoqkhaiq lavq khoel bhai tsiq iq
         thaiq-ai thaq nail ngaol. Khul khi mail dai ngal-aq neq, daq-i yavq duq bhai aq yu
         nvq maolyaq nail haq bhoil yavq duq maq jiav ail.Yaol lovq nail juq khi mail nq tavq gaq khoel nail ganl8 Mil khaoq al khaoq nail lavq khoel bhai yaol lovq nail juq neq, nq kiv phao yalphiq
         bhai aq yu juq nail yaol bhai lovq nail ngaol. 9 Aq-u phao, Heeqphaq Miqyail nail nq tavq gaq khoel teevq gaq dov lee khi, aq yu juq
         nail aq jail bhai thul phaol lee-a nail ngaol. Miqyail nail aq bhaq aq yu juq jaol
         nail teevq jaoq bhaq lee-a nail ngel-i mail, aq yu juq gee sil dee dee lal bhiq-a
         nail ngaol. 10 Nq tavq gaq khoel aq yu juq bhai ge bhiq-a nail: “Thaq gee sil. Khul khi mail dai
         ngal-aq neq, tsaol-aq iq sanl nail haq bhoil lavq khiq tsail dee dee lal nail daoq,
         ngal nul juq bhai cavq gaiq lee-a nail ngaol. 11 Yanqgaol heeqphaq Daq bhil nail meenq lavq khoel bhai, nul juq nail haq bhoil Hevq
         kovq nail gaq doevq lee-aoq nail ngaol. Aivq neq, Heeqphaq Khali+ ngaol. 12 Nul juq aivq bhai niail hai ya moel naol. Yaqbeiv bhai tsiqdaq daq khi, niaoqjal laoqkhaiq
         lavq khoel bhai tsiq iq thaiq-ai thaq nail bhai, nul juq ya moel nail ngaol. Al hai
         ya moel-u phao al gaq neq, Khali ngaol” dai, aq yu juq bhai ge bhiq-a nail ngaol.13 Nq tavq gaq khoel al gaq jaol nail bha, nq tavq gaq khoel munl munl lao ail thaiq
         phuq dai, dov lee-a nail ngaol. Aq yu juq Miqyail bhai niail hai tsiq eeq nail ngaol:
         14 “Nq tavq kov tavq bha jaol nail Miqyail bhai tsiq eeq tsiq heel bhel. Mil tsaq kov
         tavq bhai iq sanl, aivq nee ma tsaq nail tsaol-aq juq nee, nee sal ovq dei-eiq” dai,
         ge nail ngaol.15 Nq tavq gaq khoel juq nq tavq bha kovq dav lai gaq-u phao, yaol lovq nail juq ge nail:
         “Nga dao Bhaiqlaiqhaiq meenq bhai ail khi, pevq lal-a nail ganl niil, Miqyail-i mail
         nga dao bhai ge lavq-a nail khe-ai, hel daiq ail bhel” dai, teevq gaq nee teevq gaq
         tsaoq-a nail ngaol.16 A bhai nee ngal-aq, aq yu juq lavq tsail mail ail khi, Maqlil khi Yaol sai bhai maq
         khaiq, niaoqjal laoqkhaiq lavq khoel bhai tsiq iq thaiq-ai thaq nail yaq beiv bhai
         maq khaiq, ya moel-a nail ngaol. 17 Aq yu juq ya moel gaq-u phao, yaq beiv al gaq nail ganl nq tavq gaq khoel-i mail aq
         yu juq bhai ge bhiq-a nail khe-ai, aq yu juq iq sanl, yu bhai ge bhiq-a nail ngaol.
         18 Khal ya gaiq-a nail tsaol-aq juq iq sanl mail, yaol lovq nail juq-i mail ge bhiq-a
         nail bhai noeq-u maq dov dai, pevq ail-a nail ngaol. 19 Maqlil neq, ganl al juq iq sanl mail, noeq thaq-ai thaq khi, aivq nail nee ma lavq
         khoel bhail saol-nvq saol-nvq ail jaol nail ngaol. 20 Yaol lovq nail juq, nq tavq gaq khoel-i mail aq yu juq bhai ge bhiq-a nail khe-ai,
         iq sanl bhai ya gaiq, ya moel-a nail ngel-i mail, Miqyail bhai seiq leiq khaoq sail
         bivq khi tsiq eeq tsiq eeq ail kovq ail-a nail ngaol.Yeiqsul uq huq thaoq nail il khaol il ma bhai tsil laivq-a nail ganl21 Eivq n bhee lal khi, yaq beiv bhai bav kov uqjaq oev bhiq-u phao, aivq bhai Yeiqsul
         dai, mil bhiq-a nail ngaol. Aqmil al neq, aq ma nail ovq mav lavq khoel bhai maq ceiv
         lai-u phao nee mail nq tavq gaq khoel-i mail mil-ai thaq nail ngaol.22 Maol seiq nail aol daoq kovq daoq lavq khoel bhai gevq-ai thaq nail khe-ai, aq maol
         lav haol nail aol nl nail aq yanq kev lal-u phao, aq yu nvq maolyaq yaq beiv bhal
         khi, Heeqphaq Miqyail nail siv tavq bhai tsiq ha lai nail haq bhoil Yeiq lul saq laiq
         meenq khe uq huq thaoq nail il khaol il ma bhai lai-a nail ngaol. 23 Khul khi mail dai ngal-aq neq, Miqyail nail aol daoq kovq daoq lavq khoel bhai gevq-ai
         thaq nail khe-ai, iq moeq ilmoeq doevq lee nail yaq yov gaq neq, Heeqphaq Miqyail
         nail haq bhoil ya meeq ya haol khi, aivq bhai ya av bhiq nail ngaol. 24 Al ovq tavq, Miqyail nail aol daoq kovq daoq lavq khoel bhai gevq-ai thaq nail khe-ai,
         khaoqkhoiq teevq gu maq ngel haq neq, salmil khaoqkhoiq maol yaq teevq gu, ya laol
         bhiq nail ngaol.Silmiqoq Miqyail bhai tsiq eeq nail ganl25 Aq-u phao, Silmiqoq dai mil-ai thaq nail tsaol-aq teevq gaq, Yeiq lul saq laiq meenq
         bha jaol nail ngaol. Aivq neq, tsaq nail daol nail tsaol-aq teevq gaq pevq khi, Miqyail
         bhai ev nail tsaol-aq teevq gaq ngaol, Il saq leiq lal nail jeq-e jaq-a hevq kovq
         nail phaq ya nail bhai daonq nail teevq gaq ngaol. Meeq nail Haol nail Aqhaqlal aivq
         nail lavq khoel bhai jaol nail ngaol. 26 “Miqyail nail Khali bhai, naol maq ya moel-u kev dai, naol maq ya sil ail” dai, Meeq
         nail Haol nail Aqhaqlal aivq bhai phao daiq-ai bhiq thaq nail ngaol. 27 Aqhaqlal Miqyail aivq bhai bhi noeq dov-a nail ngel-i mail, aivq aq-u n gaol uq huq
         thaoq nail il khaol il ma bhai dav lai-a nail ngaol. Aol daoq kovq daoq jiav nail
         khe-ai, nl bhiq nail dai khi mail, yaq beiv nail aq bhu aq ma yaq beiv Yeiqsul bhai
         uq huq thaoq nail il khaol il ma bhai bhal laivq-a nail ngaol. 28 Aq-u phao, Silmiqoq al gaq yaq beiv bhai tsiq khi, Miqyail bhai tsiq eeq tsiq eeq
         ail, niail hai ge nail ngaol:29 “Heeqphaq-ol,naoq-i mailge-ai thaq nail khe-ai,naoq nail yaq kavnee sal ovq nail lavq khoelnaoq-ai nee jaol lal naol.30 Khul khi mail daingal-aq neq,naoq-i maillav sav-ai thaq nailhevq kovq nail phaq bhai,ngal teevq bheeya moel-aoq nail ngaol.31 Jeq-e jaq-a iq sanl nailsiv tavq bhaihevq kovq nail niil phaqnaol lav sav-aithaq nail ngaol.32 Hevq kovq nail niil neq,laolkivq yaq bhaibhaq bhiq nailaq bhaq pevq khi,naoq nail jeq-e jaq-aIl saq leiq lal nailtsaol-aq nail haq bhoileeq dee dee nailseiq leiq khaoq sailpevq nail ngaol” dai,ge nail ngaol.33 Silmiqoq yaq beiv al gaq nail ganl niail hai ge nail ngel-i mail, yaq beiv nail aq
         bhu aq ma noeq-u maq dov dai, pevq ail-a nail ngaol. 34 Silmiqoq aq yu juq bhai geeq laoq bivq khi, aq ma Maqlil gaq bhai ge bhiq-a nail:
         “Yaqbeiv niil gaq bhaq da nee, Il saq leiq lal nail tsaol-aq mao dai gaq tsuq ail
         khi, mao dai gaq thul lal nail ngaol. Tsaol-aq teevq pav ga nav juq neq, aivq bhai
         khaonq khi aivq neq, yu bhai bhi heeq bhi moel nail phaq pevq lal nail ngaol. 35 Al ovq tavq, tsaol-aq mao dai gaq nail nee ma lavq khoel-ai noeq nail juq phao dov
         daiq lavq nail ngaol. Naoq nail nee ma bhai thao ma-i mail coevpav lavq nail khe-ai,
         naol ya noeq haq dee dee nail ngaol” dai, ge bhiq-a nail ngaol.Haq naq Miqyail bhai tsiq eeq nail ganl36 Aq saq nail jeq-e jaq-a Phaq noeqlal nail yaq miq Haq naq dai mil-ai thaq nail, Miqyail
         nail haq bhoil gedan nail yaq mai-aq teevq gaq jaol nail ngaol. Aivq neq, joiq maoq
         maoq dee dee lai-aoq nail ngaol. Aivq maol ail khi, aivq nail yovjil nee mail sivq
         kovq taivq-ail ya jaol khi mail, miq tsiq miq ma pevq ail-a nail ngaol. 37 Aivq neq, eivq tsel liq kovq bhee lal-aoq nail ngaol. Aivq neq, uq huq thaoq nail
         il khaol il ma bhai taivq-ail jaol jaol ail, nq kiv n gaol maq khaiq, Miqyail bhai
         uq huq thaoq khi teevq yanq ngal-aq, teevq pov maq jaq nail aol nl nl ail khi, geeq
         laoq hal nail ngaol. 38 Al teevq yanq nail lavq khoel bhai, aivq Maqlil khi Yaol sai jaol nail bha lal khi,
         Miqyail bhai tsiq eeq nail ngaol. Yeiq lul saq laiq meenq bha hevq kovq lavq dai noeq
         thunq nail tsaol-aq iq sanl bhai yaq al gaq nail ganl, aivq ge bhiq-a nail ngaol.Naqsaqlail meenq bha kovq ail-a nail ganl39 Yaol sai khi mail Maqlil, Miqyail nail aol daoq kovq daoq jiav nail khe-ai, iq sanl
         bhai nl gil-u phao, aq yu nvq maolyaq, yaq bhal khi mail, yovq gavq nail jaol duq,
         Gaq liqlail mil khaoq bhai jiav nail Naqsaqlail meenq bha kovq ail-a nail ngaol. 40 Yaqyov al gaq eeq lal khi, gaq iq sanl kav lal-aoq nail ngaol. Nee noeq nee kha teevq
         bhee aol lal khi, Miqyail nail geeq laoq eel jaol iq sanl aivq nail kov tavq-ai jiav
         nail ngaol.Yaqyov Yeiqsul uq huq thaoq nail il khaol il ma bhai dav lai-a nail ganl41 Yeiqsul nail aq bhu aq ma neq, yaoq kovq yaoq-ao nee Bhaqsaqkhaq+ aq bhee kev lal haq neq, Yeiq lul saq laiq meenq bha lai nail ngaol. 42 Yeiqsul tsel-nvq kovq bhee lal-u phao, aq yu juq nail aol saol kovq jiav nail khe-ai,
         Yeiq lul saq laiq meenq bha lai-a nail ngaol. 43 Aq bhee lav sav gaq khi, aq yu juq kovq ail-u phao, Yeiqsul neq, Yeiq lul saq laiq
         meenq bha jaol ail ceevq-a nail ngaol. Thail hai ngaol-aoq, Maqlil khi Yaol sai maq
         heeq nia ail. 44 “Yeiqsul neq, tsaol-aq munl munl ma nee mail kovq lee thail thaiq naol” dai, aq yu
         nvq maolyaq noeq khi, teevq n yaoq yal bha kev ail-a nail ngaol. A bhai nee ngal-aq,
         aq ivq jaq bheq khi aq tsaoq aqlaol jaol nail bha hal pov daiq lai-a nail ngaol. 45 Maq hal pov moel-a nail ngel-i mail, aq yu nvq maolyaq Yeiqsul bhai Yeiq lul saq laiq
         meenq bha hal pov lai-a nail ngaol. 46 Hail n bhee lal-u phao, uq huq thaoq nail il khaol il ma nail lavq khoel-ai, Yeiqsul
         bhai ya moel-a nail ngaol. Yeiqsul neq, saqlaq juq nee mail jaol deel khi, aq yu juq-i
         mail cavq bhiq cov bhiq nail phaq bhai naldaiq khi, aq yu juq bhai mee nia phaq gaoq
         naldaiq kovq bhiq-a nail ngaol. 47 Aivq nail daoq ya gaiq-a nail tsaol-aq iq sanl mail, aivq nail nee noeq nee kha bhai
         maq khaiq, aivq-i mail ge kovq-ai leevq nail daoq juq bhai maq khaiq, noeq-u maq dov
         ail, pevq ail-a nail ngaol. 48 Yeiqsul nail aq bhu aq ma Yeiqsul bhai ya moel-u phao, noeq-u maq dov dai pevq ail
         khi, aivq nail aq ma aivq bhai ge bhiq-a nail: “Yaqyov-ol, khul khi mail, naol naoq
         nail aq bhu nv-nvq gaq bhai niail hai nl lavq-a nail-aiq. Naoq nail aq bhu nv-nvq
         gaq noeq haq dee dee nail lavq khoel nee naoq bhai hal pov nail ngaol” dai, ge bhiq-a
         nail ngaol.49 “Nul nq nvq gaq khul khi mail, ngaq bhai hal pov nail-aiq. Ngal ngaq nail Aq bhu nail
         il khaol bhai ya jaol nail ngaol dai, nul nq nvq gaq maq heeq kivq ail laiq” dai,
         aq yu nvq gaq bhai ge kovq bhiq-a nail ngaol. 50 Aivq-i mail ge movq nail daoq ceevq bhai aq yu nvq maolyaq maq gov heeq nia ail.51 Yeiqsul neq, aq yu nvq maolyaq nee mail Naqsaqlail meenq bha kovq ail khi, aq yu nvq
         maolyaq nail daoq aq meeq-ai naldaiq naldaiq ail jaol nail ngaol. Aivq nail aq ma
         neq, pevq lal-a nail ganl juq iq sanl mail, nee ma lavq khoel bhai saol-nvq-ai thaq
         nail ngaol. 52 Yeiqsul neq, nee noeq nee kha khi aq maol eeq lal khi, Heeqphaq Miqyail nail siv tavq
         bhai maq khaiq, tsaol-aq nail siv tavq bhai maq khaiq, aivq bhai nee ma tsaq nail
         ngaol.
         
            
               	Khali dai ge nail neq, Miqyail-i mail tsel dov-ai thaq nail heeqphaq.

               	Il saq leiq lal nail tsaol-aq Il jil tuv nail mil khaoq nee bhuq ail jel ail-a nail
                     bhai noeq kev khi lav sav nail aq bhee.

Yaolhaq daoq cavq cavq nail ganl31 Gailsaq Deiqbheiqlil neq, Lolmav mil khaoq khaoq lao bhai uv thaiq nail, tsel ngaq
         kovq bhee lal-u phao, Ilthullail mil khaoq khi mail Daqlaqgaolnil mil khaoq bhai neq,
         Heiqlol Aqgilpav nail jaq bheq Pillilpuv joiqjaq nail ngaol. Aqbhilleiq mil khaoq
         bhai neq, Lulsaq nil joiqjaq nail ngaol. Gaq liqlail mil khaoq bhai neq, Heiqlol Aqgilpav
         joiqjaq nail ngaol. Bhoqthil Phillav neq, Heiqlol Aqgilpav nail pul-nvq bhai jaol
         khi, Yul dav mil khaoq bhai joiqjaq nail ngaol. 2 Aqnaq khi mail Gaqyaqphal neq, Phil ma jiovq-ai thaq nail ngaol. Aq-u phao, haq tsoiq
         haq yal bha jaol nail Saqkhaqlil nail yaq yov Yaolhaq jaol nail bha Miqyail nail daoq
         kev lee-a nail ngaol. 3 Yaolhaq neq, Yaol daq laol jaol daol bhaq doidoi-ai ail khi, “Miqyail nul juq nail
         oeq bal phaiq nia dai, oeq bal noeq pov khi, a bhai nee tavq nail, ul cuvq saol yaoq”
         dai, daoq cavq cavq nail ngaol.4 Miqyail nail haq bhoil gedan nail Ilsaq yal nail haoq gavq lavq khoel bhai niail hai
         gevq-ai thaq nail ngaol:“Tsaol-aq teevq gaqhaq tsoiq haq yal bhaijaol khi mailma ail gul nail:‘Heeqphaq lee nailhaq bhoilgail khaol lav daol khi,aivq nail gail khaoldaol coev dailav daol yaoq.5 Gaqlaovq yaoq laovq yaoq-ao nee ya di lal khi, gaoq jaoq jaoq yaq jaoq ma yaoq jaoq
         yaoq-ao nee ya maiq lee nail ngaol. Gailkhaol lavqgovq juq ya daol lal khi, maq di
         nail gail khaol juq ya di lal nail ngaol.’ 6 Tsaol-aq iq sanl mail, Miqyail nail hevq kovq nail phaq bhai ya moel nail ngaol” dai,
         gevq-ai thaq nail ngaol.7 Yaolhaq jaol nail bha ul cuvq saol lee-a nail tsaol-aq munl munl ma juq bhai, Yaolhaq
         ge bhiq-a nail: “Haq eiv nail eel lel khe-ai dul nail yaq juq-ol, yaq hao kev lee
         nail Miqyail nee ma phail nail phaq bhai ya jel ail dai, nul juq bhai khaq sil gaq-i
         mail ge lavq-a nail-aiq. 8 Mal dil oeq bal noeq pov-aoq thaq nail dai dov lal dai, doevq yaoq jaol yaoq. ‘Aq
         bhaq laq haq neq, nv juq nail aq bhu ngel-i mail, Miqyail nee ma phail nail phaq bhai
         ya jel ail naol’ dai, nul juq thaq noeq. Khul khi mail dai ngal-aq neq, Miqyail neq
         lov mav niil juq bhai gov khi, Aq bhaq laq haq nail aq jievq lil heel bhi pevq lal
         nia nail ngaol dai, ngal nul juq bhai ge lavq bhel. 9 Niil aq-il iq sanl, Miqyail neq, aq bhaol daoq thaoq bhai hail jaol bavq thaq-ai thaq
         nail ngaol. Al heel ngel-i mail, aq heeq aq meeq maq heeq lee nail aq bhaol yaoq bhaol
         yaoq-ao nee thul ha khi, miq jaq nail lavq khoel bhai bavq poiv bhiq nail ngaol” dai,
         ge bhiq-a nail ngaol.10 Aq-u phao, tsaol-aq munl munl ma juq ge nail: “Thail hai phal-iq neq, nv juq khal
         hai ya khi nail-aiq” dai, aivq bhai naldaiq-a nail ngaol.11 Yaolhaq aq yu juq bhai ge bhiq-a nail: “Phailkhaoq nvq keiv jiav nail tsaol-aq, phail
         khaoq maq jiav nail tsaol-aq bhai teevq keiv bivq yaoq. Jaqjaq daoldaol jiav nail
         tsaol-aq iq sanl, maq jiav nail tsaol-aq bhai bhoil bhiq yaoq” dai, ge bhiq-a nail
         ngaol.12 Khaon tavq nail tsaol-aq iq sanl, ul cuvq saol lee khi ge nail: “Saqlaq-ol, nv juq
         khal hai ya khi nail-aiq” dai, Yaolhaq bhai naldaiq-a nail ngaol. 13 “Nul juq, khaon ya tavq nail nee, aljaiq thaq tavq jaiq” dai, aq yu juq bhai ge bhiq-a
         nail ngaol.14 Genl dev nail juq iq sanl, “Nv juq khal hai ya khi nail-aiq” dai, aivq bhai naldaiq-u
         phao, “Teevq gaq nail yal kav bhai iq sanl, thaq khoiq thaq oil. Yu nail phul bhai
         goiq bhaoq thaq bhaoq jaq. Nul juq-i mail ya nail bha la aq phoiq bhai, nee khaol
         sil yaoq” dai, aq yu juq bhai ge bhiq-a nail ngaol.15 Tsaol-aq iq sanl mail Khali bhai noeq thunq-ai thaq-u phao, Yaolhaq bhai, “Khali ngel
         ail meeq, maq ngel ail meeq” dai, aq yu juq yovq gavq nail nee ma lavq khoel bhai
         yovq gavq saol-nvq nail ngaol. 16 Aq-u phao, Yaolhaq aq yu juq iq sanl bhai ge bhiq-a nail: “Ngal nul juq bhai ul cuvq
         lavq khoel bhai ul cuvq saol bhiq nail ngaol. Thail hai ngaol-aoq, ngaq-ai nee maq
         tsil bhaq aoq eeq nail teevq gaq, lee thail thaiq nail ngaol. Ngal neq, aivq nail
         saiqnaov neeq tsaq bhai pheel nail iq sanl maq geel-nvq ail. Aivq neq, Meeq nail Haol
         nail Aqhaqlal lavq khoel nee maq khaiq, miq jaq lavq khoel nee maq khaiq, nul juq
         bhai ul cuvq saol lavq nail ngaol. 17 Aivq aq lavq bhai, gov bhoehaol nail tsalbhoe nieivq thaiq-ai thaq nail ngaol. Aivq
         aivq nail govbhoi bhai bhoehaol khi gov aq mal juq bhai neq, govjil lavq khoel bhai
         phi bhoel nail ngaol. Thail hai ngaol-aoq, maq miv ail nail miq jaq nee mail, gov
         gov koevq bhai kheq ha nail ngaol” dai, Yaolhaq ge nail ngaol. 18 Aq-u phao, Yaolhaq tsaol-aq al juq bhai mee nia phaq nail ganl nee mail gaq bivq nail
         lavq khoel, lavq khiq tsail nail geeq laoq daoq cavq bhiq-a nail ngaol.Yaolhaq bhai thaonq bhai laol bhiq-a nail ganl19 Aq-u phao, Heiqlol Aqgilpav neq, Yaolhaq aivq bhai khaq bhiq-a nail ngel-i mail, Yaolhaq
         bhai thaonq bhai laol-a nail ngaol. Khul khi mail dai ngal-aq neq, Heiqlol neq, aivq
         nail jaq bheq nail khaq ma Heiqloldil bhai hevq-a nail ganl nee maq khaiq, aivq-i
         mail nl-a nail haq eiv nail ganl iq sanl nee mail maq khaiq, Yaolhaq aivq bhai khaq-a
         nail ngaol. 20 Heiqlol neq, jel lal-u phao, aivq haq eiv nail phaq mao dai nl-ai thaq nail nee ovq
         tavq, Yaolhaq bhai thaonq bhai laol-a nail, aq doil niil phaq iq sanl gaoq nl laoq-a
         nail ngaol.Yeiqsul ul cuvq saol-a nail ganl21 Yaolhaq tsaol-aq al juq iq sanl bhai ul cuvq saol gaq bhiq-u phao, Yeiqsul iq sanl
         ul cuvq saol-a nail ngaol. Aivq geeq laoq hal thail thaiq-u phao, nq tavq phao lal
         khi, 22 Meeq nail Haol nail Aqhaqlal, khaoqkhoiq khe-ai bhaq laoq kheq dai, Yeiqsul nail kov
         tavq bhai yavq kha lee-a nail ngaol. “Naol neq, ngal mailma ail gaiq-a nail, ngaq
         nail Yaqyov ngaol. Ngal naoq bhai nee khaol sil dee dee naol” dai, nq tavq nee mail
         aq thel gul dov-ai leevq-a nail ngaol.Yeiqsul nail aqceevq23 Yeiqsul iq moeq ilmoeq ganl nl-u phao, hail tsel kovq niidai bhee lal-aoq nail ngaol.
         Aivq nail aq bhu neq, Yaol sai ngaol dai, tsaol-aq noeq nail ngaol. Yaol sai nee mail
         aqceevq ge dal laivq haq neq, niail hai ngaol:Yaolsai, Illil,24 Maq sal,Leiqbhil, Meiqlaq khil,Yaolnav, Yaolsai,25 Maqdaqthil,Aqmol, Naqhoq,Ilsaqlil, Naqgail,26 Maqav,Maqdaqthil, Seiqmil,Yaolsai, Yaolda,27 Yaolhaq na, Leiqsal,Seiqlulbheiqlal,Saqlaqdeiqlal, Neiqlil,28 Meiqlaq khil,Aldil, Gaolsaq,Iilllaq maoldav, Illav,29 Yaolsu,Illeiqsaq, Yaolleiq,Maq sal, Leiqbhil,30 Silmiqoq,Yul dav, Yaolsai,Yaolnaq, Eillil-akhinq,31 Meiqleiq,Mailnaq, Maqtaqthal,Noqdaq, Daq bhil,32 Yeiqsail,Aolbhail, Bhaolsav,Saqlaqmol, Naqsaq,33 Aqmiqnaqdal,Aqlaq, Heiqyaqloq,Phaqyail, Yul dav,34 Yaq kov, Il cav,Aq bhaq laq haq,Deiqlav, Naqkhaoq,35 Seiqlol,Laqgaol, Phaqlail,Heiqbhal, Saqlav,36 Gaqilnav,Aqphaq yal, Seiqmal,Nol-avq, Laq mail,37 Maqthulseiqlal,Ilnaov, Yaqlail,Maqhaqleiqlal, Gaqilnav,38 Iilnov, Seiqtav,Aqdaq, Miqyail,niil juq ngaol.

Yeiqsul jal mul mul nail bhai ya daq-a nail ganl41 Yeiqsul neq, Meeq nail Haol nail Aqhaqlal teevq bhee aol nail lavq khoel nee, Yaol
         daq laol jaol nee kovq lai-u phao, Aqhaqlal Miqyail aivq bhai haq tsoiq haq yal bha
         hel aivq-a nail ngaol. 2 Aq-u phao, aivq liq tsel n bhee dai, neivq heeqphaq jal mul mul nail bhai ya daq-a
         nail ngaol. Yanq yaqlao al nail lavq khoel bhai, aivq khul iq sanl maq jaq dai, jaol-a
         nail ngaol. Aqn al juq jel ail-u phao, aivq aoq moevq lal bhiq-a nail ngaol.3 Aq-u phao, neivq heeqphaq Yeiqsul bhai ge bhiq nail: “Naol Miqyail nail Yaqyov ngel
         haq neq, lov mav niil juq bhai, khaq mul pevq lal yaoq dai, daoq bivq-ai thoq” dai,
         ge bhiq-a nail ngaol.4 Yeiqsul aivq bhai ge bhiq-a nail: “Jalliq lavq khoel bhai niail hai gevq-ai thaq nail
         ngaol: ‘Jaq nail phaq bhaq da nee taivq-ail, tsaol-aq aq doevq doevq kivq nail maq
         ngel ail’ ” dai, ge kovq bhiq-a nail ngaol.5 Aq-u phao, neivq heeqphaq aivq bhai gaoq jaoq daq moe bha hevq dal laivq khi, mil
         tsaq bhai khal jiav nail mil khaoq iq sanl mail, teevq yanq lavq khoel aivq bhai bhi
         moel khi ge bhiq-a nail: 6 “Bhaq aoq niil juq iq sanl khi mail, mil khaoq niil juq khe seiq leiq khaoq sail iq
         sanl mail, ngal naoq bhai bivq naol. Niil juq iq sanl mail, ngaq bhai av lavq gil-aoq
         nail ngel-i mail, ngal bivq movq nail gaq bhai, ngal bivq kivq nail ngaol. 7 Al heel ngel-i mail, naol ngaq bhai uq huq thaoq haq neq, niil juq iq sanl naoq nail
         pevq lal nail ngaol” dai, Yeiqsul bhai ge bhiq-a nail ngaol.8 Aq-u phao, Yeiqsul aivq bhai ge bhiq-a nail: “Jalliq lavq khoel bhai niail hai gevq-ai
         thaq nail ngaol: ‘Naol naoq nail Heeqphaq Miqyail bhai taivq-ail uq huq ya thaoq khi,
         aivq nail ganl taivq-ail ya nl nail ngaol’ ” dai, ge kovq bhiq-a nail ngaol.9 Aq-u phao, neivq heeqphaq Yeiqsul bhai Yeiq lul saq laiq meenq bha hel aivq khi mail,
         uq huq thaoq nail il khaol il ma nail khaol poiv bha hevq dav-ai thaq khi ge bhiq-a
         nail: “Naol Miqyail nail Yaqyov ngel haq neq, tev kha ail yaoq. 10 Khul khi mail dai ngal-aq neq, Jalliq lavq khoel bhai niail hai gevq-ai thaq nail
         ngaol:‘Naoq bhai bhi lav savbhi hel daiqphail nail dai khi,naoq nail haq bhoilaivq nail nq tavqgaq khoel bhai,aivq khoel-aithaq nail ngaol.11 Naoq nail aq khillov mav bhai maq yaga yao ail dai,aq yu juq naoq bhaitsiq nail ngaol’ ” dai,ge bhiq-a nail ngaol.12 Aq-u phao, Yeiqsul aivq bhai ge bhiq-a nail: “Jalliq lavq khoel bhai niail hai gevq-ai
         thaq nail ngaol:‘Naol naoq nailHeeqphaq Miqyail bhaithaq laonq daiq’ ” dai,ge kovq bhiq-a nail ngaol.13 Neivq heeqphaq Yeiqsul bhai yaoq phaq yaoq-ao nee jal mul mul gaq-al ngal-aq neq,
         Yeiqsul bhai teevq yanq taivq-ail khaonq ail ceevq khi, dov ail-a nail ngaol.Yeiqsul iq moeq ilmoeq ganl nl-a nail14 Yeiqsul neq, Aqhaqlal Miqyail nail bhaq aoq aol nail lavq khoel nee, Gaq liqlail mil
         khaoq bha kovq lai-a nail ngaol. Aivq nail ganl mil khaoq khaoq lao gaiq doi ail-a
         nail ngaol. 15 Yeiqsul aq yu juq nail uq huq thaoq nail il khaol juq nail lavq khoel bhai cavq bhiq
         cov bhiq-u phao, tsaol-aq iq sanl mail Yeiqsul bhai tsiq eeq nail ngaol.Naqsaqlail meenq yaq Yeiqsul bhai maq hav-al16 Yeiqsul aivq eeq lal-a nail Naqsaqlail meenq bhai ail kev-u phao, aivq aol jiav nail
         khe-ai jaol n n gaol uq huq thaoq nail il khaol bha lai-a nail ngaol. Jalliq ge nail
         dai khi, aivq thul lai-a nail ngaol. 17 Aq-u phao, yu aivq bhai Miqyail nail haq bhoil gedan nail Ilsaq yal-i mail gevq-ai
         thaq nail haoq gavq al yov bivq-a nail ngaol. Aivq Jalliq al yov pheel-u phao, niail
         hai gevq-ai thaq nail dao bhai moel-a nail ngaol:18 “Miqyail nail Aqhaqlalngaq kov tavq tsaq bhaijaol nail ngaol.Al heel ngel-i mail,haq nail aoq nailtsaol-aq bhai,lavq khiq tsail nailgeeq laoq daoqbhi cavq nail khi mail,aivq ngaq bhaitsel dov lavq-a nail ngaol.Pheethaiq-ai thaq nailtsaol-aq bhaipheel bhi khi,maivpeivqpeivq nail tsaol-aqmaiv neev moel lalnia dai maq khaiq,khoeq nail keiv nail bhaiya daq thail thaiq nailtsaol-aq bhai bhijel ail dai maq khaiq,daoq cavqcavq ail yaoq dai,aivq ngaq bhai khoel-aileevq-a nail ngaol.19 Heeqphaq Miqyailgeeq laoq bivq nailyanq yaqlao nail ganldaoq cavq cavq ail dai,aivq ngaq bhai khoel-aileevq-a nail ngaol” dai,ge nail ngaol.20 Yeiqsul haoq gavq al, aq meeq-ai laiqyov khi, uq huq thaoq nail il khaol bhai hel
         daiq nail gaq bhai bivq kovq khi mail jaol deel-a nail ngaol. Uq huq thaoq nail il
         khaol bhai jaol nail tsaol-aq iq sanl aivq bhai hel daiq cov-ai thaq nail ngaol. 21 Yeiqsul aq yu juq bhai cavq bhiq-a nail: “Nul juq-i mail ya gaiq-a nail Jalliq daoq
         niil daoq neq, yanq gaol nul juq nail siv tavq bhai bhee lal-aoq nail ngaol” dai,
         ge bhiq-a nail ngaol.22 Tsaol-aq iq sanl mail aivq bhai aq meeq nial dai, ge nail ngaol. Khul khi mail dai
         ngal-aq neq, aivq nail moeq thaoq lavq khoel nee dov lal-a nail gaoq haq gaiq-a nia
         nail daoq juq bhai, noeq-u maq dov dai, pevq ail-a nail ngaol. Thail hai ngaol-aoq,
         tsaol-aq al juq gaoq ge nail: “Tsaol-aq niil gaq neq, Yaol sai nail yaq yov maq ngel
         ail laiq” dai, aq yu juq nail gaiq laq bhai ge pheel jaq nail ngaol.23 Yeiqsul aq yu juq bhai ge bhiq-a nail: “Nul juq-i mail daoqdaq daq khal leevq-a nail
         khe-ai, ‘Jagaq coev nail saqlaq-ol, naoq nail nal goel bhai naol iq moeq lav meeq
         yaoq. Nv juq-i mail ya gaiq-a nail khe-ai, Gaqbheiqneiqoq meenq bhai, naoq-i mail
         nl-a nail ganl juq, yovq gavq nail jaol duq bhai iq sanl nl yaoq’ dai, nul juq ge
         lal nail bhai ngal heeq kivq nail ngaol.24 Ngal nul juq bhai mal dil dai, ge lavq bhel. Miqyail nail haq bhoil gedan nail khul
         gaq maq khaiq, yovq gavq nail jaolkhaoq jaollaoq bhai khaoq sail maq ya ail. 25 Ngal nul juq bhai mal dil dai, ge lavq bhel. Eillilya nail yeel bhai hail kovq ovq
         tavq teevq pav kev dai, maoq-aol maq aol lee dai, mil khaoq khaoq lao moevq dee sivq
         dee dee nail phaq kev lee-u phao, Il saq leiq lal nail jeq-e jaq-a nail lavq khoel,
         miq tsiq miq ma mao dai gaq jaol nail ngaol. 26 Thail hai ngaol-aoq, Miqyail Eillilya bhai aq yu juq teevq gaq jaol nail bhai iq sanl
         maq khoel gai aivq-al. Sildoq mil khaoq bhai jiav nail, Saqleiqbhal meenq bhai jaol
         nail miq tsiq miq ma al gaq jaol nail bhai taivq-ail khoel gai aivq-a nail ngaol.
         27 Miqyail nail haq bhoil gedan nail Eillilsail nail yeel bhai iq sanl, Il saq leiq lal
         nail jeq-e jaq-a nail lavq khoel bhai niaoqbhaoq daol nail mao dai gaq jaol nail ngaol.
         Thail hai ngaol-aoq, aq yu juq nail lavq khoel khe teevq gaq bhai iq sanl, maq bhi
         meeq maq bhi haol lal-al. Neiqmaq dai khul nail Sulliv tsaol-aq al gaq bhai taivq-ail,
         bhi meeq bhi haol lal-a nail ngaol” dai, ge bhiq-a nail ngaol.28 Aivq al hai ge nail bhai, uq huq thaoq nail il khaol bhai jaol nail tsaol-aq iq sanl
         mail, daoq al daoq ya gaiq-u phao, nee ma phail dee dee lal bhiq-a nail ngaol. 29 Aq yu juq tsaoq thul lal khi, Yeiqsul bhai meenq lavqniil phao he dol aivq khi, aq
         yu juq-i mail meenq daq-ai thaq nail gaoq jaoq al jaoq nail bhaqga bhai doeq kha ail
         nail khi mail, aivq bhai hel aivq-a nail ngaol. 30 Thail hai ngaol-aoq, aivq neq, aq yu juq nail gaol tsi nee ail pav gai aivq khi, dov
         ail-a nail ngaol.Neivq aq cavq aol nail teevq gaq nail ganl31 Aq-u phao, Yeiqsul Gaq liqlail mil khaoq bhai jiav nail Gaqbheiqneiqoq meenq bhai
         ail khi, jaol n n gaol aivq aq yu juq bhai cavq bhiq cov bhiq-a nail ngaol. 32 Aq yu juq Yeiqsul-i mail cavq nail cov nail bhai noeq-u maq dov dai, pevq ail-a nail
         ngaol. Khul khi mail dai ngal-aq neq, aivq neq, bhaq aoq aol nail lavq khoel nee,
         cavq bhiq cov bhiq-a nail ngaol.33 Uq huq thaoq nail il khaol al il nail lavq khoel bhai, neivq aq cavq aol nail teevq
         gaq jaol nail ngaol. Aivq gul gul ail khi ge nail: 34 “Al lol-oq, Naqsaqlail meenq yaq Yeiqsul-ol, naol nv juq nee khal hai tavq nail-aiq.
         Nv juq bhai lav cov lee-a nail laiq. Ngal naoq bhai heeq kivq naol. Naol neq, Miqyail
         nail Tsaolmeeq Tsaolhaol ngaol” dai, gul nail ngaol.35 Aq-u phao, Yeiqsul neivq al maol bhai khaq khaq ail khi ge nail: “Naol aq tsi tsu
         dai jaol khi aivq nail lavq khoel nee dov ail yaoq” dai, ge bhiq-a nail ngaol. Aq-u
         phao, neivq al maol tsaol-aq al gaq bhai, tsaol-aq al juq nail siv tavq bhai thaiq
         phuq dai doeqtsuq gai aivq khi, aivq bhai khul ail maq lav thaoq maq lav nal dai,
         dov ail-a nail ngaol.36 Aq yu juq noeq-u maq dov dai, pevq ail khi, teevq gaq nee teevq gaq ge pheel jaq nail:
         “Daoq niil daoq neq, khalheel nail daoq meeq. Mao ail eeq mao ail kav nail bhaq aoq
         aol aol ail, aivq neivq aq cavq juq bhai daoq bivq-u phao, dov ail-il” dai, ge nail
         ngaol. 37 A bhai nee ngal-aq, Yeiqsul nail aq mil mil khaoq khaoq lao gaiq doi ail-a nail ngaol.Yeiqsul Bheiqtuvluv nail khoeq-oel aq ma bhai bhi meeq lai-a nail38 Yeiqsul uq huq thaoq nail il khaol nee dov ail khi, Silmoq nail il khaol bhai aol
         ail-a nail ngaol. Silmoq nail khoeq-oel aq ma coevqsil dee dee nail ngaol. “Aivq bhai
         lav meeq bhiq yaoq” dai, aq yu juq Yeiqsul bhai hal nail ngaol. 39 Yeiqsul yaq mai-aq al gaq nail aq jail bhai thul phaol khi, coevqsil nail al bhai
         khaq-u phao, coevqsil nail al meeq lai-a nail ngaol. Yaq mai-aq al gaq teevq pov taivq-ail
         thul lal khi, aq yu juq bhai aoqbhaol laol bhiq-a nail ngaol.Yeiqsul tsaol-aq mao dai gaq bhai lav meeq bhiq-a nail ganl40 Nl ma ga bhoel ail gaq-u phao, nal goel mao dai phaq nal nail tsaol-aq mao dai bhai,
         Yeiqsul jaol nail bha hevq ha lal-a nail ngaol. Yaoq gaq yaoq-ao nee nail kov tavq
         bhai aivq aq lavq bavq dav bhiq khi, iq sanl bhai bhi meeq lai-a nail ngaol. 41 Neivq juq iq sanl: “Naol neq, Miqyail nail Yaqyov ngaol” dai, gul gul ail khi tsaol-aq
         mao dai gaq nail lavq khoel nee dov ail-a nail ngaol. Aivq Khali ngaol dai, aq yu
         juq heeq nia nail ngel-i mail, Yeiqsul aq yu juq bhai daoq maq bhi ge-al.Yeiqsul daoq cavq cavq ail-a nail ngaol42 Nq bhaq bhaq lal-u phao, Yeiqsul a bhai nee dov ail khi, tsaol-aq maq jaol nail bha
         ail-a nail ngaol. Tsaol-aq munl munl ma juq, aivq bhai hal pov hal pov ail khi, aivq
         jaol nail bha ail kev-u phao: “Nv juq nee mail thaq pav ail lavq-o” dai, aq yu juq
         aivq bhai hal nail ngaol. 43 Thail hai ngaol-aoq, aivq ge nail: “Ngal neq, meenq khi mail jul gu juq bhai iq sanl,
         Miqyail Milkhaoq nail ganl lavq khiq tsail nail geeq laoq daoq ya cavq ail nail ngaol.
         Khul khi mail dai ngal-aq neq, Miqyail ngaq bhai niail hai bhi nl nail dai khi, khoel-ai
         leevq-a nail ngaol” dai, aq yu juq bhai ge bhiq-a nail ngaol. 44 A bhai nee ngal-aq, aivq Yul dav mil khaoq bhai jiav nail uq huq thaoq nail il khaol
         juq nail lavq khoel bhai daoq cavq cavq ail-a nail ngaol.

Yaqlaol bhi jiovq nail haq bhoil iq moeq ilmoeq khul-a nail juq51 Teevq n neq, Geiqneiqsaqlail ngaqkha daol bhaq bhai Yeiqsul thul phaol-nvq thaq-u
         phao, tsaol-aq munl munl ma Miqyail nail daoq naldaiq nail dai khi, Yeiqsul jaol nail
         bha thaoq bhoel laivq-a nail ngaol. 2 Ngaqkha daol bhaq bhai laovq nvq laovq jiav nail bhai, aivq ya moel-a nail ngaol.
         Delgil nieivq nail juq neq, laovq lavqniil phao, aq yu juq nail ovjeel he tsiq thail
         thaiq nail ngaol. 3 Laovq nvq laovq jiav nail bhai, Yeiqsul Silmoq nail laovq bhai aol ail khi, “Ngaqkha
         lavq khoel bha mi cil jiiv bhoel ail lavq yaoq” dai, Silmoq bhai hal-a nail ngaol.
         Aq-u phao, Yeiqsul laovq lavq khoel bhai jaol deel khi, tsaol-aq munl munl ma juq
         bhai cavq bhiq cov bhiq-a nail ngaol.4 Yeiqsul cavq bhiq cov bhiq gaq khi, Silmoq bhai ge bhiq-a nail: “Ul cuvq navq nail
         dao bhai jiiv bhoel ail khi, del gil miv lal dai nul juq nail ovjeel joe yaoq” dai,
         ge bhiq-a nail ngaol.5 Silmoq ge nail: “Heeqphaq-ol, nv juq milkiv teevq kivq kivq lao joe khi ngaol-aoq,
         teevq maol iq sanl, maq joe miv-al. Thail hai ngaol-aoq, naol khoel nail bhaq da nee,
         joe naol” dai, ge bhiq-a nail ngaol.6 Aq yu juq al hai joe-u phao, del gil mao dai phee lai-a nail ngel-i mail, aq yu juq
         nail ovjeel pav ail nail khe-ai, pevq lal-a nail ngaol. 7 Aq-u phao, aq yu juq laovq yaoq laovq yaoq bhai jeeq-nq thaq nail aq yu juq nail aq
         tsaoq juq bhai, tsao jao-ai lee lavq-o dai, aq lavq lavqeq eq bhiq-a nail ngaol. Aq
         yu juq nail aq tsaoq juq kev lee khi, laovq al nvq laovq nail lavq khoel bhai del
         gil nieivq bhoel bhee-aoq nail ngel-i mail, laovq al nvq laovq nvq laovq ail ul cuvq
         lavq khoel bhai nevq ail nail khe-ai pevq lal-a nail ngaol.8 Silmoq Bheiqtuvluv al bhai ya moel-u phao, Yeiqsul nail aq khil daoq thaoq bhai peevq
         ceevq kov doiq doiq khi, “Heeqphaq-ol, ngal jaol nail nee dov ail yaoq. Ngal neq,
         oeq bal eeq dee dee nail tsaol-aq ngaol” dai, ge bhiq-a nail ngaol. 9 Khul khi mail dai ngal-aq neq, aq yu juq del gil mao dai nieivq miv-a nail ngel-i
         mail, Silmoq khi mail, aivq nee mail teevq gaq khe-ai ganl nl nail, aivq nail aq tsaoq
         juq iq sanl mail, noeq-u maq dov dai, pevq ail-a nail ngaol. 10 Silmoq nail aq tsaoq, Seiqbheiqdail nail Yaqyov Yaq kov khi mail Yaolhaq iq sanl,
         noeq-u maq dov dai, pevq ail-a nail ngaol. Aq-u phao, Yeiqsul Silmoq bhai ge bhiq-a
         nail: “Thaq gee sil. Khul khi mail dai ngal-aq neq, yanq gaol nee ngal-aq neq, naol
         del gil nieivq nail khe-ai, tsaol-aq bhai hal pov kovq nail tsaol-aq pevq lal nail
         ngaol” dai, ge bhiq-a nail ngaol. 11 Aq yu juq neq, laovq ngaqkha lavq khoel nee he dol lavq khi, iq sanl bhai khaonq ha
         ail ceevq khi, Yeiqsul nail haoq nao tsao thel aivq-a nail ngaol.Yeiqsul niaoqbhaoq daol nail teevq gaq bhai bhi meeq lai-a nail ganl12 Yeiqsul meenq teevq meenq nail lavq khoel bhai jaol-u phao, aq maol maol lao ail niaoqbhaoq
         daol nail teevq gaq, a bhai jaol nail ngaol. Aivq Yeiqsul bhai moel-u phao, maiv phaoq
         mil tsaq bhai gaol beiv khi, “Heeqphaq-ol, naol nl movq haq neq, ngal meeq lal haol
         lal dai naol nl nia nail ngaol” dai, hal-a nail ngaol.13 Yeiqsul aq lavq gaoltsaoq khi, aivq nail kov tavq bhai bavq dav khi mail: “Ngal nl
         movq naol. Meeq lal haol lal yaoq” dai, ge bhiq-a nail ngaol. Aivq teevq pov taivq-ail
         niaoqbhaoq daol nail al, peivq gil ail-a nail ngaol.14 “Ganl niil juq teevq gaq bhai iq sanl, thaq ge bhiq dei-eiq” dai, Yeiqsul aivq bhai
         daoq bivq-a nail ngaol. Yeiqsul gaoq ge nail: “Philyaq juq jaol nail bha naoq nail
         aq maol bhai bhi hel daiq ail yaoq. Naol meeq lal haol lal-aoq thaq nail dai, aq yu
         juq ya heeq nia dai, Maol seiq-i mail daoq bivq-ai thaq nail khe-ai, laol bhiq nail
         phaq laol bhiq ail yaoq” dai, aivq bhai ge bhiq-a nail ngaol.15 Thail hai ngaol-aoq, Yeiqsul nail ganl iq moeq-u nee maq tsil gaiq doi ail-a nail
         ngaol. Al heel ngel-i mail, tsaol-aq munl munl ma juq aivq nail daoq naldaiq nail
         khi mail, aq yu juq nal nail goel nail juq bhai bhi lav meeq nail khi, jil lal-a nail
         ngaol. 16 Yeiqsul neq, aivq teevq gaq taivq-ail tsaol-aq maq jaol nail bha geeq laoq hal ail-a
         nail ngaol.Khil sil lavq sil sil nail teevq gaq bhai, yu Yeiqsul jaol nail bha bal lavq-a nail
         ganl17 Teevq n neq, Yeiqsul cavq bhiq cov bhiq thail thaiq-u phao, Phaq liqsail juq khi aol
         daoq kovq daoq cavq nail cov nail juq lee kev khi jaol deel-a nail ngaol. Aq yu juq
         neq, Yeiq lul saq laiq meenq, Gaq liqlail mil khaoq, Yul dav mil khaoq lavq khoel
         bhai jiav nail jul gu juq bhai jaol nail juq ngaol. Nal nail goel nail tsaol-aq bhai
         lav meeq nia dai, Heeqphaq Miqyail nail bhaq aoq Yeiqsul aol nail ngaol. 18 Aq-u phao, tsaol-aq teevq juq neq, iq jial bhai iq thaiq nail khil sil lavq sil sil
         thaq nail teevq gaq bhai, bal lavq-a nail ngaol. Yeiqsul nail siv tavq bhai bavq thaq
         ail bhiq nail khi mail, aq yu juq lai jai nail ngaol. 19 Thail hai ngaol-aoq, tsaol-aq teevq bhee jaol nail ngel-i mail, aq yu juq aivq bhai
         maq bavq bhoel laivq nia ail khi, aq yu juq khaol poiv bha dav lai khi, khaol poiv
         deeq bhaoq khi mail, iq jial nee mail teevq gaq khe-ai, tsaol-aq al gaq bhai teevq
         pov taivq-ail tsaol-aq a dai nail gaol tsi bhai, Yeiqsul nail siv tavq bhai phaiq
         kha gai aivq-a nail ngaol.Yeiqsul tsaol-aq al gaq nail oeq bal phaiq bhiq-a nail ganl20 Yeiqsul aq yu juq a dai dai ail nee ma thaq tsaol nail bhai ya moel-u phao, nal nail
         gaq bhai ge bhiq-a nail: “Aq tsaoq-ol, naoq nail oeq bal phaiq gaq-ao nail” dai, ge
         bhiq-a nail ngaol.21 Aq-u phao, aol daoq kovq daoq cavq nail cov nail juq khi Phaq liqsail juq saol-nvq
         nail: “Miqyail bhai khal ge movq ail ge khi, Miqyail nee teevq gaq khe-ai eeq naol
         dai, noeq nail thoil gaq, khalheel nail tsaol-aq ngel ail. Miqyail maq ngel nail neq,
         khaq sil gaq oeq bal phaiq nia nail” dai, aq yu juq saol-nvq nail ngaol.Yeiqsul tsaol-aq al gaq bhai lav meeq bhiq-a nail22 Aq yu juq al hai saol-nvq nail bhai, Yeiqsul heeq nia khi, aq yu juq bhai ge bhiq-a
         nail: “Khul khi mail, nul juq nail nee ma lavq khoel bhai thailhai saol-nvq nail-aiq.
         23 Daoq khul daoq ge bhiq nail ngaq aiq jaiq nail-aiq. ‘Naoq nail oeq bal phaiq gaq-ao
         nail ngaol’ dai, ge bhiq nail, ngaq aiq jaiq nail laiq. Maq ngel haq neq, ‘Thul khi
         tsaol aivq yaoq’ dai, ge bhiq nail, ngaq aiq jaiq nail laiq. 24 Tsaol-aq nail Yaqyov neq, kov tavq bhai oeq bal phaiq nia nail bhaq aoq aol nail ganl,
         nul juq bhai bhi heeq bhi moel naol” dai, ge khi, a bhai nee ngal-aq, khil sil lavq
         sil sil nail gaq bhai gaoq ge bhiq-a nail: “Ngal naoq bhai ge lavq bhel, thul yaoq.
         Naoq nail iq jial bavq khi, il khaol bha kovq ail yaoq” dai, ge bhiq-a nail ngaol.
         25 Aivq teevq pov taivq-ail aq yu juq nail siv tavq nee tsaoqthul khi, aivq nail iq jial
         bavq khi mail, Miqyail bhai tsiq eeq tsiq eeq ail khi il khaol bha kovq ail-a nail
         ngaol. 26 Tsaol-aq al juq teevq peivq ail noeq-u maq dov dai pevq ail khi, Miqyail bhai tsiq
         eeq nail ngaol. Aq yu juq gee sil dee dee nail lavq khoel, “Nv juq-i mail maq saol-nvq
         daiq-a nail phaq bhai yanq gaol ya moel-a nail ngaol” dai, ge nail ngaol.Yeiqsul Leiqbhil bhai khul-a nail ganl27 A bhai nee ngal-aq, Yeiqsul dov ail khi, Leiqbhil dai mil-ai thaq nail khaon tavq
         nail teevq gaq, khaon tavq nail il khaol bhai jaol deel-nvq thaq nail bhai ya moel-u
         phao, “Ngaq nail haoq nao tsao thel lavq yaoq” dai, ge bhiq-a nail ngaol. 28 Aivq iq sanl mail khaonq ail ceevq khi, tsaoq thul khi mail, Yeiqsul nail haoq nao
         tsao thel aivq-a nail ngaol.29 A bhai nee ngal-aq, Leiqbhil neq, aivq nail il khaol bhai Yeiqsul nail haq bhoil jaq
         tavq daol tavq nail aoqbhaol teevq bhaol laol-a nail ngaol. Khaon tavq nail tsaol-aq
         khi yu iq sanl maodai, aq yu juq nee mail jaol khi jaq nail ngaol. 30 Phaq liqsail juq khi aq yu juq nail aol daoq kovq daoq cavq nail cov nail juq neq,
         Yeiqsul nail yaqlaol juq bhai ge doil ge doil ail khi ge nail: “Khul khi mail, nul
         juq khaon tavq nail tsaol-aq juq khi oeq bal yaq nee mail jaq tavq daol tavq nail-aiq”
         dai, naldaiq-a nail ngaol.31 Yeiqsul aq yu juq bhai ge bhiq-a nail: “Jaol hal dov nail tsaol-aq, jagaq coev nail
         saqlaq maq loq ail. Nal nail tsaol-aq taivq-ail loq nail ngaol. 32 Tsaq nail daol nail tsaol-aq bhai khul nail khi, ngal lee-a nail maq ngel. Oeq bal
         yaq, yovq gavq nail oeq bal noeq pov lal dai, khul nail dai khi, ngal lee-a nail ngaol”
         dai, ge kovq bhiq-a nail ngaol.Maq jaq nail aol nl nail ganl yu naldaiq nail33 Aq-u phao, tsaol-aq teevq pav ga nav juq, Yeiqsul bhai ge bhiq-a nail: “Yaolhaq nail
         yaqlaol juq khi, Phaq liqsail nail yaqlaol juq teevq yanq ngal-aq, teevq pov maq jaq
         nail aol nl nl ail khi, geeq laoq hal nail ngaol. Thail hai ngaol-aoq, naoq nail yaqlaol
         juq neq, jaq-il daol-il thoq” dai, ge bhiq-a nail ngaol. 34 Yeiqsul aq yu juq bhai ge kovq bhiq-a nail: “Khaq ma hevq nail gaq, aivq nail aq tsaoq
         juq nee jaol-u phao kev dai, nul juq aq yu juq bhai maq jaq nail aol bhi nl kivq naol
         laiq. Maq bhi nl kivq ail. 35 Khaq ma hevq nail gaq, aq yu juq nail aq tsaoq nee mail jaol-u phao, yu lal khi, aivq
         bhai hevq pal aivq nail aq n kev lee nail ngaol. Aq-u phao, aq yu juq maq jaq nail
         aol nl nail ngaol” dai, aq yu juq bhai ge bhiq-a nail ngaol.Aqlil neq, aq sivq khe-ai, maq dul lai ail36 Aq-u phao, aivq aq yu juq bhai daoq ma uq huq daoq nee ge bhiq-a nail: “Aqgaq aqdoi
         aq sivq bhai he pav khi, aq gaq aq doi aqkhail bhai teevq gaq iq sanl phaltsaol maq
         dovq ail. Dovq haq neq, aq gaq aq doi aq sivq al keiv, pav ail nail nee ovq tavq,
         aq gaq aq doi aq sivq keiv nail phaltsaol al, aq gaq aq doi aqkhail bhai maq geel-nvq
         lai ail. 37 Al hai dul dai, tsaol-aq teevq gaq iq sanl haqkov eelpheeq aqlil bhai aq heeq tsil
         ju nail ul lul+ aq sivq maq hoel bhoel ail. Hoel bhoel haq neq, aq heeq tsil ju nail ul lul aq sivq
         al, haqkov eelpheeq bhai bhi pav ail nail ngel-i mail, aq heeq tsil ju nail ul lul
         khal ail khi, haqkov eelpheeq iq sanl, luq ail seil ail nail ngaol. 38 Aq heeq tsil ju nail ullul aq sivq neq, haqkov eelpheeq aq sivq bhai ya hoel bhoel
         nail ngaol. 39 Aq heeq tsil ju nail ullul aqlil daol daiq-a nail khul gaq maq khaiq, aq heeq tsil
         ju nail ul lul aq sivq bhai maq daol daiq movq ail. Khul khi mail dai ngal-aq neq,
         aq heeq tsil ju nail ul lul aqlil neq, aq sivq nee maq tsil kheel nail ngaol” dai,
         aivq ge nail ngaol.
         
            
               	Maodai daol haq neq, bov lal nail ullul teevq phaq pevq nail ngaol.

Yeiqsul neq, jaol n n gaol iq sanl, uv thaiq nail heeqphaq ngaol61 Jaol n n gaol, Yeiqsul gov gov yal+ bhai ail pav-u phao, aivq nail yaqlaol juq gov gov nail cev khi, aq lavq-i mail gov
         tsail laiq dov laiq dov ail jaq-a nail ngaol. 2 “Jaol n n gaol maq nl khaoq nail phaq, khul khi mail nul juq nl nail-aiq” dai, Phaq
         liqsail teevq pav ga nav juq ge nail ngaol.3 Aq-u phao Yeiqsul ge kovq bhiq-a nail: “Daq bhil khi aivq nail aq tsaoq juq aoq moevq
         lal-u phao, khal hai khi-a nail bhai, nul juq maq ge daiq haq-al laiq. 4 Daq bhil Miqyail nail il khaol bhai aol lai khi, Phil ma Philyaq juq maq ngel nail
         neq, teevq gaq iq sanl maq jaq khaoq nail Miqyail bhai laol bhiq-ai thaq nail khaq
         mul oil jaq khi, aivq nail aq tsaoq juq bhai iq sanl, bhi jaq-a nail ngaol” dai, ge
         bhiq-a nail ngaol. 5 Al ovq tavq, Yeiqsul gaoq ge nail: “Tsaol-aq nail Yaqyov neq, jaol n n gaol iq sanl
         uv thaiq nail Heeqphaq ngaol” dai, Phaq liqsail juq bhai ge bhiq-a nail ngaol.Aq lavq teevq phao sil thaq nail teevq gaq nail ganl6 Jaol n n gaol gaoq kev lal-u phao, Yeiqsul uq huq thaoq nail il khaol bhai aol lai
         khi, cavq bhiq cov bhiq-a nail ngaol. A bhai aq lavq lavq mal lavq sil thaq nail teevq
         gaq jaol nail ngaol. 7 Aq yu juq Yeiqsul nail kov tavq bhai oeq bal thaq kivq dai, Yeiqsul jaol n n gaol
         tsaol-aq al gaq bhai lav meeq bhiq ail laiq dai, aol daoq kovq daoq cavq nail cov
         nail juq khi mail Phaq liqsail juq hel daiq cov-ai thaq nail ngaol. 8 Aq yu juq al hai noeq nail bhai, Yeiqsul heeq nia khi, aq lavq teevq phao sil thaq
         nail gaq bhai: “Naol thul khi, gaol tsi bhai thul phaol lal yaoq” dai, ge bhiq-u phao,
         aivq tsaoqthul khi thul phaol ail-a nail ngaol.9 A bhai nee ngal-aq, Yeiqsul aq yu juq bhai ge bhiq-a nail: “Ngal nul juq bhai naldaiq
         naol dei-eiq, jaol n n gaol aq meeq phaq nl khaoq nail laiq. Maq ngel haq neq, maq
         meeq nail phaq nl khaoq nail laiq. Yu bhai lav doevq khaoq nail laiq. Maq ngel haq
         neq, lav heivq khaoq nail laiq” dai, naldaiq bhiq-a nail ngaol.10 Yeiqsul aq yu juq bhai doidoi-ai hel daiq khi mail, tsaol-aq al gaq bhai: “Naoq nail
         aq lavq gaoltsaoq yaoq” dai, ge bhiq-a nail ngaol. Tsaol-aq al gaq gaoltsaoq-u phao,
         meeq lai-a nail ngaol. 11 Thail hai ngaol-aoq, aol daoq kovq daoq cavq nail cov nail juq khi mail Phaq liqsail
         juq, nee ma phail dee dee lal bhiq khi, Yeiqsul bhai khal hai khi bhiq heeq meeq dai,
         aq yu juq nail gaiq laq bhai, ge pheel jaq-a nail ngaol.Yeiqsul gaq khoel tsel-nvq gaq bhai tsel-a nail ganl12 Aqn aq yanq al nail lavq khoel, Yeiqsul geeq laoq hal nail dai khi, gaoq jaoq bha
         dav lai-a nail ngaol. Aivq a bhai nq bhaq bhaq dai, Miqyail bhai geeq laoq hal-a nail
         ngaol. 13 Nq bhaq bhaq lal-u phao, aivq nail yaqlaol juq bhai khul khi, aq yu juq nail lavq
         khoel nee, tsaol-aq tsel-nvq gaq tsel dov-a nail ngaol. Al tsel-nvq gaq bhai, gaq
         khoel dai, khul nail ngaol. 14 Aq yu juq neq, Yeiqsul-i mail Bheiqtuvluv dai, mil bhiq-a nail Silmoq khi mail aivq
         nail jaq bheq Aqdaiqlaiq, Yaq kov khi mail Yaolhaq, Pillilpuv khi mail Bhaqthaollaq
         mail, 15 Maqthaiq khi mail Tholmav, Aqlaqphail nail yaq yov Yaq kov khi mail Seiqlul dai khul
         nail Silmoq, 16 Yaq kov nail yaq yov Yul dav khi mail, Yeiqsul bhai yu nail aq lavq lavq khoel bhai
         av bhiq-a nail Yul dav Ilsaqgaq liqoq ngaol.Yeiqsul cavq bhiq cov bhiq khi, nal goel lav meeq bhiq-a nail ganl17-18 A bhai nee ngal-aq, Yeiqsul aq yu juq nee mail teevq gaq khe-ai gaoq jaoq nee yavq
         kha lee khi, dai khaoq aq sal bhai thul phaol-a nail ngaol. Aivq nail yaqlaol mee
         nia gaq iq sanl, aivq jaol nail bha bhoi lal jil lal-a nail ngaol. Al ovq tavq, Yul
         dav mil khaoq yaoq dao yaoq-ao nee jaol nail tsaol-aq juq, Yeiq lul saq laiq meenq
         bha jaol nail tsaol-aq juq khi mail, iq yaq iq ma nail aq jail bhai jiav nail Dullu
         meenq khi mail, Sildoq meenq bhai jaol nail tsaol-aq munl munl ma juq iq sanl, aivq
         nail daoq naldaiq lal-a nail nee ovq tavq, aq yu juq nail nal nail goel nail bhai
         bhi lav meeq nail dai khi, bhoi lal jil lal-a nail ngaol. Neivq aq cavq-i mail khoeq
         bhiq jiovq bhiq khi, haq nail tsaol-aq juq bhai iq sanl, aivq lav meeq bhiq-a nail
         ngaol. 19 Tsaol-aq munl munl ma aivq bhai ya thoiq tsi dai, lai jai nail ngaol. Khul khi mail
         dai ngal-aq neq, aivq nail lavq khoel nee bhaq aoq dov lal khi, aq yu juq iq sanl
         bhai, bhi meeq lai-a nail ngaol.Geeq laoq eeq nail ganl20 Aq-u phao, Yeiqsul aivq nail yaqlaol juq jaol nail phao tsiq phaol khi, niail hai
         cavq bhiq cov bhiq-a nail ngaol: “Nul juq haq nail aoq nail tsaol-aq juq neq, geeq
         laoq eeq nail ngaol. Khul khi mail dai ngal-aq neq, Miqyail Milkhaoq lavq khoel bhai
         jaol nail ngaol.21 Niil aq-il, nul juq moevq nail sivq nail tsaol-aq juq neq, geeq laoq eeq nail ngaol.
         Khul khi mail dai ngal-aq neq, nul juq ya jaq bov ya daol bov nail ngaol.22 Tsaol-aq nail Yaqyov bhaq da nee, yu nul juq bhai nee jiav jiav lal nail, khaonq lavq
         nail, khal ge movq ail ge lal khi, nul juq nail aq mil bhai lav cov lal-u phao, nul
         juq geeq laoq eeq nail ngaol.23 Aqn al n kev lee-u phao, tsaoq tsaoq ail lavq khiq tsail yaoq. Khul khi mail dai ngal-aq
         neq, nq tavq kov tavq bhai jiav nail, nul juq nail kov pavq eeq dee dee nail ngaol.
         Aq yu juq nail aq phiq aq bhal juq iq sanl, Miqyail nail haq bhoil gedan nail juq
         bhai al hai nl bhiq-a nail ngaol” dai, ge bhiq-a nail ngaol.Geeq laoq aq doil ya nail ganl24 Yeiqsul gaoq ge nail: “Nul juq hul meeq hul bhao juq geeq laoq aq doil ya nail ngaol.
         Khul khi mail dai ngal-aq neq, nul juq nee khaol jiav nail phaq, nul juq ya gil-aoq
         nail ngaol.25 Niil aq-il nul juq jaq bov daol bov nail juq iq sanl, geeq laoq aq doil ya nail ngaol.
         Khul khi mail dai ngal-aq neq, nul juq ya moevq ya sivq nail ngaol. Niil aq-il hel
         sil nail tsaol-aq juq, geeq laoq aq doil ya nail ngaol. Khul khi mail dai ngal-aq
         neq, nul juq ya noeq haq ya noeq aoq khi, ya nioil nail ngaol.26 Tsaol-aq iq sanl mail nul juq bhai tsiq eeq lal-u phao, nul juq geeq laoq aq doil
         ya nail ngaol. Khul khi mail dai ngal-aq neq, aq yu juq nail aq phiq aq bhal juq iq
         sanl, ‘Miqyail nail haq bhoil gedan naol’ dai, ge khi ngaol-aoq, mal dil maq ngel
         nail juq bhai, al hai tsiq eeq-a nail ngaol” dai, ge bhiq-a nail ngaol.Nee jiav jiav nail tsaol-aq bhai gaiq-a nail ganl27 Yeiqsul gaoq ge nail: “Ngaq-i mail ge nail daoq, ya gaiq-a nail nul juq bhai, ngal
         ge lavq bhel. Nul juq bhai nee jiav jiav nail tsaol-aq bhai gaiq-a yaoq. Nul juq bhai
         maq hel daiq nul nail tsaol-aq bhai, aq meeq phaq nl bhiq yaoq. 28 Nul juq bhai iq khail yavq lal nail tsaol-aq bhai, geeq laoq bivq yaoq. Nul juq bhai
         khal ge movq ail ge lal nail tsaol-aq nail haq bhoil, geeq laoq hal bhiq yaoq. 29 Yu nul juq nail bhaqbha teevq phao bal-nvq bhai teiv lal haq neq, yaoq phao yaoq iq
         sanl, tsiqdaq bhiq yaoq. Naoq nail phail khaoq lavq khoel khe keiv oil movq nail tsaol-aq
         bhai, lavqniil phao khe phail khaoq heel ma al keiv iq sanl bivq yaoq. 30 Naoq bhai khal hal lal nail tsaol-aq bhai bivq yaoq. Naoq nail nl maoq oil-a nail
         tsaol-aq bhai, maq gavq maq nav thaq hal kovq ail. 31 Yu-i mail nul juq bhai, khal bhi nl bhiq movq nail khe-ai, nul juq iq sanl, yu bhai
         nl bhiq yaoq.32 Nul juq bhai gaiq-a nail tsaol-aq bhai taivq-ail, nul juq gaiq-a haq neq, nul juq
         nail haq bhoil, khul nail geeq laoq ya nail-aiq. Oeq bal yaq juq iq sanl, aq yu juq
         bhai gaiq-a nail tsaol-aq juq bhai gaiq-a nail ngaol. 33 Nul juq bhai aq meeq phaq nl lavq nail tsaol-aq bhai taivq-ail, nl kovq bhiq haq neq,
         nul juq nail haq bhoil khul nail geeq laoq ya nail-aiq. Oeq bal yaq juq iq sanl, al
         hai nl kovq bhiq nail heeq nia nail ngaol. 34 Bivq kovq lavq nia nail tsaol-aq juq bhai taivq-ail, phal bhiq haq neq, nul juq khul
         nail geeq laoq ya nail-aiq. Oeq bal yaq juq iq sanl, al hai ya kovq dai, aq yu juq
         nail gaiq laq bhai phal bhiq nail ngaol. 35 Nul juq bhai nee jiav jiav nail tsaol-aq bhai gaiq-a khi, aq meeq phaq nl bhiq yaoq.
         Ya kovq nail bhai maq saol-nvq mail, phal bhiq yaoq. Al hai nl haq neq, nul juq nail
         kov pavq eeq dee dee khi, nul juq eeq dee heel dee dee nail Miqyail nail yaq, pevq
         lal nail ngaol. Khul khi mail dai ngal-aq neq, yu nail geeq laoq bhai maq noeq moel
         nia nail tsaol-aq bhai maq khaiq, haq eiv nail tsaol-aq bhai maq khaiq, aivq geeq
         laoq nl bhiq nail ngaol. 36 Nul juq nail Aq bhu Miqyail gaoq haq gaiq-a nia nail khe-ai, nul juq iq sanl, gaoq
         haq gaiq-a nia nail nee ma aol yaoq” dai, ge bhiq-a nail ngaol.Yu nail laiq nail phaq bhai thaq hal pov37 Yeiqsul gaoq ge nail: “Nul juq yu nail kov tavq bhai oeq bal thaq thaq. Maq thaq haq
         neq, nul juq iq sanl oeq bal thaq nail bhai maq ya daq ail. Yu bhai yal khaq thaq
         dal. Maq dal haq neq, nul juq iq sanl, yal khaq dal nail phaq bhai maq ya daq ail.
         Yu-i mail nl laiq-a nail oeq bal bhai, phaiq bhiq yaoq. Phaiq bhiq haq neq, nul juq-i
         mail nl laiq-a nail oeq bal bhai iq sanl, yu phaiq lavq nail ngaol. 38 Yu bhai bivq yaoq. Bivq haq neq, nul juq bhai gaoq bivq kovq lavq nail ngaol. Bivq
         kovq lavq-u phao, eeq jaiq nail pheeqdeel-i mail khuq bhoel lavq nail nee ovq tavq,
         bhee khal ail-u kev dai, ngaoq thel ngaoq thel ail, nul juq nail pheeqdeel bhai, hoel
         bhoel lavq nail ngaol. Khul khi mail dai ngal-aq neq, nul juq yu bhai phaiq bhiq hav
         bhiq-a nail khe-ai, nul juq bhai iq sanl, phaiq kovq hav kovq lavq nail ngaol” dai,
         ge bhiq-a nail ngaol.39 Al ovq tavq, Yeiqsul aq yu juq bhai daoq ma uq huq daoq nee mail, gaoq cavq gaoq cov
         bhiq-a nail: “Maivpeivq aq tsaoq maivpeivq gail khaol hevq daiq nia naol laiq. Aqyu
         nvq gaq nvq gaq ail, khaq duq bhai ga bhoel ail nail, maq ngel ail laiq. 40 Yaqlaol neq, yovq gavq nail saqlaq nee maq tsil maq eeq ail. Thail hai ngaol-aoq,
         saqlaq-i mail aq meeq-ai cavq bhiq cov bhiq-a nail khe-ai, saol gil-a nail yaoq gaq
         yaoq-ao nee mail, yovq gavq nail saqlaq khe-ai pevq lal nail ngaol.41 Nul juq nail maiv neev lavq khoel khe aol nail thaiq bhai, maq saol-nvq mail, khul
         khi mail, nul juq nail aq ivq jaq bheq nail maiv neev lavq khoel khe aol nail maivpeivq
         bhai, hel daiq nail-aiq. 42 Yovq gavq nail maiv neev lavq khoel khe aol nail thaiq bhai, maq moel nia mail, ‘Aqivq
         jaq bheq-ol, naoq nail maiv neev lavq khoel khe aol nail maivpeivq koev dov lavq bhel’
         dai, khul khi mail, naoq nail aq ivq jaq bheq bhai ge bhiq nail-aiq. Goiq bhaoq bhaoq
         nail tsaol-aq juq-ol, naoq nail maiv neev lavq khoel khe aol nail thaiq bhai iq moeq
         bavq dov yaoq. Al hai ngal neq, naoq nail aq ivq jaq bheq nail maiv neev lavq khoel
         khe aol nail maivpeivq bhai khal hai ya koev dov nail-aiq dai, naoq bhai aq meeq-ai
         moel lal nail ngaol” dai, ge bhiq-a nail ngaol.Aqheeq bhai hel daiq haq neq, aq bhaol bhai heeq kivq nail ngaol43 Yeiqsul gaoq ge nail: “Aq bhaol aq meeq neq, maq meeq nail aq heeq heeq lee nail teevq
         bhaol ail, maq jiav ail. Al hai dul dai, maq meeq nail aq bhaol iq sanl, aq heeq aq
         meeq heeq lee nail teevq bhaol ail, maq jiav ail. 44 Khul khi mail dai ngal-aq neq, aq heeq bhai hel daiq haq neq, aq bhaol yaoq bhaol
         yaoq-ao nee heeq kivq nail ngaol. Aqgoe aq bhaol bhai, heeq guq aq heeq maq koevq
         daiq-al. Aqgoe jiav buv bhai, aq heeq tsil ju nail aq heeq maq koevq daiq-al. 45 Tsaol-aq aq meeq neq, yovq gavq nail nee ma lavq khoel nee, aq meeq phaq oil bhoel
         nail aq duq nee mail, aq meeq phaq oil dol lavq nail ngaol. Haq eiv nail tsaol-aq
         neq, yovq gavq nail nee ma lavq khoel nee, haq eiv nail phaq oil bhoel nail aq duq
         nee mail, haq eiv nail phaq oil dol lavq nail ngaol. Khul khi mail dai ngal-aq neq,
         nee ma lavq khoel bhai teevq bhee aol nail khe-ai, moeq thaoq ge dol lavq nail ngaol”
         dai, ge bhiq-a nail ngaol.Ilkhaol cov nail nvq phaq46 Yeiqsul gaoq ge nail: “Ngaq-i mail ge-ai thaq nail khe-ai nul juq maq nl nail bhai,
         khul khi mail ngaq bhai, ‘Heeqphaq-ol, Heeqphaq-ol’ dai, khul nail-aiq. 47 Ngal jaol nail bha lal khi, ngal cavq nail cov nail daoq gaiq khi, naldaiq khi tsao
         the nail tsaol-aq yaoq gaq yaoq-ao nee, khalheel nail tsaol-aq khe-ai dul nail-aiq
         dai, ngal nul juq bhai cavq lavq bhel. 48 Ilkhaol cov-u phao, il khel aq navq navq dai duq khi lov mav kov tavq bhai cov thaq
         nail tsaol-aq khe-ai, dul nail ngaol. Ul cuvq eeq lee khi, ul cuvq eel khaol il khaol
         al il bhai tsiq thaoq tsiq tuv lal khi ngaol-aoq, ivq dao dai cov-ai thaq nail ngel-i
         mail, maq luv maq lav lal ail. 49 Thail hai ngaol-aoq, ngal cavq nail cov nail daoq gaiq khi, maq naldaiq maq tsao the
         nail tsaol-aq neq, il khel aq navq navq dai-iq maq duq, lov mav kov tavq bhai-iq maq
         cov mail, mil tsaq bhai taivq-ail il khaol cov thaq nail tsaol-aq khe-ai dul nail
         ngaol. Ul cuvq eeq lee khi, il khaol al il bhai tsiq thaoq tsiq tuv lal-u phao, teevq
         pov nee tsuq ail nail ngaol. Tsuq ail-a nail al neq, tsuq peiv tsuq leiv gil ail nail
         ngaol” dai, cavq bhiq cov bhiq-a nail ngaol.

Genl dev teevq yal gaq nail aq ivq teevq gaq nee ma thaq tsaol lal nail ganl71 Yeiqsul al juq bhai cavq bhiq cov bhiq gaq khi, Gaqbheiqneiqoq meenq bhai ail-a nail
         ngaol. 2 A bhai genl dev teevq yal gaq nail aq ivq teevq gaq jaol nail ngaol. Aq-u phao, aivq
         mailma ail gaiq-a nail yaq kav teevq gaq, nal kav khoeq dee dee-ai bhiq nail ngaol.
         3 Genl dev nail aq ivq al gaq, Yeiqsul nail ganl ya gaiq-u phao, Yul dav nail tsaol-aq
         nail aq ivq aqtsu juq bhai khoel khi, “Ngaq nail yaq kav bhai, lav meeq lee lavq yaoq”
         dai, Yeiqsul jaol nail bha, bhi hal lai-a nail ngaol. 4 Aq yu juq, Yeiqsul jaol nail bha lai kev-u phao, Yeiqsul bhai mailma ail hal hal ail
         ge nail: “Aivq neq, naol geeq laoq nl bhiq nail bhai geel-nvq nail tsaol-aq ngaol.
         5 Khul khi mail dai ngal-aq neq, aivq neq, nga dao nail jeq-e jaq-a bhai gaiq-a khi,
         nga dao nail haq bhoil uq huq thaoq nail il khaol cov lavq-a nail ngaol” dai, ge bhiq-a
         nail ngaol.6 Al heel ngel-i mail, Yeiqsul aq yu juq nee mail ail-a nail ngaol.Genl dev nail aq ivq al gaq nail il khaol nee al jaiq ail maq eq nail bhai, ail kev-u
         phao, genl dev nail aq ivq al gaq, aivq nail aq tsaoq bhai khoel gai aivq khi, “Heeqphaq-ol,
         naoq nail aq maol bhai, khoeq lal dai, thaq nl. Khul khi mail dai ngal-aq neq, naol
         ngaq nail il khaol-ai aol lee nail bhai, ngal maq geel-nvq ail. 7 Al heel ngel-i mail, ngal naol jaol nail bha lal nail maq geel-nvq ail dai, noeq nail
         ngaol. Naol daoq teevq daoq taivq-ail ge khi ngaol-aoq, ngaq nail yaq kav meeq lai
         nail ngaol. 8 Khul khi mail dai ngal-aq neq, ngal yu nail pul-nvq bhai jaol nail khe-ai, ngaq nail
         pul-nvq bhai iq sanl, genl dev nail juq jaol nail ngaol. ‘Ail yaoq’ dai, teevq gaq
         bhai khoel haq neq, aivq ail nail ngaol. ‘Lal yaoq’ dai, teevq gaq bhai khul haq neq,
         aivq lal nail ngaol. ‘Niil phaq nl yaoq’ dai, ngaq nail yaq kav bhai ge bhiq haq neq,
         aivq nl nail ngaol” dai, ge bhiq lai-a nail ngaol.9 Yeiqsul daoq al daoq ya gaiq-u phao, noeq-u maq dov dai, pevq ail khi, aivq nail haoq
         nao tsao the jaol nail tsaol-aq munl munl ma bhai, haoq naol naolkovq kovq daiq khi,
         ge bhiq-a nail: “Ngal nul juq bhai ge lavq bhel. Ngal Il saq leiq lal nail tsaol-aq
         nail lavq khoel bhai iq sanl, niidai dai ail nee ma thaq tsaol nail tsaol-aq, maq
         moel daiq haq-al” dai, ge bhiq-a nail ngaol. 10 Khoel-ai lavq-a nail tsaol-aq al juq, il khaol bhai kovq kev ail-u phao, yaq kav al
         gaq meeq lai thaq nail bhai, ya moel-a nail ngaol.Yeiqsul miq tsiq miq ma teevq gaq nail yaq yov bhai, bhiq doevq kovq lal-a nail ganl11 A bhai nee ngal-aq, mao ail maq khaiq ail mail, Yeiqsul Naqilnav meenq bhai, lai-a
         nail ngaol. Aivq nail yaqlaol juq khi mail tsaol-aq munl munl ma juq iq sanl, aivq
         nee mail lai-a nail ngaol. 12 Aivq meenq nail laolkhoiq bhai lai kev-u phao, sil thaq nail tsaol-aq bhai, duqpheeq
         ail nail dai khi mail, yu bavq dol leevq thail thaiq nail ngaol. Sil thaq nail al
         gaq nail aq ma neq, miq tsiq miq ma ngaol. Aivq neq, yaq yov al teevq gaq jaol ail
         teevq-eel ngaol. Miqtsiq miqma al gaq nee mail, meenq bhai jaol nail tsaol-aq mee
         nia gaq iq sanl, dov lee thail thaiq nail ngaol.13 Yeiqsul yaq mai-aq al gaq bhai ya moel-u phao, gaoq haq dee dee nail lavq khoel, “Thaq
         nioil” dai, ge bhiq-a nail ngaol. 14 Yeiqsul aq jail bhai lai khi, doiqpheq bhai aq lavq bavq dav-u phao, bavq-nvq thaq
         nail tsaol-aq al juq, naq lai-a nail ngaol. “Yaq yov-aq yaq noil-ol, ngal naoq bhai
         ge lavq bhel, thul lal yaoq” dai, Yeiqsul aivq bhai ge bhiq-a nail ngaol. 15 Aq-u phao, sil-ai thaq nail al gaq, jaol deel lal khi, daoq ge lal-a nail ngaol. Yeiqsul
         tsaol-aq al gaq bhai, aivq nail aq ma nail aq lavq lavq khoel bhai av bhiq-a nail
         ngaol.Yeiqsul nail ganl al, gaiq doi ail-a nail ngaol16 Aq-u phao, tsaol-aq iq sanl mail, gee sil dee dee lal bhiq khi, Miqyail bhai tsiq
         eeq tsiq eeq ail ge nail: “Miqyail nail haq bhoil gedan nail eeq nail gaq, nv juq
         nail lavq khoel bhai, dov lee-aoq nial. Miqyail aivq nail tsaol-aq bhai, hel daiq
         lee-aoq nial” dai, aq yu juq ge nail ngaol. 17 Yeiqsul-i mail nl-a nail ganl al, Yul dav mil khaoq khaoq lao bhai khi mail aq jail
         bhai jiav nail mil khaoq juq bhai iq sanl, gaiq doi ail-a nail ngaol.Yeiqsul khi mail Yaolhaq nail ganl18 Yaolhaq nail yaqlaol juq ganl al iq sanl mail, Yaolhaq bhai ge gaiq bhiq lai-a nail
         ngaol. 19 Yaolhaq, aivq nail yaqlaol nvq gaq bhai khul khi, “Lee naol dai, ge nail gaq naol
         ngaol laiq. Maq ngel haq neq, nv juq yaoq gaq yaoq bhai, ya noeq thunq-ai haq nail
         laiq” dai, Yeiqsul bhai bhi naldaiq ail-a nail ngaol.20 Tsaol-aq al nvq gaq, Yeiqsul jaol nail bha lee kev khi, “ ‘Lee naol dai, ge nail gaq,
         naol ngaol laiq. Maq ngel haq neq, nv juq yaoq gaq yaoq bhai ya noeq thunq-ai haq
         nail laiq’ dai, ul cuvq saol bhiq nail Yaolhaq nv-nvq gaq bhai, bhi naldaiq lee lavq-a
         nail ngaol” dai, ge bhiq-a nail ngaol.21 Yanq yaqlao al nail lavq khoel, Yeiqsul neq, nal nail goel nail tsaol-aq khi mail,
         haq nail aoq nail nal goel nal nail tsaol-aq mee nia gaq bhai, bhi meeq lai khi, haq
         eiv nail neivq juq bhai iq sanl, the dov thail thaiq nail ngaol. Maivpeivq peivq nail
         juq bhai iq sanl, maiv neev bhi moel lal-a nail ngaol. 22 Yeiqsul aq yu nvq gaq bhai ge bhiq-a nail: “Nul nq nvq gaq-i mail ya gaiq ya moel-a
         nail khe-ai, Yaolhaq bhai ge bhiq ail yaoq. Maivpeivq juq maiv neev moel nia lal-a
         nail ngaol. Aq khil khil khoi juq, tsao nia lal-a nail ngaol. Niaoqbhaoq daol nail
         juq, meeq lal haol lal-a nail ngaol. Naqthaoq juq, gaiq nia lal-a nail ngaol. Sil-a
         nail juq, gaoq doevq kovq lal-a nail ngaol. Haq nail aoq nail juq, lavq khiq tsail
         nail geeq laoq daoq ya gaiq-a nail ngaol. 23 Ngal bhaq da nee, nee ma maq cov nail gaq neq, geeq laoq eeq nail ngaol” dai, ge bhiq-a
         nail ngaol.24 Yaolhaq-i mail khoel-ai leevq-a nail al nvq gaq kovq ail jel-u phao, Yeiqsul Yaolhaq
         nail ganl tsaol-aq munl munl ma juq bhai, ge bhiq-a nail: “Nul juq khul bhai hel daiq
         ail nail dai khi mail, haq tsoiq haq yal bhai ail nail-aiq. Lil moel bhoe nail ngel-i
         mail, dao thail thaiq nail lunl aqkhaoq bhai, hel daiq ail-a nail laiq. 25 Maq ngel haq neq, khul bhai hel daiq ail-a nail-aiq. Mao ail meeq nail aq gaq aq doi
         doi-nq thaq nail gaq bhai, hel daiq ail-a nail laiq. Maq ngel. Meeq dee jaq dee dee
         nail aq gaq aq doi doi khi, jaljaq aq kheel taivq-ail jaq nail tsaol-aq neq, heeqphaq
         nail jaol duq bhai jaol nail ngaol. 26 Maq ngel haq neq, khul bhai hel daiq ail-a nail-aiq. Miqyail nail haq bhoil gedan
         nail gaq bhai laiq. Ngel naol. Miqyail nail haq bhoil gedan nail gaq bhai, hel daiq
         ail-a nail ngaol. Aivq neq, Miqyail nail haq bhoil gedan nail juq nee maq tsil, eeq
         jaiq nail gaq ngaol dai, ngal nul juq bhai ge lavq bhel.27 ‘Naoq nail iq moeq nee,naoq nail haq bhoilgail khaol bhi lavdaol ail nail dai khi,ngaq nail gaq khoelnaoq nail iq moeq nee mailngal khoel gai aivq naol’ dai,Jalliq lavq khoel bhai gevq-ai thaq nail al gaq neq, Yaolhaq bhai ge nail ngaol.28 Ngal nul juq bhai ge lavq bhel. Yaq mai-aq nail ovq mav lavq khoel nee, khal doevq
         lee-a nail tsaol-aq juq nail lavq khoel, Yaolhaq nee maq tsil, eeq nail gaq teevq
         gaq ail maq jaol ail. Thail hai ngaol-aoq, Miqyail Milkhaoq lavq khoel nil jaiq nail
         gaq neq, aivq nee maq tsil, eeq nail ngaol” dai, ge bhiq-a nail ngaol.Nee ma thaq tsaol nail tsaol-aq khi, nee ma maq thaq tsaol nail tsaol-aq29 Khaon tavq nail tsaol-aq khi mail, tsaol-aq iq sanl mail, al bhai ya gaiq-u phao,
         Miqyail nail daoq bhai, nee ma tsaq nail ngaol. Aq yu juq neq, Yaolhaq-i mail ul cuvq
         saol bhiq-a nail juq ngaol. 30 Thail hai ngaol-aoq, Phaq liqsail juq khi mail, aol daoq kovq daoq cavq nail cov nail
         juq neq, Miqyail-i mail aq yu juq nail haq bhoil lav sav-ai thaq nail bhai, khaonq
         ail ceevq-a nail ngaol. Aq yu juq neq, Yaolhaq-i mail ul cuvq maq bhi saol-a.31 Yeiqsul gaoq ge nail: “Al heel ngel-i mail, niil yeel khe tsaol-aq neq, khul phaq
         nee tsiq ceiv daiq heeq meeq. 32 Niil yeel khe tsaol-aq juq neq, jul gu leiv keiv bhai aoltavq tavq nail yaq noil juq,
         teevq gaq nee teevq gaq, gul tsaoq pheel jaq nail khe-ai, dul nail ngaol. ‘Nul juq
         nail haq bhoil, nv juq laiqgaiq jiiv khi ngaol-aoq, nul juq bhoeloe maq nioi ail.
         Nv juq nioil khaoq khaoq khi ngaol-aoq, nul juq maq nioil ail’ dai, yaq noil juq gul
         tsaoq pheel jaq nail ngaol.33 Khul khi mail dai ngal-aq neq, ul cuvq saol bhiq nail Yaolhaq lee-u phao, aoq maq
         jaq nail nee ovq tavq, aq heeq tsil ju nail ul lul maq daol nail ngel-i mail, ‘Aivq
         neq, neivq aol nail tsaol-aq niil’ dai, nul juq ge nail ngaol. 34 Tsaol-aq nail Yaqyov lee-u phao neq, jaq nail daol nail ngel-i mail, ‘Tsaol-aq niil
         gaq neq, al jaiq jaq jel daol jel nail tsaol-aq, aq heeq tsil ju nail ul lul al jaiq
         daol jel nail tsaol-aq, khaon tavq nail tsaol-aq khi oeq bal yaq juq nee mail, aq
         tsaoq tsaoq nail tsaol-aq niil’ dai, nul juq ge nail ngaol. 35 Thail hai ngaol-aoq, Miqyail nail nee noeq nee kha neq, tsaq nail daol nail ngaol
         dai, aivq nail yaqlaol juq bhaq da nee, yu ya heeq nia nail ngaol” dai, aq yu juq
         bhai ge bhiq-a nail ngaol.Yeiqsul Silmoq dai khul nail Phaq liqsail teevq gaq nail il khaol bhai jaol-u phao
         khe ganl36 “Ngaq nail il khaol bhai, aoq jaq lee yaoq” dai, Phaq liqsail teevq gaq Yeiqsul bhai
         khul-a nail ngaol. Al heel ngel-i mail, Yeiqsul Phaq liqsail al gaq nail il khaol
         bhai aol lai khi, aoq jaq nail dai khi, jaoljaoq lai-a nail ngaol. 37 Phaq liqsail nail il khaol bhai, Yeiqsul aoq jaq thail thaiq nail ngaol dai, meenq
         al meenq nail lavq khoel bhai jaol nail, oeq bal aol nail yaq mai-aq teevq gaq, heeq
         nia-u phao, aivq neq, mao ail phoiq nail huq bhiq nil nail ul cuvq deq nail phulleq
         deel lov mav malcavq teevq cavq tsiq khi lal-a nail ngaol. 38 Aivq Yeiqsul nail haoq naol phao, aq khil daoq thaoq bhai thul phaol khi nioil-a nail
         ngaol. Aivq nail maiv bhil, Yeiqsul nail aq khil kov tavq bhai jiavdav khi, aivq nail
         tsail kheel-i mail, siv bhiq-a nail ngaol. A bhai nee ngal-aq, aivq Yeiqsul nail aq
         khil bhai, moeq saol saol khi, huq bhiq nil nail ul cuvq al leivq bhiq-a nail ngaol.39 Yeiqsul bhai khul-a nail Phaq liqsail al gaq, al bhai ya moel-u phao, nee ma lavq
         khoel bhai niail hai noeq nail ngaol: “Tsaol-aq niil gaq, Miqyail nail haq bhoil gedan
         nail gaq ngel haq neq, aivq bhai thoiq tsi thail thaiq nail yaq mai-aq thoil gaq,
         khaq sil gaq ngel ail, khalheel nail yaq mai-aq ngel ail dai, aivq heeq nia nail ngaol.
         Yaq mai-aq thoil gaq, oeq bal yaq ngaol dai iq sanl, aivq heeq nia nail ngaol” dai,
         Phaq liqsail al gaq noeq nail ngaol.40 “Silmoq-ol, ngal naoq bhai teevq phaq ge bhiq movq ail nial” dai, Yeiqsul Phaq liqsail
         al gaq bhai, ge bhiq-u phao, “Saqlaq-ol, ge lavq yaoq” dai, aivq ge kovq bhiq-a nail
         ngaol.41 Yeiqsul Silmoq bhai ge bhiq-a nail: “Phul phal bhiq nail tsaol-aq bhai, gailjiov bavq
         nail nvq gaq jaol nail ngaol. Teevq gaq neq, ngaq yal bavq bavq khi, teevq gaq neq,
         ngaq tsel bavq bavq nail ngaol. 42 Aqyu nvq gaq, khul teevq phaq ail, bivq kovq nail maq jiav nail ngel-i mail, phul
         phal bhiq-a nail gaq, aq yu nvq gaq nail gailjiov iq sanl mail, khaonq bhiq-a nail
         ngaol. Aqyu nvq gaq nail lavq khoel khe khul gaq, phul khaonq bhiq-a nail gaq bhai,
         gaiq-a jaiq nail-aiq” dai, naldaiq bhiq-a nail ngaol.43 “Ngal noeq nail neq, ya jel ail-a nail gailjiov bavq jaiq nail gaq, aivq bhai gaiq-a
         jaiq nail ngaol” dai, Silmoq ge kovq bhiq-u phao: “Naol noeq nail tsaq naol” dai,
         Yeiqsul aivq bhai ge bhiq-a nail ngaol.44 A bhai nee ngal-aq, Yeiqsul yaq mai-aq al gaq bhai, haoq naol naolkovq kovq daiq khi,
         Silmoq bhai ge bhiq-a nail: “Yaq mai-aq niil gaq bhai, naol moel-aoq naol laiq. Ngal
         naoq nail il khaol bhai aol lal-u phao, aq khil tsiq nail haq bhoil, naol ul cuvq
         maq tsiq lavq-al. Thail hai ngaol-aoq, yaq mai-aq niil gaq, aivq nail maiv bhil ngaq
         nail aq khil bhai jiav dav khi, aivq nail tsail kheel-i mail siv lavq-a nail ngaol.
         45 Naol ngaq bhai moeq saol saol khi, maq hav lavq-al. Thail hai ngaol-aoq, yaq mai-aq
         niil gaq neq, ngal aol lal-u nee mail, niil aq-il kev dai, ngaq nail aq khil bhai,
         moeq saol saol nail ngaol. 46 Naol ngaq nail uq huq bhai, aq tseel maq leivq lavq-al. Thail hai ngaol-aoq, aivq
         ngaq nail aq khil bhai, huq bhiq nil nail ul cuvq leivq lavq-a nail ngaol. 47 Al heel ngel-i mail, ngal naoq bhai ge lavq bhel. Aivq neq, oeq bal mao dai ya jel
         ail-a nail ngel-i mail, gaiq-a dee dee nail ngaol. Oeq bal mi cil taivq-ail aol khi,
         ya jel ail-a nail tsaol-aq neq, mi cil taivq-ail gaiq-a nail ngaol” dai, ge bhiq-a
         nail ngaol.48 Yeiqsul yaq mai-aq al gaq bhai iq sanl, “Naoq nail oeq bal phaiq-ao naol” dai, ge
         bhiq-a nail ngaol.49 Aivq nee mail jaol khi jaq nail tsaol-aq juq ge nail: “Oeq bal phaiq nia nail tsaol-aq
         niil gaq neq, khaq sil gaq meeq” dai, aq yu juq nail gaiq laq bhai, teevq gaq nee
         teevq gaq, ge pheel jaq nail ngaol.50 Yeiqsul yaq mai-aq al gaq bhai ge bhiq-a nail: “Naol ngaq bhai nee ma thaq tsaol nail
         ngel-i mail, hevq kovq nail phaq ya nail ngaol. Naol nee sal ovq nail lavq khoel nee,
         kovq ail yaoq” dai, ge bhiq-a nail ngaol.

Yeiqsul nee ail-a nail yaq mai-aq juq81 A bhai nee ngal-aq, mao ail maq maoq lal mail, Yeiqsul teevq meenq nee teevq meenq
         teevq gu nee teevq gu bhai ail khi, Miqyail Milkhaoq nail ganl lavq khiq tsail nail
         geeq laoq daoq, cavq ail-a nail ngaol. Gaq khoel tsel-nvq gaq iq sanl, aivq nee mail
         ail-a nail ngaol. 2 Yeiqsul-i mail aq yu juq nail lavq khoel khe haq eiv nail neivq aol nail yaq mai-aq
         juq bhai lav meeq bhiq khi, nal nail goel nail bhai lav meeq bhiq-a nail yaq mai-aq
         teevq pav ga nav juq iq sanl, aivq nee mail ail-a nail ngaol. Aq yu juq neq, neivq
         sivq maol dov ail-a nail Maqgaqdaqlal meenq bhai jaol nail Maqlil, 3 Heiqlol nail yal kav bhai lovqphail nail Khulsaq nail khaq ma Yaolhaq na, Suqsaq na
         khi mail, yaq mai-aq yaoq juq yaoq mee nia gaq, aivq nee mail ail-a nail ngaol. Yaq
         mai-aq al juq neq, yovq gavq nail phul heel yuq yuq ail khi, Yeiqsul khi mail aivq
         nail gaq khoel juq bhai hel daiq bhiq-a nail ngaol.Mil tsaq liq phaq nail ganl4 Meenq teevq meenq khai-aq teevq meenq bhai jaol nail tsaol-aq munl munl ma, Yeiqsul
         jaol nail bha lal kev-u phao, Yeiqsul aq yu juq bhai daoq ma uq huq daoq nee mail
         niail hai cavq bhiq cov bhiq-a nail ngaol: 5 “Aq-u phao, aqiq haiq nail tsaol-aq teevq gaq jaol laoq thaq nail ngaol. Teevq n kev
         lee-u phao, aivq aqiq haiq ail-a nail ngaol. Aivq haiq-u phao, aqiq teevq pav ga nav
         juq neq, gail khaol kov tavq bhai ga ail-a nail ngaol. Al heel ngel-i mail, aqiq al
         juq bhai tsaol-aq naoq naoq ail tsao khi, nq tavq khe bhail nail keivq avq-i mail
         gov jaq gil-a nail ngaol. 6 Aqiq teevq pav ga nav juq neq, lov mav lovyal bhai ga ail khi, aq jiiv jiiv lal-a
         nail ngaol. Thail hai ngaol-aoq, mil tsaq aqgee ngel-i mail, aq jiiv al haq khuq khuq
         ail khi, aqgee gee lai-a nail ngaol. 7 Aqiq teevq pav ga nav juq neq, aqgoe goeyal bhai ga ail khi, aqgoe nee mail teevq
         gaq khe-ai aq jiiv jiiv lal-a nail ngaol. Thail hai ngaol-aoq, aqgoe jiav buv al juq-i
         mail, aq jiiv al juq bhai uv thaiq-ai thaq nail ngaol. 8 Aqiq teevq pav ga nav juq neq, mil tsaq mil meeq bhai ga ail-a nail ngaol. Aq-u phao,
         aq jiiv jiiv lal meeq lal khi, aq heeq teevq yal bhoil heeq lee-a nail ngaol” dai,
         Yeiqsul ge bhiq-a nail ngaol.Aivq al hai ge gaq-u phao, “Naqkhaol khal covq nail tsaol-aq, naldaiq yaoq” dai, aq
         thel mi cil gul kav khi ge bhiq-a nail ngaol.Yeiqsul mil tsaq liq phaq nail daoq ceevq ge bhiq-a nail ganl9 Aq-u phao, aivq nail yaqlaol juq: “Daoq ma uq huq daoq niil daoq khul dai ge movq
         nail meeq” dai, Yeiqsul bhai naldaiq-a nail ngaol. 10 Yeiqsul ge nail: “Miqyail Milkhaoq nail ganl oiltsail-ai thaq nail juq bhai, nul juq
         heeq nia lal nail phaq ya-a nail ngaol. Thail hai ngaol-aoq, tsaol-aq teevq pav ga
         nav juq neq, hel daiq khi ngaol-aoq, maq hel daiq moel nia ail, gaiq khi ngaol-aoq,
         maq naldaiq heeq nia ail. Al heel ngel-i mail, aq yu juq bhai neq, daoq ma uq huq
         daoq nee mail taivq-ail, ya cavq bhiq nail ngaol.11 Daoq ma uq huq daoq al daoq nail daoq ceevq neq, niail hai ngaol: Aqiq neq, Miqyail
         nail daoq ngaol. 12 Gailkhaol kov tavq bhai ga ail-a nail dai, ge nail juq neq, Miqyail nail daoq bhai
         ya gaiq-u phao, aq yu juq ngaq bhai nee ma maq bhi thaq tsaol mail, hevq kovq nail
         phaq maq bhi ya dai, neivq heeqphaq lal khi aq yu juq nail lavq khoel bhai aol nail
         daoq al juq bhai gov ha nail ngaol. 13 Lovmav kov tavq bhai ga ail-a nail dai ge nail juq neq, Miqyail nail daoq ya gaiq-u
         phao, lavq khiq tsail nail lavq khoel nee hav bhoel-a nail tsaol-aq bhai ge movq nail
         ngaol. Thail hai ngaol-aoq, aq yu juq daoqtsail maq kha ail-a nail ngel-i mail, teevq
         yanq taivq-ail nee ma thaq tsaol khi, jal mul mul nail phaq bhai ya thaoq phuq-u phao,
         daoq al daoq bhai khaonq ha gai aivq nail ngaol. 14 Aqgoe goeyal bhai ga ail-a nail dai ge nail juq neq, niail hai ngaol. Aq yu juq Miqyail
         nail daoq ya gaiq khi ngaol-aoq, mil tsaq bhai jaol-u phao, khaoqlaol nail phaq, bhao
         lee ya lee nail phaq khi mail lavq khiq tsail nail phaq neq, aq yu juq bhai uv thaiq-ai
         thaq khi, aq yu juq aq heeq maq eeq lal nia nail nee ovq tavq, maq mi lal nia nail
         bhai ge movq nail ngaol. 15 Mil tsaq mil meeq bhai ga ail-a nail dai, ge nail juq neq, nee ma daol coev dai aol
         khi mail, nee ma aq meeq aol nail lavq khoel Miqyail nail daoq ya gaiq-a nail juq
         bhai ge nail ngaol. Aq yu juq daoq al daoq bhai ivq dao dai nieivq thaiq-ai thaq khi,
         ol ol ail aq heeq heeq lee nail ngaol” dai, ge bhiq-a nail ngaol.Pheeqdeel-i mail movqtsaoq-ai thaq nail phal manq16 Yeiqsul gaoq ge nail: “Phalmanq tovq khi, pheeqdeel-i mail movqtsaoq nail maq khaiq,
         jiovtsiq iqgovq bhai tsiqthaq-ai nail maq khaiq, teevq gaq ail maq nl ail. Khal aol
         lal nail tsaol-aq iq sanl mail, aq bhaq bhai ya moel dai, daq moe bha tsiq dav-ai
         nail ngaol. 17 Khul khi mail dai ngal-aq neq, khal oil tsail-ai thaq nail yaoq phaq yaoq-ao nee bhaq
         laoq kheq dai, dov lal nail ngaol. Yu bhai maq bhi heeq nia nail phaq iq sanl, heeq
         kivq lal khi phao daiq lavq nail ngaol.18 Nul juq aq meeq meeq dai naldaiq khi khal ya gaiq-a nail juq bhai yaol phaol yaoq.
         Khul khi mail dai ngal-aq neq, jiav nail tsaol-aq bhai bivq laoq nail ngaol. Maq jiav
         nail tsaol-aq bhai, aq yu juq-i mail jiav naol dai, noeq nail juq bhai oil dov gil
         nail ngaol” dai, ge bhiq-a nail ngaol.Yeiqsul nail aq ma khi aivq nail jaq bheq juq19 Aq-u phao, Yeiqsul nail aq ma khi aivq nail jaq bheq juq aivq jaol nail bha lal-a
         nail ngaol. Thail hai ngaol-aoq, tsaol-aq munl munl ma jaol nail ngel-i mail, Yeiqsul
         jaol nail bha maq aol lai nia ail. 20 “Naoq nail aq ma khi naoq nail jaq bheq juq, naoq bhai moel movq nail ngel-i mail,
         lavqniil phao thul phaol nail ngaol” dai, yu aivq bhai ge bhiq-a nail ngaol.21 “Miqyail nail daoq ya gaiq-u phao, naldaiq khi tsao the nail juq neq, ngaq nail aq
         ma khi ngaq nail jaq bheq juq ngaol” dai, Yeiqsul aq yu juq bhai ge bhiq-a nail ngaol.Yeiqsul lil moel bhai bhi naq lai-a nail ganl22 Teevq n neq, Yeiqsul aivq nail yaqlaol juq nee mail, “Laovq bhai aol ail khi, nga
         dao juq ngaqkha-a phao lelkhel bha ceiv ail bhel” dai, ge bhiq khi, aq yu juq ceiv
         ail-a nail ngaol 23 Aq yu juq ceiv ail thail thaiq-u phao, Yeiqsul iq thaiq kov-ai thaq nail ngaol. Ngaqkha
         bhai lil moel lil ma bhoe lal khi, laovq lavq khoel bhai ul cuvq bhee lal thail thaiq
         nail ngel-i mail, laovq ul cuvq bhai nevq ail nail khe-ai pevq lal-a nail ngaol.24 Yaqlaol juq aivq bhai lav noeq ail khi, “Heeqphaq-ol, Heeqphaq-ol, nv juq ga nevq
         heivq gil nail kev lal aiq nail ngaol” dai, ge bhiq-a nail ngaol.Aq-u phao Yeiqsul noeq lal khi, lil moel khi eel khaol bhai khaq-a nail ngaol. Lil
         moel khi eel khaol naq lai khi aq tsi tsu dai, pevq ail-a nail ngaol. 25 “Nul juq ngaq bhai khul khi mail, nee ma maq thaq tsaol nail-aiq” dai, Yeiqsul aq
         yu juq bhai naldaiq-a nail ngaol.Aq-u phao, aq yu juq gee sil nail lavq khoel noeq-u maq dov dai, pevq ail-a nail ngaol.
         “Thoil gaq khaq sil gaq meeq. Lil moel khi ul cuvq, aivq daoq bivq nail bhai naldaiq-il”
         dai, teevq gaq nail gaiq laq bhai teevq gaq ge pheel jaq nail ngaol.Yeiqsul neivq aol nail Geiqlaqdal tsaol-aq teevq gaq bhai lav meeq bhiq-a nail ganl26 Aq-u phao, aq yu juq Gaq liqlail mil khaoq nee mail, a phao bal-nvq jiav nail Geiqlaqdal
         mil khaoq bha ail kev-a nail ngaol. 27 Yeiqsul laovq nee mail daoltavq bha dov lal-u phao, Geiqlaqdal mil khaoq bhai jaol
         nail neivq juq aol nail yaq yov-aq teevq gaq aivq bhai hav laq lee-a nail ngaol. Yaq
         yov-aq al gaq, aq gaq aq doi iq sanl maq doi, il khaol bhai iq sanl maq jaol-a nail,
         maoq lal-aoq nail ngaol. Aivq neq, luq daol bhai taivq-ail jaol nail ngaol. 28 Yaq yov-aq al gaq Yeiqsul bhai ya moel-u phao, gul gul ail peevq ceevq kov doiq doiq
         nail lavq khoel nee gaol beiv khi, “Iqsanl nail kov tavq bhai eeq jaiq heel jaiq nail
         Miqyail nail Yaqyov Yeiqsul-ol, naol ngaq bhai khal hai tavq nail-aiq. Naol ngaq bhai
         thaq khoeq thaq jiovq lavq-o dai, ngal naoq bhai hal nail ngaol” dai, mailma ail gul
         nail ngaol. 29 Khul khi mail, thailhai gul nail dai ngal neq, aivq nail lavq khoel nee dov ail yaoq
         dai, Yeiqsul neivq aq cavq al maol bhai daoq bivq thail thaiq nail ngaol. Jel lal-u
         phao, neivq aq cavq al maol mee nia pov aivq bhai nieivq thaiq khi, he pov he tav
         bhiq nail ngel-i mail. Yu aivq bhai aq meeq-ai laolthaiq-ai thaq khi, aq khil aq lavq
         bhai hailcav-i mail pheethaiq-ai thaq khi ngaol-aoq, aivq hailcav al bhai he ceiv
         khi, neivq aivq bhai haq tsoiq haq yal bha thel aivq nail ngaol.30 “Naoq bhai khal hai khul nail-aiq” dai, Yeiqsul neivq aol nail al gaq bhai naldaiq-u
         phao, “Ngaq nail aq mil neq, mao ail mao nail genl dev nail munl munl ma dai, khul
         naol” dai, aivq ge kovq bhiq-a nail ngaol. Khul khi mail dai ngal-aq neq, neivq munl
         munl ma aivq nail lavq khoel bhai aol nail ngaol. 31 “Mao ail navq nail bhai thaq bhi aol ail lavq-o” dai, neivq al juq Yeiqsul bhai hal
         nail ngaol.32 Gaoq jaoq al jaoq bhai wavq mao ail mao nail teevq munl gavjaq thail thaiq nail ngaol.
         “Wavq al munl nail lavq khoel bhai bhi aol ail lavq-o” dai, neivq al juq Yeiqsul bhai
         hal-u phao, Yeiqsul neivq al juq bhai bhiq dov ail-a nail ngaol. 33 Neivq al juq yaq yov-aq al gaq nail lavq khoel nee mail dov ail khi, wavq al munl
         nail lavq khoel bhai aol ail-a nail ngaol. Aq-u phao, wavq al teevq munl munl lao
         ail milbeiv beivkhaiq bha tsaoq khal aivq khi, ngaqkha bha ga puvq heivq gil ail-a
         nail ngaol.34 Wavq bhai lovq nail juq neq, al hai pevq lal-a nail bhai ya moel-u phao, aq yu juq
         tsaoq kol aivq khi, ganl al meenq juq jul gu juq bha jaol nail tsaol-aq juq bhai ge
         gaiq bhiq lai-a nail ngaol. 35 Ganl al khal hai pevq lal thaq nail meeq dai, ya heeq kivq dai, tsaol-aq teevq pav
         ga nav juq hel daiq lal-a nail ngaol. Aq yu juq Yeiqsul jaol nail bha kev lal-u phao,
         neivq dov ail-a nail yaq yov-aq al gaq, aq gaq aq doi doi khi, nee ma meeq lal khi
         mail, Yeiqsul nail aq khil daoq thaoq bhai jaol deel-nvq thaq nail bhai ya moel-u
         phao, gee sil dee dee lal bhiq-a nail ngaol. 36 Neivq aol nail yaq yov-aq al gaq khal hai khi meeq lal-a nail dai, ya moel-a nail
         juq neq, hel daiq lal-a nail juq bhai ge daiq bhiq-a nail ngaol. 37 Aq-u phao, Geiqlaqdal mil khaoq bhai jaol nail tsaol-aq iq sanl mail, gee sil dee
         dee nail ngel-i mail, “Nv juq nail mil khaoq lavq khoel nee mail dov ail lavq yaoq”
         dai, Yeiqsul bhai hal nail ngaol. Al heel ngel-i mail, Yeiqsul laovq jeeq khi, kovq
         lai-a nail ngaol.38 “Naoq-ai nee mail bhi jaol lavq-o” dai, neivq aq cavq aol daiq-a nail al gaq, Yeiqsul
         bhai hal dee dee-a nail ngaol. 39 Thail hai ngaol-aoq, Yeiqsul ge bhiq-a nail: “Naoq nail il khaol bha kovq ail khi,
         Miqyail naoq bhai kha dai hel daiq lavq-a nail ganl bhai, ge gaiq ge moel bhiq ail
         yaoq” dai, ge bhiq khi mail, bhi kovq ail-a nail ngaol. Al heel ngel-i mail, aivq
         kovq ail khi, Yeiqsul aivq bhai kha dai kev dai hel daiq lavq-a nail ganl al, teevq
         meenq meenq lao bhai ge gaiq ge moel ail bhiq-a nail ngaol.Yaqillu nail yaq miq khi Yeiqsul nail phail khaoq bhai thoiq tsi-a nail yaq mai-aq
         nail ganl40 Yeiqsul Geiqlaqdal nail mil khaoq nee Gaq liqlail mil khaoq bhai kovq kev lee-u phao,
         tsaol-aq munl munl ma aivq bhai moel movq nail bhaq da nee daonq thail thaiq nail
         ngel-i mail, lavq khiq tsail tav dai, aivq bhai hav-a nail ngaol. 41 Aq-u phao, Yaqillu dai mil-ai thaq nail gaq, Yeiqsul jaol nail bha lal-a nail ngaol.
         Aivq neq, uq huq thaoq nail il khaol bhai hel daiq nail aq ivq gaq ngaol. Aivq Yeiqsul
         nail aq khil daoq thaoq bhai peevq ceevq kov doiq doiq nail lavq khoel nee gaol beiv
         khi, “Ngaq nail il khaol bha lee yaoq” dai, Yeiqsul bhai hal dee dee nail ngaol. 42 Khul khi mail dai ngal-aq neq, tsel-nvq kovq bhee lal-a nail aivq nail yaq miq, sil
         nail kev lal-aoq nail ngaol. Aivq neq, yaq miq al teevq gaq jaol ail teevq-eel ngaol.Yeiqsul ail thail thaiq-u phao, tsaol-aq munl munl ma aivq bhai thaoq gaiq thaoq tsi
         nail ngaol. 43 Aq-u phao, tsel-nvq kovq bhee dai, aq sivq dov dov ail nal nail yaq mai-aq teevq gaq
         jaol nail ngaol. Tsaol-aq teevq gaq iq sanl, aivq bhai maq bhi meeq lai nia ail. 44 Aivq Yeiqsul nail haoq naol phao lal khi, Yeiqsul nail phail khaoq phail daoq bhai
         thoiq tsi-u phao, aq sivq dov dov ail nal nail al, teevq pov taivq-ail tsil lai-a
         nail ngaol.45 “Ngaq bhai khaq sil gaq thoiq tsi lal-a nail-aiq” dai, Yeiqsul naldaiq-a nail ngaol.
         “Nv juq teevq gaq iq sanl maq thoiq tsi lal-al” dai, tsaol-aq iq sanl mail jil-u phao,
         Bheiqtuvluv khi aivq nail aq tsaoq juq ge nail: “Heeqphaq-ol, tsaol-aq munl munl ma
         naoq bhai thaoqgaiq thaoqtsi khi, althaiq thaiq dai tsao jaol nail maq ngel ail laiq”
         dai, ge bhiq-a nail ngaol.46 “Tsaol-aq teevq gaq ga nav ngaq bhai thoiq tsi-a nail ngaol. Ngaq nail lavq khoel
         nee bhaq aoq dov ail-a nail bhai, ngal heeq kivq nail ngaol” dai, Yeiqsul ge bhiq-a
         nail ngaol.47 Yaq mai-aq al gaq maq jaol uvq kivq-il dai heeq nia-u phao, aq juq juq dee dee nail
         lavq khoel, Yeiqsul nail siv tavq bhai peevq ceevq kov doiq doiq nail lavq khoel nee
         gaol beiv khi, khul khi mail, aivq Yeiqsul bhai thoiq tsi-a nail ganl maq khaiq, thoiq
         tsi-u phao teevq pov taivq-ail meeq lai-a nail ganl maq khaiq, tsaol-aq a dai nail
         siv tavq bhai, Yeiqsul bhai ge bhiq-a nail ngaol. 48 “Yaq miq-ol, naol ngaq bhai nee ma thaq tsaol nail ngel-i mail, meeq lai-a nail ngaol.
         Neesal-ovq nail lavq khoel nee kovq ail yaoq” dai, Yeiqsul aivq bhai ge bhiq-a nail
         ngaol.49 Yeiqsul al hai ge bhiq thail thaiq-u phao, Yaqillu nail il khaol nee lal-a nail tsaol-aq
         teevq gaq aivq bhai ge bhiq-a nail: “Naoq nail yaq miq sil-aoq nail ngaol. Saqlaq
         bhai thaq gaoq suq saq” dai, ge bhiq-a nail ngaol.50 Yeiqsul daoq al daoq ya gaiq-u phao: “Khaoq thaq laol, ngaq bhai nee ma thaq tsaol
         yaoq. Naoq nail yaq miq meeq lal nail ngaol” dai, Yaqillu bhai ge bhiq-a nail ngaol.51 Yeiqsul Yaqillu nail il khaol bhai ail kev-u phao, Bheiqtuvluv, Yaolhaq, Yaq kov khi
         mail yaq miq al gaq nail aq bhu aq ma maq ngel haq neq, teevq gaq bhai iq sanl, il
         khaol bha maq bhi aol lal-al. 52 Yaq miq al gaq bhaq da nee mail, tsaol-aq iq sanl mail nioil iq sanl nioil, nioil
         khaoq iq sanl, khaoq nail ngaol. “Thaq nioil. Aivq sil thaq nail maq ngel-il. Iq thaiq
         kov-ai thaq nail niil” dai, Yeiqsul ge bhiq-a nail ngaol.53 Yaq miq al gaq sil-aoq nail ngaol dai, aq yu juq heeq nia nail ngel-i mail, aq yu
         juq Yeiqsul bhai hel sil nail ngaol. 54 Thail hai ngaol-aoq, Yeiqsul yaq miq al gaq nail aq lavq bhai nieivq thaiq khi, “Yaq
         miq-ol, thul lal yaoq” dai, mailma ail ge bhiq-a nail ngaol. 55 Aq-u phao, aivq nail aq haq lal gaoq aol kovq lee khi, teevq pov taivq-ail thul lal-a
         nail ngaol. “Aivq bhai aoq bhi jaq yaoq” dai, Yeiqsul ge bhiq-a nail ngaol. 56 Yaq miq al gaq nail aq bhu aq ma noeq-u maq dov dai, pevq ail-a nail ngaol. “Ganl
         niil teevq gaq bhai iq sanl, thaq ge bhiq dei-eiq” dai, Yeiqsul aq yu nvq maolyaq
         bhai daoq bivq-a nail ngaol.

Yeiqsul gaq khoel tsel-nvq gaq bhai khoel gai aivq-a nail ganl91 A bhai nee ngal-aq, Yeiqsul gaq khoel tsel-nvq gaq bhai khul khi, neivq iq sanl bhai
         the dov nia dai maq khaiq, nal nail goel nail juq bhai lav meeq bhiq nia dai maq khaiq,
         aq yu juq bhai bhaq aoq bivq-a nail ngaol. 2 Miqyail Milkhaoq nail ganl cavq bhiq dai maq khaiq, nal nail juq bhai lav meeq nia
         dai, aivq aq yu juq bhai khoel gai aivq-a nail ngaol. 3 Yeiqsul ge nail: “Gailphail nail haq bhoil teevq phaq ail thaq oil aivq. Joiqniovq,
         phalthaoq, jaqjaq daoldaol khi mail phul iq sanl, thaq oil aivq. Phailkhaoq nvq keiv
         iq sanl thaq oil aivq. 4 Nul juq il khaol khul il bhai dav ail khi ngaol-aoq, meenq al meenq nee maq dov ail-u
         kev dai, al il bhai jaol yaoq. 5 Nul juq meenq al meenq nee mail dov ail-u phao, nul juq bhai maq hav lavq-a nail tsaol-aq
         nail laiq nail tsa nail phaq bhi dov lal khi, sal khil pevq dai, aq khil pavq uvq
         khe khaq lail naoq khal ail ceevq yaoq” dai, ge bhiq-a nail ngaol. 6 Al heel ngel-i mail, aq yu juq dov ail khi, teevq gu nee teevq gu lavq khiq tsail
         nail geeq laoq daoq cavq bhiq ail-a nail ngaol. Khal ail kev-a nail dao bhai, nal
         nail goel nail tsaol-aq bhai lav meeq bhiq-a nail ngaol.Heiqlol Aqgilpav neq, Yeiqsul khaq sil gaq dai, maq heeq nia ail7 Al hai pevq lal thail thaiq nail bhai, Gaq liqlail mil khaoq bhai uv thaiq nail heeqphaq
         Heiqlol Aqgilpav ya gaiq-u phao, aivq teevq peivq ail noeq-u maq dov dai, pevq ail-a
         nail ngaol. Khul khi mail dai ngal-aq neq, “Ul cuvq saol bhiq nail Yaolhaq gaoq doevq
         kovq lal thaq nail niil” dai, tsaol-aq teevq pav ga nav juq ge nail ngaol. 8 Teevq pav ga nav juq ge nail neq: “Eillilya dov lal thaq nail niil” dai, ge nail ngaol.
         Teevq pav ga nav juq ge nail: “Aivq neq, aq-u khe Miqyail nail haq bhoil gedan nail
         teevq gaq ga nav gaoq doevq kovq lal thaq nail niil” dai iq sanl, ge nail ngaol. 9 Heiqlol ge nail: “Ngal Yaolhaq nail uq huq tsilceiv-a nail ngaol. Niidai phaq ail
         nl nail hal nail ganl, ngal ya gaiq-a nail tsaol-aq niil gaq, khaq sil gaq meeq” dai,
         ge ge ail, Yeiqsul bhai moel movq dee dee nail ngaol.Tsaol-aq ngaq hinl gaq bhai bhi jaq-a nail ganl10 Aq-u phao, Yeiqsul-i mail khoel gai aivq-a nail gaq khoel al juq kovq lal khi, aq
         yu juq-i mail khal nl khal hal-a nail ganl juq, Yeiqsul bhai ge bhiq-a nail ngaol.
         A bhai nee ngal-aq, Yeiqsul aq yu juq bhai taivq-ail khul khi, Bheiqjeildaq dai khul
         nail meenq bhai ail-a nail ngaol. 11 Tsaol-aq munl munl ma al juq, Yeiqsul Bheiqjeildaq nail meenq bhai ail nail dai, heeq
         nia-u phao, Yeiqsul nail haoq nao tsao thel aivq-a nail ngaol. Aivq aq yu juq bhai
         hav khi, Miqyail Milkhaoq nail ganl cavq bhiq khi, lav meeq bhiq heeq phaq ail tsaq
         nail juq bhai, lav meeq bhiq-a nail ngaol.12 Nqkivq kivq lee-u phao, gaq khoel tsel-nvq gaq aivq jaol nail bha lal khi, “Tsaol-aq
         munl munl ma niil juq, jul gu bhai maq khaiq, jaolkhaoq jaollaoq bhai maq khaiq, yavq
         ail khi jaqjaq daoldaol ul jaq ail nia dai, aq yu juq bhai bhi kovq ail yaoq. Khul
         khi mail dai ngal-aq neq, niilniai neq, haq tsoiq niil” dai, ge bhiq-a nail ngaol.13 “Nul juq aq yu juq bhai bhi jaq yaoq” dai, Yeiqsul aq yu juq bhai ge bhiq-a nail ngaol.
         Aq yu juq ge nail: “Tsaol-aq niidai nail haq bhoil nv juq jaqjaq daoldaol maq ul ail
         haq neq, nv juq khaq mul ngaq heeq khi mail del gil nvq maol aol ail teevq-eel ngaol”
         dai, ge bhiq-a nail ngaol. 14 Yaq yov-aq taivq-ail ngaq hinl gaq niidai bhee nail ngaol. “Tsaol-aq niidai bhai teevq
         munl ngaq tsel gaq ngaq tsel gaq dai, bhi jaol deel yaoq” dai, Yeiqsul aivq nail yaqlaol
         juq bhai ge bhiq-a nail ngaol. 15 Yaqlaol juq iq sanl, Yeiqsul-i mail ge nail khe-ai tsaol-aq iq sanl bhai bhi jaol
         deel-u phao, aq yu juq iq sanl mail, jaol deel-a nail ngaol. 16 Yeiqsul khaq mul al ngaq heeq khi mail del gil al nvq maol oil-a nail ngaol. A bhai
         nee ngal-aq, aivq nq tavq phao gaollel khi, Miqyail bhai tsiq eeq-a nail ngaol. A
         bhai nee ngal-aq, khaq mul al ngaoqpav khi, “Tsaol-aq niil juq nail siv tavq bhai
         tsiqthaq ail bhiq yaoq” dai, ge bhiq khi mail, yaqlaol juq bhai tsiq bhiq-a nail ngaol.
         17 Tsaol-aq iq sanl mail teevq bov ya jaq-a nail ngaol. Maq jaq gil ail jaiq lal-a nail
         juq gov kovq daiq-u phao, pheeqdeel nee tsel-nvq deel gov bhee-a nail ngaol.Yeiqsul neq, khaq sil gaq18 Teevq n neq, Yeiqsul teevq gaq taivq-ail geeq laoq hal-u phao, yaqlaol juq iq sanl
         aivq nee mail jaol nail ngaol. Aq-u phao, “Tsaol-aq yaq ngaq bhai khaq sil gaq dai,
         ge nail-aiq” dai, Yeiqsul aq yu juq bhai naldaiq bhiq-a nail ngaol.19 “Tsaol-aq teevq pav ga nav juq naoq bhai, ul cuvq saol bhiq nail Yaolhaq niil dai,
         ge nail ngaol. Teevq pav ga nav juq neq, Eillilya niil dai, ge khi teevq pav ga nav
         juq neq, aq-u khe Miqyail nail haq bhoil gedan nail teevq gaq ga nav gaoq doevq kovq
         lal thaq nail niil dai, ge nail ngaol” dai, aq yu juq ge kovq bhiq-a nail ngaol.20 “Nul juq thoil, ngaq bhai khaq sil gaq dai, ge nail-aiq” dai, Yeiqsul aq yu juq bhai
         naldaiq-u phao, “Naol neq, Miqyail nail Khali ngaol” dai, Bheiqtuvluv ge kovq bhiq-a
         nail ngaol.Tsaol-aq nail Yaqyov neq, deeq heivq nail bhai ya daq nail ngaol21 “Ganl niil teevq gaq bhai iq sanl thaq ge bhiq dei-eiq” dai, Yeiqsul aq yu juq bhai
         daoq mailma ail bivq-a nail ngaol. 22 Al ovq tavq aivq ge nail: “Tsaol-aq nail Yaqyov neq, mao dai phaq ya daq dee dee nail
         ngaol. Aqivq aqtsu juq, Phil ma juq khi mail aol daoq kovq daoq cavq nail cov nail
         juq aivq bhai khaonq ha nail ngaol. Aivq neq, deeq heivq nail bhai ya daq nail ngaol.
         Thail hai ngaol-aoq, hail n bhee lal haq neq, aivq gaoq doevq kovq lal naol” dai,
         ge bhiq-a nail ngaol.Yovq gavq nail lavqyavq yovq gavq ya bavq nail ngaol23 Al ovq tavq, Yeiqsul aq yu juq bhai ge bhiq-a nail: “Tsaol-aq teevq gaq, ngaq nail
         haoq nao tsao thel lavq movq haq neq, yovq gavq nail nee khaol ya khaonq ha ail ceevq
         khi, yaoq n yaoq n nee, yovq gavq nail lavqyavq yovq gavq bavq khi, ngaq nail haoq
         nao ya tsao thel lavq nail ngaol. 24 Khul gaq maq khaiq, yovq gavq nail doevq nail phaq yovq gavq bhi jel ail movq haq
         neq, yovq gavq nail doevq nail phaq sunq ail nail ngaol. Thail hai ngaol-aoq, khul
         gaq maq khaiq, ngaq nail haq bhoil yovq gavq nail doevq nail phaq bhi sunq ail haq
         neq, doevq nail phaq ya nail ngaol. 25 Tsaol-aq teevq gaq ga nav, mil tsaq niil heeq lao lao ail ya gil khi ngaol-aoq, aivq
         nail doevq nail phaq cov ail sunq ail haq neq, aivq nail haq bhoil khul nail ganl
         gaoq tsoiq nail-aiq. 26 Tsaol-aq teevq gaq ga nav, ngaq bhai maq khaiq, ngaq nail daoq bhai maq khaiq haq
         sil haq neq, Tsaol-aq nail Yaqyov iq sanl, aivq nail seiq leiq khaoq sail lavq khoel
         nee maq khaiq, Aq bhu Miqyail khi mail meeq nail haol nail nq tavq gaq khoel nail
         seiq leiq khaoq sail lavq khoel nee maq khaiq, yavq kha lee-u phao, tsaol-aq al gaq
         bhai haq sil nail ngaol. 27 Ngal nul juq bhai mal dil dai, ge lavq bhel. Niilniai thul phaol-nvq thaq nail tsaol-aq
         teevq pav ga nav juq, Miqyail Milkhaoq bhai maq ya moel-u kev dai, maq ya sil ail”
         dai, ge bhiq-a nail ngaol.Yeiqsul nail maiv phaoq khi mail aq gaq aq doi phal lal-a nail28 Yeiqsul al hai ge gaq khi, eivq n niidai bhee lal-u phao, aivq Bheiqtuvluv, Yaolhaq
         khi mail Yaq kov bhai hevq khi, gaoq jaoq bha dav lai khi, geeq laoq hal lai-a nail
         ngaol. 29 Aivq geeq laoq hal thail thaiq-u phao, aivq nail maiv phaoq phal lal khi, aivq nail
         aq gaq aq doi iq sanl phulleq dai, pevq lal khi mail aq bhaq bhaq dee dee nail ngaol.
         30 Aq-u phao, tsaol-aq nvq gaq Yeiqsul nee mail daoq ge tsaoq nail ngaol. Al nvq gaq
         neq, Maol seiq khi mail Eillilya ngaol. 31 Tsaol-aq al nvq gaq seiq leiq khaoq sail aol nail lavq khoel nee, Yeiqsul Yeiq lul
         saq laiq meenq bha ya sil nail ganl, aivq nee mail ge tsaoq pheel jaq thail thaiq
         nail ngaol. 32 Bheiqtuvluv khi mail aivq nail aq tsaoq nvq gaq, maivtuv tuv thail thaiq nail ngaol.
         Aq yu juq geel lal-u phao, Yeiqsul nail seiq leiq khaoq sail bhai khi mail aivq nee
         mail thul phaol-nvq thaq nail nvq gaq bhai, ya moel-a nail ngaol. 33 Tsaol-aq al nvq gaq Yeiqsul nee mail pav ail-u phao, Bheiqtuvluv Yeiqsul bhai ge bhiq-a
         nail: “Heeqphaq-ol, nga dao niilniai jaol nail aq meeq nial. Nv juq yavqtsoel hail
         tsoel cov naol. Naoq nail haq bhoil teevq tsoel, Maol seiq nail haq bhoil teevq tsoel
         khi mail, Eillilya nail haq bhoil teevq tsoel cov naol” dai, maq noeq maq mav ail
         ge bhiq-a nail ngaol.34 Aivq al hai ge thail thaiq-u phao, nq dil aq yu juq bhai uv thaiq-ai thaq nail ngaol.
         Nqdil aq yu juq bhai uv thaiq-ai thaq-u phao, aq yu juq gee sil-ai bhiq nail ngaol.
         35 “Tsaol-aq niil gaq neq, ngaq-i mail tsel dov-ai thaq nail ngaq nail Yaqyov ngaol.
         Aivq nail daoq naldaiq yaoq” dai, nq dil al nail lavq khoel nee aq thel meel dov-ai
         leevq-a nail ngaol. 36 Aq thel al meel dov-ai leevq gaq-u phao, Yeiqsul teevq gaq taivq-ail jaol nail bhai,
         aq yu juq ya moel-a nail ngaol. Aq yu juq-i mail ya moel-a nail ganl al juq, yanq
         yaq lao al nail lavq khoel, aq yu juq teevq gaq bhai iq sanl maq ge bhiq dai, aq tsi
         tsu dai jaol-a nail ngaol.Bhi bhaoqga nail yaq yov teevq gaq nail ganl37 Yaoq n yaoq, aq yu juq gaoq jaoq nee mail yavq kha lee-u phao, tsaol-aq munl munl
         ma aq yu juq bhai hav laq lal-a nail ngaol. 38 Aq-u phao, tsaol-aq munl munl ma nail lavq khoel bhai jaol nail tsaol-aq teevq gaq
         khul khul ail ge nail: “Saqlaq-ol, ngaq nail yaq yov bhai hel daiq lee lavq yaoq dai,
         ngal naoq bhai hal nail ngaol. Ngal yaq yov niil teevq gaq taivq-ail jaol nail ngaol.
         39 Aivq nail lavq khoel bhai neivq aol khi, neivq aivq bhai nieivq thaiq-u phao, aivq
         teevq pov nee gul kav lal khi, bhi bhaoqga nail ngel-i mail, moeq thaoq nee khaqmevq
         bheelmevq dov lal-a nail ngaol. Neivq aivq nail lavq khoel nee, khaq mao ail maq dov
         ail nail nee ovq tavq, teevq pov ga nav gaoq dov ail khi ngaol-aoq, aivq bhai mailma
         ail khoeq bhiq jiovq bhiq dee dee nail ngaol. 40 ‘Neivq the dov lee lavq yaoq’ dai, ngal naoq nail yaqlaol juq bhai hal khi ngaol-aoq,
         aq yu juq maq the dov nia-il” dai, ge bhiq-a nail ngaol.41 Aq-u phao, Yeiqsul ge nail: “Niil yeel nail tsaol-aq juq-ol, nul juq nee ma thaq tsaol
         nail nee ma maq aol nail nee ovq tavq, tsaq nail daol nail phaq bhai iq sanl, lav
         pov lav phal-il. Ngal nul juq nee mail khaq mao kev dai, ya jaol-ai haq nail-aiq.
         Ngal nul juq bhai khaq mao kev dai, ya ol-ai haq nail-aiq. Naoq nail yaq yov nia hel
         lavq yaoq” dai, ge bhiq-a nail ngaol.42 Yaqyov al gaq lal thail thaiq-u phao, neivq aivq bhai doeq ha gai khi, bhi bhaoq gaoq
         bhi ga lai-a nail ngaol. Yeiqsul neivq aq cavq al maol bhai khaq khi, yaq yov al gaq
         bhai lav meeq bhiq-a nail ngaol. A bhai nee ngal-aq, aivq nail aq bhu nail aq lavq
         lavq khoel bhai av bhiq-a nail ngaol. 43 Aq-u phao, tsaol-aq iq sanl mail Miqyail nail eeq dee heel dee dee nail bhaq aoq bhai
         ya moel khi, noeq-u maq dov dai, pevq ail-a nail ngaol.“Ngal ya sil naol” dai, Yeiqsul gaoq ge nail ganlAivq-i mail khal nl nail juq bhai, tsaol-aq iq sanl mail noeq-u maq dov ail pevq ail-u
         phao, Yeiqsul aivq nail yaqlaol juq bhai ge bhiq-a nail: 44 “Daoq niil daoq bhai aq meeq-ai naldaiq khi noeq thaq-ai yaoq. Tsaol-aq nail Yaqyov
         neq, tsaol-aq yaq nail aq lavq lavq khoel-ai, av bhiq nail bhai ya daq naol” dai,
         ge bhiq-a nail ngaol. 45 Aq yu juq daoq al daoq bhai maq naldaiq heeq nia ail. Khul khi mail dai ngal-aq neq,
         aq yu juq bhai maq bhi naldaiq heeq nia nail dai khi, oil uvq-ai thaq nail ngaol.
         Thail hai ngaol-aoq, aq yu juq ganl al, maq naldaiq tseq ail.Khaq sil gaq yu nee maq tsil eeq jaiq nail46 Aq-u phao, “Nga dao juq nail lavq khoel khaq sil gaq yu nee maq tsil eeq jaiq nail-aiq”
         dai, yaqlaol juq teevq gaq nee teevq gaq, jil pheel jaq thail thaiq nail ngaol. 47-48 Aq yu juq nail nee ma lavq khoel bhai noeq thail thaiq nail al, Yeiqsul heeq nia nail
         ngel-i mail, yaq noil teevq gaq aivq nail aq jail bhai hevq thaq khi mail, aq yu juq
         bhai ge bhiq-a nail: “Ngaq nail aq mil kov-uvq nee, yaq noil niil gaq bhai hav-a nail
         tsaol-aq, ngaq bhai hav-a nail ngaol. Ngaq bhai hav-a nail tsaol-aq neq, ngaq bhai
         bhi lee lavq-a nail gaq bhai hav-a nail ngaol. Nul juq nail lavq khoel, yu nee maq
         tsil niil nail gaq, yu nee maq tsil eeq nail gaq pevq lal naol” dai, ge bhiq-a nail
         ngaol.Nga dao bhai nee jiav jiav nail phao maq jaol nail tsaol-aq, nga dao phao jaol nail
         ngaol49 “Heeqphaq-ol, tsaol-aq teevq gaq naoq nail aq mil bhai juq juq ail, neivq bhai the
         dov nail bhai, nv juq ya moel-a nail ngaol. Aivq neq, nga dao juq nail munl lavq khoel
         bhai maq aol nail ngel-i mail, nv juq aivq bhai lav tsoiq-a nail ngaol” dai, Yaolhaq
         Yeiqsul bhai ge bhiq-a nail ngaol.50 Yeiqsul ge nail: “Aivq bhai thaq lav tsoiq. Nga dao bhai nee jiav jiav nail phao maq
         jaol nail tsaol-aq, nga dao phao jaol nail ngaol” dai, aq yu juq bhai ge bhiq-a nail
         ngaol.Yeiqsul Yaq kov khi mail Yaolhaq bhai khaq-a nail ganl51 Aivq bhai nq tavq kov tavq-ai tsiqdal laivq nail aq jail jail lal-u phao, Yeiq lul
         saq laiq meenq bha lai naol dai, Yeiqsul noeqceiv-ai thaq nail ngaol. 52 Saq maqliv tsaol-aq nail jul gu teevq gu bhai, “Ngaq nail haq bhoil lav sav thaq ail
         dei-eiq” dai, Yeiqsul gaq khoel juq bhai ge bhiq khi mail aivq nail iq moeq bhi lai-a
         nail ngaol. Gaq khoel al juq, Saq maqliv tsaol-aq nail jul gu teevq gu bhai lai kev-a
         nail ngaol. 53 Yeiqsul Yeiq lul saq laiq meenq bha lai thail thaiq nail ngel-i mail, jul gu dai yal
         al juq aivq bhai maq hav-al. 54 Yeiqsul nail yaqlaol Yaq kov khi mail Yaolhaq al bhai ya moel-u phao: “Heeqphaq-ol,
         nq tavq kov tavq nee mail miq jaq bhi ga lee khi, aq yu juq bhai poiv ha gil dai,
         naol nv-nvq gaq bhai khoel movq ail laiq” dai, naldaiq-a nail ngaol. 55 Thail hai ngaol-aoq, Yeiqsul haoq naol naolkovq kovq daiq khi, aq yu nvq gaq bhai
         khaq-a nail ngaol. 56 A bhai nee ngal-aq, aq yu juq jul gu yaoq gu yaoq bhai lai-a nail ngaol.Yeiqsul nail haoq nao tsao thel aivq movq nail juq57 Aq yu juq gailphail lail ma bhai lai thail thaiq-u phao, tsaol-aq teevq gaq lal khi,
         “Naol khaq bha ail khi ngaol-aoq, ngal naoq nail haoq nao tsao thel leevq naol” dai,
         Yeiqsul bhai ge bhiq-a nail ngaol.58 Yeiqsul aivq bhai ge bhiq-a nail: “Kheeqsiv neq, aivq nail aqkhaol bhao nail ngaol.
         Nq tavq phao bhail nail keivq avq iq sanl, aivq nail aq kheel bhao nail ngaol. Thail
         hai ngaol-aoq, Tsaol-aq nail Yaqyov neq, uq huq bavq thaq duq maq jiav ail” dai, ge
         bhiq-a nail ngaol.59 “Ngaq nail haoq nao tsao thel lavq yaoq” dai, Yeiqsul yaoq gaq yaoq bhai ge bhiq-u
         phao, “Heeqphaq-ol, ngaq nail aq bhu bhai iq moeq bhi duq pheeq ail lavq yaoq” dai,
         tsaol-aq al gaq hal nail ngaol.60 Yeiqsul ge nail: “Sil-a nail tsaol-aq juq neq, aq yu juq nail gaiq laq bhai, aq yu
         juq duq pheeq nail ngaol. Thail hai ngaol-aoq, naol neq, Miqyail Milkhaoq nail ganl
         daoq cavq cavq ail yaoq” dai, ge bhiq-a nail ngaol.61 Yaoq gaq yaoq ge nail: “Heeqphaq-ol, ngal naoq nail haoq nao tsao thel leevq naol.
         Thail hai ngaol-aoq, il khaol phao jaol ail ceevq-a nail juq bhai, iq moeq bhi ge
         gaiq ail lavq-o” dai, hal nail ngaol.62 Yeiqsul ge nail: “Niaoqtseq lavqkovq bhai nieivq thaiq khi mail haoq naol naolkovq
         kovq daiq nail tsaol-aq neq, Miqyail Milkhaoq bhai maq geel-nvq ail” dai, aivq bhai
         ge bhiq-a nail ngaol.

Yaqlaol sivq tsel-nvq gaq bhai khoel gai aivq-a nail ganl101 A bhai nee ngal-aq, Heeqphaq Yeiqsul yaqlaol yaoq juq yaoq sivq tsel-nvq gaq bhai
         tsel khi, aivq ail nail meenq juq jul gu juq bhai, nvq gaq teevq dao, nvq gaq teevq
         dao dai, aivq nail iq moeq nee bhi ail-a nail ngaol. 2 Yeiqsul aq yu juq bhai ge bhiq-a nail: “Gov gaiq mao lal thaq nail, mao dai jiav khi
         ngaol-aoq, gaiq nail tsaol-aq mi cil teevq-eel ngaol. Al heel ngel-i mail, ‘Naoq nail
         gov govyal bhai gov gaiq nail tsaol-aq mao dai bhi lee yaoq’ dai, ilheel gaq bhai
         geeq laoq hal yaoq. 3 Nul juq dov ail yaoq. Oelnel nail munl lavq khoel yaol bhai phaiq bhoel gai aivq nail
         khe-ai, ngal nul juq bhai mil tsaq yaq nail lavq khoel bhai khoel gai aivq naol. 4 Phul baivluvq, phalthaoq khi mail saiqnaov tsaoq-nq thaq nail nee ovq tavq, al jaiq
         thaq oil aivq. Gailphail lail ma bhai ail-u phao, yu thaoq phuq lee khi ngaol-aoq,
         naq lai khi daoq thaq ge tsaoq.5 Nul juq il khaol khul il bhai dav lai-u phao maq khaiq, ‘Ilkhaol niil il bhai, nee
         sal ovq nail phaq kev lee dei-eiq’ dai, iq moeq ge yaoq. 6 Ilkhaol al il nail lavq khoel nee sal ovq nail phaq bhai, ya geel-nvq nail tsaol-aq
         teevq gaq ga nav jaol haq neq, naoq nail nee sal ovq nail phaq aivq nail kov tavq
         bhai kev ail nail ngaol. Maq jaol haq neq, nul juq jaol nail bha kovq lal nail ngaol.
         7 Ilkhaol al il bhai taivq-ail jaol khi, aq yu juq-i mail tsiqdav lavq nail phaq jaq
         yaoq daol yaoq. Ganl nl nail tsaol-aq, aq n aq phoiq ya nail, tsaq nail ngaol. Yaoq
         il yaoq bhai thaq dav phal ail.8 Nul juq meenq khul meenq bhai aol ail-u phao maq khaiq, aq yu juq nul juq bhai hav
         haq neq, kovq khail bhai khal tsiqdav lavq nail juq bhai jaq yaoq. 9 A bhai jaol nail nal nail goel nail juq bhai lav meeq bhiq yaoq. ‘Miqyail Milkhaoq
         nul juq nail aq jail bhai kev lee-aoq naol’ dai, aq yu juq bhai ge bhiq yaoq. 10 Nul juq meenq khul meenq bhai aol ail-u phao maq khaiq, aq yu juq nul juq bhai maq
         hav haq neq, meenq al meenq nail gail khaol bhai thul phaol khi, niail hai ge bhiq
         yaoq: 11 ‘Nv juq nail aq khil pavq uvq bhai leivq nail, nul juq nail meenq niil meenq nail
         khaq lail nul juq nail kov tavq bhai kev lee dai, nv juq naoq khal ail ceevq naol.
         Thail hai ngaol-aoq, Miqyail Milkhaoq nul juq nail aq jail bhai kev lee-aoq nail ngaol
         dai, heeq kivq thaq-ai yaoq’ dai, aq yu juq bhai ge bhiq yaoq. 12 Ngal nul juq bhai ge lavq bhel: Yal khaq dal-u n gaol, meenq al meenq neq, Saoldoq
         meenq nee maq tsil ya daq nail ngaol” dai, ge bhiq-a nail ngaol.Oeq bal maq noeq pov nail meenq juq neq, geeq laoq aq doil ya nail ngaol13 Yeiqsul gaoq ge nail: “Khaollaqseiq meenq bhai jaol nail tsaol-aq juq-ol, nul juq
         geeq laoq aq doil ya nail ngaol. Bheiqjeildaq meenq bhai jaol nail tsaol-aq juq-ol,
         nul juq iq sanl, geeq laoq aq doil ya nail ngaol. Khul khi mail dai ngal-aq neq, nul
         juq nail lavq khoel bhai nl-a hal-a nail bhaq aoq eeq dee dee nail juq, Dullu meenq
         khi Sildoq meenq lavq khoel bhai nl-a nail kheel nul neq, aq yu juq aq-u nee daq iq
         doi khi, civqbhaol bhai jaol deel khi civqbhaol laltsal haiq dav haiq dav ail oeq
         bal noeq pov nail ngaol. 14 Yal khaq dal-u n gaol, nul juq Dullu meenq khi mail Sildoq meenq nee maq tsil, ya
         daq nail ngaol. 15 Gaqbheiqneiqoq meenq bhai jaol nail tsaol-aq juq-ol, Miqyail nul juq bhai nq tavq
         bha tsiqdav kev lavq naol dai, noeq nail laiq. Maq ngel ail. Nul juq bhai sil nail
         mil khaoq nail daoq thaoq bha tsiq bhoel lavq nail ngaol” dai, ge bhiq-a nail ngaol.16 Yeiqsul aivq nail yaqlaol bhai gaoq ge bhiq-a nail: “Nul juq nail daoq naldaiq nail
         tsaol-aq, ngaq nail daoq naldaiq nail ngaol. Nul juq bhai khaonq nail tsaol-aq, ngaq
         bhai khaonq nail ngaol. Ngaq bhai khaonq nail tsaol-aq, ngaq bhai khoel-ai leevq-a
         nail gaq bhai iq sanl khaonq-a nail ngaol” dai, ge bhiq-a nail ngaol.Yaqlaol sivq tsel-nvq gaq kovq lal-a nail ganl17 Yaqlaol al sivq tsel-nvq gaq lavq khiq tsail tav dai, kovq kev lal khi, “Heeqphaq-ol,
         naoq nail aq mil bhai juq juq ail, nv juq neivq bhai gaq lai-a nail ngaol” dai, ge
         bhiq-a nail ngaol.18 Yeiqsul ge bhiq-a nail: “Neivq Saqdaq neq, nq meivq meivq nail khe-ai, nq tavq nee
         mail ga lee nail bhai, ngal ya moel-a nail ngaol. 19 Nul juq neq, eel lel khi mail bhoiqkeiv lavq mav bhai naoq thaiq nia dai maq khaiq,
         neivq Saqdaq nail bhaq aoq bhai gaq lai nia dai maq khaiq, ngal nul juq bhai bhaq
         aoq bivq-a nail ngaol. Khul phaq iq sanl, nul juq bhai maq lav thaoq maq lav nal nia
         ail. 20 Thail hai ngaol-aoq, nul juq neivq bhai gaq lai-a nail ngel-i mail taivq-ail, lavq
         khiq thaq tsail. Nq tavq kov tavq bha nul juq nail aq mil gevq bhoel-ai thaq nail
         bhai lavq khiq tsail yaoq” dai, aivq aq yu juq bhai ge bhiq-a nail ngaol.Yeiqsul lavq khiq tsail nail ganl21 Aq-u phao, Yeiqsul Meeq nail Haol nail Aqhaqlal bhaq da nee lavq khiq tsail khi ge
         nail: “Nq tavq khi mil tsaq bhai uv thaiq nail Aq bhu-ol, nee noeq nee kha aol nail
         tsaol-aq khi aq geel geel nail tsaol-aq bhai naol ganl niil juq oil tsail-ai thaq
         khi, yaq noil khe-ai nee ma thaq nia nail juq bhai phao daiq bhiq-a nail ngel-i mail,
         ngal naoq bhai tsiq eeq naol. Aq bhu-ol, al hai pevq lal-a nail bhai, naol nee ma
         tsaq nail ngaol.22 Yaoq phaq yaoq-ao nee ngaq nail Aq bhu ngaq bhai av lavq-a nail ngaol. Aq bhu Miqyail
         maq ngel haq neq, Yaqyov khaq sil gaq dai, teevq gaq iq sanl maq heeq nia ail. Yaqyov
         khi mail Yaqyov phao daiq bhiq movq nail tsaol-aq maq ngel nail neq, Aq bhu Miqyail
         khaq sil gaq dai, teevq gaq iq sanl maq heeq nia ail” dai, ge bhiq-a nail ngaol.23 Aq-u phao, Yeiqsul yaqlaol juq jaol nail phao tsiq phaol khi, aq yu juq bhai taivq-ail
         ge bhiq-a nail: “Nul juq niil juq bhai ya moel-a nail ngel-i mail, nul juq geeq laoq
         eeq nail ngaol. 24 Ngal nul juq bhai ge lavq bhel. Nul juq-i mail ya moel-a nail juq, Miqyail nail haq
         bhoil gedan nail mao dai gaq khi heeqphaq juq mao dai gaq moel movq khi ngaol-aoq,
         maq ya moel-al, nul juq-i mail ya gaiq-a nail juq aq yu juq gaiq movq khi ngaol-aoq,
         maq ya gaiq-a” dai, ge bhiq-a nail ngaol.Meeq nail Saq maqliv tsaol-aq teevq gaq nail ganl25 Aq-u phao, aol daoq kovq daoq cavq nail cov nail teevq gaq Yeiqsul bhai laonq daiq
         lal khi ge nail: “Saqlaq-ol, ngal nq maq maq luv hal yeel doevq nail phaq ya kivq
         dai, khal hai ya nl nail-aiq” dai, naldaiq-a nail ngaol.26 Yeiqsul ge bhiq-a nail: “Aol daoq kovq daoq lavq khoel bhai khal hai gevq-ai thaq
         nail-aiq. Naol ge daiq-a nail, khal hai naldaiq heeq lal ail aiq. 27 Naoq nail nee ma iq sanl mail, naoq nail aq haq lal iq sanl mail, naoq nail gaq iq
         sanl khi mail, naoq nail nee noeq nee dul iq sanl mail, naoq nail Heeqphaq Miqyail
         bhai gaiq-a yaoq. Naoq nail aq maol bhai gaiq-a nail khe-ai, naoq nail aq jail bhai
         jaol nail tsaol-aq bhai gaiq-a yaoq” dai, ge kovq bhiq-a nail ngaol.28 “Naol ge kovq lavq nail tsaq nail ngaol. Naol al hai nl ail yaoq. Nl haq neq, doevq
         nail phaq ya nail ngaol” dai, Yeiqsul aivq bhai ge bhiq-a nail ngaol.29 Thail hai ngaol-aoq, tsaol-aq al gaq, aivq nail aq maol aivq tsaq nail daol nail ngaol
         dai, saol-nvq movq nail ngel-i mail: “Ngaq nail aq jail bhai jaol nail tsaol-aq neq,
         khaq sil gaq” dai, Yeiqsul bhai naldaiq-a nail ngaol.30 Yeiqsul aivq ge kovq bhiq-a nail: “Tsaol-aq teevq gaq, Yeiq lul saq laiq meenq nee
         mail Yeiqlilkhol meenq bha ail thail thaiq-u phao, tsaolpheel bhai thaoq phuq-a nail
         ngaol. Tsaol-aq al juq, aivq nail aq gaq aq doi nieivq loev khi, aivq bhai maq sil
         teevq phaiq deeq-a nail ngaol. A bhai nee ngal-aq, khaonq ail ceevq khi dov ail-a
         nail ngaol. 31 Aq-u phao, Phil ma teevq gaq gail khaol al khaol bhai ail-u phao, tsaol-aq al gaq
         bhai ya moel-a nail ngaol. Thail hai ngaol-aoq, gail jao jao khi iq moeq phao ail-a
         nail ngaol. 32 Al hai dul dai, Leiqbhil nail tsaol-aq+ teevq gaq iq sanl a bhai ail kev khi, tsaol-aq al gaq bhai ya moel-u phao, gail jao
         jao khi iq moeq phao ail-a nail ngaol. 33 Saq maqliv tsaol-aq+ teevq gaq, gail khaol al khaol bhai ail-u phao, tsaol-aq al gaq aivq ga nail bha
         ail kev-a nail ngaol. Aivq bhai ya moel-u phao, gaoq haq dee dee lal bhiq-a nail ngaol.
         34 Al heel ngel-i mail, aivq ga nail bha ail khi, deeq nal-ai thaq nail malkhoeq bhai
         aq tseel khi mail aq heeq tsil ju ullul leivq bhiq khi, lavqsiv-i mail pavqthaiq bhiq-a
         nail ngaol. A bhai nee ngal-aq, Saq maqliv tsaol-aq al gaq, nal nail tsaol-aq al gaq
         bhai aivq nail moeq phaq bhai tsiq jeeq bhiq khi daq-i yavq duq il khaol teevq il
         bhai hel aivq khi mail, lav sav bhiq-a nail ngaol. 35 Niaohao kev lal-u phao, aivq ilheel gaq bhai phul nvq bavq oil dov khi ge bhiq-a nail:
         ‘Tsaol-aq niil gaq bhai aq meeq-ai lav sav bhiq yaoq. Phul niil taivq-ail maq lovq
         haq neq, naoq-i mail khal gil-a nail juq ngal kovq lal-u phao naoq bhai bivq kovq
         naol’ dai, ge bhiq ail ceevq khi dov ail-a nail ngaol.36 Naoq bhai khal hai noeq nail-aiq. Tsaol-aq al hail gaq nail lavq khoel khe, tsaolpheel
         bhai thaoq phuq-a nail al gaq nail aq jail bhai jaol nail dai, ge kivq nail tsaol-aq,
         khul gaq ngel ail” dai, Yeiqsul aivq bhai naldaiq bhiq-a nail ngaol. 37 “Aivq bhai gaoq haq bhiq thaq nail gaq nial” dai, aol daoq kovq daoq cavq nail cov
         nail al gaq Yeiqsul bhai ge kovq bhiq-u phao, “Naol iq sanl al hai nl ail yaoq” dai,
         Yeiqsul aivq bhai ge bhiq-a nail ngaol.Maqtha khi Maqlil nail ganl38 Aq yu juq gailphail lail ma bhai lai thail thaiq-u phao, Yeiqsul jul gu teevq gu nail
         lavq khoel bhai aol lai-a nail ngaol. Maqtha dai mil-ai thaq nail yaq mai-aq teevq
         gaq, aivq nail il khaol bha Yeiqsul bhai hav-a nail ngaol. 39 Yaq mai-aq al gaq, Maqlil dai mil-ai thaq nail jaq bheq teevq gaq jaol nail ngaol.
         Maqlil neq, Yeiqsul nail aq khil daoq thaoq bhai jaol deel khi aivq nail daoq naldaiq
         nail ngaol. 40 Maqtha neq, jaqjaq daoldaol mee nia phaq ya lav sav nail ngel-i mail, khaoqlaol nail
         ngaol. Aivq Yeiqsul jaol nail bha lal khi, “Heeqphaq-ol, ngaq nail jaq bheq thoil
         gaq, jaqjaq daoldaol mee nia phaq ngaq bhai taivq-ail bhi lav sav lavq nail bhai naoq
         bhai khul dai iq sanl maq noeq lal ail laiq. Ngaq bhai tsao jao-ai bhiq yaoq dai,
         aivq bhai khoel yaoq” dai, Yeiqsul bhai ge bhiq-a nail ngaol.41 Yeiqsul aivq bhai ge bhiq nail: “Maqtha-ol, Maqtha-ol, naol neq, mee nia phaq bhai
         khaoqlaol nail ngaol. 42 Thail hai ngaol-aoq, teevq phaq taivq-ail loq nail ngaol. Maqlil neq, aq meeq al phaq
         bhai tsel-a nail ngaol. Al phaq bhai yu maq luv dov lal ail” dai, ge bhiq-a nail ngaol.
         
            
               	Leiqbhil nail jeq-e, Il saq leiq lal nail jeq-e tsel-nvq jeq-e nail lavq khoel bhai
                     aol nail ngaol.

               	Saq maqliv nail tsaol-aq neq, Il saq leiq lal nail mil khaoq lavq khoel bhai jaol
                     nail ngaol. Thail hai ngaol-aoq, aq yu juq nail gaiq laq bhai maq tsaq lai.

Yeiqsul geeq laoq hal nail ganl cavq bhiq cov bhiq-a nail111 Teevq pov neq, Yeiqsul jaol duq teevq dao bhai jaol khi geeq laoq hal-a nail ngaol.
         Aivq geeq laoq hal gaq-u phao, aivq nail yaqlaol teevq gaq ge nail: “Heeqphaq-ol,
         Yaolhaq aivq nail yaqlaol bhai geeq laoq khal hai ya hal nail ganl cavq bhiq cov bhiq-a
         nail khe-ai, nv juq bhai iq sanl, cavq lavq cov lavq yaoq” dai, Yeiqsul bhai hal-a
         nail ngaol.2 Aq-u phao, Yeiqsul ge nail: “Nul juq geeq laoq hal-u phao niail hai hal yaoq.‘Aq bhu-ol,naoq nail aq mil bhaibhi ev dei-eiq.Naol heeqphaq jiovq khiuv thaiq nail mil khaoqbhi kev lee yaoq.3 Nv juq loq nailjaq nail daol nail phaq,yaoq n yaoq n neenv juq bhai bivq lavq yaoq.4 Nv juq nail oeq bal bhaiphaiq lavq yaoq.Khul khi mail daingal-aq neq,nv juq bhainl bheeq lavq bheeqlavq-a nail tsaol-aq nailoeq bal bhainv juq phaiqbhiq-a nail ngaol.Oeq bal jal mulmul nail haoq naonv juq bhai thaqbhi ail lavq-o’ dai,hal yaoq” dai,aq yu juq bhai cavq bhiq cov bhiq-a nail ngaol.5 A bhai nee ngal-aq, Yeiqsul yaqlaol juq bhai niail hai tsiq ceiv khi gaoq ge bhiq-a
         nail ngaol: “Nul juq nail lavq khoel khe teevq gaq ga nav hul-iq tsilma yovq gavq
         nail aq tsaoq nail il khaol bhai ail khi, ‘Aq tsaoq-ol, ngaq bhai khaq mul hail heeq
         bhee dai, phal lavq-o. 6 Ngaq nail aq tsaoq teevq gaq ngal jaol nail bha lal dov khi, aivq bhai khul teevq
         phaq iq sanl, bhi jaq nail maq jiav-il’ dai, ge bhiq-u phao, 7 ilheel gaq ge nail: ‘Ngaq bhai thaq lav suq saq lal. Lol gov pheeqthaiq gil-aoq nail
         ngaol. Ngaq nail yaq ngaq-ai nee mail iq thaiq nail ngaol. Ngal thul khi, naoq bhai
         maq bivq kivq ail’ dai, ge bhiq-a nail ngaol.8 Ngal nul juq bhai ge lavq bhel. Aivq neq, aq tsaoq pevq khi ngaol-aoq, thul iq sanl
         maq thul, bivq iq sanl maq bivq-al. Thail hai ngaol-aoq, tsaol-aq al gaq maq naq lai
         dai, hal thail thaiq nail ngel-i mail, thul khi, al gaq khal loq nail phaq bhai bivq-a
         nail ngaol.9 Ngal nul juq bhai ge lavq bhel. Hal yaoq. Hal haq neq, ya nail ngaol. Halpov yaoq.
         Halpov haq neq, moel nail ngaol. Lol gov bhai kov yaoq. Kov haq neq, phao lavq nail
         ngaol. 10 Khul khi mail dai ngal-aq neq, hal nail tsaol-aq yaoq gaq yaoq-ao nee ya nail ngaol.
         Halpov nail tsaol-aq iq sanl, moel nail ngaol. Lol gov bhai kov nail tsaol-aq nail
         haq bhoil iq sanl, lol gov phao lavq nail ngaol.11 Nul juq nail lavq khoel khe, aq bhu khul gaq maq khaiq, yovq gavq nail yaq yov del
         gil hal haq neq, del gil nail haq bhoil eel lel nieivq bhiq naol laiq. 12 Yavuv hal haq neq, bhoiqkeiv lavq mav nieivq bhiq naol laiq. 13 Nul juq haq eiv nail tsaol-aq ngaol-aoq, yovq gavq nail yaq bhai yal kav aq meeq bivq
         nia nail ngaol. A dai nee maq tsil, nq tavq bha jaol nail nul juq nail Aq bhu bhai,
         khal hal nail tsaol-aq nail lavq khoel bhai, aivq Meeq nail Haol nail Aqhaqlal bhi
         jaol lee nail ngaol” dai, aq yu juq bhai ge bhiq-a nail ngaol.Yeiqsul khi mail Bheiqsaq bhullav nail ganl14 Teevq n neq, yaq jaoq bhi jaoq ail nail neivq bhai, Yeiqsul the dov-a nail ngaol.
         Neivq al maol dov ail-u phao, yaq jaoq al gaq daoq ge nia lal-a nail ngel-i mail,
         tsaol-aq iq sanl mail noeq-u maq dov dai, pevq ail-a nail ngaol. 15 Tsaol-aq teevq pav ga nav juq ge nail: “Aivq neq, neivq heeqphaq Bheiqsaq bhullav
         bhai juq juq ail, neivq bhai the dov nail niil” dai, ge nail ngaol. 16 Teevq pav ga nav juq neq, aivq bhai laonq daiq nail dai khi, “Nq taq kov tavq khe
         bhi heeq bhi moel nail phaq nl daiq lavq yaoq” dai, ge bhiq-a nail ngaol.17 Yeiqsul aq yu juq nail nee noeq bhai heeq nia nail ngel-i mail, aq yu juq bhai ge
         bhiq-a nail: “Yovq gavq nail gaiq laq bhai bhoilpav khi, maq tsaq maq jil lai nail
         mil khaoq yaoq khaoq yaoq-ao nee luq ail seil ail nail ngaol. Maq tsaq maq jil lai
         nail ildaoq iq sanl, pav ail sav ail nail ngaol. 18 Bheiqsaq bhullav bhai juq juq ail khi neivq bhai the dov nail niil dai, nul juq ngaq
         bhai ge nail ngaol. Neivq Saqdaq neq, aq yu juq bhai aq yu juq maq tsaq maq jil lai
         haq neq, aivq nail mil khaoq khal hai khi ivq dao dai, jiav nia nail-aiq. 19 Ngal Bheiqsaq bhullav nail bhaq aoq bhai juq juq ail, neivq bhai the dov nail ngel
         haq neq, nul juq nail tsaol-aq juq neq, khaq sil gaq nail bhaq aoq bhai juq juq ail
         khi the dov nail-aiq. Al heel ngel-i mail, nul juq ge nail maq tsaq ail dai, aq yu
         juq yal khaq dal lal nail ngaol. 20 Thail hai ngaol-aoq, ngal Miqyail nail bhaq aoq bhai juq juq ail, neivq bhai the dov
         nail ngel haq neq, Miqyail Milkhaoq nul juq jaol nail bha kev lee-aoq nail ngaol.21 Gaq mao ail kav nail teevq gaq, khen kha-ao teevq bhee jiav khi aivq nail il khaol
         bhai lovq-u phao neq, yu aivq nail yal kav maq khoiq nia ail. 22 Thail hai ngaol-aoq, aivq nee maq tsil gaq kav nail teevq gaq lal khi, aivq bhai gaq
         lai khi, aivq-i mail gaq juq nail khen kha-ao bhai luv dov haq neq, aivq nail yal
         kav bhai khoiq kivq nail ngaol.23 Ngal jaol nail phao maq jaol nail tsaol-aq, ngaq bhai nee jiav jiav nail phao jaol
         nail ngaol. Ngaq-ai nee mail maq gov jil-a nail tsaol-aq, gov ha nail tsaol-aq ngaol”
         dai, ge bhiq-a nail ngaol.Neivq aq cavq maol kovq lal-a nail ganl24 Yeiqsul gaoq ge nail: “Neivq aq cavq teevq maol tsaol-aq teevq gaq nail lavq khoel
         nee dov ail khi, geelee deldeel jaol duq bhai gaq naq naq duq hal pov ail-u phao,
         maq hal pov moel-al. Aq-u phao, ‘Ngaq-i mail dov lee-a nail, ngaq nail il khaol bhai
         kovq lai naol’ dai, ge khi, kovq lai-a nail ngaol. 25 Aivq kovq lai-u phao, il khaol al il aq meeq-ai lav sav-ai thaq nail nee ovq tavq,
         yavphail-ai thaq nail bhai, ya moel-a nail ngaol. 26 Aq-u phao, aivq nee maq tsil haq eiv nail neivq sivq maol bhai khul ail khi jaol lai-a
         nail ngaol. Al heel ngel-i mail, tsaol-aq al gaq nail haq bhoil iq moeq-u nee maq
         tsil haoq nao khe pov neq, khoeq jaiq nail ngaol” dai, ge bhiq-a nail ngaol.Mal dil geeq laoq eeq nail juq27 Yeiqsul al hai ge thail thaiq-u phao, tsaol-aq munl munl ma nail lavq khoel khe yaq
         mai-aq teevq gaq mailma ail ge nail: “Naoq nail aq ma neq, geeq laoq eeq nail ngaol”
         dai, aivq bhai ge bhiq-a nail ngaol.28 Yeiqsul ge nail: “Mal dil geeq laoq eeq nail juq neq, Miqyail nail daoq naldaiq nail
         juq ngaol” dai, ge bhiq-a nail ngaol.Mao ail haq eiv nail niil yeel neq, bhiq heeq bhiq moel nail phaq hal nail ngaol29 Tsaol-aq munl munl ma juq mao lal thail thaiq-u phao, Yeiqsul ge nail: “Niil yeel
         khe tsaol-aq neq, mao ail haq eiv nail tsaol-aq ngaol. Al heel ngel-i mail, aq yu
         juq bhi heeq bhi moel nail phaq hal nail ngaol. Thail hai ngaol-aoq, Yaolnav nail
         bhi heeq bhi moel nail phaq maq ngel haq neq, yaoq phaq yaoq niil yeel bhai maq bhi
         moel ail. 30 Yaolnav neq, Nilnaqbheiq meenq bhai jaol nail tsaol-aq juq nail haq bhoil, bhi heeq
         bhi moel nail phaq pevq nail khe-ai, Tsaol-aq nail Yaqyov iq sanl, niil yeel nail
         tsaol-aq nail haq bhoil bhi heeq bhi moel nail phaq pevq nail ngaol. 31 Yal khaq dal-u n gaol, pul-nvq phao jiav nail mil khaoq khe heeqphaq ma, niil yeel
         nail tsaol-aq nee mail thul lal khi, niil yeel khe tsaol-aq bhai yal khaq dal nail
         ngaol. Khul khi mail dai ngal-aq neq, nee noeq nee khaq mao ail eeq nail heeqphaq
         Saollavmoq nail daoq naldaiq lal nail dai khi mail, nq jail mil jail nee mail aivq
         lal thaq nail ngaol. Niilniai Saollavmoq nee maq tsil eeq nail gaq jaol nail ngaol.
         32 Yal khaq dal-u n gaol, Nilnaqbheiq meenq bhai jaol nail tsaol-aq juq, yeel niil yeel
         khe tsaol-aq nee mail thul lal khi, niil yeel nail tsaol-aq bhai yal khaq dal nail
         ngaol. Khul khi mail dai ngal-aq neq, Yaolnav-i mail daoq cavq daoq cov cov bhiq-a
         nail ngel-i mail, aq yu juq oeq bal noeq pov-a nail ngaol. Niilniai Yaolnav nee maq
         tsil eeq jaiq nail gaq jaol nail ngaol” dai, ge bhiq-a nail ngaol.Aqmaol khe aq bhaq33 Yeiqsul gaoq ge nail: “Phalmanq tovq khi, bhallal phao tsiq thaq nail maq khaiq, pheeqdeel-i
         mail movqtsaoq-ai nail maq khaiq, teevq gaq iq sanl maq nl daiq-al. Khal aol lal nail
         tsaol-aq iq sanl mail aq bhaq bhai ya moel dai, daq moe bha tsiq dav-ai nail ngaol.
         34 Maiv neev neq, aq maol nail phal manq pevq nail ngaol. Naoq nail maiv neev moel kivq
         haq neq, naoq nail aq maol maol lao ail aq bhaq aq meeq-ai ya nail ngaol. Naol maiv
         neev maq moel kivq haq neq, naoq nail aq maol maol lao ail nav tsee dai, pevq ail
         nail ngaol. 35 Al heel ngel-i mail, naoq nail lavq khoel bhai aol nail aq bhaq nav tsee dai maq ya
         pevq ail dai, yaol phaol yaoq. 36 Naoq nail aq maol maollao-ai nav tsee dai maq jiav ail, aq bhaq taivq-ail aol haq
         neq, phal manq nail aq bhaq naoq bhai bhaq nail khe-ai naoq nail aq maol aq bhaq bhaq
         nail ngaol” dai, ge bhiq-a nail ngaol.Yeiqsul Phaq liqsail juq khi aol daoq kovq daoq cavq nail cov nail juq bhai khaq nail
         ganl37 Yeiqsul al hai ge gaq-u phao, “Ngaq nail il khaol bhai aoq jaq lal yaoq” dai, Phaq
         liqsail teevq gaq Yeiqsul bhai khul-a nail ngaol. Al heel ngel-i mail, Yeiqsul aol
         lai khi, aoq jaq tavq lai-a nail ngaol. 38 Aoq jaq nail maq kev lal-u phao, Yeiqsul aq lavq maq tsiq nail bhai, Phaq liqsail
         al gaq ya moel khi, noeq-u maq dov dai, pevq ail-a nail ngaol.39 Aq-u phao, Yeiqsul aivq bhai ge bhiq-a nail: “Nul juq Phaq liqsail juq neq, maiqgaoq
         kovqlaol bhai lavqniil phao aq meeq-ai tsiqhaol nail ngaol. Thail hai ngaol-aoq, nul
         juq nail lavq khoel phao neq, maivjeel jeel nail phaq khi haq eiv nail phaq teevq
         bhee aol nail ngaol. 40 Yaqjaoq khaq lal miqthoi juq-ol, lavqniil phao teivq-a nail gaq, lavq khoel phao iq
         sanl teivq-a nail maq ngel ail laiq. 41 Lavqkhoel bhai aol nail juq, haq yaq aoq yaq juq bhai bivq yaoq. Al hai bivq haq neq,
         nul juq nail haq bhoil, yaoq phaq yaoq-ao nee haol nail ngaol.42 Phaq liqsail juq-ol, nul juq geeq laoq aq doil ya nail ngaol. Nul juq laolhaol haoldao,
         gaollaol yasaol khi, kha gaoq kha jal yaoq phaq yaoq-ao nee tsel bhoil teevq bhoil
         danq nail ngaol. Thail hai ngaol-aoq, daol coev dai nl nail phaq khi Miqyail bhai
         gaiq-a nail phaq bhai, nul juq aq phoiq maq thaq kav-il. Nul juq niil juq bhai nl
         heeq phaq ail tsaq nail nee ovq tavq, yaoq phaq yaoq-ao bhai iq sanl, aq phoiq thaq
         kav nail tsaq nail ngaol.43 Phaq liqsail juq-ol, nul juq geeq laoq aq doil ya nail ngaol. Khul khi mail dai ngal-aq
         neq, nul juq uq huq thaoq nail il khaol lavq khoel bhai siv tavq phao jiav nail khaoq
         sail eeq nail doiq bev bhai jaol deel movq-ai bhiq nail ngaol. Leiv lavq khoel bhai
         tsao-u phao, yu nul juq bhai bhi ev movq-ai bhiq nail ngaol.44 Nul juq geeq laoq aq doil ya nail ngaol. Khul khi mail dai ngal-aq neq, nul juq neq,
         tsaol-aq maq moel nia nail luq daol khe-ai dul nail ngaol. Luqdaol al bhai naoq naoq
         ail tsao nail tsaol-aq juq, luq daol niil dai, aq yu juq maq heeq nia ail” dai, ge
         bhiq-a nail ngaol.Yeiqsul aol daoq kovq daoq cavq nail cov nail juq bhai khaq-a nail ganl45 Aq-u phao, aol daoq kovq daoq cavq nail cov nail teevq gaq ge nail: “Saqlaq-ol, naol
         niail hai ge nail neq, nv juq bhai iq sanl khal ge movq ail ge nail ngaol” dai, Yeiqsul
         bhai ge bhiq-a nail ngaol.46 Yeiqsul ge kovq bhiq-a nail: “Aol daoq kovq daoq cavq nail cov nail nul juq iq sanl,
         geeq laoq aq doil ya nail ngaol. Khul khi mail dai ngal-aq neq, maq phi tsaol nail
         yal kav, nul juq yu bhai nieivq phi bhiq nail ngaol. Nul juq neq, lavqnoil taivq-ail
         iq sanl maq thoiq tsi ail.47 Nul juq geeq laoq aq doil ya nail ngaol. Khul khi mail dai ngal-aq neq, nul juq nail
         aq phiq aq bhal juq neq, Miqyail nail haq bhoil gedan nail juq bhai deeq heivq-a nail
         ngaol. Nul juq neq, aq yu juq nail luq daol bhai kaovq-a nail ngaol. 48 Al heel ngel-i mail, nul juq neq, nul juq nail aq phiq aq bhal juq-i mail nl-ai thaq
         nail juq bhai, nee ma tsaq naol dai, nul juq sal khil khanq nail ngaol. Khul khi mail
         dai ngal-aq neq, aq yu juq neq, Miqyail nail haq bhoil gedan nail juq bhai deeq heivq-a
         nail ngaol. Nul juq neq, luq daol al juq bhai kaovq-a nail ngaol. 49 Al heel ngel-i mail, Miqyail nail nee noeq nee kha daoq niail hai ge-ai thaq nail
         ngaol: ‘Ngal aq yu juq jaol nail bha ngaq nail haq bhoil gedan nail juq khi gaq khoel
         juq bhai khoel-ai leevq naol. Thail hai ngaol-aoq, aq yu juq Miqyail-i mail khoel-ai
         leevq-a nail tsaol-aq teevq pav ga nav juq bhai, khoeq bhiq jiovq bhiq khi teevq pav
         ga nav juq bhai deeq heivq nail ngaol’ dai, ge-ai thaq nail ngaol. 50-51 Al heel ngel-i mail, Aqbheiqlal nail aq sivq nee mail, laol duq khi mail meeq dee
         haol dee dee nail jaol duq nail gaiq laq bhai deeq heivq-a nail, Saqkhaqlil nail aq
         sivq bhai kev dai, mil tsaq teivq-u n gaol nee mail khal leevq-a nail Miqyail nail
         haq bhoil gedan nail tsaol-aq al juq nail aq sivq, niil yeel nail tsaol-aq nail kov
         tavq bhai kev lee nail ngaol. Ngal nul juq bhai ge lavq bhel. Aqsivq al neq, niil
         yeel nail tsaol-aq nail kov tavq bhai mal dil kev lee nail ngaol.52 Aol daoq kovq daoq cavq nail cov nail juq-ol, nul juq geeq laoq aq doil ya nail ngaol.
         Khul khi mail dai ngal-aq neq, nul juq nee noeq nee kha nail taovq taovqphoil nieivq
         thaiq-ai thaq nail ngaol. Nul juq maq aol lai nail nee ovq tavq, aol lai movq nail
         tsaol-aq bhai lav tsoiq nail ngaol” dai, ge bhiq-a nail ngaol.53-54 Yeiqsul a bhai nee dov ail-u phao, aol daoq kovq daoq cavq nail cov nail juq khi mail
         Phaq liqsail juq neq, Yeiqsul bhai nee jiav jiav nail lavq khoel nee, aivq daoq ge
         bheeq nail bhai hal pov moel kivq dai, Yeiqsul bhai mailma ail naldaiq naldaiq ail
         khi, ganl mee nia phaq bhi ge khi, khoiq hel daiq nail ngaol.

Goiq bhaoq bhaoq nail phaq bhai yaol phaol yaoq121 Teevq gaq bhai teevq gaq naoq thaiq tsal dai, tsaol-aq aq hinl aq meel-nvq gaq jil
         lal-a nail ngaol. Aq-u phao, Yeiqsul aivq nail yaqlaol juq bhai iq moeq ge bhiq-a
         nail:“Phaq liqsail juq nail deqtsiq bhai yaol phaol yaoq. Deqtsiq dai ge nail neq, goiq
         bhaoq bhaoq nail phaq bhai ge movq nail ngaol. 2 Khal deeq pheeq-ai thaq nail yaoq phaq yaoq-ao nee, phao daiq lavq nail ngaol. Khal
         oil tsail-ai thaq nail yaoq phaq yaoq-ao nee bhai iq sanl, heeq kivq lal nail ngaol.
         3 Nul juq-i mail aq nav nail lavq khoel nee khal ge nail juq, aq bhaq bhai yu ya gaiq
         nail ngaol. Nul juq mail sunq lavq khoel bhai khal khoiq thail-a nail juq, khaol poiv
         bha dav lai khi, mailma ail ge daiq bhiq nail ngaol” dai, ge bhiq-a nail ngaol.Khaq sil gaq bhai gee sil nail tsaq nail-aiq4 Yeiqsul gaoq ge nail: “Ngaq nail aq tsaoq juq-ol, ngal nul juq bhai ge lavq bhel.
         Aqmaol bhai heivq nia khi ngaol-aoq, yaq hao khul teevq phaq iq sanl maq khi nia nail
         juq bhai thaq gee sil. 5 Nul juq khaq sil gaq bhai ya gee sil nail dai, ngal nul juq bhai ge lavq bhel dei-eiq.
         Deeq heivq khi, daqovq laoma eeltsul bhai bavq bhoel nia nail Miqyail bhai gee sil
         yaoq. Ngal nul juq bhai ge lavq bhel. Aivq bhai gee sil yaoq. 6 Jaltsil ngaq maol bhai phul nvq bhaiq nee mail gaoq nail, maq ngel ail laiq. Miqyail
         neq, jaltsil al juq nail lavq khoel bhai teevq maol bhai iq sanl, maq nioil peivq
         ail. 7 Aivq nul juq nail uq huq tsail kheel iq sanl bhai gedaiq gil-ai thaq nail ngaol. Thaq
         gee sil. Nul juq jaltsil mao dai mao nee maq tsil phoiq jaiq nail ngaol” dai, ge bhiq-a
         nail ngaol.“Ngal Yeiqsul nail yaqlaol ngaol” dai, ge dov nail ganl8 Yeiqsul gaoq ge nail: “Ngal nul juq bhai ge lavq bhel: ‘Ngal Yeiqsul nail yaqlaol
         ngaol’ dai, tsaol-aq nail siv tavq bhai ge dov nail khul gaq bhai maq khaiq, ‘Thoil
         gaq neq, ngaq nail yaqlaol ngaol’ dai, Miqyail nail nq tavq gaq khoel nail siv tavq
         bhai tsaol-aq nail Yaqyov ge dov nail ngaol. 9 ‘Ngal Yeiqsul nail yaqlaol maq ngel ail’ dai, tsaol-aq nail siv tavq bhai ge dov nail
         khul gaq bhai maq khaiq, ‘Thoil gaq ngaq nail yaqlaol maq ngel’ dai, Miqyail nail
         nq tavq gaq khoel nail siv tavq bhai, tsaol-aq nail Yaqyov ge dov nail ngaol. 10 Tsaol-aq nail Yaqyov bhai ge bheeq nail khaq sil gaq nail oeq bal bhai iq sanl, phaiq
         bhiq nail ngaol. Thail hai ngaol-aoq, Meeq nail Haol nail Aqhaqlal bhai khal ge movq
         ail ge nail tsaol-aq nail oeq bal bhai maq phaiq bhiq ail.11 Yu nul juq bhai uq huq thaoq nail il khaol+ lavq khoel bhai maq khaiq, heeqphaq juq khi bhaq aoq jiav nail juq nail siv tavq
         bhai maq khaiq, hel aivq lavq-u phao, nul juq khal hai ya ge kovq bhiq nail nee ovq
         tavq, khal hai ya ge ya thail nail bhai, khaoq thaq laol. 12 Khul khi mail dai ngal-aq neq, yanq al nail lavq khoel nul juq khal hai ya ge ya thail
         nail dai, Meeq nail Haol nail Aqhaqlal nul juq bhai cavq lavq cov lavq nail ngaol”
         dai, ge bhiq-a nail ngaol.Hulmeeq hulbhao yaq jaoq khaq lal miq thoi teevq gaq nail ganl13 Aq-u phao, tsaol-aq munl munl ma nail lavq khoel khe teevq gaq ge nail: “Saqlaq-ol,
         ngaq nail mail nail ngaq bhai jaiq bhoil bhoil lavq dai, aivq bhai teevq pov ge bhiq
         ail lavq yaoq” dai, Yeiqsul bhai hal nail ngaol. 14 “Aq tsaoq-ol, nul nq nvq mail bhai, yal khaq dal bhiq nail gaq khi jaiq bhoil bhoil
         bhiq nail gaq jiovq yaoq dai, khaq sil gaq ngaq bhai khoel-ai thaq nail-aiq” dai,
         Yeiqsul aivq bhai ge kovq bhiq-a nail ngaol.15 Yeiqsul aq yu juq bhai gaoq ge bhiq-a nail: “Yu nail yal kav bhai maivjeel jeel nail
         nee ma teevq peivq ail thaq aol. Phul heel yal kav mao dai jiav nail ngel-i mail,
         tsaol-aq aq doevq ya doevq nail maq ngel ail” dai, ge bhiq-a nail ngaol.16 A bhai nee ngal-aq, Yeiqsul aq yu juq bhai daoq ma uq huq daoq nee mail cavq bhiq
         cov bhiq-a nail: “Aq-u phao, hul meeq hul bhao teevq gaq jaol lao thaq nail ngaol.
         Aivq aivq nail dai yal khe gov mao dai ya-a nail ngaol. 17 Hulmeeq hulbhao al gaq, aivq nail nee ma lavq khoel bhai niail hai noeq nail ngaol:
         ‘Ngal khal hai khi heeq meeq. Ngaq nail gov phi bhoel duq maq jiav-aoq nail. 18 Ngal niail hai nl naol’ dai, aivq noeq dov lal-a nail ngaol. ‘Ngaq nail govjil juq
         peiv ha khi, cov eeq naol. Al nail lavq khoel bhai ngaq nail gov khi ngaq nail yal
         kav iq sanl mail, oil bhoel gai nail ngaol. 19 A bhai nee ngal-aq, ngaq nail nee ma bhai niail hai ge bhiq naol: Ngaq nail nee ma-ol,
         naol neq, mee nia kovq nail haq bhoil phul heel yal kav hal pov thaq-ai thaq nail
         ngaol. Gaq naq naq yaoq. Teevq bov jaq teevq bov daol khi, lavq khiq tsail tav dai
         doevq yaoq’ dai, ge bhiq-a nail ngaol.20 Thail hai ngaol-aoq, Miqyail aivq bhai ge bhiq-a nail: ‘Yaq jaoq khaq lal miq thoi-ol,
         yaq n kiv nee naoq nail aq haq lal bhai oil kovq naol. Thail hai phal-iq neq, naoq-i
         mail hal pov jil-ai thaq nail yal kav juq, khaq sil gaq nail yal kav pevq ail nail-aiq’
         dai, aivq bhai ge bhiq-a nail ngaol.21 Yovq gavq nail haq bhoil yal kav hal pov jil-ai thaq khi, Miqyail phao haq nail tsaol-aq
         juq neq, al hai dul nail ngaol” dai, Yeiqsul aq yu juq bhai ge bhiq-a nail ngaol.Khaoq thaq laol22 A bhai nee ngal-aq, Yeiqsul aivq nail yaqlaol juq bhai ge bhiq-a nail: “Al heel ngel-i
         mail, ngal nul juq bhai ge lavq bhel. Khal hai khi ya jaq ya daol heeq meeq dai, nul
         juq aq doevq doevq nail haq bhoil khaoq thaq laol. Khal hai khi ya gaq ya doi heeq
         meeq dai, nul juq nail aq maol nail haq bhoil iq sanl, khaoq thaq laol. 23 Aq doevq doevq nail phaq neq, jaqjaq daoldaol nee maq tsil phoiq khi, aq maol iq sanl,
         aq gaq aq doi nee maq tsil phoiq nail ngaol. 24 Ovngavq bhai saol-nvq daiq. Ovngavq al juq neq, gov maq kha. Gov maq gaiq ail. Govjil
         maq khaiq, yal kav oil bhoel nail thaoqlao maq khaiq, maq jiav. Thail hai ngaol-aoq,
         Miqyail ovngavq al juq bhai, bhiq jaq bhiq daol nail ngaol. Nul juq keivq avq nee
         maq tsil kha dai phoiq jaiq nail ngel ail. 25 Nul juq nail lavq khoel khe khul gaq maq khaiq, khaoqlaol nail bhaq da nee, yovq gavq
         nail yeel yovq gavq teevq cav heel lal dai, khaq sil gaq nl kivq nail-aiq. 26 Nul juq mi cil cil deel niil phaq bhai maq nl nia nail bhai, khul khi mail, yaoq phaq
         yaoq bhai khaoqlaol nail-aiq.27 Haq tsoiq khe aqeiv khal hai khi eeq lal nail ngel ail dai, saol-nvq daiq yaoq. Aqeiv
         aq bhaol al juq neq, ganl maq nl ail. Haq laq iq sanl maq gaol ail. Thail hai ngaol-aoq,
         ngal nul juq bhai ge lavq bhel. Seiq leiq khaoq sail eeq nail Heeqphaq Saollavmoq-i
         mail doi nail phoiq dee dee nail aq gaq aq doi neq, aqeiv al teevq eiv dai iq sanl
         maq hel daiq meeq ail. 28 Nee ma thaq tsaol nail phaq gaq bhaq nail tsaol-aq juq-ol, yanq gaol doevq khi niaohao
         miq jaq nail lavq khoel bhai liv poiv kivq nail pavqkhuq lovkhuq bhai, Miqyail aqdai
         dai ail lav sav meeq bhiq haq neq, a dai nee maq tsil nul juq bhai bhi gaq bhi doi
         lavq nail, maq ngel ail laiq. 29 Nul juq khal hai ya jaq ya daol heeq meeq dai, thaq hal pov. Khaoq laol nail nee ma
         iq sanl thaq aol. 30 Laolkivq yaq juq neq, al juq iq sanl bhai hal pov nail ngaol. Nul juq al juq loq nail
         ngaol dai, nul juq nail Aq bhu Miqyail heeq nia nail ngaol. 31 Nul juq neq, Miqyail Milkhaoq bhai hal pov yaoq. Al juq iq sanl, Miqyail nul juq bhai
         bivq lavq nail ngaol” dai, ge bhiq-a nail ngaol.Nq tavq kov tavq bha phul heel hal pov thaq-ai yaoq32 Yeiqsul gaoq ge nail: “Maq mao nail yaol mavqmav-ol, thaq gee sil. Nul juq nail Aq
         bhu Miqyail neq, aivq nail Mil khaoq lavq khoel bhai, nul juq bhai bhi jaol nail,
         nee ma tsaq nail ngaol. 33 Nul juq nail yal kav gaoq ha khi, haq yaq aoq yaq juq bhai bivq yaoq. Nul juq nail
         haq bhoil maq pheq maq daoq ail nia nail phul baivluvq guvq thaq-ai yaoq. Maq cov
         maq lav ail nia nail phul heel yal kav nq tavq kov tavq bha hal pov thaq-ai yaoq.
         A bhai neq, khoiqbhaoq maq bhaoq nia. Bhoiq iq sanl maq jaq lai nia ail. 34 Khul khi mail dai ngal-aq neq, nul juq nail phul heel il daoq maoq gaiq khal hal pov
         jil-ai thaq nail bha, nul juq nail nee ma jiav nail ngaol” dai, ge bhiq-a nail ngaol.Aq meeq-ai lovq thaq-ai thaq nail yaq kav juq35 Yeiqsul gaoq ge nail: “Nul juq aq meeq-ai lainq thaq ail yaoq. Phalmanq iq sanl tovq-ai
         yaoq. 36 Yovq gavq nail ilheel khaq ma hevq ail-a nail kovq lal khi, lol gov bhai kov-u phao,
         teevq pov taivq-ail phao bhiq ail kivq dai, lovq thail thaiq nail tsaol-aq khe-ai,
         aq doevq doevq yaoq. 37 Ilheel gaq kovq lal-u phao, lovq thail thaiq nail yaq kav juq neq, geeq laoq eeq nail
         ngaol. Ngal nul juq bhai mal dil dai, ge lavq bhel. Ilheel gaq aq meeq-ai lainq khi,
         yaq kav juq bhai kovq khail aoqjaoq bhi jaoq khi mail, aivq aq yu juq bhai aoqbhaol
         lav sav bhiq nail ngaol. 38 Ilheel gaq hul-iq tsilma maq khaiq, yavphoil doil thaoq phao maq khaiq, kovq kev lal
         khi, yaq kav juq al hai lovq nail bhai ya moel haq neq, aq yu juq geeq laoq eeq nail
         ngaol 39 Ilheel gaq, khoiqbhaoq bhaoq lee nail yanq bhai heeq nia ail nul neq, aivq nail il
         khaol bhai khoiqbhaoq maq bhi aol lal dai, lovq nail ngaol dai, nul juq heeq nia nail
         ngaol. 40 Nul juq aq meeq-ai lainq-ai thaq yaoq. Khul khi mail dai ngal-aq neq, nul juq maq
         noeq maq dul dai jaol-u phao, Tsaol-aq nail Yaqyov yavq kha lee nail ngaol” dai, ge
         bhiq-a nail ngaol.Sal jial ivq nail yaq kav khi sal jial maq ivq nail yaq kav41 Aq-u phao, Bheiqtuvluv ge nail: “Heeqphaq-ol, daoq ma uq huq daoq thoil daoq, nv juq
         bhai taivq-ail ge lavq nail laiq. Maq ngel haq neq, tsaol-aq iq sanl bhai gail ge
         bhiq thail thaiq nail laiq” dai, naldaiq-a nail ngaol.42 Yeiqsul ge kovq bhiq-a nail: “ ‘Ngaq nail yaq kav juq bhai hel daiq phail khi, aq
         yanq tsaq dai, jaqjaq daoldaol bivq dei-eiq’ dai, ilheel gaq-i mail khoel-ai thaq
         nail sal jial ivq khi nee noeq nee kha aol nail yaq kav neq, khul gaq pevq nail-aiq.
         43 Ilheel gaq kovq lal-u phao, al hai nl thail thaiq nail yaq kav bhai ya moel haq neq,
         yaq kav al gaq geeq laoq eeq nail ngaol. 44 Ngal nul juq bhai mal dil dai, ge lavq bhel. Ilheel gaq yaq kav al gaq bhai aivq nail
         il daoq maoq gaiq iq sanl bhai hel daiq phail nail aq ivq gaq bhi jiovq nail ngaol.
         45 Thail hai ngaol-aoq, yaq kav al gaq, ‘Ngaq nail ilheel, lavq tsail mail maq kovq lal
         ail’ dai, nee ma lavq khoel bhai noeq noeq ail, yaq kav jiovq nail aivq nail aq tsaoq
         yaq yov-aq khi yaq mai-aq juq bhai deeq nail nee ovq tavq, jaq bov daol bov khi, jil
         pheeq daol bov khi jaol haq neq, 46 yaq kav al gaq maq noeq maq dul ail jaol-u phao, maq heeq nia nail aq yanq lavq khoel
         bhai, aivq nail ilheel gaq kovq kev lal nail ngaol. A bhai nee ngal-aq, aivq bhai
         sil heeq phaq ail deeq khi, sal jial maq ivq nail tsaol-aq nee mail bhi jaol ail nail
         ngaol.47 Yovq gavq nail ilheel nail nee ma bhai heeq nia khi ngaol-aoq, aq meeq-ai lainq khi
         maq jaol dai, ilheel gaq nail nee noeq khe-ai maq nl nail yaq kav gaq neq, mee nia
         lavq deeq nail bhai ya daq nail ngaol. 48 Ilheel gaq nail nee noeq bhai maq heeq nia ail khi, deeq heeq phaq ail tsaq dai, nl
         laiq-a nail yaq kav gaq neq, mee nia lavq deeq nail bhai maq ya daq ail. Maodai ya-a
         nail tsaol-aq yaoq gaq yaoq-ao nee, mao dai ya khaoq nail ngaol. Maodai bivq lavq-a
         nail bhai oil-a nail tsaol-aq bhai, a dai nee maq tsil hal kovq nail ngaol” dai, ge
         bhiq-a nail ngaol.Yeiqsul bhaq da nee gaoq ail gail ail-a nail ganl49 Yeiqsul gaoq ge nail: “Mil tsaq kov tavq bhai miq jaq bhi tovq lal nail khi mail,
         ngal lee-a nail ngaol. Niil aq-il iq sanl, ngal miq jaq al bhi tovq movq dee dee ail
         nial. 50 Ngal ya daq nail khoeq nail jiovq nail phaq khi sil nail teevq phaq jiav ail haq naol.
         Ngal maq ya nl-u kev dai, ngaq bhai kha dai tsiqthaiq-ai thaq nail ngel ail. 51 Ngal mil tsaq bhai bhi tsaq bhi jil lee-a nail dai, nul juq noeq nail laiq. Ngal al
         hai bhi tsaq bhi jil lee-a nail maq ngel. Yu gaoq ail gail ail dai, nl lee-a nail
         ngaol dai, ngal nul juq bhai ge lavq bhel. 52 Niai nee pultavq neq, teevq ildaoq nail lavq khoel bhai jaol nail tsaol-aq, ngaq gaq
         gaoq ail gail ail khi, nvq gaq teevq munl, hail gaq teevq munl dai, pevq ail nail
         ngaol. 53 Aq bhu khi mail yaq yov, aq ma khi mail yaq miq, khiqma khi mail aq ma, teevq gaq
         teevq dao gaoq ail gail ail nail ngaol” dai, ge bhiq-a nail ngaol.Tselpav bhoilpav nia nail ganl54 Yeiqsul tsaol-aq munl munl ma bhai gaoq ge bhiq nail: “Nl ma gakhoeq phao nq dil dov
         lal nail bhai, nul juq ya moel-u phao, ‘Maoq-aol aol lee nail khul-il’ dai, teevq
         pov taivq-ail, nul juq ge nail ngaol. Nul juq-i mail ge nail khe-ai, aol lee nail
         ngaol. 55 Pul-nvq phao nee lil moel bhoe dav lavq nail bhai, nul juq ya moel-u phao, ‘Aqlaol
         haq uvq dee dee lal nail khul-il’ dai, nul juq ge nail ngaol. Nul juq-i mail ge nail
         khe-ai, pevq lal nail ngaol. 56 Goiq bhaoq bhaoq nail tsaol-aq juq-ol, nul juq mil tsaq khi mail nq tavq bha hel daiq
         khi, tsel pav bhoilpav nia nail ngaol. Khul khi mail, nul juq yanq yaq lao niilniai
         maq tsel pav maq bhoilpav kivq nail-aiq” dai, ge bhiq-a nail ngaol.Naoq bhai yal khaq ge lal nail gaq bhai nl tsaq yaoq57 Yeiqsul gaoq ge nail: “Nul juq khul khi mail, yovq gavq bhai yovq gavq tsaq nail daol
         nail phaq bhai maq tsel pav maq bhoilpav kivq nail-aiq. 58 Naoq bhai, yal khaq ge lal nail gaq, yal khaq dal duq bha lai thail thaiq-u phao,
         nul nq nvq gaq nail gaiq laq bhai, lavq tsail mail lav tsaq yaoq. Maq lav tsaq haq
         neq, aivq naoq bhai yal khaq dal nail gaq jaol nail bha hel aivq lavq nail ngaol.
         Yal khaq dal nail gaq iq sanl, naoq bhai thaonq aq ivq gaq nail aq lavq lavq khoel
         bhai av bhiq khi, thaonq aq ivq gaq iq sanl, naoq bhai thaonq bhai laol lavq nail
         ngaol. 59 Ngal naoq bhai ge lavq bhel. Maq khaoq gil mail phul teevq bhaiq khal jail-u kev dai,
         naol thaonq bhai mal dil ya aol nail ngaol” dai, Yeiqsul ge bhiq-a nail ngaol.
         
            
               	Aq-u khe Yul dav nail tsaol-aq nail uq huq thaoq nail il khaol bhai, yal khaq dal
                     duq iq sanl jiav nail ngaol.

Oeq bal maq noeq pov haq neq, ya luq ya seil ail nail ngaol131 Aq-u phao, Yeiqsul nee jaol nail tsaol-aq teevq pav ga nav juq ge nail, Heeqphaq Phillav
         neq, Gaq liqlail nail tsaol-aq teevq pav ga nav juq bhai coevheivq khi, aq yu juq
         nail aq sivq khi mail aq yu juq-i mail laol bhiq-a nail jaiq yaq nail aq sivq nee
         bhi il kheq-a nail ganl, Yeiqsul bhai ge bhiq-a nail ngaol. 2 Yeiqsul ge nail: “Gaq liqlail nail tsaol-aq juq al hai bhiq heivq-a nail ngel-i mail,
         aq yu juq Gaq liqlail tsaol-aq iq sanl nee maq tsil oeq bal eeq jaiq nail ngaol dai,
         nul juq noeq nail laiq. 3 Ngal nul juq bhai ge lavq bhel. Aq yu juq oeq bal eeq jaiq nail maq ngel ail. Nul
         juq oeq bal maq noeq pov haq neq, aq yu juq khe-ai nul juq iq sanl mail, ya luq ya
         seil ail nail ngaol. 4 Al ovq tavq, Sil loq jul gu lavq khoel bhai mailma ail moe nail il khaol teevq il
         tsuq peiv ail khi, tsuq thaiq heil laivq-a nail tsaol-aq al tsel eivq gaq neq, Yeiq
         lul saq laiq meenq bha jaol nail tsaol-aq iq sanl nee maq tsil nl bheeq-a nail ngaol
         dai, nul juq noeq nail laiq. 5 Ngal nul juq bhai ge lavq bhel. Aq yu juq nl bheeq jaiq-a nail maq ngel ail. Nul juq
         oeq bal maq noeq pov haq neq, aq yu juq khe-ai nul juq iq sanl mail, ya luq ya seil
         ail naol” dai, Yeiqsul aq yu juq bhai ge bhiq-a nail ngaol.Aqheeq maq heeq nail heeq guq aq bhaol6 Yeiqsul daoq ma uq huq daoq nee mail, niail hai cavq bhiq cov bhiq-a nail: “Aq-u phao,
         aq heeq tsil ju nail gaoqkhail jiav nail tsaol-aq teevq gaq jaol laoq thaq nail ngaol.
         Aivq nail gaoqkhail bhai, heeq guq aq bhaol teevq bhaol kha-ai thaq nail ngaol. Heeq
         guq aq bhaol al bhaol aq heeq heeq ail laiq dai, aivq hel daiq ail-u phao, aq heeq
         maq heeq ail. 7 Al heel ngel-i mail, aivq gaoqkhail nl nail gaq bhai ge bhiq-a nail: ‘Hail kovq bhee
         dai ngal, heeq guq aq bhaol niil bhaol nail aq heeq bhai hel daiq lee khi ngaol-aoq,
         aq heeq maq moel-al. Al heel ngel-i mail, aq bhaol niil bhaol thul ha yaoq. Khul khi
         mail, mil tsaq niilniai aq nieivq ail bhi jiav cov nail’ dai, ge bhiq-a nail ngaol.8 Gaoqkhail nl nail gaq ge kovq bhiq-a nail: ‘Heeqphaq-ol, ceevq nee teevq kovq neq,
         bhi doevq yaoq. Daoqthaoq bhai jaoq jaoq dai duq khi, mil tsaq mil meeq hoel bhoel
         naol. 9 Yaq hao aq heeq heeq lee haq neq, aq meeq ngaol. Thail hai ngaol-aoq, aq heeq maq
         heeq lee haq neq, bhi thul ha naol’ dai, ge bhiq-a nail ngaol.”Jaol n n gaol, yaq mai-aq teevq gaq bhai lav meeq bhiq-a nail ganl10 Jaol n n gaol, Yeiqsul uq huq thaoq nail il khaol lavq khoel bhai cavq bhiq cov bhiq-a
         nail ngaol. 11 Aq-u phao, tsel eivq kovq bhee dai, neivq aol khi nal nail yaq mai-aq teevq gaq a
         bhai jaol nail ngaol. Aivq neq, kaolceevq aq kovq kovq dai pevq ail khi, aivq bhai
         aivq teevq peivq ail maq gaol daol nia ail. 12 Yeiqsul yaq mai-aq al gaq bhai ya moel-u phao, aivq bhai khul khi, “Yaq miq-ol, naol
         naoq nail nal goel nee jel ail aoq naol” dai, ge bhiq-a nail ngaol. 13 Yeiqsul yaq mai-aq al gaq nail kov tavq bhai aq lavq bavq dav-u phao, teevq pov nee
         yaq mai-aq al gaq kaolceevq gaol daol nia lal khi, Miqyail bhai tsiq eeq-a nail ngaol.14 Jaol n n gaol, Yeiqsul nal nail tsaol-aq bhai lav meeq bhiq-a nail ngel-i mail, uq
         huq thaoq nail il khaol khe aq ivq gaq nee ma phail lal bhiq khi, tsaol-aq al juq
         bhai ge bhiq-a nail: “Nl nail hal nail aq n kovq n jiav nail ngaol. Nul juq nail nal
         goel meeq lai dai, al kovq n nail lavq khoel-ai lal yaoq. Jaol n n gaol thaq lal”
         dai, aq yu juq bhai ge bhiq-a nail ngaol.15 Aq-u phao, Yeiqsul aivq bhai ge bhiq-a nail: “Goiq bhaoq bhaoq nail tsaol-aq juq-ol,
         nul juq yaoq gaq yaoq-ao nee, jaol n n gaol yovq gavq nail niaoq nel khi mail moeq
         phaq lal jieiv bhai pheel khi, ul cuvq tseeldaol ail bhiq nail ngaol. 16 Aq bhaq laq haq nail yaq miq niil gaq bhai neivq Saqdaq-i mail tsel eivq kovq bhee
         dai, pheethaiq-ai thaq nail ngaol. Pheethaiq-ai thaq nail bhai, jaol n n gaol pheel
         bhiq nail maq tsaq ail laiq” dai, ge bhiq-a nail ngaol.17 Yeiqsul al hai ge bhiq-u phao, aivq bhai nee jiav jiav nail tsaol-aq iq sanl mail,
         haq sil lal bhiq-a nail ngaol. Thail hai ngaol-aoq, tsaol-aq munl munl ma Yeiqsul-i
         mail nl-a nail seiq leiq khaoq sail teevq bhee aol nail ganl iq sanl bhai, lavq khiq
         tsail dee dee nail ngaol.Gaoqpavq aq neev nail ganl daoq ma uq huq daoq18 Yeiqsul ge nail: “Miqyail Milkhaoq neq, khul phaq khe-ai dul nail ngel aiq. Ngal khul
         phaq nee mail tsiqceiv daiq heeq meeq. 19 Miqyail Milkhaoq neq, tsaol-aq teevq gaq aivq nail gaoqkhail bhai haiq-ai thaq nail
         gaoqpavq aq neev khe-ai dul nail ngaol. Aqneev al neq, aq jiiv jiiv lal eeq lal khi,
         aq bhaol bhaol ma ma lal-a nail ngaol. Nq tavq phao bhail nail keivq avq lavq meiv
         bhai deivq lee khi keivq avq aq kheel kheel lee nail ngaol” dai, ge bhiq-a nail ngaol.Khaq mul bhai oil bhoel nail deqtsiq nail ganl daoq ma uq huq daoq20 Yeiqsul teevq pov gaoq ge nail: “Miqyail Milkhaoq bhai ngal khul phaq nee mail tsiqceiv
         daiq heeq meeq. 21 Miqyail Milkhaoq neq, deqtsiq khe-ai dul nail ngaol. Yaq mai-aq teevq gaq deqtsiq
         oil khi, khaq mul lav sav nail tsoelthoel hail deel bhai oil kheq khi mail, iq sanl
         bhai bhi bhaonq lal nail ngaol” dai, ge bhiq-a nail ngaol.Govkhoiq bhaoqthaiq22 Aq-u phao, Yeiqsul Yeiq lul saq laiq meenq bha lai-a nail ngaol. Aivq gailphail lail
         ma bhai jiav nail meenq juq jul gu juq bhai, cavq bhiq cov bhiq, cavq bhiq cov bhiq
         ail, lai-a nail ngaol. 23 Aq-u phao, tsaol-aq teevq gaq: “Heeqphaq-ol, hevq kovq nail phaq ya-a nail tsaol-aq
         mi cil teevq-eel laiq” dai, Yeiqsul bhai naldaiq-a nail ngaol. 24 Yeiqsul aq yu juq bhai ge bhiq-a nail: “Govkhoiq khoiq yaq bhai ya aol lai dai, lai
         jai dee dee yaoq. Ngal nul juq bhai ge lavq bhel. Tsaol-aq mee nia gaq ya aol lai
         dai, lai jai khi ngaol-aoq, maq ya aol lai ail. 25 Ilheel gaq thul khi lol gov pheeqthaiq gaq-u phao, nul juq lavqniil phao thul phaol
         khi, lol gov bhai kov nail ngaol. ‘Heeqphaq-ol, nv juq bhai lol gov phao lavq yaoq’
         dai, hal-u phao, ‘Nul juq khaq bha nee lal thaq-al meeq, ngal maq heeq kivq’ dai,
         ilheel gaq nul juq bhai ge kovq lavq nail ngaol.26 Aq-u phao, nul juq niail hai ge naol: ‘Nv juq neq, naoq-ai nee mail jaq tavq daol
         tavq daiq-a nail ngaol. Naol nv juq nail meenq bhai jiav nail gail khaol bhai tsao
         tsao ail cavq lavq cov lavq-a nail ngaol’ dai, ge naol.27 ‘Nul juq khaq bha nee lal thaq-al meeq, ngal maq heeq kivq. Haq eiv nail phaq nl nail
         tsaol-aq iq sanl mail, ngaq-ai nee mail pav ail yaoq’ dai, ilheel gaq nul juq bhai
         ge lal nail ngaol.28 Aq bhaq laq haq, Il cav, Yaq kov khi mail Miqyail nail haq bhoil gedan nail tsaol-aq
         iq sanl mail, Miqyail Milkhaoq lavq khoel-ai jaol nail bhai, nul juq ya moel nail
         ngaol. Thail hai ngaol-aoq, nul juq bhai neq, lavqniil phao the ha lavq nail ngaol.
         A bhai khal jaol nail tsaol-aq, noeq haq dee dee nail lavq khoel nee nioil khi haoq
         gil keivq nail ngaol. 29 Aq-u n gaol, nl ma dov khoeq ga khoeq, pul-nvq pultavq bhai jaol nail tsaol-aq lal
         khi, Miqyail Milkhaoq lavq khoel bhai jaq tavq daol tavq nail ngaol. 30 Yu nail haoq nao jaol nail tsaol-aq teevq pav ga nav juq, yu nail iq moeq ya jaol
         nail ngaol. Yu nail iq moeq jaol nail tsaol-aq teevq pav ga nav juq, yu nail haoq
         nao ya jaol nail ngaol” dai, ge bhiq-a nail ngaol.Yeiqsul khi mail Heiqlol nail ganl31 Yanq yaq lao al nail lavq khoel, Phaq liqsail teevq pav ga nav juq lal khi, “Naol
         niilniai nee dov ail yaoq. Heeqphaq Heiqlol naoq bhai deeq heivq movq-ai bhiq nail
         ngaol” dai, Yeiqsul bhai ge bhiq-a nail ngaol.32 Yeiqsul aq yu juq bhai ge bhiq-a nail: “Nul juq kheeq siv+ al maol bhai niail hai ge bhiq ail yaoq: Yanqgaol khi mail niaohao ngal neivq bhai
         the dov khi, nal nail tsaol-aq bhai lav meeq bhiq naol. Halpha n gaol nl gil naol
         dai, ge bhiq ail yaoq. 33 Thail hai ngaol-aoq, yanq gaol, niaohao khi mail halpha n gaol neq, ngal ya lai-ai
         haq naol. Khul khi mail dai ngal-aq neq, Yeiq lul saq laiq meenq nail lavq khoel bhai
         maq ngel haq neq, Miqyail nail haq bhoil gedan nail gaq maq ya luq maq ya seil ail”
         dai, ge bhiq-a nail ngaol.Yeiqsul Yeiq lul saq laiq meenq nail haq bhoil noeq haq dee dee nail ganl34 Yeiqsul gaoq ge nail: “Yeiq lul saq laiq meenq-ol, Yeiq lul saq laiq meenq-ol, Miqyail
         nail haq bhoil gedan nail juq bhai naol khaq mao iq sanl heivq khi, naol jaol nail
         bha khoel-ai leevq nail juq bhai, naol khaq mao iq sanl lov mav-i mail liv heivq nail
         ngaol. Yavciv yav ma aivq nail yav yaq bhai uv thaiq-ai thaq nail khe-ai, ngal naoq
         nail yaq bhai kha dai pov uv thaiq movq khi ngaol-aoq, nul juq maq bhi uv thaiq lavq-al.
         35 Naldaiq yaoq. Miqyail nul juq nail uq huq thaoq nail il khaol il ma bhai khaonq ha
         nail ngaol dei-eiq. Ngal nul juq bhai ge lavq bhel. ‘Heeqphaq Miqyail nail aq mil
         kov-uvq nee lee-a nail gaq neq, geeq laoq eeq dei-eiq’ dai, nul juq maq ge-u kev dai,
         nul juq ngaq bhai maq ya moel ail” dai, ge bhiq-a nail ngaol.

Yeiqsul ovq mav lavq khoel khe ul cuvq deq nail teevq gaq bhai, lav meeq bhiq-a nail
         ganl141 Jaol n n gaol, Phaq liqsail munl lavq khoel khe aq ivq jiovq-ai thaq nail teevq gaq
         nail il khaol bhai Yeiqsul aoq jaq nail dai khi aol lai-u phao, aq yu juq Yeiqsul
         bhai khoiq hel daiq thail thaiq nail ngaol. 2 Aq-u phao, ovq mav lavq khoel-ai ul cuvq deq deq ail nal nail teevq gaq, Yeiqsul nail
         siv tavq bhai jaol nail ngaol. 3 “Jaol n n gaol nal nail tsaol-aq bhai lav meeq bhiq khaoq ail laiq, maq lav meeq bhiq
         khaoq ail laiq” dai, Yeiqsul aol daoq kovq daoq cavq nail cov nail juq khi mail Phaq
         liqsail juq bhai naldaiq-a nail ngaol. 4 Thail hai ngaol-aoq, aq yu juq aq tsi tsu dai jaol nail ngaol. Aq-u phao, Yeiqsul
         nal nail al gaq bhai aq lavq bavq dav khi, lav meeq bhiq khi, bhi kovq lai-a nail
         ngaol.5 Yeiqsul aq yu juq bhai ge bhiq-a nail: “Nul juq nail lavq khoel bhai teevq gaq ga
         nav, nul juq nail yaq yov maq khaiq, nul juq nail niaoq nel maq khaiq, jaol n n gaol
         lovduq bhai ga bhoel ail haq neq, teevq pov taivq-ail maq he dov bhiq nail, khaq sil
         gaq jaol nail-aiq” dai, ge bhiq-a nail ngaol. 6 Aq yu juq daoq al daoq bhai teevq phaq ail maq ge kovq bhiq nia dai, pevq ail-a nail
         ngaol.Daq-i hav nail dai khi, nee nuq nee beiv aol nail ganl7 Khul-ai thaq nail tsaol-aq juq khaoq sail jiav nail jaol duq aq meeq tsel thail thaiq
         nail bhai, Yeiqsul ya moel-u phao, aivq aq yu juq bhai daoq ma uq huq daoq nee mail
         cavq bhiq cov bhiq-a nail ngaol: 8 “Tsaol-aq teevq gaq ga nav, ‘Khaq ma hevq jaq lal yaoq’ dai, naoq bhai khul lal-u
         phao, khaoq sail jiav nail doiq bev bhai thaq jaol deel. Khul khi mail dai ngal-aq
         neq, naoq-ai nee mail maq tsil khaoq sail eeq nail gaq bhai iq sanl, aivq khul-ai
         thaq lao haq neq, nul nq nvq gaq bhai khul-ai thaq nail gaq lal khi, 9 ‘Naoq nail jaol duq niil gaq bhai bhi jaol deel yaoq’ dai, naoq bhai ge lal naol.
         Aq-u phao, naol ya haq sil dee dee nail lavq khoel yu nee mail maq tsil khaoq sail
         maq jiav nail jaol duq bhai ya jaol deel nail ngaol. 10 Tsaol-aq teevq gaq ga nav naoq bhai khul lal-u phao, khaoq sail maq jiav nail jaol
         duq bhai jaol deel yaoq. Al hai jaol deel haq neq, naoq bhai khul-a nail gaq lal khi,
         ‘Aq tsaoq-ol, thoi dai nee maq tsil khaoq sail jiav nail jaol duq bhai jaol deel lal
         yaoq’ dai, naoq bhai ge lal naol. Aq-u phao, naoq-ai nee mail jaol deel-nvq thaq nail
         tsaol-aq iq sanl nail siv tavq bhai naol khaoq sail ya naol. 11 Khul khi mail dai ngal-aq neq, yovq gavq bhai yovq gavq thaq eeq nail tsaol-aq yaoq
         gaq yaoq-ao nee mail, thaqtheq nail bhai ya daq naol. Yovq gavq bhai yovq gavq thaqtheq
         nail khul gaq maq khaiq, thaq eeq nail bhai ya daq naol” dai, ge bhiq-a nail ngaol.12 Aivq bhai khul-a nail gaq bhai iq sanl, Yeiqsul ge bhiq-a nail: “ ‘Aoqhaoq maq ngel
         haq neq, aoqkivq jaq lal yaoq’ dai, naol yu bhai khul-u phao, naoq nail aq tsaoq juq,
         naoq nail aq ivq jaq bheq juq, naoq nail jeq-e jaq-a juq khi mail, naoq nail aq jail
         bhai jaol nail hul meeq hul bhao juq bhai thaq khul. Al heel juq bhai khul haq neq,
         aq yu juq iq sanl, naoq bhai gaoq khul khi geeq laoq nl kovq lavq nail ngaol. 13 ‘Jaq tavq daol tavq lal yaoq’ dai, naol yu bhai khul-u phao, haq nail aoq nail tsaol-aq,
         khil khoi khoi nail tsaol-aq, aq khil maq meeq nail tsaol-aq khi mail, maivpeivq juq
         bhai khul yaoq. 14 Al heel juq bhai khul haq neq, naol geeq laoq ya naol. Khul khi mail dai ngal-aq neq,
         aq yu juq naoq bhai geeq laoq maq nl kovq lavq nia ail. Tsaq nail daol nail tsaol-aq
         doevq kovq lal nail yanq kev lal-u phao, Miqyail naoq bhai geeq laoq nl kovq lavq
         naol” dai, Yeiqsul ge bhiq-a nail ngaol.Aoq bhaol laol nail aq bhee daoq ma uq huq daoq15 Yeiqsul nee mail teevq gaq khe-ai jaoljaoq khi jaq thail thaiq nail tsaol-aq teevq
         gaq, daoq al daoq ya gaiq-u phao: “Miqyail Milkhaoq lavq khoel bhai ya jaq ya daol
         nail tsaol-aq neq, geeq laoq eeq nail ngaol” dai, Yeiqsul bhai ge bhiq-a nail ngaol.16 Yeiqsul ge nail: “Tsaol-aq teevq gaq, aoqbhaol laol bhiq nail dai khi, tsaol-aq mao
         dai bhai khul-ai thaq nail ngaol. 17 Aoqbhaol laol nail aq yanq kev lal-u phao, ‘Lal yaoq dei-eiq. Iqsanl mail, lainq gil-ai
         thaq nail ngaol’ dai, aivq nail yaq kav bhai khoel khi, khul-ai thaq nail tsaol-aq
         juq bhai, bhi khul ail-a nail ngaol.18 Aq yu juq teevq gaq teevq phaq doeqleivq doeqleivq ail, niail hai ge nail ngaol: ‘Ngal
         yalgaol teevq khoeq ul-ai thaq nail bhai, ya hel daiq ail nail ngel-i mail, ya hal
         nail nial’ dai, iq moeq ilmoeq khe gaq ge nail ngaol.19 ‘Ngal niaoq nel ngaq gu ul-ai thaq nail, ya tseqdaiq ail nail ngel-i mail, ya hal
         nail nial’ dai, yaoq gaq yaoq gaoq ge nail ngaol.20 ‘Ngal khaq ma hevq-a nail aq sivq ngel-i mail, maq lal kivq-il’ dai, yaoq gaq yaoq
         ge nail ngaol.21 Yaqkav al gaq kovq lal khi, ganl al ilheel gaq bhai ge gaiq bhiq lal-a nail ngaol.
         Aq-u phao, ilheel gaq nee ma phail dee dee lal bhiq khi, aivq nail yaq kav bhai ge
         bhiq-a nail: ‘Meenq lavq khoel khe gail khaol khaol ma khi mail gailtsil gaillavq
         juq bhai lavq tsail mail ail khi, haq nail aoq nail tsaol-aq, khil khoi khoi nail
         tsaol-aq, aq khil maq meeq nail tsaol-aq, maivpeivq peivq nail tsaol-aq bhai, hel
         lavq yaoq’ dai, ge bhiq-a nail ngaol.22 Yaqkav al gaq kovq lal khi, ‘Heeqphaq-ol, naoq-i mail khoel-a nail khe-ai nl gil-aoq
         naol. Thail hai ngaol-aoq, jaol duq jiav-ai haq-il’ dai, yaq kav al gaq ilheel gaq
         bhai ge bhiq-a nail ngaol.23 Ilheel gaq ge nail: ‘Ngaq nail il khaol bhai tsaol-aq bhi bhee lal movq ail nial.
         Meenq meenq jail bhai daol nail, gail khaol khaol ma khi mail gailbhaq gailheiv juq
         bhai gaoq ail khi, lal-u kev dai, aq yu juq bhai hel lavq yaoq. 24 Ngal nul juq bhai ge lavq bhel. Iqmoeq-u nee mail ge gaiq-ai thaq nail tsaol-aq al
         juq, teevq gaq gail ngaq nail aq jal niilniai maq ya mevqdaiq ail’ dai, yaq kav al
         gaq bhai ge bhiq-a nail ngaol.”Yaqlaol jiovq kivq dai, ya noeq daiq ya saol-nvq daiq nail ganl25 Tsaol-aq munl munl ma juq aivq nail haoq nao tsao the thail thaiq-u phao, Yeiqsul
         haoq naol naolkovq kovqdaiq khi, aq yu juq bhai ge bhiq-a nail: 26 “Ngaq nail haoq nao tsao thel lavq nail tsaol-aq khul gaq maq khaiq, yovq gavq nail
         aq bhu aq ma, yovq gavq nail miqsaol yovyaq, yovq gavq nail aq ivq jaq bheq bhai maq
         khaiq, a dai nee maq tsil, yovq gavq nail doevq nail phaq bhai maq khaiq, maq khaonq
         ha haq neq, ngaq nail yaqlaol maq jiovq nia ail. 27 Tsaol-aq khul gaq maq khaiq, yovq gavq nail lavqyavq yovq gavq bavq khi ngaq nail
         haoq nao maq lal haq neq, ngaq nail yaqlaol maq jiovq nia ail.28 Nul juq nail lavq khoel bhai teevq gaq ga nav, moe dee dee nail il khaol teevq il
         cov movq haq neq, il khaol al il cov gaq kivq dai, phul lovq lai ail laiq, maq lovq
         lai ail laiq dai, kha dai gil lai ngel ail dai, jaol deel khi maq saol-nvq daiq nail
         tsaol-aq teevq gaq ga nav jaol naol laiq. 29 Al hai maq saol-nvq daiq haq neq, cov khoel khoel-ai khi, cov ngaiq ngaiq-ai thaq
         khi mail, maq cov gaq nia-a nail bhai ya moel-a nail tsaol-aq juq neq, aivq bhai hel
         sil hel sil ail, niail hai ge nail ngaol: 30 ‘Niil gaq neq, il khaol cov khoel khoel-ai khi, cov ngaiq ngaiq thaq nail bhai maq
         cov gaq nia-il thoq’ dai, meel naq lal naol.31 Teevq phaq neq, heeqphaq teevq gaq, heeqphaq yaoq gaq yaoq bhai genl dev ail nail
         khi-u phao, ‘Yu nail genl dev nail tsaol-aq, nvq meel-nvq gaq lal nail bhai, ngaq
         nail genl dev nail tsaol-aq teevq meel-nvq gaq taivq-ail, genl dev gaq nia ail laiq,
         maq dev gaq nia ail laiq’ dai, jaol deel khi mail, maq saol-nvq daiq nail heeqphaq
         teevq gaq ga nav jaol naol laiq. 32 Maq gaq lai ail dai, heeq kivq haq neq, heeqphaq al gaq eq yal bha lal-u phao nee
         mail, aivq nail haq bhoil teevq gaq bhai khoel gai aivq khi, tsaq lai jil lai dai,
         aivq nl nail ngaol. 33 Al hai dul dai, nul juq nail lavq khoel khe khul gaq maq khaiq, yovq gavq khal jiav
         nail iq sanl mail maq khaonq ail ceevq haq neq, ngaq nail yaqlaol maq jiovq nia ail”
         dai, ge bhiq-a nail ngaol.Cavqdevq niai nail phaq deq ail-a nail ganl34 Yeiqsul gaoq ge nail: “Cavqdevq neq, ganl tsoiq nail ngaol. Thail hai ngaol-aoq, cavqdevq
         niail nail phaq deq ail haq neq, khal hai khi gaoq bhi niail lal nia nail-aiq. 35 Cavqdevq al neq, mil tsaq nail haq bhoil maq khaiq, mil tsaq mil meeq nail haq bhoil
         maq khaiq, ganl maq tsoiq nail ngel-i mail, yu lavqniil bhai hoel ha-ai thaq nail
         ngaol. Naqkhaol khal covq nail tsaol-aq, naldaiq yaoq” dai, ge bhiq-a nail ngaol.

Yaol teevq maol peivq ail-a nail ganl daoq ma uq huq daoq151 Aq-u phao, khaon tavq nail tsaol-aq khi oeq bal yaq juq iq sanl mail, Yeiqsul nail
         daoq naldaiq nail khi aivq nail aq jail bha jiiv lal-a nail ngaol. 2 Phaq liqsail juq khi aol daoq kovq daoq cavq nail cov nail juq ge nail: “Niil gaq
         oeq bal yaq bhai hav khi, aq yu juq nee mail teevq gaq khe-ai jaq tavq daol tavq-il”
         dai, ge doil nail ngaol.3 Aq-u phao, Yeiqsul aq yu juq bhai daoq ma uq huq daoq niil daoq nee mail cavq bhiq
         cov bhiq-a nail ngaol: 4 “Nul juq nail lavq khoel khe teevq gaq ga nav, yaol teevq yal maol jaol nail lavq
         khoel nee, teevq maol peivq ail haq neq, goiq tsel goiq maol bhai haq tsoiq haq yal
         bha bhi jaol ail ceevq khi, peivq ail-a nail yaol al maol bhai moel-u kev dai, maq
         hal pov nail tsaol-aq jaol naol laiq. 5 Aivq yaol al maol bhai hal pov moel-u phao, lavq khiq tsail tav dai, bavq puv bhai
         bavq dav khi kovq lal nail ngaol. 6 Aivq il khaol bha kovq kev lal-u phao, aivq nail aq tsaoq juq khi mail aq jail bhai
         jaol nail juq bhai khul jil khi, ‘Ngaq-ai nee mail lavq khiq tsao tsail lal yaoq!
         Peivq ail-a nail ngaq nail yaol al maol bhai hal pov moel-aoq nail ngaol’ dai, ge
         nail ngaol. 7 Al hai dul dai, oeq bal noeq pov nail maq loq nail, tsaq nail daol nail tsaol-aq goiq
         tsel goiq gaq bhaq da nee, nq tavq kov tavq bha lavq khiq tsail nail nee maq tsil,
         oeq bal yaq teevq gaq oeq bal noeq pov-a nail ngel-i mail, nq tavq kov tavq bha lavq
         khiq tsail jaiq nail ngaol dai, ngal nul juq bhai ge bhiq nail ngaol.”Phul teevq bavq peivq ail-a nail ganl daoq ma uq huq daoq8 Yeiqsul gaoq ge nail: “Teevq phaq neq, yaq mai-aq teevq gaq phul tsel bavq jiav khi,
         teevq bavq peivq ail haq neq, miq jaq kheq khi yavphail yav yav ail, moel-u kev dai,
         aq meeq-ai maq hal pov nail tsaol-aq jaol naol laiq. 9 Phul al teevq bavq bhai hal pov moel-u phao, aivq nail aq tsaoq juq khi mail aivq
         nail aq jail bhai jaol nail juq bhai khul jil khi, ‘Ngaq-ai nee mail lavq khiq tsao
         tsail lal yaoq. Peivq ail-a nail phul al bavq, hal pov moel-aoq nail ngaol’ dai, ge
         nail ngaol. 10 Al hai dul dai, oeq bal yaq teevq gaq, oeq bal noeq pov-a nail ngel-i mail, Miqyail
         nail nq tavq gaq khoel juq lavq khiq tsail nail ngaol dai, ngal nul juq bhai ge bhiq
         nail ngaol.”Yaqyov teevq gaq peivq ail-a nail ganl daoq ma uq huq daoq11 Yeiqsul teevq pov gaoq ge nail: “Aq-u phao, tsaol-aq teevq gaq, yaq yov nvq gaq jaol
         laoq thaq nail ngaol. 12 Jaqbheq gaq aivq nail aq bhu bhai ge bhiq-a nail: ‘Aq bhu-ol, ngaq bhai ovq nail jaiq
         bhoil bhoil lavq yaoq’ dai, hal-u phao, aq bhu gaq aq yu nvq mail bhai jaiq bhoil
         bhoil bhiq-a nail ngaol.13 Mao ail maq maoq lal mail jaq bheq gaq, aivq nail phul heel yal kav iq sanl mail oil
         khi, mao ail eq nail mil khaoq bha ail-a nail ngaol. Al bhai, aivq khal doevq movq
         ail doevq khi, phul heel yal kav al, yuq ha gil-a nail ngaol. 14 Aivq khal jiav nail iq sanl, yuq ha gil-u phao, mil khaoq al khaoq bhai moevq dee
         sivq dee dee nail phaq kev lee khi, aivq ya haq ya aoq dee dee-a nail ngaol. 15 Al heel ngel-i mail, yaq yov al gaq mil khaoq al khaoq nail lavq khoel bhai jaol nail
         tsaol-aq teevq gaq bhai juq juq ail jaol-a nail ngaol. Tsaol-aq al gaq aivq bhai yalphiq
         bhai wavq bhi tsu ail-a nail ngaol. 16 Aivq aoq moevq dee dee lal bhiq-u phao, wavq jaq nail aqbhai al teevq bov jaq movq
         khi ngaol-aoq, teevq gaq iq sanl aivq bhai teevq phaq iq sanl maq bhi jaq-al.17 Aq-u phao, yaq yov al gaq noeqgeel lal bhiq khi ge nail: ‘Ngaq nail aq bhu bhai gaq
         maol maoljaq nail juq neq, maq jaq maq daol gil tsaol khi ngaol-aoq, ngal neq, niilniai
         moevq heil leevq-ai nial. 18 Ngal ngaq nail aq bhu jaol nail bha kovq lai khi, Aq bhu-ol, ngal neq, Miqyail bhai
         iq sanl, naoq bhai iq sanl, nl bheeq-a nail ngaol. 19 Niai nee pultavq neq, naoq nail yaq dai, khul lavq nail bhai ngal maq geel-nvq ail.
         Naoq bhai gaq maol maoljaq nail teevq gaq khe-ai ngaq bhai saol-nvq lavq yaoq’ dai
         ge bhiq naol dai, noeq nail ngaol. 20 A bhai nee ngal-aq, aivq aivq nail aq bhu jaol nail bha kovq lai-a nail ngaol. Aivq
         eq yal bha kovq lal thail thaiq nail bhai, aivq nail aq bhu ya moel khi, aivq bhai
         gaoq haq nail ngel-i mail, aivq jaol nail bha tsaol aivq-a nail ngaol. A bhai nee
         ngal-aq, aivq nail Yaqyov nail leel khaol bhai phalthaiq khi, moeq saol saol bhiq-a
         nail ngaol.21 Aq-u phao, aivq nail yaq yov aivq bhai ge bhiq-a nail: ‘Aq bhu-ol, ngal neq, Miqyail
         bhai iq sanl, naoq bhai iq sanl nl laiq-a nail ngaol. Niai nee pultavq neq, naoq nail
         yaq dai, khul lavq nail bhai ngal maq geel-nvq ail’ dai, ge bhiq-a nail ngaol.22 Thail hai ngaol-aoq, aq bhu al gaq aivq nail yaq kav juq bhai ge bhiq-a nail: ‘Mao
         ail meeq nail phail khaoq heel ma lavq tsail mail hel leevq khi, aivq bhai bhi doi
         yaoq. Aivq nail lavqnoil bhai noiltsaoq bhi tsaoq yaoq. Aq khil bhai saiqnaov bhi
         tsaoq yaoq. 23 Bhi jaqtsul-ai thaq nail niaoq nel niaoq yaq tseel lavq khi heivq yaoq. Nga dao juq
         teevq gaq khe-ai lavq khiq tsail tav dai, jaq tavq daol tavq bhel. 24 Khul khi mail dai ngal-aq neq, ngaq nail yaq yov niil gaq, sil thaq nail ngaol-aoq,
         niil aq-il doevq kovq lal-a nail ngaol. Peivq ail khi ngaol-aoq, niil aq-il moel kovq-ao
         naol’ dai, ge khi, aq yu juq lavq khiq tsail tav dai, nl-a nail ngaol” dai, ge bhiq-a
         nail ngaol.25 Yeiqsul gaoq ge nail: “Aq-u phao, aq ivq gaq yalgaol bhai jaol nail ngaol. Aivq il
         khaol aq jail bhai kovq kev lal-u phao, laiqgaiq jiiv jiiv ail bhoeloe nioi nail aq
         thel bhai ya gaiq-a nail ngaol. 26 Aivq yaq kav teevq gaq bhai khul khi, ‘Al khul khi nail-aiq’ dai, naldaiq-a nail ngaol.
         27 Yaqkav al gaq ge bhiq-a nail: ‘Naoq nail jaq bheq kovq lal-aoq nail ngaol. Aivq nal
         nail goel nail khi luq ail seil ail nail phaq bhai jel ail khi, naoq nail aq bhu aivq
         bhai ya hav-a nail ngel-i mail, bhi jaqtsul-ai thaq nail niaoq nel niaoq yaq heivq-a
         nail ngaol’ dai, ge kovq bhiq-a nail ngaol.28 Aq-u phao, aq ivq gaq nee ma phail dee dee lal bhiq khi, il khaol bha maq aol lai-al.
         Al heel ngel-i mail, aivq nail aq bhu dov lee khi, aivq bhai hal nail ngaol. 29 Aqivq gaq aivq nail aq bhu bhai ge bhiq-a nail: ‘Ngal neq, naoq nail yaq kav taivq-ail
         jiovq-a nail aq kovq aqlav iq sanl maoq lal-aoq nail ngaol. Ngal naoq nail daoq teevq
         daoq iq sanl maq lel daiq-al. Thail hai ngaol-aoq, ngaq nail aq tsaoq juq nee mail
         jaq tavq daol tavq kivq dai, civq meiv civq yaq teevq maol taivq-ail iq sanl, naol
         ngaq bhai teevq pov iq sanl, maq bivq lavq daiq-al. 30 Thail hai ngaol-aoq, phul hal pov nail yaq mai-aq nee mail khaqmiq sev sev ail, naoq
         nail phul heel yuq ha gil-a nail, naoq nail yaq yov niil gaq kovq lal-u phao, bhi
         jaqtsul-ai thaq nail niaoq nel niaoq yaq naol aivq nail haq bhoil heivq bhiq-il thoq’
         dai, aivq nail aq bhu bhai ge bhiq-a nail ngaol.31 Aq bhu gaq ge nail: ‘Yaqyov-ol, naol neq, khaq mao iq sanl ngaq-ai nee mail jaol nail
         ngaol. Ngal khal jiav nail yaoq phaq yaoq-ao nee, naoq nail ngaol. 32 Naoq nail jaq bheq neq, sil khi ngaol-aoq, niil aq-il doevq kovq lal-a nail ngaol.
         Peivq ail khi ngaol-aoq, niil aq-il moel-aoq nail ngaol. Al heel ngel-i mail, lavq
         khiq teevq tsail dai lav sav bhiq nail neq, tsaq nail ngaol’ dai, aivq nail aq bhu
         aivq bhai ge bhiq-a nail ngaol.”

Phul heel yal kav bhai hel daiq nail yaq kav teevq gaq nail ganl daoq ma uq huq daoq161 Yeiqsul aivq nail yaqlaol juq bhai ge bhiq-a nail: “Aq-u phao hul meeq hul bhao teevq
         gaq, aivq nail phul heel yal kav bhai hel daiq nail yaq kav teevq gaq jaol laoq thaq
         nail ngaol. Teevq n neq, yal kav bhai hel daiq nail al gaq, ilheel gaq nail yal kav
         yuq ha thail thaiq nail ganl, yu ilheel gaq bhai ge bhiq lal-a nail ngaol. 2 Ilheel gaq aivq bhai khul khi, ‘Naoq nail ganl, ngaq-i mail ya gaiq-a nail khe-ai
         ngel naol laiq. Naoq-i mail yal kav bhai hel daiq thail thaiq nail gevq-ai thaq nail
         haoq gavq aqphul al, ngaq bhai bhiq hel daiq lavq yaoq. Niai nee pultavq neq, yal
         kav bhai hel daiq nail ganl niil, naoq bhai maq bhi nl yaoq-aol’ dai, aivq bhai ge
         bhiq-a nail ngaol.3 Aq-u phao, yal kav bhai hel daiq nail gaq aivq nail nee ma lavq khoel bhai niail hai
         noeq nail ngaol: ‘Ngal khal hai khi heeq meeq. Ngaq nail ilheel gaq, aivq nail yal
         kav bhai hel daiq nail ganl niil nail lavq khoel nee ngaq bhai the dov lavq naol.
         Ngaq bhai neq, mil tsaq-ai duq duq ail maq nl maq hal tsaol-il. Yu bhai hal jaq hal
         daol ail khi ngaol-aoq, haq sil lal-il. 4 Phul heel yal kav bhai hel daiq nail ganl niil nail lavq khoel nee, ngal ya dov ail-u
         phao, yu nail il khaol-ai ngaq bhai hav lavq dai, ngal khal hai ya khi nail dai, noeq
         dov lal-aoq naol’ dai, aivq noeq nail ngaol.5 Aivq aivq nail ilheel gaq bhai gailjiov bavq nail tsaol-aq teevq gaq khai-aq teevq
         gaq bhai, aivq khul ail khi, iq moeq khe gaq bhai, ‘Naol ngaq nail ilheel gaq bhai
         gailjiov kha dai bavq nail-aiq’ dai, naldaiq bhiq-a nail ngaol.6 ‘Saqloq aq bhaol nail aq tseel teevq yal bhun bavq naol’ dai ge kovq bhiq-a nail ngaol.
         ‘Naoq nail haoq gavq aqphul oil khi, lavq tsail mail jaol deel khi, ngaq tsel bhun
         taivq-ail gevq thaq-ai yaoq’ dai, yal kav bhai hel daiq nail al gaq aivq bhai ge bhiq-a
         nail ngaol.7 A bhai nee ngal-aq, aivq yaoq gaq yaoq bhai, ‘Naol gailjiov kha dai bavq nail-aiq’
         dai, naldaiq-u phao, ‘Gov teevq yal hav bavq naol’ dai, ge bhiq-a nail ngaol. ‘Naoq
         nail haoq gavq aqphul oil lavq khi, eivq tsel hav taivq-ail gevq thaq-ai yaoq’ dai,
         yal kav bhai hel daiq nail al gaq aivq bhai ge bhiq-a nail ngaol.8 Phul heel yal kav bhai hel daiq nail maq see maq daol nail al gaq, nee noeq nee kha
         yuq nia nail ngel-i mail, ilheel gaq aivq bhai tsiq eeq nail ngaol. Khul khi mail
         dai ngal-aq neq, mil tsaq yaq juq neq, mil tsaq bhai doevq nail yeel lavq khoel, aq
         bhaq nail yaq juq nee maq tsil nee noeq nee kha yuq nia nail ngaol. 9 Al heel ngel-i mail, ngal nul juq bhai ge lavq bhel. Phul heel yal kav neq, mil tsaq
         khe nl maoq pevq khi ngaol-aoq, aq tsaoq bhao lal dai, al yuq yaoq. Phul heel yal
         kav al gil haq neq, nq maq maq luv hal yeel doevq nail jaol duq khe aq tsaoq al neq,
         naoq bhai hav lavq nail ngaol.10 Ganl gal yaq phaq nl-u phao, sal jial ivq nail tsaol-aq neq, ganl gal ma phaq nl-u
         phao iq sanl, sal jial ivq naol. Ganl gal yaq phaq nl-u phao, sal jial maq ivq nail
         tsaol-aq neq, ganl gal ma phaq nl-u phao iq sanl, maq see maq daol ail. 11 Al heel ngel-i mail, nul juq mil tsaq niil nail phul heel yal kav yuq-u phao sal jial
         maq ivq haq neq, nq tavq kov tavq khe phul heel yal kav khaq sil gaq nul juq bhai
         av lavq nail-aiq. 12 Nul juq yu nail phul heel yal kav yuq-u phao, sal jial maq ivq haq neq, nul juq bhai
         khaq sil gaq yal kav gaoq bivq lavq nail-aiq.13 Yaqkav khul gaq maq khaiq, heeqphaq nvq gaq nail yaq kav maq jiovq kivq ail. Teevq
         gaq bhai nee jiav jiav haq neq, teevq gaq bhai gaiq-a nail ngaol. Teevq gaq bhai ev
         haq neq, teevq gaq bhai khal ge movq ail ge nail ngaol. Al heel ngel-i mail, nul juq
         Miqyail nail yaq kav khi mail phul heel nail yaq kav teevq pov nee, maq jiovq kivq
         ail” dai, ge bhiq-a nail ngaol.14 Phaq liqsail juq neq, phul heel bhai maivjeel jeel nail tsaol-aq ngel-i mail, ganl
         al juq iq sanl mail ya gaiq-u phao, Yeiqsul bhai meel naq meel naq ail hel sil nail
         ngaol. 15 Yeiqsul aq yu juq bhai ge bhiq-a nail: “Nul juq neq, tsaol-aq nail siv tavq bhai tsaq
         nail daol nail khe-ai tavq khi ngaol-aoq, Miqyail nul juq nail nee ma bhai heeq nia
         nail ngaol. Khul khi mail dai ngal-aq neq, tsaol-aq-i mail thaq eeq nail phaq bhai,
         Miqyail maq hel daiq nul ail” dai, ge bhiq-a nail ngaol.Aol daoq kovq daoq khi mail Miqyail Milkhaoq nail ganl16 Yeiqsul gaoq ge nail: “Aol daoq kovq daoq khi mail Miqyail nail haq bhoil gedan nail
         juq nail daoq neq, ul cuvq saol bhiq nail Yaolhaq nail yeel maq kev lee-u phao khe
         nail haq bhoil ngaol. A bhai nee ngal-aq, Miqyail Milkhaoq nail ganl lavq khiq tsail
         nail geeq laoq daoq cavq bhiq-a nail ngaol. Miqyail Milkhaoq neq, aq doil nl bhiq-a
         nail mee nia phaq bhai daq jel lavq nail ngaol. Haq eiv nail tsaol-aq juq mil khaoq
         al khaoq bhai genl dev gaq nail dai khi lai jai nail ngaol. 17 Nq tavq khi mail mil tsaq peivq ail nail haq nail nee maq tsil, aol daoq kovq daoq
         lavq khoel khe, haoq gavq aqgevq gevq yaq teevq gevq peivq ail nail neq, haq jaiq
         nail ngaol” dai, ge bhiq-a nail ngaol.Khaq ma kovq nail ganl Yeiqsul-i mail cavq bhiq cov bhiq-a nail18 Yeiqsul gaoq ge nail: “Yovq gavq nail khaq ma kovq khi yaoq gaq yaoq bhai hevq nail
         tsaol-aq yaoq gaq yaoq-ao nee, nl bheeq-a nail ngaol. Yu nail miqkovq hevq-a nail
         juq iq sanl, yu nail khaq ma bhai nl bheeq-a nail ngaol” dai, ge bhiq-a nail ngaol.Hulmeeq hulbhao teevq gaq khi mail Laqyaqlul nail ganl daoq ma uq huq daoq19 Yeiqsul gaoq ge nail: “Aq-u phao, hul meeq hul bhao teevq gaq jaol laoq thaq nail
         ngaol. Aivq neq, nel nav nav nail aq gaq aq doi doi khi mail, mailma ail meeq nail
         aq gaq aq doi bhatsuq dai doi khi, yaoq n yaoq n nee lavq khiq tsail nail lavq khoel,
         jaq bov daol bov nail ngaol. 20 Hulmeeq hulbhao al gaq nail iqphaiq phao khe lol gov aq jail bhai, Laqyaqlul dai mil-ai
         thaq nail hal jaq hal daol nail teevq gaq bhai, yu bavq thaq-ai lal-a nail ngaol.
         Laqyaqlul al gaq, aq maol maollao lao ail malyal daol nail ngaol. 21 Aivq neq, hul meeq hul bhao al gaq nail kovq khail kov-uvq bhai jaq khal-ai thaq nail
         juq bhai jaq movq-ai bhiq nail ngaol. Thail hai ngaol-aoq, kheeq lal khi, aivq nail
         malyal bhai mevq-a nail ngaol.22 Teevq n neq, haq nail aoq nail al gaq sil khi, nq tavq gaq khoel aivq bhai Aq bhaq
         laq haq jaol nail bha hevq dal laivq-a nail ngaol. Hulmeeq hulbhao al gaq iq sanl
         sil khi, yu aivq bhai duqpheeq-a nail ngaol. 23 Hulmeeq hulbhao al gaq neq, sil nail mil khaoq lavq khoel bhai, haq dee aoq dee dee
         nail bhai ya daq-a nail ngaol. Aivq gaollel daiq-u phao, eq yal bha Aq bhaq laq haq
         bhai maq khaiq, Aq bhaq laq haq nee mail Laqyaqlul jaol nail bhai maq khaiq, ya moel-a
         nail ngaol. 24 Aq-u phao, aivq mailma ail ge nail: ‘Aq bhu Aq bhaq laq haq-ol, ngaq bhai gaoq haq
         lavq yaoq. Miq jaq niil nail lavq khoel bhai, ngal ya daq dee dee thail thaiq nail
         ngel-i mail, Laqyaqlul aivq nail lavqnoil ul cuvq bhai tsaoq deev khi, ngaq nail moevq
         lal jieiv lal dai, bhi jiav bhoel aivq leevq lavq yaoq’ dai, hal nail ngaol.25 Aq-u phao, Aq bhaq laq haq ge kovq bhiq-a nail: ‘Yaqyov-ol, naol mil tsaq bhai doevq-u
         phao, aq meeq bhoil ya teiv khi, Laqyaqlul neq, aq doil bhoil ya teiv-a nail bhai,
         thaq nioil peivq dei-eiq. Niil aq-il, aivq niilniai nee sal ovq nail lavq khoel ya
         jaol khi, naol neq, haq nail aoq nail lavq khoel bhai, ya daq thail thaiq nail ngaol.
         26 Al ovq tavq, nv juq khi mail nul juq nail gaiq laq bhai gaqlaovq khoeq navq jiav nail
         ngaol. Al heel ngel-i mail, niilniai nee mail nul juq jaol nail bha yu lee movq khi
         ngaol-aoq, maq lee nia ail. Nul juq jaol nail nee mail, nv juq jaol nail bha yu lal
         movq khi ngaol-aoq, maq lal nia ail’ dai, ge bhiq-a nail ngaol.27-28 Hulmeeq hulbhao al gaq ge nail: ‘Thail hai phal-iq neq, ngal naoq bhai niail hai hal
         movq ail nial, aq bhu-ol. Ngaq nail mail nail ngaq gaq doevq ail ceevq-a nail ngel-i
         mail, aq yu juq iq sanl mail, haq dee aoq dee dee nail niilniai maq ya kev lee dai,
         Laqyaqlul bhai ngaq nail aq bhu nail il khaol bhai khoel gai aivq khi, aq yu juq bhai
         mailma ail bhi cavq bhi cov ail yaoq’ dai, aivq hal nail ngaol.29 Aq-u phao, Aq bhaq laq haq ge kovq bhiq nail: ‘Aq yu juq jaol nail bhai Maol seiq
         khi mail Miqyail nail haq bhoil gedan nail juq-i mail gevq-ai thaq nail haoq gavq
         jiav nail ngaol. Al heel ngel-i mail, aq yu juq, daoq al juq bhai ya naldaiq nail
         ngaol’ dai, ge bhiq-a nail ngaol.30 Hulmeeq hulbhao al gaq ge nail: ‘Aq bhu Aq bhaq laq haq-ol, thailhai ngaol-aoq, al
         taivq-ail maq lovq-ai haq-al. Gaoq doevq kovq lal thaq nail teevq gaq ga nav aq yu
         juq jaol nail bha ail haq neq, aq yu juq oeq bal noeq pov naol’ dai, ge bhiq-a nail
         ngaol.31 Thail hai ngaol-aoq, ‘Aq yu juq Maol seiq nail daoq khi mail, Miqyail nail haq bhoil
         gedan nail juq nail daoq maq naldaiq haq neq, teevq gaq ga nav gaoq doevq kovq lal
         khi ngaol-aoq, aq yu juq nee ma maq thaq tsaol ail dai, Aq bhaq laq haq ge kovq bhiq-a
         nail ngaol.’ ”

Yu bhai bhi nl laiq nail khi mail oeq bal phaiq bhiq nail ganl171 Yeiqsul aivq nail yaqlaol juq bhai ge bhiq-a nail: “Yu bhai bhi nl laiq nail phaq
         jiav lal nail ngaol. Thail hai ngaol-aoq, yu bhai bhi nl laiq nail gaq neq, geeq laoq
         aq doil ya nail ngaol. 2 Tsaol-aq al gaq, yaq noil niil juq nail lavq khoel khe teevq gaq ga nav bhai bhi nl
         laiq nail nee maq tsil, aivq nail leel khaol bhai lov mav heeq ma pheethaiq khi iq
         yaq iq ma bhai bavq puvq ail haq neq, aivq nail haq bhoil meeq jaiq nail ngaol.3 Nul juq aq meeq-ai yaol phaol yaoq. Naoq nail aq ivq jaq bheq naoq bhai nl laiq lavq
         haq neq, aivq bhai mailma ail cavq bhiq cov bhiq yaoq. Aivq oeq bal noeq pov haq neq,
         aivq nail oeq bal phaiq bhiq yaoq. 4 Aivq teevq n nail lavq khoel bhai taivq-ail sivq pov kev dai, naoq bhai nl laiq lavq
         khi, ‘Ngal oeq bal noeq pov naol’ dai, naoq bhai sivq pov kev daiq ge lal haq neq,
         naol aivq nail oeq bal ya phaiq bhiq nail ngaol” dai, ge bhiq-a nail ngaol.Nee ma thaq tsaol nail ganl5 Aq-u phao, gaq khoel juq ge nail: “Nv juq naoq bhai nee ma thaq tsaol nail phaq, mao
         lal dai nl lavq yaoq” dai, Heeqphaq Yeiqsul bhai hal nail ngaol. 6 Yeiqsul ge bhiq nail: “Nul juq ngaq bhai nee ma thaq tsaol nail phaq gaoqpavq nail
         aq neev dai, eeq haq neq, heeq laoq gaoq maiq aq bhaol niil bhaol bhai, ‘Naol naoq
         nail daoqtsail gaol khi, iq yaq iq ma bhai doevq ail yaoq’ dai, ge bhiq-u phao, aq
         bhaol al bhaol nul juq nail daoq naldaiq nail ngaol” dai, ge kovq bhiq-a nail ngaol.Yaqkav juq bhai dal nail ganl juq7 Yeiqsul gaoq ge nail: “Naoq nail yaq kav teevq gaq, dai yal tseq ail khi kovq lal-u
         phao maq khaiq, yaol lovq ail khi kovq lal-u phao maq khaiq, ‘Lavqtsail mail jaol
         deel khi jaq lal yaoq’ dai, nul juq nail lavq khoel khe teevq gaq ga nav aivq bhai
         ge bhiq naol laiq. 8 Yaqkav al gaq bhai, ‘Ngaq nail haq bhoil aoq jal nl jaq lavq yaoq. Ngal jaq bov daol
         bov-u kev dai, aq meeq meeq dai, lainq khi, aoqbhaol lav sav lavq yaoq. Ngal jaq bov
         daol bov gaq haq neq, naol ya jaq nail ngaol’ dai, ge bhiq nail, maq ngel ail laiq.
         9 Yaqkav al gaq ilheel gaq-i mail khoel nail khe-ai taivq-ail nl-a nail ngel-i mail,
         ilheel gaq aivq bhai maq tsiq eeq ail. 10 Al hai dul dai, nul juq iq sanl, nul juq bhai khal khoel lavq-a nail phaq taivq-ail
         nul juq nl gil-u phao, yovq gavq bhai yovq gavq niail hai ge yaoq: ‘Nv juq neq, ganl
         maq tsoiq nail yaq kav juq ngaol. Nv juq bhai dal nail ganl juq taivq-ail nv juq nl
         gil-a nail ngaol’ dai, ge yaoq” dai, ge bhiq-a nail ngaol.Niaoqbhaoq daol nail tsel gaq bhai lav meeq bhiq-a nail ganl11 Yeiqsul Yeiq lul saq laiq meenq bha lai-u phao, Saq maqliv mil khaoq khi Gaq liqlail
         mil khaoq nail mil khaiq bhai lai pav-a nail ngaol. 12-13 Aivq jul gu teevq gu bhai aol lai thail thaiq-u phao, niaoqbhaoq daol nail tsel gaq
         mi cil eq yal bha jaol khi, Yeiqsul bhai moel-a nail ngaol. A bhai nee ngal-aq, aq
         yu juq “Heeqphaq Yeiqsul-ol, nv juq bhai gaoq haq lavq yaoq” dai, mailma ail gul nail
         ngaol.14 Yeiqsul aq yu juq bhai ya moel-u phao: “Nul juq nail aq maol Philyaq juq bhai bhi
         hel daiq ail yaoq” dai, ge bhiq-a nail ngaol. Aq yu juq ail thail thaiq-u phao, meeq
         lai-a nail ngaol.15 Aq yu juq nail lavq khoel khe teevq gaq, aivq meeq lal-a nail bhai heeq nia-u phao,
         kovq lal khi, Miqyail bhai tsiq eeq dee dee-a nail ngaol. 16 Yeiqsul nail aq khil daoq thaoq bhai mil tsaq bhai gaol beiv-ai thaq khi, Yeiqsul
         bhai tsiq eeq-a nail ngaol. Tsaol-aq al gaq neq, Saq maqliv tsaol-aq ngaol.17 Aq-u phao Yeiqsul ge nail: “Meeq lai-a nail tsaol-aq neq, tsel gaq maq ngel ail laiq.
         Goiq gaq neq, khaq bha ail-a nail-aiq. 18 Yu nail jeq-e jaq-a maq ngel nail neq, Miqyail bhai tsiq eeq tsiq heel nail khi mail
         kovq lal-a nail teevq gaq iq sanl maq jaol ail laiq” dai, naldaiq bhiq-a nail ngaol.
         19 Yeiqsul gaoq ge nail: “Thul khi kovq ail yaoq. Naol ngaq bhai nee ma thaq tsaol nail
         ngel-i mail, meeq lai-a nail ngaol” dai, Yeiqsul al gaq bhai ge bhiq-a nail ngaol.Miqyail Milkhaoq nail ganl20 “Miqyail Milkhaoq khaq mao kev lee nail-aiq” dai, Phaq liqsail juq naldaiq-u phao,
         Yeiqsul ge kovq bhiq-a nail: “Miqyail Milkhaoq kev lee nail neq, maiv neev moel kivq
         nail phaq maq ngel ail. 21 ‘Hel daiq. Niai jiav ail nial. A bhai jiav ail nial’ dai, maq ge kivq ail. Khul khi
         mail dai ngal-aq neq, Miqyail Milkhaoq neq, nul juq nail nee ma lavq khoel bhai aol
         nail ngaol” dai, aq yu juq bhai ge bhiq-a nail ngaol.Tsaol-aq nail Yaqyov yavq kha lee-u phao, pevq lal nail ganl22 Yeiqsul aivq nail yaqlaol juq bhai ge bhiq-a nail: “Nul juq tsaol-aq nail Yaqyov nail
         aq n bhai moel movq nail yanq kev lee nail ngaol. Thail hai ngaol-aoq, nul juq maq
         ya moel ail. 23 ‘Niai hel daiq lal yaoq! A bhai hel daiq ail yaoq’ dai, yu nul juq bhai ge lal nail
         ngaol. Thail hai ngaol-aoq, thaq hel daiq ail. Aq yu juq nail haoq nao thaq tsao thel
         aivq. 24 Khul khi mail daiq ngal-aq neq, nq tavq teevq phao bal-nvq bha nq meivq meivq nail
         yaoq phao yaoq-ao bha kev dai, bhaq kev ail nail khe-ai, Tsaol-aq nail Yaqyov yavq
         kha lee-u phao, al hai pevq lal nail ngaol. 25 Thail hai ngaol-aoq, al hai maq pevq lal-u phao, tsaol-aq nail Yaqyov neq, haq nail
         aoq nail mee nia phaq bhai ya daq nail nee ovq tavq, niil yeel khe tsaol-aq-i mail
         khaonq nail bhai ya daq nail ngaol.26 Nol-avq nail yeel bhai kev lee thel lee-a nail khe-ai, tsaol-aq nail Yaqyov nail yeel
         bhai iq sanl, kev lee thel lee nail ngaol. 27 Nol-avq laovq laovq ma nail lavq khoel bhai aol lai-u n gaol kev dai, aq yu juq jaq
         nail daol nail nee ovq tavq, hevq pheel maol pheel jaq-ai haq nail ngaol. Nol-avq
         laovq bhai aol lai gaq-u phao, ul cuvq deq bhee lal khi, tsaol-aq iq sanl mail luq
         ail seil ail gil-a nail ngaol.28 Laol tavq nail yeel bhai iq sanl al hai dul dai, pevq lal-a nail ngaol. Aq yu juq
         jaq nail daol nail, yal kav gaoq, yal kav ul nail, kha jaq kha daol nail nee ovq tavq,
         il khaol cov nail ngaol. 29 Thail hai ngaol-aoq, Laol tavq Saoldoq meenq nee mail dov ail-u n gaol nee, nq tavq
         nee mail miq jaq khi miq jal jal heel maoq-aol aol nail khe-ai aol lee khi, aq yu
         juq iq sanl bhai lav luq lav seil bhiq-a nail ngaol.30 Tsaol-aq nail Yaqyov yavq kha lee-u n gaol, al hai dul nail ngaol. 31 Aq-u n gaol, khaol poiv bha dav nail tsaol-aq, yovq gavq nail il khaol lavq khoel
         bhai yal kav jiav haq neq, yavq kha lee khi yal kav oil ail nail khi il khaol bha
         thaq aol ail. Al hai dul dai, yalgaol bha jaol nail tsaol-aq juq iq sanl, thaq kovq
         lai. 32 Laol tavq nail khaq ma bhai thaq nioil peivq dei-eiq. 33 Khaq sil gaq maq khaiq, yovq gavq nail doevq nail phaq yovq gavq bhi jel ail dai,
         lai jai haq neq, yovq gavq nail doevq nail phaq sunq ail nail ngaol. Khaq sil gaq
         maq khaiq, yovq gavq nail doevq nail phaq bhi sunq ail haq neq, nq maq maq luv hal
         yeel doevq nail phaq ya nail ngaol. 34 Ngal nul juq bhai ge lavq bhel. Aq-u nq kiv tsaol-aq nvq gaq iq jial teevq jial bhai
         taivq-ail iq thaiq-u phao, teevq gaq bhai hel aivq khi, teevq gaq bhai bhi jaol ail
         ceevq nail ngaol. 35 Yaq mai-aq nvq gaq gov thaoq thail thaiq-u phao, teevq gaq bhai hel aivq khi teevq
         gaq bhai bhi jaol ail ceevq nail ngaol. 36 [Yaq yov-aq nvq gaq yalgaol bhai jaol-u phao, teevq gaq bhai hel aivq khi, teevq gaq
         bhai bhi jaol ail ceevq nail ngaol]” dai, ge bhiq-a nail ngaol.37 Aq-u phao yaqlaol juq: “Heeqphaq-ol, khul dao bhai niail hai pevq lal nail-aiq” dai,
         Yeiqsul bhai naldaiq-u phao, Yeiqsul daoq ma uq huq daoq nee mail niail hai ge kovq
         bhiq-a nail ngaol: “Sil-ai thaq nail aq maol khal jiav nail bhai, joelma ga jil lee
         nail ngaol+” dai, ge bhiq-a nail ngaol.
         
            
               	Joelma ga jil lee nail bhai ya moel-u phao, sil thaq nail aq maol a bhai jiav nail
                     ngaol dai, nga dao heeq kivq nail khe-ai, ganl niil juq pevq lal nail bhai nga dao
                     ya moel-u phao, mil tsaq niil daoq loi loi lai nail aq jail jail lal-aoq thaq nial
                     dai, ya heeq kivq nail ngaol.

Miqtsiq miqma khi mail yal khaq dal bhiq nail teevq gaq nail ganl181 Aq yu juq nee ma maq cov mail khaq mao iq sanl geeq laoq hal dai, Yeiqsul aivq nail
         yaqlaol juq bhai daoq ma uq huq daoq niil daoq nee cavq bhiq cov bhiq-a nail ngaol:
         2 “Aq-u phao, meenq teevq meenq nail lavq khoel bhai yal khaq dal bhiq nail teevq gaq
         jaol lao thaq nail ngaol. Aivq neq, Miqyail bhai maq gee sil nail nee ovq tavq, tsaol-aq
         yaq bhai iq sanl, maq ev nail tsaol-aq ngaol. 3 Meenq al meenq bhai miq tsiq miq ma teevq gaq jaol nail ngaol. Aivq yal khaq dal bhiq
         nail al gaq jaol nail bha teevq yanq ngal-aq, teevq pov lai lai ail khi, ‘Ngaq bhai
         ge gaq movq ail bhiq nail phao jaol nail gaq, ngaq bhai nl laiq lavq-a nail bhai,
         tsaq nail daol nail lavq khoel nee dal ceiv lavq yaoq’ dai, hal nail ngaol.4 Thail hai ngaol-aoq, yal khaq dal bhiq nail al gaq maq dal bhiq dai, tsaq dai jaol-a
         nail ngaol. A bhai nee ngal-aq, aivq nail nee ma lavq khoel bhai niail hai noeq nail
         ngaol: ‘Ngal neq, Miqyail bhai maq gee sil nail nee ovq tavq, tsaol-aq yaq bhai maq
         ev nail teevq gaq pevq khi ngaol-aoq, 5 miq tsiq miq ma niil gaq ngaq bhai lav suq saq lal nail ngel-i mail, ngal aivq bhai
         tsaq nail daol nail lavq khoel nee dal ceiv bhiq naol. Al hai maq ngel haq neq, aivq
         lal lal ail lav suq saq lal nail bhai bov ail bov lal-aoq nial’ dai, noeq nail ngaol.”6 Al heel ngel-i mail, Yeiqsul gaoq ge nail: “Maq see maq daol nail yal khaq dal bhiq
         nail al gaq, aivq nail nee ma lavq khoel-ai aol nail bhai saol-nvq daiq yaoq. 7 Miqyail-i mail tsel dov-ai thaq nail tsaol-aq, nq kiv n gaol maq khaiq, aivq bhai
         hal haq neq, Miqyail tsaq nail daol nail lavq khoel nee, aq yu juq nail haq bhoil
         maq nl bhiq ail laiq. Aivq daonq daonq ail jaol naol laiq. 8 Ngal nul juq bhai ge lavq bhel. Aivq aq yu juq nail haq bhoil tsaq nail daol nail
         phaq lavq tsail mail nl bhiq naol. Thail hai ngaol-aoq, tsaol-aq nail Yaqyov yavq
         kha lee-u phao, mil tsaq bhai, aivq bhai nee ma thaq tsaol nail phaq jiav nail bhai,
         ya moel naol laiq” dai, ge bhiq-a nail ngaol.Phaq liqsail khi mail khaon tavq nail gaq nail ganl9 Yovq gavq bhai yovq gavq neq, tsaq naol daol naol dai saol-nvq khi, yu bhai thaqtheq
         nail tsaol-aq juq bhai, Yeiqsul daoq ma uq huq daoq niil daoq nee cavq bhiq cov bhiq-a
         nail ngaol: 10 “Tsaol-aq nvq gaq uq huq thaoq nail il khaol il ma nail lavq khoel bhai geeq laoq
         hal lai-a nail ngaol. Teevq gaq neq, Phaq liqsail ngaol. Teevq gaq neq, khaon tavq
         nail tsaol-aq ngaol. 11 Phaq liqsail al gaq thul phaol khi, aivq bhai aivq niail hai ge ge ail khi geeq laoq
         hal nail: ‘Miqyail-ol, ngal neq, yu khe-ai maq dul nail ngel-i mail, geeq laoq eeq
         naol. Aq yu juq neq, goiq bhaoq bhaoq jaq nail tsaol-aq, maq tsaq maq daol nail tsaol-aq
         khi mail, yu nail khaq ma bhai bheeq nail leel nail tsaol-aq ngaol. Al ovq tavq, ngal
         neq, khaon tavq nail niil gaq khe-ai maq dul nail ngel-i mail iq sanl, naoq bhai tsiq
         eeq nail ngaol. 12 Jaol n teevq jao nail lavq khoel bhai ngal maq jaq nail aol nvq pov nl nail ngaol.
         Ngal khal ya nail yaoq phaq yaoq-ao nee naoq bhai tsel bhoil teevq bhoil danq nail
         ngaol’ dai, aivq ge nail ngaol.13 Thail hai ngaol-aoq, khaon tavq nail al gaq neq, eq yal bha thul phaol-nvq thaq nail
         ngaol. Aivq nq tavq phao maq gaollel daiq sal ail, noeq haq dee dee nail lavq khoel
         nee, nee ma bhai deeq deeq ail khi ge nail: ‘Miqyail-ol, ngal oeq bal eeq dee dee
         nail bhai, gaoq haq lavq yaoq’ dai, hal nail ngaol.14 Ngal nul juq bhai ge lavq bhel. Khaon tavq nail al gaq tsaq nail daol nail tsaol-aq
         pevq lal khi, il khaol bha kovq ail-a nail ngaol. Phaq liqsail al gaq neq, tsaq nail
         daol nail tsaol-aq maq pevq lal-al. Khul khi mail dai ngal-aq neq, yovq gavq bhai
         yovq gavq thaq eeq nail tsaol-aq yaoq gaq yaoq-ao nee mail, thaqtheq nail bhai ya
         daq naol. Yovq gavq bhai yovq gavq thaqtheq nail tsaol-aq, thaq eeq nail bhai ya daq
         naol” dai, ge bhiq-a nail ngaol.Yeiqsul yaq noil juq bhai geeq laoq bivq nail ganl15 Aq-u phao, Yeiqsul-i mail yaq beiv juq bhai bhi thoiq tsi nail haq bhoil, yu aivq
         jaol nail bha bhal lavq-a nail ngaol. Yaqlaol juq al bhai ya moel-u phao, yaq beiv
         bhal lavq-a nail juq bhai khaq bhiq-a nail ngaol. 16 Thail hai ngaol-aoq, Yeiqsul yaqlaol juq bhai khul khi ge nail: “Yaq noil juq ngal
         jaol nail bha bhi lal yaoq. Aq yu juq bhai thaq lav tsoiq. Khul khi mail dai ngal-aq
         neq, Miqyail Milkhaoq neq, aq yu juq kheel yaq noil juq bhai ovq nail ngaol. 17 Ngal nul juq bhai mal dil dai, ge lavq bhel. Yaq noil khe-ai Miqyail Milkhaoq bhai
         maq hav bhoel nail tsaol-aq khul gaq maq khaiq, a bhai maq ya aol lai ail” dai, ge
         bhiq-a nail ngaol.Yul dav nail tsaol-aq nail aq ivq jiovq nail hul meeq hul bhao teevq gaq nail ganl18 “Meeq nail saqlaq-ol, ngal nq maq maq luv hal yeel doevq nail phaq ya dai, khal hai
         ya nl nail-aiq” dai, Yul dav nail tsaol-aq nail aq ivq teevq gaq, Yeiqsul bhai naldaiq
         lal-a nail ngaol.19 Yeiqsul ge nail: “Khul khi mail, naol ngaq bhai, meeq nail saqlaq dai, khul nail-aiq.
         Miqyail maq ngel nail neq, meeq nail teevq gaq ail maq jaol ail. 20 Naol aol daoq kovq daoq heeq nia nail ngaol. Yu nail khaq ma nee thaq bheeq thaq leel.
         Yu bhai thaq lav heivq. Yu nail nl maoq thaq khoiq. Yu bhai maq tsaq nail sal khil
         thaq khanq. Naoq nail aq bhu aq ma bhai ev yaoq” dai, ge bhiq-a nail ngaol.21 “Ngal yaq noil ail jiav-u phao nee, aol daoq kovq daoq al juq iq sanl mail, naldaiq
         gil-aoq nail ngaol” dai, tsaol-aq al gaq Yeiqsul bhai ge kovq bhiq-a nail ngaol.22 Yeiqsul daoq al daoq ya gaiq-u phao, “Naol teevq phaq loq ail haq nail niil” dai,
         ge bhiq-a nail ngaol. “Naol khal jiav nail nl maoq iq sanl mail gaoq ha gil khi, haq
         yaq aoq yaq juq bhai bhoil bhiq yaoq. Al hai nl haq neq, nq tavq kov tavq bhai mao
         ail phoiq nail naoq nail phul heel il daoq maoq gaiq jiav lal naol. Aq-u phao, naol
         kovq lal khi, ngaq nail haoq nao tsao thel lavq yaoq” dai, Yeiqsul tsaol-aq al gaq
         bhai ge bhiq-a nail ngaol.23 Tsaol-aq al gaq daoq al daoq ya gaiq-u phao, noeq haq dee dee lal bhiq-a nail ngaol.
         Khul khi mail dai ngal-aq neq, aivq neq, hul meeq hul bhao teevq gaq ngaol. 24 Aivq noeq haq nail bhai Yeiqsul ya moel khi ge nail: “Hulmeeq hulbhao juq Miqyail
         Milkhaoq lavq khoel bhai aol lai nail neq, kha dai haq nail ngel ail. 25 Laolthao geevqjieivq geeq naq bhai aol lai nail neq, hul meeq hul bhao juq Miqyail
         Milkhaoq lavq khoel bhai aol lai nail nee maq tsil ngaq aiq jaiq nail ngaol” dai,
         ge bhiq-a nail ngaol.26 Ya gaiq-a nail tsaol-aq al juq ge nail: “Thail hai phal-iq neq, khaq sil gaq hevq
         kovq nail phaq ya nia nail-aiq” dai, naldaiq-a nail ngaol. 27 “Tsaol-aq yaq maq nl nia nail phaq bhai, Miqyail nl nia nail ngaol” dai, Yeiqsul aq
         yu juq bhai ge bhiq-a nail ngaol.Nga dao juq ya nail phaq28 Aq-u phao, Bheiqtuvluv ge nail: “Nv juq yaoq phaq yaoq-ao nee khaonq ha ail ceevq
         khi, naoq nail haoq nao tsao the nail ngaol” dai, ge bhiq-a nail ngaol.29 Yeiqsul ge nail: “Ngal nul juq bhai mal dil dai, ge lavq bhel. Miqyail Milkhaoq nail
         haq bhoil, yovq gavq nail il khaol, khaq ma, aq ivq jaq bheq, aq bhu aq ma khi mail,
         yaq miq yaq yov, niil juq bhai khaonq ha ail ceevq-a nail khul gaq maq khaiq, 30 niil yeel nail lavq khoel, a dai nee maq tsil ya nail nee ovq tavq, yaq hao khe yeel
         nail lavq khoel neq, nq maq maq luv hal yeel doevq nail phaq iq sanl ya naol” dai,
         ge bhiq-a nail ngaol.“Ngal ya sil naol” dai, Yeiqsul teevq pov gaoq ge bhiq-a nail ganl31 Aq-u phao, Yeiqsul gaq khoel tsel-nvq gaq bhai khul khi ge bhiq-a nail: “Nga dao juq
         Yeiq lul saq laiq meenq bha lai thail thaiq nail ngaol. Tsaol-aq nail Yaqyov nail
         ganl, Miqyail nail haq bhoil gedan nail juq-i mail gevq-ai thaq nail iq sanl mail,
         ya bhee lal nail ngaol. 32 Aivq bhai yu nail jeq-e nail aq lavq lavq khoel bhai av bhiq khi, meel naq meel naq
         ail hel sil khi, khal nl movq ail nl bhiq khi mail, thaiqkhaq thaiqbav nail bhai,
         aivq ya daq nail ngaol. 33 Aq yu juq, aivq bhai neeq tsaq-i mail jiivq gaq khi, heivq nail ngaol. Thail hai ngaol-aoq,
         hail n bhee lal haq neq, aivq gaoq doevq kovq lal nail ngaol” dai, Yeiqsul aq yu juq
         bhai ge bhiq-a nail ngaol.34 Thail hai ngaol-aoq, ganl al juq gaq khoel juq teevq peivq ail maq naldaiq heeq nia
         ail. Aq yu juq bhai ge bhiq-a nail daoq al juq neq, aq yu juq nail siv tavq bhai oil
         uvq-ai thaq nail phaq pevq khi, Yeiqsul-i mail ge nail bhai, aq yu juq teevq peivq
         ail maq naldaiq heeq nia ail.Maivpeivq teevq gaq bhai maiv neev bhi moel lal-a nail ganl35 Yeiqsul Yeiqlilkhol nail meenq meenq jail bhai ail kev-u phao, maivpeivq teevq gaq
         gail khaol gailbhaq bhai jaol deel khi hal jaq nail ngaol. 36 Maivpeivq al gaq, tsaol-aq munl munl ma ail nail lal nail bhai ya gaiq-u phao: “Khul
         pevq thail thaiq nail-aiq” dai, naldaiq-a nail ngaol. 37 “Naqsaqlail meenq yaq Yeiqsul lee thail thaiq nail ngaol” dai, aq yu juq maivpeivq
         al gaq bhai ge bhiq-a nail ngaol.38 Aq-u phao, “Daq bhil nail Yaqyov Yeiqsul-ol, ngaq bhai gaoq haq lavq yaoq” dai, aivq
         gul-a nail ngaol.39 Iqmoeq phao tsao nail juq aivq bhai, “Aq tsi tsu dai jaol yaoq” dai, khaq khi ngaol-aoq,
         aivq maq naldaiq dai, “Daq bhil nail Yaqyov-ol, ngaq bhai gaoq haq lavq yaoq” dai,
         iq moeq-u nee maq tsil gaoq gul-a nail ngaol.40-41 Yeiqsul naq lai khi, “Aivq ngal jaol nail bha hel lavq yaoq” dai, ge bhiq-a nail ngaol.
         Maivpeivq al gaq, aivq nail aq jail bhai lai kev-u phao, Yeiqsul ge nail: “Ngal naoq
         nail haq bhoil khul bhi nl bhiq movq nail-aiq” dai, aivq bhai naldaiq-a nail ngaol.
         Aq-u phao, “Heeqphaq-ol, ngaq nail maiv neev moel lal dai, bhi nl lavq movq ail nial”
         dai, hal bhiq-a nail ngaol.42 Yeiqsul ge nail: “Moel lal yaoq. Naol ngaq bhai nee ma thaq tsaol nail ngel-i mail,
         meeq lai-a nail ngaol” dai, aivq bhai ge bhiq-a nail ngaol. 43 Tsaol-aq al gaq teevq pov nee mail, maiv neev moel lal khi, Miqyail bhai tsiq eeq
         tsiq eeq ail, Yeiqsul nail haoq nao tsao thel aivq-a nail ngaol. Tsaol-aq iq sanl
         mail al bhai ya moel-u phao, Miqyail bhai tsiq eeq nail ngaol.

Yeiqsul khi Saqgail nail ganl191 Aq-u phao, Yeiqsul Yeiqlilkhol meenq bhai aol lai khi, ail pav-a nail ngaol. 2 A bhai, Saqgail dai mil-ai thaq nail hul meeq hul bhao teevq gaq, jaol lao thaq nail
         ngaol. Aivq neq, khaon tavq nail phao aq ivq teevq gaq ngaol. 3 Yeiqsul neq, khul gaq meeq dai, aivq moel movq nail ngel-i mail, hel daiq ail-a nail
         ngaol. Thail hai ngaol-aoq, tsaol-aq munl munl ma jaol bhee-ai thaq khi, aivq tsaol-aq
         daq maiq ngel-i mail, maq hel daiq moel nia-al. 4 Al heel ngel-i mail, aivq Yeiqsul bhai ya moeldaiq iq moeq phao tsaol aivq khi, Yeiqsul
         lee nail gail khaol gailbhaq bhai doevq nail heeq guq aq bhaol bhai dav lai-a nail
         ngaol.5 Yeiqsul a bhai kev lee-u phao, aivq bhai gaollel khi ge bhiq-a nail: “Saqgail-ol,
         lavq tsail mail yavq kha lee yaoq. Yanqgaol ngal naoq nail il khaol bha ya yavq lee
         nail niil” dai, ge bhiq-a nail ngaol. 6 Aq-u phao, Saqgail lavq tsail mail yavq kha lee khi, Yeiqsul bhai lavq khiq tsail
         tav dai, hav-a nail ngaol.7 Tsaol-aq iq sanl mail al bhai ya moel-u phao: “Aivq neq, oeq bal yaq teevq gaq nail
         il khaol bha dav ail-il” dai, ge doil nail ngaol.8 Thail hai ngaol-aoq neq, Saqgail thul phaol khi ge nail: “Heeqphaq-ol, hel daiq yaoq.
         Ngaq nail yal kav teevq pav haq nail aoq nail juq bhai bivq naol. Ngal tsaol-aq teevq
         gaq nail yal kav bhai goiq bhaoq bhaoq jaq thaq nail jiav haq neq, liq bhoil khaoq
         kovq bivq naol” dai, Yeiqsul bhai ge bhiq-a nail ngaol.9 Yeiqsul ge nail: “Yanqgaol il khaol niil il nail lavq khoel bhai hevq kovq nail phaq
         kev lee-aoq nail ngaol. Khul khi mail dai ngal-aq neq, aivq iq sanl, Aq bhaq laq haq
         nail yaq teevq gaq ngaol. 10 Tsaol-aq nail Yaqyov neq, peivq ail-a nail tsaol-aq bhai hal pov khi hevq kovq nail
         haq bhoil lee-a nail ngaol” dai, Saqgail bhai ge bhiq-a nail ngaol.Phul bivq ail ceevq-a nail ganl daoq ma uq huq daoq11 Aq yu juq daoq al juq bhai naldaiq-u phao, Yeiqsul aq yu juq bhai daoq ma uq huq daoq
         nee mail cavq bhiq cov bhiq-a nail ngaol. Khul khi mail dai ngal-aq neq, aivq Yeiq
         lul saq laiq meenq nail aq jail bhai lai kev-aoq nail bhaq da nee, Miqyail Milkhaoq
         neq, teevq pov taivq-ail kev lee naol dai, aq yu juq noeq nail ngaol. 12 Yeiqsul ge nail: “Aq-u phao, eeq nail heel nail tsaol-aq teevq gaq jaol lao thaq nail
         ngaol. Aivq heeqphaq nail alyaq oil ail nail khi, mao ail eq nail mil khaoq bha ail-a
         nail ngaol. Thail hai ngaol-aoq, aivq heeqphaq nail alyaq ya gaq haq neq, kovq lal
         naol dai, ge bhiq-a nail ngaol. 13 Aivq ail nail dai, khi-u phao, aivq nail yaq kav tsel gaq bhai khul khi, teevq gaq
         bhai heel teevq jao-ai teevq jao-ai dai, bivq-a nail ngaol. ‘Ngal kovq lal-u phao
         kev dai, heel niil yuq khi jaiqgaiq gaiq yaoq dei-eiq’ dai, aivq aq yu juq bhai ge
         bhiq ail ceevq-a nail ngaol.14 Thail hai ngaol-aoq, aivq nail mil khaoq yaq juq aivq bhai nee jiav jiav khi, aq yu
         juq nail jiqdan juq bhai aivq nail haoq nao bhi tsao thel aivq khi, ‘Tsaol-aq niil
         gaq, nv juq bhai uv thaiq lal nail bhai, nv juq maq movq ail’ dai, bhi cavq gaiq ail-a
         nail ngaol.15 Tsaol-aq al gaq heeqphaq nail alyaq ya khi kovq lal-u phao, aivq-i mail phul bivq
         ail ceevq-a nail yaq kav al juq, kha dai gaiqjeq thaq nail ngel ail dai, ya heeq kivq
         dai, aq yu juq bhai khul ail yaoq dai, daoq bivq-a nail ngaol.16 Iqmoeq khe gaq lal khi, ‘Heeqphaq-ol, ngal naoq nail heel al jao-ai nee mail tsel
         jao-ai gaiq jeq-a nail ngaol’ dai, ge bhiq-a nail ngaol.17 Heeqphaq al gaq ge nail: ‘Aq meeq nial. Yaqkav aq meeq gaq-ol, sal jial ivq nail lavq
         khoel naol ganl ganl yaq bhai nl-a nail ngel-i mail, meenq tsel meenq bhai uv thaiq
         yaoq’ dai, ge bhiq-a nail ngaol.18 Nvq gaq teevq gaq lal khi ge nail: ‘Heeqphaq-ol, ngal naoq nail heel al jao-ai nee
         mail ngaq jao-ai gaiq jeq-a nail ngaol’ dai, ge bhiq-a nail ngaol.19 ‘Naol meenq ngaq meenq bhai uv thaiq yaoq’ dai, heeqphaq aivq bhai iq sanl ge bhiq-a
         nail ngaol.20 Aq-u phao yaq kav teevq gaq gaoq lal khi ge nail: ‘Heeqphaq-ol, thoiq, ngal naoq nail
         heel niil jao-ai bhai lavqsiv-i mail toev cuvq-ai thaq nail ngaol. 21 Naol neq, mao ail yanvq nail teevq gaq ngel-i mail, ngal naoq bhai gee sil lal ail
         nial. Naoq-i mail maq bhi jiav-a nail bhai, naol oil nail ngaol. Naoq-i mail maq haiq-a
         nail bhai, naol gaiq nail ngaol’ dai, ge bhiq-a nail ngaol.22 Aq-u phao heeqphaq al gaq ge nail: ‘Mao ail haq eiv nail yaq kav-ol, naoq nail daoq
         nee mail, ngal naoq bhai yal khaq dal naol. Ngal neq, mao ail yanvq nail teevq gaq
         pevq khi, ngaq-i mail maq bhi jiav-a nail bhai ngal oil nail nee ovq tavq, ngaq-i
         mail maq haiq-a nail bhai ngal gaiq nail ngaol dai, naol heeq kivq nail phal-iq neq,
         23 ngaq nail phul thoil oil khi, phul phal bhiq nail tsaol-aq bhai, khul khi mail, maq
         phal bhiq-a nail-aiq. Al hai phal bhiq-al nul neq, ngal kovq lal-u phao, ngaq nail
         heel thoil khi jailjeq iq sanl ngal ya nail ngaol’ dai, ge bhiq-a nail ngaol.24 Aq-u phao, aivq nail aq jail bhai thul phaol nail juq bhai ge bhiq-a nail: ‘Heel al
         jao-ai bhai, aivq nail lavq khoel nee oil kovq khi, heel tsel jao-ai jiav nail gaq
         bhai bivq yaoq’ dai, ge bhiq-a nail ngaol.25 ‘Heeqphaq-ol, aivq heel tsel jao-ai jiav nail ngaol’ dai, aq yu juq ge kovq bhiq-a
         nail ngaol.26 ‘Ngal nul juq bhai ge lavq bhel. Jiav nail tsaol-aq yaoq gaq yaoq-ao nee bhai bivq
         laoq nail ngaol. Maq jiav nail tsaol-aq bhai, aq yu juq-i mail khal jiav nail juq
         bhai, oil dov gil nail ngaol. 27 A bhai nee pultavq, ngaq bhai nee jiav jiav khi, ngaq bhai aq yu juq nail kov tavq
         bhai maq bhi uv thaiq movq nail juq bhai hel lavq yaoq. Ngaq nail siv tavq bhai aq
         yu juq bhai heivq yaoq’ dai, ge bhiq-a nail ngaol.”Moeqphaq laljieiv maol yaq jeeq khi, Yeiq lul saq laiq meenq bha aol lai-a nail ganl28 Yeiqsul al hai ge gaq khi, aq yu juq nail iq moeq moeq khi mail Yeiq lul saq laiq
         meenq bha aol lai-a nail ngaol. 29 Aivq Saqloq gaoq jaoq nail aq jail bhai jiav nail Bheilphaqjeiq jul gu khi mail Bheiqtaq
         nil jul gu bhai lai kev-u phao, Yeiqsul aivq nail yaqlaol nvq gaq bhai khoel khi ge
         bhiq-a nail: 30 “Nul nq nvq gaq iq moeq phao jiav nail jul gu bhai lai yaoq. Jul gu al gu bhai aol
         lai-u phao, tsaol-aq teevq gaq iq sanl maq jeeq daiq-a nail moeq phaq lal jieiv maol
         yaq teevq maol pheethaiq-ai thaq nail bhai ya moel nail ngaol. Cevpheel khi tseel
         lavq yaoq. 31 ‘Nul nq nvq gaq khul khi mail thailhai cevpheel nail-aiq’ dai, tsaol-aq teevq gaq
         ga nav naldaiq lal haq neq, ‘Heeqphaq loq nail ngaol’ dai, ge bhiq dei-eiq” dai, aq
         yu nvq gaq bhai ge bhiq-a nail ngaol.32 Yeiqsul-i mail khoel gai aivq-a nail tsaol-aq al nvq gaq ail kev-u phao, Yeiqsul-i
         mail ge nail khe-ai, ya moel-a nail ngaol. 33 Aqyu nvq gaq moeq phaq lal jieiv maol yaq al maol bhai cevpheel thail thaiq-u phao:
         “Nul nq nvq gaq khul khi mail, moeq phaq lal jieiv maol yaq thoil maol bhai cevpheel
         nail-aiq” dai, ilheel juq aq yu nvq gaq bhai naldaiq-a nail ngaol.34 “Heeqphaq loq nail ngaol” dai, aq yu nvq gaq ge kovq bhiq-a nail ngaol.35 A bhai nee ngal-aq, aq yu nvq gaq moeq phaq lal jieiv maol yaq al maol bhai Yeiqsul
         jaol nail bha tseel lavq-a nail ngaol. Moeqphaq laljieiv maol yaq al maol bhai aq
         yu juq nail aq gaq aq doi kheq dav bhiq khi, Yeiqsul bhai bhi jeeq-a nail ngaol. 36 Yeiqsul jeeq khi ail thail thaiq-u phao, aq yu juq yovq gavq nail aq gaq aq doi yovq
         gavq gail khaol bhai kheq-a nail ngaol.37 Aivq Saqloq gaoq jaoq nail gaiqthoiq bhai ail kev-u phao, yaqlaol juq iq sanl mail,
         aq yu juq-i mail ya moel-a nail bhaq aoq eeq dee dee nail ganl juq bhaq da nee lavq
         khiq tsail tav dai, Miqyail bhai mailma ail tsiq eeq nail ngaol.38 Aq yu juq ge nail:“Heeqphaq Miqyail nailaq mil kov-uvq neelee nail Heeqphaq neq,geeq laoq eeq dei-eiq.Nq tavq kov tavq bhanee sal ovq nailphaq jiav khi,daq moe bha jaol nailHeeqphaq Miqyailseiq leiq khaoq sailya dei-eiq” dai,ge nail ngaol.39 Tsaol-aq munl munl ma nail lavq khoel bhai aol nail Phaq liqsail teevq pav ga nav
         juq ge nail: “Saqlaq-ol, naoq nail yaqlaol juq bhai mailma ail thaq gul dai, khaq
         bhiq yaoq” dai, Yeiqsul bhai ge bhiq-a nail ngaol.40 Aq-u phao, Yeiqsul ge nail: “Ngal nul juq bhai ge lavq bhel: Tsaol-aq niil juq aq
         tsi tsu daiq jaol haq neq, lov mav niil juq gul dol lavq nail ngaol” dai, ge bhiq-a
         nail ngaol.Yeiqsul Yeiq lul saq laiq meenq nail haq bhoil nioil nail ganl41 Aivq Yeiq lul saq laiq meenq nail aq jail bhai ail kev khi, meenq bhai ya moel-u phao,
         Yeiqsul Yeiq lul saq laiq meenq nail haq bhoil nioil nioil ail khi ge nail: 42 “Yeiq lul saq laiq meenq-ol, khal hai khi mail, naol nee sal ovq nail phaq ya nail
         ganl, yanq gaol nee mail naol heeq nia ail nul neq, meeq dee dee naol. Thail hai ngaol-aoq,
         nee sal ovq nail al phaq bhai, niil aq-il naoq nail siv tavq bhai oil uvq-ai thaq
         nail ngel-i mail, naol maq moel nia-il. 43 Naoq bhai nee jiav jiav nail tsaol-aq juq naol jaol nail teevq jaoq tavq cov khi yaoq
         phao yaoq-ao nee naoq bhai lovq jaoq lal nail aq n kev lee nail ngaol. 44 Aq-u phao, yu naoq bhai maq khaiq, naoq nail lavq khoel bhai khal jaol nail naoq nail
         yaq juq bhai maq khaiq, oil kivq nail phaq maq aol dai pevq ail-u kev dai, aq yu juq
         lav luq lav seil gil nail ngaol. Naoq nail lavq khoel khe lov mav teevq heeq nail
         kov tavq bhai teevq heeq maq jiav nia-u phao kev dai, lav peiv gil nail ngaol. Khul
         khi mail dai ngal-aq neq, Miqyail naoq bhai hel daiq lee-a nail yanq bhai, naol maq
         heeq nia nail ngel-i mail ngaol” dai, ge bhiq-a nail ngaol.Yeiqsul yal kav gaoq nail tsaol-aq bhai the ha-a nail ganl45 A bhai nee ngal-aq, Yeiqsul uq huq thaoq nail il khaol il ma bhai aol lai khi, yal
         kav gaoq nail tsaol-aq bhai the ha-a nail ngaol.46 “ ‘Ngaq nail il khaol bhai,geeq laoq hal nail il khaol dai,ya khul naol’ dai,gevq-ai thaq khi ngaol-aoq, nul juq il khaol niil il bhai khoiq bhaoq tsaol pheel
         nail il khaol bhi pevq lal thaq nail niil” dai, Yeiqsul aq yu juq bhai ge bhiq-a nail
         ngaol.47 Yeiqsul neq, yaoq n yaoq n nee uq huq thaoq nail il khaol il ma nail lavq khoel bhai
         cavq bhiq cov bhiq nail ngaol. Phil ma juq, aol daoq kovq daoq cavq nail cov nail
         juq khi, Yul dav tsaol-aq nail aq ivq aqtsu jiovq-ai thaq nail juq aivq bhai deeq
         heivq nail khi mail naoq jaoq nail ngaol. 48 Thail hai ngaol-aoq, aq yu juq khul maq khi nia ail. Khul khi mail dai ngal-aq neq,
         tsaol-aq iq sanl mail, Yeiqsul mail cavq bhiq cov bhiq nail bhai aq meeq-ai naldaiq
         nail ngaol.

Khaq sil gaq-i mail naoq bhai alyaq bivq lavq-a nail-aiq201 Teevq n neq, Yeiqsul uq huq thaoq nail il khaol il ma nail lavq khoel bhai, tsaol-aq
         mao dai bhai cavq bhiq cov bhiq khi, lavq khiq tsail nail geeq laoq daoq cavq bhiq-u
         phao, Phil ma juq khi mail aol daoq kovq daoq cavq nail cov nail juq, Yul dav tsaol-aq
         nail aq ivq aqtsu juq lal khi, 2 “Naol khaq bha khe alyaq ya khi niil juq nl nail-aiq. Khaq sil gaq naoq bhai alyaq
         bivq lavq-a nail-aiq. Nv juq bhai ge lavq yaoq” dai, Yeiqsul bhai naldaiq-a nail ngaol.3 Yeiqsul aq yu juq bhai ge kovq bhiq-a nail: “Ngal nul juq bhai teevq daoq naldaiq
         la, nul juq ge kovq lavq dei-eiq. 4 Yaolhaq ul cuvq saol bhiq-a nail al, Miqyail-i mail bhi nl thaq nail laiq. Maq ngel
         haq neq, tsaol-aq-i mail bhi nl thaq nail laiq” dai, aq yu juq bhai naldaiq-a nail
         ngaol.5 Aq yu juq nail gaiq laq bhai niail hai ge tsaoq pheel jaq-a nail ngaol: “Miqyail-i
         mail bhi nl thaq nail ngaol dai, nga dao ge haq neq, thailhai phal-iq neq, ‘Nul juq
         khul khi mail, Yaolhaq bhai nee ma maq thaq tsaol nail-aiq’ dai, Yeiqsul ge lal nail
         ngaol. 6 ‘Tsaol-aq-i mail bhi nl thaq nail ngaol’ dai, nga dao ge haq neq, tsaol-aq niil juq
         nga dao bhai, lov mav-i mail liv heivq lal naol. Khul khi mail dai ngal-aq neq, Yaolhaq
         neq, Miqyail nail haq bhoil gedan nail gaq ngaol dai, tsaol-aq al juq nee ma thaq
         tsaol nail ngaol” dai, aq yu juq nail gaiq laq bhai ge pheel jaq nail ngaol.7 Al heel ngel-i mail: “Khaq sil gaq-i mail aivq bhai bhi nl thaq-al meeq, maq heeq
         kivq ail” dai, ge kovq bhiq-a nail ngaol.8 Yeiqsul ge nail: “Al hai dul dai, khaq sil gaq-i mail ngaq bhai alyaq bivq lavq khi
         ganl niil nl thail thaiq nail bhai, nul juq bhai ngal maq ge bhiq ail” dai, aq yu
         juq bhai ge bhiq-a nail ngaol.Aq heeq tsil ju nail gaoqkhail khi mail al nail lavq khoel bhai ganl nl nail juq9 Yeiqsul tsaol-aq al juq bhai daoq ma uq huq daoq nee mail gaoq cavq gaoq cov bhiq-a
         nail ngaol: “Aq-u phao, tsaol-aq teevq gaq jaol lao thaq nail ngaol. Teevq n neq,
         aivq aq heeq tsil ju nail aq jiiv kha-a nail ngaol. A bhai nee ngal-aq, aivq gaoqkhail
         nl nail juq bhai ngaq bhiq ail ceevq khi mail, yaoq khaoq yaoq mil yaoq bha tsaq dai,
         jaol ail thaq nail ngaol. 10 Aq heeq tsil ju nail aq heeq mi lal khi koevq nail yanq tsaq lal-u phao, gaoqkhail
         al khail khe aq heeq tsil ju nail aq heeq aivq bhai ovq nail juq ya dai, gaoqkhail
         nl nail juq jaol nail bha aq heel gaq, aivq nail yaq kav teevq gaq bhai bhi lai-a
         nail ngaol. Thail hai ngaol-aoq, gaoqkhail nl nail juq, yaq kav al gaq bhai deeq khi,
         aq nieivq ail bhi kovq ail-a nail ngaol. 11 Yaoq pov yaoq yaq kav yaoq gaq yaoq bhai aq yu juq jaol nail bha gaoq bhi lai-a nail
         ngaol. Thail hai ngaol-aoq, aq yu juq yaq kav al gaq bhai iq sanl deeq khi, khal nl
         movq ail nl bhiq khi, aq nieivq ail gaoq bhi kovq ail-a nail ngaol. 12 Yaqkav hail gaq teevq gaq bhai iq sanl gaoq bhi lai-a nail ngaol. Aq yu juq aivq bhai,
         malkhoeq daol lal-u kev dai deeq khi, the ha bhiq-a nail ngaol.13 Aq-u phao, aq heeq tsil ju nail gaoqkhail khe ilheel gaq ge nail: ‘Ngal khal hai khi
         heeq meeq. Ngal mailma ail gaiq-a nail ngaq nail yaq yov bhai bhi lai naol. Aq yu
         juq ngaq nail yaq yov bhai ev ail jaol-aq’ dai, ge khi aivq nail yaq yov bhai bhi
         lai-a nail ngaol.14 Gaoqkhail bhai ganl nl nail juq, yaq yov al gaq bhai ya moel-u phao, ‘Aivq neq, jaiq
         bhoil ovq nail gaq ngaol. Nga dao juq aivq nail jaiq bhoil ya kivq dai, aivq bhai
         heivq bhel’ dai, aq yu juq nail gaiq laq bhai ge pheel jaq-a nail ngaol. 15 A bhai nee ngal-aq, aq yu juq aivq bhai gaoqkhail lavqniil phao he dol aivq khi, heivq-a
         nail ngaol. Gaoqkhail nail aq heel gaq aq yu juq bhai khal hai khi bhiq nail dai,
         nul juq noeq nail-aiq. 16 Aqheel gaq kovq lal khi, gaoqkhail nl nail al juq bhai heivq khi, gaoqkhail al yaoq
         gaq yaoq bhai, ngaq bhiq nail ngaol” dai, Yeiqsul ge bhiq-a nail ngaol. Daoq al daoq
         ya gaiq-a nail juq neq, “Al hai maq pevq lal ail” dai, ge nail ngaol.17 Yeiqsul aq yu juq bhai hel daiq cov-ai thaq khi ge bhiq-a nail:“Ilkhaol cov nailtsaol-aq-i mailbavq ha-a naillov mav al heeq,jioivqloiv daoq thaoq bhaikaovq-a naillov mav heeq mapevq lal nail ngaol dai,gevq-ai thaq nail daoq al daoq khul bhai ge movq nail ngel ail.18 Lovmav al heeq nail kov tavq bhai ga tsuq ail nail yaoq gaq yaoq-ao nee mail, keivq
         ail khoi ail nail ngaol. Tsaol-aq khul gaq nail kov tavq bhai maq khaiq, lov mav al
         heeq ga dav ail haq neq, tsaol-aq al gaq peivq ail leiv ail nail ngaol” dai, ge bhiq-a
         nail ngaol.19 Daoq ma uq huq daoq niil daoq, “Nga dao juq bhai ge movq nail niil” dai, aol daoq
         kovq daoq cavq nail cov nail juq khi mail Phaq liqsail juq heeq nia-a nail ngel-i
         mail, yanq al yanq nail lavq khoel aq yu juq Yeiqsul bhai nieivq movq nail ngaol.
         Thail hai ngaol-aoq, aq yu juq tsaol-aq munl munl ma juq bhai gee sil nail ngaol.Yeiqsul bhai khoiq naldaiq ail-a nail ganl20 Aq yu juq Yul dav mil khaoq bhai joiqjaq nail Phillav nail aq lavq lavq khoel-ai Yeiqsul
         bhai av bhiq kivq dai, khoiq naldaiq nail tsaol-aq juq bhai, Yeiqsul jaol nail bha
         khoel gai aivq-a nail ngaol. Khoiq naldaiq nail tsaol-aq al juq neq, Yeiqsul daoq
         ge bheeq nail bhai ya gai dai, tsaq nail daol nail tsaol-aq tavq khi ail-a nail ngaol.
         21 Khoiq naldaiq lai-a nail tsaol-aq al juq ge nail: “Saqlaq-ol, naol neq, tsaq nail
         lavq khoel nee cavq bhiq cov bhiq khi, maiv phaoq eeq nil maq tsel dai, Miqyail nail
         gail khaol nee daol coev dai, cavq bhiq cov bhiq nail ngaol dai, nv juq heeq kivq
         naol. 22 Nga dao juq heeqphaq Gailsaq bhai khaon dov bhiq nail tsaq naol laiq. Maq tsaq ail
         laiq” dai, Yeiqsul bhai naldaiq bhiq-a nail ngaol.23 “Aq yu juq ngaq bhai bhi ge bheeq movq nail niil” dai, Yeiqsul heeq nia khi, aq yu
         juq bhai ge bhiq-a nail: 24 “Ngaq bhai phul teevq bavq bhi hel daiq lavq yaoq. Khaq sil gaq nail maol khoel, khaq
         sil gaq nail aq mil aol nail ngel aiq” dai, Yeiqsul aq yu juq bhai naldaiq-u phao:
         “Heeqphaq Gailsaq nail niil” dai, aq yu juq ge kovq bhiq-a nail ngaol.25 “Thail hai phal-iq neq, Gailsaq bhai tavq nail phaq neq, Gailsaq bhai bivq yaoq. Miqyail
         bhai tavq nail phaq neq, Miqyail bhai bivq yaoq” dai, Yeiqsul aq yu juq bhai ge kovq
         bhiq-a nail ngaol.26 Tsaol-aq munl munl ma nail siv tavq bhai, aivq-i mail ge-a nail daoq al juq nail lavq
         khoel khe, aq yu juq laiq nail tsa nail phaq maq moel-al. Yeiqsul-i mail ge kovq bhiq-a
         nail daoq al daoq bhai, aq yu juq noeq-u maq dov ail aq tsi tsu dai, jaol-a nail ngaol.Yeiqsul bhai doevq kovq lal nail ganl naldaiq-a nail27 Sil thaq nail tsaol-aq maq doevq kovq lal nia ail dai, ge nail Saqduqgail nail tsaol-aq
         teevq pav ga nav juq, Yeiqsul jaol nail bha lal khi naldaiq lal-a nail ngaol. 28 “Saqlaq-ol, Maol seiq nv juq nail haq bhoil niail hai gevq-ai thaq nail ngaol: ‘Tsaol-aq
         teevq gaq khaq ma hevq khi, yaq maq jaol lee-u nee mail sil haq neq, al gao gaq nail
         jeq-e jaq-a maq ya peivq ail dai, jaq bheq gaq aivq nail aqtsu bhai ya hevq nail ngaol’
         dai, gevq-ai thaq nail ngaol.29 Jel lal-u phao, mail nail sivq gaq jaol-a nail ngaol. Aqivq ivqsaq gaq khaq ma hevq
         khi, yaq maq jaol lee-u nee mail sil-a nail ngaol. 30-31 Nvq gaq teevq gaq iq sanl hail gaq teevq gaq iq sanl, yaq mai-aq al gaq bhai hevq-a
         nail ngaol. Al hai dul dai, mail nail sivq gaq sivq gaq ail yaq maq jaol lee-u nee
         mail sil-a nail ngaol. 32 A bhai nee ngal-aq, yaq mai-aq al gaq iq sanl sil-a nail ngaol. 33 Thail hai phal-iq neq, sil thaq nail tsaol-aq gaoq doevq kovq lal-u n gaol, yaq mai-aq
         al gaq, khaq sil gaq nail khaq ma pevq nail-aiq. Khul khi mail dai ngal-aq neq, aq
         yu mail nail sivq gaq sivq gaq ail yaq mai-aq al gaq bhai hevq-a nail ngaol” dai,
         ge bhiq-a nail ngaol.34 Yeiqsul aq yu juq bhai ge kovq bhiq-a nail: “Yeel niil yeel nail lavq khoel bhai doevq
         nail tsaol-aq juq neq, hevq pheel maol pheel jaq nail ngaol. 35 Thail hai ngaol-aoq, yaq hao khe yeel bhai maq khaiq, gaoq doevq kovq lal nail phaq
         bhai maq khaiq, geel-nvq nail tsaol-aq juq neq, hevq pheel maol pheel jaq nail phaq
         maq bhao ail. 36 Aq yu juq neq, teevq thal-iq maq ya sil ail. Khul khi mail dai ngal-aq neq, aq yu
         juq neq, nq tavq gaq khoel khe-ai pevq lal nail ngaol. Aq yu juq neq, gaoq doevq kovq
         lal-a nail tsaol-aq ngel-i mail, Miqyail nail yaq pevq nail ngaol. 37 Sil thaq nail tsaol-aq gaoq doevq kovq lal nail ngaol dai, jiav buv nail ganl gevq-ai
         thaq nail dao bhai, Maol seiq phao daiq lavq-a nail ngaol. Aivq neq, Miqyail bhai,
         ‘Aq bhaq laq haq nail Miqyail, Il cav nail Miqyail, Yaq kov nail Miqyail ngaol’ dai,
         ge-ai thaq nail ngaol. 38 Miqyail neq, sil nail tsaol-aq nail Miqyail maq ngel ail. Doevq nail tsaol-aq nail
         Miqyail ngaol. Aivq bhaq da nee tsaol-aq yaq iq sanl mail doevq nail ngaol” dai, ge
         bhiq-a nail ngaol.39 Aq-u phao, aol daoq kovq daoq cavq nail cov nail tsaol-aq teevq pav ga nav juq ge
         nail: “Saqlaq-ol, naol ge nail tsaq naol” dai, ge bhiq-a nail ngaol. 40 A bhai nee ngal-aq, aq yu juq aivq bhai teevq phaq ail maq naldaiq tseq dai, pevq
         ail-a nail ngaol.Yeiqsul aq yu juq bhai Daq bhil nail Yaqyov nail ganl, naldaiq-a nail41 Yeiqsul aq yu juq bhai ge bhiq-a nail: “Yu Khali bhai Daq bhil nail Yaqyov ngaol dai,
         khul nail neq, khal hai khi pevq nia nail-aiq. 42-43 Khul khi mail dai ngal-aq neq, Daq bhil ge nail:‘Heeqphaq Miqyailngaq nail Heeqphaqbhai ge bhiq-a nail:Naoq bhai nee jiavjiav nail tsaol-aq bhai,naoq nail aq khilkov-uvq bhaingal bhi jaol-un gaol kev dai,ngaq nail lavq mal phaojaol deel yaoq’ dai,Tsiq eeq nail Haoq gavq lavq khoel bhai gevq-ai thaq nail ngaol.44 Daq bhil Khali bhai Heeqphaq dai, khul nail ngaol. Thail hai phal-iq neq, aivq khal
         hai khi Daq bhil nail yaq yov pevq nia nail-aiq” dai, naldaiq bhiq-a nail ngaol.Aol daoq kovq daoq cavq nail cov nail juq bhai yaol phaol yaoq45 Tsaol-aq iq sanl mail naldaiq nail bhai, Yeiqsul aivq nail yaqlaol juq bhai niail
         hai ge bhiq-a nail ngaol: 46 “Aol daoq kovq daoq cavq nail cov nail juq bhai yaol phaol yaoq. Khul khi mail dai
         ngal-aq neq, aq yu juq neq, phail khaoq heel ma doi doi ail tsao movq nail ngaol.
         Leiv lavq khoel bhai tsao-u phao, yu aq yu juq bhai bhi ev movq-ai bhiq nail ngaol.
         Aq yu juq neq, uq huq thaoq nail il khaol lavq khoel bhai siv tavq phao jiav nail
         khaoq sail eeq nail doiq bev bhai jaol deel movq-ai bhiq nail ngaol. Aq bhee lav sav-u
         phao, khaoq sail eeq nail jaol duq bhai, jaol deel movq-ai bhiq nail ngaol. 47 Aq yu juq neq, miq tsiq miq ma juq nail il khaol khi il daoq maoq gaiq iq sanl mail
         khoeq jaq kav jaq khi, yu ya moel dai, geeq laoq heel ma ma dai hal nail ngaol. Aq
         yu juq neq, yu nee maq tsil yal khaq dal nail bhai ya daq naol” dai, ge bhiq-a nail
         ngaol.

Miqtsiq miqma teevq gaq phul danq-a nail ganl211 Yeiqsul hel daiq gai aivq-u phao neq, hul meeq hul bhao juq phul danq duq bhai phul
         danq danq nail bhai ya moel-a nail ngaol. 2 Aq-u phao, haq nail aoq nail miq tsiq miq ma teevq gaq, giq heel meivbhaiq nvq bhaiq
         oil bhoel nail bhai iq sanl ya moel-a nail ngaol. 3 Aq-u phao, Yeiqsul ge nail: “Ngal nul juq bhai mal dil dai, ge lavq bhel. Haq nail
         aoq nail miq tsiq miq ma niil gaq, aq yu juq iq sanl nee mail maq tsil danq-a nail
         ngaol. 4 Khul khi mail dai ngal-aq neq, aq yu juq neq, mao dai jiav nail lavq khoel nee oil
         dov khi danq-a nail ngaol. Thail hai ngaol-aoq, yaq mai-aq niil gaq neq, mao ail haq
         nail lavq khoel nee, aivq aq doevq doevq nail haq bhoil khal jiav nail iq sanl mail
         oil dov khi danq-a nail ngaol” dai, ge bhiq-a nail ngaol.“Uq huq thaoq nail il khaol il ma luq ail seil ail nail ngaol” dai, Yeiqsul ge nail
         ganl5 Tsaol-aq teevq pav ga nav juq, uq huq thaoq nail il khaol il ma nail lavq khoel khe
         meeq dee dee nail lov mav khi Miqyail bhai khal hai laol bhiq nail ganl juq bhai,
         tsiqphoiq nail ngaol. Thail hai ngaol-aoq, Yeiqsul aq yu juq bhai niail hai ge bhiq-a
         nail: 6 “Niil aq-il nul juq-i mail ya moel nail niil juq bhai peiv ail leiv ail nail aq n
         kev lee nail ngaol. Aq-u phao, lov mav teevq heeq nail kov tavq bhai teevq heeq maq
         jiav nia-u kev dai, peiv ail leiv ail gil naol” dai, ge bhiq-a nail ngaol.Mil tsaq dao loi loi lai nail yanq kev lal-u phao, pevq lal nail bhiq heeq bhiq moel
         nail ganl7 “Saqlaq-ol, al juq khaq mao pevq lal nail-aiq. Al juq pevq lal-u phao, nv juq khal
         hai khi ya heeq kivq nail-aiq” dai, tsaol-aq al juq Yeiqsul bhai naldaiq-a nail ngaol.8 Yeiqsul aq yu juq bhai ge bhiq-a nail: “Yu nul juq bhai maq ya hevq bheel aivq dai,
         yaol phaol yaoq. Khul khi mail dai ngal-aq, tsaol-aq mao dai ngaq nail aq mil bhai
         juq juq ail khi, ‘Ngal neq, Khali ngaol. Aq yanq kev lee-aoq nail ngaol’ dai, ge nail
         ngaol. Thail hai ngaol-aoq, aq yu juq nail haoq naol thaq tsao thel aivq. 9 Genl dev nail aq thel khi mil khaoq suq saq nail ganl juq bhai nul juq ya gaiq-u phao,
         gee sil nail nee ma thaq aol. Khul khi mail dai ngal-aq neq, al juq iq moeq ya pevq
         lal nail ngaol. Thail hai ngaol-aoq, teevq pov taivq-ail daoq loi loi lai nail yanq
         maq kev lal haq-al” dai, ge bhiq-a nail ngaol.10 A bhai nee pultavq, Yeiqsul gaoq ge nail: “Jeq-e teevq jeq-e khi mail teevq jeq-e,
         mil khaoq teevq khaoq khi mail teevq khaoq genl dev pheel jaq nail ngaol. 11 Milluv luv dee dee lal nail ngaol. Teevq dao khai-aq teevq dao moevq nail sivq nail
         phaq khi aqjao jao ma nal nail nal goel aq kav phaq kev lee nail ngaol. Nq tavq nee
         mail gee sil dee dee lal nail phaq khi mail, eeq dee dee nail bhi heeq bhi moel nail
         juq dov lee nail ngaol.12 Niil juq iq sanl mail maq pevq lal-u phao, yu nul juq bhai nieivq khi khoeq lavq jiovq
         lavq nail ngaol. Yu nul juq bhai uq huq thaoq nail il khaol bhai maq khaiq, thaonq
         bhai maq khaiq, av bhiq nail ngaol. Nul juq ngaq nail aq mil bhaq da nee, uv thaiq
         nail juq khi mail heeqphaq juq nail siv tavq bhai, yu nul juq bhai hel aivq lavq nail
         ngaol. 13 Al hai nl lavq-u phao, nul juq ngaq nail ganl sal khil khanq kivq nail ngaol. 14 Al heel ngel-i mail, khal hai ya ge kovq bhiq nail dai, aq yanq maq kev lal-u nee
         mail ngal maq saol-nvq ail dai, nul juq nail nee ma lavq khoel bhai nul juq noeqceiv-ai
         thaq yaoq. 15 Khul khi mail dai ngal-aq neq, nul juq bhai nee jiav jiav nail juq maq ge gaq nia
         nail daoq khi nee noeq nee kha, ngal nul juq bhai bivq naol. 16 Nul juq nail aq bhu aq ma, aq ivq jaq bheq, jeq-e jaq-a khi mail aq tsaoq juq, nul
         juq bhai yu nail aq lavq lavq khoel bhai av bhiq nail ngaol. Aq yu juq nul juq teevq
         pav ga nav juq bhai deeq heivq nail ngaol. 17 Ngaq nail aq mil bhaq da nee tsaol-aq iq sanl mail nul juq bhai nee jiav jiav lal
         nail ngaol. 18 Thail hai ngaol-aoq neq, nul juq nail tsail kheel teevq deeq iq sanl maq ya ga ail.
         19 Nul juq nee ma ivq haq neq, nul juq doevq nail phaq ya nail ngaol” dai, ge bhiq-a
         nail ngaol.Yeiq lul saq laiq meenq luq ail seil ail nail ganl20 Yeiqsul gaoq ge nail: “Yeiq lul saq laiq meenq bha genl dev nail munl munl ma lovq
         jaoq-ai thaq nail bhai nul juq ya moel-u phao, meenq al meenq luq ail seil ail nail
         yanq kev lee aoq thaq nail nial dai, heeq kivq yaoq. 21 Aq-u phao, Yul dav mil khaoq bhai jaol nail tsaol-aq, daoltavq bha tsaoq dal laivq
         yaoq. Meenq lavq khoel bhai jaol nail tsaol-aq dov ail yaoq. Meenq lavqniil phao jaol
         nail tsaol-aq, meenq lavq khoel bhai thaq aol lai. 22 Khul khi mail dai ngal-aq neq, Jalliq lavq khoel bhai gevq-ai thaq nail iq sanl mail
         bhee lal dai, aq yanq al neq, Miqyail nl kovq bhiq nail aq yanq ngaol. 23 Aqn aq yanq al kev lee-u phao, aq haq aq maol liq nail juq khi, aqtsil cuvq yaq jaol
         nail aq ma juq ya noeq haq dee dee nail ngaol. Khul khi mail dai ngal-aq neq, noeq
         haq dee dee nail phaq mil khaoq niil khaoq nail kov tavq bhai kev lee khi, nee ma
         phail nail phaq Il saq leiq lal nail jeq-e jaq-a nail kov tavq bhai kev lee nail ngaol.
         24 Aq yu juq neq, thao ma-i mail heivq nail bhai ya daq nail ngaol. Yu aq yu juq bhai
         pheel aivq khi, yu nail mil khaoq bha yaq kav ya jiovq ail nail ngaol. Yu nail jeq-e
         jaq-a juq, aq yu juq nail aq yanq kev lee-u phao kev dai, Yeiq lul saq laiq meenq
         bha ya naoq thaiq nail ngaol” dai, ge bhiq-a nail ngaol.Tsaol-aq nail Yaqyov yavq kha lee nail ganl25 Yeiqsul gaoq ge nail: “Aq-u phao, nl ma, bha la khi aq gil nail lavq khoel bhai bhi
         heeq bhi moel nail juq dov lee nail ngaol. Iq yaq iq ma khi ul cuvq eel khaol juq
         aq thel meel dee dee-i mail, mil tsaq khe jeq-e jaq-a juq noeq-u maq dov dai, pevq
         ail khi, noeq haq dee dee nail ngaol. 26 Mil tsaq kov tavq bhai jaol nail tsaol-aq juq, kev lee thel lee thail thaiq nail ganl
         al juq bhai saol-nvq daiq-u phao, gee sil dee dee nail ngel-i mail, mavq lai-a nail
         ngaol. Khul khi mail dai ngal-aq neq, nq tavq khe bhaq aoq juq luv luv dai, dao lal
         nail ngaol. 27 Aq-u phao, tsaol-aq nail Yaqyov neq, eeq dee dee nail seiq leiq khaoq sail khi bhaq
         aoq nail lavq khoel nee nq dil jeeq khi yavq kha lee nail bhai aq yu juq ya moel nail
         ngaol. 28 Niil juq iq moeq ilmoeq pevq lal-u phao, uq huq bavq dil khi hel daiq yaoq. Khul khi
         mail dai ngal-aq neq, nul juq bhai hevq kovq lee nail aq yanq aq jail jail lal-aoq
         nail ngaol” dai, ge bhiq-a nail ngaol.Heeq guq aq bhaol bhai hel daiq khi tsel pav kivq nail ganl29 Yeiqsul aq yu juq bhai daoq ma uq huq daoq nee cavq bhiq cov bhiq-a nail: “Heeq guq
         aq bhaol khi aq bhaol iq sanl bhai hel daiq yaoq. 30 Bhoenaiq naiq lal haq neq, jaolla yanq dov lee aiq nial dai, nul juq yovq gavq bhai
         yovq gavq hel daiq khi heeq nia nail ngaol. 31 Al hai dul dai, nul juq al juq iq sanl mail pevq lal nail bhai ya moel-u phao, Miqyail
         Milkhaoq kev lee-aoq thaq nail ngaol dai, heeq kivq-ai thaq yaoq.32 Ngal nul juq bhai mal dil dai, ge lavq bhel. Yeel niil yeel maq gil-u nee mail, al
         juq iq sanl mail pevq lal nail ngaol. 33 Nq tavq khi mil tsaq peivq ail nail ngaol. Thail hai ngaol-aoq, ngaq nail daoq neq,
         maq peivq ail dei-eiq” dai, ge bhiq-a nail ngaol.Aqgeel geel dai, jaol yaoq34-35 Yeiqsul gaoq ge nail: “Nul juq aq meeq-ai yaol phaol yaoq. Maq yaol phaol haq neq,
         aljaiq jaq jel khi, jil pheeq daol bov khi, mil tsaq bhai jaol-u phao khaoqlaol nail
         phaq bhaq da nee, nul juq nail nee ma noeqdee noeqdeel khi jaol-u phao, bavgavq bhai
         phee lai nail khe-ai aq n aq yanq al, nul juq nail kov tavq bhai thaiq phuq dai, kev
         lee nail ngaol. Aqn al n neq, mil tsaq khe khal jaol nail tsaol-aq iq sanl nail kov
         tavq bhai kev lee nail ngaol. 36 Al heel ngel-i mail, kev lee thail thaiq nail al juq iq sanl bhai nul juq ya jel ail
         khi, tsaol-aq nail Yaqyov nail siv tavq bhai thul phaol kivq dai, khaq mao iq sanl,
         geeq laoq hal hal ail aq geel geel dai jaol yaoq” dai, ge bhiq-a nail ngaol.Yeiqsul uq huq thaoq nail il khaol il ma bhai cavq bhiq cov bhiq nail ganl37 Yeiqsul neq, yaoq n yaoq n nee n gaol phao uq huq thaoq nail il khaol il ma nail lavq
         khoel bhai cavq bhiq cov bhiq nail ngaol. Nq kiv phao neq, Saqloq gaoq jaoq bha yavq
         lai nail ngaol. 38 Tsaol-aq iq sanl mail Yeiqsul-i mail cavq nail cov nail daoq bhai naldaiq nail dai
         khi, nqhao navqmav ail uq huq thaoq nail il khaol il ma nail lavq khoel bhai, aivq
         jaol nail bha jil lal nail ngaol.

Yul dav Yeiqsul bhai gaoqjaq-a nail ganl221 Aq-u phao, Bhaqsaqkhaq aq bhee dai khul nail, deqtsiq maq goe dai, khaq mul lav sav
         nail aq bhee aq jail jail lal-a nail ngaol. 2 Phil ma juq khi mail aol daoq kovq daoq cavq nail cov nail juq neq, khal hai khi mail,
         Yeiqsul bhai aq tsi tsu dai deeq heivq heeq meeq dai, naoq jaoq nail ngaol. Khul khi
         mail dai ngal-aq neq, aq yu juq tsaol-aq munl munl ma al juq bhai gee sil nail ngaol.
         3 Aq-u phao yaqlaol tsel-nvq gaq nail lavq khoel khe aol nail, Ilsaqgaq liqoq dai khul
         nail Yul dav al gaq nail nee ma lavq khoel bhai, neivq Saqdaq aol lai-a nail ngaol.
         4 Yul dav dov ail khi, Phil ma juq khi mail uq huq thaoq nail il khaol il ma bhai hel
         daiq nail aq ivq juq jaol nail bha lai khi mail, “Ngal Yeiqsul bhai nul juq nail aq
         lavq lavq khoel bhai khal hai khi ya av bhiq heeq” dai, aq yu juq jaol nail bha ge
         tsaoq pheel jaq lai-a nail ngaol. 5 Aq yu juq lavq khiq tsail dee dee lal bhiq khi mail, “Naoq bhai phul bivq naol” dai,
         ge bhiq-a nail ngaol. 6 Yul dav iq sanl nee ma tsaq khi, tsaol-aq munl munl ma maq jaol-u phao, Yeiqsul bhai
         aq yu juq nail aq lavq lavq khoel bhai av bhiq nail, khaq mao eivq lal ail meeq dai,
         hal pov-a nail ngaol.Bhaqsaqkhaq jaq nail haq bhoil lav sav thaq ail-a nail ganl7 A bhai nee ngal-aq, Bhaqsaqkhaq aq bhee lav sav nail haq bhoil yaol aqyaq ya heivq
         nail aq n pevq nail, deqtsiq maq goe dai, khaq mul lav sav nail aq n kev lal-a nail
         ngaol. 8 Aq-u phao, Yeiqsul Bheiqtuvluv khi mail Yaolhaq bhai khul khi, “Nga dao juq Bhaqsaqkhaq
         aq bhee jaq kivq dai, nga dao juq nail haq bhoil lav sav thaq ail yaoq” dai, ge bhiq-a
         nail ngaol.9 “Khul dao bhai bhi lav sav thaq ail movq nail-aiq” dai, aq yu nvq gaq Yeiqsul bhai
         naldaiq-a nail ngaol.10 Yeiqsul ge nail: “Nul nq nvq gaq meenq bhai ail kev-u phao, meldel bavq-nvq thaq nail
         yaq yov-aq teevq gaq bhai ya thaoq phuq nail ngaol. Aq-u phao, aivq nail haoq nao
         tsao thel aivq khi, aivq-i mail aol ail nail il khaol bhai aol ail yaoq. 11 Al khai-aq neq, ilheel gaq bhai niail hai ge bhiq yaoq: ‘Saqlaq ge nail: ngal ngaq
         nail yaqlaol juq nee mail Bhaqsaqkhaq aq bhee jaq kivq dai, daq-i naq duq, khaq bha
         jiav nail geiq’ dai, naldaiq ail dei-eiq. 12 Aq-u phao, pultavq teiv-nvq bhai jiav nail lav sav-ai thaq nail daq-i naq duq teevq
         dao aivq nul nq nvq gaq bhai hevq daiq lavq nail ngaol. A bhai lav sav thaq ail yaoq”
         dai, aq yu nvq gaq bhai ge bhiq khi khoel gai aivq-a nail ngaol.13 Aqyu nvq gaq ail-u phao, Yeiqsul-i mail ge bhiq-a nail khe-ai ya moel khi, Bhaqsaqkhaq
         aq bhee jaq nail haq bhoil lav sav ail-a nail ngaol.Bhaqsaqkhaq aq bhee jaq nail ganl14 Bhaqsaqkhaq jaq nail yanq kev lal-u phao, Yeiqsul kovq khail bhai jaoljaoq-a nail
         ngaol. Aivq nail gaq khoel juq iq sanl, aivq nee mail jaoljaoq-a nail ngaol. 15 Aq-u phao, Yeiqsul ge nail: “Ngal haq dee aoq dee dee nail phaq bhai maq ya daq-u
         nee mail, nul juq nee teevq gaq khe-ai, Bhaqsaqkhaq aq bhee niil, jaq movq dee dee
         ail nial. 16 Ngal nul juq bhai ge lavq bhel. Miqyail Milkhaoq lavq khoel aq bhee niil nail daoq
         ceevq maq bhee lal-u kev dai, aq bhee niilniai ngal maq jaq yaoq-aol” dai, aq yu juq
         bhai ge bhiq-a nail ngaol.17 A bhai nee ngal-aq, aivq khaoq anq tsiq khi, Miqyail bhai tsiq eeq gaq khi mail ge
         nail: “Khaoqanq niil tsiq khi teevq gaq mi cil mi cil dai, daol yaoq. 18 Ngal nul juq bhai ge lavq bhel. Miqyail Milkhaoq maq kev lee-u kev dai, ngal aq heeq
         tsil ju nail ul lul maq daol yaoq-aol” dai, Yeiqsul aq yu juq bhai ge bhiq-a nail
         ngaol.Yeiqsul bhai noeq kev khi, iq moeq ilmoeq khaq mul jaq tavq-a nail aq bhee19 Aivq khaq mul oil khi, Miqyail bhai tsiq eeq-a nail ngaol. A bhai nee ngal-aq, khaq
         mul al ngaoqpav khi, yaqlaol juq bhai tsiq bhiq khi ge bhiq-a nail: “Niil neq, nul
         juq nail haq bhoil laol bhiq-a nail, ngaq nail aq maol ngaol. Ngaq bhai ya noeq kev
         dai niail hai nl yaoq” dai, ge bhiq-a nail ngaol.20 Al hai dul dai, aoq kivq jaq gaq-u phao, Yeiqsul aq heeq tsil ju nail ul lul deq nail
         khaoq anq tsiq khi ge nail: “Khaoqanq niil neq, daoq ma sal jial aq sivq bhai tavq
         nail, ngaq nail aq sivq ngaol. Aqsivq niil, nul juq nail haq bhoil bhi il lee nail
         ngaol” dai, ge bhiq-a nail ngaol.Khul gaq Yeiqsul bhai yu nail aq lavq lavq khoel bhai av bhiq nail-aiq.21 Yeiqsul gaoq ge nail: “Thail hai ngaol-aoq, ngaq bhai yu nail aq lavq lavq khoel bhai
         av bivq nail al gaq ngaq-ai nee mail kovq khail teevq khail bhai taivq-ail jaq thail
         thaiq nail ngaol. 22 Tsaol-aq nail Yaqyov neq, Miqyail-i mail aivq nail ganl noeqceiv-ai thaq nail khe-ai,
         ya sil nail ngaol. Thail hai ngaol-aoq, aivq bhai yu nail aq lavq lavq khoel bhai
         av bhiq nail gaq neq, geeq laoq aq doil ya nail ngaol” dai, ge bhiq-a nail ngaol.23 Aq-u phao, yaqlaol al juq: “Nga dao juq nail lavq khoel khe, khaq sil gaq Yeiqsul
         bhai, yu nail aq lavq lavq khoel bhai av bhiq nail meeq” dai, aq yu juq nail gaiq
         laq bhai ge pheel jaq nail ngaol.Khul gaq eeq jaiq nail-aiq24 Al ovq tavq, “Nga dao juq nail lavq khoel, khul gaq yu nee maq tsil eeq jaiq nail-aiq”
         dai, yaqlaol juq nail gaiq laq bhai ge pheel jaq-a nail ngaol. 25 Aq-u phao Yeiqsul ge nail: “Mil tsaq kov tavq khe heeqphaq heeq ma juq neq, mil tsaq
         yaq bhai uv thaiq nail ngaol. Mil tsaq yaq neq, aq yu juq nail kov tavq bhai bhaq
         aoq jiav nail juq bhai, geeq laoq nl lavq-a nail juq dai, khul nail ngaol. 26 Thail hai ngaol-aoq, nul juq al hai thaq khi. Nul juq nail lavq khoel, yu nee maq
         tsil eeq nail gaq, yu nee maq tsil nil nail gaq khe-ai jaol yaoq. Aqivq jiovq nail
         gaq iq sanl, yaq kav khe-ai jaol yaoq. 27 Khul gaq eeq jaiq nail-aiq, jaol deel khi jaq thail thaiq nail gaq laiq. Maq ngel
         haq neq, aoqbhaol lav sav bhiq nail gaq laiq. Jaoldeel khi jaq thail thaiq nail gaq,
         eeq jaiq nail maq ngel ail laiq. Thail hai ngaol-aoq, ngal neq, nul juq bhai aoqbhaol
         lav sav bhiq nail gaq khe-ai dul nail ngaol. 28 Ngal jal mul mul nail bhai ya daq-u phao, nul juq neq, khaq mao iq sanl ngaq-ai nee
         mail jaol nail tsaol-aq ngaol. 29-30 Ngaq nail aq bhu, ngaq bhai heeqphaq bhi jiovq lavq khi bhi uv thaiq lavq-a nail khe-ai
         dul dai, nul juq ngaq nail Mil khaoq nail lavq khoel bhai jaol khi jaq nail daol nail
         bhai maq khaiq, doiq bev bev ma bhai jaol deel khi, Il saq leiq lal nail jeq-e tsel-nvq
         jeq-e bhai yal khaq dal dai maq khaiq, ngal nul juq bhai alyaq bivq naol” dai, ge
         bhiq-a nail ngaol.Bheiqtuvluv, “Naol ngaq bhai maq heeq kivq ail dai, jil naol” dai, Yeiqsul ge nail31 Yeiqsul gaoq ge nail: “Silmoq-ol, Silmoq-ol, gov bhai pheeqjaiq-i mail aoq nail khe-ai,
         neivq Saqdaq nul juq bhai aoq nail dai, khi hal ya-ai thaq nail ngaol. 32 Thail hai ngaol-aoq, naol nee ma thaq tsaol nail phaq maq ya cov ail dai, ngal naoq
         nail haq bhoil geeq laoq hal-a nail ngaol. Naol noeq pov khi kovq lal-u phao, naoq
         nail aq tsaoq yaqlaol juq bhai gaq bivq yaoq” dai, ge bhiq-a nail ngaol.33 Aq-u phao Silmoq ge nail: “Heeqphaq-ol, thaonq bhai maq khaiq, sil nail phaq bhai
         maq khaiq, ngal naoq-ai nee mail teevq gaq khe-ai ail nail dai khi ngal lainq-ai thaq
         nail ngaol” dai, Yeiqsul bhai ge bhiq-a nail ngaol.34 Yeiqsul ge nail: “Bheiqtuvluv-ol, ngal naoq bhai ge lavq bhel. Yanq-nl kiv yavphoil
         maq doil lal nail lavq khoel, naol ngaq bhai, maq heeq kivq ail dai, hail pov kev
         dai, jil naol” dai, ge bhiq-a nail ngaol.Haq nail phaq kev lee nail aq jail jail lal-aoq nail ganl35 Aq-u phao, Yeiqsul aq yu juq bhai ge bhiq-a nail: “Ngal nul juq bhai khoel gai aivq-u
         phao, phul baivluvq, phalthaoq khi mail saiqnaov thaq oil aivq dai, ge bhiq-a nail
         ngaol. Aq-u phao, nul juq teevq phaq ga nav loq nail laiq” dai, Yeiqsul naldaiq-u
         phao, “Teevq phaq ail maq loq ail” dai, aq yu juq ge bhiq-a nail ngaol.36 Yeiqsul ge nail: “Thail hai ngaol-aoq, niil thal khe pov neq, phul baivluvq jiav nail
         tsaol-aq juq, oil aivq yaoq. Phalthaoq jiav nail tsaol-aq, hal aivq yaoq. Thaoma maq
         jiav nail tsaol-aq, yovq gavq nail aq gaq aq doi gaoq khi, thao ma ul ail yaoq. 37 Ngal nul juq bhai ge lavq bhel. ‘Aivq bhai haq eiv nail tsaol-aq nee mail yu saol-nvq
         bhoel naol’ dai, gevq-ai thaq nail Jalliq daoq al daoq, ngaq nail lavq khoel bhai
         ya bhee lal nail ngaol. Khul khi mail dai ngal-aq neq, ngaq nail ganl gevq-ai thaq
         nail juq ya bhee lal nail ngaol” dai, aq yu juq bhai ge bhiq-a nail ngaol.38 Aq-u phao, aq yu juq ge nail: “Heeqphaq-ol, niilniai thao ma nvq keiv jiav ail nial”
         dai, ge bhiq-u phao: “Thail hai phal-iq neq, gaq-ao nial” dai, Yeiqsul aq yu juq bhai
         ge bhiq-a nail ngaol.Yeiqsul Saqloq gaoq jaoq bhai geeq laoq hal lai-a nail ganl39 Yeiqsul meenq nee dov ail khi, aivq aol jiav nail khe-ai, Saqloq gaoq jaoq bha dav
         lai-a nail ngaol. Yaqlaol juq iq sanl aivq nail haoq nao tsao thel laivq-a nail ngaol.
         40 Yeiqsul a bhai lai kev-u phao, “Nul juq jal mul mul nail haoq nao maq ya tsao thel
         aivq dai, geeq laoq hal hal ail jaol yaoq” dai, aivq aq yu juq bhai ge bhiq-a nail
         ngaol. 41 Yaqlaol juq jaol nail nee lov mav teevq liv livkheel kivq dai, ail eq khi, peevq ceevq
         kov doiq doiq khi mail, geeq laoq hal ail-a nail ngaol. 42 “Aq bhu-ol, naol nee ma tsaq haq neq, haq dee aoq dee dee nail niil nee, ngaq bhai
         bhi jel ail lavq yaoq. Thail hai ngaol-aoq, ngal nee ma tsaq nail khe-ai, thaq bhi
         pevq. Naol nee ma tsaq nail khe-ai, bhi pevq yaoq” dai, geeq laoq hal-a nail ngaol.
         43 Aq-u phao, nq tavq gaq khoel teevq gaq nq tavq nee mail dov lee khi, Yeiqsul bhai
         gaq bivq lee-a nail ngaol. 44 Aivq nail nee ma lavq khoel bhai haq aoq nl dee dee nail ngel-i mail, iq moeq-u nee
         maq tsil geeq laoq hal-a nail ngaol. Aq-u phao, aivq nail khiqtsal aq sivq sivq phai
         khe-ai, pevq ail khi, mil tsaq bhai jiav kha nail ngaol.45 Aivq al hai geeq laoq hal gaq khi, thul khi mail yaqlaol juq jaol nail bha kovq lal-u
         phao, aq yu juq noeq haq dee dee nail lavq khoel nee iq thaiq nail bhai, ya moel-a
         nail ngaol. 46 “Khul khi mail nul juq iq thaiq nail-aiq. Thul yaoq. Jalmul mul nail haoq nao maq
         ya tsao thel aivq dai, geeq laoq hal hal ail jaol yaoq” dai, Yeiqsul aq yu juq bhai
         ge bhiq-a nail ngaol.Yeiqsul bhai nieivq-a nail ganl47 Yeiqsul al hai ge thail thaiq-u phao, gaq khoel tsel-nvq gaq nail lavq khoel bhai
         aol nail Yul dav dai khul nail al gaq, tsaol-aq munl munl ma hevq khi lee-a nail ngaol.
         Aivq Yeiqsul bhai moeq saol saol nail dai khi, Yeiqsul nail aq jail bhai jiiv laivq-a
         nail ngaol. 48 Aq-u phao, Yeiqsul ge nail: “Yul dav-ol, naol moeq saol saol nail khe-ai tavq khi,
         tsaol-aq nail Yaqyov bhai yu nail aq lavq lavq khoel bhai av bhiq nail laiq” dai,
         ge bhiq-a nail ngaol.49 Yeiqsul nee mail jaol nail juq neq, khal hai pevq lal nail ganl heeq nia khi, “Heeqphaq-ol,
         nv juq thao ma-i mail ya tsil nail laiq” dai, naldaiq-a nail ngaol. 50 Aq yu juq nail lavq khoel khe teevq gaq, Phil ma nail yaq kav bhai tsil gai aivq khi,
         lavq mal phao khe naq kov ceiv ail-a nail ngaol.51 Yeiqsul ge nail: “Gaq-ao naol! Thaq gaoq nl” dai, ge khi, yaq kav al gaq nail naq
         kov bhai thoiq tsi khi mail lav meeq bhiq-a nail ngaol.52 Aq-u phao, Yeiqsul aivq jaol nail bha lee kev-ai thaq nail Phil ma juq, uq huq thaoq
         nail il khaol il ma bhai hel daiq nail aq ivq juq khi mail, Yul dav tsaol-aq nail
         aq ivq aqtsu juq bhai ge bhiq-a nail: “Nul juq tsaolpheel bhai nieivq nail khe-ai,
         thao ma khi mail doiqthoi bavq khi, ngaq bhai nieivq lee-a nail laiq. 53 Ngal yaoq n yaoq n nee mail uq huq thaoq nail il khaol il ma bhai nul juq nee mail
         jaol khi ngaol-aoq, nul juq ngaq bhai maq nieivq-al. Thail hai ngaol-aoq, yanq niil
         yanq neq, nul juq nail yanq ngaol. Niil aq-il neq, aq nav nail bhaq aoq uv thaiq nail
         ngaol” dai, ge bhiq-a nail ngaol.“Yeiqsul bhai maq heeq kivq ail” dai, Bheiqtuvluv jil-a nail ganl54 Aq-u phao, aq yu juq Yeiqsul bhai nieivq khi, Phil ma nail il khaol bha hel aivq-a
         nail ngaol. Bheiqtuvluv neq, Yeiqsul nail haoq nao al jaiq ail maq eq nail bhai tsao
         the jaol-nvq thaq nail ngaol. 55 Ilkhaol nail khainl lavq khoel bhai tsaol-aq teevq pav ga nav juq miq jaq sivtovq
         khi teevq dao bhai taivq-ail jaol deel-nvq thaq nail bhai, Bheiqtuvluv iq sanl aq
         yu juq nee mail jaol deel lai-a nail ngaol. 56 Bheiqtuvluv miq jaq aq bhaq bhaq nail bhai jaol deel-nvq thaq nail bhai, yaq kav jiovq
         nail yaq mai-aq teevq gaq ya moel khi, aivq bhai hel daiq cov-ai thaq khi mail: “Thoil
         gaq iq sanl, Yeiqsul nee mail jaol nail tsaol-aq ngaol” dai, ge nail ngaol.57 “Yaq miq-ol, naoq-i mail ge nail gaq bhai, ngal maq heeq kivq ail” dai, Bheiqtuvluv
         jil-a nail ngaol.58 Teevq yanq gaoq khi-al ngal-aq neq, yaoq gaq yaoq Bheiqtuvluv bhai moel khi, “Naol
         iq sanl, aq yu juq nail munl lavq khoel bhai aol nail teevq gaq nial” dai, ge bhiq-u
         phao, “Aq tsaoq-ol, ngal maq ngel ail” dai, Bheiqtuvluv ge kovq bhiq-a nail ngaol.59 Naqli teevq lavq niidai bhee lal-u phao, “Thoil gaq iq sanl, mal dil dai, Yeiqsul
         nee mail jaol nail tsaol-aq ngaol. Khul khi mail dai ngal-aq neq, aivq nail aq thel,
         Gaq liqlail nail tsaol-aq nail aq thel niil” dai, yaoq gaq yaoq mailma ail ge nail
         ngaol.60 “Yaqyov-ol, naol ge nail daoq bhai ngal maq heeq kivq ail” dai, Bheiqtuvluv ge-a nail
         ngaol. Aivq al hai ge thail thaiq-u phao, teevq pov taivq-ail yavphoil doil lal-a
         nail ngaol. 61 Aq-u phao, Yeiqsul Bheiqtuvluv bhai haoq naol naolkovq kovq daiq-a nail ngaol. “Yanq-nl
         kiv yavphoil maq doil lal nail lavq khoel, naol ngaq bhai maq heeq kivq ail dai, hail
         pov kev dai jil naol” dai, Yeiqsul-i mail ge bhiq-ai thaq nail daoq al daoq bhai,
         Bheiqtuvluv noeq dov lal-a nail ngaol. 62 A bhai nee ngal-aq, aivq dov ail khi nioil dee dee-a nail ngaol.Yeiqsul bhai meel naq meel naq ail, deeq-a nail ganl63 Yeiqsul bhai lovq nail tsaol-aq al juq, aivq bhai meel naq meel naq ail, deeq-a nail
         ngaol. 64 Aq yu juq, aivq bhai maivpheeq pheeq khi, “Naoq bhai khaq sil gaq deeq nail-aiq dai,
         Miqyail nail haq bhoil gedan nail gaq khe-ai, nv juq bhai ge daiq lavq yaoq” dai,
         ge bhiq-a nail ngaol. 65 A bhai nee ngal-aq, aq yu juq Yeiqsul bhai khal ge movq ail mee nia phaq ge bhiq-a
         nail ngaol.Maoq bhaoq nl nail munl munl ma juq Yeiqsul bhai yal khaq dal-a nail ganl66 Nq bhaq bhaq lal-u phao, Yul dav tsaol-aq nail aq ivq aqtsu jiovq-ai thaq nail juq
         khi, Phil ma juq khi mail, aol daoq kovq daoq cavq nail cov nail juq maoq bhaoq nl
         nail khi, jil lal-a nail ngaol. Aq-u phao, yu Yeiqsul bhai aq yu juq nail siv tavq
         bhai hel aivq-a nail ngaol. 67 “Naol Khali phal-iq neq, nv juq bhai ge lavq yaoq” dai, aq yu juq Yeiqsul bhai ge
         bhiq-a nail ngaol. Yeiqsul ge nail: “Ngal ge bhiq khi ngaol-aoq, nul juq nee ma maq
         thaq tsaol ail. 68 Ngal nul juq bhai teevq phaq ga nav gaoq naldaiq khi ngaol-aoq, nul juq maq ge kovq
         lavq ail. 69 Thail hai ngaol-aoq, tsaol-aq nail Yaqyov neq, yaq hao bhaq aoq aol nail Miqyail nail
         lavq mal phao ya jaol deel nail ngaol” dai, aq yu juq bhai ge bhiq-a nail ngaol.70 Thail hai phal-iq neq, “Naol Miqyail nail Yaqyov laiq” dai, aq yu juq iq sanl mail,
         Yeiqsul bhai naldaiq-a nail ngaol. “Nul juq-i mail ge nail khe-ai, ngal pevq naol”
         dai, Yeiqsul aq yu juq bhai ge kovq bhiq-a nail ngaol.71 Aq yu juq ge nail: “Nga dao juq khul nail sal khil gaoq loq nail-aiq. Nga dao juq
         aivq ge nail daoq ya gaiq-ao nail ngaol” dai, aq yu juq ge nail ngaol.

Yeiqsul bhai heeqphaq Phillav jaol nail bha hel aivq-a nail ganl231 Aq-u phao, jil lal-a nail tsaol-aq iq sanl mail tsaoq thul lal khi, Yeiqsul bhai heeqphaq
         Phillav jaol nail bha hel aivq-a nail ngaol. 2 Aq yu juq, Yeiqsul nail kov tavq bhai oeq bal thaq thaq ail khi ge nail: “Tsaol-aq
         niil gaq, nv juq nail jeq-e jaq-a bhai gail khaol hevq bheel aivq khi, heeqphaq Gailsaq
         bhai khaon thaq dov bhiq dai, lav tsoiq nail ngaol. A bhai nee pultavq, ‘Ngal neq,
         Khali dai khul nail heeqphaq ngaol’ dai, iq sanl aivq ge nail bhai nv juq ya gaiq,
         ya moel-a nail ngaol” dai, aq yu juq ge nail ngaol.3 “Naol Yul dav tsaol-aq nail heeqphaq ngaol laiq” dai, Phillav Yeiqsul bhai naldaiq-a
         nail ngaol. “Naol ge nail khe-ai, ngel naol” dai, Yeiqsul ge kovq bhiq-a nail ngaol.4 “Ngal aivq nail lavq khoel khe laiq nail tsa nail teevq phaq iq sanl maq moel-al”
         dai, Phillav Phil ma juq khi tsaol-aq munl munl ma juq bhai ge bhiq-a nail ngaol.5 Thail hai ngaol-aoq, aq yu juq iq moeq-u nee maq tsil, gaoq lai jai lal khi gul nail:
         “Tsaol-aq niil gaq Gaq liqlail mil khaoq nee mail niai kev dai, Yul dav mil khaoq
         doi dai cavq bhiq cov bhiq khi, mil khaoq yaq juq suq saq lal dai, gaq bivq nail ngaol”
         dai, gul bhiq-a nail ngaol.Yeiqsul bhai heeqphaq Heiqlol jaol nail bha hel aivq-a nail ganl6 Gaq liqlail dai, ge nail daoq al daoq bhai, Phillav ya gaiq-u phao, “Aivq Gaq liqlail
         nail tsaol-aq laiq” dai, naldaiq-a nail ngaol. 7 Yeiqsul neq, heeqphaq Heiqlol uv thaiq nail mil khaoq bhai jaol nail tsaol-aq ngaol
         dai, Phillav heeq nia-u phao, Yeiqsul bhai Heiqlol jaol nail bha bhi hel aivq-a nail
         ngaol. Heiqlol neq, yanq al nail lavq khoel bhai, Yeiq lul saq laiq meenq bha jaol
         nail ngaol.8 Heiqlol Yeiqsul bhai ya moel-u phao, lavq khiq tsail dee dee nail ngaol. Khul khi
         mail dai ngal-aq neq, Yeiqsul nail ganl aivq ya gaiq daiq khi, Yeiqsul-i mail nl nail
         bhi heeq bhi moel nail teevq phaq ga nav nl daiq lavq nail bhai, moel movq nail, maoq
         lal-aoq nail ngaol. 9 Aq-u phao, aivq Yeiqsul bhai mee nia phaq naldaiq khi ngaol-aoq, Yeiqsul neq, aivq
         bhai daoq teevq daoq iq sanl maq ge kovq bhiq-al. 10 Phil ma juq khi aol daoq kovq daoq cavq nail cov nail juq a bhai thul phaol khi, Yeiqsul
         nail kov tavq bhai oeq bal thaq dee dee nail ngaol. 11 Heiqlol neq, aivq nail genl dev nail tsaol-aq juq nee mail teevq gaq khe-ai, Yeiqsul
         bhai khal nl movq ail nl bhiq khi, meeq dee dee nail heeqphaq nail aq gaq aq doi aq
         nel bhi doi khi mail, meel naq meel naq ail hel sil nail ngaol. A bhai nee ngal-aq,
         Phillav jaol nail bha bhi hevq kol laivq-a nail ngaol. 12 Aq-u n gaol neq, heeqphaq Heiqlol khi heeqphaq Phillav teevq gaq nee teevq gaq aq
         tsaoq tsaoq nail ngaol. Jel lal-u phao neq, teevq gaq nee teevq gaq nee jiav jiav
         lao thaq nail ngaol.Yeiqsul bhai tavq heivq yaoq dai, dalceiv bhiq-a nail ganl13 Aq-u phao, Phillav-i mail Phil ma juq, aq ivq jiovq nail juq khi mail, mil khaoq yaq
         juq bhai khul jil-a nail ngaol. 14 Phillav aq yu juq bhai ge bhiq-a nail: “Tsaol-aq niil gaq, mil khaoq yaq bhai hevq
         bheeq nail gaq ngaol dai, nul juq ge khi mail, ngal jaol nail bha hel lavq-a nail
         ngaol. Nul juq nail siv tavq bhai ngal aivq bhai naldaiq-u phao, nul juq-i mail aivq
         nail kov tavq bhai oeq bal thaq nail khe-ai, ngal oeq bal teevq phaq iq sanl maq moel-al.
         15 Heiqlol iq sanl, aivq nail lavq khoel khe laiq nail tsa nail phaq maq hal pov moel
         nia nail ngel-i mail, ngal jaol nail bha bhi hevq kol lavq thaq nail ngaol. Aivq sil
         heeq phaq ail nl laiq thaq nail teevq phaq iq sanl maq jiav ail. 16 Al heel ngel-i mail, ngal aivq bhai deeq khi phaiq bhiq naol” dai, aq yu juq bhai
         ge bhiq-a nail ngaol.17 [Bhaqsaqkhaq aq bhee lav sav-u phao, yaoq kovq yaoq-ao nee, Phillav aq yu juq nail
         haq bhoil tsaol-aq teevq gaq bhai ya phaiq bhiq nail ngaol.]18 Aq-u phao, tsaol-aq munl mul lao ail gul nail: “Tsaol-aq niil gaq bhai tavq heivq
         yaoq! Nv juq nail haq bhoil Bhaqlaqbhal bhai phaiq yaoq” dai, teevq gaq khe-ai mailma
         ail gul nail ngaol. 19 Bhaqlaqbhal neq, meenq lavq khoel mil khaoq yaq juq suq saq lal dai nl nail nee ovq
         tavq, tsaol-aq bhai heivq-a nail ngel-i mail, thaonq bhai laol-ai thaq nail ngaol.20 Phillav Yeiqsul bhai phaiq bhiq movq nail ngel-i mail, tsaol-aq al juq bhai teevq
         pov gaoq ge bhiq-a nail ngaol: 21 Thail hai ngaol-aoq, aq yu juq gaoq gul nail: “Aivq bhai lavqyavq kov tavq bhai tavq
         heivq yaoq. Tavq heivq yaoq” dai, aq yu juq mailma ail gaoq gul nail ngaol.22 Phillav hail pov teevq pov gaoq ge bhiq-a nail: “Khul khi mail, bhi tavq heivq movq
         nail-aiq. Aivq haq eiv nail phaq khul nl-a nail-aiq. Ngal aivq nail lavq khoel khe
         sil heeq phaq ail laiq nail tsa nail teevq phaq iq sanl maq moel-al. Al heel ngel-i
         mail, ngal aivq bhai deeq khi phaiq bhiq naol” dai, aq yu juq bhai gaoq ge bhiq-a
         nail ngaol.23 Yeiqsul bhai, lavqyavq kov tavq bhai tavq heivq yaoq dai, aq yu juq mailma ail gul
         thail thaiq nail ngel-i mail, aq yu juq jaol nail phao, gaq lai-a nail ngaol. 24 Al heel ngel-i mail, aq yu juq-i mail gul nail khe-ai, dalceiv bhiq-a nail ngaol.
         25 Mil khaoq bhai suq saq lal dai nl khi, tsaol-aq bhai heivq-a nail ngel-i mail, thaonq
         bhai laol-ai thaq nail Bhaqlaqbhal bhai, aq yu juq-i mail hal nail khe-ai phaiq bhiq-a
         nail ngaol. Yeiqsul bhai neq, aq yu juq-i mail khal nl movq nail khe-ai nl dai, aq
         yu juq nail aq lavq lavq khoel bhai av bhiq-a nail ngaol.Yeiqsul bhai tavq heivq nail khi hel aivq-a nail ganl26 Genl dev nail tsaol-aq juq, Yeiqsul bhai hel aivq-u phao, Khulleiqniq meenq bhai jaol
         nail Silmoq dai mil-ai thaq nail gaq, yalgaol bha lai khi kovq lal nail bhai nieivq
         thaiq khi, Yeiqsul nail lavqyavq bhi bavq khi mail Yeiqsul nail haoq nao bhi tsao
         thel aivq-a nail ngaol. 27 Tsaol-aq teevq munl, Yeiqsul nail haq bhoil noeq haq khi, nioil khaoq khaoq nail yaq
         mai-aq teevq juq, Yeiqsul nail haoq nao tsao the jaol nail ngaol. 28 Aq-u phao, Yeiqsul aq yu juq bhai haoq naol naolkovq kovq khi ge bhiq-a nail: “Yeiq
         lul saq laiq meenq bha jaol nail yaq mai-aq juq-ol, ngal bhaq da nee thaq nioil. Nul
         juq yovq gavq nail haq bhoil khi yovq gavq nail yaq nail haq bhoil nioil yaoq. 29 Khul khi mail dai ngal-aq neq, ‘Maq bhao aq ma juq neq, geeq laoq eeq nail ngaol.
         A bhai nee ovq tavq, yaq beiv maq uvq daiq-a nail yaq mai-aq khi yaq bhai aqtsil maq
         bhiq cuvq daiq-a nail yaq mai-aq neq, geeq laoq eeq naol’ dai, ya ge nail aq n aq
         yanq kev lee nail ngaol. 30 Aq-u phao, aq yu juq gaoq jaoq juq bhai niail hai ge bhiq nail ngaol. ‘Nv juq bhai
         doeqkhaiq lee yaoq.’ Gaoq jaoq jaoq yaq juq bhai iq sanl, ‘Nv juq bhai phalthaiq lavq
         yaoq’ dai, ge bhiq nail ngaol. 31 Khul khi mail dai ngal-aq neq, aq yu juq aq bhaol aqjiq bhai niidai phaq ail nl bhiq
         haq neq, aq bhaol aqgee bhai neq, kha dai gaoq nl bhiq nail ngel ail” dai, ge bhiq-a
         nail ngaol.Yeiqsul bhai tavq heivq-a nail ganl32 Aq-u phao, aq yu juq Yeiqsul nee mail teevq gaq khe-ai tavq heivq nail dai khi mail,
         haq eiv nail tsaol-aq nvq gaq bhai iq sanl, hevq dol aivq-a nail ngaol. 33 Uqcov dai khul nail gaoq jaoq bhai lai kev-u phao, aq yu juq Yeiqsul bhai lavqyavq
         kov tavq bhai tavq thaiq-a nail ngaol. Haq eiv nail tsaol-aq al nvq gaq bhai iq sanl,
         aivq nail lavq mal phao teevq gaq, lavqtsel phao teevq gaq dai, tavq thaiq-ai thaq
         nail ngaol. 34 Aq-u phao, Yeiqsul ge nail: “Aq bhu-ol, aq yu juq nail oeq bal phaiq bhiq yaoq. Khul
         khi mail dai ngal-aq neq, aq yu juq khal hai nl thail thaiq nail dai, aq yu juq maq
         heeq nia ail” dai, ge bhiq-a nail ngaol. A bhai nee ngal-aq, genl dev nail juq neq,
         Yeiqsul nail aq gaq aq doi bhai khul gaq khul keiv ya dai, eellaoq bheq khi bhoilpav
         khi oil-a nail ngaol.35 Tsaol-aq mao dai a bhai thul phaol khi hel daiq-u phao, Yul dav tsaol-aq nail aq ivq
         aqtsu juq Yeiqsul bhai meel naq meel naq ail khi ge nail: “Aivq neq, yu bhai hevq
         kovq kivq naol geiq. Aivq neq, Miqyail-i mail tsel dov-ai thaq nail Khali dai, khul
         nail gaq ngel haq neq, aivq nail aq maol bhai aivq bhi hevq kovq daiq yaoq” dai, ge
         nail ngaol.36-37 Genl dev nail juq iq sanl aivq nail aq jail bhai lal khi, aqtsel mao ail tsel nail
         aq heeq tsil ju nail ul lul aivq bhai bhi daol bhi daol ail khi ge nail: “Naol Yul
         dav nail tsaol-aq nail heeqphaq ngel haq neq, naoq nail aq maol bhai naol bhi jel
         ail yaoq” dai, meel naq meel naq ail khi ge nail ngaol.38 “Tsaol-aq niil gaq neq, Yul dav nail tsaol-aq nail Heeqphaq ngaol” dai, gevq khi,
         Yeiqsul nail uq huq pultavq phao tavq thaiq-ai thaq nail ngaol.39 Aivq nee mail bhi tavq heivq-a nail tsaol-aq al nvq gaq nail lavq khoel khe teevq
         gaq ge nail: “Naol Khali maq ngel laiq. Naoq nail aq maol bhai bhi jel ail khi, nv-nvq
         gaq bhai iq sanl bhi jel ail lavq yaoq” dai, Yeiqsul bhai khal ge movq ail ge bhiq-a
         nail ngaol.40 Thail hai ngaol-aoq, nvq gaq teevq gaq aivq nail aq tsaoq bhai khaq khaq ail khi ge
         nail: “Naol aivq khe-ai dalceiv-ai thaq nail bhai ya daq khi ngaol-aoq, Miqyail bhai
         maq gee sil lal ail laiq. 41 Nga dao nvq gaq niail hai ya daq nail neq, tsaq naol. Nga dao nvq gaq nl laiq-a nail
         ngel-i mail, daq heeq phaq ail tsaq nail ngel-i mail ya daq nail ngaol. Thail hai
         ngaol-aoq, tsaol-aq niil gaq neq, khul teevq phaq iq sanl maq nl laiq-al” dai, ge
         bhiq-a nail ngaol.42 A bhai nee ngal-aq, aivq ge nail: “Yeiqsul-ol, naol heeqphaq joiqjaq lee-u phao, ngaq
         bhai thaq nioil peivq lavq dei-eiq” dai, ge bhiq-a nail ngaol.43 Yeiqsul ge nail: “Ngal naoq bhai mal dil dai, ge lavq bhel. Yanqgaol naol ngaq-ai
         nee mail Bhaqlaqdilsuv dai khul nail gaoqkhail+ lavq khoel bhai ya jaol nail ngaol” dai, ge bhiq-a nail ngaol.Yeiqsul sil-a nail ganl44 Aq yanq al neq, n gaol laol ma nee mail, kivq hail lail ma naqli hail lavq bha kev
         dai, mil tsaq bhai nav tsee dai pevq ail khi, nl ma nail aq bhaq iq sanl maq bhaq
         ail. 45 Uq huq thaoq nail il khaol il ma nail lavq khoel khe thao pav-ai thaq nail haq phal
         phal ma iq sanl, gaol tsi nee mail nvq pav pav ail-a nail ngaol. 46 Aq-u phao, Yeiqsul mailma ail gul khi ge nail: “Aq bhu-ol, ngaq nail aq haq lal naoq
         nail aq lavq lavq khoel bhai av bhiq naol” dai, ge nail ngaol. Aivq al hai ge gaq
         khi, aq haq ceiv-a nail ngaol.47 Al hai pevq lal-a nail bhai, genl dev nail teevq yal gaq nail aq ivq teevq gaq ya
         moel-u phao, “Tsaol-aq niil gaq, mal dil tsaq nail daol nail tsaol-aq ngel lao thaq
         nial” dai, ge khi, Miqyail bhai tsiq eeq nail ngaol. 48 A bhai hel daiq lal-a nail tsaol-aq iq sanl mail, al hai pevq lal-a nail bhai, ya
         moel-u phao, noeq haq dee dee nail lavq khoel nee, nee ma bhai deeq deeq ail khi,
         kovq ail-a nail ngaol. 49 Thail hai ngaol-aoq, aivq nail aq tsaoq juq khi mail Gaq liqlail mil khaoq nee mail
         aivq nail haoq nao tsao thel lavq-a nail yaq mai-aq juq neq, al jaiq ail maq eq nail
         bhai thul phaol khi, pevq lal thail thaiq nail ganl al juq bhai hel daiq nail ngaol.Yeiqsul bhai duq pheeq-a nail ganl50-51 Aq-u phao, Yul dav mil khaoq bhai jiav nail Aqlilmaqthaiq meenq bhai jaol nail, Yaol
         sai dai mil-ai thaq nail teevq gaq jaol nail ngaol. Aivq neq, meeq nail jaq nail tsaq
         nail daol nail teevq gaq ngaol. Aivq iq sanl, Miqyail Milkhaoq bhai noeq thunq nail
         ngaol. Aivq neq, maoq bhaoq nl nail munl lavq khoel bhai aol khi ngaol-aoq, aq yu
         juq-i mail maoq bhaoq nl khi ge ceiv-a nail ganl bhai nee ma maq tsaq ail. 52 Aivq Phillav jaol nail bha Yeiqsul nail aq maol hal lai-a nail ngaol. 53 Aivq Yeiqsul nail aq maol bhai lavqyavq mil tsaq nee bavq kha khi, haq phal-i mail
         maoltoev toev-a nail ngaol. A bhai nee ngal-aq, teevq gaq iq sanl maq bavq bhoel daiq-a
         nail, lov mav-i mail tavq-ai thaq nail luq daol nail lavq khoel bhai bavq duq ail-a
         nail ngaol. 54 Aq-u n gaol neq, jaol n n gaol nail haq bhoil lainq nail aq n pevq khi, jaol n kev
         lal aiq nail ngaol.55 Gaq liqlail mil khaoq bha nee mail, Yeiqsul nee mail lal-a nail yaq mai-aq al juq
         neq, luq daol bhai maq khaiq, aivq bhai bavq duq ail-a nail dao bhai maq khaiq, tsao
         thel aivq khi, hel daiq ail-a nail ngaol. 56 A bhai nee ngal-aq, aq yu juq kovq lai khi, huq bhiq nil nail aq tseel juq khi huq
         bhiq nil nail ul cuvq lainq-ai thaq nail ngaol. A bhai nee ngal-aq, aol daoq kovq
         daoq bhai gevq-ai thaq nail khe-ai, aq yu juq jaol n n gaol gaq naq naq-a nail ngaol.

Yeiqsul gaoq doevq kovq lal-a nail ganl241 Jaol n jel ail khi teevq n n gaol, nq bhaq bhaq lal thao, yaq mai-aq al juq aq yu
         juq-i mail lainq-ai thaq nail huq bhiq nil nail phaq oil khi, luq daol bha lai-a nail
         ngaol. 2 Aq yu juq a bhai lai kev-u phao, luq daol govkhoiq bhai ngaoq tsoiq-ai thaq nail lov
         mav al heeq, ngaoq ha-ai thaq nail bhai, ya moel-a nail ngaol. 3 Aq yu juq luq daol nail lavq khoel bhai aol lai-u phao, Heeqphaq Yeiqsul nail aq maol
         bhai maq moel-al. 4 Aq yu juq ganl al bhai noeq-u maq dov dai jaol-u phao, nljeel coev lal nail aq gaq
         aq doi doi-nq thaq nail tsaol-aq nvq gaq thaiq phuq dai dov lee khi, aq yu juq nail
         aq jail bhai thul phaol lee-a nail ngaol. 5 Aq-u phao, yaq mai-aq al juq gee sil dee dee ail khi, mil tsaq bhai gaol beiv-u phao,
         tsaol-aq al nvq gaq ge nail: “Khul khi mail, nul juq doevq nail tsaol-aq bhai, sil
         nail tsaol-aq bavq thaq duq bhai hel daiq lee-a nail-aiq. 6 Aivq niilniai maq jaol yaoq-aol. Aivq doevq kovq lal-aoq nail ngaol. Aivq Gaq liqlail
         mil khaoq bhai nul juq nee mail jaol-u phao, nul juq bhai ge lavq-a nail daoq al daoq
         bhai thaq nioil peivq dei-eiq. 7 Aivq niail hai ge-ai thaq nail ngaol: ‘Tsaol-aq nail Yaqyov neq, oeq bal yaq nail
         aq lavq lavq khoel bhai av bhiq nail bhai ya daq naol. A bhai nee ngal-aq, lavqyavq
         mil tsaq bhai, yu aivq bhai tavq heivq khi, hail n bhee lal haq neq, gaoq doevq kovq
         lal naol’ dai, nul juq bhai ge bhiq-ai thaq nail ngaol” dai, nq tavq gaq khoel aq
         yu juq bhai ge bhiq-a nail ngaol. 8 Aq-u phao, aq yu juq Yeiqsul-i mail ge-ai thaq nail daoq al daoq bhai noeq dov lal
         bhiq thaq nail ngaol.9 A bhai nee ngal-aq, aq yu juq luq daol nee kovq lee khi, gaq khoel tsel teevq gaq
         bhai khi yaqlaol yaoq juq yaoq bhai iq sanl pevq lal-a nail ganl al juq ge bhiq-a
         nail ngaol. 10 Gaq khoel juq bhai pevq lal-a nail ganl ge bhiq-a nail yaq mai-aq al juq neq, Maqgaqdaqlal
         meenq bhai jaol nail Maqlil, Yaolhaq na, Yaq kov nail aq ma Maqlil khi mail yaoq juq
         yaoq iq sanl aol nail ngaol. 11 Gaq khoel juq neq, yaq mai-aq juq-i mail ge nail daoq neq, “Teevq phaq ail aq duq
         aq yal maq bhao nail daoq ngaol” dai, noeq khi aq yu juq nee ma maq thaq tsaol ail.
         12 Thail hai ngaol-aoq, Bheiqtuvluv thul khi, luq daol bha tsaol aivq-a nail ngaol. Aivq
         tsaoq kel aivq khi, luq daol bhai hel daiq ail-u phao, maoltoev bhai taivq-ail ya
         moel-a nail ngaol. Aq-u phao, aivq noeq-u maq dov dai, il khaol bha kovq lai-a nail
         ngaol.Eilmaov nail jul gu bha ail-a nail ganl13 Aq-u n gaol, yaqlaol nvq gaq Yeiq lul saq laiq meenq nee mail naqli hail lavq eq nail
         bha jiav nail Eilmaov dai, khul nail jul gu bhai ail-a nail ngaol. 14 Aq-u phao, pevq lal-a nail ganl al iq sanl mail, aq yu nvq gaq ge thail thaiq nail
         ngaol. 15 Aqyu nvq gaq al hai ge thail thaiq-u phao, Yeiqsul aq yu nvq gaq nail aq jail bha
         lal khi, aq yu nvq gaq nee mail ail-a nail ngaol. 16 Thail hai ngaol-aoq, aq yu nvq gaq nail maiv neev bhai doeqkhaiq-ai thaq nail khe-ai,
         Yeiqsul niidai, maq hel daiq heeq nia-al.17 Aq-u phao Yeiqsul ge nail: “Nul nq nvq gaq khul nail ganl ge ge ail, ail nail-aiq”
         dai, naldaiq-u phao, aq yu nvq gaq maiv phaoq niaq laq khel dai, pevq ail khi, naq
         lai-a nail ngaol. 18 Aqyu nvq gaq nail lavq khoel nee Gaqlaolphal dai mil-ai thaq nail gaq ge nail: “Niil
         aq-il mee nia n bhai, Yeiq lul saq laiq meenq nail lavq khoel bhai pevq lal-a nail
         ganl juq maq heeq nia nail daq-i, naol teevq gaq teevq-eel nial” dai, Yeiqsul bhai
         ge bhiq-a nail ngaol.19 “Khul nail ganl pevq lal-a nail-aiq” dai, Yeiqsul aq yu nvq gaq bhai naldaiq bhiq-u
         phao, aq yu nvq gaq ge nail: “Naqsaqlail meenq khe Yeiqsul nail ganl ngaol. Tsaol-aq
         al gaq neq, Miqyail nail siv tavq bhai maq khaiq, tsaol-aq nail siv tavq bhai maq
         khaiq, aivq ge nail thail nail, nl nail hal nail lavq khoel, bhaq aoq eeq nail Miqyail
         nail haq bhoil gedan nail gaq ngaol. 20 Phil ma juq khi mail, nga dao nail aq ivq aqtsu juq, aivq ya sil dai, yal khaq dal
         yaoq dai, ge khi, yu nail aq lavq lavq khoel bhai av bhiq khi mail lavqyavq kov tavq
         bhai bhi tavq heivq-a nail ngaol 21 Thail hai ngaol-aoq, aivq neq, Il saq leiq lal nail jeq-e jaq-a bhai ul kovq nail
         gaq ngaol dai, nv juq noeq thunq nail ngaol. Al ovq tavq, ganl niil juq pevq lal-a
         nail neq, yanq gaol hail n bhee lal-aoq nail ngaol. 22 Niil aq-il, nv juq nail lavq khoel khe aol nail yaq mai-aq teevq pav ga nav juq iq
         sanl, noeq-u maq dov nail ganl, nv juq bhai ge lavq-a nail ngaol. Yanq-nl hao navqmav
         ail aq yu juq luq daol bhai ail thaq nail ngaol. 23 Thail hai ngaol-aoq, Yeiqsul nail aq maol bhai maq moel-a geiq. Aq-u phao, aq yu juq
         kovq lal khi, ‘Nv juq nq tavq gaq khoel bhai ya moel khi, Yeiqsul doevq nail ngaol
         dai, nq tavq gaq khoel nv juq bhai ge lavq-a nail ngaol’ dai, yaq mai-aq al juq ge
         nail ngaol. 24 Nv juq nail tsaol-aq teevq pav ga nav juq iq sanl, luq daol bhai hel daiq lai-u phao,
         yaq mai-aq al juq-i mail ge nail khe-ai, ya moel khi ngaol-aoq, aivq bhai maq moel-a
         geiq” dai, Yeiqsul bhai ge bhiq-a nail ngaol.25 Aq-u phao, Yeiqsul ge nail: “Nee ma gaol khi nee noeq nee kha maq aol nail tsaol-aq
         juq-ol, Miqyail nail haq bhoil gedan nail juq-i mail ge-ai thaq nail iq sanl bhai
         nee ma maq thaq tsaol ail laiq. 26 Khali al hai ya daq gaq khi, aivq nail seiq leiq khaoq sail nail lavq khoel bhai ya
         aol lai nail, maq ngel ail laiq” dai, aq yu nvq gaq bhai naldaiq bhiq-a nail ngaol.
         27 A bhai nee ngal-aq, Jalliq lavq khoel bhai, aivq nail ganl khal gevq-ai thaq nail
         yaoq phaq yaoq-ao nee, Maol seiq-i mail gevq-a nail haoq gavq nee mail Miqyail nail
         haq bhoil gedan nail juq-i mail gevq-ai thaq nail haoq gavq bhai kev dai, aq yu nvq
         gaq bhai cavq bhiq cov bhiq-a nail ngaol.28 Aqyu nvq gaq jul gu aq jail bhai lai kev-u phao, Yeiqsul neq, jul gu al gu bhai maq
         aol lai nail khe-ai khi, iq moeq phao ail-a nail ngaol. 29 Aq-u phao, aq yu nvq gaq ge nail: “Niilniai yavq yaoq. Nl ma ga bhoel aiq nial. Nqkivq
         iq sanl kivq lee aiq nial” dai, ge ge ail, aivq bhai hal dee dee-a nail ngaol. Al
         heel ngel-i mail, aq yu nvq gaq nail il khaol bhai yavq nail khi aol lai-a nail ngaol.30 Aivq aq yu nvq gaq nee mail aoq jaq nail dai khi, jaoljaoq-u phao, aivq khaq mul oil
         khi, Miqyail bhai tsiq eeq-a nail ngaol. A bhai nee ngal-aq, khaq mul al ngaoqpav
         khi, aq yu nvq gaq bhai bhiq jaq-a nail ngaol. 31 Aq-u phao, aq yu nvq gaq nail maiv neev bhai doeqkhaiq-ai thaq nail khe-ai dul nail
         al phao lal khi, Yeiqsul niil dai, heeq nia lal-a nail ngaol. Aq-u phao, Yeiqsul aq
         yu nvq gaq nail siv tavq nee mail peivq ail-a nail ngaol. 32 Aqyu nvq gaq nail gaiq laq bhai ge nail: “Gailphail lail ma bhai nga dao nvq gaq kovq
         lee thail thaiq-u phao, nga dao nvq gaq bhai daoq ge tsaoq lal khi, Jalliq nail daoq
         ceevq phao daiq lavq-u phao, nee ma lavq khoel bhai kev dai aol lal khi lavq khiq
         tsail dee dee lal-a naol” dai, ge nail ngaol.33 Aqyu nvq gaq teevq pov nee tsaoqthul khi, Yeiq lul saq laiq meenq bha gaoq lai-a nail
         ngaol. A bhai lai kev-u phao, gaq khoel tsel teevq gaq khi mail aq yu juq nee mail
         jaol nail juq, teevq dao bhai taivq-ail jil lai khi jaol nail bhai ya moel-a nail
         ngaol. 34 Tsaol-aq al juq aq yu nvq gaq bhai ge bhiq-a nail: “Heeqphaq Yeiqsul mal dil doevq
         kovq lal-aoq nail ngaol. Aivq nail aq maol Silmoq bhai bhi moel-a nail ngaol” dai,
         ge bhiq-a nail ngaol. 35 Aq-u phao, aq yu nvq gaq iq sanl, gailphail lail ma bhai pevq lal-a nail ganl maq
         khaiq, khaq mul ngaoq pav-u phao, Yeiqsul niil dai, heeq kivq lal-a nail ganl maq
         khaiq, aq yu juq bhai ge bhiq-a nail ngaol.Yeiqsul aivq nail aq maol yaqlaol juq bhai bhiq moel-a nail ganl36 Aq yu juq al hai ge thail thaiq-u phao, Yeiqsul aq yu juq nail gaol tsi bhai thul
         phaol lee khi, “Nul juq nee sal ovq dei-eiq” dai, aq yu juq bhai ge bhiq-a nail ngaol.37 Thail hai ngaol-aoq, aq yu juq teevq phaq ga nav nail aq heel meeq dai, noeq nail
         ngel-i mail, gee sil dee dee lal bhiq-a nail ngaol. 38 Yeiqsul aq yu juq bhai ge bhiq-a nail: “Khul khi mail, nul juq nail nee ma suq saq
         nail-aiq. Khul khi mail, nee ma lavq khoel bhai pov pov lav lav dai, pevq nail-aiq.
         39 Mal dil ngal ngaol. Ngaq nail aq khil aq lavq bhai hel daiq yaoq. Ngaq bhai thoiqdaiq
         heivdaiq lal yaoq. Ngal neq, nul juq moel nail khe-ai, aq maol bhao nail ngaol. Aqheel
         neq, aq maol maq bhao ail” dai, ge bhiq-a nail ngaol.40 Al hai ge gaq khi, aivq nail aq khil aq lavq bhai bhi hel daiq-a nail ngaol. 41 Aq-u phao, aq yu juq noeq-u maq dov dai pevq ail khi, lavq khiq tsail dee dee nail
         ngel-i mail, nee ma maq thaq tsaol-ai haq-al. Aq-u phao, “Nul juq jaq nail teevq phaq
         ga nav jiav naol laiq” dai, Yeiqsul aq yu juq bhai naldaiq-a nail ngaol. 42 Aq yu juq-i mail poiv-ai thaq nail del gil teevq pav Yeiqsul bhai bivq-a nail ngaol.
         43 Aq-u phao Yeiqsul oil khi, aq yu juq nail siv tavq nee jaq-a nail ngaol.Yeiqsul-i mail yaqlaol juq bhai khoel ail ceevq-a nail daoq44 Aq-u phao, aivq ge nail: “Maol seiq nail aol daoq kovq daoq nail lavq khoel bhai maq
         khaiq, Miqyail nail haq bhoil gedan nail juq nail haoq gavq lavq khoel bhai maq khaiq,
         Tsiq eeq nail Haoq gavq lavq khoel bhai maq khaiq, ngaq nail ganl gevq-ai thaq nail
         iq sanl mail, ya bhee lal naol dai, ngal nul juq nee mail jaol-u phao, ge bhiq-ai
         thaq nail ngaol” dai, ge bhiq-a nail ngaol.45 Aq-u phao, aq yu juq Jalliq nail daoq ceevq bhai heeq nia lal dai, Yeiqsul aq yu juq
         nail nee ma bhai bhi noeq dov lal-a nail ngaol. 46 Yeiqsul ge nail: “Jalliq lavq khoel bhai niail hai gevq-ai thaq nail ngaol: ‘Khali
         neq, haq dee aoq dee dee nail phaq bhai ya daq khi ya sil nail ngaol. Thail hai ngaol-aoq,
         hail n bhee lal haq neq, gaoq doevq kovq lal nail ngaol. 47 Oeq bal noeq pov yaoq, oeq bal noeq pov nail ngel-i mail, Miqyail oeq bal al phaiq
         lavq nail ganl, Yeiq lul saq laiq meenq nee mail, jeq-e jaq-a iq sanl bhai aivq nail
         aq mil kov-uvq nee ya cavq bhiq nail ngaol’ dai, gevq-ai thaq nail ngaol. 48 Nul juq neq, niil juq nail ganl sal khil khanq nail tsaol-aq ngaol. 49 Ngaq nail Aq bhu-i mail bivq naol dai, sal jial jaq-ai thaq nail al gaq, ngal nul
         juq jaol nail bha khoel-ai leevq naol. Al heel ngel-i mail, nul juq nq tavq kov tavq
         khe bhaq aoq al maq ya-u kev dai, meenq niil meenq bhai daonq yaoq” dai, aq yu juq
         bhai ge bhiq-a nail ngaol.Yeiqsul kovq dav lai-a nail ganl50 A bhai nee ngal-aq, Yeiqsul aq yu juq bhai Bheiqtaq nil nail jul gu aq jail bha hevq
         kel aivq khi mail, aivq aq lavq bavq dil khi, aq yu juq bhai geeq laoq bivq-a nail
         ngaol. 51 Al hai geeq laoq bivq thail thaiq-u phao, aivq aq yu juq nee pav ail khi, nq tavq
         kov tavq bha bhi tsiqdal laivq-a nail ngaol. 52 Aq yu juq neq, Yeiqsul bhai uq huq thaoq khi mail, lavq khiq tsail tav dai, Yeiq lul
         saq laiq meenq bha kovq ail-a nail ngaol. 53 Aq yu juq khaq mao iq sanl uq huq thaoq nail il khaol il ma bhai jaol khi, Miqyail
         bhai tsiq eeq-a nail ngaol.

Miqyail nail daoq, tsaol-aq pevq lee khi, jaol lee-a nail ganl11 Iqmoeq-u nee Daoq jiav nail ngaol. Daoq al neq, Miqyail nee mail jaol khi Daoq al
         neq, Miqyail ngaol. 2 Daoq al neq, iq moeq-u nee Miqyail nee mail jaol nail ngaol.3 Khal jaol, khal jiav nail iq sanl, aivq-i mail teivq-ai thaq nail ngaol. Khal teivq-ai
         thaq nail juq nail lavq khoel, aivq-i mail maq teivq-ai thaq nail teevq phaq ail,
         maq jiav ail. 4 Aivq nail lavq khoel bhai doevq nail phaq aol nail ngaol. Doevq nail al neq, tsaol-aq
         yaq nail aq bhaq ngaol. 5 Aqbhaq al neq, aq nav nail lavq khoel bhai bhaq nail ngaol. Aqnav neq, aq bhaq al
         bhai maq gaq lai nia ail.6 Miqyail-i mail bhi lee-a nail Yaolhaq dai, mil-ai thaq nail teevq gaq jaol nail ngaol.
         7 Aivq neq, aq bhaq al nail ganl sal khil khanq lee-a nail ngaol. Aivq bhaq da nee tsaol-aq
         iq sanl mail, aq bhaq al bhai nee ma thaq tsaol lal dai, aivq sal khil khanq lee-a
         nail ngaol. 8 Aivq neq, aq bhaq al maq ngel ail. Aqbhaq al nail ganl sal khil khanq lee-a nail teevq-eel
         ngaol. 9 Mal dil pevq nail aq bhaq al neq, mil tsaq bhai lee khi, tsaol-aq yaq iq sanl bhai
         bhaq bhiq lee nail ngaol.10 Aivq neq, mil tsaq bhai jaol nail ngaol. Mil tsaq niil aivq-i mail teivq-ai thaq nail
         ngaol. Thail hai ngaol-aoq, mil tsaq yaq juq aivq bhai maq heeq nia ail. 11 Aivq nail jaol duq bhai, aivq lee khi ngaol-aoq, aivq nail jeq-e jaq-a juq aivq bhai
         maq hav-al. 12 Thail hai ngaol-aoq, aivq bhai khal hav bhoel nail tsaol-aq, aivq bhai nee ma khal
         thaq tsaol nail tsaol-aq iq sanl mail, Miqyail nail yaq pevq lal nail aqkhaoq anq
         ya-a nail ngaol. 13 Aq yu juq Miqyail nail yaq pevq lal-a nail neq, jeq-e jaq-a bhaq da nee maq ngel ail.
         Aqsivq haq joil nail nee noeq nee khaol bhaq da nee iq sanl, maq ngel ail. Yaq yov-aq
         nail nee noeq nee khaol bhaq da nee iq sanl maq ngel ail. Miqyail bhaq da nee aq yu
         juq Miqyail nail yaq pevq lal-a nail ngaol.14 Daoq al neq, tsaol-aq pevq lee khi, nga dao nee mail jaol lee-a nail ngaol. Aivq nail
         seiq leiq khaoq sail bhai nv juq ya moel-a nail ngaol. Seiq leiq khaoq sail al neq,
         Aq bhu Miqyail nee mail dov lee-a nail Yaqyov teevq gaq teevq-eel nail seiq leiq khaoq
         sail ngaol. Yaqyov al gaq neq, geeq laoq eel jaol khi mail sal jial ivq nail phaq
         teevq bhee aol nail ngaol.15 Yaolhaq aivq nail ganl sal khil khanq khi niail hai gul nail ngaol: “Ngaq nail haoq
         nao lee nail gaq neq, ngaq-ai nee maq tsil eeq nail ngaol. Khul khi mail dai ngal-aq
         neq, ngal maq doevq lee-u nee mail, aivq doevq nail ngaol dai, ngaq-i mail ge nail
         al gaq neq, aivq ngaol” dai, Yaolhaq mailma ail sal khil khanq nail ngaol. 16 Aivq nail lavq khoel bhai geeq laoq eel jaol teevq bhee aol nail ngaol. Geeq laoq
         al juq teevq phaq khai-aq neq, teevq phaq nga dao ya nail ngaol. 17 Miqyail aol daoq kovq daoq bivq lavq-u phao, Maol seiq bhai juq khi, bivq lavq-a nail
         ngaol. Thail hai ngaol-aoq, geeq laoq eel jaol khi sal jial ivq nail phaq neq, Yeiqsul
         Khali nee mail dov lee-a nail ngaol. 18 Tsaol-aq teevq gaq iq sanl, Miqyail bhai maq moeldaiq gaoq. Aivq teevq gaq taivq-ail
         Miqyail pevq khi, Aq bhu nail jail nq bhai jaol deel-nvq thaq nail Yaqyov al gaq neq,
         Miqyail khaq sil gaq pevq nail ganl, phao daiq lee-a nail ngaol.Ul cuvq saol bhiq nail Yaolhaq sal khil khanq nail ganl19 Yeiq lul saq laiq meenq bha jaol nail Yul dav nail tsaol-aq juq neq, Phil ma juq khi
         mail Leiqbhil tsaol-aq juq bhai, Yaolhaq jaol nail bha khoel gai aivq-a nail ngaol.
         “Naol khaq sil gaq” dai, aq yu juq Yaolhaq bhai naldaiq-u phao, Yaolhaq sal khil niail
         hai khanq-a nail ngaol: 20-21 Aivq maq jil mail, “Ngal neq, Khali maq ngel” dai, daol coev dai, ge bhiq-a nail ngaol.
         A bhai nee ngal-aq, aq yu juq gaoq naldaiq nail: “Thail hai phal-iq neq, naol Eillilya
         laiq.” “Ngal Eillilya maq ngel” dai, aivq ge kovq bhiq-a nail ngaol. “Naol Miqyail
         nail haq bhoil gedan nail al gaq laiq” dai, gaoq naldaiq nail ngaol. “Maq ngel” dai,
         aivq gaoq ge kovq bhiq-a nail ngaol.22 Tsaol-aq al juq ge nail: “Naol khaq sil gaq dai, nv juq bhai khoel-ai leevq-a nail
         tsaol-aq juq bhai cavq lai kivq dai, naol yovq gavq bhai yovq gavq, khaq sil gaq dai,
         ge heeq” dai, gaoq naldaiq nail ngaol.23 Yaolhaq ge nail: “Miqyail nail haq bhoil gedan nail Ilsaq yal-i mail ge-ai thaq nail
         khe-ai,‘Heeqphaq lee nail haq bhoilgail khaol lav daol yaoq’ dai,haq tsoiq haq yal bhai jaol khi gul nail al gaq, ngal ngaol” dai, ge kovq bhiq-a nail
         ngaol.24 Naldaiq lee-a nail tsaol-aq al juq neq, Phaq liqsail juq-i mail khoel-ai leevq-a juq
         iq sanl, kheq nail ngaol. 25 Aq yu juq ge nail: “Naol neq, Khali iq sanl maq ngel. Eillilya iq sanl maq ngel. Miqyail
         nail haq bhoil gedan nail al gaq iq sanl maq ngel nail phal-iq neq, khul khi mail,
         naol yu bhai ul cuvq saol bhiq nail-aiq” dai, naldaiq-a nail ngaol.26 Yaolhaq ge nail: “Ngal yu bhai ul cuvq lavq khoel bhai, ul cuvq saol bhiq nail ngaol.
         Thail hai ngaol-aoq, nul juq maq heeq nia nail tsaol-aq teevq gaq, nul juq nee mail
         jaol nail ngaol. 27 Aivq neq, ngaq nail haoq nao lee nail gaq ngaol. Ngal neq, aivq nail saiqnaov neeq
         tsaq bhai iq sanl pheel nail maq geel-nvq ail” dai, ge bhiq-a nail ngaol.28 Yaolhaq Yaol daq laol jaol-a phao lelkhel bhai jiav nail Bheiqtaq nil nail jul gu
         bhai jaol khi, ul cuvq saol bhiq-u phao, aq yu juq Yaolhaq bhai al hai naldaiq-a nail
         ngaol.Miqyail nail Yaolyaq bhai hel daiq29 Yaoq n yaoq, aivq jaol nail bha Yeiqsul lee nail bhai, Yaolhaq ya moel-u phao, aivq
         ge nail: “Mil tsaq yaq nail oeq bal bhai phi ha lee-a nail Miqyail nail Yaolyaq bhai
         hel daiq daiq. 30 ‘Ngaq nail haoq nao lee nail gaq, ngaq-ai nee maq tsil eeq nail ngaol. Khul khi mail
         dai ngal-aq neq, ngal maq doevq lee-u nee mail aivq doevq nail ngaol’ dai, ngaq-i
         mail ge nail al gaq neq, aivq ngaol. 31 Iqmoeq u, ngal aivq bhai maq heeq kivq-al. Thail hai ngaol-aoq, Il saq leiq lal nail
         tsaol-aq aivq bhai aq meeq-ai ya heeq ya moel dai, ngal lee khi, yu bhai ul cuvq lavq
         khoel bhai ul cuvq saol bhiq lee-a nail ngaol” dai, ge bhiq-a nail ngaol.32 Al ovq tavq, Yaolhaq sal khil khanq khanq ail ge nail: “Meeq nail Haol nail Aqhaqlal
         khaoqkhoiq khe-ai nq tavq kov tavq nee yavq kha lee khi, aivq nail kov tavq-ai deivq
         lee-a nail bhai, ngal ya moel-a nail ngaol. 33 Iqmoeq-u ngal aivq bhai maq heeq kivq-al. Thail hai ngaol-aoq, ‘Ul cuvq lavq khoel-ai
         yu bhai ul cuvq saol bhiq yaoq’ dai, ngaq bhai khoel nail gaq, ngaq bhai niail hai
         ge lavq-a nail ngaol: ‘Tsaol-aq teevq gaq nail kov tavq bhai Meeq nail Haol nail Aqhaqlal
         yavq kha lee khi jaol nail bhai, naol ya moel-u phao, Meeq nail Haol nail Aqhaqlal
         lavq khoel ul cuvq saol bhiq nail gaq neq, aivq ngaol dai, naol ya heeq kivq naol.
         34 Ngal al hai pevq lal-a nail bhai ya moel-a nail ngel-i mail, tsaol-aq al gaq neq,
         Miqyail nail Yaqyov ngaol dai, ngal sal khil khanq nail ngaol’ ” dai, Yaolhaq ge nail
         ngaol.Yaqlaol iq moeq ilmoeq pevq lal-a nail juq35 Yaoq n yaoq, Yaolhaq aivq nail yaqlaol nvq gaq nee mail, a bhai gaoq thul phaol-nvq
         thaq nail ngaol. 36 Aq-u phao, aivq Yeiqsul lee nail bhai ya moel khi, “Miqyail nail Yaolyaq bhai hel
         daiq daiq” dai, ge bhiq-a nail ngaol.37 Yaqlaol al nvq gaq, Yaolhaq ge nail daoq al daoq ya gaiq khi, Yeiqsul nail haoq nao
         tsao thel laivq-a nail ngaol. 38 Yeiqsul haoq naol naolkovq kovq daiq khi, aq yu nvq gaq aivq nail haoq nao tsao thel
         lavq nail bhai, ya moel-u phao, “Nul nq nvq gaq khul hal pov lal-a nail-aiq” dai,
         naldaiq-a nail ngaol. Aq-u phao, aq yu nvq gaq: “Laqbhil-ol, naol khaq bha jaol nail-aiq”
         dai, aivq bhai naldaiq-a nail ngaol. Laqbhil dai ge nail neq, saqlaq bhai ge nail
         ngaol.39 “Hel daiq lal yaoq” dai, Yeiqsul aq yu nvq gaq bhai ge bhiq-a nail ngaol. Al heel
         ngel-i mail, aq yu nvq gaq lai khi, aivq nail jaol duq bhai ya moel-a nail ngaol.
         Yanq al yanq neq, kivq hail lail ma phao naqli liq lavq niidai bhee lal-aoq nail ngel-i
         mail, aq-u n gaol aq yu nvq gaq a bhai jaol-a nail ngaol.40 Yaolhaq-i mail ge-a nail daoq al daoq ya gaiq khi, Yeiqsul nail haoq nao tsao thel
         laivq-a nail al nvq gaq nail lavq khoel khe teevq gaq neq, Silmoq Bheiqtuvluv nail
         jaq bheq, Aqdaiqlaiq ngaol. 41 Aqdaiqlaiq iq moeq ilmoeq nl-a nail neq, aivq nail aq ivq Silmoq bhai hal pov moel
         ail khi, “Nv-nvq gaq Meiqsilya bhai moel-a nail ngaol” dai, ge bhiq-a nail ngaol.
         Meiqsilya dai ge nail neq, Khali bhai ge nail ngaol. 42 A bhai nee ngal-aq, Aqdaiqlaiq neq, Silmoq bhai Yeiqsul jaol nail bha hel aivq-a nail
         ngaol. Yeiqsul Silmoq bhai hel daiq khi, “Naol neq, Yaolhaq nail yaq yov Silmoq nial.
         Yaq hao neq, naoq bhai Geiqphal dai, ya khul naol” dai, ge bhiq-a nail ngaol. Geiqphal
         dai ge nail neq, lov mav bhai ge nail ngaol.Pillilpuv khi mail Naqdaq neiqlal bhai khul-a nail ganl43 Niaohao Gaq liqlail mil khaoq bhai ail naol dai, Yeiqsul noeqceiv-ai thaq nail ngaol.
         Aq-u phao, aivq Pillilpuv bhai thaoq phuq khi, “Ngaq nail haoq nao tsao thel lavq
         yaoq” dai, ge bhiq-a nail ngaol.44 Pillilpuv neq, Aqdaiqlaiq khi mail Bheiqtuvluv jaol nail Bheiqjeildaq meenq bhai jaol
         nail ngaol. 45 Pillilpuv neq, Naqdaq neiqlal bhai hal pov moel ail khi ge nail: “Maol seiq-i mail
         gevq-ai thaq nail, aol daoq kovq daoq lavq khoel khi mail, Miqyail nail haq bhoil
         gedan nail tsaol-aq juq-i mail gevq-ai thaq nail lavq khoel, aq yu juq-i mail gevq-ai
         thaq nail tsaol-aq al gaq bhai, nv juq ya moel-aoq nail ngaol. Aivq neq, Naqsaqlail
         meenq yaq, Yaol sai nail yaq yov Yeiqsul ngaol” dai, ge bhiq-a nail ngaol.46 “Naqsaqlail meenq bhai aq meeq phaq dov lal nia nail laiq” dai, Naqdaq neiqlal naldaiq-a
         nail ngaol. “Hel daiq lal yaoq thoil” dai, Pillilpuv ge bhiq-a nail ngaol.47 Yeiqsul Naqdaq neiqlal lal thail thaiq nail bhai ya moel-u phao, Naqdaq neiqlal nail
         ganl niail hai ge-a nail ngaol: “Il saq leiq lal nail tsaol-aq mal dil pevq nail gaq
         bhai hel daiq yaoq. Aivq neq, goiq bhaoq bhaoq nail nee ma maq aol ail” dai, ge bhiq-a
         nail ngaol.48 “Naol ngaq bhai khal hai khi heeq kivq-a nail-aiq” dai, Naqdaq neiqlal Yeiqsul bhai
         naldaiq-a nail ngaol. “Pillilpuv naoq bhai maq khul-u nee mail, naol heeq guq aq bhaol
         nail daoq thaoq bhai jaol-u phao nee, ngal naoq bhai moel-aoq nail ngaol” dai, ge
         kovq bhiq-a nail ngaol.49 Naqdaq neiqlal ge nail: “Saqlaq-ol, naol neq, Miqyail nail Yaqyov nial. Il saq leiq
         lal nail Heeqphaq iq sanl ngel ail nial” dai, Yeiqsul bhai ge bhiq-a nail ngaol.50 Yeiqsul ge nail: “ ‘Naol heeq guq aq bhaol daoq thaoq bhai jaol-u nee mail, ngal naoq
         bhai moel-a nail ngaol’ dai, ge nail ngel-i mail, naol ngaq bhai nee ma thaq tsaol
         nail laiq. Niidai nee maq tsil eeq nail ganl juq bhai iq sanl, naol ya moel naol”
         dai, ge bhiq-a nail ngaol. 51 Yeiqsul gaoq ge nail: “Ngal nul juq bhai mal dil dai, ge lavq bhel. Nq tavq phao-ai
         thaq nail bhai nul juq ya moel naol. Miqyail nail nq tavq gaq khoel Tsaol-aq nail
         Yaqyov nail kov tavq bhai tsaoq thoiq tsaoq dav dai, tsao nail bhai ya moel naol”
         dai, ge bhiq-a nail ngaol.

Gaq naq jul gu bhai khaq ma hevqjaq-a nail ganl21 A bhai nee ngal-aq, hail n jel ail khi, Gaq liqlail mil khaoq bhai jiav nail Gaq naq
         jul gu bhai yu khaq ma hevq jaq-a nail ngaol. Yeiqsul nail aq ma iq sanl, a bhai jaol
         nail ngaol. 2 “Khaq ma hevqjaq nail bhai lee yaoq” dai, yu Yeiqsul khi mail aivq nail yaqlaol juq
         bhai iq sanl khul-a nail ngaol. 3 Aq heeq tsil ju nail ullul+ gil lai-a nail ngel-i mail, “Aq yu juq nail aq heeq tsil ju nail ul lul gil lai-aoq
         nial” dai, Yeiqsul nail aq ma Yeiqsul bhai ge bhiq-a nail ngaol.4 Yeiqsul ge nail: “Aqma-ol, ngal naoq-ai nee mail khal hai tavq nail-aiq. Ngaq nail
         yanq maq tsaq lal haq-al” dai, ge bhiq-a nail ngaol.5 “Yeiqsul nul juq bhai khal khoel nail khe-ai nl yaoq” dai, Yeiqsul nail aq ma gaq
         maol maoljaq nail juq bhai ge bhiq-a nail ngaol.6 Yul dav nail tsaol-aq juq neq, aol saol kovq bhai tavq lai khi, ul cuvq ya jiivq haol
         nail aol jiav nail ngaol. Al heel ngel-i mail, al nail haq bhoil ul cuvq keivq bhoel
         nail caivlov kovq heeq a bhai bhi jiav thaq nail ngaol. Caivlov al teevq heeq nail
         lavq khoel bhai neq, ul cuvq ngaq bhun kovq bhun niidai dail lai nail ngaol.7 “Caivlov thoil juq nail lavq khoel bhai ul cuvq teevq bhee keivq bhoel yaoq” dai,
         Yeiqsul gaq maol maoljaq nail al juq bhai khoel bhiq-a nail ngaol. Aq yu juq iq sanl,
         ul cuvq teevq bhee keivq bhoel-a nail ngaol.8 “Niil aq-il neq, khuq khi, khaq ma hevq nail bhai hel daiq nail aq ivq gaq bhai tsil
         aivq bhiq yaoq” dai, Yeiqsul khoel bhiq-a nail ngaol. Aq yu juq iq sanl, khuq khi
         tsil aivq bhiq-a nail ngaol. 9 Khaq ma hevq jaq lee-a nail bhai hel daiq nail aq ivq jiovq nail gaq, ul cuvq nee
         aq heeq tsil ju nail ul lul pevq lal-a nail al bhai, mi cil daol daiq-a nail ngaol.
         Aq heeq tsil ju nail ullul al, khaq bha nee ya-a nail dai, aivq maq heeq nia ail.
         Thail hai ngaol-aoq, ul cuvq keivq bhoel-a nail gaq maol maoljaq nail juq neq, heeq
         nia nail ngaol. Aq-u phao, khaq ma hevq nail bhai hel daiq nail aq ivq jiovq nail
         gaq, khaq ma hevq nail gaq bhai khul khi ge bhiq-a nail: 10 “Tsaol-aq yaq, yaoq gaq yaoq-ao nee, aq heeq tsil ju nail ul lul aq kheel iq moeq
         bhi daol khi, yu daol bov gaq haq neq, maq kheel nail aq heeq tsil ju nail ul lul
         bhi daol nail ngaol. Thail hai ngaol-aoq, naol neq, niil aq-il kev dai, aq heeq tsil
         ju nail ul lul aq kheel tsiq thaq-ai thaq-il thoq” dai, ge bhiq-a nail ngaol.11 Yeiqsul neq, iq moeq ilmoeq khe pov, bhi heeq bhi moel nail niil phaq, Gaq liqlail
         mil khaoq bhai jiav nail, Gaq naq jul gu nail lavq khoel bhai, aivq nail seiq leiq
         khaoq sail yu bhai bhi moel-a nail ngaol. Al heel ngel-i mail, aivq nail yaqlaol juq
         neq, aivq bhai nee ma thaq tsaol lal-a nail ngaol.12 A bhai nee ngal-aq neq, Yeiqsul khi mail aivq nail aq ma, aivq nail jaq bheq juq khi
         mail, aivq nail yaqlaol juq neq, Gaqbheiqneiqoq meenq bhai ail-a nail ngaol. Aq yu
         juq a bhai mee nia n maq jaol-al.Uq huq thaoq nail il khaol il ma bhai bhi lav haol-a nail ganl13 Yul dav nail tsaol-aq nail Bhaqsaqkhaq aq bhee lav sav nail yanq aq jail jail lal-u
         phao, Yeiqsul Yeiq lul saq laiq meenq bha dav lai-a nail ngaol. 14 Aq-u phao, uq huq thaoq nail il khaol il ma nail khainl lavq khoel bhai, yaol, niaoq
         nel khi mail khaoqkhoiq gaoq nail tsaol-aq bhai Yeiqsul ya moel-a nail ngaol. Phul
         dovq phal bhiq nail tsaol-aq juq jaol deel-nvq thaq nail bhai iq sanl, ya moel-a nail
         ngaol. 15 Yeiqsul neeq tsaq deeq yaq nieivq jil khi, thoiqthaiq-a nail ngaol. A bhai nee ngal-aq,
         aq yu juq iq sanl bhai maq khaiq, yaol khi niaoq nel juq bhai maq khaiq, uq huq thaoq
         nail il khaol il ma nail khainl lavq khoel nee the ha-a nail ngaol. Phul dovq phal
         bhiq thail thaiq nail tsaol-aq juq nail phul bhai ngaoq khal khi, aq yu juq nail kovq
         khail iq sanl ngaoq ha-a nail ngaol. 16 Khaoqkhoiq gaoq nail tsaol-aq bhai iq sanl, “Khaoqkhoiq niil juq bavq dol aivq yaoq.
         Ngaq nail Aq bhu nail il khaol bhai leiv thaq bhi pevq lal” dai, ge bhiq-a nail ngaol.17 Aq-u phao, “Miqyail-ol, naoq nail il khaol bhai, ngal gaiq-a nail, ngaq nail nee ma
         lavq khoel bhai miq jaq tovq nail khe-ai, dul ail nial” dai, Jalliq lavq khoel bhai
         gevq-ai thaq nail al daoq bhai, aivq nail yaqlaol juq noeq dov lal bhiq-a nail ngaol.18 Aq-u phao, Yul dav tsaol-aq nail aq ivq aqtsu juq Yeiqsul bhai ge bhiq-a nail: “Naol
         thailhai nl kivq nail bhaq aoq aol nail phal-iq neq, naol nv juq bhai bhi heeq bhi
         moel nail phaq khul nl daiq lavq nail-aiq” dai, aivq bhai naldaiq-a nail ngaol.19 Yeiqsul ge nail: “Uq huq thaoq nail il khaol il ma niil peiv ha yaoq. Hail n nail
         lavq khoel, ngal cov phal naol” dai, ge bhiq-a nail ngaol.20 Aq-u phao, Yul dav nail tsaol-aq teevq pav ga nav juq ge nail: “Liq tsel kovq kovq
         bhee dai, uq huq thaoq nail il khaol il ma niil il cov-a nail ngaol. Hail n nee taivq-ail
         naol cov phal kivq naol laiq” dai, ge bhiq-a nail ngaol. 21 Yeiqsul al hai ge nail neq, uq huq thaoq nail il khaol il ma pevq nail, aivq nail
         aq maol bhai ge movq nail ngaol. 22 Yeiqsul gaoq doevq kovq lal-u phao, aivq-i mail ge-ai thaq nail daoq al daoq, aivq
         nail yaqlaol juq noeq dov lal bhiq-a nail ngaol. A bhai nee ngal-aq, Jalliq bhai iq
         sanl, Yeiqsul-i mail ge-ai thaq nail daoq bhai iq sanl, aq yu juq nee ma thaq tsaol-a
         nail ngaol.Yeiqsul neq, tsaol-aq nail nee ma bhai heeq nia nail ngaol23 Bhaqsaqkhaq aq bhee lav sav nail yanq lavq khoel, Yeiq lul saq laiq meenq bha Yeiqsul
         jaol-u phao, aivq-i mail nl-a nail noeq-u maq dov nail bhi heeq bhi moel nail phaq
         bhai, yu ya moel khi, tsaol-aq mee nia gaq aivq bhai nee ma thaq tsaol lal-a nail
         ngaol. 24 Thail hai ngaol-aoq, Yeiqsul aivq nail aq maol tsaol-aq al juq bhai maq av bhiq-al.
         Khul khi mail dai ngal-aq neq, aivq tsaol-aq iq sanl bhai heeq nia nail ngaol. 25 Aivq tsaol-aq nail nee ma bhai heeq nia nail ngel-i mail, tsaol-aq nail ganl yu aivq
         bhai ge bhiq nail maq loq ail.
         
            
               	Maodai daol haq neq, mavq lal nail ullul teevq phaq ngaol.

Yeiqsul khi mail Nilgaoldiq daoq ge tsaoq pheel jaq-a nail ganl31 Aq-u phao, Nilgaoldiq dai mil-ai thaq nail Phaq liqsail teevq gaq jaol nail ngaol.
         Aivq neq, Yul dav nail tsaol-aq nail kov tavq bhai aq ivq jiovq nail maoq bhaoq nl
         nail munl munl ma nail lavq khoel bhai aol nail ngaol. 2 Nqkivq kivq lee-u phao, aivq Yeiqsul jaol nail bha lal khi, “Saqlaq-ol, naol neq,
         Miqyail-i mail bhi lee thaq nail saqlaq teevq gaq nial dai, nv juq heeq kivq naol.
         Khul khi mail dai ngal-aq neq, naoq-i mail bhi heeq bhi moel nail phaq nl-a nail juq,
         nl nail gaq nee mail Miqyail maq jaol lao-aol nul neq, tsaol-aq teevq gaq ail maq
         nl nia ail” dai, ge bhiq-a nail ngaol.3 Yeiqsul ge nail: “Ngal naoq bhai mal dil dai, ge lavq bhel. Tsaol-aq teevq gaq iq
         sanl, nvq pov teevq pov maq doevq phal lal+ haq neq, Miqyail Milkhaoq bhai maq ya moel ail” dai, ge bhiq-a nail ngaol.4 Nilgaoldiq ge nail: “Joiqmaoq teevq gaq khal hai khi doevq phal lal nia nail-aiq.
         Aq ma nail ovq mav lavq khoel bhai aol lai khi, teevq pov gaoq doevq lee nia nail
         laiq” dai, naldaiq nail ngaol.5 Yeiqsul ge nail: “Ngal naoq bhai mal dil dai, ge lavq bhel. Ul cuvq lavq khoel khi
         mail Meeq nail Haol nail Aqhaqlal nail lavq khoel maq doevq phal lal haq neq, Miqyail
         Milkhaoq lavq khoel bhai maq ya aol lai ail. 6 Aqsivq haq joil nee doevq lee-a nail phaq neq, aq sivq haq joil ngaol. Meeq nail Haol
         nail Aqhaqlal nee doevq lee-a nail phaq neq, aq haq lal ngaol. 7 Nul juq nvq pov teevq pov ya doevq phal lal naol dai, ngal naoq bhai ge nail bhai,
         noeq-u maq dov ail thaq pevq ail. 8 Lil moel neq, khal bhoel aivq movq nail phao, bhoel aivq nail ngaol. Lil moel bhoe
         nail aq thel bhai, naol ya gaiq khi ngaol-aoq, lil moel al kha phao nee bhoel lavq
         khi, kha phao bhoel aivq nail dai, naol maq heeq nia ail. Meeq nail Haol nail Aqhaqlal
         lavq khoel doevq lee nail tsaol-aq yaoq gaq yaoq-ao nee mail, al hai dul nail ngaol”
         dai, ge bhiq-a nail ngaol.9 “Ganl niil juq khal hai pevq lal nia nail-aiq” dai, Nilgaoldiq Yeiqsul bhai naldaiq
         nail ngaol.10 Yeiqsul ge nail: “Naol neq, Il saq leiq lal nail tsaol-aq nail lavq khoel bhai saqlaq
         teevq gaq jiovq khi ngaol-aoq, ganl niil juq maq heeq kivq ail laiq. 11 Ngal naoq bhai mal dil dai, ge lavq bhel. Nv juq heeq kivq nail ganl nv juq ge khi,
         nv juq moel nail ganl nv juq sal khil khanq nail ngaol. Thail hai ngaol-aoq, nv juq
         sal khil khanq nail bhai, nul juq maq hav bhoel movq ail. 12 Mil tsaq bhai tavq nail ganl juq ngal ge bhiq khi ngaol-aoq, nul juq nee ma maq thaq
         tsaol haq neq, nq tavq kov tavq bhai tavq nail ganl juq ngal nul juq bhai ge bhiq
         khi ngaol-aoq, nul juq khal hai khi nee ma thaq tsaol heeq. 13 Nq taq kov tavq nee yavq kha lee-a nail Tsaol-aq nail Yaqyov maq ngel nail neq, tsaol-aq
         teevq gaq ail, nq tavq kov tavq bhai maq dav lai daiq-al. 14-15 Aivq bhai nee ma khal thaq tsaol nail tsaol-aq, maq ya cov ail nail nee ovq tavq,
         nq maq maq luv hal yeel ya doevq nail haq bhoil, haq tsoiq haq yal bhai, Maol seiq
         eel lel bhai kha thul-a nail khe-ai, yu tsaol-aq nail Yaqyov bhai ya kha thul naol”
         dai, Yeiqsul ge bhiq-a nail ngaol.Miqyail mil tsaq yaq bhai gaiq-a dee dee nail ganl16 Yeiqsul gaoq ge nail: “Miqyail mil tsaq yaq bhai gaiq-a dee dee nail ngel-i mail,
         aivq nail Yaqyov teevq gaq teevq-eel ngaol-aoq, bivq lavq-a nail ngaol. Yaqyov bhai
         nee ma khal thaq tsaol nail tsaol-aq maq ya cov ail nail nee ovq tavq, nq maq maq
         luv hal yeel ya doevq nail ngaol. 17 Khul khi mail dai ngal-aq neq, mil tsaq yaq bhai yal khaq bhi dal nail dai khi, Miqyail
         aivq nail Yaqyov mil tsaq bhai bhi lee-a nail maq ngel ail. Mil tsaq yaq bhai bhi
         hevq kovq lee-a nail ngaol. 18 Aivq bhai nee ma khal thaq tsaol nail tsaol-aq yal khaq dal nail bhai maq daq ail.
         Nee ma maq thaq tsaol nail tsaol-aq, Miqyail nail Yaqyov bhai nee ma maq thaq tsaol
         nail ngel-i mail, niil aq-il iq sanl yal khaq dal-ai thaq nail bhai daq thail thaiq
         nail ngaol. 19 Yal khaq dal nail al neq, niail hai ngaol. Mil tsaq kov tavq bhai aq bhaq bhaq lee
         gaq khi ngaol-aoq, tsaol-aq yaq juq haq eiv nail phaq nl nail ngel-i mail, aq bhaq
         nee maq tsil, aq nav bhai nee ma tsaq nail ngaol. 20 Haq eiv nail phaq nl nail tsaol-aq neq, aq bhaq bhai maq hel daiq nul nail ngel-i
         mail, aq yu juq nl nail phaq maq ya dov lal dai, aq bhaq bhaq nail bhai maq lal ail.
         21 Mal dil tsaq nail phaq nl nail tsaol-aq neq, aq yu juq nl nail juq Miqyail bhai juq
         khi nl-a nail ngaol dai, bhi dov lal dai, aq bhaq bhaq nail bhai lal nail ngaol” dai,
         ge bhiq-a nail ngaol.Yeiqsul neq, ya eeq ya heel ail khi Yaolhaq neq, ya theq ya nil ail naol22 A bhai nee ngal-aq, Yeiqsul khi mail aivq nail yaqlaol juq, Yul dav mil khaoq bhai
         ail-a nail ngaol. Aivq yaqlaol juq nee mail a bhai jaol khi, yu bhai ul cuvq saol
         bhiq-a nail ngaol. 23 Saq liq meenq aq jail bhai, Eilnoq dai mil-ai thaq nail dao, ul cuvq mao dai deq nail
         ngel-i mail, Yaolhaq iq sanl, a bhai yu bhai ul cuvq saol bhiq-a nail ngaol. Tsaol-aq
         teevq pav ga nav juq a bhai ul cuvq saol lee-a nail ngaol. 24 Aq-u phao neq, Yaolhaq bhai thaonq lavq khoel bhai maq laol bhoel haq-al. 25 Yaolhaq nail yaqlaol teevq pav ga nav juq neq, Yul dav nail tsaol-aq teevq gaq nee
         mail bhi haol lal nail aol juq nail ganl jil pheel jaq thail thaiq nail ngaol. 26 Aq-u phao, aq yu juq Yaolhaq jaol nail bha lai khi ge nail: “Saqlaq-ol, Yaol daq laol
         jaol-a phao lelkhel bhai naoq-ai nee mail jaol-u phao, aivq nail ganl naol sal khil
         khanq-a nail al gaq, yu bhai ul cuvq saol bhiq thail thaiq nail ngaol. Tsaol-aq mao
         dai aivq jaol nail bha ail thail thaiq nail ngaol” dai, ge bhiq-a nail ngaol.27 Yaolhaq ge nail: “Miqyail-i mail bivq lavq nail phaq, maq ngel nail neq, tsaol-aq
         yaq teevq phaq iq sanl maq ya nia ail. 28 Ngal neq, Khali maq ngel. Khali nail iq moeq khoel-ai leevq-a nail gaq neq, ngal ngaol
         dai, ngal nul juq bhai ge bhiq-a nail ngaol. Ge bhiq-a nail daoq al daoq gaiq-a naol
         dai, nul juq iq sanl, sal khil khanq kivq naol. 29 Maol ail nail gaq bhai hevq nail gaq neq, khaq ma hevq nail gaq ngaol. Khaq ma hevq
         nail gaq nail aq tsaoq neq, aivq nail aq jail bhai thul phaol khi, khaq ma hevq nail
         gaq nail daoq ya gaiq-u phao, lavq khiq tsail dee dee nail ngaol. Al hai dul dai,
         ngal iq sanl lavq khiq tsail dee dee ail nial. 30 Yeiqsul neq, ya eeq ya heel ail nail ngaol. Thail hai ngaol-aoq, ngal neq, ya theq
         ya nil ail naol” dai, ge bhiq-a nail ngaol.Nq tavq nee mail lee-a nail gaq nail ganl31 Yaolhaq gaoq ge nail: “Nq taq kov tavq nee mail lee-a nail gaq neq, iq sanl nail kov
         tavq bhai eeq jaiq nail ngaol. Mil tsaq yaq, mil tsaq bhai tavq khi, mil tsaq nail
         ganl taivq-ail ge nail thail nail ngaol. Nq taq kov tavq nee mail lee-a nail gaq neq,
         iq sanl nail kov tavq bhai eeq jaiq nail ngaol. 32 Aivq ya gaiq ya moel-a nail ganl juq, aivq sal khil khanq nail ngaol. Thail hai ngaol-aoq,
         aivq-i mail sal khil khanq nail bhai, tsaol-aq teevq gaq iq sanl, maq hav bhoel ail.
         33 Aivq sal khil khanq nail bhai nee ma thaq tsaol nail tsaol-aq juq neq, Miqyail neq,
         sal jial ivq dee dee nail ngaol dai, heeq duq khi, sal khil khanq nail ngaol. 34 Miqyail-i mail khoel-ai leevq-a nail gaq neq, Miqyail nail daoq ge nail thail nail
         ngaol. Miqyail neq, aq haq lal bivq-u phao, maq phaiq maq hav dai, teevq bhee bivq
         nail ngaol. 35 Aq bhu Miqyail neq, Yaqyov bhai gaiq-a khi, yaoq phaq yaoq-ao nee aivq bhai av bhiq
         gil-ai thaq nail ngaol. 36 Yaqyov bhai nee ma thaq tsaol nail gaq neq, nq maq maq luv hal yeel doevq nail phaq
         ya nail ngaol. Yaqyov nail daoq bhai maq naldaiq nail gaq neq, nq maq maq luv hal
         yeel doevq nail phaq maq ya ail. Miqyail nee ma phail nail phaq aivq nail kov tavq
         bhai jiav nail ngaol” dai, ge bhiq-a nail ngaol.
         
            
               	Heiqlaq sal nail daoq, daoq ceevq nvq phaq jiav nail ngaol. 1. Nvq pov teevq pov doevq
                     phal lal nail. 2. Nq tavq nee mail doevq lee-a nail.

Yeiqsul Saq maqliv nail yaq mai-aq teevq gaq bhai thaoq phuq-a nail ganl41 Yeiqsul neq, Yaolhaq nee maq tsil yu bhai yaqlaol bhi pevq lal khi, ul cuvq saol bhiq
         thail thaiq nail ngaol dai, Phaq liqsail juq ya gaiq-a nail ngaol. 2 Mal dil dai, ge haq neq, Yeiqsul yu bhai ul cuvq maq saol bhiq-al. Aivq nail yaqlaol
         juq taivq-ail, yu bhai ul cuvq saol bhiq-a nail ngaol. 3 Ganl niil ganl Phaq liqsail juq ya gaiq-ao naol dai, Yeiqsul heeq nia-u phao, Yul
         dav mil khaoq nee mail dov ail khi, Gaq liqlail mil khaoq bhai teevq pov gaoq ail-a
         nail ngaol.4 Aq-u phao, Saq maqliv mil khaoq bhai aivq ya ail pav nail ngaol. 5 Saq maqliv mil khaoq lavq khoel bhai jaol nail, Sulkhaq dai khul nail meenq teevq
         meenq bhai, aivq lai kev-a nail ngaol. Meenq al meenq neq, Yaq kov-i mail aivq nail
         yaq yov Yaol sai bhai bivq thaq ail ceevq-a nail mil tsaq al dao nail aq jail bhai
         jiav nail ngaol. 6 A bhai Yaq kov nail lovduq jiav nail ngaol. Yeiqsul gaq doil tsao doil-a nail ngel-i
         mail, lovduq aq jail bhai jaol deel-a nail ngaol. Yanq al yanq neq, n gaol laol ma
         ngaol.7 Aq-u phao, Saq maqliv nail yaq mai-aq teevq gaq ul cuvq keivq lee-a nail ngaol. “Ngaq
         bhai ul cuvq mi cil bhi daol lavq yaoq” dai, Yeiqsul aivq bhai hal nail ngaol. 8 Aq-u phao, Yeiqsul nail yaqlaol juq neq, meenq bhai jaqjaq daoldaol ul lai-a nail
         ngaol.9 Yaq mai-aq al gaq ge nail: “Ngal neq, Saq maqliv tsaol-aq ngaol. Naol neq, Yul dav
         nail tsaol-aq ngaol. Khul khi mail, naol ngaq bhai ul cuvq hal daol nail-aiq” dai,
         ge bhiq-a nail ngaol. Khul khi mail al hai ge nail dai ngal-aq neq, Yul dav nail tsaol-aq
         neq, Saq maqliv nail tsaol-aq bhai, aq tsaoq teevq peivq ail maq tsaoq tavq khaoq
         ail.10 Yeiqsul ge nail: “Miqyail-i mail bivq-ai leevq-a nail kov pavq khi mail naoq bhai
         ul cuvq hal daol nail gaq bhai, naol heeq nia ail nul neq, naol aivq bhai ul cuvq
         hal daol naol. Aivq iq sanl, naoq bhai doevq nail ul cuvq bhi daol lavq naol” dai,
         ge bhiq-a nail ngaol.11 Yaq mai-aq al gaq ge nail: “Heeqphaq-ol, naol ul cuvq keivq dov nail teevq phaq ail
         maq aol nail nee ovq tavq, lovduq niil duq neq, navq dee dee nail ngaol. Naol doevq
         nail ul cuvq khaq bha keivq ail nail-aiq. 12 Nga dao nail Aq bhu Yaq kov, lovduq niil duq nv juq bhai bivq lavq-a nail ngaol. Aivq
         khi mail aivq nail yaq juq iq sanl, lovduq niil duq bhai keivq daol-a nail ngaol.
         Aivq nail jaiq yaq juq bhai iq sanl, keivq dov khi bhi daol-a nail ngaol. Naol Yaq
         kov nee maq tsil eeq nail laiq” dai, naldaiq-a nail ngaol.13 Yeiqsul ge bhiq-a nail: “Ul cuvq niil khal daol nail tsaol-aq, ul cuvq gaoq moevq
         lal nail ngaol. 14 Thail hai ngaol-aoq, ngaq-i bhi daol nail ul cuvq khal daol nail tsaol-aq, ul cuvq
         teevq thal-iq, maq moevq lal yaoq-aol. Ngaq-i bhi daol nail ul cuvq al, tsaol-aq al
         gaq nail lavq khoel bhai nq maq maq luv hal yeel doevq nail phaq dov lee nail ul cuvq
         laol bev pevq lal nail ngaol” dai, aivq bhai ge bhiq-a nail ngaol.15 Yaq mai-aq al gaq ge nail: “Heeqphaq-ol, ngal ul cuvq maq ya moevq lal nail nee ovq
         tavq, niilniai iq sanl ul cuvq maq ya keivq lee dai, ul cuvq al ngaq bhai bhi daol
         lavq yaoq” dai, ge bhiq-a nail ngaol.16 “Naoq nail yovjil khul lai yaoq” dai, Yeiqsul aivq bhai ge bhiq-a nail ngaol.17 “Ngal yovjil maq bhao” dai, Yaq mai-aq al gaq ge kovq bhiq-a nail ngaol. Yeiqsul ge
         nail: “Yovjil maq bhao dai, naol ge nail neq, tsaq naol. 18 Khul khi mail dai ngal-aq neq, naol neq, ngaq aol hal-aoq nail ngaol. Niil aq-il naoq-ai
         nee mail jaol nail gaq, naoq nail yovjil maq ngel ail. Naol thailhai ge nail neq,
         tsaq nail ngaol” dai, ge bhiq-a nail ngaol.19 Yaq mai-aq al gaq ge nail: “Heeqphaq-ol, naol neq, Miqyail nail haq bhoil gedan nail
         gaq nial dai, ngal heeq kivq lal-aoq naol. 20 Nv juq Saq maqliv tsaol-aq nail aq phiq aq bhal juq neq, gaoq jaoq niil jaoq nail
         kov tavq-ai, Miqyail bhai uq huq thaoq-a nail ngaol. Thail hai ngaol-aoq, Miqyail
         bhai uq huq thaoq nail neq, Yeiq lul saq laiq meenq bha thaoq nail tsaq naol dai,
         nul juq Yul dav nail tsaol-aq juq ge nail ngaol” dai, ge bhiq-a nail ngaol.21 Yeiqsul ge nail: “Ngal ge nail daoq bhai, nee ma thaq tsaol yaoq. Gaoq jaoq niil jaoq
         nail kov tavq bhai maq khaiq, Yeiq lul saq laiq meenq lavq khoel bhai maq khaiq, nul
         juq Aq bhu Miqyail bhai uq huq maq ya thaoq lai nail yanq kev lee nail ngaol. 22 Nul juq neq, nul juq maq heeq nia nail phaq bhai uq huq thaoq nail ngaol. Nv juq neq,
         nv juq heeq kivq nail phaq bhai uq huq thaoq nail ngaol. Khul khi mail dai ngal-aq
         neq, hevq kovq nail phaq neq, Yul dav nail tsaol-aq nail lavq khoel nee dov lal nail
         ngaol. 23 Miqyail bhai mal dil uq huq thaoq nail tsaol-aq juq neq, aq haq lal lavq khoel khi,
         sal jial ivq nail nee ma aol nail lavq khoel nee, uq huq thaoq nail yanq kev lee nail
         ngaol. Niil aq-il iq sanl, kev lee-aoq nail ngaol. Khul khi mail dai ngal-aq neq,
         Aq bhu Miqyail neq, aivq bhai al hai uq huq thaoq nail tsaol-aq bhai oil movq nail
         ngaol. 24 Miqyail neq, aq haq lal ngaol. Al heel ngel-i mail, aivq bhai uq huq khal thaoq nail
         tsaol-aq juq neq, aq haq lal lavq khoel khi, sal jial ivq nail nee ma aol nail lavq
         khoel nee, uq huq ya thaoq nail ngaol” dai, ge bhiq-a nail ngaol.25 Yaq mai-aq al gaq ge nail: “Meiqsilya lee naol dai, ngal heeq kivq naol. Aivq lee
         kev-u phao, nv juq bhai yaoq phaq yaoq-ao nee cavq lavq naol” dai, ge bhiq-a nail
         ngaol. Meiqsilya dai ge nail neq, Khali bhai ge nail ngaol.26 “Naoq-ai nee mail daoq ge tsaoq thail thaiq nail ngal neq, Meiqsilya ngaol” dai, Yeiqsul
         aivq bhai ge bhiq-a nail ngaol.Yaqlaol juq Yeiqsul jaol nail bha kovq lal-a nail ganl27 Aq-u phao, aivq nail yaqlaol juq kovq kev lee-a nail ngaol. Yeiqsul yaq mai-aq al
         gaq nee mail daoq ge tsaoq nail bhai aq yu juq ya moel-u phao, noeq-u maq dov dai,
         pevq ail-a nail ngaol. Thail hai ngaol-aoq, “Naol khul oil movq nail, khul khi mail,
         naol aivq nee daoq ge tsaoq nail-aiq” dai, teevq gaq iq sanl maq naldaiq-al.28-29 Yaq mai-aq al gaq, aivq nail mil tsaq iqlaoq bavq thaq ail ceevq khi, meenq bhai kovq
         lai-a nail ngaol. “Ngaq-i mail khal nl jel lavq-a nail iq sanl bhai gedaiq lavq-a
         nail gaq bhai hel daiq lee yaoq. Aivq neq, Khali ngel ail meeq” dai, meenq bhai jaol
         nail tsaol-aq juq bhai ge bhiq lai-a nail ngaol. 30 Aq yu juq meenq nee dov lee khi, Yeiqsul jaol nail bhai lee-a nail ngaol.31 Aq yu juq Yeiqsul jaol nail bha lee thail thaiq-u phao, “Saqlaq-ol, jaq lal yaoq”
         dai, yaqlaol juq Yeiqsul bhai hal-a nail ngaol.32 “Ngal nul juq maq heeq nia nail jaq nail phaq jiav naol” dai, Yeiqsul aq yu juq bhai
         ge bhiq-a nail ngaol.33 “Tsaol-aq teevq gaq ga nav aivq bhai bhi jaq bhi daol thaq nail jaol-aq” dai, yaqlaol
         juq aq yu juq nail gaiq laq bhai ge pheel jaq nail ngaol.34 Yeiqsul ge nail: “Ngaq bhai khoel-ai leevq-a nail gaq nee ma tsaq dai nl khi, aivq
         nail ganl nl gil-a nail niil neq, ngaq nail jaq nail phaq ngaol. 35 Bha la liq heeq jel ail haq neq, gov gaiq nail yanq kev lal aoq nial dai, nul juq
         ge nail maq ngel ail laiq. Thail hai ngaol-aoq, ngal nul juq bhai ge lavq bhel. Gov
         gov yal bhai hel daiq yaoq. Niil aq-il iq sanl gov mi lal khi, gov gaiq mao lal-aoq
         nail ngaol. 36 Haiq nail gaq khi mail, gaiq nail gaq teevq gaq khe-ai lavq khiq ya tsail dai, gaiq
         nail gaq aq phoiq ya thail thaiq khi, nq maq maq luv hal yeel doevq nail aq heeq deeq
         bhoi thail thaiq nail ngaol. 37 Teevq gaq haiq khi, teevq gaq gaiq nail ngaol dai, daoqdaq daq nail daoq al daoq,
         niilniai mal dil tsaq lai nail ngaol. 38 Nul juq-i mail maq nl-ai thaq nail yalgaol bhai ngal nul juq bhai gov bhi gaiq ail
         naol. Yu-i mail nl-ai thaq nail yalgaol bhai nul juq ya gaiq jaq naol” dai, ge bhiq-a
         nail ngaol.Saq maqliv tsaol-aq mao dai gaq nee ma thaq tsaol lal-a nail ganl39 Meenq al meenq nail lavq khoel bhai jaol nail Saq maqliv nail tsaol-aq mao dai gaq
         Yeiqsul bhai nee ma thaq tsaol lal-a nail ngaol. “Ngaq-i mail khal nl jel lavq-a nail
         iq sanl mail, aivq ngaq bhai gedaiq lavq-a nail ngaol” dai, yaq mai-aq al gaq sal
         khil khanq-a nail ngel-i mail ngaol. 40 Al heel ngel-i mail, Saq maqliv nail tsaol-aq al juq, Yeiqsul jaol nail bha lee kev
         khi, “Nv juq nee mail jaol lavq yaoq” dai, hal nail ngel-i mail, aivq a bhai nvq n
         jaol-a nail ngaol. 41 Yeiqsul-i mail ge-a nail daoq al juq bhai ya gaiq-a nail ngel-i mail, tsaol-aq mao
         dai aivq bhai nee ma thaq tsaol lal-a nail ngaol.42 Aq yu juq yaq mai-aq al gaq bhai ge bhiq-a nail: “Nv juq naoq nail daoq bhaq da nee
         taivq-ail, Yeiqsul bhai nee ma thaq tsaol nail maq ngel yaoq-aol. Nv juq aivq nail
         daoq ya gaiq-a nail ngel-i mail, tsaol-aq niil gaq mal dil mil tsaq yaq bhai Hevq
         kovq nail gaq nial dai, nv juq heeq kivq lal-aoq nail ngaol” dai, ge bhiq-a nail ngaol.Eeq nail heel nail teevq gaq+ nail yaq yov bhai, Yeiqsul lav meeq bhiq-a nail ganl43 Yeiqsul a bhai nvq n jaol gaq khi, Gaq liqlail mil khaoq bhai ail-a nail ngaol. 44 Khul khi mail dai ngal-aq neq, “Miqyail nail haq bhoil gedan nail gaq neq, yovq gavq
         nail jaolkhaoq jaollaoq bhai khaoq sail maq jiav ail” dai, Yeiqsul aivq sal khil khanq-ai
         thaq nail ngaol. 45 Thail hai ngaol-aoq, aivq Gaq liqlail mil khaoq bhai ail kev-u phao, Gaq liqlail nail
         tsaol-aq juq aivq bhai hav bhoel-a nail ngaol. Khul khi mail dai ngal-aq neq, Yeiq
         lul saq laiq meenq bha aq bhee lav sav-u phao, aq yu juq iq sanl jaol khi, Yeiqsul-i
         mail khal nl-a nail phaq ya moel-a nail ngaol.46 A bhai nee ngal-aq, aivq Gaq liqlail mil khaoq, Gaq naq jul gu bhai gaoq lai kev-a
         nail ngaol. Jul gu al gu neq, aivq-i mail ul cuvq bhai aq heeq tsil ju nail ul lul
         bhi pevq lal-a nail jul gu ngaol. Aq-u phao, Gaqbheiqneiqoq meenq bhai jaol nail heeqphaq
         teevq gaq nail yaq kav nail yaq yov coevq sil nail ngaol. 47 Yeiqsul Yul dav mil khaoq nee mail Gaq liqlail mil khaoq bhai lal kev-aoq naol geiq
         dai, eeq nail heel nail al gaq ya gaiq-a nail ngaol. Aq-u phao, aivq nail yaq yov
         sil lai aiq nail ngel-i mail, aivq Yeiqsul jaol nail bha lai khi, “Ngaq nail yaq yov
         bhai lav meeq lee lavq yaoq” dai, Yeiqsul bhai hal nail ngaol.48 Yeiqsul ge nail: “Bhi heeq bhi moel nail juq khi mail noeq-u maq dov nail juq bhai
         nul juq maq ya moel haq neq, nul juq nee ma maq thaq tsaol ail” dai, ge bhiq-a nail
         ngaol.49 “Heeqphaq-ol, ngaq nail Yaqyov maq sil-u nee mail lee lavq yaoq” dai, eeq nail heel
         nail al gaq, Yeiqsul bhai hal nail ngaol.50 “Naoq nail Yaqyov meeq lai-aoq nail ngaol. Kovq ail yaoq” dai, Yeiqsul aivq bhai ge
         bhiq-a nail ngaol. Eeq nail heel nail al gaq Yeiqsul-i mail ge nail daoq bhai, nee
         ma thaq tsaol khi, kovq ail-a nail ngaol. 51 Aivq kovq ail thail thaiq-u phao, gailphail lail ma bhai, aivq nail yaq kav juq aivq
         bhai thaoq phuq khi, “Naoq nail yaq yov meeq lai-aoq nail ngaol” dai, ge bhiq-a nail
         ngaol. 52 “Ngaq nail yaq yov khul yanq bhai meeq lai-a nail-aiq” dai, naldaiq-u phao, “Milgaol
         n gaol laol ma naqli teevq lavq bhai aivq coevq sil nail meeq lai-a nail ngaol” dai,
         yaq kav al juq aivq bhai ge bhiq-a nail ngaol.53 Yanq al yanq neq, “Naoq nail yaq yov meeq lai-aoq nail ngaol” dai, Yeiqsul aivq bhai
         ge bhiq-a nail yanq bhai tsaq nail ngaol dai, aivq heeq nia nail ngaol. Aq-u phao,
         aivq iq sanl, aivq nail miqyaq khaq ma iq sanl mail, Yeiqsul bhai nee ma thaq tsaol
         lal-a nail ngaol.54 Bhi heeq bhi moel nail niil neq, Yeiqsul Yul dav mil khaoq nee mail Gaq liqlail mil
         khaoq bhai ail kev khi, bhi heeq bhi moel nail phaq nl-a nail nvq phaq teevq phaq
         ngaol.
         
            
               	Eeq nail heel nail al gaq neq, heeqphaq Heiqlol nail pul-nvq bhai ganl nl nail ngaol.

Ngaqkha aq jail bhai, Yeiqsul nal nail tsaol-aq teevq gaq bhai lav meeq bhiq-a nail
         ganl51 A bhai nee ngal-aq, Yul dav nail tsaol-aq nail aq bhee lav sav nail yanq kev lal-a
         nail ngel-i mail, Yeiqsul Yeiq lul saq laiq meenq bha dav lai-a nail ngaol. 2 Yeiq lul saq laiq meenq lavq khoel, yaol nail laolkhoiq bhai, Heiqbhail nail daoq,
         Beiqdeiqsaqdal dai khul nail ngaqkha teevq lao jiav nail ngaol. Ngaqkha al nail aq
         jail bhai gaq naq yavqtsoel ngaq tsoel jiav nail ngaol. 3 Gaq naq yavqtsoel al ngaq tsoel nail lavq khoel bhai, nal nail tsaol-aq, maivpeivq
         peivq nail tsaol-aq, khil khoi khoi nail tsaol-aq khi mail, khil sil lavq sil sil
         nail tsaol-aq mao dai iq thaiq nail ngaol. 4 Yanq kev lal haq neq, nq tavq gaq khoel yavq kha lee khi, ul cuvq bhai lav dao lee
         nail ngaol. Ul cuvq al dao lal-u phao, yu nail iq moeq aol ail nail gaq neq, aivq
         khul nail nal goel nal khi ngaol-aoq, meeq lai nail ngaol.+5 Hail tsel eivq kovq bhee dai, nal bhee lavq thaq nail yaq yov-aq teevq gaq a bhai
         jaol nail ngaol. 6 Yeiqsul tsaol-aq al gaq bhai ya moel-u phao, aivq nal nail maoq lal-aoq naol dai,
         heeq nia khi, “Naol meeq lai movq ail laiq” dai, aivq bhai nal daiq-a nail ngaol.7 Tsaol-aq al gaq ge nail: “Heeqphaq-ol, ul cuvq niil dao lal-u phao, ngaqkha lavq khoel-ai,
         ngaq bhai tsiq bhoel lavq nail teevq gaq ail maq jaol ail. Ngal aol ail nail khi-u
         phao, yaoq gaq yaoq ngaq nail iq moeq nee aol ail nail ngaol” dai, ge bhiq-a nail
         ngaol.8 Yeiqsul ge nail: “Thul yaoq. Naoq nail iq jial bavq khi dov ail yaoq” dai, ge bhiq-a
         nail ngaol. 9 Tsaol-aq al gaq teevq pov nee meeq lai khi, aivq nail iq jial bavq khi dov ail-a nail
         ngaol. Aq-u n gaol neq, Yul dav nail tsaol-aq nail jaol n n gaol ngaol. 10 Al heel ngel-i mail, meeq lai-a nail tsaol-aq al gaq bhai, Yul dav nail tsaol-aq teevq
         pav ga nav juq ge bhiq-a nail: “Yanqgaol neq, jaol n n gaol ngaol. Naol naoq nail
         iq jial bavq bavq ail maq tsao khaoq ail” dai, ge bhiq-a nail ngaol.11 Aq-u phao aivq ge nail: “Ngaq bhai bhi meeq lai lavq-a nail gaq, ‘Naoq nail iq jial
         bavq khi dov ail yaoq’ dai, ngaq bhai khoel nail ngaol” dai, aq yu juq bhai ge kovq
         bhiq-a nail ngaol.12 “ ‘Naoq nail iq jial bavq khi dov ail yaoq’ dai, naoq bhai khoel nail al gaq, khaq
         sil gaq” dai, aq yu juq aivq bhai naldaiq-a nail ngaol.13 Meeq lai-a nail al gaq, aivq bhai lav meeq lavq-a nail al gaq khaq sil gaq dai, aivq
         maq heeq nia ail. Khul khi mail dai ngal-aq neq, a bhai tsaol-aq munl munl ma jaol
         nail ngel-i mail, Yeiqsul a bhai nee dov ail-a nail ngaol.14 A bhai nee ngal-aq, uq huq thaoq nail il khaol il ma lavq khoel, Yeiqsul tsaol-aq
         al gaq bhai hal pov moel khi ge bhiq-a nail: “Naol meeq lai-aoq thaq nial. Iqmoeq-u
         nee maq tsil doil nail phaq, naoq nail kov tavq bhai maq ya kev lee dai, oeq bal thaq
         gaoq nl” dai, ge bhiq-a nail ngaol. 15 Meeq lai-a nail tsaol-aq al gaq, Yul dav nail tsaol-aq teevq pav ga nav juq jaol nail
         bha ail khi, “Ngaq bhai bhi meeq lai lavq-a nail gaq neq, Yeiqsul ngaol” dai, ge bhiq-a
         nail ngaol.16 Yeiqsul jaol n n gaol al hai bhi meeq lai-a nail ngel-i mail, Yul dav nail tsaol-aq
         teevq pav ga nav juq, aq-u n gaol nee ngal-aq, Yeiqsul bhai khoeq bhiq jiovq bhiq
         nail phaq nl-a nail ngaol. 17 Aq-u phao Yeiqsul ge nail: “Niil aq-il kev dai, ngaq nail Aq bhu khaq mao iq sanl
         maq naq lai dai, ganl nl nail ngaol. Al heel ngel-i mail, ngal iq sanl ya nl naol”
         dai, ge bhiq-a nail ngaol. 18 Al heel ngel-i mail, Yul dav nail tsaol-aq nail aq ivq juq neq, iq moeq-u nee maq
         tsil Yeiqsul bhai deeq heivq nail khi, hal pov nail ngaol. Khul khi mail dai ngal-aq
         neq, aivq neq, jaol n n gaol maq nl khaoq nail phaq nl-a nail nee ovq tavq, Miqyail
         bhai aivq nail Aq bhu dai khul nail ngel-i mail, aivq khi mail Miqyail teevq gaq kheel
         ngaol dai, ge movq nail khe-ai dul lai nail, ngel-i mail ngaol.Yaqyov bhaq aoq aol nail ganl19 Yeiqsul ge nail: “Ngal nul juq bhai mal dil dai, ge lavq bhel. Yaqyov neq, aivq bhai
         aivq teevq phaq ail maq nl kivq ail. Aq bhu Miqyail nl nail bhai ya moel-a nail khe-ai,
         Yaqyov iq sanl nl nail ngaol. Aq bhu khal nl nail yaoq phaq yaoq-ao nee, Yaqyov nl
         naol. 20 Aq bhu Miqyail neq, Yaqyov bhai gaiq-a nail ngel-i mail, aivq khal nl nail iq sanl
         mail, Yaqyov bhai, nl daiq bhiq nail ngaol. Nul juq noeq-u maq dov ail bhi pevq ail
         nail dai khi, niidai nee maq tsil eeq nail yaoq phaq yaoq iq sanl, aivq Yaqyov bhai
         nl daiq bhiq naol. 21 Aq bhu Miqyail neq, sil nail tsaol-aq bhai gaoq bhi doevq kovq lal nail khe-ai, Yaqyov
         iq sanl aivq bhi doevq kovq lal movq nail tsaol-aq bhai, bhi doevq kovq lal nail ngaol.
         22 Aq bhu Miqyail tsaol-aq teevq gaq bhai iq sanl, yal khaq maq dal ail. Yal khaq dal
         nail bhaq aoq iq sanl mail, Yaqyov bhai av bhiq gil-ai thaq nail ngaol. 23 Khul khi mail dai ngal-aq neq, tsaol-aq iq sanl mail, Aq bhu Miqyail bhai ev nail
         khe-ai, Yaqyov bhai iq sanl ev dai, av bhiq gil-ai thaq nail ngaol. Yaqyov bhai maq
         ev nail tsaol-aq, Yaqyov bhai bhi lee-a nail Aq bhu Miqyail bhai iq sanl, maq ev ail.24 Ngal nul juq bhai mal dil dai, ge lavq bhel. Ngaq nail daoq naldaiq khi, ngaq bhai
         bhi lee lavq-a nail gaq bhai, nee ma thaq tsaol nail gaq neq, nq maq maq luv hal yeel
         doevq nail phaq ya nail ngaol. Nee ma thaq tsaol nail al gaq neq, yal khaq dal nail
         bhai maq ya daq ail. Aivq neq, sil nail lavq khoel nee dov ail khi, doevq nail lavq
         khoel bhai aol lai-aoq nail ngaol. 25 Ngal nul juq bhai mal dil dai, ge lavq bhel. Sil-a nail tsaol-aq juq neq, Miqyail
         nail Yaqyov nail daoq bhai, ya gaiq nail yanq kev lee nail ngaol. Niil aq-il iq sanl
         kev lee-aoq nail ngaol. Ya gaiq-a nail tsaol-aq iq sanl mail ya doevq naol. 26 Aq bhu neq, doevq nail phaq dov lee duq pevq nail khe-ai, aivq nail yaq yov iq sanl,
         doevq nail phaq dov lee duq pevq dai, aivq nl bhiq nail ngaol. 27 Al ovq tavq, aivq neq, Tsaol-aq nail Yaqyov ngel-i mail, yal khaq dal nail bhaq aoq,
         Aq bhu Miqyail aivq bhai av bhiq-a nail ngaol.28 Ganl niilniai noeq-u maq dov dai, thaq pevq ail. Khul khi mail dai ngal-aq neq, luq
         daol bhai duqpheeq-ai thaq nail tsaol-aq iq sanl mail, aivq nail daoq ya gaiq khi,
         luq daol nee dov lal nail yanq kev lee nail ngaol. 29 Aq meeq phaq nl-a nail tsaol-aq juq neq, aq doevq doevq nail phaq ya nail haq bhoil
         gaoq doevq kovq lal nail ngaol. Haq eiv nail phaq nl-a nail tsaol-aq juq neq, yal
         khaq dal nail bhai daq nail haq bhoil, gaoq doevq kovq lal naol” dai, Yeiqsul ge bhiq-a
         nail ngaol.Yeiqsul nail ganl sal khil khanq nail juq30 Yeiqsul gaoq ge nail: “Ngal taivq-ail neq, khul teevq phaq ail maq nl kivq ail. Ngal
         ya gaiq-a nail khe-ai, ngal yal khaq dal nail ngaol. Ngal dal nail neq, tsaq nail
         daol nail ngaol. Khul khi mail dai ngal-aq neq, ngaq bhai khoel-ai leevq lavq-a nail
         gaq nee ma tsaq nail khe-ai, ngal nl naol. Ngal nee ma tsaq nail khe-ai, ngal nl nail
         maq ngel. 31 Ngal teevq gaq taivq-ail ngaq nail ganl sal khil khanq haq neq, ngal khanq nail sal
         khil maq tsaq ail. 32 Ngaq nail ganl, sal khil khanq nail teevq gaq jaol nail ngaol. Aivq khanq nail al
         neq, tsaq nail ngaol dai, ngal heeq kivq naol.33 Nul juq yu bhai, Yaolhaq jaol nail bha khoel gai aivq-u phao, aivq mal dil pevq nail
         ganl, sal khil khanq-a nail ngaol. 34 Mal dil dai, ge haq neq, tsaol-aq-i mail khanq nail sal khil bhai ngal maq juq. Thail
         hai ngaol-aoq, nul juq hevq kovq nail phaq ya dai, ngal niail hai ge lavq bhel. 35 Yaolhaq neq, tovq bhaq-ai thaq nail phal manq khe-ai dul nail ngaol. Aivq nail aq
         bhaq bhaq nail bhai, nul juq teevq yanq taivq-ail, lavq khiq tsail movq nail nee ma
         aol nail ngaol.36 Thail hai ngaol-aoq, Yaolhaq-i mail sal khil khanq-a nail nee maq tsil eeq jaiq nail
         ngaq nail ganl, sal khil khanq-ai thaq nail jiav nail ngaol. ‘Ganl niil juq nl gil
         yaoq’ dai, Aq bhu Miqyail ngaq bhai khoel nail ngaol. Niil aq-il ngal nl nail niil
         neq, Aq bhu Miqyail ngaq bhai khoel-ai leevq-a nail ngaol dai, sal khil pevq nail
         ngaol. 37 Ngaq bhai khoel-ai leevq lavq-a nail Aq bhu Miqyail iq sanl, ngaq nail ganl sal khil
         khanq nail ngaol. Nul juq neq, Aq bhu Miqyail nail daoq maq gaiq daiq haq-al. Aq bhu
         Miqyail bhai iq sanl maq moel daiq haq-al. 38 Aq bhu Miqyail nail daoq, nul juq nail lavq khoel bhai, jaol duq maq jiav ail. Khul
         khi mail dai ngal-aq neq, aivq-i mail khoel-ai leevq-a nail gaq bhai, nul juq nee
         ma maq thaq tsaol ail. 39 Jalliq lavq khoel bhai, nq maq maq luv hal yeel doevq nail phaq hal pov moel kivq
         naol dai, nul juq noeq nail ngel-i mail, nul juq Jalliq lavq khoel bhai hal pov hal
         pov ail ge nail ngaol. Jalliq al neq, ngaq nail sal khil khanq-ai thaq nail ngaol.
         40 Thail hai ngaol-aoq, aq doevq doevq nail phaq ya dai, nul juq ngal jaol nail bha maq
         lal movq ail.41 Tsaol-aq yaq-i mail tsiq eeq lal nail bhai ngal hal pov nail maq ngel. 42 Thail hai ngaol-aoq, Miqyail nail goil nail gaiq-a nail phaq, nul juq nail nee ma
         lavq khoel bhai maq aol ail dai, ngal heeq kivq naol. 43 Ngal ngaq nail Aq bhu nail aq mil kov-uvq nee lee khi ngaol-aoq, nul juq ngaq bhai
         maq hav bhoel ail. Thail hai ngaol-aoq, yovq gavq nail aq mil kov-uvq nee yovq gavq
         lee-a nail yaoq gaq yaoq bhai, nul juq hav bhoel naol. 44 Nul juq teevq gaq nee teevq gaq, tsiq eeq nail bhai oil movq nail ngaol. Thail hai
         ngaol-aoq, aivq teevq gaq taivq-ail Miqyail pevq nail gaq-i mail bhi tsiq eeq dai,
         nul juq maq hal pov ail. Al heel ngel-i mail, nul juq ngaq bhai, nee ma khal hai khi
         thaq tsaol nail-aiq.45 Aq bhu Miqyail nail siv tavq-ai, nul juq bhai oeq bal thaq nail gaq, ngal ngaol dai,
         thaq noeq. Nul juq bhai oeq bal thaq nail teevq gaq jaol nail ngaol. Al gaq neq, nul
         juq-i mail juq nail Maol seiq ngaol. 46 Nul juq Maol seiq bhai, nee ma thaq tsaol ail nul neq, ngaq bhai iq sanl nee ma thaq
         tsaol nail ngaol. Khul khi mail dai ngal-aq neq, aivq ngaq nail ganl gevq-ai thaq
         nail ngaol. 47 Nul juq aivq-i mail gevq-ai thaq nail juq bhai, nee ma maq thaq tsaol haq neq, ngaq
         nail daoq bhai nee ma khal hai khi thaq tsaol heeq” dai, Yeiqsul ge bhiq-a nail ngaol.
         
            
               	Jalliq teevq pav ga nav juq bhai maol yaq liq maq aol ail. Thail hai ngaol-aoq, aq-u
                     khe tsaol-aq juq-i mail nee ma thaq tsaol nail phaq pevq nail ngaol.

Yeiqsul tsaol-aq ngaq hinl gaq bhai bhi jaq-a nail ganl61 A bhai nee ngal-aq, Gaq liqlail ngaqkha-a phao lelkhel bha ceiv lai-a nail ngaol.
         Gaq liqlail ngaqkha bhai Deiqbheiqlil dai iq sanl, khul nail ngaol. 2 Yu bhai bhi heeq bhi moel nail dai khi, Yeiqsul nal nail goel nail tsaol-aq bhai bhi
         meeq lai-u phao, ya moel-a nail tsaol-aq munl munl ma juq, Yeiqsul nail haoq nao tsao
         thel aivq-a nail ngaol. 3 Yeiqsul gaoq jaoq bhai dav lai khi, aivq nail yaqlaol juq nee mail jaol deel-a nail
         ngaol. 4 Aq-u phao, Yul dav nail tsaol-aq nail Bhaqsaqkhaq aq bhee lav sav nail yanq aq jail
         jail lal-aoq nail ngaol.5 Yeiqsul hel daiq gai aivq-u phao, tsaol-aq munl munl ma juq, aivq jaol nail bha lal
         nail bhai ya moel-a nail ngaol. “Nga dao juq, tsaol-aq niil juq bhai bhi jaq nail
         khaq mul khaq bha ul ail heeq” dai, Yeiqsul Pillilpuv bhai naldaiq-a nail ngaol. 6 Yeiqsul aivq khal hai ya khi nail-aiq dai, heeq nia khi ngaol-aoq, Pillilpuv bhai
         laonq daiq movq nail ngel-i mail, al hai naldaiq-a nail ngaol.7 Pillilpuv ge nail: “Tsaol-aq niil juq teevq gaq mi cil ya jaq dai, khaq mul nvq yal
         bavq nail aq phoiq ul ail khi ngaol-aoq, maq lovq lai ail” dai, Yeiqsul bhai ge kovq
         bhiq-a nail ngaol.8-9 Aivq nail yaqlaol juq nail lavq khoel, Silmoq Bheiqtuvluv nail jaq bheq Aqdaiqlaiq
         ge nail: “Niilniai jaol nail yaq yov teevq gaq, khaq mul ngaq heeq khi mail del gil
         nvq maol aol ail nial. Thail hai ngaol-aoq, tsaol-aq niidai nail haq bhoil neq, khul
         maq niail lai ail jaol-aq” dai, Yeiqsul bhai ge bhiq-a nail ngaol.10 “Tsaol-aq niil juq bhai bhi jaol deel yaoq” dai, Yeiqsul aivq nail yaqlaol juq bhai
         ge bhiq-a nail ngaol. A bhai neq, moeq gaq doevq nail dai khaoq aq sal ngaol. A bhai
         jaol deel-a nail tsaol-aq juq neq, yaq yov-aq taivq-ail, ngaq hinl gaq niidai bhee
         nail ngaol. 11 Aq-u phao, Yeiqsul khaq mul al oil khi, Miqyail bhai tsiq eeq-a nail ngaol. A bhai
         nee ngal-aq, jaol deel-nvq thaq nail tsaol-aq al juq bhai, bhi bhoil bhiq-a nail ngaol.
         Delgil al iq sanl, al hai bhi bhoil bhiq-a nail ngaol. Tsaol-aq iq sanl mail, teevq
         bov ya jaq-a nail ngaol.12 Tsaol-aq al juq jaq bov gaq-u phao, “Teevq peivq ail maq ya peivq ail dai, maq jaq
         gil ail jaiq lal-a nail juq iq sanl mail, gov kovq yaoq” dai, Yeiqsul aivq nail yaqlaol
         juq bhai ge bhiq-a nail ngaol. 13 Al heel ngel-i mail, aq yu juq gov kovq daiq-u phao neq, tsoelthoel-i mail lav sav-ai
         thaq nail khaq mul al ngaq heeq nail jaiq lal thaq nail juq, pheeqdeel nee tsel-nvq
         deel bhee nail ngaol.14 Yeiqsul-i mail nl-a nail bhi heeq bhi moel nail phaq bhai tsaol-aq al juq ya moel-u
         phao, “Tsaol-aq niil gaq neq, mil tsaq bhai lee naol dai, ge-ai thaq nail Miqyail
         nail haq bhoil gedan nail al gaq mal dil nial” dai, ge nail ngaol. 15 Tsaol-aq al juq, aivq bhai nieivq khi, heeqphaq bhi jiovq nail khi bhai, Yeiqsul heeq
         nia nail ngel-i mail, aivq teevq gaq taivq-ail gaoq jaoq bhai gaoq dav lai-a nail
         ngaol.Yeiqsul ul cuvq kov tavq bhai gail khaol tsao-a nail ganl16-17 Nqkivq kivq lee-u phao, Yeiqsul nail yaqlaol juq ngaqkha jiav nail bha yavq kha ail
         khi, laovq bhai aol ail-a nail ngaol. A bhai nee ngal-aq, aq yu juq ngaqkha-a phao
         lelkhel phao jiav nail Gaqbheiqneiqoq meenq bhai kovq ceiv lai-a nail ngaol. Aq-u
         phao, nq kivq kivq lee-aoq nail ngaol. Thail hai ngaol-aoq, Yeiqsul neq, aq yu juq
         nail haoq nao maq the kheel lee haq-al. 18 Aq-u phao, lil moel lil ma bhoe lal khi, eel khaol thaoq dee dee nail ngaol. 19 Aq yu juq hail lail liq lail bhee dai, laovq e kel aivq-u phao, Yeiqsul ul cuvq kov
         tavq bhai tsao tsao ail, laovq nail aq jail-ai tsao kel leevq nail bhai aq yu juq
         ya moel khi, gee sil dee dee lal bhiq-a nail ngaol. 20 “Nul juq thaq gee sil. Ngal ngaol” dai, Yeiqsul aq yu juq bhai ge bhiq-a nail ngaol.
         21 A bhai nee ngal-aq, aq yu juq lavq khiq tsail nail lavq khoel nee Yeiqsul bhai, laovq
         lavq khoel bhai khul bhoel khi, aq yu juq-i mail ail nail dao bhai, teevq yanq lal
         yanq nee mail, ail kev-a nail ngaol.Tsaol-aq munl munl ma Yeiqsul bhai hal pov nail ganl22 Nq bhaq bhaq lal-u phao, tsaol-aq munl munl ma al juq, ngaqkha-a phao lelkhel phao
         jaol aiq haq nail ngaol. Milgaol neq, niilniai laovq teevq laovq taivq-ail jiav nail
         ngaol dai, aq yu juq heeq nia nail ngaol. Yeiqsul laovq bhai maq aol lai dai, aivq
         nail yaqlaol juq taivq-ail, laovq jeel aivq-a nail bhai, aq yu juq moel-a nail ngaol.
         23 Yeiqsul Miqyail bhai tsiq eeq khi aq yu juq-i mail khaq mul ya jaq-a nail al dao nail
         aq jail bhai, Deiqbheiqlil meenq nee mail laovq yaoq juq yaoq lal kev-a nail ngaol.
         24 Yeiqsul khi mail aivq nail yaqlaol juq niilniai maq jaol-aoq thaq nail dai, tsaol-aq
         munl munl ma al juq, heeq nia lal-u phao, aq yu juq laovq jeeq khi, Yeiqsul bhai hal
         pov ail nail dai khi, Gaqbheiqneiqoq meenq bhai ail-a nail ngaol.Yeiqsul neq, aq doevq bhi doevq lal nail khaq mul ngaol25 Aq yu juq ngaqkha-a phao lelkhel-ai, Yeiqsul bhai hal pov moel-u phao, “Saqlaq-ol,
         naol niilniai khaq mao lee kev-a nail-aiq” dai, Yeiqsul bhai naldaiq-a nail ngaol.26 Yeiqsul ge nail: “Ngal nul juq bhai mal dil dai, ge lavq bhel. Nul juq bhi heeq bhi
         moel phaq bhai ya moel-a nail ngel-i mail, ngaq bhai hal pov nail maq ngel ail. Khaq
         mul teevq bov ya jaq nail ngel-i mail, ngaq bhai hal pov nail ngaol. 27 Buvq ail tsiq ail nia nail jaqjaq daoldaol nail haq bhoil maq lai jai dai, nq maq
         maq luv hal yeel bhi doevq nail jaqjaq daoldaol nail haq bhoil, lai jai yaoq. Tsaol-aq
         nail Yaqyov pevq nail, ngal nul juq bhai jaqjaq daoldaol al phaq, bhi jaq naol. Khul
         khi mail dai ngal-aq neq, Aq bhu Miqyail ngaq bhai nee ma tsaq khi junq deeq-ai thaq
         nail ngaol” dai, ge bhiq-a nail ngaol.28 “Miqyail nail ganl nl kivq dai, nv juq khal hai ya khi nail-aiq” dai, aq yu juq Yeiqsul
         bhai naldaiq-a nail ngaol.29 “Miqyail-i mail khoel-ai leevq-a nail gaq bhai nee ma thaq tsaol nail phaq neq, Miqyail
         nail ganl nl nail phaq pevq nail ngaol” dai, Yeiqsul aq yu juq bhai ge kovq bhiq-a
         nail ngaol.30 Aq yu juq ge nail: “Thail hai phal-iq neq, nv juq ya moel khi, nee ma thaq tsaol lal
         dai, bhi heeq bhi moel nail khul phaq, naol nv juq bhai bhi moel lavq heeq. Naol khul
         phaq nl daiq lavq nail-aiq. 31 Nga dao nail aq phiq aq bhal juq neq, haq tsoiq haq yal bhai jaol-u phao, maq nav
         khaq mul ya jaq-a nail ngaol. Aq yu juq ya jaq dai, ‘Nq taq kov tavq khe khaq mul,
         Miqyail bivq-a nail ngaol’ dai, Jalliq lavq khoel bhai gevq-ai thaq nail ngaol” dai,
         aq yu juq Yeiqsul bhai ge bhiq-a nail ngaol.32 Yeiqsul ge nail: “Ngal nul juq bhai mal dil dai, ge lavq bhel. Nul juq bhai nq tavq
         kov tavq khe khaq mul bivq lavq-a nail gaq, Maol seiq maq ngel ail. Mal dil nq tavq
         khe khaq mul, ngaq nail Aq bhu nul juq bhai bivq-a nail ngaol. 33 Miqyail nail khaq mul neq, nq tavq kov tavq nee lee khi, mil tsaq yaq bhai aq doevq
         bhi doevq lal nail khaq mul ngaol” dai, aq yu juq bhai ge bhiq-a nail ngaol.34 “Heeqphaq-ol, khaq mul al nv juq bhai khaq mao iq sanl bhi jaq lavq yaoq” dai, aq
         yu juq Yeiqsul bhai hal nail ngaol.35 Yeiqsul ge nail: “Ngal neq, aq doevq bhi doevq lal nail khaq mul ngaol. Ngal jaol
         nail bha lal nail tsaol-aq, maq moevq lal yaoq-aol. Ngaq bhai nee ma thaq tsaol nail
         tsaol-aq ul cuvq iq sanl, maq moevq lal yaoq-aol. 36 Nul juq ngaq bhai moel khi ngaol-aoq, ngaq bhai nee ma maq thaq tsaol-il dai, ngal
         nul juq bhai ge lavq bhel. 37 Ngaq nail Aq bhu, ngaq bhai khal bivq lavq-a nail tsaol-aq iq sanl mail, ngal jaol
         nail bha lal naol. Ngal jaol nail bha khal lal nail tsaol-aq bhai, ngal mal dil maq
         khaonq ha ail. 38 Khul khi mail dai ngal-aq neq, ngal nee ma tsaq nail khe-ai nl nail dai khi, nq tavq
         kov tavq nee lee-a nail maq ngel. Ngaq bhai khoel-ai leevq lavq-a nail gaq, nee ma
         tsaq dai nl nail dai khi, ngal lee-a nail ngaol. 39 Ngaq bhai khoel-ai leevq lavq-a nail gaq, nee ma tsaq nail neq, niil ngaol. Aivq ngaq
         bhai khal bivq lavq-a nail tsaol-aq juq nail lavq khoel, ngal teevq gaq ail maq bhi
         peivq ail nail nee ovq tavq, daoq loi loi lai-u n gaol, ngal aq yu juq iq sanl bhai
         gaoq bhi doevq kovq lal nail neq, aivq nee ma tsaq nail ngaol. 40 Yaqyov bhai moel khi, aivq bhai nee ma thaq tsaol nail tsaol-aq yaoq gaq yaoq-ao nee
         mail, nq maq maq luv hal yeel ya doevq nail neq, ngaq nail Aq bhu nee ma tsaq nail
         ngaol. Daoq loi loi lai-u n gaol ngal iq sanl, tsaol-aq al juq bhai gaoq bhi doevq
         kovq lal naol” dai, Yeiqsul ge bhiq-a nail ngaol.41 “Ngal neq, nq tavq kov tavq nee mail lee-a nail khaq mul ngaol” dai, aivq ge nail
         ngel-i mail, Yul dav nail tsaol-aq juq ge doil nail ngaol. 42 “Aivq neq, Yaol sai nail yaq yov Yeiqsul maq ngel ail laiq. Aivq nail aq bhu aq ma
         iq sanl nga dao juq heeq kivq nail ngaol. ‘Ngal nq tavq kov tavq nee mail lee-a nail
         ngaol’ dai, aivq khal hai ge nail meeq” dai, aq yu juq nail gaiq laq bhai ge nail
         ngaol.43 Aq-u phao Yeiqsul ge nail: “Nul juq nail gaiq laq bhai thaq ge doil. 44 Ngaq bhai khoel-ai leevq lavq-a nail Aq bhu Miqyail-i mail, ngal jaol nail bha, maq
         hel lavq haq neq, tsaol-aq teevq gaq iq sanl, ngal jaol nail bha maq lal nia ail.
         Aq bhu Miqyail-i mail ngal jaol nail bha bhi lal-a nail tsaol-aq bhai, daoq loi loi
         lai-u n gaol, ngal gaoq bhi doevq kovq lal naol. 45 Miqyail nail haq bhoil gedan nail juq nail haoq gavq lavq khoel, ‘Miqyail neq, aq
         yu juq iq sanl bhai cavq bhiq cov bhiq naol’ dai, gevq-ai thaq nail ngaol. Aq bhu
         Miqyail nail daoq gaiq khi, Aq bhu Miqyail-i mail cavq nail cov nail bhai naldaiq
         nail tsaol-aq yaoq gaq yaoq-ao nee mail, ngal jaol nail bha lal naol. 46 Tsaol-aq teevq gaq ail, Aq bhu Miqyail bhai maq moel daiq haq-al. Miqyail jaol nail
         nee lee-a nail gaq taivq-ail, Aq bhu Miqyail bhai moel daiq-a nail ngaol. 47 Ngal nul juq bhai mal dil dai, ge lavq bhel. Ngaq bhai nee ma thaq tsaol nail tsaol-aq,
         nq maq maq luv hal yeel doevq nail phaq ya nail ngaol. 48 Ngal neq, aq doevq bhi doevq lal nail khaq mul ngaol. 49 Nul juq nail aq phiq aq bhal juq neq, haq tsoiq haq yal bhai jaol-u phao, Maq nav
         khaq mul ya jaq khi ngaol-aoq, aq yu juq sil gil-a nail ngaol. 50 Ngal ge movq nail khaq mul neq, nq tavq kov tavq nee mail lee-a nail khaq mul ngaol.
         Khaq mul niil jaq nail tsaol-aq maq ya sil ail. 51 Ngal neq, nq tavq kov tavq nee mail lee-a nail khaq mul ngaol. Khaq mul niil neq,
         aq doevq bhi doevq lal nail khaq mul ngaol. Khaq mul niil jaq nail tsaol-aq nq maq
         maq luv hal yeel ya doevq nail ngaol. Mil tsaq yaq aq doevq doevq nia dai, ngaq-i
         mail bivq-a nail khaq mul niil neq, ngaq nail haq joil ngaol” dai, ge bhiq-a nail
         ngaol.52 Aq-u phao, Yul dav nail tsaol-aq al juq ge nail: “Tsaol-aq niil gaq, aivq nail haq
         joil, nga dao juq bhai khal hai khi bhi jaq lavq nia nail-aiq” dai, aq yu juq nail
         gaiq laq bhai jil pheel jaq nail ngaol.53 Yeiqsul ge nail: “Ngaq nul juq bhai mal dil dai, ge lavq bhel. Tsaol-aq nail Yaqyov
         nail haq joil maq jaq ail, aivq nail aq sivq maq daol haq neq, nul juq nail lavq khoel
         bhai aq doevq doevq nail phaq maq aol ail. 54 Ngaq nail haq joil jaq khi, ngaq nail aq sivq daol nail tsaol-aq, nq maq maq luv hal
         yeel doevq nail phaq ya nail ngaol. Daoq loi loi lai-u n gaol, ngal aq yu juq bhai
         gaoq bhi doevq kovq lal naol. 55 Khul khi mail dai ngal-aq, ngaq nail haq joil neq, mal dil jaq nail phaq pevq khi,
         ngaq nail aq sivq iq sanl mal dil daol nail phaq pevq nail ngaol. 56 Ngaq nail haq joil jaq khi, ngaq nail aq sivq daol nail tsaol-aq, ngaq nail lavq khoel
         bhai jaol nail ngaol. Ngal iq sanl, aivq nail lavq khoel bhai jaol naol. 57 Doevq nail Aq bhu Miqyail ngaq bhai khoel-ai leevq lavq khi, aivq bhaq da nee, ngal
         doevq nail ngaol. Al hai dul dai, ngaq bhai jaq nail tsaol-aq ngal bhaq da nee, aq
         doevq ya doevq naol. 58 Khaq mul niil neq, nul juq nail aq phiq aq bhal juq-i mail ya jaq-a nail khaq mul
         al khe-ai, maq dul ail. Aq yu juq neq, khaq mul al ya jaq khi ngaol-aoq, sil gil-a
         nail ngaol. Thail hai ngaol-aoq, khaq mul niil neq, nq tavq kov tavq nee lee-a nail
         ngaol. Khaq mul niil jaq nail tsaol-aq, nq maq maq luv hal yeel ya doevq nail ngaol”
         dai, ge bhiq-a nail ngaol 59 Gaqbheiqneiqoq meenq bhai jiav nail, uq huq thaoq nail il khaol lavq khoel bhai cavq
         bhiq cov bhiq-u phao, ganl niil juq, Yeiqsul ge-a nail ngaol.Aq doevq bhi doevq nail daoq60 Aivq nail yaqlaol juq daoq al daoq ya gaiq-u phao, “Daoq niil daoq neq, haq dee dee
         nail neq, khaq sil gaq hav bhoel tsaol nail-aiq” dai, mee nia gaq nail gaiq laq bhai
         ge nail ngaol.61 Aivq nail yaqlaol juq ganl al bhai al hai khoiq thail pheel jaq nail bhai, Yeiqsul
         aivq nail nee ma lavq khoel bhai heeq nia khi ge nail: “Daoq niil daoq bhaq da nee,
         nul juq ngaq bhai khaonq movq nail laiq. 62 Thail hai phal-iq neq, tsaol-aq nail Yaqyov aivq nail jaol duq bhai gaoq kovq dav
         lai nail bhai, nul juq ya moel haq neq, khal hai khi nail-aiq. 63 Miqyail nail Aqhaqlal taivq-ail, aq doevq bhi doevq lal nia nail ngaol. Aqsivq haq
         joil neq, khul maq nl nia ail. Ngaq-i mail nul juq bhai ge bhiq-a nail daoq juq neq,
         aq haq lal pevq khi aq doevq bhi doevq lal nail phaq pevq nail ngaol. 64 Thail hai ngaol-aoq, nul juq teevq pav ga nav juq neq, nee ma maq thaq tsaol ail”
         dai, aq yu juq bhai ge bhiq-a nail ngaol. Khul khi mail dai ngal-aq neq, khul gaq
         aivq bhai nee ma maq thaq tsaol khi aivq bhai yu nail aq lavq lavq khoel bhai av bhiq
         nail gaq bhai iq sanl, iq moeq-u nee mail, Yeiqsul heeq nia nail ngaol. 65 Aivq gaoq ge nail: “Al heel ngel-i mail, ngaq nail Aq bhu maq bhi lal haq neq, tsaol-aq
         teevq gaq iq sanl ngal jaol nail bha maq lal nia ail dai, ngal nul juq bhai ge-a nail
         ngaol” dai, ge bhiq-a nail ngaol.66 A bhai nee danq khi, aivq nail yaqlaol juq mee nia gaq, aivq nee mail pav ail khi,
         aivq nail haoq nao maq tsao thel aivq-al.67 “Nul juq iq sanl kovq ail naol laiq” dai, Yeiqsul gaq khoel tsel-nvq gaq bhai naldaiq-a
         nail ngaol.68 Silmoq Bheiqtuvluv ge nail: “Heeqphaq-ol, nv juq khaq sil gaq nail haoq nao gaoq tsao
         thel aivq nail-aiq. Nq maq maq luv hal yeel doevq nail daoq, naol jaol nail bhai jiav
         nail ngaol. 69 Naol neq, Miqyail nail Tsaolmeeq Tsaolhaol gaq nial dai, nv juq heeq kivq lal khi
         nee ma thaq tsaol lal-aoq nail ngaol” dai, Yeiqsul bhai ge kovq bhiq-a nail ngaol.70 Yeiqsul ge nail: “Nul juq tsel-nvq gaq bhai ngaq-i mail tsel dov-ai thaq nail maq
         ngel ail laiq. Thail hai ngaol-aoq, nul juq nail lavq khoel khe teevq gaq neq, neivq
         heeqphaq ngaol” dai, aq yu juq bhai ge bhiq-a nail ngaol. 71 Aivq al hai ge nail neq, Silmoq Ilsaqgaq liqoq nail yaq yov Yul dav bhai ge movq nail
         ngaol. Khul khi mail dai ngal-aq neq, aivq neq, gaq khoel tsel-nvq gaq nail lavq khoel
         bhai aol khi ngaol-aoq, Yeiqsul bhai yu nail aq lavq lavq khoel bhai av bhiq-a nail
         ngaol.

Yeiqsul nail jaq bheq juq, Yeiqsul bhai nee ma maq thaq tsaol nail ganl71 A bhai nee ngal-aq, Yeiqsul neq, Gaq liqlail mil khaoq lavq khoel, teevq dao nee teevq
         dao ail-a nail ngaol. Yul dav nail tsaol-aq juq aivq bhai deeq heivq nail dai khi,
         hal pov nail ngel-i mail, Yul dav mil khaoq lavq khoel bhai aivq maq ail movq-ai bhiq
         ail. 2 Aq-u phao neq, Yul dav nail tsaol-aq nail saivqqgov+ nail aq bhee lav sav nail yanq aq jail jail lal-aoq nail ngaol. 3 Aivq nail jaq bheq juq Yeiqsul bhai ge bhiq-a nail: “Naol nl nail ganl juq, naoq nail
         yaqlaol juq ya moel dai, niilniai nee dov ail khi, Yul dav mil khaoq bhai lai yaoq.
         4 Khul khi mail dai ngal-aq neq, yovq gavq nail aq mil bhi dov lal movq nail tsaol-aq
         neq, yu maq moel nail bhai, khul teevq phaq ail maq nl ail. Naol ganl niil juq nl
         haq neq, mil tsaq yaq bhai naoq nail aq maol bhaq laoq kheq dai, bhi moel yaoq” dai,
         ge bhiq-a nail ngaol. 5 Khul khi mail, aq yu juq al hai ge nail dai ngal-aq neq, aivq nail jaq bheq juq iq
         sanl, aivq bhai nee ma maq thaq tsaol ail.6 Aq-u phao, Yeiqsul ge nail: “Ngaq nail haq bhoil, yanq maq tsaq-ai haq-al. Thail hai
         ngaol-aoq, nul juq nail haq bhoil neq, khaq mao iq sanl yanq tsaq nail ngaol. 7 Mil tsaq yaq juq neq, nul juq bhai nee jiav maq jiav ail. Thail hai ngaol-aoq, aq
         yu juq-i mail nl nail phaq neq, haq eiv nail phaq pevq dai, ngal sal khil khanq nail
         ngel-i mail, mil tsaq yaq juq, ngaq bhai nee jiav jiav nail ngaol. 8 Aq bhee lav sav nail bhai, nul juq lai yaoq. Ngaq nail haq bhoil yanq maq tsaq-ai
         haq nail ngel-i mail, ngal maq lal-ai haq-al” dai, ge bhiq-a nail ngaol. 9 Yeiqsul al hai ge gaq khi, Gaq liqlail mil khaoq bhai jaol ail ceevq-a nail ngaol.Yeiqsul saiq gov nail aq bhee lav sav nail bhai ail-a nail ganl10 Aivq nail jaq bheq juq aq bhee lav sav nail bhai lai jel-u phao, yu maq bhi heeq maq
         bhi moel dai, Yeiqsul iq sanl lai-a nail ngaol. 11 Aq bhee lav sav nail lavq khoel, Yul dav nail tsaol-aq aivq bhai hal pov hal pov ail,
         “Aivq khaq bha ail-a nail-aiq” dai, aq yu juq nail gaiq laq bhai naldaiq nail ngaol.12 Tsaol-aq munl munl ma juq, aivq nail ganl ge pheel jaq thail thaiq nail ngaol. Teevq
         pav ga nav juq ge nail: “Aivq neq, tsaol-aq aq meeq ngaol” dai, ge nail ngaol. Teevq
         pav ga nav juq ge nail: “Aivq neq, tsaol-aq aq meeq maq ngel, tsaol-aq bhai hevq bheeq
         nail tsaol-aq ngaol” dai, ge nail ngaol. 13 Thail hai ngaol-aoq, Yul dav nail tsaol-aq bhai gee sil nail ngel-i mail, tsaol-aq
         teevq gaq iq sanl, Yeiqsul nail ganl bhaq laoq kheq dai, maq ge tseq ail.14 Aq bhee lav sav nail teevq pav pav lal-u phao, Yeiqsul uq huq thaoq nail il khaol
         il ma bhai dav lai khi, cavq bhiq cov bhiq-a nail ngaol. 15 Yul dav nail tsaol-aq juq noeq-u maq dov dai, pevq ail khi, “Tsaol-aq niil gaq neq,
         haoq gavq mao dai maq saol daiq khi ngaol-aoq, khal hai khi niidai dai ail heeq nia
         nail meeq” dai, ge nail ngaol.16 Yeiqsul ge nail: “Ngal cavq nail cov nail daoq niil neq, ngaq nail daoq maq ngel ail.
         Ngaq bhai khoel-ai leevq lavq-a nail gaq nail daoq ngaol. 17 Miqyail nee ma tsaq dai nl movq nail khul gaq maq khaiq, ngal cavq nail cov nail daoq
         niil, Miqyail nail daoq ngel ail laiq, ngaq nail nee noeq bhai juq khi cavq nail cov
         nail daoq ngel ail laiq dai, tsel pav nia nail ngaol. 18 Yovq gavq nail nee noeq yovq gavq cavq nail cov nail gaq neq, yovq gavq nail khaoq
         sail ya dai, hal pov nail ngaol. Thail hai ngaol-aoq, aivq bhai khoel-ai leevq-a nail
         gaq nail seiq leiq khaoq sail ya dai, hal pov nail gaq neq, tsaq nail ngaol. Maq tsaq
         nail phaq teevq peivq ail maq aol ail. 19 Maol seiq nul juq bhai aol daoq kovq daoq bivq lavq-a nail maq ngel ail laiq. Thail
         hai ngaol-aoq, nul juq teevq gaq iq sanl, aol daoq kovq daoq al bhai maq nl ail. Nul
         juq ngaq bhai deeq heivq nail dai khi, khul khi mail, hal pov nail-aiq” dai, ge bhiq-a
         nail ngaol.20 Tsaol-aq al juq ge nail: “Naol neq, neivq aol nail niil. Naoq bhai deeq heivq nail
         dai khi, khaq sil gaq hal pov nail-aiq” dai, ge bhiq-a nail ngaol.21 Yeiqsul ge nail: “Ngal teevq phaq nl naol. Al bhai nul juq iq sanl mail noeq-u maq
         dov dai, pevq ail naol. 22 Maol seiq nul juq bhai bav kov uqjaq oev nail aol bhi nl-a nail ngaol. (Mal dil dai,
         ge haq neq, Maol seiq-i mail bhi nl-a nail maq ngel ail. Aq phiq aq bhal juq-i mail
         nl khal leevq-a nail ngaol.) Jaol n n gaol iq sanl nul juq bav kov uqjaq oev nail
         ngaol. 23 Maol seiq-i mail bivq-a nail aol daoq kovq daoq maq ya cov ail dai, jaol n n gaol
         iq sanl, nul juq bav kov uqjaq oev nail ngaol. Thail hai phal-iq neq, jaol n n gaol
         ngal tsaol-aq teevq gaq nail aq maol bhai bhi meeq lai-a nail ngel-i mail, nul juq
         ngaq bhai nee ma phail nail laiq. 24 Nul juq-i mail ya moel-a nail juq bhai taivq-ail, hel daiq khi yal khaq thaq dal.
         Mal dil tsaq nail lavq khoel nee, yal khaq dal yaoq” dai, Yeiqsul ge bhiq-a nail ngaol.Niil gaq Khali ngaol laiq25 Al heel ngel-i mail, Yeiq lul saq laiq meenq bha jaol nail tsaol-aq teevq pav ga nav
         juq ge nail: “Aq yu juq deeq heivq nail khi mail hal pov nail gaq, thoil gaq maq ngel
         ail laiq. 26 Hel daiq, aivq bhaq laoq kheq dai, cavq bhiq cov bhiq khi ngaol-aoq, aq yu juq aivq
         bhai khul teevq phaq iq sanl maq ge-il. Tsaol-aq niil gaq Khali ngaol dai, aq ivq
         aqtsu juq mal dil heeq nia-aoq thaq nail meeq. 27 Thail hai ngaol-aoq, tsaol-aq niil gaq khaq bha nee dov lal-a nail dai, nga dao juq
         heeq kivq nail ngaol. Khali lee-u phao neq, aivq khaq bhai nee dov lee nail dai, teevq
         gaq ail maq heeq nia ail” dai, ge nail ngaol.28-29 Al heel ngel-i mail, Yeiqsul uq huq thaoq nail il khaol il ma lavq khoel bhai cavq
         bhiq cov bhiq-u phao, mailma ail ge nail: “Nul juq ngaq bhai heeq nia nail ngaol.
         Ngal khaq bhai nee dov lee-a nail dai iq sanl, nul juq heeq nia nail ngaol. Thail
         hai ngaol-aoq, ngaq nail nee noeq ngal lee-a nail maq ngel. Ngaq bhai khoel-ai leevq
         lavq-a nail gaq neq, sal jial ivq nail ngaol. Nul juq aivq bhai maq heeq nia ail.
         Ngal neq, aivq bhai heeq kivq naol. Khul khi mail dai ngal-aq neq, ngal aivq jaol
         nail nee lee khi, aivq iq sanl ngaq bhai khoel-ai leevq lavq-a nail ngaol” dai, ge
         bhiq-a nail ngaol.30 Al heel ngel-i mail, aq yu juq aivq bhai nieivq nail dai khi, naoq jaoq nail ngaol.
         Thail hai ngaol-aoq, aivq nail yanq maq tsaq-ai haq nail ngel-i mail, tsaol-aq teevq
         gaq iq sanl, aivq bhai maq nieivq nia ail. 31 Tsaol-aq al juq nail lavq khoel, tsaol-aq mee nia gaq aivq bhai nee ma thaq tsaol
         nail ngaol. Aq yu juq ge nail: “Khali lee kev haq neq, tsaol-aq niil gaq-i mail nl-a
         nail, bhi heeq bhi moel nail phaq nee maq tsil, aivq bhi heeq bhi moel nail phaq nl
         naol laiq” dai, aq yu juq ge nail ngaol.Yeiqsul bhai bhi nieivq ail-a nail ganl32 Tsaol-aq munl munl ma juq, Yeiqsul nail ganl ge pheel jaq nail bhai Phaq liqsail juq
         ya gaiq-a nail ngaol. Al heel ngel-i mail, Phil ma juq khi mail Phaq liqsail juq neq,
         Yeiqsul bhai bhi nieivq ail nail dai khi, uq huq thaoq nail il khaol il ma bhai jaol
         khi hel daiq phail nail tsaol-aq juq bhai, khoel gai aivq-a nail ngaol.33 Aq-u phao, Yeiqsul ge nail: “Ngal nul juq nee mail, teevq yanq jaol naol. Teevq yanq
         khai-aq neq, ngaq bhai khoel-ai leevq lavq-a nail gaq jaol nail bha ngal kovq lai
         naol. 34 Nul juq ngaq bhai hal pov naol. Halpov khi ngaol-aoq, maq hal pov moel nia ail. Nul
         juq ngal jaol nail bha maq lal nia ail” dai, ge bhiq-a nail ngaol.35 Aq-u phao, Yul dav nail tsaol-aq juq ge nail: “Nga dao juq aivq bhai maq ya moel dai,
         aivq khaq bha ail nail khi meeq. Heiqlaq sal tsaol-aq nee mail jaol ail-a nail tsaol-aq
         juq jaol nail bha ail khi, Heiqlaq sal tsaol-aq juq bhai, cavq bhiq cov bhiq ail nail
         khi meeq. 36 ‘Nul juq ngaq bhai hal pov naol. Halpov khi ngaol-aoq, maq hal pov moel nia ail. Nul
         juq ngal jaol nail bha maq lal nia ail’ dai, Yeiqsul ge nail neq, khul bhai ge movq
         nail meeq” dai, aq yu juq ge nail ngaol.Aq doevq bhi doevq nail laol jaol37 Aq bhee lav sav nail haoq nao n gaol, eeq jaiq nail aq n al n bhai, Yeiqsul thul phaol
         khi aq thel aq kav kav dai ge nail: “Ul cuvq khal moevq nail tsaol-aq ngal jaol nail
         bha daol lal yaoq. 38 Ngaq bhai nee ma thaq tsaol nail juq neq, Jalliq lavq khoel bhai gevq-ai thaq nail
         khe-ai, aq yu juq nail nee ma lavq khoel bhai aq doevq bhi doevq nail laol jaol juq
         il dol leevq nail ngaol” dai, ge bhiq-a nail ngaol. 39 Aivq al hai ge nail neq, aivq bhai nee ma thaq tsaol nail tsaol-aq juq yaq hao ya
         nail Aqhaqlal Miqyail bhai, ge nail ngaol. Khul khi mail yaq hao ya nail dai ngal-aq,
         Yeiqsul seiq leiq khaoq sail maq ya haq nail ngel-i mail, Aqhaqlal Miqyail maq jaol
         lee haq-al.Aq yu juq Yeiqsul nail ganl nee, nvq munl pevq ail-a nail ganl40 Aq yu juq daoq al daoq ya gaiq-u phao, tsaol-aq teevq pav ga nav juq ge nail: “Tsaol-aq
         niil gaq neq, Miqyail nail haq bhoil gedan nail al gaq mal dil nial” dai, ge nail
         ngaol.41 Teevq pav ga nav juq ge nail: “Tsaol-aq thoil gaq neq, Khali nial” dai, ge nail ngaol.
         Thail hai ngaol-aoq, teevq pav ga nav juq ge nail: “Khali neq, Gaq liqlail mil khaoq
         bhai dov lal naol laiq. 42 ‘Khali neq, Daq bhil nee yavq kha lee thaq nail yaq ngel-i mail, Daq bhil nail jaol
         duq, Bhaiqlaiqhaiq meenq bhai dov lal naol’ dai, Jalliq lavq khoel bhai gevq-ai thaq
         nail maq ngel ail laiq” dai, ge bhiq-a nail ngaol. 43 Aq-u phao, aq yu juq Yeiqsul nail ganl nee mail nvq munl pevq ail-a nail ngaol. 44 Teevq pav ga nav juq, aivq bhai nieivq movq nail ngaol. Thail hai ngaol-aoq, tsaol-aq
         teevq gaq iq sanl, aivq bhai maq nieivq nia-al.Aivq cavq nail cov nail khe-ai, teevq gaq iq sanl maq cavq maq cov daiq haq-al45 Aq-u phao, Phil ma juq khi mail Phaq liqsail juq-i mail khoel gai aivq-a nail tsaol-aq
         al juq, kovq lal-a nail ngaol. “Nul juq khul khi mail, aivq bhai maq nieil lavq-a
         nail-aiq” dai, Phil ma juq khi mail Phaq liqsail juq naldaiq-a nail ngaol.46 “Tsaol-aq al gaq cavq nail cov nail khe-ai teevq gaq iq sanl, maq cavq maq cov daiq
         haq-al” dai, tsaol-aq al juq ge kovq bhiq-a nail ngaol.47 Phaq liqsail al juq ge nail: “Nul juq bhai iq sanl aivq-i mail hevq bheel aivq lavq-ao
         nail laiq. 48 Aqivq aqtsu khi mail Phaq liqsail juq nail lavq khoel, aivq bhai nee ma thaq tsaol
         nail teevq gaq ga nav jaol naol laiq. 49 Aol daoq kovq daoq teevq peivq ail maq heeq nia nail tsaol-aq al juq neq, iq khail
         yavq nail bhai ya daq nail ngaol” dai, ge bhiq-a nail ngaol.50 Aq-u phao, Yeiqsul jaol nail bha ail daiq-a nail, Nilgaoldiq dai mil-ai thaq nail
         gaq iq sanl, aq yu juq nail munl lavq khoel bhai jaol nail ngaol. 51 Aivq ge nail: “Nga dao juq nail aol daoq kovq daoq lavq khoel bhai gevq-ai thaq nail,
         tsaol-aq teevq gaq ge nail daoq bhai maq ya gaiq dai, aivq-i mail nl-a nail ganl bhai,
         maq ya heeq kivq-u kev dai, aivq bhai yal khaq dal nail aol maq jiav ail” dai, aq
         yu juq bhai ge bhiq-a nail ngaol.52 Aq yu juq ge nail: “Naol iq sanl, Gaq liqlail nail tsaol-aq laiq. Jalliq bhai aq meeq-ai
         ge daiq yaoq. Miqyail nail haq bhoil gedan nail tsaol-aq teevq gaq iq sanl, Gaq liqlail
         mil khaoq lavq khoel bhai maq dov lal daiq-a nail bhai, naol ya moel naol” dai, ge
         bhiq-a nail ngaol.Yu nee mail bhee nail yaq mai-aq teevq gaq bhai hel lavq-a nail ganl53 [Aq-u phao, aq yu juq yovq gavq nail il khaol bhai yovq gavq kovq ail-a nail ngaol.]

81 [Thail hai ngaol-aoq, Yeiqsul neq, Saqloq gaoq jaoq bhai dav lai-a nail ngaol. 2 Nq hao navqmav ail, aivq uq huq thaoq nail il khaol il ma nail khainl lavq khoel bhai
         gao yavq kha lee khi, tsaol-aq iq sanl mail, aivq jaol nail bha lal-a nail ngaol.
         Aq-u phao, aivq jaol deel khi aq yu juq bhai cavq bhiq cov bhiq-a nail ngaol. 3 Aol daoq kovq daoq cavq nail cov nail juq khi mail Phaq liqsail juq, yu nee mail bheeq
         nail yaq mai-aq teevq gaq bhai moel khi Yeiqsul jaol nail bha hel lavq-a nail ngaol.
         Yaq mai-aq al gaq bhai gaol tsi-ai hevq thaq-ai thaq nail ngaol. 4 Aq-u phao, aq yu juq ge nail: “Saqlaq-ol, yaq mai-aq niil gaq, yu nee mail bheeq nail
         bhai, nv juq moel khi nieil lavq-a nail ngaol. 5 Niilheel nail tsaol-aq bhai lov mav-i mail ya liv heivq naol dai, Maol seiq nail aol
         daoq kovq daoq lavq khoel bhai gevq-ai thaq nail ngaol. Naol neq, khal hai ge nail-aiq”
         dai, ge bhiq-a nail ngaol. 6 Aq yu juq al hai ge nail neq, Yeiqsul bhai oeq bal thaq nia dai, aivq bhai laonq daiq-a
         nail ngaol. Thail hai ngaol-aoq, Yeiqsul thaoqkovq khi, mil tsaq bhai lavqnoil-i mail
         gevq-a nail ngaol. 7 Aq-u phao, aq yu juq aivq bhai naldaiq thail thaiq nail ngel-i mail, aivq thul lal
         khi ge nail: “Nul juq nail lavq khoel, oeq bal maq aol nail tsaol-aq teevq gaq, lov
         mav-i mail aivq bhai iq moeq liv yaoq” dai, aq yu juq bhai ge bhiq-a nail ngaol. 8 A bhai nee ngal-aq, aivq teevq pov gaoq thaoqkovq khi, mil tsaq bhai lavqnoil-i mail
         gaoq gevq-a nail ngaol.9 Aq yu juq Yeiqsul nail daoq al daoq ya gaiq-u phao, aq kovq jiav jaiq nail gaq nee
         mail, aq kovq nil jaiq nail gaq bhai kev dai, teevq gaq khai-aq neq, teevq gaq dov
         gil ail khi, Yeiqsul teevq gaq taivq-ail jaol ail ceevq-a nail ngaol. Yaq mai-aq al
         gaq iq sanl, a bhai thul phaol nail ngaol. 10 Aq-u phao, Yeiqsul thul khi ge nail: “Aq yu juq khaq bha ail gil-aoq nail-aiq. Tsaol-aq
         teevq gaq iq sanl, naoq bhai yal khaq maq dal lavq-al laiq” dai, naldaiq-a nail ngaol.11 “Heeqphaq-ol, ngaq bhai teevq gaq iq sanl yal khaq maq dal lavq-al” dai, yaq mai-aq
         al gaq ge bhiq-a nail ngaol. Yeiqsul ge nail: “Ngal iq sanl naoq bhai yal khaq maq
         dal. Ail yaoq. Oeq bal thaq gaoq nl ail dei-eiq” dai, ge bhiq-a nail ngaol.]Yeiqsul neq, mil tsaq nail aq bhaq ngaol12 Yeiqsul aq yu juq bhai teevq pov gaoq ge bhiq-a nail: “Ngal neq, mil tsaq nail aq
         bhaq ngaol. Ngaq nail haoq nao lal nail tsaol-aq neq, aq nav nail lavq khoel bhai
         maq ya tsao ail. Aq doevq bhi doevq nail aq bhaq, aivq jiav nail ngaol” dai, ge bhiq-a
         nail ngaol.13 Phaq liqsail juq, Yeiqsul bhai ge bhiq-a nail: “Naol neq, naoq nail ganl sal khil
         khanq nail niil. Naoq nail sal khil neq, maq tsaq ail” dai, ge bhiq-a nail ngaol.14 Yeiqsul ge nail: “Ngaq nail ganl, ngal sal khil khanq khi ngaol-aoq, ngaq nail sal
         khil neq, tsaq nail ngaol. Khul khi mail dai ngal-aq neq, ngal khaq bha nee lee khi,
         ngal khaq bhai ail nail dai iq sanl, heeq kivq naol. Ngal khaq bha nee lee khi, ngal
         khaq bhai ail nail dai iq sanl, nul juq maq heeq nia ail. 15 Nul juq neq, mil tsaq yaq yal khaq dal nail khe-ai, dal nail ngaol. Ngal neq, tsaol-aq
         teevq gaq bhai iq sanl, yal khaq maq dal. 16 Thail hai ngaol-aoq, ngal yal khaq dal ail nul neq, ngal dal nail neq, tsaq nail ngaol.
         Khul khi mail dai ngal-aq neq, ngal teevq gaq taivq-ail jaol nail maq ngel. Ngaq bhai
         khoel-ai leevq lavq-a nail Aq bhu, ngaq-ai nee mail jaol nail ngaol. 17 Tsaol-aq nvq gaq sal khil khanq haq neq, sal khil khanq nail al, tsaq nail ngaol dai,
         nul juq nail aol daoq kovq daoq lavq khoel bhai gevq-ai thaq nail ngaol. 18 Ngaq nail ganl, ngal sal khil khanq nail ngaol. Ngaq bhai khoel-ai leevq lavq-a nail
         Aq bhu iq sanl, ngaq nail ganl sal khil khanq nail ngaol” dai, ge bhiq-a nail ngaol.19 “Naoq nail Aq bhu khaq bha jaol nail-aiq” dai, aq yu juq naldaiq nail ngaol. Yeiqsul
         ge nail: “Nul juq neq, ngaq bhai iq sanl, ngaq nail Aq bhu bhai iq sanl maq heeq nia
         ail. Nul juq ngaq bhai heeq nia ail nul neq, ngaq nail Aq bhu bhai iq sanl, heeq nia
         naol” dai, ge kovq bhiq-a nail ngaol. 20 Uq huq thaoq nail il khaol il ma nail khainl lavq khoel bhai, phuldaq daq duq bhai
         jaol khi daoq al juq, Yeiqsul cavq bhiq cov bhiq-a nail ngaol. Thail hai ngaol-aoq,
         aivq nail yanq maq tsaq nail ngel-i mail, tsaol-aq teevq gaq ail, aivq bhai maq nieivq-al.Nul juq ngal lai nail bhai maq lal nia ail21 Yeiqsul teevq pov gaoq ge nail: “Ngal lai naol. Nul juq ngaq bhai hal pov khi ngaol-aoq,
         nul juq nail oeq bal lavq khoel bhai ya sil naol. Nul juq ngal ail nail bhai maq lal
         nia ail” dai, aq yu juq bhai ge bhiq-a nail ngaol.22 Aq-u phao, Yul dav nail tsaol-aq juq ge nail: “ ‘Nul juq ngal lai nail bhai maq lal
         nia ail’ dai, aivq ge nail neq, aivq bhai aivq lav heivq nail khi mail meeq” dai,
         ge nail ngaol.23 Yeiqsul ge nail: “Nul juq neq, nq tavq nail kov-uvq khe tsaol-aq ngaol. Ngal neq,
         nq tavq nail tsaol-aq ngaol. Nul juq neq, mil tsaq bhai tavq nail ngaol. Ngal neq,
         mil tsaq bhai maq tavq. 24 Al heel ngel-i mail, nul juq neq, nul juq nail oeq bal lavq khoel nee ya sil naol
         dai, ngal nul juq bhai ge lavq bhel. Ngaq-i mail ge-a nail khe-ai, ngaq bhai al gaq
         nial dai, nul juq nee ma maq thaq tsaol haq neq, nul juq neq, nul juq nail oeq bal
         lavq khoel nee ya sil naol” dai, aq yu juq bhai ge bhiq-a nail ngaol.25 “Naol khaq sil gaq thoil” dai, aq yu juq aivq bhai naldaiq-a nail ngaol. Yeiqsul ge
         nail: “Iqmoeq-u nee, nul juq bhai ge bhiq-ai thaq nail khe-ai ngaol” dai, ge kovq
         bhiq-a nail ngaol. 26 “Ngal nul juq nail ganl ge khi, yal khaq dal heeq phaq ail tsaq nail mee nia phaq
         jiav-ai haq nail ngaol. Thail hai ngaol-aoq, ngaq bhai khoel-ai leevq lavq-a nail
         gaq neq, sal jial ivq nail ngaol. Ngal aivq nail daoq ya gaiq-a nail khe-ai, mil tsaq
         yaq bhai ge bhiq naol” dai, aq yu juq bhai ge bhiq-a nail ngaol.27 Yeiqsul-i aq yu juq bhai ge bhiq-a nail gaq neq, Aq bhu Miqyail ngaol dai, aq yu juq
         maq heeq nia ail. 28 Al heel ngel-i mail, Yeiqsul ge nail: “Nul juq tsaol-aq nail Yaqyov bhai kha thul-u
         phao, ngal neq al gaq nial dai, nul juq heeq nia lal naol. Ngal taivq-ail neq, khul
         maq nl nail nee ovq tavq, Aq bhu Miqyail ngaq bhai cavq lavq cov lavq-a nail khe-ai
         taivq-ail, ngal ge nail bhai iq sanl, nul juq heeq nia lal naol. 29 Ngaq bhai khoel-ai leevq lavq-a nail gaq, ngaq-ai nee mail jaol nail ngaol. Ngal teevq
         gaq taivq-ail ya jaol dai, aivq ngaq bhai maq khaonq ail. Khul khi mail dai ngal-aq
         neq, aivq nee ma tsaq nail phaq, ngal khaq mao iq sanl nl nail ngaol” dai, ge bhiq-a
         nail ngaol. 30 Aivq daoq al daoq ge-u phao, tsaol-aq mao dai aivq bhai nee ma thaq tsaol lal-a nail
         ngaol.Mal dil tsaq nail phaq neq, nul juq bhai bhi jel ail lavq nail ngaol31 Aq-u phao, aivq bhai nee ma thaq tsaol nail Yul dav nail tsaol-aq bhai, Yeiqsul ge
         bhiq-a nail: “Nul juq ngaq nail daoq bhai naldaiq haq neq, nul juq ngaq nail yaqlaol
         mal dil pevq lal naol. 32 Nul juq mal dil tsaq nail phaq bhai ya heeq nia lal khi, mal dil tsaq nail al phaq
         neq, nul juq bhai bhi jel ail lavq naol” dai, ge bhiq-a nail ngaol.33 Aq yu juq ge nail: “Nv juq neq, Aq bhaq laq haq nee mail yavq kha lee thaq nail yaq
         juq ngaol. Nv juq yu nail yaq kav teevq pov iq sanl, maq jiovq daiq haq-al. ‘Nul juq
         bhai phaiq lavq naol’ dai, naol khal hai ge nail-aiq” dai, Yeiqsul bhai ge kovq bhiq-a
         nail ngaol.34 Yeiqsul ge nail: “Ngal nul juq bhai mal dil dai, ge lavq bhel. Oeq bal nl nail tsaol-aq
         yaoq gaq yaoq-ao nee mail, oeq bal nail yaq kav ngaol. 35 Yaqkav neq, il khaol lavq khoel bhai khaq mao iq sanl ya jaol nail maq ngel ail. Yaqyov
         neq, khaq mao iq sanl jaol nail ngaol. 36 Yaqyov nul juq bhai phaiq lavq haq neq, nul juq yaq kav jiovq nail nee mal dil jel
         ail nail ngaol. 37 Nul juq neq, Aq bhaq laq haq nee mail yavq kha lee thaq nail yaq juq ngaol dai, ngal
         heeq kivq naol. Thail hai ngaol-aoq, ngaq nail daoq bhai maq hav bhoel nail ngel-i
         mail, nul juq ngaq bhai deeq heivq nail dai khi, hal pov nail ngaol. 38 Ngal neq, ngaq nail Aq bhu nee mail jaol-u phao, moel-a nail juq ge nail ngaol. Nul
         juq iq sanl, nul juq nail Aq bhu-i mail cavq bhiq cov bhiq-ai thaq nail khe-ai nl
         nail nial” dai, aq yu juq bhai ge bhiq-a nail ngaol.Neivq heeqphaq nail yaq juq39 Yul dav nail tsaol-aq juq Yeiqsul bhai ge bhiq-a nail: “Aq bhaq laq haq neq, nv juq
         nail aq bhu ngaol” dai, ge bhiq-a nail ngaol.Yeiqsul ge nail: “Nul juq Aq bhaq laq haq nail yaq ngel haq neq, Aq bhaq laq haq nl
         nail khe-ai nl nail ngaol. 40 Miqyail-i mail ngaq bhai ge lavq-a nail mal dil pevq nail phaq ngal nul juq bhai ge
         bhiq khi ngaol-aoq, nul juq ngaq bhai deeq heivq nail khi hal pov nail ngaol. Aq bhaq
         laq haq neq, thailhai maq nl ail. 41 Nul juq neq, nul juq nail aq bhu nl nail khe-ai nl nail nial” dai, aq yu juq bhai
         ge bhiq-a nail ngaol.Aq yu juq ge nail: “Nv juq neq, del yaq maq ngel. Miqyail teevq gaq taivq-ail nv juq
         nail Aq bhu ngaol” dai, Yeiqsul bhai ge kovq bhiq-a nail ngaol.42 Yeiqsul ge nail: “Miqyail nul juq nail Aq bhu ngel haq neq, nul juq ngaq bhai gaiq-a
         naol. Khul khi mail dai ngal-aq neq, Miqyail jaol nail nee ngal lee-a nail ngaol.
         Ngaq nail nee noeq nee lee-a nail maq ngel ail, aivq ngaq bhai khoel-ai leevq-a nail
         ngaol. 43 Ngaq-i mail ge nail daoq bhai khul khi mail, nul juq maq gov heeq nia nail dai ngal-aq
         neq, ngal cavq nail cov nail daoq bhai nul juq maq naldaiq nul nail, ngel-i mail ngaol.
         44 Nul juq nail aq bhu neq, neivq heeqphaq ngaol. Aivq nee ma tsaq nail khe-ai, nul juq
         nl movq nail ngaol. Aivq neq, iq moeq-u nee tsaol-aq bhai lav heivq nail aq heel ngaol.
         Aivq nail lavq khoel bhai tsaq nail phaq teevq peivq ail maq aol nail ngel-i mail,
         tsaq nail lavq khoel bhai aivq maq jaol nia ail. Aivq goiq bhaoq bhaoq-u phao, aivq
         nail lavq khoel bhai pevq nail khe-ai, aivq bhaoq nail ngaol. Khul khi mail dai ngal-aq
         neq, aivq neq, goiq bhaoq bhaoq nail aq heel pevq khi, goiq bhaoq bhaoq nail aq bhu
         ngaol. 45 Ngal mal dil tsaq nail daoq ge nail ngel-i mail, nul juq ngaq bhai nee ma maq thaq
         tsaol ail. 46 Ngaq bhai oeq bal aol ail nial dai, nul juq nail lavq khoel khaq sil gaq tsiqtsoe
         kivq nail-aiq. Ngal mal dil tsaq nail daoq ge nail ngel haq neq, khul khi mail, nul
         juq ngaq bhai nee ma maq thaq tsaol nail-aiq. 47 Miqyail nail lavq khoel nee pevq dov lal-a nail tsaol-aq neq, Miqyail nail daoq naldaiq
         nail ngaol. Thail hai ngaol-aoq, nul juq neq, Miqyail nail lavq khoel nee pevq dov
         lal-a nail maq ngel ail. Al heel ngel-i mail, Miqyail nail daoq bhai nul juq maq naldaiq
         movq ail” dai, ge bhiq-a nail ngaol.Aq bhaq laq haq maq doevq lee-u nee mail, Yeiqsul jaol nail ngaol48 Yul dav nail tsaol-aq juq ge nail: “Naol neq, Saq maqliv nail tsaol-aq ngaol. Al ovq
         tavq, neivq aol nail tsaol-aq iq sanl ngel ail nial dai, nv juq ge nail neq, tsaq
         nail maq ngel ail laiq” dai, Yeiqsul bhai ge bhiq-a nail ngaol.49 Yeiqsul ge nail: “Ngal neivq aol nail tsaol-aq maq ngel. Ngal ngaq nail Aq bhu bhai
         thaq eeq nail ngaol. Nul juq neq, ngaq bhai maq thaq eeq ail. 50 Thail hai ngaol-aoq, seiq leiq khaoq sail ya dai, ngal hal pov nail maq ngel. Ngaq
         bhai seiq leiq khaoq sail bhi ya nail dai khi, hal pov nail teevq gaq jaol nail ngaol.
         Aivq neq, yal khaq dal nail gaq ngaol. 51 Ngal nul juq bhai mal dil dai, ge lavq bhel. Ngaq nail daoq naldaiq nail tsaol-aq,
         teevq thal-iq maq ya sil ail” dai, Yeiqsul aq yu juq bhai ge bhiq-a nail ngaol.52 Yul dav nail tsaol-aq juq ge nail: “Naol neq, neivq aol nail tsaol-aq nial dai, niil
         aq-il nv juq heeq kivq duq-ao nail ngaol. Aq bhaq laq haq khi mail Miqyail nail haq
         bhoil gedan nail juq iq sanl, sil gil-aoq nail ngaol. ‘Ngaq nail daoq naldaiq nail
         tsaol-aq, khaq mao iq sanl maq ya sil ail’ dai, naol ge nail laiq. 53 Naol nga dao nail aq bhu Aq bhaq laq haq nee maq tsil eeq jaiq nail laiq. Aivq neq,
         sil-aoq nail ngaol. Miqyail nail haq bhoil gedan nail juq iq sanl sil-a nail ngaol.
         Naol neq, khaq sil gaq jiovq nail-aiq” dai, naldaiq bhiq-a nail ngaol.54 Yeiqsul ge nail: “Seiq leiq khaoq sail ya dai, ngal nl haq neq, seiq leiq khaoq sail
         al neq, teevq peivq ail ganl maq tsoiq ail. Ngal seiq leiq khaoq sail ya dai, ngaq
         nail Aq bhu ganl nl nail ngaol. Nul juq ngaq nail Aq bhu al gaq bhai, ‘Aivq neq, nv
         juq nail Miqyail ngaol’ dai, ge nail ngaol. 55 Thail hai ngaol-aoq, nul juq aivq bhai maq heeq nia ail. Ngal neq, aivq bhai heeq
         kivq naol. Ngal iq sanl, aivq bhai maq heeq kivq ail dai ge-ai nul neq, ngal iq sanl,
         nul juq khe-ai goiq bhaoq bhaoq nail tsaol-aq pevq naol. Thail hai ngaol-aoq, ngal
         aivq bhai heeq kivq khi, aivq nail daoq naldaiq nail ngaol. 56 Ngal lee nail aq n bhai ya moel naol dai, noeq khi, nul juq nail aq bhu Aq bhaq laq
         haq lavq khiq tsail nail ngaol. Aivq mal dil ya moel khi, lavq khiq ya tsail-a nail
         ngaol” dai, ge bhiq-a nail ngaol.57 Yul dav nail tsaol-aq juq ge nail: “Naol neq, ngaq tsel kovq maq bhee lal haq-al.
         Naol Aq bhaq laq haq bhai moel daiq-ao nail laiq” dai, naldaiq-a nail ngaol.58 Yeiqsul ge nail: “Ngal nul juq bhai mal dil dai, ge lavq bhel. Aq bhaq laq haq maq
         doevq lee-u nee mail, ngal jaol nail ngaol” dai, aq yu juq bhai ge bhiq-a nail ngaol.
         59 Al heel ngel-i mail, aq yu juq lov mav gov khi, aivq bhai liv nail khi ngaol. Thail
         hai ngaol-aoq, aq yu juq maq bhi moel dai, Yeiqsul neq, uq huq thaoq nail il khaol
         il ma nee mail dov ail-a nail ngaol.

Doevq lee-u nee maivpeivq peivq nail teevq gaq nail ganl91 Yeiqsul ail thail thaiq-u phao, doevq lee-u nee mail maivpeivq peivq nail tsaol-aq
         teevq gaq bhai, ya moel-a nail ngaol. 2 Aq-u phao, aivq nail yaqlaol juq ge nail: “Saqlaq-ol, tsaol-aq niil gaq doevq lee-u
         nee mail, maivpeivq peivq nail neq, khaq sil gaq nail oeq bal bhaq da nee meeq. Aivq
         nail oeq bal bhaq da nee laiq. Maq ngel haq neq, aivq nail aq bhu aq ma nail oeq bal
         bhaq da nee laiq” dai, aivq bhai naldaiq-a nail ngaol.3 Yeiqsul ge kovq bhiq-a nail: “Aivq nail oeq bal bhaq da nee maq ngel ail. Aivq nail
         aq bhu aq ma nail oeq bal bhaq da nee iq sanl maq ngel ail. Miqyail taivq-ail nl nia
         nail noeq-u maq dov nail phaq bhai aivq nail lavq khoel nee yu ya moel dai, aivq al
         hai doevq lee-a nail ngaol. 4 Ngaq bhai khoel-ai leevq lavq-a nail gaq nail ganl bhai, n gaol phao nga dao ya nl
         naol. Nqkivq kivq lee haq neq, tsaol-aq teevq gaq iq sanl, ganl maq nl nia ail. 5 Ngal mil tsaq bhai jaol-u phao, ngal mil tsaq nail aq bhaq ngaol” dai, ge-a nail ngaol.6 Yeiqsul al hai ge gaq khi, mil tsaq bhai thaiqkhaq thaiqkha khi, cavqnoevq nieivq
         pevq-a nail ngaol. A bhai nee ngal-aq, tsaol-aq al gaq nail maiv neev bhai leivq bhiq-a
         nail ngaol. 7 A bhai nee ngal-aq, Sil loq dai khul nail ngaqkha bhai, “Maivpuvq puvq haol ail yaoq”
         dai, Yeiqsul aivq bhai khoel-a nail ngaol. Sil loq dai ge nail daoq ceevq neq, khoel
         gai aivq-a nail dai, ge movq nail ngaol. Al heel ngel-i mail aivq maivpuvq puvq haol
         ail-a nail ngaol. Aq-u phao, aivq maiv neev moel lal khi, kovq lal-a nail ngaol.8 Maivpeivq peivq daiq-a nail al gaq nee mail il khaiq tavq nail tsaol-aq juq khi mail,
         aivq hal jaq hal daol nail bhai moeldaiq-a nail tsaol-aq juq ge nail: “Tsaol-aq niil
         gaq, jel lal-u phao jaol deel khi hal jaq hal daol lao nail al gaq maq ngel ail laiq”
         dai, ge nail ngaol. 9 Teevq pav ga nav juq ge nail neq: “Thoil gaq ngaol.”Teevq pav ga nav juq ge nail neq: “Thoil gaq maq ngel ail. Aivq neq, al gaq khe-ai
         dul lai nail niil” dai, ge nail ngaol.Aq-u phao, tsaol-aq al gaq ge nail: “Ngal neq, nul juq ge thail thaiq nail al gaq
         ngaol” dai, ge bhiq-a nail ngaol.10 “Thail hai phal-iq neq, naoq nail maiv neev khal hai khi moel lal-a nail-aiq” dai,
         aq yu juq aivq bhai naldaiq-a nail ngaol.11 Aivq ge nail: “Yeiqsul dai mil-ai thaq nail gaq mil tsaq bhai thaiqkhaq thaiqkha khi
         cavqnoevq nieivq pevq khi ngaq nail maiv neev bhai leivq lavq-a nail ngaol. A bhai
         nee ngal-aq, ‘Sil loq dai khul nail ngaqkha bhai maivpuvq puvq haol ail yaoq’ dai,
         aivq khoel nail ngel-i mail, ngal puvq haol ail-a nail ngaol. Aq-u phao, ngaq nail
         maiv neev moel lal-a nail ngaol” dai, ge bhiq-a nail ngaol.12 “Tsaol-aq al gaq khaq bha jaol nail-aiq” dai, aq yu juq aivq bhai naldaiq-u phao,
         “Ngal maq heeq kivq” dai, ge kovq bhiq-a nail ngaol.Maiv neev khal hai khi moel lal-a nail ganl, Phaq liqsail juq naldaiq nail13 Tsaol-aq al juq, maivpeivq pevq daiq-a nail al gaq bhai Phaq liqsail juq jaol nail
         bha, hel aivq-a nail ngaol. 14 Yeiqsul cavqnoevq nieivq pevq khi, tsaol-aq al gaq bhai maiv neev bhi moel lal-a nail
         aq n al neq, Yul dav nail tsaol-aq nail jaol n n gaol ngaol. 15 Aivq maiv neev khal hai khi moel lal-a nail ganl, Phaq liqsail juq iq sanl, aivq bhai
         naldaiq-a nail ngaol. Maivpeivq peivq daiq-a nail al gaq ge nail: “Aivq ngaq nail
         maiv neev bhai cavqnoevq leivq lavq khi, ngal maivpuvq puvq haol ail-u phao, moel
         lal-a nail ngaol” dai, aq yu juq bhai ge bhiq-a nail ngaol.16 Phaq liqsail nail tsaol-aq teevq pav ga nav juq ge nail: “Tsaol-aq al gaq, Miqyail
         jaol nail nee lee-a nail maq ngel ail. Khul khi mail dai ngal-aq neq, jaol n n gaol
         iq sanl, aivq maq lao ail” dai, ge bhiq-a nail ngaol.Thail hai ngaol-aoq, teevq pav ga nav juq ge nail: “Oeq bal yaq teevq gaq, niilheel
         nail bhi heeq bhi moel nail phaq, khal hai khi nl nia nail-aiq” dai, ge nail ngaol.
         Al heel ngel-i mail, aq yu juq nvq munl pevq ail-a nail ngaol.17 Aq yu juq maivpeivq peivq daiq-a nail al gaq bhai: “Naoq nail maiv neev bhai bhi moel
         lal-a nail tsaol-aq al gaq nail ganl, naol khal hai ge heeq” dai, teevq pov gaoq naldaiq-u
         phao, “Aivq neq, Miqyail nail haq bhoil gedan nail gaq ngaol” dai, ge kovq bhiq-a
         nail ngaol.18 Yul dav nail tsaol-aq nail aq ivq juq, maiv neev moel lal-a nail tsaol-aq al gaq nail
         aq bhu aq ma bhai maq ya naldaiq-u kev dai, iq moeq-u aivq maivpeivq peivq khi niil
         aq-il maiv neev moel lal-a nail ngaol dai, aq yu juq nee ma maq thaq tsaol-ai haq-al.
         19 Al heel ngel-i mail, tsaol-aq al gaq nail aq bhu aq ma bhai, aq yu juq naldaiq-a nail:
         “Niil gaq, nul nq nvq gaq nail yaq yov ngaol laiq. Doevq lee-u nee mail, maivpeivq
         peivq nail ngaol dai, nul nq nvq gaq-i mail ge nail neq, niil gaq ngaol laiq. Thail
         hai phal-iq neq, niil aq-il aivq maiv neev khal hai khi moel nia lal-a nail-aiq” dai,
         naldaiq-a nail ngaol.20 Aivq nail aq bhu aq ma ge nail: “Niil gaq neq, nv-nvq gaq nail yaq yov ngaol. Doevq
         lee-u nee mail maivpeivq peivq nail ngaol dai, nv-nvq gaq heeq kivq nail ngaol. 21 Thail hai ngaol-aoq, niil aq-il aivq nail maiv neev khal hai khi moel nia lal thaq
         nail dai, nv-nvq gaq maq heeq kivq. Aivq nail maiv neev bhai khaq sil gaq-i mail bhi
         moel lal-a nail dai iq sanl, nv-nvq gaq maq heeq kivq. Aivq bhai naldaiq yaoq, aivq
         eeq lal-aoq nail ngaol. Aivq nail ganl, aivq ge daiq lavq nia nail ngaol” dai, ge
         bhiq-a nail ngaol. 22 Aivq nail aq bhu aq ma Yul dav nail tsaol-aq bhai gee sil nail ngel-i mail, al hai
         ge-a nail ngaol. Khul khi mail, gee sil nail dai ngal-aq neq, “Yeiqsul bhai Khali
         ngaol dai, khal ge nail tsaol-aq bhai, nv juq nail uq huq thaoq nail il khaol bhai
         maq bivq tavq mail the dov naol” dai, Yul dav nail tsaol-aq juq-i mail ge ceiv-ai
         thaq nail ngaol. 23 Al heel ngel-i mail, “Aivq eeq lal-aoq nail ngaol. Aivq bhai naldaiq yaoq” dai, aivq
         nail aq bhu aq ma ge nail ngaol.24 A bhai nee ngal-aq, Phaq liq sail juq maivpeivq peivq daiq-a nail al gaq bhai, khul
         lavq khi ge bhiq-a nail: “Miqyail bhai taivq-ail tsiq eeq yaoq. Tsaol-aq al gaq neq,
         oeq bal yaq ngaol dai, nv juq heeq kivq nail ngaol” dai, aivq bhai ge bhiq-a nail
         ngaol.25 Aq-u phao, aivq ge nail: “Aivq oeq bal yaq ngel nail, maq ngel nail neq, ngal maq
         heeq kivq. Teevq phaq taivq-ail ngal heeq kivq nail ngaol. Aq-u phao ngal maivpeivq
         peivq khi ngaol-aoq, niil aq-il ngal maiv neev moel lal-aoq nail ngaol” dai, aq yu
         juq bhai ge bhiq-a nail ngaol.26 “Aivq naoq bhai khal hai lav sav lavq-a nail-aiq. Naoq nail maiv neev bhai khal hai
         khi lav moel lavq-a nail-aiq” dai, aq yu juq aivq bhai gaoq naldaiq-a nail ngaol.27 Aivq ge nail: “Aq-il dai, ngal nul juq bhai ge bhiq khi ngaol-aoq, nul juq maq naldaiq
         ail, khul khi mail, nul juq teevq pov gaoq gaiq movq nail-aiq. Nul juq iq sanl, aivq
         nail yaqlaol jiovq movq lal-aoq nail laiq” dai, ge bhiq-a nail ngaol.28 Aq yu juq aivq bhai khaq khaq ail khi ge nail: “Naol neq, aivq nail yaqlaol nial.
         Nv juq neq, Maol seiq nail yaqlaol ngaol. 29 Miqyail Maol seiq bhai daoq ge tsaoq lee-a nail ngaol dai, nv juq heeq kivq naol.
         Thail hai ngaol-aoq, tsaol-aq al gaq khaq bha nee lal-a nail dai, nv juq maq heeq
         kivq ail” dai, ge bhiq-a nail ngaol.30 Maivpeivq peivq daiq-a nail al gaq ge nail: “Aivq ngaq nail maiv neev bhai bhi moel
         lal khi ngaol-aoq, aivq khaq bha nee lal-a nail dai, nul juq maq heeq nia nail neq,
         noeq-u maq dov ail nial. 31 Miqyail neq, oeq bal yaq nail daoq maq naldaiq ail dai, nga dao heeq kivq naol. Thail
         hai ngaol-aoq, tsaol-aq teevq gaq ga nav Miqyail bhai ev khi, aivq nee ma tsaq nail
         khe-ai nl haq neq, Miqyail tsaol-aq al gaq nail daoq naldaiq nail ngaol. 32 Nq teivq mil teivq teivq-u nee mail, yanq gaol kev dai, doevq lee-u nee mail maivpeivq
         peivq nail tsaol-aq bhai, maiv neev bhi moel lal-a nail ganl, tsaol-aq teevq gaq iq
         sanl, maq gaiq dai haq-al. 33 Tsaol-aq al gaq Miqyail jaol nail nee lee-a nail maq ngel ail nul neq, aivq teevq
         phaq iq sanl, maq nl nia ail” dai, aq yu juq bhai ge bhiq-a nail ngaol.34 Aq yu juq ge nail: “Naol neq, oeq bal lavq khoel bhai doevq lee khi ngaol-aoq, nv
         juq bhai cavq lal cov lal nail laiq” dai, ge khi, maivpeivq peivq daiq-a nail al gaq
         bhai the dov bhiq-a nail ngaol.Aqhaqlal phao maivpeivq peivq nail ganl35 Tsaol-aq al gaq bhai yu the dov-a nail ganl Yeiqsul ya gaiq-a nail ngaol. Yeiqsul
         aivq bhai hal pov moel ail khi, “Naol tsaol-aq nail Yaqyov bhai nee ma thaq tsaol
         naol laiq” dai, naldaiq-a nail ngaol.36 “Heeqphaq-ol, ngal aivq bhai nee ma thaq tsaol dai, tsaol-aq nail Yaqyov neq, khaq
         sil gaq” dai, tsaol-aq al gaq naldaiq-a nail ngaol.37 Yeiqsul aivq bhai ge bhiq-a nail: “Naol aivq bhai ya moel-a nail nee ovq tavq, niil
         aq-il naoq-ai nee mail daoq ge tsaoq thail thaiq nail gaq neq, aivq ngaol” dai, ge
         kovq bhiq-a nail ngaol.38 “Heeqphaq-ol, ngal nee ma thaq tsaol naol” dai, ge khi, Yeiqsul bhai uq huq thaoq-a
         nail ngaol.39 A bhai nee ngal-aq, Yeiqsul ge nail: “Maiv neev maq moel nia nail tsaol-aq maiv neev
         moel nia lal khi, maiv neev moel nia nail tsaol-aq maivpeivq peivq ail dai, yal khaq
         dal nail khi mail mil tsaq bhai ngal lee-a nail ngaol” dai, ge bhiq-a nail ngaol.40 A bhai, aivq nee mail jaol nail, Phaq liqsail tsaol-aq teevq pav ga nav juq, daoq
         al daoq ya gaiq-u phao, “Nv juq iq sanl maivpeivq peivq nail tsaol-aq laiq” dai, Yeiqsul
         bhai naldaiq-a nail ngaol.41 Yeiqsul ge nail: “Nul juq mal dil maivpeivq peivq ail nul neq, nul juq oeq bal maq
         aol ail. Thail hai ngaol-aoq, nv juq maivpeivq maq peivq ail dai, niil aq-il nul juq
         ge nail ngel-i mail, nul juq oeq bal aol nail ngaol” dai, ge bhiq-a nail ngaol.

Yaol yaol khu nail ganl daoq ma uq huq daoq101 Yeiqsul gaoq ge nail: “Ngal nul juq bhai mal dil dai, ge lavq bhel. Yaol yaol khu
         bhai aol lal-u phao, govkhoiq nee mail maq aol lal mail, yaoq dao yaoq nee mail dav
         bhoel lavq nail gaq neq, khoiq bhaoq tsaol pheel ngaol. 2 Thail hai ngaol-aoq, govkhoiq nee mail aol lal nail gaq neq, yaol lovq nail gaq ngaol.
         3 Govkhoiq bhai lovq nail gaq, aivq bhai lol gov phao bhiq nail ngaol. Yaol juq neq,
         aivq nail daoq naldaiq nail ngaol. Aivq neq, aivq nail yaol al juq nail aq mil khul
         khi, yaol al juq bhai hevq dol aivq nail ngaol. 4 Aivq nail yaol juq iq sanl mail phaiq dov gil haq neq, yaol juq nail iq moeq, aivq
         ail nail ngaol. Yaol juq iq sanl, aivq nail aq thel heeq nia nail ngel-i mail, aivq
         nail haoq nao tsao the nail ngaol. 5 Yaol al juq neq, aq yu juq maq heeq nia nail tsaol-aq nail haoq nao maq tsao the ail.
         Khul khi mail dai ngal-aq neq, aq yu juq nail aq thel bhai maq heeq nia nail ngel-i
         mail, tsaoq nail ngaol” dai, aq yu juq bhai ge bhiq-a nail ngaol. 6 Yeiqsul daoq ma uq huq daoq niil daoq nee mail aq yu juq bhai cavq bhiq cov bhiq-a
         nail ngaol. Thail hai ngaol-aoq, aivq khal hai ge movq nail dai, aq yu juq maq heeq
         nia ail.Yeiqsul neq, yaol bhai aq meeq meeq dai, tsu lovq nail gaq ngaol7 Al heel ngel-i mail, Yeiqsul teevq pov gaoq ge nail: “Ngal nul juq bhai mal dil dai,
         ge lavq bhel dei-eiq. Ngal neq, yaol juq aol lal nail govkhoiq ngaol. 8 Ngaq nail iq moeq nee lee-a nail tsaol-aq iq sanl mail, khoiq bhaoq tsaol pheel ngaol.
         Yaol juq neq, aq yu juq nail daoq maq naldaiq ail. 9 Ngal neq, govkhoiq ngaol. Ngaq-ai nee mail khal aol lal nail gaq neq, hevq kovq nail
         phaq ya nail ngaol. Tsaol-aq al gaq, aol iq sanl aol lai, dov iq sanl dov lee dov
         lee ail, gav jaq duq ya moel nail ngaol. 10 Khoiqbhaoq tsaolpheel neq, khoiq nail, heivq nail, lav cov nail khi taivq-ail lal-a
         nail ngaol. Ngal neq, yaol juq ya doevq nail nee ovq tavq, doevq nail al teevq bhee
         teevq lovq ya nia dai, lee-a nail ngaol. 11 Ngal neq, yaol bhai aq meeq meeq dai, tsu lovq nail gaq ngaol. Yaol bhai aq meeq meeq
         dai, tsu lovq nail gaq neq, yaol juq nail haq bhoil sildan naol. 12 Gaq maol maoljaq nail tsaol-aq neq, yaol bhai tsu lovq nail gaq maq ngel nail nee
         ovq tavq, aivq nail yaol maq ngel nail ngel-i mail, oelnel lal nail bhai ya moel-u
         phao, yaol juq bhai khaonq ail ceevq khi tsaoq nail ngaol. Aq-u phao, oelnel al juq
         neq, yaol juq bhai keivq keivq ail, the pav the sav gil nail ngaol. 13 Tsaol-aq al gaq, gaq maol maoljaq nail tsaol-aq taivq-ail pevq khi, yaol juq nail
         haq bhoil khul iq sanl maq saol-nvq dai, aivq tsaoq nail ngaol.14-15 Ngal neq, yaol bhai aq meeq meeq dai, tsu lovq nail gaq ngaol. Aq bhu Miqyail ngaq
         bhai heeq nia khi, ngal iq sanl Aq bhu Miqyail bhai heeq kivq nail khe-ai, ngaq nail
         yaol juq bhai ngal heeq kivq naol. Ngaq nail yaol juq iq sanl, ngaq bhai heeq nia
         nail ngaol. Ngal yaol juq nail haq bhoil ngaq nail aq maol av bhiq khi sildan naol.
         16 Yaol yaol khu niil khu bhai, maq tavq nail yaol yaoq juq yaoq iq sanl ngal jaol aiq
         haq naol. Yaol al juq bhai iq sanl ngal ya hevq ail haq nail ngaol. Aq yu juq ngaq
         nail daoq naldaiq nail ngaol. Aq-u phao, yaol teevq munl taivq-ail pevq lal khi, yaol
         bhai tsu lovq nail aq heel iq sanl teevq gaq taivq-ail pevq lal nail ngaol. 17 Ngal gaoq doevq kovq lal dai, ngaq nail aq maol av bhiq khi sildan nail ngel-i mail,
         Aq bhu Miqyail ngaq bhai gaiq-a nail ngaol. 18 Ngaq nail doevq nail phaq, tsaol-aq teevq gaq ail maq luv dov nia ail. Ngal nee ma
         kev nail lavq khoel, sildan naol. Ngal sildan nail bhaq aoq khi mail gaoq doevq kovq
         lal nail bhaq aoq jiav nail ngaol. Al hai nl dai, Aq bhu Miqyail ngaq bhai khoel-ai
         leevq lavq-a nail ngaol” dai, aq yu juq bhai ge bhiq-a nail ngaol.19 Yeiqsul nail daoq al juq bhaq da nee, Yul dav nail tsaol-aq juq nvq munl pav ail-a
         nail ngaol. 20 Aq yu juq nail lavq khoel, tsaol-aq mee nia gaq ge nail: “Aivq neq, neivq aol khi
         naiquq uq ail-aoq thaq nail niil. Nul juq khul khi mail, aivq nail daoq naldaiq nail-aiq”
         dai, ge nail ngaol.21 Teevq pav ga nav juq ge nail: “Aivq nail daoq neq, neivq aol nail tsaol-aq nail daoq
         maq ngel-il. Neivq neq, maivpeivq peivq nail tsaol-aq bhai maiv neev bhi moel lal
         nia nail laiq” dai, ge nail ngaol.Yul dav nail tsaol-aq juq Yeiqsul bhai khaonq-a nail ganl22 Yanq al yanq neq, aq coevq coevq nail yanq ngaol. Yeiq lul saq laiq meenq bha uq huq
         thaoq nail il khaol il ma av bhiq nail aq bhee lav sav nail ngaol. 23 Uq huq thaoq nail il khaol il ma nail khainl lavq khoel bhai jiav nail, Saollavmoq
         nail gaq naq yavqtsoel lavq khoel bhai Yeiqsul tsao thail thaiq nail ngaol. 24 Aq-u phao, Yul dav nail tsaol-aq juq aivq jaol nail bhai jil lal khi ge nail: “Naol
         nv juq bhai khal ngel nail khe-ai maq ge lavq dai, khaq mao kev dai bhi haq lavq nail-aiq.
         Nv juq bhai daol coev dai, ge lavq yaoq. Naol Meiqsilya+ ngaol laiq” dai, ge bhiq-a nail ngaol.25 Yeiqsul ge nail: “Ngal nul juq bhai ge bhiq gaq jel-aoq nail ngaol. Thail hai ngaol-aoq,
         nul juq ngaq bhai nee ma maq thaq tsaol ail. Ngaq nail Aq bhu bhai juq khi ngaq-i
         mail nl-a nail ganl juq, ngaq nail haq bhoil sal khil khanq nail ngaol. 26 Thail hai ngaol-aoq, nul juq ngaq bhai nee ma maq thaq tsaol ail. Khul khi mail dai
         ngal-aq neq, nul juq ngaq nail yaol maq ngel ail. 27 Ngaq nail yaol juq neq, ngaq nail daoq naldaiq nail ngaol. Aq yu juq bhai ngal heeq
         kivq khi, aq yu juq ngaq nail haoq nao tsao the nail ngaol. 28 Aq yu juq bhai nq maq maq luv hal yeel doevq nail phaq ngal bivq khi, aq yu juq teevq
         thal-iq maq ya luq maq ya seil ail yaoq-aol. Tsaol-aq teevq gaq iq sanl, aq yu juq
         bhai ngaq nail aq lavq lavq khoel nee mail maq luv dov nia ail. 29 Yaol al juq ngaq bhai bivq lavq-a nail gaq pevq nail, ngaq nail Aq bhu neq, iq sanl
         nail kov tavq bhai eeq jaiq nail ngaol. Ngaq nail Aq bhu hel daiq nail kov-uvq bhai
         aq yu juq teevq gaq iq sanl, maq luv dov nia ail. 30 Aq bhu khi ngal neq, teevq gaq teevq-eel ngaol” dai, aivq aq yu juq bhai ge bhiq-a
         nail ngaol.31 Aq-u phao, tsaol-aq al juq lov mav oil khi, aivq bhai liv aiq nail khi mail ngaol.
         32 Yeiqsul ge nail: “Aq bhu-i mail bhi nl lavq-a nail, meeq nail ganl mee nia phaq ngal
         nul juq nail siv tavq bhai nl gaq-ao nail ngaol. Ganl al juq nail lavq khoel, ganl
         khul phaq bhaq da nee, nul juq ngaq bhai lov mav-i mail liv nail dai khi, gaoq lainq
         nail-aiq” dai, aq yu juq bhai naldaiq-a nail ngaol.33 Yul dav nail tsaol-aq juq ge nail: “Naol ganl aq meeq phaq nl-a nail bhaq da nee,
         naoq bhai lov mav-i mail liv nail khi maq ngel. Naol Miqyail bhai khal ge movq ail
         ge-a nail ngel-i mail, liv nail khi ngaol. Al ovq tavq, naol tsaol-aq pevq khi ngaol-aoq,
         Miqyail jiovq-il” dai, Yeiqsul bhai ge bhiq-a nail ngaol.34 Yeiqsul ge nail: “Nul juq nail aol daoq kovq daoq lavq khoel bhai, nul juq neq, Miqyail
         juq ngaol dai, Miqyail-i mail ge-ai thaq nail daoq teevq dao gevq-ai thaq nail, maq
         ngel ail laiq. 35 Jalliq lavq khoel bhai gevq-ai thaq nail daoq neq, tsaq nail ngaol dai, nga dao heeq
         kivq nail ngaol. Miqyail-i mail aivq nail daoq bhi gaiq ail-a nail tsaol-aq juq neq,
         miq yail juq dai khul nail ngaol. 36 Thail hai phal-iq neq, Aq bhu Miqyail-i mail tsel dov khi, mil tsaq bhai khoel-ai
         leevq-a nail al gaq, ‘Ngal Miqyail nail Yaqyov ngaol’ dai, ge nail ngel-i mail, ‘Naol
         Miqyail bhai khal ge movq ail ge nail niil’ dai, nul juq ge nail laiq. 37 Ngal ngaq nail Aq bhu nail ganl maq nl haq neq, ngaq bhai nee ma thaq thaq tsaol.
         38 Thail hai ngaol-aoq, ngal ngaq nail aq bhu nail ganl nl haq neq, nul juq ngaq bhai
         nee ma maq thaq tsaol khi ngaol-aoq, ngaq-i mail nl-a nail ganl juq bhai nee ma thaq
         tsaol yaoq. Al hai nee ma thaq tsaol haq neq, Aq bhu Miqyail ngaq nail lavq khoel
         bhai jaol khi, ngal iq sanl Aq bhu Miqyail nail lavq khoel jaol ail nial dai, nul
         juq ya heeq ya moel naol” dai, ge bhiq-a nail ngaol. 39 Aq-u phao, aq yu juq Yeiqsul bhai nieivq nail khi, gaoq lai jai-a nail ngaol. Thail
         hai ngaol-aoq, aq yu bhai maq bhi nieivq dai, jel ail-a nail ngaol.40 Yaolhaq-i mail ul cuvq iq moeq ilmoeq saol bhiq-a nail, Yaol daq laol jaol-a phao
         lelkhel bhai, Yeiqsul teevq pov gaoq ail khi, a bhai jaol ail-a nail ngaol. 41 Tsaol-aq mee nia gaq aivq jaol nail bhai ail-a nail ngaol. Aq yu juq ge nail: “Yaolhaq
         neq, bhi heeq bhi moel nail phaq teevq phaq iq sanl maq nl-al. Thail hai ngaol-aoq,
         tsaol-aq niil gaq nail ganl, Yaolhaq-i mail khal ge-ai thaq nail iq sanl, tsaq ail
         nial” dai, ge nail ngaol. 42 Yeiqsul al bhai jaol-u phao, tsaol-aq mee nia gaq, aivq bhai nee ma thaq tsaol lal-a
         nail ngaol.
         
            
               	Meiqsilya dai ge nail neq, Khali ngaol. Khali dai ge nail neq, Miqyail-i mail tsel
                     dov-ai thaq nail heeqphaq ngaol. Meiqsilya neq, mil tsaq bhai lee naol dai, Il saq
                     leiq lal nail tsaol-aq mail noeq thunq-ai thaq nail al gaq naol. Meiqsilya dai ge
                     nail neq, Heiqbhail daoq ngaol. Khali dai ge nail neq, Heiqlaq sal daoq ngaol.

Laqsaqlul sil-a nail ganl111 Bheiqtaq nil jul gu bhai jaol nail, Laqsaqlul dai mil-ai thaq nail tsaol-aq teevq
         gaq nal thail thaiq nail ngaol. Bheiqtaq nil jul gu neq, Maqlil khi mail aivq nail
         aq ivq Maqtha aq yu nvq mail jaol nail jul gu al gu ngaol. 2 Maqlil neq, Yeiqsul nail aq khil bhai huq bhiq nil nail ul cuvq hoel dav khi, aivq
         nail tsail kheel-i mail siv bhiq-a nail yaq mai-aq al gaq ngaol. Nal thail thaiq nail
         Laqsaqlul neq, Maqlil nail jaq bheq ngaol. 3 “Heeqphaq-ol, naoq-i mail gaiq-a nail gaq nal-ai bhiq nail ngaol” dai, Maqlil khi
         Maqtha aq yu nvq mail Yeiqsul jaol nail bha, bhi cavq gaiq lai-a nail ngaol.4 Daoq al daoq bhai Yeiqsul ya gaiq-u phao, niail hai ge nail ngaol: “Nal nail al neq,
         sil heeq phaq ail nal kav khoeq nail nal goel maq ngel ail. Nal nail al bhaq da nee,
         Miqyail seiq leiq khaoq sail ya khi, Miqyail nail Yaqyov iq sanl, al bhaq da nee seiq
         leiq khaoq sail ya nail ngaol” dai, ge bhiq-a nail ngaol. 5 Maqtha, Maqlil, Laqyaqlul aq yu hail mail bhai, Yeiqsul gaiq-a nail ngaol. 6 Thail hai ngaol-aoq, Laqyaqlul nal nail ganl, Yeiqsul ya gaiq khi ngaol-aoq, lavq
         tsail mail maq lai mail. Aivq-i mail jaol nail bhai nvq n gaoq jaol-a nail ngaol.7 A bhai nee ngal-aq, Yeiqsul ge nail: “Nga dao Yul dav mil khaoq bha kovq ail bhel”
         dai, yaqlaol juq bhai ge bhiq-a nail ngaol.8 Yaqlaol juq ge nail: “Saqlaq-ol, milgaol sinqgaol bhai, a bhai jaol nail tsaol-aq
         juq, naoq bhai lov mav-i mail liv nail dai khi, maq ngel ail laiq. Naol a bhai gaoq
         kovq ail nail khi laiq” dai, ge bhiq-a nail ngaol.9 Yeiqsul ge nail: “Teevq n lavq khoel, naqli tsel-nvq lavq jiav nail maq ngel ail laiq.
         N gaol phao khal tsao nail tsaol-aq neq, mil tsaq nail aq bhaq bhaq nail ngel-i mail,
         phaq thiq maq thiq lai ail. 10 Thail hai ngaol-aoq, nq kiv phao tsao haq neq, aivq nail lavq khoel phao aq bhaq maq
         aol nail ngel-i mail, phaq thiq thiq lai nail ngaol” dai, ge bhiq-a nail ngaol.11 Yeiqsul al hai ge gaq khi, teevq pov gaoq ge nail: “Nga dao nail aq tsaoq Laqsaqlul
         iq thaiq kov-ai thaq nail ngaol. Thail hai ngaol-aoq, ngal ail khi lav noeq ail bhiq
         naol” dai, ge bhiq-a nail ngaol.12 Yaqlaol juq ge nail: “Heeqphaq-ol, aivq iq thaiq kov-ai thaq nail teevq-eel phal-iq
         neq, meeq lai nail ngaol” dai, ge bhiq-a nail ngaol. 13 Yeiqsul ge movq nail neq, Laqsaqlul sil-aoq nail ngaol dai, ge movq nail ngaol. Thail
         hai ngaol-aoq, yaqlaol juq neq, aivq mal dil iq thaiq kov-ai thaq nail ngaol dai,
         gov heeq-a nail ngaol.14 Al heel ngel-i mail, Yeiqsul aq yu juq bhai daol coev dai, ge bhiq-a nail: “Laqsaqlul
         sil-aoq nail ngaol. 15 Ngal Laqsaqlul nee mail maq jaol ail ceevq-a nail ngel-i mail, nul juq nail haq bhoil
         lavq khiq tsail ail nial. Khul khi mail dai ngal-aq neq, ganl al bhaq da nee, nul
         juq ngaq bhai nee ma thaq tsaol lal nail ngaol. Niil aq-il nga dao juq aivq jaol nail
         bha ail bhel” dai, ge bhiq-a nail ngaol.16 Teevq pov taivq-ail nvq gaq doevq lee-a nail Tholmav dai khul nail gaq, aivq nail
         aq tsaoq yaqlaol juq bhai ge bhiq nail: “Nga dao juq iq sanl saqlaq nee teevq gaq
         khe-ai ail khi, aivq nee mail teevq gaq khe-ai sil naol” dai, ge bhiq-a nail ngaol.Gaoq doevq kovq lal nail phaq khi aq doevq doevq nail phaq nail ganl bhai, Yeiqsul
         cav bhiq cov bhiq nail ganl17 Yeiqsul kev lee-u phao, Laqyaqlul duqpheeq thaq nail, liq n bhee lal-aoq thaq nail
         bhai ya moel-a nail ngaol. 18 Bheiqtaq nil jul gu neq, Yeiq lul saq laiq meenq nee mail nvq lal bhai jiav nail ngaol.
         19 Al heel ngel-i mail, Yul dav nail tsaol-aq mao dai Maqtha khi Maqlil jaol nail bha
         lal khi, aq yu nvq gaq nail jaq bheq sil-a nail ngel-i mail, aq yu nvq mail bhai gaq
         bivq nail dai khi, jil lal thaq nail ngaol. 20 Yeiqsul lee thaq nail ganl ya gaiq-u phao, Maqtha dov ail khi hav laq ail-a nail ngaol.
         Aq-u phao Maqlil gaq neq, il khaol bhai jaol nail ngaol.21 A bhai nee ngal-aq, Maqtha Yeiqsul bhai ge bhiq-a nail: “Heeqphaq-ol, naol niai jaol
         ail ceevq-a nul neq, ngaq nail jaq bheq Laqsaqlul maq sil ail. 22 Thail hai ngaol-aoq, niil aq-il iq sanl, naol khal hal nail phaq bhai Miqyail naoq
         bhai nl bhiq naol dai, ngal heeq kivq naol” dai, ge bhiq-a nail ngaol.23 Yeiqsul ge nail: “Naoq nail jaq bheq Laqsaqlul gaoq doevq kovq lal naol” dai, ge bhiq-a
         nail ngaol.24 Maqtha ge nail: “Mil tsaq niil daoq loi loi lai-u n gaol, aivq gaoq doevq kovq lal
         nail ngaol dai, ngal heeq kivq naol” dai, ge bhiq-a nail ngaol.25 Yeiqsul ge nail: “Ngal neq, doevq kovq lal nail phaq khi aq doevq doevq nail phaq
         pevq nail ngaol. Ngaq bhai nee ma thaq tsaol haq neq, sil khi ngaol-aoq, doevq-ai
         haq nail ngaol. 26 Aq doevq doevq-u phao, ngaq bhai nee ma thaq tsaol nail tsaol-aq, teevq thal-iq sanl,
         maq ya sil ail dai. Ngaq nail daoq bhai naol nee ma thaq tsaol naol laiq” dai, ge
         bhiq-a nail ngaol.27 Maqtha ge nail: “Heeqphaq-ol, ngal nee ma thaq tsaol naol. Naol neq, mil tsaq bhai
         lee nail, Miqyail nail Yaqyov Khali ngaol dai, ngal nee ma thaq tsaol naol” dai, ge
         bhiq-a nail ngaol.Yeiqsul nioil-a nail ganl28 Maqtha al hai ge gaq-u phao, Maqlil jaol nail bha ail khi, “Saqlaq kev lee khi, naoq
         bhai khul thail thaiq nail ngaol” dai, aq tsi tsu dai, ge bhiq-a nail ngaol. 29 Daoq al daoq bhai Maqlil ya gaiq-u phao, lavq tsail mail tsaoq thul khi, Yeiqsul bhai
         hav laq ail-a nail ngaol. 30 Yeiqsul neq, jul gu bhai maq aol lee dai, Maqtha bhai thaoq phuq-a nail dao bhai jaol-ai
         haq nail ngaol. 31 Maqlil nail il khaol bha lee khi, gaq bivq lee-a nail Yul dav nail tsaol-aq al juq
         iq sanl, Maqlil lavq tsail mail tsaoq thul khi, dov ail nail bhai ya moel-u phao,
         tsao thel aivq-a nail ngaol. Aivq luq daol bha ail khi, nioil khaoq khaoq ail nail
         khul-il dai, aq yu juq noeq nail ngaol.32 Maqlil Yeiqsul jaol nail bha ail kev khi, aivq bhai ya moel-u phao, teevq pov taivq-ail
         peevq ceevq kov doiq doiq khi, “Heeqphaq-ol, naol niai jaol ail nul neq, ngaq nail
         jaq bheq Laqsaqlul maq sil ail” dai, ge bhiq-a nail ngaol.33 Maqlil neq, nioil thail thaiq khi, Maqlil nee mail lee-a nail tsaol-aq juq iq sanl
         nioil nail bhai, Yeiqsul ya moel-u phao, aivq nail nee ma bhai yao dee dee lal bhiq-a
         nail ngaol. 34 “Nul juq aivq bhai, khaq bha duqpheeq ail-a nail-aiq” dai, aivq aq yu juq bhai naldaiq-u
         phao, “Heeqphaq-ol, lee khi hel daiq lee yaoq” dai, aq yu juq ge bhiq-a nail ngaol.35 Aq-u phao, Yeiqsul nioil-a nail ngaol.36 Al heel ngel-i mail, “Hel daiq yaoq. Aivq Laqsaqlul bhai kha dai gaiq-a nail ngel
         ail” dai, Yul dav nail tsaol-aq al juq ge nail ngaol.37 Thail hai ngaol-aoq, teevq pav ga nav juq ge nail: “Maivpeivq bhai maiv neev moel
         nia lal dai, aivq nl nia nail maq ngel ail laiq. Laqsaqlul maq ya sil dai, aivq maq
         nl bhiq nia ail laiq” dai, ge bhiq-a nail ngaol.Laqsaqlul bhai bhi doevq kovq lal-a nail ganl38 Aq-u phao, Yeiqsul nail nee ma bhai gaoq yao dee dee lal bhiq khi, luq daol bha ail-a
         nail ngaol. Luqdaol al neq lov mav lov khaoq pevq khi luq daol al nail moeqkhoeq bhai
         lov mav ngaoq tsoiq-ai thaq nail ngaol. 39 “Lovmav ngaoq ha yaoq” dai, Yeiqsul daoq bivq-a nail ngaol.Sil-a nail gaq nail aq ivq pevq nail Maqtha ge nail: “Heeqphaq-ol, aivq aqbuvq aq
         nil nil lal-aoq nail ngaol. Khul khi mail dai ngal-aq neq, aivq bhai duq pheeq-a nail,
         liq n bhee lal-aoq nail ngaol” dai, ge bhiq-a nail ngaol.40 Yeiqsul aivq bhai ge bhiq-a nail: “Naol nee ma thaq tsaol haq neq, Miqyail nail seiq
         leiq khaoq sail bhai ya moel nail ngaol dai, ngal naoq bhai ge bhiq-ai thaq nail,
         maq ngel ail laiq” dai, ge bhiq-a nail ngaol.41 Aq-u phao, aq yu juq lov mav ngaoq ha-a nail ngaol. Yeiqsul nq tavq phao gaollel khi
         ge nail: “Aq bhu-ol, ngaq nail hal daoq bhai naol naldaiq lavq-a nail ngel-i mail,
         naoq bhai tsiq eeq nail ngaol. 42 Naol ngaq nail hal daoq bhai khaq mao iq sanl, naldaiq naol dai, ngal heeq kivq naol.
         Thail hai ngaol-aoq, ngal hal nail niil neq, niai khe jaol nail tsaol-aq juq nail
         haq bhoil ngaol. Ngaq bhai naoq-i mail khoel-ai leevq-a nail ngaol dai, aq yu juq
         nee ma thaq tsaol lal dai, hal nail ngaol” dai, ge bhiq-a nail ngaol.43 Yeiqsul al hai ge gaq-u phao: “Laqsaqlul-ol, dov lee yaoq” dai, mailma ail gul nail
         ngaol. 44 Aq-u phao, Laqsaqlul dov lee-a nail ngaol. Aq khil aq lavq bhai maoltoev toev-ai thaq
         khi, maiv phaoq bhai lavqsiv-i mail lee cuvq-ai thaq nail ngaol. “Aivq bhai maoltoev
         pheel ha bhiq yaoq” dai, Yeiqsul aq yu juq bhai ge bhiq-a nail ngaol.Yeiqsul bhai heivq nail haq bhoil khoiq ge pheel jaq nail ganl45 Maqlil jaol nail bha lee-a nail Yul dav nail tsaol-aq maodai, Yeiqsul-i mail al hai
         nl-a nail bhai ya moel-u phao, aivq bhai nee ma thaq tsaol lal-a nail ngaol. 46 Thail hai ngaol-aoq, teevq pav ga nav juq neq, Phaq liqsail jaol nail bha kovq lai
         khi, Yeiqsul-i mail nl-a nail ganl al juq bhai, ge bhiq lai-a nail ngaol. 47 Aq-u phao, Phil ma juq khi Phaq liqsail juq neq, maoq bhaoq nl nail munl munl ma bhai
         khul jil khi, “Nga dao khal hai khi heeq. Khul khi mail dai ngal-aq neq, tsaol-aq
         al gaq neq, bhi heeq bhi moel nail phaq nl thail thaiq nail ngaol. 48 Aivq bhai al hai taivq-ail nl nl ail bhi jaol haq neq, tsaol-aq yaoq gaq yaoq-ao nee
         aivq bhai nee ma thaq tsaol gil lal nail ngaol. Al hai pevq lal haq neq, Lolmav nail
         tsaol-aq juq lal khi, nga dao nail uq huq thaoq nail il khaol il ma khi nga dao nail
         jeq-e jaq-a bhai lav luq lav seil lal nail ngaol” dai, ge bhiq-a nail ngaol.49 Aq yu juq nail lavq khoel khe, Gaqyaqphal dai khul nail, aq-u kovq Phil ma aq ivq
         jiovq-ai thaq nail gaq ge nail: “Nul juq neq, khul iq sanl maq heeq nia-il. 50 Tsaol jeq-e teevq jeq-e jeq lao ail maq ya luq maq ya seil ail nail haq bhoil, tsaol-aq
         teevq gaq tsaol jeq-e nail haq bhoil sildan nail neq, meeq jaiq nail ngaol dai, nul
         juq bhai maq gov heeq lal ail laiq” dai, aq yu juq bhai ge bhiq-a nail ngaol.51 Daoq al daoq neq, aivq bhai aivq noeq dov khi ge nail maq ngel ail. Aq-u kovq, aivq
         Phil ma aq ivq gaq jiovq thail thaiq nail ngel-i mail, Yeiqsul neq, jeq-e niil jeq-e
         nail haq bhoil sildan nail ngaol dai, Miqyail nail daoq gedan nail phaq pevq nail
         ngaol. 52 Aq yu juq nail haq bhoil taivq-ail maq ngel mail, mil tsaq doi dai bhi the peiv-ai
         thaq nail Miqyail nail tsaol-aq juq teevq munl taivq-ail gaoq bhi jil lal nail haq
         bhoil, aivq ya sildan nail ganl gedan nail iq sanl, pevq nail ngaol. 53 Aq-u n gaol nee danq khi, aq yu juq Yeiqsul bhai heivq nail haq bhoil lainq-a nail
         ngaol.54 Al heel ngel-i mail, Yeiqsul Yul dav mil khaoq lavq khoel bhai yu moel nail bhai maq
         tsao dai pevq ail khi, tsal hail dai kav nail aq jail bha jiav nail, Eil phaq leiq
         meenq bha ail khi, yaqlaol juq nee mail a bhai jaol ail-a nail ngaol.55 Bhaqsaqkhaq aq bhee lav sav nail aq jail jail lal-a nail ngel-i mail, aq bhee maq
         lav sav-u phao nee, aq maol lav haol nail aol nl lai nail haq bhoil, daoltavq bha
         jaol nail tsaol-aq maodai, Yeiq lul saq laiq meenq bha lai thail thaiq nail ngaol.
         56 Aq yu juq Yeiqsul bhai hal pov hal pov ail, uq huq thaoq nail il khaol il ma nail
         lavq khoel bhai jil lai khi jaol-u phao, “Nul juq bhai khal hai noeq nail-aiq. Aivq
         aq bhee niil nail lavq khoel bhai maq lal nail neq, aq duq bhao nail, maq ngel ail
         laiq” dai, aq yu juq nail gaiq laq bhai ge pheel jaq nail ngaol. 57 Yeiqsul jaol nail bhai khal moel nail tsaol-aq, Phil ma juq khi Phaq liqsail juq bhai
         ya cavq gaiq lal nail ngaol dai, daoq bivq-ai thaq nail ngaol. Aq yu juq Yeiqsul bhai
         nieivq miv kivq dai, daoq al hai bivq-ai thaq nail ngaol.

Maqlil-i mail Yeiqsul nail aq khil bhai huq bhiq nil nail ul cuvq leivq bhiq-a nail
         ganl121 Bhaqsaqkhaq maq kev lal nail kovq n jiav-u phao, aivq-i mail bhi doevq kovq lal-a
         nail Laqyaqlul al gaq jaol nail Bheiqtaq nil jul gu bhai Yeiqsul lai-a nail ngaol.
         2 A bhai, aivq bhai aoqbhaol laol bhiq-a nail ngaol. Maqtha gaq neq, aoq laoq jal laoq
         laoq nail gaq jiovq khi, Laqsaqlul gaq neq, kovq khail bhai Yeiqsul nee mail aoq jaoq
         jaoq nail ngaol. 3 Aq-u phao Maqlil neq, aq phoiq mao ail phoiq nail naqdul dai khul nail, huq bhiq nil
         nail aq tseel hail khanl tsiq khi, Yeiqsul nail aq khil bhai leivq bhiq khi, aivq
         nail uq huq tsail kheel-i mail siv bhiq-a nail ngaol. Huqbhiq nil nail aq tseel al
         il khaol teevq il il lao ail, huq bhiq nil dee dee nail ngaol.4 Yeiqsul nail yaqlaol juq nail lavq khoel khe, haoq nao Yeiqsul bhai gaoq jaq-a nail
         Yul dav Ilsaqgaq liqoq al gaq, niail hai ge nail ngaol: 5 “Huqbhiq nil nail aq tseel thoil cavq hail yal bavq nee gaoq khi, haq nail aoq nail
         juq bhai, khul khi mail, maq bhoil bhiq ail nail-aiq” dai, ge bhiq-a nail ngaol. 6 Haq nail aoq nail juq nail haq bhoil saol-nvq khi, aivq al hai ge nail maq ngel ail.
         Aivq neq, khoiqbhaoq teevq gaq ngel-i mail alheel nail daoq ge nail ngaol. Aivq neq,
         phul baivluvq thaoq nail gaq pevq khi, al nail lavq khoel khe phul khoiq daiq-a nail
         ngaol.7 Yeiqsul ge nail: “Aivq bhai teevq phaq iq sanl thaq lav tsoiq lai. Ngaq bhai duqpheeq
         nail haq bhoil aivq huq bhiq nil nail ul cuvq niil cavq lainq-ai thaq nail ngaol.
         8 Haq nail aoq nail juq neq, nul juq nee khaq mao iq sanl jaol naol. Thail hai ngaol-aoq,
         ngal neq, nul juq nee khaq mao iq sanl jaol nail, maq ngel ail” dai, ge bhiq-a nail
         ngaol.Laqsaqlul bhai heivq nail dai, lainq-ai thaq nail ganl9 Yeiqsul Bheiqtaq nil jul gu bhai jaol nail ganl, tsaol-aq mao dai ya gaiq khi, a bhai
         lai-a nail ngaol. Yeiqsul bhai moel movq nail ngel-i mail taivq-ail lai-a nail iq
         sanl, maq ngel ail. Yeiqsul-i mail bhi doevq kovq lal-a nail Laqsaqlul bhai iq sanl,
         moel movq nail ngel-i mail, lai-a nail ngaol. 10 Al heel ngel-i mail, Phil ma juq Laqyaqlul bhai iq sanl, heivq nail dai khi, lainq-ai
         thaq nail ngaol. 11 Khul khi mail daiq ngal-aq neq, aivq sil khi gaoq doevq kovq lal-a nail bhaq da nee,
         Yul dav nail tsaol-aq mao dai aq yu juq nail munl lavq khoel nee dov ail khi, Yeiqsul
         bhai nee ma thaq tsaol lal thail thaiq nail ngaol.Yeiqsul moeq phaq lal jieiv maol yaq jeeq khi, Yeiq lul saq laiq meenq bha aol lai-a
         nail ganl12 Yaoq n yaoq, Bhaqsaqkhaq aq bhee jaq nail bha lal-a nail tsaol-aq munl munl ma al
         juq, Yeiqsul Yeiq lul saq laiq meenq bha lal thail thaiq nail ganl, ya gaiq-a nail
         ngaol. 13 Al heel ngel-i mail, aq yu juq dal-aol lavq meiv bavq khi, aivq bhai hav lavq ail
         nail dai khi, niail hai gul gul ail dov ail-a nail ngaol:“Hoqsaq naq!Heeqphaq Miqyail nailaq mil kov-uvq neelee nail gaqgeeq laoq eeq dei-eiq.Il saq leiq lal nailjeq-e nail Heeqphaqgeeq laoq eeq dei-eiq” dai,aq yu juq gul nail ngaol.14 Jalliq lavq khoel bhai gevq-ai thaq nail jiav nail khe-ai, Yeiqsul moeq phaq lal jieiv
         maol yaq teevq maol hal pov moel khi jeeq nail ngaol. Jalliq lavq khoel bhai niail
         hai gevq-ai thaq nail ngaol:15 “Yeel ovq Yaq miq-ol+,thaq gee sil.Naoq nail Heeqphaqmoeq phaq lal jieivmaol yaq jeeq khilee thail thaiq nail bhai,hel daiq yaoq” dai,gevq-ai thaq nail ngaol.16 Aivq nail yaqlaol juq ganl al, maq heeq nia-ai haq-al. Thail hai ngaol-aoq, Yeiqsul
         seiq leiq khaoq sail ya gaq-u phao, aivq nail ganl al hai gevq-ai thaq nail bhai maq
         khaiq, yu aivq bhai al hai nl bhiq nail bhai maq khaiq, aq yu juq noeq dov lal bhiq-a
         nail ngaol.17 Yeiqsul Laqsaqlul bhai luq daol lavq khoel nee khul dol lavq khi, bhi doevq kovq lal-a
         nail bhai moel-a nail tsaol-aq juq, aq yu juq-i mail ya moel-a nail khe-ai, yu bhai
         ge daiq bhiq-a nail ngaol. 18 Tsaol-aq munl al munl Yeiqsul-i mail nl-a nail phaq noeq-u maq dov nail ganl al, ya
         gaiq-ai thaq nail ngel-i mail, aivq bhai hav laq lai-a nail phaq pevq nail ngaol.
         19 Aq-u phao, Phaq liqsail juq teevq gaq nee teevq gaq ge pheel jaq nail: “Hel daiq.
         Nga dao juq-i mail noeq-ai thaq nail phaq maq nl pevq kivq yaoq-aol. Mil tsaq yaq
         iq sanl aivq nail haoq nao tsao thel aivq-ao nail ngaol” dai, ge pheel jaq nail ngaol.Heiqlaq sal nail tsaol-aq juq Yeiqsul bhai hal pov nail ganl20 Bhaqsaqkhaq aq bhee lav sav-u phao, Yeiq lul saq laiq meenq bha uq huq thaoq lai-a
         nail juq nail lavq khoel bhai, Heiqlaq sal nail tsaol-aq iq sanl kheq nail ngaol.
         21 Heiqlaq sal tsaol-aq al juq, Gaq liqlail mil khaoq Bheiqjeildaq meenq bhai jaol nail
         Pillilpuv jaol nail bha ail khi, “Saqlaq-ol, nv juq Yeiqsul bhai moel movq-il” dai,
         ge bhiq ail-a nail ngaol. 22 Pillilpuv Aqdaiqlaiq bhai tsaoq ail khi, aq yu nvq gaq teevq gaq khe-ai Yeiqsul bhai
         ge bhiq lai-a nail ngaol.23 Yeiqsul aq yu nvq gaq bhai ge bhiq-a nail: “Tsaol-aq nail Yaqyov neq, seiq leiq khaoq
         sail ya nail aq yanq kev lal-aoq nail ngaol. 24 Ngal nul nq nvq gaq bhai mal dil dai, ge lavq bhel. Aqiq aq neev teevq neev neq, mil
         tsaq bhai ga ail khi maq sil-u kev dai, aqiq aq neev teevq neev teevq-eel ngaol. Thail
         hai ngaol-aoq, aqiq aq neev al neev sil-u phao, aqiq aq neev mao dai gaoq mao lal
         nail ngaol. 25 Yovq gavq nail doevq nail phaq bhai gaiq-a nail tsaol-aq neq, doevq nail phaq sunq
         ail nail ngaol. Mil tsaq kov tavq bhai doevq-u phao, yovq gavq nail doevq nail phaq
         bhai nee jiav jiav nail tsaol-aq neq, nq maq maq luv hal yeel doevq nail phaq ya nail
         ngaol. 26 Ngaq nail haq bhoil ganl nl movq nail tsaol-aq khul gaq maq khaiq, ngaq nail haoq
         nao ya tsao thel lavq naol. Khul khi mail dai ngal-aq neq, ngaq nail yaq kav neq,
         ngal khal jaol nail bha ya jaol nail ngaol. Ngaq nail ganl khal nl nail tsaol-aq bhai,
         ngaq nail Aq bhu thaq eeq thaq heel bhiq nail ngaol” dai, ge bhiq-a nail ngaol.Yeiqsul aivq ya sil nail ganl ge nail27 Yeiqsul gaoq ge nail: “Ngaq nail nee ma haq aoq nl dee dee ail nial. Khal hai ge heeq
         dai, maq heeq lal-il. ‘Aq bhu-ol, aq yanq niil yanq ngaq nail kov tavq bhai maq yaq
         kev lee’ dai, ge haq neq, meeq ail meeq. Thail hai ngaol-aoq, niil nail haq bhoil
         ngal lee-a nail phaq pevq nail ngaol. 28 Aq bhu-ol, naoq nail seiq leiq khaoq sail bhiq moel yaoq” dai, ge bhiq-a nail ngaol.
         Aq-u phao, nq tavq nee daoq ge dov-ai leevq-a nail: “Ngaq nail seiq leiq khaoq sail
         bhai moel gaq-ao nail ngaol. Thail hai ngaol-aoq, teevq pov gaoq bhi moel-ai haq naol”
         dai, ge-ai leevq thaq nail ngaol. 29 A bhai thul phaol thail thaiq nail tsaol-aq munl munl ma aq thel al thel bhai ya gaiq-u
         phao, teevq pav ga nav juq neq, “Nq jaiq jaiq nail niil” dai, ge khi, teevq pav ga
         nav juq neq, “Nq tavq gaq khoel aivq bhai daoq ge tsaoq lee thaq nail niil” dai, ge
         nail ngaol.30 Thail hai ngaol-aoq, Yeiqsul aq yu juq bhai ge bhiq-a nail: “Daoq niail hai ge dov-ai
         leevq-a nail neq, ngaq nail haq bhoil maq ngel ail. Nul juq nail haq bhoil ngaol.
         31 Niil aq-il mil tsaq bhai yal khaq dal nail aq yanq tsaq lal-aoq nail ngaol. Niil aq-il
         mil tsaq niilniai uv thaiq nail gaq bhai, bhi the ha nail ngaol. 32 Mil tsaq niil nail kov tavq bhai ngaq bhai kha thul lavq-u phao, tsaol-aq yaoq gaq
         yaoq-ao nee ngal jaol nail bha lal dai, ngal he naol” dai, ge bhiq-a nail ngaol. 33 Yeiqsul al hai ge nail neq, aivq khal hai ya sil nail ganl, ge movq nail ngaol.34 Tsaol-aq munl munl ma juq ge nail: “Nv juq nail aol daoq kovq daoq lavq khoel bhai,
         ‘Meiqsilya neq, nq maq maq luv hal yeel doevq nail ngaol’ dai, ge-ai thaq nail ngaol.
         Tsaol-aq nail Yaqyov bhai bhi kha thul nail ngaol dai, naol khal hai ge nail-aiq.
         Tsaol-aq nail Yaqyov al gaq neq, khaq sil gaq” dai, naldaiq bhiq-a nail ngaol.35 Yeiqsul ge nail: “Aqbhaq neq, nul juq jaol nail bha niil aq-il teevq yanq taivq-ail
         bhaq nail ngaol. Aqbhaq khal bhaq-u kev dai, tsao yaoq. Maq ngel haq neq, aq nav nul
         juq bhai the kheel lal nail ngaol. Aqnav nail lavq khoel bhai tsao nail tsaol-aq neq,
         yovq gavq bhai yovq gavq khaq bha ail nail dai iq sanl, maq heeq nia ail. 36 Nul juq jaol nail bhai aq bhaq bhaq-u phao, nul juq aq bhaq nail yaq pevq lal dai,
         aq bhaq bhai nee ma thaq tsaol yaoq” dai, aq yu juq bhai ge bhiq-a nail ngaol. Aivq
         al hai ge gaq-u phao, aq yu juq maq jaol nail bha dov ail khi jaol ail-a nail ngaol.Yul dav nail tsaol-aq jemao Yeiqsul bhai nee ma maq thaq tsaol ail37 Aq yu juq nail siv tavq bhai noeq-u maq dov nail phaq, a dai dai ail nl daiq bhi khi
         ngaol-aoq, aq yu juq Yeiqsul bhai nee ma maq thaq tsaol ail. 38 Aq yu juq nee ma maq thaq tsaol nail al neq, Miqyail nail haq bhoil gedan nail Ilsaq
         yal-i mail ge-ai thaq nail daoq al daoq, bhee lal-a nail ngaol. Aivq ge nail:“Heeqphaq-ol,nv juq ge nail daoq bhaikhaq sil gaqnee ma thaq tsaol nail-aiq.Miqyail nail bhaq aoqkhaq sil gaq bhaiphao daiq bhiq nail-aiq” dai,ge-ai thaq nail ngaol.39 Aq yu juq mal dil nee ma maq thaq tsaol nia ail. Khul khi mail dai ngal-aq neq, Ilsaq
         yal niail hai gaoq ge-ai thaq nail ngaol:40 “Tsaol-aq niil juqnee ma gaol khi,naq kov aqthulbhi thul lal khi,maiv neev maivpeivqlav peivq bhiq yaoq.Al hai maq lavsav bhiq haq neq,aq yu juq maiv neevmoel nia khi,naq khaol gaiq nialal nail nee ovq tavq,nee ma lavq khoel bhaigov heeq nialal nail ngel-i mail,ngal jaol nail bhaikovq lal khi,ngal aq yu juq bhaibhi meeqlai nail ngaol” dai,ge-ai thaq nail ngaol.41 Ilsaq yal-i mail al hai ge-ai thaq nail al neq, Yeiqsul nail seiq leiq khaoq sail
         bhai aivq ya moel khi, aivq nail ganl ge-ai thaq nail phaq pevq nail ngaol.42 Thail hai ngaol-aoq, Yul dav tsaol-aq nail aq ivq aqtsu juq nail lavq khoel bhai iq
         sanl, Yeiqsul bhai nee ma thaq tsaol nail tsaol-aq mao dai jaol nail ngaol. Al hai
         nee ma thaq tsaol khi ngaol-aoq neq, Yul dav nail tsaol-aq nail uq huq thaoq nail
         il khaol bhai maq bhi tavq lavq dai, Phaq liqsail juq the ha lal nail bhai gee sil
         nail ngel-i mail, bhaq laoq kheq dai maq ge dov tseq ail. 43 Miqyail-i mail tsiq eeq bhiq nail nee maq tsil, tsaol-aq yaq-i mail tsiq eeq bhiq
         nail phaq bhai, aq yu juq oil movq nail ngaol.Yeiqsul nail daoq-i mail yal khaq dal nail ganl44 Yeiqsul aq thel aq kav kav dai ge nail: “Ngaq bhai nee ma khal thaq tsaol nail tsaol-aq,
         ngaq bhai taivq-ail nee ma thaq tsaol nail maq ngel ail. Ngaq bhai khoel-ai leevq-a
         nail gaq bhai iq sanl, nee ma thaq tsaol nail khe-ai, dul nail ngaol. 45 Ngaq bhai moel-a nail tsaol-aq, ngaq bhai khoel-ai leevq-a nail gaq bhai moel-a nail
         khe-ai dul nail ngaol. 46 Ngaq bhai nee ma khal thaq tsaol nail tsaol-aq, aq nav nail lavq khoel bhai maq ya
         jaol dai, aq bhaq khe-ai mil tsaq niil nail kov tavq bhai, ngal yavq kha lee-a nail
         ngaol.47 Ngaq nail daoq gaiq khi ngaol-aoq, maq naldaiq nail tsaol-aq bhai, ngal yal khaq maq
         dal. Mil tsaq bhai yal khaq dal lee nail khi ngal lee-a nail maq ngel ail. Hevq kovq
         lee nail dai khi, lee-a nail ngaol. 48 Ngaq bhai maq hav bhoel ail, ngaq nail daoq bhai maq naldaiq nail tsaol-aq bhai yal
         khaq dal nail dao jiav nail ngaol. Mil tsaq niil daoq loi loi lai-u n gaol, ngaq-i
         mail ge jel lavq-a nail daoq niil juq, aivq bhai yal khaq dal nail ngaol. 49 Ngal ngaq nail nee noeq tsaq dai, teevq phaq iq sanl maq ge ail. Ngaq bhai khoel-ai
         leevq-a nail Aq bhu Miqyail, ngal khal hai ya ge ya thail nail dai, aivq ngaq bhai
         ge lavq-a nail ngaol. 50 Aivq-i mail bivq-ai leevq-a nail daoq lavq khoel bhai nq maq maq luv hal yeel doevq
         nail phaq aol naol dai, ngal heeq kivq naol. Al heel ngel-i mail, ngaq-i mail ge nail
         daoq neq, Aq bhu Miqyail-i mail ngaq bhai bhi ge lavq-a nail daoq ngaol” dai, Yeiqsul
         aq yu juq bhai ge bhiq-a nail ngaol.

Yeiqsul-i mail yaqlaol juq nail aq khil tsiq bhiq-a nail ganl131 Bhaqsaqkhaq aq bhee maq kev lal nail iq moeq-u n gaol, aivq mil tsaq niilniai nee
         gaoq ail khi, Aq bhu Miqyail jaol nail bha ya kovq lai nail aq yanq tsaq lal-aoq nail
         ganl, Yeiqsul heeq nia nail ngaol. Mil tsaq kov tavq-ai jaol nail aivq bhai nee ma
         thaq tsaol nail tsaol-aq juq bhai aivq gaiq-a khi, haoq nao nao saq-u n gaol kev dai,
         gaiq-a nail ngaol.2 Yeiqsul khi aivq nail yaqlaol juq aoqkivq jaq thail thaiq nail ngaol. Silmoq Ilsaqgaq
         liqoq nail yaq yov Yul dav nail nee ma lavq khoel bhai, Yeiqsul bhai gaoq jaq movq
         nail nee ma, neivq heeqphaq-i mail oil bhoel bhiq gaq-ai thaq nail ngaol. 3 Aq bhu Miqyail-i mail, Yeiqsul bhai bhaq aoq teevq bhee bivq-ai thaq nail ganl Yeiqsul
         heeq nia nail ngaol. Aivq Aq bhu Miqyail jaol nail bha nee lee khi, Aq bhu Miqyail
         jaol nail bha ya kovq lai nail ganl iq sanl, heeq nia nail ngaol. 4 Al heel ngel-i mail, aivq kovq khail nee thul phaol lal khi, mil tsaq khe phail khaoq
         heel ma loev khi, aqjiovq bhai lavqsiv pheethaiq-a nail ngaol. 5 A bhai nee ngal-aq, maiqgaoq thailphail phail ma bhai, ul cuvq hoel bhoel khi, yaqlaol
         juq nail aq khil tsiq bhiq khi, aqjiovq bhai pheethaiq-ai thaq nail lavqsiv-i mail
         siv gee bhiq-a nail ngaol.6 Silmoq Bheiqtuvluv jaol nail bha kev ail-u phao, niail hai ge nail ngaol: “Heeqphaq-ol,
         naol ngaq nail aq khil bhai tsiq lavq nail dai khi laiq” dai, Silmoq naldaiq nail
         ngaol.7 Yeiqsul ge nail: “Ngal nl thail thaiq nail ganl niilniai, niil aq-il naol maq gov
         heeq nia-ai haq-al. Thail hai ngaol-aoq, yaq hao heeq kivq lal nail ngaol” dai, ge
         bhiq-a nail ngaol.8 Bheiqtuvluv ge nail: “Naoq-i mail ngaq nail aq khil bhai teevq thal-iq maq bhiq tsiq
         ail” dai, ge bhiq-a nail ngaol.Yeiqsul ge nail: “Naoq nail aq khil bhai ngal maq ya tsiq bhiq haq neq, naol ngaq-ai
         nee maq tavq ail” dai, ge kovq bhiq-a nail ngaol.9 Aq-u phao, Silmoq Bheiqtuvluv ge nail: “Heeqphaq-ol, thailhai phal-iq neq, ngaq nail
         aq khil taivq-ail maq ngel dai, aq lavq khi uq huq iq sanl tsiq lavq yaoq” dai, ge
         bhiq-a nail ngaol.10 Yeiqsul ge nail: “Aqmaol jiivq gaq-a nail tsaol-aq, aq haol ngel-i mail, aq khil maq
         ngel nail neq, tsiq nail maq loq ail. Nul juq nail lavq khoel khe teevq gaq maq ngel
         nail neq, iq sanl aq haol ngaol” dai, ge bhiq-a nail ngaol. 11 Khul gaq aivq bhai gaoqjaq nail ganl bhai, Yeiqsul heeq nia nail ngel-i mail, “Nul
         juq nail lavq khoel khe, teevq gaq maq ngel nail neq iq sanl, aq haol ngaol” dai,
         ge nail ngaol.12 Yeiqsul aq yu juq nail aq khil tsiq gaq gil-u phao, phail khaoq heel ma gaoq doi kovq
         khi, aivq nail jaol duq bhai aoq jaoq gaoq jaoq lai khi, niail hai ge nail ngaol:
         “Nul juq bhai ngaq-i mail nl bhiq-a nail niil, nul juq gov heeq lal ail laiq. 13 Nul juq ngaq bhai, saqlaq-ol, Heeqphaq-ol, dai khul nail ngaol. Nul juq al hai khul
         nail, tsaq nail ngaol. Khul khi mail dai ngal-aq neq, ngal neq, nul juq-i mail khul
         nail khe-ai, nul juq nail saqlaq khi Heeqphaq pevq nail ngaol. 14 Nul juq nail Heeqphaq khi nul juq nail saqlaq pevq nail ngal neq, nul juq nail aq
         khil bhai tsiq bhiq gaq-ao nail ngaol. Al heel ngel-i mail, nul juq iq sanl teevq
         gaq nee teevq gaq aq khil ya tsiq bhiq nail ngaol. 15 Nul juq ngaq bhai hel daiq khi nl tsao nia dai, ngal nul juq bhai nl daiq bhiq gaq-ao
         nail ngaol. 16 Ngal nul juq bhai mal dil dai, ge lavq bhel. Yaqkav neq, yovq gavq nail ilheel nee
         maq tsil maq eeq ail. Khoel-ai leevq nail bhai ya daq-a nail gaq iq sanl, khoel nail
         gaq nee maq tsil maq eeq ail. 17 Niil aq-il ganl niil juq, nul juq heeq nia gil-aoq nail ngaol. Heeq kivq-a nail khe-ai,
         nl haq neq, nul juq kha dai geeq laoq eeq nail ngel ail.18 Nul juq iq sanl nail ganl, ngal ge thail thaiq nail maq ngel. Ngaq-i mail tsel dov-ai
         thaq nail tsaol-aq bhai, ngal heeq kivq naol. Thail hai ngaol-aoq, Jalliq lavq khoel
         bhai gevq-ai thaq nail, ‘Ngaq-ai nee mail jaltsoiq maiqgaoq teevq gaoq bhai tavq khi
         jaq nail gaq, ngaq bhai gaoqjaq nail ngaol’ dai, ge-ai thaq nail daoq al daoq ya bhee
         lal nail ngaol.19 Ganl al mal dil pevq lal-u phao, ngaq-i mail ge nail khe-ai, ngal neq, Meiqsilya ngel
         lao thaq nial dai, nul juq heeq nia dai, maq pevq lal-u phao nee mail, nul juq bhai
         ge bhiq-ai thaq nail ngaol. 20 Ngal nul juq bhai mal dil dai, ge lavq bhel. Ngaq-i mail khoel gai aivq-a nail tsaol-aq
         bhai hav nail gaq neq, ngaq bhai hav nail khe-ai dul khi, ngaq bhai khal hav nail
         tsaol-aq, ngaq bhai khoel-ai leevq-a nail gaq bhai iq sanl, hav nail khe-ai dul nail
         ngaol” dai, ge bhiq-a nail ngaol.Yu aivq bhai gaoqjaq naol dai, Yeiqsul ge nail ganl21 Yeiqsul al hai ge gaq-u phao, aivq nail nee ma haq aoq nl dee dee nail lavq khoel,
         niail hai bhaq laoq kheq dai, ge dov bhiq-a nail ngaol: “Ngal nul juq bhai mal dil
         dai, ge lavq bhel. Nul juq nail lavq khoel khe teevq gaq, ngaq bhai yu nail aq lavq
         lavq khoel bhai av bhiq nail ngaol” dai, ge bhiq-a nail ngaol.22 Yaqlaol juq teevq gaq nee teevq gaq hel daiq hel daiq ail, “Aivq khaq sil gaq bhai
         ge movq nail meeq” dai, kalkav-ai kav lai-a nail ngaol. 23 Yeiqsul mailma ail gaiq-a nail yaqlaol teevq gaq, Yeiqsul bhai laiq dal khi iq thaiq
         nail ngaol. 24 Silmoq Bheiqtuvluv-i mail yaqlaol al gaq bhai aq lavq dao bhiq khi, “Khaq sil gaq
         bhai ge movq nail-aiq dai, teevq pov naldaiq daiq yaoq” dai, ge bhiq-a nail ngaol.25 Yaqlaol al gaq, Yeiqsul jaol nail phao gaolgai khi, “Heeqphaq-ol, khaq sil gaq bhai
         ge movq nail-aiq” dai, naldaiq-a nail ngaol.26 Yeiqsul ge nail: “Ngal khaq mul oil khi jaltsoiq bhai thaoqsoil khi bivq naol. Ngaq-i
         mail bivq nail al gaq neq, ngaq-i mail ge nail al gaq ngaol” dai, ge bhiq-a nail ngaol.
         A bhai nee ngal-aq, aivq khaq mul oil khi, jaltsoiq bhai thaoqsoil khi, Silmoq Ilsaqgaq
         liqoq nail yaq yov Yul dav bhai bivq-a nail ngaol. 27 Khaq mul al bhai Yul dav oil gaq-al ngal neq, neivq Saqdaq aivq nail lavq khoel bhai
         aol lai-a nail ngaol. “Naoq-i mail nl nail dai khi, lainq-ai thaq nail phaq bhai lavq
         tsail mail nl ail yaoq” dai, Yeiqsul aivq bhai ge bhiq-a nail ngaol. 28 Khul khi mail Yeiqsul aivq bhai al hai ge bhiq nail meeq dai, kovq khail bhai aoq
         jaoq jaoq nail tsaol-aq yaoq juq yaoq neq, maq heeq nia ail. 29 Yul dav neq, phul baivluvq aq heel thaoq-nq thaq nail gaq ngel-i mail, Yeiqsul aivq
         bhai khoel khi, Aq bhee lav sav nail lavq khoel bhai yuq nail phaq maq ngel haq neq,
         haq yaq aoq yaq bhai bivq nail teevq phaq ga nav bhi ul ail nail khul-il dai, yaqlaol
         teevq gaq ga nav juq, noeq nail ngaol. 30 Yul dav neq, khaq mul al khoeq oil khi dov ail-a nail ngaol. Yanq al yanq neq, hul-iq
         tsilma ngaol.Daoq aq sivq teevq daoq bivq-a nail ganl31 Yul dav dov ail jel-u phao, Yeiqsul ge nail: “Niil aq-il Tsaol-aq nail Yaqyov seiq
         leiq khaoq sail ya-aoq nail ngaol. Miqyail iq sanl aivq bhaq da nee seiq leiq khaoq
         sail ya-a nail ngaol. 32 Aivq bhaq da nee Miqyail seiq leiq khaoq sail ya nail phal-iq neq, Miqyail iq sanl,
         Yaqyov bhai seiq leiq khaoq sail bivq nail ngaol. Aivq teevq pov taivq-ail al hai
         nl nail ngaol.33 Ngaq nail yaq juq-ol, ngal nul juq nee mail mao dai maq ya jaol yaoq-aol. Nul juq
         ngaq bhai hal pov nail ngaol. Yul dav nail tsaol-aq nail aq ivq juq bhai ngaq-i mail
         ge bhiq-a nail daoq al, ngal nul juq bhai gaoq ge lavq bhel. Ngal lai nail jaol duq
         bhai nul juq maq lal nia ail.34 Niil aq-il, ngal nul juq bhai daoq aq sivq teevq daoq bivq ail ceevq naol. Teevq gaq
         nee teevq gaq gaiq-a yaoq. Ngal nul juq bhai gaiq-a nail khe-ai, nul juq teevq gaq
         nee teevq gaq ya gaiq-a nail ngaol. 35 Nul juq teevq gaq nee teevq gaq gaiq-a nail phaq aol haq neq, nul juq ngaq nail yaqlaol
         nial dai, tsaol-aq iq sanl mail heeq nia nail ngaol” dai, Yeiqsul ge bhiq-a nail ngaol.Yeiqsul bhai maq heeq kivq ail dai, Bheiqtuvluv jil nail ganl36 Silmoq Bheiqtuvluv ge nail: “Heeqphaq-ol, naol khaq bha lai nail-aiq” dai, ge bhiq-u
         phao, Yeiqsul ge nail: “Ngaq-i mail lai nail dai khi, lainq-ai thaq nail bhai naol
         niil aq-il nee mail maq tsao thel lavq nia-ai haq-al. Thail hai ngaol-aoq, yaq hao
         neq, tsao thel lavq kivq naol” dai, ge bhiq-a nail ngaol.37 Bheiqtuvluv ge nail: “Heeqphaq-ol, khul khi mail, ngal naoq nail haoq nao niil aq-il
         nee mail maq tsao thel lavq kivq nail-aiq. Ngal naoq nail haq bhoil sildan tseq naol”
         dai, ge bhiq-a nail ngaol.38 Yeiqsul ge nail: “Naol ngaq nail haq bhoil mal dil sildan tseq naol laiq. Ngal naoq
         bhai mal dil dai, ge lavq bhel. Yavphoil maq doil lal nail gaiq laq bhai, ngaq bhai
         maq heeq kivq ail dai, hail pov bhee dai, naol jil nail ngaol” dai, ge bhiq-a nail
         ngaol.

Aq bhu Miqyail jaol nail bha lai nail gail khaol neq, Yeiqsul ngaol141 Yeiqsul aq yu juq bhai ge bhiq-a nail: “Nul juq nail nee ma bhai haq aoq thaq nl.
         Miqyail bhai nee ma thaq tsaol yaoq, ngaq bhai iq sanl nee ma thaq tsaol yaoq. 2 Ngaq nail Aq bhu nail il khaol bhai jaol duq jiav gao nail ngaol. Ngal nul juq nail
         haq bhoil jaol duq lav sav lai naol. Jaol duq maq jiav ail nul neq, maq jiav ail dai,
         ngal daol coev dai, ge bhiq nail ngaol. 3 Ngal jaol duq lav sav gaq-u phao, nul juq bhai gaoq hevq lee khi, ngaq-ai nee mail
         bhi jaol lal naol. 4 Ngal lai nail dai, lainq-ai thaq nail jaol duq al dao nail gail khaol bhai, nul juq
         heeq nia nail ngaol” dai, ge bhiq-a nail ngaol.5 Tholmav ge nail: “Heeqphaq-ol, naol khaq bha lai nail-aiq dai, nv juq maq heeq kivq
         ail. Naol lai nail jaol duq al dao nail gail khaol bhai, nv juq khal hai khi ya heeq
         kivq nail-aiq” dai, naldaiq bhiq-a nail ngaol.6 Yeiqsul aivq bhai ge bhiq-a nail: “Ngal neq, gail khaol pevq naol. Mal dil tsaq nail
         phaq pevq khi aq doevq doevq nail phaq iq sanl, pevq nail ngaol. Ngaq bhai maq juq
         haq neq, tsaol-aq teevq gaq iq sanl, Aq bhu Miqyail jaol nail bha maq kev lai nia
         ail. 7 Ngal khaq sil gaq dai, nul juq heeq nia ail nul neq, ngaq nail Aq bhu khaq sil gaq
         dai iq sanl, nul juq heeq nia nail ngaol. Yanqgaol nee pultavq neq, nul juq aivq bhai
         aq meeq-ai ya heeq ya moel-aoq nail ngaol” dai, ge bhiq-a nail ngaol.8 Pillilpuv ge nail: “Heeqphaq-ol, nv juq bhai Aq bhu Miqyail bhi moel lavq yaoq. Aivq
         bhai ya moel haq neq, nv juq nee khaol sil naol” dai, ge bhiq-a nail ngaol.9 Yeiqsul ge nail: “Ngal nul juq nee mail niidai jaol kel lavq khi ngaol-aoq, Pillilpuv,
         naol ngaq bhai maq heeq kivq-ai haq-al laiq. Ngaq bhai khal ya moel-a nail tsaol-aq,
         Aq bhu Miqyail bhai ya moel-a nail khe-ai dul nail ngaol. ‘Nv juq bhai Aq bhu Miqyail
         bhi moel lavq yaoq’ dai, khul khi mail ge nail-aiq. 10 Aq bhu Miqyail nail lavq khoel bhai ngal jaol khi, ngaq nail lavq khoel bhai Aq bhu
         Miqyail jaol naol dai, Pillilpuv, naol nee ma maq thaq tsaol ail laiq. Ngal nul juq
         bhai ge bhiq nail daoq niil juq neq, ngaq nail nee noeq nee ge nail maq ngel ail.
         Ngaq nail lavq khoel bhai jaol nail Aq bhu Miqyail ganl nl nail phaq pevq nail ngaol.
         11 Ngal Aq bhu Miqyail nail lavq khoel bhai jaol khi, Aq bhu Miqyail ngaq nail lavq khoel
         bhai jaol nail bhai, nee ma thaq tsaol yaoq. Maq ngel haq neq, ngaq-i mail nl-a nail
         juq bhaq da nee, ngaq bhai nee ma thaq tsaol yaoq. 12 Ngal nul juq bhai mal dil dai, ge lavq bhel. Ngaq bhai nee ma thaq tsaol nail tsaol-aq,
         ngaq-i mail nl-a nail ganl al juq nl nail ngaol. Ngal ngaq nail Aq bhu jaol nail bha
         kovq lai nail ngel-i mail, niidai nee maq tsil eeq nail juq iq sanl, aivq nl nail
         ngaol. 13 Aq bhu Miqyail neq, Yaqyov bhaq da nee seiq leiq khaoq sail ya dai, nul juq ngaq nail
         aq mil bhai juq khi, khal hal nail iq sanl mail, ngal bhi pevq lal naol. 14 Nul juq ngaq nail aq mil bhai juq khi teevq phaq ga nav hal haq neq, nul juq-i mail
         hal nail khe-ai, ngal bhi pevq lal naol” dai, ge bhiq-a nail ngaol.Aqhaqlal Miqyail bhi lee naol dai, Yeiqsul ge nail ganl15 Yeiqsul gaoq ge nail: “Nul juq ngaq bhai gaiq-a haq neq, ngaq-i mail bivq-a nail daoq
         juq bhai, naldaiq nail ngaol. 16 Ngal Aq bhu Miqyail bhai hal nail khi ngaol, ngal hal nail khe-ai, khaq mao iq sanl,
         nul juq nee mail bhi jaol nail dai khi, nul juq bhai Tsao jao-ai nail gaq, Aq bhu
         Miqyail nul juq bhai bivq lavq naol. 17 Aivq neq, Miqyail nail ganl mal dil tsaq nail phaq phao daiq bhiq nail gaq pevq nail,
         Aqhaqlal Miqyail ngaol. Mil tsaq yaq juq aivq bhai nee ma lavq khoel bhai maq hav
         bhoel nia ail. Khul khi mail dai ngal-aq neq, aq yu juq aivq bhai maq heeq nia, maq
         moel daiq-al. Thail hai ngaol-aoq, nul juq aivq bhai heeq nia nail ngaol. Khul khi
         mail dai ngaol-aoq neq, aivq nul juq nee mail jaol khi, nul juq nail nee ma lavq khoel
         bhai aol nail ngaol. 18 Ngal nul juq bhai aq bhu aq ma maq bhao nail yaqtsiq khe-ai khaonq ail ceevq nail
         maq ngel ail. Ngal nul juq jaol nail bha gaoq kovq lee naol. 19 Teevq yanq lal yanq nail lavq khoel, Mil tsaq yaq ngaq bhai maq ya moel yaoq-aol.
         Thail hai ngaol-aoq, nul juq ngaq bhai ya moel nail ngaol. Ngal doevq nail bhaq da
         nee, nul juq iq sanl ya doevq nail ngaol. 20 Aqn al n kev lee-u phao, ngal Aq bhu Miqyail nail lavq khoel bhai jaol nail bhai maq
         khaiq, ngal nul juq nail lavq khoel bhai jaol nail khe-ai, nul juq iq sanl ngaq nail
         lavq khoel bhai jaol nail bhai, nul juq ya heeq kivq duq nail ngaol. 21 Ngaq-i mail bivq-ai thaq nail daoq bhai ya gaiq khi, naldaiq nail tsaol-aq, ngaq bhai
         gaiq-a nail tsaol-aq ngaol. Ngaq bhai khal gaiq-a nail tsaol-aq bhai, ngaq nail Aq
         bhu gaiq-a nail ngaol. Ngal iq sanl, aq yu juq bhai gaiq-a khi, ngaq nail aq maol
         aq yu juq bhai bhaq laoq kheq dai, bhi moel nail ngaol” dai, ge bhiq-a nail ngaol.22 Yul dav Ilsaqgaq liqoq maq ngel nail, Yul dav dai mil-ai thaq nail gaq ge nail: “Heeqphaq-ol,
         naoq nail aq maol nv juq bhai ya bhi moel nail bhai, khul khi mail, mil tsaq yaq juq
         bhai maq bhi moel kivq nail-aiq” dai, naldaiq-a nail ngaol.23 Yeiqsul ge nail: “Ngaq bhai gaiq-a nail tsaol-aq, ngaq-i mail cavq bhiq cov bhiq nail
         daoq bhai naldaiq nail ngaol. Al hai naldaiq nail tsaol-aq bhai, ngaq nail Aq bhu
         gaiq-a khi, ngaq nail Aq bhu nv-nvq gaq aq yu juq nail nee ma lavq khoel bhai jaol
         lee nail ngaol. 24 Ngaq bhai maq gaiq-a nail tsaol-aq, ngaq nail daoq bhai maq naldaiq ail. Nul juq-i
         mail ya gaiq thail thaiq nail daoq niil juq neq, ngaq nail daoq maq ngel ail. Ngaq
         bhai khoel-ai leevq-a nail Aq bhu Miqyail nail daoq ngaol.25 Niil aq-il ngal nul juq nee mail jaol-u phao, daoq niil juq nul juq bhai ge bhiq-ai
         thaq nail ngaol. 26 Nul juq bhai tsao jao-ai nail gaq dai khul nail Aqhaqlal Miqyail neq, ngaq nail aq
         mil kov-uvq nee Aq bhu Miqyail bhi lee naol. Aqhaqlal Miqyail al gaq neq, nul juq
         bhai yaoq phaq yaoq-ao nee cavq lavq cov lavq khi, ngaq-i mail ge ail ceevq-a nail
         daoq niil juq bhai, nul juq noeqmoel lal dai, tsao jao-ai lavq nail ngaol. 27 Ngal nul juq bhai nee sal ovq nail phaq bivq ail ceevq nail ngaol. Ngaq-i mail bivq
         nail nee sal ovq nail phaq neq, mil tsaq yaq juq nee sal ovq nail phaq bivq nail khe-ai,
         maq dul ail. Nul juq nee ma haq aoq thaq nl. Gee iq sanl, thaq gee sil.28 Ngal nul juq bhai teevq yanq khaonq ail ceevq khi ngaol-aoq, teevq pov gaoq lee naol
         dai, nul juq bhai ge bhiq gaq-ao nail ngaol. Nul juq ngaq bhai gaiq-a haq neq, ngal
         Aq bhu Miqyail jaol nail bha kovq lai-u phao, nul juq lavq khiq tsail nail ngaol.
         Khul khi mail dai ngal-aq neq, aivq neq, ngaq-ai nee maq tsil eeq jaiq heel jaiq nail
         ngaol. 29 Ganl al juq pevq lal-u phao, nul juq nee ma thaq tsaol dai, niil aq-il maq pevq lal-u
         phao nee mail, ngal nul juq bhai ge bhiq nail ngaol. 30 Ngal nul juq nee mail daoq ge tsaoq ge tsaoq ail jaol nail aq yanq maq jiav yaoq-aol.
         Khul khi mail dai ngal-aq neq, mil tsaq bhai uv thaiq nail gaq lee thail thaiq nail
         ngaol. Aivq neq, ngaq bhai gaq lal nia nail bhaq aoq maq jiav ail. 31 Thail hai ngaol-aoq, ngal Aq bhu Miqyail bhai gaiq-a nail, niil dai mil tsaq yaq ya
         heeq ya moel dai, Aq bhu Miqyail ngaq bhai daoq bivq lavq-a nail khe-ai, ngal nl naol.
         Thul yaoq. Ail bhel” dai, ge bhiq-a nail ngaol.

Yeiqsul neq, mal dil aq heeq tsil ju nail aq jiav daoq thaoq ngaol151 Yeiqsul gaoq ge nail: “Ngal neq, mal dil aq heeq tsil ju nail aq jiav daoq thaoq ngaol.
         Ngaq nail Aq bhu neq, gaoqkhail lav sav nail aq heel ngaol. 2 Aqheeq maq heeq nail ngaq nail lavq meiv juq bhai, aivq he dil bhiq nail ngaol. Aqheeq
         heeq nail lavq meiv juq bhai neq, gaoq bhi heeq jaiq lee nail dai khi, aivq ganl maq
         tsoiq nail lavq meiv meiv yaq juq bhai thaiq ha nail ngaol. 3 Ngaq-i mail cavq bhiq cov bhiq-a nail daoq bhaq da nee, nul juq haol lal gaq-ao nail
         ngaol. 4 Ngaq nail lavq khoel bhai jaol yaoq. Ngal iq sanl, nul juq nail lavq khoel bhai jaol
         naol. Lavqmeiv juq neq, aq jiav daoq thaoq bhai maq covq cavq haq neq, aq yu juq bhai
         aq yu juq aq heeq maq heeq lee nia nail khe-ai, nul juq iq sanl, ngaq nail lavq khoel
         bhai maq jaol haq neq, aq heeq maq heeq lee nia ail.5 Ngal neq, aq heeq tsil ju nail aq jiav daoq thaoq ngaol. Nul juq neq, lavq meiv ngaol.
         Khaq sil gaq maq khaiq, ngaq bhai covq cavq khi, ngal iq sanl aq yu juq bhai covq
         cavq nail gaq neq, aq heeq mao dai heeq lee nail ngaol. Ngaq bhai maq covq cavq haq
         neq, nul juq khul teevq phaq iq sanl, maq nl nia ail. 6 Ngaq bhai maq khal covq cavq nail tsaol-aq neq, mil tsaq bhai ga ail khi gee lai nail
         lavq meiv khe-ai dul nail ngaol. Al heel nail lavq meiv juq bhai govjil khi, miq jaq
         jaibhoil bhai gov poiv khi, kheq ha nail ngaol. 7 Nul juq ngaq nail lavq khoel bhai jaol khi, ngaq nail daoq nul juq nail lavq khoel
         bhai aol haq neq, nul juq khal hal movq nail phaq hal yaoq. Khal hal nail phaq ya
         nail ngaol. 8 Nul juq aq heeq mao dai heeq lee nail bhai hel daiq khi, ngaq nail Aq bhu nail seiq
         leiq khaoq sail bhai yu ya moel nail ngaol. Aq-u phao, nul juq ngaq nail yaqlaol pevq
         lal-aoq nail ngaol dai, ge kivq nail ngaol.9 Aq bhu Miqyail ngaq bhai gaiq-a nail khe-ai, ngal iq sanl, nul juq bhai gaiq-a naol.
         Ngaq nail goil nail gaiq-a nail lavq khoel bhai ivq dao dai, jaol yaoq. 10 Ngaq nail Aq bhu nail daoq bhai ngal naldaiq khi, ngaq nail Aq bhu nail goil nail
         gaiq-a nail lavq khoel bhai ngal jaol nail khe-ai, nul juq ngaq nail daoq bhai naldaiq
         haq neq, ngaq nail goil nail gaiq-a nail lavq khoel bhai, nul juq jaol nail ngaol.11 Ngaq nail lavq khiq tsail nail phaq, nul juq nail lavq khoel bhai aol khi, nul juq
         lavq khiq tsail nail phaq bhee lal dai, nul juq bhai ngal niail hai ge bhiq nail phaq
         pevq nail ngaol. 12 Nul juq bhai daoq niil daoq bivq nail ngaol. Ngal nul juq bhai gaiq-a nail khe-ai,
         nul juq iq sanl, teevq gaq nee teevq gaq gaiq-a yaoq. 13 Yovq gavq nail aq tsaoq nail haq bhoil sildan nail nee maq tsil eeq jaiq nail goil
         nail gaiq-a nail phaq, maq jiav yaoq-aol. 14 Ngaq-i mail daoq bivq-ai thaq nail khe-ai, nul juq nl haq neq, nul juq ngaq nail aq
         tsaoq ngaol. 15 Niai nee pultavq neq, ngal nul juq bhai yaq kav dai, maq khul yaoq-aol. Khul khi mail
         dai ngal-aq neq, ilheel khal nl nail phaq yaq kav maq heeq gil nia ail. Ngal nul juq
         bhai aq tsaoq dai, khul naol. Khul khi mail dai ngal-aq neq, ngaq nail Aq bhu-i mail
         khal ge lavq-a nail phaq, nul juq bhai ngal ge bhiq gil-aoq nail ngaol. 16 Nul juq-i mail ngaq bhai tsel-a nail maq ngel ail. Ngaq-i mail nul juq bhai tsel-a
         nail ngaol. Nul juq ail khi, aq heeq heeq lee nail nee ovq tavq, aq heeq al ivq dao
         dai pevq lal nail haq bhoil, ngal nul juq bhai tsel dov-ai thaq nail ngaol. Al heel
         ngel-i mail, ngaq nail aq mil lavq khoel nee, nul juq hal nail phaq, Aq bhu Miqyail
         nul juq bhai bivq lavq nail ngaol. 17 Ngaq-i mail nul juq bhai bivq nail daoq neq, niail hai ngaol. Nul juq teevq gaq nee
         teevq gaq, gaiq-a yaoq” dai, ge bhiq-a nail ngaol.Mil tsaq yaq nul juq bhai nee jiav jiav nail ngaol18 Yeiqsul gaoq ge nail: “Mil tsaq yaq nul juq bhai nee jiav jiav lal-u phao, nul juq
         bhai nee jiav maq jiav lal-u phao nee mail, ngaq bhai iq moeq nee jiav jiav-aoq nail
         ngaol dai, heeq kivq thaq-ai yaoq. 19 Nul juq mil tsaq niilniai tavq haq neq, mil tsaq yaq niil nul juq bhai aivq nail yaq
         khe-ai gaiq-a lavq nail ngaol. Thail hai ngaol-aoq, mil tsaq niil nail lavq khoel
         nee nul juq bhai ngaq-i mail tsel dov gaq-ai thaq nail ngaol. Mil tsaq niilniai nul
         juq maq tavq yaoq-aol. Al heel ngel-i mail, mil tsaq yaq juq nul juq bhai nee jiav
         jiav nail ngaol. 20 Yaqkav neq, yovq gavq nail ilheel nee maq tsil maq eeq ail dai, ngaq-i mail nul juq
         bhai ge bhiq-a nail daoq bhai, thaq nioil peivq. Mil tsaq yaq juq ngaq bhai khoeq
         lavq jiovq lavq nail ngaol. Nul juq bhai iq sanl, khoeq lal jiovq lal nail ngaol.
         Aq yu juq ngaq nail daoq bhai naldaiq haq neq, nul juq nail daoq bhai iq sanl, naldaiq
         nail ngaol. 21 Thail hai ngaol-aoq, nul juq ngaq nail tsaol-aq pevq nail ngel-i mail, aq yu juq nul
         juq bhai nl khoeq lal nail ngaol. Khul khi mail dai ngal-aq neq, ngaq bhai khoel-ai
         leevq-a nail gaq bhai, aq yu juq maq heeq nia ail. 22 Ngal lee khi aq yu juq bhai maq ge bhiq lee-al nul neq, aq yu juq oeq bal maq aol
         ail dai, ge kivq nail ngaol. Thail hai ngaol-aoq, niil thal khe pov neq, aq yu juq-i
         mail nl nail phaq oeq bal dai maq dul-al dai, maq jil nia yaoq-aol. 23 Ngaq bhai nee jiav jiav nail tsaol-aq, ngaq nail Aq bhu bhai iq sanl, nee jiav jiav
         nail khe-ai, dul nail ngaol. 24 Tsaol-aq teevq gaq iq sanl, maq nl daiq-a nail ganl niil juq bhai, aq yu juq jaol
         nail bha ngal maq nl-a nail nul neq, aq yu juq oeq bal maq aol ail. Thail hai ngaol-aoq,
         ngaq-i mail nl-a nail ganl bhai aq yu juq ya moel khi, ngaq bhai maq khaiq, ngaq nail
         Aq bhu bhai maq khaiq, aq yu juq nee jiav jiav nail ngaol. 25 Aq yu juq nail aol daoq kovq daoq lavq khoel bhai, ‘Khul nail ganl maq jiav nail bhai,
         aq yu juq ngaq bhai nee jiav jiav nail ngaol’ dai, gevq-ai thaq nail jiav nail ngel-i
         mail, daoq al bhee lal dai, pevq lal-a nail ngaol.26 Aq bhu Miqyail nee dov lee nail Tsao jao-ai nail gaq ngal nul juq jaol nail bha khoel-ai
         leevq naol. Aivq neq, tsaq nail phaq pevq khi tsaq nail phaq bhai phao daiq lavq nail
         Aqhaqlal Miqyail ngaol. Aivq lee kev haq neq, ngaq nail ganl, sal khil khanq nail
         ngaol. 27 Nul juq iq sanl, iq moeq-u nee mail ngaq-ai nee jaol nail ngel-i mail, ngaq nail haq
         bhoil sal khil khanq nail ngaol” dai, ge bhiq-a nail ngaol.

161 Yeiqsul gaoq ge nail: “Nul juq nee ma thaq tsaol nail phaq bhai maq ya khaonq dai,
         ngal nul juq bhai niail hai ge bhiq-a nail phaq pevq nail ngaol. 2 Nul juq bhai Yul dav nail tsaol-aq nail uq huq thaoq nail il khaol juq bhai maq bhi
         tavq dai, the ha lavq nail ngaol. Nul juq bhai heivq nail neq, Miqyail nee khaol sil
         nail ngaol dai, nul juq bhai heivq lal nail tsaol-aq juq noeq nail aq n kev lee nail
         ngaol. 3 Aq yu juq Aq bhu Miqyail bhai maq khaiq, ngaq bhai maq khaiq, maq heeq nia nail ngel-i
         mail, nul juq bhai al hai khoeq lal jiovq lal nail ngaol. 4 Al heel ngel-i mail, tsaol-aq al juq nul juq bhai al hai khoeq lal jiovq lal nail
         aq yanq kev lee-u phao, al hai kev lee nail ngaol dai, ngaq-i mail nul juq bhai ge
         bhiq-ai thaq nail bhai, nul juq bhi noeq moel nail haq bhoil, ngal nul juq bhai niil
         aq-il nee ge bhiq-ai thaq nail ngaol. Ngal nul juq nee jaol-ai haq nail ngel-i mail,
         ganl niil iq moeq-u phao nee, ngal nul juq bhai maq ge bhiq-al” dai, ge bhiq-a nail
         ngaol.Aqhaqlal Miqyail-i mail nl nail ganl5 Yeiqsul gaoq ge nail: “Niil aq-il neq, ngaq bhai khoel-ai leevq-a nail gaq jaol nail
         bha, ngal kovq lai nail khi ngaol. Thail hai ngaol-aoq, ‘Naol khaq bha ail nail-aiq’
         dai, nul juq teevq gaq iq sanl, ngaq bhai maq naldaiq ail. 6 Nul juq bhai ganl niil juq ge bhiq-a nail ngel-i mail, nul juq nail nee ma haq aoq
         nl thail thaiq nail ngaol. 7 Ngal nul juq bhai mal dil dai, ge lavq bhel. Ngal kovq lai nail neq, nul juq nail
         haq bhoil meeq jaiq nail ngaol. Khul khi mail dai ngal-aq neq, ngal maq kovq lai haq
         neq, Tsao jao-ai nail gaq nul juq jaol nail bha maq lee ail. Ngal kovq lai haq neq,
         Tsao jao-ai nail gaq nul juq jaol nail bha khoel-ai leevq naol. 8 Aivq kev lee-u phao, oeq bal nail ganl maq khaiq, tsaq nail daol nail ganl maq khaiq,
         yal khaq dal nail ganl maq khaiq, aivq mil tsaq yaq bhai phao daiq bhiq nail ngaol.
         9 Aq yu juq nail oeq bal neq, nee ma thaq tsaol nail phaq bhai laiq ail-a nail ngaol.
         Khul khi mail dai ngal-aq neq, aq yu juq ngaq bhai nee ma maq thaq tsaol ail. 10 Tsaq nail daol nail ganl, aivq phao daiq lavq nail ngaol. Khul khi mail dai ngal-aq
         neq, ngal Aq bhu Miqyail jaol nail bha kovq lai nail ngel-i mail, nul juq ngaq bhai
         maq yaq moel yaoq-aol. 11 Mil tsaq niilniai uv thaiq nail gaq bhai, yal khaq dal bhiq-a nail ngel-i mail, yal
         khaq dal nail ganl bhai iq sanl, aivq phao daiq lavq nail ngaol.12 Ngal nul juq bhai ge bhiq nail phaq mao dai jiav-ai haq nail ngaol. Thail hai ngaol-aoq,
         niil aq-il nul juq nail nee ma lavq khoel bhai maq hav bhoel gil tsaol ail. 13 Thail hai ngaol-aoq, mal dil tsaq nail phaq phao daiq lavq nail gaq pevq nail Aqhaqlal
         Miqyail lee-u phao, tsaq nail daol nail yaoq phaq yaoq-ao nee, nul juq heeq nia lal
         dai, aivq hevq daiq lavq nail ngaol. Khul khi mail dai ngal-aq neq, aivq nail nee
         noeq neelov nee maq ge mail, Aq bhu Miqyail-i mail khal ge bhiq thaq nail phaq, nul
         juq bhai ge lavq khi, yaq hao pevq lal nail ganl juq bhai iq sanl, phao daiq lavq
         nail ngaol. 14 Ngal seiq leiq khaoq sail ya dai, aivq nl nail ngaol. Khul khi mail dai ngal-aq neq,
         ngaq bhai tavq nail juq aivq oil khi, nul juq bhai phao daiq lavq nail ngaol. 15 Aq bhu Miqyail-i mail khal jiav nail juq iq sanl, ngaq nail ngaol. Al heel ngel-i
         mail, Aqhaqlal Miqyail neq, ngaq-i mail khal bivq-a nail daoq juq oil khi, nul juq
         bhai gaoq ge bhiq lee nail ngaol” dai, Yeiqsul aq yu juq bhai ge bhiq-a nail ngaol.Noeq haq nail phaq neq, lavq khiq tsail nail phaq pevq lal nail ganl16 Yeiqsul gaoq ge nail: “Teevq yanq khai-aq neq, nul juq ngaq bhai maq ya moel yaoq-aol.
         Teevq yanq gaoq khai-aq neq, nul juq ngaq bhai gaoq ya moel nail ngaol” dai, ge bhiq-a
         nail ngaol.17 Yaqlaol juq nail gaiq laq bhai ge nail: “Khal hai ge movq nail ngel ail. Teevq yanq
         khai-aq neq, nga dao juq aivq bhai maq gaoq ya moel ail. Teevq yanq gaoq khai-aq neq,
         nga dao juq aivq bhai gaoq ya moel nail ngaol dai, ge nail ngaol. Khul khi mail dai
         ngal-aq neq, ngal Aq bhu Miqyail jaol nail bha kovq lai nail dai iq sanl, aivq gaoq
         ge nail ngaol. 18 Teevq yanq khai-aq neq dai, ge nail thoil, khul bhai ge movq nail-aiq. Aivq khal hai
         ge movq nail-aiq dai, maq gov heeq kivq-il” dai, ge bhiq-a nail ngaol.19 Aq yu juq aivq bhai naldaiq movq nail bhai, Yeiqsul heeq nia nail ngel-i mail, niail
         hai ge kovq bhiq-a nail ngaol: “Teevq yanq khai-aq neq, nul juq ngaq bhai maq ya moel
         ail, teevq yanq gaoq khai-aq neq, nul juq ngaq bhai gaoq ya moel naol dai, ngal ge
         nail ngaol. Ngal khal hai ge movq nail meeq dai, nul juq nail gaiq laq bhai ge pheel
         jaq nail maq ngel ail laiq. 20 Ngal nul juq bhai mal dil dai, ge lavq bhel. Nul juq ya nioil nail nee ovq tavq, nioil
         khaoq iq sanl ya khaoq nail ngaol. Thail hai ngaol-aoq, mil khaoq yaq juq lavq khiq
         tsail nail ngaol. Nul juq nee ma haq aoq ya nl nail ngaol. Thail hai ngaol-aoq, nul
         juq-i mail noeq haq-a nail al, lavq khiq tsail nail phaq pevq lal nail ngaol. 21 Yaq mai-aq teevq gaq yaq tsiq-u phao, yaq tsiq nail yanq kev lal khi, mao ail nal
         nail ngaol. Thail hai ngaol-aoq, yaq tsiq gaq-u phao, mil tsaq bhai tsaol-aq teevq
         gaq doevq lee-a nail ngel-i mail, lavq khiq tsail dee dee khi, iq moeq-u phao aivq-i
         mail ya nal-a nail juq bhai, nioil peivq gil ail nail ngaol. 22 Nul juq iq sanl, al hai dul nail ngaol. Niil aq-il nul juq ya noeq haq nail ngaol.
         Thail hai ngaol-aoq, ngal nul juq bhai gaoq moel-u phao, nul juq lavq khiq tsail dee
         dee nail ngaol. Aq-u phao, nul juq nail lavq khiq tsail nail phaq bhai, teevq gaq
         iq sanl, maq luv dov nia ail. 23 Aqn al n kev lee haq neq, nul juq ngaq bhai teevq phaq iq sanl, maq naldaiq lal yaoq-aol.
         Ngal nul juq bhai mal dil dai, ge lavq bhel. Ngaq nail aq mil lavq khoel nee nul juq
         khal hal nail phaq, Aq bhu Miqyail bivq lavq nail ngaol. 24 Yanqgaol kev dai, ngaq nail aq mil nail lavq khoel nee, nul juq teevq phaq iq sanl
         maq hal haq-al. Nul juq lavq khiq tsail nail phaq teevq bhee teevq lovq ya dai, hal
         yaoq. Hal haq neq, ya nail ngaol” dai, ge bhiq-a nail ngaol.Yeiqsul mil tsaq bhai gaq lai-aoq nail ganl25 Yeiqsul gaoq ge nail: “Ngal daoq ma uq huq daoq nee ganl niil juq bhai cavq bhiq cov
         bhiq-a nail ngaol. Thail hai ngaol-aoq, ngal daoq ma uq huq daoq bhai maq yuq mail,
         Aq bhu Miqyail nail ganl nul juq bhai daol coev dai, ya ge bhiq nail aq n kev lee
         nail ngaol. 26 Aqn al n kev lee-u phao, nul juq ngaq nail aq mil lavq khoel nee, Aq bhu Miqyail bhai
         hal nail ngaol. Nul juq nail haq bhoil ngal aivq bhai hal nail maq loq yaoq-aol. 27 Nul juq ngaq bhai gaiq-a khi, Miqyail jaol nail nee lee-a nail ngaol dai, nee ma thaq
         tsaol nail ngel-i mail, Aq bhu Miqyail nul juq bhai gaiq-a nail ngaol. 28 Ngal Aq bhu Miqyail jaol nail bha nee lee khi, mil tsaq bhai lee-a nail ngaol. Thail
         hai ngaol-aoq, niil aq-il ngal mil tsaq niilniai khaonq ha ail ceevq khi, Aq bhu Miqyail
         jaol nail bha kovq lai naol” dai, ge bhiq-a nail ngaol.29 Aq-u phao, yaqlaol juq Yeiqsul bhai ge bhiq-a nail: “Niil thal khe pov neq, naol daoq
         ma uq huq daoq maq yuq ail, daol coev dai, cavq lavq cov lavq nail ngaol. 30 Naol neq, Miqyail jaol nail nee lee-a nail ngaol dai, nv juq nee ma thaq tsaol naol.
         Khul khi mail dai ngal-aq neq, naol iq sanl bhai heeq nia khi, tsaol-aq teevq gaq
         ail naoq bhai naldaiq nail bhai, naol maq loq ail dai, niil aq-il nv juq heeq kivq
         lal-aoq nail ngaol” dai, ge bhiq-a nail ngaol.31 Yeiqsul aq yu juq bhai ge bhiq-a nail: “Niil aq-il nul juq aq duq bhao dai, nee ma
         thaq tsaol lal-aoq naol laiq. 32 Nul juq iq sanl bhi the gaoq bhi the gail gil khi, yovq gavq nail il khaol bha yovq
         gavq kovq gil ail nail nee ovq tavq, ngaq bhai taivq-ail khaonq ha ail ceevq nail
         aq yanq kev lee nail ngaol. Thail hai ngaol-aoq, ngal neq, teevq gaq teevq-eel maq
         ngel ail. Khul khi mail dai ngal-aq neq, Aq bhu Miqyail ngaq-ai nee mail jaol nail
         ngaol.33 Ngaq nail lavq khoel bhai nul juq nee sal ovq nail phaq ya nia dai, nul juq bhai niail
         hai ge bhiq nail ngaol. Mil tsaq kov tavq bhai, khoeq nail jiovq nail phaq bhai, nul
         juq ya daq nail ngaol. Thail hai ngaol-aoq, teevq peivq ail thaq gee sil. Mil tsaq
         niilniai ngal gaq lai-aoq nail ngaol” dai, ge bhiq-a nail ngaol.

Yeiqsul yovq gavq nail haq bhoil geeq laoq hal nail ganl171 Yeiqsul al hai ge gaq-u phao, nq tavq phao gaollel khi, niail hai geeq laoq hal-a
         nail ngaol:“Aq bhu-ol, aq yanq kev lee-aoq nail ngaol. Yaqyov bhaq da nee naoq nail seiq leiq
         khaoq sail bhai yu moel nia dai, naoq nail Yaqyov bhai seiq leiq khaoq sail bivq lavq
         yaoq. 2 Khul khi mail dai ngal-aq neq, naoq-i mail Yaqyov bhai khal av bhiq-ai thaq nail tsaol-aq
         iq sanl bhai, nq maq maq luv hal yeel doevq nail phaq Yaqyov bivq nia dai, mil tsaq
         tsaoljeq iq sanl nail kov tavq bhai, naol aivq bhai bhaq aoq bivq-ai thaq nail ngaol.
         3 Naol teevq gaq taivq-ail mal dil Miqyail ngaol dai, heeq nia khi, naoq-i mail khoel-ai
         leevq-a nail Yeiqsul Khali bhai heeq nia nail al neq, nq maq maq luv hal yeel doevq
         nail phaq, pevq nail ngaol. 4 Mil tsaq kov tavq bhai naoq nail seiq leiq khaoq sail bhai, ngal bhi moel gaq-ao nail
         ngaol. Khul khi mail dai ngal-aq neq, naoq-i mail bhi nl lavq-a nail ganl bhai iq
         sanl ngal nl gil-aoq nail ngaol. 5 Aq bhu-ol, mil tsaq maq teivq-u phao nee, ngal naoq-ai nee mail jaol-u phao, ngaq-i
         mail jiav nail seiq leiq khaoq sail al, niil aq-il naoq nail siv tavq-ai ngaq bhai
         gaoq bhi ya lavq yaoq” dai, geeq laoq hal-a nail ngaol.Yeiqsul yaqlaol juq nail haq bhoil geeq laoq hal nail ganl6 Yeiqsul geeq laoq gaoq hal-a nail: “Mil tsaq niil nail kov tavq bhai, naoq-i mail
         ngaq bhai bivq dov lavq-a nail tsaol-aq juq naoq bhai heeq nia dai, ngal nl gaq-ao
         nail ngaol. Aq yu juq naoq nail tsaol-aq pevq khi, naoq-i mail ngaq bhai bivq lavq-a
         nail ngaol. Naoq nail daoq bhai aq yu juq naldaiq nail ngaol. 7 Naoq-i mail ngaq bhai khal bivq lavq-a nail yaoq phaq yaoq-ao nee, naol jaol nail
         nee lee-a nail ngaol dai, aq yu juq niil aq-il heeq nia lal-aoq nail ngaol. 8 Khul khi mail daiq ngal-aq neq, naoq-i mail ngaq bhai bivq lavq-a nail daoq juq, aq
         yu juq bhai ngal cavq bhiq cov bhiq khi, aq yu juq naldaiq nail ngaol. Ngal neq, naol
         jaol nail bha nee lee-a nail ngaol dai, aq yu juq heeq nia khi, naoq-i mail ngaq bhai
         khoel-ai leevq thaq nail ngaol dai, aq yu juq nee ma thaq tsaol nail ngaol” dai, ge
         bhiq-a nail ngaol. 9 Yeiqsul geeq laoq gaoq hal-a nail: “Naoq-i mail ngaq bhai bivq lavq-a nail tsaol-aq
         juq nail haq bhoil, ngal geeq laoq hal nail ngaol. Khul khi mail dai ngal-aq neq,
         aq yu juq naoq nail tsaol-aq pevq nail ngaol. Mil tsaq yaq nail haq bhoil ngal geeq
         laoq hal nail maq ngel. 10 Ngal khal jiav nail phaq iq sanl, naoq nail pevq khi, naol khal jiav nail phaq iq
         sanl, ngaq nail pevq nail ngaol. Aq yu juq nail lavq khoel-ai ngaq nail seiq leiq
         khaoq sail bhai, yu ya moel nail ngaol. 11 Niai nee pultavq ngal-aq, ngal mil tsaq bhai maq jaol yaoq-aol. Thail hai ngaol-aoq,
         tsaol-aq niil juq neq, mil tsaq bhai jaol nail ngaol. Ngal naol jaol nail bha kovq
         lal naol. Meeq nail Haol nail Aq bhu-ol, nga dao nvq phaq yaq teevq gaq taivq-ail
         pevq nail khe-ai, aq yu juq iq sanl, nee ma teevq heeq thaq ail tavq nia lal dai,
         naoq-i mail ngaq bhai bivq lavq-a nail tsaol-aq bhai, naoq-i mail ngaq bhai bivq lavq-a
         nail aq mil kov-uvq nee hel daiq phail bhiq yaoq. 12 Ngal aq yu juq nee mail jaol-u phao, naoq-i mail ngaq bhai bivq lavq-a nail tsaol-aq
         bhai, naoq-i mail ngaq bhai bivq lavq-a nail aq mil kov-uvq nee, ngal hel daiq phail-a
         nail ngaol. Jalliq lavq khoel bhai gevq-ai thaq nail khe-ai, bhee lal dai peivq ail-a
         nail al teevq gaq maq ngel nail neq, aq yu juq teevq gaq iq sanl, maq bhi peivq ail
         dai, ngal hel daiq phail-a nail ngaol” dai, ge bhiq-a nail ngaol.13 Yeiqsul geeq laoq gaoq hal-a nail: “Niil aq-il naol jaol nail bha ngal kovq lal aiq
         nail khi ngaol-aoq, aq yu juq nail nee ma bhai ngaq nail lavq khiq tsail nail phaq
         teevq bhee ya nail haq bhoil, ngal mil tsaq bhai jaol-u phao, daoq niil juq niail
         hai ge nail ngaol. 14 Ngal aq yu juq bhai naoq nail daoq cavq bhiq cov bhiq-a nail ngaol. Mil tsaq yaq juq,
         aq yu juq bhai nee jiav jiav nail ngaol. Khul khi mail dai ngal-aq neq, ngal mil tsaq
         niilniai maq tavq nail khe-ai, aq yu juq iq sanl, mil tsaq niilniai maq tavq ail.
         15 Aq yu juq bhai mil tsaq bhai maq bhi jaol mail hevq dol aivq yaoq dai, ngal hal nail
         maq ngel ail. Aq yu juq haq eiv nail phaq bhai jel ail nia dai, aq yu juq bhai hel
         daiq phail bhiq yaoq dai, ngal hal nail ngaol. 16 Ngal mil tsaq niilniai maq tavq nail khe-ai, aq yu juq iq sanl mil tsaq bhai maq tavq
         ail. 17 Mal dil tsaq nail phaq-i mail aq yu juq bhai bhi haol lal yaoq. Naoq nail daoq neq,
         mal dil tsaq nail phaq pevq nail ngaol. 18 Naol ngaq bhai mil tsaq bhai khoel-ai leevq-a nail khe-ai, ngal iq sanl aq yu juq
         bhai, mil tsaq bhai khoel gai aivq-a nail ngaol. 19 Aq yu juq nail aq maol mal dil tsaq nail phaq nail lavq khoel nee, naoq bhai ya av
         bhiq dai, aq yu juq nail haq bhoil ngaq nail aq maol naoq bhai av bhiq-a nail ngaol”
         dai, geeq laoq hal-a nail ngaol.Yeiqsul nee ma thaq tsaol nail tsaol-aq iq sanl nail haq bhoil geeq laoq hal nail
         ganl20 Yeiqsul geeq laoq gaoq hal-a nail: “Aq yu juq nail haq bhoil taivq-ail, ngal naoq
         bhai geeq laoq hal nail maq ngel ail. Aq yu juq nail daoq bhaq da nee ngaq bhai nee
         ma thaq tsaol lal-a nail tsaol-aq juq nail haq bhoil iq sanl, hal nail ngaol. 21 Aq yu juq iq sanl mail, nee ma teevq heeq taivq-ail tavq nia lal dai, ngal geeq laoq
         hal nail ngaol. Aq bhu-ol, naol ngaq nail lavq khoel bhai jaol khi, ngal iq sanl,
         naoq nail lavq khoel bhai jaol nail khe-ai, aq yu juq iq sanl mail, nee ma teevq heeq
         taivq-ail tavq khi, nga dao nvq phaq yaq nail lavq khoel bhai bhi jaol yaoq. Al hai
         jaol haq neq, naoq-i mail ngaq bhai khoel-ai leevq thaq nail ngaol dai, mil tsaq yaq
         juq nee ma thaq tsaol lal nail ngaol. 22 Nga dao nvq phaq yaq nee ma teevq heeq taivq-ail tavq nail khe-ai, aq yu juq iq sanl,
         nee ma teevq heeq taivq-ail tavq nia lal dai, naoq-i mail ngaq bhai bivq lavq-a nail
         seiq leiq khaoq sail al, aq yu juq bhai ngal bivq nail ngaol. 23 Naoq-i mail ngaq bhai khoel-ai leevq-a nail ganl khi, ngaq bhai naol gaiq-a nail khe-ai,
         ngaq bhai nee ma thaq tsaol nail tsaol-aq niil juq bhai iq sanl, naol gaiq-a nail
         ganl bhai mil tsaq yaq juq heeq nia lal nail haq bhoil, ngaq bhai nee ma thaq tsaol
         nail tsaol-aq niil juq, nee ma teevq heeq taivq-ail tavq nia lal dai, ngaq nail lavq
         khoel bhai naol jaol khi, aq yu juq nail lavq khoel bhai ngal jaol nail ngaol” dai,
         ge bhiq-a nail ngaol.24 Yeiqsul geeq laoq gaoq hal-a nail: “Aq bhu-ol, naoq-i mail bivq lavq-a nail tsaol-aq
         niil juq, naoq-i mail ngaq bhai bivq lavq-a nail seiq leiq khaoq sail bhai moel nia
         dai, aq yu juq bhai ngal khal jaol nail bha bhi jaol movq nail ngaol. Khul khi mail
         dai ngal-aq neq, mil tsaq maq teivq-u nee mail, naol ngaq bhai gaiq-a nail ngaol.25 Tsaq dee daol dee dee nail Aq bhu-ol, mil tsaq yaq juq naoq bhai maq heeq nia khi
         ngaol-aoq, ngal naoq bhai heeq kivq khi, naoq-i mail ngaq bhai khoel-ai leevq-a nail
         ngaol dai, tsaol-aq niil juq heeq nia nail ngaol. 26 Aq yu juq naoq bhai heeq nia lal dai, ngal cavq bhiq cov bhiq naol. Iqmoeq phaoq iq
         sanl, gaoq cavq bhiq gaoq cov bhiq nail ngaol. Khul khi mail dai ngal-aq neq, naoq-i
         mail ngaq bhai goil nail gaiq-a nail al phaq, aq yu juq nail lavq khoel bhai aol khi,
         ngal aq yu juq nail lavq khoel bhai jaol kivq dai, al hai cavq bhiq cov bhiq naol”
         dai, Yeiqsul geeq laoq al hai hal-a nail ngaol.

Yeiqsul bhai nieivq-a nail ganl181 Yeiqsul al hai geeq laoq hal gaq-u phao, aivq nail yaqlaol juq hevq khi, Gildaqloq
         laol jaol-a phao lelkhel phao ceiv ail-a nail ngaol. Al bhai gaoqkhail teevq khail
         jiav khi, Yeiqsul khi aivq nail yaqlaol juq, gaoqkhail al khail bhai aol lai-a nail
         ngaol.2 Yeiqsul bhai gaoqjaq-a nail Yul dav al gaq iq sanl, gaoqkhail al khail bhai heeq nia
         nail ngaol. Khul khi mail dai ngal-aq neq, Yeiqsul aivq nail yaqlaol juq nee gaoqkhail
         al khail bhai mee nia pov ail daiq-a nail ngaol. 3 Al heel ngel-i mail, Yul dav neq, Phil ma juq khi Phaq liqsail juq-i mail khoel-ai
         leevq thaq nail uq huq thaoq nail il khaol il ma bhai jaol khi hel daiq phail nail
         tsaol-aq juq khi mail genl dev nail juq hevq khi lal-a nail ngaol. Aq yu juq phal
         manq tovq khi, miq huq kheq khi, genl dev nail khen kha-ao iq sanl, bavq-nvq thaq
         nail ngaol.4 Yeiqsul neq, aivq nail kov tavq bhai kev lee thail thaiq nail, yaoq phaq yaoq-ao nee
         bhai heeq nia nail ngel-i mail, iq moeq phao dov lee khi, “Nul juq khaq sil gaq bhai
         hal pov nail-aiq” dai, ge bhiq-a nail ngaol.5 “Naqsaqlail meenq bhai jaol nail, Yeiqsul bhai hal pov nail ngaol” dai, aq yu juq
         ge nail ngaol. “Ngal neq, Yeiqsul ngaol” dai, aivq ge kovq bhiq-a nail ngaol. Yeiqsul
         bhai gaoqjaq-a nail Yul dav iq sanl, tsaol-aq al juq nee thul phaol-nvq thaq nail
         ngaol. 6 “Ngal Yeiqsul ngaol” dai, aq yu juq bhai Yeiqsul ge bhiq-u phao, aq yu juq haoq naol
         phao jiiv kovq ail khi helbhail lail nq khaoqthaq ail bavq tsuq ail-a nail ngaol.7 “Nul juq khaq sil gaq bhai hal pov nail-aiq” dai, Yeiqsul teevq pov gaoq naldaiq-a
         nail ngaol. “Naqsaqlail meenq bhai jaol nail Yeiqsul bhai hal pov nail ngaol” dai,
         aq yu juq gaoq ge bhiq-a nail ngaol.8 Yeiqsul ge nail: “Ngal Yeiqsul ngaol dai, nul juq bhai ge bhiq-ao nail maq ngel ail
         laiq. Nul juq ngaq bhai hal pov nail phal-iq neq, ngaq nail haoq nao tsao the jaol
         nail tsaol-aq niil juq bhai neq, maq nieivq mail bhi kovq ail yaoq” dai, ge bhiq-a
         nail ngaol. 9 Yeiqsul al hai ge nail al neq, “Aq bhu-ol, naoq-i mail ngaq bhai bivq lavq-a nail
         tsaol-aq teevq gaq iq sanl, maq bhi peivq ail-al” dai, aivq-i mail ge-ai thaq nail
         daoq al daoq bhi bhee lal nail haq bhoil ge nail ngaol.10 Aq-u phao, Silmoq Bheiqtuvluv aivq-i mail bavq-nvq thaq nail thao ma gaol dov khi,
         Phil ma nail yaq kav teevq gaq bhai tsil gai aivq khi, lavq mal phao khe naq kov tsilceiv
         gai aivq-a nail ngaol. Yaqkav al gaq nail aq mil neq, Maqlaqkhul ngaol.11 Aq-u phao, Yeiqsul Bheiqtuvluv bhai ge bhiq-a nail: “Naoq nail thao ma thaobhai bhai
         soiq bhoel yaoq. Aq bhu Miqyail-i mail ngaq bhai bhi daq lavq nail haq dee aoq dee
         dee phaq bhai, ngal yaq daq nail, maq ngel ail laiq” dai, ge bhiq-a nail ngaol.Yeiqsul bhai Aqnaq jaol nail bha hel aivq-a nail ganl12 Aq-u phao, Phil ma juq khi Phaq liqsail juq-i mail khoel-ai leevq thaq nail tsaol-aq
         khi mail genl dev nail juq Yeiqsul bhai nieivq khi pheel aivq-a nail ngaol. 13 A bhai nee ngal-aq, Aqnaq jaol nail bhai iq moeq hel aivq-a nail ngaol. Aqnaq neq,
         aq-u kovq bhai Phil ma aq ivq gaq jiovq thail thaiq nail Gaqyaqphal nail tsaolmaoq
         ngaol. 14 “Tsaol jeq-e teevq jeq-e je lao ail ya luq ya seil ail nail haq bhoil, tsaol-aq teevq
         gaq bhi sildan nail neq, meeq jaiq nail ngaol” dai, Yul dav tsaol-aq nail aq ivq aqtsu
         juq bhai ge noeq ge dul bhiq-a nail gaq neq, Gaqyaqphal ngaol.Yeiqsul bhai maq heeq kivq ail dai, Bheiqtuvluv jil nail ganl15 Silmoq Bheiqtuvluv khi yaqlaol yaoq gaq yaoq, Yeiqsul nail haoq nao tsao thel aivq-a
         nail ngaol. Yaqlaol al gaq, Phil ma aq ivq gaq bhai heeq nia nail ngel-i mail, Phil
         ma aq ivq gaq nail il khaol khe khainl lavq khoel-ai, Yeiqsul nail haoq nao tsao thel
         aivq-a nail ngaol. 16 Bheiqtuvluv neq, lavqniil phao khe khainl lol gov aq jail bhai jaol ail ceevq-a nail
         ngaol. Yaqlaol al gaq gaoq kovq lee khi, khainl lol gov bhai lovq nail yaq mai-aq
         al gaq bhai ge bhiq khi, Bheiqtuvluv bhai hevq bhoel aivq-a nail ngaol.17 Khainl lol gov bhai lovq nail yaq mai-aq al gaq Bheiqtuvluv bhai ge bhiq-a nail: “Naol
         iq sanl, tsaol-aq al gaq nail yaqlaol juq nail lavq khoel bhai aol nail, maq ngel
         ail laiq” dai, ge bhiq-a nail ngaol. Bheiqtuvluv neq, “Ngal maq aol ail” dai, ge kovq
         bhiq-a nail ngaol.18 Aqcoevq coevq nail ngel-i mail, yaq kav juq khi il khaol lovq phail nail tsaol-aq
         juq, calgevq-i mail miq jaq sivtovq khi, teevq jaoq thul phaol khi aqcoevq loil-a
         nail ngaol. Bheiqtuvluv iq sanl, a bhai thul phaol khi, aq yu juq nee mail aqcoevq
         loil-a nail ngaol.Phil ma aq ivq gaq Yeiqsul bhai naldaiq nail ganl19 Phil ma aq ivq gaq Yeiqsul bhai, aivq nail yaqlaol juq nail ganl khi, aivq-i mail
         cavq bhiq cov bhiq-a nail ganl juq bhai peivtsel khi naldaiq nail ngaol.20 Yeiqsul ge nail: “Ngal yu bhai daoq khal ge tsaoq-u phao, tsaol-aq mao dai jaol nail
         siv tavq nee bhaq laoq kheq dai, ge tsaoq-a nail ngaol. Tsaol-aq iq sanl mail, jil
         lal duq pevq nail uq huq thaoq nail il khaol juq khi, uq huq thaoq nail il khaol il
         ma bhai taivq-ail, ngal cavq bhiq cov bhiq-a nail ngaol. Bhallal phao nee khoiq ge
         nail teevq phaq iq sanl, maq jiav ail. 21 Khul khi mail, naol ngaq bhai peivtsel khi naldaiq nail-aiq. Ngaq nail daoq bhai ya
         gaiq-a nail tsaol-aq juq, ngal khal hai ge laoq-aol dai, aq yu juq heeq nia nail ngaol.
         Aq yu juq bhai naldaiq yaoq” dai, ge bhiq-a nail ngaol.22 Yeiqsul al hai ge-u phao, a bhai il khaol bhai lovqphail nail tsaol-aq teevq gaq,
         aivq nail bhaqbha bhai teiv khi ge nail: “Naol Phil ma aq ivq gaq bhai thailhai ge
         khaoq nail laiq” dai, ge bhiq-a nail ngaol.23 Yeiqsul Phil ma aq ivq gaq bhai ge bhiq-a nail: “Ngaq-i mail ge nail daoq maq ngel
         haq neq, maq ngel ail dai, niai jaol nail tsaol-aq yaoq gaq yaoq-ao nee nail siv tavq
         bhai ge duq yaoq. Thail hai ngaol-aoq, ngaq-i mail ge nail daoq ngel haq neq, khul
         khi mail, ngaq nail bhaqbha bhai bhi teiv nail-aiq” dai, ge bhiq-a nail ngaol. 24 A bhai nee ngal-aq, aivq bhai pheethaiq-ai thaq nail nee maq pheel bhiq dai, Aqnaq-i
         mail Yeiqsul bhai Phil ma aq ivq gaq pevq nail Gaqyaqphal jaol nail bha bhi hel aivq-a
         nail ngaol.Yeiqsul bhai maq heeq kivq ail dai, Bheiqtuvluv teevq pov gaoq jil nail ganl25 Bheiqtuvluv neq, a bhai thul phaol khi aqcoevq loil nail ngaol. Yu aivq bhai naldaiq
         nail: “Naol iq sanl, tsaol-aq al gaq nail yaqlaol maq ngel ail laiq” dai, naldaiq-u
         phao, “Maq ngel ail” dai, Bheiqtuvluv jil nail ngaol.26 Bheiqtuvluv-i mail naq kov tsilceiv bhiq-a nail gaq nee aq ivq jaq bheq tavq nail,
         Phil ma aq ivq gaq nail yaq kav teevq gaq, Bheiqtuvluv bhai ge nail: “Naol iq sanl,
         Yeiqsul nee mail gaoqkhail lavq khoel-ai jaol nail bhai, ngal moel-a nail ngaol” dai,
         ge bhiq-a nail ngaol. 27 “Maq ngel ail” dai, Bheiqtuvluv teevq pov gaoq jil-a nail ngaol. Aq-u phao, teevq
         pov taivq-ail yavphoil doil lal-a nail ngaol.Yeiqsul bhai heeqphaq Phillav+ nail siv tavq bhai hel aivq-a nail ganl28 Yaoq n yaoq nqhao navqmav ail, Yeiqsul bhai Gaqyaqphal nail il khaol nee hevq dol
         aivq khi, heeqphaq nail haol il khaol bha hel aivq-a nail ngaol. Yul dav tsaol-aq
         nail aq ivq aqtsu juq neq, Bhaqsaqkhaq aq bhee jaq nail bhai aol lai nail haq bhoil
         yovq gavq nail aq maol aq haol haol dai bhi jiav movq nail ngel-i mail, heeqphaq nail
         haol il khaol lavq khoel bhai maq aol lai dai, jaol nail ngaol. 29 Al heel ngel-i mail, Phillav lavqniil bha dov lee khi, ge nail: “Tsaol-aq niil gaq
         khul phaq laiq nail dai, nul juq ge movq nail-aiq” dai, naldaiq bhiq-a nail ngaol.30 Aq-u phao, aq yu juq ge nail: “Tsaol-aq niil gaq haq eiv nail phaq nl thaq nail maq
         jiav ail nul neq, aivq bhai naol jaol nail bha nv juq maq hel lavq ail” dai, ge bhiq-a
         nail ngaol.31 Phillav ge nail: “Thail hai phal-iq neq, nul juq aivq bhai hevq kol aivq khi, nul
         juq nail aol daoq kovq daoq khal jiav nail khe-ai yal khaq dal ail yaoq” dai, ge bhiq-a
         nail ngaol. Aq-u phao, aq yu juq ge nail: “Nv juq tsaol-aq teevq gaq bhai iq sanl,
         heivq nail aqkhaoq anq maq jiav ail” dai, Yul dav nail tsaol-aq juq ge kovq bhiq-a
         nail ngaol. 32 Aq yu juq al hai ge nail neq, “Ngal neq, al hai ya sil nail ngaol” dai, Yeiqsul-i
         mail ge-ai thaq nail khe-ai, bhee lal dai, ge nail ngaol.33 Phillav haol lavq khoel bhai gaoq-aol lai khi, Yeiqsul bhai khul khi, naldaiq nail:
         “Naol Yul dav tsaol-aq nail Heeqphaq ngaol laiq” dai, naldaiq bhiq-a nail ngaol.34 Yeiqsul ge nail: “Daoq thoil daoq mal dil naoq nail daoq ngaol laiq. Maq ngel haq
         neq, ngaq nail ganl yu-i mail naoq bhai ge lavq-a nail daoq bhai juq khi, ge nail
         laiq” dai, ge kovq bhiq-a nail ngaol.35 Phillav ge nail: “Ngal Yul dav nail tsaol-aq laiq. Naoq nail jeq-e jaq-a khi Phil
         ma aq ivq-i mail, naoq-ai ngaq nail aq lavq lavq khoel-ai av lavq-a nail ngaol. Naol
         khul nl-a nail-aiq” dai, naldaiq bhiq-a nail ngaol.36 Yeiqsul ge nail: “Ngaq nail mil khaoq neq, mil tsaq niilniai tavq nail maq ngel ail.
         Ngaq nail mil khaoq mil tsaq niilniai tavq nail nul neq, ngaq bhai Yul dav tsaol-aq
         nail aq ivq aqtsu juq-i mail maq nieivq-u phao nee, ngaq nail tsaol-aq juq genl dev
         lal nail ngaol. Ngaq nail mil khaoq neq, mil tsaq niilniai maq tavq ail” dai, ge bhiq-a
         nail ngaol.37 Aq-u phao, Phillav aivq bhai naldaiq nail: “Naol Heeqphaq ngaol laiq.” Yeiqsul ge
         nail: “Ngal Heeqphaq ngaol dai, ge nail neq, nul juq ngaol. Ngal mil tsaq bhai yavq
         kha lee khi, doevq lee-a nail neq, tsaq nail sal khil khanq lee-a teevq-eel ngaol.
         Mal dil tsaq nail phaq phao, khal jaol nail tsaol-aq neq, ngaq nail daoq naldaiq nail
         ngaol” dai, ge bhiq-a nail ngaol.38 Phillav ge nail: “Mal dil tsaq nail phaq dai, ge nail neq, khul bhai ge nail-aiq”
         dai, naldaiq bhiq-a nail ngaol.Yeiqsul bhai heivq nail haq bhoil dalceiv-a nail ganlA bhai nee ngal-aq, haol il khaol nail lavqniil bhai jaol nail Yul dav nail tsaol-aq
         juq jaol nail bha, Phillav dov lee khi, niail hai ge bhiq lee-a nail ngaol: “Tsaol-aq
         niil gaq nail laiq nail tsa nail phaq bhai, ngal maq hal pov moel kivq-il. 39 Thail hai ngaol-aoq, Bhaqsaqkhaq aq bhee khal kev lal-u phao, nul juq nail haq bhoil
         tsaol-aq teevq gaq ngal ya phaiq bhiq nail aol saol kovq jiav nail ngaol. Nul juq
         nail haq bhoil Yul dav nail tsaol-aq nail Heeqphaq niil gaq bhai, ngal bhi phaiq movq
         ail laiq” dai, ge bhiq-a nail ngaol.40 Aq yu juq mailma ail gaoq gul kav lal khi ge nail: “Aivq bhai thaq phaiq, Bhaqlaqbhal
         bhai phaiq yaoq” dai, gul nail ngaol. Bhaqlaqbhal neq, tsaolpheel teevq gaq ngaol.

191 A bhai nee ngal-aq, Phillav-i mail Yeiqsul bhai hevq dol aivq khi, neeq tsaq-i mail
         bhi jiivq dee dee-a nail ngaol. 2 Genl dev nail juq aqgoe aq jiav-i mail heel uq tsaoq khe-ai jievq khi, aivq bhai nieivq
         tsaoq bhiq-a nail ngaol. A bhai nee ngal-aq, nel nav nav nail heeqphaq nail phail
         khaoq heel ma nieivq doi bhiq-a nail ngaol. 3 Aq yu juq aivq nail aq jail bhai lai khi, “Yul dav nail tsaol-aq nail heeqphaq, geeq
         laoq eeq dei-eiq” dai, ge ge ail khi, bhaqbha bhai teiv-a nail ngaol.4 Phillav teevq pov gaoq dov lee khi ge nail: “Ngal tsaol-aq niil gaq nail lavq khoel
         khe laiq nail tsa nail teevq phaq iq sanl, maq moel-al dai, nul juq ya heeq nia dai,
         ngal aivq bhai nul juq jaol nail bha hevq dol leevq-a nail ngaol” dai, aq yu juq bhai
         ge bhiq-a nail ngaol. 5 Aq-u phao, Yeiqsul neq, aqgoe uq tsaoq tsaoq khi, nel nav nav nail heeqphaq nail phail
         khaoq heel ma iq sanl doi khi mail, dov lee-a nail ngaol. “Tsaol-aq niil gaq bhai
         hel daiq daiq-o” dai, Phillav aq yu juq bhai ge bhiq-a nail ngaol.6 Phil ma juq khi mail uq huq thaoq nail il khaol il ma bhai lovq phail nail juq Yeiqsul
         bhai ya moel-u phao, aivq bhai, “Lavqyavq kov tavq bhai tavq heivq yaoq, tavq heivq
         yaoq” dai, mailma ail ge nail ngaol. Phillav ge nail: “Nul juq yovq gavq bhai yovq
         gavq aivq bhai he dol aivq khi, lavqyavq kov tavq bhai tavq heivq ail yaoq. Ngal aivq
         nail lavq khoel khe laiq nail tsa nail teevq phaq iq sanl, maq moel-al” dai, aq yu
         juq bhai ge bhiq-a nail ngaol.7 Yul dav nail tsaol-aq juq ge nail: “Nv juq nail aol daoq kovq daoq jiav nail khe-ai,
         nl haq neq, aivq sil nail tsaq nail ngaol. Khul khi mail dai ngal-aq neq, aivq neq,
         ‘Ngal Miqyail nail Yaqyov ngaol’ dai, ge nail ngaol.”8 Phillav daoq al daoq ya gaiq-u phao, iq moeq-u nee maq tsil gaoq gee sil lal bhiq-a
         nail ngaol. 9 Aivq haol il khaol lavq khoel bha gaoq aol lal khi, “Naol khaq bha nee lal-a nail
         tsaol-aq” dai, Yeiqsul bhai naldaiq-a nail ngaol. Thail hai ngaol-aoq, Yeiqsul aivq
         bhai khul teevq phaq iq sanl, maq ge kovq bhiq-al. 10 Al heel ngel-i mail, Phillav ge nail: “Khul khi mail, naol ngaq bhai daoq maq ge tsaoq
         lal nail-aiq. Naoq bhai phaiq bhi nail maq khaiq, naoq bhai lavqyavq kov tavq bhai
         tavq heivq nail maq khaiq, ngal bhaq aoq jiav nail bhai, naol maq heeq kivq ail laiq”
         dai, aivq bhai ge bhiq-a nail ngaol.11 Yeiqsul ge nail: “Miqyail-i mail naoq bhai bhaq aoq bivq-ai thaq nail ngel-i mail
         taivq-ail, naol ngaq nail kov tavq bhai bhaq aoq jiav nail ngaol. Al heel ngel-i mail,
         ngaq bhai naoq nail aq lavq lavq khoel bhai av bhiq-a nail gaq neq, naoq-ai nee maq
         tsil oeq bal eeq jaiq nail ngaol” dai, ge bhiq-a nail ngaol.12 Daoq al daoq bhai Phillav ya gaiq-u phao, Yeiqsul bhai phaiq bhiq nail gail khaol
         hal pov nail ngaol. Thail hai ngaol-aoq, Yul dav nail tsaol-aq juq mailma ail ge nail:
         “Naol aivq bhai phaiq bhiq haq neq, naol heeqphaq Gailsaq nail aq tsaoq maq ngel yaoq-aol.
         Yovq gavq bhai yovq gavq, heeqphaq ngaol dai, ge nail tsaol-aq neq, heeqphaq Gailsaq
         bhai genl dev nail tsaol-aq ngaol” dai, ge bhiq-a nail ngaol.13 Daoq al daoq bhai Phillav ya gaiq-u phao, Yeiqsul bhai lavqniil bha hevq dol leevq
         khi, lov mav-i mail kheq-ai thaq nail jaol duq dai, khul nail bha jiav nail yal khaq
         dal nail doiq bev bev ma bhai jaol deel lai-a nail ngaol. Lovmav-i mail kheq-ai thaq
         nail jaol duq al bhai, Heiqbhail daoq neq, Gaq bhaq daq dai, khul nail ngaol. 14 Aq-u n gaol neq, Bhaqsaqkhaq aq bhee lav sav nail haq bhoil lainq nail aq n pevq khi,
         n gaol gaol kavkav lal aiq nail ngaol. Phillav tsaol-aq al juq bhai ge bhiq-a nail:
         “Nul juq nail heeqphaq bhai hel daiq yaoq” dai, ge bhiq-a nail ngaol.15 Aq-u phao, aq yu juq gul nail: “Aivq bhai heivq yaoq. Aivq bhai heivq yaoq. Lavqyavq
         kov tavq bhai tavq heivq yaoq” dai, gul nail ngaol. Phillav aq yu juq bhai gaoq ge
         bhiq-a nail: “Nul juq nail heeqphaq bhai lavqyavq kov tavq bhai tavq heivq-o laiq.”
         Aq-u phao, Phil ma juq ge nail: “Nv juq nail heeqphaq neq, heeqphaq Gailsaq teevq
         gaq teevq-eel ngaol” dai, ge bhiq-a nail ngaol.16 A bhai nee ngal-aq, Yeiqsul bhai lavqyavq kov tavq bhai tavq heivq nail haq bhoil,
         Phillav-i mail aq yu juq nail aq lavq lavq khoel bhai av kovq bhiq-a nail ngaol.Yeiqsul bhai lavqyavq kov tavq bhai tavq heivq-a nail ganlA bhai nee ngal-aq, aq yu juq-i mail, Yeiqsul bhai he dol aivq-a nail ngaol. 17 Yeiqsul aivq nail lavqyavq bavq khi, Uqcov dai khul nail jaol duq bha lai kev-a nail
         ngaol. Jaol duq al dao bhai, Heiqbhail daoq neq, Gaollaqgaoldav dai, khul nail ngaol.
         18 Al bhai, aq yu juq aivq bhai lavqyavq kov tavq bhai tavq heivq-a nail ngaol. Tsaol-aq
         nvq gaq bhai iq sanl, aivq nail jail nq phao teevq phao teevq gaq dai, tavq thaiq-ai
         thaq khi, aivq bhai neq, gaol tsi bhai tavq thaiq-ai thaq nail ngaol.19 Heeqphaq Phillav-i mail haoq gavq gevq khi, lavqyavq kov tavq bhai bhi tavq bav-ai
         thaq nail ngaol. “Niil gaq neq, Yul dav nail tsaol-aq nail Heeqphaq pevq nail Naqsaqlail
         meenq bhai jaol nail Yeiqsul ngaol” dai, gevq-ai thaq nail ngaol. 20 Yeiqsul bhai lavqyavq kov tavq bhai tavq thaiq-ai thaq nail jaol duq al neq, meenq
         nee mail mao ail maq eq nail ngel-i mail, tsaol-aq mao dai haoq gavq gevq-ai thaq
         nail al bhai ya ge nail ngaol. Haoq gavq al neq, Heiqbhail nail daoq, Latinq nail
         daoq, Heiqlaq sal nail daoq, niil hail phaq hail phaq ail gevq-ai thaq nail ngaol.
         21 Phil ma juq Phillav bhai ge bhiq lai-a nail: “Yul dav nail tsaol-aq nail Heeqphaq
         dai, maq gevq mail, tsaol-aq niil gaq yovq gavq bhai yovq gavq, Yul dav nail tsaol-aq
         nail Heeqphaq ngaol dai, ge nail ngaol dai, gevq nail neq, tsaq jaiq nail ngaol” dai,
         ge bhiq-a nail ngaol.22 Phillav ge nail: “Ngaq-i mail gevq gaq-a nail phaq neq, khal gevq-ai thaq nail khe-ai,
         ya bhi jiav nail ngaol” dai, ge bhiq-a nail ngaol.23 Genl dev nail juq Yeiqsul bhai lavqyavq kov tavq bhai tavq thaiq gaq-u phao, aivq
         nail aq gaq aq doi bhai liq bhoil bhoil khi, teevq gaq teevq bhoil oil-a nail ngaol.
         Lavqkhoel phao doi bhoel nail phail khaoq heel ma al keiv iq sanl, aq yu juq oil-a
         nail ngaol. Phailkhaoq al keiv neq, phalkhaol maq bhao dai, teevq keiv keiv lao ail
         teevq pov taivq-ail yavq thaq nail ngaol.24 Al heel ngel-i mail, aq yu juq ge nail: “Phailkhaoq niil keiv maq he pav mail, khaq
         sil gaq oil nail tsaq nail ngel ail dai, ya heeq kivq dai, eellaoq bheq bhel” dai,
         teevq gaq nee teevq gaq ge pheel jaq nail ngaol. Aq yu juq al hai ge nail neq,“Aq yu juq ngaq nailaq gaq aq doi bhoilpav khi,ngaq nail phail khaoqkha sil gaq oil nailtsaq nail ngel ail dai,eellaoq bheq khioil nail ngaol” dai,Jalliq lavq khoel-ai gevq-ai thaq nail daoq al daoq bhee lal dai, genl dev nail juq
         al hai nl-a nail ngaol.25 Yeiqsul nail lavqyavq aq jail bhai thul phaol nail tsaol-aq juq neq, Yeiqsul nail
         aq ma, Yeiqsul nail meelmee, Gaqlaolphal nail khaq ma Maqlil khi Maqgaqdaqlal meenq
         bhai jaol nail Maqlil, niil liq gaq ngaol. 26 Yeiqsul neq, aivq nail aq ma khi aivq mailma ail gaiq-a nail yaqlaol al gaq, a bhai
         thul phaol nail bhai ya moel-u phao, “Aqma-ol, aivq bhai naoq nail yaq khe-ai saol-nvq
         yaoq” dai, ge bhiq-a nail ngaol. 27 A bhai nee ngal-aq, yaqlaol al gaq bhai iq sanl, “Aivq naoq nail aq ma khe-ai, saol-nvq
         yaoq” dai, ge bhiq-a nail ngaol. Aq-u n gaol nee ngal-aq, yaqlaol al gaq Yeiqsul nail
         aq ma bhai hevq kol aivq khi, aivq nail il khaol bha bhi jaol-a nail ngaol.Yeiqsul sil-a nail ganl28 Niil thal khe pov neq, yaoq phaq yaoq-ao nee bhee lal gaq-ao nail ganl, Yeiqsul heeq
         nia nail ngaol. Jalliq lavq khoel bhai gevq-ai thaq nail khe-ai bhee lal dai, “Ul
         cuvq moevq-il” dai, Yeiqsul ge nail ngaol. 29 A bhai, aqtsel tsel nail aq heeq tsil ju nail ul lul deq nail caivlov heeq yaq teevq
         heeq, jiav nail ngaol. Aq yu juq iq yaq iq ma khe mullul khe-ai dul nail niaqpeovq
         teevq khai oil khi, aqtsel tsel dee dee nail aq heeq tsil ju nail ul lul nail lavq
         khoel bhai gov deev-a nail ngaol. A bhai nee ngal-aq, lunl aqkhaoq bhai soiqtsaoq
         khi, Yeiqsul nail moeq thaoq bhai soiq tuv bhiq-a nail ngaol. 30 Yeiqsul neq, aqtsel tsel dee dee nail aq heeq tsil ju nail ul lul al daol gaq-al nee
         ngal-aq neq, “Ganl nl gil-aoq nail ngaol” dai, ge khi, uq huq ga movq lee khi mail
         aq haq ceiv-a nail ngaol.Yeiqsul nail aqbhail bhai geeq khaoq-i mail coev-a nail ganl31 A bhai nee ngal-aq, lavqyavq kov tavq-ai tavq thaiq-ai thaq nail tsaol-aq al juq nail
         aq khil deeq khoi khi, lavqyavq mil tsaq nee bavq khal leevq nail haq bhoil, Yul dav
         tsaol-aq nail aq ivq aqtsu juq heeqphaq Phillav bhai hal nail ngaol. Aq-u n gaol neq,
         jaol n n gaol nail haq bhoil lainq nail aq n pevq khi, sil thaq nail aq maol al juq
         bhai jaol n n gaol kev dai, lavqyavq kov tavq bhai maq bhi jiav movq nail ngel-i mail,
         aq yu juq al hai hal nail ngaol. Al ovq tavq, jaol n al n neq, meeq jaiq haol jaiq
         nail jaol n teevq n pevq nail ngel-i mail ngaol. 32 Al heel ngel-i mail, genl dev nail juq neq, Yeiqsul nee mail lavqyavq kov tavq-ai
         bhi tavq thaiq-ai thaq nail tsaol-aq al nvq gaq nail aq khil bhai deeq khoi-a nail
         ngaol. 33 Genl dev nail juq, Yeiqsul nail aq jail bhai kev lee-u phao, Yeiqsul neq, sil ceiv-aoq
         thaq nail bhai ya moel khi, aq khil maq deeq khoi dai, khaonq-a nail ngaol. 34 Thail hai ngaol-aoq, genl dev nail teevq gaq-i mail Yeiqsul nail aqbhail bhai geeq
         khaoq-i mail coev khi, aq sivq khi mail ul cuvq teevq pov taivq-ail il dol leevq-a
         nail ngaol. 35 Pevq lal-a nail ganl bhai moel duq-a nail al gaq, nul juq iq sanl nee ma thaq tsaol
         lal dai, sal khil khanq nail ngaol. Aivq ge nail neq, mal dil tsaq khi, aivq daol
         coev dai, ge lao thaq nial dai, aivq bhai aivq heeq nia-a nail ngaol. 36 “Aivq nail haq eeq teevq khaoq iq sanl maq ya khoi ail” dai, Jalliq lavq khoel bhai
         gevq-ai thaq nail daoq al daoq bhee lal dai, al hai pevq lal-a nail ngaol. 37 Jalliq lavq khoel bhai teevq dao gaoq gevq-ai thaq nail: “Aq yu juq-i mail geeq khaoq-i
         coev-a nail tsaol-aq al gaq bhai, aq yu juq hel daiq nail ngaol” dai, gevq-ai thaq
         nail ngaol.Yeiqsul bhai duq pheeq-a nail ganl38 A bhai nee ngal-aq, Aqlilmaqthaiq meenq bhai jaol nail, Yaol sai al gaq, Yeiqsul nail
         aq maol bavq kol aivq nail haq bhoil, heeqphaq Phillav bha hal lai-a nail ngaol. Yaol
         sai al gaq neq, Yul dav tsaol-aq nail aq ivq aqtsu juq bhai gee sil nail ngel-i mail,
         Yeiqsul nail yaqlaol aq tsi tsu dai, jiovq-nq thaq nail teevq gaq ngaol. Yeiqsul nail
         aq maol bavq kol aivq nia dai, Phillav aivq bhai daoq bivq-a nail ngel-i mail, aivq
         lai khi bavq kovq lai-a nail ngaol. 39 Jel lal-u phao, Yeiqsul jaol nail bha nq kiv phao lal daiq-a nail Nilgaoldiq al gaq
         iq sanl, mullaq khi aqjaoq kheq khi lav sav-ai thaq nail huq bhiq nil nail aq tseel
         nvq tsel jao-ai niidai oil khi, Yaol sai nee mail ail-a nail ngaol. 40 Aqyu nvq gaq Yeiqsul nail aq maol bavq khi, huq bhiq nil nail aq tseel al bheq bav
         bheq bav ail, Yul dav nail tsaol-aq maoltoev toev nail aol saol kovq jiav nail khe-ai,
         haol taiv deel haq phal-i mail maoltoev toev-a nail ngaol. 41 Yeiqsul bhai lavqyavq kov tavq bhai tavq thaiq-a nail jaol duq al nail aq jail bhai,
         gaoqkhail teevq khail jiav nail ngaol. Gaoqkhail al khail nail lavq khoel-ai, tsaol-aq
         teevq gaq iq sanl maq duqpheeq daiq-a nail, lov mav-i mail tavq-ai thaq nail luq daol
         aq sivq teevq daol jiav nail ngaol. 42 Aq-u n gaol neq, Yul dav tsaol-aq nail jaol n n gaol nail haq bhoil lainq nail aq
         n pevq khi, luq daol al daol iq sanl, aq jail bhai jiav nail ngel-i mail, aq yu nvq
         gaq Yeiqsul bhai, al dao bhai duq pheeq-a nail ngaol.

Yeiqsul gaoq doevq kovq lal-a nail ganl201 Jaol n jel ail khi teevq n n gaol nqhao navqmav ail nqbhaq maq bhaq lal-u nee mail,
         Maqlil Maqgaqdaqlal luq daol bha hel daiq ail-u phao, luq daol moeqkhoeq bhai ngaoq
         tsoiq-ai thaq nail lov mav ngaoq ha-ai khi jiav nail bhai ya moel-a nail ngaol. 2 Aq-u phao, Silmoq Bheiqtuvluv khi Yeiqsul mailma ail gaiq-a nail yaqlaol al gaq jaol
         nail bha, tsaoq kol aivq khi, “Aq yu juq Heeqphaq Yeiqsul bhai, luq daol lavq khoel
         nee bavq dol aivq khi, khaq bha bavq thaq-ai thaq nail dai, maq heeq kivq yaoq-aol”
         dai, ge bhiq ail-a nail ngaol.3 Al heel ngel-i mail, Bheiqtuvluv khi yaqlaol al gaq luq daol bha hel daiq ail-a nail
         ngaol. 4 Aqyu nvq gaq teevq gaq khe-ai tsaoq tsaoq ail, ail-a nail ngaol. Thail hai ngaol-aoq,
         yaqlaol al gaq Bheiqtuvluv nee maq tsil lav nail ngel-i mail, Bheiqtuvluv nail iq
         moeq, luq daol bha tsaoq kel aivq-a nail ngaol. 5 Aivq thaoq kovq khi hel daiq-u phao, maoltoev haq phal jiav nail bhai ya moel-a nail
         ngaol. Thail hai ngaol-aoq, aivq luq daol lavq khoel bhai maq aol lai daiq dai, jaol
         nail ngaol. 6 Aivq nail haoq nao Bheiqtuvluv tsaoq kel leevq khi, luq daol lavq khoel bha aol ail-a
         nail ngaol. Maoltoev haq phal ga nail bhai, Bheiqtuvluv ya moel-a nail ngaol. 7 Yeiqsul nail uq huq bhai pavqthaiq bhiq-a nail lavqsiv al keiv iq sanl, a bhai ga
         nail ngaol. Lavqsiv al keiv neq, maoltoev haq phal nee teevq gaq khe-ai maq ga dai,
         yaoq dao yaoq phao kaolteiv teiv khi jiav nail ngaol. 8 Aq-u phao, luq daol bhai iq moeq tsaoq kel leevq-a nail yaqlaol al gaq iq sanl, luq
         daol lavq khoel bhai aol lee khi, al hai jiav nail bhai ya moel-a nail ngel-i mail,
         nee ma thaq tsaol lal-a nail ngaol. 9 Aq-u kev dai, Yeiqsul neq, gaoq doevq kovq lal nail ngaol dai, Jalliq lavq khoel bhai
         gevq-ai thaq nail ganl al bhai aq yu nvq gaq aq meeq-ai maq gov heeq haq-al.10 A bhai nee ngal-aq, aq yu nvq gaq kovq lai-a nail ngaol.Maqlil Maqgaqdaqlal bhai, Yeiqsul daoq ge tsaoq lee-a nail ganl11 Maqlil neq, luq daol nail lavqniil phao thul phaol khi nioil thail thaiq nail ngaol.
         Aivq nioil nioil ail thaoq kovq khi, luq daol lavq khoel bhai hel daiq bhoel gai aivq-a
         nail ngaol. 12 Aq-u phao, nq tavq gaq khoel nvq gaq, aq gaq aq doi aqphul doi khi, Yeiqsul nail aq
         maol bhai bavq thaq khi bhi jiav-a nail al dao bhai, uq huq phao teevq gaq, aq khil
         phao teevq gaq dai, jaol nail bhai, aivq ya moel-a nail ngaol.13 “Yaq miq-ol, khul khi mail nioil nail-aiq” dai, nq tavq gaq khoel al nvq gaq, aivq
         bhai naldaiq bhiq-a nail ngaol. Maqlil ge nail: “Yu ngaq nail Heeqphaq bhai bal aivq
         khi, khaq bha bavq thaq-ai thaq nail-aiq dai, ngal maq heeq kivq-i mail, nioil nail
         ngaol” dai, aq yu nvq gaq bhai ge kovq bhiq-a nail ngaol. 14 Aivq al hai ge gaq khi, haoq naol tsiq phaol gaiq-u phao, Yeiqsul a bhai thul phaol
         nail bhai ya moel-a nail ngaol. Thail hai ngaol-aoq, Yeiqsul niil dai, aivq maq heeq
         nia ail.15 Yeiqsul aivq bhai ge bhiq-a nail: “Yaq miq-ol, khul khi mail nioil nail-aiq. Naol
         khaq sil gaq bhai hal pov thail thaiq nail-aiq” dai, ge bhiq-a nail ngaol. Maqlil
         Yeiqsul bhai, gaoqkhail nl nail tsaol-aq niidai dul khi ge nail: “Heeqphaq-ol, naoq-i
         mail aivq bhai bavq dol aivq-a nail phaq al neq, khaq bha bavq thaq ail-a nail-aiq
         dai, ngaq bhai teevq pov ge lavq yaoq. Aivq bhai, ngal bavq kovq ail naol” dai, ge
         bhiq-a nail ngaol.16 Yeiqsul aivq bhai, “Maqlil-ol” dai, khul-u phao, aivq tsiq phaol ail khi, “Laq bhaolnil”
         dai, eq-el kha-a nail ngaol. Laq bhaolnil dai, ge nail neq, Heiqbhail nail daoq pevq
         khi, saqlaq dai, ge movq nail ngaol.17 Yeiqsul aivq bhai ge bhiq-a nail: “Ngaq bhai thaq nieivq thaiq. Khul khi mail dai
         ngal-aq neq, ngal ngaq nail Aq bhu jaol nail bha maq kovq lai haq-al. Ngaq nail yaqlaol
         juq jaol nail bha ail khi, ‘Ngaq nail Aq bhu khi nul juq nail Aq bhu pevq nail, ngaq
         nail Miqyail khi, nul juq nail Miqyail jaol nail bha, ngal kovq lai naol dai, ge nail
         ngaol’ dai, ge bhiq ail yaoq” dai, ge bhiq-a nail ngaol.18 Aq-u phao, yaqlaol juq jaol nail bha, Maqgaqdaqlal meenq bhai jaol nail Maqlil ail
         khi, aivq Heeqphaq Yeiqsul bhai ya moel-a nail ganl khi, Yeiqsul-i mail aivq bhai
         ge bhiq-a nail daoq juq, aq yu juq bhai ge daiq bhiq-a nail ngaol.Yeiqsul aivq nail aq maol yaqlaol juq bhai bhi moel-a nail ganl19 Jaol n jel ail khi teevq n n gaol nq kiv phao, yaqlaol juq Yul dav tsaol-aq nail aq
         ivq aqtsu bhai gee sil nail ngel-i mail, teevq dao bhai jil lai khi, lol gov saiqthaiq
         khi jaol nail ngaol. Aq-u phao, Yeiqsul aq yu juq nail gaol tsi bhai thul phaol lee
         khi, “Nul juq nee sal ovq dei-eiq” dai, ge bhiq-a nail ngaol. 20 Al hai ge gaq khi, aq yu juq bhai aivq nail aq lavq khi aqbhail bhai bhi hel daiq-a
         nail ngaol. Yaqlaol juq Heeqphaq Yeiqsul bhai ya moel-a nail ngel-i mail, lavq khiq
         tsail dee dee nail ngaol.21 Yeiqsul aq yu juq bhai teevq pov gaoq ge bhiq-a nail: “Nul juq nee sal ovq dei-eiq.
         Aq bhu Miqyail ngaq bhai khoel-ai leevq-a nail khe-ai, nul juq bhai iq sanl, ngal
         khoel gai aivq naol” dai, ge bhiq-a nail ngaol. 22 Al hai ge gaq-u phao, aq yu juq nail kov tavq bhai aivq aq haq jiiv khi, niail hai
         ge nail ngaol: “Meeq nail Haol nail Aqhaqlal bhai hav bhoel yaoq. 23 Nul juq-i mail oeq bal phaiq bhiq nail tsaol-aq bhai, Miqyail oeq bal phaiq bhiq nail
         ngaol. Nul juq-i mail oeq bal maq phaiq bhiq nail tsaol-aq bhai, Miqyail oeq bal maq
         phaiq bhiq ail” dai, ge bhiq-a nail ngaol.Yeiqsul Tholmav bhai daoq ge tsaoq lee-a nail ganl24 Yaqlaol juq jaol nail bha Yeiqsul lee-u phao, yaqlaol tsel-nvq gaq nail lavq khoel
         bhai aol nail, Tholmav al gaq maq jaol ail. (Tholmav daiq ge nail neq, teevq pov taivq-ail
         nvq gaq doevq lee thaq nail bhai, ge nail ngaol.) 25 Al heel ngel-i mail, “Nv juq Heeqphaq Yeiqsul bhai ya moel-a nail ngaol” dai, yaqlaol
         juq aivq bhai ge bhiq-a nail ngaol.Tholmav aq yu juq bhai ge bhiq-a nail: “Aivq nail aq lavq bhai hail hailtsoe mail
         tavq-ai thaq nail malbavq bhai, ngal moel duq khi, ngaq nail lavqnoil-i mail malbavq
         al bhai thoiq daiq gaq khi, aivq nail aqbhail bhai ngaq nail aq lavq-i mail aq meeq-ai
         heivdaiq gaq khi, pultavq maq ngel nail neq, ngal nee ma maq thaq tsaol ail” dai,
         ge bhiq-a nail ngaol.26 Jaol n teevq jao jel ail-u phao, yaqlaol juq il khaol teevq il bhai jil lai khi jaol
         nail ngaol. Tholmav iq sanl, aq yu juq nee mail jaol nail ngaol. Aq yu juq lol gov
         saiqthaiq-ai thaq nail ngaol. Thail hai ngaol-aoq, Yeiqsul aq yu juq jaol nail bha
         thul phaol lee khi, “Nul juq nee sal ovq dei-eiq” dai, ge nail ngaol. 27 Aq-u phao, Yeiqsul Tholmav bhai ge bhiq-a nail: “Naoq nail lavqnoil-i mail thoiq daiq
         lal khi, ngaq nail aq lavq bhai hel daiq duq lal yaoq. A bhai nee ngal-aq, naoq nail
         aq lavq gaoltsaoq khi, ngaq nail aqbhail bhai heivdaiq lal yaoq. Pov pov lav lav ail
         maq noeq mail, nee ma thaq tsaol yaoq” dai, ge bhiq-a nail ngaol.28 Tholmav ge nail: “Naol neq, ngaq nail Heeqphaq khi ngaq nail Miqyail nial” dai, ge
         bhiq-a nail ngaol.29 Yeiqsul ge nail: “Naol ngaq bhai ya moel-a nail ngel-i mail, nee ma thaq tsaol nail
         nial laq. Ngaq bhai maq moel khi ngaol-aoq, nee ma thaq tsaol nail tsaol-aq neq, geeq
         laoq eeq nail ngaol” dai, aivq bhai ge bhiq-a nail ngaol.Khul khi mail haoq gavq niil gevq-a nail ganl30 Haoq gavq niil keiv nail lavq khoel bhai, maq gevq bhoel gil-ai thaq nail, noeq-u
         maq dov nail mee nia phaq, yaqlaol juq nail siv tavq bhai, Yeiqsul nl-a nail ngaol.
         31 Thail hai ngaol-aoq, niai khal gevq-ai thaq nail niil juq neq, Yeiqsul neq, Khali
         khi Miqyail nail Yaqyov pevq nail bhai, nul juq nee ma thaq tsaol lal dai maq khaiq,
         nul juq aivq bhai nee ma thaq tsaol lal-u phao, doevq nail phaq ya nia dai maq khaiq,
         gevq-ai thaq nail phaq pevq nail ngaol.

Yaqlaol sivq gaq bhai, Yeiqsul nail aq maol bhi moel-a nail ganl211 A bhai nee ngal-aq, Deiqbheiqlil ngaqkha daoljail bhai, yaqlaol juq jaol nail bhai
         Yeiqsul teevq pov gaoq dov lee-a nail ngaol. Ganl al neq, niail hai ngaol. 2 Silmoq Bheiqtuvluv, nvq gaq doevq lee-a nail dai khul nail Tholmav, Gaq liqlail mil
         khaoq Gaq naq meenq bhai jaol nail Naqdaq neiqlal, Seiqbheiqdail nail Yaqyov nvq gaq,
         al maq ngel nail Yeiqsul nail yaqlaol nvq gaq, niil juq teevq gaq khe-ai jaol nail
         ngaol. 3 “Ngal ovjeel joe ail la” dai, Silmoq Bheiqtuvluv aq yu juq bhai ge bhiq-u phao, “Nv
         juq iq sanl, naoq-ai nee mail lee naol” dai, aq yu juq ge nail ngaol. A bhai nee ngal-aq,
         aq yu juq laovq jeeq khi dov ail-a nail ngaol. Thail hai ngaol-aoq, aq-u nq kivq teevq
         kivq kivq lao ail, aq yu juq del gil teevq maol iq sanl, maq joe miv-al.4 Nq hao nl ma dov lal-u phao, Yeiqsul ngaqkha daol bhaq bhai thul phaol nail ngaol.
         Thail hai ngaol-aoq, Yeiqsul niil dai, yaqlaol juq maq hel daiq heeq-al.5 “Aq tsaoq juq-ol, del gil joe miv-a naol laiq” dai, Yeiqsul naldaiq bhiq-u phao, “Maq
         joe miv-al” dai, aq yu juq ge kovq bhiq-a nail ngaol.6 “Laovq nail lavq mal phao joe yaoq. Delgil miv lal nail ngaol” dai, Yeiqsul aq yu
         juq bhai ge bhiq khi, aq yu juq joe-u phao, del gil phee dee dee lai thaq nail ngel-i
         mail, ovjeel maq he dil tsaol ail.7 Yeiqsul mailma ail gaiq-a nail yaqlaol al gaq Bheiqtuvluv bhai, “Tsaol-aq al gaq neq,
         Heeqphaq Yeiqsul niil” dai, ge bhiq-a nail ngaol. Yeiqsul niil dai, ge nail bhai Bheiqtuvluv
         ya gaiq-u phao, aq gaq aq doi he doi khi ul cuvq bha tsaoq pul aivq-a nail ngaol.
         Khul khi mail daiq ngal-aq neq, aivq aq gaq aq doi maq doi dai, ovjeel joe thail thaiq
         nail ngaol. 8 Yaqlaol yaoq juq yaoq neq, laovq e khi, del gil teevq bhee phee lai thaq nail ovjeel
         al keiv bhai, ngaqkha daol bhaq bhai he dol lavq-a nail ngaol. Aq yu juq-i mail ovjeel
         joe-a nail al neq, ngaqkha daol bhaq nee sivq tsel lail khaiq ail teevq-eel ngaol.
         9 Aq yu juq daol bhaq bhai dov lal-u phao, calgevq-i mail miq jaq sivtovq khi del gil
         poiv-ai thaq khi khaq mul iq sanl, jiav nail bhai ya moel-a nail ngaol.10 “Nul juq-i mail niil aq-il joe mil lavq-a nail del gil thoil, mi cil oil lavq yaoq”
         dai, Yeiqsul aq yu juq bhai ge bhiq-a nail ngaol.11 Silmoq Bheiqtuvluv laovq bhai aol ail khi, del gil maol ma teevq bhee phee lai thaq
         nail ovjeel al keiv bhai, daol bhaq bhai he dol lavq-a nail ngaol. Delgil maol ma
         iq sanl mail, teevq yal ngaq tsel hail maol bhee nail ngaol. Delgil aqdai dai ail
         phee lai khi ngaol-aoq, ovjeel al keiv maq pav ail dai, jiav nail ngaol. 12 Yeiqsul aq yu juq bhai, “Aoqhaoq jaq lal yaoq” dai, ge bhiq-a nail ngaol. Yaqlaol
         juq aivq bhai, “Naol khaq sil gaq” dai, teevq gaq iq sanl maq naldaiq tseq ail. Khul
         khi mail dai ngal-aq neq, aivq neq, Heeqphaq Yeiqsul ngaol dai, aq yu juq heeq nia-aoq
         nail ngaol. 13 Yeiqsul khaq mul oil aivq khi, aq yu juq bhai bhoil bhiq-a nail ngaol. Delgil poiv-ai
         thaq nail al iq sanl, gaoq oil aivq khi bhoil bhiq-a nail ngaol. 14 Yeiqsul doevq kovq lal gaq khi mail, aivq nail aq maol yaqlaol juq bhai bhi moel-a
         nail niil pov, hail pov teevq pov ngaol.“Naol ngaq bhai gaiq-a naol laiq” dai, Yeiqsul Bheiqtuvluv bhai naldaiq nail ganl15 Aq yu juq jaq gaq daol gaq-u phao, Yeiqsul Silmoq Bheiqtuvluv bhai naldaiq-a nail:
         “Yaolhaq nail Yaqyov Silmoq-ol, tsaol-aq niil juq ngaq bhai gaiq-a nail nee maq tsil,
         naol ngaq bhai gaiq-a naol laiq.”Bheiqtuvluv ge nail: “Gaiq-a naol, Heeqphaq-ol. Ngal naoq bhai gaiq-a nail, naol heeq
         nia nail ngaol.”Yeiqsul aivq bhai ge bhiq-a nail: “Yaol aqyaq bhai bhi jaq bhi daol nail khe-ai, ngaq
         nail yaol aqyaq juq bhai bhi jaq bhi daol yaoq” dai, ge bhiq-a nail ngaol.16 Yeiqsul aivq bhai nvq pov teevq pov gaoq naldaiq-a nail: “Yaolhaq nail Yaqyov Silmoq-ol,
         naol ngaq bhai gaiq-a naol laiq.”Aivq ge nail: “Gaiq-a naol, Heeqphaq-ol. Ngal naoq bhai gaiq-a nail, naol heeq nia
         nail ngaol.”Yeiqsul aivq bhai ge bhiq-a nail: “Ngaq nail yaol juq bhai hel daiq yaoq” dai, ge
         bhiq-a nail ngaol.17 Yeiqsul aivq bhai hail pov teevq pov gaoq naldaiq nail: “Yaolhaq nail Yaqyov Silmoq-ol,
         naol ngaq bhai gaiq-a naol laiq.”Yeiqsul aivq bhai hail pov naldaiq kel lavq-ao nail ngel-i mail, Bheiqtuvluv nee ma
         maq sal ail, niail hai ge kovq bhiq-a nail ngaol: “Heeqphaq-ol, naol yaoq phaq yaoq-ao
         nee heeq nia nail ngaol. Ngal naoq bhai kha dai gaiq-a nail dai, naol heeq nia nail
         ngaol.”Yeiqsul aivq bhai ge bhiq-a nail: “Ngaq nail yaol bhai bhi jaq bhi daol yaoq.18 Ngal naoq bhai mal dil dai, ge lavq bhel. Naol yaqkhaq yaquv ail jiav-u phao, yovq
         gavq bhai yovq gavq jiovqpavq pavq khi, naol khal ail movq nail bha, ail nail ngaol.
         Thail hai ngaol-aoq, naol joiq maoq maoq lee-u phao, naoq nail aq lavq bhai yu nieivq
         thaiq khi, naol maq ail movq nail bha hel aivq lavq nail ngaol” dai, ge bhiq-a nail
         ngaol. 19 Yeiqsul al hai ge nail neq, Miqyail nail seiq leiq khaoq sail bhai yu ya moel dai,
         yaq hao Bheiqtuvluv khal hai ya sil nail ganl bhai, ge movq nail ngaol. A bhai nee
         ngal-aq, Yeiqsul Bheiqtuvluv bhai, “Ngaq nail haoq nao tsao thel lavq yaoq” dai, ge
         bhiq-a nail ngaol.Yeiqsul nail ganl, sal khil khanq nail gaq nail ganl20 Bheiqtuvluv haoq naol naolkovq kovq daiq gai aivq-u phao, Yeiqsul mailma ail gaiq-a
         nail yaqlaol al gaq, aq yu nvq gaq nail haoq naol bhai tsao thel lavq nail bhai, ya
         moel-a nail ngaol. Yaqlaol al gaq neq, aoqkivq jaq tavq-u nq kiv Yeiqsul bhai laiqdal
         khi, “Heeqphaq-ol, naoq bhai gaoq jaq nail gaq neq khaq sil gaq” dai, naldaiq-a nail,
         al gaq ngaol. 21 Bheiqtuvluv yaqlaol al gaq bhai ya moel-u phao, Yeiqsul bhai niail hai naldaiq nail
         ngaol: “Heeqphaq-ol, niil gaq thoil-oiq. Aivq nail haq bhoil siv tavq phao khal hai
         pevq lal nail-aiq” dai, naldaiq-a nail ngaol.22 Yeiqsul ge nail: “Ngal kovq lee-u phao kev dai, aivq bhai ngal bhi doevq kev movq
         haq neq, naoq bhai khal hai tavq nail-aiq. Naol neq, ngaq nail haoq nao lal yaoq”
         dai, aivq bhai ge bhiq-a nail ngaol. 23 Aqivq jaq bheq Khali yaq juq, daoq al daoq ya gaiq-a nail ngel-i mail, yaqlaol al
         gaq neq, maq yaq sil yaoq-aol dai, aq yu juq noeq nail ngaol. Thail hai ngaol-aoq,
         yaqlaol al gaq maq ya sil ail dai, Yeiqsul al hai ge nail maq ngel ail. “Ngal kovq
         lee-u kev dai ngal aivq bhai bhi jaol movq haq neq, naoq bhai khal hai tavq nail”
         dai, Yeiqsul ge nail ngaol.24 Yaqlaol al gaq neq, ganl niil juq sal khil khanq nail gaq pevq nail nee ovq tavq,
         gevq dov-a nail gaq iq sanl, pevq nail ngaol. Aivq-i mail ge jel lavq-a nail ganl
         niil juq neq, mal dil tsaq naol dai, nga dao heeq kivq nail ngaol.25 Yeiqsul-i mail nl-a nail ganl mao dai phaq jiav-ai haq nail ngaol. Aivq-i mail khal
         nl-a nail ganl juq bhai teevq phaq gil-aq teevq phaq dai, gevq dov haq neq, gevq dov-a
         nail haoq gavq phal doiq al juq neq, mil tsaq bhai maq dail lai ail khul-il dai, ngal
         noeq nail ngaol.

Aqhaqlal Miqyail bhi lee naol dai, Yeiqsul sal jial jaq-ai thaq nail ganl11-2 Thaolphilluv-ol, Yeiqsul-i mail iq moeq ilmoeq nl khi, iq moeq ilmoeq cavq bhiq cov
         bhiq-a nail nee mail, aivq bhai nq tavq bha bhi tsiqdal laivq-a nail ganl bhai kev
         dai, haoq gavq iq moeq khe keiv nail lavq khoel bhai, ngal naoq bhai gevq bhiq-a nail
         ngaol. Aivq bhai maq tsiqdal laivq-u nee mail, Yeiqsul Meeq nail Haol nail Aqhaqlal
         bhai juq khi, aivq-i mail tsel dov-ai thaq nail gaq khoel juq bhai, daoq bivq ail
         ceevq-a nail ngaol. 3 Aivq sil khi gaoq doevq kovq lal-a nail ngaol dai, aq yu juq heeq duq nia lal dai,
         Yeiqsul aq yu juq bhai mee nia phaq nl daiq bhiq-a nail ngaol. Liq tsel n nail lavq
         khoel, gaq khoel juq bhai aivq nail aq maol bhi moel khi, Miqyail Milkhaoq nail ganl
         cavq bhiq cov bhiq-a nail ngaol. 4 Teevq pov aq yu juq jil lai khi aoq jaq-u phao, Yeiqsul aq yu juq bhai ge bhiq-a nail:
         “Yeiq lul saq laiq meenq nee mail thaq dov ail haq lao dei-eiq. ‘Ngal nul juq bhai
         bivq naol’ dai, Aq bhu Miqyail-i mail ge-ai thaq nail khe-ai, nul juq ya-u kev dai,
         daonq dei-eiq dai. Ganl niil aq-u phao, ngaq-i mail cavq nail cov nail bhai, nul juq
         ya gaiq-a nail ngaol. 5 Yaolhaq yu bhai ul cuvq lavq khoel-ai ul cuvq saol bhiq-a nail ngaol. Nul juq mao
         ail maq maoq lal mail, Meeq nail Haol nail Aqhaqlal nail lavq khoel, ul cuvq ya saol
         naol” dai, ge bhiq-a nail ngaol.Yeiqsul kovq dav lai-a nail ganl6 Aq yu juq kovq jil lal khi jaol-u phao: “Heeqphaq-ol, niil aq-il naol Il saq leiq
         lal nail jeq-e jaq-a bhai mil khaoq bivq kovq naol laiq” dai, aq yu juq Yeiqsul bhai
         naldaiq-a nail ngaol.7 Yeiqsul aq yu juq bhai ge kovq bhiq-a nail: “Aq bhu Miqyail aivq bhai aivq noeqceiv-ai
         thaq nail yanq bhai nul juq heeq kivq nail maq loq ail. 8 Meeq nail Haol nail Aqhaqlal nul juq nail kov tavq bhai lee kev-u phao, nul juq bhaq
         aoq ya naol. Aq-u phao, Yeiq lul saq laiq meenq nee mail, Yul dav mil khaoq, Saq maqliv
         mil khaoq khi mail, nq jail mil jail bhai kev dai, nul juq ngaq nail sal khil khanq
         nail tsaol-aq ya pevq lal naol” dai, Yeiqsul aq yu juq bhai ge bhiq-a nail ngaol.9 Aivq al hai ge gaq khi, gaq khoel juq aivq bhai hel daiq-u phao, aivq bhai tsiqdal
         laivq-a nail ngaol. Aq-u phao, nq dil aivq bhai uv thaiq-ai thaq nail ngel-i mail,
         aq yu juq aivq bhai maq moel nia-al.10 Yeiqsul kovq dav lai nail bhai gaq khoel juq hel daiq cov-ai thaq-u phao, aq gaq aq
         doi phulleq dai, doi-nq thaq nail tsaol-aq nvq gaq thaiq phuq dai, dov lee khi, aq
         yu juq nail aq jail bhai thul phaol lee-a nail ngaol. 11 Aqyu nvq gaq ge nail: “Gaq liqlail tsaol-aq juq-ol, khul khi mail nul juq nq tavq
         phao gaollel khi hel daiq thail thaiq nail-aiq. Nul juq nee mail pav ail khi nq tavq
         kov tavq bha tsiqdal laivq-a nail bhai, ya daq-a nail Yeiqsul neq, nul juq nail siv
         tavq nee nq tavq kov tavq bha kovq dav lai-a nail khe-ai, teevq pov gaoq yavq kha
         lee nail ngaol” dai, ge bhiq-a nail ngaol.Yul dav nail dodal tsel phal-a nail ganl12 Aq-u phao, gaq khoel juq Saqloq dai khul nail gaoq jaoq nee mail Yeiq lul saq laiq
         meenq bha kovq ail-a nail ngaol. Gaoq jaoq al jaoq neq, Yeiq lul saq laiq meenq nee
         mail maq eq ail. Jaol n n gaol tsao khaoq nail ee dai, eq ail teevq-eel ngaol. 13 Aq yu juq meenq bhai kovq kev ail khi, aq yu juq yavq nail il khaol pultavq khe teiv-nvq
         bha dav lai-a nail ngaol. Aq yu juq neq, Bheiqtuvluv, Yaolhaq, Yaq kov, Aqdaiqlaiq,
         Pillilpuv, Tholmav, Bhaqthaollaq mail, Maqthaiq, Aqlaqphail nail yaq yov Yaq kov,
         Seiqlul dai khul nail Silmoq khi mail Yaq kov nail yaq yov Yul dav niil juq ngaol.
         14 Aq yu juq iq sanl mail teevq gaq khe-ai, geeq laoq hal hal ail jaol nail ngaol. Aq
         yu juq nee mail jaol nail juq neq, yaq mai-aq juq, Yeiqsul nail aq ma Maqlil khi mail,
         Yeiqsul nail jaq bheq juq ngaol.15 Teevq pov, aq ivq jaq bheq Khali yaq juq teevq yal nvq tsel gaq gaoq jil lai khi jaol-u
         phao, Bheiqtuvluv aq yu juq nail siv tavq bhai thul phaol khi ge nail: 16 “Aqivq jaq bheq juq-ol, Jalliq lavq khoel bhai gevq-ai thaq nail daoq niil daoq mal
         dil ya bhee lal naol. Yeiqsul bhai nieivq lal-a nail juq bhai gail khaol hevq daiq
         bhiq-a nail Yul dav nail ganl, Meeq nail Haol nail Aqhaqlal iq moeq-u nee Daq bhil
         bhai juq khi ge-a nail daoq al daoq ngaol. 17 Yul dav al gaq, nga dao nail munl lavq khoel bhai jaol khi, nga dao nee mail teevq
         gaq khe-ai ganl nl-a nail ngaol.18 Aivq mao ail haq eiv nail phaq nl khi, ya-a nail aq phoiq nee mail mil tsaq teevq
         tsaol ul-a nail ngaol. A bhai nee ngal-aq, aivq uq huq daoq pov phaq ail ga ail khi,
         aivq nail ovq mav pav ail khi, aqul iq sanl mail, ga dov lee-a nail ngaol. 19 Ganl niil ganl Yeiq lul saq laiq meenq bha jaol nail tsaol-aq iq sanl mail ya gaiq-a
         nail ngaol. Al heel ngel-i mail, mil tsaq al tsaol bhai aq yu juq nail daoq Aqjeiqdaq
         mal dai khul nail ngaol. Daoqceevq neq, aq sivq nail mil tsaq dai, ge movq nail ngaol.20 Tsiq eeq nail haoq gavq lavq khoel bhai niail hai gevq-ai thaq nail ngaol:‘Aivq nail il khaoliltsoiq tsoiq ail khitsaol-aq maq jaol daibhi jiav dei-eiq.Aivq nail alyaq iq sanlyu bhai bivq yaoq’ dai,gevq-ai thaq nail ngaol.21-22 Al heel ngel-i mail, Yeiqsul gaoq doevq kovq lal-a nail ganl, nga dao juq nee mail
         sal khil tsao khanq nail teevq gaq tsel dov heeq phaq ail tsaq nail ngaol. Tsaol-aq
         al gaq neq, Heeqphaq Yeiqsul Yaolhaq nail aq lavq lavq khoel bhai ul cuvq saol-u n
         gaol nee, Yeiqsul kovq dav lai-u n gaol kev dai, nga dao juq nee mail tsao tsao ail,
         nga dao juq nee mail jaol nail teevq gaq ya pevq naol” dai, Bheiqtuvluv ge bhiq-a
         nail ngaol.23 Aq-u phao, aq yu juq tsaol-aq nvq gaq bhai bhi tsel-a nail ngaol. Iqmoeq khe gaq nail
         aq mil neq, Yaol sai Bhaqsaqbhal dai khul khi, Yulthul dai iq sanl khul nail ngaol.
         Nvq gaq teevq gaq neq, Maqthil dail khul nail ngaol. 24-25 A bhai nee ngal-aq, aq yu juq geeq laoq hal hal ail ge nail: “Tsaol-aq iq sanl nail
         nee ma bhai heeq nia nail Heeqphaq-ol, Yul dav neq, saqlaq nail alyaq khi gaq khoel
         nail alyaq khaonq ail ceevq khi, aivq bhai geel-nvq nail jaol duq bhai lai-aoq nail
         ngaol. Al heel ngel-i mail, aivq nail haq bhoil ganl nl khi, gaq khoel nail alyaq
         ya dai niil nvq gaq nail lavq khoel, naoq-i mail tsel dov-a nail gaq bhai ge lavq
         yaoq” dai, geeq laoq hal-a nail ngaol. 26 A bhai nee ngal-aq, aq yu nvq gaq nail aq mil gevq khi, eellaoq bheq-u phao, Maqthil
         bhai tsaq lai-a nail ngaol. Al heel ngel-i mail, Maqthil neq, gaq khoel tsel-nvq gaq
         nee mail jaol nail alyaq ya-a nail ngaol.

Meeq nail Haol nail Aqhaqlal yavq kha lee-a nail ganl21 Bheiqdeiqgoldeiq+ nail aq bhee lav sav nail aq n kev lal-u phao, aq yu juq teevq gaq khe-ai jil lai
         khi jaol-a nail ngaol. 2 Aq-u phao, lil moel lil ma bhoe nail khe-ai teevq pov taivq-ail, nq tavq nee mail
         aq thel meel dov-ai leevq-a nail ngaol. Aq yu juq-i mail jaol deel-nvq thaq nail il
         khaol il lao lao ail aq thel al meel bhee ail-a nail ngaol. 3 Aq-u phao, aq yu juq moevq lal khe-ai dul nail miq jaq miq lail bhai ya moel-a nail
         ngaol. Miq jaq miq lail al juq neq, bhoil-ai thaq khi, yaoq gaq yaoq-ao nee nail kov
         tavq bhai naq lai khi, jiav nail ngaol. 4 Aq yu juq iq sanl mail, Meeq nail Haol nail Aqhaqlal bhee lal khi, Aqhaqlal Miqyail-i
         mail bhi ge bhi thail-a nail khe-ai, mee nia phaq nail daoq ge-a nail ngaol.5 Aq-u phao, Miqyail bhai ev nail Yul dav nail tsaol-aq juq Yeiq lul saq laiq meenq
         bha jaol nail ngaol. Aq yu juq neq, mil tsaq bhai jiav nail, mil khaoq yaoq khaoq
         yaoq-ao nee mail lal-a nail ngaol. 6 Aq thel al ya gaiq-u phao, tsaol-aq munl munl ma jil lal khi, ge-a nail daoq al daoq
         bhai yovq gavq nail daoq nee mail yovq gavq ya gaiq-a nail ngel-i mail, noeq-u maq
         dov dai, pevq ail-a nail ngaol. 7 Aq yu juq noeq-u maq dov dai, pevq ail khi ge nail: “Daoq ge thail thaiq nail tsaol-aq
         niil juq iq sanl mail, Gaq liqlail tsaol-aq maq ngel ail laiq. 8 Thail hai phal-iq neq, nga dao juq yaoq gaq yaoq-ao nee, yovq gavq nail jeq-e nail
         daoq nee mail khal hai gaiq lee-a nail-aiq. 9 Nga dao juq neq, Bhaqthil mil khaoq, Miqdil mil khaoq, Illaq mil khaoq, Miqsolbholtaq
         mil mil khaoq bhai jaol nail tsaol-aq, Yul dav khi mail Gaq bhaq daolciv mil khaoq
         bhai jaol nail tsaol-aq, Bhoqthul khi mail Aq sil-aq mil khaoq bhai jaol nail tsaol-aq.
         10-11 Phuqgil khi mail Paq bhullil mil khaoq bhai jaol nail tsaol-aq, Il jil tuv mil khaoq
         khi mail Khulleiqniq mil khaoq aq jail bhai jiav nail Liqbhul mil khaoq bhai jaol
         nail tsaol-aq, Lolmav meenq nee mail lal-a nail daq-i juq, Yul dav nail tsaol-aq maq
         khaiq, Yul dav nail tsaol-aq nail aol thaoq nail yu nail jeq-e juq maq khaiq, Gaqlaqdeiq
         tsaol-aq khi mail Aqlal tsaol-aq, Miqyail-i mail nl-a nail eeq dee dee nail ganl juq
         iq sanl mail, nga dao yovq gavq nail daoq nee mail, yovq gavq ya gaiq-a nail ngaol”
         dai, ge nail ngaol. 12 Aq yu juq iq sanl mail noeq-u maq dov dai, pevq lai khi, “Khalheel meeq nial niil
         neq” dai, teevq gaq nee teevq gaq naldaiq nail ngaol.13 Thail hai ngaol-aoq, teevq pav ga nav juq neq, khal ge movq ail ge ge ail khi, “Aq
         yu juq neq, jil pheeq daol bov thaq nail niil” dai, ge nail ngaol.Bheiqdeiqgoldeiq nail aq bhee bhai Bheiqtuvluv daoq cavq daoq cov cov-a nail ganl14 Aq-u phao, Bheiqtuvluv gaq khoel tsel teevq gaq nee mail thul phaol khi, tsaol-aq
         al juq bhai aq thel aq kav kav dai, ge bhiq-a nail: “Yul dav nail tsaol-aq khi mail,
         Yeiq lul saq laiq meenq bha khal jaol nail tsaol-aq juq-ol, ngal ganl niil juq ge
         lavq bhel. Aq meeq-ai naldaiq dei-eiq. 15 Tsaol-aq niil juq neq, nul juq noeq nail khe-ai, jil pheeq daol bov-a nail maq ngel
         ail. Khul khi mail dai ngal-aq neq, niil aq-il neq, nqhao laoma naqli goiq lavq bhee
         lal-al teevq-eel ngaol. 16 Ganl niil neq, Miqyail nail haq bhoil gedan nail Yaol-illav-i mail ge-ai thaq nail
         kheel ngaol.17 Yaol-illav ge nail:‘Miqyail-i mailge-ai thaq nail daoq neq,daoq loi loi lai nailaq n aq yanq lavq khoel,jeq-e jaq-a iq sanl nailmil tsaq bhai,ngal ngaq nail Aqhaqlalhoel dav bhiq naol.Nul juq nailyaq miq yaq yov juq,Miqyail nail haq bhoilgedan naol.Nul juq nailmalyov yovkhaoq juqaq haq lal lavq khoelnee ya moel naol.Nul juq nailjoiq maoq juq iq sanl,nv mav mav moel naol.18 Aqn aq yanq alkev lee-u phao,ngaq nail yaq kavjuq nail mil tsaq bhai,yaq miq yaq yovmaq tsel pav dai,ngaq nail Aqhaqlalhoel dav bhiq khi,ngaq nail haq bhoilbhi gedan naol.19 Nq tavq bhainoeq-u maq dov nail phaqngal bhi moel naol.Ngal mil tsaqmil tsaq bhai,aq sivq, miq jaqtovq nail khi mailmiq jaq miq khoiqbhai bhi heeqbhi moel nail niil juqbhi moel naol.20 Seiq leiq khaoq saileeq dee dee nailHeeqphaq Miqyail nailaq n n gaol,mil tsaq bhaimaq kev lee-u nee mail,nl ma nav tsee daipevq ail khi,bha la iq sanlaq sivq khe-ai,nel lal naol.21 Aq-u phao,Heeqphaq Yeiqsul bhaikhal hal nail yaoqgaq yaoq-ao nee bhai,Miqyail hevq kovqbhiq naol’ dai,Yaol-illav ge-ai thaq nail ngaol.22 Il saq leiq lal nail tsaol-aq juq-ol, ngaq nail daoq aq meeq-ai naldaiq yaoq. Naqsaqlail
         meenq yaq Yeiqsul neq, nul juq heeq nia nail khe-ai, Miqyail aivq bhai juq khi, nul
         juq nail siv tavq bhai bhaq aoq eeq nail ganl juq, noeq-u maq dov nail phaq khi mail
         bhi heeq bhiq moel nail phaq nl-a nail ngaol. Ganl al juq bhai hel daiq-u phao, Miqyail
         aivq bhai sal khil khanq nail bhai, bhaq laoq kheq dai dov lal-a nail ngaol. 23 Iqmoeq-u nee Miqyail heeq nia khi noeqceiv-ai thaq nail khe-ai, Yeiqsul yu nail aq
         lavq lavq khoel bhai av bhiq nail bhai ya daq-a nail ngaol. Nul juq oeq bal nl nail
         yu nail jeq-e bhai juq khi, aivq bhai lavqyavq kov tavq bhai tavq heivq-a nail ngaol.
         24 Thail hai ngaol-aoq, Miqyail aivq bhai gaoq bhi doevq kovq lal-a nail ngaol. Haq nail
         aoq nail sil nail lavq khoel nee Miqyail aivq bhai pheel bhiq-a nail ngaol. Khul khi
         mail dai ngal-aq neq, sil nail phaq aivq bhai maq nieivq thaiq nia ail. 25 Aivq nail ganl Daq bhil niail hai ge-ai thaq nail ngaol:‘Heeqphaq Miqyailngaq nail siv tavq bhaikhaq mao iq sanljaol nail bhai,ngal ya moel-a nail ngaol.Ngal khaq maoiq sanl ivq dai,aivq ngaq nail lavq malphao jaol nail ngaol.26 Al heel ngel-i mail,ngaq nail nee manee sal ya khi,ngal lavq khiqtsail nail lavq khoel,daoq ge nail ngaol.Al ovq tavq,ngaq nail aq maolnoeq thunq naillavq khoel aq doevqya doevq nail ngaol.27 Khul khi mail daingal-aq neq,naol ngaq nailAqhaqlal bhaisil nail mil khaoq bhaimaq khaonq ailceevq lavq-al.Naoq nailTsaolmeeq Tsaolhaolgaq nail aq maolmaq ya buvqmaq ya tsiq ail dai,naol nl naol.28 Aq doevq bhidoevq nail gail khaolnaol ngaq bhai cavqnaq lavq-a nail ngaol.Naol ngaq-ai nee mailjaol nail ngel-i mail,ngal lavq khiqtsail nail phaqbhee nail ngaol’ dai,Daq bhil ge-ai thaq nail ngaol.29 Aqivq jaq bheq juq-ol, eeq dee heel dee dee nail, nga dao nail aq bhu heeqphaq Daq
         bhil nail ganl, ngal nul juq bhai daol coev dai, ge lavq bhel. Aivq sil khi, aivq
         bhai bavq pheeq-a nail luq daol yanq gaol kev dai, nga dao juq jaol nail bha jiav
         nail ngaol. 30 Aivq neq, Miqyail nail haq bhoil gedan nail teevq gaq pevq khi, Miqyail-i mail aivq
         bhai sal jial jaq-ai thaq nail phaq bhai, aivq heeq nia nail ngaol. ‘Daq bhil nee
         mail yavq kha lee thaq nail yaq juq lavq khoel, Daq bhil khe-ai dul nail heeqphaq
         teevq gaq bhi dov lal naol’ dai, Miqyail daoq ma sal jial jaq-ai thaq nail ngaol.
         31 Al heel ngel-i mail, Khali gaoq doevq kovq lal nail ganl, iq moeq-u nee mail Daq bhil
         noeqheeq noeqmoel khi, ge-ai thaq nail ngaol. Ge-ai thaq nail al neq, sil nail mil
         khaoq nail lavq khoel, Khali bhai maq khaonq nail nee ovq tavq, aivq nail aq maol
         maq ya buvq maq ya tsiq ail dai, ge-ai thaq nail ngaol. 32 Miqyail neq, Yeiqsul al gaq bhai gaoq bhi doevq kovq lal-a nail ngaol. Nv juq iq sanl
         mail ganl al sal khil khanq nail ngaol. 33 Al heel ngel-i mail, Miqyail nail lavq mal phao aivq bhai thaq eeq thaq heel khi,
         Meeq nail Haol nail Aqhaqlal bivq naol dai, Aq bhu Miqyail-i mail daoq ma sal jial
         jaq-ai thaq nail khe-ai, aivq bhai bivq-a nail ngaol. Niil aq-il nul juq ya gaiq ya
         moel thail thaiq nail khe-ai, Yeiqsul Aqhaqlal Miqyail hoel dav lavq-a nail ngaol.
         34-35 Daq bhil neq, nq tavq kov tavq bha dav lai-a nail maq ngel ail. Thail hai ngaol-aoq,
         aivq ge nail:‘Heeqphaq Miqyailngaq nail Heeqphaqbhai ge bhiq-a nail:Naoq bhai nee jiavjiav nail tsaol-aq bhai,naoq nail aq khilkov-uvq bhaingal bhi jaol-u n gaol kev dai,ngaq nail lavq mal phaojaol deel yaoq’ dai,Daq bhil ge-ai thaq nail ngaol.36 Al heel ngel-i mail, Il saq leiq lal nail jeq-e jaq-a iq sanl mail niilniai aq meeq-ai
         heeq kivq thaq-ai yaoq. Nul juq-i mail lavqyavq kov tavq bhai tavq heivq-a nail Yeiqsul
         al gaq bhai, Miqyail-i mail Heeqphaq khi mail Khali bhi pevq lal-a nail ngaol” dai,
         Bheiqtuvluv ge bhiq-a nail ngaol.37 Tsaol-aq al juq daoq al daoq ya gaiq-u phao, aq yu juq nail nee ma lavq khoel bhai
         suq saq lal bhiq khi, “Aqivq jaq bheq juq-ol, nv juq khal hai ya khi nail-aiq” dai,
         Bheiqtuvluv khi mail gaq khoel yaoq juq yaoq bhai naldaiq-a nail ngaol.38 Bheiqtuvluv aq yu juq bhai ge bhiq-a nail: “Miqyail nul juq nail oeq bal phaiq nia
         dai, nul juq yaoq gaq yaoq nee, oeq bal noeq pov khi, Yeiqsul Khali nail aq mil kov-uvq
         nee ul cuvq saol yaoq. Al hai nl haq neq, nul juq Miqyail-i mail bivq-ai leevq-a nail
         kov pavq, Meeq nail Haol nail Aqhaqlal ya naol. 39 Khul khi mail dai ngal-aq neq, ‘Nul juq bhai Meeq nail Haol nail Aqhaqlal bivq naol’
         dai, Miqyail-i mail ge-ai thaq nail daoq ma sal jial daoq nul juq nail haq bhoil iq
         sanl, nul juq nail yaq nail haq bhoil iq sanl, eq yal bha jaol nail tsaol-aq juq nail
         haq bhoil iq sanl, nga dao nail Heeqphaq Miqyail-i mail khal khul nail tsaol-aq juq
         nail haq bhoil iq sanl, ge-ai thaq nail ngaol” dai, Bheiqtuvluv ge bhiq-a nail ngaol.40 Bheiqtuvluv neq, aq yu juq bhai mee nia phaq ge ge ail cavq bhiq cov bhiq khi, gaq
         gaoq bivq-a nail ngaol. “Yeel niil yeel bhai doevq nail haq eiv nail tsaol-aq niil
         juq nail kov tavq bhai kev lee nail khi lainq-ai thaq nail phaq nail lavq khoel bhai,
         nul juq ya jel ail dai, hevq kovq nail phaq bhai hav bhoel yaoq” dai, gaq bivq-a nail
         ngaol. 41 Aivq daoq cavq daoq cov cov nail bhai tsaol-aq mao dai gaq nee ma thaq tsaol lal khi,
         ul cuvq saol-a nail ngaol. Aq-u n gaol, tsaol-aq hail hinl gaq bhee dai, aq yu juq
         nail munl bhai aol lal-a nail ngaol.Khali yaq juq khal hai nl-a nail ganl42 Tsaol-aq al juq neq, gaq khoel juq-i mail cavq bhiq cov bhiq nail daoq naldaiq nail
         nee ovq tavq, teevq gaq nee teevq gaq aq tsaoq tsaoq nail ngaol. Aq yu juq jaq tavq
         daol tavq nail nee ovq tavq, geeq laoq hal nail ngaol. Aq yu juq khaq mao iq sanl
         al juq nl nail ngaol. 43 Aq-u phao, tsaol-aq iq sanl mail noeq-u maq dov dai, pevq ail khi gee sil nail ngaol.
         Khul khi mail dai ngal-aq neq, gaq khoel juq neq, noeq-u maq dov nail phaq khi mail
         bhi heeq bhi moel nail juq mee nia phaq nl dol lavq-a nail ngaol. 44 Yeiqsul bhai nee ma thaq tsaol nail tsaol-aq iq sanl mail teevq munl taivq-ail munl
         khi, nl maoq iq sanl mail teevq gaq khe-ai yuq-a nail ngaol. 45 Aq yu juq yovq gavq nail nl maoq juq gaoq khi, loq nail tsaol-aq juq bhai bhoil bhiq-a
         nail ngaol. 46 Aq yu juq yaoq n yaoq n nee mail uq huq thaoq nail il khaol il ma bhai teevq gaq khe-ai
         jil lai nail nee ovq tavq, aq yu juq nail nee ma nee nuq nee beiv aol khi il khaol
         bhai lavq khiq tsail dee dee nail lavq khoel, jaq tavq daol tavq nail ngaol. 47 Aq yu juq Miqyail bhai tsiq eeq nail ngaol. Tsaol-aq iq sanl mail aq yu juq bhai nee
         khaol sil nail ngaol. Hevq kovq nail phaq ya-a nail tsaol-aq juq, teevq n nee teevq
         n aq yu juq nail munl lavq khoel bhai bhi mao lal dai, Miqyail nl-a nail ngaol.
         
            
               	Bheiqdeiqgoldeiq nail aq bhee neq, Bhaqsaqkhaq aq bhee lav sav gaq khi, ngaq tsel
                     n ngal-aq lav sav nail ngaol.

Aq khil maq meeq nail teevq gaq bhai lav meeq bhiq-a nail ganl31 Teevq n neq, geeq laoq hal nail yanq pevq nail kivq hail lail ma phao, naqli hail
         lavq bhai, Bheiqtuvluv khi mail Yaolhaq aq yu nvq gaq uq huq thaoq nail il khaol il
         ma bhai lai-a nail ngaol. 2 Aq-u phao, a bhai doevq lee-u nee mail aq khil khil khoi khoi nail teevq gaq jaol
         nail ngaol. Uq huq thaoq nail il khaol il ma bhai aol lai nail juq bhai bhi hal jaq
         nail dai khi, yaoq n yaoq n nee yu aivq bhai bal lavq bhiq nail ngaol. Uq huq thaoq
         nail il khaol il ma bhai jiav nail, mao ail hel daiq meeq nail govkhoiq dai khul nail
         aq jail bhai, aivq bhai bhi jaol-a nail ngaol. 3 Aivq Bheiqtuvluv khi mail Yaolhaq uq huq thaoq nail il khaol il ma bhai aol lai nail
         bhai ya moel-u phao, aq yu nvq gaq bhai hal-a nail ngaol. 4 Aq-u phao, Bheiqtuvluv khi mail Yaolhaq aivq bhai hel daiq khi, “Nv-nvq gaq bhai hel
         daiq yaoq” dai, Bheiqtuvluv aivq bhai ge bhiq-a nail ngaol. 5 Aqyu nvq gaq ngaq bhai teevq phaq ga nav bivq lavq nail jaol-aq dai, noeq khi, aivq
         aq yu nvq gaq bhai aq meeq-ai hel daiq-a nail ngaol.6 Aq-u phao, Bheiqtuvluv ge nail: “Ngal phul heel maq aol. Thail hai ngaol-aoq, ngal
         aol nail phaq naoq bhai bivq naol. Naqsaqlail meenq yaq Yeiqsul Khali nail aq mil
         kov-uvq nee thul khi, gail khaol tsaol aivq yaoq” dai, ge bhiq-a nail ngaol. 7 A bhai nee ngal-aq, Bheiqtuvluv tsaol-aq al gaq nail lavq mal lavq nee mail he thul
         bhiq-a nail ngaol. Aq-u phao, teevq pov taivq-ail aivq nail aq khil pavq uvq khi mail
         cilmeiv phuqlul gaq aol lal-a nail ngaol. 8 Aivq tsaoq thul lal khi, gail khaol tsaol aivq-a nail ngaol. A bhai nee ngal-aq, aivq
         tsaoq tsaoq ail tsao khi, Miqyail bhai tsiq eeq nail lavq khoel, aq yu nvq gaq nee
         mail, uq huq thaoq nail il khaol il ma bhai aol lai-a nail ngaol. 9 Aivq gail khaol tsao tsao ail Miqyail bhai tsiq eeq nail bhai, a bhai jaol nail tsaol-aq
         juq ya moel-a nail ngaol. 10 Aivq neq, mao ail hel daiq meeq nail govkhoiq bhai jaol deel khi hal jaq hal daol
         nail al gaq pevq nail bhai, aq yu juq hel daiq heeq-u phao, aivq al hai pevq lal-a
         nail bhai noeq-u maq dov dai, pevq ail-a nail ngaol.Uq huq thaoq nail il khaol il ma lavq khoel bhai Bheiqtuvluv daoq cavq daoq cov cov-a
         nail ganl11 Tsaol-aq al gaq, Bheiqtuvluv khi mail Yaolhaq bhai nieivq thaiq-ai thaq-u phao, tsaol-aq
         iq sanl mail noeq-u maq dov dai pevq ail khi, aq yu nvq gaq jaol nail, Saollavmoq
         nail gaq naq yavqtsoel tsoel ma dai khul nail dao bhai tsaol aivq-a nail ngaol. 12 Aq yu juq tsaol lavq nail bhai Bheiqtuvluv ya moel-u phao, tsaol-aq al juq bhai ge
         bhiq-a nail: “Il saq leiq lal nail tsaol-aq juq-ol, nul juq khul khi mail ganl niil
         ganl bhai noeq-u maq dov dai pevq nail-aiq. Nv-nvq gaq neq, nv-nvq gaq nail bhaq aoq
         khi mail nv-nvq gaq meeq nail haol nail bhaq da nee, tsaol-aq niil gaq bhai gail khaol
         bhi tsao nia lal-a nail dai, nul juq noeq khi, nv-nvq gaq bhai taivq-ail hel daiq
         nail laiq. 13 Aq bhaq laq haq, Il cav, Yaq kov, aq yu juq nail Miqyail pevq khi, nga dao nail aq
         phiq aq bhal nail Miqyail neq, aivq nail Yaqkav Yeiqsul bhai seiq leiq khaoq sail
         bivq-a nail ngaol. Thail hai ngaol-aoq, nul juq aivq bhai yu nail aq lavq lavq khoel
         bhai av bhiq khi, heeqphaq Phillav aivq bhai phaiq naol dai, noeqceiv-ai thaq khi
         ngaol-aoq, Phillav nail siv tavq bhai, nul juq aivq bhai khaonq ha-a nail ngaol. 14 Nul juq neq, meeq nail haol nail, tsaq nail daol nail gaq bhai khaonq ha khi, yu bhai
         heivq-a nail gaq bhai hal dov-a nail ngaol. 15 Nul juq neq, aq doevq bhi doevq lavq-a nail aq heel gaq bhai heivq-a nail ngaol. Thail
         hai ngaol-aoq, Miqyail aivq bhai gaoq bhi doevq kovq lal-a nail ngaol. Nv-nvq gaq
         neq, al nail ganl sal khil khanq nail ngaol. 16 Nul juq-i mail ya heeq ya moel-a nail tsaol-aq niil gaq, gaq aol lal-a nail neq, aivq
         Yeiqsul nail aq mil bhai nee ma thaq tsaol-a nail ngel-i mail, aq mil al aivq bhai,
         gaq bhi aol lal-a nail ngaol. Yeiqsul bhaq da nee aivq nee ma thaq tsaol lal khi,
         nul juq-i mail ya moel-a nail khe-ai, nee ma thaq tsaol nail al bhaq da nee, aivq
         meeq lai-a nail ngaol.17 Aqivq jaq bheq juq-ol, nul juq nail aq ivq aqtsu juq maq heeq nia nail ngel-i mail
         nl-a nail khe-ai, nul juq iq sanl maq heeq nia nail ngel-i mail, al hai nl-a nail
         ngaol dai, ngal heeq kivq naol. 18 ‘Khali neq, haq nail aoq nail phaq bhai ya daq khi ya sil naol’ dai, Miqyail aivq
         nail haq bhoil gedan nail juq bhai juq khi, iq moeq-u nee ge-ai thaq nail khe-ai,
         Miqyail nl bhee-a nail ngaol. 19 Al heel ngel-i mail, Miqyail nul juq nail oeq bal tsiqhaol lavq nia dai, oeq bal noeq
         pov khi, aivq jaol nail bhai kovq lal yaoq. 20 Al hai nl haq neq, Miqyail nul juq bhai nee sal bhi ya khi, gaq teevq bhee bivq lavq
         nail ngaol. Al ovq tavq, nul juq nail haq bhoil tsel dov-ai thaq nail Yeiqsul dai
         mil-ai thaq nail Khali, aivq khoel-ai leevq nail ngaol. 21 Miqyail neq, aq-u nee mail aivq nail haq bhoil gedan nail meeq nail haol nail juq
         bhai juq khi ge-ai thaq nail khe-ai, yaoq phaq yaoq-ao nee mail aq sivq lav phal nail
         yanq maq kev lal-u kev dai, Yeiqsul neq, nq tavq kov tavq bhai ya jaol nail ngaol.
         22 Maol seiq-i mail ge-ai thaq nail: ‘Nul juq nail Heeqphaq Miqyail ngaq bhai khoel-ai
         leevq-a nail khe-ai, nul juq nail jeq-e jaq-a nail lavq khoel, aivq nail haq bhoil
         gedan nail teevq gaq, nul juq nail haq bhoil khoel-ai leevq naol. Al gaq, khal ge
         nail daoq nul juq ya naldaiq naol. 23 Miqyail nail haq bhoil gedan nail al gaq nail daoq maq naldaiq nail tsaol-aq khul
         gaq maq khaiq, aivq nail jeq-e jaq-a lavq khoel nee ya the ha naol’ dai, aivq ge-ai
         thaq nail ngaol.24 Saqmeqlal nail yeel nee mail haoq nao khal dov lee-a nail Miqyail nail haq bhoil gedan
         nail tsaol-aq iq sanl mail, yanq niil nail ganl ge-ai thaq nail ngaol. 25 Nul juq neq, Miqyail nail haq bhoil gedan nail juq nail aq jievq lil heel ngaol. ‘Naoq
         nail aq jievq lil heel bhaq da nee jeq-e jaq-a iq sanl mail, geeq laoq ya naol’ dai,
         Miqyail Aq bhaq laq haq bhai ge bhiq-ai thaq nail ngaol. Nul juq nail aq phiq aq bhal
         bhai ge bhiq-ai thaq nail daoq ma sal jial al daoq nail lavq khoel, nul juq iq sanl
         aol nail ngaol. 26 Miqyail aivq nail Yaqkav+ Yeiqsul bhai khoel-ai leevq khi, nul juq jaol nail bha iq moeq bhi lee-a nail ngaol.
         Khul khi mail dai ngal-aq neq, nul juq nail lavq khoel, yaoq gaq yaoq-ao nee yovq
         gavq nail haq eiv nail phaq bhai khaonq ha dai, aivq nail Yaqkav bhai al hai khoel-ai
         leevq-a nail ngaol. Nul juq haq eiv nail phaq khaonq ha haq neq, Miqyail nul juq bhai
         geeq laoq bivq lavq naol” dai, Bheiqtuvluv aq yu juq bhai ge bhiq-a nail ngaol.
         
            
               	Niil daoq khe Yaqkav neq, Meiqsilya bhai ge nail ngaol.

Yul dav tsaol-aq nail aq ivq aqtsu juq Bheiqtuvluv khi mail Yaolhaq bhai yal khaq
         dal-a nail ganl41 Bheiqtuvluv khi mail Yaolhaq aq yu nvq gaq, tsaol-aq al juq bhai cavq bhiq cov bhiq
         thail thaiq-u phao, Phil ma juq, uq huq thaoq nail il khaol il ma bhai lovqphail nail
         juq nail kov tavq bhai uv thaiq nail eeq nail heel nail gaq khi mail, Saqduqgail juq
         lee-a nail ngaol. 2 Aqyu nvq gaq tsaol-aq al juq bhai cavq bhiq cov bhiq thail thaiq nail bhai maq khaiq,
         Yeiqsul sil thaq nail tsaol-aq bhai gaoq bhi doevq kovq lal nia nail ganl cavq bhiq
         thail thaiq nail bhai maq khaiq, lee kev-a nail tsaol-aq al juq ya gaiq-a nail ngel-i
         mail, nee ma phail nail ngaol. 3 Al heel ngel-i mail, aq yu nvq gaq bhai nieivq khi, niaohao n gaol kev dai, thaonq
         bhai laol-a nail ngaol. Khul khi mail dai ngal-aq neq, aq-u n gaol neq, nq kivq kivq
         lee aiq nail ngaol. 4 Aqyu nvq gaq-i mail cavq bhiq cov bhiq-a nail daoq bhai ya gaiq-a nail tsaol-aq mao
         dai gaq, Yeiqsul bhai nee ma thaq tsaol lal-a nail ngaol. Aq yu juq neq, yaq yov-aq
         taivq-ail ngaq hinl gaq bhee nail ngaol.5 Yaoq n yaoq, uv thaiq nail yovkav juq, aq ivq aqtsu juq khi mail, aol daoq kovq daoq
         cavq nail cov nail juq, Yeiq lul saq laiq meenq bha jil lai-a nail ngaol. 6 Phil ma Aqnaq, Gaqyaqphal, Yaolhaq, Aqleiqsaqdul khi mail, Phil ma nail jeq-e jaq-a
         iq sanl mail jil lal-a nail ngaol. 7 Aq yu juq gaq khoel al nvq gaq bhai aq yu juq nail gaol tsi bhai hevq thaq khi, “Nul
         nq nvq gaq, khaq sil gaq nail bhaq aoq, khaq sil gaq nail aq mil bhai juq juq ail,
         thailhai nl nail-aiq” dai, naldaiq-a nail ngaol.8 Aq-u phao, Bheiqtuvluv nail lavq khoel Meeq nail Haol nail Aqhaqlal teevq bhee jaol
         khi, aq yu juq bhai ge bhiq-a nail: “Jeq-e jaq-a nail kov tavq bhai uv thaiq nail
         yovkav juq khi aq ivq aqtsu juq-ol. 9 Aq khil maq meeq nail niil gaq bhai nl bhiq-a nail meeq nail ganl khi mail, aivq khal
         hai khi meeq lai-a nail ganl, nv-nvq gaq bhai naldaiq nail dai ngal-aq neq, 10 nul juq iq sanl khi mail Il saq leiq lal nail tsaol-aq iq sanl mail, niilniai aq meeq-ai
         heeq kivq thaq-ai yaoq. Nul juq-i mail lavqyavq kov tavq bhai tavq heivq khi, Miqyail-i
         mail gaoq bhi doevq kovq lal-a nail, Naqsaqlail meenq yaq Yeiqsul Khali nail aq mil
         bhaq da nee, tsaol-aq thoil gaq meeq lai khi, nul juq nail siv tavq bhai thul phaol-nvq
         thaq nail ngaol. 11 Yeiqsul neq, nul juq il khaol cov nail tsaol-aq-i mail bavq ha-a nail lov mav al heeq
         pevq khi ngaol-aoq, jioivqloiv daoq thaoq bhai kaovq nail lov mav heeq ma pevq lal-a
         nail ngaol.12 Aivq maq ngel haq neq, yaoq gaq yaoq teevq gaq gail, maq hevq kovq nia ail. Khul khi
         mail dai ngal-aq neq, nga dao hevq kovq nail phaq ya dai, aivq nail aq mil maq ngel
         haq neq, tsaol-aq bhai bivq-ai thaq nail aq mil yaoq mil yaoq maq jiav ail” dai, Bheiqtuvluv
         ge bhiq-a nail ngaol.13 Bheiqtuvluv khi mail Yaolhaq gee sil nail nee ma maq aol nail bhai, aq yu juq ya moel-a
         nail ngel-i mail, noeq-u maq dov dai, pevq ail-a nail ngaol. Khul khi mail dai ngal-aq
         neq, aq yu nvq gaq haoq gavq mao dai maq saol daiq thaq nail nl jaq keivq daol nail
         tsaol-aq ngaol. Aqyu nvq gaq Yeiqsul nee mail jaol daiq-a nail ngaol dai iq sanl,
         aq yu juq heeq nia nail ngaol. 14 Al ovq tavq, aq khil meeq lai-a nail al gaq, aq yu nvq gaq nee mail thul phaol-nvq
         thaq nail bhai, aq yu juq ya moel-a nail ngel-i mail, khul teevq phaq iq sanl, maq
         ge nia ail. 15 Aq-u phao, aq yu nvq gaq bhai maoq bhaoq nl nail aq duq nee mail bhi dov ail-a nail
         ngaol. A bhai nee ngal-aq, aq yu juq taivq-ail ge tsaoq pheel jaq-a nail ngaol. 16 Aq yu juq ge nail: “Nga dao juq tsaol-aq niil nvq gaq bhai khal hai khi bhiq heeq.
         Khul khi mail dai ngal-aq neq, aq yu nvq gaq bhi heeq bhi moel nail niil phaq nl nail
         bhai, Yeiq lul saq laiq meenq bha jaol nail tsaol-aq juq iq sanl mail ya heeq ya moel-a
         nail ngel-i mail, nga dao juq khul teevq phaq iq sanl, maq ge kivq ail. 17 Thail hai ngaol-aoq, ganl niil ganl yu bhai maq bhi gaiq ail dai, ‘Aqmil al mil bhai
         juq juq ail teevq gaq bhai iq sanl thaq gaoq cavq bhiq cov bhiq dei-eiq’ dai, aq yu
         nvq gaq bhai aq kav kav dai ge bhiq naol” dai, ge tsaoq pheel jaq-a nail ngaol.18 A bhai nee ngal-aq, aq yu juq aq yu nvq gaq bhai khul kovq khi, “Yeiqsul nail aq mil
         bhai juq juq ail teevq peivq ail thaq gaoq ge thaq gaoq cavq thaq gaoq cov bhiq dei-eiq”
         dai, daoq bivq-a nail ngaol. 19 Thail hai ngaol-aoq, Bheiqtuvluv khi mail Yaolhaq aq yu juq bhai ge bhiq-a nail: “Miqyail
         nail daoq naldaiq nail nee maq tsil nul juq nail daoq naldaiq nail neq, Miqyail nail
         siv tavq bhai tsaq naol laiq. Nul juq yovq gavq bhai yovq gavq saol-nvq daiq yaoq.
         20 Nv-nvq gaq neq, nv-nvq gaq-i mail ya gaiq ya moel-a nail ganl juq maq ge maq thail
         mail, maq jaol kivq ail” dai, ge bhiq-a nail ngaol.21 Aq yu juq, aq yu nvq gaq bhai aq kav kav dai, gaoq ge bhiq khi, phaiq bhiq-a nail
         ngaol. Aqyu nvq gaq bhai khal hai ya khoeq ya jiovq bhiq nail dai, aq yu juq oeq bal
         maq hal pov moel-al. Khul khi mail dai ngal-aq neq, tsaol-aq al gaq meeq lal-a nail
         ngel-i mail, tsaol-aq iq sanl mail Miqyail bhai tsiq eeq nail ngaol. 22 Miqyail-i mail bhi heeq bhi moel nail phaq nl khi, lav meeq bhiq-a nail al gaq, liq
         tsel kovq jaiq ail-aoq nail ngaol.Khali yaq juq gaq kav lal dai, geeq laoq hal nail ganl23 Bheiqtuvluv khi mail Yaolhaq bhai phaiq bhiq-u phao, aq yu nvq gaq neq, aq yu nvq
         gaq nail aq tsaoq juq jaol nail bha kovq ail-a nail ngaol. Phil ma juq khi mail aq
         ivq aqtsu juq aq yu nvq gaq bhai khal ge bhiq-a nail iq sanl mail, aq yu juq bhai
         ge bhiq-a nail ngaol. 24 Aq yu juq ya gaiq-u phao, nee ma teevq heeq taivq-ail tavq khi, Miqyail bhai hal-a
         nail: “Iqsanl nail kov tavq bhai uv thaiq nail Heeqphaq-ol, naol neq, nq teivq mil
         teivq teivq-a nail gaq ngaol. Iq yaq iq ma bhai iq sanl, teivq-a nail ngaol. Khal
         jaol khal jiav nail iq sanl mail, naoq-i mail teivq-ai thaq nail ngaol. 25 Naol Meeq nail Haol nail Aqhaqlal bhai juq khi, naoq nail yaq kav Daq bhil nail moeq
         thaoq lavq khoel nee mail niail hai bhi ge-a nail ngaol:‘Khul khi mailyu nail jeq-e juq,nee ma phaildee dee nail ngel aiq.Khul khi mailmil tsaq tsaol-aq yaq juqganl maq tsoiq nailphaq bhaisaol-nvq nail ngel aiq.26 Heeqphaq Miqyailkhi mailaivq-i mail aq tseelhoel dav-ai thaq nailKhali bhaigenl dev nail dai khi,mil tsaq nail heeqphaq juqkhi mailuv thaiq nail juq iq sanlthul lal khibhoi lal jil lal-a nail ngaol.’27 Naoq-i mail aq tseel hoel dav-ai thaq nail naoq nail Meeq nail Haol nail Yaqkav Yeiqsul
         bhai genl dev nail dai khi, heeqphaq Heiqlol khi mail, heeqphaq Bhoqthil Phillav,
         yu nail jeq-e juq khi mail Il saq leiq lal nail tsaol-aq iq sanl, meenq niil meenq
         nail lavq khoel bhai teevq gaq khe-ai, jil lai-a nail ngaol. 28 Aq yu juq neq, naoq nail bhaq aoq khi mail naol nee ma tsaq nail khe-ai pevq lal dai,
         aq-u nee naoq-i mail noeqceiv-ai thaq nail juq, jil lai khi nl-a nail ngaol. 29 Heeqphaq-ol, aq yu juq nv juq bhai lav cov nail dai khi, lainq-ai thaq nail bhai hel
         daiq khi, naoq nail yaq kav pevq nail nv juq bhai naoq nail daoq ge bhiq thail bhiq-u
         phao, gee sil nail nee ma maq aol dai, tsao jao-ai lavq yaoq. 30 Nal nail goel nail bhai lav meeq nia dai, naoq nail aq lavq gaol tsaoq khi, naoq nail
         Meeq nail Haol nail Yaqkav Yeiqsul nail aq mil bhaq da nee bhi heeq bhi moel nail
         phaq khi mail noeq-u maq dov nail phaq nl yaoq” dai, aq yu juq geeq laoq hal-a nail
         ngaol.31 Aq yu juq geeq laoq hal gaq-u phao, aq yu juq-i mail jaol nail il khaol al il dao
         lal-a nail ngaol. Aq yu juq iq sanl mail, Meeq nail Haol nail Aqhaqlal bhee lal khi,
         gee sil nail nee ma maq aol dai, Miqyail nail daoq ge bhiq thail bhiq-a nail ngaol.Nl maoq iq sanl mail teevq gaq khe-ai yuq-a nail ganl32 Yeiqsul bhai nee ma thaq tsaol nail munl mul lao ail nee ma teevq heeq taivq-ail tavq
         khi, nee noeq teevq phaq taivq-ail noeq nail ngaol. Khul gaq maq khaiq, yovq gavq
         jiav nail nl maoq juq, yovq gavq nail ngaol dai maq ge dai, khal jiav nail nl maoq
         juq iq sanl mail, teevq gaq khe-ai yuq-a nail ngaol. 33 Heeqphaq Yeiqsul gaoq doevq kovq lal-a nail ganl, gaq khoel juq eeq dee dee nail bhaq
         aoq teevq bhee aol nail lavq khoel nee sal khil khanq nail ngaol. Aq yu juq iq sanl
         nail kov tavq bhai Miqyail nail geeq laoq eel jaol eeq dee dee nail ngaol. 34-35 Aq yu juq nail lavq khoel haq nail aoq nail teevq gaq iq sanl maq jaol ail. Khul khi
         mail dai ngal-aq neq, mil tsaq khi mail il khaol khal jiav nail juq, mil tsaq khi
         mail il khaol gaoq khi, ya-a nail phul gaq khoel juq nail siv tavq bhai oil thaq lal-a
         nail ngaol. Aq yu juq nail munl lavq khoel jaol nail teevq gaq nee teevq gaq loq nail
         khe-ai, bhoil bhiq-a nail ngaol.36 Gulbhaqlul eel jaol laol-n bhai doevq lee-a nail Leiqbhil nail jeq-e jaq-a, Yaol sai
         dai mil-ai thaq nail teevq gaq jaol nail ngaol. Gaq khoel juq aivq bhai Bhaq naqbhal
         dai mil phal bhiq-a nail ngaol. Bhaq naqbhal dai ge nail neq, gaq bivq nail gaq dai,
         ge movq nail ngaol. 37 Aivq neq, aivq nail mil tsaq gaoq khi, ya-a nail phul al gaq khoel juq nail siv tavq
         bhai oil thaq lal-a nail ngaol.

Aqnaq nil khi mail Saqphillav Miqyail bhai goiq bhaoq bhaoq nail ganl51 Aqnaq nil dai mil-ai thaq nail gaq khi mail aivq nail khaq ma Saqphillav, aq yu nvq
         maolyaq iq sanl, mil tsaq teevq tsaol gaoq-a nail ngaol. 2 Aqyu nvq maolyaq nee ma tsaq khi, gaoq ya-a nail aq phoiq al teevq bhoil oil thaq
         ail ceevq khi, teevq bhoil taivq-ail gaq khoel juq nail siv tavq bhai oil thaq lai-a
         nail ngaol.3 Bheiqtuvluv ge nail: “Aqnaq nil-ol, Meeq nail Haol nail Aqhaqlal bhai goiq bhaoq bhaoq-a
         nail maq khaiq, mil tsaq aq phoiq teevq bhoil oil thaq ail ceevq-a nail bhai maq khaiq,
         naol thailhai nl movq nail nee ma teevq bhee aol lal dai, khul khi mail neivq Saqdaq
         naoq bhai bhi uv thaiq-a nail-aiq. 4 Mil tsaq al maq gaoq-u nee mail, naoq nail maq ngel ail laiq. Gaoq khi mail ya-a nail
         aq phoiq iq sanl naoq nail maq ngel ail laiq. Khul khi mail thailhai nl nail dai,
         naol noeq-a nail-aiq. Naol tsaol-aq bhai goiq bhaoq bhaoq-a nail maq ngel ail. Miqyail
         bhai goiq bhaoq bhaoq-a nail ngaol” dai, ge bhiq-a nail ngaol.5 Aqnaq nil daoq al daoq ya gaiq-u phao, ga tsuq ail khi sil-a nail ngaol. Ganl al ya
         gaiq-a nail tsaol-aq iq sanl mail gee sil dee dee nail ngaol. 6 Aq-u phao, yaq yov-aq yaq noil juq thul lal khi, maoltoev toev khi, bavq duq ail-a
         nail ngaol.7 A bhai nee ngal-aq, naqli hail lavq niidai khaiq ail khi, aivq nail khaq ma gaq gaoq
         lal-a nail ngaol. Pevq lal-a nail ganl al juq aivq nail khaq ma gaq teevq peivq ail
         maq heeq nia ail. 8 “Nul nq nvq gaq-i mail mil tsaq gaoq-a nail, aq phoiq niidai teevq-eel ngaol laiq”
         dai, Bheiqtuvluv aivq bhai naldaiq-a nail ngaol. “Niidai teevq-eel ngaol” dai, aivq
         ge kovq bhiq-a nail ngaol.9 Bheiqtuvluv aivq bhai ge bhiq-a nail: “Nul nq nvq gaq nee ma teevq heeq taivq-ail
         tavq khi, khul khi mail Miqyail nail Aqhaqlal bhai laonq daiq nail-aiq. Thoiq, naoq
         nail yovjil bhai bavq duq ail-a nail juq govkhoiq bhai kovq kev lal-aoq nial. Aq yu
         juq naoq bhai iq sanl bal aivq naol” dai, ge bhiq-a nail ngaol.10 Yaq mai-aq al gaq iq sanl, teevq pov taivq-ail, Bheiqtuvluv nail aq khil daoq thaoq
         bhai ga tsuq ail khi sil-a nail ngaol. Yaq yov-aq yaq noil juq aol lal-u phao, yaq
         mai-aq al gaq sil-ai thaq nail bhai ya moel-a nail ngaol. Aq-u phao, aivq bhai iq
         sanl, aivq nail yovjil nail aq jail bhai duqpheeq ail-a nail ngaol. 11 Aq-u phao, Khali yaq munl lavq khoel bhai jaol nail tsaol-aq iq sanl mail, ganl al
         ya gaiq-a nail tsaol-aq iq sanl mail gee sil dee dee nail ngaol.Gaq khoel juq bhi heeq bhi moel nail phaq mee nia phaq nl-a nail ganl12 Gaq khoel juq tsaol-aq nail siv tavq bhai bhi heeq bhi moel nail phaq khi mail noeq-u
         maq dov nail mee nia phaq nl-a nail ngaol. Aq yu juq iq sanl mail nee ma teevq heeq
         taivq-ail tavq khi, Saollavmoq nail gaq naq yavqtsoel tsoel ma bhai jil lai-a nail
         ngaol. 13 Yu teevq gaq iq sanl aq yu juq nee mail maq jil lai tseq khi ngaol-aoq, tsaol-aq mao
         dai aq yu juq bhai ev lal-a nail ngaol. 14 Yaq yov-aq maq khaiq, yaq mai-aq maq khaiq, Yeiqsul bhai nee ma thaq tsaol lal-a nail
         tsaol-aq juq mao jaiq lal-a nail ngaol. 15 Bheiqtuvluv gail khaol tsaol aivq-u phao, aivq nail nelne taivq-ail ngaol-aoq, nal
         nail goel nail tsaol-aq bhai aq haiq bhi haiq bav ail nail dai khi, yu nal nail goel
         nail tsaol-aq bhai bal lavq khi, gail khaol gailbhaq bhai iq jial khi mail aildeel
         kov tavq bhai bavq iq thaiq-ai thaq nail ngaol. 16 Yeiq lul saq laiq meenq nail aq jail bhai jiav nail meenq juq nail lavq khoel bhai
         jaol nail tsaol-aq maodai, Yeiq lul saq laiq meenq bha jil lal-a nail ngaol. Nal nail
         tsaol-aq juq khi mail neivq aol nail tsaol-aq juq bhai hel lavq-u phao, aq yu juq
         iq sanl mail meeq lai-a nail ngaol.Gaq khoel juq khoeq nail jiovq nail bhai ya daq-a nail ganl17 Aq-u phao, Phil ma khi mail Saqduqgail nail munl lavq khoel bhai jaol nail aq yu juq
         nail aq tsaoq iq sanl mail nee khaol maq sil nail lavq khoel nee, nee ma phail dee
         dee lal bhiq-a nail ngel-i mail, teevq gaq khe-ai tsaoq thul lal-a nail ngaol. 18 Aq yu juq gaq khoel juq bhai nieivq khi, thaonq bhai laol-a nail ngaol. 19 Thail hai ngaol-aoq, Heeqphaq Miqyail nail nq tavq gaq khoel teevq gaq hul-iq tsilma
         thaonq nail lol gov phao khi, aq yu juq bhai hevq dol aivq khi ge bhiq-a nail: 20 “Nul juq, lai yaoq. Uq huq thaoq nail il khaol il ma lavq khoel bhai thul phaol khi,
         tsaol-aq al juq bhai aq sivq doevq phal lal nail ganl teevq bhee teevq lovq ge bhiq
         thail bhiq lai yaoq” dai, ge bhiq-a nail ngaol.21 Aq yu juq daoq al daoq ya gaiq-a nail ngel-i mail, nqhao navqmav ail uq huq thaoq
         nail il khaol il ma bhai aol lai khi cavq bhiq cov bhiq-a nail ngaol. Aq-u phao, Phil
         ma juq khi mail aivq nail aq tsaoq juq lal khi, maoq bhaoq nl nail munl munl ma khi
         mail Il saq leiq lal tsaol-aq nail aq ivq aqtsu juq bhai khul jil-a nail ngaol. A
         bhai nee ngal-aq, “Thaonq bhai aol nail gaq khoel juq bhai, hevq dov ail yaoq” dai,
         daoq bivq-a nail ngaol. 22 Khoel gai aivq-a nail tsaol-aq al juq thaonq bhai ail kev-u phao, gaq khoel juq bhai
         maq moel-al. Aq-u phao, aq yu juq maoq bhaoq nl nail munl munl ma juq jaol nail bha
         kovq lai khi, niail hai ge bhiq lai-a nail ngaol: 23 “Thaonq nail lol gov aq meeq-ai pheeqthaiq-ai thaq khi, lovq nail tsaol-aq juq iq
         sanl lol gov bhai lovq nail bhai, nv juq ya moel-a nail ngaol. Thail hai ngaol-aoq,
         nv juq lol gov phao daiq-u phao, tsaol-aq teevq gaq ail maq jaol ail” dai, ge bhiq-a
         nail ngaol. 24 Phil ma aq ivq juq khi mail, uq huq thaoq nail il khaol il ma bhai lovqphail nail
         juq nail kov tavq bhai uv thaiq nail eeq nail heel nail gaq daoq al daoq ya gaiq-u
         phao, khal hai pevq lal thaq nail-aiq dai, noeq-u maq dov ail.25 Aq-u phao, tsaol-aq teevq gaq aol lal khi ge nail: “Nul juq-i mail thaonq bhai laol-ai
         thaq nail tsaol-aq al juq, niil aq-il uq huq thaoq nail il khaol il ma bhai thul phaol
         khi, a bhai jaol nail juq bhai cavq bhiq cov bhiq thail thaiq nail ngaol” dai, ge
         bhiq-a nail ngaol. 26 Eeq nail heel nail tsaol-aq al gaq aivq nail tsaol-aq juq hevq khi, gaq khoel juq
         bhai hevq ail-a nail ngaol. Tsaol-aq munl munl ma al juq aq yu juq bhai lov mav liv
         lal nail bhai gee sil nail ngel-i mail, gaq khoel juq bhai khal nl movq ail maq nl
         bhiq dai, hel lavq-a nail ngaol.27 Gaq khoel juq bhai hel lavq khi, maoq bhaoq nl nail tsaol-aq juq nail siv tavq bhai
         bhi jaol-a nail ngaol. Aq-u phao, Phil ma aq yu juq bhai naldaiq nail: 28 “Aqmil niil mil bhai juq juq ail, thaq gaoq cavq thaq gaoq cov dei-eiq dai, nv juq
         nul juq bhai daoq aq duq aqtsil tsil dai bivq-a nail maq ngel ail laiq. Thail hai
         ngaol-aoq, nul juq cavq nail cov nail ganl juq, Yeiq lul saq laiq meenq meenq lao
         ail gaiq doi ail-aoq nail ngaol. Tsaol-aq al gaq ya sil-a nail neq, nv juq guq nail
         ngaol dai, nul juq lai jai lai jai ail ge nail ngaol” dai, ge bhiq-a nail ngaol.29 Bheiqtuvluv khi mail gaq khoel juq ge nail: “Tsaol-aq nail daoq nee maq tsil, nv juq
         Miqyail nail daoq ya naldaiq nail ngaol. 30 Nul juq-i mail lavqyavq kov tavq bhai tavq heivq-a nail Yeiqsul bhai, nga dao nail
         aq phiq aq bhal nail Miqyail-i mail gaoq bhi doevq kovq lal-a nail ngaol. 31 Il saq leiq lal nail tsaol-aq oeq bal noeq pov khi, Miqyail aq yu juq nail oeq bal
         bhai phaiq bhiq nia dai, Miqyail Yeiqsul bhai uv thaiq nail gaq khi mail Hevq kovq
         nail gaq bhi pevq lal khi, aivq nail lavq mal phao aivq bhai thaq eeq thaq heel-a
         nail ngaol. 32 Nv juq ganl niil juq sal khil khanq nail ngaol. Meeq nail Haol nail Aqhaqlal iq sanl
         sal khil khanq nail ngaol. Aqhaqlal Miqyail al neq, Miqyail nail daoq naldaiq nail
         tsaol-aq juq bhai, Miqyail-i mail bivq-ai thaq nail ngaol” dai, ge bhiq-a nail ngaol.33 Aq yu juq daoq al daoq ya gaiq-u phao, nee ma phail dee dee lal bhiq khi, gaq khoel
         juq bhai deeq heivq movq nail ngaol. 34 Thail hai ngaol-aoq, tsaol-aq iq sanl mail ev nail Gaq maqleiqlal dai mil-ai thaq
         nail Phaq liqsail teevq gaq jaol nail ngaol. Aivq neq, aol daoq kovq daoq cavq nail
         cov nail gaq ngaol. Aivq maoq bhaoq nl nail munl munl ma nail lavq khoel nee thul
         lal khi, gaq khoel juq bhai teevq yanq hevq dol aivq yaoq dai, daoq bivq-a nail ngaol.
         35 A bhai nee ngal-aq, aivq ge nail: “Aqivq jaq bheq Il saq leiq lal nail tsaol-aq juq-ol,
         nul juq tsaol-aq niil juq bhai khal hai nl bhiq nail dai khi, aq meeq-ai saol-nvq
         daiq yaoq. 36 Khul khi mail dai ngal-aq neq, aq-u phao Tuldav dai mil-ai thaq nail teevq gaq dov
         lal khi, ‘Ngal neq, eeq nail heel nail teevq gaq ngaol’ dai, ge nail ngaol. Aivq nail
         haoq nao iq sanl tsaol-aq liq yal gaq tsao the-a nail ngaol. Thail hai ngaol-aoq,
         aivq bhai deeq heivq gaq-u phao, aivq nail haoq nao tsao the nail tsaol-aq iq sanl
         mail pav ail sav ail khi, peivq ail gil-a nail ngaol. 37 Aivq sil gaq khi, mil khaoq yaq bhai aq mil oil-u phao, Yul dav dai mil-ai thaq nail
         Gaq liqlail tsaol-aq teevq gaq iq sanl dov lal-a nail ngaol. Aivq nail haoq nao tsao
         the lal dai, aivq mil khaoq yaq teevq pav ga nav juq bhai jal mul mul-a nail ngaol.
         Aivq nail haoq nao tsao the nail tsaol-aq iq sanl teevq munl jaol nail ngaol. Thail
         hai ngaol-aoq, aivq luq ail seil ail khi, aivq nail haoq nao tsao the nail tsaol-aq
         iq sanl mail, pav ail sav ail-a nail ngaol. 38 Al heel ngel-i mail, niil aq-il tsaol-aq niil juq bhai teevq phaq iq sanl thaq nl
         bhiq. Thail hai bhi jaol yaoq. Aq yu juq noeq khi nl nail phaq, tsaol-aq yaq-i mail
         noeq dov khi nl nail ngel haq neq, luq ail seil ail naol. 39 Thail hai ngaol-aoq, Miqyail-i mail bhi nl-a nail ngel haq neq, nul juq maq lav cov
         nia ail. Al ovq tavq, nul juq Miqyail bhai genl dev nail tsaol-aq pevq lal la geiq”
         dai, aivq aq yu juq bhai ge bhiq-a nail ngaol.40 Aq yu juq Gaq maqleiqlal nail daoq naldaiq-a nail ngaol. A bhai nee ngal-aq, aq yu
         juq gaq khoel al juq bhai khul kovq khi deeq-a nail ngaol. “Yeiqsul nail aq mil bhai
         juq juq ail, yu bhai thaq gaoq ge thaq gaoq thail dei-eiq” dai, aq kav kav dai, ge
         bhiq khi phaiq bhiq-a nail ngaol.41 Yeiqsul nail aq mil bhaq da nee aq yu juq khoeq nail jiovq nail bhai daq nail neq,
         geel-nvq naol dai, Miqyail noeq-ai thaq nail ngel-i mail, gaq khoel juq maoq bhaoq
         nl nail munl munl ma nail siv tavq nee lavq khiq teevq tsail dov ail-a nail ngaol.
         42 Aq yu juq yaoq n yaoq n nee mail, uq huq thaoq nail il khaol il ma bhai maq khaiq,
         il khaol bhai maq khaiq, Yeiqsul neq Khali ngaol dai, khaq mao iq sanl, cavq bhiq
         cov bhiq khi, geeq laoq daoq cavq bhiq-a nail ngaol.

Tsaol-aq sivq gaq bhai tsel dov-a nail ganl61 Yanq al yanq nail lavq khoel yaqlaol juq mao lal thail thaiq nail ngaol. Aq-u phao,
         Heiqlaq sal daoq ge nail Yul dav nail tsaol-aq juq neq, Heiqbhail tsaol-aq juq bhai
         daoq mao nail ngaol. Khul khi mail dai ngal-aq neq, yaoq n yaoq n nee mail jaqjaq
         daoldaol bhoil bhiq-u phao, aq yu juq nail miq tsiq miq ma juq aq meeq-ai maq ya nail
         ngel-i mail ngaol. 2 Aq-u phao, gaq khoel tsel-nvq gaq yaqlaol juq iq sanl bhai khul jil khi ge bhiq-a
         nail: “Nv juq Miqyail nail daoq cavq nail niil khaonq ail ceevq khi, jaqjaq daoldaol
         bhoil bhiq nail neq, maq tsaq ail. 3 Al heel ngel-i mail, aq ivq jaq bheq juq-ol, nul juq nail lavq khoel bhai tsaol-aq
         sivq gaq tsel dov yaoq. Aq yu juq neq, aq mil aq meeq dov nail tsaol-aq, Aqhaqlal
         Miqyail teevq bhee aol nail tsaol-aq khi mail, nee noeq nee kha teevq bhee aol nail
         tsaol-aq ya pevq nail ngaol. Nv juq aq yu juq bhai jaqjaq daoldaol bhoil bhiq nail
         ganl niil bhi nl naol. 4 Nv juq neq, khaq mao iq sanl geeq laoq hal hal ail daoq cavq daoq cov cov naol” dai,
         ge bhiq-a nail ngaol.5 Aq yu juq ge nail bhai munl al munl nee ma tsaq khi, tsaol-aq niil juq bhai tsel dov-a
         nail ngaol. Nee ma thaq tsaol nail nee ma teevq bhee aol khi, Meeq nail Haol nail
         Aqhaqlal iq sanl teevq bhee aol nail Saqteiqphaq khi mail Pillilpuv, Bhaolkhaoq, Nilgaq
         naoq, Tilmoq, Bhaqmeiqnal khi mail, Aqdil-aoq meenq bhai jaol nail Nilgaolla, niil
         juq ngaol. Nilgaolla neq, yu nail jeq-e pevq khi, jel lal-u phao, Yul dav nail tsaol-aq
         nail aol thaoq-a nail ngaol. 6 Aq yu juq tsaol-aq al sivq gaq bhai gaq khoel juq nail siv tavq bhai hel lavq-a nail
         ngaol. Gaq khoel juq geeq laoq hal khi, aq yu juq nail kov tavq bhai aq lavq bavq
         dav bhiq-a nail ngaol.7 Miqyail nail daoq gaiq doi ail khi, Yeiq lul saq laiq meenq lavq khoel bhai yaqlaol
         juq mao dai mao lal khi Phil ma juq mee nia gaq iq sanl, nee ma thaq tsaol lal-a nail
         ngaol.Saqteiqphaq bhai nieivq-a nail ganl8 Saqteiqphaq neq, geeq laoq eel jaol khi mail bhaq aoq teevq bhee aol khi, yu nail
         siv tavq bhai mao ail eeq nail noeq-u maq dov nail phaq khi mail bhi heeq bhi moel
         nail phaq nl-a nail ngaol. 9 Aq-u phao, Khulleiqniq mil khaoq, Aqleiqsaqdul mil khaoq, Gillilciv mil khaoq khi
         mail Aq sil-aq mil khaoq bhai jaol nail bhuq ail-a nail Yul dav nail tsaol-aq nail
         uq huq thaoq nail il khaol bhai tavq nail tsaol-aq juq, tsaoq thul lal khi, Saqteiqphaq
         nee mail jil pheel jil lul jaq-a nail ngaol. 10 Thail hai ngaol-aoq, aivq nail lavq khoel bhai aol nail nee noeq nee kha khi mail
         Aqhaqlal Miqyail bhaq da nee, aivq ge nail daoq bhai aq yu juq maq jil gaq nia ail.11 Aq-u phao, aq yu juq tsaol-aq teevq pav ga nav juq bhai maoq bhaoq khoiq nl bhiq khi,
         niail hai bhi ge-a nail ngaol: “Tsaol-aq niil gaq neq, Maol seiq bhai iq sanl, Miqyail
         bhai iq sanl, khal ge movq ail ge nail bhai, nv juq ya gaiq-a nail ngaol” dai, ge
         bhiq-a nail ngaol.12 Mil khaoq yaq juq, aq ivq aqtsu juq khi mail aol daoq kovq daoq cavq nail cov nail
         juq Saqteiqphaq bhai nee ma phail lal dai, aq yu juq mee nia phaq ge ge ail gaq bhiq-a
         nail ngaol. A bhai nee ngal-aq, aq yu juq Saqteiqphaq bhai nieivq khi, maoq bhaoq
         nl nail munl munl ma nail siv tavq bhai hel aivq-a nail ngaol. 13 Aq yu juq neq, maq tsaq nail sal khil khanq nail tsaol-aq juq bhai khul thaq-ai thaq
         nail ngaol. Salkhil khanq nail tsaol-aq al juq ge nail: “Tsaol-aq niil gaq neq, meeq
         nail haol nail uq huq thaoq nail il khaol il ma bhai khi mail aol daoq kovq daoq nail
         ganl bhai khaq mao iq sanl, khal ge movq ail ge nail ngaol. 14 Naqsaqlail meenq yaq Yeiqsul neq, uq huq thaoq nail il khaol il ma niil il bhai peiv
         ha khi, Maol seiq-i mail nv juq bhai bhi thaoq khal leevq lavq-a nail aol bhai iq
         sanl, lav phal naol dai, aivq ge nail bhai nv juq ya gaiq-a nail ngaol” dai, ge bhiq-a
         nail ngaol.15 Aq-u phao, maoq bhaoq nl nail munl munl lao ail, Saqteiqphaq bhai aq meeq-ai hel daiq-u
         phao, aivq nail maiv phaoq nq tavq gaq khoel nail maiv phaoq khe-ai dul nail bhai,
         ya moel-a nail ngaol.

Saqteiqphaq daoq cavq daoq cov cov khi mail ya sil-a nail ganl71 Aq-u phao, “Aq yu juq ge nail khe-ai ngel naol laiq” dai, Phil ma Saqteiqphaq bhai
         naldaiq-a nail ngaol.2 Saqteiqphaq ge nail: “Aqivq jaq bheq juq khi mail aq phiq aq bhal juq-ol, naldaiq
         yaoq. Nga dao nail aq bhu Aq bhaq laq haq, Haq laq meenq bhai maq jaol ail-u nee mail,
         Miqsolbholtaq mil mil khaoq bhai jaol-u phao, seiq leiq khaoq sail eeq nail Miqyail,
         aivq jaol nail bha dov lee-a nail ngaol. 3 Miqyail aivq bhai ge bhiq-a nail: ‘Naoq nail mil khaoq khi mail naoq nail jeq-e jaq-a
         nail lavq khoel nee dov ail khi, ngaq-i mail cavq naq nail mil khaoq bhai ail yaoq’
         dai, ge bhiq-a nail ngaol.4 Aq-u phao, aivq Khaqlaqdail tsaol-aq nail mil khaoq+ nee mail dov ail khi, Haq laq meenq bhai jaol ail-a nail ngaol. Aivq nail aq bhu
         sil gaq-al ngal neq, Miqyail aivq bhai a bhai nee bhi dov ail khi, niil aq-il nul
         juq-i mail jaol nail mil khaoq niil khaoq bhai bhi jaol lee-a nail ngaol. 5 Aq-u phao, mil khaoq niil khaoq nail lavq khoel, aivq nail aq khil teevq naoq daq
         dai iq sanl maq bivq haq-al. Thail hai ngaol-aoq, aivq yaq maq jaol lee-u nee mail,
         ‘Mil khaoq niil khaoq naoq bhai iq sanl, naoq-ai nee mail yavq kha lee thaq nail yaq
         juq bhai iq sanl bivq naol’ dai, Miqyail Aq bhaq laq haq bhai daoq ma sal jial ge
         bhiq-a nail ngaol. 6 Miqyail aivq bhai niail hai gaoq ge bhiq-a nail ngaol: ‘Naoq-ai nee mail yavq kha
         lee thaq nail yaq juq neq, yu nail mil khaoq bhai daq-i ya jiovq khi, aq yu juq mil
         khaoq yaq al juq nail kov-uvq bhai liq yal kovq bhee dai, yaq kav ya jiovq nail nee
         ovq tavq, khoeq nail jiovq nail bhai ya daq nail ngaol. 7 Thail hai ngaol-aoq, aq yu juq bhai yaq kav bhi jiovq-a nail jeq-e jaq-a bhai, ngal
         yal khaq dal bhiq naol. A bhai nee ngal-aq, aq yu juq dov ail khi, niilniai ngaq bhai
         uq huq thaoq lee nail ngaol’ dai, Miqyail ge-ai thaq nail ngaol. 8 Bavkov uqjaq oev nail aol bhai tavq lai nail daoq ma sal jial, Miqyail Aq bhaq laq
         haq bhai ge bhiq-a nail ngaol. Al heel ngel-i mail, aivq nail yaq yov Il cav doevq
         lee khi, eivq n bhee lal-u phao, aivq bhai bav kov uqjaq oev bhiq-a nail ngaol. Al
         hai dul dai, Il cav iq sanl, aivq nail yaq yov Yaq kov bhai, bav kov uqjaq oev bhiq-a
         nail ngaol. Yaq kov iq sanl aivq nail yaq yov tsel-nvq gaq bhai bav kov uqjaq oev
         bhiq-a nail ngaol. Yaqyov al juq neq, nga dao nail jeq-e jaq-a nail lavq khoel, aq
         mil dov nail aqbhal tsel-nvq gaq ngaol.9-10 Yaq kov nail yaq yov juq neq, aq yu juq nail jaq bheq Yaol sai bhai nee khaol maq
         sil nail ngel-i mail, yu bhai gaoq jaq khi, yu-i mail Il jil tuv mil khaoq bhai yaq
         kav bhi jiovq ail nail dai khi, gaoq jaq-a nail ngaol. Thail hai ngaol-aoq, Miqyail
         aivq nee mail jaol khi, aivq ya daq nail haq dee aoq dee dee nail iq sanl bhai, bhi
         jel ail-a nail ngaol. Yaol sai Il jil tuv nail heeq phaq Phaq laol nail siv tavq bhai
         ail-u phao, Miqyail aivq bhai geeq laoq eel jaol khi mail nee noeq nee kha bivq-a
         nail ngaol. Al heel ngel-i mail, heeq phaq Phaq laol Yaol sai bhai, Il jil tuv mil
         khaoq khi mail, aivq jaol nail il khaol bhai bhi uv thaiq-a nail ngaol.11 Aq-u phao, Il jil tuv mil khaoq khaoq lao khi mail Khaq naq mil khaoq khaoq lao ail
         moevq nail sivq nail phaq kev lee khi, haq dee aoq dee dee nail ngaol. Al heel ngel-i
         mail, Yaq kov nail yaq yov juq jaq nail daol nail phaq maq hal pov ya nia ail. 12 Thail hai ngaol-aoq, ‘Il jil tuv mil khaoq bhai gov jiav naol geiq’ dai, Yaq kov ya
         gaiq-u phao, aivq nail yaq yov juq bhai iq moeq khe pov bhi ail-a nail ngaol. 13 Aq yu juq nvq pov teevq pov gaoq ail-u phao, Yaol sai aivq nail aq ivq jaq bheq juq
         bhai, ‘Ngal neq, Yaol sai ngaol’ dai, ge bhiq-a nail ngaol. Phaq laol iq sanl Yaol
         sai nail jeq-e jaq-a bhai ya heeq nia-a nail ngaol. 14 Aq-u phao, Yaol sai aivq nail aq bhu Yaq kov khi mail, aivq nail jeq-e jaq-a iq sanl
         bhai bhi hevq lai-a nail ngaol. Aq yu juq iq sanl mail sivq tsel ngaq gaq bhee nail
         ngaol. 15 Yaq kov iq sanl Il jil tuv mil khaoq bhai ail khi, aivq iq sanl, aivq nail yaq yov
         juq iq sanl, a bhai sil gil-a nail ngaol. 16 Aq yu juq bhai, Seiqjeiq meenq bhai bavq kol laivq khi, Seiqjeiq meenq bhai jaol nail,
         Haq maoq nail yaq juq bhai Aq bhaq laq haq-i mail phul bivq khi ul-ai thaq nail luq
         daol bhai, duqpheeq-a nail ngaol.17 Miqyail Aq bhaq laq haq bhai jaq-ai thaq nail daoq ma sal jial al daoq bhee lal nail
         yanq aq jail jail lal-u phao, Il jil tuv mil khaoq lavq khoel bhai nga dao nail jeq-e
         jaq-a, mao dee dee lal-a nail ngaol. 18 A bhai nee ngal-aq, Yaol sai bhai maq heeq nia nail heeqphaq teevq gaq dov lal khi
         Il jil tuv mil khaoq bhai uv thaiq-a nail ngaol. 19 Heeqphaq al gaq, nga dao nail jeq-e jaq-a bhai jal mul mul goiq bhaoq bhaoq khi, yaq
         beiv juq bhai heivq dai, nga dao nail aq phiq aq bhal juq bhai khoeq bhiq jiovq bhiq
         khi, yaq beiv juq bhai bhi tsiq ha ail-a nail ngaol.20 Aq-u phao, Miqyail nail siv tavq bhai mao ail meeq nail Maol seiq dai mil-ai thaq
         nail yaq yov teevq gaq doevq lee-a nail ngaol. Bha la hail heeq bhee dai, aivq bhai
         il khaol bhai tsu-a nail ngaol. 21 Haoqnao aivq bhai tsiq ha ail-u phao, Phaq laol nail yaq miq-i mail, aivq nail yaq
         khe-ai, tsi tsu-a nail ngaol. 22 Maol seiq neq, Il jil tuv tsaol-aq nail nee noeq nee kha iq sanl mail ya saol-a nail
         ngaol. Aivq neq, daoq ge nail maq khaiq, ganl nl nail maq khaiq, gaq kav dee dee nail
         ngaol.23 Aivq liq tsel kovq bhee lal-u phao, aivq nail aq ivq jaq bheq Il saq leiq lal nail
         tsaol-aq bhai hel daiq ail nail dai, noeq dov lal bhiq-a nail ngaol. 24 Aq-u phao, Il jil tuv nail tsaol-aq teevq gaq aivq nail jeq-e jaq-a teevq gaq bhai
         khoeq bhiq jiovq bhiq nail bhai Maol seiq ya moel-u phao, aivq nail jeq-e jaq-a al
         gaq bhai tsao jao-ai bhiq khi, Il jil tuv nail tsaol-aq al gaq bhai nl kovq bhiq khi
         mail, heivq-a nail ngaol. 25 ‘Miqyail ngaq bhai khoel nail bhai maq khaiq, ngal ngaq nail jeq-e jaq-a bhai hevq
         kovq nail khi bhai maq khaiq, ngaq nail aq ivq jaq bheq heeq nia ail jaol-aq’ dai,
         Maol seiq noeq khi ngaol-aoq, aq yu juq maq heeq nia ail. 26 Yaoq n yaoq, aivq nail jeq-e jaq-a nvq gaq aq tsaoq khaq pheel jaq nail bhai ya moel
         khi, ‘Aq tsaoq juq-ol, nul nq nvq gaq neq aq ivq jaq bheq ngaol. Khul khi mail khaq
         pheel jaq nail-aiq’ dai, ge khi, aq yu nvq gaq bhai bhi tsaq bhi jil lai nail dai
         khi, he phail bhiq-a nail ngaol.27 Thail hai ngaol-aoq, aivq nail aq tsaoq bhai khaq pheel jaq lai-a nail al gaq Maol
         seiq bhai doeq ha gai khi ge nail: ‘Nv juq bhai uv thaiq khi yal khaq dal nail gaq
         jiovq yaoq dai, khaq sil gaq naoq bhai khoel-ai thaq nail-aiq. 28 Milgaol naol Il jil tuv tsaol-aq al gaq bhai heivq-a nail khe-ai, ngaq bhai iq sanl
         heivq movq nail laiq’ dai, ge bhiq-a nail ngaol. 29 Maol seiq daoq al daoq ya gaiq-u phao, Mil diq yaq mil khaoq bhai tsaol aivq khi jaol
         ail-a nail ngaol. Aivq a bhai jaol-u phao, yaq yov nvq gaq jaol lee-a nail ngaol.30 Liq tsel kovq jel ail khi, Silnaq gaoq jaoq nail aq jail bhai jiav nail tsal hail
         dai kav bhai, aqgoe jiav buv lavq khoel miq jaq bhaol khi, miq jaq miq lail nail lavq
         khoel nq tavq gaq khoel teevq gaq bhai Maol seiq ya moel-a nail ngaol. 31 Aivq al bhai ya moel-u phao, noeq-u maq dov dai pevq ail khi, hel daiq duq nail dai
         khi, aq jail bhai jiil laivq-a nail ngaol. Aq-u phao, Miqyail nail aq thel aivq ya
         gaiq-a nail ngaol. 32 ‘Ngal neq, naoq nail aq phiq aq bhal nail Miqyail, Aq bhaq laq haq, Il cav, Yaq kov
         nail Miqyail ngaol’ dai, ge bhiq-a nail ngaol. Aq-u phao, Maol seiq gee sil khi aq
         juq juq nail ngel-i mail, maq hel daiq tseq ail.33 Miqyail aivq bhai gaoq ge bhiq-a nail: ‘Naoq nail saiqnaov loev yaoq. Khul khi mail
         dai ngal-aq neq, naoq-i mail thul phaol-nvq thaq nail jaol duq niil dao neq, meeq
         nail haol nail jaol duq ngaol. 34 Il jil tuv mil khaoq lavq khoel-ai ngaq nail tsaol-aq bhai yu khoeq bhiq jiovq bhiq
         nail bhai ngal mal dil ya moel khi, aq yu juq maq daq tsaol ail dai, gul nail aq thel
         bhai ngal ya gaiq-a nail ngaol. Aq yu juq bhai bhi jel ail nail dai khi, ngal yavq
         kha lee-a nail ngaol. Niil aq-il lal yaoq. Ngal naoq bhai Il jil tuv mil khaoq bhai
         khoel gai aivq naol’ dai, ge bhiq-a nail ngaol.35 ‘Nv juq nail kov tavq bhai uv thaiq khi, yal khaq dal nail gaq jiovq yaoq dai, khaq
         sil gaq naoq bhai khoel-ai thaq nail-aiq’ dai, Maol seiq al gaq bhai aq yu juq ge
         khi khaonq ha-a nail ngaol. Thail hai ngaol-aoq, aivq uv thaiq nail gaq khi mail Hevq
         kovq nail gaq bhi jiovq nail khi mail, Miqyail khoel gai aivq-a nail ngaol. Aqgoe
         jiav buv lavq khoel bhai Maol seiq-i mail moel-a nail nq tavq gaq khoel al gaq bhai
         Miqyail juq khi Maol seiq bhai khoel gai aivq-a nail ngaol. 36 Maol seiq neq, Il saq leiq lal nail tsaol-aq bhai hevq dov-a nail ngaol. Il jil tuv
         mil khaoq lavq khoel nee maq khaiq, aq nel dai khul nail iq yaq iq ma lavq khoel nee
         maq khaiq, liq tsel kovq bhee dai, tsaol-aq maq jaol nail tsal hail dai kav bhai jaol-u
         phao maq khaiq, aivq bhi heeq bhi moel nail phaq khi mail noeq-u maq dov nail phaq
         nl-a nail ngaol.37 Maol seiq al gaq, ‘Miqyail ngaq bhai bhi dov lal lavq-a nail khe-ai, nul juq nail
         jeq-e jaq-a lavq khoel aivq nail haq bhoil gedan nail teevq gaq nul juq nail haq bhoil
         bhi dov lal naol’ dai, Maol seiq Il saq leiq lal nail tsaol-aq bhai ge bhiq-a nail
         ngaol. 38 Il saq leiq lal nail tsaol-aq juq tsal hail dai kav bhai jil lal khi jaol-u phao,
         aq yu juq nee mail jaol nail al gaq, Maol seiq ngaol. Nga dao nail aq phiq aq bhal
         juq nee mail jaol nail tsaol-aq al gaq iq sanl, aivq ngaol. Silnaq gaoq jaoq bhai
         nq tavq gaq khoel daoq ge tsaoq lee-u phao jaol nail gaq iq sanl, aivq ngaol. Nga
         dao bhai bivq nail haq bhoil, aq doevq bhi doevq nail daoq ya-a nail gaq iq sanl aivq
         ngaol.39 Thail hai ngaol-aoq, nga dao nail aq phiq aq bhal juq neq, Maol seiq nail daoq maq
         naldaiq ail, Maol seiq bhai khaonq-a nail ngaol. Aq yu juq Il jil tuv mil khaoq bhai
         kovq lai movq nail nee ma taivq-ail aol nail ngaol. 40 Aq yu juq Aq loq+ bhai ge bhiq-a nail: ‘Iqmoeq phao nv juq bhai hevq daiq lavq nia dai, nv juq nail
         haq bhoil miq yail juq nail maol khoel lav sav lavq yaoq. Khul khi mail dai ngal-aq
         neq, Il jil tuv mil khaoq lavq khoel nee mail nv juq bhai hevq dol leevq lavq-a nail
         Maol seiq al gaq, khal hai pevq ail-aoq meeq’ dai, ge bhiq-a nail ngaol. 41 Yanq al yanq nail lavq khoel, aq yu juq niaoq nel niaoq yaq nail maol khoel teevq
         maol teivq-a nail ngaol. A bhai nee ngal-aq, maol khoel al maol bhai danq bhiq danq
         bhiq ail, aq yu juq nail aq lavq-i mail teivq-a nail maol khoel bhai thaq eeq nail
         aq bhee lav sav-a nail ngaol. 42 Al heel ngel-i mail, Miqyail aq yu juq bhai khaonq ail ceevq khi, aq gil juq bhai
         uq huq bhi thaoq-a nail ngaol. Al hai dul dai, Miqyail nail haq bhoil gedan nail juq
         nail haoq gavq lavq khoel bhai niail hai gevq-ai thaq nail ngaol:‘Il saq leiq lal nailjeq-e jaq-a juq-ol,nul juq tsal hail dai kav bhailiq tsel kovq jaol-u phao,ngaq bhai jaiq yaqlaol lavq-a nail laiq.Danq nail phaqdanq lavq-a nail laiq.Maq ngel ail dei-eiq.43 Uq huq thaoq nailhaq bhoil nul juq-i maillav sav-ai thaq nailMaollov miq yail nailmaol khoel yavqtsoelkhi mailLeiqphaq miq yail nailaq gil maol khoel bhainul juq thaq eeq khi,bavq bavq ail,tsao-a nail ngaol.Al heel ngel-i mail,ngal nul juq bhaiBhaq bhul loq mil khaoqa phao bal-nvq bhaipheethaiq khihel aivq naol’ dai,gevq-ai thaq nail ngaol.44 Nga dao nail aq phiq aq bhal juq, tsal hail dai kav bhai jaol-u phao, sal khil khanq
         nail haq phal yavqtsoel jiav nail ngaol. ‘Naoq-i mail ya moel-a nail khe-ai cov yaoq’
         dai, Miqyail Maol seiq bhai ge bhiq-a nail khe-ai, Maol seiq cov-a nail ngaol. 45 Nga dao nail aq phiq aq bhal juq nail siv tavq nee, mil khaoq al khaoq bhai jaol nail
         tsaol-aq juq bhai, Miqyail the dov-a nail ngaol. Nga dao nail aq phiq aq bhal juq,
         Yaolsu nee mail mil khaoq niil khaoq oil nail dai khi aol lal-u phao, haq phal nail
         yavqtsoel al tsoel iq sanl bavq bhoel laivq-a nail ngaol. Haqphal nail yavqtsoel al
         tsoel neq, Daq bhil nail yeel bhai kev dai, jiav nail ngaol. 46-47 Daq bhil neq, Miqyail nail geeq laoq eel jaol bhai hal pov moel-a nail tsaol-aq teevq
         gaq pevq khi, ‘Naoq nail haq bhoil jaol duq bhi cov lavq yaoq’ dai, Yaq kov nail Miqyail
         bhai hal khi ngaol-aoq, Miqyail nail haq bhoil il khaol cov-a nail gaq neq, Saollavmoq
         ngaol.48 Thail hai ngaol-aoq, eeq dee heel dee dee nail Miqyail neq, tsaol-aq-i mail cov-a
         nail il khaol bhai jaol nail maq ngel ail. Miqyail nail haq bhoil gedan nail teevq
         gaq-i mail ge-ai thaq nail jiav nail ngaol:49 ‘Nq tavq neq,ngal joiqjaq naildoiq bev bev ma ngaol.Mil tsaq neq,ngaq nail aq khiltsaoq thaq duq ngaol.Ngaq nail haq bhoilnul juq il khaolkhal hai cov heeq.Ngaq nail naq duqkhul dao bhaijiav nail-aiq’ dai,Miqyail ge nail ngaol.50 ‘Al juq iq sanlngaq-i mailteivq-ai thaq nailmaq ngel laiq’ dai,ge-ai thaq nail ngaol.51 Nul juq nail nee ma kha dai dai ail gaol nail-aiq. Naqkov kha dai dai ail thul nail-aiq.
         Miqyail bhai maq heeq nia nail tsaol-aq juq khe-ai kha dai dai ail jaoq nail-aiq.
         Nul juq neq, nul juq nail aq phiq aq bhal juq khe-ai dul khi, Meeq nail Haol nail
         Aqhaqlal bhai lav tsoiq nail ngaol. 52 Nul juq nail aq phiq aq bhal-i mail maq khoeq maq jiovq daiq-a nail, Miqyail nail
         haq bhoil gedan nail khul gaq jaol nail-aiq. ‘Tsaq nail daol nail gaq lee naol’ dai,
         ge nail juq bhai, aq yu juq deeq heivq-a nail ngaol. Niil aq-il nul juq iq sanl, tsaq
         nail daol nail al gaq bhai yu nail aq lavq lavq khoel bhai av bhiq khi tavq heivq-a
         nail ngaol. 53 Nq tavq gaq khoel-i mail bivq lee-a nail, Miqyail nail aol daoq kovq daoq bhai ya-a
         nail tsaol-aq juq neq, nul juq ngaol. Thail hai ngaol-aoq, aol daoq kovq daoq al bhai
         nul juq maq naldaiq-al” dai, Saqteiqphaq ge bhiq-a nail ngaol.Saqteiqphaq bhai lov mav-i mail liv heivq-a nail ganl54 Saqteiqphaq al hai ge nail bhai ya gaiq-u phao, maoq bhaoq nl nail munl lavq khoel
         khe aol nail tsaol-aq juq aivq bhai nee ma phail dee dee lal bhiq khi, haoq gil keivq
         nail ngaol. 55 Aq-u phao, Saqteiqphaq nail lavq khoel Meeq nail Haol nail Aqhaqlal teevq bhee jaol
         khi, aivq nq tavq phao gaollel daiq-u phao, Miqyail nail seiq leiq khaoq sail bhai
         maq khaiq, Miqyail nail lavq mal phao Yeiqsul thul phaol-nvq thaq nail bhai maq khaiq,
         ya moel-a nail ngaol. 56 A bhai nee ngal-aq, aivq ge nail: “Hel daiq! Nq tavq phao-ai thaq khi Miqyail nail
         lavq mal phao Tsaol-aq nail Yaqyov thul phaol nail bhai ngal moel thail thaiq nail
         ngaol” dai, ge bhiq-a nail ngaol.57 Aq-u phao, aq yu juq gul gul ail, yovq gavq nail naq khaol bhai yovq gavq daqtsoiq
         khi, Saqteiqphaq jaol nail bha tsaol laivq-a nail ngaol. 58 A bhai nee ngal-aq, meenq meenq jail-ai aivq bhai he dol aivq khi, lov mav-i mail
         liv-a nail ngaol. Salkhil khanq nail tsaol-aq juq, yovq gavq nail phail khaoq yovq
         gavq loev khi, Saol luv dai mil-ai thaq nail yaq yov-aq yaq noil teevq gaq nail aq
         khil daoq thaoq bhai oil thaq-a nail ngaol.59 Aq yu juq Saqteiqphaq bhai lov mav liv thail thaiq-u phao, Saqteiqphaq geeq laoq hal
         hal ail, “Heeqphaq Yeiqsul-ol, ngaq nail aq haq lal bhai hav bhoel lavq yaoq” dai,
         ge-a nail ngaol. 60 A bhai nee ngal-aq, aivq peevq ceevq kov doiq doiq khi, “Heeqphaq-ol, aq yu juq nl
         thail thaiq nail oeq bal niil, aq yu juq nail kov tavq bhai thaq thaq dei-eiq” dai,
         mailma ail ge-a nail ngaol. Al hai ge gaq khi sil-a nail ngaol.
         
            
               	Khaqlaqdail tsaol-aq neq, Miqsolbholtaq mil mil khaoq bhai jaol daiq-a nail ngaol.

               	Aq loq neq, Maol seiq nail aq ivq ngaol.

81 Aivq bhai al hai heivq nail bhai Saol luv iq sanl, nee ma tsaq nail ngaol.Saol luv Khali yaq munl bhai khoeq bhiq-a nail ganlAq-u n gaol nee mail, Yeiq lul saq laiq meenq bha jaol nail Khali yaq nail munl, khoeq
         dee jiovq dee dee nail bhai ya daq-a nail ngaol. Al heel ngel-i mail, gaq khoel juq
         maq ngel nail neq, Khali yaq juq iq sanl mail, gaoq ail gail ail khi, Yul dav mil
         khaoq khi mail Saq maqliv mil khaoq doi dai, phaol ail-a nail ngaol. 2 Miqyail bhai ev nail tsaol-aq teevq pav ga nav juq, Saqteiqphaq bhai duq pheeq ail
         khi, nioil khaoq khaoq-a nail ngaol. 3 Thail hai ngaol-aoq, Saol luv neq, Khali yaq nail munl bhai lav peivq lav boev nail
         dai khi, nl thail thaiq nail ngaol. Aivq teevq il nee teevq il dav lai dav lai ail,
         yaq yov-aq bhai maq khaiq, yaq mai-aq bhai maq khaiq, nieivq khi thaonq bhai laol-a
         nail ngaol.Saq maqliv mil khaoq bhai geeq laoq daoq gaiq kev ail-a nail ganl4 Al heel ngel-i mail, gaoq ail gail ail-a nail Khali yaq al juq, doidoi-ai geeq laoq
         daoq cavq ail-a nail ngaol. 5 Pillilpuv iq sanl, Saq maqliv nail mil khaoq khe meenq teevq meenq bhai ail khi, aq
         yu juq bhai Khali nail ganl cavq bhiq-a nail ngaol. 6 Tsaol-aq al juq aivq cavq nail bhai ya gaiq khi, aivq-i mail nl-a nail noeq-u maq
         dov nail phaq bhai ya moel-u phao, nee ma teevq heeq taivq-ail thaq khi, aivq cavq
         nail daoq bhai naldaiq-a nail ngaol. 7 Khul khi mail dai ngal-aq neq, neivq aol nail tsaol-aq mee nia gaq nail lavq khoel
         nee, neivq juq gul gul ail dov ail-a nail ngaol. Khil sil lavq sil sil nail tsaol-aq
         khi mail, aq khil khil khoi khoi nail tsaol-aq mee nia gaq bhai iq sanl, lav meeq
         bhiq-a nail ngaol. 8 Al heel ngel-i mail, meenq al meenq bhai jaol nail tsaol-aq juq lavq khiq tsail dee
         dee nail ngaol.9 Meenq al meenq nail lavq khoel bhai Silmoq dai mil-ai thaq nail teevq gaq jaol nail
         ngaol. Aivq neq, maolovq lovq khi Saq maqliv tsaol-aq bhai noeq-u maq dov dai, bhi
         pevq ail-a nail ngaol. “Ngal neq, eeq nail heel nail teevq gaq ngaol” dai, aivq ge
         nail ngaol. 10 Meenq al meenq nail lavq khoel bhai jaol nail tsaol-aq, eeq yaq nil yaq iq sanl mail
         ge nail: “Tsaol-aq niil gaq neq, eeq dee dee nail bhaq aoq dai khul nail, Miqyail
         nail bhaq aoq nial” dai, ge ge ail, aivq nail daoq naldaiq nail ngaol. 11 Tsaol-aq al gaq, tsaq dai maolovq lovq daiq bhiq khi, aq yu juq bhai noeq-u maq dov
         nail phaq nl daiq bhiq-a nail, maoq lal-aoq nail ngel-i mail, aq yu juq aivq nail
         daoq naldaiq nail ngaol. 12 Thail hai ngaol-aoq, Miqyail Milkhaoq nail ganl khi mail Yeiqsul Khali nail aq mil
         bhai tavq nail, lavq khiq tsail nail geeq laoq daoq nail ganl, Pillilpuv cavq nail
         cov nail bhai, aq yu juq nee ma thaq tsaol lal khi, yaq yov-aq iq sanl yaq mai-aq
         iq sanl ul cuvq saol-a nail ngaol. 13 Aq-u phao, Silmoq al gaq iq sanl, Yeiqsul bhai nee ma thaq tsaol lal-a nail ngaol.
         Aivq ul cuvq saol khi, Pillilpuv nee mail maq gaoq ail dai, jaol-a nail ngaol. Bhi
         heeq bhi moel nail phaq khi mail, noeq-u maq dov nail phaq nl nail bhai ya moel-u
         phao, aivq noeq-u maq dov dai, pevq dee dee ail-a nail ngaol.14 Saq maqliv tsaol-aq Miqyail nail daoq hav bhoel nail ganl, Yeiq lul saq laiq meenq
         bha jaol nail gaq khoel juq ya gaiq-a nail ngaol. Al heel ngel-i mail, aq yu juq Bheiqtuvluv
         khi mail Yaolhaq bhai, a bhai khoel gai aivq-a nail ngaol. 15 Aqyu nvq gaq a bhai lai kev khi, tsaol-aq al juq Meeq nail Haol nail Aqhaqlal ya dai,
         aq yu juq nail haq bhoil geeq laoq hal bhiq-a nail ngaol. 16 Khul khi mail dai ngal-aq neq, aq yu juq teevq gaq iq sanl, Meeq nail Haol nail Aqhaqlal
         maq ya haq-al. Aq yu juq Heeqphaq Yeiqsul nail aq mil kov-uvq nee ul cuvq saol-a teevq-eel
         ngaol. 17 Bheiqtuvluv khi mail Yaolhaq aq yu juq nail kov tavq bhai aq lavq bavq dav bhiq-u
         phao, aq yu juq Meeq nail Haol nail Aqhaqlal ya-a nail ngaol.18 Gaq khoel al nvq gaq, yu nail kov tavq bhai aq lavq bavq dav bhiq-a nail ngel-i mail,
         yu Meeq nail Haol nail Aqhaqlal ya-a nail bhai Silmoq al gaq ya moel-a nail ngaol.
         Aq-u phao, aivq phul oil lavq khi niail hai ge nail ngaol: 19 “Khaq sil gaq nail kov tavq bhai maq khaiq, ngal aq lavq bavq dav bhiq-u phao, tsaol-aq
         al gaq Meeq nail Haol nail Aqhaqlal ya dai, bhaq aoq thoil, ngaq bhai iq sanl bivq
         lavq yaoq” dai, hal nail ngaol.20 Thail hai ngaol-aoq, Bheiqtuvluv aivq bhai ge bhiq-a nail: “Miqyail nail kov pavq
         bhai phul-i mail ul naol dai, naol noeq nail ngel-i mail, naol naoq nail phul nee
         mail luq ail seil ail yaoq. 21 Miqyail nail siv tavq bhai naoq nail nee ma maq daol nail ngel-i mail, ganl niil ganl
         naoq-ai nee teevq peivq ail maq tavq ail.22 Al heel ngel-i mail, haq eiv dee dee nail naoq nail nee noeq thoil noeq, noeq phal
         yaoq. Al hai noeq nail phaq bhai, oeq bal phaiq lavq dai, Miqyail bhai geeq laoq hal
         yaoq. 23 Khul khi mail dai ngal-aq neq, nee ma lavq khoel khe oil uvq-ai thaq nail maq meeq
         nail phaq naoq nail lavq khoel bhai teevq bhee aol khi, oeq bal-i mail naoq bhai pheethaiq-ai
         thaq nail bhai, ngal ya moel-a naol” dai, ge bhiq-a nail ngaol.24 Aq-u phao, Silmoq ge nail: “Nul nq nvq gaq-i mail khal ge-a nail niil juq, teevq phaq
         ail ngaq nail kov tavq bhai maq ya kev lee dai, ngaq nail haq bhoil Miqyail bhai geeq
         laoq hal lavq yaoq” dai, ge bhiq-a nail ngaol.25 Aqyu nvq gaq sal khil khanq khanq ail, Miqyail nail daoq cavq bhiq cov bhiq gaq khi
         mail, Yeiq lul saq laiq meenq bha kovq ail-a nail ngaol. Kovq ail thail thaiq-u phao,
         Saq maqliv nail jul gu mee nia gu bhai lavq khiq tsail nail geeq laoq daoq cavq bhiq-a
         nail ngaol.Pillilpuv khi mail Aildaqyaolphil mil khaoq bhai jaol nail eeq nail heel nail teevq
         gaq nail ganl26 Aq-u phao, Heeqphaq Miqyail nail nq tavq gaq khoel teevq gaq Pillilpuv bhai ge bhiq
         lee-a nail: “Pul-nvq phao kovq dov ail yaoq. Yeiq lul saq laiq meenq nee mail Gaqsaq
         meenq bhai ail nail gail khaol bhai ail yaoq” dai, khoel bhiq-a nail ngaol. Gailkhaol
         al khaol neq, tsal hail dai kav bhai daol nail ngaol. 27 Al hai khoel nail ngel-i mail, Pillilpuv lav dan khi dov ail-a nail ngaol. Aq-u phao,
         Aildaqyaolphil mil khaoq khe heeqphaq ma nail phul heel yal kav juq bhai lainq khi
         hel daiq phail nail eeq nail heel nail Aildaqyaolphil mil khaoq yaq teevq gaq Yeiq
         lul saq laiq meenq bha uq huq thaoq lai khi kovq lee thail thaiq nail bhai, Pillilpuv
         ya moel-a nail ngaol. 28 Tsaol-aq al gaq neq, aivq nail moeq phaq lav laoq jeeq khi, Miqyail nail haq bhoil
         gedan nail Ilsaq yal-i mail gevq-ai thaq nail haoq gavq ge ge ail, kovq lee thail
         thaiq nail ngaol. 29 “Moeqphaq lavlaoq al kovq lee thail thaiq nail bhai ail yaoq” dai, Aqhaqlal Miqyail
         Pillilpuv bhai ge bhiq-a nail ngaol.30 Aq-u phao, Pillilpuv tsaol aivq-a nail ngaol. Aivq tsaoq kel aivq-u phao, eeq nail
         heel nail al gaq Miqyail nail haq bhoil gedan nail Ilsaq yal-i mail gevq-ai thaq nail
         haoq gavq ge thail thaiq nail bhai ya gaiq-a nail ngaol. “Naol ge thail thaiq nail
         ganl thoil, naol heeq kivq naol laiq” dai, Pillilpuv aivq bhai naldaiq bhiq-a nail
         ngaol. 31 Aivq ge nail: “Yu ngaq bhai daoq ceevq maq ge daiq lavq haq neq, ngal khal hai khi
         heeq kivq nail-aiq” dai, ge kovq bhiq-a nail ngaol. A bhai nee ngal-aq, “Ngaq-ai nee
         mail jeeq lal yaoq” dai, Pillilpuv bhai ge bhiq-a nail ngaol.32 Aivq-i mail ge daiq thail thaiq nail Jalliq neq, niil dao ngaol:“Heivq nail haq bhoiltseel aivq nailyaol khe-ai, aivq bhaitseel aivq-a nail ngaol.Yaol nail aqmevqthaiq nail tsaol-aq nailsiv tavq bhaiyaol yaq maq meel daijaol nail khe-ai,aivq iq sanl moeq thaoqmaq gaol pav dai,aq tsi tsu dai,jaol nail ngaol.33 Yu aivq bhaithaqtheq khi,maq tsaq maq daolnail lavq khoelyal khaq dalbhiq-a nail ngaol.Aivq nail aqceevqkhaq sil gaqge nia nail-aiq.Khul khi mail daingal-aq neq,mil tsaq bhaiaivq naildoevq nail phaqoil ha-a nail ngaol” dai,gevq-ai thaq nail ngaol.34 Eeq nail heel nail al gaq Pillilpuv bhai naldaiq nail: “Miqyail nail haq bhoil gedan
         nail niil gaq, khaq sil gaq nail ganl ge nail ngel aiq. Aivq nail ganl ge nail ngel
         ail laiq. Maq ngel haq neq, yu nail ganl ge nail laiq dai, ngal naoq bhai naldaiq
         movq ail nial” dai, ge bhiq-a nail ngaol. 35 Aq-u phao, Pillilpuv Jalliq al dao nee mail, Yeiqsul nail ganl lavq khiq tsail nail
         geeq laoq daoq, aivq bhai cavq bhiq cov bhiq-a nail ngaol.36 Aqyu nvq gaq ail thail thaiq-u phao, ul cuvq deq nail bhai kev lee khi, eeq nail heel
         nail al gaq ge nail: “Hel daiq. Niilniai ul cuvq deq ail nial. Naol ul cuvq thaq saol
         dai, ngaq bhai lav tsoiq nail khul phaq jiav nail-aiq” dai, ge nail ngaol.37 [Pillilpuv ge nail: “Naol nee ma lavq khoel bhai kev dai nee ma thaq tsaol haq neq,
         ul cuvq saol kivq naol” dai, ge bhiq-a nail ngaol. Eeq nail heel nail al gaq ge nail:
         “Yeiqsul Khali neq, Miqyail nail Yaqyov ngaol dai, ngal nee ma thaq tsaol naol” dai,
         ge bhiq-a nail ngaol.]38 Aq-u phao, eeq nail heel nail al gaq moeq phaq lav laoq la naq khi mail, aq yu nvq
         gaq ul cuvq lavq khoel bhai aol ail khi, Pillilpuv aivq bhai ul cuvq saol bhiq-a nail
         ngaol. 39 Aqyu nvq gaq ul cuvq lavq khoel nee dov lal-u phao, Miqyail nail Aqhaqlal teevq pov
         taivq-ail Pillilpuv bhai tsiq kol aivq-a nail ngaol. Eeq nail heel nail al gaq aivq
         bhai maq moel khi ngaol-aoq, lavq khiq tsail dee dee nail lavq khoel kovq ail-a nail
         ngaol. 40 Pillilpuv neq, Aqcovq meenq bhai kev dai, tsiq kol aivq-a nail ngaol. A bhai nee ngal-aq,
         aivq Gailsaqlil meenq bhai lai-a nail ngaol. Gailphail lail ma bhai khal jiav nail
         meenq yaoq meenq yaoq-ao nee bhai aivq lavq khiq tsail nail geeq laoq daoq cavq bhiq-a
         nail ngaol.

Saol luv Khali yaq pevq lal-a nail ganl91-2 Saol luv neq, Yeiqsul nail yaqlaol juq bhai maq ya heivq-u neq, maq juq dai, khaq
         mao iq sanl ge ge ail jaol nail ngaol. Daq maqsail meenq bhai jiav nail uq huq thaoq
         nail il khaol il ma khe aq ivq juq bhai bivq nail dai khi, aivq Phil ma bhai haoq
         gavq hal-a nail ngaol. Hal-a nail al neq, Yeiqsul nail gail khaol bhai tsao nail yaq
         yov-aq juq bhai maq khaiq, yaq mai-aq juq bhai maq khaiq, khal ya moel nail tsaol-aq
         juq bhai pheethaiq khi, Yeiq lul saq laiq meenq bha bhi hel aivq lavq yaoq dai, hal-ai
         thaq nail ngaol. 3 Aivq Daq maqsail meenq bhai ail-a nail ngaol. Aivq meenq aq jail bhai kev ail-u phao,
         teevq pov taivq-ail aivq bhai nq tavq nee mail aq bhaq teevq jaoq bhaq lee-a nail
         ngaol. 4 Aq-u phao, aivq ga tsuq ail-a nail ngaol. “Saol luv-ol, Saol luv-ol, khul khi mail
         naol ngaq bhai khoeq lavq jiovq lavq nail-aiq” dai, ge nail aq thel Saol luv ya gaiq-a
         nail ngaol.5 “Heeqphaq-ol, naol khaq sil gaq” dai, Saol luv naldaiq-u phao, aq thel al ge kovq
         bhiq-a nail: “Ngal neq, naol khoeq bhiq jiovq bhiq thail thaiq nail Yeiqsul ngaol.
         6 Thul yaoq. Meenq bhai aol lai yaoq. Naol khal hai ya nl nail dai, a bhai ge lavq naol”
         dai, ge bhiq-a nail ngaol.7 Aivq nee mail ail thail thaiq nail tsaol-aq al juq aq thel al ya gaiq khi ngaol-aoq,
         teevq gaq bhai iq sanl maq moel-a nail ngel-i mail, noeq-u maq dov dai, pevq ail khi
         thul phaol-nvq thaq nail ngaol. 8 Saol luv thul khi, maiv neev bhai dil daiq-u neq, teevq phaq iq sanl maq moel nia
         dai, pevq ail-a nail ngaol. Al heel ngel-i mail, aq yu juq aivq nail aq lavq bhai
         nieivq thaiq khi, Daq maqsail meenq bhai hel laivq-a nail ngaol. 9 Hail n bhee dai, aivq maiv neev maq moel nia-al. Al hail n nail lavq khoel aivq maq
         jaq maq daol dai, jaol-a nail ngaol.Saol luv Daq maqsail meenq bhai jaol-u phao khe ganl10 Aq-u phao, Daq maqsail meenq bhai Aqnaq nil dai mil-ai thaq nail yaqlaol teevq gaq
         jaol nail ngaol. Heeqphaq Yeiqsul aq haq lal lavq khoel nee Aqnaq nil bhai bhi moel
         khi, “Aqnaq nil-ol” dai, khul-a nail ngaol. “Heeqphaq-ol, ngal niilniai jaol naol”
         dai, Aqnaq nil ge kovq bhiq-a nail ngaol.11 Yeiqsul aivq bhai ge bhiq-a nail: “Thul yaoq. Gailkhaol aq daol dai khul nail al khaol
         bhai ail yaoq. Yul dav nail il khaol-ai, Daqsul meenq bhai jaol nail Saol luv bhai
         hel daiq ail yaoq. Aivq geeq laoq hal thail thaiq nail ngaol. 12 Aivq nail maiv neev moel lal dai, Aqnaq nil dai khul nail gaq aol lal khi, aivq nail
         kov tavq bhai aq lavq bavq dav nail bhai, aivq aq haq lal lavq khoel nee ya moel-aoq
         nail ngaol” dai, Yeiqsul Aqnaq nil bhai ge bhiq-a nail ngaol.13 Aqnaq nil ge kovq bhiq-a nail: “Heeqphaq-ol, tsaol-aq al gaq nail ganl, mee nia gaq
         ngaq bhai ge lavq daiq-a nail ngaol. Aivq neq, Yeiq lul saq laiq meenq bha jaol nail
         naoq nail tsaol-aq bhai, haq eiv nail phaq kha dai nl bhiq thail thaiq nail bhai iq
         sanl, ngal ya gaiq-a nail ngaol. 14 Niilniai iq sanl, naoq bhai uq huq khal thaoq nail tsaol-aq iq sanl bhai, nieivq nail
         dai khi, aivq Phil ma juq bhai hal ya-ai thaq nail ngaol” dai, Aqnaq nil ge kovq bhiq-a
         nail ngaol.15 Thail hai ngaol-aoq, Yeiqsul aivq bhai ge bhiq-a nail: “Ail yaoq. Khul khi mail dai
         ngal-aq neq, tsaol-aq al gaq, yu nail jeq-e jaq-a bhai maq khaiq, heeqphaq juq nail
         siv tavq bhai maq khaiq, Il saq leiq lal nail tsaol-aq nail siv tavq bhai maq khaiq,
         ngaq nail aq mil bhai heeq nia lal dai bhi nl nail dai khi, ngaq-i mail tsel dov-ai
         thaq nail ngaol. 16 Ngaq nail aq mil nail haq bhoil aivq kha dai khoeq nail jiovq nail bhai ya daq nail
         dai, ngal neq, aivq bhai bhi moel naol” dai, ge bhiq-a nail ngaol.17 Al heel ngel-i mail, Aqnaq nil ail khi, il khaol al il bhai aol ail-a nail ngaol.
         Aivq Saol luv nail kov tavq bhai aq lavq bavq dav khi ge nail: “Jaqbheq Saol luv-ol,
         naol gailphail bhai lee thail thaiq-u phao, Heeqphaq Yeiqsul aivq nail aq maol naoq
         bhai bhi moel-a nail ngaol. Naol maiv neev moel lal khi, Meeq nail Haol nail Aqhaqlal
         bhee lal dai, Yeiqsul ngaq bhai naol jaol nail bha khoel-ai leevq-a nail ngaol” dai,
         ge bhiq-a nail ngaol. 18 Aq-u phao, teevq pov taivq-ail, Saol luv nail maiv neev nee mail ngaqgiq khe-ai dul
         nail phaq ga dov lee khi, aivq nail maiv neev moel nia lal-a nail ngaol. Aq-u phao,
         Saol luv thul khi, ul cuvq saol-a nail ngaol. 19 A bhai nee ngal-aq, aivq aoq jaq khi, gaq aol kovq lal-a nail ngaol.Saol luv neq, Daq maqsail meenq bhai jaol nail yaqlaol juq nee mail mi cil tsaq dai,
         jaol-a nail ngaol. 20 A bhai nee ngal-aq, Yeiqsul neq, Miqyail nail Yaqyov ngaol dai, teevq pov taivq-ail
         Saol luv uq huq thaoq nail il khaol juq nail lavq khoel bhai cavq bhiq ail-a nail
         ngaol. 21 Ya gaiq-a nail tsaol-aq iq sanl mail noeq-u maq dov dai, pevq ail khi ge nail: “Yeiq
         lul saq laiq meenq lavq khoel, Yeiqsul bhai uq huq thaoq nail tsaol-aq juq bhai khoeq
         bhiq jiovq bhiq nail al gaq maq ngel ail laiq. Niilniai iq sanl, alheel nail tsaol-aq
         juq bhai nieivq khi, Phil ma juq jaol nail bha hel aivq nail dai khi, aivq lee-a nail,
         maq ngel ail laiq” dai, aq yu juq ge nail ngaol. 22 Saol luv neq, teevq n nee teevq n aq haq lal phao gaq kav lal khi, Yeiqsul neq mal
         dil Khali ngaol dai, aq meeq-ai cavq bhiq cov bhiq nail ngel-i mail, Daq maqsail meenq
         bhai jaol nail Yul dav nail tsaol-aq juq aivq bhai khal hai ya ge kovq bhiq nail dai,
         teevq peivq ail noeq-u maq dov ail.23 Mee nia n mee nia yanq jel ail-u phao, Saol luv bhai deeq heivq naol dai, Yul dav
         nail tsaol-aq juq maoq bhaoq nl pheel jaq-a nail ngaol. 24 Thail hai ngaol-aoq, aq yu juq maoq bhaoq nl-a nail ganl Saol luv ya heeq nia-a nail
         ngaol. Aq yu juq neq, Saol luv bhai deeq heivq nail dai khi, nq kiv n gaol maq khaiq,
         meenq nail lol gov juq bhai lovq nail ngaol. 25 Al heel ngel-i mail, Saol luv nail yaqlaol juq, nq kiv lima phao aivq bhai hel aivq
         khi, kavlaol bhai bhi aol lai khi, laolkhoiq nail lavqniil phao phaiq kha gai aivq-a
         nail ngaol.Saol luv Yeiq lul saq laiq meenq bha jaol-u phao khe ganl26 Saol luv Yeiq lul saq laiq meenq bha kovq ail khi, yaqlaol juq nee mail teevq gaq
         khe-ai jaol nail khi mail ngaol. Thail hai ngaol-aoq, aivq yaqlaol pevq lal-a nail
         bhai aq yu juq nee ma maq thaq tsaol dai, iq sanl mail gee sil nail ngaol. 27 Aq-u phao, Bhaq naqbhal lee khi, aivq bhai gaq khoel juq jaol nail bhai hel aivq-a
         nail ngaol. Saol luv gailphail lail ma bhai Heeqphaq Yeiqsul bhai khal hai khi ya
         thaoq phuq-a nail ganl bhai maq khaiq, Yeiqsul aivq bhai daoq ge tsaoq bhiq-a nail
         ganl bhai maq khaiq, Bhaq naqbhal-i mail aq yu juq bhai ge bhiq-a nail ngaol. Daq
         maqsail meenq lavq khoel bhai, Yeiqsul nail aq mil kov-uvq nee Saol luv maq gee sil
         dai, cavq bhiq-a nail ganl iq sanl, aivq aq yu juq bhai ge bhiq-a nail ngaol. 28 A bhai nee ngal-aq, Saol luv aq yu juq nee mail ya jaol khi, Yeiq lul saq laiq meenq
         doi dai, aq yu juq nee mail tsao tsao ail, Yeiqsul nail aq mil bhai juq juq ail, maq
         gee sil dai, cavq bhiq-a nail ngaol. 29 Heiqlaq sal daoq ge nail Yul dav nail tsaol-aq juq nee iq sanl mail, aivq daoq ge
         tsaoq khi jil pheel jaq-a nail ngaol. Al heel ngel-i mail, aq yu juq aivq bhai deeq
         heivq nail dai khi, lai jai nail ngaol. 30 Aqivq jaq bheq Khali yaq juq ganl al heeq nia-u phao, Saol luv bhai Gailsaqlil meenq
         bhai hevq kel aivq bhiq khi, Daqsul meenq bhai bhi kovq ail-a nail ngaol.31 Aq-u phao, Yul dav mil khaoq, Gaq liqlail mil khaoq khi mail Saq maqliv mil khaoq,
         yaoq dao yaoq-ao nee jaol nail Khali yaq munl juq nee sal ovq nail lavq khoel nee
         ya jaol khi, gaq eeq lal kav lal-a nail ngaol. Aq yu juq Miqyail bhai ev dee dee nail
         ngaol. Meeq nail Haol nail Aqhaqlal tsao jao-ai nail khe-ai, aq yu juq doevq khi,
         tsaol-aq mao lal thail thaiq nail ngaol.Ailneiq bhai bhi meeq lai-a nail ganl32 Aq-u phao, Bheiqtuvluv doi doi dai tsao tsao ail khi, Luldaq meenq bhai jaol nail
         Khali yaq juq jaol nail bha, ail kev-a nail ngaol. 33 A bhai khil sil lavq sil sil nail ngel-i mail, eivq kovq bhee dai iq thaiq thail thaiq
         nail Ailneiq dai mil-ai thaq nail gaq bhai, ya moel-a nail ngaol. 34 “Ailneiq-ol, Yeiqsul Khali naoq bhai bhi meeq lai-aoq nail ngaol. Thul yaoq. Naoq
         nail iq jial laiqyov yaoq” dai, Bheiqtuvluv aivq bhai ge bhiq-u phao, aivq thaiq phuq
         dai, thul lal-a nail ngaol. 35 Aq-u phao, Luldaq meenq khi mail Saqlol mil khaoq bhai jaol nail tsaol-aq iq sanl
         mail, meeq lal-a nail tsaol-aq al gaq bhai ya moel khi, Yeiqsul bhai nee ma thaq tsaol
         lal-a nail ngaol.Daoqkavq bhai bhi doevq kovq lal-a nail ganl36 Yulbheiq meenq bhai Daq bhiltav dai mil-ai thaq nail yaqlaol jiovq nail yaq mai-aq
         teevq gaq jaol nail ngaol. Aqmil al mil bhai Heiqlaq sal daoq Daoqkavq dai khul nail
         ngaol. Yaq mai-aq al gaq, yaoq n yaoq n nee mail yu bhai aq meeq phaq nl bhiq khi,
         haq yaq aoq yaq juq bhai bivq nail ngaol. 37 Yanq al yanq bhai aivq nal khi sil-a nail ngaol. Al heel ngel-i mail, aivq nail aq
         maol bhai ul cuvq bhi jiivq khi, il khaol pultavq khe teiv-nvq bha jiav nail sunq
         teevq sunq bhai bavq thaq-a nail ngaol. 38 Luldaq meenq neq, Yulbheiq meenq nail aq jail bhai jiav nail ngel-i mail, Bheiqtuvluv
         Luldaq meenq bhai jaol nail ganl, yaqlaol juq ya gaiq-u phao, aq yu juq tsaol-aq nvq
         gaq bhai khoel khi, “Maq naq dai, nv juq jaol nail bha lavq tsail mail lee lavq yaoq”
         dai, Bheiqtuvluv bhai bhi ge gaiq lai-a nail ngaol.39 Al heel ngel-i mail, Bheiqtuvluv teevq pov taivq-ail aq yu nvq gaq nee mail ail-a
         nail ngaol. Aivq a bhai ail kev-u phao, aivq bhai il khaol pultavq khe teiv-nvq bha
         hevq dal laivq-a nail ngaol. Miqtsiq miqma juq iq sanl mail, Bheiqtuvluv nail aq jail
         bhai thul phaol khi, nioil nioil ail, Daoqkavq doevq-u phao khe guvq-ai thaq nail
         aq gaq aq doi juq, Bheiqtuvluv bhai he daiq bhiq-a nail ngaol.40 Bheiqtuvluv aq yu juq iq sanl bhai bhi dov ail-a nail ngaol. A bhai nee ngal-aq, aivq
         peevq ceevq kov doiq doiq khi geeq laoq hal-a nail ngaol. Aivq sil-ai thaq nail tsaol-aq
         jiav nail phao tsiqphaoq khi, “Daq bhiltav-ol, thul yaoq” dai, ge bhiq-a nail ngaol.
         Yaq mai-aq al gaq maiv neev bhai dil lal khi, Bheiqtuvluv bhai moel-u phao, thul khi
         jaol lal-a nail ngaol. 41 Bheiqtuvluv aq lavq gaoltsaoq khi aivq bhai he thul bhiq-a nail ngaol. A bhai nee
         ngal-aq neq, Khali yaq juq khi mail al nail lavq khoel khe jaol nail miq tsiq miq
         ma juq bhai khul khi, doevq lal-a nail yaq mai-aq al gaq, aq yu juq nail aq lavq lavq
         khoel bhai av bhiq-a nail ngaol. 42 Ganl al ganl Yulbheiq meenq meenq lao gaiq doi ail khi, tsaol-aq mao dai Yeiqsul bhai
         nee ma thaq tsaol lal-a nail ngaol. 43 Bheiqtuvluv neq, Yulbheiq meenq bhai Silmoq dai mil-ai thaq nail bav kov lav sav gaoq
         nail gaq nail il khaol bhai mi cil tsaq dai, jaol-a nail ngaol.

Bheiqtuvluv khi mail Gaoqneiqlil nail ganl101 Gailsaqlil meenq bhai Gaoqneiqlil dai mil-ai thaq nail tsaol-aq teevq gaq jaol nail
         ngaol. Aivq neq, Iqtaq liq genl mavq mav dai khul nail Lolmav tsaol-aq nail genl dev
         teevq yal gaq nail aq ivq ngaol. 2 Aivq khi mail aivq nail miqyaq khaq ma juq iq sanl mail, Miqyail nail siv tavq bhai
         daol coev dai doevq khi, Miqyail bhai ev nail ngaol. Aivq Yul dav nail tsaol-aq haq
         yaq aoq yaq juq bhai mao dai tsao jao-ai bhiq khi, khaq mao iq sanl Miqyail bhai geeq
         laoq hal nail ngaol. 3 Teevq n neq, kivq hail lail ma phao, naqli hail lavq niidai yanq bhai aivq aq haq
         lal lavq khoel nee bhaq laoq kheq dai, ya moel-a nail ngaol. Ya moel-a nail al neq,
         Miqyail nail nq tavq gaq khoel teevq gaq aivq jaol nail bha lee khi, “Gaoqneiqlil-ol”
         dai, aivq bhai khul lee-a nail ngaol.4 Gaoqneiqlil aivq bhai hel daiq cov-ai thaq khi, gee sil dee dee nail lavq khoel, “Heeqphaq-ol,
         khul” dai, naldaiq-a nail ngaol. Nq tavq gaq khoel al gaq aivq bhai ge bhiq-a nail:
         “Naoq nail geeq laoq hal daoq khi mail, naoq-i mail haq yaq aoq yaq juq bhai bivq-a
         nail juq, Miqyail nail siv tavq bhai kev lai khi, aivq nee ma tsaq nail ngaol. 5 Niil aq-il Yulbheiq meenq bhai khoel gai aivq khi, Bheiqtuvluv dai khul nail Silmoq
         bhai bhi khul ail yaoq. 6 Aivq neq, bav kov lav sav gaoq nail Silmoq nail il khaol bhai jaol nail ngaol. Ilkhaol
         al il neq, iq yaq iq ma nail daol bhaq bhai jiav nail ngaol” dai, ge bhiq-a nail ngaol.7 Aivq bhai ge bhiq lee-a nail nq tavq gaq khoel al gaq kovq lai jel gaq-a ngal-aq,
         aivq aivq nail yaq kav nvq gaq khi mail Miqyail nail siv tavq bhai daol coev dai doevq
         nail, aivq nail genl dev yaq teevq gaq bhai iq sanl, khul-a nail ngaol. 8 Pevq lal-a nail ganl iq sanl mail aq yu juq bhai ge daiq bhiq khi, Yulbheiq meenq
         bhai, khoel gai aivq-a nail ngaol.9 Haoqnao n gaol, n gaol gaol lee-u phao, aq yu juq hail gaq, Yulbheiq meenq aq jail
         bhai ail kev-a nail ngaol. Bheiqtuvluv neq, geeq laoq hal nail dai khi, il khaol pultavq
         khe teiv-nvq bha dav lai-a nail ngaol. 10 Aq-u phao, aivq aoq moevq lal khi, aoq jaq movq nail ngaol. Yu aoqjal liljal nl jaq
         thail thaiq-u phao, Bheiqtuvluv nv mav mav moel nail khe-ai, aq haq lal lavq khoel
         nee ya moel-a nail ngaol. 11 Ya moel-a nail al neq, nq tavq phao-ai thaq khi, bheeyaq keiv ma khe-ai dul nail teevq
         keiv bhai, lavqtsoel liq phaoq liq tsoel-ai pheethaiq-ai thaq khi, mil tsaq bhai phaiq
         kha-ai leevq nail bhai, Bheiqtuvluv ya moel-a nail ngaol. 12 Al nail lavq khoel bhai, liq khil covq nail jaiq yaq, soiq soiq ail tsao nail jaiq
         yaq, nq tavq khe khal bhail nail keivq avq niil juq aol nail ngaol. 13 Aq-u phao, “Bheiqtuvluv-ol, thul khi deeq heivq jaq yaoq” dai, aq thel meel dol-ai
         leevq-a nail bhai, aivq ya gaiq-a nail ngaol.14 Thail hai ngaol-aoq, Bheiqtuvluv ge nail: “Heeqphaq-ol, khul pevq lal khi ngaol-aoq,
         maq jaq. Aol daoq kovq daoq bhai tavq lai khi maq haol nail phaq, ngal teevq pov iq
         sanl maq jaq daiq haq-al” dai, ge kovq bhiq-a nail ngaol.15 Teevq pov aq thel al gaoq meel dol-ai leevq khi ge nail: “Miqyail-i mail bhi haol
         lal-a nail phaq bhai, maq haol dai thaq ge” dai, ge nail daoq aivq ya gaiq-a nail
         ngaol.16 Al hai hail pov pevq lal gaq khi, bheeyaq khe-ai dul nail al, teevq pov taivq-ail
         nq tavq bha he dal laivq-a nail ngaol.17 “Ngal aq haq lal lavq khoel nee ya moel-a nail al neq, khul bhai ge movq nail meeq”
         dai, Bheiqtuvluv noeq-u maq dov dai jaol-u phao, Gaoqneiqlil-i mail khoel-ai leevq-a
         nail tsaol-aq al juq, Silmoq nail il khaol bhai naldaiq naldaiq ail, govkhoiq bhai
         lal kev-aoq thaq nail ngaol. 18 “Bheiqtuvluv dai khul nail Silmoq al gaq niilniai jaol naol laiq” dai, khul khul ail
         naldaiq nail ngaol.19 Aqhaqlal lavq khoel nee bhi moel lavq-a nail bhai Bheiqtuvluv saol-nvq thail thaiq-u
         phao, Aqhaqlal Miqyail aivq bhai ge bhiq-a nail: “Tsaol-aq hail gaq naoq bhai hal
         pov thail thaiq nail ngaol. 20 Thul khi yavq kha ail yaoq. Al phaq niil phaq dai maq saol-nvq mail aq yu juq nee
         lai yaoq. Khul khi mail dai ngal-aq neq, ngal aq yu juq bhai khoel-ai leevq-a nail
         ngaol” dai, ge bhiq-a nail ngaol.21 Aq-u phao, Bheiqtuvluv tsaol-aq al juq jaol nail bha yavq kha ail khi, “Nul juq hal
         pov nail gaq ngal ngaol. Khul loq nail lee-a nail-aiq” dai, aq yu juq bhai naldaiq-a
         nail ngaol.22 Aq yu juq ge kovq bhiq-a nail: “Miqyail nail siv tavq bhai daol coev dai doevq khi,
         Miqyail bhai ev khi Yul dav nail tsaol-aq iq sanl mail aivq nail ganl sal khil khanq
         nail, Gaoqneiqlil dai mil-ai thaq nail genl dev nail teevq yal gaq nail aq ivq teevq
         gaq jaol nail ngaol. Naoq bhai aivq nail il khaol-ai khul bhoel khi, naoq nail daoq
         naldaiq yaoq dai, meeq nail haol nail nq tavq gaq khoel teevq gaq aivq bhai ge bhiq-a
         nail ngaol” dai, aq yu juq Bheiqtuvluv bhai ge bhiq-a nail ngaol. 23 Al heel ngel-i mail, Bheiqtuvluv aq yu juq bhai il khaol lavq khoel-ai khul bhoel
         khi, aq meeq-ai hav bhiq-a nail ngaol. Yaoq n yaoq Bheiqtuvluv aq yu juq nee mail
         lai-a nail ngaol. Yulbheiq meenq bhai jaol nail aq ivq jaq bheq Khali yaq teevq pav
         ga nav juq iq sanl, aq yu juq nee mail lai-a nail ngaol.24 Yaoq n yaoq aq yu juq Gailsaqlil meenq bhai lai kev-a nail ngaol. Gaoqneiqlil neq,
         aivq nail aq ivq jaq bheq khi mail aq tsaoq juq bhai khul jil khi, aq yu juq bhai
         daonq thail thaiq nail ngaol. 25 Bheiqtuvluv aol lal-u phao, Gaoqneiqlil aivq bhai hav-a nail ngaol. A bhai nee ngal-aq,
         Bheiqtuvluv nail aq khil daoq thaoq bhai peevq ceevq kov doiq doiq khi uq huq thaoq-a
         nail ngaol. 26 Thail hai ngaol-aoq, Bheiqtuvluv aivq bhai he thul khi, “Thul yaoq. Ngal iq sanl tsaol-aq
         ngaol” dai, ge bhiq-a nail ngaol.27 A bhai nee ngal-aq, Bheiqtuvluv Gaoqneiqlil nee mail daoq ge tsaoq ge tsaoq ail il
         khaol bhai aol lai-u phao, tsaol-aq mao dai jil lal-a nail bhai ya moel-a nail ngaol.
         28 Bheiqtuvluv aq yu juq bhai ge bhiq-a nail: “Nv juq Yul dav nail tsaol-aq neq, yu nail
         jeq-e jaq-a bhai aq tsaoq tsaoq nail maq khaiq, aq yu juq jaol nail bhai nalga ail
         nail maq khaiq, maq nl khaoq ail dai, nul juq heeq nia nail ngaol. Thail hai ngaol-aoq,
         tsaol-aq teevq gaq bhai iq sanl, maq haol ail dai thaq ge dai, Miqyail ngaq bhai cavq
         lavq cov lavq-a nail ngaol. 29 Al heel ngel-i mail ngaq bhai khul lee-u phao, daoq maq ge dai, ngal lal-a nail ngaol.
         Khul loq-i mail ngaq bhai khul lee-a nail-aiq dai, ngaq bhai naldaiq movq ail nial”
         dai, aq yu juq bhai ge bhiq-a nail ngaol.30 Gaoqneiqlil ge bhiq-a nail: “Jel lal-a nail liq n n gaol, niil yanq bhai kivq hail
         lail ma phao naqli hail lavq niidai bhai, ngal il khaol lavq khoel bhai geeq laoq
         hal-a nail ngaol. Aq-u phao, aq bhaq bhaq dee dee nail aq gaq aq doi doi-nq thaq nail
         tsaol-aq teevq gaq ngaq nail siv tavq bhai thul phaol lee-a nail ngaol. 31 Aivq ge nail: ‘Gaoqneiqlil-ol, naoq nail geeq laoq hal daoq bhai Miqyail ya gaiq khi
         naoq-i mail haq yaq aoq yaq juq bhai bivq-a nail phaq bhai aivq nee ma tsaq nail ngaol.
         32 Al heel ngel-i mail, Yulbheiq meenq bhai khoel gai aivq khi, Bheiqtuvluv dai khul
         nail Silmoq al gaq bhai bhi khul ail yaoq. Aivq neq, bav kov lav sav gaoq nail Silmoq
         nail il khaol bhai jaol nail ngaol. Ilkhaol al il neq, iq yaq iq ma nail daol bhaq
         bhai jiav naol’ dai, ngaq bhai ge lavq-a nail ngaol. 33 Al heel ngel-i mail, teevq pov taivq-ail naoq bhai bhi khul lee-a nail ngaol. Naol
         nee ma kev khi lal lavq-a nail, geeq laoq eeq naol. Niil aq-il nv juq iq sanl mail,
         niilniai Miqyail nail siv tavq bhai jil lal-ai thaq khi, Miqyail aivq-i mail naoq
         bhai cavq bhiq cov bhiq khi bhi ge-a nail daoq juq bhai naldaiq nail khi nv juq daonq
         thail thaiq nail ngaol” dai, ge bhiq-a nail ngaol.Bheiqtuvluv daoq cavq cavq nail ganl34 Aq-u phao, Bheiqtuvluv niail hai ge nail ngaol: “Miqyail neq, maiv phaoq eeq nil maq
         tsel ail dai, ngal mal dil ya heeq kivq-a nail ngaol. 35 Jeq-e yaoq jeq-e yaoq-ao nee mail, Miqyail bhai ev khi, tsaq nail daol nail phaq nl
         nail tsaol-aq yaoq gaq yaoq-ao nee bhai, aivq nee ma tsaq nail ngaol. 36 Miqyail aivq nail daoq Il saq leiq lal nail tsaol-aq bhai bhi ge gaiq-a nail ngaol.
         Daoq al daoq neq, Yeiqsul Khali bhaq da nee, nee sal ovq naol dai, ge nail lavq khiq
         tsail nail geeq laoq daoq al daoq ngaol. Yeiqsul Khali al gaq neq, iq sanl nail kov
         tavq bhai Heeqphaq ngaol. 37 Yaolhaq ul cuvq saol nail ganl cavq bhiq cov bhiq gaq khi pultavq, Gaq liqlail mil
         khaoq nee mail Yul dav mil khaoq khaoq lao bhai pevq lal-a nail ganl al gaiq doi ail-a
         nail ngaol dai, nul juq heeq nia nail ngaol. 38 Pevq lal-a nail ganl al neq, Naqsaqlail meenq yaq Yeiqsul nail ganl ngaol. Miqyail
         aivq bhai Meeq nail Haol nail Aqhaqlal maq khaiq, bhaq aoq maq khaiq, hoel dav bhiq-a
         nail ngaol. Miqyail aivq nee mail jaol nail ngel-i mail, aivq doi doi dai tsao-u phao,
         yu bhai aq meeq phaq nl bhiq khi, neivq heeqphaq-i mail khoeq nail jiovq nail tsaol-aq
         iq sanl bhai bhi meeq lai-a nail ngaol.39 Yul dav mil khaoq lavq khoel bhai maq khaiq, Yeiq lul saq laiq meenq lavq khoel bhai
         maq khaiq, aivq-i mail khal nl-a nail iq sanl bhai nv juq iq sanl sal khil khanq nail
         ngaol. Yu aivq bhai lavqyavq kov tavq bhai tavq heivq-a nail ngaol. 40 Thail hai ngaol-aoq, hail n bhee lal-u phao, Miqyail aivq bhai gaoq bhi doevq kovq
         lal khi, tsaol-aq teevq pav ga nav juq bhai, aivq nail aq maol bhi moel-a nail ngaol.
         41 Tsaol-aq iq sanl bhai bhi moel-a nail maq ngel ail. Salkhil bhi khanq nail dai khi,
         iq moeq-u nee mail Miqyail-i mail tsel dov-ai thaq nail nv juq bhai taivq-ail bhi
         moel lavq-a nail ngaol. Tsel dov-ai thaq nail nvjuq, Yeiqsul gaoq doevq kovq lal gaq
         khi mail, aivq nee mail jaq tavq daol tavq-a nail ngaol. 42 Yu bhai cavq bhiq yaoq dai, aivq nv juq bhai daoq bivq ail ceevq lavq-a nail ngaol.
         Al ovq tavq, doevq nail tsaol-aq bhai maq khaiq, sil-a nail tsaol-aq bhai maq khaiq,
         Yeiqsul neq, yal khaq dal nail gaq bhi jiovq nail dai khi, sal khil bhi khanq lavq-a
         nail ngaol. 43 Aivq bhai nee ma khal thaq tsaol nail tsaol-aq iq sanl bhai, aivq nail aq mil bhaq
         da nee aivq oeq bal phaiq bhiq naol dai, Miqyail nail haq bhoil gedan nail tsaol-aq
         iq sanl mail, aivq nail ganl sal khil khanq-ai thaq nail ngaol” dai, Bheiqtuvluv aq
         yu juq bhai ge bhiq-a nail ngaol.Yu nail jeq-e jaq-a Meeq nail Haol nail Aqhaqlal ya nail ganl44 Bheiqtuvluv daoq al juq ge thail thaiq-u phao, aivq nail daoq gaiq thail thaiq nail
         tsaol-aq iq sanl nail kov tavq bhai Meeq nail Haol nail Aqhaqlal yavq kha lee-a nail
         ngaol. 45 Yu nail jeq-e jaq-a nail kov tavq bhai iq sanl, Miqyail Meeq nail Haol nail Aqhaqlal
         hoel dav bhiq-a nail ngel-i mail, Bheiqtuvluv nee mail lal-a nail nee ma thaq tsaol
         nail Yul dav nail tsaol-aq al juq noeq-u maq dov dai, pevq ail-a nail ngaol. 46 Khul khi mail dai ngal-aq neq, tsaol-aq al juq mee nia phaq nail daoq ge ge ail tsiq
         eeq khi, Miqyail bhai thaq eeq thaq heel thail thaiq nail bhai aq yu juq ya gaiq ya
         moel-a nail ngaol. Aq-u phao, Bheiqtuvluv ge nail: 47 “Nga dao juq Meeq nail Haol nail Aqhaqlal ya-a nail khe-ai, ya-a nail niil juq bhai
         ul cuvq lavq khoel bhai ul cuvq thaq saol bhiq dai, khaq sil gaq lav tsoiq nia nail-aiq”
         dai, ge nail ngaol. 48 “Yeiqsul Khali nail aq mil kov-uvq nee ul cuvq saol yaoq” dai, Bheiqtuvluv aq yu juq
         bhai daoq bivq-a nail ngaol. A bhai nee ngal-aq, “Nv juq nee mail mi cil tsaq dai
         jaol lavq yaoq” dai, aq yu juq Bheiqtuvluv bhai hal-a nail ngaol.

Yu nail jeq-e iq sanl oeq bal noeq pov nail bhai Miqyail oil movq nail ngaol111 Yul dav nail tsaol-aq maq ngel nail yu nail jeq-e jaq-a juq iq sanl, Miqyail nail
         daoq bhai hav bhoel nail ganl, gaq khoel juq khi mail Yul dav mil khaoq bhai jaol
         nail aq ivq jaq bheq Khali yaq juq ya gaiq-a nail ngaol. 2 Al heel ngel-i mail, Bheiqtuvluv Yeiq lul saq laiq meenq bha dav lal-u phao, bav kov
         uqjaq oev nail aol thaoq nail juq, aivq bhai oeq bal niail hai thaq-a nail ngaol:
         3 “Naol neq, bav kov uqjaq maq oev nail juq nail il khaol bhai aol lai khi, aq yu juq
         nee mail jaq tavq daol tavq nail niil” dai, ge bhiq-a nail ngaol.4 Aq-u phao, Bheiqtuvluv daoq thaoq-a nee uq huq-a dov dai, teevq phaq khi-aq teevq
         phaq aq yu juq bhai ge bhiq-a nail ngaol. 5 Aivq ge nail: “Ngal Yulbheiq meenq bhai geeq laoq hal thail thaiq-u phao, bheeyaq
         keiv ma khe-ai dul nail teevq keiv bhai, lavq tsoel liq tsoel bhai pheethaiq-ai thaq
         khi, nq tavq nee mail ngal jaol nail bha phaiq kha-ai leevq-a nail bhai, nv mav mav
         moel-a nail khe-ai, aq haq lal lavq khoel nee mail ngal ya moel-a nail ngaol. 6 Al bhai ngal aq meeq-ai hel daiq-u phao, liq khil covq nail jaiq yaq, tsu nail jaiq
         yaq maq khaiq, haq tsoiq bhai jaol nail jaiq yaq maq khaiq, soiq soiq ail tsao nail
         jaiq yaq khi mail, nq tavq khe bhail nail keivq avq juq bhai, ngal ya moel-a nail
         ngaol. 7 Aq-u phao, ‘Bheiqtuvluv-ol, thul khi deeq heivq jaq yaoq’ dai, ge nail aq thel bhai
         ngal ya gaiq-a nail ngaol.8 Thail hai ngaol-aoq, ngal niail hai ge kovq bhiq-a nail ngaol: ‘Heeqphaq-ol, khul
         pevq lal khi ngaol-aoq, maq jaq. Aol daoq kovq daoq bhai tavq lai khi maq haol nail
         phaq, ngaq nail moeq thaoq lavq khoel bhai teevq pov iq sanl maq oil bhoel daiq haq-al’
         dai, ge bhiq-a nail ngaol.9 Nq tavq nee mail aq thel al teevq pov gaoq gaiq lee khi ge nail: ‘Miqyail-i mail bhi
         haol lal-a nail phaq bhai maq haol ail dai, thaq ge’ dai, ngaq bhai ge lavq-a nail
         ngaol. 10 Al hai hail pov pevq lal gaq khi, al juq iq sanl mail nq tavq bha he dal laivq-a nail
         ngaol.11 Aq-u phao, teevq pov taivq-ail, ngaq bhai bhi khul lee nail dai khi Gailsaqlil meenq
         nee mail khoel-ai leevq-a nail tsaol-aq al hail gaq ngaq-i mail jaol nail il khaol
         bhai lee kev-a nail ngaol. 12 ‘Al phaq niil phaq dai maq saol-nvq mail, aq yu juq nee mail lai yaoq’ dai, Aqhaqlal
         Miqyail ngaq bhai ge lavq-a nail ngaol. Yulbheiq meenq bhai jaol nail, aq ivq jaq
         bheq Khali yaq niil kovq gaq iq sanl, ngaq-ai nee mail tsao thel lavq khi, Gaoqneiqlil
         nail il khaol bhai aol lai-a nail ngaol. 13 Tsaol-aq al gaq, nq tavq gaq khoel teevq gaq aivq nail il khaol bhai thul phaol lee-a
         nail bhai ya moel-a nail ganl, nv juq bhai ge lavq-a nail ngaol. Nq tavq gaq khoel
         aivq bhai ge bhiq-a nail: ‘Yulbheiq meenq bhai khoel gai aivq khi, Bheiqtuvluv dai
         khul nail Silmoq al gaq bhai bhi khul ail yaoq. 14 Naol khi naoq nail miqsaol yaq iq sanl mail khal hai khi hevq kovq nail phaq ya dai,
         aivq naoq bhai ge lavq naol’ dai, nq tavq gaq khoel-i mail aivq bhai ge bhiq thaq
         nail ganl iq sanl, nv juq bhai ge lavq-a nail ngaol.15 Ngal iq moeq ilmoeq cavq bhiq cov bhiq thail thaiq-u phao, nga dao juq nail kov tavq
         bhai Meeq nail Haol nail Aqhaqlal iq moeq ilmoeq yavq kha lee-a nail khe-ai, aq yu
         juq nail kov tavq bhai iq sanl yavq kha lee-a nail ngaol. 16 Aq-u phao, Yeiqsul-i mail ge lavq-a nail daoq niil daoq bhai ngal noeq dov lal-a nail
         ngaol: ‘Yaolhaq yu bhai ul cuvq lavq khoel-ai ul cuvq saol bhiq-a nail ngaol. Nul
         juq Meeq nail Haol nail Aqhaqlal lavq khoel nee ul cuvq ya saol naol’ dai, aivq nga
         dao juq bhai ge ail ceevq-a nail ngaol. 17 Nga dao Heeqphaq Yeiqsul Khali bhai nee ma thaq tsaol lal-u phao, Miqyail nga dao
         bhai kov pavq bivq lavq-a nail khe-ai, aq yu juq bhai iq sanl bivq-a nail ngaol. Al
         heel ngel-i mail, ngal Miqyail bhai khal hai khi lav tsoiq kivq nail-aiq” dai, Bheiqtuvluv
         aq yu juq bhai ge bhiq-a nail ngaol.18 Aq yu juq ganl al ya gaiq-u phao, maq jil dai jaol-a nail ngaol. “Thail hai phal-iq
         neq, yu nail jeq-e jaq-a iq sanl aq doevq ya doevq dai, Miqyail aq yu juq bhai oeq
         bal noeq pov nail gail khaol lav daol bhiq thaq nail nial” dai, aq yu juq ge ge ail,
         Miqyail bhai tsiq eeq nail ngaol.Aqdil-aoq meenq bhai jaol nail Khali yaq munl nail ganl19 Saqteiqphaq bhai heivq-u khe pov khoeq nail jiovq nail bhai ya daq khi, gaoq ail gail
         ail-a nail Khali yaq teevq pav ga nav juq Philnil mil khaoq, Gulbhaqlul eel jaol laol-n
         khi mail Aqdil-aoq meenq bhai kev dai ail khi, Yul dav nail tsaol-aq bhai taivq-ail
         lavq khiq tsail nail geeq laoq daoq cavq bhiq ail-a nail ngaol. 20 Thail hai ngaol-aoq, aq yu juq teevq pav ga nav juq neq, Aqdil-aoq meenq bhai ail
         kev-u phao, Heiqlaq sal tsaol-aq bhai iq sanl Heeqphaq Yeiqsul nail ganl cavq bhiq-a
         nail ngaol. Al hai cavq bhiq-a nail juq neq, Gulbhaqlul eel jaol laol-n bhai jaol
         nail juq khi mail Khulleiqniq mil khaoq bhai jaol nail juq ngaol. 21 Aq yu juq nail lavq khoel Miqyail nail bhaq aoq aol nail ngel-i mail, tsaol-aq mao
         dai Yeiqsul bhai nee ma thaq tsaol lal khi, aivq jaol nail phao lal-a nail ngaol.22 Ganl al Yeiq lul saq laiq meenq bha jaol nail Khali yaq munl juq ya gaiq-a nail ngaol.
         Al heel ngel-i mail, aq yu juq Bhaq naqbhal bhai Aqdil-aoq meenq bhai bhi ail-a nail
         ngaol. 23 Bhaq naqbhal a bhai ail kev-u phao, Miqyail nail geeq laoq eel jaol bhaq da nee al
         hai pevq lal-a nail bhai ya moel-a nail ngel-i mail, lavq khiq tsail dee dee nail
         ngaol. “Nul juq nee ma ivq dao dai, Yeiqsul bhai nieivq thaiq-ai thaq yaoq” dai, aivq
         aq yu juq iq sanl bhai gaq bivq-a nail ngaol. 24 Bhaq naqbhal neq, meeq nail jaq nail tsaol-aq teevq gaq ngaol. Aivq neq, Meeq nail
         Haol nail Aqhaqlal teevq bhee jaol khi, nee ma thaq tsaol nail phaq teevq bhee aol
         nail tsaol-aq iq sanl ngel nail ngaol. Aq-u phao, tsaol-aq maodai, Yeiqsul jaol nail
         phao aol lal-a nail ngaol.25 A bhai nee ngal-aq, Bhaq naqbhal Saol luv bhai hal pov ail nail dai khi, Daqsul meenq
         bhai ail-a nail ngaol. 26 Saol luv bhai hal pov moel-u phao, Aqdil-aoq meenq bhai hel lavq-a nail ngaol. Aqyu
         nvq gaq teevq kovq kovq lao a bhai jaol khi, Khali yaq munl nee mail jil lai jil lai
         ail, tsaol-aq mao dai bhai cavq bhiq cov bhiq-a nail ngaol. Yaqlaol juq bhai Khali
         yaq dai khul-a nail aq mil neq, Aqdil-aoq meenq bhai iq moeq ilmoeq khul dov-a nail
         ngaol.27 Aqn aq yanq al lavq khoel, Miqyail nail haq bhoil gedan nail teevq pav ga nav juq
         Yeiq lul saq laiq meenq nee mail, Aqdil-aoq meenq bhai lee-a nail ngaol. 28 Aq yu juq nail lavq khoel Aqgaq bhul dai mil-ai thaq nail gaq thul khi, “Mil khaoq
         khaoq lao ail moevq dee sivq dee dee lal naol” dai, Aqhaqlal Miqyail bhai juq juq
         ail, aivq aq yu juq bhai ge bhiq-a nail ngaol. (Moevq nail sivq nail al neq, heeqphaq
         Gaqlaldil nail yeel bhai kev lee-a nail ngaol.) 29 Aq-u phao, yaqlaol juq yaoq gaq yaoq-ao nee, khal khi kivq nail khe-ai, Yul dav mil
         khaoq bhai jaol nail aq ivq jaq bheq Khali yaq juq bhai tsao jao-ai bhiq naol dai,
         noeqceiv-ai thaq nail ngaol. 30 Aq yu juq noeqceiv-ai thaq nail khe-ai phul danq khi, “Khali yaq munl lavq khoel khe
         aq ivq jiovq nail juq bhai bivq ail dei-eiq” dai, ge khi, Bhaq naqbhal khi mail Saol
         luv bhai oil bhoel gai aivq bhiq-a nail ngaol.

Heeqphaq Heiqlol Yaq kov bhai heivq khi, Bheiqtuvluv bhai thaonq bhai laol-a nail
         ganl121 Yanq al lavq khoel, heeqphaq Heiqlol Khali yaq nail munl lavq khoel bhai jaol nail
         teevq pav ga nav juq bhai, khoeq dee jiovq dee dee bhiq-a nail ngaol. 2 Aivq neq, Yaolhaq nail aq ivq Yaq kov bhai thao ma-i mail bhi heivq-a nail ngaol.
         3 Al hai heivq nail bhai Yul dav nail tsaol-aq nee ma tsaq nail niil dai, aivq ya moel-u
         phao, Bheiqtuvluv bhai iq sanl nieivq-a nail ngaol. Yanq al yanq neq, khaq mul bhai
         deqtsiq maq oil bhoel dai, aq bhee lav sav nail yanq ngaol. 4 Bheiqtuvluv bhai nieivq khi thaonq bhai laol-a nail ngaol. Aq-u phao, aivq bhai bhi
         lovq nail khi genl dev nail tsaol-aq tsel kovq gaq nail aq lavq lavq khoel bhai av
         bhiq-a nail ngaol. Bhaqsaqkhaq aq bhee lav sav gaq haq neq, mil khaoq yaq nail siv
         tavq-ai Bheiqtuvluv bhai hevq dol lavq naol dai, Heiqlol noeq-ai thaq nail ngaol.5 Al heel ngel-i mail, Bheiqtuvluv thaonq bhai ya aol-a nail ngaol. Thail hai ngaol-aoq,
         Khali yaq munl juq neq, aivq nail haq bhoil Miqyail bhai geeq laoq hal dee dee thail
         thaiq nail ngaol.Bheiqtuvluv thaonq lavq khoel nee ya jel ail-a nail ganl6 “Niaohao Bheiqtuvluv bhai hevq dol lavq naol” dai, heeqphaq Heiqlol noeqceiv-ai thaq
         nail ngaol. Aq-u nq kiv genl dev nail tsaol-aq juq Bheiqtuvluv bhai genl dev nail
         tsaol-aq nvq gaq nail aq lavq bhai teevq phao teevq lavq dai, hailcav nvq deeq-i mail
         pheethaiq-ai thaq khi aq yu nvq gaq nail gaol tsi bhai iq thaiq kov-ai thaq nail ngaol.
         Lovq nail juq iq sanl, thaonq nail lol gov lavqniil phao lovq nail ngaol. 7 Thaiq phuq dai, Heeqphaq Miqyail nail nq tavq gaq khoel teevq gaq dov lee khi, thaonq
         lavq khoel bha kev dai, aq bhaq bhaq bhoel lal-a nail ngaol. Nq tavq gaq khoel al
         gaq, Bheiqtuvluv nail aqbhail bhai doeq doeq ail, “Lavqtsail mail thul yaoq” dai,
         lav noeq-a nail ngaol. Aq-u phao, hailcav juq Bheiqtuvluv nail aq lavq nee mail ga
         loev gil-a nail ngaol.8 “Jiovqpavq pavq khi saiqnaov tsaoq yaoq” dai, nq tavq gaq khoel al gaq aivq bhai ge
         bhiq-u phao, aivq al hai nl-a nail ngaol. “Naoq nail phail khaoq heel ma doi khi,
         ngaq nail haoq nao tsao thel lavq yaoq” dai, gaoq ge bhiq-a nail ngaol. 9 A bhai nee ngal-aq, nq tavq gaq khoel al gaq nail haoq nao lao tsao, thaonq lavqniil
         bha tsao dol aivq-a nail ngaol. Nq tavq gaq khoel al gaq al hai nl lee-a nail al neq,
         mal dil ngel ail nial dai, aivq maq heeq nia dai, aq haq lal lavq khoel nee ya moel
         thaq nail niil dai, aivq noeq nail ngaol. 10 Aqyu nvq gaq neq, iq moeq khe dao lovq nail juq bhai jel ail khi, nvq dao teevq dao
         bhai iq sanl jel ail khi mail, meenq bhai aol ail nail, hail-i mail lav sav-ai thaq
         nail lol gov gov ma bhai ail kev-a nail ngaol. Aqyu nvq gaq nail haq bhoil lol gov
         al aivq bhai aivq phao lal khi, aq yu nvq gaq thaonq nee mail dov ail-a nail ngaol.
         Aqyu nvq gaq gail khaol teevq khaol bhai ail-u phao, nq tavq gaq khoel Bheiqtuvluv
         nee mail thaiq phuq dai, pav ail-a nail ngaol.11 Aq-u phao, Bheiqtuvluv nee ma lavq khoel bhai noeq lal khi ge nail: “Heeqphaq Miqyail
         aivq nail nq tavq gaq khoel bhi lee khi, Heiqlol nail aq lavq lavq khoel nee maq khaiq,
         Yul dav nail tsaol-aq juq noeq thunq nail lavq khoel nee maq khaiq, ngaq bhai bhi
         jel ail lavq thaq nail niil dai, mal dil ngal heeq kivq lal-aoq naol” dai, ge nail
         ngaol.12 Aivq ganl al ganl bhai heeq nia lal-u phao, Maqkul dai khul nail Yaolhaq nail aq ma
         Maqlil nail il khaol bhai ail-a nail ngaol. A bhai tsaol-aq mao dai jil lai khi geeq
         laoq hal thail thaiq nail ngaol. 13 Aivq lol gov lavqniil khe gov bhai kov thail thaiq-u phao, Loldeiq dai mil-ai thaq
         nail yaq kav yaq miq teevq gaq hel daiq lee-a nail ngaol. 14 Bheiqtuvluv nail aq thel niil dai, aivq heeq nia-u phao, lavq khiq tsail dee dee nail
         ngel-i mail, lol gov maq phao dai, il khaol bhai tsaoq bhoel laivq khi, “Bheiqtuvluv
         lol gov lavqniil phao thul phaol-nvq thaq nail ngaol” dai, aq yu juq bhai ge bhiq-a
         nail ngaol.15 Aq-u phao, “Naol neq naiquq uq ail-aoq thaq nail niil” dai, aq yu juq ge kovq bhiq
         khi ngaol-aoq, “Mal dil Bheiqtuvluv ngaol” dai, aivq ge thail thaiq nail ngel-i mail,
         “Bheiqtuvluv nail nq tavq gaq khoel niil” dai, aq yu juq ge bhiq-a nail ngaol.16 Bheiqtuvluv neq, lol gov bhai kov thail thaiq-ai haq nail ngaol. Aq yu juq lol gov
         phao ail-u phao, Bheiqtuvluv bhai ya moel-a nail ngel-i mail, noeq-u maq dov dai,
         pevq ail-a nail ngaol. 17 Aq tsi tsu dai jaol yaoq dai, Bheiqtuvluv aq yu juq bhai aq lavq dao naq bhiq khi,
         Miqyail aivq bhai thaonq lavq khoel nee khal hai hevq dov lavq-a nail ganl, aq yu
         juq bhai ge bhiq-a nail ngaol. “Yaq kov+ khi mail aq ivq jaq bheq Khali yaq juq bhai ganl niil ganl ge bhiq yaoq” dai iq sanl,
         ge bhiq-a nail ngaol. A bhai nee ngal-aq, aivq dov ail khi yaoq dao yaoq bha ail-a
         nail ngaol.18 Nq bhaq bhaq lal-u phao, Bheiqtuvluv khaq bha peivq ail thaq nail dai, a bhai lovq
         nail juq maq heeq nia nail ngel-i mail, nee ma suq saq dee dee-ai bhiq nail ngaol.
         19 Heiqlol daoq bivq khi aivq bhai bhi hal pov khi ngaol-aoq, maq hal pov moel-al. Al
         heel ngel-i mail, lovq nail genl dev nail tsaol-aq juq bhai, Bheiqtuvluv bhi tsaoq
         dol aivq thaq nail ganl naldaiq gaq khi lovq nail juq bhai heivq nail haq bhoil, aivq
         daoq bivq-a nail ngaol. A bhai nee ngal-aq, aivq Yul dav mil khaoq nee dov ail khi
         Gailsaqlil meenq bha ail-a nail ngaol.Heiqlol sil-a nail ganl20 Heiqlol neq, Dullu meenq bhai jaol nail tsaol-aq khi mail Sildoq meenq bhai jaol nail
         tsaol-aq bhai nee ma phail dee dee nail ngaol. Al heel ngel-i mail, aq yu juq nee
         ma teevq heeq taivq-ail tavq khi, Heiqlol jaol nail bha lal-a nail ngaol. Heeqphaq
         nail haol bhai hel daiq nail aq ivq gaq pevq nail Bhaqlaqdul dai mil-ai thaq nail
         gaq bhai iq moeq ge tsaoq khi, Heiqlol bhai tsaq lai jil lai dai, aq yu juq hal-a
         nail ngaol. Khul khi mail dai ngal-aq neq, aq yu juq jaqjaq daoldaol Heiqlol nail
         mil khaoq bhai ya juq nail ngaol. 21 Ge tsaq-ai thaq nail aq n kev lal-u phao, Heiqlol neq, heeqphaq nail aq gaq aq doi
         doi khi, doiq bev bev ma bhai jaol deel khi mail, mil khaoq yaq juq bhai daoq ge bhiq-a
         nail ngaol. 22 Aq-u phao, tsaol-aq al juq: “Daoq niil daoq neq, tsaol-aq yaq-i mail ge nail daoq
         maq ngel-il, miq yail-i mail ge nail daoq khe-ai dul-il” dai, mailma ail ge nail ngaol.
         23 Heiqlol neq, Miqyail bhai maq thaq eeq maq thaq heel nail ngel-i mail, Heeqphaq Miqyail
         nail nq tavq gaq khoel teevq pov taivq-ail aivq bhai khoeq bhiq khi, aivq nail aq
         maol bhai lovthaoq keivq khi sil-a nail ngaol.24 Thail hai ngaol-aoq, Miqyail nail daoq neq, teevq n nee teevq n gaiq doi ail-a nail
         ngaol.Bhaq naqbhal khi mail Saol luv bhai tsel dov khi khoel gai aivq-a nail ganl25 Bhaq naqbhal khi mail Saol luv neq, phul al oil ha lai gaq khi mail, Maqkul dai khul
         nail Yaolhaq bhai hevq khi, Yeiq lul saq laiq meenq nee mail Aqdil-aoq meenq bhai
         kovq ail-a nail ngaol.
         
            
               	Yaq kov niil gaq neq, Yeiqsul nail jaq bheq ngaol.

131 Aqdil-aoq Khali yaq munl lavq khoel, Miqyail nail haq bhoil gedan nail juq khi mail,
         cavq bhiq cov bhiq nail juq jaol nail ngaol. Tsaol-aq al juq neq, Bhaq naqbhal, Nilgaq
         dai khul nail Silmiqoq, Khulleiqniq mil khaoq bhai jaol nail Lulgil, heeqphaq Heiqlol
         Aqgilpav nee mail teevq gaq khe-ai eeq lal-a nail Maq neiq khi mail Saol luv niil
         juq ngaol. 2 Aq yu juq Heeqphaq Miqyail bhai uq huq thaoq thaoq ail, maq jaq nail aol nl thail
         thaiq-u phao, Meeq nail Haol nail Aqhaqlal ge nail: “Ngal bhi nl nail khe-ai, Bhaq
         naqbhal khi mail Saol luv nl dai, aq yu nvq gaq bhai ngaq nail haq bhoil bhi jaol
         yaoq” dai, ge bhiq-a nail ngaol. 3 A bhai nee ngal-aq, aq yu juq maq jaq nail aol gaoq nl khi geeq laoq hal-a nail ngaol.
         Hal gaq-al ngal-aq, aq yu nvq gaq nail kov tavq bhai aq lavq bavq dav khi khoel gai
         aivq-a nail ngaol.Bhaq naqbhal khi Saol luv Gulbhaqlul nail eel jaol laol-n bhai Miqyail daoq cavq ail-a
         nail ganl4 Al heel ngel-i mail, Meeq nail Haol nail Aqhaqlal Bhaq naqbhal khi Saol luv bhai bhi
         ail-a nail khe-ai, Seiqlulgil meenq bhai ail khi, Gulbhaqlul eel jaol laol-n bhai
         laovq jeeq khi ail-a nail ngaol. 5 Aqyu nvq gaq Saqlaq mil meenq bhai ail kev-u phao, Yul dav nail tsaol-aq nail uq huq
         thaoq nail il khaol juq nail lavq khoel, Miqyail nail daoq cavq bhiq-a nail ngaol.
         Yaolhaq Maqkul iq sanl aq yu nvq gaq bhai tsao jao-ai bhiq-a nail ngaol.6 Aq yu juq mil khaoq al khaoq bhai doi doi dai ail khi, Bhaqphul meenq bhai ail kev-u
         phao, Bhaqyeiqsul dai mil-ai thaq nail Yul dav nail tsaol-aq teevq gaq bhai thaoq
         phuq-a nail ngaol. Aivq neq, maolovq lovq nia nail ngaol. Miqyail nail haq bhoil gedan
         nail ngaol dai, ge khi ngaol-aoq, mal dil maq ngel nail teevq gaq ngaol. 7 Tsaol-aq al gaq, Seiqlavqgil Paovluvq dai mil-ai thaq nail, Gulbhaqlul eel jaol laol-n
         khe heeqphaq nee mail jaol nail ngaol. Heeqphaq al gaq neq, nee noeq nee kha aol khi,
         Miqyail nail daoq gaiq movq nail ngel-i mail, Bhaq naqbhal khi mail Saol luv bhai
         khul-a nail ngaol. 8 Thail hai ngaol-aoq, heeqphaq al gaq Khali bhai nee ma maq ya thaq tsaol lal dai,
         Eillulma al gaq Bhaq naqbhal khi mail Saol luv bhai lav tsoiq nail ngaol. (Eillulma
         dai ge nail neq, maolovq lovq nia nail gaq dai, ge nail ngaol.) 9 Aq-u phao, Paolluv dai mil-ai thaq nail Saol luv al gaq, Meeq nail Haol nail Aqhaqlal
         teevq bhee jaol khi, maolovq lovq nia nail al gaq bhai hel daiq cov-ai thaq khi, ge
         bhiq-a nail: 10 “Neivq heeqphaq nail yaq-ol, naol neq, goiq bhaoq bhaoq nail khi mail haq eiv nail
         phaq teevq bhee aol nail niil. Tsaq nail daol nail phaq iq sanl bhai lav cov movq
         dee dee nail gaq iq sanl ngel ail nial. Miqyail nail gail khaol aq daol juq bhai lav
         govq nail dai khi, naol maq naq lai dai, nl nail laiq. 11 Niil aq-il, Miqyail nail aq lavq naoq nail kov tavq bhai kev lee naol. Naol maivpeivq
         peivq ail khi teevq yanq teevq lao nl ma bhai maq ya moel ail” dai, ge bhiq-a nail
         ngaol. Aq-u phao, teevq pov taivq-ail jaoqthuq khe-ai dul nail nav tsee deel phaq
         maolovq lovq nia nail al gaq nail maiv neev bhai thaoq tsoiq lee bhiq khi, aivq jaoq
         laol jaoq laol dai tsao tsao ail, aivq nail aq lavq bhai nieivq thaiq khi bhi hevq
         daiq nail gaq bhai hal pov-a nail ngaol. 12 Al hai pevq lal-a nail bhai heeqphaq al gaq ya moel-u phao, aivq Yeiqsul bhai nee
         ma thaq tsaol lal-a nail ngaol. Khul khi mail dai ngal-aq neq, Miqyail nail ganl cavq
         bhiq cov bhiq-a nail bhai, aivq noeq-u maq dov dai, pevq ail-a nail ngaol.Bhilsildil mil khaoq bhai jiav nail Aqdil-aoq meenq bhai jaol-u phao khe ganl13 Paolluv khi mail aivq nail aq tsaoq juq neq, Bhaqphul meenq nee mail Paq bhullil mil
         khaoq bhai jiav nail Bheiqlaqgeiq meenq bhai laovq jeel aivq-a nail ngaol. A bhai
         nee ngal-aq, Yaolhaq Maqkul aq yu nvq gaq nee mail pav ail khi, Yeiq lul saq laiq
         meenq bha kovq lai-a nail ngaol. 14 Aq-u phao, aq yu nvq gaq Bheiqlaqgeiq meenq nee mail Bhilsildil mil khaoq bhai jiav
         nail Aqdil-aoq meenq bhai lai kev-a nail ngaol. A bhai jaol n n gaol kev lal-u phao,
         aq yu nvq gaq uq huq thaoq nail il khaol bhai dav lai khi, jaol deel lai-a nail ngaol.
         15 Aol daoq kovq daoq khi mail Miqyail nail haq bhoil gedan nail juq nail haoq gavq bhai
         yu ge gaq-u phao, uq huq thaoq nail il khaol khe aq ivq juq, aq yu nvq gaq jaol nail
         bha khoel gai aivq khi, “Aqivq jaq bheq-ol, tsaol-aq niil juq bhai gaq bivq movq haq
         neq, bivq yaoq” dai, ge bhiq-a nail ngaol.16 Aq-u phao, Paolluv thul lal khi, aq lavq wanq khi ge bhiq-a nail: “Il saq leiq lal
         nail tsaol-aq khi mail Miqyail bhai ev nail yu nail jeq-e juq-ol, naldaiq yaoq. 17 Il saq leiq lal nail jeq-e jaq-a nail Miqyail neq, nga dao nail aq phiq aq bhal bhai
         tsel dov khi, aq yu juq Il jil tuv mil khaoq bhai jaol-u phao, aq yu juq bhai thaq
         eeq thaq heel bhiq-a nail ngaol. A bhai nee ngal-aq, aivq nail bhaq aoq eeq dee dee
         nail lavq khoel nee aq yu juq bhai hevq dol leevq-a nail ngaol. 18 Tsal hail dai kav bhai liq tsel kovq bhee dai, aq yu juq nl nail hal nail juq bhai
         Miqyail ol-a nail ngaol. 19 Khaq naq mil khaoq bhai jaol nail jeq-e sivq jeq-e bhai Miqyail lav luq lav seil khi,
         tsaol-aq al juq nail mil khaoq Il saq leiq lal nail tsaol-aq bhai bhoil bhiq-a nail
         ngaol. 20 Al hai pevq lal-u phao kev dai, liq yal ngaq tsel kovq ma lai-a nail ngaol. A bhai
         nee ngal-aq, Miqyail nail haq bhoil gedan nail Saqmeqlal nail yeel bhai kev dai, Miqyail
         yal khaq dal nail juq bhai khoel khi bhi uv thaiq-a nail ngaol. 21 Aq-u phao, aq yu juq heeqphaq hal-a nail ngaol. Aq yu juq hal-a nail khe-ai, Bheiq
         yaq miq nail jeq-e jaq-a Gilsav nail yaq yov Saol luv aq yu juq bhai bhi uv thaiq-a
         nail ngaol. Aivq liq tsel kovq bhee dai uv thaiq-a nail ngaol. 22 A bhai nee ngal-aq, Miqyail Saol luv bhai oil ha khi, Daq bhil bhai heeqphaq bhi jiovq-a
         nail ngaol. Miqyail Daq bhil nail ganl niail hai sal khil khanq-ai thaq nail ngaol:
         ‘Ngal nee ma tsaq nail tsaol-aq, Yeiqsail nail yaq yov Daq bhil bhai, ngal moel-aoq
         nail ngaol. Aivq neq, ngaq nail nee noeq teevq bhee nl naol.’23 Miqyail-i mail sal jial jaq-ai thaq nail khe-ai, Daq bhil nee mail yavq kha lee thaq
         nail yaq juq lavq khoel, Il saq leiq lal nail tsaol-aq nail haq bhoil Hevq kovq nail
         gaq bhi dov lee-a nail ngaol. Aivq neq, Yeiqsul ngaol. 24 Yeiqsul maq dov lee-u nee, tsaol-aq iq sanl mail, oeq bal noeq pov khi, ul cuvq saol
         nail haq bhoil, Yaolhaq Il saq leiq lal nail tsaol-aq bhai cavq bhiq-a nail ngaol.
         25 Aivq nail ganl nl gil nail kev lal-u phao, Yaolhaq ge nail: ‘Ngal khaq sil gaq ngel
         ail dai, nul juq noeq nail. Ngal neq, al gaq maq ngel. Tsaol-aq al gaq, ngaq nail
         haoq nao lee thail thaiq nail ngaol. Ngal neq, aivq nail saiqnaov neeq tsaq bhai pheel
         nail iq sanl maq geel-nvq ail’ dai, ge bhiq-a nail ngaol.26 Aq bhaq laq haq nail jeq-e jaq-a khi mail nul juq nail lavq khoel Miqyail bhai uq
         huq thaoq nail yu nail jeq-e juq-ol, Hevq kovq nail gaq niil neq, nga dao juq nail
         haq bhoil ngaol. 27 Thail hai ngaol-aoq, Yeiq lul saq laiq meenq bha jaol nail tsaol-aq khi mail aq yu
         juq nail aq ivq aqtsu juq neq, aivq bhai maq heeq nia ail. Jaol n yaoq jao yaoq-ao
         nee ge nail, Miqyail nail haq bhoil gedan nail juq-i mail gevq-ai thaq nail haoq gavq
         bhai iq sanl maq heeq nia ail. Al heel ngel-i mail, Yeiqsul bhai yal khaq dal nail
         lavq khoel gevq-ai thaq nail daoq al juq nl bhee-a nail ngaol. 28 Aq yu juq Yeiqsul nail lavq khoel sil heeq phaq ail tsaq nail oeq bal maq moel khi
         ngaol-aoq, aivq bhai bhi tavq heivq lavq yaoq dai, heeqphaq Phillav bhai hal-a nail
         ngaol. 29 Yeiqsul nail ganl khal gevq-ai thaq nail khe-ai aq yu juq nl bhee gil-a nail ngaol.
         A bhai nee ngal-aq, aivq bhai lavqyavq mil tsaq nee bavq kha khi, luq daol lavq khoel
         bhai bavq pheeq ail-a nail ngaol. 30 Thail hai ngaol-aoq, Miqyail aivq bhai sil nail lavq khoel nee, gaoq bhi doevq kovq
         lal-a nail ngaol. 31 Gaq liqlail mil khaoq nee mail Yeiq lul saq laiq meenq bha kev dai, aivq nee mail
         tsao thaq nail juq bhai, aivq nail aq maol mee nia n bhi moel-a nail ngaol. Tsaol-aq
         al juq neq, niil aq-il Il saq leiq lal nail tsaol-aq nail siv tavq bhai sal khil khanq
         thail thaiq nail juq ngaol.32-33 Lavq khiq tsail nail geeq laoq daoq niil nul juq jaol nail bha, nv-nvq gaq cavq gaiq
         lal-a nail ngaol. Nga dao nail aq phiq aq bhal juq bhai Miqyail-i mail sal jial jaq-ai
         thaq nail phaq, Yeiqsul bhai gaoq bhi doevq kovq lal-a nail lavq khoel, aq yu juq
         nail yaq pevq nail nga dao juq nail yeel bhai bhee lal-a nail ngaol. Pevq lal-a nail
         ganl al, Tsiq eeq nail Haoq gavq lavq khoel bhai niail hai gevq-ai thaq nail ngaol:‘Naol neq,ngaq nail Yaqyov ngaol.Yanqgaol ngalnaoq nail Aq bhupevq lal-aoqnail ngaol’ dai,gevq-ai thaq nail ngaol.34 Al ovq tavq, luq daol lavq khoel bhai, maq ya buvq ail dai, sil gaq-a nail aivq bhai
         gaoq bhi doevq kovq lal-a nail ganl, Miqyail-i mail ge-ai thaq nail, niail hai jiav
         nail ngaol:‘Daq bhil bhaibivq naol dai,ngaq-i mail sal jialjaq-ai thaq nailmeeq nail haol nailivq dao deel geeq laoq,ngal nul juq bhaibivq naol’ dai,ge nail ngaol.35 Tsiq eeq nail Haoq gavq yaoq dao yaoq bhai:‘Naoq nailMeeq nail Haol nailGaq bhailuq daol bhaimaq bhi buvq ail’ dai,ge-ai thaq nail jiav nail ngaol.36 Daq bhil neq, aivq nail teevq yeel Miqyail nail nee khaol sil dai, nl khi aivq sil-u
         phao, aivq nail aq phiq aq bhal juq nee mail bavq pheeq khi, aivq nail aq maol luq
         daol lavq khoel bhai buvq ail-a nail ngaol. 37 Thail hai ngaol-aoq, sil gaq-a nail bhai Miqyail-i mail gaoq bhi doevq kovq lal-a
         nail al gaq neq, al hai maq dul ail.38 Al heel ngel-i mail, aq ivq jaq bheq juq-ol, nul juq niilniai aq meeq-ai heeq kivq
         duq thaq-ai yaoq. Yeiqsul bhaq da nee oeq bal phaiq nia nail ganl nul juq bhai cavq
         lavq bhel. 39 Aivq bhai nee ma khal thaq tsaol nail tsaol-aq yaoq gaq yaoq-ao nee mail, Maol seiq-i
         mail bivq-a nail Aoldaoq Kovqdaoq nee maq bhi jel ail nia nail oeq bal yaoq phaq yaoq-ao
         nee bhai, ya jel ail khi tsaq nail daol nail tsaol-aq pevq lal nail ngaol. 40 Al heel ngel-i mail, Miqyail nail haq bhoil gedan nail juq-i mail ge-ai thaq nail
         al, nul juq nail kov tavq bhai maq bhi kev lee dai, yaol phaol yaoq.41 Miqyail nail haq bhoil gedan nail juq niail hai ge nail ngaol:‘Khal ge movq ailge nail tsaol-aq juq-ol,hel daiq.Noeq-u maq dol dai,pevq ail khi,peivq ail boev ail yaoq.Khul khi mail daingal-aq neq,nul juq nail aq naq yanq lavq khoelngal teevq phaq nl naol.Ganl niilteevq gaq ga navnul juq bhai ge bhiqkhi ngaol-aoq,nul juq nee mamaq thaq tsaol ail’ dai,ge-ai thaq nail ngaol.”42 Bhaq naqbhal khi mail Paolluv uq huq thaoq nail il khaol nee dov ail-u phao, “Ganl
         niil yaq hao khe jaol n n gaol iq sanl cavq lavq cov lavq yaoq” dai, tsaol-aq al juq
         aq yu nvq gaq bhai hal-a nail ngaol. 43 Aq yu juq uq huq thaoq nail il khaol nee kovq ail-u phao, Yul dav nail tsaol-aq khi
         mail Miqyail bhai uq huq thaoq khi Yul dav nail aol thaoq nail yu nail jeq-e maodai,
         Paolluv khi mail Bhaq naqbhal nail haoq nao tsao thel aivq-a nail ngaol. “Miqyail
         nail geeq laoq eel jaol lavq khoel bhai ivq dao dai doevq yaoq” dai, aq yu nvq gaq
         aq yu juq bhai cavq bhiq cov bhiq khi, gaq bivq-a nail ngaol.44 Jaol n yaoq jao yaoq gaoq kev lal-u phao, meenq bhai jaol nail tsaol-aq jemao, Miqyail
         nail daoq naldaiq nail dai khi, jil lal-a nail ngaol. 45 Yul dav tsaol-aq nail aq ivq aqtsu juq neq, tsaol-aq munl munl ma bhai ya moel-u phao,
         nee ma phail lal bhiq-a nail ngaol. Al heel ngel-i mail, aq yu juq Paolluv ge nail
         bhai jil jil ail, Paolluv bhai khal ge movq ail ge bhiq-a nail ngaol.46 Paolluv khi mail Bhaq naqbhal maq gee sil dai, ge nail: “Miqyail nail daoq nul juq
         bhai iq moeq ya cavq bhiq nail ngaol. Thail hai ngaol-aoq, nul juq Miqyail nail daoq
         bhai khaonq ail ceevq khi, nq maq maq luv hal yeel doevq nail phaq ya nail neq, nv
         juq maq geel-nvq ail dai, nul juq noeq nail ngel-i mail, nv-nvq gaq yu nail jeq-e
         jaq-a bhai cavq ail naol. 47 Khul khi mail dai ngal-aq neq,‘Nq jail mil jailbhai kev daijaol nail juq,naol bhaq da neehevq kovq nailphaq ya dai,yu nail jeq-ejaq-a nail haq bhoilaq bhaq bhibhaq nail dai khi,ngal naoq bhai bhijaol-a nail ngaol’ dai,Miqyail nv-nvq gaq bhai daoq niail hai bivq lavq-a nail ngaol” dai, Paolluv aq yu
         juq bhai ge bhiq-a nail ngaol.48 Yu nail jeq-e jaq-a juq daoq al daoq ya gaiq-u phao, lavq khiq teevq tsail Miqyail
         nail daoq bhai tsiq eeq-a nail ngaol. Nq maq maq luv hal yeel doevq nail phaq ya dai,
         tsel dov-ai thaq nail juq neq, Yeiqsul bhai nee ma thaq tsaol lal-a nail ngaol.49 Al heel ngel-i mail, Miqyail nail daoq mil khaoq khaoq lao gaiq doi ail-a nail ngaol.
         50 Thail hai ngaol-aoq, Miqyail bhai uq huq thaoq nail eeq nail heel nail yaq mai-aq
         juq khi mail, meenq al meenq bhai jaol nail aq ivq jiovq nail juq bhai, Yul dav nail
         tsaol-aq aq ivq aqtsu juq-i mail Paolluv khi Bhaq naqbhal bhai, yu nee ma phail lal
         dai, nl-a nail ngaol. A bhai nee ngal-aq, aq yu nvq gaq bhai bhi khoeq khi, mil khaoq
         al khaoq nee mail the dov-a nail ngaol. 51 Aqyu nvq gaq tsaol-aq al juq nail siv tavq bhai sal khil bhi pevq nail dai khi, aq
         khil pavq uvq khe khaq lail naoq khal ail ceevq khi, Ilgaolnil meenq bhai lai-a nail
         ngaol. 52 Thail hai ngaol-aoq, Aqdil-aoq meenq bhai jaol nail yaqlaol juq neq, lavq khiq tsail
         nail phaq khi mail Meeq nail Haol nail Aqhaqlal teevq bhee aol nail ngaol.

Paolluv khi mail Bhaq naqbhal Ilgaolnil meenq bhai jaol-u phao khe ganl141 Aqyu nvq gaq Ilgaolnil meenq bhai lai kev-u phao, a bhai iq sanl, Yul dav nail tsaol-aq
         nail uq huq thaoq nail il khaol bhai aol lai-a nail ngaol. A bhai aq yu nvq gaq aq
         meeq-ai cavq bhiq cov bhiq-a nail ngel-i mail, Yul dav nail tsaol-aq khi mail Heiqlaq
         sal tsaol-aq maodai, Yeiqsul bhai nee ma thaq tsaol lal-a nail ngaol. 2 Thail hai ngaol-aoq, nee ma maq thaq tsaol nail Yul dav nail tsaol-aq juq neq, yu
         nail jeq-e jaq-a bhai nee ma lav phail bhiq khi, nee ma thaq tsaol nail juq bhai nee
         jiav jiav lal dai, nl-a nail ngaol. 3 Aqyu nvq gaq a bhai tsaq dai jaol khi, Miqyail nail ganl maq gee sil dai, cavq bhiq
         cov bhiq-a nail ngaol. Miqyail-i mail aq yu nvq gaq bhai bhi heeq bhi moel nail phaq
         khi mail noeq-u maq dov nail mee nia phaq nl nia nail bhaq aoq bivq-a nail lavq khoel
         nee, aivq nail geeq laoq eel jaol nail ganl cavq bhiq cov bhiq-a nail ganl al tsaq
         nail phaq pevq nail ngaol dai, Miqyail sal khil bhi dov lal-a nail ngaol. 4 Meenq al meenq bhai jaol nail tsaol-aq juq nvq munl pevq ail-a nail ngaol. Teevq pav
         ga nav juq neq, Yul dav nail tsaol-aq jaol nail phao phaoq khi, teevq pav ga nav juq
         neq, gaq khoel al nvq gaq jaol nail phao phaoq nail ngaol. 5-6 A bhai nee ngal-aq, yu nail jeq-e jaq-a, teevq pav ga nav juq khi mail Yul dav nail
         tsaol-aq teevq pav ga nav juq neq, aq yu juq nail aq ivq aqtsu juq nee mail jil lai
         khi, gaq khoel al nvq gaq bhai khal nl movq ail nl khi, lov mav-i mail liv nail dai
         khi bhai, aq yu nvq gaq heeq nia-a nail ngaol. Aq-u phao, Lulgaolnil mil khaoq bhai
         jiav nail Luldaqlal meenq, Deiqbheiq meenq khi mail, aq jail bhai jiav nail mil khaoq
         juq bhai tsaol aivq-a nail ngaol. 7 Aqyu nvq gaq mil khaoq al nail lavq khoel bhai iq sanl, lavq khiq tsail nail geeq
         laoq daoq cavq bhiq-a nail ngaol.Luldaqlal meenq bhai jaol-u phao, yu Paolluv bhai lov mav-i mail liv-a nail ganl8 Luldaqlal meenq bhai aq khil khil khoi khoi nail teevq gaq jaol deel-nvq thaq nail
         ngaol. Aivq neq, doevq lee-u nee mail khil khoi khoi nail ngel-i mail, teevq pov iq
         sanl gail khaol maq tsao daiq thaq-al. 9 Paolluv cavq nail cov nail bhai aivq naldaiq thail thaiq nail ngaol. Paolluv aivq
         bhai aq meeq-ai hel daiq khi, aivq meeq lai dai nee ma thaq tsaol nail nee ma aol
         nail bhai, heeq nia-a nail ngaol. 10 Aq-u phao, “Thul yaoq. Daolcoev dai thul phaol yaoq” dai, aq kav kav dai, ge bhiq-a
         nail ngaol. A bhai nee ngal-aq, aivq tsaoq thul khi, gail khaol tsao-a nail ngaol.11 Paolluv al hai nl nail bhai tsaol-aq munl munl ma juq ya moel-u phao, aq yu juq Lulgaolnil
         nail daoq ge ge ail: “miq yail juq neq, tsaol-aq khe-ai pevq lee khi, nga dao juq
         jaol nail bha yavq kha lee thaq nail niil” dai, aq yu juq mailma ail ge nail ngaol.
         12 Aq yu juq Bhaq naqbhal bhai Julsav dai mil bhiq-a nail ngaol. Paolluv neq, daoq ge
         jaiq nail ngel-i mail, aivq bhai Heiqmeiq dai mil bhiq-a nail ngaol. 13 Meenq meenq jail bhai Julsav nail uq huq thaoq nail il khaol teevq il jiav nail ngaol.
         Uq huq thaoq nail il khaol al il bhai jaol nail Phil ma teevq gaq niaoq nel juq tseel
         khi, aqeiv dalkhaol oil lavq khi, meenq nail laolkhoiq bhai lal-a nail ngaol. Aivq
         tsaol-aq munl munl ma nee mail aq yu nvq gaq bhai danq bhiq laol bhiq nail khi mail
         ngaol.14 Tsaol-aq al juq al hai nl nail ganl bhai, Bhaq naqbhal khi mail Paolluv aq yu nvq
         gaq ya gaiq-u phao, aq yu nvq gaq-i mail doi-nq thaq nail phail khaoq he pav khi,
         niail hai gul gul ail tsaol-aq munl munl ma nail gaiq laq bhai tsaoq bhoel laivq-a
         nail ngaol: 15 “Nul juq khul khi mail thailhai nl nail-aiq. Nv-nvq gaq iq sanl nul juq khe-ai, tsaol-aq
         yaq ngaol. Ganl maq tsoiq nail niil juq bhai nul juq khaonq ha khi, nq tavq, mil tsaq,
         iq yaq iq ma khi a bhai khal jaol khal jiav nail yaoq phaq yaoq-ao nee bhai, teivq-a
         nail gaq pevq nail doevq nail Miqyail jaol nail phao bhi kovq lal nail dai khi, nv-nvq
         gaq niilniai lavq khiq tsail nail geeq laoq daoq cavq lal-a nail ngaol. 16 Jel lal-a nail yanq lavq khoel, jeq-e jaq-a iq sanl bhai yovq gavq nail nee noeq taivq-ail
         nl dai, Miqyail bhi doevq-a nail ngaol. 17 Thail hai ngaol-aoq, jel lal-a nail yanq lavq khoel, aivq meeq nail jaq nail ngaol
         dai, nul juq heeq nia lal dai, Miqyail aivq nail ganl sal khil bhi jiav-a nail ngaol.
         Khul phaq dai ge haq neq, aivq maoq-aol bhi aol lee khi, aq heeq allu bhi heeq lee-a
         nail nee ovq tavq, jaqjaq daoldaol teevq bov bhi jaq lavq khi, nee khaol sil-u kev
         dai, bivq lavq-a nail ngaol” dai, aq yu nvq gaq mailma ail ge bhiq-a nail ngaol. 18 Aqyu nvq gaq, a dai ge kev khi, aq yu juq-i mail aq yu nvq gaq bhai maq bhi laol nail
         haq bhoil maq gavq maq nav ail ge gaq-a nail ngaol.19 Aq-u phao, Bhilsildil mil khaoq bhai jiav nail Aqdil-aoq meenq khi mail Ilgaolnil
         meenq bhai jaol nail Yul dav nail tsaol-aq teevq pav ga nav juq lal khi, tsaol-aq
         munl munl ma bhai aq yu juq jaol nail phao, jal mul mul ya khi, aq yu juq teevq gaq
         khe-ai, Paolluv bhai lov mav-i mail liv-a nail ngaol. Aivq sil-aoq thaq nail niil
         dai, noeq khi aq yu juq aivq bhai meenq lavqniil phao he ha ail-a nail ngaol. 20 Thail hai ngaol-aoq, yaqlaol juq aivq ga nail teevq jaoq thul phaol-nvq thaq-u phao,
         aivq thul khi, meenq bhai aol lai-a nail ngaol. Yaoq n yaoq Bhaq naqbhal aq yu nvq
         gaq, Deiqbheiq meenq bhai ail-a nail ngaol.Aqdil-aoq meenq bhai kovq lal-a nail ganl21 Deiqbheiq meenq bhai jaol nail tsaol-aq juq bhai lavq khiq tsail nail geeq laoq daoq
         cavq bhiq khi, tsaol-aq mao dai yaqlaol bhi pevq lal-a nail ngaol. A bhai nee ngal-aq,
         aq yu nvq gaq Luldaqlal meenq, Ilgaolnil meenq khi mail Aqdil-aoq meenq bhai kovq
         lai-a nail ngaol. 22 “Nee ma thaq tsaol nail lavq khoel nee, nee ma ivq dao dai jaol yaoq” dai, meenq al
         meenq bhai jaol nail yaqlaol juq bhai gaq bivq-a nail ngaol. “Miqyail Milkhaoq lavq
         khoel bhai, nga dao aol lai kivq dai, haq nail aoq nail mee nia phaq bhai ya lai pav
         naol” dai, aq yu juq bhai cavq bhiq cov bhiq-a nail ngaol. 23 Aq yu juq Khali yaq munl yaoq munl yaoq-ao nee nail haq bhoil aq ivq jiovq nail juq
         bhai tsel dov-a nail ngaol. Aq-u phao, aq yu juq maq jaq nail aol nl nl ail geeq laoq
         hal-a nail lavq khoel nee aq yu juq nee ma thaq tsaol nail Miqyail nail aq lavq lavq
         khoel bhai av bhiq-a nail ngaol. 24 A bhai nee ngal-aq, aq yu nvq gaq Bhilsildil mil khaoq bhai ail pav khi Paq bhullil
         mil khaoq bhai ail kev-a nail ngaol. 25 Aqyu nvq gaq Bheiqlaqgeiq meenq bhai geeq laoq daoq cavq bhiq khi, Aqdaqlil meenq
         bhai ail-a nail ngaol.26 A bhai nee laovq jeeq khi, Aqdil-aoq meenq bhai kovq lai-a nail ngaol. Meenq al meenq
         nail lavq khoel, aq yu nvq gaq Miqyail nail ganl nl nail haq bhoil, geeq laoq eel
         jaol bivq nail Miqyail nail aq lavq lavq khoel, yu aq yu nvq gaq bhai av bhiq-ai thaq
         nail ngaol. Niil aq-il aq yu nvq gaq ganl al bhai nl bhee-a nail ngaol. 27 Aqyu nvq gaq kovq kev lai khi, Khali yaq munl juq bhai khul jil-a nail ngaol. Miqyail
         aq yu nvq gaq bhai juq juq ail, khal nl khal hal-a nail ganl maq khaiq, yu nail jeq-e
         jaq-a Yeiqsul bhai nee ma thaq tsaol lal dai, Miqyail gail khaol lav daol lavq-a nail
         ganl maq khaiq, aq yu juq bhai ge bhiq-a nail ngaol. 28 Aqyu nvq gaq a bhai yaqlaol juq nee mail tsaq dai jaol-a nail ngaol.

Yeiq lul saq laiq meenq bha maoq bhaoq nl-a nail ganl151 Yul dav mil khaoq bhai jaol nail tsaol-aq teevq pav ga nav juq Aqdil-aoq meenq bhai
         lal khi, “Maol seiq nail Aol daoq kovq daoq lavq khoel bhai ge-ai thaq nail khe-ai,
         bav kov uqjaq maq oev haq neq, nul juq hevq kovq nail phaq bhai maq ya nia ail” dai,
         nee ma thaq tsaol nail tsaol-aq juq bhai cavq bhiq cov bhiq-a nail ngaol. 2 Ganl al nee tavq lai khi, Paolluv khi Bhaq naqbhal aq yu nvq gaq, tsaol-aq al juq
         nee jil pheel jaq-a nail ngaol. Al heel ngel-i mail, ganl al ganl nee tavq lai khi,
         Paolluv khi Bhaq naqbhal Aqdil-aoq meenq bhai jaol nail tsaol-aq teevq pav ga nav
         juq nee mail, Yeiq lul saq laiq meenq bha bhi ail khi, gaq khoel juq khi aq ivq aqtsu
         juq bhai bhi ge tsao ail nail dai, ge ceiv-a nail ngaol. 3 Aq yu juq bhai Khali yaq munl-i mail khoel khi bhi ail-a nail ngaol. Philnilsav mil
         khaoq khi mail Saq maqliv mil khaoq juq bhai ail thail thaiq-u phao, yu nail jeq-e
         Miqyail jaol nail phao kovq lal-a nail ganl juq, ge bhiq-a nail ngaol. Ganl al khal
         ya gaiq-a nail nee ma thaq tsaol nail tsaol-aq iq sanl mail, lavq khiq tsail dee dee
         nail ngaol. 4 Aq yu juq Yeiq lul saq laiq meenq bha ail kev-u phao, Khali yaq munl juq maq khaiq,
         gaq khoel juq maq khaiq, aq ivq aqtsu juq maq khaiq, aq yu juq bhai hav-a nail ngaol.
         Aq-u phao, aq yu nvq gaq bhai juq khi Miqyail-i mail khal nl khal hal-a nail phaq
         iq sanl mail, aq yu juq bhai ge daiq bhiq-a nail ngaol.5 Thail hai ngaol-aoq, Phaq liqsail munl bhai aol nail, nee ma thaq tsaol nail tsaol-aq
         teevq pav ga nav juq thul lal khi, “Yu nail jeq-e iq sanl, bav kov uqjaq ya bhi oev
         khi, Maol seiq nail Aol daoq kovq daoq bhai ya bhi tsao the nail ngaol” dai, ge nail
         ngaol.6 Aq-u phao, gaq khoel juq khi aq ivq aqtsu juq jil lal khi, al nail ganl nee maoq bhaoq
         nl-a nail ngaol. 7 Ganl al ganl nee aq yu juq mao dai maoq bhaoq nl kel lavq-u phao, Bheiqtuvluv thul
         lal khi, niail hai ge nail ngaol: “Aqivq jaq bheq juq-ol, yu nail jeq-e iq sanl lavq
         khiq tsail nail geeq laoq daoq niilniai ya gaiq khi nee ma thaq tsaol lal dai, daoq
         cavq cavq ail nail haq bhoil, nga dao juq nail lavq khoel bhai iq moeq-u phao nee,
         Miqyail ngaq bhai tsel dov-ai thaq nail bhai nul juq heeq nia nail ngaol. 8 Tsaol-aq nail nee ma bhai heeq nia nail Miqyail, nga dao bhai Meeq nail Haol nail
         Aqhaqlal bivq lavq-a nail khe-ai, yu nail jeq-e bhai iq sanl bivq-a nail lavq khoel,
         aq yu juq bhai iq sanl, aivq hav-a nail ganl nga dao juq bhai bhaq laoq kheq dai,
         bhi moel lavq-a nail ngaol. 9 Miqyail neq, nga dao juq khi aq yu juq dai, maq saol-nvq pav ail. Aq yu juq nee ma
         thaq tsaol nail ngel-i mail, Miqyail aq yu juq bhai bhi haol lal-a nail ngaol. 10 Al heel ngel-i mail, nga dao juq nail aq phiq aq bhal juq maq khaiq, nga dao juq maq
         khaiq, maq phi tsaol nail kavbavq al bhai yaqlaol juq nail haoq naol bhai tsiq phi
         bhiq nail lavq khoel nee, khul khi mail nul juq Miqyail bhai laonq daiq nail-aiq.
         11 Heeqphaq Yeiqsul nail geeq laoq eel jaol bhaq da nee nga dao hevq kovq nail phaq ya
         nail ngaol dai, nee ma thaq tsaol nail ngaol. Al hai dul dai, aq yu juq iq sanl hevq
         kovq nail phaq bhai al hai ya-a nail ngaol” dai, ge bhiq-a nail ngaol.12 A bhai nee ngal-aq, Bhaq naqbhal khi Paolluv aq yu nvq gaq, Miqyail aq yu nvq gaq
         bhai juq khi yu nail jeq-e jaq-a nail siv tavq bhai nl daiq bhiq-a nail noeq-u maq
         dov nail phaq khi bhi heeq bhi moel nail phaq nail ganl ge daiq bhiq-u phao, jil lal-a
         nail tsaol-aq iq sanl, aq tsi tsu dai jaol khi naldaiq nail ngaol. 13 Aqyu nvq gaq ge bhiq gaq-u phao, Yaq kov niail hai ge nail ngaol: “Aqivq jaq bheq
         juq-ol, ngal ge nail bhai teevq pov naldaiq daiq. 14 Aivq nail aq mil bhi bavq nail khi yu nail jeq-e jaq-a nail lavq khoel bhai Miqyail
         munl teevq munl tsel dov-ai thaq nail ngaol. Al hai tsel dov nail dai, iq moeq-u nee
         mail Miqyail aq yu juq bhai hel daiq lee-a nail ganl, Silmiqoq nga dao bhai ge lavq-a
         nail ngaol. 15 Ganl niil juq Miqyail nail haq bhoil gedan nail juq-i mail ge-ai thaq nail daoq bhai
         tsaq dee dee lai nail ngaol. Jalliq lavq khoel bhai ge-ai thaq nail neq:16 ‘Ganl niil juqpevq lal gaq-u phao,ngal gaoq kovq lee khi,leqtsuq ail-a nailDaq bhil nail il khaol bhaicov phal naol.Peiv ail leiv-aithaq nail bhaingal lav meeq khi,il khaol al il bhaingaoq thul nail ngaol.17-18 Al hai pevqlal-a nail neq,Heeqphaq Miqyail-i mailaivq nail haq bhoilaq tsaq cov-ai thaq nail,jaiq lal-a nailyu nail jeq-ejaq-a juq iq sanl mail,Miqyail bhai hal povlal nail ngaol dai,ganl niilmilnee uqnee neeaivq bhi heeq kivqlavq-a nail ngaol’ dai,gevq-ai thaq nail ngaol.19 Al heel ngel-i mail, Miqyail jaol nail phao kovq lal thail thaiq nail, yu nail jeq-e
         jaq-a bhai lav tsoiq nail, maq tsaq ail dai, ngal niail hai noeq nail ngaol. 20 Thaoq phaoq aq ma maol khoel bhai tavq nail aq jiivq aq cavq phaq maq khaiq, khaqmiq
         sev nail maq khaiq, phee heivq nail haq joil jaq nail maq khaiq, aq sivq jaq nail
         maq khaiq, niil juq bhai lao yaoq dai+, aq yu juq bhai haoq gavq gevq bhiq nail neq tsaq ail jaol-aq. 21 Khul khi mail dai ngal-aq neq, jaol n yaoq jao yaoq-ao nee uq huq thaoq nail il khaol
         lavq khoel, Maol seiq-i mail bivq-a nail aol daoq kovq daoq ge daiq bhiq nail ngaol.
         Milnee uqnee nee meenq yaoq meenq yaoq-ao nee nail lavq khoel bhai daoq al juq cavq
         bhiq nail tsaol-aq jaol nail ngaol” dai, ge bhiq-a nail ngaol.Maoq bhaoq nl nail lavq khoel khe ge ceiv-a nail daoq22 A bhai nee ngal-aq, “Nga dao juq nail munl lavq khoel bhai jaol nail teevq pav ga
         nav juq bhai tsel dov khi, Paolluv khi Bhaq naqbhal nee mail Aqdil-aoq meenq bhai
         bhi ail nail tsaq nail ngaol” dai, gaq khoel juq khi aq ivq aqtsu juq iq sanl, Khali
         yaq munl munl lao ail nee ma tsaq nail ngaol. Aqivq jaq bheq Khali yaq juq nail lavq
         khoel khe, aq ivq jiovq nail Bhaqsaqbhal dai khul nail Yul dav khi Siqlav bhai tsel
         dov khi, bhi ail-a nail ngaol. 23 Aq yu juq-i mail oil laivq-a nail haoq gavq al keiv nail lavq khoel bhai niail hai
         gevq-ai thaq nail ngaol:“Gaq khoel juq khi aq ivq aqtsu juq neq, Aqdil-aoq meenq, Sulliv mil khaoq khi Gillilciv
         mil khaoq bhai jaol nail, yu nail jeq-e jaq-a pevq nail aq ivq jaq bheq Khali yaq
         juq bhai, goil nail gaiq-a nail daoq gevq bhoel-ai leevq-a nail ngaol. 24 Nv juq nail lavq khoel khe tsaol-aq teevq pav ga nav juq neq, nv juq maq bhi lee khi
         ngaol-aoq, nul juq jaol nail bha lee lee ail khi nul juq bhai khaoq lav laol nail
         nee ovq tavq, nul juq nail nee ma pov pov lav lav ail pevq lal dai, cavq bhiq cov
         bhiq lee-a nail ngaol dai, nv juq ya gaiq-a nail ngaol. 25-26 Al heel ngel-i mail, nv juq maoq bhaoq nl khi nee ma teevq heeq taivq-ail tavq nail
         lavq khoel nee, nul juq jaol nail bha bhi lee nail dai, tsaol-aq niil nvq gaq bhai
         tsel dov-a nail ngaol. Nga dao nail Heeqphaq Yeiqsul Khali nail haq bhoil yovq gavq
         nail aq maol danq bhiq-ai thaq nail, nv juq mao ail gaiq-a nail Bhaq naqbhal khi Paolluv
         nee mail, aq yu nvq gaq bhai bhi lee-a nail ngaol. 27 Al heel ngel-i mail, Yul dav khi Siqlav bhai khoel khi, haoq gavq lavq khoel bhai
         gevq-ai thaq nail ganl juq, nul juq bhai bhi ge bhiq lee-a nail ngaol. 28 Lao heeq phaq ail tsaq nail niil juq nee ovq tavq, yal kav aq liq yaoq phaq yaoq,
         nul juq nail kov tavq bhai maq ya bavq dav dai, Meeq nail Haol nail Aqhaqlal iq sanl,
         nv juq iq sanl nee ma tsaq nail ngaol. 29 Nul juq lao heeq phaq ail tsaq nail juq neq, niil juq ngaol. Thaoq phaoq aq ma maol
         khoel bhai laol bhiq thaq nail jaqjaq daoldaol jaq nail, aq sivq jaq nail, phee heivq
         thaq nail haq joil jaq nail, khaqmiq sev nail, niil juq ngaol. Nul juq niil juq bhai
         lao haq neq, meeq dee dee nail ngaol. Nul juq jaol hal dov dei-eiq” dai, gevq-ai thaq
         nail ngaol.30 Khoel gai aivq-a nail aq yu juq dov ail khi, Aqdil-aoq meenq bhai ail kev-u phao,
         Khali yaq munl munl lao ail khul jil khi, aq yu juq bhai haoq gavq al bivq-a nail
         ngaol. 31 Aq yu juq haoq gavq al keiv bhai ge daiq-u phao, aq yu juq bhai gaq bivq nail ganl
         gevq-ai thaq nail ngel-i mail, lavq khiq tsail dee dee nail ngaol. 32 Yul dav khi Siqlav iq sanl, Miqyail nail haq bhoil gedan nail tsaol-aq ngel-i mail,
         aq ivq jaq bheq Khali yaq juq bhai aq meeq-ai cavq bhiq cov bhiq gaq bivq khi, bhi
         ivq lal-a nail ngaol. 33 Aqyu nvq gaq a bhai mi cil tsaq dai jaol-a nail ngaol. A bhai nee ngal-aq, aq yu nvq
         gaq bhai khoel-ai leevq-a nail juq jaol nail bha kovq lai nail khi-u phao, “Nul nq
         nvq gaq nee sal ovq dei-eiq” dai, aq ivq jaq bheq Khali yaq al juq al hai ge bhiq
         khi, bhi kovq lai-a nail ngaol.34 [Aq-u phao, “Ngal neq, niai jaol nail tsaq ail nial” dai, Siqlav noeq nail ngaol.]35 Thail hai ngaol-aoq, Paolluv khi Bhaq naqbhal neq, Aqdil-aoq meenq bhai jaol ail ceevq-a
         nail ngaol. Aqyu nvq gaq neq, yu mee nia gaq nee mail Miqyail nail daoq cavq bhiq
         cov bhiq khi, daoq cavq cavq bhiq-a nail ngaol.Paolluv khi Bhaq naqbhal pav ail-a nail ganl36 Aqn aq yanq mi cil maoq lal-u phao, Paolluv Bhaq naqbhal bhai ge bhiq-a nail: “Nga
         dao nvq gaq-i mail Miqyail nail daoq khal cavq ail ceevq-a nail meenq yaoq meenq yaoq-ao
         nee bhai nalga ail khi, nee ma thaq tsaol nail tsaol-aq pevq nail aq ivq jaq bheq
         al juq, khal hai jaol nail ngel ail dai, hel daiq ail bhel” dai, ge bhiq-a nail ngaol.
         37 Bhaq naqbhal neq, Maqkul dai khul nail Yaolhaq bhai iq sanl, hel aivq movq nail ngaol.
         38 Thail hai ngaol-aoq, “Aivq bhai hel aivq nail maq tsaq ail” dai, Paolluv noeq nail
         ngaol. Khul khi mail dai ngal-aq neq, iq moeq-u phao, Miqyail nail daoq cavq cavq
         cavq ail tsao ail-u phao, ganl maq nl gil dai, Paq bhullil mil khaoq bhai ail kev-u
         phao, aq yu nvq gaq bhai khaonq ail ceevq-a nail ngaol. 39 Aqyu nvq gaq nail gaiq laq bhai ganl al bhaq da nee mail jil pheel jaq khi, pav ail-a
         nail ngaol. Bhaq naqbhal gaq neq, Yaolhaq Maqkul bhai hevq khi, Gulbhaqlul mil khaoq
         bha laovq jeeq khi ail-a nail ngaol. 40 Paolluv gaq neq, aq ivq jaq bheq Khali yaq nee mail, aivq bhai Miqyail nail geeq laoq
         eel jaol nail lavq khoel bhai av bhiq gaq khi pultavq, Siqlav bhai tsel dov khi hel
         aivq-a nail ngaol. 41 Sulliv mil khaoq khi Gillilciv mil khaoq bhai ail pav khi, Khali yaq munl juq ivq
         lal dai, gaq bivq-a nail ngaol.

Paolluv khi Siqlav nee mail Tilmolseiq ail-a nail ganl161 A bhai nee ngal-aq, Paolluv Deiqbheiq meenq khi Luldaqlal meenq bhai ail-a nail ngaol.
         Luldaqlal meenq bhai Tilmolseiq dai, khul nail Khali yaq teevq gaq jaol nail ngaol.
         Aivq nail aq ma neq, Yul dav nail jeq-e Khali yaq pevq nail ngaol. Thail hai ngaol-aoq,
         aivq nail aq bhu neq, Heiqlaq sal jeq-e pevq nail ngaol. 2 Luldaqlal meenq khi Ilgaolnil meenq bhai jaol nail Khali yaq juq nail lavq khoel,
         Tilmolseiq neq, aq mil meeq nail teevq gaq ngaol. 3 Paolluv neq, Tilmolseiq bhai hevq khi tsao movq nail ngel-i mail, bav kov uqjaq oev
         bhiq-a nail ngaol. A bhai jaol nail Yul dav nail tsaol-aq iq sanl mail, Tilmolseiq
         nail aq bhu neq, Heiqlaq sal nail jeq-e pevq nail ganl bhai heeq nia gil nail ngel-i
         mail, al hai bav kov uqjaq oev bhiq-a nail phaq pevq nail ngaol. 4 Aq yu juq teevq meenq khi-aq teevq meenq bhai ail khi, nee ma thaq tsaol nail tsaol-aq
         juq bhai, Yeiq lul saq laiq meenq bha jaol nail gaq khoel juq khi aq ivq aqtsu juq-i
         mail ge ceiv-a nail daoq al juq bivq khi, daoq al juq bhai tsao the dai, cavq bhiq
         cov bhiq-a nail ngaol. 5 Al heel ngel-i mail, Khali yaq munl juq nee ma thaq tsaol nail phao gaq kav jaiq lal
         khi, teevq n nee teevq n tsaol-aq mao lal thail thaiq nail ngaol.Aqhaqlal nail lavq khoel Maqgeiqdaolnil tsaol-aq bhai moel-a nail ganl6 Aq sil-aq mil khaoq bha geeq laoq daoq maq ya cavq ail dai, Meeq nail Haol nail Aqhaqlal
         aq yu juq bhai lav tsoiq nail ngel-i mail, Phulgil mil khaoq khi Gaqlaqtil mil khaoq
         bha aq yu juq lai-a nail ngaol. 7 Mulsil mil khaoq nail mil khaiq bhai lai kev-u phao, Bheiqthulnil mil khaoq bha aol
         lai nail dai, noeq khi ngaol-aoq, Yeiqsul nail Aqhaqlal aq yu juq bhai maq bhi aol
         lai-al. 8 Al heel ngel-i mail, Mulsil mil khaoq nail iljail nee ail pav gai aivq khi, Daqlol
         meenq bha ail kev-a nail ngaol. 9 Aq-u nq kiv, Aqhaqlal lavq khoel nee Paolluv niail hai ya moel-a nail ngaol. Maqgeiqdaolnil
         tsaol-aq teevq gaq thul phaol lee khi, “Maqgeiqdaolnil mil khaoq bha lal khi, nv juq
         bhai teevq pov tsao jao-ai lal lavq yaoq” dai, hal leevq-a nail bhai, aivq ya moel-a
         nail ngaol. 10 Aqhaqlal lavq khoel nee Paolluv al hai ya moel gaq-al ngal-aq neq, Maqgeiqdaolnil
         mil khaoq bhai lai nail haq bhoil nv juq teevq pov taivq-ail lainq-a nail ngaol. Khul
         khi mail dai ngal-aq neq, a bhai jaol nail tsaol-aq juq bhai lavq khiq tsail nail
         geeq laoq daoq bhi cavq lai nail haq bhoil, Miqyail nv juq bhai khul lee thaq nail
         ngaol dai, nv juq noeqceiv-a nail ngaol.Pillilpiv meenq bhai jaol nail Luldil ul cuvq saol-a nail ganl11 Nv juq Daqlol meenq nee Saqmoqdaqlail eel jaol laol-n bhai daol coev dai, laovq jeeq
         khi, niaohao n gaol Naq bhaollil meenq bhai ail kev-a nail ngaol. 12 A bhai nee ngal-aq, nv juq Pillilpiv meenq bhai lai-a nail ngaol. Meenq al meenq neq,
         Lolmav tsaol-aq uv thaiq nail Maqgeiqdaolnil mil khaoq lavq khoel bhai yu nee maq
         tsil eeq nail meenq pevq nail ngaol. A bhai nv juq mee nia n jaol-a nail ngaol.13 Jaol n kev lal-u phao, nv juq meenq lavqniil phao dov ail khi, Yul dav nail tsaol-aq
         juq jil lai khi geeq laoq hal nail jaol duq teevq dao ga nav moel lee ail jaol-aq
         dai noeq khi, laol jaol daol bhaq bhai ail-a nail ngaol. Nv juq jaol deel khi, a bhai
         jil lai khi jaol nail yaq mai-aq juq bhai cavq bhiq cov bhiq-a nail ngaol. 14 Thilyathilla meenq bhai jaol khi aq phoiq phoiq dee dee nail nel nav nav nail haq
         phal gaoq nail Luldil dai mil-ai thaq nail yaq mai-aq teevq gaq iq sanl, nv juq cavq
         bhiq cov bhiq nail bhai naldaiq nail ngaol. Aivq neq, Miqyail bhai uq huq thaoq nail
         yaq mai-aq teevq gaq pevq khi, Paolluv-i mail cavq bhiq cov bhiq nail bhai aq meeq-ai
         naldaiq dai, Miqyail-i mail aivq nail nee ma lol gov phao bhiq-a nail ngaol. 15 Aivq khi aivq nail miqsaol yaq iq sanl mail ul cuvq saol gaq-u phao, “Ngal neq, Yeiqsul
         bhai mal dil nee ma thaq tsaol nail tsaol-aq pevq ail nial dai, nul juq noeqceiv gaq
         haq neq, ngaq nail il khaol bha yavq lal yaoq” dai ge khi, nv juq bhai aivq nail il
         khaol bha maq gavq maq nav ail hevq dal laivq lavq-a nail ngaol.Paolluv khi Siqlav Pillilpiv nail thaonq bhai ya aol-a nail ganl16 Teevq n neq, nv juq uq huq thaoq nail jaol duq bhai ail thail thaiq-u phao, maivmaol
         maol nia nail neivq aol nail yaq miq yaq kav teevq gaq thaoq phuq-a nail ngaol. Yaq
         miq al gaq maivmaol maol nail phul mao dai ya nail ngel-i mail, aivq nail ilheel juq
         hul meeq meeq lal-a nail ngaol. 17 Yaq miq al gaq nv juq nail haoq nao tsao thel leevq khi, “Tsaol-aq niil juq neq, eeq
         dee heel dee dee nail Miqyail nail yaq kav pevq khi, nul juq hevq kovq nail phaq ya
         nia nail gail khaol cavq gaiq lee-a nail ngaol” dai, gul gul ail khi tsao the jaol
         nail ngaol. 18 Aivq al hai gul gul ail tsao the jaol nail mee nia n bhee lal-aoq nail ngel-i mail,
         Paolluv maq oltsaol lal bhiq khi, haoq naol tsiq phaol khi, neivq al maol bhai, “Aivq
         nail lavq khoel nee dov ail yaoq dai, Yeiqsul Khali nail aq mil kov-uvq nee, ngal
         naoq bhai daoq bivq nail ngaol” dai, ge bhiq-u phao, neivq al maol yaq miq al gaq
         nail lavq khoel nee teevq pov taivq-ail dov ail-a nail ngaol.19 Yaq miq al gaq nail ilheel juq neq, aq yu juq phul maq ya kivq yaoq-aol dai, heeq
         nia khi, Paolluv khi Siqlav aq yu nvq gaq bhai nieivq khi, mil khaoq yaq juq jil lai
         duq bhai aq ivq aqtsu juq nail siv tavq bhai he khi ail-a nail ngaol. 20 Meenq bhai hel daiq nail Lolmav nail yovkav juq nail siv tavq bhai aq yu nvq gaq nail
         ganl, niail hai ge bhiq-a nail ngaol: “Tsaol-aq niil nvq gaq neq, Yul dav nail tsaol-aq
         pevq khi, nga dao nail meenq bhai lav suq saq lee-a nail ngaol. 21 Nga dao nail aol saol kovq bhai bheeq nail aol juq bhai tsao the dai, aq yu nvq gaq
         cavq nail cov nail ngaol. Nga dao Lolmav mil khaoq yaq juq, aol niil juq bhai maq
         hav bhoel kivq ail” dai, ge bhiq-a nail ngaol.22 Tsaol-aq munl munl ma iq sanl, Paolluv khi Siqlav nail kov tavq bhai oeq bal thaq
         dee dee nail ngaol. Lolmav nail yovkav al juq neq, “Aqyu nvq gaq nail aq gaq aq doi
         he loev khi, neeq tsaq-i mail deeq yaoq” dai, daoq bivq-a nail ngaol. 23 Mailma ail deeq nal deeq goel bhiq gaq-u phao, thaonq bhai nieivq bhoel bhiq khi,
         aq yu nvq gaq bhai aq meeq-ai lovq nail haq bhoil, thaonq bhai hel daiq nail gaq bhai,
         daoq bivq-a nail ngaol. 24 Lolmav Yovkav juq-i mail daoq bivq-ai thaq nail khe-ai, thaonq bhai hel daiq nail
         al gaq, aq yu nvq gaq bhai lavq khoel khe jiav nail gaol tsi khe thaonq bhai laol-ai
         thaq nail ngaol. Aq khil dail pav bhai taovq thaiq khi bhi jaol-a nail ngaol.25 Hul-iq tsil lee-u phao, Paolluv khi Siqlav geeq laoq hal khi, Miqyail bhai gul gul
         ail tsiq eeq-a nail ngaol. Thaonq bhai aol nail juq, aq yu nvq gaq nail daoq bhai
         naldaiq thail thaiq nail ngaol. 26 Thaiq phuq dai, mil luv luv dee dee lal khi, thaonq nail daoq thaoq daoqphul bha kev
         dai luv lal khi, lol gov iq sanl phao gil ail khi, thaonq bhai aol nail tsaol-aq juq
         bhai pheethaiq-ai thaq nail hailcav iq sanl mail, ga loev gil-a nail ngaol. 27 Thaonq bhai hel daiq nail gaq tsaoqnoeq lal-u phao, thaonq lol gov phao ha-ai thaq
         khi jiav nail bhai ya moel-u phao, thaonq bhai nieivq bhoel-ai thaq nail tsaol-aq
         juq tsaoq dov gil-aoq thaq nial dai dul khi, thao ma gaol dov khi yovq gavq bhai yovq
         gavq heivq nail dai khi ngaol. 28 Aq-u phao, Paolluv mailma ail gul khi ge bhiq-a nail: “Naoq nail aq maol bhai khul
         teevq phaq iq sanl thaq khi. Nv juq iq sanl mail niai jaol gil-ai haq naol” dai, ge
         bhiq-a nail ngaol.29 Aq-u phao, thaonq bhai hel daiq nail gaq, “Miq jaq khel leevq yaoq” dai, gul khi,
         thaonq lavq khoel bhai tsaoq bhoel aivq khi, gee sil nail aq juq juq-ai bhiq nail
         lavq khoel nee, Paolluv khi Siqlav aq yu nvq gaq nail aq khil daoq thaoq bhai peevq
         ceevq kov doiq doiq khi gaol beiv-a nail ngaol. 30 A bhai nee ngal-aq, aq yu nvq gaq bhai lavqniil phao hevq dol leevq khi ge bhiq-a
         nail: “Saqlaq-ol, hevq kovq nail phaq yaq kivq dai, ngal khal hai ya nl nail-aiq”
         dai, naldaiq bhiq-a nail ngaol.31 Aqyu nvq gaq ge bhiq-a nail: “Heeqphaq Yeiqsul bhai nee ma thaq tsaol yaoq. Thaqtsaol
         haq neq, naol khi naoq nail miqsaol yovyaq iq sanl, hevq kovq nail phaq ya nail ngaol”
         dai, ge bhiq-a nail ngaol. 32 A bhai nee ngal-aq, aivq khi aivq nail il khaol lavq khoel bhai khal jaol nail tsaol-aq
         iq sanl bhai, aq yu nvq gaq Miqyail nail daoq cavq bhiq cov bhiq-a nail ngaol. 33 Aq-u nq kiv, thaonq bhai hel daiq nail al gaq, aq yu nvq gaq bhai hel aivq khi, malyal
         malkhoeq tsiqhaol bhiq-a nail ngaol. A bhai nee ngal-aq, aivq khi aivq nail miqsaol
         yovyaq iq sanl mail, teevq pov taivq-ail ul cuvq saol-a nail ngaol. 34 Paolluv khi Siqlav aq yu nvq gaq bhai aivq nail il khaol bha hevq bhoel aivq khi,
         bhi jaq bhi daol-a nail ngaol. Aivq khi aivq nail miqsaol yovyaq juq lavq khiq tsail
         dee dee nail ngaol. Khul khi mail dai ngal-aq neq, aq yu juq iq sanl, Miqyail bhai
         nee ma thaq tsaol lal-a nail ngel-i mail ngaol.35 Nq bhaq bhaq lal-u phao, Lolmav nail yovkav juq-i mail aivq nail yaq kav juq bhai
         daoq bivq khi, “Tsaol-aq al nvq gaq bhai phaiq bhiq yaoq” dai, bhi cavq gaiq ail-a
         nail ngaol. 36 Al heel ngel-i mail, thaonq bhai hel daiq nail al gaq, Paolluv bhai ge bhiq-a nail:
         “Siqlav nul nq nvq gaq bhai phaiq nail haq bhoil Lolmav nail yovkav juq nail daoq
         ge-ai leevq-ao nail ngaol. Al heel ngel-i mail, dov lal khi nee sal ovq nail lavq
         khoel, kovq lai yaoq” dai, ge bhiq-a nail ngaol.37 Thail hai ngaol-aoq, Paolluv aq yu juq bhai ge bhiq-a nail: “Nv-nvq gaq Lolmav mil
         khaoq yaq pevq khi, nv-nvq gaq nail laiq nail tsa nail teevq phaq iq sanl maq hal
         pov moel-a nail bhai, mil khaoq yaq nail siv tavq-ai nv-nvq gaq bhai deeq khi thaonq
         bhai laol lavq-a nail ngaol. Thail hai ngaol-aoq, niil thal khe pov neq, yu bhai maq
         bhi heeq nia mail, nv-nvq gaq bhai aq tsi tsu dai phaiq khi bhi kovq lai nail khi
         laiq. Thail hai maq khi kivq ail. Lolmav nail Yovkav juq lee khi, yu bhai iq sanl
         bhi moel khi, nv-nvq gaq bhai bhi phaiq dov lee nail maq ngel nail neq, maq ya ail”
         dai, ge bhiq-a nail ngaol.38 Lolmav nail yaq kav al juq, aq yu juq nail yovkav juq bhai Paolluv-i mail ge nail
         daoq al juq ge bhiq lai-a nail ngaol. Paolluv khi Siqlav aq yu nvq gaq Lolmav mil
         khaoq yaq pevq nail ganl bhai heeq nia-u phao, gee sil lal bhiq-a nail ngaol. 39 Al heel ngel-i mail, aq yu juq ail khi, aq yu juq-i mail laiq ail-a nail ganl ge khi
         aq yu nvq gaq bhai thaoq hal nail ngaol. A bhai nee ngal-aq, aq yu nvq gaq bhai phaiq
         bhiq khi, thaonq nee hevq dol aivq bhiq khi mail, “Meenq niil meenq nee dov ail lavq
         yaoq” dai, hal-a nail ngaol. 40 Paolluv khi Siqlav thaonq nee dov ail khi, Luldil nail il khaol bha lai-a nail ngaol.
         Nee ma thaq tsaol nail tsaol-aq al juq bhai thaoq phuq khi gaq bivq-a nail ngaol.
         A bhai nee ngal-aq, meenq al meenq nee mail aq yu nvq gaq dov ail-a nail ngaol.

Paolluv khi Siqlav Theilsaqlolni meenq bhai jaol-u phao khe ganl171 Paolluv khi Siqlav neq, Aqphilbhaollil meenq khi Aqphaollaolnil meenq nee ail gai
         aivq khi, Theilsaqlolni meenq bha ail kev-a nail ngaol. Meenq al meenq nail lavq khoel
         bhai, Yul dav nail tsaol-aq nail uq huq thaoq nail il khaol teevq il jiav nail ngaol.
         2 Paolluv neq, yaoq pov yaoq-ao khe-ai, uq huq thaoq nail il khaol bha lai-a nail ngaol.
         Jaol n hail jao kev dai, aq yu juq nee mail Jalliq nail ganl ge tsaoq pheel jaq-a
         nail ngaol. 3 Jalliq lavq khoel bhai gevq-ai thaq nail ganl aq yu juq bhai ge bhiq khi, Khali sil
         khi gaoq doevq kovq lal-a nail neq, maq pevq lal ail maq khi kivq nail ganl teevq
         phaq ngaol dai, aq duq aqtsil tsil dai, cavq bhiq-a nail ngaol. “Ngaq-i mail nul juq
         bhai ge bhiq thail thaiq nail Yeiqsul neq, Khali ngaol” dai, Paolluv ge bhiq-a nail
         ngaol. 4 A bhai jaol nail Yul dav nail tsaol-aq teevq pav ga nav juq nee ma thaq tsaol lal
         khi, Paolluv khi Siqlav nee mail jil lai-a nail ngaol. Miqyail bhai uq huq thaoq nail
         Heiqlaq sal tsaol-aq mao dai khi, maiv phaoq nal moel jiav nail yaq mai-aq mao dai
         gaq iq sanl, nee ma thaq tsaol lal-a nail ngaol.5 Thail hai ngaol-aoq, Yul dav tsaol-aq nail aq ivq aqtsu juq nee khaol maq sil nail
         ngel-i mail, yaq jaoq khaq lal miq thoi juq bhai deeq jil khi munl teevq munl munl
         dov khi, meenq meenq lao ail suq saq lal dai, nl-a nail ngaol. Paolluv khi Siqlav
         aq yu nvq gaq mil khaoq yaq nail siv tavq bhai hevq dol leevq nail haq bhoil, Yaqsoq
         nail il khaol bhai aq yu juq lovq jaoq ail-a nail ngaol. 6 Thail hai ngaol-aoq, aq yu nvq gaq bhai maq hal pov moel nia nail ngel-i mail, Yaqsoq
         khi nee ma thaq tsaol nail tsaol-aq teevq pav ga nav juq bhai, meenq bhai uv thaiq
         nail yovkav juq jaol nail bha hel aivq khi, niail hai ge bhiq lai-a nail ngaol: “Mil
         tsaq thaoq khaol bhai pov lav phal lal heeq phaq ail lav suq saq nail tsaol-aq juq,
         meenq niil meenq bhai kev lee-aoq thaq nail ngaol. 7 Yaqsoq-i mail aq yu juq bhai aivq nail il khaol bhai tsu-ai thaq nail ngaol. Yeiqsul
         dai khul nail heeqphaq teevq gaq jaol nail ngaol dai, aq yu juq ge nail ngel-i mail,
         heeqphaq Gailsaq-i mail bivq-ai thaq nail daoq juq bhai lav luq lav seil nail phaq
         pevq nail ngaol” dai, ge bhiq-a nail ngaol. 8 Aq yu juq al hai ge ge ail khi, tsaol-aq munl munl ma khi meenq bhai uv thaiq nail
         yovkav juq bhai lav suq saq nail ngaol. 9 Yovkav al juq Yaqsoq khi aivq nail aq tsaoq juq bhai phul bhi dov khi phaiq kovq bhiq-a
         nail ngaol.Bheiqlil meenq bhai Miqyail nail daoq cavq bhiq-a nail ganl10 Nqkivq kivq ail-al ngal-aq neq, aq ivq jaq bheq Khali yaq juq Paolluv khi Siqlav bhai
         Bheiqlil meenq bhai teevq pov taivq-ail bhi ail-a nail ngaol. Aqyu nvq gaq a bhai
         ail kev-u phao, uq huq thaoq nail il khaol bha lai-a nail ngaol. 11 A bhai jaol nail Yul dav nail tsaol-aq al juq neq, Theilsaqlolni meenq bhai jaol nail
         tsaol-aq nee maq tsil nee ma meeq khi, Miqyail nail daoq bhai nee ma kev nail lavq
         khoel nee hav bhoel nail ngaol. Ganl al tsaq ail laiq, maq tsaq ail laiq dai, ya heeq
         kivq dai, aq yu juq yaoq n yaoq n nee Jalliq aq meeq-ai ge nail ngaol. 12 Al heel ngel-i mail, aq yu juq nail lavq khoel khe tsaol-aq mao dai gaq Yeiqsul bhai
         nee ma thaq tsaol lal-a nail ngaol. Maivphaoq nal moel jiav nail jeq-e jaq-a Heiqlaq
         sal yaq mai-aq juq khi yaq yov-aq mao dai gaq iq sanl, nee ma thaq tsaol lal-a nail
         ngaol.13 Paolluv Bheiqlil meenq bhai Miqyail nail daoq cavq bhiq nail geiq dai, Theilsaqlolni
         meenq bhai jaol nail Yul dav nail tsaol-aq juq heeq nia-a nail ngaol. Aq-u phao, aq
         yu juq a bhai ail khi, tsaol-aq munl munl ma bhai nee ma lav phail khi mail bhi suq
         saq lal-a nail ngaol. 14 Aq-u phao aq ivq jaq bheq Khali yaq juq, teevq pov taivq-ail Paolluv bhai iq yaq iq
         ma jiav nail phao bhi ail-a nail ngaol. Thail hai ngaol-aoq, Siqlav khi Tilmolseiq
         neq, a bhai jaol ail ceevq-a nail ngaol. 15 Paolluv bhai hevq ha ail-a nail juq, Aqtheiq meenq bha kev dai, hevq ha ail khi kovq
         lai-a nail ngaol. “Siqlav khi Tilmolseiq bhai, ngal jaol nail bha lavq tsail mail
         lee-oq dai, cavq bhiq lai dei-eiq” dai, Paolluv aq yu juq bhai ge bhiq-a nail ngaol.Paolluv Aqtheiq meenq bhai Miqyail nail daoq cavq bhiq-a nail ganl16 Aqtheiq meenq bhai Siqlav khi Tilmolseiq aq yu nvq gaq bhai Paolluv daonq thail thaiq-u
         phao, meenq al meenq nail lavq khoel thaoq phaoq aq ma nail maol khoel teevq bhee
         jiav nail bhai ya moel khi, nee ma maq sal ail. 17 Al heel ngel-i mail, aivq uq huq thaoq nail il khaol lavq khoel bhai Yul dav nail
         tsaol-aq khi Miqyail bhai uq huq thaoq nail yu nail jeq-e bhai maq khaiq, yaoq n yaoq
         n nee leiv bhai khal thaoq phuq lee nail tsaol-aq bhai maq khaiq, ge tsaoq pheel jaq-a
         nail ngaol. 18 Aq-u phao, Ilphilgaolluv aol thaoq nail juq khi Saqdaol-il aol thaoq nail, nee noeq
         nee khaq mao ail aol nail juq, Paolluv nee mail ge tsaoq pheel jaq nail ngaol. Aq
         yu juq teevq pav ga nav juq ge nail: “Yu nail daoq gaq gov khi ge ge ail tsao nail
         tsaol-aq niil gaq, khul dai ge movq nail ngel ail” dai, ge nail ngaol. Paolluv neq,
         Yeiqsul nail ganl khi doevq kovq lal nail ganl cavq bhiq cov bhiq nail ngel-i mail,
         teevq pav ga nav juq ge nail: “Aivq neq, yaoq khaoq yaoq mil yaoq khe miq yail juq
         nail ganl cavq cavq ail tsao nail tsaol-aq niil” dai, ge nail ngaol. 19 Aq-u phao, aq yu juq Paolluv bhai khul khi, Aqleiq gaoq jaoq+ bha hevq dal lai khi ge nail: “Naol cavq bhiq cov bhiq thail thaiq nail ganl aq sivq
         thoil, nv juq bhai iq sanl mi cil cavq lavq cov lavq yaoq. 20 Khul khi mail dai ngal-aq neq, nv juq-i mail maq gaiq maq moel daiq-a nail phaq naol
         cavq lavq cov lavq-a nail ngaol. Al juq khul bhai ge movq nail ngel ail dai, nv juq
         heeq kivq movq ail nial” dai, aq yu juq ge bhiq-a nail ngaol. 21 Aqtheiq meenq bhai jaol nail tsaol-aq iq sanl mail maq khaiq, yu nail mil khaoq nee
         lal khi a bhai jaol nail juq maq khaiq, niil aq-il bhai sivq thail phaoq dai, kev
         lee thel lee thail thaiq nail ganl juq ge pheel jaq khi, naldaiq pheel jaq nail bhai
         taivq-ail aq yanq bhi gil nail ngaol.22 Aq-u phao, Aqleiq gaoq jaoq bhai maoq bhaoq nl nail munl nail gaol tsi bhai Paolluv
         thul phaol khi, niail hai ge nail: “Aqtheiq meenq bhai jaol nail tsaol-aq juq-ol,
         yaoq phaq yaoq-ao nail lavq khoel nee uq huq thaoq nail aol saol kovq bhai thaq eeq
         dee dee nail bhai, ngal ya moel-a nail ngaol. 23 Khul khi mail dai ngal-aq neq, meenq niil meenq bhai doi doi dai, ngal tsao daiq-u
         phao, nul juq uq huq thaoq nail jaol duq bhai iq sanl hel daiq-u phao, ‘Nv juq maq
         heeq kivq nail Miqyail teevq gaq nail haq bhoil’ dai, gevq-ai thaq nail laol duq teevq
         dao moel-a nail ngaol. Nul juq maq heeq nia khi ngaol-aoq, uq huq thaoq thail thaiq
         nail al neq, niil aq-il ngal nul juq bhai cavq bhiq lee-a nail niil ngaol.24 Mil tsaq khi mil tsaq bhai khal jaol khal jiav nail yaoq phaq yaoq-ao nee bhai teivq-a
         nail Miqyail neq, nq tavq kov tavq khi mil tsaq bhai uv thaiq nail Heeqphaq ngaol.
         Aivq neq, tsaol-aq-i mail cov-a nail uq huq thaoq nail il khaol bhai jaol nail maq
         ngel ail. 25 Nga dao tsaol-aq yaq-i mail hel daiq lav sav bhiq khi nl tsu bhiq nail phaq bhai iq
         sanl, aivq maq loq ail. Khul khi mail dai ngal-aq neq, tsaol-aq yaq iq sanl bhai,
         doevq nail phaq, aq haq gaol nia nail phaq khi, yaoq phaq yaoq-ao nee bivq nail gaq
         neq, Miqyail ngaol. 26 Mil tsaq kov tavq bhai doidoi-ai jaol dai, aivq tsaol jeq-e yaoq jeq-e yaoq-ao nee
         bhai, tsaol-aq teevq gaq nail lavq khoel nee teivq-ai thaq nail ngaol. Aq yu juq nail
         haq bhoil tsel pav bhoilpav nia nail yanq yaqlao maq khaiq, aq yu juq ya jaol nail
         mil khaiq bhai maq khaiq, aivq bhoilpav-ai thaq nail ngaol. 27 Miqyail bhai lavqheiv heiv heiv ail hal pov haq neq, heiv yaq khi hal pov moel nia
         dai, al hai teivq-ai bhiq thaq nail phaq pevq nail ngaol. Al hai ge khi ngaol-aoq,
         Miqyail neq, nga dao nee eq yal bha jaol nail maq ngel ail. 28 Khul khi mail dai ngal-aq neq, Miqyail bhaq da nee, nga dao aq doevq ya doevq nail
         nee ovq tavq, luv kivq lav kivq khi jaol kivq nail ngaol. Nul juq nail tsiq eeq nail
         daoqkhaoq tsiq eeq nail tsaol-aq-i mail tsiq eeq nail khe-ai,‘Nga dao neq, Miqyail nail yaq ngaol.’29 Nga dao neq, Miqyail nail yaq pevq nail ngel-i mail, Miqyail neq, tsaol-aq nail nee
         noeq nee kha-i mail noeq dov khi nl nia nail phaq-i mail lav sav-ai thaq nail heel
         nail maol khoel, phul nail maol khoel, lov mav nail maol khoel niil juq khe-ai dul
         nail ngaol dai, nga dao noeq nail maq tsaq ail. 30 Jel lal-u phao, tsaol-aq-i mail maq heeq nia ail nl jel lavq-a nail juq bhai, Miqyail
         maq noeq thaq ail. Thail hai ngaol-aoq, niil aq-il yaoq dao yaoq-ao nee jaol nail
         tsaol-aq iq sanl mail, ‘Oeq bal noeq pov yaoq’ dai, Miqyail daoq bivq-ai thaq nail
         ngaol. 31 Khul khi mail dai ngal-aq neq, aivq-i mail tsel dov-ai thaq nail gaq bhai juq khi,
         mil tsaq yaq bhai tsaq nail daol nail lavq khoel nee yal khaq dal nail dai, ge ceiv-ai
         thaq nail aq n jiav nail ngaol. Miqyail-i mail al gaq bhai tsel dov-ai thaq nail ngaol
         dai, tsaol-aq iq sanl mail mal dil heeq nia dai, Miqyail aivq bhai bhi doevq kovq
         lal-a nail ngaol” dai, Paolluv ge bhiq-a nail ngaol.32 Doevq kovq lal nail ganl aq yu juq ya gaiq-u phao, tsaol-aq teevq pav ga nav juq aivq
         bhai khal ge movq ail ge nail ngaol. Thail hai ngaol-aoq, teevq pav ga nav juq ge
         nail: “Naoq-i mail ge nail ganl thoil, yaq hao teevq pov gaoq naldaiq movq-ai haq
         nail ngaol” dai, ge nail ngaol. 33 A bhai nee ngal-aq, Paolluv aq yu juq nail lavq khoel nee dov ail-a nail ngaol. 34 Tsaol-aq teevq pav ga nav juq, Paolluv nail haoq nao tsao thel aivq khi, Yeiqsul bhai
         nee ma thaq tsaol lal-a nail ngaol. Tsaol-aq al juq nail lavq khoel khe, Daqyaolnaqsil
         dai mil-ai thaq nail Aqleiq gaoq jaoq bhai maoq bhaoq nl nail munl lavq khoel bhai
         jaol nail teevq gaq aol nail ngaol. Daq maqlil dai mil-ai thaq nail yaq mai-aq teevq
         gaq khi yaoq juq yaoq iq sanl, aol nail ngaol.
         
            
               	Aqleiq gaoq jaoq dai, ge nail neq, gaoq jaoq bhai taivq-ail khul nail maq ngel ail.
                     Thail hai ngaol-aoq, Aqtheiq meenq khe tsaol-aq jil lai jil lai ail maoq bhaoq nl
                     khi, yal khaq dal duq iq sanl, pevq nail ngel-i mail, al hai khul nail ngaol.

Paolluv Gaolliqthu meenq bhai jaol-u khe ganl181 A bhai nee ngal-aq neq, Paolluv Aqtheiq meenq nee dov ail khi, Gaolliqthu meenq bha
         ail-a nail ngaol. 2 A bhai, Bhoqthul mil khaoq bhai jaol nail Aqgullav dai mil-ai thaq nail Yul dav nail
         tsaol-aq teevq gaq bhai thaoq phuq-a nail ngaol. Yul dav nail tsaol-aq iq sanl mail,
         Lolmav meenq nee ya dov ail naol dai, heeqphaq Gaqlaldil daoq bivq-a nail ngel-i mail,
         aivq nail khaq ma Bhilgillav nee mail Iqtaq liq mil khaoq nee mail dov lee-a nail
         ngaol. Aq-u phao, Paolluv aq yu nvq maolyaq jaol nail bhai ail-a nail ngaol. 3 Aqyu nvq maolyaq al bhai kev lee-a nail maq maoq lal haq-al. Paolluv khi Aqgullav
         aq yu nvq maolyaq ganl teevq phaq taivq-ail nl nail ngel-i mail, Paolluv aq yu nvq
         maolyaq nee jaol ail khi, aq yu nvq gaq nee mail ganl nl-a nail ngaol. Khul khi mail
         dai ngal-aq neq, aq yu juq neq, haq phal saiq gov guvq nail tsaol-aq ngaol. 4 Jaol n yaoq jao yaoq-ao nee uq huq thaoq nail il khaol lavq khoel bhai Yul dav nail
         tsaol-aq khi Heiqlaq sal tsaol-aq Yeiqsul bhai nee ma thaq tsaol lal dai, Paolluv
         lai jai lai jai ail cavq bhiq nail ngaol.5 Siqlav khi Tilmolseiq, Maqgeiqdaolnil mil khaoq nee Paolluv jaol nail bha kev lee-u
         phao, Paolluv neq, aivq khaq mao iq sanl nl nail ganl maq nl mail, Miqyail nail daoq
         taivq-ail cavq bhiq cov bhiq khi, Yeiqsul neq Khali ngaol dai, Yul dav nail tsaol-aq
         nail siv tavq bhai sal khil khanq nail ngaol. 6 Aq yu juq aivq cavq nail cov nail bhai maq naldaiq dai, aivq bhai aq doil ge-u phao,
         aivq phail khaoq jiivq khal khi ge nail: “Nul juq doevq nail phaq bhai sunq ail haq
         neq, nul juq nail oeq bal ngaol. Ngaq bhai khul teevq phaq iq sanl, maq tavq yaoq-aol.
         Yanqgaol nee ngal neq, yu nail jeq-e jaq-a bha ngal cavq bhiq cov bhiq ail naol” dai,
         ge bhiq-a nail ngaol.7 A bhai nee ngal-aq, aq yu juq jaol nail nee aivq dov ail khi, Tiltuv Yulthul dai mil-ai
         thaq nail Miqyail bhai uq huq thaoq nail, yu nail jeq-e teevq gaq nail il khaol bhai
         jaol ail-a nail ngaol. Tsaol-aq al gaq nail il khaol neq, uq huq thaoq nail il khaol
         nee il khaiq tavq nail ngaol. 8 Gaqlilphul dai mil-ai thaq nail uq huq thaoq nail il khaol bhai aq ivq jiovq nail
         gaq, aivq nail miqsaol yovyaq iq sanl mail Yeiqsul bhai nee ma thaq tsaol nail ngaol.
         Gaolliqthu meenq bhai jaol nail tsaol-aq maodai, Miqyail nail daoq ya gaiq khi, nee
         ma thaq tsaol nail lavq khoel nee ul cuvq saol-a nail ngaol.9 Teevq kivq neq, aq haq lal lavq khoel, Heeqphaq Yeiqsul Paolluv bhai ge bhiq lee-a
         nail: “Thaq gee sil. Maq cavq maq cov ail aq tsi tsu dai, thaq jaol. 10 Ngal naoq-ai nee jaol naol. Yu naoq bhai lav thaoq lav nal lal nail phaq maq nl nia
         ail. Khul khi mail dai ngal-aq neq, meenq niil meenq nail lavq khoel bhai ngaq nail
         tsaol-aq mao dai jaol nail ngaol” dai, ge bhiq-a nail ngaol. 11 Al heel ngel-i mail, Paolluv Gaolliqthu meenq bhai teevq kovq ovq tavq, bha la kovq
         heeq jaol khi, Miqyail nail daoq cavq bhiq cov bhiq-a nail ngaol.12 A bhai nee ngal-aq, Gaq liqoq dai khul nail gaq, Aqgaq yal mil khaoq bhai uv thaiq-u
         phao, Yul dav nail tsaol-aq juq jil lai khi Paolluv bhai nieivq khi, yal khaq dal
         duq bhai hel aivq-a nail ngaol. 13 Aq yu juq ge nail: “Tsaol-aq niil gaq neq, aol daoq kovq daoq bhai maq tsaq dai, yaoq
         phaq yaoq nail Miqyail bhai uq huq thaoq nail haq bhoil, yu bhai jal mul mul thail
         thaiq nail ngaol” dai, ge nail ngaol.14 Paolluv daoq ge nail dai khi-u phao, Yul dav nail tsaol-aq al juq bhai Gaq liqoq niail
         hai ge bhiq-a nail ngaol: “Yul dav nail tsaol-aq juq-ol, ganl thoil ganl neq, haq
         eiv nail teevq phaq ga nav nl bheeq-a nail, laiq nail tsa nail teevq phaq ga nav nl
         thaq nail nul neq, nul juq ge nail bhai ngal ol khi naldaiq bhiq kivq naol. 15 Thail hai ngaol-aoq, daoq nail ganl, aq mil nail ganl khi, nul juq nail aol daoq kovq
         daoq nail ganl nee jil pheel jaq nail teevq-eel ngel-i mail, nul juq yovq gavq bhai
         yovq gavq nl gil yaoq. Ngal thoilheel nail ganl bhai yal khaq dal nail tsaol-aq maq
         jiovq movq ail” dai, ge bhiq-a nail ngaol. 16 Al hai ge gaq-u phao, aq yu juq bhai yal khaq dal nail il khaol lavqniil phao the
         dov bhiq-a nail ngaol. 17 Aq-u phao, tsaol-aq munl munl ma ga jil khi uq huq thaoq nail il khaol bhai aq ivq
         jiovq nail Solthai bhai nieivq khi, yal khaq dal nail il khaol nail siv tavq nee deeq-a
         nail ngaol. Thail hai ngaol-aoq, Gaq liqoq neq, ganl al aivq bhai khul maq tavq nail
         khe-ai, jaol nail ngaol.Aqdil-aoq meenq bhai kovq ail-a nail ganl18 Paolluv neq, Gaolliqthu meenq bhai jaol nail aq ivq jaq bheq Khali yaq juq nee mail
         mee nia n jaol-a nail ngaol. A bhai nee ngal-aq, aq yu juq nee gaoq ail khi, Bhilgillav
         khi Aqgullav aq yu nvq maolyaq nee mail teevq gaq khe-ai, laovq jeeq khi, Sulliv mil
         khaoq bhai ail kev-a nail ngaol. Geiqjeiq meenq bhai ail kev-u phao, aivq daoq ma
         sal jial ge-ai thaq nail khe-ai, uq huq tsail kheel he ha-a nail ngaol. 19 Aq yu juq Eilpheilsu meenq bha ail kev khi, Bhilgillav khi Aqgullav aq yu nvq maolyaq
         bhai a bhai bhi jaol ail ceevq-a nail ngaol. Paolluv neq, uq huq thaoq nail il khaol
         bhai aol lai khi, Yul dav nail tsaol-aq juq nee mail ge tsaoq pheel jaq-a nail ngaol.
         20 Niai teevq yanq dai jaol nail haq bhoil yu aivq bhai hal khi ngaol-aoq, aivq maq jaol-al.
         21 Aivq dov ail-u phao, “Miqyail nee ma tsaq haq neq, nul juq jaol nail bha ngal teevq
         pov gaoq lal kev naol” dai, ge ail ceevq khi, Eilpheilsu meenq nee laovq jeeq khi,
         dov ail-a nail ngaol. 22 Gailsaqlil meenq bhai ail kev-u phao, Yeiq lul saq laiq meenq bha lai khi, Khali yaq
         munl bhai daoq tsaoq phuq ail ceevq khi, Aqdil-aoq meenq bhai kovq ail-a nail ngaol.23 A bhai teevq yanq jaol thaq-al nee ngal-aq neq, Gaqlaqtil mil khaoq khi Phulgil mil
         khaoq bhai tsao ceiv laivq khi aq ivq jaq bheq Khali yaq juq iq sanl bhai gaq bivq
         lai-a nail ngaol.Eilpheilsu meenq bhai Aqpaolluv-i mail cavq bhiq cov bhiq-a nail ganl24 Aq-u phao, Aqleiqsaqdul meenq bhai doevq lee-a nail Aqpaolluv dai mil-ai thaq nail
         Yul dav nail tsaol-aq teevq gaq, Eilpheilsu meenq bha lee-a nail ngaol. Aivq neq,
         daoq mailma ail ge nia khi, Jalliq aq meeq-ai heeq nia nail tsaol-aq teevq gaq pevq
         nail ngaol. 25 Aivq neq, Miqyail nail ganl ya saol daiq khi, nee ma kev dee dee nail lavq khoel nee,
         Yeiqsul nail ganl teevq peivq iq sanl maq lav laiq dai, cavq bhiq cov bhiq nia nail
         ngaol. Thail hai ngaol-aoq, ul cuvq saol nail ganl bhai tavq lai khi, Yaolhaq nail
         ul cuvq saol nail ganl taivq-ail, aivq heeq nia nail ngaol. 26 Aivq neq, uq huq thaoq nail il khaol lavq khoel bhai maq gee sil dai, iq moeq ilmoeq
         cavq bhiq cov bhiq-a nail ngaol. Bhilgillav khi Aqgullav aq yu nvq maolyaq neq, aivq-i
         mail cavq bhiq cov bhiq nail daoq bhai ya gaiq-u phao, aivq bhai il khaol bha hevq
         kol lavq khi, Miqyail nail ganl daol coev dai, aq meeq-ai gaoq cavq gaoq cov laoq
         bhiq-a nail ngaol.27 A bhai nee ngal-aq, Aqgaq yal mil khaoq bha ail nail haq bhoil Aqpaolluv noeqceiv-a
         nail ngaol. Al heel ngel-i mail, Aqgaq yal mil khaoq bhai jaol nail aq ivq jaq bheq
         Khali yaq juq, aivq bhai hav dai, Eilpheilsu meenq bhai jaol nail aq ivq jaq bheq
         Khali yaq juq-i mail aivq bhai gaq bivq khi haoq gavq gevq bhoel bhiq-a nail ngaol.
         Aivq a bhai ail kev-u phao, Miqyail nail geeq laoq eel jaol bhaq da nee, nee ma thaq
         tsaol nail tsaol-aq pevq lal thail thaiq nail juq nail haq bhoil, tsao jao-ai nia
         dee dee nail ngaol. 28 Khul khi mail dai ngal-aq neq, mil khaoq yaq nail siv tavq bhai, aivq Jalliq bhai
         juq juq ail khi Yul dav nail tsaol-aq nee mail, mailma ail jil-u phao, Yeiqsul neq,
         Khali pevq nail ganl bhai, ge gaq-a nail ngaol.

Paolluv Eilpheilsu meenq bhai jaol-u phao khe ganl191 Aqpaolluv Gaolliqthu meenq bhai jaol-u phao, Paolluv pultavq phao khe mil khaoq nee
         yavq kha lee khi, Eilpheilsu meenq bha kev lee-a nail ngaol. A bhai, yaqlaol teevq
         pav ga nav juq bhai aivq thaoq phuq-a nail ngaol. 2 Aivq aq yu juq bhai ge bhiq-a nail: “Nul juq Yeiqsul bhai nee ma thaq tsaol lal-u
         phao, Meeq nail Haol nail Aqhaqlal bhai ya-aoq naol laiq” dai, naldaiq bhiq-a nail
         ngaol.Aq yu juq ge nail: “Meeq nail Haol nail Aqhaqlal jaol nail dai, ge nail nv juq teevq
         pov iq sanl maq gaiq daiq-al” dai, ge kovq bhiq-a nail ngaol.3 Aivq ge nail: “Thail hai phal-iq neq, nul juq ul cuvq saol-a nail, khul phaq saol-a
         nail-aiq” dai, naldaiq bhiq-a nail ngaol. Aq yu juq ge nail: “Yaolhaq-i mail saol
         lavq nail phaq saol-a nail ngaol” dai, ge kovq bhiq-a nail ngaol.4 Aq-u phao, Paolluv ge bhiq-a nail: “Yaolhaq-i mail nl bhiq-a nail ul cuvq saol nail
         al neq, oeq bal noeq pov nail bhai tavq nail ngaol. ‘Ngaq nail haoq nao lee nail gaq
         bhai nee ma thaq tsaol yaoq’ dai, Yaolhaq tsaol-aq al juq bhai cavq bhiq cov bhiq-a
         nail ngaol. Yaolhaq-i mail ge nail tsaol-aq al gaq neq, Yeiqsul ngaol” dai, Paolluv
         ge bhiq-a nail ngaol. 5 Aq yu juq daoq al daoq bhai ya gaiq-u phao, Heeqphaq Yeiqsul nail aq mil kov-uvq nee,
         ul cuvq saol-a nail ngaol. 6 Paolluv aq yu juq nail kov tavq bhai aq lavq bavq dav-u phao, aq yu juq nail kov tavq
         bhai Meeq nail Haol nail Aqhaqlal yavq kha lee-a nail ngaol. Aq yu juq mee nia phaq
         nail daoq ge nail nee ovq tavq, Miqyail nail haq bhoil gedan-a nail ngaol. 7 Aq yu juq iq sanl mail tsel-nvq gaq niidai bhee nail ngaol.8 Paolluv uq huq thaoq nail il khaol lavq khoel bhai aol lai khi, bha la hail heeq bhee
         dai, maq gee sil dai, ge nail thail nail lavq khoel nee, Miqyail Milkhaoq nail ganl,
         aq yu juq bhai lai jai lai jai ail, cavq bhiq cov bhiq-a nail ngaol. 9 Thail hai ngaol-aoq, teevq pav ga nav juq neq, nee ma gaol nail ngel-i mail, nee ma
         maq thaq tsaol ail. Yu nail siv tavq bhai Yeiqsul nail ganl bhai khal ge movq ail
         ge nail ngaol. Al heel ngel-i mail, Paolluv nee ma thaq tsaol nail Yul dav nail tsaol-aq
         hevq khi aq yu juq jaol nail nee dov ail-a nail ngaol. A bhai nee ngal-aq, Daqlaq
         nul dai mil-ai thaq nail gaq nail haoq gavq saol nail il khaol lavq khoel bhai, yaoq
         n yaoq n nee Miqyail nail daoq cavq bhiq cov bhiq-a nail ngaol. 10 Nvq kovq bhee dai, aivq al hai nl dal lavq-a nail ngel-i mail, Aq sil-aq mil khaoq
         bhai jaol nail tsaol-aq iq sanl mail, Yul dav nail tsaol-aq maq khaiq, yu nail jeq-e
         juq maq khaiq, Miqyail nail daoq ya gaiq-a nail ngaol.Geiqbhal nail yaq yov juq neivq the dov nail khi lai jai nail ganl11 Paolluv bhai juq khi, eeq dee dee nail noeq-u maq dov nail phaq, Miqyail nl daiq bhiq-a
         nail ngaol. 12 Paolluv-i mail yuq nail lavqsiv maq khaiq, aqjiovq bhai pheethaiq nail lavqsiv maq
         khaiq, nal nail tsaol-aq juq bhai oil dav bhiq-u phao, nal goel meeq lai khi, neivq
         aol nail juq iq sanl neivq dov ail nail ngaol.13 Doidoi-ai neivq the dov the dov ail tsao nail, Yul dav nail tsaol-aq teevq pav ga
         nav juq iq sanl, Heeqphaq Yeiqsul nail aq mil bhai juq khi, the dov-a nail ngaol:
         “Paolluv-i mail cavq bhiq cov bhiq nail Yeiqsul al gaq nail aq mil kov-uvq nee ngal
         naoq bhai daoq bivq nail ngaol” dai, haq eiv nail neivq juq bhai, aq yu juq ge bhiq-a
         nail ngaol. 14 Geiqbhal dai mil-ai thaq nail Yul dav nail tsaol-aq nail Phil ma aq ivq gaq nail yaq
         yov sivq gaq iq sanl, al hai nl thail thaiq nail ngaol. 15 Thail hai ngaol-aoq, haq eiv nail neivq al maol aq yu juq bhai ge bhiq-a nail: “Yeiqsul
         bhai ngal heeq kivq naol. Paolluv bhai iq sanl, heeq kivq naol. Thail hai ngaol-aoq,
         nul juq neq, khaq bha khe tsaol-aq” dai, naldaiq bhiq-a nail ngaol. 16 Haq eiv nail neivq aol nail tsaol-aq al gaq, aq yu juq bhai bhail jeeq lai khi, iq
         sanl bhai gaq lai-a nail ngaol. Aq yu juq bhai deeq nal deeq goel gil khi, aq gaq
         aq doi iq sanl he pav gil-a nail ngel-i mail, tsaol-aq al gaq nail il khaol nee maoldeq
         lavqnel ail tsaoq dol aivq-a nail ngaol.17 Eilpheilsu meenq bhai khal jaol nail Yul dav nail tsaol-aq juq khi yu nail jeq-e jaq-a
         iq sanl mail, ganl al ya gaiq-u phao, gee sil dee dee lal bhiq khi, Heeqphaq Yeiqsul
         nail aq mil bhai tsiq eeq tsiq heel dee dee nail ngaol. 18 Nee ma thaq tsaol lal-a nail tsaol-aq juq iq sanl, mao dai lal khi, yovq gavq-i mail
         khal nl jel lavq-a nail phaq bhai, maq oil tsail dai, yu nail siv tavq bhai ge daiq
         bhiq lal-a nail ngaol. 19 Maolovq lovq nia nail tsaol-aq al juq iq sanl, yovq gavq nail haoq gavq phal doiq
         juq oil lavq khi, tsaol-aq iq sanl nail siv tavq bhai kheq ha-a nail ngaol. Haoq gavq
         phal doiq al juq nail aq phoiq saol-nvq jil saol-nvq ja daiq-u phao, ngaq meel-nvq
         bavq phoiq nail ngaol. 20 Miqyail nail daoq neq, bhaq aoq eeq dee dee nail ngel-i mail, mil khaoq doi dai gaiq
         doi ail khi, gaq mao ail kav nail ngaol.21 Ganl al juq pevq lal gaq-u phao, Maqgeiqdaolnil mil khaoq khi Aqgaq yal mil khaoq
         bhai lai khi, Yeiq lul saq laiq meenq bha ail naol dai, aq haq lal Miqyail lavq khoel
         nee Paolluv noeqceiv-a nail ngaol. “A bhai ail gaq haq neq, Lolmav meenq bhai iq sanl,
         ya lai daiq nail niil” dai, aivq ge nail ngaol. 22 Al heel ngel-i mail, aivq bhai tsao jao-ai nail tsaol-aq juq nail lavq khoel khe,
         Tilmolseiq khi Eillaqdul aq yu nvq gaq bhai Maqgeiqdaolnil mil khaoq bhai bhi lai
         khi, aivq gaq neq, Aq sil-aq mil khaoq bhai teevq yanq gaoq jaol ail ceevq-a nail
         ngaol.Eilpheilsu meenq bhai suq saq dee dee nail ganl23 Aq yanq al yanq bhai, Yeiqsul nail ganl bhaq da nee Eilpheilsu meenq lavq khoel bhai
         suq saq dee dee nail phaq kev lee-a nail ngaol. 24 Deiqmeiqdeiqlil dai mil-ai thaq nail phul teivq nail tsaol-aq teevq gaq jaol nail
         ngaol. Aivq neq, phul oil khi Aqdeiqmil miq yail nail uq huq thaoq nail il khaol maol
         khoel teivq gaoq nail ngaol. Ganl thoil bhaq da nee, phul teivq jaq nail tsaol-aq
         juq, phul ya dee dee nail ngaol. 25 Aq-u phao, aq yu juq iq sanl mail khi aq yu juq khe-ai nl jaq nail tsaol-aq iq sanl
         bhai, Deiqmeiqdeiqlil khul jil khi, niail hai ge bhiq-a nail ngaol: “Aq tsaoq juq-ol,
         ganl niil nl nail bhaq da nee, nga dao juq phul heel mao dai ya lal nail bhai, nul
         juq heeq nia nail ngaol. 26 Niil aq-il, Paolluv dai khul nail tsaol-aq al gaq, khal hai ge nail ganl bhai, nul
         juq ya heeq ya moel-aoq nail ngaol. Tsaol-aq yaq nail aq lavq-i mail teivq nail phaq
         neq, miq yail juq maq ngel ail dai, ge ge ail khi, Eilpheilsu meenq lavq khoel bhai
         taivq-ail maq ngel mail, Aq sil-aq mil khaoq doi dai, aivq tsaol-aq mao dai bhai jal
         mul mul khi, nee ma phal lal thail thaiq nail bhai, nul juq heeq nia nail ngaol. 27 Nga dao nail ganl niil aq mil cov ail nail bhai ya gee sil nail nee ovq tavq, Aq sil-aq
         mil khaoq khi mil tsaq yaq iq sanl, uq huq thaoq nail miq yail pevq nail Aqdeiqmil
         miq yail nail il khaol khul teevq phaq iq sanl, ganl maq tsoiq dai pevq ail khi, aivq
         nail seiq leiq khaoq sail peivq ail boev ail nail bhai, khaoqlaol dee dee phaq ail
         tsaq nail ngaol” dai, ge bhiq-a nail ngaol.28 Aq yu juq daoq al daoq bhai ya gaiq-u phao, nee ma phail dee dee lal bhiq khi, “Eilpheilsu
         tsaol-aq nail Aqdeiqmil miq yail neq, eeq dee heel dee dee nail ngaol” dai, gul nail
         ngaol. 29 Meenq teevq meenq meenq lao ail suq saq lal-a nail ngaol. Aq-u phao, Paolluv nee tsao
         the jaol nail, Maqgeiqdaolnil mil khaoq bhai jaol nail Gaqyul khi Aqliqdaqgul bhai,
         tsaol-aq al juq-i mail nieivq khi, aq bhee lav sav duq bhai hel aivq-a nail ngaol.
         30 Paolluv iq sanl, aq bhee lav sav duq bhai aol lai movq khi ngaol-aoq, yaqlaol juq
         aivq bhai maq bhi aol lai-al. 31 Aq sil-aq mil khaoq bhai jaol nail yovkav teevq pav ga nav juq iq sanl, Paolluv bhai
         “Aq bhee lav sav duq bhai thaq aol lai” dai, daoq cavq cavq bhoel-ai leevq-a nail
         ngaol. Aq yu juq neq, Paolluv nail aq tsaoq ngaol.32 Aq-u phao, jil lal thaq nail tsaol-aq juq suq saq dee dee nail ngaol. Teevq gaq nee
         teevq gaq maq naldaiq dai, teevq gaq teevq phaq gul nail ngaol. Khul khi mail al hai
         jil lal thaq nail ganl bhai, tsaol-aq jemao teevq pav maq heeq nia ail. 33 Aq-u phao, Yul dav nail tsaol-aq juq, Aqleiqsaqdul dai mil-ai thaq nail gaq bhai,
         tsaol-aq al juq nail siv tavq bhai, doeq bhoel gai aivq-a nail ngaol. “Naol daoq ge
         yaoq” dai, tsaol-aq munl munl ma juq aivq bhai ge bhiq-a nail ngaol. A bhai nee ngal-aq,
         aq yu juq nail ganl tsaol-aq munl munl ma bhai aivq ge kovq bhiq nail dai khi, Aqleiqsaqdul
         aq lavq wanq bhiq-a nail ngaol. 34 Thail hai ngaol-aoq, aivq Yul dav nail tsaol-aq niil dai, aq yu juq hel daiq heeq-u
         phao, “Eilpheilsu tsaol-aq nail Aqdeiqmil miq yail neq, eeq dee heel dee dee nail
         ngaol” dai, yaoq gaq yaoq-ao nee teevq thel taivq-ail naqli nvq lavq bhee dai, gul
         nail ngaol.35 Haoqnao nao saq saq lal-u phao, meenq khe yovkav-i mail tsaol-aq munl munl ma bhai
         aq tsi tsu dai, bhi jaol-a nail ngaol. Aivq niail hai ge bhiq-a nail ngaol: “Eilpheilsu
         meenq bhai jaol nail tsaol-aq juq-ol, Eilpheilsu meenq neq, eeq dee heel dee dee nail
         Aqdeiqmil miq yail juq nail uq huq thaoq nail il khaol khi nq tavq nee ga lee-a nail
         meeq nail haol nail lov mav bhai suvsiv nl khi lav sav-ai thaq nail meenq pevq nail
         ganl, tsaol-aq yaoq gaq yaoq-ao nee heeq nia nail ngaol. 36 Ganl niil maq ngel ail dai, tsaol-aq teevq gaq ail maq jil nia ail. Al heel ngel-i
         mail, nul juq nee ma ivq dao dai, jaol nail tsaq nail ngaol. Iqmoeq maq saol-nvq daiq
         mail, suq saq nail neq maq tsaq ail. 37 Tsaol-aq niil nvq gaq neq, uq huq thaoq nail il khaol lavq khoel bhai khoiqbhaoq bhaoq
         lal thaq nail maq ngel ail. Nga dao juq nail Aqdeiqmil miq yail bhai khal ge movq
         ail ge nail iq sanl, maq ngel nail bhai aq yu nvq gaq bhai nul juq-i mail niai hel
         lavq thaq nail ngaol. 38 Deiqmeiqdeiqlil khi aivq nail aq tsaoq phul teivq nail juq, tsaol-aq teevq gaq ga
         nav bhai nee khaol maq sil ail, yal khaq ge movq haq neq, yovkav juq jaol khi, yal
         khaq dal nail aq n iq sanl bhao nail ngaol. A bhai dav lai khi yal khaq ge kivq nail
         ngaol. 39 Nul juq thoi dai maq tsil nl movq nail dai ngal-aq neq, mil khaoq yaq juq jil lai
         khi maoq bhaoq nl nail aq n bhai bhi dal ceiv lai yaoq. 40 Yanqgaol pevq lal-a nail ganl bhaq da nee, mil khaoq suq saq lal dai nl nail niil
         dai, nga dao nail kov tavq bhai yu oeq bal thaq lal nail bhai, khaoqlaol heeq phaq
         ail tsaq nail ngaol. Khul khi mail niail hai jil lal khi suq saq nail dai, nga dao
         bhai naldaiq lal-u phao, nga dao aq duq aqtsil tsil dai, ge kovq bhiq kivq nail teevq
         phaq iq sanl maq jiav ail” dai, ge bhiq-a nail ngaol. 41 Al hai ge gaq khi, jil lal thaq nail tsaol-aq juq bhai bhi kovq gil ail-a nail ngaol.

Paolluv Maqgeiqdaolnil mil khaoq khi Heiqlaq sal mil khaoq bhai ail-a nail ganl201 Aq-u phao jil lal-a nail juq aq tsi tsu dai pevq ail-u phao, Paolluv yaqlaol juq bhai
         khul jil khi, gaq bivq nail lavq khoel nee geeq laoq eeq daoq ge ail ceevq khi, Maqgeiqdaolnil
         mil khaoq bha ail-a nail ngaol. 2 Aivq Maqgeiqdaolnil mil khaoq bhai ail pav-u phao, yaqlaol juq bhai gaq bivq ail ceevq
         khi, Heiqlaq sal mil khaoq bha ail kev-a nail ngaol. 3 A bhai bha la hail heeq bhee dai aivq jaol-a nail ngaol. Sulliv mil khaoq bha kovq
         lai nail dai lainq thail thaiq-u phao, Yul dav nail tsaol-aq juq aivq bhai heivq nail
         dai khi, naoq jaoq nail ganl heeq nia khi, Maqgeiqdaolnil mil khaoq phao nee kovq
         lai nail dai, noeqceiv-a nail ngaol. 4 Aq-u phao, Bheiqlil meenq bhai jaol nail Bhulluv nail yaq yov Solbhaq daqlul, Theilsaqlolni
         meenq bhai jaol nail Aqliqdaqgul khi Seiqguldul, Deiqbheiq meenq bhai jaol nail Gaqyul,
         Aq sil-aq mil khaoq bhai jaol nail Duljil khi Daqlolbheiq aq yu juq khi Tilmolseiq
         iq sanl, Paolluv nee mail ail-a nail ngaol. 5 Tsaol-aq al juq iq moeq-u nee dov ail khi, nv juq bhai Daqlol meenq bhai daonq nail
         ngaol. 6 Deqtsiq maq goe nail khaq mul jaq nail aq bhee lav sav gaq khi pultavq, Pillilpiv
         meenq nee mail nv juq laovq jeeq khi dov ail-a nail ngaol. Ngaq n bhee lal-u phao,
         Daqlol meenq bhai aq yu juq jaol nail bha kev ail khi, a bhai sivq n gaoq jaol-a nail
         ngaol.Paolluv Daqlol meenq bhai jaol-u phao khe ganl7 Teevq jao nail lavq khoel iq moeq-u n gaol, nv juq jaq tavq daol tavq nail dai khi,
         jil lai-a nail ngaol. Niaohao neq dov ail naol dai, Paolluv noeq nail ngel-i mail,
         aivq aq yu juq bhai hul-iq tsil lai-u kev dai, cavq bhiq cov bhiq-a nail ngaol. 8 Nv juq-i mail jil lai-a nail pultavq khe teiv-nvq bha, phal manq mao dai tovq bhaq-ai
         thaq nail ngaol. 9 Uldulkuv dai mil-ai thaq nail yaq yov-aq yaq noil teevq gaq lol gov gov yaq bhai jaol
         deel-nvq thaq nail ngaol. Paolluv cavq bhiq cov bhiq nail al mao dai ma lai-a nail
         ngel-i mail, aivq iq thaiq kol laivq khi, il khaol al il nail hail teiv-nvq teevq
         teiv-nvq nee gaq kha ail-a nail ngaol. Aq yu juq aivq bhai tsiq ail-u phao, sil ceiv-aoq
         thaq nail ngaol. 10 Thail hai ngaol-aoq, Paolluv yavq kha ail khi, yaq yov-aq yaq noil al gaq bhai tsiq
         khi, “Thaq noeq haq. Aivq doevq-ai haq nail ngaol” dai, ge bhiq-a nail ngaol. 11 A bhai nee ngal-aq, pultavq teiv-nvq bha aivq gaoq dav lai khi, khaq mul ngaoqpav
         khi jaq-a nail ngaol. Nq bhaq bhaq lal-u kev dai, aq yu juq nee mail aivq daoq ge
         tsaoq pheel jaq-a nail ngaol. A bhai nee ngal-aq, meenq al meenq nee aivq dov ail-a
         nail ngaol. 12 Aq yu juq yaq yov-aq yaq noil al gaq bhai aq doevq ya hevq kol aivq-a nail ngel-i
         mail, gaq gaoq aol jaiq lal bhiq khi lavq khiq tsail dee dee nail ngaol.Daqlol meenq nee Meiqleiqdul meenq bha ail-a nail ganl13 Paolluv-i mail nv juq bhai ge lavq-a nail khe-ai, nv juq laovq jeeq khi Aqcovq meenq
         bha ail thail thaiq-a nail ngaol. Aivq gaq neq, a bhai kev dai gail khaol tsao khi
         Aqcovq meenq bhai moel naol dai, lainq-ai thaq nail ngaol. 14 Aqcovq meenq bhai thaoq phuq-u phao, teevq gaq khe-ai laovq jeeq khi Meiqdulleiq meenq
         bha ail-a nail ngaol. 15 Nv juq a bhai nee dov ail khi, niaohao n gaol Tsil-ol eel jaol laol-n bhai ail kev-a
         nail ngaol. Halpha n gaol Saqmol eel jaol laol-n bhai ail kev-a nail ngaol. Phaiqhal
         n gaol Meiqleiqdul meenq bhai ail kev-a nail ngaol. 16 Aq sil-aq mil khaoq bhai aq yanq maq bhi gil nail haq bhoil, nii naq nii naq ail maq
         jaol dai, Eilpheilsu meenq meenq jail nee laovq jeeq khi ail naol dai, Paolluv noeqceiv-ai
         thaq nail ngaol. Khul khi mail dai ngal-aq neq, Bheiqdeiqgoldeiq aq bhee lav sav-u
         n gaol, Yeiq lul saq laiq meenq bha ya jaol dai, aivq lavq tsail mail ail movq-ai
         bhiq nail ngaol.Eilpheilsu Khali yaq munl nail aq ivq aqtsu juq bhai Paolluv-i mail bhi khul lai khi
         gaq bivq-a nail ganl17 Paolluv Meiqleiqdul meenq bhai jaol-u phao, Eilpheilsu Khali yaq munl nail aq ivq
         aqtsu juq aivq bhai thaoq phuq lee nia dai, bhi khul lai-a nail ngaol. 18 Aq yu juq lal kev-u phao, Paolluv niail hai ge bhiq-a nail ngaol: “Aq sil-aq mil khaoq
         bha lal kev-u teevq n nee, nul juq nee mail ngal khal hai doevq khal hai jaol ail
         ceevq-a nail bhai, nul juq heeq nia nail ngaol. 19 Yul dav nail tsaol-aq juq ngaq bhai nieivq nail dai, naoq jaoq nail ngel-i mail, haq
         dee dee nail aq yanq al yanq bhai nee ma thaqtheq khi maiv bhil dov nail lavq khoel
         nee Miqyail nail ganl nl ail ceevq-a nail ngaol. 20 Mil khaoq yaq nail siv tavq bhai maq khaiq, il khaol jilkhaol nail lavq khoel bhai
         maq khaiq, nul juq bhai ngal cavq bhiq cov bhiq-u phao, nul juq nail haq bhoil ganl
         tsoiq nail phaq, teevq phaq iq sanl maq oil tsail dai, cavq bhiq cov bhiq-a nail bhai,
         nul juq heeq nia nail ngaol. 21 Yovq gavq nail oeq bal noeq pov khi Miqyail jaol nail phao kovq lal nail lavq khoel
         nee, nga dao nail Heeqphaq Yeiqsul bhai nee ma ya thaq tsaol nail ngaol dai, Yul dav
         nail tsaol-aq bhai maq khaiq, Heiqlaq sal tsaol-aq bhai maq khaiq, teevq gaq khe-ai
         ngal sal khil khanq-a nail ngaol.22 Niil aq-il, ngal Meeq nail Haol nail Aqhaqlal-i mail hel aivq lavq nail lavq khoel
         nee Yeiq lul saq laiq meenq bha ail thail thaiq nail ngaol. A bhai, ngaq nail kov
         tavq bhai khalheel phaq kev lee nail dai, ngal maq heeq kivq ail. 23 Meenq yaoq meenq yaoq-ao nee nail lavq khoel bhai, thaonq bhai bhi nieivq bhoel nail
         phaq khi, ya haq ya aoq dee dee nail phaq ngaq bhai lovq thail thaiq nail ngaol dai,
         Meeq nail Haol nail Aqhaqlal-i mail ngaq bhai ge lavq-a nail al maq ngel nail neq,
         yaoq phaq yaoq neq ngal maq heeq kivq ail. 24 Ngal ya tsao nail gail khaol niil daoq loi loi lai-u kev dai, ngal tsao khi, Heeqphaq
         Yeiqsul-i mail ngaq bhai bhiq nl lavq-a nail khe-ai, Miqyail nail geeq laoq eel jaol
         lavq khiq tsail nail geeq laoq daoq nail ganl, ya cavq ya cov gaq haq neq, ngaq nail
         aq maol niil aq phoiq bhao nail ngaol dai, ngal maq saol-nvq ail.25 Nul juq jaol nail bha ngal tsao doi khi, Miqyail Milkhaoq nail ganl cavq bhiq ail
         ceevq-a nail ngaol. Yaq hao neq, nul juq teevq gaq iq sanl ngaq nail maiv phaoq bhai
         maq ya moel yaoq-aol dai, ngal heeq kivq nail ngaol. 26 Al heel ngel-i mail, nul juq teevq gaq ga nav doevq nail phaq sunq ail haq neq, ngal
         bhaq da nee maq ngel ail dai, yanq gaol ngal sal khil khanq nail ngaol. 27 Khul khi mail dai ngal-aq, Miqyail nail nee ma tsaq nail phaq iq sanl mail, nul juq
         bhai ngal maq oil tsail dai, ge daiq bhiq gil-aoq nail ngaol. 28 Al heel ngel-i mail, nul juq nail aq maol aq meeq-ai yaol phaol khi doevq nail nee
         ovq tavq, Meeq nail Haol nail Aqhaqlal-i mail nul juq bhai av lavq khi bhi hel daiq
         phail lavq-a nail yaol mavqmav bhai aq meeq-ai hel daiq khi lav sav yaoq. Miqyail
         aivq nail aq sivq-i mail ul kovq-ai thaq nail, aivq nail Khali yaq munl bhai, yaol
         bhai lovq nail khe-ai lovq yaoq. 29 Ngal dov ail jel haq neq, mao ail haq eiv nail kheeq siv juq lee khi, yaol mavqmav
         bhai maq gaoq haq mail lav luq lav seil lee nail ngaol dai, ngal heeq kivq naol. 30 Al ovq tavq, nul juq nail lavq khoel khe tsaol-aq teevq pav ga nav juq dov lal khi,
         yaqlaol juq bhai jal mul mul nail lavq khoel nee aq yu juq nail haoq nao tsao thel
         lavq dai, tsaq nail daoq bhai lav phal-a nail ngaol. 31 Al heel ngel-i mail, hail kovq bhee dai, nul juq yaoq gaq yaoq-ao nee bhai ngal nq
         kiv n gaol maq khaiq, maiv bhil dov nail lavq khoel nee cavq bhiq cov bhiq-a nail
         bhai maq nioil peivq dai, yaol phaol yaol phaol ail doevq yaoq.32 Niil aq-il, Miqyail nail aq lavq lavq khoel khi aivq nail geeq laoq eel jaol nail
         daoq nail lavq khoel-ai nul juq bhai ngal av bhiq ail ceevq nail ngaol. Daoq al daoq
         neq, nul juq bhai bhi eeq bhi heel lal nia khi, meeq nail haol nail tsaol-aq juq nee
         mail nul juq jaiq bhoil jiav nail ngaol. 33 Yu nail phul heel bhai maq khaiq, aq gaq aq doi bhai maq khaiq, maivjeel jeel nail
         nee ma, ngal maq aol-al. 34 Ngal khi ngaq nail aq tsaoq juq khal loq nail phaq ya kivq dai, ngaq nail aq lavq
         niil-i mail, ganl nl khi phul heel hal pov-a nail bhai, nul juq heeq nia nail ngaol.
         35 ‘Ya nail nee maq tsil bivq nail neq, geeq laoq eeq jaiq nail ngaol’ dai, Heeqphaq
         Yeiqsul-i mail ge-a nail daoq al daoq bhai, noeq kev nail lavq khoel nee, ganl al
         hai nl khi gaq bhaq nail juq bhai ya tsao jao-ai nail ngaol dai, yaoq phaq yaoq-ao
         nee mail ngal nul juq bhai nl daiq hal daiq bhiq-a nail ngaol” dai, ge bhiq-a nail
         ngaol.36 Paolluv al hai ge gaq-u phao, aq yu juq nee mail peevq ceevq kov doiq doiq khi geeq
         laoq hal-a nail ngaol. 37 Aq yu juq nioil nioil ail khi, Paolluv bhai phalthaiq khi moeq saol saol bhiq-a nail
         ngaol. 38 Aq yu juq aivq bhai maq ya moel yaoq-aol dai, Paolluv-i mail ge bhiq-a nail daoq al
         daoq bhaq da nee, aq yu juq noeq haq dee dee nail ngaol. A bhai nee ngal-aq, aq yu
         juq Paolluv bhai laovq naq duq bhai kev dai, hevq ha ail bhiq-a nail ngaol.

Paolluv Yeiq lul saq laiq meenq bha ail-a nail ganl211 Nv juq aq yu juq nee pav ail gaq-u phao, laovq jeeq khi Gaolsav eel jaol laol-n bhai
         daol coev dai, ail-a nail ngaol. Yaoq n yaoq Laolduv eel jaol laol-n bhai ail kev
         khi, a bhai nee ngal-aq, Bhaqdaqlal meenq bhai ail-a nail ngaol. 2 Philnilsav mil khaoq bhai ail nail laovq teevq laovq bhai thaoq phuq khi, jeeq khi
         ail-a nail ngaol. 3 Gulbhaqlul eel jaol laol-n moel lal nail bhai ail kev-u phao, pul-nvq phao Sulliv
         mil khaoq phao ail-a nail ngaol. Laovq al laovq Dullu meenq bhai yal kav bavq dov
         nail ngel-i mail, nv juq a bhai naq-a nail ngaol. 4 Aqivq jaq bheq Khali yaq juq bhai a bhai ya moel khi, aq yu juq nee mail sivq n jaol-a
         nail ngaol. Aqhaqlal Miqyail bhai juq nail lavq khoel nee, Paolluv bhai, “Yeiq lul
         saq laiq meenq bha thaq lai” dai, aq yu juq ge nail ngaol. 5 Thail hai ngaol-aoq, nv juq aq yu juq nee mail sivq n jaol khi, iq moeq phao ail-a
         nail ngaol. Aq yu juq khi aq yu juq nail miqsaol yovyaq iq sanl mail, meenq nee mail
         iq yaq iq ma laol dai bha kev dai, nv juq bhai hevq ha lee khi, nv juq iq sanl mail
         a bhai peevq ceevq kov doiq doiq khi geeq laoq hal-a nail ngaol. 6 A bhai nee ngal-aq, teevq gaq nee teevq gaq geeq laoq eeq daoq cavq ail ceevq khi,
         nv juq laovq lavq khoel bhai aol ail-u phao, aq yu juq neq, il khaol phao kovq lai-a
         nail ngaol.7 Dullu meenq nee laovq jeeq khi Bhaqdaolleiq meenq bhai nv juq ail kev-a nail ngaol.
         A bhai jaol nail aq ivq jaq bheq Khali yaq juq bhai thaoq phuq khi, aq yu juq nee
         mail teevq n jaol-a nail ngaol. 8 Yaoq n yaoq gaoq dov ail khi, Gailsaqlil meenq bhai ail kev-a nail ngaol. Pillilpuv
         dai khul nail lavq khiq tsail nail geeq laoq daoq cavq bhiq nail gaq nail il khaol
         bhai nv juq yavq-a nail ngaol. Yeiq lul saq laiq meenq lavq khoel bhai ganl bhi tsao
         jao-ai nail haq bhoil tsaol-aq sivq gaq bhai tsel dov-u phao, aivq iq sanl aol nail
         ngaol. 9 Aivq neq, Miqyail nail haq bhoil gedan nail kov pavq ya khi maq maol ail haq nail
         yaq miq liq gaq jaol nail ngaol.10 Yul dav mil khaoq bhai jaol nail, Aqgaq bhul dai khul nail, Miqyail nail haq bhoil
         gedan nail gaq kev lee-u phao, nv juq a bhai jaol-a nail neq, maoq lal-aoq nail ngaol.
         11 Nv juq jaol nail bha aivq lee khi, Paolluv nail jiovqpavq oil khi, yovq gavq nail
         aq khil aq lavq bhai pheethaiq khi niail hai ge nail ngaol: “Jiovqpavq niil nail aq
         heel bhai, Yeiq lul saq laiq meenq bha jaol nail Yul dav nail tsaol-aq juq niail hai
         pheethaiq khi, yu nail jeq-e nail aq lavq lavq khoel bhai av bhiq nail ngaol dai,
         Meeq nail Haol nail Aqhaqlal ge nail ngaol” dai, ge bhiq-a nail ngaol.12 Daoq al daoq bhai nv juq ya gaiq-u phao, nv juq khi a bhai jaol nail tsaol-aq juq
         Paolluv bhai: “Yeiq lul saq laiq meenq bha thaq ail-oq” dai, hal-a nail ngaol. 13 Thail hai ngaol-aoq, aivq ge nail: “Khul khi mail, nul juq nioil nioil ail khi ngaq
         nail nee ma tsaoq pav ail-u khe-ai, nl lavq nail-aiq. Yeiq lul saq laiq meenq bha
         yu-i mail bhi pheethaiq nail nee maq tsil, Heeqphaq Yeiqsul nail haq bhoil a bhai
         sildan nail bhai kev dai, ngal lainq-ai thaq nail ngaol” dai, ge bhiq-a nail ngaol.
         14 Nv juq aivq bhai maq ge phaoq kivq nail ngel-i mail, “Miqyail nee ma tsaq nail khe-ai
         pevq lal dei-eiq” dai, ge khi aq tsi tsu dai, jaol-a nail ngaol.15 A bhai mi cil tsaq dai jaol gaq-u phao, nv juq yal kav lainq khi, Yeiq lul saq laiq
         meenq bha ail-a nail ngaol. 16 Gailsaqlil meenq bhai jaol nail yaqlaol teevq pav ga nav juq nv juq nail haoq nao
         tsao thel leevq khi, nv juq-i mail yavq lai nail Maq naqsoq dai mil-ai thaq nail gaq
         nail il khaol bhai, nv juq bhai hevq ha lal lavq-a nail ngaol. Aivq neq, Gulbhaqlul
         eel jaol laol-n bhai jaol khi, yaqlaol pevq lal-a nail, maoq lal-aoq nail ngaol.Yaq kov jaol nail bha Paolluv nalga ail-a nail ganl17 Nv juq Yeiq lul saq laiq meenq bha ail kev-u phao, aq ivq jaq bheq Khali yaq juq,
         nv juq bhai lavq khiq teevq tsail hav lavq-a nail ngaol. 18 Yaoq n yaoq Paolluv nv juq aq ivq aqtsu juq nail lavq khoel bhai aol nail Yaq kov
         jaol nail bha nalga ail-a nail ngaol. Aq-u phao, Khali yaq munl nail kov tavq bhai
         aq ivq aqtsu jiovq nail al juq iq sanl mail, a bhai jil lee-a nail ngaol. 19 Paolluv aq yu juq bhai daoq tsaoq phuq khi, aivq bhai juq khi Miqyail yu nail jeq-e
         jaq-a juq nail haq bhoil khal hai nl khal hai hal-a nail ganl, teevq phaq gil haq
         teevq phaq dai, ge bhiq-a nail ngaol.20 Aivq al hai ge daiq bhiq gaq-u phao, aq yu juq iq sanl mail Miqyail bhai tsiq eeq
         nail ngaol. Thail hai ngaol-aoq, aq yu juq Paolluv bhai niail hai ge bhiq-a nail ngaol:
         “Jaqbheq Paolluv-ol, nee ma thaq tsaol nail tsaol-aq pevq lal-a nail Yul dav nail
         tsaol-aq kha dai meel-nvq gaq jaol khi, aq yu juq iq sanl aol daoq kovq daoq bhai
         kha dai dai ail nee ma kev nail dai, naol heeq nia nail ngaol. 21 Yu nail tsaoljeq nail mil khaoq juq nail lavq khoel bhai khal jaol nail Yul dav tsaol-aq
         juq bhai, Maol seiq nail aol daoq kovq daoq bhai khaonq dai, naol cavq bhiq cov bhiq-a
         nail bhai, aq yu juq ya gaiq-a nail ngaol. Al ovq tavq, aq yu juq nail yaq juq bhai
         bav kov uqjaq maq oev bhiq mail, Yul dav nail tsaol-aq nail aol saol kovq bhai maq
         tsao the mail doevq nail haq bhoil iq sanl, naol cavq bhiq cov bhiq-a nail ganl, aq
         yu juq ya gaiq-a nail ngaol. 22 Naol niai kev lee-aoq nail ganl, aq yu juq ya gaiq-ao nail neq, aq duq bhao nail ngaol.
         Khal hai khi heeq” dai, ge bhiq-a nail ngaol. 23 Aq yu juq gaoq ge nail: “Nv juq naoq bhai niail hai bhi nl movq ail nial. Daoq ma
         sal jial jaq thail thaiq nail tsaol-aq liq gaq niai jaol nail ngaol. 24 Aq yu juq nee mail lai khi, aq maol haol lal nail aol nl lai yaoq. Aq yu juq uq huq
         tsail kheel he ha nia dai, aq yu juq nail haq bhoil aq phoiq bivq yaoq. Al hai nl
         gaq haq neq, naoq nail ganl yu mail khal ge nail khe-ai maq ngel lao thaq-il dai,
         yaoq gaq yaoq-ao nee heeq nia nail nee ovq tavq, naol iq sanl Maol seiq nail Aoldaoq
         Kovqdaoq bhai tsao the khi doevq nail bhai aq yu juq ya moel nail ngaol. 25 Nee ma thaq tsaol lal-a nail yu nail jeq-e jaq-a nail haq bhoil maoq bhaoq nl khi,
         aq yu juq bhai haoq gavq niail hai gevq bhiq jel-aoq nail ngaol. Thaoq phaoq aq ma
         maol khoel bhai danq bhiq-a nail jaqjaq daoldaol jaq nail maq khaiq, aq sivq jaq nail
         maq khaiq, phee heivq thaq nail haq joil jaq nail maq khaiq, khaqmiq sev nail maq
         khaiq, niil juq lao nail tsaq nail ngaol” dai, aq yu juq Paolluv bhai ge bhiq-a nail
         ngaol.26 A bhai nee ngal-aq, Paolluv tsaol-aq al liq gaq bhai khul khi, yaoq n yaoq aq yu juq
         nee mail aq maol lav haol nail aol nl lai-a nail ngaol. Uq huq thaoq nail il khaol
         il ma nail lavq khoel bhai aivq aol lai khi, aq yu juq aq maol lav haol nail aol nl
         gil nail aq n ge bhiq-a nail ngaol. Aq-u n gaol kev lal haq neq, yaoq gaq yaoq-ao
         nee nail haq bhoil laol bhiq nail phaq jiav nail ngaol.Uq huq thaoq nail il khaol il ma nail lavq khoel bhai Paolluv bhai nieivq-a nail ganl27 Aqmaol lav haol nail aol nl-a nail sivq n bhee lal aiq nail khi-u phao, Aq sil-aq
         mil khaoq nee lal-a nail Yul dav nail tsaol-aq juq, uq huq thaoq nail il khaol il
         ma nail lavq khoel bhai Paolluv bhai ya moel-a nail ngaol. Aq yu juq tsaol-aq munl
         munl ma bhai nee ma lav phail khi, Paolluv bhai nieivq ail-a nail ngaol. 28 Aq yu juq gul khi ge nail: “Il saq leiq lal nail tsaol-aq juq-ol, tsao jao-ai lee
         yaoq. Tsaol-aq niil gaq khaq bhai maq bhao ail doi khi, Il saq leiq lal nail tsaol-aq
         maq khaiq, Maol seiq nail aol daoq kovq daoq maq khaiq, uq huq thaoq nail il khaol
         il ma niilniai maq khaiq, nee jiav jiav lal dai, cavq cavq ail tsao nail ngaol. Niil
         thal khe pov neq, uq huq thaoq nail il khaol il ma nail lavq khoel bhai kev dai, yu
         nail jeq-e hevq bhoel lavq khi, meeq nail haol nail jaol duq niil dao bhai lav jiivq
         lav cavq lal thaq nail ngaol” dai, gul-a nail ngaol. 29 Eilpheilsu meenq bhai jaol nail Daqlolbheiq dai mil-ai thaq nail teevq gaq, Paolluv
         nee mail meenq lavq khoel bhai tsao nail bhai iq moeq-u n gaol, aq yu juq moel-ai
         thaq nail jiav nail ngel-i mail, Paolluv-i mail aivq bhai uq huq thaoq nail il khaol
         il ma lavq khoel bhai hel lavq thaq nail khul-il dai, noeq khi al hai ge nail phaq
         pevq nail ngaol.30 Meenq meenq lao ail suq saq lal khi, tsaol-aq munl munl lao ail tsaol lavq khi, Paolluv
         bhai nieivq thaiq khi uq huq thaoq nail il khaol il ma nail lavqniil phao hevq dol
         leevq-a nail ngaol. A bhai nee ngal-aq, uq huq thaoq nail il khaol il ma nail lol
         gov bhai teevq pov taivq-ail lol gov ngaoq pheeq-a nail ngaol. 31 Tsaol-aq munl munl ma al juq Paolluv bhai heivq nail dai khi, lai jai nail ngaol.
         Aq-u phao, Yeiq lul saq laiq meenq meenq lao ail suq saq thail thaiq nail ganl, Lolmav
         genl dev nail teevq hinl gaq bhai hel daiq nail aq ivq gaq jaol nail bha gaiq kev
         lai-a nail ngaol. 32 Genl dev nail teevq hinl gaq nail aq ivq al gaq, genl dev teevq yal gaq nail aq ivq
         juq khi genl dev yaq juq hevq khi, teevq pov taivq-ail tsaol-aq munl munl ma jil lai
         thaq nail dao bhai tsaol aivq-a nail ngaol. Aivq genl dev yaq juq hevq khi lee-a nail
         bhai tsaol-aq al juq ya moel-u phao, Paolluv bhai dee thail thaiq nail nee, naq lai-a
         nail ngaol.33 Genl dev nail teevq hinl gaq nail aq ivq al gaq Paolluv jaol nail bha ail khi, aivq
         bhai nieivq khi hailcav nvq deeq oil khi, pheethaiq yaoq dai, daoq bivq-a nail ngaol.
         A bhai nee ngal-aq, “Tsaol-aq niil gaq khaq sil gaq. Aivq khul khi thaq nail-aiq”
         dai, naldaiq-a nail ngaol. 34 Tsaol-aq munl al munl teevq gaq teevq phaq gul gul ail suq saq nail ngel-i mail, genl
         dev nail teevq hinl gaq nail aq ivq al gaq maq naldaiq heeq nia ail khi, Paolluv bhai
         genl dev nail juq jaol nail il khaol bhai hel aivq nail haq bhoil, aivq nail tsaol-aq
         juq bhai daoq bivq-a nail ngaol. 35 Paolluv thaoqjoe pavqteivq bhai lai kev-u phao, tsaol-aq munl al munl aivq bhai deeq
         nail dai khi, mailma ail lai jai nail ngel-i mail, genl dev nail juq-i mail aivq bhai
         tsiq khi ail-a nail ngaol. 36 Tsaol-aq munl al munl, “Aivq bhai heivq yaoq” dai, gul gul ail, aivq nail haoq nao
         tsao thel lavq-a nail ngaol.Paolluv tsaol-aq munl munl ma bhai daoq ge tsaoq nail ganl37 Genl dev nail juq Paolluv bhai genl dev nail juq jaol nail il khaol lavq khoel bhai
         hevq bhoel laivq nail khi-u phao, Paolluv genl dev nail teevq hinl gaq nail aq ivq
         al gaq bhai ge bhiq-a nail: “Ngal naoq bhai daoq ge tsaoq movq-il.” Aqivq al gaq ge
         nail: “Naol Heiqlaq sal daoq iq sanl, heeq nia lao thaq-il laq. 38 Thail hai phal-iq neq, milgaol sinqgaol khe mil khaoq bhai pheeq khi, yu bhai heivq
         nail tsaol-aq liq hinl gaq hevq khi tsal hail dai kav bha dov-ai thaq nail Il jil
         tuv tsaol-aq al gaq, naol maq ngel lao thaq-il laq” dai, ge bhiq-a nail ngaol.39 Paolluv ge nail: “Ngal neq, Gillilciv mil khaoq Daqsul meenq bhai doevq lee-a nail
         Yul dav nail tsaol-aq pevq khi, eeq nail meenq al meenq nail mil khaoq yaq pevq nail
         ngaol. Tsaol-aq thoil juq bhai daoq teevq pov bhi ge tsaoq lavq yaoq” dai, ge bhiq-a
         nail ngaol.40 Aqivq al gaq Paolluv bhai, “Daoq ge tsaoq nail ya naol” dai, ge bhiq-a nail ngaol.
         Aq-u phao, Paolluv thaoqjoe kov tavq bhai thul phaol khi, tsaol-aq al juq bhai aq
         tsi tsu dai jaol nail haq bhoil, aq lavq dao bhiq-a nail ngaol. Aq yu juq aq tsi tsu
         dai jaol-u phao, aivq Heiqbhail daoq ge khi, niail hai ge bhiq-a nail ngaol:

221 “Aqivq jaq bheq juq-ol, ngaq nail ganl nul juq bhai ge kovq-ai leevq nail daoq bhai,
         teevq pov naldaiq lavq yaoq” dai, ge bhiq-a nail ngaol. 2 Aivq Heiqbhail daoq ge nail bhai, aq yu juq ya gaiq-u phao, iq moeq-u nee maq tsil
         aq tsi tsu dai, pevq ail-a nail ngaol.Aq-u phao, Paolluv niail hai ge nail ngaol: 3 “Ngal neq, Gillilciv mil khaoq Daqsul meenq bhai doevq lee-a nail Yul dav nail tsaol-aq
         teevq gaq pevq nail ngaol. Ngal meenq niil meenq bhai eeq lal khi, saqlaq Gaq maqleiqlal
         jaol nail bha haoq gavq saol eel lavq-a nail ngaol. Nga dao nail aq phiq aq bhal juq
         nail aol daoq kovq daoq juq bhai ngal iq sanl mail aq meeq-ai saol gaq khi, yanq gaol
         niai jil lal thaq nail nul juq khe-ai, Miqyail bhai nee ma kev dee dee nail tsaol-aq
         teevq gaq ngaol. 4 Yeiqsul nail gail khaol bhai tsao the nail tsaol-aq juq bhai, sil nail bhai kev dai,
         ngal khoeq bhiq jiovq bhiq-a nail ngaol. Yaq yov-aq khi yaq mai-aq juq bhai nieivq
         khi thaonq bhai laol bhiq-a nail ngaol. 5 Ngal ge thail thaiq nail ganl niil mal dil ngel nail ngaol dai, Phil ma khi Yul dav
         tsaol-aq nail aq ivq aqtsu juq iq sanl mail sal khil khanq nia nail ngaol. Daq maqsail
         meenq bhai jaol nail aq ivq jaq bheq Yul dav nail tsaol-aq juq jaol nail bha gevq
         bhiq-a nail haoq gavq, aq yu juq ngaq bhai bivq lavq-a nail ngaol. Al heel ngel-i
         mail, a bhai jaol nail Khali yaq juq bhai nieivq khi, Yeiq lul saq laiq meenq bha
         nieivq khal leevq khi khoeq bhiq jiovq bhiq nail haq bhoil, Daq maqsail meenq bhai
         ngal lai-a nail ngaol” dai, ge bhiq-a nail ngaol.Paolluv nee ma thaq tsaol nail tsaol-aq pevq lal-a nail bhai, ge daiq bhiq-a nail
         ganl6 Paolluv gaoq ge nail: “Ngal Daq maqsail meenq nail aq jail bhai lai kev-u phao, n
         gaol gaol kav kav lal nail yanq bhai thaiq phuq dai, nq tavq kov tavq nee kav dee
         dee nail aq bhaq ngaq nail teevq jaoq bhaq lee-a nail ngaol. 7 Ngal mil tsaq bhai ga tsuq ail-a nail ngaol. Aq-u phao, ‘Saol luv-ol, Saol luv-ol,
         khul khi mail, naol ngaq bhai khoeq lavq jiovq lavq nail-aiq’ dai, ge nail aq thel
         bhai ngal ya gaiq-a nail ngaol.8 ‘Heeqphaq-ol, naol khaq sil gaq’ dai, ngal naldaiq-u phao, ‘Ngal neq, naoq-i mail
         khoeq bhiq jiovq bhiq thail thaiq nail Naqsaqlail meenq yaq Yeiqsul ngaol’ dai, aivq
         ngaq bhai ge lavq-a nail ngaol. 9 Ngaq-ai nee lai-a nail tsaol-aq juq aq bhaq al bhai ya moel-a nail ngaol. Thail hai
         ngaol-aoq, ngaq bhai ge tsaoq lee-a nail al gaq nail aq thel bhai, aq yu juq maq ya
         gaiq-al.10 ‘Heeqphaq-ol, ngal khal hai ya khi nail-aiq’ dai, naldaiq-u phao, ‘Thul khi Daq maqsail
         meenq bhai lai yaoq. Naoq bhai bhi nl nail dai, lainq-ai thaq nail yaoq phaq yaoq-ao
         nee, a bhai naoq bhai ge lavq naol’ dai, Yeiqsul ngaq bhai ge lavq-a nail ngaol. 11 Aqbhaq al bhaq da nee ngaq nail maiv neev maq moel kivq dai, pevq ail-a nail ngel-i
         mail, ngaq nail aq tsaoq al juq-i mail aq lavq bhai bhi nieivq thaiq khi Daq maqsail
         meenq bhai aol lai-a nail ngaol.12 A bhai, Aqnaq nil dai mil-ai thaq nail teevq gaq jaol nail ngaol. Aivq neq, a bhai
         jaol nail Yul dav nail tsaol-aq iq sanl nail lavq khoel bhai aq mil aq meeq dov nail
         nee ovq tavq, aol daoq kovq daoq nail haoq nao aq meeq-ai tsao the khi, Miqyail bhai
         ev nail ngaol. 13 Aivq ngal jaol nail bha lal khi, ngaq nail aq jail bhai thul phaol khi, ‘Jaqbheq Saol
         luv-ol, maiv neev moel lal yaoq’ dai, ge-u phao, teevq pov taivq-ail maiv neev moel
         lal khi, aivq bhai moel-a nail ngaol.14 Aq-u phao aivq ge nail: ‘Naol Miqyail nee ma tsaq nail phaq bhai heeq nia lal dai
         maq khaiq, Tsaq nail Daolnail gaq bhai ya moel dai maq khaiq, aivq-i mail ge nail
         daoq ya gaiq dai maq khaiq, nga dao nail aq phiq aq bhal nail Miqyail naoq bhai, tsel
         dov-ai thaq nail ngaol. 15 Khul khi mail dai ngal-aq neq, naoq-i mail ya gaiq ya moel-a nail juq, tsaol-aq iq
         sanl nail siv tavq bhai aivq nail haq bhoil naol sal khil ya khanq nail ngaol. 16 Niil aq-il, nii naq nii naq ail thaq gaoq jaol. Thul khi ul cuvq saol yaoq, Miqyail
         bhai geeq laoq hal nail lavq khoel nee, naoq nail oeq bal bhi tsiqhaol yaoq’ dai,
         ge lavq-a nail ngaol.”Paolluv bhai yu nail jeq-e jaq-a jaol nail bha khoel gai aivq-a nail ganl17 Paolluv gaoq ge nail: “Yeiq lul saq laiq meenq bha kovq lee khi, uq huq thaoq nail
         il khaol il ma nail lavq khoel bhai geeq laoq hal thail thaiq-u phao, Aqhaqlal nail
         lavq khoel bhai ngal niail hai ya moel-a nail ngaol. 18 Yeiqsul bhai ngal ya moel-a nail ngaol. Aivq ngaq bhai ge nail: ‘Lavqtsail mail lainq
         khi, Yeiq lul saq laiq meenq nee dov ail yaoq. Khul khi mail dai ngal-aq neq, niai
         jaol nail tsaol-aq juq neq, naol ngaq nail ganl sal khil khanq nail bhai maq hav bhoel
         ail dai, ge lavq-a nail ngaol.’19 Aq-u phao, ngal niail hai ge kovq bhiq-a nail ngaol: ‘Heeqphaq-ol, uq huq thaoq nail
         il khaol khal jiav nail bhai ngal ail khi, naoq bhai nee ma thaq tsaol nail tsaol-aq
         juq bhai nieivq nieivq ail khi deeq-a nail ganl, aq yu juq aq meeq-ai heeq nia nail
         ngaol. 20 Naoq nail ganl sal khil khanq nail Saqteiqphaq bhai yu liv heivq-u phao, ngal iq sanl
         aq jail bhai thul phaol khi, aq yu juq-i mail nl nail ganl bhai nee ma tsaq-a nail
         ngaol. Aivq bhai liv heivq-a nail tsaol-aq nail aq gaq aq doi bhai ngal lovq-a nail
         ngaol’ dai, ngal ge bhiq-a nail ngaol.21 Thail hai ngaol-aoq, aivq ngaq bhai ge nail: ‘Ail yaoq. Eqyal bha jaol nail, yu nail
         jeq-e jaq-a jaol nail bha, ngal naoq bhai khoel gai aivq naol’ dai, Yeiqsul ngaq bhai
         ge lavq-a nail ngaol.”22 Daoq al daoq ge lal-u phao kev dai, Paolluv-i mail ge nail bhai tsaol-aq munl munl
         ma al juq naldaiq nail ngaol. Thail hai ngaol-aoq, daoq al daoq bhai ya gaiq-u phao,
         aq yu juq mailma ail gul khi ge nail: “Tsaol-aq thoil gaq bhai thaq gaoq bhi doevq!
         Heivq yaoq! Aq doevq doevq nail maq geel-nvq ail” dai, gul nail ngaol.23 Aqgaq aqdoi liv dil nail juq liv dil khi, khaq lail haiq dil nail juq haiq dil haiq
         dil ail, al hai gul nail ngaol. 24 Genl dev nail teevq hinl gaq nail aq ivq al gaq, Paolluv bhai genl dev nail juq nail
         il khaol nail lavq khoel bhai hevq bhoel aivq nail haq bhoil aivq nail tsaol-aq bhai
         daoq bivq khi, khul khi mail Yul dav nail tsaol-aq juq aivq bhai al hai gul nail ganl
         bhai ya heeq kivq dai, Paolluv bhai deeq khi peivtsel daiq yaoq dai, daoq bivq-a nail
         ngaol. 25 Thail hai ngaol-aoq, aivq bhai neeq tsaq-i mail jiivq nail dai khi, pheethaiq gaq-u
         phao, Paolluv genl dev teevq yal gaq nail aq ivq bhai ge bhiq-a nail: “Lolmav mil
         khaoq yaq teevq gaq bhai yal khaq maq dal ceiv dai, thailhai deeq nail ya nail laiq”
         dai, ge bhiq-a nail ngaol.26 Aqivq al gaq daoq al daoq bhai ya gaiq-u phao, genl dev nail teevq hinl gaq nail aq
         ivq jaol nail bha lai khi ge bhiq lai-a nail: “Naol khal hai khi nail khi-iq. Tsaol-aq
         al gaq neq, Lolmav mil khaoq yaq ngel lao thaq nail ngaol” dai, ge bhiq-a nail ngaol.
         27 Aq-u phao, genl dev nail teevq hinl gaq nail aq ivq al gaq Paolluv jaol nail bha ail
         khi, “Naol Lolmav mil khaoq yaq laiq” dai, naldaiq-u phao, “Ngel naol” dai, Paolluv
         ge kovq bhiq-a nail ngaol.28 Aqivq al gaq ge nail: “Ngaq neq, phul mao dai bivq khi Lolmav mil khaoq yaq pevq lal-a
         nail ngaol”. Paolluv ge nail: “Ngal neq, doevq lee-u nee mail Lolmav mil khaoq yaq
         ngaol” dai, ge bhiq-a nail ngaol.29 Aq-u phao, Paolluv bhai deeq deeq ail naldaiq nail dai, lainq-ai thaq nail tsaol-aq
         al juq teevq pov taivq-ail haoq naol phao jiiv kovq lee-a nail ngaol. Genl dev teevq
         hinl gaq nail aq ivq al gaq neq, aivq-i mail phee-ai thaq nail Paolluv niil gaq, Lolmav
         mil khaoq yaq pevq nail dai, heeq nia-u phao, deel nq ail bhiq-a nail ngaol.Paolluv Yul dav nail tsaol-aq maoq bhaoq nl nail juq nail siv tavq bhai ail kev-a
         nail ganl30 Yul dav nail tsaol-aq Paolluv nail kov tavq bhai khul khi mail oeq bal al hai thaq
         nail bhai mal dil ya heeq kivq dai, niaohao nqhao Phil ma juq khi maoq bhaoq nl nail
         munl munl ma juq bhai genl dev teevq hinl gaq nail aq ivq al gaq-i mail bhi jil lal-a
         nail ngaol. A bhai nee ngal-aq, Paolluv bhai pheel khi, aq yu juq nail siv tavq bhai
         hevq thaq ail bhiq-a nail ngaol.

231 Aq-u phao, Paolluv maoq bhaoq nl nail munl juq bhai hel daiq cov-ai thaq khi ge bhiq-a
         nail: “Aqivq jaq bheq juq-ol, yanq gaol kev dai, ngal Miqyail nail siv tavq bhai aq
         doevq doevq nail niil, laiq nail tsa nail maq aol ail dai, ngaq nail nee ma lavq khoel
         bhai heeq kivq nail ngaol” dai, ge bhiq-a nail ngaol. 2 “Aivq nail moeq thaoq bhai teiv gai aivq yaoq” dai, Paolluv nail aq jail bhai thul
         phaol nail tsaol-aq bhai Phil ma Aqnaq nil khoel bhiq-a nail ngaol. 3 Aq-u phao, Paolluv aivq bhai ge bhiq-a nail: “Phulleq dai leivq-ai thaq nail ilphail-ol,
         Miqyail naoq bhai deeq nail ngaol. Aol daoq kovq daoq jiav nail khe-ai, ngaq bhai
         yal khaq dal nail dai khi, naol niai jaol deel-nvq thaq khi ngaol-aoq, aol daoq kovq
         daoq bhai maq tsaq nail lavq khoel nee naol ngaq bhai bhi deeq nail laiq” dai, ge
         bhiq-a nail ngaol.4 “Naol Miqyail nail Phil ma bhai khal ge movq ail ge nail laiq” dai, Paolluv nail aq
         jail bhai thul phaol nail juq, Paolluv bhai ge bhiq-a nail ngaol.5 Paolluv ge nail: “Aqivq jaq bheq Il saq leiq lal nail tsaol-aq juq-ol, aivq Phil ma
         aq ivq gaq dai, ngal maq heeq kivq-al. ‘Naoq nail jeq-e bhai uv thaiq nail gaq bhai
         daoq aq doil thaq ge bhiq-o’ dai, Jalliq lavq khoel bhai gevq-ai thaq nail jiav nail
         ngaol” dai, ge bhiq-a nail ngaol.6 Jil lal thaq nail tsaol-aq juq nail lavq khoel teevq pav ga nav juq neq, Phaq liqsail
         pevq khi teevq pav ga nav juq neq, Saqduqgail ngaol dai, Paolluv heeq nia-u phao,
         aivq maoq bhaoq nl nail munl juq bhai ge bhiq-a nail: “Aqivq jaq bheq juq-ol, ngal
         neq, Phaq liqsail ngaol. Ngaq nail aq bhu iq sanl, Phaq liqsail ngaol. Sil thaq nail
         tsaol-aq gaoq doevq kovq lal nail ngaol dai, ngal noeq thunq nail ngel-i mail, yal
         khaq dal nail bhai ya daq thail thaiq nail ngaol” dai, mailma ail ge nail ngaol. 7 Aivq al hai ge gaq-u phao, Phaq liqsail khi Saqduqgail juq nail gaiq laq bhai jil
         pheel jaq khi, jil lal thaq nail tsaol-aq al juq, nvq munl pav ail-a nail ngaol. 8 Khul khi mail dai ngal-aq neq, Saqduqgail juq neq, tsaol-aq maq doevq kovq lal ail
         dai, ge nail ngaol. A bhai nee pultavq, nq tavq gaq khoel iq sanl, aq haq lal iq sanl
         maq jaol ail dai, ge nail ngaol. Phaq liqsail juq neq, al juq iq sanl mail jiav naol
         jaol naol dai, nee ma thaq tsaol nail ngaol.9 A bhai nee ngal-aq, aq thel gul kav lal khi, Phaq liqsail munl bhai tavq nail aol
         daoq kovq daoq cavq nail cov nail saqlaq teevq pav ga nav juq tsaoq thul lal khi ge
         nail: “Tsaol-aq niil gaq nail laiq nail tsa nail teevq phaq iq sanl nga dao juq maq
         moel-al. Aqhaqlal-i mail maq ngel haq neq, nq tavq gaq khoel-i mail aivq bhai daoq
         ge tsaoq lee thaq nail jaol-aq” dai, ge bhiq-a nail ngaol. 10 Aq yu juq nail gaiq laq bhai jil pheel jaq nail al, aljaiq jel lal khi, Paolluv bhai
         he pav he sav nail khe-ai, pevq lal thail thaiq nail ngel-i mail, Lolmav genl dev
         teevq hinl gaq nail aq ivq al gaq khaoqlaol lal bhiq-a nail ngaol. Al heel ngel-i
         mail, tsaol-aq al juq jaol nail bha yavq kha ail khi, Paolluv bhai hevq dol aivq khi
         genl dev nail il khaol bhai hevq kol aivq nail haq bhoil aivq nail genl dev yaq juq
         bhai daoq bivq-a nail ngaol.11 Aq-u nq kiv, Heeqphaq Yeiqsul Paolluv nail aq jail bhai thul phaol lee khi ge nail:
         “Thaq gee sil. Yeiq lul saq laiq meenq lavq khoel bhai ngaq nail haq bhoil naol sal
         khil khanq gaq-ao nail ngaol. Lolmav meenq lavq khoel bhai iq sanl, al hai ya khanq
         nail ngaol” dai, ge bhiq-a nail ngaol.Paolluv bhai heivq nail dai, aq tsi tsu dai maoq bhaoq nl nail ganl12 Nq bhaq bhaq lal-u phao, Yul dav nail tsaol-aq teevq juq thaoq phuq khi, Paolluv bhai
         maq ya heivq-u kev dai, khul iq sanl maq jaq maq daol dai, jaol nail ngaol dai, sal
         jial jaq-a nail ngaol. 13 Al hai aq tsi tsu dai, maoq bhaoq nl-a nail tsaol-aq al juq neq, liq tsel gaq jaiq
         nail ngaol. 14 A bhai nee ngal-aq, Phil ma juq khi Yul dav tsaol-aq nail aq ivq aqtsu juq jaol nail
         bha aq yu juq ail khi ge nail: “Paolluv bhai maq ya heivq-u kev dai, teevq phaq iq
         sanl maq jaq maq daol ail dai, nv juq yovq gavq nail kov tavq bhai yovq gavq iq khail
         yavq yavq ail, sal jial jaq-ai thaq nail ngaol. 15 Niil thal khe pov neq, Paolluv nail ganl nul juq aq duq aqtsil tsil dai, peivtsel
         movq-il dai ge khi, aivq bhai nul juq jaol nail bha bhi hevq ha lee nail haq bhoil,
         Lolmav genl dev nail teevq hinl gaq nail aq ivq gaq jaol nail bha hal lai yaoq. Aivq
         bhai niai maq hevq kel leevq mail heivq nail haq bhoil, nv juq lainq khi lovq nail
         ngaol” dai, ge bhiq-a nail ngaol.16 Aq yu juq al hai aq tsi tsu dai, maoq bhaoq nl nail ganl bhai, Paolluv nail jaq bheq+ nail yaq yov teevq gaq ya gaiq khi, genl dev nail il khaol bhai lai khi, Paolluv
         bhai ge bhiq lai-a nail ngaol. 17 Aq-u phao, Lolmav genl dev nail teevq yal gaq nail aq ivq teevq gaq bhai Paolluv khul
         khi ge bhiq-a nail: “Yaq yov-aq niil gaq bhai, genl dev nail teevq hinl gaq nail aq
         ivq gaq jaol nail bha teevq pov hevq ha lai bhiq yaoq. Aivq aivq bhai ge bhiq nail
         ganl jiav nail ngaol” dai, ge bhiq-a nail ngaol. 18 Genl dev nail teevq yal gaq nail aq ivq al gaq, yaq yov-aq al gaq bhai genl dev nail
         teevq hinl gaq nail aq ivq al gaq jaol nail bha hel aivq khi ge bhiq-a nail: “Yaq
         yov-aq niil gaq naoq bhai ge bhiq nail ganl jiav nail ngel-i mail, naol jaol nail
         bha teevq pov hevq ha bhiq ail yaoq dai, thaonq bhai aol nail Paolluv al gaq, ngaq
         bhai khul khi ge lavq-a nail ngaol” dai, ge bhiq-a nail ngaol.19 Genl dev nail teevq hinl gaq nail aq ivq al gaq nail aq lavq bhai nieivq thaiq khi,
         bhallal bha ail khi ge nail: “Naol ngaq bhai khul ge bhiq movq nail phaq jiav nail-aiq”
         dai, naldaiq bhiq-a nail ngaol.20 Yaq yov-aq al gaq ge nail: “Paolluv nail ganl naldaiq movq nail khe-ai ge khi, maoq
         bhaoq nl nail munl jaol nail bha, niaohao bhi hel aivq lavq yaoq dai, Yul dav nail
         tsaol-aq naoq bhai hal lee nail dai, nee ma teevq heeq taivq-ail, maoq bhaoq nl ceiv-ai
         thaq nail ngaol. 21 Thail hai ngaol-aoq, aq yu juq ge nail bhai thaq naldaiq. Khul khi mail dai ngal-aq
         neq, tsaol-aq liq tsel gaq jaiq dai, uvq jiav khi lovq thail thaiq nail ngaol. Paolluv
         bhai maq ya heivq-u kev dai, khul teevq phaq iq sanl maq jaq maq daol ail jaol nail
         dai, aq yu juq sal jial jaq ceiv-ai thaq nail ngaol. Niil aq-il aq yu juq lainq thaq
         gil-ai khi, naol daoq bivq nail bhai daonq thail thaiq nail ngaol” dai, ge bhiq-a
         nail ngaol.22 “Naoq-i mail ngaq bhai ge lavq-a nail ganl niil tsaol-aq teevq gaq bhai iq sanl, thaq
         ge bhiq dei-eiq” dai, genl dev nail teevq hinl gaq nail aq ivq al gaq aivq daoq bivq
         khi bhi kovq ail-a nail ngaol.Paolluv bhai heeqphaq Peiqlil jaol nail bha bhi hevq ha ail-a nail ganl23 Aq-u phao, genl dev teevq hinl gaq nail aq ivq al gaq, genl dev teevq yal gaq nail
         aq ivq nvq gaq bhai khul khi ge bhiq-a nail: “Genl dev nail tsaol-aq nvq yal gaq,
         moeq phaq jeeq nail genl dev nail tsaol-aq sivq tsel gaq khi, geeq khaoq bavq-nvq
         thaq nail genl dev nail tsaol-aq nvq yal gaq lainq-ai khi, yanq-nl kiv naqli goiq
         lavq bhai Gailsaqlil meenq bhai ail nail haq bhoil lainq-ai thaq yaoq. 24 Paolluv bhi jeeq nail moeq phaq iq sanl lainq bhiq khi, heeqphaq Peiqlil jaol nail
         bha aq meeq-ai hevq kel aivq bhiq yaoq” dai, ge bhiq-a nail ngaol.25 Aivq heeqphaq Peiqlil bhai haoq gavq niail hai gevq bhoel bhiq-a nail ngaol:26 “Eeqnail heelnail heeqphaq Peiqlil jaol nail bha, ngal Gaqlaldil Lulsil naoq bhai
         ev nail lavq khoel nee haoq gavq gevq bhoel-ai leevq-a nail ngaol. 27 Yul dav nail tsaol-aq juq tsaol-aq niil gaq bhai nieivq khi heivq nail khi ngaol.
         Thail hai ngaol-aoq, aivq Lolmav mil khaoq yaq pevq nail ganl, ngal ya heeq kivq-a
         nail ngel-i mail, ngaq nail genl dev nail tsaol-aq juq nee mail ail khi, hevq kovq
         ail-a nail ngaol. 28 Aq yu juq aivq bhai khul nail oeq bal thaq nail phaq jiav nail meeq dai, ngal heeq
         kivq movq nail ngel-i mail, aivq bhai aq yu juq nail maoq bhaoq nl nail munl juq jaol
         nail bha hel aivq-a nail ngaol. 29 Aivq bhai heivq heeq phaq ail tsaq nail phaq maq khaiq, thaonq bhai laol phaq ail
         tsaq nail phaq maq khaiq, aivq-i mail nl thaq nail laiq nail tsa nail phaq teevq phaq
         iq sanl ngal maq moel-al. Aivq bhai oeq bal thaq nail ganl neq, aq yu juq nail aol
         daoq kovq daoq bhai tavq nail ganl teevq-eel ngaol. 30 Aivq bhai yu aq tsi tsu dai heivq nail dai, lainq-ai thaq nail ganl, ngal ya heeq
         kivq-u phao, teevq pov taivq-ail naol jaol nail bha bhi hel leevq naol dai, noeqceiv-a
         nail ngaol. Aivq bhai yal khaq ge movq nail tsaol-aq juq naoq nail siv tavq bhai ge
         ail yaoq dai, ngal aq yu juq bhai ge bhiq-a nail ngaol” dai, gevq bhoel-ai leevq-a
         nail ngaol.31 Genl dev nail tsaol-aq al juq, aq yu juq bhai daoq bivq-ai thaq nail khe-ai nl-a nail
         ngaol. Aq yu juq Paolluv bhai hevq khi, aq-u nq kiv Aqdilbhaqlil meenq bha kev dai,
         hevq ha ail bhiq-a nail ngaol. 32 Yaoq n yaoq neq, gail khaol tsao nail genl dev nail tsaol-aq juq neq, genl dev nail
         il khaol bhai kovq ail khi, moeq phaq jeeq-nq thaq nail genl dev nail tsaol-aq juq
         taivq-ail aivq bhai hevq ha ail-a nail ngaol. 33 Aq yu juq aivq bhai Gailsaqlil meenq bhai hevq kel aivq khi, haoq gavq al keiv heeqphaq
         Peiqlil bhai bivq khi, Paolluv bhai iq sanl aivq nail aq lavq lavq khoel bhai av bhiq
         ail ceevq-a nail ngaol. 34 Heeqphaq Peiqlil haoq gavq al keiv ge daiq-u phao, Paolluv bhai, “Mil khaoq khul khaoq
         bhai jaol nail-aiq” dai, naldaiq-u phao, Gillilciv mil khaoq bhai jaol nail dai, heeq
         nia-a nail ngaol. 35 Al heel ngel-i mail, aivq ge nail: “Naoq bhai yal khaq ge movq nail tsaol-aq juq kev
         lee khi pultavq, naoq bhai khal naldaiq nail phaq naldaiq nail ngaol” dai, ge bhiq-a
         nail ngaol. A bhai nee ngal-aq, Paolluv bhai aq meeq-ai lovq khi Heiqlol-i mail cov
         ail ceevq-a nail heeqphaq nail haol il khaol thaonq lavq khoel bhai bhi jaol nail
         haq bhoil daoq bivq-a nail ngaol.

Yul dav nail tsaol-aq juq Paolluv bhai yal khaq ge nail ganl241 Ngaq n jel ail-u phao, Phil ma Aqnaq khi Yul dav tsaol-aq nail aq ivq aqtsu juq, yu
         nail haq bhoil gedan nail Deiqlaqdulluv dai mil-ai thaq nail tsaol-aq teevq gaq hevq
         khi, Gailsaqlil meenq bhai ail-a nail ngaol. Heeqphaq Peiqlil nail siv tavq bhai aq
         yu juq lai khi, Paolluv bhai yal khaq ge lai-a nail ngaol. 2 A bhai nee ngal-aq, Paolluv bhai hevq bhoel lavq khi, Deiqlaqdulluv al gaq Paolluv
         nail ganl niail hai ge nail ngaol: “Eeqnail heelnail heeqphaq Peiqlil-ol, naol nee
         noeq nee kha aol nail lavq khoel nee mil khaoq bhai uv thaiq khi, nv juq nee sal ovq
         nail lavq khoel nee aq doevq ya doevq dai, nv juq nail mil khaoq bhai naol mee nia
         phaq nl lavq-a nail ngaol. 3 Naoq-i mail nl-a nail ganl niil juq bhai, khaq bha jaol nail tsaol-aq maq khaiq, khaq
         mao iq sanl nv juq hav bhoel khi, naoq nail geeq laoq bhai tsiq eeq nail ngaol. 4 Thail hai ngaol-aoq, ngal daoq mao dai ge nail lavq khoel nee, naoq nail aq yanq maq
         lav gil movq-il. Al heel ngel-i mail, nv juq nail ganl ngal davqnil nil dai ge nail
         bhai, naol gaoq haq nail lavq khoel nee teevq pov naldaiq lavq yaoq dai, naoq bhai
         hal nail ngaol.5 Tsaol-aq niil gaq neq, haq eiv nail tsaol-aq teevq gaq pevq nail bhai, nv juq ya moel-a
         nail ngaol. Mil tsaq kov tavq bhai jaol nail, Yul dav nail tsaol-aq iq sanl suq saq
         lal dai, gaq bivq nail Naqsaqlail munl khe aq ivq teevq gaq pevq nail ngaol. 6 Al ovq tavq, uq huq thaoq nail il khaol il ma bhai aivq lav jiivq lav cavq nail dai,
         nl nail bhai, nv juq aivq bhai nieivq-a nail ngaol.[Nv juq nail aol daoq kovq daoq khal jiav nail khe-ai, nv juq aivq bhai yal khaq dal
         nail khi ngaol. 7 Thail hai ngaol-aoq, genl dev nail teevq hinl gaq nail aq ivq Lulsil lee khi, aivq
         bhai nv juq nail aq lavq lavq khoel nee luv dov khi hevq kol aivq-a nail ngaol. 8 A bhai nee ngal-aq, ‘Aivq bhai yal khaq khal ge movq nail juq naol jaol nail bha ya
         ail nail ngaol’ dai, Lulsil daoq bivq-a nail ngaol.]Tsaol-aq niil gaq bhai naol naldaiq haq neq, nv juq aivq bhai oeq bal khal thaq nail
         yaoq phaq yaoq-ao nee bhai naol ya heeq kivq nail ngaol” dai, Deiqlaqdulluv ge bhiq-a
         nail ngaol.9 Al hai ge nail bhai Yul dav nail tsaol-aq iq sanl mail, “Tsaq naol” dai, ge nail ngaol.Heeqphaq Peiqlil nail siv tavq bhai Paolluv daoq ge nail ganl10 A bhai nee ngal-aq, Paolluv daoq ge nail haq bhoil heeqphaq Peiqlil aq lavq dao bhiq-u
         phao, Paolluv niail hai ge nail ngaol: “Naol neq, mil khaoq niil khaoq nail kov tavq
         bhai yal khaq dal nail gaq jiovq-a nail, mee nia kovq bhee lal-aoq nail ngaol. Al
         heel ngel-i mail, naoq nail siv tavq bhai ngaq nail ganl ya ge dai, aq yanq bivq lavq-a
         nail ngel-i mail nee khaol sil khi gaq ya ail nial. 11 Ngal Yeiq lul saq laiq meenq bha uq huq thaoq lai-a nail tsel-nvq n maq jaiq ail haq-al
         dai, naol tsao tsel duq kivq nail ngaol. 12 Uq huq thaoq nail il khaol il ma nail lavq khoel bhai maq khaiq, uq huq thaoq nail
         il khaol juq nail lavq khoel bhai maq khaiq, meenq lavq khoel teevq dao ga nav bhai
         maq khaiq, ngal yu nee jil pheel jaq nail bhai, Yul dav nail tsaol-aq juq-i mail moel-ai
         thaq nail maq jiav ail. Yu suq saq lal dai, ngal nl nail bhai aq yu juq-i mail moel-ai
         thaq nail iq sanl maq jiav ail. 13 Aq yu juq niil aq-il ngaq nail laiq nail phaq hal pov khi ge thail thaiq nail ganl,
         thoil juq iq sanl bhai, sal khil teevq phaq iq sanl, maq tsiqtsoe nia ail. 14 Thail hai ngaol-aoq, naoq nail siv tavq bhai ngal daol coev dai, niail hai ge dov
         nail ngaol. Yu nee pav ail nail dai, aq yu juq-i mail khul nail Yeiqsul nail gail
         khaol bhai ngal tsao the nail teevq-eel ngaol. Ngal nv juq nail aq phiq aq bhal nail
         Miqyail bhai al hai uq huq thaoq thail thaiq nail ngaol. Aol daoq kovq daoq khi Miqyail
         nail haq bhoil gedan nail juq nail haoq gavq lavq khoel bhai khal gevq-ai thaq nail
         daoq iq sanl bhai, ngal nee ma thaq tsaol nail ngaol. 15 Tsaolmeeq tsaoldoil iq sanl, sil thaq nail nee gaoq doevq kovq lal nail ngaol dai,
         niai jaol nail tsaol-aq niil juq, Miqyail nail lavq khoel bhai noeq thunq nail khe-ai,
         ngal iq sanl noeq thunq nail ngaol. 16 Al heel ngel-i mail, Miqyail nail siv tavq bhai maq khaiq, tsaol-aq yaq nail siv tavq
         bhai maq khaiq, ngaq nail nee ma khaq mao iq sanl aq haol haol dai jiav nia dai, lai
         jai thail thaiq nail ngaol.17 Ngal Yeiq lul saq laiq meenq bha maq ail dai jaol-a nail mee nia kovq bhee lal-aoq
         nail ngel-i mail, ngaq nail tsaol-aq haq nail aoq nail juq bhai yu-i mail danq lavq-a
         nail phul bivq ail khi, Miqyail bhai danq bhiq nail phaq iq sanl nl ail nail dai khi,
         a bhai ail-a nail ngaol. 18 Ngal al hai nl thail thaiq khi, aq maol lav haol nail aol nl gaq-u phao, uq huq thaoq
         nail il khaol il ma nail lavq khoel bhai aq yu juq ngaq bhai moel-a nail ngaol. Ngaq-ai
         nee mail tsaol-aq munl juq maq jaol nail nee ovq tavq, suq saq nail phaq iq sanl maq
         jiav ail. 19 Thail hai ngaol-aoq, Aq sil-aq mil khaoq bhai jaol nail Yul dav nail tsaol-aq teevq
         juq a bhai jaol nail ngaol. Aq yu juq iq sanl, ngaq bhai oeq bal thaq nail phaq jiav
         haq neq, naoq nail siv tavq bhai lee khi ge nail, tsaq nail ngaol. 20 Maq ngel haq neq, maoq bhaoq nl nail munl juq nail siv tavq bhai ngal thul phaol lai-u
         phao, ngaq nail lavq khoel khe laiq nail phaq moel-ai thaq nail khul jiav nail-aiq
         dai, niai lee thaq nail tsaol-aq juq bhai bhi ge daiq yaoq. 21 Aq yu juq nail siv tavq bhai ngal thul phaol-u phao, ngaq-i mail gul gul ail khi ge-a
         nail ganl al ganl bhai doeq leivq duq jiav ail teevq-eel ngaol. ‘Sil thaq nail tsaol-aq
         gaoq doevq lal naol dai, ngal nee ma thaq tsaol nail teevq phaq bhaq da nee, yanq
         gaol nul juq-i mail nieivq khi niail hai bhi naldaiq nail bhai ya daq nail ngaol’
         dai, ge nail al daoq bhai doevq leivq nail phaq jiav ail teevq-eel ngaol” dai, ge
         bhiq-a nail ngaol.22 Aq-u phao, Yeiqsul nail ganl heeq nia-ai thaq nail Peiqlil neq, “Genl dev nail teevq
         hinl gaq nail aq ivq gaq pevq nail Lulsil kev lee-u phao, nul juq nail ganl niil ganl
         ngal dalceiv bhiq naol” dai, ge khi, ganl al ganl pheethaiq-a nail ngaol. 23 A bhai nee ngal-aq, Paolluv bhai aq meeq meeq dai, bhi lovq nail haq bhoil, genl dev
         nail teevq yal gaq nail aq ivq gaq bhai aivq daoq bivq-a nail ngaol. Thail hai ngaol-aoq,
         “Al jaiq ail maq laol thaiq mail bhi jaol nail nee ovq tavq, aivq loq nail phaq bhai
         aivq nail aq tsaoq juq hel daiq bhiq nail bhai thaq lav tsoiq” dai, ge bhiq-a nail
         ngaol.Peiqlil khi Dulsilleiq aq yu nvq maolyaq bhai, Paolluv daoq ge tsaoq-a nail ganl24 Hail n liq n bhee lal-u phao, Peiqlil khi Dulsilleiq aq yu nvq maolyaq lee-a nail
         ngaol. Dulsillav neq, Yul dav nail jeq-e pevq nail ngaol. Paolluv bhai bhi khul ail
         khi, Yeiqsul Khali bhai nee ma thaq tsaol nail ganl ge nail bhai naldaiq-a nail ngaol.
         25 Thail hai ngaol-aoq, tsaq nail daol nail phaq khi, yovq gavq nail nee ma bhai gaq
         lai nail phaq khi, yaq hao kev lee nail yal khaq dal nail ganl juq bhai Paolluv ge
         kel laivq-u phao, Peiqlil gee sil lal bhiq khi ge nail: “Naol kovq ail yaoq. Yaq hao
         dan-u phao, naoq bhai ngal gaoq bhi khul lee naol” dai, ge bhiq-a nail ngaol. 26 Peiqlil neq, Paolluv aivq bhai phul bivq lavq ail jaol-aq dai, noeq thunq nail ngaol.
         Al heel ngel-i mail, Paolluv bhai teevq yanq ngal-aq teevq pov khul khul ail khi,
         daoq ge tsaoq nail ngaol.27 Nvq kovq bhee lal-u phao, Peiqlil nail jaol duq bhai Bhaolgil Bheiqthul heeqphaq gaoq
         jiovq phal lee-a nail ngaol. Peiqlil neq, Yul dav nail tsaol-aq nail siv tavq bhai
         aq mil ya movq nail ngel-i mail, Paolluv bhai thaonq bhai bhi aol ail ceevq-a nail
         ngaol.

“Heeqphaq Gailsaq+ jaol nail bha bhi ail lavq yaoq” dai, Paolluv hal nail ganl251 Heeqphaq Bheiqthul mil khaoq al khaoq bhai kev lee-a nail hail n bhee lal-u phao,
         Gailsaqlil meenq nee mail Yeiq lul saq laiq meenq bha lai-a nail ngaol. 2 Aq-u phao, Phil ma juq khi Yul dav tsaol-aq nail aq ivq aqtsu Paolluv nail ganl heeqphaq
         Bheiqthul bhai, yal khaq ge lai-a nail ngaol. 3 Aq yu juq nail maiv phaoq bhai hel daiq khi, Paolluv bhai Yeiq lul saq laiq meenq
         bha teevq pov bhi hevq ha lal nail haq bhoil, hal nail ngaol. Gailphail bhai lovq
         khi, Paolluv bhai heivq nail haq bhoil, aq yu juq lainq gil-ai thaq nail ngaol. 4 Thail hai ngaol-aoq, Bheiqthul ge nail: “Paolluv bhai Gailsaqlil meenq nail thaonq
         bhai laol-ai thaq nail ngaol. Ngal iq sanl, maq maoq lal mail, a bhai kovq ail nail
         ngaol. 5 Tsaol-aq al gaq-i mail nl laiq thaq nail phaq jiav nail phal-iq neq, nul juq nail
         aq ivq aqtsu juq ngaq-ai nee mail lee khi, yal khaq ge lee yaoq” dai, ge bhiq-a nail
         ngaol.6 Bheiqthul Yeiq lul saq laiq meenq bha goiq n tsel n bhee dai, gaoq jaol khi, Gailsaqlil
         meenq bha kovq ail-a nail ngaol. Yaoq n yaoq aivq yal khaq dal nail doiq bev bhai
         jaol deel khi, Paolluv bhai bhi hel lavq-a nail ngaol. 7 Paolluv kev lal-u phao, Yeiq lul saq laiq meenq nee mail lee-a nail Yul dav nail tsaol-aq
         juq aivq nail teevq jaoq thul phaol khi, aivq laiq dee dee nail ganl mee nia phaq
         ge nail ngaol. Thail hai ngaol-aoq, aq yu juq-i mail ge nail al juq neq, sal khil
         maq jiav ail.8 A bhai nee ngal-aq, Paolluv ge kovq bhiq-a nail: “Yul dav nail tsaol-aq nail aol daoq
         kovq daoq bhai maq khaiq, uq huq thaoq nail il khaol il ma bhai maq khaiq, Lolmav
         mil khaoq bhai maq khaiq, ngaq-i mail nl bheeq-ai thaq nail teevq phaq iq sanl, maq
         jiav ail” dai, ge bhiq-a nail ngaol.9 Thail hai ngaol-aoq, Bheiqthul neq, Yul dav nail tsaol-aq nail siv tavq bhai aq mil
         ya movq nail ngel-i mail, Paolluv bhai ge bhiq-a nail: “Naol Yeiq lul saq laiq meenq
         bha lai khi, ngaq nail siv tavq bhai ganl niil ganl nee yal khaq dal movq ail laiq”
         dai, naldaiq bhiq-a nail ngaol.10 Paolluv ge nail: “Heeqphaq Gailsaq nail yal khaq dal nail doiq bev siv tavq bhai ngal
         thul phaol thail thaiq nail ngaol. Ngaq bhai niilniai yal khaq ge nail tsaq nail ngaol.
         Naol heeq nia nail khe-ai, Yul dav nail tsaol-aq juq nail kov tavq bhai ngaq-i mail
         nl laiq-a nail khul teevq phaq iq sanl maq jiav ail. 11 Ngal sil heeq phaq ail tsaq nail laiq nail phaq nl thaq nail nul neq, al bhai bhi
         jel ail lavq yaoq dai, ngal maq hal ail. Thail hai ngaol-aoq, aq yu juq ngaq nail
         kov tavq bhai oeq bal hal pov nail thoil maq tsaq haq neq, tsaol-aq teevq gaq iq sanl,
         aq yu juq nail aq lavq lavq khoel bhai ngaq bhai maq av bhiq nia ail. Heeqphaq Gailsaq
         jaol nail bha yal khaq bhi dal ail lavq yaoq dai, ngal hal nail ngaol” dai, ge bhiq-a
         nail ngaol.12 Aq-u phao, Bheiqthul neq, aivq bhai nee noeq nee dul bivq nail juq nee mail maoq bhaoq
         nl khi, niail hai ge kovq bhiq-a nail ngaol: “Heeqphaq Gailsaq-i mail yal khaq bhi
         dal ail lavq yaoq dai, naol hal nail ngel-i mail, naoq bhai Gailsaq jaol nail bha
         bhi lai naol” dai, ge bhiq-a nail ngaol.Heeqphaq Aqgilpav khi Bheiqlaq nil nail siv tavq bhai Paolluv bhai hel aivq-a nail
         ganl13 Mao ail maq maoq lal mail, heeqphaq Aqgilpav khi mail aivq nail al-ivq Bheiqlaq nil,
         Bheiqthul bhai hav nail dai khi, Gailsaqlil meenq bhai lee-a nail ngaol. 14 Aqyu nvq mail a bhai mee nia n jaol kel lavq-u phao, Bheiqthul-i mail Aqgilpav bhai
         Paolluv nail ganl niail hai ge bhiq-a nail ngaol: “Heeqphaq Peiqlil-i mail niilniai
         thaonq bhai laol ail ceevq-a nail tsaol-aq teevq gaq jaol nail ngaol. 15 Ngal Yeiq lul saq laiq meenq bha lal-u phao, Phil ma juq khi mail Yul dav tsaol-aq
         nail aq ivq aqtsu juq aivq nail ganl ngaq bhai ge lavq khi, aivq bhai yal khaq dal
         ceiv khi heivq yaoq dai, ngaq bhai hal nail ngaol.16 Thail hai ngaol-aoq, ngal aq yu juq bhai niail hai ge bhiq-a nail ngaol: ‘Nv juq Lolmav
         tsaol-aq nail aol neq, niail hai jiav nail ngaol: Oeq bal thaq nail bhai ya daq thail
         thaiq nail gaq, oeq bal thaq nail tsaol-aq juq nee jaol khi, oeq bal thaq nail ganl
         al maq ge daiq bhiq-u kev dai, khul gaq bhai maq khaiq yu nail aq lavq lavq khoel
         bhai maq av bhiq ail’ dai, ge bhiq-a nail ngaol. 17 Aq yu juq niai kev lee-u phao, lavq tsail mail yaoq n yaoq yal khaq dal nail doiq
         bev bhai jaol deel lai khi, tsaol-aq al gaq bhai bhi hel lavq nail haq bhoil, ngal
         daoq bivq-a nail ngaol. 18 Aivq bhai yal khaq ge movq nail juq thul lal khi ge nail ngaol. Thail hai ngaol-aoq,
         ngaq-i mail noeq-ai thaq nail laiq nail phaq teevq phaq iq sanl, maq ge dol lavq-al.
         19 Aq yu juq ge nail al neq, aq yu juq nail uq huq thaoq nail aol saol kovq nail ganl
         khi, sil jel-a nail Yeiqsul dai khul nail gaq nail ganl nee taivq-ail jil pheel jaq
         nail ngaol. Yeiqsul al gaq doevq nail ngaol dai, Paolluv ge nail ngaol. 20 Ganl al juq bhai khal hai peivtsel heeq meeq dai, ngal maq noeq duq kivq nail ngel-i
         mail, ‘Yeiq lul saq laiq meenq bha lai khi, yal khaq ge lai naol laiq’ dai, Paolluv
         bhai naldaiq-a nail ngaol. 21 Thail hai ngaol-aoq, aivq bhai aq meeq-ai lovqphail lavq khi, heeqphaq Gailsaq-i mail
         yal khaq bhi dal ail lavq yaoq dai, hal nail ngel-i mail, heeqphaq Gailsaq jaol nail
         bha maq hevq ha ail-u kev dai, aivq bhai aq meeq-ai lovqphail nail haq bhoil daoq
         bivq-ai thaq nail ngaol” dai, ge bhiq-a nail ngaol.22 Aqgilpav ge nail: “Ngal iq sanl, tsaol-aq al gaq daoq ge nail bhai, gaiq movq ail
         nial” dai, ge bhiq-a nail ngaol. “Niaohao ya gaiq nail ngaol” dai, Bheiqthul ge kovq
         bhiq-a nail ngaol.23 Yaoq n yaoq, Aqgilpav khi Bheiqlaq nil aq yu nvq mail, seiq leiq khaoq sail teevq
         bhee aol nail lavq khoel nee teevq gaq khe-ai, genl dev nail juq bhai uv thaiq nail
         aq ivq juq khi, meenq lavq khoel bhai jaol nail aq ivq aqtsu juq nee mail, yal khaq
         dal nail haol lavq khoel bhai, aol lai-a nail ngaol. Aq-u phao, Bheiqthul-i mail daoq
         bivq khi, Paolluv bhai bhi hevq bhoel lavq-a nail ngaol. 24 Aq-u phao Bheiqthul ge nail: “Heeqphaq Aqgilpav khi mail niai jaol deel-nvq thaq nail
         tsaol-aq juq-ol, niil gaq bhai hel daiq daiq. Ngal Yeiq lul saq laiq meenq bha jaol-u
         phao maq khaiq, niai jaol-u phao maq khaiq, niil gaq neq, aq doevq doevq nail maq
         geel-nvq ail dai, Yul dav nail tsaol-aq aivq nail ganl, mailma ail ge nail ngaol.
         25 Thail hai ngaol-aoq, aivq bhi sil nail haq bhoil yal khaq dal kivq dai, aivq-i mail
         nl bheeq thaq nail teevq phaq iq sanl, ngal maq hal pov moel kivq nail nee ovq tavq,
         eeq dee dee nail heeqphaq Gailsaq nail siv tavq bhai, yal khaq bhi dal ail lavq yaoq
         dai, Paolluv ngaq bhai hal nail ngel-i mail, aivq bhai bhi hevq ha lai nail haq bhoil,
         ngal noeqceiv-ai thaq nail ngaol. 26 Thail hai ngaol-aoq, heeqphaq Gailsaq jaol nail bha aivq nail ganl khul teevq phaq
         ail gevq bhiq nail phaq maq jiav-il. Al heel ngel-i mail, aivq bhai peivtsel gaq-u
         phao, aivq nail ganl ngal haoq gavq gevq bhiq kivq dai, duq lal nail haq bhoil nul
         juq nail siv tavq bhai taivq-ail maq tsil heeqphaq Aqgilpav nail siv tavq bhai, aivq
         bhai hel lavq-a nail phaq pevq nail ngaol. 27 Khul khi mail dai ngal-aq neq, thaonq bhai aol nail tsaol-aq teevq gaq ga nav bhai
         bhi ail-u phao, yu aivq nail kov tavq bhai oeq bal thaq nail ganl, haoq gavq aq meeq-ai
         maq gevq bhoel bhiq haq neq, teevq peivq ail maq tsaq ail dai, ngal noeq nail ngaol”
         dai, Bheiqthul ge bhiq-a nail ngaol.
         
            
               	Lolmav mil khaoq bhai uv thaiq nail heeqphaq khal eeq nail gaq ngaol.

Heeqphaq Aqgilpav nail siv tavq bhai Paolluv daoq ge-a nail ganl261 Aqgilpav Paolluv bhai ge bhiq-a nail: “Naoq nail ganl naol ge nail ya nail ngaol”
         dai, ge bhiq-a nail ngaol. Aq-u phao, Paolluv aq lavq gaoltsaoq khi, aivq laiq nail
         phaq maq aol nail ganl niail hai ge nail ngaol: 2 “Heeqphaq Aqgilpav-ol, Yul dav nail tsaol-aq-i mail ngaq bhai oeq bal khal thaq nail
         yaoq phaq yaoq-ao nee bhai, yanq gaol naoq nail siv tavq bhai ngal ya ge kovq bhiq
         nail niil neq, ngaq nail haq bhoil geeq laoq eeq nail teevq phaq ngaol dai, ngal noeq
         nail ngaol. 3 Khul khi mail dai ngal-aq neq, Yul dav nail tsaol-aq nail aol saol kovq khi aq yu
         juq teevq yanq maq khaiq dai jil pheel jaq nail ganl bhai, naol aq meeq-ai heeq nia
         nail ngaol. Al heel ngel-i mail, nee ma heel ma ma dai thaq khi, ngal ge nail bhai
         teevq pov naldaiq lavq yaoq dai, ngal hal nail ngaol” dai, ge bhiq-a nail ngaol.Paolluv aivq Phaq liqsail jiovq daiq-a nail ganl ge bhiq-a nail4 Paolluv gaoq ge nail: “Ngal yaq noil ail jiav-u phao nee, ngaq nail jeq-e jaq-a nail
         lavq khoel bhai maq khaiq, Yeiq lul saq laiq meenq lavq khoel bhai maq khaiq, ngaq-i
         mail aq doevq doevq-a nail ganl, Yul dav nail tsaol-aq iq sanl mail heeq nia nail
         ngaol. 5 Aq yu juq ge dov movq ail nul neq, nga dao juq nail uq huq thaoq nail aol saol kovq
         nail lavq khoel, yu nee mail maq tsil aol saol kovq bhai tsao the bhee dee dee nail
         munl pevq nail, Phaq liqsail nail munl lavq khoel bhai, iq moeq-u nee ngal aol nail
         bhai, aq yu juq heeq nia nail ngaol. 6 Niil aq-il ngal niai yal khaq dal nail bhai ya daq thail thaiq nail niil neq, nga
         dao nail aq phiq aq bhal juq bhai, Miqyail-i mail jaq-ai thaq nail daoq ma sal jial
         bhai ngal noeq thunq nail bhaq da nee, ya daq nail phaq pevq nail ngaol. 7 Nv juq nail jeq-e tsel-nvq jeq-e nq kiv n gaol maq khaiq, lai jai lai jai ail Miqyail
         bhai uq huq thaoq nail lavq khoel, daoq ma sal jial al bhai ya dai, noeq thunq nail
         ngaol. Heeqphaq-ol, ngal iq sanl al hai noeq thunq nail bhaq da nee, Yul dav nail
         tsaol-aq ngaq nail kov tavq bhai oeq bal thaq nail ngaol. 8 Miqyail neq, sil nail tsaol-aq bhai bhi doevq kovq lal nia nail ngaol. Khul khi mail,
         nul juq niilniai nee ma maq thaq tsaol nail-aiq” dai, ge bhiq-a nail ngaol.Paolluv aivq Khali ya juq bhai khoeq bhiq jiovq bhiq daiq-a nail ganl ge bhiq nail9 Paolluv gaoq ge nail: “Naqsaqlail tsaol-aq Yeiqsul nail aq mil bhai lav tsoiq dai,
         mee nia phaq nl nail neq, tsaq nail ngaol dai, ngal noeq daiq-a nail ngaol. 10 Yeiq lul saq laiq meenq lavq khoel bhai, ngal al hai nl daiq-a nail ngaol. Phil ma
         juq bhai aqkhaoq anq hal ya khi, Khali yaq mao dai gaq bhai nieivq khi, thaonq bhai
         laol-a nail ngaol. ‘Aq yu juq bhai deeq heivq nail tsaq naol laiq’ dai, yu naldaiq-u
         phao, ngal iq sanl, aq lavq bavq dil-a nail ngaol. 11 Uq huq thaoq nail il khaol juq nail lavq khoel bhai ngal aq yu juq bhai mee nia pov
         khoeq bhiq jiovq bhiq khi, aq yu juq Yeiqsul bhai khal ge movq ail ge dai, ngal lai
         jai daiq-a nail ngaol. Ngal nee ma phail dee dee nail ngel-i mail, yu nail mil khaoq
         bha jiav nail meenq juq bhai kev dai, lai lai ail khi aq yu juq bhai khoeq bhiq jiovq
         bhiq-a nail ngaol” dai, ge bhiq-a nail ngaol.Paolluv aivq Khali yaq pevq lal-a nail ganl ge bhiq-a nail12 Paolluv gaoq ge nail: “Ngal al hai nl lai nail haq bhoil, Phil ma juq bhai aqkhaoq
         anq hal khi, Daq maqsail meenq bhai ngal lai-a nail ngaol. 13 Aq-u phao, heeqphaq-ol, gailphail bhai n gaol gaol kavkav lee-u phao, nq tavq nee
         mail nl ma nee maq tsil kav nail aq bhaq, ngal khi ngaq-ai nee mail ail thail thaiq
         nail juq bhai teevq jaoq bha lee-a nail bhai, ngal ya moel-a nail ngaol. 14 Nv juq iq sanl mail, bavq tsuq ail-a nail ngaol. Aq-u phao, Heiqbhail daoq nee mail
         niail hai ge nail bhai ngal ya gaiq-a nail ngaol: ‘Saol luv-ol, Saol luv-ol, khul
         khi mail naol ngaq bhai khoeq lavq jiovq lavq nail-aiq. Niaoq nel bhai coev nail khaoltsoe
         bhai naol thoel nail neq, naol ya nal ail teevq-eel ngaol’ dai, ge lavq-a nail ngaol.15 ‘Heeqphaq-ol, naol khaq sil gaq’ dai, ngal naldaiq-u phao, ‘Ngal neq, naoq-i mail
         khoeq lavq jiovq lavq thail thaiq nail Yeiqsul ngaol’ dai, aivq ge lavq-a nail ngaol.
         16 Yeiqsul ngaq bhai gaoq ge nail: ‘Thul khi daol coev dai, thul phaol yaoq. Naoq bhai
         ngaq nail ganl bhi nl khi, sal khil bhiq khanq nail dai, ngaq-i mail tsel dov-ai thaq
         nail ngel-i mail, naoq nail siv tavq bhai ngal dov lee-a nail ngaol. Yanqgaol naol
         ngaq bhai ya moel-a nail ganl niil khi, yaq hao ngaq-i mail naoq bhai bhi moel nail
         ganl juq bhai, naol yu bhai sal khil ya khanq bhiq nail ngaol. 17 Yu nail jeq-e jaq-a khi Yul dav nail tsaol-aq nail aq lavq lavq khoel nee, ngal naoq
         bhai bhi jel ail naol. Al ovq tavq, ngal naoq bhai yu nail jeq-e jaq-a jaol nail bha
         khoel gai aivq naol. 18 Aq yu juq maiv neev moel lal khi, aq nav nail lavq khoel nee, aq bhaq bhaq nail bha
         aol lal nail nee ovq tavq, neivq Saqdaq nail bhaq aoq lavq khoel nee Miqyail jaol
         nail phao kovq lal dai, ngal naoq bhai khoel gai aivq nail ngaol. Al heel ngel-i mail,
         Miqyail aq yu juq nail oeq bal phaiq bhiq khi, ngaq bhai nee ma thaq tsaol nail lavq
         khoel nee, Miqyail aq yu juq bhai aivq nail tsaol-aq bhi pevq lal naol’ dai, ge lavq-a
         nail ngaol.”Paolluv aivq-i mail ganl nl-a nail ganl ge nail19 Paolluv gaoq ge nail: “Al heel ngel-i mail heeqphaq Aqgilpav-ol, nq tavq kov tavq
         nee lee-a nail Yeiqsul-i mail aq haq lal lavq khoel nee bhiq heeq bhiq moel lavq-a
         nail juq bhai, ngal maq naldaiq ail, khul maq khi kivq ail. 20 Iqmoeq Daq maqsail meenq bhai jaol nail juq bhai maq khaiq, haoq nao Yeiq lul saq
         laiq meenq khi Yul dav mil khaoq khaoq lao bhai jaol nail juq bhai maq khaiq, yu nail
         jeq-e jaq-a bhai maq khaiq, ngal cavq-a nail ngaol. ‘Nul juq oeq bal noeq pov khi,
         Miqyail jaol nail phao kovq lal yaoq. Nul juq oeq bal noeq pov aoq thaq nial dai,
         yu heeq nia dai doevq yaoq’ dai, ngal cavq bhiq-a nail ngaol. 21 Al heel ngel-i mail, uq huq thaoq nail il khaol il ma bhai Yul dav nail tsaol-aq ngaq
         bhai nieivq khi, deeq heivq nail dai, lai jai nail ngaol. 22 Thail hai ngaol-aoq, yanq gaol kev dai, Miqyail ngaq bhai tsao jao-ai lavq nail ngel-i
         mail, niai thul phaol khi, eeq yaq nil yaq niidai nail gaiq laq bhai sal khil ya khanq
         nail ngaol. Niil aq-il ngaq-i mail ge thail thaiq nail ganl niil neq, Miqyail nail
         haq bhoil gedan nail juq khi mail Maol seiq-i mail niail hai pevq lal nail ngaol dai,
         ge thaq ail ceevq-a nail ganl al ganl nee teevq phaq ngaol. 23 Aq yu juq niail hai ge-ai thaq nail ngaol: ‘Khali neq, ya sil khi, sil nail lavq khoel
         nee iq moeq ilmoeq doevq kovq lal nail gaq pevq khi, Yul dav nail tsaol-aq khi, yu
         nail jeq-e jaq-a bhai aq bhaq nail ganl aivq cavq bhiq nail ngaol’ ” dai, Paolluv
         ge bhiq-a nail ngaol.Aqgilpav Yeiqsul bhai nee ma thaq tsaol lal dai, Paolluv cavq bhiq-a nail ganl24 Paolluv al hai ge kovq bhiq thail thaiq-u phao, Bheiqthul ge nail: “Paolluv-ol, naol
         neq, naiquq uq ail-aoq thaq nail ngaol. Naol haoq gavq mao dai saol thaq nail ngel-i
         mail, uq ail-aoq thaq nail niil” dai, mailma ail ge nail ngaol.25 Paolluv ge nail: “Heeqphaq Bheiqthul-ol, ngal naiquq maq ngel ail. Ngal aq meeq-ai
         saol-nvq saol-nvq ail mal dil ngel nail phaq bhai, ngal ge thail thaiq nail ngaol.
         26 Heeqphaq Aqgilpav, aivq ganl niil juq heeq nia nail ngel-i mail, aivq nail siv tavq
         bhai daol coev dai, ngal ge tseq naol. Ganl niil neq, bhallal bhai pevq lal-a nail
         maq ngel nail ngel-i mail, yaoq phaq yaoq-ao nee aivq heeq gil nia nail ngaol dai,
         ngal ge tseq nail ngaol. 27 Heeqphaq Aqgilpav-ol, Miqyail nail haq bhoil gedan nail juq bhai naol nee ma thaq
         tsaol naol laiq. Naol nee ma thaq tsaol nail ngaol dai, ngal heeq kivq naol” dai,
         ge bhiq-a nail ngaol.28 Aqgilpav Paolluv bhai ge bhiq-a nail: “Aq yanq niidai nail lavq khoel nee, ngal Khali
         yaq pevq lal dai, naol nl kivq nail dai, noeq nail laiq” dai, ge bhiq-a nail ngaol.29 “Aq yanq teevq yanq nail lavq khoel bhai maq khaiq, mao dai nail lavq khoel bhai maq
         khaiq, naol khi yanq gaol ngaq nail daoq bhai ya gaiq thail thaiq nail tsaol-aq iq
         sanl mail, hailcav pheethaiq-ai thaq nail niil maq ngel nail neq, ngaq-ai khe-ai dul
         lal dai, ngal Miqyail bhai geeq laoq hal nail ngaol” dai, Paolluv ge kovq bhiq-a nail
         ngaol.30 A bhai nee ngal-aq, heeqphaq Aqgilpav maq khaiq, heeqphaq Bheiqthul maq khaiq, Bheiqlaq
         nil maq khaiq, aq yu juq nee mail khal jaol deel-nvq thaq nail juq maq khaiq, kovq
         ail nail khi thul gil lal-a nail ngaol. 31 Aq yu juq dov lee khi teevq gaq nee teevq gaq ge nail: “Tsaol-aq niil gaq bhai heivq
         heeq phaq ail, maq ngel haq neq, thaonq bhai laol heeq phaq ail nl laiq thaq nail
         teevq phaq iq sanl, maq jiav lao thaq-il laq” dai, ge nail ngaol.32 Aqgilpav Bheiqthul bhai ge bhiq-a nail: “Tsaol-aq niil gaq, heeqphaq Gailsaq-i mail
         yal khaq bhi dal ail lavq yaoq dai, maq hal-ai thaq-al nul neq, aivq bhai phaiq bhiq
         kivq lao thaq nial” dai, ge bhiq-a nail ngaol.

Paolluv laovq jeeq khi Lolmav meenq bha lai-a nail ganl271 Nv juq bhai Iqtaq liq mil khaoq bhai bhi ail nail dai, ge ceiv gaq-u phao, Paolluv
         khi thaonq bhai laol-ai thaq nail tsaol-aq yaoq juq yaoq bhai iq sanl, genl dev nail
         teevq ya gaq nail aq ivq Yulluv dai, mil-ai thaq nail gaq nail aq lavq lavq khoel
         bhai av bhiq-a nail ngaol. Yulluv neq, Aolgultuv genl mavq dai khul nail Lolmav genl
         dev nail munl teevq munl bhai aol nail ngaol. 2 Aq sil-aq mil khaoq lavq khoel khe, iq yaq iq ma daol jail bhai jiav nail meenq juq
         bhai ail nail dai, ge-i mail, nv juq Aqdaqmuldil meenq bhai jaol nail tsaol-aq nail
         laovq jeeq-a nail ngaol. Maqgeiqdaolnil mil khaoq bhai jiav nail Theilsaqlolni meenq
         bhai jaol nail, Aqliqdaqgul iq sanl nv juq nee mail jeeq jaol nail ngaol.3 Yaoq n yaoq, nv juq Sildoq meenq bhai ail kev-a nail ngaol. Yulluv daiq khul nail
         aq ivq al gaq Paolluv bhai gaoq haq nail ngel-i mail, aq tsaoq juq bhai thaoq phuq
         lai khi, khal loq nail phaq bhi bivq nail haq bhoil, Paolluv bhai aq yanq bivq-a nail
         ngaol. 4 Nv juq a bhai nee dov ail-u phao, lil moel bhoe nail phaoq maq tsaq nail ngel-i mail,
         Gulbhaqlul eel jaol laol-n bhai juq khi, lil moel maq yao nail phao nee laovq jeeq
         khi ail-a nail ngaol. 5 Gillilciv mil khaoq khi Paq bhullil mil khaoq nail aq jail bhai jiav nail iq yaq iq
         ma nee ail pav khi, Lulsil mil khaoq bhai jiav nail Muqlal meenq bhai ail kev-a nail
         ngaol. 6 A bhai ail kev-u phao, Aqleiqsaqdul meenq nee lee khi, Iqtaq liq mil khaoq bha lai
         nail laovq teevq laovq bhai aq ivq al gaq hal pov moel khi, nv juq bhai bhi jeeq lavq-a
         nail ngaol. 7 Nv juq aqya ya dai, mee nia n haqhaq-ai ail khi, Gaq nil meenq nail aq jail bhai,
         ail kev-a nail ngaol. Thail hai ngaol-aoq, lil moel bhoe nail phaoq maq tsaq nail
         ngel-i mail, nv juq iq moeq phao maq ail kivq ail, Gaqlaqdeiq eel jaol laol-n bhai
         juq khi, lil moel maq yao nail, Saqmoqneiq meenq phao nee ail-a nail ngaol. 8 Nv juq haq dee dee nail lavq khoel nee, eel jaol laol-n al nail aq jail bhai ail khi,
         Laqsail meenq nail aq jail bhai, mao ail meeq nail naq duq dai khul nail bhai ail
         kev-a nail ngaol.9 Nv juq a bhai al jaiq jaol maoq jel khi, iq moeq phao gail khaol dov ail nail haq
         bhoil ya gee sil nail aq yanq kev lee-aoq nail ngaol. Khul khi mail dai ngal-aq neq,
         maq jaq nail aol nl nail aq yanq jel ail-aoq nail ngaol. + Al heel ngel-i mail, Paolluv aq yu juq bhai niail hai ge bhiq-a nail ngaol: 10 “Aq tsaoq juq-ol, niil aq-il laovq jeeq khi ail haq neq, laovq khi yal kav taivq-ail
         ya luq ya seil ail nail maq ngel ail. Nga dao iq sanl ya sil nail ngaol dai, ngal
         heeq kivq nail ngaol. Al heel ngel-i mail, yaol phaol yaoq” dai, ge bhiq-a nail ngaol.
         11 Thail hai ngaol-aoq, genl dev teevq yal gaq nail aq ivq al gaq, Paolluv nail daoq
         naldaiq nail nee maq tsil, laovq e nail gaq khi, laovq nail aq heel gaq nail daoq
         bhai, naldaiq nail ngaol. 12 Aqcoevq coevq nail yanq bhai naq duq al dao bhai, maq jaol meeq nail ngel-i mail,
         a bhai nee dov ail khi, khi kivq haq neq, Philnil meenq bhai jiav nail laovq naq duq
         bhai ail kev khi, aq coevq coevq nail yanq jel ail-u kev dai, a bhai jaol naol dai,
         tsaol-aq mao dai teevq pav nee ma tsaq nail ngaol. Philnil meenq neq, Gaqlaqdeiq eel
         jaol laol-n bhai jiav nail ngaol. A bhai jiav nail laovq naq duq al duq neq, nl ma
         dov khoeq nail pultavq phao khi nl ma dov khoeq nail pul-nvq phao phaoq nail ngaol.Iq yaq iq ma nail lavq khoel bhai lil moel lil ma bhoe lal-a nail ganl13 Pul-nvq phao nee bhoel lavq nail lil moel al, aqya ya dai, bhoel lavq nail ngaol.
         “Nv juq-i mail noeq thunq-ai thaq nail khe-ai pevq lal-aoq nail ngaol” dai, aq yu
         juq noeq nail ngaol. Al heel ngel-i mail, hail khulu he dov khi, Gaqlaqdeiq eel jaol
         laol-n nail aq jail bhai ail-a nail ngaol. 14 Thail hai ngaol-aoq, mao ail maq maoq lal mail, daoltavq phao khe lil moel lil ma
         nl ma dov khoeq nail pultavq phao nee mail, lil moel bhoe leevq-a nail ngaol. 15 Lil moel lil ma al, laovq bhai tsiqthaoq lee-u phao, laovq maq khanq tsaol dai pevq
         lal-a nail ngaol. Al heel ngel-i mail, nv juq laovq bhai aivq bhai aivq bhi ail khi,
         lil moel khal bhoe nail phao ail-a nail ngaol. 16 Gaqlaoldeiq dai khul nail eel jaol laol-n laol yaq bhai juq khi lil moel maq yao nail
         phao nee ail thail thaiq-u phao, laovq laovq yaq maq ya luq maq ya seil ail dai, lai
         jai dee dee-a nail lavq khoel nee, laovq laovq ma nail kov tavq bhai he dav-ai thaq
         nail ngaol. 17 Laovq laovq ma maq ya pav ail dai, aq yu juq neeq tsaq oil khi, aq meeq-ai pheethaiq-a
         nail ngaol. Aq-u phao, Sultiv dai khul nail, iq yaq iq ma nail lavq khoel bhai jiav
         nail tsal hail bhai laovq tsiq thaoq ail nail khul-il dai, aq yu juq gee sil nail
         ngel-i mail, haq phal keiv ma al he kha khi, laovq bhai lil moel khal bhoe nail phao
         bhi ail-a nail ngaol. 18 Lil moel lil ma al maq naq lai dai bhoe khi, laovq al jaiq ail tsaoq thoiq tsaoq dav
         ail pevq lal-a nail ngel-i mail, yaoq n yaoq laovq lavq khoel bhai thaonq thaq nail
         yal kav teevq pav ga nav juq bhai, aq yu juq bavq ha-a nail ngaol. 19 Hail n bhee lal-u phao, laovq nail yal kav bhai iq sanl, aq yu juq yovq gavq nail
         aq lavq nee mail yovq gavq bavq ha-a nail ngaol. 20 Aqn aq yanq maodai, nl ma khi aq gil bhai maq ya moel nail nee ovq tavq, lil moel
         lil ma iq sanl bhoe nail ngel-i mail, nv juq ya jel ail naol dai, teevq peivq ail
         noeq thunq duq, maq jiav ail.21 Aq yu juq khul teevq phaq iq sanl, maq jaq dai jeeq-a nail, maoq lal-aoq nail ngaol.
         Aq-u phao, Paolluv aq yu juq nail siv tavq bhai thul phaol lal khi, niail hai ge nail
         ngaol: “Aq tsaoq juq-ol, nul juq ngal ge nail bhai naldaiq khi, Gaqlaqdeiq eel jaol
         laol-n nee mail maq dov lee dai jaol-al nul neq, luq ail seil ail nail niil juq bhai
         maq ya thaoq phuq ail. 22 Thail hai ngaol-aoq, niil aq-il gaq thaq gaoq bhaq dai, ngal nul juq bhai hal nail
         ngaol. Nul juq teevq gaq iq sanl, maq ya sil ail. Laovq niil laovq taivq-ail luq ail
         seil ail nail ngaol. 23 Khul khi mail dai ngal-aq neq, ngal uq huq thaoq nail, ngaq bhai uv thaiq nail Miqyail
         nail nq tavq gaq khoel teevq gaq, milkiv ngal jaol nail bha lee khi, niail hai ge
         lee-a nail ngaol. 24 ‘Paolluv-ol, thaq gee sil. Heeqphaq Gailsaq nail siv tavq bhai naol ya thul phaol
         nail ngaol. Naoq-ai nee mail laovq jeeq jaol nail tsaol-aq iq sanl mail, naol bhaq
         da nee, ya jel ail naol’ dai, ngaq bhai ge lavq-a nail ngaol. 25 Al heel ngel-i mail, aq tsaoq juq-ol, gaq thaq gaoq bhaq. Yaoq. Ngaq bhai ge lavq-a
         nail khe-ai pevq lal nail ngaol dai, ngal Miqyail bhai nee ma thaq tsaol naol. 26 Thail hai ngaol-aoq, nga dao juq-i mail jeeq-nq thaq nail laovq niil laovq neq, eel
         jaol laol-n teevq dao bhai ya tsiq thao ail nail ngaol” dai, aq yu juq bhai ge bhiq-a
         nail ngaol.Laovq luq ail seil ail-a nail ganl27 Tsel liq n nq kiv, nv juq Aqdillail dai khul nail iq yaq iq ma bhai ail thail thaiq
         nail ngaol. Hul-iq tsil lee-u phao, “Nga dao juq mil tsaq teevq tsaol ga nav bhai
         aq jail jail lee-aoq thaq nail khul-il” dai, laovq lavq khoel bhai ganl nl nail juq
         noeq nail ngaol. 28 Aq yu juq ul cuvq bhai tsadaiq-u phao, nvq tsel lail navq nail bhai heeq nia-a nail
         ngaol. Teevq yanq gaoq kev lal-a ngal neq, aq yu juq teevq pov gaoq tsadaiq khi, tsel
         ngaq lail navq nail bhai heeq nia-a nail ngaol. 29 Laovq lov mav bhai thaoq tuv ail nail khul-il dai, aq yu juq gee sil nail ngel-i mail,
         laovq ivq govq phao hail khulu liq khu phaiq kha khi, “Nq bhaq lavq tsail mail bhaq
         lal” dai, noeq thunq nail ngaol. 30 Laovq lavq khoel bhai ganl nl nail tsaol-aq juq, laovq bhai khaonq ail ceevq khi tsaoq
         nail dai, noeq nail ngaol. Al heel ngel-i mail, laovq nail uq huq phaoq hail khulu
         phaiq kha nail khe-ai tavq khi, laovq laovq yaq bhai ul cuvq lavq khoel bhai phaiq
         khaq thail thaiq nail ngaol. 31 Aq-u phao, Paolluv genl dev nail teevq yal gaq nail aq ivq gaq khi genl dev nail juq
         bhai ge bhiq-a nail: “Tsaol-aq niil juq laovq lavq khoel bhai maq jaol haq neq, nul
         juq maq ya jel ail yaoq-aol” dai, ge bhiq-a nail ngaol. 32 Aq-u phao, genl dev nail juq laovq laovq yaq al laovq nail neeq tsaq devceiv khi iq
         yaq iq ma bhai liv puvq gai aivq-a nail ngaol.33 Nq bhaq bhaq lal thao, Paolluv aq yu juq iq sanl bhai gaq bivq bivq ail khi ge nail:
         “Aoq jaq yaoq. Nul juq khul teevq phaq iq sanl maq jaq dai jaol-a nail, yanq gaol
         tsel liq n bhee lal-aoq nail ngaol. 34 Al heel ngel-i mail, jaq yaoq dai, ngal nul juq bhai hal nail ngaol. Jaq haq neq,
         ya jel ail nail ngaol. Khul khi mail dai ngal-aq neq, nul juq teevq gaq nail uq huq
         tsail kheel teevq kheel iq sanl, maq ya peivq ail” dai, Paolluv aq yu juq bhai ge
         bhiq-a nail ngaol. 35 Al hai ge gaq-al ngal-aq neq, aivq khaq mul oil khi, iq sanl nail siv tavq bhai Miqyail
         bhai tsiq eeq-a nail ngaol. A bhai nee ngal-aq, khaq mul ngaoqpav khi jaq-a nail ngaol.
         36 Aq-u phao, aq yu juq iq sanl mail gaq aol jaiq lal khi jaq-a nail ngaol. 37 Laovq al laovq bhai jeeq jaol nail tsaol-aq neq, nvq yal sivq tsel kovq gaq bhee nail
         ngaol. 38 Aq yu juq jaq bov gaq khi, laovq aqphai phai lal dai, khal thaonq thaq nail gov tsail
         iq sanl mail, iq yaq iq ma bhai hoel puvq gil-a nail ngaol.39 Nq bhaq bhaq lal-u phao, mil tsaq niil khul dao bhai dai, laovq lavq khoel bhai ganl
         nl nail juq maq heeq nia ail. Thail hai ngaol-aoq, tsal hail jiav nail lavqgovq teevq
         govq ya moel-a nail ngaol. Khi kivq haq neq, lavqgovq al govq bhai laovq el aivq nail
         dai, aq yu juq noeq nail ngaol. 40 Al heel ngel-i mail, hail khulu al juq bhai iq yaq iq ma bhai pheel haq ail ceevq-a
         nail ngaol. Laovq bhai koev phaoq nail daillav juq bhai pheethaiq-ai thaq nail neeq
         tsaq bhai iq sanl pheel-a nail ngaol. A bhai nee ngal-aq, laovq nail uq huq phaoq
         khe haq phal phal ma bhai lil moel bhoe yao dai, he dav khi, daol bhaq phao laovq
         el aivq-a nail ngaol. 41 Thail hai ngaol-aoq, ul cuvq maq navq nail bhai jiav nail mil tsaq phutsu bhai thaoq
         tsi lai khi, laovq tsiq thaoq lai-a nail ngaol. Laovq nail uq huq phao thaoqtsaoq-ai
         thaq nail al, aq thel thel dee dee nail ngel-i mail, laovq teevq peivq ail maq ail
         jiiv nia ail. Laovq nail daoq thaoq phao ul cuvq eel khaol mao ail thaoq nail ngel-i
         mail, laovq pav ail thail thaiq nail ngaol.42 Phee-ai thaq nail tsaol-aq juq, ul cuvq eeldeeq deeq deeq ail tsaoq nail khul-il dai,
         genl dev nail juq gee sil nail ngel-i mail, aq yu juq bhai deeq heivq bhel dai, maoq
         bhaoq nl-a nail ngaol. 43 Thail hai ngaol-aoq, aq ivq al gaq Paolluv bhai bhi jel ail movq nail ngel-i mail,
         genl dev nail juq maoq bhaoq nl nail bhai lav tsoiq-a nail ngaol. Aq-u phao, “Ul cuvq
         eeldeeq deeq nia nail juq bhi tev puvq ail khi, daol bhaq phao bhi deeq dol laivq
         yaoq” dai, aq ivq al gaq daoq bivq-a nail ngaol. 44 “Eeldeeq maq deeq nia nail juq neq, dail pav bhai bhi jeeq nail juq bhi jeeq, laovq
         nail yal kav bhai iq sanl bhi jeeq yaoq” dai, daoq bivq-a nail ngaol. Al heel ngel-i
         mail, tsaol-aq iq sanl mail jel ail khi, daol bhaq phao dov kev gil lai-a nail ngaol.
         
            
               	Aq yanq al neq, nq jaiq lil moel al jaiq ail jiav nail ngel-i mail, laovq jeeq khi
                  gail khaol dov ail nail haq dee dee nail yanq ngaol. 

Paolluv-i mail Meiqleiqdeiq eel jaol laol-n bhai jaol-u phao khe ganl281 Nv juq bhuq ail lao ail khi daol bhaq bhai lai dov-u phao, eel jaol laol-n al laol
         bhai Meiqleiqdeiq dai, khul nail bhai ya heeq kivq-a nail ngaol. 2 Eeljaol laol-n al laol bhai jaol nail tsaol-aq juq nv juq bhai aq meeq meeq dai, hav
         lavq-a nail ngaol. Maoq-aol gaoq aol lee khi, aq coevq coevq nail ngel-i mail, aq
         yu juq miq jaq sivtovq khi nv juq bhai hav lavq-a nail ngaol. 3 Aq-u phao, Paolluv miq jaq dalphail bal lavq khi bavq poiv lal-a nail ngaol. Dovq
         mao ail kav nail eel lel teevq maol miq jaq aq laol laol lal-u phao dov lal khi, Paolluv
         nail aq lavq bhai keivq khi leel thaiq-ai thaq nail ngaol. 4 Dovq mao ail kav nail eel lel al maol Paolluv nail aq lavq bhai leel thaiq khi ga
         tseq nail bhai, a bhai jaol nail juq ya moel-a nail ngaol. Aq yu juq ge nail: “Tsaol-aq
         niil gaq, tsaol-aq bhai mal dil deeq heivq thaq nail gaq nial. Aivq iq yaq iq ma nail
         lavq khoel nee ya jel ail khi ngaol-aoq, tsaq nail daol nail phaq aivq bhai maq bhi
         doevq-il” dai, aq yu juq nail gaiq laq bhai ge pheel jaq nail ngaol. 5 Thail hai ngaol-aoq, Paolluv eel lel al maol bhai miq jaq lavq khoel bhai jiivqpoiv
         gai aivq khi, aivq neq, khul teevq phaq iq sanl maq ngel ail. 6 “Aivq nail aq maol bhaonq lal nail ngaol, maq ngel haq neq, teevq pov taivq-ail bavq
         tsuq ail khi sil nail ngaol” dai, aq yu juq noeq noeq ail hel daiq thail thaiq nail
         ngaol. Aq yu juq tsaq dai, hel daiq hel daiq ail jaol khi ngaol-aoq, Paolluv khul
         teevq phaq iq sanl maq pevq lal nail bhai ya moel-u phao, aq yu juq noeq phal khi,
         “Tsaol-aq niil gaq, miq yail teevq gaq niil” dai, ge nail ngaol.7 Jaol duq al dao nail aq jail bhai, Bhulbhaqlil dai mil-ai thaq nail gaq dai yal khoeq
         ma jiav nail ngaol. Aivq neq, eel jaol laol-n al laol bhai aq ivq jiovq nail gaq ngaol.
         Aivq nv juq bhai aq meeq-ai hav lavq khi, hail n bhee dai, bhiq jaq bhi daol lavq-a
         nail ngaol. 8 Aq-u phao, Bhulbhaqlil nail aq bhu coevq iq sanl coevq sil khi, ovq mav aq nel nal-ai
         bhiq nail lavq khoel nee iq thaiq thail thaiq nail ngaol. Paolluv aivq jaol nail bha
         lai khi, geeq laoq hal bhiq-a nail ngaol. A bhai nee ngal-aq, aivq nail kov tavq bhai
         aq lavq bavq dav bhiq khi bhi meeq lai-a nail ngaol. 9 Al heel ngel-i mail, eel jaol laol-n al laol bhai jaol nail, nal nail tsaol-aq yaoq
         juq yaoq iq sanl lal-a nail ngaol. Paolluv aq yu juq bhai iq sanl bhi meeq lai-a nail
         ngaol. 10 Aq yu juq iq sanl nv juq bhai meeq nia phaq nail lavq khoel nee ev lavq khi, nv juq
         laovq jeeq khi dov ail-u phao, nv juq loq nail juq bhai laovq lavq khoel bhai bavq
         bhoel lavq-a nail ngaol.Paolluv Lolmav meenq bhai lai kev-a nail ganl11 Bha la hail heeq jel ail khi, Aqleiqsaqdul meenq bhai jaol nail tsaol-aq nail laovq
         teevq laovq bhai jeeq khi dov ail-a nail ngaol. Laovq al laovq neq, coevqjieiv jieiv
         nail yanq jel ail-u phao kev dai, eel jaol laol-n al laol bhai naq-a nail ngaol. Laovq
         al laovq nail maol khoel neq, teevq pov taivq-ail nvq gaq doevq lee-a nail miq yail
         nail maol khoel ngaol. 12 Nv juq Sullaqgul meenq bhai ail kev khi, a bhai hail n jaol-a nail ngaol. 13 Nv juq a bhai nee gaoq dov ail khi, Leiqjiqoq meenq bhai ail kev-a nail ngaol. Niaohao
         kheel neq, pul-nvq phaoq khe lil moel bhoe nail ngel-i mail, halpha n gaol neq, nv
         juq Bhaoldaq yallil meenq bhai ail kev-a nail ngaol. 14 Nv juq a bhai aq ivq jaq bheq Khali yaq juq bhai ya moel-a nail ngaol. “Nv juq nee
         mail sivq n jaol lavq yaoq” dai, aq yu juq nv juq bhai hal nail ngaol. Nv juq Lolmav
         meenq bhai al hai khi lai kev-a nail ngaol. 15 A bhai jaol nail aq ivq jaq bheq Khali yaq juq nv juq lal thail thaiq nail ngaol geiq
         dai, ya gaiq-a nail ngel-i mail, Aqbhil leiv dai khul nail dao khi Gaq naq yavqtsoel
         hail tsoel dai khul nail meenq bhai kev dai, nv juq bhai hav lee-a nail ngaol. Paolluv
         aq yu juq bhai ya moel-u phao, Miqyail bhai tsiq eeq khi, nee ma gaq aol lal-a nail
         ngaol. 16 Nv juq Lolmav meenq bhai lai kev-u phao, Paolluv neq, aivq bhai lovq nail genl dev
         nail teevq gaq nee mail, aivq nail il khaol bhai aivq ya jaol dai, aq yanq ya-a nail
         ngaol.Paolluv Lolmav meenq lavq khoel bhai cavq bhiq cov bhiq-a nail ganl17 Hail n jel ail-u phao, Paolluv a bhai jaol nail Yul dav nail tsaol-aq nail lavq khoel
         aq ivq jiovq nail juq bhai khul jil-a nail ngaol. Aq yu juq jil lal-u phao, Paolluv
         aq yu juq bhai ge bhiq-a nail: “Aqivq jaq bheq juq-ol, nga dao nail jeq-e jaq-a bhai
         maq khaiq, aq phiq aq bhal nail aol saol kovq bhai maq khaiq, ngal teevq phaq iq sanl
         maq nl bheeq-al. Thail hai ngaol-aoq, Yeiq lul saq laiq meenq lavq khoel khe, Yul
         dav nail tsaol-aq juq ngaq bhai nieivq khi, Lolmav tsaol-aq nail aq lavq lavq khoel
         bhai av bhiq-a nail ngaol. 18 Lolmav tsaol-aq ngaq bhai aq meeq-ai naldaiq gaq-u phao, ngaq nail lavq khoel khe,
         sil heeq phaq ail tsaq nail oeq bal maq moel-a nail ngel-i mail, phaiq bhiq movq nail
         ngaol. 19 Thail hai ngaol-aoq, Yul dav nail tsaol-aq lav tsoiq nail ngel-i mail, ‘Heeqphaq Gailsaq
         jaol nail bha yal khaq bhi dal ail lavq yaoq’ dai, ngal hal-a nail ngaol. Ngal al
         hai ya hal khi ngaol-aoq, ngaq nail jeq-e jaq-a nail kov tavq bhai oeq bal thaq nail
         maq ngel. 20 Al heel ngel-i mail, nul juq bhai moel khi daoq ya ge tsaoq dai, ngal nul juq bhai
         khul-a nail ngaol. Ngal neq, Il saq leiq lal nail jeq-e jaq-a-i mail noeq thunq nail
         phaq bhai ngal nee ma thaq tsaol nail ngel-i mail, hailcav niil phee-ai thaq nail
         bhai, ya daq nail ngaol” dai, Paolluv aq yu juq bhai ge bhiq-a nail ngaol.21 Aq-u phao, aq yu juq ge nail: “Yul dav mil khaoq nee mail, naoq nail ganl gevq bhoel-ai
         lavq-a nail haoq gavq bhai, nv juq maq ya daiq-al. Aqivq jaq bheq Yul dav nail tsaol-aq
         teevq gaq iq sanl lal khi, naoq nail ganl maq meeq nail phaq maq ge lavq daiq-al.
         22 Thail hai ngaol-aoq, yu nee mail gaoq ail nail dai, khul nail munl al munl bhai khaq
         bhai khe jaol nail tsaol-aq iq sanl oeq bal thaq nail ngaol dai, nv juq heeq kivq
         nail ngaol. Al heel ngel-i mail, naoq-i mail noeq thaq-ai thaq nail juq ge lavq nail
         bhai, nv juq gaiq movq ail nial” dai, ge bhiq-a nail ngaol.23 Aq-u phao, aq yu juq nv peiv peiv-a nail ngaol. Nv peiv peiv-ai thaq nail aq n kev
         lal-u phao, tsaol-aq mao dai Paolluv jaol nail bha jil lal-a nail ngaol. Aq-u phao,
         Miqyail Milkhaoq nail ganl aivq teevq n n-lao sal khil khanq khanq ail, aq yu juq
         Yeiqsul bhai nee ma thaq tsaol lal dai, Maol seiq-i mail bivq-a nail aol daoq kovq
         daoq khi Miqyail nail haq bhoil gedan nail juq nail haoq gavq bhai juq juq ail, mailma
         ail cavq bhiq cov bhiq-a nail ngaol. 24 Aivq cavq bhiq cov bhiq nail bhai, tsaol-aq teevq pav ga nav juq nee ma thaq tsaol
         lal-a nail ngaol. Thail hai ngaol-aoq, teevq pav ga nav juq neq, nee ma maq thaq tsaol
         ail. 25 Aq yu juq teevq gaq nee teevq gaq maq tsaq maq jil lai mail, dov ail-a nail ngaol.
         Aq yu juq maq dov ail-u phao nee, Paolluv aq yu juq bhai daoq niil daoq ge bhiq-a
         nail ngaol: “Meeq nail Haol nail Aqhaqlal, Miqyail nail haq bhoil gedan nail Ilsaq
         yal bhai juq khi, nul juq nail aq phiq aq bhal bhai ge bhiq-a nail daoq al daoq neq,
         tsaq dee dee nail ngaol.26 Ilsaq yal ge nail:‘Tsaol-aq niil jeq-eniil jaq-ajaol nail bha ail khiniail hai ge bhiq ail yaoq:Nul juq ya gaiqkhi ngaol-aoq,maq gov heeq nia ail.Nul juq ya moelkhi ngaol-aoq,maq heeq nia ail.27 Khul khi mail daingal-aq neq,tsaol-aq niil jeq-eniil jaq-a neq,nee ma aqgaolgaol lal-a nail ngaol.Aq yu juq maqnaldaiq movq ail.Maiv neev iq sanl,maiv khul-aithaq nail ngaol.Al hai maq ngel ailnul neq,aq yu juqngal jaol nail bhakovq lal nail ngaol.Ngal aq yu juq bhaibhi meeq lai nail ngaol.Aq-u phao,aq yu juq maiv neevmoel nia lal khi,naq khaol gaiq nialal nail ngaol.Nee ma lavq khoelbhai iq sanl,noeq heeq nialal nail ngaol’ dai,ge-ai thaq nail ngaol.28 Al heel ngel-i mail, nul juq niail hai heeq kivq thaq-ai yaoq. Miqyail nail hevq kovq
         nail ganl niil, yu nail jeq-e jaq-a bhai cavq bhiq nail ngaol. Al hai cavq bhiq-u
         phao, aq yu juq naldaiq nail ngaol” dai, Paolluv ge bhiq-a nail ngaol.29 [Paolluv al hai ge gaq-u phao, Yul dav nail tsaol-aq al juq dov ail khi aq yu juq
         nail gaiq laq bhai jil pheel jaq dee dee nail ngaol.]30 Paolluv neq, aivq-i mail ngaq-ai thaq nail il khaol bhai nvq kovq bhee dai jaol khi,
         aivq jaol nail bha khal lal nail tsaol-aq iq sanl bhai, hav-a nail ngaol. 31 Aivq maq gee sil dai, Miqyail Milkhaoq nail ganl cavq bhiq khi, Heeqphaq Yeiqsul Khali
         nail ganl cavq bhiq cov bhiq-a nail ngaol. Aivq al hai cavq bhiq nail bhai teevq gaq
         ail, maq lav tsoiq ail.

Iq moeq il moeq khe daoq11 Ngal neq, Yeiqsul Khali nail yaq kav Paolluv ngaol. Miqyail nail lavq khiq tsail nail
         geeq laoq daoq bhi cavq nail haq bhoil, Miqyail ngaq bhai tsel dov khi khul lavq-a
         nail gaq khoel teevq gaq pevq nail ngaol. 2 Lavq khiq tsail nail geeq laoq daoq niil neq, “Ngal yaq hao bivq naol” dai, aq-u nee
         Miqyail-i mail ge-ai thaq nail ngaol. Aivq nail haq bhoil gedan nail juq bhai juq
         khi, meeq nail haol nail Jalliq bhai gevq-ai thaq nail ngaol. 3 Lavq khiq tsail nail geeq laoq daoq al daoq neq, aivq nail Yaqyov nail ganl ngaol.
         Yaqyov al gaq, aq sivq haq joil phao nee ge haq neq, Daq bhil nail jeq-e jaq-a nee
         doevq lee-a nail ngaol. 4 Meeq nail Haol nail Aqhaqlal phao nee ge haq neq, Miqyail nail Yaqyov ngaol. Miqyail
         aivq bhai gaoq bhi doevq kovq lal-u phao, “Aivq neq, ngaq nail Yaqyov ngaol” dai,
         bhaq aoq eeq nail lavq khoel nee phao daiq lavq-a nail ngaol. Yaqyov al gaq neq, nga
         dao nail Heeqphaq Yeiqsul Khali ngaol. 5 Yeiqsul bhaq da nee, Miqyail nail geeq laoq eel jaol maq khaiq, gaq khoel ya jiovq
         dai maq khaiq, nv juq ya-a nail ngaol. Nv juq ganl niil nl nail neq, jeq-e jaq-a iq
         sanl mail nee ma thaq tsaol lal khi, daoq naldaiq lal dai, Khali nail haq bhoil nl
         nail ngaol. 6 Nul juq iq sanl, Yeiqsul Khali-i mail khul-a nail tsaol-aq al juq nail lavq khoel
         bhai aol nail ngaol.7 Miqyail mailma ail gaiq-a khi aivq nail tsaol-aq pevq lal dai, aivq-i mail khul-a
         nail Lolmav meenq bhai jaol nail nul juq iq sanl bhai, ngal haoq gavq gevq bhoel-ai
         leevq-a nail ngaol. Nga dao nail Aq bhu Miqyail khi mail Heeqphaq Yeiqsul Khali nail
         geeq laoq eel jaol khi nee sal ovq nail phaq nul juq nail kov tavq bhai jiav dei-eiq.Paolluv Lolmav meenq bhai lai movq-ai bhiq nail ganl8 Iqmoeq khe phaq neq, nul juq nee ma thaq tsaol nail ganl mil khaoq yaoq khaoq yaoq-ao
         nee gaiq doi ail-a nail ngel-i mail, ngal nul juq iq sanl nail haq bhoil Yeiqsul Khali
         bhai juq juq ail khi ngaq nail Miqyail bhai tsiq eeq nail ngaol. 9 Ngal neq, nee ma lavq khoel bhai kev dai, Miqyail nail ganl nl khi, aivq nail Yaqyov
         nail ganl lavq khiq tsail nail geeq laoq daoq cavq nail ngaol. Al ovq tavq, ngal nul
         juq nail haq bhoil khaq mao iq sanl noeq kev khi geeq laoq hal nail bhai, Miqyail
         heeq nia nail ngaol. 10 Ngal geeq laoq khal hal-u phao, nul juq jaol nail bha lavq tsail mail lal kivq dai,
         naol nee ma tsaq haq neq, gail khaol teevq khaol lav daol lavq yaoq dai iq sanl, Miqyail
         bhai hal nail ngaol.11 Ngal nul juq bhai moel movq dee dee ail nial. Ya moel haq neq, nul juq nee ma ivq
         lal dai, aq haq lal phao khe kov pavq teevq phaq ga nav nul juq bhai bivq movq ail
         nial. 12 Ngal niail hai ge nail neq, ngal nee ma thaq tsaol nail ngel-i mail, nul juq gaq kav
         lal nail nee ovq tavq, nul juq nee ma thaq tsaol nail ngel-i mail, ngal iq sanl gaq
         kav lal dai, oil movq ail nial. 13 Aqivq jaq bheq juq ol, ngal nul juq bhai niail hai bhi heeq kivq movq ail nial. Yu
         nail jeq-e jaq-a nail haq bhoil ngal ganl nl-u phao, aq heeq heeq dol leevq-a nail
         khe-ai, nul juq nail lavq khoel bhai iq sanl aq heeq heeq dol leevq dai, nul juq jaol
         nail bha lal naol dai, ngal mee nia pov noeqceiv-a nail ngaol. Thail hai ngaol-aoq,
         niil aq-il kev dai, lav tsoiq nail phaq jiav nail ngaol.14 Heiqlaq sal tsaol-aq bhai maq khaiq, yu nail jeq-e jaq-a bhai maq khaiq, nee noeq
         nee kha aol nail tsaol-aq bhai maq khaiq, nee noeq nee kha maq aol nail tsaol-aq bhai
         maq khaiq, jeq-e jaq-a niidai nail haq bhoil ganl nl bhiq heeq phaq ail, ngaq nail
         kov tavq bhai gailjiov bavq nail khe-ai, dul nail ngaol. 15 Al heel ngel-i mail, nul juq Lolmav meenq bhai jaol nail juq bhai iq sanl, ngal lavq
         khiq tsail nail geeq laoq daoq cavq bhiq movq dee dee ail nial.Lavq khiq tsail nail geeq laoq daoq neq, bhaq aoq aol nail ngaol16 Ngal lavq khiq tsail nail geeq laoq daoq cavq nail maq haq sil. Khul khi mail dai
         ngal-aq neq, nee ma thaq tsaol nail tsaol-aq, yaoq gaq yaoq-ao nee hevq kovq nail
         phaq ya dai, lavq khiq tsail nail geeq laoq daoq al daoq neq, Miqyail nail bhaq aoq
         pevq nail ngaol. Iqmoeq Yul dav nail tsaol-aq bhai hevq kovq khi haoq nao yu nail
         jeq-e jaq-a bhai hevq kovq nail ngaol. 17 Lavq khiq tsail nail geeq laoq al daoq nail lavq khoel Miqyail nail tsaq nail daol
         nail phaq, bhaq laoq kheq dai, dov lal-a nail ngaol. Tsaol-aq teevq gaq nee ma thaq
         tsaol nail ngel-i mail, Miqyail aivq bhai tsaq nail daol nail al phaq bhi moel-a nail
         ngaol. Jalliq lavq khoel bhai gevq-ai thaq nail khe-ai,“Tsaq nail daol nailtsaol-aqnee ma thaq tsaol nailbhaq da nee,aq doevqya doevq nail ngaol” dai,gevq-ai thaq nail ngaol.Tsaol-aq iq sanl mail oeq bal yaq ngaol18 Tsaol-aq yaq-i mail Miqyail bhai nee ma maq thaq tsaol dai, maq tsaq maq daol nail
         phaq khal nl-a nail kov tavq bhai, Miqyail nee ma phail nail phaq nq tavq nee mail
         bhaq laoq kheq dai, dov lee nail ngaol. Tsaol-aq al juq neq, maq tsaq maq daol nail
         phaq nl khi, mal dil tsaq nail phaq bhai yu maq bhi moel nia dai, lav tsoiq-ai thaq
         nail ngaol. 19 Aq yu juq Miqyail nail ganl heeq nia heeq phaq ail tsaq nail phaq bhai, ya heeq ya
         moel-a nail ngaol. Khul khi mail dai ngal-aq neq, Miqyail-i mail bhaq laoq kheq dai,
         phao daiq bhiq-a nail ngaol. Thail hai ngaol-aoq, aq yu juq nee ma maq thaq tsaol
         ail. 20 Miqyail nq teivq mil teivq teivq-u n gaol nee mail, aivq nail lavq khoel khe aol nail
         maq hel daiq moel nia nail phaq maq khaiq, nq maq maq luv hal yeel bhaq aoq eeq nail
         phaq maq khaiq, aivq nq maq maq luv hal yeel ivq nail Miqyail pevq nail ganl maq khaiq,
         bhaq laoq kheq dai, heeq duq moel duq lal-a nail ngaol. Aivq-i mail nl-ai thaq nail
         ganl bhai hel daiq khi al hai heeq lal nail ngaol. Al heel ngel-i mail, “Nv juq maq
         heeq kivq ail” dai, aq yu juq maq jil nia ail.21 Tsaol-aq al juq neq, Miqyail bhai heeq nia khi ngaol-aoq, aivq bhai tsiq eeq tsiq
         heel nail geel-nvq nail khe-ai, maq tsiq eeq maq tsiq heel ail. Al ovq tavq, aivq
         bhai maq ev ail. Aq yu juq-i mail khal noeq nail phaq neq, khul teevq phaq ail ganl
         maq tsoiq dai, pevq ail khi aq yu juq nail nee ma iq sanl, nav tsee dai pevq ail-a
         nail ngaol. 22 Ngal nee noeq nee kha aol naol dai, yovq gavq bhai yovq gavq ge khi ngaol-aoq, aq
         yu juq neq, yaq jaoq khaq lal miq thoi juq pevq lal-a nail ngaol. 23 Teevq thal-iq maq sil nail Miqyail nail seiq leiq khaoq sail bhai, aq yu juq maq hav
         bhoel-al. Sil nia nail tsaol-aq nail maol khoel, keivq-avq, liq khil liq lavq covq
         nail jaiq yaq khi mail, soiq soiq ail tsao nail jaiq yaq juq nail maol khoel bhai
         hav bhoel-a nail ngaol.24 Al heel ngel-i mail, aq yu juq nail nee ma lavq khoel bhai khal nl movq nail khe-ai
         aq jiivq aq cavq phaq nl dai, Miqyail aq yu juq bhai phaiq ha-u phao, aq yu juq teevq
         gaq nee teevq gaq haq sil dee dee lal nail phaq nl-a nail ngaol. 25 Khul khi mail al hai phaiq ha bhiq-a nail dai ngal-aq neq, aq yu juq Miqyail nail
         mal dil tsaq nail phaq bhai maq hav bhoel dai, goiq bhaoq bhaoq nail phaq bhai hav
         bhoel-a nail ngel-i mail ngaol. Aq yu juq neq, iq sanl mail teivq-ai thaq nail Miqyail
         bhai khaonq ha khi, aivq-i mail teivq-a nail phaq bhai uq huq thaoq thaoq ail, al
         juq nail haq bhoil ganl nl nail ngaol. Iqsanl mail teivq-a nail Miqyail bhai, nq maq
         maq luv hal yeel tsiq eeq bhel.26 Al hai nl-a nail ngel-i mail, aq yu juq haq eiv nail phaq nl movq nail nee ma aol
         nail khe-ai nl dai, Miqyail aq yu juq bhai phaiq bhiq-a nail ngaol. Aq yu juq yaq
         mai-aq juq neq, nl heeq phaq ail tsaq nail aol saol kovq bhai khaonq ha ail ceevq
         khi, yaq mai-aq aq tsaoq maq nl khaoq nail phaq nl thail thaiq nail ngaol. 27 Yaq yov-aq juq iq sanl al hai nl thail thaiq nail ngaol. Yaq mai-aq juq nee mail maq
         iq thaiq tavq movq dai, yaq yov-aq aq tsaoq khaqmiq sev movq dee dee nail nee ma aol
         nail ngaol. Aq yu juq teevq gaq nee teevq gaq haq sil dee dee heeq phaq ail tsaq nail
         phaq nl-a nail ngel-i mail, aq yu juq-i mail nl bheeq-a nail khe-ai geel-nvq dai,
         aq yu juq nail aq maol lavq khoel bhai ya daq nail ngaol.28 Aq yu juq Miqyail bhai noeq cov-ai thaq nail nee ma maq aol ail. Al heel ngel-i mail,
         aq yu juq-i mail noeq nail phaq neq, khul nail ganl maq tsoiq ail, maq tsaq maq geel-nvq
         nail phaq nl dai, Miqyail aq yu juq bhai phaiq bhiq-a nail ngaol. 29 Aq yu juq nail lavq khoel bhai, maq tsaq maq daol nail phaq, haq eiv nail phaq, yu
         nail nl maoq bhai maivjeel jeel nail phaq, yu bhai khoeq lai dai nl movq nail phaq,
         teevq bhee aol nail ngaol. Yu bhai maivjeel jeel nail, lav heivq nail, khaq pheel
         jaq nail, goiq bhaoq bhaoq nail, maq hel daiq nul nail, yu nail haoq naol phao nee
         ge doil nail, niil juq iq sanl teevq bhee aol nail ngaol. 30 Aq yu juq neq, khal ge movq ail ge doil nail, Miqyail bhai nee jiav jiav nail, yu
         bhai deeq nail, nee ma eeq nail, yovq gavq nail aq maol bhai yovq gavq thaq eeq nail,
         maq meeq nail phaq nl nail, aq bhu aq ma nail daoq maq naldaiq nail, niil juq iq sanl
         teevq bhee aol nail ngaol. 31 Aq yu juq neq, khul teevq phaq ail maq noeq heeq nia ail. Sal jial maq ivq ail. Yu
         bhai maq gaiq-a ail. Gaoq haq gaiq-a nail nee ma iq sanl maq aol ail. 32 Al hai khal nl nail tsaol-aq juq neq, sil nail geel-nvq nail ngaol dai, Miqyail nail
         aol daoq kovq daoq lavq khoel bhai ge ceiv-ai thaq nail bhai aq yu juq heeq nia nail
         ngaol. Heeq nia khi ngaol-aoq, aq yu juq nl thail thaiq nail nee ovq tavq, al hai
         khal nl nail tsaol-aq juq bhai nee ma tsaq nail ngaol.

Miqyail tsaq nail daol nail lavq khoel nee yal khaq dal nail ganl21 Al heel ngel-i mail, yu nail kov tavq bhai oeq bal thaq nail tsaol-aq juq-ol, naol
         khul teevq phaq ail ge kovq duq maq jiav ail. Khul khi mail dai ngal-aq neq, naol
         yu nail kov tavq bhai oeq bal thaq nail khe-ai, naol iq sanl nl thail thaiq ail nial.
         Al heel ngel-i mail, yu nail kov tavq bhai oeq bal thaq-u phao, naoq nail kov tavq
         bhai naol oeq bal thaq nail khe-ai, dul nail ngaol. 2 Miqyail al hai nl nail tsaol-aq juq bhai yal khaq dal bhiq nail neq, tsaq nail ngaol
         dai, nga dao heeq kivq nail ngaol. 3 Naol yu nail kov tavq bhai oeq bal thaq nail khe-ai, naol iq sanl nl thail thaiq haq
         neq, “Miqyail-i mail yal khaq dal nail bhai ngal ya jel ail naol” dai, naol noeq nail
         laiq. 4 Maq ngel haq neq, Miqyail nail eeq dee meeq dee dee nail aq meeq phaq nl nail bhai
         maq khaiq, ol nia nail phaq bhai maq khaiq, nee ma heel ma ma dai noeq nia nail phaq
         bhai maq khaiq, naol khal nl movq ail nl nail laiq. Naol oeq bal noeq pov noeqphal
         lal nia dai, gaoq haq gaiq-a nia nail Miqyail naoq bhai hevq daiq lavq nail bhai naol
         maq heeq kivq ail laiq.5 Thail hai ngaol-aoq, naol nee ma gaol khi oeq bal maq noeq pov nail ngel-i mail, Miqyail
         nee ma phail nail phaq bhai naol hal pov jil thail thaiq nail ngaol. Miqyail nail
         aq n al n kev lee haq neq, aivq tsaq nail daol nail lavq khoel nee yal khaq dal nail
         bhai naol bhaq laoq kheq dai, ya moel naol. 6 Aqn al n nail lavq khoel bhai, tsaol-aq yaoq gaq yaoq-ao nee bhai, yovq gavq-i mail
         nl-a nail khe-ai geel-nvq dai, Miqyail dal bhiq nail ngaol. 7 Tsaol-aq teevq pav ga nav juq neq nee ma ivq dao dai aol nail lavq khoel khaq mao
         iq sanl aq meeq phaq nl khi, Miqyail-i mail bivq lavq nail seiq leiq khaoq sail bhai
         maq khaiq, nq maq maq luv hal yeel doevq nail phaq bhai maq khaiq, hal pov nail ngaol.
         Al hai hal pov nail tsaol-aq juq bhai Miqyail nq maq maq luv hal yeel doevq nail phaq
         bivq nail ngaol. 8 Thail hai ngaol-aoq, yu nee jil pheel jil lul jaq nail tsaol-aq, mal dil tsaq nail
         phaq bhai maq hav bhoel dai, maq tsaq maq daol nail phaq bhai hav bhoel khi nl nail
         juq nail kov tavq bhai Miqyail nee ma phail dee dee nail phaq kev lee nail ngaol.
         9 Haq eiv nail phaq khal nl nail tsaol-aq iq sanl nail kov tavq bhai haq dee aoq dee
         dee nail phaq khi mail noeq dee noeq deel nail phaq kev lee nail ngaol. Iqmoeq Yul
         dav nail tsaol-aq bhai kev lee khi, haoq nao yu nail jeq-e jaq-a nail kov tavq bhai
         kev lee nail ngaol. 10 Thail hai ngaol-aoq, aq meeq phaq khal nl nail tsaol-aq iq sanl mail Miqyail nail
         seiq leiq khaoq sail khi mail, nee sal ovq nail phaq ya nail ngaol. Iqmoeq Yul dav
         nail tsaol-aq ya khi, haoq nao yu nail jeq-e jaq-a ya nail ngaol. 11 Khul khi mail dai ngal-aq, Miqyail neq, maiv phaoq eeq nil maq tsel ail.12 Maol seiq nail Aoldaoq Kovqdaoq maq jiav ail, oeq bal khal nl nail tsaol-aq, aol daoq
         kovq daoq bhai maq tavq ail, ya luq ya seil ail nail ngaol. Aol daoq kovq daoq jiav
         nail bhai oeq bal khal nl nail tsaol-aq, aol daoq kovq daoq nail kov-uvq nee yal khaq
         dal nail bhai ya daq nail ngaol. 13 Aoldaoq Kovqdaoq bhai ya gaiq-a nail ngel-i mail, Miqyail nail siv tavq bhai tsaq
         nail daol nail tsaol-aq pevq lal nail maq ngel ail. Aol daoq kovq daoq bhai hav bhoel
         khi nl nail tsaol-aq taivq-ail, tsaq nail daol nail tsaol-aq pevq lal nail ngaol.
         14 Aoldaoq Kovqdaoq maq jiav nail yu nail jeq-e jaq-a, aq yu juq yovq gavq bhai yovq
         gavq noeq heeq khi, aol daoq kovq daoq ge-ai thaq nail khe-ai nl haq neq, aq yu juq
         nail nee ma lavq khoel bhai Aoldaoq Kovqdaoq jiav nail kheel ngaol. 15 Aq yu juq doevq nail jaol nail al neq, aq yu juq nail nee ma lavq khoel bhai Aoldaoq
         Kovqdaoq gevq bhoel-ai thaq nail khe-ai dul nail sal khil pevq nail ngaol. Aq yu juq
         nail heeq nia nail nee ma iq sanl, sal khil khanq nail ngaol. Khul khi mail dai ngal-aq
         neq, “Naol oeq bal aol nail laiq. Maq ngel haq neq, maq aol nail laiq” dai, aq yu
         juq nail noeq heeq noeq moel nia nail nee ma ge lal nail ngaol. 16 Ngal lavq khiq tsail nail geeq laoq daoq cavq nail khe-ai, Miqyail Yeiqsul Khali bhai
         juq khi, tsaol-aq nail nee ma lavq khoel bhai oil uvq-ai thaq nail phaq bhai, yal
         khaq dal-u n gaol, al hai tsao tsel nail ngaol.Yul dav nail tsaol-aq khi mail aol daoq kovq daoq nail ganl17 Ngal Yul dav nail tsaol-aq ngaol dai, naol ge nail ngaol. Naol aol daoq kovq daoq
         bhai juq juq ail, Miqyail bhai tavq lai nail phaq bhai nee ma eeq nail ngaol. 18 Naol Miqyail-i mail bhi nl movq nail phaq heeq nia nail ngaol. Naol aol daoq kovq
         daoq bhai ya saol-a nail ngel-i mail, aq meeq phaq bhai tsel pav bhoilpav nia nail
         tsaol-aq ngaol. 19 Naol maivpeivq peivq nail tsaol-aq bhai gail khaol hevq daiq bhiq nail gaq jiovq khi,
         aq nav nail lavq khoel bhai jaol nail tsaol-aq bhai aq bhaq bhaq bhiq nail gaq jiovq
         naol dai, naol noeq-ai thaq nail ngaol. 20 Al ovq tavq, yaq jaoq khaq lal miq thoi bhai gail khaol hevq daiq nail gaq jiovq khi,
         yaq noil juq bhai cavq bhiq cov bhiq nail gaq jiovq naol dai iq sanl, naol noeq-ai
         thaq nail ngaol. Khul khi mail dai ngal-aq neq, nee noeq nee kha maq khaiq, mal dil
         tsaq nail phaq maq khaiq, aol daoq kovq daoq nail lavq khoel bhai aol nail ngaol dai,
         naol heeq nia nail ngel-i mail, al hai noeq thaq-ai thaq nail ngaol. 21 Al heel ngel-i mail, naol yu bhai cavq bhiq cov bhiq-u phao, yovq gavq bhai yovq gavq
         maq cavq maq cov ail laiq. Yu nail nl maoq maq ya khoiq ail dai, cavq bhiq cov bhiq-u
         phao, naol khoiq thail thaiq nail laiq. 22 “Yu nail miqyaq khaq ma bhai thaq nl bheeq thaq nl leel” dai, naol ge khi ngaol-aoq,
         naol nl bheeq thail thaiq nail laiq. Naol thaoq phaoq aq ma maol khoel bhai bhe khi
         ngaol-aoq, thaoq phaoq aq ma nail il khaol lavq khoel bhai jiav nail nl maoq juq bhai
         khoiq thail thaiq nail laiq. 23 Naol aol daoq kovq daoq bhai juq juq ail nee ma eeq khi ngaol-aoq, naol aol daoq kovq
         daoq bhai nl bheeq nl bheeq ail Miqyail nail seiq leiq khaoq sail bhai khal nl movq
         ail nl nail maq ngel laiq. 24 Khul khi mail dai ngal-aq neq, Jalliq lavq khoel bhai gevq-ai thaq nail khe-ai,“Yu nail jeq-e jaq-a juqnul juq bhaq da neeMiqyail nail aq mil bhaikhal ge movq ailge nail ngaol” dai,gevq-ai thaq nail ngaol.25 Naol aol daoq kovq daoq bhai naldaiq khi tsao the haq neq, bav kov uqjaq oev nail
         aol al ganl tsoiq nail ngaol. Thail hai ngaol-aoq, naol aol daoq kovq daoq bhai nl
         bheeq haq neq, bav kov uqjaq oev nail aol naol nl khi ngaol-aoq, maq nl-a nail khe-ai
         dul nail ngaol. 26 Al heel ngel-i mail, bav kov uqjaq oev nail aol maq nl-a nail tsaol-aq juq, aol daoq
         kovq daoq bhai naldaiq khi tsao the haq neq, aivq aol al maq nl khi ngaol-aoq, aol
         al nl-a nail tsaol-aq khe-ai dul nail, maq ngel ail laiq. 27 Nul juq neq, Maol seiq nail aol daoq kovq daoq jiav khi, bav kov uqjaq oev nail aol
         thaoq-ai thaq khi ngaol-aoq, nul juq aol daoq kovq daoq bhai nl bheeq-a nail ngaol.
         Al heel ngel-i mail, aq sivq haq joil phao bav kov uqjaq oev nail aol maq nl khi ngaol-aoq,
         aol daoq kovq daoq bhai naldaiq khi tsao the nail tsaol-aq juq nul juq aol daoq kovq
         daoq bhai nl bheeq-a nail ngel-i mail, oeq bal thaq lal nail ngaol.28 Khul khi mail dai ngal-aq neq, lavqniil phao taivq-ail Yul dav nail tsaol-aq jiovq
         nail gaq neq, mal dil Yul dav nail tsaol-aq maq ngel ail. Lavqniil phao taivq-ail
         bav kov uqjaq oev nail aol nl nail phaq neq, mal dil bav kov uqjaq oev nail aol nl
         nail maq ngel ail. 29 Lavqkhoel phao Yul dav nail tsaol-aq pevq nail gaq neq, mal dil Yul dav nail tsaol-aq
         ngaol. Mal dil bav kov uqjaq oev nail aol thaoq nail phaq neq, Maol seiq nail aol
         daoq kovq daoq bhee lal dai taivq-ail nl nail maq ngel ail. Aqhaqlal Miqyail bhaq
         da nee, nee ma lavq khoel nee nl nail ngaol. Al hai nl nail tsaol-aq bhai, yu maq
         tsiq eeq khi ngaol-aoq, Miqyail tsiq eeq nail ngaol.

Miqyail sal jial ivq nail ganl31 Al heel ngel-i mail, yu nee maq tsil Yul dav nail tsaol-aq khul nail geeq laoq ya
         jaiq nail-aiq. Bavkov uqjaq oev nail aol nl nail, khul nail ganl tsoiq nail-aiq. 2 Yaoq phaq yaoq-ao nee nail lavq khoel ganl tsoiq nail ngaol. Iqmoeq neq, Miqyail aivq
         nail daoq aq yu juq bhai bivq khi bhi hel daiq phail-a nail ngaol.3 Aq yu juq teevq pav ga nav juq sal jial maq ivq khi ngaol-aoq, khul ge duq jiav nail-aiq.
         Aq yu juq sal jial maq ivq nail ngel-i mail, Miqyail nail sal jial ivq nail phaq bhai
         lav cov nia nail laiq. 4 Mal dil maq lav cov nia ail. Tsaol-aq iq sanl mail goiq bhaoq bhaoq khi ngaol-aoq,
         Miqyail neq, sal jial ivq nail ngaol. Jalliq lavq khoel bhai gevq-ai thaq nail khe-ai,“Naoq-i mail ge-a naildaoq bhaq da neenaol tsaq naildaol nail ngaol dai,yu ge nail ngaol.Yal khaq dal nailphaq bhaiya daq-u phao,naol gaqlai nail ngaol” dai,gevq-ai thaq nail ngaol.5 Thail hai ngaol-aoq, nga dao maq tsaq maq daol nail phaq nl-a nail bhaq da nee, Miqyail
         nail tsaq nail daol nail phaq bhi dov lal haq neq, nga dao khal hai ge heeq. Miqyail
         nga dao bhai khoeq lavq jiovq lavq haq neq, aivq maq tsaq maq daol nail phaq nl lavq-a
         nail ngaol dai, nga dao ge nail laiq. (Ngal niail hai ge nail neq, tsaol-aq yaq juq
         ge nail khe-ai taivq-ail, ge nail ngaol.) 6 Al hai maq ngel ail. Daoq al daoq tsaq haq neq, Miqyail mil tsaq yaq bhai yal khaq
         khal hai khi dal nia nail-aiq. 7 Ngal sal jial maq ivq nail ngel-i mail, Miqyail nail mal dil tsaq nail phaq bhai seiq
         leiq khaoq sail bhi dov jaiq lal haq neq, khul khi mail Miqyail ngaq bhai oeq bal
         yaq niil dai, yal khaq dal lavq nail-aiq. 8 “Aq meeq phaq dov lal dai, maq meeq nail phaq nl la” dai, tsaol-aq teevq pav ga nav
         juq ge nail ngaol. Paolluv iq sanl al hai nl nail ngaol dai, aq yu juq teevq pav ga
         nav juq ge doil nail ngaol. Al hai ge nail juq, khoeq nail jiovq nail phaq bhai ya
         daq nail tsaq nail ngaol.Tsaq nail daol nail tsaol-aq teevq gaq ail maq jaol ail9 Thail hai phal-iq neq, nga dao Yul dav nail tsaol-aq yu nee maq tsil meeq jaiq nail
         laiq. Maq ngel ail. Khul khi mail dai ngal-aq neq, Yul dav nail tsaol-aq maq khaiq,
         yu nail jeq-e jaq-a juq maq khaiq, tsaol-aq iq sanl mail oeq bal nail bhaq aoq kov-uvq
         bhai jaol nail ngaol dai, ngal nul juq bhai teevq pov ge bhiq-ao nail ngaol. 10 Jalliq lavq khoel bhai niail hai gevq-ai thaq nail ngaol:“Tsaq naildaol nail tsaol-aqmaq jaol ail.Teevq gaq iq sanlmaq jaol ail.11 Nee noeq nee khaaol nail tsaol-aqteevq gaq ailmaq jaol ail.Miqyail bhai hal pov nailtsaol-aq iq sanlteevq gaq ail maq jaol ail.12 Tsaol-aq iq sanl mail,Miqyail bhaikhaonq ha khi,gail bheeq bheeqail-a nail ngaol.Aq yu juq iq sanl mailganl maq tsoiq nailtsaol-aq pevqlal-a nail ngaol.Aq meeq phaqnl nail tsaol-aqmaq jaol ail.Teevq gaq iq sanlmaq jaol ail.13 Aq yu juq nailkhoeqma neq,phao-ai thaq nailluq daol khe-ai,dul nail ngaol.Aq yu juq nailmoevq lal neq,goiq bhaoq bhaoqjaq nail ngaol.Aq yu juq nailmoeqkov bhai neq,mailma ail kav naileel lel nail dovqaol nail ngaol.14 Aq yu juq nailmoeq thaoqlavq khoel bhaiiq khail yavq nail daoqkhi mail,yu bhai nee manal lai dai,ge nail daoqteevq bheeaol nail ngaol.15 Yu bhaiheivq nail haq bhoilaq yu juq nail aq khilaqphai ngaol.16 Aq yu juq khalail nail phao,yu bhai lav luqlav seil khi,lav haq lav aoqbhiq nail ngaol.17 Aq yu juqnee sal ovq nail gail khaolmaq heeq nia ail.18 Al ovq tavq,aq yu juq nailnee ma lavq khoel neeMiqyail bhaimaq ev ail” dai,gevq-ai thaq nail ngaol.19 Aol daoq kovq daoq lavq khoel bhai khal gevq-ai thaq nail daoq juq neq, aol daoq kovq
         daoq-i mail uv thaiq-ai thaq nail kov-uvq bhai jaol nail tsaol-aq bhai ge bhiq-a nail
         ngaol dai, nga dao heeq kivq nail ngaol. Al heel ngel-i mail tsaol-aq iq sanl mail
         ge kovq duq maq jiav ail. Mil tsaq yaq iq sanl mail Miqyail nail siv tavq bhai yal
         khaq dal nail bhai ya daq nail ngaol. 20 Aol daoq kovq daoq bhai gevq-ai thaq nail khe-ai nl-a nail ngel-i mail, tsaol-aq teevq
         gaq iq sanl Miqyail nail siv tavq bhai tsaq nail daol nail tsaol-aq maq pevq lal nia
         ail. Khul khi mail dai ngal-aq neq, nga dao oeq bal aol nail ngaol dai, aol daoq kovq
         daoq bhi heeq kivq lal ail teevq-eel ngaol.Nee ma thaq tsaol nail bhaq da nee tsaq nail daol nail tsaol-aq pevq lal-a nail ganl21 Thail hai ngaol-aoq, niil aq-il aol daoq kovq daoq bhai maq tavq ail, Miqyail nee
         mail dov lee-a nail tsaq nail daol nail phaq bhai ya moel-a nail ngaol. Ganl niil
         neq, aol daoq kovq daoq lavq khoel khi mail Miqyail nail haq bhoil gedan nail juq
         nail haoq gavq lavq khoel bhai sal khil khanq-ai thaq nail ngaol. 22 Yeiqsul Khali bhai nee ma khal thaq tsaol nail tsaol-aq iq sanl mail aq yu juq nee
         ma thaq tsaol nail ngel-i mail, Miqyail nail tsaq nail daol nail phaq bhai ya-a nail
         ngaol. Miqyail neq, tsaol-aq yaq bhai maq tsel pav ail. 23 Khul khi mail dai ngal-aq neq, tsaol-aq iq sanl mail oeq bal nl-a nail ngel-i mail,
         Miqyail nail seiq leiq khaoq sail bhai maq ya nia ail. 24 Thail hai ngaol-aoq, Miqyail nail geeq laoq eel jaol bhaq da nee aq phoiq maq bivq
         ail, tsaq nail daol nail tsaol-aq pevq lal-a nail ngaol. Tsaq nail daol nail tsaol-aq
         pevq lal-a nail neq, Yeiqsul Khali-i mail ul kovq lavq-a nail ngel-i mail ngaol. 25 Miqyail neq, Yeiqsul bhai laol bhiq nail phaq bhi pevq lal-a nail ngaol. Yeiqsul khanq
         sil-a nail bhaq da nee, aivq bhai nee ma khal thaq tsaol nail tsaol-aq nail oeq bal
         bhai Miqyail phaiq bhiq-a nail ngaol. Aivq al hai nl-a nail neq, “Ngal tsaq nail daol
         nail Miqyail ngaol” dai, dov lal-a nail ngaol. Miqyail ol nia nail bhaq da nee, jel
         lal-u phao tsaol-aq-i mail nl-a nail oeq bal bhai aivq yal khaq maq dal ail. 26 Miqyail neq, tsaq nail daol nail ngaol. Al ovq tavq, aivq Yeiqsul bhai nee ma khal
         thaq tsaol nail tsaol-aq bhai tsaq nail daol nail tsaol-aq bhi pevq lal-a nail ngaol.
         Miqyail al hai nl-a nail neq, “Ngal tsaq nail daol nail ngaol” dai, yanq niil yanq
         nail lavq khoel yu bhai phao daiq bhiq-a nail ngaol.27 Al heel ngel-i mail, nga dao khul bhai nee ma eeq duq jiav nail-aiq. Nee ma eeq duq
         maq jiav ail. Khul khi mail dai ngal-aq, aol daoq kovq daoq nail haoq nao nl-a hal-a
         nail bhaq da nee tsaq nail daol nail phaq ya-a nail maq ngel ail. Nee ma thaq tsaol
         nail bhaq da nee ya-a nail ngaol. 28 Aol daoq kovq daoq bhai maq tavq dai, nee ma thaq tsaol nail bhaq da nee taivq-ail,
         tsaq nail daol nail tsaol-aq pevq lal nail ngaol dai, nv juq heeq kivq nail ngaol.
         29 Maq ngel haq neq, Miqyail neq, Yul dav nail tsaol-aq nail Miqyail teevq-eel laiq.
         Aivq neq, yu nail jeq-e jaq-a nail Miqyail iq sanl maq ngel ail laiq. Ngel naol. Yu
         nail jeq-e jaq-a nail Miqyail iq sanl ngel nail ngaol. 30 Khul khi mail dai ngal-aq neq, Miqyail teevq gaq taivq-ail jaol nail ngaol. Bavkov
         uqjaq oev nail aol thaoq-ai thaq nail tsaol-aq nee ma thaq tsaol nail ngel-i mail,
         aq yu juq bhai tsaq nail daol nail tsaol-aq ngaol dai, Miqyail saol-nvq-ai thaq nail
         ngaol. Bavkov uqjaq oev nail aol maq thaoq nail tsaol-aq iq sanl, nee ma thaq tsaol
         nail ngel-i mail, aq yu juq bhai iq sanl, tsaq nail daol nail tsaol-aq ngaol dai,
         Miqyail saol-nvq-ai thaq nail ngaol. 31 Nga dao nee ma thaq tsaol nail phaq bhai juq juq ail aol daoq kovq daoq bhai lav cov
         nail ngel ail laiq. Maq ngel ail dei-eiq, aol daoq kovq daoq bhai bhi ivq jaiq lal
         nail ngaol.

Aq bhaq laq haq nee ma thaq tsaol nail ganl41 Nga dao nail aq bhu Aq bhaq laq haq nail ganl khal hai ge heeq. Aivq-i mail ya phuq
         ya moel-a nail ganl neq, pul-nvq bhai gevq-ai thaq nail niil juq ngaol. 2 Nl-a hal-a nail bhaq da nee, Aq bhaq laq haq tsaq nail daol nail tsaol-aq pevq lal-al
         nul neq, aivq nee ma eeq duq jiav nail ngaol. Thail hai ngaol-aoq, Miqyail nail siv
         tavq bhai aivq nee ma eeq duq maq jiav ail. 3 Jalliq lavq khoel bhai khal hai gevq-ai thaq nail-aiq. “Aq bhaq laq haq Miqyail bhai
         nee ma thaq tsaol nail ngel-i mail, Miqyail aivq bhai tsaq nail daol nail tsaol-aq
         ngaol dai, saol-nvq-ai thaq nail ngaol” dai, gevq-ai thaq nail ngaol.4 Ganl nl nail tsaol-aq, yalgaq aq phoiq ya-u phao, yu aivq bhai kov pavq bivq lavq-a
         nail ngaol dai, teevq gaq ail maq saol-nvq ail. Aivq-i mail nl khi ya nail geel-nvq
         nail ngel-i mail, ya-a nail ngaol. 5 Thail hai ngaol-aoq, nl nail hal nail phaq bhai maq juq dai, nee ma thaq tsaol nail
         tsaol-aq bhai tsaq nail daol nail tsaol-aq ngaol dai, Miqyail saol-nvq-ai thaq nail
         ngaol. Aivq-i mail nl-a hal-a nail bhaq da nee maq ngel ail. Oeq bal aol nail tsaol-aq
         juq bhai tsaq nail daol nail tsaol-aq bhi pevq lal nia nail Miqyail bhai, aq yu juq
         nee ma thaq tsaol nail ngel-i mail ngaol. 6 Tsaol-aq teevq gaq nl nail hal nail bhai maq tavq ail, Miqyail aivq bhai tsaq nail
         daol nail tsaol-aq ngaol dai, saol-nvq bhiq haq neq, geeq laoq eeq nail ngaol. Heeqphaq
         Daq bhil iq sanl, al hai ge-ai thaq nail ngaol. 7 Aivq ge nail:“Tsaol-aq khul gaqbhai maq khaiq,nl bheeq-a nailphaq bhaiMiqyail oeq balphaiq bhiq khiaivq nail oeq bal bhailav peivq gilbhiq haq neq,tsaol-aq al gaqgeeq laoq eeq nail ngaol.8 Tsaol-aq teevq gaq nailkov tavq bhaiHeeqphaq Miqyailoeq bal maq thaq haq neq,tsaol-aq al gaqgeeq laoqeeq nail ngaol” dai,ge-ai thaq nail ngaol.9 Thail hai phal-iq neq, bav kov uqjaq oev nail aol thaoq nail tsaol-aq taivq-ail geeq
         laoq al ya nail laiq. Maq ngel haq neq, aol al maq thaoq nail tsaol-aq iq sanl ya
         naol laiq. Khul khi mail dai ngal-aq neq, Aq bhaq laq haq nee ma thaq tsaol nail ngel-i
         mail, Miqyail aivq bhai tsaq nail daol nail tsaol-aq ngaol dai, saol-nvq-ai thaq nail
         bhai nga dao heeq kivq nail ngaol. 10 Miqyail aivq bhai al hai khaq mao saol-nvq bhiq-a nail-aiq. Bavkov uqjaq oev nail
         aol nl gaq khi mail laiq. Maq ngel haq neq, maq nl-u nee mail laiq. Bavkov uqjaq oev
         nail aol nl gaq khi mail maq ngel ail. Maq nl-u nee mail saol-nvq bhiq-a nail ngaol.
         11 Aq bhaq laq haq nee ma thaq tsaol nail ngel-i mail, bav kov uqjaq oev nail aol maq
         nl-u nee mail tsaq nail daol nail tsaol-aq pevq lal-a nail ngaol. Aivq tsaq nail daol
         nail tsaol-aq pevq lal-aoq nail ngaol dai, bhaq laoq kheq dai bhi dov lal nail dai
         khi, bav kov uqjaq oev nail aol nl-a nail ngaol. Bavkov uqjaq oev nail aol maq nl
         khi ngaol-aoq, nee ma thaq tsaol nail ngel-i mail, tsaq nail daol nail tsaol-aq pevq
         lal-a nail tsaol-aq iq sanl nail aq bhu gaq pevq lal-a nail ngaol. 12 Aq bhaq laq haq aivq bav kov uqjaq maq oev-u nee mail, khal doevq ail ceevq-a nail
         khe-ai, nee ma thaq tsaol thaq tsaol ail doevq nail bav kov uqjaq oev-a nail tsaol-aq
         juq nail aq bhu gaq iq sanl pevq nail ngaol.Nee ma thaq tsaol nail ngel-i mail, daoq ma sal jial ya-a nail ganl13 Mil tsaq niil iq sanl, Aq bhaq laq haq khi mail, aivq nail aq jievq lil heel bhai
         jaiq bhoil bivq naol dai, Miqyail sal jial jaq-u phao, Aq bhaq laq haq aol daoq kovq
         daoq nail haoq nao tsao the-a nail ngel-i mail, jaq-a nail maq ngel ail. Thail hai
         ngaol-aoq, aivq nee ma thaq tsaol khi, Miqyail aivq-i mail tsaq nail daol nail tsaol-aq
         bhi pevq lal-a nail ngel-i mail ngaol. 14 Khul khi mail dai ngal-aq neq, aol daoq kovq daoq bhai juq nail tsaol-aq jaiq bhoil
         ovq haq neq, nee ma thaq tsaol nail phaq neq, khul nail ganl maq tsoiq ail. Daoq ma
         sal jial al iq sanl khul nail ganl maq tsoiq ail. 15 Aol daoq kovq daoq neq, Miqyail nee ma phail nail phaq bhi kev lee nail ngaol. Thail
         hai ngaol-aoq, aol daoq kovq daoq maq jiav ail nul neq, aol daoq kovq daoq bhai nl
         laiq nail phaq iq sanl maq jiav ail.16 Al heel ngel-i mail, daoq ma sal jial bhai ya nia dai neq, nee ma thaq tsaol nail
         phaq bhai tavq nail ngaol. Khul khi mail dai ngal-aq neq, geeq laoq eel jaol bhaq
         da nee ya nail ngaol. Aq bhaq laq haq nail aqjieivq lilheel juq iq sanl daoq ma sal
         jial mal dil ya-a nail ngaol. Aol daoq kovq daoq jiav nail Yul dav nail tsaol-aq juq
         taivq-ail ya-a nail maq ngel ail. Nga dao juq iq sanl nail aq bhu Aq bhaq laq haq
         nee ma thaq tsaol nail khe-ai, khal thaq tsaol nail tsaol-aq iq sanl mail ya nail
         ngaol. 17 Aivq nail ganl Jalliq lavq khoel bhai gevq-ai thaq nail khe-ai:“Ngal naoq bhaijeq-e jaq-amao dai nail aq bhubhi pevq lal naol” dai,gevq-ai thaq nail ngaol.Aq bhaq laq haq neq, aivq nee ma thaq tsaol nail Miqyail nail siv tavq bhai sal jial
         ya-a nail ngaol. Miqyail al gaq neq, sil-a nail tsaol-aq bhai gaoq bhi doevq kovq
         lal nia nail nee ovq tavq, maq jiav nail phaq bhai iq sanl bhi jiav lal nia nail gaq
         ngaol.18 Jeq-e jaq-a mao dai nail aq bhu pevq lal dai, noeq thunq duq maq jiav khi ngaol-aoq,
         Aq bhaq laq haq nee ma thaq tsaol khi noeq thunq nail ngaol. Khul khi mail dai ngal-aq
         neq,“Naoq nail aq jievq lil heelnq tavq khe tsaiq nailaq gil khe-aimao lal naol” dai,Miqyail aivq bhai ge bhiq-ai thaq nail ngaol.19 Aq bhaq laq haq aivq nail aq maol bhai saol-nvq khi, aivq teevq yal kovq niidai bhee
         lal-a nail ngel-i mail, yeel gil lai nail aq jail jail lal-aoq nail ngaol. Al ovq
         tavq Saqlal iq sanl yaq jaol lee nail yanq jel ail khi ngaol-aoq, Aq bhaq laq haq
         nee ma thaq tsaol nail phao gaq maq bhaq ail. 20 Miqyail-i mail sal jial jaq-ai thaq nail bhai, aivq pov pov lav lav ail maq noeq dai,
         nee ma thaq tsaol nail phaq gaq kav lal khi Miqyail bhai tsiq eeq-a nail ngaol. 21 Sal jial jaq-ai thaq nail khe-ai, Miqyail nl nia nail ngaol dai, Aq bhaq laq haq ivq
         dao dai, nee ma thaq tsaol nail ngaol. 22 Aivq al hai nee ma thaq tsaol nail ngel-i mail, “Naol tsaq nail daol nail tsaol-aq
         ngaol” dai, Miqyail aivq bhai saol-nvq-ai thaq nail ngaol. 23 Thail hai ngaol-aoq, aivq al hai saol-nvq-ai thaq nail ngaol dai, gevq-ai thaq nail
         daoq al daoq neq, Aq bhaq laq haq nail haq bhoil teevq-eel maq ngel ail. 24 Nga dao juq nail haq bhoil iq sanl gevq-ai thaq nail ngaol. Nga dao nail Heeqphaq
         Yeiqsul bhai gaoq bhi doevq kovq lal-a nail gaq bhai nga dao nee ma thaq tsaol haq
         neq, nga dao bhai iq sanl tsaq nail daol nail tsaol-aq ngaol dai, Miqyail saol-nvq
         lavq nail ngaol. 25 Nga dao-i mail nl laiq-a nail oeq bal bhaq da nee Yeiqsul bhai tavq heivq-a nail ngaol.
         Thail hai ngaol-aoq, nga dao Miqyail nail siv tavq bhai tsaq nail daol nail tsaol-aq
         pevq lal dai, aivq gaoq doevq kovq lal-a nail ngaol.

51 Niil aq-il nga dao nee ma thaq tsaol nail bhaq da nee, tsaq nail daol nail tsaol-aq
         pevq lal-a nail ngel-i mail, nga dao nail Heeqphaq Yeiqsul Khali bhaq da nee, Miqyail
         bhai tsaq lai jil lai-a nail ngaol. 2 Yeiqsul Khali bhaq da nee nga dao geeq laoq eel jaol al nail lavq khoel bhai jaol
         ivq lal-a nail ngaol. Nga dao Miqyail nail seiq leiq khaoq sail bhai ya dai, noeq
         thunq-ai thaq nail ngel-i mail, lavq khiq tsail ail nial. 3 Al ovq tavq, nga dao haq nail aoq nail phaq bhai ya daq-u phao, lavq khiq mao ail
         tsail ail nial. Khul khi mail dai ngal-aq neq, haq nail aoq nail bhaq da nee, nga
         dao oltsaol lal-a nail ngaol. 4 Nga dao oltsaol nail bhaq da nee, laonq daiq nail phaq bhai gaq lai-a nail tsaol-aq
         juq ngaol dai, Miqyail nga dao bhai saol-nvq lavq-a nail ngaol. Laonqdaiq nail phaq
         bhai gaq lai-a nail bhaq da nee, noeq thunq nail phaq jiav lal-a nail ngaol dai, nga
         dao heeq kivq nail ngaol. 5 Noeq thunq nail phaq jiav lal-a nail bhaq da nee, nee ma cov duq maq jiav yaoq-aol.
         Khul khi mail daiq ngal-aq neq, nga dao bhai bivq lavq-a nail Meeq nail Haol nail
         Aqhaqlal, nga dao nail nee ma lavq khoel bhai Miqyail nail goil nail gaiq-a nail phaq
         teevq bhee hoel bhoel lavq-a nail ngaol.6 Nga dao gaq hal duq maq jiav-u phao, Miqyail-i mail tsel dov-ai thaq nail yanq bhai
         Khali neq, oeq bal yaq nail haq bhoil khanqsil-a nail ngaol. 7 Tsaq nail daol nail tsaol-aq nail haq bhoil khanqsil nail tsaol-aq hal pov khi ngaol-aoq,
         maq hal pov moel kivq ail. Teevq pov ga nav tsaol-aq aq meeq aqjaq nail haq bhoil
         khanqsil tseq nail teevq gaq ga nav neq, jaol ail jaol-aq. 8 Thail hai ngaol-aoq, Miqyail nga dao bhai kha dai gaiq-a nail dai, niail hai bhi moel
         lavq-a nail ngaol. Nga dao oeq bal yaq pevq-u phao, Khali nga dao nail haq bhoil khanqsil-a
         nail ngaol.9 Niil aq-il, Khali khanqsil-a nail bhaq da nee, nga dao Miqyail nail siv tavq bhai
         tsaq nail daol nail tsaol-aq pevq lal-a nail ngaol. A dai nee maq tsil, aivq bhaq
         da nee nga dao Miqyail nee ma phail nail phaq bhai mal dil ya jel ail-a nail ngaol.
         10 Nga dao Miqyail bhai nee jiav jiav nail tsaol-aq pevq-u phao, aivq nail Yaqyov khanqsil-a
         nail ngel-i mail, nga dao Miqyail bhai tsaq lai jil lai-a nail ngaol. A dai nee maq
         tsil, aivq bhai tsaq lai jil lai-a nail ngel-i mail, Yaqyov aq doevq doevq nail khe-ai,
         nga dao bhai mal dil hevq kovq lavq nail ngaol. 11 Al taivq-ail maq ngel mail, nga dao nail Heeqphaq Yeiqsul Khali bhaq da nee Miqyail
         bhai lavq khiq tsail tav dai, tsiq eeq nail ngaol. Aivq bhaq da nee nga dao Miqyail
         bhai tsaq lai jil lai-a nail ngaol.Aqdaq khi Khali nail ganl12 Tsaol-aq teevq gaq bhaq da nee, kov tavq bhai oeq bal jiav lee khi, oeq bal bhaq da
         nee sil nail phaq jiav lee-a nail ngaol. Sil nail phaq tsaol-aq iq sanl nail kov tavq
         bhai kev lee-a nail ngaol. Khul khi mail dai ngal-aq neq, tsaol-aq iq sanl mail oeq
         bal nl-a nail ngel-i mail ngaol. 13 Aol daoq kovq daoq maq bivq-u nee mail, kov tavq bhai oeq bal jiav nail ngaol. Thail
         hai ngaol-aoq, aol daoq kovq daoq maq bivq-a nail gaiq laq bhai neq, oeq bal ngaol
         dai, maq saol-nvq-ai haq-al. 14 Al hai maq saol-nvq khi ngaol-aoq, Aqdaq nee mail Maol seiq nail yeel bhai kev dai,
         sil nail phaq-i mail uv thaiq-ai thaq nail ngaol. Tsaol-aq al juq-i mail nl bheeq-a
         nail khi Aqdaq-i mail nl bheeq-a nail maq dul lai khi ngaol-aoq, sil nail phaq aq
         yu juq bhai uv thaiq-ai thaq nail ngaol. Aqdaq al gaq yaq hao khe lee nail gaq khe-ai
         dul nail ngaol.15 Thail hai ngaol-aoq, nl bheeq-a nail al neq, aq nieivq ail bivq lavq-a nail kov pavq
         khe-ai, maq dul ail. Khul khi mail dai ngal-aq neq, tsaol-aq teevq gaq nl bheeq-a
         nail ngel-i mail, tsaol-aq mao dai ya sil-a nail ngaol. Thail hai ngaol-aoq, Yeiqsul
         Khali bhaq da nee, Miqyail nail geeq laoq eel jaol khi aivq-i mail aq nieivq ail bivq
         lavq-a nail kov pavq al, tsaol-aq mao dai nail haq bhoil mao jaiq lal-a nail ngaol.
         16 Al ovq tavq, tsaol-aq teevq gaq nl bheeq-a nail ngel-i mail, pevq lal-a nail phaq
         neq, aq nieivq ail bivq lavq-a nail kov pavq khe-ai, maq dul ail. Khul khi mail dai
         ngal-aq neq, Aqdaq teevq gaq taivq-ail nl bheeq khi ngaol-aoq, tsaol-aq iq sanl mail,
         ya sil naol dai, yal khaq dal nail phaq bhai ya daq-a nail ngaol. Thail hai ngaol-aoq,
         Miqyail-i mail aq nieivq ail bivq lavq-a nail kov pavq bhaq da nee, nga dao mao dai
         nl bheeq khi ngaol-aoq, Miqyail nail siv tavq bhai tsaq nail daol nail tsaol-aq pevq
         lal-a nail ngaol. 17 Tsaol-aq teevq gaq nl bheeq-a nail ngel-i mail, sil nail phaq aivq bhaq da nee uv
         thaiq-ai thaq nail ngaol. Thail hai ngaol-aoq, tsaq nail daol nail phaq pevq nail
         Miqyail nail eeq dee mao dee dee nail geeq laoq eel jaol khi aq nieivq ail bivq lavq-a
         nail kov pavq bhai ya-a nail tsaol-aq, a dai nee maq tsil, Yeiqsul Khali bhaq da nee
         aq doevq doevq khi ya uv thaiq nail ngaol.18 Tsaol-aq teevq gaq nl bheeq-a nail ngel-i mail, Miqyail tsaol-aq iq sanl bhai ya sil
         naol dai, yal khaq dal ceiv-ai thaq nail ngaol. Al hai dul dai, tsaol-aq teevq gaq
         tsaq nail daol nail phaq nl-a nail ngel-i mail, tsaol-aq iq sanl mail Miqyail nail
         siv tavq bhai tsaq nail daol nail tsaol-aq pevq lal khi, aq doevq ya doevq nail ngaol.
         19 Tsaol-aq teevq gaq maq naldaiq-a nail ngel-i mail, tsaol-aq mao dai gaq oeq bal yaq
         pevq lal-a nail ngaol. Al hai dul dai, tsaol-aq teevq gaq naldaiq-a nail ngel-i mail,
         tsaol-aq mao dai tsaq nail daol nail tsaol-aq pevq lal-a nail ngaol.20 Bheeq nail leel nail phaq mao lal dai, aol daoq kovq daoq jiav lal-a nail ngaol. Thail
         hai ngaol-aoq, oeq bal mao lal nail al dao bhai, Miqyail nail geeq laoq eel jaol mao
         jaiq lal nail ngaol. 21 Sil nail phaq bhaq da nee oeq bal uv thaiq-a nail khe-ai, tsaq nail daol nail phaq
         bhaq da nee geeq laoq eel jaol uv thaiq-ai thaq nail ngaol. Geeq laoq eel jaol al
         neq, nga dao nail Heeqphaq Yeiqsul Khali bhaq da nee nga dao bhai nq maq maq luv hal
         yeel ya doevq dai, hevq daiq lavq nail ngaol.

Oeq bal bhai khaonq ha khi Yeiqsul Khali nail lavq khoel bhai doevq nail ganl61 Al heel ngel-i mail, nga dao khal hai ge heeq. Geeq laoq eel jaol bhi mao lal nail
         dai khi, nga dao oeq bal nail haoq nao gaoq tsao the-ai haq nail laiq. 2 Teevq peivq ail maq tsao the. Oeq bal nl nail phaq bhai tavq lai khi nga dao sil jel-a
         nail khe-ai dul nail ngel-i mail, oeq bal nail lavq khoel bhai khal hai khi gaoq doevq
         kivq nail-aiq. 3 Nga dao Yeiqsul Khali bhai tavq kivq dai, ul cuvq saol-a nail al neq, aivq nee mail
         teevq gaq khe-ai, sil nail gal duq saol-a nail phaq pevq nail ngaol dai, nul juq maq
         heeq kivq ail laiq. 4 Al heel ngel-i mail, nga dao ul cuvq saol-u phao, aivq nee mail teevq gaq khe-ai sil
         khi, duq pheeq-ai thaq nail ngaol. Thail hai ngaol-aoq, Aq bhu Miqyail nail seiq leiq
         khaoq sail nail bhaq aoq bhaq da nee, Khali sil khi ngaol-aoq, gaoq doevq kovq lal-a
         nail khe-ai, nga dao iq sanl gaoq doevq kovq lal khi, tsaol-aq aq sivq pevq lal nail
         ngaol.5 Nga dao Yeiqsul Khali nee teevq gaq khe-ai sil-a nail ngel-i mail, aivq doevq kovq
         lal-a nail khe-ai, nga dao aivq nee mail ya doevq kovq lal nail ngaol. 6 Nga dao oeq bal nail yaq kav maq ya jiovq ail, oeq bal nail aq maol niilniai lav luq
         lav seil ail nia dai, nga dao nail nee ma aqlil aivq nee mail lavqyavq kov tavq bhai
         tavq heivq-a nail ngaol dai, nga dao heeq kivq nail ngaol. 7 Khul khi mail dai ngal-aq, sil-a nail tsaol-aq neq, oeq bal nee jel ail nail ngaol.8 Nga dao Khali nee mail sil haq neq, aivq nee mail teevq gaq khe-ai ya doevq nail ngaol
         dai, nga dao nee ma thaq tsaol nail ngaol. 9 Khali sil khi ngaol-aoq, gaoq doevq kovq lal-a nail ngel-i mail, aivq yaq hao teevq
         thal-iq maq sil yaoq-aol. Sil nail phaq aivq bhai maq uv thaiq nia yaoq-aol dai, nga
         dao heeq kivq nail ngaol. 10 Khali aivq sil-a nail neq, aivq khi mail oeq bal nail gaiq laq bhai teevq pov taivq-ail
         gaoqceiv ceiv ail-aoq nail ngaol. Niil aq-il aivq doevq thail thaiq nail neq, Miqyail
         nail haq bhoil ngaol.11 Al hai dul dai, nul juq yovq gavq bhai yovq gavq niail hai saol-nvq yaoq. Ngal neq,
         oeq bal nee gaoq ceiv ceiv ail khi sil gaq-ao nail nee ovq tavq, Yeiqsul Khali bhaq
         da nee Miqyail nail haq bhoil doevq thail thaiq nail tsaol-aq ngaol dai, saol-nvq
         yaoq. 12 Nul juq nail aq sivq haq joil sil nia nail aq maol bhai oeq bal-i mail thaq bhi uv
         thaiq. Oeq bal jal mul mul nail haoq nao thaq tsao the. 13 Nul juq nail aq maol maq meeq nail phaq nl dai, oeq bal bhai thaq av bhiq. Nul juq
         neq, sil nail lavq khoel nee jel ail khi, Miqyail nail haq bhoil doevq nail ngel-i
         mail, yovq gavq nail aq maol Miqyail bhai av bhiq yaoq. Nul juq nail aq maol bhai
         covq nail phaq iq sanl mail, tsaq nail daol nail haq bhoil Miqyail aivq nail khen
         kha-ao khe-ai yuq nia dai, aivq bhai av bhiq yaoq. 14 Khul khi mail dai ngal-aq neq, nul juq neq, aol daoq kovq daoq nail kov-uvq bhai jaol
         nail maq ngel ail. Miqyail nail geeq laoq eel jaol nail kov-uvq bhai jaol nail ngaol.
         Al heel ngel-i mail, oeq bal nul juq bhai maq uv thaiq nia yaoq-aol.Tsaq nail daol nail kov-uvq bhai yaq kav jiovq nail ganl15 Thail hai phal-iq neq, khal hai khi heeq. Aoldaoq Kovqdaoq nail kov-uvq bhai maq jaol
         dai, geeq laoq eel jaol nail kov-uvq bhai jaol nail ngel-i mail, nga dao oeq bal gaoq
         nl nail laiq. Teevq peivq ail maq nl ail dei-eiq. 16 Nul juq tsaol-aq teevq gaq nail daoq naldaiq khi, “Ngal naoq nail yaq kav jiovq naol”
         dai, ge khi yovq gavq nail aq maol av bhiq gaq haq neq, nul juq tsaol-aq al gaq nail
         yaq kav mal dil ya jiovq nail ngaol dai, maq heeq kivq ail laiq. Oeq bal nail yaq
         kav jiovq haq neq, ya sil nail ngaol. Miqyail nail daoq naldaiq khi hav bhoel haq
         neq, tsaq nail daol nail tsaol-aq pevq lal nail ngaol. 17 Thail hai ngaol-aoq, Miqyail bhai tsiq eeq yaoq. Khul khi mail dai ngal-aq neq, jel
         lal-u phao nul juq oeq bal nail yaq kav jiovq daiq khi ngaol-aoq, niil aq-il neq,
         Miqyail-i mail cavq lavq cov lavq-a nail daoq nee ma lavq khoel bhai kev dai, nul
         juq hav bhoel khi tsao the-a nail ngaol. 18 Nul juq neq, oeq bal nail lavq khoel nee jel ail khi, tsaq nail daol nail phaq nail
         yaq kav pevq lal-a nail ngaol.19 Ngal niail hai ge nail neq, nul juq gov heeq nia dai, yaoq n yaoq n nee yuq nail daoq
         nee ge nail ngaol. Jel lal-u phao, nul juq nail aq maol neq, haq eiv nail phaq nl
         dai, aq jiivq aq cavq khi mail maq meeq nail phaq nail yaq kav jiovq dai, av bhiq-a
         nail ngaol. Al hai dul dai, niil aq-il nul juq meeq lal haol lal khi, tsaq nail daol
         nail phaq nail yaq kav jiovq kivq dai, nul juq nail aq maol Miqyail bhai av bhiq yaoq.
         20 Nul juq oeq bal nail yaq kav jiovq-u phao, tsaq nail daol nail phaq nail kov-uvq bhai
         maq jaol-al. 21 Nul juq oeq bal al hai nl-u phao, khul nail ganl tsoiq nail-aiq. Oeq bal nl-a nail
         ngel-i mail, niil aq-il ya haq sil ail teevq-eel ngaol. Al nail haoq nao nao saq neq,
         ya sil nail ngaol. 22 Thail hai ngaol-aoq, niil aq-il nul juq oeq bal nail lavq khoel nee jel ail khi, Miqyail
         nail yaq kav pevq lal-a nail ngel-i mail, nul juq meeq nail haol nail phaq ya-a nail
         ngaol. Al nail haoq nao nao saq neq, nq maq maq luv hal yeel doevq nail phaq ya nail
         ngaol. 23 Oeq bal nail aq phoiq neq, ya sil nail ngaol. Thail hai ngaol-aoq, Miqyail-i mail
         nga dao bhai aq nieivq ail bivq lavq-a nail kov pavq neq, nga dao nail Heeqphaq Yeiqsul
         Khali bhaq da nee, nq maq maq luv hal yeel ya doevq nail ngaol.

Khaq ma nail ganl daoq ma uq huq daoq71 Aqivq jaq bheq juq-ol, ngal niail hai ge nail neq, aol daoq kovq daoq heeq nia nail
         juq bhai ge nail ngaol. Tsaol-aq aq doevq doevq-u phao taivq-ail aol daoq kovq daoq
         nail kov-uvq bhai jaol nail ngaol dai, nul juq heeq nia nail ngaol. 2 Yaq mai-aq teevq gaq, aivq nail yovjil khal doevq-u kev dai, aol daoq kovq daoq-i
         mail aivq bhai pheethaiq-ai thaq nail ngaol. Thail hai ngaol-aoq, yovjil gaq sil haq
         neq, yovjil gaq nee tavq nail aol daoq kovq daoq nee bhuq ail jel ail nail ngaol.
         3 Al heel ngel-i mail, aivq nail yovjil maq sil-u phao, yaoq gaq yaoq nee bheeq haq
         neq, bheeq nail leel nail yaq mai-aq dai, yu aivq bhai ge nail ngaol. Thail hai ngaol-aoq,
         aivq nail yovjil sil haq neq, aol daoq kovq daoq al bhai bhuq ail jel ail-aoq nail
         ngel-i mail, yaoq gaq yaoq bhai maol ail khi ngaol-aoq, bheeq nail leel nail yaq mai-aq
         maq ngel ail.4 Ngaq nail aq ivq jaq bheq juq-ol, al hai dul dai nul juq Khali nee teevq gaq khe-ai
         sil-a nail ngel-i mail, aol daoq kovq daoq bhai bhuq ail jel ail-a nail ngaol. Al
         heel ngel-i mail, nga dao Miqyail nail haq bhoil aq heeq heeq lee nia dai, nul juq
         neq, gaoq doevq kovq lal-a nail Khali bhai maol ail-a nail ngaol. 5 Khul khi mail dai ngal-aq neq, nga dao aq sivq haq joil nail nee khaol khe-ai aq doevq
         doevq-u phao, aol daoq kovq daoq bhaq da nee oeq bal nl movq nail nee khaol nga dao
         nail aq maol lavq khoel bhai ganl nl khi, nga dao-i mail khal nl khal hal nail yaoq
         phaq yaoq-ao nee sil nail phaq bhai dee lai nail ngaol. 6 Thail hai ngaol-aoq, niil aq-il nga dao aol daoq kovq daoq bhai bhuq ail jel ail-aoq
         nail ngaol. Jel lal-u phao, nga dao bhai pheethaiq-ai thaq nail phaq bhai pheel ha
         ail ceevq-a nail ngel-i mail, niil aq-il nga dao-i mail nl nail hal nail neq, aol
         daoq kovq daoq aqlil nail kov-uvq bhai nl nail hal nail maq ngel ail. Aqhaqlal Miqyail
         uv thaiq nail nee ma aq sivq aol khi nl nail hal nail ngaol.Aol daoq kovq daoq khi nga dao nail lavq khoel khe aol nail oeq bal nail ganl7 Al heel ngel-i mail, nga dao khal hai ge heeq. Aol daoq kovq daoq neq, oeq bal pevq
         nail laiq. Maq ngel ail dei-eiq. Aol daoq kovq daoq maq jiav ail nul neq, nga dao
         oeq bal aol nail dai, nga dao maq heeq kivq ail. Khul khi mail dai ngal-aq neq, yu
         nail yal kav bhai maivjeel thaq jeel dai, aol daoq kovq daoq maq ge lavq ail kheel
         nul neq, maivjeel jeel nail phaq oeq bal ngaol dai, nga dao maq heeq kivq ail. 8 Oeq bal neq aol daoq kovq daoq bhai juq juq ail khi, nga dao nail lavq khoel khe maivjeel
         jeel nail mee nia phaq bhi dov lal nia nail ngaol. Khul khi mail dai ngal-aq, aol
         daoq kovq daoq maq jiav ail nul neq, oeq bal sil-a nail ngaol. 9 Jel lal-u phao, aol daoq kovq daoq bhai maq tavq dai nga dao aq doevq doevq-a nail
         ngaol. Thail hai ngaol-aoq, aol daoq kovq daoq kev lee-u phao, oeq bal doevq lal khi
         nga dao neq, sil-a nail ngaol. 10 Aol daoq kovq daoq al bhaq da nee nga dao aq doevq ya doevq nail ngaol dai, noeq thunq
         khi ngaol-aoq, ngaq bhai heivq lao thaq nail niil.11 Khul khi mail dai ngal-aq, oeq bal neq, aol daoq kovq daoq al bhai juq juq ail, nga
         dao bhai goiq bhaoq bhaoq lavq-a nail nee ovq tavq, heivq lavq-a nail ngaol. 12 Thail hai ngaol-aoq, aol daoq kovq daoq iq sanl mail aq meeq aq haol haol khi, aq
         tsaq ngaol. Aq meeq ngaol. 13 Thail hai phal-iq neq, aq meeq phaq-i mail nga dao bhai heivq lavq-a nail laiq. Maq
         ngel ail dei-eiq. Oeq bal neq, mal dil oeq bal ngaol dai, bhaq laoq kheq dai dov lal
         dai, aq meeq phaq bhai juq khi nga dao bhai heivq lavq-a nail ngaol. Al heel ngel-i
         mail, aol daoq kovq daoq al juq neq, oeq bal kha dai haq eiv nail ngel ail dai, bhaq
         laoq kheq dai, cavq lavq-a nail ngaol.14 Aol daoq kovq daoq neq, aq haq lal bhai tavq nail ngaol dai, nga dao heeq kivq naol.
         Thail hai ngaol-aoq, nga dao aq sivq haq joil bhai tavq khi, oeq bal nail yaq kav
         bhi jiovq nail dai khi, nga dao bhai gaoq-ai thaq nail ngaol. 15 Nga dao-i mail nl nail juq bhai nga dao maq heeq kivq ail. Nga dao nl movq nail phaq
         bhai maq nl mail, nga dao-i mail bhe nail phaq bhai nga dao nl nail ngaol. 16 Nga dao maq nl movq nail phaq bhai nga dao nl haq neq, aol daoq kovq daoq aq meeq
         ngaol dai, nga dao khanq-a nail ngaol. 17 Al heel ngel-i mail, maq meeq nail al juq bhai mal dil nga dao nl nail maq ngel. Ngado
         nail lavq khoel khe aol nail oeq bal nl nail ngaol. 18 Aqsivq haq joil bhai tavq nail nga dao nail aq maol niil nail lavq khoel bhai aq meeq
         phaq teevq peivq ail maq aol ail dai, nga dao heeq kivq naol. Aq meeq phaq nl movq
         nail nee ma aol khi ngaol-aoq, maq nl kivq ail. 19 Al ovq tavq, aq meeq phaq nl movq khi ngaol-aoq nga dao maq nl-al. Maq nl movq nail
         haq eiv nail phaq nga dao nl nail ngaol. 20 Maq nl movq nail phaq nga dao nl haq neq, nga dao nl nail maq ngel. Nga dao nail lavq
         khoel khe aol nail oeq bal nl nail ngaol.21 Al heel ngel-i mail, nga dao aq meeq phaq nl movq-u phao, khaq mao iq sanl haq eiv
         nail phaq nga dao nail lavq khoel bhai aol nail bhai nga dao ya moel nail ngaol. 22 Nga dao nail nee ma lavq khoel bhai neq, Miqyail nail aol bhai lavq khiq tsail ail
         nial. 23 Thail hai ngaol-aoq, nga dao nail aq maol lavq khoel bhai, aol yaoq phaq yaoq aol
         nail bhai nga dao ya moel-a nail ngaol. Aol al neq, nga dao nail nee ma nee genl dev
         pheel jaq khi, nga dao nail aq maol lavq khoel khe aol nail oeq bal nga dao bhai bhi
         pheel aivq nail dai, nl nail ngaol. 24 Nga dao bhai noeq haq dee dee ail nial. Nga dao bhai bhi sil ail thail thaiq nail
         aq maol niil nail lavq khoel nee, khaq sil gaq nga dao bhai bhi jel ail nia nail-aiq.
         25 Nga dao nail Heeqphaq Yeiqsul Khali bhi jel ail nia nail ngel-i mail, Miqyail bhai
         tsiq eeq bhel. Thail hai phal-iq neq, nga dao nail nee ma niil Miqyail nail aol daoq
         kovq daoq bhai tsaq nail khe-ai nl naol. Thail hai ngaol-aoq, nga dao nail aq sivq
         haq joil phao tavq nail aq maol neq, oeq bal nail aol bhai tsaq dai, nl-ai haq nail
         ngaol.

Aqhaqlal Miqyail nail lavq khoel bhai aq doevq doevq nail ganl81 Al heel ngel-i mail, Yeiqsul Khali nail lavq khoel bhai jaol nail tsaol-aq juq neq,
         ya sil naol dai, yal khaq dal nail phaq bhai niil aq-il maq ya daq yaoq-aol. 2 Khul khi mail dai ngal-aq neq, Yeiqsul Khali nail lavq khoel bhi doevq lal nia nail
         Aqhaqlal Miqyail nail bhaq aoq neq, oeq bal nail bhaq aoq lavq khoel khi mail sil
         nail bhaq aoq lavq khoel nee nga dao bhai bhi jel ail lavq-a nail ngaol. 3 Nga dao aq sivq haq joil bhao nail bhaq da nee, aol daoq kovq daoq gaq maq aol ail.
         Al heel ngel-i mail, Miqyail neq, aol daoq kovq daoq maq nl nia nail phaq bhai, nl-ai
         thaq nail ngaol. Oeq bal yaq nail haq bhoil Miqyail aivq nail Yaqyov bhai khoel-ai
         leevq-a nail ngaol. Yaqyov neq, oeq bal nail haq bhoil laol bhiq nail phaq pevq dai,
         oeq bal yaq juq aq maol bhao nail khe-ai, aivq iq sanl aq maol bhao nail ngaol. Miqyail
         aivq bhai aq sivq haq joil nail lavq khoel bhai aol nail oeq bal bhai yal khaq bhi
         dal lee-a nail ngaol. 4 Aqsivq haq joil nail haoq nao maq tsao the ail, Aqhaqlal Miqyail nail haoq nao tsao
         the nail nga dao juq nail lavq khoel bhai, aol daoq kovq daoq ge-ai thaq nail khe-ai
         bhee lal dai, aivq al hai nl-a nail ngaol.5 Khul khi mail dai ngal-aq neq, aq sivq haq joil bhai tavq nail tsaol-aq neq, aq sivq
         haq joil phao khe ganl bhai noeq cov-ai thaq nail nee ma aol nail ngaol. Thail hai
         ngaol-aoq, Aqhaqlal Miqyail bhai tavq nail tsaol-aq neq, Aqhaqlal Miqyail bhai tavq
         nail phaq bhai noeq cov-ai thaq nail ngaol. 6 Aqsivq haq joil phao khe ganl bhai noeq cov-ai thaq nail tsaol-aq juq neq, ya sil
         nail ngaol. Aqhaqlal Miqyail bhai noeq cov-ai thaq nail tsaol-aq juq neq, aq doevq
         doevq nail phaq khi mail nee sal ovq nail phaq ya nail ngaol. 7 Khul khi mail dai ngal-aq, aq sivq haq joil phao tavq nail ganl bhai noeq cov-ai thaq
         nail nee ma neq, Miqyail bhai genl dev nail ngaol. Al heel nail nee ma neq, Miqyail
         nail aol daoq kovq daoq nail kov-uvq bhai maq jaol nail nee ovq tavq, jaol khi ngaol-aoq,
         maq jaol nia ail. 8 Aqsivq haq joil nail haoq nao tsao the nail tsaol-aq juq neq, Miqyail nee ma tsaq
         dai, maq nl nia ail.9 Miqyail nail Aqhaqlal nul juq nail lavq khoel bhai mal dil jaol haq neq, nul juq aq
         sivq haq joil nail nee khaol haoq nao maq tsao the ail. Aqhaqlal Miqyail nail haoq
         nao tsao the nail ngaol. Thail hai ngaol-aoq, tsaol-aq teevq gaq nail lavq khoel Khali
         nail Aqhaqlal maq jaol haq neq, tsaol-aq al gaq Khali nee maq tavq ail. 10 Khali nul juq nail lavq khoel bhai jaol haq neq, oeq bal bhaq da nee aq maol sil khi
         ngaol-aoq, tsaq nail daol nail phaq bhaq da nee, aq haq lal ya doevq nail ngaol. 11 Al ovq tavq, Yeiqsul bhai gaoq bhi doevq kovq lal-a nail Miqyail nail Aqhaqlal nul
         juq nail lavq khoel bhai jaol haq neq, Yeiqsul bhai gaoq bhi doevq kovq lal-a nail
         khe-ai, Miqyail nul juq nail sil nia nail aq maol bhai iq sanl, gaoq bhi doevq kovq
         lal nail ngaol. Aivq nul juq nail lavq khoel bhai jaol nail aivq nail Aqhaqlal bhai
         juq khi al hai nl nail ngaol.12 Aqivq jaq bheq juq-ol, nga dao juq neq gailjiov bavq nail tsaol-aq juq ngaol. Thail
         hai ngaol-aoq, aq sivq haq joil nail nee khaol sil dai nl nail haq bhoil bavq nail
         maq ngel ail. 13 Khul khi mail dai ngal-aq, nul juq aq sivq haq joil nail haoq nao doevq haq neq, ya
         sil nail ngaol. Thail hai ngaol-aoq, Aqhaqlal Miqyail bhai juq khi yovq gavq nail
         oeq bal nl nail aq sivq haq joil nail nee khaol bhai dev ceiv haq neq, ya doevq nail
         ngaol. 14 Miqyail nail Aqhaqlal-i mail hevq daiq bhiq nail tsaol-aq neq, Miqyail nail yaq ngaol.
         15 Khul khi mail dai ngal-aq, Miqyail nul juq bhai yaq kav nail nee ma bivq lavq-a nail
         maq ngel ail. Nee ma al aol haq neq, gee sil nail ngaol. Miqyail nul juq bhai Aqhaqlal
         Miqyail nail lavq khoel nee aivq nail yaq nail nee ma bivq lavq-a nail ngaol. Al heel
         ngel-i mail, “Aq bhu-ol, ngaq nail aq bhu-ol” dai, nga dao aivq bhai khul kivq nail
         ngaol. 16 Nga dao juq neq, Miqyail nail yaq ngaol dai, Aqhaqlal Miqyail khi mail nga dao nail
         aq haq lal teevq gaq khe-ai, sal khil khanq nail ngaol. 17 Nga dao neq aivq nail yaq pevq nail ngel-i mail, aivq nail jaiq bhoil ovq nail tsaol-aq
         ngaol. Miqyail-i mail Khali bhai bivq nail dai khi, lainq-ai thaq nail jaiq bhoil
         iq sanl, Khali nee mail teevq gaq khe-ai nga dao ya nail ngaol. Khul khi mail dai
         ngal-aq, khoeq nail jiovq nail phaq bhai Khali nee mail teevq gaq khe-ai nga dao daq
         haq neq, aivq nee mail teevq gaq khe-ai seiq leiq khaoq sail ya nail ngaol.Seiq leiq khaoq sail ya nail ganl18 Yeel niil yeel nail lavq khoel bhai ya haq ya aoq nail phaq neq, yaq hao nga dao bhai
         bivq lavq nail seiq leiq khaoq sail nee maq tsiq ceiv tsaol ail dai, ngal noeq duq-ai
         thaq nail ngaol. 19 Miqyail-i mail teivq-ai thaq nail yaoq phaq yaoq-ao nee, Miqyail nail yaq juq bhaq
         laoq kheq dai dov lee nail bhai ya moel dai, noeq thunq khi daonq thail thaiq nail
         ngaol. 20 Teivq-ai thaq nail yaoq phaq yaoq-ao nee, lav cov nail phaq bhai, niil aq-il kev dai,
         daq thail thaiq nail ngaol. Aq yu juq al hai daq movq jaol movq nail ngel-i mail,
         maq ngel ail. Miqyail-i mail al hai bhi jaol-a nail ngel-i mail ngaol. 21 Thail hai ngaol-aoq, aq yu juq noeq thunq nail phaq niail hai jiav nail ngaol. Khal
         teivq-ai thaq nail yaoq phaq yaoq-ao nee lav cov nail phaq nail kov-uvq nee ya jel
         ail khi, Miqyail nail yaq juq seiq leiq khaoq sail bhai ya aol lai dai, aq yu juq
         noeq thunq nail ngaol.22 Khal teivq-ai thaq nail yaoq phaq yaoq-ao nee mail niil aq-il kev dai, yaq bhao-u
         nal nail khe-ai, maq daq tsaol ail tev thail meel thail thaiq nail ngaol dai, nga
         dao heeq kivq nail ngaol. 23 Teivq-ai thaq nail phaq taivq-ail maq ngel nail, Miqyail-i mail iq moeq ilmoeq bivq
         lavq-a nail kov pavq pevq nail Aqhaqlal Miqyail bhai ya-a nail nga dao juq iq sanl,
         Miqyail nail yaq mal dil pevq lal khi, aq maol niil ya jel ail khi phal lal nail bhai
         daonq thail thaiq-u phao, nee ma lavq khoel bhai neq, tev thail meel thail thaiq nail
         ngaol. 24 Nga dao hevq kovq nail phaq ya gaq-u phao mal dil ya jel ail khi phal lal nail ngaol
         dai, noeq thunq khi daonq thail thaiq nail ngaol. Al heel ngel-i mail, noeq thunq-ai
         thaq nail phaq bhai ya moel haq neq, maq noeq thunq yaoq-aol. Ya moel-aoq nail phaq
         bhai khaq sil gaq gaoq noeq thunq nail-aiq. 25 Thail hai ngaol-aoq, nga dao maq ya moel haq nail phaq bhai noeq thunq nail ngel haq
         neq, ol ol ail ya daonq nail ngaol.26 Al hai dul dai, nga dao gaq bhaq-u phao, Aqhaqlal Miqyail tsao jao-ai lavq nail ngaol.
         Geeq laoq khal hai ya hal nail dai, nga dao maq heeq kivq ail. Thail hai ngaol-aoq,
         Aqhaqlal Miqyail neq, daoq maq bhao dai, nga dao nail haq bhoil Miqyail bhai meel
         meel ail geeq laoq hal dee dee nail ngaol. 27 Tsaol-aq yaq nail nee ma bhai tsao tsel daiq nail Miqyail neq, Aqhaqlal Miqyail nail
         nee ma bhai heeq nia nail ngaol. Khul khi mail dai ngal-aq neq, Miqyail nee ma tsaq
         nail khe-ai, Miqyail nail tsaol-aq nail haq bhoil Aqhaqlal Miqyail geeq laoq hal nail
         ngaol.28 Miqyail bhai khal gaiq-a nail tsaol-aq nail haq bhoil, iq sanl nail lavq khoel aivq
         aq meeq phaq bhi dov lal nail ngaol dai, nga dao heeq kivq nail ngaol. Miqyail-i mail
         noeqceiv-ai thaq nail khe-ai, aivq tsaol-aq al juq bhai khul-a nail ngaol. 29 Aivq nail Yaqyov khe-ai dul lai dai, iq moeq-u nee mail Miqyail heeq nia nail tsaol-aq
         bhai aivq tsel dov-ai thaq nail ngaol. Yaqyov al gaq bhai, aq ivq jaq bheq mao dai
         gaq nail kov tavq bhai aq ivq bhi jiovq nail dai khi, Miqyail al hai nl-a nail ngaol.
         30 Iqmoeq-u nee Miqyail aivq-i mail tsel dov-ai thaq nail tsaol-aq bhai aivq khul-a nail
         ngaol. Khul-ai thaq nail tsaol-aq al juq bhai aivq tsaq nail daol nail tsaol-aq bhi
         pevq lal-a nail ngaol. Tsaq nail daol nail tsaol-aq bhi pevq lal-a nail al juq bhai,
         aivq nail seiq leiq khaoq sail bivq-a nail ngaol.Yeiqsul nail lavq khoel bhai ya moel nail Miqyail nail gaiq-a nail phaq31 Al heel ngel-i mail, ganl al juq bhai khul ge duq jiav nail-aiq. Nga dao jaol nail
         phao Miqyail jaol haq neq, yaoq phao yaoq khaq sil gaq jaol khi lav tsoiq nia nail-aiq.
         32 Miqyail neq, “Ngaq nail Yaqyov maq bhi cov ail” dai, maq ge mail, nga dao iq sanl
         nail haq bhoil aivq nail Yaqyov bivq lavq-a nail ngaol. Thail hai phal-iq neq, aivq
         nail Yaqyov nee mail teevq gaq khe-ai, aivq khal jiav nail yaoq phaq yaoq-ao nee nga
         dao bhai bivq lavq nail maq ngel ail laiq. 33 Miqyail-i mail tsel dov-ai thaq nail tsaol-aq juq nail kov tavq bhai khaq sil gaq
         oeq bal thaq nia nail-aiq. Miqyail thaq nia nail ngaol. Thail hai ngaol-aoq, Miqyail
         neq, nga dao bhai oeq bal maq thaq dai, tsaq nail daol nail tsaol-aq bhi pevq lal
         lavq-a nail ngaol. 34 Khaq sil gaq nga dao bhai ya sil naol dai, yal khaq gaoq dal nia nail-aiq. Yeiqsul
         Khali dal nia nail ngaol. Thail hai ngaol-aoq, aivq neq, yal khaq maq dal dai, nga
         dao nail haq bhoil khanqsil-a nail ngaol. Aivq sil-a nail teevq-eel maq ngel ail.
         Aivq gaoq doevq kovq lal-a nail ngaol. Al ovq tavq, Miqyail nail lavq mal phao jaol
         deel khi mail, nga dao nail haq bhoil geeq laoq hal thail thaiq nail ngaol. 35 Khali nail goil nail gaiq-a nail lavq khoel nga dao jaol-u phao, khul phaq nga dao
         juq bhai lav pav nia nail-aiq. Haq nail aoq nail phaq, noeq dee noeq deel nail phaq,
         khoeq nail jiovq nail phaq, moevq nail sivq nail phaq, aq gaq aq doi maq jiav nail
         phaq, gee sil nail phaq, thao ma-i mail heivq lavq nail niil juq laiq. 36 Jalliq lavq khoel bhai gevq-ai thaq nail khe-ai,“Naoq nail haq bhoilteevq n n laonv juq heivq nailbhai ya daqthail thaiq nail ngaol.Heivq naol dai,ge ceiv-ai thaq nailyaol khe-ai,yu nv juq bhaisaol-nvq-aithaq nail ngaol” dai,gevq-ai thaq nail ngaol.37 Thail hai ngaol-aoq, nga dao bhai gaiq-a nail gaq bhaq da nee, al juq iq sanl bhai
         nga dao gaq gil lai-a nail ngaol. 38 Khul khi mail dai ngal-aq neq, sil nail phaq maq khaiq, doevq nail phaq maq khaiq,
         nq tavq gaq khoel maq khaiq, nq tavq khi mil tsaq nail gaiq laq bhai uv thaiq nail
         juq maq khaiq, niil aq-il jiav nail khul phaq maq khaiq, yaq hao jiav lee nail khul
         phaq maq khaiq, bhaq aoq khul phaq maq khaiq, 39 daq moe phaq maq khaiq, aq navq phaq maq khaiq, khal teivq-ai thaq nail yaoq phaq
         yaoq-ao nee maq khaiq, nga dao nail Heeqphaq Yeiqsul Khali bhaq da nee, Miqyail nail
         goil nail gaiq-a nail lavq khoel, nga dao bhai maq lav pav nia ail dai, ngal nee ma
         thaq tsaol nail ngaol.

Miqyail Il saq leiq lal nail jeq-e bhai tsel dov-a nail ganl91 Ngal Yeiqsul Khali nail siv tavq bhai mal dil tsaq nail phaq ge nail ngaol. Ngal goiq
         bhaoq maq bhaoq. Meeq nail Haol nail Aqhaqlal bhaq da nee, ngaq nail heeq nia nail
         nee ma iq sanl, ngaq-ai nee mail sal khil khanq nail ngaol. 2 Ngaq nail nee ma lavq khoel bhai noeq haq dee dee khi khaq mao iq sanl khaoqlaol ail
         nial. 3 Ngaq nail jeq-e jaq-a ngaq nail aq ivq jaq bheq nail haq bhoil, ngal Khali nee gaoq
         ceiv ceiv ail khi Miqyail-i mail iq khail yavq nail bhai daq movq nail nee ma aol
         ail nial. 4 Aq yu juq neq, Il saq leiq lal nail tsaol-aq ngaol. Aq yu juq neq, Miqyail-i mail
         tsel dov-ai thaq nail tsaol-aq pevq lal-a nail maq khaiq, Miqyail nail seiq leiq khaoq
         sail maq khaiq, daoq ma sal jial maq khaiq, aol daoq kovq daoq maq khaiq, uq huq thaoq
         nail aol maq khaiq, Miqyail nail sal jial maq khaiq, iq sanl mail ya-a nail tsaol-aq
         pevq nail ngaol. 5 Aq yu juq neq, aq mil dov nail Il saq leiq lal nail tsaol-aq nail aq phiq aq bhal
         al juq nail ovq nee jeq lee el lee-a nail tsaol-aq juq ngaol. Aqsivq haq joil phao
         nee ge haq neq, Khali iq sanl aq yu juq nail jeq-e jaq-a pevq nail ngaol. Aivq neq,
         iq sanl nail kov tavq bhai uv thaiq nail Miqyail ngaol. Aivq bhai nq maq maq luv hal
         yeel tsiq eeq bhel. Aqmiq.6 Miqyail nail daoq neq, luq ail seil ail nail maq ngel ail. Khul khi mail dai ngal-aq
         neq, Il saq leiq lal nail jeq-e jaq-a iq sanl mail, Il saq leiq lal nail tsaol-aq
         mal dil pevq nail maq ngel ail. 7 Aq bhaq laq haq nee mail yavq kha lee thaq nail yaq juq iq sanl bhai, aivq nail jeq-e
         jaq-a ngaol dai, maq ge nia ail. “Il cav nail ovq nee doevq lee-a nail juq bhai taivq-ail
         naoq nail jeq-e jaq-a ngaol dai, saol-nvq bhiq naol” dai, Miqyail Aq bhaq laq haq
         bhai ge bhiq-ai thaq nail ngaol. 8 Niailhai ge movq ail nial. Aqsivq haq joil nee doevq lee-a nail jeq-e jaq-a juq neq,
         Miqyail nail yaq pevq nail maq ngel ail. Daoq ma sal jial jaq-ai thaq nail khe-ai,
         doevq lee-a nail juq taivq-ail Aq bhaq laq haq nail yaq ngaol dai, saol-nvq-ai thaq
         nail ngaol. 9 Khul khi mail dai ngal-aq neq, Miqyail Aq bhaq laq haq bhai sal jial niail hai jaq-a
         nail ngaol: “Naqyaq kovq niil yanq bhai, ngal teevq pov gaoq lee naol. Aq-u phao,
         naoq nail khaq ma Saqlal yaq yov teevq gaq tsiq nail ngaol” dai, ge bhiq-a nail ngaol.10 Al ovq tavq, Leiq bhail kavq iq sanl, nga dao nail aq bhu Il cav bhai maol ail khi,
         yaq ceiv lai-a nail ngaol. Yaq ceiv lai-a nail al neq, nvq gaq bhee nail ngaol. 11-12 Yaq al nvq gaq aq meeq phaq iq sanl aq doil phaq iq sanl maq nl haq-al. Miqyail tsaol-aq
         yaq bhai tsel dov-u phao, aq yu juq nl nail hal nail bhai hel daiq khi tsel dov nail
         maq ngel ail. Miqyail-i mail noeqceiv-ai thaq nail khe-ai bhee lal dai, aivq-i mail
         khul-a nail tsaol-aq bhai taivq-ail tsel dov nail ngaol dai, bhi heeq nia nail haq
         bhoil, “Aqivq gaq neq, jaq bheq gaq nail yaq kav ya jiovq naol” dai, Miqyail aq ma
         gaq bhai ge bhiq-a nail ngaol. 13 Jalliq lavq khoel bhai gevq-ai thaq nail khe-ai,“Ngal Yaq kovbhai gaiq-a khi,Ilsaol bhai bhe naol” dai,gevq-ai thaq nail ngaol.14 Al heel ngel-i mail, nga dao khul ge duq jiav nail-aiq. Miqyail maq tsaq maq daol
         ail laiq. Maq ngel ail dei-eiq. 15 Khul khi mail dai ngal-aq neq, aivq Maol seiq bhai ge bhiq-a nail:“Ngal geeq laoq eel jaolbivq movq nail juq bhaigeeq laoq eel jaol bivq khi,ngal gaoq haq gaiq-amovq nail juq bhaigaoq haq gaiq-a naol” dai,ge bhiq-a nail ngaol.16 Al heel ngel-i mail, tsaol-aq yaq nail nee khaol oil movq nail bhaq da nee tsel dov
         lavq nail maq ngel ail. Laijai-a nail bhaq da nee iq sanl tsel dov lavq-a nail maq
         ngel ail. Miqyail nail gaoq haq gaiq-a nail phaq bhaq da nee taivq-ail tsel dov lavq-a
         nail ngaol. 17 Jalliq lavq khoel bhai Il jil tuv mil khaoq khe heeqphaq bhai niail hai ge bhiq-ai
         thaq nail jiav nail ngaol:“Ngaq nail bhaq aoq neq, naoq nail bhaq aoq nee maq tsil eeq jaiq nail ngaol dai,
         bhi dov lal khi, mil khaoq doi dai, ngaq nail aq mil bhi gaiq doi ail nail haq bhoil,
         ngal naoq bhai heeqphaq bhi jiovq-a nail ngaol” dai, ge-ai thaq nail ngaol. 18 Al heel ngel-i mail, Miqyail neq, aivq gaoq haq gaiq-a movq nail juq bhai gaoq haq
         gaiq-a khi, nee ma bhi gaol movq nail juq bhai bhi gaol nail ngaol.19 “Thail hai phal-iq neq, khul khi mail Miqyail oeq bal gaoq thaq lavq nail-aiq. Aivq
         nail nee ma tsaq nail phaq bhai khaq sil gaq lav tsoiq nia nail-aiq” dai, nul juq
         ngaq bhai naldaiq movq ail jaol-aq. 20 Miqyail bhai daoq kovq kovq nail tsaol-aq ol, naol neq, khalheel nail tsaol-aq pevq
         nail-aiq. “Khul khi mail naol ngaq bhai niail hai teivq lavq-a nail-aiq” dai, iqlaoq
         neq, teivq-a nail gaq bhai ge lai nia naol laiq. 21 Iqlaoq lav sav nail gaq, iqlaoq lav sav nail kov tavq bhai khal lav sav movq nail
         khe-ai lav sav nia nail maq ngel ail laiq. Mil tsaq teevq loe bhai, aq phoiq bhao
         nail iqlaoq teevq heeq lav sav nail maq khaiq, aq phoiq maq bhao nail iqlaoq teevq
         heeq lav sav nail maq khaiq, aivq bhai jiav nail maq ngel ail laiq.22 Miqyail-i mail nl nail phaq iq sanl al hai dul nail ngaol. Aivq nail nee ma phail
         nail phaq bhi moel movq khi, aivq nail bhaq aoq bhai bhi heeq nia movq-ai bhiq nail
         ngaol. Thail hai ngaol-aoq, aivq nee ma phail khi lav luq lav seil ail bhiq nail dai,
         lainq-ai thaq nail iqlaoq juq bhai ol ol ail jaol nail ngaol. 23 Seiq leiq khaoq sail ya dai, iq moeq-u nee mail lav sav-ai thaq nail, aivq gaoq haq
         gaiq-a nail iqlaoq juq bhai, aivq nail seiq leiq khaoq sail kha dai eeq kha dai heel
         nail dai bhi moel movq nail ngaol. 24 Miqyail nga dao juq bhai, alheel nail iqlaoq pevq lal dai, khul-ai thaq nail ngaol.
         Yul dav nail tsaol-aq juq nail lavq khoel bhai taivq-ail khul-a nail maq ngel ail.
         Yu nail jeq-e jaq-a nail lavq khoel bhai iq sanl khul-a nail ngaol. 25 Al hai dul dai, yu nail jeq-e jaq-a nail ganl, Miqyail nail haq bhoil gedan nail Holseiq-i
         mail gevq-ai thaq nail haoq gavq lavq khoel Miqyail ge nail:“Ngaq nail jeq-e jaq-amaq ngel nail juq bhaingaq nail jeq-e jaq-angaol dai, khul khi,ngal maq gaiq-a nailjeq-e jaq-a bhai,ngal gaiq-a nail juq dai,khul nail ngaol.26 Nul juq neq,ngaq nail jeq-e jaq-amaq ngel ail dai,aivq-i mail ge-a nailaq duq bhai nul juq neq,doevq nail Miqyail nailyaq ngaol dai,gaoq mil phalbhiq naol” dai,ge-ai thaq nail ngaol.27 Miqyail nail haq bhoil gedan nail Ilsaq yal iq sanl Il saq leiq lal nail jeq-e jaq-a
         nail ganl niail hai ge-ai thaq nail ngaol:“Il saq leiq lal nailtsaol-aq neq,iq yaq iq ma nailtsal hail khe-ai,mao khi ngaol-aoq,hevq kovq nail phaqya nail tsaol-aq neq,mi cil teevq-eel ngaol.28 Khul khi mail dai ngal-aq neqHeeqphaq Miqyail mil tsaq bhaiaivq nail daoq bhee lal daiphal lal nail phaq maq jiav dai,lavq tsail mail nl nail ngaol” dai,ge-ai thaq nail ngaol.29 Ilsaq yal gaoq ge nail:“Bhaq aoq eeq nail Heeqphaq Miqyailnga dao juq nail haq bhoiljeq-e jaq-a maq bhi doevq ailceevq-al nul neq,nga dao Saoldoq meenq khe-ai pevq ail khi,Gaolmaollav meenq khe-ai,dul nail ngaol” dai,ge-ai thaq nail ngaol.Il saq leiq lal nail jeq-e jaq-a khi mail lavq khiq tsail nail geeq laoq daoq nail
         ganl30 Nga dao khul ge duq jiav nail-aiq. Yu nail jeq-e jaq-a tsaq nail daol nail phaq bhai
         maq hal pov khi ngaol-aoq, tsaq nail daol nail phaq ya-a nail ngaol. Ngal niail hai
         ge nail neq, nee ma thaq tsaol nail ngel-i mail ya-a nail tsaq nail daol nail phaq
         bhai ge nail ngaol. 31 Thail hai ngaol-aoq, Il saq leiq lal nail tsaol-aq juq neq, aol daoq kovq daoq bhai
         tavq nail tsaq nail daol nail phaq bhai hal pov khi ngaol-aoq, maq hal pov moel-al.
         32 Khul khi mail maq hal pov moel thaq nail dai ge haq neq, nee ma thaq tsaol nail phaq
         bhai maq juq dai, nl nail hal nail phaq bhai taivq-ail juq nail ngel-i mail ngaol.
         Al heel ngel-i mail tsaol-aq yaq phaq thiq thiq nail lov mav bhai aq yu juq iq sanl
         phaq thiq thiq nail ngaol. 33 Jalliq lavq khoel bhai gevq-ai thaq nail khe-ai:“Tsaol-aq phaq thiqbhi thiq khi,bhi bavq tsuq ail naillov mav,ngal Yeel ovq gaoq jaoqbhai bhi jiav naol.Thail hai ngaol-aoq,aivq bhai nee makhal thaq tsaol nailtsaol-aq maq yahaq sil ail” dai,gevq-ai thaq nail ngaol.

101 Aqivq jaq bheq juq-ol, Il saq leiq lal nail tsaol-aq hevq kovq nail phaq ya dai, ngaq
         nail nee ma lavq khoel nee aq yu juq nail haq bhoil Miqyail bhai geeq laoq hal nail
         ngaol. 2 Aq yu juq Miqyail nail haq bhoil nee ma kev dee dee nail ngaol dai, ngal ge kivq nail
         ngaol. Thail hai ngaol-aoq, aq yu juq heeq nia khi nee ma kev nail maq ngel ail. 3 Aq yu juq neq, Miqyail nail tsaq nail daol nail phaq bhai maq heeq nia ail, yovq gavq
         nail tsaq nail daol nail phaq bhai nl dov nail ngaol. Al heel ngel-i mail, aq yu juq
         Miqyail nail tsaq nail daol nail phaq nail kov-uvq bhai maq jaol movq ail bhiq ail.
         4 Khul khi mail dai ngal-aq neq, aivq bhai nee ma khal thaq tsaol nail tsaol-aq iq sanl
         mail, tsaq nail daol nail tsaol-aq pevq lal dai, Yeiqsul Khali neq, aol daoq kovq
         daoq bhai nl gil lee-a nail ngaol.Hevq kovq nail phaq neq, tsaol-aq iq sanl nail haq bhoil pevq nail ngaol5 Aol daoq kovq daoq bhai tavq nail tsaq nail daol nail phaq nail ganl bhai Maol seiq
         niail hai gevq-ai thaq nail ngaol: Aoldaoq Kovqdaoq nail lavq khoel bhai gevq-ai thaq
         nail khe-ai nl nail tsaol-aq neq, aq doevq ya doevq nail ngaol dai, Maol seiq-i mail
         gevq-ai thaq nail, jiav nail ngaol. 6-7 Thail hai ngaol-aoq, nee ma thaq tsaol nail phaq bhai tavq nail tsaq nail daol nail
         phaq neq, niail hai ge nail ngaol: “Nq tavq bhai khaq sil gaq dav lai nail-aiq. Aqnavq
         mao ail navq nail bha khaq sil gaq aol ail nail-aiq dai, nee ma lavq khoel bhai thaq
         saol-nvq-o” dai, ge nail ngaol. Niailhai ge nail neq, Khali bhai hevq lai nail dai
         khi, nq tavq bha kha sil gaq dav lai nail-aiq. Khali bhai bhi doevq kovq lal nail
         dai khi, mao ail navq nail bhai khaq sil gaq aol ail nail-aiq dai, ge movq nail ngaol.
         8 Nee ma thaq tsaol nail phaq bhai tavq nail tsaq nail daol nail phaq neq, khal hai
         ge nail ngel aiq.“Daoq niil daoq neq, nul juq nee aq jail jail dee dee nail ngaol. Naoq nail moeq thaoq
         lavq khoel bhai iq sanl, naoq nail nee ma lavq khoel bhai iq sanl aol nail ngaol”
         dai, ge nail ngaol. Daoq niil daoq neq, nv juq-i mail cavq nail nee ma thaq tsaol
         nail phaq bhai tavq nail daoq bhai, ge movq nail ngaol. 9 “Yeiqsul neq, Heeqphaq ngaol” dai, naoq nail moeq thaoq khanq khi, “Miqyail aivq bhai
         bhi doevq kovq lal-a nail ngaol” dai, naoq nail nee ma lavq khoel nee, nee ma thaq
         tsaol haq neq, Miqyail naoq bhai hevq kovq lavq nail ngaol. 10 Nee ma lavq khoel nee, nee ma thaq tsaol nail ngel-i mail, Miqyail nail siv tavq bhai
         tsaq nail daol nail tsaol-aq pevq lal khi, moeq thaoq khanq-a nail ngel-i mail, hevq
         kovq nail phaq ya-a nail ngaol.11 “Aivq bhai nee makhal thaq tsaol nailtsaol-aq iq sanl mailmaq ya haq sil ail” dai,Jalliq lavq khoel bhai gevq-ai thaq nail ngaol.12 Yul dav nail tsaol-aq khi yu nail jeq-e jaq-a dai, maq saol-nvq pav ail. Tsaol-aq
         iq sanl bhai uv thaiq nail Heeqphaq teevq gaq taivq-ail jaol khi, aivq bhai khal hal
         nail tsaol-aq iq sanl bhai Miqyail geeq laoq teevq bhee bivq nail ngaol. 13 Jalliq lavq khoel bhai gevq-ai thaq nail khe-ai:“Heeqphaq Miqyailbhai gul khikhal thaoq hal nailyaoq gaq yaoq-ao nee bhaiaivq hevq kovqbhiq nail ngaol” dai,gevq-ai thaq nail ngaol.14 Thail hai ngaol-aoq, aivq bhai nee ma maq thaq tsaol haq neq, khal hai khi hal nail-aiq.
         Aivq nail ganl maq gaiq daiq haq neq, khal hai khi nee ma thaq tsaol lal nia nail-aiq.
         Daoq cavq cavq nail tsaol-aq maq jaol haq neq, khal hai khi gaiq nia nail-aiq. 15 Teevq gaq bhai iq sanl maq khoel gai aivq haq neq, daoq cavq khal hai khi cavq ail
         nia nail-aiq. Al hai dul dai,“Lavq khiq tsail nailgeeq laoq daoqcavq nail tsaol-aqlal-u phao,kha dai meeq nailngel ail” dai,Jalliq lavq khoel bhai gevq-ai thaq nail ngaol.16 Thail hai ngaol-aoq, tsaol-aq iq sanl mail lavq khiq tsail nail geeq laoq daoq bhai
         naldaiq nail maq ngel ail.“Heeqphaq-ol,nv juq-i mailcavq nail daoq bhaikhaq sil gaq nee mathaq tsaol nail-aiq” dai,Ilsaq yal iq sanl, ge-ai thaq nail ngaol.17 Nee ma thaq tsaol nail juq neq, ya gaiq-a nail ngel-i mail, nee ma thaq tsaol lal-a
         nail ngaol. Ya gaiq-a nail al neq, Khali nail lavq khiq tsail nail geeq laoq daoq
         yu-i mail cavq bhiq-a nail ngel-i mail, ya gaiq-a nail ngaol. 18 Il saq leiq lal nail tsaol-aq juq maq ya gaiq-al laiq dai, ngal naldaiq movq ail nial.
         Mal dil ya gaiq-a nail ngaol. Jalliq lavq khoel bhai gevq-ai thaq nail khe-ai:“Aq yu juq nail aq thelmil khaoq doi daigaiq ail khi,aq yu juq-i mailcavq bhiq-a nail daoqnq jail mil jail bhakev ail-a nail ngaol” dai,gevq-ai thaq nail ngaol.19 Il saq leiq lal nail tsaol-aq juq maq heeq nia ail laiq dai, ngal teevq pov gaoq naldaiq
         nail ngaol. Maol seiq-i mail ge-ai thaq nail:“Nul juq yu nailjeq-e jaq-a bhaimaivjeel jeel nailnee ma aol lal dai,ngal nl naol.Nul juq nee noeqneekha maq aol nailjeq-e jaq-a bhai nee maphail lal dai iq sanl,ngal nl naol” dai,iq moeq-u nee mail ge-ai thaq nail ngaol.20 Ilsaq yal iq sanl gee sil nail nee ma maq aol dai, Miqyail nail haq bhoil niail hai
         gedan-a nail ngaol:“Ngaq bhaimaq hal pov nail juq,ngal aq yu juq bhaibhiq moel-a nail ngaol.Ngaq nail ganl maqnaldaiq nail juq bhai,ngaq nail ganl bhiheeq nia naol” dai,ge-ai thaq nail ngaol.21 Thail hai ngaol-aoq, Il saq leiq lal nail tsaol-aq nail ganl aivq ge nail:“Maq naldaiq maildaoq kovq kovq nailtsaol-aq bhaibhi lal nail dai khi,teevq n n lao ail,ngal aq lavq tsiqkhail-aithaq nail ngaol” dai,ge-ai thaq nail ngaol.

Tsel dov-ai thaq nail Il saq leiq lal nail tsaol-aq nail ganl111 Thail hai phal-iq neq, Miqyail aivq nail jeq-e jaq-a bhai khaonq ha-a nail laiq dai,
         ngal naldaiq movq ail nial. Teevq thal-iq maq khaonq ha-al. Ngal iq sanl Il saq leiq
         lal nail tsaol-aq ngaol. Aq bhaq laq haq nail aq jievq lil heel nail lavq khoel khe
         Bheiq yaq miq nail jeq-e jaq-a ngaol. 2 Iq moeq il moeq-u nee aivq-i mail tsel dov-ai thaq nail jeq-e bhai aivq maq khaonq
         ha ail. Miqyail nail haq bhoil gedan nail Eillilya-i mail Il saq leiq lal nail tsaol-aq
         juq nail laiq nail phaq Miqyail bhai ge bhiq-a nail ganl, Jalliq lavq khoel-ai niail
         hai gevq-ai thaq nail bhai, nul juq heeq nia nail ngaol: 3 “Heeqphaq-ol, naoq nail haq bhoil gedan nail tsaol-aq juq bhai aq yu juq heivq khi,
         naoq nail laol duq juq bhai aq yu juq deeq peiv-a nail ngaol. Ngal teevq gaq taivq-ail
         jel ail khi, ngaq bhai iq sanl aq yu juq heivq nail dai khi, lai jai nail ngaol” dai,
         gevq-ai thaq nail ngaol. 4 Thail hai ngaol-aoq, Miqyail aivq bhai khal hai ge kovq bhiq-a nail-aiq. “Bhaqlal
         dai mil-ai thaq nail thaoq phaoq aq ma maol khoel bhai uq huq maq thaoq-a nail sivq
         hinl gaq ngaq nail haq bhoil bhi jaol-a nail ngaol” dai, ge kovq bhiq-a nail ngaol.
         5 Al hai dul dai, niil aq-il iq sanl Miqyail nail geeq laoq eel jaol bhaq da nee tsel
         dov-ai thaq nail tsaol-aq mi cil jaol-ai haq nail ngaol. 6 Geeq laoq eel jaol bhaq da nee tsel dov-ai thaq nail ngel-i mail, nl nail hal nail
         phaq bhai maq tavq ail. Nl nail hal nail phaq bhai tavq ail nul neq, geeq laoq eel
         jaol al neq, geeq laoq eel jaol maq ngel yaoq-aol.7 Thail hai phal-iq neq, khal heel-eeq. Il saq leiq lal nail tsaol-aq, aq yu juq-i mail
         hal pov nail phaq bhai maq ya-al. Tsel dov-a nail tsaol-aq taivq-ail ya khi, maq tsel
         dov-a nail tsaol-aq nee ma gaol ail-a nail ngaol. 8 Jalliq lavq khoel bhai gevq-ai thaq nail khe-ai:“Yanqgaol kev dai,iq noeq maq geel nailnee ma maq khaiq,maq moel nia nailmaiv neev maq khaiq,maq gaiq nia nailnaq khaol maq khaiq,Miqyail aq yujuq nail lavq khoel bhipevq lal-a nail ngaol” dai,gevq-ai thaq nail ngaol. 9 Daq bhil-i mail ge-ai thaq nail niail hai jiav nail ngaol:“Aq yu juq aqbheebhee-u phao,lavq phee-i mail bhikhail phee dei-eiq.Aq yu juq tsuq ail naillavq khoel nee,yu-i mailkhoeq bhiq nail bhaiya daq dei-eiq.10 Aq yu juq maivpeivqpeivq ail khi,maq moel nia daipevq ail dei-eiq.Aq yu juq neq,yaq kav khe-aiyu nail yal kavya phi nail bhaq da nee,kaolceevq aqkhu khu dai,pevq ail dei-eiq” dai,ge-ai thaq nail ngaol.Yu nail jeq-e jaq-a hevq kovq nail phaq ya-a nail ganl11 Yul dav nail tsaol-aq juq phaq thiq thiq-u phao, gaq tsuq ail khi maq thul lal nia
         dai, pevq ail-a nail laiq dai, ngal naldaiq movq ail nial. Maq ngel ail. Aq yu juq
         oeq bal nl-a nail bhaq da nee, Miqyail aq yu juq bhai maivjeel bhi jeel nail haq bhoil
         yu nail jeq-e jaq-a juq nail kov tavq bhai hevq kovq nail phaq bhi kev lee-a nail
         ngaol. 12 Yul dav nail tsaol-aq juq oeq bal nl-a nail ngel-i mail, mil tsaq yaq juq aq haq lal
         phao hul meeq meeq lal khi, aq yu juq-i mail sunq ail-a nail phaq iq sanl, yu nail
         jeq-e jaq-a aq haq lal phao hul meeq bhi meeq lal-a nail ngaol. Thail hai ngaol-aoq,
         yuldav tsaol-aq iq sanl Yeiqsul bhai nee ma thaq tsaol khi hav bhoel haq neq, a dai
         nee maq tsil tsaol-aq yaq juq iq sanl mail, aq haq lal phao hul meeq gaoq meeq jaiq
         lal nail ngaol.13 Al heel ngel-i mail, yu nail jeq-e jaq-a pevq nail nul juq bhai ngal niail hai ge
         bhiq nail ngaol. Ngal neq, yu nail jeq-e jaq-a nail haq bhoil gaq khoel ngaol. Ngal
         ganl niilniai thaq eeq nail ngaol. 14 Ngal ganl niilniai thaq eeq nail neq, ngaq nail jeq-e jaq-a maivjeel jeel nail nee
         ma aol lal khi, aq yu juq teevq pav ga nav juq hevq kovq nail phaq ya dai, ngal nl
         nail ngaol. 15 Khul khi mail dai ngal-aq neq, Il saq leiq lal nail tsaol-aq Yeiqsul bhai khaonq ha
         nail ngel-i mail, mil tsaq yaq Miqyail bhai tsaq lai jil lai haq neq, Il saq leiq
         lal nail tsaol-aq Yeiqsul bhai gaoq hav bhoel kovq nail neq, gaoq bhi doevq kovq lal
         nail khe-ai dul nail, maq ngel ail laiq. 16 Khaq mul iq moeq ilmoeq lav sav-a nail heeq, Miqyail bhai bivq haq neq, khaq mul iq
         sanl mail Miqyail bhai danq bhiq-a nail phaq pevq nail ngaol. Aq bhaol teevq bhaol
         nail daoqtsail Miqyail bhai danq bhiq haq neq, lavq meiv juq iq sanl, Miqyail nail
         pevq nail ngaol.17 Miqyail lavq meiv teevq pav ga nav juq bhai dev ha khi, haq tsoiq bhai doevq nail
         saq loq aq bhaol nail lavq meiv pevq nail nul juq bhai, tsaol-aq-i mail kha-a nail
         saq loq aq bhaol bhai cavq lavq-a nail nee ovq tavq, lavq meiv yaoq juq yaoq khe-ai,
         khaqjiq bhai bhi suv lavq-a nail ngaol. 18 Thail hai phal-iq neq, lavq meiv al juq nail kov tavq bhai eeq movq heel movq nail
         nee ma thaq aol. Eeq movq heel movq nail nee ma aol haq neq, niilniai saol-nvq dai
         yaoq. Daoqtsail nul juq bhai juq juq ail doevq nail maq ngel ail. Nul juq daoqtsail
         bhai juq juq ail doevq nail ngaol. 19 “Ngal aq bhaol bhai ya cavq lai dai, lavq meiv juq ya dev ha-a nail ngaol” dai, nul
         juq ge movq ail jaol-aq. 20 Tsaq naol. Aq yu juq nee ma maq thaq tsaol nail ngel-i mail, dev ha nail bhai ya daq-a
         nail ngaol. Nul juq nee ma thaq tsaol nail ngel-i mail, ivq nail ngaol. Al heel ngel-i
         mail, nee ma thaq eeq, yaol phaol yaoq. 21 Khul khi mail dai ngal-aq neq, tsaol-aq-i mail kha-a nail saqloq lavq meiv bhai Miqyail
         maq bhi covq haq neq, nul juq bhai iq sanl maq bhi covq lavq ail.22 Miqyail nail geeq laoq eel jaol khi aivq-i mail yal khaq dal nail phaq bhai saol-nvq
         daiq yaoq. Aivq bhai khaonq ha nail tsaol-aq bhai aivq yal khaq dal bhiq nail ngaol.
         Thail hai ngaol-aoq, nul juq aivq nail geeq laoq eel jaol nail lavq khoel bhai jaol
         haq neq, aivq nail geeq laoq eel jaol nul juq nail kov tavq bhai jiav nail ngaol.
         Maq jaol haq neq, aivq nul juq bhai iq sanl dev ha lavq nail ngaol. 23 Tsaol-aq al juq iq sanl nee ma gaoq thaq tsaol lal haq neq, Miqyail aq yu juq bhai
         aq bhaol bhai gaoq bhi cavq kovq lai nail ngaol. Khul khi mail dai ngal-aq neq, aq
         yu juq bhai teevq pov gaoq cavq kovq lai dai, Miqyail nl nia nail ngaol. 24 Aol maq jiav khi ngaol-aoq, haq tsoiq bhai doevq nail saq loq aq bhaol lavq khoel
         khe nul juq bhai dev khi, kha-a nail saq loq aq bhaol bhai cavq lavq-a nail ngaol.
         Thail hai phal-iq neq, kha-a nail saqloq lavq meiv juq neq, yovq gavq nail aq bhaol
         bhai cavq lai jaiq nail ngaol.Il saq leiq lal nail tsaol-aq bhai gaoq hav kovq nail ganl25 Aqivq jaq bheq juq-ol, nul juq yovq gavq nail nee noeq nee kha bhai maq ya juq dai,
         oil tsail-ai thaq nail ganl niil nul juq bhai bhi heeq kivq movq ail nial. Miqyail-i
         mail noeqceiv-ai thaq nail khe-ai, yu nail jeq-e jaq-a hevq kovq nail phaq ya nail
         tsaol-aq juq bhee lal-u phao kev dai, Il saq leiq lal nail tsaol-aq teevq pav ga nav
         juq neq nee ma gaol-ai haq nail ngaol. 26 Yu nail jeq-e jaq-a hevq kovq nail phaq bhai ya haq neq, Il saq leiq lal nail tsaol-aq
         iq sanl hevq kovq nail phaq ya nail ngaol. Jalliq lavq khoel bhai gevq-ai thaq nail
         khe-ai:“Hevq kovq nail gaq neq,Yeel ovq gaoq jaoqnee dov lee khi,Yaq kov nailjeq-e jaq-a+ naillavq khoel khehaq eiv nail phaq bhaioil ha nail ngaol.27 Ngal aq yu juq nailoeq bal oil ha-u phao,al neq,ngal aq yu juq bhaijaq bhiq-a naildaoq ma sal jialpevq nail ngaol” dai,gevq-ai thaq nail ngaol.28 Yul dav nail tsaol-aq lavq khiq tsail nail geeq laoq daoq maq hav bhoel-a nail bhaq
         da nee, nul juq geeq laoq ya nia dai, aq yu juq Miqyail bhai nee jiav jiav nail tsaol-aq
         pevq lal-a nail ngaol. Thail hai ngaol-aoq, Miqyail-i mail tsel dov-ai thaq nail bhai
         saol-nvq haq neq, aq yu juq nail aq phiq aq bhal juq bhaq da nee, Miqyail gaiq-a nail
         tsaol-aq pevq lal-a nail ngaol. 29 Aivq-i mail aq nieivq ail bivq-ai thaq nail kov pavq bhai Miqyail maq oil kovq ail.
         Aivq-i mail khul-ai thaq nail tsaol-aq bhai aivq maq noeq pov maq noeq phal ail. 30 Nul juq iq moeq-u phao Miqyail nail daoq maq naldaiq khi ngaol-aoq, niil aq-il gaoq
         haq gaiq-a nia nail phaq bhai ya-a nail ngaol. Khul khi mail dai ngal-aq neq, Il saq
         leiq lal nail tsaol-aq maq naldaiq-a nail ngel-i mail ngaol. 31 Al hai dul dai, nul juq Miqyail nail gaoq haq gaiq-a nail phaq bhai ya-a nail ngel-i
         mail, aq yu juq iq sanl, Miqyail nail gaoq haq gaiq-a nail phaq bhai ya nia nail haq
         bhoil, niil aq-il aq yu juq Miqyail nail daoq bhai maq naldaiq nail phaq pevq nail
         ngaol. 32 Khul khi mail dai ngal-aq neq, Miqyail tsaol-aq yaq iq sanl bhai aivq nail gaoq haq
         gaiq-a nia nail phaq bivq movq nail ngel-i mail, aq yu juq iq sanl bhai, daoq maq
         naldaiq nail phaq nail kov-uvq bhai pheethaiq khi bhi jaol-a nail ngaol.Miqyail bhai tsiq eeq heeq phaq ail tsaq nail ganl33 Miqyail nail nia dee dee nail nee noeq nee kha khi heeq nia nail nee ma kha dai eeq
         kha dai geel nail ngel ail. Miqyail-i mail yal khaq dal nail juq bhai teevq gaq ail
         maq noeq dov tsaol ail. Aivq nail gail khaol bhai teevq gaq gail maq moel nia ail.34 Heeqphaq Miqyail nailnee ma bhaikhaq sil gaqheeq nia nail-aiq.Aivq bhai khaq sil gaqmaoq bhaoq nldaiq-a nail-aiq.35 Kovpavq gaoq bhibivq lavq nail dai khi mail,khaq sil gaq Miqyailbhai kov pavq bivqdaiq-a nail-aiq.36 Khul khi mail dai ngal-aq neq, khal jaol khal jiav nail yaoq phaq yaoq-ao nee, aivq
         nee mail dov lee-a nail ngaol. Aivq bhaq da nee khal jaol khal jiav nail yaoq phaq
         yaoq-ao nee doevq lal jiav lal khi, aivq nail haq bhoil ngaol. Nq maq maq luv hal
         yeel aivq bhai tsiq eeq tsiq heel bhel. Aqmiq.
         
            
               	Yaq kov nail jeq-e jaq-a Il saq leiq lal nail tsaol-aq bhai ge nail ngaol.

Khali yaq juq ya nl nail ganl121 Aqivq jaq bheq juq-ol, Miqyail gaoq haq gaiq-a nail phaq bhaq da nee, ngal nul juq
         bhai niail hai hal nail ngaol. Meeq nail haol nail laol bhiq nail phaq khi mail, Miqyail
         nee ma tsaq nail aq doevq doevq nail laol bhiq nail phaq bhi pevq lal nail haq bhoil,
         nul juq nail aq maol Miqyail bhai av bhiq yaoq. Al hai av bhiq nail phaq neq, nul
         juq nl heeq phaq ail tsaq nail uq huq thaoq nail aol ngaol. 2 Mil tsaq yaq juq aq doevq doevq nail khe-ai thaq doevq, nee ma aq sivq phal khi tsaol-aq
         aq sivq pevq lal yaoq. Al hai nl haq neq, Miqyail nee ma tsaq nail phaq bhai heeq
         nia lal khi tsel pav nia lal nail ngaol. Meeq nail phaq, bhee nail phaq khi mail,
         Miqyail nee khaol sil nail phaq bhai iq sanl, heeq nia lal nail ngaol.3 Miqyail ngaq bhai bivq lavq-a nail geeq laoq eel jaol bhaq da nee, nul juq nail lavq
         khoel bhai jaol nail yaoq gaq yaoq-ao nee bhai ngal niail hai ge nail ngaol: Yovq
         gavq nail ganl saol-nvq heeq phaq ail tsaq nail nee ovq tavq al jaiq thaq saol-nvq
         jaiq. Miqyail teevq gaq nee teevq gaq bhai nee ma thaq tsaol nail phaq bhoil bhiq-ai
         thaq nail khe-ai, yovq gavq nail ganl saol-nvq heeq phaq ail tsaq nail phaq bhai taivq-ail
         saol-nvq yaoq. 4 Khul khi mail dai ngal-aq neq, aq maol teevq maol bhai alsail mao dai covq nail ngaol.
         Al juq ganl nl nail maq dul lai ail. 5 Al hai dul dai, nga dao tsaol-aq mao khi ngaol-aoq, Khali nail lavq khoel bhai aq
         maol teevq maol teevq-eel ngaol. Nga dao teevq gaq nee teevq gaq, aq maol al nail
         lavq khoel bhai covq cavq-ai thaq nail ngaol. 6 Miqyail nga dao bhai geeq laoq eel jaol bivq lavq-a nail khe-ai, nga dao-i mail ya-ai
         thaq nail kov pavq juq maq dul lai ail. Miqyail nail haq bhoil gedan nail kov pavq
         ya-a nail ngel haq neq, nee ma thaq tsaol nail phaq gaq kav nail khe-ai, gedan yaoq.
         7 Tsao jao-ai nail gaq jiovq nail kov pavq ya-a nail ngel haq neq, tsao jao-ai bhiq
         yaoq. Cavq bhiq cov bhiq nail gaq jiovq nail kov pavq ya-a nail ngel haq neq, cavq
         bhiq cov bhiq yaoq. 8 Yu bhai gaq bivq nail kov pavq ya-a nail ngel haq neq, yu bhai gaq bivq yaoq. Yu bhai
         danq bhiq bhoil bhiq nail kov pavq ya-a nail ngel haq neq, mao dai danq bhiq bhoil
         bhiq yaoq. Aqivq jiovq nail kov pavq ya-a nail ngel haq neq, lai jai khi jiovq yaoq.
         Yu bhai gaoq haq gaiq-a khi tsao jao-ai bhiq nail kov pavq ya-a nail ngel haq neq,
         lavq khiq tsail nail lavq khoel nee tsao jao-ai bhiq yaoq.9 Goil nail gaiq-a nail phaq neq, mal dil nee ma lavq khoel nee gaiq-a nail phaq bhi
         pevq yaoq. Haq eiv nail phaq bhai bhe khi, aq meeq phaq bhai neq, aq meeq-ai nieivq
         thaiq-ai thaq yaoq. 10 Aqivq jaq bheq nail gaiq laq bhai gaiq-a nail khe-ai, teevq gaq nee teevq gaq gaiq-a
         yaoq. Teevq gaq nee teevq gaq ev nail lavq khoel, yu bhai thaq eeq nail lai jai yaoq.
         11 Aqdoil maq doil dai, lai jai yaoq. Nee ma kev khi Miqyail nail ganl nl dee dee yaoq.
         12 Noeq thunq nail lavq khoel lavq khiq tsail yaoq. Haq nail aoq nail phaq ya daq-u phao,
         ol yaoq. Gaq maq bhaq dai, khaq mao iq sanl geeq laoq hal yaoq. 13 Miqyail nail tsaol-aq juq loq nail khe-ai, aq yu juq bhai danq bhiq bhoil bhiq yaoq.
         Daq-i bhai aq meeq meeq dai, hav bhiq yaoq.14 Nul juq bhai khoeq lal jiovq lal nail tsaol-aq juq bhai, geeq laoq bivq yaoq. Iq khail
         thaq yavq bhiq. Geeq laoq taivq-ail bivq yaoq. 15 Lavq khiq tsail nail tsaol-aq nee mail lavq khiq tsao tsail bhiq yaoq. Nioil nail
         tsaol-aq nee mail nioil tsao bhiq yaoq. 16 Teevq gaq nee teevq gaq tsaq lai jil lai nail nee ma aol yaoq. Eeq movq heel movq
         nail nee ma thaq aol. Maivphaoq nal moel maq jiav nail tsaol-aq juq nee iq sanl aq
         tsaoq tsaoq yaoq. Ngal neq, nee noeq nee kha aol naol dai, yovq gavq bhai yovq gavq
         thaq noeq.17 Yu aq doil phaq nl lal khi ngaol-aoq, aq doil phaq teevq gaq bhai iq sanl thaq nl
         kovq bhiq. Tsaol-aq iq sanl nail siv tavq bhai aq meeq phaq taivq-ail nl naol dai,
         noeq cov-ai thaq khi nl yaoq. 18 Nul juq khal khi kivq nail khe-ai, tsaol-aq iq sanl bhai tsaq lai jil lai kivq dai,
         aq doevq doevq yaoq. 19 Ngal mailma ail gaiq-a nail aq tsaoq juq-ol. Yu nul juq bhai nl laiq lavq-u phao,
         nul juq thaq nl kovq bhiq. Miqyail nl kovq bhiq nail haq bhoil bhi jiav yaoq. Khul
         khi mail dai ngal-aq neq, Jalliq lavq khoel bhai gevq-ai thaq nail khe-ai:“Heeqphaq Miqyail ge nail:‘Nl kovq bhiq nailphaq neq,ngaq nail ganl ngaol.Ngal yal khaq dalbhiq nail ngaol’ dai,ge-ai thaq nail ngaol”.20 Al heel ngel-i mail,“Naoq bhai nee jiavjiav nail gaqaoq moevq haq neq,bhi jaq yaoq.Ul cuvq moevq haq neq,ul cuvq bhi daol yaoq.Al hai nl bhiq haq neq,aivq ya haq sildee dee khinoeq pov lal dai,nl bhiq nail khe-ai,dul nail ngaol” dai iq sanl,gevq-ai thaq nail ngaol.21 Haq eiv nail phaq-i mail nul juq bhai thaq bhi gaq lal. Aq meeq phaq bhai juq juq
         ail, haq eiv nail phaq bhai bhi gaq lai yaoq.

Uv thaiq nail yovkav juq nail kov-uvq bhai jaol nail ganl131 Tsaol-aq yaoq gaq yaoq-ao nee mail uv thaiq nail yovkav juq nail kov-uvq bhai aq meeq-ai
         jaol yaoq. Khul khi mail dai ngal-aq, Miqyail maq bivq haq neq, uv thaiq nail bhaq
         aoq maq jiav nia ail. Aq yu juq nail bhaq aoq neq, Miqyail-i mail bhi jiav-a nail
         ngaol. 2 Al heel ngel-i mail, uv thaiq nail yovkav bhai lav tsoiq nail tsaol-aq, Miqyail-i
         mail nl-ai thaq nail phaq bhai lav tsoiq nail tsaol-aq ngaol. Lav tsoiq nail tsaol-aq
         neq, yal khaq dal nail bhai ya daq nail ngaol. 3 Aq meeq phaq nl nail tsaol-aq neq, uv thaiq nail yovkav juq bhai gee sil duq maq jiav
         ail. Maq meeq nail phaq nl nail tsaol-aq neq, gee sil duq jiav nail ngaol. Uv thaiq
         nail yovkav juq bhai gee sil duq maq jiav nail tsaol-aq pevq movq ail laiq. Pevq movq
         haq neq, aq meeq phaq nl yaoq. Nl haq neq, aq yu juq naoq bhai nee ma tsaq nail ngaol.
         4 Naol aq meeq phaq ya nia dai, Miqyail aq yu juq bhai khul-ai thaq nail ngaol. Thail
         hai ngaol-aoq, naol haq eiv nail phaq nl haq neq, gee sil yaoq. Khul khi mail dai
         ngal-aq neq, aq yu juq thao ma aq nieivq ail haq-nvq thaq nail maq ngel ail. Haq eiv
         nail phaq khal nl nail tsaol-aq bhai yal khaq dal nail dai khi, Miqyail-i mail aq
         yu juq bhai khoel-ai thaq nail ngaol. 5 Al heel ngel-i mail, uv thaiq nail yovkav juq nail kov-uvq bhai aq meeq-ai jaol yaoq.
         Thail hai ngaol-aoq, yal khaq dal nail phaq bhai gee sil nail ngel-i mail taivq-ail
         jaol nail phaq thaq bhi pevq. Yovq gavq bhai yovq gavq heeq kivq khi, nul juq nail
         nee ma iq sanl nee sal ovq dai, aq meeq-ai jaol yaoq. 6 Al bhaq da nee, nul juq khaon ya dov bhiq nail ngaol. Khul khi mail dai ngal-aq, aq
         yu juq yovq gavq nail ganl nl-a nail al neq, Miqyail nail haq bhoil nl-a nail phaq
         pevq nail ngaol. 7 Al heel ngel-i mail, aq yu juq yaoq gaq yaoq-ao nee bhai teevq gaq nee teevq gaq bhai
         geel-nvq nail khe-ai, bivq heeq phaq ail tsaq nail juq bhai bivq yaoq. Khaon tavq
         nail tsaol-aq juq bhai khaon tavq bhiq yaoq. Ev heeq phaq ail tsaq nail tsaol-aq juq
         bhai ev bhiq yaoq. Thaq eeq thaq heel heeq phaq ail tsaq nail tsaol-aq juq bhai, thaq
         eeq thaq heel bhiq yaoq.Teevq gaq nee teevq gaq gaiq-a nail ganl8 Teevq gaq nee teevq gaq gaiq-a nail gailjiov maq ngel haq neq, naoq nail kov tavq
         bhai gailjiov teevq phaq ail thaq bhi bavq. Khul khi mail dai ngal-aq, aq jail bhai
         jaol nail tsaol-aq bhai gaiq-a nail juq neq, aol daoq kovq daoq bhai nl bhee-a nail
         tsaol-aq khe-ai, dul nail ngaol.9 “Yu nail miqyaq khaq ma bhai thaq bheeq thaq leel. Yu bhai thaq lav heivq. Yu nail
         nl maoq thaq khoiq. Yu nail nl maoq bhai maivjeel thaq jeel” dai, ge-ai thaq nail
         aol daoq kovq daoq bhai maq khaiq, bivq-ai thaq nail daoq yaoq daoq yaoq juq iq sanl
         mail, “Naoq nail aq maol bhai gaiq-a nail khe-ai, naoq nail aq jail bhai jaol nail
         tsaol-aq bhai gaiq-a yaoq” dai, ge-ai thaq nail daoq al daoq nail lavq khoel bhai
         aol gil nail ngaol.10 Yu bhai gaiq-a nail nee ma aol haq neq, maq meeq nail phaq maq nl bhiq ail. Al heel
         ngel-i mail, gaiq-a nail phaq neq, aol daoq kovq daoq bhai nl bhee-a nail ngaol.11 Al ovq tavq, yanq niil yanq neq, iq noeq noeq lal nail yanq nial dai, nul juq heeq
         nia nail ngaol. Khul khi mail dai ngal-aq neq, nga dao iq moeq ilmoeq nee ma thaq
         tsaol lal-u nee maq tsil, niil aq-il nga dao bhai hevq kovq nail phaq aq jail jail
         lee-aoq nail ngaol. 12 Nq kiv lima nail yanq jel ail khi, nq bhaq bhaq lal nail yanq kev lal aiq naol. Al
         heel ngel-i mail, aq nav phaq bhai tavq nail nl nail hal nail phaq bhai khaonq ha
         khi, aq bhaq bhai tavq nail phaq bhai nl bhel. 13 N gaol phao nl heeq phaq ail tsaq nail phaq bhai nl bhel. Maq tsaq maq daol nail phaq
         bhai aq bhee lav sav khi jil pheeq daol bov nail phaq thaq nl. Yu nail khaq ma bhai
         bheeq nail leel nail phaq khi mail khaqmiq sev nail phaq thaq nl. Yu nee mail iqdaiq
         iqtsai thaq dov. Yu bhai maivjeel thaq jeel. 14 Aqgaq aqdoi doi nail khe-ai, Heeqphaq Yeiqsul Khali bhai doi yaoq. Aqsivq haq joil
         nail nee noeq neelov haoq nao tsao the naol dai, teevq phaq ail thaq lainq.
         
            

         
      

   
      
         14
Khali yaq nail gaiq laq bhai oeq bal thaq hal pov141 Nee ma thaq tsaol nail phaq gaq bhaq nail tsaol-aq juq bhai hav bhiq yaoq. Thail hai
         ngaol-aoq, maq dul lai nail aol juq nail ganl bhai jil pheel jil lul jaq nail dai
         khi, hav nail phaq thaq bhi pevq. 2 Nee ma thaq tsaol nail tsaol-aq teevq pav ga nav juq neq, “Ngal yaoq phaq yaoq-ao
         nee jaq kivq nail ngaol” dai, noeq nail ngaol. Thail hai ngaol-aoq, nee ma thaq tsaol
         nail phaq gaq bhaq nail tsaol-aq juq neq, jaltsoiq aq pavq taivq-ail jaq nail ngaol.
         3 Yaoq phaq yaoq-ao nee jaq nail tsaol-aq, yaoq phaq yaoq-ao nee maq jaq nail tsaol-aq
         juq bhai maq ya thaqtheq ail. Yaoq phaq yaoq-ao nee maq jaq nail tsaol-aq iq sanl,
         jaq nail tsaol-aq juq bhai oeq bal maq ya thaq ail. Khul khi mail dai ngal-aq neq,
         Miqyail aq yu juq bhai hav bhoel-ai thaq nail ngaol. 4 Yu nail yaq kav bhai oeq bal thaq nail gaq-ol. Naol neq, khalheel nail tsaol-aq pevq
         nail-aiq. Aivq bhai bhi jaol nail maq khaiq, the ha nail maq khaiq, aivq nail ilheel
         gaq pevq nail Miqyail bhai jiav nail ngaol. Aivq nail ilheel gaq neq, aivq bhai bhi
         jaol nail ngaol. Khul khi mail dai ngal-aq neq, aivq jaol nia dai nl nia nail bhaq
         aoq Miqyail jiav nail ngaol.5 Tsaol-aq teevq gaq ga nav neq, aq n niil n neq, aq n yaoq n yaoq nee maq tsil meeq
         jaiq nail ngaol dai, thaq eeq nail ngaol. Tsaol-aq teevq gaq ga nav neq, yaoq n yaoq
         n nee teevq gaq kheel ngaol dai, noeq nail ngaol. Khul gaq maq khaiq, yovq gavq nail
         nee ma lavq khoel bhai tsaq naol dai, noeqceiv-ai thaq nail phaq bhai ivq dao dai,
         nieivq thaiq-ai thaq yaoq. 6 Aqn teevq n ga nav bhai thaq eeq nail tsaol-aq, Heeqphaq Yeiqsul bhai noeq kev khi
         thaq eeq nail ngaol. Yaoq phaq yaoq-ao nee jaq nail tsaol-aq iq sanl, Yeiqsul bhai
         noeq kev khi jaq nail ngaol. Khul khi mail dai ngal-aq neq, aq yu juq Miqyail bhai
         tsiq eeq khi jaq nail ngaol. Yaoq phaq yaoq-ao nee maq jaq nail tsaol-aq iq sanl,
         Yeiqsul bhai noeq kev nail ngel-i mail maq jaq dai, Miqyail bhai tsiq eeq nail ngaol.
         7 Nga dao yaoq gaq yaoq-ao nee, yovq gavq nail haq bhoil yovq gavq doevq nail maq ngel.
         Yovq gavq nail haq bhoil yovq gavq sil nail maq ngel. 8 Nga dao doevq nail neq, Yeiqsul nail haq bhoil ngaol. Nga dao sil khi ngaol-aoq, Yeiqsul
         nail haq bhoil ngaol. Al heel ngel-i mail, doevq nail maq khaiq, sil nail maq khaiq,
         nga dao aivq nail tsaol-aq ngaol.9 Khul khi mail dai ngal-aq neq, sil nail tsaol-aq bhai iq sanl, doevq nail tsaol-aq
         bhai iq sanl Heeqphaq jiovq nail dai khi, Khali khanq sil khi gaoq doevq kovq lal-a
         nail ngaol. 10 Al heel ngel-i mail, naol khul khi mail naoq nail aq ivq jaq bheq juq bhai oeq bal
         gaoq thaq nail-aiq. Khul khi mail naoq nail aq ivq jaq bheq juq bhai gaoq thaqtheq
         nail-aiq. Nga dao iq sanl mail, Miqyail yal khaq dal nail doiq bev bev ma nail siv
         tavq bhai ya kev lai nail ngaol. 11 Jalliq lavq khoel bhai gevq-ai thaq nail khe-ai,“Heeqphaq Miqyailge nail:‘Ngal neq,mal dil aq doevqdoevq nail Miqyailpevq nail khe-ai,tsaol-aq yaqyaoq gaq yaoq-aonee mail,ngaq nail siv tavq bhaipeevq ceevq kov doiqya doiq khi,moeq thaoq yaoq thaoqyaoq-ao nee mailngaq bhai yatsiq eeq nail ngaol’ ” dai,gevq-ai thaq nail ngaol.12 Nga dao yaoq gaq yaoq-ao nee mail, yovq gavq-i mail khal nl khal hal-a nail ganl,
         yovq gavq Miqyail bhai ya ge dov gil bhiq nail ngaol.Khali yaq nail gaiq laq bhai tsuq ail dai, thaq nl13 Al heel ngel-i mail, nga dao teevq gaq nee teevq gaq oeq bal thaq nail phaq bhai khaonq
         ha bhel. Yovq gavq nail aq ivq jaq bheq phaq thiq thiq khi oeq bal nail lavq khoel
         bhai bhi laiq bhi tsa ail dai, teevq phaq ail maq nl yaoq-aol dai, noeqceiv nail,
         meeq jaiq nail ngaol. 14 Jaq nail khul phaq maq khaiq, aivq bhai aivq aq jiivq aq cavq teevq phaq ail maq jiav
         ail dai, Heeqphaq Yeiqsul bhaq da nee ngal heeq kivq khi nee ma thaq tsaol nail ngaol.
         Thail hai ngaol-aoq, al phaq niil phaq neq, aq jiivq aq cavq ngaol dai, teevq gaq
         ga nav saol-nvq haq neq, aivq nail haq bhoil neq, aq jiivq aq cavq ngaol. 15 Naoq-i mail jaq daol-a nail bhaq da nee, naoq nail aq ivq jaq bheq ya noeq haq haq
         neq, naol goil nail gaiq-a nail lavq khoel bhai doevq nail maq ngel ail. Naol jaq
         nail daol nail bhaq da nee, naoq nail aq ivq jaq bheq bhai thaq lav cov. Aivq nail
         haq bhoil iq sanl, Khali khanq sil-a nail ngaol. 16 Naoq nail haq bhoil aq meeq phaq bhai, yu ge duq thaq bhi jiav. 17 Khul khi mail dai ngal-aq, Miqyail Milkhaoq neq, jaq nail daol nail phaq pevq nail
         maq ngel ail. Miqyail Milkhaoq neq, Meeq nail Haol nail Aqhaqlal bhaq da nee, tsaq
         nail daol nail phaq, nee sal ovq nail phaq khi mail lavq khiq tsail nail phaq pevq
         nail ngaol. 18 Khali nail haq bhoil al hai nl nail tsaol-aq bhai Miqyail nee khaol sil khi, tsaol-aq
         iq sanl, aivq bhai nee ma tsaq nail ngaol.19 Al heel ngel-i mail, khaq mao iq sanl tsaq lai jil lai dai, nl bhel. Eeq lal heel
         lal dai iq sanl, teevq gaq nee teevq gaq tsao jao-ai bhel. 20 Jaq nail daol nail phaq bhaq da nee Miqyail nail ganl bhai thaq lav cov. Jaq nail
         daol nail phaq neq, iq sanl mail aq haol ngaol. Thail hai ngaol-aoq, tsaol-aq teevq
         gaq teevq phaq ga nav jaq nail bhaq da nee, yu laiq ail tsa ail haq neq, jaq nail
         al gaq nl laiq-a nail ngaol. 21 Haq joil jaq nail maq khaiq, aq heeq tsil ju nail ul lul daol nail maq khaiq, khul
         phaq nl khi ngaol-aoq, naoq nail aq ivq jaq bheq bhai bhi laiq bhi tsa ail haq neq,
         teevq phaq ail nl nail maq tsaq ail.22 Naol nee ma thaq tsaol nail phaq, Miqyail khi mail naoq nail gaiq laq bhai taivq-ail
         bhi jiav yaoq. Tsaq ail nial dai, noeq khi, yovq gavq-i mail nl nail hal nail phaq,
         yovq gavq nail kov tavq bhai oeq bal maq thaq lal haq neq, lavq khiq tsail nail ngaol.
         23 Thail hai ngaol-aoq, yovq gavq jaq nail phaq bhai yovq gavq nail nee ma lavq khoel
         bhai maq haol haq neq, nee ma thaq tsaol nail lavq khoel nee nl-a nail maq ngel nail
         ngel-i mail, Miqyail yal khaq dal nail bhai ya daq nail ngaol. Nee ma thaq tsaol nail
         phaq maq aol dai, khal nl khal hal nail phaq neq, iq sanl mail oeq bal ngaol.

Yu nail haq bhoil meeq dai nl yaoq151 Nga dao gaq kav nail juq, yovq gavq nail nee khaol sil dai taivq-ail maq nl mail,
         gaq bhaq nail tsaol-aq nail gaq bhaq nail phaq bhai ol bhiq nail tsaq nail ngaol.
         2 Nga dao nail aq jail bhai jaol nail juq meeq lal jaq lal, eeq lal heel lal dai, nga
         dao yaoq gaq yaoq-ao nee noeq kev nail tsaq nail ngaol. 3 Khul khi mail dai ngal-aq neq, Khali iq sanl, aivq nail nee khaol sil dai taivq-ail
         maq nl-al. Jalliq lavq khoel bhai gevq-ai thaq nail khe-ai, “Naoq bhai khal ge movq
         ail ge nail juq, aq yu juq-i mail khal ge movq ail ge nail daoq al, ngal iq sanl ya
         daq-a nail ngaol” dai, gevq-ai thaq nail ngaol. 4 Milnee uqnee khe khal gevq-ai thaq nail juq, nga dao bhai cavq lavq cov lavq nail
         dai khi, gevq-ai thaq nail ngaol. Nga dao oltsaol nail bhai maq khaiq, Jalliq lavq
         khoel khe gaq bhiq lavq-a nail phaq ya nail bhai maq khaiq, noeq thunq nail phaq ya
         nail ngaol.5 Yeiqsul Khali nee ma tsaq nail khe-ai, nul juq teevq gaq nee teevq gaq nee ma teevq
         dao bhai tavq lai dai, Miqyail nul juq bhai hevq daiq bhiq dei-eiq. Aivq neq, oltsaol
         khi gaq bivq lavq nail Miqyail ngaol. 6 Al hai hevq daiq lavq-a nail neq, nul juq nee ma teevq dao bhai tavq khi nga dao nail
         Heeqphaq Yeiqsul Khali nail Aq bhu Miqyail bhai teevq gaq khe-ai, tsiq eeq nia nail
         haq bhoil ngaol.Yu nail jeq-e jaq-a bhai lavq khiq tsail nail geeq laoq daoq cavq bhiq ail-a nail
         ganl7 Khali nul juq bhai hav bhoel-a nail khe-ai, nul juq teevq gaq nee teevq gaq hav bhoel
         yaoq. Hav bhoel haq neq, Miqyail nail seiq leiq khaoq sail dov lal nail ngaol. 8 Miqyail-i mail ge-ai thaq nail juq, mal dil tsaq nail ngaol dai, dov lal dai, Yul
         dav nail tsaol-aq juq nail haq bhoil Khali neq, yaq kav jiovq lee-a nail ngaol dai,
         ngal ge nail ngaol. Milnee uqnee Miqyail-i mail aq mil dov nail aq phiq aq bhal bhai
         ge bhiq-a nail sal jial al juq bhai, aivq bhi bhee lal-a nail ngaol. 9 Al ovq tavq, Miqyail gaoq haq gaiq-a nail ngel-i mail, yu nail jeq-e jaq-a aivq bhai
         bhi tsiq eeq nail dai, Khali nl lee-a nail ngaol. Jalliq lavq khoel bhai gevq-ai thaq
         nail khe-ai,“Al heel ngel-i mail,yu nail jeq-ejaq-a nail lavq khoelngal naoq bhaitsiq eeq khi,naoq nail aq mil bhaiaq thel gul gul ailtsiq eeq naol” dai,gevq-ai thaq nail ngaol. 10 Teevq pov gaoq ge nail:“Yu nail jeq-e jaq-a juq-ol,aivq nail tsaol-aq nee mailteevq gaq khe-ailavq khiq tsail yaoq” dai,gevq-ai thaq nail ngaol. 11 Teevq pov gaoq ge-ai haq nail:“Yu nail jeq-e jaq-aiq sanl mailHeeqphaq Miqyail bhaitsiq eeq yaoq.Mil tsaq yaq iq sanl mailaivq bhai tsiqeeq dei-eiq” dai,gevq-ai thaq nail ngaol. 12 Ilsaq yal iq sanl gaoq ge nail:“Yeiqsail + naildaoqtsail bhaibhoenaiq naiqlal nail ngaol.Yu nail jeq-e jaq-a bhaiuv thaiq nail dai khi,aivq doevqlee nail ngaol.Yu nail jeq-e jaq-aaivq nail lavq khoelnoeq thunq duqya lal nail ngaol” dai,gevq-ai thaq nail ngaol.13 Noeq thunq nail phaq bivq lavq-a nail Miqyail neq, nul juq nee ma thaq tsaol nail
         lavq khoel lavq khiq tsail nail phaq khi nee sal ovq nail yaoq phaq yaoq-ao nee bhi
         bhee lal dei-eiq. Al hai bhi bhee lal nail neq, Meeq nail Haol nail Aqhaqlal nail
         bhaq aoq bhaq da nee, nul juq noeq thunq nail lavq khoel bhai bhi bhee lal nail haq
         bhoil ngaol.Paolluv-i mail daoq cavq cavq nail ganl14 Ngaq nail aq ivq jaq bheq juq-ol, nul juq aq meeq phaq teevq bhee aol nail tsaol-aq
         ngaol dai, ngal nee ma thaq tsaol naol. Nul juq neq, nee noeq nee kha yaoq phaq yaoq-ao
         nee heeq nia nail tsaol-aq khi teevq gaq nee teevq gaq cavq bhiq cov bhiq nia nail
         tsaol-aq ngaol dai iq sanl, ngal nee ma thaq tsaol nail ngaol. 15 Thail hai ngaol-aoq, ngal daol coev dai, nul juq jaol nail bha haoq gavq niil gevq
         bhoel-ai lavq-a nail ngaol. Ganl teevq pav ga nav juq nul juq bhai gaoq cavq pov bhiq
         nail ngaol. Khul khi mail ngal al hai ge nail dai ngal-aq neq, Miqyail aivq nail geeq
         laoq eel jaol bhaq da nee, ngaq bhai khul lavq-a nail ngaol. 16 Yu nail jeq-e jaq-a nail haq bhoil Yeiqsul Khali nail yaq kav bhi jiovq nail dai khi,
         khul lavq-a nail ngaol. Miqyail nail lavq khiq tsail nail geeq laoq daoq cavq bhiq
         nail Phil ma bhi jiovq nail dai khi iq sanl, khul lavq-a nail ngaol. Al hai bhiq jiovq
         lavq nail neq, jeq-e jaq-a iq sanl mail, Meeq nail Haol nail Aqhaqlal-i mail bhi meeq
         bhi haol lal-a nail, Miqyail nee ma tsaq nail laol bhiq nail phaq bhi pevq lal nail
         haq bhoil ngaol.17 Al heel ngel-i mail, Miqyail nail ganl nl nail lavq khoel, Yeiqsul Khali bhaq da nee
         ngal nee ma eeq duq jiav nail ngaol. 18-19 Khul khi mail dai ngal-aq neq, yu nail jeq-e jaq-a naldaiq nia lal dai, Khali ngaq
         bhai juq khi nl-a hal-a nail juq taivq-ail ngal mal dil dai, ge nail ngaol. Aq yu
         juq naldaiq nia lal dai, daoq ge nail lavq khoel nee maq khaiq, ganl nl nail lavq
         khoel nee maq khaiq, bhiq heeq bhiq moel nail phaq khi noeq-u maq dov nail phaq nail
         lavq khoel nee maq khaiq, Miqyail nail Aqhaqlal nail bhaq aoq lavq khoel nee ngal
         nl-a nail ngaol. Al heel ngel-i mail, ngal Yeiq lul saq laiq meenq nee mail Illulli
         mil khaoq bhai kev dai, doi doi dai, Khali nail ganl lavq khiq tsail nail geeq laoq
         daoq aq meeq-ai cavq bhiq-a nail ngaol. 20 Ngal yu-i mail iq moeq ilmoeq kaovq-ai thaq nail il khaol nee maq kaovq dal laiq dai,
         Khali nail aq mil bhai maq ya gaiq daiq-a nail tsaol-aq juq jaol nail bhai taivq-ail,
         lavq khiq tsail nail geeq laoq daoq cavq bhiq ail naol dai, noeqceiv-ai thaq nail
         ngaol. 21 Jalliq lavq khoel bhai gevq-ai thaq nail khe-ai,“Aivq nail ganlyu maq cavq bhiq daiqkhi ngaol-aoq,aq yu juq yamoel nail ngaol.Aivq nail ganlmaq ya gaiq daiqkhi ngaol-aoq,aq yu juq ya heeqnia nail ngaol” dai,gevq-ai thaq nail ngaol.Paolluv Lolmav meenq bhaq lai naol dai, noeq-ai thaq nail ganl22 Ganl al bhaq da nee, ngal nul juq jaol nail bha maq ya lal-al. 23 Thail hai ngaol-aoq, niil aq-il mil khaoq niil juq nail lavq khoel bhai ganl nl duq
         maq jiav-aoq nail ngaol. Al ovq tavq, ngal nul juq jaol nail bha lal movq nail mee
         nia kovq bhee lal-aoq nail ngaol. 24 Al heel ngel-i mail, ngal Saqbheiq mil khaoq bhai lai-u phao, nul juq jaol nail bha
         iq sanl nalga lal naol dai, noeq nail ngaol. Aq-u phao, nul juq nee teevq yanq jaol
         khi jaq tavq daol tavq nail lavq khoel nee gaq oil gaq haq neq, nul juq-i mail ngaq
         bhai tsao jao-ai lavq khi Saqbheiq mil khaoq bhai hevq ha ail lavq dai iq sanl, ngal
         noeq thunq nail ngaol. 25 Thail hai ngaol-aoq, niil aq-il Yeiq lul saq laiq meenq bha jaol nail Miqyail nail
         tsaol-aq bhai ngal phul iq moeq bivq-ai lavq nail ngaol. 26 Khul khi mail dai ngal-aq neq, Maqgeiqdaolnil mil khaoq khi Aqgaq yal mil khaoq bhai
         jaol nail Khali yaq munl, Yeiq lul saq laiq meenq bha jaol nail haq nail aoq nail
         Miqyail nail tsaol-aq juq bhai bivq nail dai khi, aq yu juq nee ma tsaq nail lavq
         khoel nee, phul danq lavq-a nail ngaol. 27 Aq yu juq-i mail nee ma tsaq nail lavq khoel nee danq lavq-a nail phul al juq neq,
         gailjiov khaoq nail teevq phaq ngaol. Khul khi mail dai ngal-aq neq, aq haq lal phao
         Yul dav nail tsaol-aq nail geeq laoq bhai yu nail jeq-e jaq-a ya-a nail ngaol. Al
         heel ngel-i mail, aq sivq haq joil phao khe nl maoq juq Yul dav nail tsaol-aq bhai
         danq bhiq nail tsaq nail ngaol. 28 Ngal al hai nl ail khi, aq yu juq bhai danq-ai lavq-a nail niil juq av bhiq ail ceevq
         haq neq, Saqbheiq mil khaoq bha lai nail pha thao ail, nul juq jaol nail bha lal naol.
         29 Ngal nul juq jaol nail bha lal-u phao, Khali nail geeq laoq teevq bhee aol nail lavq
         khoel nee ngal lal naol dai, heeq kivq naol.30 Aqivq jaq bheq juq-ol, nga dao nail Heeqphaq Yeiqsul Khali bhaq da nee maq khaiq,
         Aqhaqlal Miqyail nail goil nail gaiq-a nail phaq bhaq da nee maq khaiq, ngal nul juq
         bhai niail hai hal nail ngaol. Ngaq nail haq bhoil Miqyail bhai geeq laoq hal tsao
         dee dee lavq yaoq. 31 Yul dav mil khaoq lavq khoel khe Khali bhai nee ma maq thaq tsaol nail tsaol-aq nail
         aq lavq lavq khoel nee ngal ya jel ail dai, geeq laoq hal yaoq. Yeiq lul saq laiq
         meenq bha jaol nail Miqyail nail tsaol-aq, ngaq-i mail bivq lai-a nail phul al juq
         bhai nee khaol sil dai iq sanl, geeq laoq hal yaoq. 32 Al ovq tavq, Miqyail nee ma tsaq haq neq, lavq khiq teevq tsail nul juq jaol nail
         bha lal kev khi, nul juq nee ngal gaq naq ya naq dai, ngaq-ai nee mail teevq gaq khe-ai,
         Miqyail bhai geeq laoq hal tsao lavq yaoq dai, nul juq bhai hal nail ngaol. 33 Neesal bhi ovq nail Miqyail nul juq iq sanl nee mail jaol dei-eiq. Aqmiq.
         
            
               	Yeiqsail neq, Daq bhil nail aq bhu ngaol.

Goil nail gaiq-a nail daoq cavq gaiq lee-a nail ganl161 Geiqjeiq meenq bhai jaol nail, Khali yaq munl bhai tsao jao-ai nail gaq pevq nail
         nga dao nail nailma Philbheiq bhai, ngal nul juq jaol nail bha bhi lal naol. 2 Miqyail nail tsaol-aq nl heeq phaq ail pevq nail khe-ai, nul juq Yeiqsul nail maiv
         phaoq bhai hel daiq khi aivq bhai hav yaoq dei-eiq. Aivq khul phaq loq khi ngaol-aoq,
         tsao jao-ai bhiq yaoq. Khul khi mail dai ngal-aq neq, aivq tsaol-aq mao dai gaq bhai
         tsao jao-ai bhiq nail nee ovq tavq, ngaq bhai iq sanl tsao jao-ai lavq-a nail ngaol.3 Ngaq-ai nee mail Yeiqsul Khali nail ganl tsao nl nail Bhilgillav khi aivq nail yovjil
         Aqgullav bhai, ngal noeq moel naol geiq dai, cavq bhiq ail dei-eiq. 4 Ngal ya jel ail dai, aq yu nvq maolyaq ngaq nail haq bhoil khanqsil tseq nail ngaol.
         Ngal taivq-ail aq yu nvq maolyaq bhai tsiq eeq nail maq ngel ail. Yu nail jeq-e jaq-a
         pevq nail Khali yaq munl iq sanl, aq yu nvq maolyaq bhai tsiq eeq nail ngaol.5 Aqyu nvq maolyaq nail il khaol bhai jil lai nail Khali yaq munl juq bhai iq sanl,
         ngal noeq moel naol geiq dai, cavq bhiq ail dei-eiq. Aq sil-aq mil khaoq lavq khoel
         khe iq moeq ilmoeq Khali yaq pevq lal-a nail, ngal mao ail gaiq-a nail Ilbhailnail
         bhai iq sanl, ngal noeq moel naol geiq dai, cavq bhiq ail dei-eiq.6 Nul juq nail haq bhoil ganl nl dee dee nail Maqlil bhai iq sanl, ngal noeq moel naol
         geiq dai, cavq bhiq ail dei-eiq.7 Ngaq-ai nee mail thaonq bhai aol-a nail ngaq nail jeq-e jaq-a Aqdaolniv khi Yulniv
         bhai iq sanl, ngal noeq moel naol geiq dai, cavq bhiq ail dei-eiq. Aqyu nvq gaq neq,
         gaq khoel juq nail lavq khoel aq mil dov nail tsaol-aq ngaol. Ngal Khali yaq maq pevq
         lal-u nee mail, aq yu nvq gaq Khali yaq pevq lal-a nail ngaol.8 Yeiqsul nail lavq khoel ngal mao ail gaiq-a nail Aqbhaqlil bhai iq sanl, ngal noeq
         moel naol geiq dai, cavq bhiq ail dei-eiq.9 Ngaq-ai nee mail Khali nail ganl tsao nl nail Ullaq bhaq khi, ngal mao ail gaiq-a
         nail Saqdaqkhul bhai iq sanl, ngal noeqmoel naol geiq dai, cavq bhiq ail dei-eiq.10 Khali nail haq bhoil mee nia phaq laonq daiq nail phaq bhai gaq lai-a nail Aqbheiqleil
         khi Aqlildaolbhul nail miqsaol yovyaq bhai iq sanl, ngal noeq moel naol geiq dai,
         cavq bhiq ail dei-eiq.11 Ngaq nail jeq-e jaq-a pevq nail Heiqloldil khi Yeiqsul nail lavq khoel bhai jaol nail
         Naqgiqsul nail miqsaol yovyaq bhai iq sanl, ngal noeq moel naol geiq dai, cavq bhiq
         ail dei-eiq.12 Miqyail nail haq bhoil lai jai khi ganl nl nail ngaq nail nailma Daqlulphilnav khi
         Daqlulphaosav bhai maq khaiq, Miqyail nail ganl bhai lai jai dee dee nail, ngal mao
         ail gaiq-a nail nailma Bheiqlaqsil bhai maq khaiq, ngal noeq moel naol geiq dai, cavq
         bhiq ail dei-eiq.13 Yeiqsul nail lavq khoel bhai tsel dov-ai thaq nail Lulphul khi, ngaq nail aq ma khe-ai
         saol-nvq-ai thaq nail aivq nail aq ma bhai iq sanl, ngal noeq moel naol geiq dai,
         cavq bhiq ail dei-eiq.14 Aqsoqgaqleil, Phaqleiqgoq, Heiqlaqmeiq, Bhallaolbhal, Heiqlaq mal khi aq yu juq nee
         mail jaol nail aq ivq jaq bheq juq bhai, ngal noeq moel naol geiq dai, cavq bhiq ail
         dei-eiq.15 Phillaollul, Yuliv, Neiqlul, Neiqlul nail nailma khi Aolloqphal bhai, ngal noeq moel
         naol geiq dai, cavq bhiq ail dei-eiq. Al ovq tavq, aq yu juq nee mail jaol nail Khali
         yaq iq sanl bhai gail, ngal noeq moel naol dai gail cavq bhiq ail dei-eiq.16 Nul juq teevq gaq nee teevq gaq meeq nail haol nail lavq khoel nee aq lavq he yaoq.
         Nv juq nul juq bhai noeq moel nail ngaol dai, Khali yaq munl iq sanl mail daoq cavq
         cavq bhoel-ai lavq-a nail ngaol.17 Aqivq jaq bheq juq-ol, nul juq-i mail ya saol-a nail ganl juq bhai maq tsaq maq dul
         lai nail daoq cavq lavq-a nail juq bhai yaol phaol yaoq. Aq yu juq neq, yu bhai bhi
         gaoq bhi gail ail khi, hevq bheeq nail ngel-i mail, aq yu juq bhai gail jao jao yaoq
         dai, ngal nul juq bhai hal nail ngaol. 18 Al heel juq neq, nga dao nail Heeqphaq Khali nail haq bhoil ganl nl nail tsaol-aq
         maq ngel ail. Yovq gavq nail ovq mav nail haq bhoil nl ail teevq-eel ngaol. Aq yu
         juq neq, naldaiq meeq nail daoq khi tsiq eeq nail daoq bhai juq juq ail khi, nee ma
         lavq khoel aq meeq aq haol haol nail tsaol-aq bhai goiq bhaoq bhaoq khi mul ya nail
         ngaol. 19 Nul juq Miqyail nail daoq naldaiq dee dee nail ngaol dai, mil khaoq doi dai, gaiq
         doi ail-a nail ngel-i mail, ngal lavq khiq tsail ail nial. A dai nee maq tsil, nul
         juq aq meeq phaq bhai heeq nia khi, haq eiv nail phaq nee ma lavq khoel bhai teevq
         peivq ail maq aol dai, ngal oil movq ail nial.20 Neesal bhi ovq nail Miqyail neq, mao ail maq maoq lal mail nul juq nail aq khil phaq
         yal kov-uvq nee neivq Saqdaq bhai naoq peiv nail ngaol. Nga dao nail Heeqphaq Yeiqsul
         nail geeq laoq eel jaol nul juq nail kov tavq bhai jiav dei-eiq.21 Ngaq-ai nee mail ganl nl thail thaiq nail Tilmolseiq khi, ngaq nail jeq-e jaq-a Lulgil,
         Yaqsoq khi Saolsilphaqtav aq yu juq nul juq bhai iq sanl noeq moel naol dai, daoq
         cavq cavq bhoel-ai lavq-a nail ngaol.22 Ngal neq, Paolluv nail haq bhoil haoq gavq niil gevq thail thaiq nail Deiqlaqtil ngaol.
         Yeiqsul nail lavq khoel nee ngal nul juq bhai noeq moel naol dai, gevq bhoel-ai lavq-a
         nail ngaol.23 Ngaq bhai maq khaiq, Khali yaq teevq munl munl laoq bhai maq khaiq, hav khi bhi jaq
         bhi daol thail thaiq nail Gaqyul iq sanl, “Ngal nul juq bhai noeq moel naol” dai,
         daoq cavq cavq bhoel-ai lavq-a nail ngaol. Meenq niil meenq nail phul bhai hel daiq
         phail nail Eillaqdul khi nga dao nail aq ivq jaq bheq Gaoqthu iq sanl, nul juq bhai
         noeq moel naol dai, daoq cavq cavq bhoel-ai lavq-a nail ngaol.24 Nga dao nail Heeqphaq Yeiqsul Khali nail geeq laoq eel jaol nul juq iq sanl nail kov
         tavq bhai bhi jiav dei-eiq.Haoqnao nao saq khe Paolluv nail geeq laoq hal daoq25 Miqyail bhai thaq eeq thaq heel bhel. Khul khi mail dai ngal-aq, aivq neq, ngal cavq
         nail lavq khiq tsail nail geeq laoq daoq khi Yeiqsul Khali nail ganl ngal daoq cavq
         cavq nail khe-ai, nul juq bhai gaq bhi kav lal nail ngaol. Ngaq-i mail cavq nail cov
         nail geeq laoq daoq niil neq, milnee uqnee nee daoq ceevq oil tsail-ai thaq khi ngaol-aoq,
         niil aq-il bhaq laoq kheq dai, dov lal-a nail ngaol. 26 Jeq-e jaq-a iq sanl mail nee ma thaq tsaol lal khi naldaiq nia lal dai, nq maq maq
         luv hal yeel doevq nail Miqyail-i mail daoq bivq-ai thaq nail khe-ai, oiltsail-ai
         thaq nail al, niil aq-il phao daiq lavq khi, Miqyail nail haq bhoil gedan nail juq
         nail haoq gavq bhaq da nee, oiltsail-ai thaq nail al bhai, tsaol-aq iq sanl mail ya
         heeq kivq khi ya moel-a nail ngaol. 27 Miqyail aivq teevq gaq taivq-ail nee noeq nee kha teevq bhee aol nail ngaol. Yeiqsul
         Khali bhaq da nee, nq maq maq luv hal yeel Miqyail bhai tsiq eeq tsiq heel bhel. Aqmiq.

Iq moeq il moeq khe daoq11-2 Ngal neq, Yeiqsul Khali nail gaq khoel Paolluv ngaol. Miqyail nee ma tsaq nail ngel-i
         mail, “Naol ngaq nail gaq khoel jiovq yaoq” dai, aivq ngaq bhai khul lavq-a nail ngaol.
         Aqivq jaq bheq Solthai nv-nvq gaq, Gaolliqthu meenq bhai jaol nail Khali yaq juq bhai
         haoq gavq niil gevq bhoel-ai lavq-a nail ngaol. Nul juq neq, Yeiqsul Khali bhaq da
         nee Miqyail nail tsaol-aq pevq lal-a nail ngaol. Al ovq tavq, meeq nail haol nail
         tsaol-aq bhi pevq lal dai iq sanl, Miqyail nul juq bhai khul-ai thaq nail ngaol. Nga
         dao nail Heeqphaq Yeiqsul Khali nail aq mil bhai khal hal nail khaq bha jaol nail
         tsaol-aq bhai maq khaiq, haoq gavq niil gevq bhiq-a nail ngaol. Aivq neq, nga dao
         nail Heeqphaq teevq-eel maq ngel ail. Aq yu juq nail Heeqphaq iq sanl ngel nail ngaol.3 Nga dao nail Aq bhu Miqyail khi Heeqphaq Yeiqsul Khali nail geeq laoq eel jaol khi
         nee sal ovq nail phaq nul juq nail kov tavq bhai jiav dei-eiq.Geeq laoq eel jaol ya-a nail ngel-i mail, Miqyail bhai tsiq eeq nail ganl4 Nul juq bhaq da nee ngal khaq mao iq sanl Miqyail bhai tsiq eeq naol. Khul khi mail
         dai ngal-aq neq, Yeiqsul Khali bhaq da nee nul juq Miqyail nail geeq laoq eel jaol
         ya-a nail ngaol. 5 Yeiqsul Khali bhaq da nee, yaoq phaq yaoq-ao nee nail lavq khoel nul juq bhee lal-aoq
         nail ngaol. Daoq ge nail maq khaiq, nee noeq nee kha maq khaiq, bhee lal-aoq nail
         ngaol. 6 Al hai bhee lal-a nail bhaq da nee, Khali nail ganl nv-nvq gaq sal khil khanq nail
         khe-ai tsaq ail nial dai, nul juq nail lavq khoel bhee lal thail thaiq nail bhai,
         yu ya moel-a nail ngaol. 7 Al heel ngel-i mail, nga dao nail Heeqphaq Yeiqsul Khali dov lee nail bhai daonq-u
         phao, nul juq nail lavq khoel bhai aq haq lal phaoq khe kov pavq bhee lovq nail ngaol.
         8 Nga dao nail Heeqphaq Yeiqsul Khali nail aq n n gaol, nul juq nail kov tavq bhai oeq
         bal thaq duq maq jiav dai, haoq nao nao saq kev dai, aivq nul juq bhai bhi ivq nail
         ngaol. 9 Nga dao nail Heeqphaq pevq nail aivq nail Yaqyov Yeiqsul Khali bhai tavq lai kivq
         dai, nul juq bhai khul dov-a nail Miqyail neq, sal jial ivq nail Miqyail pevq nail
         ngaol.Khali yaq munl pav ail-a nail ganl10 Aqivq jaq bheq juq-ol, nga dao nail Heeqphaq Yeiqsul Khali nail aq mil bhaq da nee
         ngal nul juq bhai niail hai hal nail ngaol. Nul juq teevq gaq nee teevq gaq tsaq lai
         jil lai yaoq. Nul juq nail gaiq laq bhai munl thaq bhoilpav. Nee ma teevq heeq taivq-ail,
         nee noeq nee dul teevq phaq taivq-ail tavq khi, aq meeq-ai tsaq lai jil lai yaoq.
         11 Aqivq jaq bheq juq-ol, nul juq iqdaiq iqtsai dov nail ngaol dai, Khaq laol-iv nail
         ildaoq juq ngaq bhai ge lavq-a nail ngaol. 12 Ngal niail hai ge movq ail nial. Nul juq ge nail: “Ngal neq, Paolluv nail tsaol-aq
         ngaol. Ngal neq, Aqpaolluv nail tsaol-aq ngaol. Ngal neq, Geiqphal nail tsaol-aq ngaol.
         Ngal neq, Khali nail tsaol-aq ngaol” dai, nul juq nail gaiq laq bhai ge nail ngaol.13 Khali neq, he pav he sav nail gaq laiq. Paolluv nul juq nail haq bhoil lavqyavq kov
         tavq bhai khanqsil-a nail laiq. Maq ngel haq neq, Paolluv nail aq mil kov-uvq nee
         nul juq ul cuvq saol-a nail laiq. 14 Gaqlilphul khi Gaqyul, aq yu nvq gaq bhai maq ngel nail neq, nul juq nail lavq khoel
         bhai ngal teevq gaq bhai iq sanl ul cuvq maq saol bhiq-a nail ngel-i mail, ngal lavq
         khiq tsail ail nial. 15 Al heel ngel-i mail, ngaq nail aq mil kov-uvq nee ul cuvq saol-a nail ngaol dai, teevq
         gaq ail maq ge kivq ail. 16 (Ngal Saqteiqphaq phaq yaq mayaq bhai iq sanl ul cuvq saol bhiq-a nail ngaol. Al juq
         bhai maq ngel nail neq, ngal yaoq juq yaoq bhai ul cuvq saol bhiq-a nail dai, maq
         noeq ail.) 17 Khul khi mail dai ngal-aq neq, ul cuvq saol bhiq ail yaoq dai, Khali ngaq bhai khoel
         nail maq ngel ail. Lavq khiq tsail nail geeq laoq daoq cavq ail yaoq dai, khoel nail
         ngaol. Geeq laoq daoq al cavq bhiq-u phao, Khali lavqyavq kov tavq-ai khanq sil-a
         nail al aqdeq maq ya deq ail dai, ngal mil tsaq bhai tavq nail nee noeq nee kha nail
         daoq bhai maq juq dai, cavq bhiq cov bhiq-a nail ngaol.Khali neq, Miqyail nail bhaq aoq khi Miqyail nail nee noeq nee kha ngaol18 Lavqyavq nail ganl daoq cavq daoq cov cov-u phao, luq ail seil ail thail thaiq nail
         tsaol-aq nail haq bhoil neq, nee noeq nee kha maq aol nail daoq pevq nail ngaol. Thail
         hai ngaol-aoq, hevq kovq nail phaq ya-a nail nga dao nail haq bhoil, daoq al daoq
         neq, Miqyail nail bhaq aoq pevq nail ngaol. 19 Jalliq lavq khoel-ai gevq-ai thaq nail khe-ai,“Miqyail ge nail:‘Ngal neq,nee noeq nee khaaol nail tsaol-aq nailnee noeq nee kha bhailav cov khi,tsel pav bhoilpav nia nailtsaol-aq nailtsel pav bhoilpav nia nailphaq bhai aq nieivq ailbhi pevq ail naol’ ” dai,gevq-ai thaq nail ngaol.20 Nee noeq nee kha aol nail tsaol-aq khaq. Aol daoq kovq daoq cavq nail cov nail tsaol-aq
         khaq. Mil tsaq yaq juq nail lavq khoel, mee nia phaq heeq nia khi jil pheel jaq movq
         nail tsaol-aq khaq. Miqyail mil tsaq nail nee noeq nee kha bhai khul nail ganl maq
         tsoiq nail phaq bhi pevq lal-a nail, maq ngel ail laiq. 21 Khul khi mail dai ngal-aq neq, tsaol-aq yaq juq yovq gavq nail nee noeq nee kha bhaq
         da nee Miqyail bhai maq bhi heeq nia lal dai, Miqyail aivq nail nee noeq nee kha bhai
         juq khi noeqceiv-ai thaq nail ngaol. Al heel ngel-i mail, nee noeq nee kha maq aol
         ail dai, yu-i mail saol-nvq-ai thaq nail lavq khiq tsail nail geeq laoq daoq bhai
         nee ma thaq tsaol nail tsaol-aq bhai hevq kovq nail neq, Miqyail nee ma tsaq nail
         ngaol. 22 Yul dav nail tsaol-aq, bhi heeq bhi moel nail juq hal daiq nail ngaol. Heiqlaq sal
         tsaol-aq, nee noeq nee kha hal pov nail ngaol. 23 Thail hai ngaol-aoq, lavqyavq kov tavq bhai khanq sil-a nail Khali nail ganl nv juq
         daoq cavq cavq nail ngaol. Ganl niil neq, Yul dav nail tsaol-aq nail haq bhoil phaq
         thiq thiq nail phaq pevq khi, yu nail jeq-e jaq-a nail haq bhoil nee noeq nee kha
         maq aol nail phaq pevq nail ngaol. 24 Thail hai ngaol-aoq, Miqyail-i mail khal khul-ai thaq nail tsaol-aq, Yul dav nail
         tsaol-aq maq khaiq, Heiqlaq sal tsaol-aq maq khaiq, Khali neq, Miqyail nail bhaq aoq
         khi Miqyail nail nee noeq nee kha pevq nail ngaol. 25 Miqyail nail nee noeq nee kha maq aol nail phaq neq, tsaol-aq yaq nail nee noeq nee
         kha nee maq tsil eeq nail ngaol. Miqyail nail gaq bhaq nail phaq neq, tsaol-aq yaq
         nail gaq kav nail nee maq tsil kav nail ngaol.26 Aqivq jaq bheq juq-ol, Miqyail nul juq bhai khul-a nail bhai saol-nvq daiq. Mil tsaq
         nail nee noeq nee kha phao saol-nvq daiq haq neq, khul-ai thaq nail tsaol-aq nail
         lavq khoel nee noeq nee kha aol nail tsaol-aq maq mao ail. Aqmil dov nail tsaol-aq
         iq sanl maq mao ail. Eeq nail heel nail jeq-e jaq-a iq sanl maq mao ail. 27 Nee noeq nee kha aol nail juq bhi haq sil nail dai khi, mil tsaq yaq-i mail nee noeq
         nee kha maq aol ail dai, saol-nvq-ai thaq nail juq bhai, Miqyail tsel dov-a nail ngaol.
         Gaq kav nail juq bhi haq sil nail dai khi, gaq maq kav ail dai, mil tsaq yaq-i mail
         saol-nvq-ai thaq nail juq bhai, Miqyail tsel dov-a nail ngaol. 28 Mil tsaq yaq juq-i mail ganl tsoiq naol dai, saol-nvq nail phaq bhai ganl maq tsoiq
         ail bhi pevq ail nail haq bhoil, mil tsaq yaq-i mail seiq leiq khaoq sail maq jiav,
         ganl maq tsoiq ail dai, thaqtheq-ai thaq nail juq bhai, aivq tsel dov-a nail ngaol.
         29 Al heel ngel-i mail, Miqyail nail siv tavq bhai tsaol-aq teevq gaq ail nee ma eeq
         duq maq jiav ail. 30 Miqyail bhaq da nee, nul juq Yeiqsul Khali nail lavq khoel-ai ya jaol-a nail ngaol.
         Nga dao nail haq bhoil nee noeq nee kha, tsaq nail daol nail phaq, meeq nail haol
         nail phaq khi, hevq kovq nail phaq, Miqyail Yeiqsul bhai bhi pevq lal-a nail ngaol.
         31 Al heel ngel-i mail, Jalliq lavq khoel bhai gevq-ai thaq nail khe-ai,“Nee ma eeq nail tsaol-aq,Heeqphaq Miqyail naillavq khoel bhai taivq-aileeq dei-eiq” dai,gevq-ai thaq nail ngaol.

Yeiqsul Khali khanq sil-a nail ganl geeq laoq daoq21 Aqivq jaq bheq juq-ol, milnee uqnee ngal nul juq jaol nail bha Miqyail nail ganl sal
         khil khanq nail daoq cavq lee-u phao, naldaiq meeq nail daoq ge ge ail cavq lee-a
         nail maq ngel ail. Nee noeq nee kha aol nail daoq ge ge ail cavq-a nail iq sanl maq
         ngel ail. 2 Ngal nul juq nee mail jaol-u phao, lavqyavq kov tavq bhai khanqsil-a nail Yeiqsul
         Khali bhai taivq-ail heeq kivq naol dai, ngal noeqceiv-ai thaq nail ngaol. 3 Ngal nul juq nee mail jaol-u phao, gaq teevq peivq ail maq aol ail, gee sil khi aq
         juq juq juq ail jaol-a nail ngaol. 4 Ngaq-i mail ge nail thail nail daoq juq khi daoq cavq cavq nail ganl neq, tsaol-aq
         yaq nail nee noeq nee kha bhai juq khi jal mul mul lee-a nail maq ngel. Aqhaqlal Miqyail
         nail bhaq aoq bhi dov lal dai, nl lee-a nail teevq-eel ngaol. 5 Al heel ngel-i mail, nul juq nail nee ma thaq tsaol nail phaq neq, tsaol-aq yaq nail
         nee noeq nee kha nail kov tavq bhai ivq nail maq ngel ail. Miqyail nail bhaq aoq kov-uvq
         bhai ivq nail ngaol.Aqhaqlal Miqyail-i mail phao daiq lavq nail juq6 Nee ma thaq tsaol nail phao gaq kav lal-a nail juq bhai nv juq nee noeq nee kha bhai
         tavq lai nail daoq saol bhiq nail ngaol. Thail hai ngaol-aoq, mil tsaq nail nee noeq
         nee kha bhai ge nail maq ngel. Peivq ail boev ail nia nail mil tsaq khe heeqphaq juq
         nail nee noeq nee kha bhai ge nail iq sanl maq ngel. 7 Oiltsail-ai thaq khi, daoq ceevq navq dee dee nail, Miqyail nail nee noeq nee kha
         bhai nv juq saol bhiq nail ngaol. Nee noeq nee kha al bhaq da nee, nga dao juq seiq
         leiq khaoq sail ya dai, mil tsaq niil maq teivq-u nee mail Miqyail-i mail noeqceiv-ai
         thaq nail ngaol. 8 Mil tsaq kov tavq khe heeqphaq juq neq, nee noeq nee kha niilniai maq heeq nia ail.
         Aq yu juq heeq nia ail nul neq, seiq leiq khaoq sail eeq nail Heeqphaq bhai lavqyavq
         kov tavq-ai maq tavq heivq ail. 9 Jalliq lavq khoel bhai gevq-ai thaq nail khe-ai,“Miqyail bhai gaiq-a nailtsaol-aq nail haq bhoil,aivq-i mail lainq-aithaq nail juq bhaimaiv neev maq moel daiq,naq khaol maq gaiq daiq,tsaol-aq nailnee ma lavq khoel-aimaq noeq moel daiq-al” dai,gevq-ai thaq nail ngaol.10 Miqyail neq, aivq nail Aqhaqlal bhai juq khi al juq nga dao bhai phao daiq lavq nail
         ngaol. Khul khi mail dai ngal-aq neq, Aqhaqlal Miqyail neq, yaoq phaq yaoq-ao nee
         bhai hal pov moel khi, Miqyail nail daoq ceevq mao ail navq nail juq bhai iq sanl
         hal pov moel nail ngaol. 11 Tsaol-aq nail lavq khoel bhai aol nail nee ma maq ngel nail neq, tsaol-aq bhai tavq
         nail juq bhai khaq sil gaq heeq nia nail-aiq. Al hai dul dai, Miqyail nail Aqhaqlal
         maq ngel nail neq, Miqyail bhai tavq nail juq bhai teevq gaq ail maq heeq nia ail.
         12 Nga dao neq, mil tsaq yaq nail nee ma ya-a nail maq ngel. Miqyail-i mail nga dao bhai
         bivq lavq-a nail juq iq sanl bhai heeq nia dai, Miqyail nee mail lee-a nail Aqhaqlal
         Miqyail bhai ya-a nail ngaol. 13 Nv juq ganl al cavq-u phao, tsaol-aq nail nee noeq nee kha bhai juq juq ail cavq nail
         maq ngel. Aqhaqlal Miqyail cavq lavq nail khe-ai, cavq nail ngaol. Aqhaqlal phao khe
         ganl cavq-u phao, aq haq lal phao tavq nail juq bhai juq juq ail cavq bhiq cov bhiq
         nail ngaol. 14 Aqhaqlal Miqyail maq ya-a nail tsaol-aq khul gaq maq khaiq, Miqyail nail Aqhaqlal
         bhai tavq nail juq bhai maq hav bhoel ail. Khul khi mail dai ngal-aq neq, al juq neq,
         aivq nail haq bhoil nee noeq nee kha maq aol nail juq pevq nail ngaol. Aqhaqlal phao
         taivq-ail al juq bhai tsel pav khi gov heeq nia nail ngel-i mail, aivq al juq bhai
         maq gov heeq nia ail. 15 Aqhaqlal phao noeq dov nia nail tsaol-aq, iq sanl bhai tsel pav bhoilpav nia nail
         ngaol. Thail hai ngaol-aoq, tsaol-aq al gaq nail ganl bhai teevq gaq ail maq tsel
         pav nia ail.16 Heeqphaq Miqyail bhainee noeq nee kha bivq dai,khaq sil gaqaivq nail nee ma bhaiheeq nia nail-aiq.Thail hai ngaol-aoq, nga dao neq, Khali nail nee ma aol nail ngaol.

Teevq gaq khe-ai Miqyail nail ganl nl nail tsaol-aq ngaol31 Aqivq jaq bheq juq-ol, aq haq lal phao khe ganl gov heeq nia nail tsaol-aq bhai cavq
         bhiq nail khe-ai, ngal nul juq bhai maq cavq bhiq kivq-il. Nul juq neq, Khali nail
         lavq khoel bhai nee ma thaq tsaol nail phao gaq bhaq nail ngel-i mail, mil tsaq nail
         ganl taivq-ail gov heeq nia nail tsaol-aq bhai cavq bhiq nail khe-ai taivq-ail, ngal
         nul juq bhai cavq bhiq kivq ail teevq-eel nial. 2 Nul juq neq, aq jal aqgaol maq jaq nia lal haq nail ngel-i mail, ngal nul juq bhai
         maq bhi jaq ail. Aq tsil taivq-ail nul juq bhai bhi cuvq nail ngaol. Niil aq-il iq
         sanl, nul juq aq jal aqgaol maq jaq nia lal heeq thaq-il. 3 Khul khi mail dai ngal-aq, nul juq neq, aq sivq haq joil nail haoq nao tsao the-ai
         haq nail ngaol. Nul juq nail lavq khoel teevq gaq nee teevq gaq maivjeel jeel khi
         iqdaiq iqtsai dov nail ngel-i mail, aq sivq haq joil nail haoq nao tsao the khi, mil
         tsaq yaq khe-ai aq doevq doevq thail thaiq nail, maq ngel ail laiq. 4 Teevq gaq, “Ngal neq, Paolluv nail tsaol-aq ngaol” dai, ge nail ngaol. Teevq gaq,
         “Ngal neq Aqpaolluv nail tsaol-aq ngaol” dai, ge nail ngaol. Nul juq al hai khal ge-u
         phao kev dai, nul juq mil tsaq khe yaq taivq-ail pevq nail, maq ngel ail laiq.5 Aqpaolluv khaq sil gaq, Paolluv iq sanl khaq sil gaq. Nul juq nee ma thaq tsaol lal
         dai, nv-nvq gaq yaq kav jiovq thail thaiq nail ngaol. Miqyail-i mail ganl bhi nl lavq-a
         nail khe-ai, nv-nvq gaq yovq gavq nail ganl yovq gavq bhao nail ngaol. 6 Ngal neq, kha nail gaq ngaol. Aqpaolluv neq, ul cuvq hoeq nail gaq ngaol. Thail hai
         ngaol-aoq, bhi doevq lal nail gaq neq, Miqyail ngaol. 7 Al heel ngel-i mail, kha nail gaq khi ul cuvq hoeq nail gaq eeq nail maq ngel ail.
         Bhi doevq lal nail Miqyail taivq-ail eeq nail ngaol. 8 Kha nail gaq khi ul cuvq hoeq nail gaq, teevq gaq kheel ngaol. Thail hai ngaol-aoq,
         yovq gavq-i mail nl-ai thaq nail khe-ai, yovq gavq geeq laoq ya nail ngaol. 9 Nv-nvq gaq neq, teevq gaq khe-ai, Miqyail nail ganl nl nail tsaol-aq ngaol. Nul juq
         neq, Miqyail nail dai yal khi Miqyail nail il khaol khe-ai, dul nail ngaol.10 Miqyail ngaq bhai geeq laoq eel jaol bivq lavq-a nail khe-ai, mao ail nia nail il
         khaol covq nail gaq khe-ai ngal iq moeq ilmoeq cov-ai thaq nail ngaol. Yu neq, al
         nee cov dal laivq nail ngaol. Thail hai ngaol-aoq, khal hai khi cov dal laivq nail
         bhai, yaoq gaq yaoq-ao nee sativq ya thaq nail ngaol. 11 Khul khi mail dai ngal-aq neq, iq moeq ilmoeq daoq thaoq thaoq khi kaovq-ai thaq nail
         al neq, Yeiqsul Khali ngaol. Khul gaq maq khaiq, yaoq phaq yaoq nee daoq thaoq maq
         thaoq kivq ail. 12-13 Tsaol-aq teevq gaq ga nav, phul, heel, sainl, aq bhaol, iqlaq, gov heeq oil khi, daoq
         thaoq thaoq-ai thaq nail al bhai nee cov dal laivq haq neq, yaoq gaq yaoq-ao nee yovq
         gavq-i mail nl-ai thaq nail khe-ai, dov lal nail ngaol. Khul khi mail dai ngal-aq
         neq, yal khaq dal nail aq n kev lee-u phao, yaoq gaq yaoq-ao nee mail nl-a hal-a nail
         juq bhaq laoq kheq dai dov lal nail ngaol. Tsaol-aq yaoq gaq yaoq-ao nee mail nl-a
         hal-a nail juq bhai miq jaq-i mail poiv tsel daiq nail ngaol. 14 Tsaol-aq teevq gaq ga nav, iq moeq ilmoeq daoq thaoq thaoq-ai thaq nail a bhai nee
         cov dal laivq nail al ivq haq neq, aivq geeq laoq ya nail ngaol. 15 Tsaol-aq teevq gaq ga nav-i mail nl-a hal-a nail juq bhai miq jaq-i mail poiv ha haq
         neq, aivq nail geeq laoq sunq ail nail ngaol. Thail hai ngaol-aoq, aivq neq, hevq
         kovq nail phaq ya nail ngaol. Hevq kovq nail al neq, miq jaq lavq khoel nee ya jel
         ail nail khe-ai, dul nail ngaol.16 Nul juq neq, Miqyail nail uq huq thaoq nail il khaol il ma pevq nail bhai maq khaiq,
         Miqyail nail Aqhaqlal nul juq nail lavq khoel bhai jaol nail bhai maq khaiq, maq heeq
         kivq ail laiq. 17 Tsaol-aq teevq gaq ga nav Miqyail nail uq huq thaoq nail il khaol il ma bhai lav cov
         haq neq+, Miqyail aivq bhai lav cov nail ngaol. Khul khi mail dai ngal-aq neq, Miqyail nail
         uq huq thaoq nail il khaol il ma neq, meeq nail haol nail ngaol. Nul juq neq, uq huq
         thaoq nail il khaol il ma al il ngaol.18 Khaq sil gaq maq khaiq, yovq gavq bhai yovq gavq goiq bhaoq thaq bhaoq. Nul juq nail
         lavq khoel khe teevq gaq ga nav, “Ngal nee noeq nee kha aol naol” dai, noeq haq neq,
         aivq mal dil nee noeq nee kha aol lal dai, iq moeq nee noeq nee kha maq aol nail tsaol-aq
         ya pevq ail nail ngaol. 19 Khul khi mail dai ngal-aq neq, mil tsaq nail nee noeq nee kha neq, Miqyail nail siv
         tavq bhai nee noeq nee kha maq aol ail. Jalliq lavq khoel bhai gevq-ai thaq nail khe-ai,“Nee noeq nee khaaol nail tsaol-aq bhaiMiqyail aq yu juq nailnoeqheeq noeqmoel nia nailphaq bhai juq khi,aq yu juq bhainieivq nail ngaol” dai,gevq-ai thaq nail ngaol. 20 Yaoq daoq yaoq niail hai gevq-ai thaq nail ngaol:“ ‘Nee noeq nee khaaol nail tsaol-aq nailnee noeq nee dul neq,aq nieivq ngaol’ dai,Heeqphaq Miqyailheeq nia nail ngaol” dai,gevq-ai thaq nail ngaol.21 Al heel ngel-i mail, tsaol-aq bhai juq khi nee ma thaq eeq. Khul khi mail dai ngal-aq
         neq, yaoq phaq yaoq-ao nee nul juq nail ngaol. 22 Paolluv maq khaiq, Aqpaolluv maq khaiq, Geiqphal maq khaiq, mil tsaq maq khaiq, aq
         doevq phaq maq khaiq, Aq sil phaq maq khaiq, niil aq-il pevq thail thaiq nail juq
         maq khaiq, yaq hao pevq lal nail juq maq khaiq, iq sanl mail nul juq nail ngaol. 23 Nul juq neq, Khali nail ngaol. Khali neq, Miqyail nail ngaol.
         
            
               	Uq huq thaoq nail il khaol il ma dai ge nail neq, Khali yaq munl bhai ge nail ngaol.
                     Lav cov nail dai ge nail neq, Khali yaq mul nail lavq khoel bhai nee ma teevq heeq
                     bhai maq tavq mail pavq ail nail bhai ge movq nail ngaol.

Gaq khoel juq nail ganl41 “Nul juq neq, Khali nail yaq kav pevq khi, Miqyail-i mail oil tsail-ai thaq nail juq
         bhai hel daiq phail nail tsaol-aq nial” dai, yu nv juq bhai saol-nvq lavq nail tsaq
         nail ngaol. 2 Hel daiq phail nail juq neq, sal jial ivq nail tsaol-aq ya pevq nail ngaol. 3 Nul juq maq khaiq, yaoq juq yaoq maq khaiq, ngaq bhai yal khaq dal lavq khi ngaol-aoq,
         khul maq khi ail. Ngal neq, yovq gavq bhai yovq gavq yal khaq maq dal. 4 Khul khi mail dai ngal-aq neq, ngaq nail heeq kivq nail nee ma aq haol ngaol. Ngal
         al hai noeq nail ngel-i mail, mal dil tsaq nail tsaol-aq pevq lal-a nail maq ngel
         ail. Ngaq bhai yal khaq dal nail gaq, Heeqphaq Yeiqsul ngaol. 5 Al heel ngel-i mail, aq yanq maq kev lal-u phao, khul nail ganl nee maq khaiq, yal
         khaq thaq dal haq lao. Heeqphaq Yeiqsul kev lee-u phao, aq nav nail lavq khoel oil
         tsail-ai thaq nail juq bhaq laoq kheq dai, bhi dov lal khi, tsaol-aq nail nee noeq
         nee dul bhai iq sanl bhi dov lal nail ngaol. Aq-u phao, tsaol-aq yaoq gaq yaoq-ao
         nee bhai geel-nvq nail khe-ai, Miqyail tsiq eeq bhiq nail ngaol.6 Aqivq jaq bheq juq-ol, Aqpaolluv nv-nvq gaq nail ganl bhai tavq lai khi nul juq nail
         haq bhoil saol-nvq nail lavq khoel, ngal niail hai ge nail ngaol. Nv-nvq gaq bhai
         hel daiq khi Jalliq lavq khoel bhai khal gevq-ai thaq nail khe-ai, nul juq tsao the
         khi doevq nia dai, ge nail phaq pevq nail ngaol. Nga dao juq nail lavq khoel khe aq
         ivq jiovq nail juq bhai teevq gaq bhai tsiq eeq khi teevq gaq bhai ge doil nail neq,
         maq tsaq ail. 7 Khul khi mail dai ngal-aq neq, khaq sil gaq nul juq bhai bhi bhee lal lavq-a nail-aiq.
         Miqyail nee ya-a nail maq ngel nail, nul juq khul jiav nail-aiq. Miqyail nee mail
         ya-a nail phal-iq neq, Miqyail nee mail maq ya-a nail khe-ai, nul juq khul khi mail
         nee ma eeq nail-aiq.8 Nul juq khal loq nail phaq iq sanl jiav gil-aoq naol laiq. Nul juq hul meeq meeq lal
         gaq-ao naol laiq. Nv juq heeqphaq maq pevq lal khi ngaol-aoq, nul juq heeqphaq pevq
         lal-a nail laiq. Meeq nail ngaol. Nv juq iq sanl nul juq nee mail teevq gaq khe-ai
         heeqphaq ya jiovq dai, nul juq bhai mal dil heeqphaq bhi pevq lal movq ail nial. 9 Nq tavq gaq khoel iq sanl khi mail mil tsaq yaq iq sanl bhai bhi hel daiq ga nail
         haq bhoil Miqyail nail gaq khoel pevq nail nv juq bhai mil khaoq yaq juq nail siv
         tavq bhai bhi khoeq bhi jiovq nail dai khi, Miqyail-i mail yu nail haoq nao nao saq
         bhi jaol lavq thaq nail khul-i dai, ngal noeq nail ngaol. 10 Nv juq Khali nail haq bhoil nee noeq nee kha maq aol nail tsaol-aq ngaol-aoq, nul
         juq Khali nail lavq khoel nee noeq nee kha aol nail tsaol-aq nial. Nv juq gaq bhaq
         nail tsaol-aq ngaol-aoq, nul juq neq, gaq kav nail tsaol-aq nial. Nul juq khaoq sail
         eeq nail tsaol-aq ngaol-aoq, nv juq neq, yu-i mail khul maq tsoiq dai, saol-nvq-ai
         thaq nail tsaol-aq ngaol. 11 Nv juq neq, niil aq-il kev dai, aoq moevq nail, ul cuvq moevq nail, maq ya doi maq
         ya gaq nail, deeq nail kov nail bhai ya daq khi, jaol duq maq bhao nail tsaol-aq pevq
         nail ngaol. 12 Nv juq yovq gavq nail aq lavq-i mail lai jai khi ganl nl jaq thail thaiq nail ngaol.
         Yu nv juq bhai iq khail yavq lal-u phao, nv juq geeq laoq bivq nail ngaol. Yu nv juq
         bhai khoeq lal jiovq lal-u phao, nv juq ol nail ngaol. 13 Yu nv juq bhai khal ge movq ail ge lal-u phao, nv juq aq yu juq bhai thaoq hal nail
         ngaol. Niil aq-il kev dai, yu nv juq bhai mil tsaq khe aq jiivq aq cavq phaq khe-ai
         saol-nvq-ai thaq khi, yu-i mail yav ha-ai thaq nail pavqkhuq pavq leivq khe-ai, pevq
         nail ngaol.14 Nul juq bhi haq sil nail dai khi, ngal niail hai gevq-a nail maq ngel. Ngal mao ail
         gaiq-a nail yaq khe-ai, saol-nvq-ai thaq khi, bhi yaol phaol nail dai khi, gevq-a
         nail ngaol. 15 Khul khi mail dai ngal-aq neq, Khali nail ganl nul juq bhai cavq bhiq nail saqlaq
         teevq meel-nvq gaq jaol khi ngaol-aoq, aq bhu teevq gaq teevq-eel ngaol. Ngal lavq
         khiq tsail nail geeq laoq daoq cavq khi, nul juq bhai Yeiqsul Khali nail lavq khoel
         bhai bhi doevq lal-a nail ngaol. 16 Al heel ngel-i mail, ngaq bhai saol oil yaoq dai, ngal nul juq bhai hal nail ngaol.
         17 Yaoq dao yaoq-ao nee jaol nail Khali yaq munl iq sanl bhai ngal cavq bhiq cov bhiq-a
         nail khe-ai, ngal Yeiqsul Khali bhai juq juq ail nl-a nail juq, nul juq bhai bhi ge
         noeq lal nail haq bhoil, Tilmolseiq bhai nul juq jaol nail bha bhi lal naol. Aivq
         neq, Yeiqsul nail lavq khoel bhai sal jial ivq khi, ngal mao ail gaiq-a nail yaq teevq
         gaq ngaol.18 “Paolluv nv juq jaol nail bha maq lal ail” dai, tsaol-aq teevq pav ga nav juq noeq
         noeq ail, nee ma eeq thail thaiq nail ngaol. 19 Thail hai ngaol-aoq, Miqyail nee ma tsaq haq neq, mao ail maq mao lal mail, ngal nul
         juq jaol nail bha lal naol. Ngal lal kev haq neq, nee ma eeq nail tsaol-aq al juq
         daoq ge nail bhai, maq naldaiq ail. Aq yu juq bhaq aoq aol ail laiq, maq aol ail laiq
         dai, hel daiq naol. 20 Khul khi mail dai ngal-aq neq, Miqyail Milkhaoq neq, daoq ge nail bhai tavq nail maq
         ngel ail. Bhaq aoq bhai tavq nail ngaol. 21 Nul juq khul oil movq nail-aiq. Dailtseel oil khi bhi lal movq nail laiq. Maq ngel
         haq neq, goil nail gaiq-a nail lavq khoel nee ma nee nuq nee beiv aol khi bhi lal
         movq nail laiq.
         
            

         
      

   
      
         5
Maq nl khaoq nail phaq nl thail thaiq nail gaq bhai dal bhiq nail ganl51 Nul juq nail lavq khoel, yaq yov-aq khi yaq mai-aq nail gaiq laq bhai maq nl khaoq
         nail phaq nl thail thaiq nail ngaol dai, ngal ya gaiq-a nail ngaol. Maq nl khaoq nail
         al phaq neq, laolkivq yaq iq sanl maq nl khaoq nail phaq pevq nail ngaol. Al khul
         dai ngal-aq neq, nul juq nail lavq khoel khe teevq gaq yovq gavq nail aq bhu nail
         khaq ma bhai bheeq-a nail ngaol. 2 Al hai nl thail thaiq khi ngaol-aoq, nul juq nee ma eeq nail ngaol. Nul juq noeq haq
         heeq phaq ail pevq nail, maq ngel ail laiq. Nul juq al hai nl thail thaiq nail tsaol-aq
         bhai nul juq nail lavq khoel nee the ha heeq phaq ail tsaq nail ngaol. 3 Ngal nul juq nee mail maq jaol khi ngaol-aoq, ngaq nail nee ma nul juq nee mail jiav
         nail ngaol. Ngal nul juq nee mail jaol nail khe-ai, al hai nl nail tsaol-aq bhai,
         niil aq-il iq sanl ngal dal bhiq nail ngaol. 4 Heeqphaq Yeiqsul nail aq mil kov-uvq nee nul juq jil lai khi, ngaq nail nee ma iq
         sanl nul juq nee mail jiav-u phao, Heeqphaq Yeiqsul nail bhaq aoq bhai juq juq ail,
         niail hai nl yaoq. 5 Tsaol-aq al gaq, aq sivq haq joil phao luq ail seil ail dai, neivq Saqdaq nail aq
         lavq lavq khoel-ai av bhiq yaoq. Al hai nl haq neq, Heeqphaq Yeiqsul nail aq n n gaol
         Miqyail aivq nail Aqhaqlal bhai hevq kovq bhiq ail jaol-aq.6 Nul juq nee ma eeq nail maq meeq ail. Deqtsiq mi cil teevq-eel ngaol-aoq, khaq mul
         teevq heeq heeq lao bhai bhi bhaonq lal nia nail ngaol dai, nul juq maq heeq kivq
         ail laiq. 7 Nul juq deqtsiq maq aol nail khaq mul aq sivq teevq heeq pevq lal dai, deqtsiq aqlil
         oil haq yaoq. Mal dil dai, ge haq neq, nul juq deqtsiq maq aol nail khaq mul aq sivq
         pevq lal-a nail ngaol. Khul khi mail dai ngal-aq neq, Khali neq, nga dao nail haq
         bhoil laol bhiq-a nail Bhaqsaqkhaq yaol yaq pevq nail ngaol. 8 Al heel ngel-i mail, aq bhee lav sav-u phao, haq eiv nail phaq khi aq jiivq aq cavq
         bhai tavq nail deqtsiq aqlil thaq oil bhoel. Deqtsiq maq aol nail meeq nail haol nail
         khi mal dil tsaq nail khaq mul jaq bhel.9 Khaqmiq sev nail tsaol-aq nee aq tsaoq thaq tsaoq-o dai, ngal nul juq bhai haoq gavq
         gevq bhiq-a nail ngaol. 10 Ngal haoq gavq al hai gevq-ai lavq-a nail neq, yu nee mail bheeq nail juq bhai maq
         khaiq, nee khaol jiav nail juq bhai maq khaiq, yu nail yal kav khoiq khi kav jaq nail
         juq bhai maq khaiq, thaoq phaoq aq ma maol khoel bhai uq huq thaoq nail juq bhai maq
         khaiq, al hai nl thail thaiq nail laolkivq yaq bhai aq tsaoq thaq tsaoq-o dai, ge
         movq nail maq ngel ail. Al heel juq bhai aq tsaoq maq tsaoq haq neq, nul juq mil tsaq
         niil heeq nail lavq khoel nee, ya dov ail nail ngaol. 11 Ngal ge movq nail neq, “Ngal Yeiqsul bhai nee ma thaq tsaol nail ngaol” dai, ge nail
         bhai, yu nee mail bheeq nail, nee khaol jiav nail, thaoq phaoq aq ma maol khoel bhai
         uq huq thaoq nail, khal ge movq ail ge nail, khaq mao iq sanl jil pheeq daol bov nail,
         yu nail yal kav bhai khoiq khi kav jaq nail, alheel nail tsaol-aq bhai aq tsaoq thaq
         tsaoq. Aq yu juq nee mail aoq iq sanl thaq jaq tavq dai, ngal nul juq bhai gevq bhiq-a
         nail ngaol.12 Yeiqsul bhai nee ma thaq tsaol nail munl nail lavqniil phao khe jaol nail tsaol-aq
         bhai yal khaq dal nail, ngaq bhai khal hai tavq nail-aiq. Nul juq iq sanl, Yeiqsul
         bhai nee ma thaq tsaol nail munl lavq khoel bhai jaol nail tsaol-aq bhai yal khaq
         dal nail, maq ngel ail laiq. 13 Yeiqsul bhai nee ma thaq tsaol nail munl lavqniil phao jaol nail tsaol-aq bhai, Miqyail
         yal khaq dal nail ngaol. Jalliq lavq khoel bhai gevq-ai thaq nail khe-ai, “Haq eiv
         nail tsaol-aq bhai nul juq nail lavq khoel nee the ha yaoq.”

Yal khaq dal lavq yaoq dai, laolkivq yaq jaol nail bha ail nail ganl61 Nul juq nail gaiq laq yal khaq ge nail phaq dov lal haq neq, Miqyail nail tsaol-aq
         jaol nail bha maq ail mail, nul juq bhai dalceiv lavq dai, laolkivq yaq jaol nail
         bha ail tseq naol laiq. 2 Miqyail nail tsaol-aq mil tsaq yaq iq sanl bhai yaq hao yal khaq ya dal nail ngaol
         dai, nul juq maq heeq kivq ail laiq. Nul juq mil tsaq yaq bhai yal khaq ya dal haq
         neq, nul juq mi cil cil deel ganl juq bhai dal heeq phaq ail maq geel-nvq ail laiq.
         3 Nga dao neq, nq tavq gaq khoel bhai iq sanl, yal khaq ya dal nail ngaol dai, nul juq
         maq heeq kivq ail laiq. Al heel ngel-i mail, mil tsaq khe ganl bhai iq sanl, nga dao
         mal dil yal khaq ya dal nail ngaol. 4 Thail hai ngaol-aoq, dal heeq phaq ail tsaq nail mi cil cil deel ganl dov lal haq
         neq, maiv phaoq nal moel maq jiav ail dai, Khali yaq munl-i mail saol-nvq-ai thaq
         nail juq bhai, nul juq yal khaq dal nail tsaol-aq bhi jiovq nail ngaol. 5 Nul juq bhi haq sil nail dai khi, ngal niail hai ge nail ngaol. Khali yaq nail gaiq
         laq bhai, maq tsaq maq jil lai nail bhai dalceiv nia nail nee noeq nee kha aol nail
         tsaol-aq, nul juq nail lavq khoel bhai teevq gaq ail maq jaol ail laiq. 6 Khali yaq nail gaiq laq yal khaq ge nail nee ovq tavq, Yeiqsul bhai nee ma maq thaq
         tsaol nail tsaol-aq nail siv tavq bhai yal khaq ge ail nail laiq.7 Nul juq teevq gaq nee teevq gaq yal khaq ge nail neq, teevq peivq ail maq tsaq ail.
         Khul khi mail aq ivq jaq bheq-i mail lav laiq lavq nail bhai nul juq maq ol nail-aiq.
         Khul khi mail aq ivq jaq bheq juq nul juq nail yal kav bhai khoiq lal-u phao, nul
         juq maq ol nail-aiq. 8 Nul juq al hai maq ol nail nee ovq tavq, yu bhai lav laiq khi goiq bhaoq bhaoq jaq
         thail thaiq nail ngaol. Nul juq yovq gavq nail aq ivq jaq bheq bhai al hai nl thail
         thaiq nail ngaol.9 Maq tsaq maq daol nail tsaol-aq, Miqyail Milkhaoq lavq khoel-ai maq ya aol lai ail
         dai, nul juq maq heeq kivq ail laiq. Thaq noeq bheeq dei-eiq. Khaqmiq sev nail, thaoq
         phaoq aq ma maol khoel bhai uq huq thaoq nail, yu nail khaq ma bhai bheeq nail leel
         nail, yaq yov-aq aq tsaoq gaiq laq bhai maq nl khaoq nail phaq nl nail, 10 yu nail yal kav khoiq nail, nee khaol jiav nail, khaq mao iq sanl jil pheeq daol bov
         nail, khal ge movq ail ge nail, yu nail yal kav bhai khoiq khi kav jaq nail, alheel
         nail tsaol-aq Miqyail Milkhaoq lavq khoel bhai maq ya aol lai ail. 11 Jel lal-u phao nul juq teevq pav ga nav juq al hai nl-a nail ngaol. Thail hai ngaol-aoq,
         niil aq-il Miqyail nga dao nail Heeqphaq Yeiqsul Khali nail aq mil khi nga dao nail
         Miqyail nail Aqhaqlal bhaq da nee nul juq bhai tsiq haol-a nail nee ovq tavq, bhi
         meeq bhi haol lal-a nail ngaol. Tsaq nail daol nail tsaol-aq bhi pevq lal-a nail ngaol.Nul juq nail aq maol lavq khoel-ai Miqyail nail seiq leiq khaoq sail bhi dov lal yaoq12 Nul juq neq, “Nga dao yaoq phaq yaoq-ao nee nl kivq nail aqkhaoq anq jiav naol” dai
         ge nail ngaol. Nl kivq khi ngaol-aoq, yaoq phaq yaoq-ao nee ganl tsoiq nail maq ngel
         ail. “Ngal yaoq phaq yaoq-ao nee nl kivq nail aqkhaoq anq jiav naol.” Thail hai ngaol-aoq,
         khul phaq nail kov-uvq bhai maq khaiq, ngal yaq kav maq jiovq. 13 Nul juq neq, “Jaq nail phaq neq, ovq mav nail haq bhoil ngaol. Ovqmav neq, jaq nail
         phaq nail haq bhoil ngaol” dai, ge nail ngaol. Thail hai ngaol-aoq, Miqyail niil nvq
         phaq bhai lav peivq lav boev nail ngaol. Aqmaol neq, yu nee mail khaqmiq sev nail
         haq bhoil maq ngel ail. Heeqphaq Yeiqsul nail haq bhoil ngaol. Heeqphaq Yeiqsul iq
         sanl aq maol nail haq bhoil ngaol. 14 Miqyail aivq nail bhaq aoq-i mail Yeiqsul bhai bhi doevq kovq lal-a nail khe-ai, nga
         dao bhai iq sanl bhi doevq kovq lal nail ngaol. 15 Nul juq nail aq maol neq, Khali nail alsail juq ngaol dai, nul juq maq heeq kivq ail
         laiq. Al heel ngel-i mail, Khali nail alsail bhai oil khi, maimaqlal nail alsail bhi
         pevq lal nail laiq. Teevq peivq ail maq pevq nia ail. 16 Maimaqlal nee mail bheeq nail tsaol-aq, aivq nee mail aq maol teevq maol taivq-ail
         pevq lal nail ngaol dai, nul juq maq heeq kivq ail laiq. Khul khi mail dai ngal-aq
         neq, Jalliq lavq khoel bhai khaq ma yovjil nail ganl bhai gevq-ai thaq nail khe-ai,
         “Aqyu nvq gaq aq maol teevq maol taivq-ail pevq lal nail ngaol” dai, ge-ai thaq nail
         ngaol. 17 Al hai dul dai, Heeqphaq Yeiqsul nee tavq nail tsaol-aq, aq haq lal phao aivq nee
         mail teevq gaq teevq-eel ngaol.18 Yu nee mail bheeq nail phaq bhai gaoq ceiv ceiv ail yaoq. Tsaol-aq-i mail nl nail
         oeq bal yaoq phaq yaoq iq sanl mail, yovq gavq nail aq maol lavqniil phao nl nail
         ngaol. Thail hai ngaol-aoq, yu nee mail bheeq nail tsaol-aq, yovq gavq nail aq maol
         bhai nl bheeq-a nail ngaol. 19 Nul juq nail aq maol neq, Meeq nail Haol nail Aqhaqlal nail uq huq thaoq nail il khaol
         il ma ngaol dai, nul juq maq heeq kivq ail laiq. Aivq neq, Miqyail nee mail dov lee
         khi, nul juq nail lavq khoel bhai jaol thail thaiq nail ngaol. Nul juq nail aq maol
         neq, nul juq nail maq ngel ail. 20 Khul khi mail dai ngal-aq neq, Miqyail aq phoiq bivq khi, nul juq bhai ul kovq-ai
         thaq nail ngaol. Al heel ngel-i mail, nul juq nail aq maol lavq khoel Miqyail nail
         seiq leiq khaoq sail bhi dov lal yaoq.

Khaq ma hevq nail khi maol ail nail ganl71 Nul juq-i mail ngal jaol nail bha haoq gavq gevq bhoel-ai leevq-a nail ganl juq, ngal
         nul juq bhai gevq kovq-ai lavq bhiq naol dei-eiq. Yaq yov-aq neq, yaq mai-aq nee mail
         maq bheeq dai jaol kivq haq neq, meeq nail ngaol. 2 Thail hai ngaol-aoq, yu nee mail bheeq nail mao dai jiav nail ngel-i mail, yaq yov-aq
         yaoq gaq yaoq-ao nee khaq ma hevq nail tsaq nail ngaol. Yaq mai-aq yaoq gaq yaoq-ao
         nee maol ail nail tsaq nail ngaol. 3 Yaq yov-aq neq, yovq gavq nail khaq ma bhai nl bhiq heeq phaq ail tsaq nail aol jiav
         nail khe-ai nl bhiq yaoq. Al hai dul dai, yaq mai-aq juq iq sanl yovq gavq nail yaq
         yov-aq bhai nl bhiq heeq phaq ail tsaq nail aol jiav nail khe-ai nl bhiq yaoq. 4 Khaq ma juq neq, yovq gavq nail aq maol yovq gavq nail haq bhoil maq ngel ail. Yovq
         gavq nail yaq yov-aq nail haq bhoil ngaol. Yaq yov-aq juq iq sanl, yovq gavq nail
         aq maol yovq gavq nail haq bhoil maq ngel ail. Yovq gavq nail khaq ma nail haq bhoil
         ngaol. 5 “Naoq-ai nee mail maq iq thaiq ail” dai, miqyaq yovyaq nail gaiq laq teevq gaq nee
         teevq gaq thaq ge. Geeq laoq aq meeq-ai hal kivq dai, nvq gaq nvq gaq ail nee ma tsaq
         khi teevq yanq nail lavq khoel bhai maq iq thaiq tavq nail maq ngel nail neq, maq
         iq thaiq ail dai, teevq gaq nee teevq gaq thaq ge. Yovq gavq nail nee ma bhai yovq
         gavq maq oltsaol ail, neivq Saqdaq nul juq bhai jal mul maq ya mul ya nia dai, teevq
         yanq khi-aq teevq gaq khe-ai, gaoq iq thaiq tavq yaoq. 6 Ngal niail hai ge nail neq, daoq bivq nail maq ngel ail. Aqkhaoq anq bivq nail ngaol.
         7 Tsaol-aq iq sanl mail, ngaq-ai khe-ai maq hevq dai, bhi jaol movq ail nial. Thail
         hai ngaol-aoq, teevq gaq nee teevq gaq Miqyail-i mail bivq-ai thaq nail kov pavq,
         teevq gaq teevq phaq ya-ai thaq nail ngaol.8 Khaq ma maq hevq, maq maol ail nail tsaol-aq khi miq tsiq miq ma juq bhai ngal niail
         hai ge bhiq nail ngaol. Aq yu juq ngaq-ai khe-ai jaol nia haq neq, meeq nail ngaol.
         9 Thail hai ngaol-aoq, khaq ma maq hevq, maq maol ail mail maq jaol kivq haq neq, khaq
         ma hevq, maol ail nail tsaq nail ngaol. Khul khi mail dai ngal-aq neq, iq thaiq tavq
         jaol tavq movq dee dee nail nee ma aol nail nee maq tsil khaq ma hevq, maol ail nail
         neq, meeq jaiq nail ngaol.10 Khaq ma juq neq, yovq gavq nail yaq yov-aq nee maq jaol mail maq ya kovq ail dai,
         miqyaq yovyaq bhai ngal daoq bivq nail ngaol. Daoq niil daoq neq, ngaq nail daoq maq
         ngel ail. Yeiqsul nail daoq ngaol. 11 Kovq haq neq, maq maol ail dai jaol nail tsaq nail ngaol. Maq ngel haq neq, yovq gavq
         nail yaq yov-aq nee tsaq lai jil lai dai, nl nail tsaq nail ngaol. Yaq yov-aq juq
         iq sanl khaq ma maq ya kovq ail.12 Khali yaq teevq gaq, yovq gavq nail khaq ma Khali yaq maq ngel khi ngaol-aoq, aivq
         nail khaq ma aivq nee jaol movq haq neq, kovq nail maq tsaq ail dai, yaoq juq yaoq
         bhai iq sanl ngal ge bhiq nail ngaol. Daoq niil daoq neq, Yeiqsul-i mail ge-a nail
         maq ngel ail. Ngal ge nail ngaol. 13 Yaq mai-aq juq iq sanl, yovq gavq nail yaq yov-aq Khali yaq maq ngel khi ngaol-aoq,
         aivq nail yaq yov-aq aivq nee mail jaol movq haq neq, kovq nail maq tsaq ail. 14 Khul khi mail dai ngal-aq neq, Khali yaq maq ngel nail yaq yov-aq juq, yovq gavq nail
         khaq ma bhaq da nee Miqyail nail tsaol-aq khe-ai dul lal nail ngaol. Khali yaq maq
         ngel nail khaq ma juq iq sanl, yovq gavq nail yaq yov-aq bhaq da nee, Miqyail nail
         tsaol-aq khe-ai, dul lal nail ngaol. Al hai maq ngel haq neq, nul juq nail yaq miq
         yaq yov juq Miqyail nail tsaol-aq maq ngel ail. Thail hai ngaol-aoq, niil aq-il aq
         yu juq Miqyail nail tsaol-aq ngaol.15 Miqyaq yovyaq nail lavq khoel, Khali yaq maq ngel nail gaq kovq movq haq neq, kovq
         dei-eiq. Al hai kovq haq neq, Khali yaq pevq nail yaq yov-aq gaq maq ngel haq neq,
         yaq mai-aq gaq, aivq-i mail kovq-a nail gaq nee mail leel thaiq-ai thaq nail maq ngel
         yaoq-aol. Khul khi mail dai ngal-aq neq, nee sal bhi ovq nail haq bhoil Miqyail nga
         dao bhai khul-a nail ngaol. 16 Yaq mai-aq juq-ol, nul juq nail yaq yov-aq bhai hevq kovq kivq nail, maq hevq kovq
         kivq nail dai, nul juq khal hai khi heeq kivq nail-aiq. Yaq yov-aq juq-ol, nul juq
         nail yaq mai-aq bhai hevq kovq kivq nail maq hevq kovq kivq nail dai, nul juq iq sanl
         khal hai khi heeq kivq nail-aiq.Miqyail-i mail khal bhi doevq movq nail khe-ai doevq yaoq17 Miqyail teevq gaq bhai teevq gaq aq doevq bhi doevq khi teevq gaq nee teevq gaq bhai
         khul-a nail khe-ai, yaoq gaq yaoq-ao nee aq doevq doevq khi nl ail yaoq. Ngal Khali
         yaq munl yaoq munl yaoq-ao nee bhai niail hai cavq bhiq cov bhiq thail thaiq nail
         ngaol. 18 Miqyail tsaol-aq teevq gaq ga nav bhai khul-u phao, tsaol-aq al gaq bav kov uqjaq
         oev-ai thaq naol laiq. Oev-ai thaq nail phal-iq neq, maq oev-ai thaq nail khe-ai,
         thaq gaoq jaol. Tsaol-aq teevq gaq ga nav bhai khul-u phao, bav kov uqjaq maq oev-ai
         thaq-al laiq. Maq oev-ai thaq nail phal-iq neq, thaq gaoq oev. 19 Bavkov uqjaq oev nail maq khaiq, maq oev nail maq khaiq, khul nail ganl maq tsoiq
         ail. Miqyail nail aol daoq kovq daoq bhai naldaiq nail phaq taivq-ail ganl tsoiq nail
         ngaol. 20 Teevq gaq nee teevq gaq khul-u phao, aivq khal pevq nail khe-ai, pevq dei-eiq. 21 Naoq bhai khul-u phao, naol yaq kav jiovq thail thaiq nail laiq. Jiovq nail phal-iq
         neq, al bhai khaoq thaq laol. Thail hai ngaol-aoq, naol yaq kav jiovq nail nee dov
         ail kivq haq neq, dov ail nail tsaq nail ngaol. 22 Khul khi mail dai ngal-aq neq, yaq kav jiovq thail thaiq-u phao, Yeiqsul-i mail khul-a
         nail tsaol-aq, aivq-i mail bhi jel ail-a nail tsaol-aq pevq lal-a nail ngaol. Al hai
         dul dai, yaq kav maq ngel nail tsaol-aq bhai Khali-i mail khul-u phao, aivq nail yaq
         kav pevq lal-a nail ngaol. 23 Miqyail-i mail aq phoiq mao dai bivq khi nul juq bhai ul kovq-ai thaq nail ngel-i
         mail, tsaol-aq nail yaq kav thaq gaoq jiovq. 24 Aqivq jaq bheq juq-ol, Miqyail nul juq bhai khul-u phao, teevq gaq nee teevq gaq khal
         pevq nail khe-ai, Miqyail nail siv tavq bhai al hai aq doevq doevq yaoq.Khaq ma maq hevq maq maol ail dai, jaol nail khi miq tsiq miq ma nail ganl25 Yaq mai-aq yaq noil juq nail haq bhoil Yeiqsul-i mail bivq lavq nail daoq bhai ngal
         maq ya-al. Thail hai ngaol-aoq, ngal noeq nail khe-ai, nul juq bhai ge lavq bhel dei-eiq.
         Yeiqsul nail geeq laoq eel jaol bhaq da nee, nul juq ngaq nail daoq niil daoq bhai
         nee ma thaq tsaol kivq nail ngaol. 26 Niil aq-il neq, mao ail suq saq nail aq yanq kev lee-aoq nail ngel-i mail, tsaol-aq
         yaoq gaq yaoq-ao nee, yovq gavq khal pevq nail khe-ai, aq doevq doevq nail neq, meeq
         dee dee nail ngaol. 27 Naol khaq ma jaol naol laiq. Jaol haq neq, thaq kovq. Naol khaq ma maq jaol ail laiq.
         Maq jaol haq neq, thaq hevq. 28 Naol khaq ma hevq khi ngaol-aoq, oeq bal nl-a nail maq ngel ail. Yaq mai-aq iq sanl
         maol ail khi ngaol-aoq, oeq bal nl-a nail maq ngel ail. Thail hai ngaol-aoq, khaq
         ma hevq, maol ail nail tsaol-aq, aq sivq haq joil phao ya haq ya aoq nail ngaol. Haq
         nail aoq nail al nee, ngal nul juq bhai bhi jel ail movq ail nial.29 Aqivq jaq bheq juq-ol, aq yanq mi cil taivq-ail jiav nail ngaol dai, ngal ge movq
         ail nial. Niil aq-il nee aq doevq niail hai doevq yaoq. Khaq ma jaol nail tsaol-aq,
         khaq ma maq jaol nail khe-ai, aq doevq doevq yaoq. 30 Nioilkhaoq khaoq thail thaiq nail tsaol-aq, maq nioil nail khe-ai, doevq yaoq. Lavq
         khiq tsail nail tsaol-aq, lavq khiq maq tsail nail khe-ai, doevq yaoq. Yalkav ul nail
         tsaol-aq, yal kav maq jiav nail khe-ai, doevq yaoq. 31 Mil tsaq kov tavq khe il daoq maoq gaiq bhai yuq nail juq, maq yuq nail khe-ai, doevq
         yaoq. Khul khi mail dai ngal-aq neq, mil tsaq bhai jiav nail juq phal lal thail thaiq,
         peivq ail thail thaiq nail ngaol.32 Ngal nul juq bhai khaoq maq bhi laol movq-il. Khaq ma maq jaol nail tsaol-aq, Miqyail
         nee ma tsaq dai, aivq nail ganl bhai aq meeq-ai saol-nvq nia nail ngaol. 33 Thail hai ngaol-aoq, khaq ma jaol nail tsaol-aq, yovq gavq nail khaq ma nee ma tsaq
         dai, mil tsaq khe ganl juq bhai khaoqlaol nail ngaol. 34 Aivq nvq phaq nvq phaq ail ya saol-nvq nail ngaol. Yaq yov-aq maq jaol nail yaq mai-aq
         khi yaq mai-aq yaq noil juq neq, aq maol phao khi aq haq lal phao meeq lal haol lal
         dai, Miqyail nail ganl bhai aq meeq-ai saol-nvq nia nail ngaol. Thail hai ngaol-aoq,
         yaq yov-aq jaol nail yaq mai-aq neq, yovq gavq nail yaq yov-aq nee ma tsaq dai, mil
         tsaq khe ganl bhai khaoqlaol nail ngaol. 35 Nul juq nail haq bhoil ganl tsoiq dai, ngal niail hai ge nail ngaol. Nul juq bhai
         khabal nail maq ngel ail. Nul juq nee ma pov pov lav lav dai, maq pevq mail nl heeq
         phaq ail tsaq nail juq bhai, Miqyail nail haq bhoil aq meeq-ai nl nia dai, ngal niail
         hai ge nail ngaol.36 Yaq yov-aq teevq gaq, khaq ma maq hevq nail neq, aq meeq ngaol dai, noeq khi ngaol-aoq,
         aivq-i mail hevq naol dai, noeqceiv-ai thaq nail yaq mai-aq al gaq bhai gaiq-a dee
         dee khi yaq mai-aq al gaq iq sanl, maol ail nail yanq jel ail-a nail ngaol. Al hai
         ngel haq neq, hevq kivq naol. Oeq bal maq ngel ail. 37 Thail hai ngaol-aoq, yaq yov-aq al gaq yovq gavq nail nee ma ivq dao dai thaq khi,
         yovq gavq nail nee khaol bhai yovq gavq gaq lai nia nail lavq khoel nee, yaq mai-aq
         al gaq bhai maq hevq nail neq, tsaq nail ngaol. 38 Al heel ngel-i mail, khaq ma hevq nail tsaol-aq neq, tsaq nail phaq nl-a nail kheel
         ngaol. Thail hai ngaol-aoq, khaq ma maq hevq nail tsaol-aq neq, a dai nee maq tsil
         tsaq nail phaq nl-a nail kheel ngaol.39 Khaq ma juq neq, yovq gavq nail yaq yov-aq maq sil-u kev dai, yovq gavq nail yaq yov-aq-i
         mail leel jaoq-ai thaq nail ngaol. Yovq gavq nail yaq yov-aq sil haq neq, maol ail
         movq nail gaq bhai maol ail kivq nail ngaol. Thail hai ngaol-aoq, Yeiqsul bhai juq
         nail lavq khoel nee taivq-ail, ya maol ail nail ngaol. 40 Maq maol ail dai jaol kivq haq neq, aivq nail haq bhoil meeq jaiq nail ngaol dai,
         ngal noeq nail ngaol. Ngal niail hai ge nail neq, Miqyail nail Aqhaqlal bhai juq khi
         ge nail ngaol dai, noeq nail ngaol.

Thaoq phaoq aq ma maol khoel bhai laol bhiq-a nail jaqjaq daoldaol nail ganl81 Thaoq phaoq aq ma maol khoel bhai laol bhiq nail jaqjaq daoldaol nail ganl neq, niail
         hai ngaol. “Nga dao yaoq gaq yaoq-ao nee, nee noeq nee kha aol naol” dai, heeq kivq
         nail ngaol. Thail hai ngaol-aoq, nee noeq nee kha neq, tsaol-aq yaq bhai nee ma bhi
         eeq lal khi, goil nail gaiq-a nail phaq neq, tsaol-aq yaq bhai bhi eeq bhi heel lal
         nail ngaol. 2 “Ngal nee noeq nee kha aol naol” dai, teevq gaq ga nav noeq haq neq, aivq heeq kivq
         heeq phaq ail tsaq nail juq bhai, maq heeq nia heeq thaq-al. 3 Thail hai ngaol-aoq, tsaol-aq teevq gaq ga nav, Miqyail bhai gaiq-a haq neq, Miqyail
         aivq bhai heeq nia nail ngaol.4 Al heel ngel-i mail, thaoq phaoq aq ma maol khoel bhai laol bhiq nail jaqjaq daoldaol
         jaq nail ganl neq, niail hai ngaol. Thaoq phaoq aq ma maol khoel neq, maq doevq ail.
         Aq sil ngaol dai, nga dao heeq kivq nail ngaol. Miqyail teevq gaq maq ngel nail neq,
         Miqyail yaoq gaq yaoq maq jaol ail dai iq sanl, nga dao heeq kivq nail ngaol. 5 Nq tavq kov tavq bhai maq khaiq, mil tsaq bhai maq khaiq, miq yail dai khul nail mao
         dai jaol khi, miq yail khi mail aq heel mao dai gaq jaol nail ngaol. 6 Thail hai ngaol-aoq, nga dao nail Miqyail neq, teevq gaq taivq-ail jaol nail ngaol.
         Aivq neq, nga dao nail Aq bhu ngaol. Aivq nail lavq khoel nee yaoq phaq yaoq-ao nee
         pevq dov lal khi, nga dao iq sanl aivq nail haq bhoil ngaol. Nga dao nail Heeqphaq
         teevq gaq taivq-ail jaol nail ngaol. Aivq neq, Yeiqsul Khali ngaol. Aivq bhaq da nee
         yaoq phaq yaoq-ao nee pevq lal khi, aivq bhaq da nee nga dao aq doevq ya doevq nail
         ngaol.7 Thail hai ngaol-aoq, tsaol-aq iq sanl mail nee noeq nee kha al bhai maq heeq nia ail.
         Tsaol-aq teevq pav ga nav juq jel lal-u phao, thaoq phaoq aq ma maol khoel bhai thaq
         eeq daiq-a nail ngel-i mail, yanq gaol kev dai, jaqjaq daoldaol niil neq, thaoq phaoq
         aq ma maol khoel bhai laol bhiq nail phaq ngaol dai, saol-nvq khi jaq-a nail ngaol.
         Aq yu juq-i mail heeq nia nail nee ma al hai gaq bhaq nail ngel-i mail, aq yu juq
         nail haq bhoil aq jiivq aq cavq phaq pevq nail ngaol. 8 Jaqjaq daoldaol bhaq da nee, nga dao khi Miqyail nail gaiq laq aq tsaoq tsaoq tavq
         nail bhai bhi meeq jaiq lal nail phaq maq ngel ail. Nga dao maq jaq-a nail ngel-i
         mail, geeq laoq theq ail-a nail iq sanl maq ngel ail. Nga dao jaq-a nail ngel-i mail,
         geeq laoq yaq jaiq nail iq sanl maq ngel ail.9 Al heel ngel-i mail, nul juq nl kivq khi ngaol-aoq, gaq bhaq nail tsaol-aq nail haq
         bhoil phaq thiq thiq duq maq jiav dai, yaol phaol yaoq. 10 Naol alheel nail nee noeq nee kha aol nail tsaol-aq bhai thaoq phaoq aq ma maol khoel
         jiav nail il khaol lavq khoel bhai jaol deel khi jaq thail thaiq nail dai, ge yaoq.
         Heeq nia nail nee ma gaq bhaq nail teevq gaq naol jaq nail bhai moel haq neq, aivq
         nee ma eeq lal khi, thaoq phaoq aq ma maol khoel bhai laol bhiq-a nail jaqjaq daoldaol
         jaq nail ngaol laq. 11 Naol al hai nl haq neq, naoq nail nee noeq nee kha al bhaq da nee, gaq bhaq nail tsaol-aq
         teevq gaq cov ail nail ngaol. Aqivq jaq bheq al gaq nail haq bhoil iq sanl Khali khanqsil-a
         nail ngaol. 12 Nul juq aq ivq jaq bheq juq bhai al hai nl bheeq khi, aq yu juq nail gaq bhaq nail
         heeq nia nail nee ma bhai lavq nal bhiq-a nail ngel-i mail, nul juq Khali bhai iq
         sanl nl bheeq-a nail ngaol. 13 Thail hai phal-iq neq, jaqjaq daoldaol bhaq da nee ngal ngaq nail aq ivq jaq bheq
         bhai bhi laiq bhi tsa ail haq neq, ngaq nail aq ivq jaq bheq maq ya laiq maq ya tsa
         ail dai, ngal haq joil maq jaq yaoq-aol.

Gaq khoel teevq gaq-i mail ya-a nail aqkhaoq anq khi ya nl nail ganl juq91 Ngal neq, jel ail-a nail tsaol-aq maq ngel ail laiq. Ngal gaq khoel iq sanl, maq ngel
         ail laiq. Ngal nga dao nail Heeqphaq Yeiqsul Khali bhai ya moel-a nail maq ngel ail
         laiq. Nul juq neq, Yeiqsul nail lavq khoel-ai ngaq-i mail nl-ai thaq nail ganl, maq
         ngel ail laiq. 2 Ngal neq, yu nail haq bhoil gaq khoel maq ngel khi ngaol-aoq, nul juq nail haq bhoil
         gaq khoel ngaol. Khul khi mail dai ngal-aq neq, ngal Yeiqsul nail gaq khoel pevq nail
         sal khil neq, nul juq ngaol.3 Yu ngaq bhai tsao tsel lal haq neq, ngal niail hai ge kovq bhiq nail ngaol. 4 Nv-nvq gaq-i mail ganl nl-a nail aq phoiq, ngal jaq nail daol nail maq geel-nvq ail
         laiq. 5 Gaq khoel yaoq juq yaoq khi Yeiqsul nail jaq bheq maq khaiq, Bheiqtuvluv aq yu juq,
         yovq gavq nail khaq ma yovq gavq hevq khi tsao nail aqkhaoq anq jiav nail ngaol. Nv-nvq
         gaq iq sanl aq yu juq khe-ai, nee ma thaq tsaol nail khaq ma hevq khi tsao nail aqkhaoq
         anq maq jiav ail laiq. 6 Bhaq naqbhal nv-nvq gaq taivq-ail yovq gavq nail aq lavq-i mail ganl ya nl jaq nail
         laiq.7 Yovq gavq nail phul yuq khi genl dev nail tsaol-aq jiovq nail jaol naol laiq. Aq heeq
         tsil ju nail gaoqkhail nl khi aq heeq tsil ju aq heeq maq koevq jaq nail tsaol-aq
         jaol naol laiq. Yaol tsu khi yaol nail aqtsil maq nieivq daol nail tsaol-aq jaol naol
         laiq. 8 Ngal niail hai ge nail niil neq, tsaol-aq yaq nail nee noeq ge nail ngel ail laiq.
         Aol daoq kovq daoq nail lavq khoel bhai iq sanl al hai gevq-ai thaq nail maq ngel
         ail laiq. 9 “Gov bhai bhi naoq thail thaiq nail niaoq nel bhai moeqkeivq thaq keivq” dai, Maol
         seiq nail aol daoq kovq daoq lavq khoel bhai gevq-ai thaq nail jiav nail ngaol. Miqyail
         al hai ge-ai thaq nail al, niaoq nel bhai ge movq ail teevq-eel laiq. 10 Nga dao juq bhai ge movq nail maq ngel ail laiq. Ngel naol. Nga dao juq nail haq bhoil
         ge-ai thaq nail ngaol. Daiyal tseq nail gaq maq khaiq, gov deeq nail gaq maq khaiq,
         gov ya lal nail bhai noeq thunq khi nl nail ngaol. 11 Nv-nvq gaq nul juq nail lavq khoel aq haq lal phao khe aqiq haiq khi, aq sivq haq
         joil phao khe gov ya gaiq haq neq, nv juq nl bheeq-a nail ngaol dai, nul juq noeq
         nail laiq. 12 Tsaol-aq yaoq juq yaoq nul juq nail aq sivq haq joil phao khe gov gaiq nail aqkhaoq
         anq jiav haq neq, nv juq neq, a dai nee maq tsil, aqkhaoq anq jiav nail, maq ngel
         ail laiq. Nv-nvq gaq aqkhaoq anq jiav khi ngaol-aoq, al hai maq nl ail. Khul khi mail
         dai ngal-aq neq, Khali nail lavq khiq tsail nail geeq laoq daoq bhai maq ya lav tsoiq
         dai, nv-nvq gaq iq sanl bhai ol nail ngaol. 13 Uq huq thaoq nail il khaol il ma bhai ganl nl nail tsaol-aq, uq huq thaoq nail il
         khaol il ma bhai tavq nail jaqjaq daoldaol ya jaq khi, laol duq bhai ganl nl nail
         tsaol-aq iq sanl, laol bhiq-ai thaq nail teevq pav ga nav juq bhai ya bhi jaq nail
         ngaol dai, nul juq maq heeq kivq ail laiq. 14 Al hai dul dai, lavq khiq tsail nail geeq laoq daoq cavq nail juq iq sanl, geeq laoq
         daoq al cavq nail ngel-i mail, ya jaq ya daol nail ngaol dai, Heeqphaq Yeiqsul daoq
         bivq-ai thaq nail ngaol.15 Ngal al hai nl nail aqkhaoq anq jiav khi ngaol-aoq, maq nl. Nul juq ngaq bhai al hai
         bhi nl bhiq movq nail ngel-i mail, ngal haoq gavq niil gevq bhoel-ai lavq-a nail maq
         ngel. Khul khi mail dai ngal-aq neq, ngaq-i mail nee ma eeq duq jiav nail niilniai
         tsaol-aq teevq gaq ga nav lav peivq lav boev lal nail nee maq tsil, ngal sil nail
         neq, meeq nail ngaol. 16 Ngal lavq khiq tsail nail geeq laoq daoq cavq nail neq, ngal nee ma eeq duq maq jiav
         ail. Khul khi mail dai ngal-aq neq, Miqyail ngaq bhai bhi cavq lavq-a nail ngel-i
         mail, maq cavq mail khul maq khi kivq ail. Maq ngel haq neq, ngaq bhai geeq laoq aq
         doil kev lee nail ngaol. 17 Ngal nl movq nail phaq tsel khi nl haq neq, aq phoiq ya nail ngaol. Thail hai ngaol-aoq,
         ganl niil ganl Miqyail-i mail ngaq bhai av lavq-a nail ngel-i mail, ngal ya nl nail
         ngaol. 18 Thail hai phal-iq neq, ngal khul nail aq phoiq ya nail-aiq. Lavq khiq tsail nail geeq
         laoq daoq cavq-u phao, aq phoiq oil nail aqkhaoq anq jiav khi ngaol-aoq maq oil-a
         nail al neq, ngal ya nail geeq laoq ngaol.19 Ngal tsaol-aq teevq gaq nail yaq kav maq ngel khi ngaol-aoq, tsaol-aq mao dai gaq
         nail nee ma bhai gaq lai khi, Khali bhai nee ma thaq tsaol lal dai, tsaol-aq iq sanl
         nail yaq kav pevq lal-a nail ngaol. 20 Yul dav nail tsaol-aq Khali bhai nee ma thaq tsaol lal dai, aq yu juq nail haq bhoil
         ngal Yul dav nail tsaol-aq khe-ai aq doevq doevq nail ngaol. Ngal aol daoq kovq daoq
         nail kov-uvq bhai maq jaol khi ngaol-aoq, aol daoq kovq daoq nail kov-uvq bhai jaol
         nail tsaol-aq Khali bhai nee ma thaq tsaol lal dai, aq yu juq nail haq bhoil aol daoq
         kovq daoq nail kov-uvq bhai jaol nail tsaol-aq khe-ai, aq doevq doevq nail ngaol.
         21 Aol daoq kovq daoq maq jiav nail tsaol-aq Khali bhai nee ma thaq tsaol lal dai, aq
         yu juq nail haq bhoil aol daoq kovq daoq maq jiav nail tsaol-aq khe-ai, pevq lal-a
         nail ngaol. Mal dil dai, ge haq neq, Miqyail nail siv tavq bhai ngaq nail haq bhoil
         aol daoq kovq daoq maq jiav nail maq ngel ail. Ngal Khali nail aol daoq kovq daoq
         nail kov-uvq bhai aq doevq doevq nail ngaol. 22 Gaq bhaq nail tsaol-aq Khali bhai nee ma thaq tsaol lal dai, ngal aq yu juq nail haq
         bhoil gaq bhaq nail tsaol-aq khe-ai, pevq lal-a nail ngaol. Khal hai khi mail tsaol-aq
         teevq pav ga nav juq hevq kovq nail phaq ya nia dai, tsaol-aq iq sanl nail haq bhoil,
         ngal yaoq phaq yaoq-ao nee pevq daiq gil-aoq nail ngaol. 23 Ngal iq sanl, lavq khiq tsail nail geeq laoq daoq nail geeq laoq bhai ya dai, geeq
         laoq daoq al nail haq bhoil, al juq iq sanl bhai nl thail thaiq nail ngaol.24 Tsaoq doel pheel jaq-u phao, tsaoq doel pheel jaq nail tsaol-aq iq sanl mail tsaoq
         doel pheel jaq khi ngaol-aoq, teevq gaq taivq-ail kov pavq ya nail ngaol dai, nul
         juq maq heeq kivq ail laiq. Al heel ngel-i mail, nul juq kov pavq ya dai, lai jai
         khi tsaoq yaoq.25 Tsaoq doel pheel jaq nail aq bhee lavq khoel-ai tsaoq doel pheel jaq nail tsaol-aq
         yaoq gaq yaoq-ao nee ol ol ail ya tsaoq jao nail ngaol. Aq yu juq luq ail seil ail
         nia nail aqeiv nail uq tsaoq ya dai, lai jai nail ngaol. Thail hai ngaol-aoq, nga
         dao neq, maq luq maq seil ail nia nail uq tsaoq bhai ya dai, lai jai thail thaiq nail
         ngaol. 26 Al heel ngel-i mail, ngal gaq lai dai, noeq cov-ai khi tsaoq thail thaiq nail ngaol.
         Teevq gaq nee teevq gaq aq lavq-i mail thaoq pheel jaq nail aq bhee lav sav-u phao,
         ngal aq nieivq ail lil moel bhai thaoq nail khe-ai maq thaoq ail. 27 Ngal yu bhai daoq cavq daoq cov cov gaq haq neq, khaonq ha-ai thaq nail tsaol-aq ngal
         maq ya pevq dai, ngaq nail aq maol bhai ngal thaoq thaoq ail khi, ngaq nail aq maol
         niil ngaq nail yaq kav bhi jiovq nail ngaol.

Thaoq phaoq aq ma maol khoel bhai uq huq thaq thaoq101 Aqivq jaq bheq juq-ol, aq-u khe ganl, ngal nul juq bhai niail hai bhi heeq kivq movq
         ail nial. Maol seiq nail haoq nao tsao the nail nga dao nail aq phiq aq bhal juq nq
         dil nail kov-uvq bhai jaol khi, iq yaq iq ma bhai ceiv-a nail ngaol. 2 Maol seiq nail yaqlaol jiovq nail haq bhoil aq yu juq iq sanl mail nq dil khi iq yaq
         iq ma lavq khoel bhai ul cuvq saol-a nail ngaol. 3 Aq yu juq iq sanl aq haq lal phao jaq nail phaq teevq phaq taivq-ail jaq-a nail ngaol.
         4 Aq yu juq aq haq lal phao daol nail phaq teevq phaq taivq-ail daol-a nail ngaol. Khul
         khi mail dai ngal-aq neq, aq haq lal nail lov phail aq yu juq nail haoq nao tsao the
         khi, lov phail al nee dov lee-a nail ul cuvq aq yu juq daol-a nail ngaol. Lovphail
         al neq, Khali ngaol. 5 Thail hai ngaol-aoq, Miqyail aq yu juq jemao bhai nee khaol maq sil ail. Aq yu juq
         tsal hail dai kav bhai ya sil-a nail ngaol.6 Niil neq, aq yu juq khe-ai haq eiv nail phaq bhai nga dao maq nl mail yaol phaol nia
         lal dai, saol oil duq pevq lal-a nail ngaol. 7 Aq yu juq teevq pav ga nav juq thaoq phaoq aq ma maol khoel bhai uq huq thaoq nail
         tsaol-aq pevq nail khe-ai, nul juq thaq pevq. Jalliq lavq khoel-ai gevq-ai thaq nail
         khe-ai, “Tsaol-aq teevq pav ga nav juq jaol deel khi jaq tavq daol tavq nail ngaol.
         A bhai nee ngal-aq, thul khi bhoeloe nioi nioi ail aoltavq tavq nail ngaol” dai, gevq-ai
         thaq nail ngaol. 8 Aq yu juq teevq pav ga nav juq khaqmiq sev nail ngaol. Nga dao al hai maq ya nl ail.
         Aq yu juq al hai nl-a nail ngel-i mail, teevq n taivq-ail aq yu juq nail lavq khoel-ai
         nvq meel-nvq hail hinl gaq ya sil-a nail ngaol. 9 Aq yu juq teevq pav ga nav juq Khali bhai laonq daiq-a nail ngaol. Nga dao al hai
         maq ya nl ail. Aq yu juq al hai nl-a nail ngel-i mail, eel lel-i mail aq yu juq bhai
         tuv heivq-a nail ngaol. 10 Aq yu juq teevq pav ga nav juq Miqyail bhai daoq govq dov-a nail ngaol. Nga dao al
         hai maq ya nl ail. Aq yu juq al hai nl-a nail ngel-i mail, sil nail phaq nail nq tavq
         gaq khoel nail aq lavq lavq khoel nee, ya luq ya seil ail-a nail ngaol.11 Yu yaol phaol nia lal dai, aq yu juq nail lavq khoel bhai al juq pevq lal khi, haoq
         nao nao saq khe aq n aq yanq lavq khoel bhai jaol nail, nga dao bhai cavq lavq cov
         lavq nail dai khi, Jalliq lavq khoel-ai gevq-ai thaq nail ngaol. 12 “Ngal ivq dao dai thul phaol-nvq thaq nail ngaol” dai, tsaol-aq teevq gaq ga nav noeq
         haq neq, aivq maq ya tsuq ail dai, yaol phaol nail tsaq nail ngaol. 13 Tsaol-aq yaq-i mail ya daq daiq-a nail jal mul mul nail juq taivq-ail, nul juq ya
         daq nail ngaol. Miqyail sal jial ivq nail ngel-i mail, nul juq maq daq tsaol nail
         jal mul mul nail phaq nul juq ya daq dai, aivq maq bhi kev lee ail. Jalmul mul nail
         phaq ya daq-u phao, nul juq daq tsaol dai, nul juq ya jel ail nail gail khaol Miqyail
         lav sav-ai thaq nail ngaol.14 Al heel ngel-i mail, ngal mao ail gaiq-a nail tsaol-aq juq-ol, thaoq phaoq aq ma maol
         khoel bhai teevq peivq ail uq huq thaq thaoq. 15 Nul juq nee noeq nee kha aol nail tsaol-aq ngaol dai, ngal saol-nvq khi ge bhiq nail
         ngaol. Ngaq-i mail ge nail tsaq maq tsaq dai, nul juq saol-nvq daiq yaoq. 16 Aq heeq tsil ju nail ullul deq nail, geeq laoq eeq nail khaoq anq nail haq bhoil nga
         dao Miqyail bhai tsiq eeq-u phao, nga dao Khali nail aq sivq bhai tavq nail ngaol
         dai, ge movq nail, maq ngel ail laiq. Nga dao-i mail ngaoqpav nail khaq mul neq, Khali
         nail aq maol lavq khoel bhai nga dao teevq gaq khe-ai tavq nail ngaol dai, ge movq
         nail, maq ngel ail laiq. 17 Khaq mul teevq heeq taivq-ail jiav nail ngel-i mail, nga dao mee nia gaq bhee khi
         ngaol-aoq, aq maol teevq maol taivq-ail pevq nail ngaol. Khul khi mail dai ngal-aq
         neq, nga dao yaoq gaq yaoq-ao nee khaq mul teevq heeq teevq-eel bhai teevq gaq khe-ai
         jaq nail ngaol.18 Il saq leiq lal nail tsaol-aq bhai saol-nvq daiq yaoq. Laol bhiq nail phaq bhai jaq
         nail tsaol-aq, laol duq bhai tavq nail tsaol-aq ngaol laq. 19 Ngal khul dai ge movq nail dai ngal-aq neq, thaoq phaoq aq ma maol khoel bhai laol
         bhiq nail phaq khi mail thaoq phaoq aq ma maol khoel neq, khul nail ganl tsoiq nail-aiq.
         Khul nail ganl maq tsoiq ail. 20 Thail hai ngaol-aoq, laolkivq yaq-i mail laol bhiq nail phaq neq, Miqyail bhai laol
         bhiq nail maq ngel ail. Neivq bhai laol bhiq nail ngaol. Ngal nul juq bhai neivq nee
         mail maq bhi tavq movq ail. 21 Nul juq Heeqphaq Yeiqsul nail khaoq anq bhai daol haq neq, neivq nail khaoq anq bhai
         maq daol kivq ail. Yeiqsul nail kovq khail bhai jaol deel haq neq, neivq nail kovq
         khail bhai maq jaol deeq kivq ail. 22 Miqyail nee ma phail lal dai, nga dao nl naol laiq. Nga dao aivq nee maq tsil gaq
         kav nail laiq.Yaoq phaq yaoq-ao nee nail lavq khoel, yu Miqyail bhai tsiq eeq dai nl yaoq23 Nul juq neq, “Nga dao yaoq phaq yaoq-ao nee nl kivq nail aqkhaoq anq jiav nail ngaol”
         dai, ge nail ngaol. Nl kivq khi ngaol-aoq, yaoq phaq yaoq-ao nee ganl tsoiq nail maq
         ngel ail. “Nga dao yaoq phaq yaoq-ao nee nl kivq nail aqkhaoq anq jiav nail ngaol.”
         Thail hai ngaol-aoq, yaoq phaq yaoq-ao nee bhi eeq bhi heel lal nia nail maq ngel
         ail. 24 Khaq sil gaq maq khaiq, yovq gavq bhai tavq nail phaq bhai taivq-ail thaq saol-nvq.
         Yu bhai tavq nail juq bhai iq sanl saol-nvq yaoq.25 Nul juq leiv bhai lai-u phao, heeq kivq nail nee ma bhaq da nee, maq naldaiq dai,
         a bhai gaoq nail haq joil ul jaq yaoq. 26 Khul khi mail dai ngal-aq neq, mil tsaq khi mil tsaq-ai khal jaol khal jiav nail yaoq
         phaq yaoq-ao nee Heeqphaq Miqyail nail ngaol.27 Yeiqsul bhai nee ma maq thaq tsaol nail tsaol-aq, aqbhee bhee nail lavq khoel-ai naoq
         bhai khul lal-u phao, naol ail movq haq neq, khal tsiq dal lavq nail juq bhai jaq
         yaoq. Heeq kivq nail nee ma bhaq da nee khul teevq phaq ail thaq naldaiq. 28 Thail hai ngaol-aoq, “Niil neq, thaoq phaoq aq ma maol khoel bhai laol bhiq-a nail
         ngaol” dai, teevq gaq ga nav naoq bhai ge lal haq neq, naoq bhai ge lal nail al gaq
         bhaq da nee maq khaiq, heeq kivq nail nee ma bhaq da nee maq khaiq, thaq jaq. 29 Heeq kivq nail nee ma dai ge nail neq, naoq-i mail heeq kivq nail nee ma bhai ge movq
         nail maq ngel. Ge lal-a nail al gaq-i mail heeq nia nail nee ma bhai ge movq ail nial.
         Ngal nl nail aqkhaoq anq jiav nail juq bhai yu-i mail heeq nia nail nee ma bhai khul
         khi mail lav tsoiq nail ngel ail. 30 Ngal Miqyail nail geeq laoq bhai noeq kev khi jaq haq neq, aivq bhai tsiq eeq tsiq
         eeq ail jaq khi ngaol-aoq, khul khi mail yu ngaq bhai khal ge movq ail ge lal nail
         ngel ail.31 Al heel ngel-i mail, nul juq jaq nail maq khaiq, daol nail maq khaiq, khul nl nail
         maq khaiq, yaoq phaq yaoq-ao nee nail lavq khoel yu Miqyail bhai tsiq eeq dai, nl
         yaoq. 32 Yul dav nail tsaol-aq maq khaiq, Heiqlaq sal tsaol-aq maq khaiq, Miqyail nail Khali
         yaq munl maq khaiq, nul juq bhaq da nee phaq thiq thiq duq thaq bhi jiav. 33 Ngal iq sanl, tsaol-aq mao dai hevq kovq nail phaq ya dai, ngaq nail nee khaol teevq
         sil maq nl mail, yaoq phaq yaoq-ao nee nail lavq khoel yu nee khaol sil dai, ngal
         lai jai nail ngaol.

111 Ngal Khali bhai saol oil-a nail khe-ai, nul juq iq sanl ngaq bhai saol oil yaoq.Uq huq thaoq-u phao, uqjeeq jeeq heeq phaq ail tsaq nail ganl2 Nul juq ngaq bhai khaq mao iq sanl noeq kev khi, ngaq-i mail cavq bhiq cov bhiq ail
         ceevq-a nail daoq juq iq sanl bhai tsao the nail ngel-i mail, ngal nul juq bhai tsiq
         eeq naol.3 Thail hai ngaol-aoq, ngal nul juq bhai niail hai bhi heeq kivq movq ail nial. Yaq
         yov-aq nail uq huq neq, Khali ngaol. Yaq mai-aq nail uq huq neq, yaq yov-aq ngaol.
         Khali nail uq huq neq, Miqyail ngaol. 4 Yaq yov-aq teevq gaq, geeq laoq hal-u phao maq khaiq, Miqyail nail daoq gedan-u phao
         maq khaiq, uqjeeq jeeq haq neq, yovq gavq nail uq huq pevq nail Khali bhai khal nl
         movq ail nl nail ngaol. 5 Thail hai ngaol-aoq, yaq mai-aq teevq gaq, geeq laoq hal-u phao maq khaiq, Miqyail
         nail daoq gedan-u phao maq khaiq, uqjeeq maq jeeq haq neq, yovq gavq nail uq huq pevq
         nail aivq nail yovjil bhai khal nl movq ail nl nail ngaol. Aivq uqjeeq maq jeeq haq
         neq, aivq uq huq tsail kheel he ha-ai thaq nail khe-ai, dul nail ngaol. 6 Yaq mai-aq uqjeeq maq jeeq haq neq, uq huq tsail kheel thaiq nail tsaq nail ngaol.
         Thail hai ngaol-aoq, uq huq tsail kheel thaiq nail maq khaiq, uq huq tsail kheel he
         ha nail maq khaiq, yaq mai-aq nail haq bhoil haq sil nail phaq pevq haq neq, uqjeeq
         jeeq dei-eiq. 7 Yaq yov-aq neq, Miqyail khe-ai dul nail phaq aol khi, Miqyail nail seiq leiq khaoq
         sail bhaq dov duq pevq nail ngel-i mail, uqjeeq jeeq nail maq tsaq ail. Yaq mai-aq
         neq, yaq yov-aq nail seiq leiq khaoq sail bhaq dov duq pevq nail ngaol. 8 Khul khi mail dai ngal-aq neq, Miqyail tsaol-aq bhai teivq-u phao, yaq mai-aq nee
         mail yaq yov-aq bhai teivq-ai thaq nail maq ngel ail. Yaq yov-aq nee mail yaq mai-aq
         bhai teivq-ai thaq nail ngaol. 9 Al ovq tavq, yaq mai-aq nail haq bhoil yaq yov-aq bhai teivq-ai thaq nail maq ngel
         ail. Yaq yov-aq nail haq bhoil yaq mai-aq bhai teivq-ai thaq nail ngaol. 10 Al heel ngel-i mail, nq tavq gaq khoel bhai saol-nvq khi, yaq mai-aq juq uqjeeq jeeq
         nail tsaq nail ngaol.11 Thail hai ngaol-aoq, Yeiqsul nail lavq khoel-ai yaq mai-aq yaq yov-aq bhai loq nail
         khe-ai, yaq yov-aq iq sanl yaq mai-aq bhai loq nail ngaol. 12 Yaq mai-aq neq, yaq yov-aq nee mail pevq dov lal-a nail khe-ai, yaq yov-aq iq sanl
         yaq mai-aq nee mail doevq lee-a nail ngaol. Thail hai ngaol-aoq, yaoq phaq yaoq-ao
         nee Miqyail nail lavq khoel nee pevq dov lal-a nail ngaol. 13 Yaq mai-aq uqjeeq maq jeeq dai, Miqyail bhai geeq laoq hal heeq phaq ail tsaq nail,
         maq tsaq nail, nul juq nail gaiq laq bhai nul juq saol-nvq dai yaoq. 14 Yaq yov-aq juq tsail kheel heel ma neq, aivq nail haq bhoil haq sil nail phaq pevq
         nail ngaol dai, aq sivq haq joil phao nul juq heeq kivq nail maq ngel ail laiq. 15 Yaq mai-aq tsail kheel heel ma neq, aivq nail khaoq sail pevq nail ngaol. Khul khi
         mail dai ngal-aq neq, aivq nail tsail kheel neq, aivq bhai bhi covq pheeq-ai thaq
         nail ngaol. 16 Tsaol-aq teevq gaq ga nav jil pheel jaq movq haq neq, nv juq iq sanl, Miqyail nail
         Khali yaq munl juq iq sanl aol yaoq phaq yaoq maq jiav ail dai, heeq kivq thaq-ai
         yaoq.Yeiqsul bhai noeq kev khi jaq nail aq bhee nail ganl17 Aqivq jaq bheq juq-ol, pul-nvq phao cavq bhi cov bhiq-ai thaq nail ganl bhai tavq
         lai khi, ngal nul juq bhai maq tsiq eeq ail. Khul khi mail dai ngal-aq neq, nul juq
         teevq dao bhai jil lai khi uq huq thaoq nail al neq, aq meeq phaq nee maq tsil aq
         doil phaq bhi dov lal jaiq nail ngaol. 18 Iqmoeq teevq phaq neq, nul juq Khali yaq munl jil lai-u phao, munl bhoilpav nail ngaol
         dai, ngal ya gaiq-a nail ngaol. Ngaq-i mail ya gaiq-a nail khe-ai, tsaq nail ngaol
         dai, ngal heeq kivq nail ngaol. 19 Khul khi mail dai ngal-aq neq, nul juq nail lavq khoel tsaol-aq aq meeq juq dov lal
         nia dai, munl bhoilpav nail phaq ya jiav nail ngaol. 20 Thail hai ngaol-aoq, nul juq jil lai-u phao, Yeiqsul bhai noeq kev khi jaq nail aq
         bhee lav sav nail khi jil lai nail, maq ngel-il. 21 Khul khi mail dai ngal-aq neq, nul juq al hai jaq-u phao, yaoq gaq yaoq-ao nee yovq
         gavq-i mail oil lavq-a nail phaq bhai jaq thail thaiq nail ngaol. Al heel ngel-i mail,
         teevq pav ga nav juq neq, maq ya jaq bov ail, teevq pav gaq nav juq neq, al jaiq jaq
         jel khi jaq bov daol bov nail ngaol. 22 Nul juq nail il khaol bhai jaq duq daol duq maq jiav nail laiq. Maq ngel haq neq,
         nul juq Miqyail nail Khali yaq munl bhai khal nl movq ail nl khi, haq nail aoq nail
         juq bhai bhi haq sil nail dai khi, nl movq nail laiq. Ngal nul juq bhai khal hai ge
         bhi heeq. Nul juq al hai nl-a nail ngel-i mail, ngal nul juq bhai tsiq eeq kivq nail
         laiq. Maq tsiq eeq kivq ail.23-24 Ngaq-i mail nul juq bhai cavq bhiq nail juq, Yeiqsul-i mail ngaq bhai bivq lavq-a
         nail ngaol. Heeqphaq Yeiqsul neq, yu aivq bhai gaoq jaq-u nq kiv, khaq mul oil khi,
         Miqyail bhai tsiq eeq-a nail ngaol. A bhai nee ngal-aq, khaq mul ngaoqpav khi ge nail:
         “Niil neq, nul juq nail haq bhoil ngaq nail aq maol ngaol. Ngaq bhai ya noeq kev dai,
         niail hai nl yaoq” dai, ge bhiq-a nail ngaol. 25 Aq yu juq aoq kivq jaq gaq-u phao, al hai dul dai, aivq aq heeq tsil ju nail ul lul
         deq nail khaoq anq tsiq khi ge nail: “Khaoqanq niil neq, ngaq nail aq sivq lavq khoel-ai
         daoq ma sal jial aq sivq ngaol. Nul juq yaoq pov yaoq-ao nee daol-u phao, ngaq bhai
         noeq kev yaoq” dai, ge bhiq-a nail ngaol. 26 Khul khi mail dai ngal-aq neq, nul juq khaq mul niil jaq khi, aq heeq tsil ju nail
         ul lul niil daol-u phao, yaoq pov yaoq-ao nee, Yeiqsul yavq kha lee-u phao kev dai,
         aivq sil-a nail al, nul juq sal khil khanqdaiq bhiq nail phaq pevq nail ngaol.Maq geel-nvq nail bhai Yeiqsul bhai noeq kev khi jaq nail ganl27 Al heel ngel-i mail, tsaol-aq khul gaq maq khaiq, maq geel-nvq nail bhai khaq mul
         jaq khi Yeiqsul nail khaoq anq bhai daol haq neq, Yeiqsul nail aq maol khi aivq nail
         aq sivq bhai nl bheeq-a nail ngaol. 28 Tsaol-aq yaoq gaq yaoq-ao nee, yovq gavq bhai yovq gavq iq moeq saol-nvq daiq khi
         pultavq, khaq mul jaq khi khaoq anq tsiq daol nail neq, tsaq nail ngaol. 29 Khul khi mail dai ngal-aq neq, “Niil neq, Yeiqsul nail aq maol ngaol” dai, maq noeq
         kev mail khaq mul jaq khi khaoq anq tsiq daol haq neq, al hai jaq daol-a nail bhaq
         da nee, yovq gavq nail kov tavq bhai yal khaq dal nail phaq kev lee dai, nl nail khe-ai,
         dul nail ngaol. 30 Al heel ngel-i mail, gaq bhaq nail juq khi mail nal nail juq nul juq nail lavq khoel
         bhai mao dai gaq jaol nail ngaol. Sil-a nail juq iq sanl, teevq pav ga nav juq jaol
         nail ngaol. 31 Nga dao yovq gavq bhai yovq gavq iq moeq tsao tseldaiq gaq haq neq, Miqyail-i mail
         yal khaq dal nail phaq bhai maq ya daq ail. 32 Haoqnao nao saq n gaol, Heeqphaq Miqyail nga dao bhai yal khaq dal-u phao, mil tsaq
         yaq nee mail teevq gaq khe-ai dal lavq nail bhai maq ya daq dai, niil aq-il aivq nga
         dao bhai cavq lavq cov lavq khi deeq lavq thail thaiq nail ngaol.33 Al heel ngel-i mail, ngaq nail aq ivq jaq bheq juq-ol, nul juq Yeiqsul bhai noeq kev
         khi jaq nail daol nail haq bhoil jil lai-u phao, teevq gaq khe-ai daonq jil daonq
         ja yaoq. 34 Tsaol-aq teevq pav ga nav juq aoq moevq haq neq, aivq nail il khaol bhai jaq nail
         tsaq nail ngaol. Maq ngel haq neq, nul juq-i mail jil lai nail al, nul juq nail kov
         tavq bhai yal khaq bhi dal nail dai khi, jil lai nail phaq pevq nail ngaol. Ganl yaoq
         juq yaoq neq, ngal nul juq jaol nail bha lal-u phao, aq meeq-ai ge bhiq naol dei-eiq.

Aqhaqlal Miqyail-i mail bivq lavq-a nail kov pavq juq nail ganl121 Aqivq jaq bheq juq-ol, Meeq nail Haol nail Aqhaqlal-i mail bivq lavq-a nail kov pavq
         juq nail ganl nul juq heeq nia lal dai, ngal oil movq ail nial. 2 Nul juq laolkivq yaq pevq-u phao, yu nul juq bhai hel aivq nail khe-ai, nul juq tsao
         the khi, daoq maq ge nia nail thaoq phaoq aq ma maol khoel bhai uq huq thaoq-a nail
         ngaol. 3 Al heel ngel-i mail, ngal nul juq bhai niail hai bhi heeq kivq movq ail nial. Tsaol-aq
         teevq gaq ail, Miqyail nail Aqhaqlal bhai juq juq ail, Yeiqsul bhai iq khail maq yavq
         ail. Al ovq tavq, Meeq nail Haol nail Aqhaqlal bhai maq juq haq neq, “Yeiqsul neq,
         Heeqphaq ngaol” dai, tsaol-aq teevq gaq ail maq ge nia ail.4 Kovpavq mao dai phaq jiav khi ngaol-aoq, Aqhaqlal Miqyail teevq gaq teevq-eel ngaol.
         5 Miqyail nail ganl mao dai phaq jiav khi ngaol-aoq, Heeqphaq teevq gaq teevq-eel ngaol.
         6 Nl dol lavq nail ganl mao dai phaq jiav khi ngaol-aoq, tsaol-aq yaoq gaq yaoq-ao nee
         nail lavq khoel-ai yaoq phaq yaoq-ao nee bhi nl dol lavq nail gaq, Miqyail teevq gaq
         teevq-eel ngaol.7 Yu nail haq bhoil ganl tsoiq dai, Aqhaqlal Miqyail aivq nail tsaol-aq iq sanl bhai,
         teevq gaq bhai teevq phaq bhaq laoq kheq dai, bivq-a nail ngaol. 8 Aqhaqlal Miqyail neq, teevq gaq bhai nee noeq nee kha aol nail daoq ge nia thail nia
         dai, bivq-a nail ngaol. Aqhaqlal Miqyail al, teevq gaq bhai mao dai phaq heeq nia
         khi al juq bhai ge nia thail nia nail phaq bivq-a nail ngaol. 9 Aqhaqlal Miqyail al, teevq gaq bhai nee ma thaq tsaol nail phaq ivq dai, bivq-a nail
         ngaol. Aqhaqlal Miqyail al, teevq gaq bhai nal nail goel nail tsaol-aq bhai lav meeq
         nia nail kov pavq bivq-a nail ngaol. 10 Teevq pav ga nav juq bhai neq, noeq-u maq dov nail phaq nl nia dai kov pavq bivq-a
         nail ngaol. Teevq pav ga nav juq bhai neq, Miqyail nail haq bhoil gedan nia nail kov
         pavq bivq-a nail ngaol. Teevq pav ga nav juq bhai neq, aq haq lal juq bhai tsel pav
         nia nail kov pavq bivq-a nail ngaol. Teevq pav ga nav juq bhai neq, daoq mee nia phaq
         ge nia dai kov pavq bivq-a nail ngaol. Teevq pav ga nav juq bhai neq, daoq al juq
         nail daoq ceevq oil dov nia dai kov pavq bivq-a nail ngaol. 11 Kovpavq al juq iq sanl mail Aqhaqlal Miqyail teevq gaq nail lavq khoel nee taivq-ail
         dov lee khi, aivq nee ma tsaq nail khe-ai, teevq gaq nee teevq gaq bhai bhi bivq-a
         nail ngaol.Aqmaol bhai covq nail alsail nail ganl12 Aqmaol teevq maol teevq-eel ngaol-aoq, alsail mao dai covq nail ngaol. Alsail al juq
         mao khi ngaol-aoq, aq maol teevq maol taivq-ail pevq nail khe-ai, Khali iq sanl alheel
         ngaol. 13 Khul khi mail dai ngal-aq neq, Yul dav nail tsaol-aq khi Heiqlaq sal nail tsaol-aq
         maq khaiq, yaq kav khi jel ail-a nail tsaol-aq maq khaiq, nga dao iq sanl mail aq
         maol teevq maol taivq-ail pevq dai, Aqhaqlal Miqyail teevq gaq teevq-eel nail lavq
         khoel ul cuvq saol-a nail ngaol. Nga dao iq sanl nail nee ma lavq khoel bhai, Aqhaqlal
         Miqyail teevq gaq taivq-ail jaol nail ngaol.14 Aqmaol neq, alsail teevq sail teevq-eel maq ngel ail. Maodai covq nail ngaol. 15 “Ngal aq lavq maq ngel nail ngel-i mail, aq maol bhai maq tavq ail” dai, aq khil ge
         khi ngaol-aoq, al hai ge nail ngel-i mail, aq maol bhai maq tavq nail maq ngel ail.
         16 “Ngal maiv neev maq ngel nail ngel-i mail, aq maol bhai maq tavq ail” dai, naq khaol
         ge khi ngaol-aoq, al hai ge nail ngel-i mail, aq maol bhai maq tavq nail maq ngel
         ail. 17 Aqmaol maol lao ail maiv neev teevq-eel nul neq, khal hai khi gaiq nia nail-aiq. Aqmaol
         maol lao ail naq khaol teevq-eel nul neq, khal hai khi huq nil nia nail-aiq. 18 Miqyail aivq nee ma tsaq nail khe-ai, aq maol nail alsail juq bhai yovq gavq nail
         covq duq covq yal bhai bhi covq-a nail ngaol. 19 Alsail iq sanl mail teevq phaq taivq-ail pevq haq neq, aq maol khal hai pevq nia nail-aiq.
         20 Alsail mee nia phaq dai tsel pav khi ngaol-aoq, aq maol teevq maol teevq-eel ngaol.21 “Ngal naoq bhai maq loq ail” dai, maiv neev aq lavq bhai maq ge nia ail. “Ngal naoq
         bhai maq loq ail” dai, uq huq iq sanl aq khil bhai maq ge nia ail. 22 Aqnuq ngaol dai, nga dao-i mail saol-nvq-ai thaq nail alsail juq iq sanl aq maol bhai
         ya bhi covq nail ngaol. 23 Khaoqsail maq jiav ail dai, nga dao-i mail saol-nvq nail alsail juq bhai yaoq juq
         yaoq-ao nee maq tsil khaoq sail bhi jiav jaiq lal dai, nga dao lav sav nail ngaol.
         Yu bhai maq bhi moel khaoq nail alsail juq bhai yu nee maq tsil ya lav tsoiq nail
         ngaol. 24-25 Hel daiq meeq nail alsail juq bhai al hai nl nail maq loq ail. Miqyail aq maol bhai
         bhi covq cavq-u phao, aq maol khe alsail juq maq peiv maq leiv ail dai, teevq phaq
         nee teevq phaq saol-nvq tsaq khi tsao jao-ai nia dai, aivq alsail aq nuq juq bhai
         khaoq sail bhi jiav jaiq-a nail ngaol. 26 Alsail teevq sail ya daq haq neq, alsail iq sanl mail ya tsao daq nail ngaol. Alsail
         teevq sail khaoq sail ya haq neq, alsail iq sanl mail lavq khiq tsao tsail nail ngaol.27 Nul juq neq, Khali nail aq maol ngaol. Teevq gaq nee teevq gaq aq maol al nail alsail
         juq ngaol. 28 Miqyail neq, Khali yaq munl lavq khoel bhai tsaol-aq niil juq bhi jaol-a nail ngaol.
         Iqmoeq khe juq neq, gaq khoel juq ngaol. Nvq munl teevq munl neq, Miqyail nail haq
         bhoil gedan nail juq ngaol. Hail munl teevq munl neq, cavq bhiq cov bhiq nail juq
         ngaol. Al ovq tavq, noeq-u maq dov nail phaq nl nia nail juq, nal nail goel nail tsaol-aq
         bhai lav meeq bhiq nia nail juq, yu bhai tsao jao-ai bhiq nail juq, Khali yaq munl
         bhai hel daiq phail nail aq ivq juq khi, daoq mee nia phaq ge nia nail juq, bhi jaol-a
         nail ngaol. 29 Aq yu juq yaoq gaq yaoq-ao nee gaq khoel maq ngel ail. Yaoq gaq yaoq-ao nee Miqyail
         nail haq bhoil gedan nail tsaol-aq maq ngel ail. Yaoq gaq yaoq-ao nee cavq bhiq cov
         bhiq nail tsaol-aq maq ngel ail. Yaoq gaq yaoq-ao nee, noeq-u maq dov nail phaq nl
         nia nail tsaol-aq maq ngel ail. 30 Yaoq gaq yaoq-ao nee nal goel lav meeq nia nail maq ngel ail. Yaoq gaq yaoq-ao nee
         daoq mee nia phaq ge ge ail tsiq eeq nia nail maq ngel ail. Yaoq gaq yaoq-ao nee daoq
         al juq nail daoq ceevq oil dov nia nail maq ngel ail. 31 Nul juq eeq jaiq meeq jaiq nail kov pavq bhai oil movq dee dee yaoq. A bhai nee ngal-aq,
         iq sanl nee mail maq tsil meeq nail gail khaol ngal nul juq bhai cavq naq lavq bhel.

Goil nail gaiq-a nail ganl131 Ngal neq, tsaol-aq nail daoq juq khi nq tavq gaq khoel nail daoq juq ge kivq khi ngaol-aoq,
         goil nail gaiq-a nail phaq maq aol haq neq, bhoeloe deeq nail aq thel khi tsaillail
         tsiq nail aq thel khe-ai taivq-ail dul nail ngaol. 2 Ngal neq, Miqyail nail haq bhoil gedan nail kov pavq ya nail gaq pevq nail maq khaiq,
         Miqyail-i mail oil tsail-ai thaq nail iq sanl khi nee noeq nee kha iq sanl bhai heeq
         nia nail maq khaiq, gaoq jaoq bhai bhi jiiv ail nia dai, nee ma thaq tsaol nail nee
         ma teevq bhee aol nail maq khaiq, goil nail gaiq-a nail phaq maq aol haq neq, ngal
         khul nail ganl maq tsoiq ail. 3 Ngaq nail nl maoq iq sanl yu bhai bivq gil khi, ngaq nail aq maol miq jaq bhai bavq
         poiv khi laol bhiq khi ngaol-aoq, goil nail gaiq-a nail phaq maq aol haq neq, ngaq
         nail haq bhoil khul nail ganl maq tsoiq ail.4 Goil nail gaiq-a nail phaq neq, nee noeq heel ma ma dai noeq khi, gaoq haq gaiq-a
         nia nail ngaol. Goil nail gaiq-a nail phaq neq, yu bhai maivjeel maq jeel ail. Yovq
         gavq bhai yovq gavq maq tsiq eeq ail, eeq movq heel movq nail nee ma maq aol ail.
         5 Goil nail gaiq-a nail phaq neq, khal nl movq ail maq nl ail. Yovq gavq nail nee khaol
         maq hal pov ail. Nee ma lavq tsail mail maq phail ail. Yu-i mail nl lavq-a nail oeq
         bal bhai maq noeq thaq ail. 6 Goil nail gaiq-a nail phaq neq, haq eiv nail phaq bhai lavq khiq maq tsail ail. Aqtsaq
         aq daol phaq bhai lavq khiq tsail nail ngaol. 7 Goil nail gaiq-a nail phaq neq, iq sanl bhai khanq tsaol khi, iq sanl bhai nee ma
         thaq tsaol khi, iq sanl bhai noeq thunq khi, iq sanl bhai ol tsaol nail ngaol.8 Goil nail gaiq-a nail phaq neq, maq peivq ail. Thail hai ngaol-aoq, Miqyail nail haq
         bhoil gedan nail phaq maq khaiq, daoq mee nia phaq ge nail phaq maq khaiq, mao dai
         phaq heeq nia nail phaq maq khaiq, peivq ail boev ail nia nail ngaol. 9 Niil aq-il, nga dao juq-i mail heeq kivq nail juq neq, maq bhee-ai haq-al. Nga dao
         Miqyail nail haq bhoil gedan khi ngaol-aoq, maq bhee-ai haq-al. 10 Thail hai ngaol-aoq, bhee lovq nail phaq kev lee-u phao, maq bhee lovq nail phaq peivq
         ail nail ngaol. 11 Ngal yaq noil ail jiav-u phao, yaq noil khe-ai ge nail thail nail nee ovq tavq, yaq
         noil nail nee ma aol khi yaq noil khe-ai noeq-a nail ngaol. Thail hai ngaol-aoq, ngal
         yovkav eeq lal-u phao, yaq noil bhai tavq nail juq khaonq ha ail ceevq-a nail ngaol.
         12 Niil aq-il nga dao neq, maq moel haol lal nail phaoqdaiq bhai hel daiq nail khe-ai
         dul nail ngaol. Aq yanq al kev lee haq neq, ya moel duq nail ngaol. Niil aq-il ngaq-i
         mail heeq kivq nail niil neq, maq bhee lovq-ai haq-al. Thail hai ngaol-aoq, niil aq-il
         Miqyail ngaq bhai heeq nia nail khe-ai, aq-u n gaol kev lee haq neq, ngal teevq bhee
         teevq lovq ya heeq kivq nail ngaol.13 Niil aq-il neq, nee ma thaq tsaol nail, noeq thunq nail, goil nail gaiq-a nail, niil
         hail phaq ivq nail ngaol. Thail hai ngaol-aoq, niil hail phaq nail lavq khoel, eeq
         jaiq nail phaq neq, goil nail gaiq-a nail phaq ngaol.

Daoq mee nia phaq ge nia nail ganl141 Goil nail gaiq-a nail haoq nao lai jai lai jai ail tsao the yaoq. Aqhaqlal phao khe
         kov pavq bhai oil movq dee dee yaoq. Iqsanl nee maq tsil Miqyail nail haq bhoil gedan
         nail kov pavq bhai oil movq yaoq. 2 Daoq mee nia phaq ge nia nail tsaol-aq neq, tsaol-aq bhai daoq ge tsaoq nail maq ngel
         ail. Miqyail nee mail ge tsaoq nail ngaol. Tsaol-aq teevq gaq ail aivq-i mail ge nail
         daoq bhai maq gov heeq nia ail. Oil tsail-ai thaq nail juq bhai Aqhaqlal Miqyail bhaq
         da nee aivq ge nail thail nail ngaol. 3 Miqyail nail haq bhoil gedan nail tsaol-aq neq, tsaol-aq yaq bhai daoq ge tsaoq nail
         ngel-i mail, aq yu juq bhai bhi eeq bhi heel lal nail ngaol. Daoq al juq neq, gaq
         bivq nail nee ovq tavq, nee sal bhiq ovq nail ngaol. 4 Daoq mee nia phaq ge nia nail tsaol-aq yovq gavq bhai yovq gavq bhi eeq bhi heel lal
         nail ngaol. Thail hai ngaol-aoq, Miqyail nail haq bhoil gedan nail tsaol-aq neq, Khali
         yaq munl bhai bhi eeq bhi heel lal nail ngaol. 5 Nul juq iq sanl mail daoq mee nia phaq ge nia nail bhai ngal oil movq ail nial. A
         dai nee maq tsil, nul juq Miqyail nail haq bhoil gedan nia dai, ngal oil movq jaiq
         ail nial. Daoq meeq nia phaq ge nia nail tsaol-aq, Khali yaq munl eeq lal heel lal
         dai, daoq ceevq maq oil dov bhiq kivq haq neq, Miqyail nail haq bhoil gedan nail gaq
         aivq nee maq tsil ganl tsoiq jaiq nail ngaol.6 Aqivq jaq bheq juq-ol, ngal nul juq jaol nail bha lal khi, daoq mee nia phaq ge nia
         haq neq, nul juq nail haq bhoil ganl tsoiq naol laiq. Miqyail-i mail phao daiq lavq-a
         nail daoq, mao dai phaq heeq nia nail phaq, Miqyail nail haq bhoil gedan nail daoq,
         cavq bhiq cov bhiq nail daoq, niil heel nail daoq teevq daoq ga nav ngal nul juq bhai
         maq cavq bhiq haq neq, nul juq nail haq bhoil ganl maq tsoiq ail. 7 Al hai dul dai, aq doevq maq ngel nail tsil lil maq khaiq, dil-nvq maq khaiq, aq thel
         maljiaov dai maq dov lal haq neq, khul phaq nail aq thel bhi dov lal movq nail dai,
         khal hai khi heeq kivq heeq. 8 Nq bho jiiv nail aq thel iq sanl maljiaov dai, maq jiiv dol lavq haq neq, genl dev
         ail nail dai, khaq sil gaq lainq nail-aiq. 9 Al hai dul dai, nul juq daoq ge-u phao, yu gov heeq nia dai maq ge haq neq, naol ge
         nail daoq bhai khaq sil ga heeq nia nail-aiq. Nul juq aq nieivq bhai ge bhiq nail
         khe-ai dul nail ngaol. 10 Mil tsaq kov tavq bhai daoq mee nia phaq jiav nail ngaol. Daoq al juq nail lavq khoel,
         daoq ceevq maq bhao nail teevq daoq ail maq jiav ail. 11 Thail hai ngaol-aoq, daoq al juq nail daoq ceevq bhai ngal maq heeq kivq haq neq,
         daoq ge thail thaiq nail gaq nail siv tavq bhai ngal yaoq khaoq yaoq mil yaoq khe
         tsaol-aq pevq khi, daoq ge thail thaiq nail al gaq iq sanl, ngaq nail siv tavq bhai
         yaoq khaoq yaoq mil yaoq khe tsaol-aq pevq nail ngaol. 12 Al hai dul dai, nul juq iq sanl, aq haq lal phao khe kov pavq bhai oil movq dee dee
         nail tsaol-aq ngel-i mail, Khali yaq munl bhai bhi eeq bhi heel lal nail kov pavq
         juq bhai, lai jai lai jai ail hal pov yaoq.13 Al heel ngel-i mail, daoq mee nia phaq ge nia nail tsaol-aq iq sanl, daoq ceevq oil
         dov kivq dai, geeq laoq hal nail tsaq nail ngaol. 14 Khul khi mail dai ngal-aq, ngal daoq mee nia phaq ge ge ail geeq laoq hal haq neq,
         ngaq nail aq haq lal geeq laoq hal khi ngaol-aoq, ngal nee ma maq kev ail. 15 Thail hai phal-iq neq, khal hai khi heeq. Ngaq nail aq haq lal geeq laoq hal nail
         ngaol. Ngaq nail nee ma iq sanl, geeq laoq hal nail ngaol. Ngaq nail aq haq lal gul
         khi tsiq eeq nail ngaol. Ngaq nail nee ma iq sanl gul khi tsiq eeq nail ngaol. 16 Naoq nail aq haq lal taivq-ail Miqyail bhai tsiq eeq haq neq, aq haq lal phao khe
         kov pavq maq ya-a nail tsaol-aq teevq gaq, naol tsiq eeq nail daoq bhai maq gov heeq
         nia nail ngel-i mail, Aqmiq dai, khal hai khi ge nia nail-aiq. 17 Naol aq meeq-ai tsiq eeq khi ngaol-aoq, tsaol-aq al gaq bhai maq bhi eeq maq bhiq
         heel lal nia ail.18 Ngal nul juq iq sanl nee maq tsil daoq mee nia phaq ge kivq nail ngel-i mail, Miqyail
         bhai tsiq eeq naol. 19 Thail hai ngaol-aoq, Khali yaq munl jil lai-u phao, daoq mee nia phaq ge nail lavq
         khoel nee, daoq teevq meel-nvq daoq ge nail nee maq tsil ngal yu bhai cavq bhiq cov
         bhiq kivq dai, saol-nvq saol-nvq ail daoq ngaq daoq taivq-ail ge movq ail nial.20 Aqivq jaq bheq juq-ol, nul juq nee noeq noeq pov noeq phal nail phao neq, yaq noil
         khe-ai thaq pevq. Haq eiv nail phao neq, yaq beiv khe-ai pevq yaoq. Thail hai ngaol-aoq,
         nee noeq noeq pov noeq phal nail phaoq neq, yovkav juq khe-ai, pevq yaoq. 21 Jalliq lavq khoel bhai niail hai gevq-ai thaq nail ngaol:“Heeqphaq Miqyail ge nail:‘Yu nail daoqge nia nail tsaol-aq bhaijuq nail lavq khoel,ngaq nail tsaol-aqniil juq bhaingal daoq ge tsaolee nail ngaol.Yaoq khaoq yaoqmil yaoq bhai jaol nailyu nail moeq thaoqbhai juq khiaq yu juq bhai ngal daoqge tsao khi ngaol-aoq,ngaq nail daoq bhaimaq naldaiq ail’ dai,ge-ai thaq nail ngaol”.22 Al heel ngel-i mail, daoq mee nia phaq ge nia nail phaq neq, Yeiqsul bhai nee ma thaq
         tsaol nail tsaol-aq nail haq bhoil bhi heeq bhi moel nail phaq pevq nail maq ngel
         ail. Yeiqsul bhai nee ma maq thaq tsaol nail tsaol-aq juq nail haq bhoil bhi heeq
         bhi moel nail phaq pevq nail ngaol. Miqyail nail haq bhoil gedan nail phaq neq, Yeiqsul
         bhai nee ma maq thaq tsaol nail tsaol-aq nail haq bhoil maq ngel ail. Yeiqsul bhai
         nee ma thaq tsaol nail tsaol-aq nail haq bhoil ngaol. 23 Khali yaq munl munl lao ail jil lai khi yaoq gaq yaoq-ao nee daoq mee nia phaq ge
         thail thaiq-u phao, maq heeq nia nail tsaol-aq khi Yeiqsul bhai nee ma maq thaq tsaol
         nail tsaol-aq aol lal-u phao, nul juq bhai naiquq uq ail gil-aoq thaq nail ngaol dai,
         maq ge lal ail laiq. 24 Thail hai ngaol-aoq, yaoq gaq yaoq-ao nee Miqyail nail haq bhoil gedan thail thaiq-u
         phao, Yeiqsul bhai nee ma maq thaq tsaol nail tsaol-aq juq khi maq heeq nia nail tsaol-aq
         aol lal khi ngaol-aoq, daoq al bhai ya gaiq-a nail bhaq da nee, aq yu juq nail oeq
         bal phao daiq bhiq-a nail ngel-i mail, “Ngal oeq bal aol laoq thaq nail ngaol” dai,
         yovq gavq bhai yovq gavq noeq heeq noeq moel lal bhiq nail ngaol. 25 Aq yu juq nail nee ma lavq khoel bhai oil tsail-ai thaq nail juq iq sanl phao daiq
         dol lavq nail lavq khoel nee, peevq ceevq kov doiq doiq nail lavq khoel nee gaol beiv
         khi Miqyail bhai uq huq thaoq nail ngaol. “Miqyail nul juq nee mail mal dil jaol ail
         nial” dai, aq yu juq ge nail ngaol.Uq huq thaoq nail ganl26 Thail hai phal-iq neq, aq ivq jaq bheq juq-ol, nul juq jil lai-u phao, gul gul ail
         tsiq eeq nail, cavq bhiq cov bhiq nail, phao daiq bhiq nail, daoq mee nia phaq ge
         nail, al nail daoq ceevq oil dov nail, yaoq gaq yaoq-ao nee teevq gaq teevq phaq nl
         nail ngaol. Yu eeq lal heel lal dai, yaoq phaq yaoq-ao nee nl yaoq. 27 Daoq mee nia phaq ge nia nail tsaol-aq jaol haq neq, nvq gaq hail gaq bhai taivq-ail
         bhi ge yaoq. Teevq gaq gil haq teevq gaq ge gaq haq neq, teevq gaq neq, daoq ceevq
         bhi oil dov yaoq. 28 Thail hai ngaol-aoq, daoq ceevq oil dov nail tsaol-aq maq jaol haq neq, daoq mee nia
         phaq ge nail al gaq Khali yaq munl lavq khoel bhai aq tsi tsu dai bhiq naq lai khi,
         Miqyail khi mail aivq nail gaiq laq bhai taivq-ail, ge nail tsaq nail ngaol.29 Miqyail nail haq bhoil gedan nail tsaol-aq nvq gaq hail gaq bhi ge khi, yaoq juq yaoq
         neq, daoq al bhai bhi saol-nvq daiq yaoq. 30 A bhai jaol deel-nvq thaq nail tsaol-aq teevq gaq ga nav Miqyail-i mail phao daiq
         bhiq nail teevq phaq ga nav ya haq neq, daoq ge thail thaiq nail gaq bhai teevq yanq
         bhiq naq lai yaoq. 31 Tsaol-aq iq sanl saol oil khi, gaq kav lal dai, nul juq iq sanl teevq gaq khi-a teevq
         gaq, Miqyail nail haq bhoil gedan kivq nail ngaol. 32 Miqyail nail haq bhoil gedan nail tsaol-aq aivq nail kov pavq yuq-u phao, yovq gavq
         bhai yovq gavq ya gaq lai nail ngaol. 33-34 Khul khi mail dai ngal-aq neq, Miqyail neq, suq saq nail phaq bhi dov lal nail gaq
         pevq nail maq ngel ail. Aivq neq, nee sal ovq nail phaq bhi dov lal nail gaq pevq
         nail ngaol. Khali yaq munl lavq khoel bhai aol jiav nail khe-ai, uq huq thaoq-u phao,
         yaq mai-aq juq neq, daoq maq ge dai, aq tsi tsu dai jaol nail tsaq nail ngaol. Aol
         daoq kovq daoq nail lavq khoel bhai gevq-ai thaq nail khe-ai, yu nail kov-uvq bhai
         ya jaol nail ngaol. 35 Aq yu juq teevq phaq ga nav heeq kivq movq haq neq, il khaol bha kovq ail khi, yovq
         gavq nail yaq yov-aq bhai naldaiq nail tsaq nail ngaol. Khul khi mail dai ngal-aq
         neq, uq huq thaoq-u phao, daoq ge nail neq, haq sil heeq phaq ail tsaq nail ngaol.36 Miqyail nail daoq nul juq nail lavq khoel nee dov lal nail laiq. Maq ngel haq neq,
         nul juq jaol nail bha taivq-ail kev lee nail laiq. 37 Tsaol-aq teevq gaq ga nav, “Ngal neq, Miqyail nail haq bhoil gedan nail gaq ngaol”
         dai, noeq nail maq khaiq, “Ngal neq, Aqhaqlal phao khe kov pavq ya-a nail ngaol” dai,
         noeq nail maq khaiq, ngaq-i mail nul juq bhai gevq bhoel-ai lavq-a nail juq neq, Yeiqsul-i
         mail bivq-a nail daoq ngaol dai, aivq heeq nia nail tsaq nail ngaol. 38 “Ngal maq heeq kivq ail” dai, aivq ge haq neq, nv juq iq sanl aivq bhai maq heeq kivq
         ail.39 Al heel ngel-i mail, ngaq nail aq ivq jaq bheq juq-ol, Miqyail nail haq bhoil gedan
         nail kov pavq bhai oil movq dee dee yaoq. Daoq meeq nia phaq ge nia nail bhai iq sanl
         thaq lav tsoiq. 40 Thail hai ngaol-aoq, yaoq phaq yaoq-ao nee hel daiq meeq dai, aivq nail jaol duq bhai
         tsaq dai nl yaoq.

Khali gaoq doevq kovq lal-a nail ganl151 Aqivq jaq bheq juq-ol, ngaq-i mail nul juq bhai cavq bhiq-a nail lavq khiq tsail nail
         geeq laoq daoq al bhai, niil aq-il gaoq ge noeq bhiq nail ngaol. Nul juq geeq laoq
         daoq al bhai hav bhoel khi al nail lavq khoel-ai jaol ivq-ai thaq nail ngaol. 2 Geeq laoq daoq al bhaq da nee, nul juq hevq kovq nail phaq ya nail ngaol. Thail hai
         ngaol-aoq, nul juq ngaq-i mail cavq-a nail daoq bhai nee ma thaq tsaol nail phaq ivq
         dao dai, maq aol haq neq, nul juq nail nee ma thaq tsaol nail phaq aq nieivq ail pevq
         ail nail ngaol.3 Ngaq-i mail ya-ai thaq nail eeq dee dee nail ganl, ngal nul juq bhai bivq-a nail ngaol.
         Ganl al neq, Jalliq lavq khoel bhai gevq-ai thaq nail khe-ai, Khali neq, nga dao nail
         oeq bal nail haq bhoil khanqsil-a nail ngaol. 4 Luqdaol bhai duq pheeq-a nail ngaol. Jalliq lavq khoel bhai gevq-ai thaq nail khe-ai,
         hail n kev lal-a ngal-aq neq, aivq doevq kovq lal-a nail ngaol. 5 Aivq nail aq maol Bheiqtuvluv bhai bivq moel gaq-al ngal-aq neq, gaq khoel tsel-nvq
         gaq bhai bhi moel-a nail ngaol. 6 A bhai nee ngal-aq, nga dao nail aq ivq jaq bheq ngaq yal gaq jaiq dai bhai aivq nail
         aq maol teevq pov bhi moel-a nail ngaol. Tsaol-aq al juq mao dai teevq pav, niil aq-il
         kev dai, aq doevq doevq-ai haq nail ngaol. Thail hai ngaol-aoq, teevq pav ga nav juq
         neq, sil-aoq nail ngaol. 7 A bhai nee ngal-aq, aivq nail aq maol Yaq kov bhai bhi moel-a nail ngaol. Al nail
         haoq nao phao taivq-ail gaq khoel iq sanl bhai, aivq nail aq maol bhi moel-a nail
         ngaol. 8 Ngal neq, bha la aq heeq maq lovq nail yaq beiv khe-ai dul khi ngaol-aoq, haoq nao
         nao saq khe pov aivq nail aq maol ngaq bhai iq sanl bhi moel lavq-a nail ngaol.9 Ngal neq, gaq khoel nail lavq khoel yu nee maq tsil theq nail gaq ngaol. Miqyail nail
         Khali yaq munl bhai khoeq bhi jiovq bhiq daiq-a nail ngel-i mail, yu ngaq bhai gaq
         khoel dai khul nail bhai, ngal maq geel-nvq ail. 10 Thail hai ngaol-aoq, ngal gaq khoel jiovq thail thaiq nail neq, Miqyail nail geeq
         laoq eel jaol bhaq da nee mail ngaol. Ngaq-i mail ya-a nail geeq laoq niil aq nieivq
         ail maq ngel ail. Gaq khoel yaoq juq yaoq nee maq tsil ngal ganl nl nail ngaol. Mal
         dil dai, ge haq neq, ngaq-i mail nl-a nail maq ngel ail. Miqyail nail geeq laoq eel
         jaol ngaq nail lavq khoel bhai aol khi nl nail ngaol. 11 Ganl al bhai, ngal maq khaiq, aq yu juq maq khaiq, cavq nail cov nail ngaol. Nul juq
         iq sanl ganl al bhai nee ma thaq tsaol lal-a nail ngaol.Nga dao gaoq doevq kovq lal nail ganl12 Khali gaoq doevq kovq lal nail ngaol dai, nv juq daoq cavq cavq haq neq, sil nail
         tsaol-aq maq doevq kovq lal ail dai, nul juq teevq pav ga nav juq khul khi mail ge
         nail-aiq. 13 Sil nail tsaol-aq maq doevq kovq lal haq neq, Khali iq sanl maq doevq kovq lal ail.
         14 Khali maq doevq kovq lal-a nail nul neq, nv juq-i mail daoq cavq daoq cov cov nail
         neq, aq nieivq ngaol. Nul juq nee ma thaq tsaol nail iq sanl aq nieivq ngaol. 15 Al taivq-ail maq ngel ail haq-al. Nv juq neq, Miqyail nail ganl maq tsaq nail sal
         khil khanq nail tsaol-aq ngaol. Khul khi mail dai ngal-aq neq, Miqyail Khali bhai
         bhi doevq kovq lal-a nail ngaol dai, nv juq Miqyail nail ganl sal khil khanq nail
         ngaol. Thail hai ngaol-aoq, sil nail tsaol-aq bhai mal dil maq bhi doevq kovq lal
         haq neq, Khali bhai iq sanl Miqyail maq bhi doevq kovq lal ail. 16 Sil nail tsaol-aq bhai maq bhi doevq kovq lal haq neq, Khali bhai iq sanl bhi doevq
         kovq lal-a nail maq ngel ail. 17 Khali maq doevq kovq lal-a nail kheel nul neq, nul juq nee ma thaq tsaol nail phaq
         aq nieivq ail pevq ail khi, nul juq neq, nul juq nail oeq bal nail kov-uvq bhai jaol-ai
         haq nail ngaol. 18 Al ovq tavq, Khali bhai nee ma thaq tsaol khi sil-a nail tsaol-aq juq iq sanl, luq
         ail seil ail gil nail ngaol. 19 Nga dao aq doevq doevq-u phao taivq-ail, Khali nail lavq khoel bhai noeq thunq nail
         phaq ya ail teevq-eel phal-iq neq, nga dao neq, tsaol-aq iq sanl nee maq tsil gaoq
         haq lal heeq phaq ail pevq nail juq ngaol.20 Thail hai ngaol-aoq, Khali neq, mal dil doevq kovq lal-a nail ngaol. Aivq neq, sil-a
         nail tsaol-aq nail lavq khoel khe iq moeq ilmoeq doevq kovq lal-a nail gaq ngaol.
         21 Khul khi mail dai ngal-aq neq, tsaol-aq teevq gaq bhaq da nee, sil nail phaq kev lee-a
         nail khe-ai, tsaol-aq teevq gaq bhaq da nee doevq kovq lal nail phaq jiav lal-a nail
         ngaol. 22 Tsaol-aq iq sanl mail, Aqdaq bhaq da nee sil-a nail ngaol. Al hai dul dai tsaol-aq
         iq sanl mail, Khali bhaq da nee doevq kovq lal nail ngaol. 23 Tsaol-aq yaoq gaq yaoq-ao nee, yovq gavq nail aq yanq tsaq lal-u phao, doevq kovq
         lal nail ngaol. Khali neq, iq moeq ilmoeq doevq kovq lal-a nail ngaol. Yaq hao Khali
         yavq kha lee-u phao, aivq nail tsaol-aq khal ngel nail juq doevq kovq lal nail ngaol.
         24 A bhai nee ngal-aq neq, haoq nao nao saq khe aq yanq kev lee nail ngaol. Aq-u phao
         Khali neq, maq moel kivq nail uv thaiq nail juq bhai maq khaiq, niil yeel nail lavq
         khoel aq nav-i mail uv thaiq nail juq bhai maq khaiq, bhaq aoq eeq nail juq bhai maq
         khaiq, gaq lai gaq haq neq, aivq-i mail uv thaiq nail aqkhaoq anq juq Aq bhu Miqyail
         bhai av bhiq nail ngaol. 25 Aivq bhai nee jiav jiav nail juq iq sanl bhai Miqyail aivq nail aq khil kov-uvq bhai
         bhi jaol-u phao kev dai, Khali ya uv thaiq nail ngaol. 26 Aivq bhai nee jiav jiav nail juq nail lavq khoel khe, sil nail phaq bhai aivq haoq
         nao nao saq lav cov nail ngaol. 27 Khul khi mail dai ngal-aq neq, “Miqyail neq, iq sanl bhai aivq nail aq khil phaq yal
         kov-uvq bhai bhi jaol bhi jiav nail ngaol” dai, Jalliq lavq khoel bhai gevq-ai thaq
         nail ngaol. Iqsanl mail dai, ge nail daoq al daoq nail lavq khoel bhai, Miqyail maq
         kheq ail. Aivq neq, iq sanl bhai Khali nail aq khil kov-uvq bhai bhi jaol bhi jiav
         dai, nl nail gaq ngaol. 28 Yaoq phaq yaoq-ao nee, Yaqyov nail kov-uvq bhai bhi jiav gaq haq neq, yaoq phaq yaoq-ao
         nee aivq nail kov-uvq bhai bhi jaol bhi jiav-a nail Miqyail nail kov-uvq bhai Yaqyov
         iq sanl jaol lai nail ngaol. Al heel ngel-i mail, Miqyail yaoq phaq yaoq-ao nee bhai
         uv thaiq gil nail ngaol.29 Sil nail tsaol-aq mal dil maq doevq kovq lal haq neq, khul khi mail tsaol-aq teevq
         pav ga nav juq sil-a nail tsaol-aq nail haq bhoil ul cuvq saol nail-aiq. Khul khi
         mail sil-a nail tsaol-aq nail haq bhoil ul cuvq ya saol nail-aiq. 30 Khul khi mail nv juq iq sanl naqli yaoq lavq yaoq-ao nee, gee sil lal nail phaq bhai
         yaq daq nail ngel ail. 31 Aqivq jaq bheq juq-ol, nga dao nail Heeqphaq Yeiqsul Khali nail lavq khoel nul juq
         bhaq da nee, ngal nee ma eeq duq mal dil ya nail khe-ai, yaoq n yaoq n nee sil nail
         phaq bhai iq sanl mal dil thaoq phuq nail ngaol. 32 Tsaol-aq nail nee noeq neelov nee ya ge haq neq, niil aq-il Eilpheilsu meenq lavq
         khoel-ai haq eiv nail jaiq yaq juq khe-ai dul nail juq nee ngal deeq pheel jaq haq
         neq, ngaq nail haq bhoil khul nail geeq laoq bhao nail-aiq. Sil nail tsaol-aq juq
         bhai maq bhi doevq kovq lal nia nail phal-iq neq,“Niaohao ya sil nail bhaq da neejaq tavq daol tavq bhel” dai,gevq-ai thaq nail daoq al daoq, tsaq nail ngaol.33 Nul juq thaq noeq laiq dei-eiq. Tsaol-aq aq meeq teevq gaq, maq meeq nail tsaol-aq
         nee aq tsaoq tsaoq haq neq, maq meeq ail pevq ail nail ngaol. 34 Noeq lal khi nee ma phal yaoq. Oeq bal thaq gaoq nl. Khul khi mail dai ngal-aq neq,
         nul juq nail lavq khoel bhai jaol nail tsaol-aq teevq pav ga nav juq Miqyail bhai
         maq heeq nia ail. Nul juq bhi haq sil nail dai khi, ngal niail hai ge nail ngaol.Gaoq doevq kovq lal nail aq maol nail ganl35 “Sil nail tsaol-aq khal hai khi doevq kovq lal nail-aiq. Doevq kovq lal-u phao, khalheel
         nail aq maol” dai, nul juq teevq gaq ga nav naldaiq movq ail jaol-aq. 36 Maq noeq dov nia nail tsaol-aq-ol, naoq-i mail kha-a nail aqiq maq sil haq neq, maq
         doevq lal nia ail. 37 Gov gov iq maq ngel haq neq, yaoq phaq yaoq-ao nail aqiq naol haiq-u phao, nul juq-i
         mail haiq-a nail al neq, aq neev teevq-eel ngaol. Doevq lal meeq lal thaq nail aq
         bhaol haiq-a nail maq ngel ail. 38 Miqyail nee ma tsaq nail khe-ai, aqiq bhai aq bhaol bhi bhaol lal nail ngaol. Aqiq
         yaoq phaq yaoq-ao nee bhai iq sanl, yovq gavq nail aq bhaol bhi bhaol lal nail ngaol.
         39 Haq joil khal ngel nail juq, teevq phaq teevq-eel maq ngel ail. Tsaol-aq nail haq
         joil, jaiq yaq nail haq joil, keivq avq nail haq joil, del gil nail haq joil dai,
         al hai bhao nail ngaol. 40 Nq tavq bhai tavq nail aq maol juq jiav nail ngaol. Mil tsaq bhai tavq nail aq maol
         juq iq sanl jiav nail ngaol. Nq tavq bhai tavq nail aq maol juq nail khaoq sail neq,
         teevq phaq ngaol. Mil tsaq bhai tavq nail aq maol nail khaoq sail iq sanl teevq phaq
         ngaol. 41 Nl ma nail aq bhaq teevq phaq, bha la nail aq bhaq teevq phaq, aq gil nail aq bhaq
         teevq heeq nee, teevq heeq aq bhaq bhaq nail bheeq-n nail ngaol.42 Sil nail tsaol-aq doevq kovq lal nail neq, al hai dul nail ngaol. Duqpheeq-a nail
         aq maol neq, buvq ail tsiq ail nail ngaol. Doevq kovq lal nail aq maol neq, maq buvq
         maq tsiq ail yaoq-aol. 43 Duqpheeq nail aq maol neq, seiq leiq khaoq sail maq jiav ail. Doevq kovq lal nail
         aq maol neq, seiq leiq khaoq sail jiav nail ngaol. Duqpheeq nail aq maol neq, gaq
         teevq peivq ail maq aol ail. Doevq kovq lal nail aq maol neq, gaq teevq bhee aol nail
         ngaol. 44 Duqpheeq nail aq maol neq, aq sivq haq joil teevq-eel ngaol. Doevq kovq lal nail aq
         maol neq, aq haq lal nail aq maol pevq lal nail ngaol. Aqsivq haq joil nail aq maol
         jiav haq neq, aq haq lal nail aq maol iq sanl jiav nail ngaol. 45 Khul khi mail dai ngal-aq neq, “Tsaol-aq yaq pevq nail Aqdaq iq moeq khe gaq bhai,
         aq doevq bhi doevq nail haq bhoil teivq-ai thaq nail ngaol” dai, Jalliq lavq khoel
         bhai gevq-ai thaq nail ngaol. Thail hai ngaol-aoq, haoq nao nao saq khe Aqdaq+ yaoq gaq yaoq neq, aq doevq bhi doevq nail phaq bivq nail aq heel pevq nail ngaol.
         46 Aqhaqlal bhai tavq nail doevq nail phaq iq moeq jiav lee-a nail maq ngel ail. Aqsivq
         haq joil bhai tavq nail doevq nail phaq jiav lee khi pultavq, aq haq lal bhai tavq
         nail doevq nail phaq jiav lee-a nail ngaol. 47 Iqmoeq khe Aqdaq gaq neq, mil tsaq nee teivq khi mil tsaq nee pevq dov lal-a nail
         ngaol. Aqdaq nvq gaq teevq gaq neq, nq tavq kov tavq nee dov lee-a nail ngaol. 48 Mil tsaq bhai tavq nail tsaol-aq juq neq, mil tsaq nee mail pevq dov lal-a nail gaq
         khe-ai dul nail ngaol. Nq tavq kov tavq bhai tavq nail tsaol-aq juq neq, nq tavq kov
         tavq nee dov lee-a nail gaq khe-ai dul nail ngaol. 49 Nga dao neq, niil aq-il mil tsaq nee pevq dov lal-a nail gaq nail aq maol khe-ai dul
         nail aq maol bhao nail khe-ai, yaq hao nq tavq kov tavq nee dov lee-a nail gaq nail
         aq maol khe-ai dul dai, aq maol bhao lal nail ngaol.50 Aqivq jaq bheq juq-ol, ngal nul juq bhai niail hai ge bhiq nail ngaol. Aqsivq haq
         joil nail aq maol neq, Miqyail Milkhaoq lavq khoel bhai maq jaol lai nia ail. Buvq
         ail tsiq ail nia nail phaq neq, maq buvq maq tsiq ail nia nail phaq nail lavq khoel
         bhai maq aol lai nia ail. 51 Oil tsail-ai thaq nail daoq teevq daoq ngal nul juq bhai ge lavq bhel dei-eiq. Nga
         dao iq sanl mail ya sil nail maq ngel ail. Nga dao iq sanl mail phal lal nail ngaol.
         52 Haoqnao nao saq khe nq bho jiiv-u phao, teevq yanq nee taivq-ail, maiv neev maiv tav
         teevq tav nail lavq khoel bhai taivq-ail nga dao iq sanl mail phal lal nail ngaol.
         Nq bho al jiiv lal-u phao, sil thaq nail tsaol-aq maq buvq maq tsiq ail nail lavq
         khoel nee doevq kovq lal khi, nga dao iq sanl phal lal nail ngaol. 53 Khul khi mail dai ngal-aq neq, buvq ail tsiq ail nia nail niilniai, maq buvq maq tsiq
         ail nia nail phaq-i mail aq gaq aq doi doi nail khe-ai, ya doi nail ngaol. Sil nail
         phaq iq sanl, maq sil nia nail phaq-i mail aq gaq aq doi doi nail khe-ai, ya doi nail
         ngaol. 54 Buvq ail tsiq ail nia nail niilniai, maq buvq maq tsiq ail nia nail phaq-i mail aq
         gaq aq doi doi nail khe-ai doi khi, sil nail phaq iq sanl, maq sil nia nail phaq-i
         mail aq gaq aq doi doi nail khe-ai doi gaq-u phao, Jalliq lavq khoel-ai gevq-ai thaq
         nail daoq niil daoq bheeq lal nail ngaol:“Gaq lai nail phaq neq,sil nail phaq bhaimoevq bhoel-aoq nail ngaol.55 Sil nail phaq-ol,naoq-i mail gaq lai-a nailphaq neq, khaq.Sil nail phaq-ol,naoq naildovq neq, khaq” dai,gevq-ai thaq nail ngaol.56 Bhiq sil nia nail dovq neq, oeq bal ngaol. Oeq bal nail bhaq aoq neq, aol daoq kovq
         daoq ngaol. 57 Thail hai ngaol-aoq, nga dao nail Heeqphaq Yeiqsul Khali bhaq da nee, nga dao bhai
         bhi gaq lai lavq-a nail Miqyail bhai tsiq eeq bhel. 58 Al heel ngel-i mail, ngal mao ail gaiq-a nail aq ivq jaq bheq juq-ol, gaq maq bhaq
         mail, ivq dao dai thul phaol nail lavq khoel nee, Miqyail nail ganl bhai lai jai lai
         jai ail nl yaoq. Khul khi mail dai ngal-aq, nul juq Miqyail nail haq bhoil nl nail
         hal nail neq, aq nieivq ail maq ngel ail dai, heeq kivq yaoq.
         
            
               	Haoqnao nao saq khe Aqdaq neq, Yeiqsul pevq nail ngaol.

Khali yaq nail haq bhoil phul danq nail ganl161 Miqyail nail tsaol-aq nail haq bhoil phul danq nail ganl neq, niail hai ngaol. Gaqlaqtil
         mil khaoq bhai jaol nail Khali yaq munl juq bhai ngaq-i mail ge bhiq-ai thaq nail
         khe-ai, nul juq iq sanl danq yaoq. 2 Ngal lal kev-u phao, nul juq bhai phul maq ya tavq dai, niail hai nl yaoq. Jaol n
         teevq jao nail lavq khoel iq moeq khe n gaol, nul juq yaoq gaq yaoq-ao nee, yovq gavq-i
         mail ya-ai thaq nail khe-ai phul danq nail haq bhoil oil dov khi lainq thaq-ai yaoq.
         3 Ngal lal kev-u phao, nul juq-i mail danq-ai thaq nail phul al, Yeiq lul saq laiq meenq
         bha bhi oil ha lai nail dai, nul juq nee ma tsaq nail tsaol-aq bhai tsel khi, aq yu
         juq nail haq bhoil sal khil khanq nail haoq gavq gevq gaq haq neq, ngal aq yu juq
         bhai bhi oil ha lai nail ngaol. 4 Ngal iq sanl lai heeq phaq ail tsaq haq neq, aq yu juq ngaq-ai nee mail lai nia nail
         ngaol.Paolluv-i mail lai nail gail khaol nail ganl5 Ngal Maqgeiqdaolnil mil khaoq bhai tsao gaq haq neq, nul juq jaol nail bha lee naol.
         Khul khi mail dai ngal-aq neq, ngal Maqgeiqdaolnil mil khaoq bhai lai heeq phaq ail
         tsaq nail ngaol. 6 Ngal kha phao ya ail khi ngaol-aoq, nul juq ngal loq nail phaq bhai lainq lavq khi
         iq moeq phao hevq ha ail lavq dai, ngal nul juq jaol nail bha mi cil tsaq dai jaol
         naol dai, noeq-ai thaq nail ngaol. Coevqjieiv jieiv nail yanq bhai nul juq jaol nail
         bha jaol naol dai, noeq-ai thaq nail ngaol. 7 Khul khi mail dai ngal-aq neq, niil aq-il nul juq jaol nail bha teevq yanq taivq-ail
         nalga lal khi iq moeq phao gaoq ail nail neq, ngaq bhai nee khaol maq sil lal-il.
         Miqyail nee ma tsaq haq neq, ngal nul juq jaol nail bha mi cil tsaq dai jaol naol
         dai, noeq thunq-ai thaq nail ngaol. 8 Bheiqdeiqgoldeiq aq bhee+ lav sav-u phao kev dai, ngal niilniai Eilpheilsu meenq bhai jaol naol. 9 Khul khi mail dai ngal-aq neq, ngal ganl aq meeq-ai nl kivq dai, gail khaol phao-ai
         thaq nail ngaol. Lav tsoiq nail tsaol-aq iq sanl mao dai jaol nail ngaol.10 Tilmolseiq nul juq jaol nail bha kev lal haq neq, aivq nul juq nee mail jaol-u phao,
         khaoq maq ya laol dai, lav sav bhiq yaoq. Khul khi mail dai ngal-aq neq, aivq iq sanl
         ngaq-ai khe-ai, Miqyail nail ganl nl nail tsaol-aq ngaol. 11 Al heel ngel-i mail, teevq gaq ail aivq bhai maq ev dai, thaq nl bhiq. Aivq nv juq
         jaol nail bhai aq meeq-ai kovq kev lee nia dai, tsao jao-ai bhiq yaoq. Ngal khi aq
         ivq jaq bheq Khali yaq juq, aivq bhai daonq thail thaiq nail ngaol.12 Ngaq nail jaq bheq Aqpaolluv nail ganl neq, niail hai ngaol. Aqivq jaq bheq nee mail
         Gaolliqthu meenq bhai lai yaoq dai, ngal aivq bhai hal dee dee khi ngaol-aoq, aivq
         niil aq-il nul juq jaol nail bha lal movq nail nee ma teevq peivq ail maq aol-il.
         Aq yanq tsaq lal haq neq, aivq nul juq jaol nail bha lal nail ngaol.Haoqnao nao saq khe daoq13 Aqgeel geel dai, jaol yaoq. Nee ma thaq tsaol nail lavq khoel ivq dao dai jaol yaoq.
         Gee sil nail nee ma maq aol dai, doevq yaoq. Gaq teevq bhee bhi aol yaoq. 14 Nul juq-i mail khal nl nail yaoq phaq yaoq-ao nee goil nail gaiq-a nail lavq khoel
         nee nl yaoq.15 Aqivq jaq bheq juq-ol, nul juq heeq nia nail khe-ai, Aqgaq yal mil khaoq lavq khoel
         bhai iq moeq ilmoeq Khali yaq pevq lal-a nail juq neq, Saqteiqphaq phaq yaq mayaq
         ngaol. Miqyail nail tsaol-aq nail haq bhoil ganl nl nail dai khi, aq yu juq nail aq
         maol av bhiq-ai thaq nail bhai iq sanl, nul juq heeq nia nail ngaol. 16 Nul juq alheel nail tsaol-aq nail kov-uvq bhai maq khaiq, aq yu juq khe-ai ganl nl
         nail tsaol-aq nail kov-uvq bhai maq khaiq, aq meeq-ai jaol yaoq dai, ngal nul juq
         bhai hal nail ngaol. 17 Saqteiqphaq, Phaoqdulnav khi Aqgaqyaqgul aq yu juq ngal jaol nail bha kev lee-a nail
         ngel-i mail, ngal lavq khiq tsail dee dee ail nial. Khul khi mail dai ngal-aq neq,
         ngal nul juq bhai maq ya moel khi ngaol-aoq, aq yu juq bhai ya moel-a nail ngel-i
         mail, nee ma sal ail nial. 18 Aq yu juq neq, ngaq nail nee ma bhai iq sanl, nul juq nail nee ma bhai iq sanl aq
         sal bhi sal lal nail ngaol. Niil heel nail tsaol-aq bhai ev yaoq.19 Aq sil-aq mil khaoq bhai jaol nail Khali yaq munl juq nul juq bhai noeq moel naol
         dai, daoq cavq cavq bhoel-ai lavq-a nail ngaol. Aqgullav, Bhilgillav aq yu nvq maolyaq
         khi aq yu nvq gaq nail il khaol bhai jil lai nail Khali yaq munl iq sanl, Yeiqsul
         nail lavq khoel nee nul juq bhai noeq moel dee dee naol dai, daoq cavq cavq bhoel-ai
         lavq-a nail ngaol. 20 Aqivq jaq bheq Khali yaq iq sanl mail nul juq bhai noeq moel naol dai, daoq cavq cavq
         bhoel-ai lavq-a nail ngaol. Nul juq teevq gaq nee teevq gaq meeq nail haol nail lavq
         khoel aq lavq he yaoq.21 Ngal neq, Paolluv ngaol. Nul juq bhai noeq moel naol dai, ngaq nail aq lavq-i mail
         nul juq bhai haoq gavq niil gevq bhoel-ai lavq-a nail ngaol.22 Tsaol-aq teevq gaq ga nav Yeiqsul bhai maq gaiq-a haq neq, geeq laoq aq doil ya dei-eiq.
         Heeqphaq-ol, lee yaoq dei-eiq.23 Heeqphaq Yeiqsul nail geeq laoq eel jaol nul juq nail kov tavq bhai jiav dei-eiq.24 Ngaq nail goil nail gaiq-a nail phaq Yeiqsul Khali nail lavq khoel bhai nul juq iq
         sanl nail kov tavq bhai jiav dei-eiq. Aqmiq.

Iq moeq il moeq khe daoq11 Ngal neq, Paolluv ngaol. Miqyail nee ma tsaq nail ngel-i mail, Yeiqsul Khali nail
         gaq khoel jiovq thail thaiq nail ngaol. Gaolliqthu meenq bhai jaol nail Miqyail nail
         tsaol-aq bhai maq khaiq, Aqgaq yal mil khaoq doi dai jaol nail Khali yaq iq sanl bhai
         maq khaiq, jaq bheq Tilmolseiq nv-nvq gaq haoq gavq niil gevq bhoel-ai leevq-a nail
         ngaol.2 Nga dao nail Aq bhu Miqyail khi Heeqphaq Yeiqsul Khali nail geeq laoq eel jaol khi
         nee sal ovq nail phaq nul juq nail kov tavq bhai jiav dei-eiq.Paolluv Miqyail bhai tsiq eeq nail ganl3 Nga dao nail Heeqphaq Yeiqsul Khali nail Aq bhu Miqyail bhai tsiq eeq bhel. Aivq neq,
         gaoq haq gaiq-a nia nail Aq bhu ngaol. Yaoq phaq yaoq-ao nee nail lavq khoel nga dao
         bhai nee sal bhi ovq nail Miqyail iq sanl ngel nail ngaol. 4 Nv juq ya daq nail iq sanl nail lavq khoel bhai, aivq nv juq bhai nee sal bhi ovq
         lavq-a nail ngaol. Miqyail nv juq bhai nee sal bhi ovq lavq-a nail khe-ai, khoeq nail
         jiovq nail yaoq phaq yaoq-ao nee bhai ya daq nail tsaol-aq bhai nv juq iq sanl nee
         sal ovq nail al phaq bivq kivq nail ngaol. 5 Khul khi mail dai ngal-aq neq, Khali-i mail ya daq-a nail haq nail aoq nail juq nv
         juq nail lavq khoel-ai mao lal-a nail khe-ai, Khali bhaq da nee Miqyail-i mail nee
         sal bhi ovq lavq-a nail phaq bhai iq sanl, nv juq nail lavq khoel bhai mao lal thail
         thaiq nail ngaol. 6 Nv juq haq nail aoq nail phaq bhai ya daq haq neq, nul juq nail haq bhoil nee sal
         ovq nail phaq khi hevq kovq nail phaq pevq nail ngaol. Nv juq nee sal ovq haq neq,
         nul juq iq sanl nv juq khe-ai, nee sal ovq nail ngaol. Al heel ngel-i mail, nv juq-i
         mail ya daq-a nail juq nul juq iq sanl ya daq-u phao, nul juq oltsaol lal nail ngaol.
         7 Ngal nul juq nail ganl saol-nvq daiq haq neq, noeq thunq nail phaq ivq dao dai, jiav
         ail nial. Khul khi mail dai ngal-aq neq, nv juq-i mail ya daq-a nail juq nul juq iq
         sanl ya daq-a nail khe-ai, nv juq nail nee sal ovq nail phaq nul juq iq sanl ya nail
         ngaol dai, nv juq heeq kivq nail ngaol.8 Aqivq jaq bheq juq-ol, nv juq Aq sil-aq mil khaoq bhai jaol-u phao, ya daq-a nail
         juq nail ganl nul juq bhai bhi heeq kivq movq ail nial. Ya sil nail jaol-aq dai, nv
         juq noeq-u phao kev dai, maq khanq tsaol nail khoeq nail jiovq nail juq ya daq-a nail
         ngaol. 9 Nv juq neq, ya sil naol dai, yal khaq dal lavq-a nail bhai nv juq ya daq-a nail khe-ai,
         dul nail ngaol. Nv juq neq, yovq gavq nail aq maol bhai yovq gavq maq juq mail, sil
         nail tsaol-aq bhai bhi doevq kovq lal nia nail Miqyail bhai taivq-ail juq dai, al
         hai pevq lal-a nail ngaol. 10 Aivq neq, a dai eeq nail sil nail phaq nail lavq khoel nv juq bhai bhi jel ail lavq-a
         nail nee ovq tavq, yaq hao iq sanl bhi jel ail lavq nail ngaol. Aivq nv juq bhai bhi
         jel ail lavq dai, nv juq aivq bhai noeq thunq nail ngaol. 11 Nul juq iq sanl geeq laoq tsao hal lavq nail ngel-i mail, aivq nv juq bhai bhi jel
         ail lavq nail ngaol. Tsaol-aq mao dai geeq laoq hal lavq-a nail bhaq da nee, nv juq-i
         mail ya-a nail geeq laoq eel jaol nail haq bhoil, tsaol-aq mao dai Miqyail bhai tsiq
         eeq nail ngaol.Paolluv khul khi mail maq lal-a nail ganl12 Nv juq niail hai nee ma eeq duq ya nail ngaol. Mil tsaq yaq nail siv tavq bhai maq
         khaiq, a dai nee maq tsil nul juq nail siv tavq bhai maq khaiq, Miqyail-i mail bivq-ai
         leevq-a nail meeq nail haol nail phaq khi mal dil tsaq nail phaq nail lavq khoel nee
         nv juq nl nail hal nail ngaol dai, nv juq-i mail heeq kivq nail nee ma sal khil khanq
         nail ngaol. Nv juq mil tsaq nail nee noeq nee kha bhai juq juq ail, al hai nl nail
         hal nail maq ngel ail. Miqyail nail geeq laoq eel jaol bhai juq nail ngaol. 13 Nul juq-i mail maq ge nia nail phaq maq heeq nia nail phaq bhai nv juq nul juq bhai
         gevq bhoel-ai lavq-a nail maq ngel ail. 14 Nul juq maq gal dai heeq nia nail khe-ai, teevq bhee teevq lovq heeq nia lal dai,
         ngal noeq thunq nail ngaol. Nul juq al hai heeq nia lal haq neq, nga dao nail Heeqphaq
         Yeiqsul nail aq n n gaol nul juq bhaq da nee nv juq nee ma eeq duq ya nail khe-ai,
         nul juq iq sanl nv juq bhaq da nee, nee ma eeq duq ya nail ngaol.15 Ngal al bhai aq meeq-ai nee ma thaq tsaol nail ngel-i mail, nul juq nvq pov teevq
         pov geeq laoq ya nia dai, ngal nul juq jaol nail bha iq moevq lal naol dai, noeq-ai
         thaq nail ngaol. 16 Ngal Maqgeiqdaolnil mil khaoq bhai lai-u phao, nul juq jaol nail bha nalga lal khi,
         a bhai nee mail kovq lee-u phao iq sanl, nul juq jaol nail bha gaoq nalga lee naol
         dai, aq-u phao al hai noeq-a nail ngaol. A bhai nee ngal-aq, nul juq ngal loq nail
         phaq bhai lainq lavq khi Yul dav mil khaoq bhai bhi hevq ha lai nail dai iq sanl,
         noeq-a nail ngaol. 17 Ngal al hai noeq-a nail ngel-i mail, maq duq maq tsil dai pevq nail laiq. Maq ngel
         haq neq, mil tsaq yaq juq nl nail khe-ai, ngel nail phaq iq sanl, maq ngel nail phaq
         iq sanl, oil kheq oil lel khi mail, ngal ge nail laiq.18 Miqyail sal jial ivq nail khe-ai, ngaq-i mail nul juq bhai ge bhiq-a nail daoq neq,
         ngel nail phaq iq sanl, maq ngel nail phaq iq sanl, oil kheq oil lel khi ge nail,
         maq ngel ail. 19 Khul khi mail dai ngal-aq neq, Siqlav, Tilmolseiq nv juq-i mail nul juq bhai cav bhiq-a
         nail Miqyail nail Yaqyov Yeiqsul Khali neq, ngel nail phaq iq sanl maq ngel nail phaq
         iq sanl oil kheq oil lel-ai thaq nail phaq maq ngel ail. Aivq nail lavq khoel bhai
         neq, ngel nail phaq teevq-eel ngaol. 20 Miqyail nail sal jial iq sanl neq, aivq nail lavq khoel-ai ngel nail phaq teevq-eel
         ngaol. Al heel ngel-i mail, nga dao nail Miqyail bhai tsiq eeq tsiq heel-u phao, Yeiqsul
         Khali bhaq da nee “Aqmiq” dai, ge nail ngaol. 21 Nul juq nee mail teevq gaq khe-ai, nv juq bhai Khali nail lavq khoel-ai bhi jaol ivq
         lavq-a nail gaq khi tsel dov lavq-a nail gaq neq, Miqyail ngaol. 22 Aivq neq, nga dao bhai junq deeq-ai thaq nail ngaol. Yaq hao jaiq bhoil ovq nail ngaol
         dai, nga dao heeq kivq dai, niil aq-il nee mail nga dao nail nee ma lavq khoel-ai,
         aivq nail Aqhaqlal bhi jaol lee-a nail ngaol.23 Ngal nul juq bhai maq bhi noeq haq movq nail ngel-i mail, Gaolliqthu meenq bhai maq
         lal-a nail ganl, Miqyail heeq nia nail ngaol. 24 Nv juq niail hai ge nail neq, nv juq nul juq nail nee ma thaq tsaol nail phaq bhai
         uv thaiq nail maq ngel ail. Nul juq nee ma thaq tsaol nail phaq neq, ivq nail ngaol.
         Nul juq lavq khiq tsail dai, nv juq nul juq nee mail teevq gaq khe-ai, nl thail thaiq
         nail ngaol.

21 Al heel ngel-i mail, ngal nul juq bhai maq bhi noeq haq nail haq bhoil nul juq jaol
         nail bha maq lee yaoq-aol dai, ngal noeqceiv-ai thaq nail ngaol. 2 Ngal nul juq bhai bhi noeq haq haq neq, kha sil gaq ngaq bhai bhi noeqsal lal nia
         nail-aiq. Ngaq-i mail bhi noeq haq-a nail tsaol-aq taivq-ail, ngaq bhai bhi noeqsal
         lal nia nail ngaol. 3 Al heel ngel-i mail, ngal nul juq bhai haoq gavq al gevq bhoel-ai leevq-a nail ngaol.
         Ngal kev lee-u phao, ngaq bhai lavq khiq bhi tsail lal nail tsaol-aq juq, ngaq bhai
         maq ya bhi noeq haq lavq dai, gevq bhoel-ai leevq-a nail ngaol. Ngal lavq khiq tsail
         haq neq, nul juq iq sanl mail lavq khiq tsail nail ngaol dai, nul juq iq sanl nail
         nee ma bhai ngal heeq kivq nail ngaol. 4 Khul khi mail dai ngal-aq neq, noeq haq dee dee nail, khaoqlaol nail khi, maiv bhil
         dov nail lavq khoel nee, ngal nul juq bhai haoq gavq al gevq bhoel-ai lavq-a nail
         ngaol. Nul juq bhai bhi noeq haq nail dai khi, gevq bhoel-ai lavq nail maq ngel ail.
         Ngal nul juq bhai kha dai gaiq-a nail ngel ail dai, nul juq heeq nia dai, gevq bhoel-ai
         lavq-a nail ngaol.Aqdoil nl lavq-a nail gaq bhai oeq bal phaiq bhiq nail ganl5 Tsaol-aq teevq gaq ga nav yu bhai bhi noeq haq nail phaq nl haq neq, ngaq bhai bhi
         noeq haq lavq nail nee maq tsil nul juq bhai iq sanl bhi noeq haq lavq nail ngaol.
         Ngal niail hai ge nail neq, nul juq bhai al jaiq maq ge jel movq-il. 6 Nul juq jemao teevq pav aivq bhai al hai dal bhiq nail neq, gaq-ao nail ngaol. 7 Thail hai ngaol-aoq, noeq haq dee dee nail ngel-i mail, aivq maq noeq maq mav ail
         maq ya pevq ail dai, aivq nail oeq bal phaiq bhiq khi, aivq bhai bhi noeqsal nail
         neq, tsaq nail ngaol. 8 Al heel ngel-i mail, “Aq yu juq ngaq bhai mal dil gaiq-a lao thaq nial” dai, aivq
         heeq nia dai, aivq bhai nl bhiq yaoq dai, ngal nul juq bhai hal nail ngaol. 9 Al ovq tavq, nul juq ngaq nail daoq yaoq daoq yaoq-ao nee bhai naldaiq ail laiq dai,
         ngal ya heeq kivq dai, nul juq bhai laonq daiq nail dai khi, ngal haoq gavq al gevq
         bhoel-ai lavq-a nail ngaol. 10 Nul juq tsaol-aq al gaq nail oeq bal bhai phaiq bhiq haq neq, ngal iq sanl aivq nail
         oeq bal bhai phaiq bhiq nail ngaol. Khul khi mail dai ngal-aq neq, ngal oeq bal teevq
         phaq ga nav bhai phaiq bhiq haq neq, nul juq nail haq bhoil Khali nail siv tavq bhai,
         ngal phaiq bhiq-a nail ngaol. 11 Al hai maq ngel haq neq, neivq Saqdaq nga dao bhai gaq lal nail ngaol. Nga dao aivq
         nail nee noeq bhai heeq kivq nail ngaol.Paolluv Daqlol meenq bhai jaol-u phao, nee ma maq sal nail ganl12 Khali nail ganl lavq khiq tsail nail geeq laoq daoq cavq nail dai khi, ngal Daqlol
         meenq bhai kev lal-u phao, Miqyail ngaq nail haq bhoil gail khaol phao daol lavq-a
         nail ngaol. 13 Thail hai ngaol-aoq, ngal ngaq nail jaq bheq Tiltuv bhai Daqlol meenq bhai maq ya
         moel-a nail ngel-i mail, nee ma maq sal-il. Al heel ngel-i mail, ngal a bhai jaol
         nail tsaol-aq bhai daoq cavq cavq ail ceevq khi, Maqgeiqdaolnil mil khaoq bha lal-a
         nail ngaol.Khali bhaq da nee gaq lai-a nail tsaol-aq pevq lal-a nail ganl14 Miqyail bhai tsiq eeq bhel. Khul khi mail dai ngal-aq neq, nga dao juq Yeiqsul Khali
         nee teevq gaq khe-ai khaq mao iq sanl gaq lai dai, Miqyail hevq daiq lavq nail ngaol.
         Yu Khali bhai ya heeq nia dai, huq bhiq nil nail phaq yaoq dao yaoq-ao nee nil kev
         ail dai, aivq nga dao bhai yuq lavq-a nail ngaol. 15 Khul khi mail dai ngal-aq neq, nv juq neq, hevq kovq nail phaq ya-a nail tsaol-aq
         nail lavq khoel bhai maq khaiq, luq ail seil ail nail tsaol-aq nail lavq khoel bhai
         maq khaiq, Miqyail bhai laol bhiq nail Khali nail huq bhiq nil nail phaq pevq nail
         ngaol. 16 Luq ail seil ail nail tsaol-aq nail haq bhoil neq, bhi sil nail aqbuvq aq nil nil
         nail phaq khe-ai dul khi hevq kovq nail phaq ya nail tsaol-aq nail haq bhoil neq,
         bhi doevq lal nail huq bhiq nil nail phaq khe-ai dul nail ngaol. Niil heel nail ganl
         nl nia nail khaq sil gaq jaol nail-aiq. 17 Tsaol-aq mao dai gaq Miqyail nail daoq cavq-u phao, jailjeq ya dai, cavq nail ngaol.
         Nv juq neq, alheel nail tsaol-aq maq ngel ail. Miqyail-i mail bhi cavq lavq nail khe-ai
         taivq-ail, Miqyail nail siv tavq bhai Khali nail yaq kav khe-ai, meeq nail haol nail
         lavq khoel nee, cavq nail ngaol.

Daoq ma sal jial aq sivq nail haq bhoil ganl nl nail31 Nv juq neq, yovq gavq nail sal khil yovq gavq khanq nail ngel ail laiq. Maq ngel haq
         neq, tsaol-aq teevq pav ga nav juq-i mail nl nail khe-ai, nul juq nail haq bhoil sal
         khil khanq nail haoq gavq gevq bhoel-ai lavq nail maq khaiq, nul juq-i mail gevq bhoel-ai
         leevq-a nail sal khil khanq nail haoq gavq bhai maq khaiq, nv juq loq nail laiq. 2 Nul juq neq, nv juq nail haq bhoil sal khil khanq nail haoq gavq pevq nail ngaol.
         Haoq gavq al, nv juq nail nee ma bhai gevq-ai thaq nail ngaol. Tsaol-aq iq sanl mail
         haoq gavq al bhai heeq nia khi ge daiq nia nail ngaol. 3 Nul juq neq, Khali-i mail gevq bhoel-ai leevq khi nv juq-i mail oil ha lee-a nail
         haoq gavq teevq keiv pevq nail ngaol dai, bhaq laoq kheq dai dov lal-a nail ngaol.
         Haoq gavq gevq nail dail kheq-i mail gevq-ai thaq nail haoq gavq maq ngel ail. Lovmav
         nail dail pav kov tavq bhai gevq-ai thaq nail haoq gavq iq sanl maq ngel ail. Aq doevq
         doevq nail Miqyail nail Aqhaqlal-i mail tsaol-aq nail nee ma bhai gevq-ai thaq nail
         haoq gavq ngaol.4 Khali bhai juq nail lavq khoel nee Miqyail bhai nee ma eeq duq jiav nail ngel-i mail,
         nv juq niail hai ge tseq nail ngaol. 5 Thail hai ngaol-aoq, ganl niil nv juq teevq phaq ail maq nl kivq ail. Nv juq nl kivq
         nail nee noeq nee kha khi gaq neq, Miqyail-i mail bivq lavq-a nail phaq pevq nail
         ngaol. 6 Daoq ma sal jial aq sivq nail haq bhoil ganl nl kivq dai, Miqyail nv juq bhai nee
         noeq nee kha khi gaq bivq lavq-a nail ngaol. Daoq ma sal jial niil neq, gevq dov-ai
         thaq nail aol daoq kovq daoq bhai tavq nail maq ngel ail. Aqhaqlal Miqyail bhai tavq
         nail ngaol. Khul khi mail dai ngal-aq neq, gevq dov-ai thaq nail aol daoq kovq daoq
         neq, lav heivq nail ngaol. Thail hai ngaol-aoq, Aqhaqlal Miqyail neq, lav doevq nail
         ngaol.7 Lovmav nail dail pav kov tavq-ai gevq-ai thaq nail lav heivq nail aol daoq kovq daoq
         neq, seiq leiq khaoq sail kav dee dee nail lavq khoel nee, dov lal-a nail ngaol. Aq-u
         phao, Maol seiq nail maiv phaoq bhai bhaq dov lal-a nail seiq leiq khaoq sail peivq
         ail thail thaiq khi ngaol-aoq, Il saq leiq lal nail tsaol-aq aivq nail maiv phaoq
         bhai maq hel daiq nia-u phao kev dai, seiq leiq khaoq sail bhaq dov lal-a nail ngaol.
         8 Thail hai phal-iq neq, Aqhaqlal Miqyail bhai tavq nail ganl neq, a dai nee maq tsil
         seiq leiq khaoq sail kha dai eeq jaiq nail-aiq. 9 Khul khi mail dai ngal-aq neq, yal khaq dal lavq nail aol daoq kovq daoq kev lee-u
         phao, seiq leiq khaoq sail aol haq neq, tsaq nail daol nail tsaol-aq bhi pevq lal
         dai, nl nail phaq neq, a dai nee maq tsil seiq leiq khaoq sail kha dai eeq jaiq nail-aiq.
         10 Haoqnao khe dov lee-a nail seiq leiq khaoq sail neq, eeq dee meeq dee dee nail ngel-i
         mail, iq moeq khe jiav nail seiq leiq khaoq sail peivq-ai thaq nail khe-ai, dul nail
         ngaol. 11 Khul khi mail dai ngal-aq neq, peivq-ai thaq nail khe-ai dul nail al phaq seiq leiq
         khaoq sail aol nail lavq khoel kev lee haq neq, ivq nail phaq neq, a dai nee maq tsil
         seiq leiq khaoq sail aol nail ngaol.12 Nv juq niail hai noeq thunq duq ya nail ngel-i mail, gee sil nail nee ma maq aol mail
         bhaq laoq kheq dai, ge tseq nail ngaol. 13 Nv juq neq, Maol seiq khe-ai, maq dul ail. Maol seiq neq, peivq ail thail thaiq nail
         seiq leiq khaoq sail bhai haoq nao nao saq kev dai, Il saq leiq lal nail tsaol-aq
         bhai maq bhi hel daiq nail dai khi, aivq nail maiv phaoq bhai haq phal he pheeq-ai
         thaq nail ngaol. 14 Il saq leiq lal nail tsaol-aq al juq nail nee ma aqgaol gaol lal-a nail ngel-i mail,
         yanq gaol kev dai, daoq ma sal jial aqlil bhai ge-u phao, he pheeq-ai thaq nail haq
         phal al maq phao lal haq-al. Khul khi mail dai ngal-aq neq, Khali bhaq da nee taivq-ail
         haq phal al phao lal nia nail ngaol. 15 Yanqgaol kev dai, Maol seiq-i mail gevq-ai thaq nail haoq gavq bhai khal ge-u phao,
         aq yu juq nail nee ma bhai haq phal-i mail he pheeq-ai thaq nail ngaol. 16 Thail hai ngaol-aoq, khul yanq bhai maq khaiq, Heeqphaq Miqyail jaol nail phao kovq
         lal haq neq, he pheeq-ai thaq nail haq phal al bhai Miqyail phao bhiq nail ngaol.
         17 Miqyail neq, Aqhaqlal pevq khi, Miqyail nail Aqhaqlal khal jaol nail bhai, jel ail
         nail phaq jiav nail ngaol. 18 Nga dao juq iq sanl mail haq phal maq he pheeq-ai thaq nail phaoqdaiq bhai hel daiq
         nail khe-ai, Yeiqsul nail seiq leiq khaoq sail bhai hel daiq-u phao, nga dao iq sanl
         aivq khe-ai seiq leiq khaoq sail aol lal nail ngaol. Nga dao seiq leiq khaoq sail
         al teevq pov nee teevq pov bhaq jaiq lal dai, Aqhaqlal Miqyail nl lavq nail ngaol.

Mil tsaq iqlaoq nail lavq khoel bhai aol nail aq phoiq kav nail ganl41 Miqyail nail geeq laoq eel jaol bhaq da nee nv juq bhai ganl niil bhi nl lavq-a nail
         ngel-i mail, nv juq nail nee ma gaq maq bhaq ail. 2 Nv juq ganl niil nl-u phao, haq sil heeq phaq ail tsaq nail oil uvq-ai thaq nail phaq,
         teevq thal-iq nl naol dai, maq noeq ail. Goiq bhaoq bhaoq nail maq khaiq, Miqyail
         nail daoq bhai aqdeq bhiq deq ail dai maq khaiq, nv juq nl naol dai iq sanl, maq noeq
         ail. Mal dil tsaq nail phaq bhai bhaq laoq kheq dai phao daiq bhiq nail lavq khoel
         nee, Miqyail nail siv tavq-ai tsaol-aq iq sanl nail heeq nia nail nee ma bhai tsaq
         dai, nl nail ngaol. 3 Nv juq-i mail cavq nail lavq khiq tsail nail geeq laoq daoq bhai he pheeq-ai thaq
         nail ngel haq neq, luq ail seil ail nail tsaol-aq nail haq bhoil taivq-ail he pheeq-ai
         thaq nail ngaol. 4 Miqyail pevq nail Khali nail seiq leiq khaoq sail bhaq dov nail lavq khiq tsail nail
         geeq laoq daoq neq, nee ma maq thaq tsaol nail tsaol-aq bhai maq ya bhaq bhiq dai,
         mil tsaq niilniai uv thaiq nail gaq pevq nail neivq Saqdaq aq yu juq nail nee ma bhai
         nav tsee dai, bhi pevq ail-a nail ngaol. 5 Nv juq neq, yovq gavq nail ganl yovq gavq cavq nail cov nail maq ngel ail. Yeiqsul
         Khali neq, Heeqphaq ngaol dai, cavq bhiq nail nee ovq tavq, Yeiqsul nail haq bhoil
         nv juq nul juq nail yaq kav pevq nail ganl cavq bhiq cov bhiq nail ngaol. 6 “Aqnav nail lavq khoel bhai aq bhaq bhaq dov lal nail ngaol dei-eiq” dai, ge-ai thaq
         nail Miqyail neq, nga dao nail nee ma bhai aq bhaq bhaq lavq-a nail ngaol. Al heel
         ngel-i mail, Khali nail maiv phaoq nee mail bhaq dov lee-a nail Miqyail nail seiq
         leiq khaoq sail bhai nga dao ya moel khi ya heeq kivq dai, aq bhaq bhaq lavq thail
         thaiq nail ngaol.7 Aqphoiq phoiq dee dee nail nl maoq pevq nail seiq leiq khaoq sail al, mil tsaq iqlaoq
         nail lavq khoel bhai aol nail khe-ai, nga dao juq neq, mil tsaq iqlaoq kheel teevq-eel
         ngaol. Al heel ngel-i mail, eeq dee dee nail bhaq aoq al neq, nv juq nail lavq khoel
         nee dov lal-a nail maq ngel ail. Miqyail nee mail dov lal-a nail ngaol dai, yu ya
         heeq nia nail ngaol. 8 Nv juq yaoq phaq yaoq-ao nee lav tsoiq lal nail bhai ya daq khi ngaol-aoq, laol thaiq-ai
         lavq nail maq ngel ail. Noeq-u maq dov khi ngaol-aoq, noeq thunq nail phaq ya-ai haq
         nail ngaol. 9 Khoeq lavq jiovq lavq nail bhai ya daq khi ngaol-aoq, Miqyail maq khaonq ha lavq ail.
         Deeq tsuq lavq nail bhai ya daq khi ngaol-aoq, sil nail bhai kev dai, ya daq-a nail
         maq ngel ail. 10 Yeiqsul nail aq doevq doevq nail phaq nv juq nail lavq khoel bhai bhaq laoq kheq dai
         dov lal dai, Yeiqsul nail sil nail phaq nv juq nail aq maol lavq khoel bhai khaq mao
         iq sanl phi-nq thaq nail ngaol. 11 Khul khi mail dai ngal-aq neq, Yeiqsul nail doevq nail phaq neq, sil nia nail nv juq
         nail aq maol lavq khoel-ai bhaq laoq kheq dai dov lal nia dai, nv juq aq doevq doevq-u
         phao, Yeiqsul nail haq bhoil sil dai khaq mao iq sanl av bhiq nail bhai ya daq nail
         ngaol. 12 Al heel ngel-i mail, nv juq nail lavq khoel-ai sil nail phaq ganl nl nail ngaol. Thail
         hai ngaol-aoq, nul juq nail lavq khoel bhai neq, doevq nail phaq ganl nl nail ngaol.13 “Ngal nee ma thaq tsaol nail ngel-i mail,ge-ai thaq nail ngaol” dai,Jalliq lavq khoel bhai gevq-ai thaq nail khe-ai, nv juq iq sanl al hai nee ma thaq
         tsaol khi ge nail ngaol. 14 Heeqphaq Yeiqsul bhai bhi doevq kovq lal-a nail gaq, nv juq bhai iq sanl Yeiqsul nee
         mail bhi doevq kovq lal khi, nul juq nee mail teevq gaq khe-ai, aivq nail siv tavq
         bhai nv juq bhai bhi jaol lavq nail ngaol dai, nv juq heeq kivq nail ngaol. 15 Al juq iq sanl mail nul juq nail haq bhoil ngaol. Khul khi mail dai ngal-aq neq, Miqyail
         nail geeq laoq eel jaol teevq n nee teevq n mao lal nail khe-ai, aivq bhai tsiq eeq
         nail tsaol-aq mao lal nail ngel-i mail, aivq seiq leiq khaoq sail ya nail ngaol.16 Al heel ngel-i mail, nv juq nee ma maq cov ail. Nv juq aq sivq haq joil phao luq ail
         seil ail khi ngaol-aoq, aq haq lal phao teevq n nee teevq n aq sivq pevq lal thail
         thaiq nail ngaol. 17 Niil teevq yanq nail lavq khoel nv juq-i mail ya daq nail juq neq, mao ail nil mao
         ail phai nail ngaol. Niil juq neq, mao ail eeq mao ail bhaq nail nq maq maq luv hal
         yeel ivq nail seiq leiq khaoq sail nv juq nail haq bhoil nl lavq nail ngaol. 18 Nv juq neq, moel lal nail juq bhai hel daiq nail maq ngel ail. Maq moel lal nail juq
         bhai hel daiq nail ngaol. Moel kivq nail juq neq, teevq yanq taivq-ail jiav nail ngaol.
         Thail hai ngaol-aoq, maq moel kivq nail juq neq, nq maq maq luv hal yeel jiav nail
         ngaol.

Aqmaol aqlil khi aq sivq nail ganl51 Mil tsaq kov tavq-ai aq doevq doevq nail nga dao nail aq maol niil neq, gaq naq yavqtsoel
         khe-ai dul nail ngaol. Gaq naq yavqtsoel niil cov ail haq neq, Miqyail-i mail nga
         dao nail haq bhoil nq tavq kov tavq bhai cov-ai thaq nail il khaol jiav nail ngaol
         dai, nv juq heeq kivq nail ngaol. Nq maq maq luv hal yeel ivq nail il khaol al neq,
         tsaol-aq nail aq lavq-i mail cov-a nail maq ngel ail. 2 Aqmaol niil nail lavq khoel bhai nga dao jaol-u phao, nq tavq kov tavq-ai jiav nail
         nga dao nail il khaol al bhai kovq lai movq dee dee-ai bhiq nail ngel-i mail, meel
         nail ngaol. 3 Ya kovq kev lai haq neq, teevq thal-iq maq cov ail nia nail jaol duq bhai ya jaol
         nail ngaol. 4 Gaq naq yavqtsoel khe-ai dul nail aq maol niil nail lavq khoel bhai nga dao jaol-u
         phao, yal kav aq liq phi khi, tev nail meel nail ngaol. Aqmaol aqlil niilniai maq
         loev ha movq nail ngel-i mail, tev nail meel nail maq ngel ail. Aq doevq doevq nail
         phaq neq sil nail phaq bhai ya moevq bhoel dai, nga dao aq maol aq sivq bhai doi movq
         ail nial. 5 Al hai pevq lal dai, Miqyail nga dao bhai lav sav lavq-a nail ngaol. Yaq hao nga dao
         geeq laoq al bhai ya nail ngaol dai, ya heeq kivq dai, niil aq-il nee mail aivq Aqhaqlal
         Miqyail nga dao nail nee ma lavq khoel bhai bhi jaol lee-a nail ngaol.6 Al heel ngel-i mail, nv juq aq maol niil nail lavq khoel bhai jaol-u phao, Yeiqsul
         nee mail eq-ai haq nail ngaol dai, heeq kivq khi ngaol-aoq, nv juq khaq mao iq sanl
         nee ma ivq dao dai, jiav nail ngaol. 7 Nv juq neq, maiv neev moel moel ail, aq doevq doel aivq nail maq ngel ail. Nee ma
         thaq tsaol thaq tsaol ail, aq doevq doevq nail ngaol. 8 Nv juq nee ma ivq dao dai, aol nail ngaol. Aqmaol niil nee pav ail khi Yeiqsul nee
         jaol lai movq jaiq ail nial. 9 Al heel ngel-i mail, nv juq aq maol niil nail lavq khoel bhai jaol-u phao maq khaiq,
         aq maol niil nee pav ail-u phao maq khaiq, Yeiqsul nee ma tsaq nail tsaol-aq pevq
         dai, lai jai lai jai ail aq doevq doevq nail ngaol. 10 Khul khi mail dai ngal-aq neq, nga dao yaoq gaq yaoq-ao nee yovq gavq nail aq maol
         lavq khoel bhai jaol-u phao, aq doevq doevq nail khe-ai, aq meeq maq khaiq, maq meeq
         nail maq khaiq, ya dai, nga dao Khali nail yal khaq dal nail doiq bev bev ma nail
         siv tavq bhai ya kev lai nail ngaol.Miqyail bhai tsaq lai jil lai dai, nl nail ganl11 Nv juq Miqyail bhai ev khi ya gee sil nail ngaol dai, heeq kivq nail ngel-i mail,
         tsaol-aq yaq bhai cavq bhiq dee dee nail ngaol. Nv juq khalheel nail tsaol-aq pevq
         nail ngel ail dai, Miqyail bhaq laoq kheq dai heeq nia nail ngaol. Nul juq iq sanl,
         nee ma lavq khoel bhai al hai heeq nia nail ngaol dai, nv juq noeq nail ngaol. 12 Nv juq niail hai ge nail neq, nul juq nail siv tavq bhai yovq gavq nail sal khil yovq
         gavq khanq nail maq ngel ail dei-eiq. Tsaol-aq teevq pav ga nav juq neq, yovq gavq
         nail nee ma lavq khoel bhai khal hai pevq nail bhai maq saol-nvq dai, lavqniil phao
         taivq-ail nee ma eeq nail ngaol. Nul juq tsaol-aq al juq bhai khal hai ya ge kovq
         dai, nv juq bhaq da nee nul juq nee ma eeq duq jiav nail ngaol dai, nv juq gevq bhoel-ai
         leevq-a nail teevq-eel ngaol. 13 Nv juq naiquq ngel haq neq, Miqyail nail haq bhoil uq ail-a nail ngaol. Nv juq aq
         geel ngel haq neq, nul juq nail haq bhoil geel nail ngaol. 14 Khali nail goil nail gaiq-a nail phaq nv juq bhai uv thaiq-ai thaq nail ngaol. Khul
         khi mail dai ngal-aq neq, tsaol-aq teevq gaq tsaol-aq iq sanl nail haq bhoil khanqsil-a
         nail ngel-i mail, tsaol-aq iq sanl sil-aoq nail khe-ai, dul nail ngaol dai, nv juq
         noeqceiv-ai thaq nail ngaol. 15 Aq doevq doevq nail tsaol-aq, yovq gavq nail haq bhoil yovq gavq maq doevq mail, aq
         yu juq nail haq bhoil khanq sil khi doevq kovq lal-a nail Khali nail haq bhoil aq
         doevq doevq dai, tsaol-aq iq sanl nail haq bhoil aivq khanqsil-a nail ngaol.16 Al heel ngel-i mail, yanq gaol nee ngal-aq neq, mil tsaq yaq juq saol-nvq nail khe-ai,
         nv juq tsaol-aq teevq gaq bhai iq sanl maq saol-nvq bhiq yaoq-aol. Jel lal-u phao,
         nv juq Khali bhai mil tsaq yaq juq khe-ai, saol-nvq bhiq khi ngaol-aoq, niil aq-il
         al hai maq saol-nvq bhiq yaoq-aol. 17 Tsaol-aq teevq gaq Khali nail lavq khoel bhai jaol lal haq neq, aivq tsaol-aq aq sivq
         pevq lal-a nail ngaol. Aqlil juq iq sanl mail peivq gil ail khi, iq sanl mail aq sivq
         pevq lal-a nail ngaol. 18 Al juq iq sanl mail, Miqyail nee mail pevq dov lee-a nail ngaol. Nga dao aivq bhai
         tsaq lai jil lai dai, Miqyail Khali bhai juq khi nl lavq-a nail ngaol. Al ovq tavq,
         yu aivq bhai tsaq lai jil lai dai, aivq nv juq bhai bhi nl lavq-a nail ngaol. 19 Miqyail neq, Khali nail lavq khoel bhai jaol khi, mil tsaq yaq aivq bhai tsaq lai
         jil lai dai, nl-a nail ngaol. Aivq aq yu juq nail oeq bal aq yu juq nail kov tavq
         bhai maq thaq-al. Al heel ngel-i mail, tsaol-aq yaq ngaq bhai tsaq lal jil lal dai
         nl yaoq dai, aivq nv juq bhai khoel lavq-a nail ngaol. 20 Nv juq Khali nail gaq khoel pevq nail ngaol. Miqyail nv juq bhai juq juq ail nul juq
         bhai khul thail thaiq nail ngaol. Miqyail bhai tsaq lal jil lal yaoq dai, Khali nail
         gaq khoel pevq khi nul juq bhai hal nail ngaol. 21 Khali neq, oeq bal teevq peivq ail maq aol khi ngaol-aoq, aivq bhaq da nee, nga dao
         Miqyail nail tsaq nail daol nail phaq pevq lal dai, nga dao nail haq bhoil Miqyail
         aivq bhai oeq bal bhi pevq lal-a nail ngaol.

61 Nv juq Miqyail nee mail teevq gaq khe-ai ganl nl nail ngaol. Al heel ngel-i mail,
         nv juq nul juq bhai niail hai hal nail ngaol. Nul juq Miqyail nail geeq laoq eel jaol
         bhai hav bhoel-a nail al aq nieivq ail thaq bhi pevq ail. 2 Khul khi mail dai ngal-aq neq, aivq ge nail:“Aq yanq tsaq-u phao,ngal naoq nail daoq bhainaldaiq-a nail ngaol.Hevq kovq nail aq n al n bhaingal naoq bhaitsao jao-ai bhiq naol” dai,ge-ai thaq nail ngaol.Niil aq-il neq, aq yanq tsaq nail ngaol. Yanqgaol neq, hevq kovq nail aq n kev lee-aoq
         nail ngaol.Khoeq nail jiovq nail phaq bhai khal hai ya daq nail ganl3 Nv juq ganl nl nail bhai yu oeq bal thaq duq maq jiav dai, nv juq teevq gaq bhai iq
         sanl phaq thiq maq bhi thiq ail. 4 Yu nv juq bhai mal dil Miqyail nail ganl nl nail tsaol-aq nial dai, heeq nia dai,
         yaoq phaq yaoq-ao nee nail lavq khoel-ai nv juq nl nail ngaol. Ol dee dee nail, ya
         daq dee dee nail, noeq dee noeq deel nail, 5 yu-i mail deeq lavq nail, thaonq bhai laol lavq nail, yu lav suq saq lal nail, ganl
         ya nl dee dee nail, maq ya iq thaiq nail dai khi, moevq nail sivq nail, nv juq niil
         juq bhai daq daq ail nl-a nail ngaol. 6 Meeq nail haol nail nee ma aol nail, nee noeq nee kha aol nail, nee noeq heel ma ma
         dai noeq nail, aq meeq phaq aol nail, Meeq nail Haol nail Aqhaqlal bhai juq nail,
         nee ma lavq khoel bhai kev dai gaiq-a nail, 7 mal dil tsaq nail daoq bhai cavq bhiq nail, Miqyail nail bhaq aoq bhai juq nail, tsaq
         nail daol nail khen kha-ao bhai lavqtsel lavq mal nieivq thaiq khi ganl nl nail ngaol.
         8 Khaoqsail ya nail maq khaiq, yu-i mail khal nl movq ail nl lavq nail maq khaiq, yu-i
         mail tsiq eeq lavq nail maq khaiq, yu-i mail ge doil lavq nail maq khaiq, nv juq nl
         nail ngaol. Yu bhai goiq bhaoq bhaoq jaq nail tsaol-aq ngaol dai, yu nv juq bhai saol-nvq
         lavq khi ngaol-aoq, nv juq mal dil tsaq nail phaq nl nail ngaol. 9 “Nul juq bhai maq heeq kivq ail” dai, yu nv juq bhai saol-nvq lavq khi ngaol-aoq,
         tsaol-aq iq sanl mail nv juq bhai heeq nia nail ngaol. Sil heeq phaq ail pevq ail-a
         nail tsaol-aq ngaol dai, yu nv juq bhai saol-nvq lavq khi ngaol-aoq, aq doevq doevq
         nail tsaol-aq ngaol. Khoeq lavq jiovq lavq-a nail bhai ya daq nail tsaol-aq khe-ai
         pevq khi ngaol-aoq, heivq lavq nail bhai maq ya daq ail. 10 Noeq haq nail tsaol-aq khe-ai pevq khi ngaol-aoq, khaq mao iq sanl lavq khiq tsail
         nail ngaol. Haq nail aoq nail tsaol-aq khe-ai pevq khi ngaol-aoq, tsaol-aq mao dai
         bhai hul meeq bhiq meeq lal nail ngaol. Khul teevq phaq ail maq jiav nail tsaol-aq
         khe-ai pevq khi ngaol-aoq, yaoq phaq yaoq-ao nee jiav nail tsaol-aq ngaol.11 Gaolliqthu meenq bhai jaol nail juq-ol, nv juq nul juq bhai yaoq phaq yaoq-ao nee
         bhaq laoq kheq dai cavq bhiq-a nail ngaol. Nv juq nail nee ma lavq khoel-ai nul juq
         iq sanl bhai gaiq-a dee dee naol. 12 Nv juq nail nee ma lavq khoel-ai nul juq bhai gaiq-a nail phaq mi cil teevq-eel maq
         ngel ail. Thail hai ngaol-aoq, nul juq nv juq bhai gaiq-a nail neq, mi cil teevq-eel
         ngaol. 13 Nul juq iq sanl nv juq bhai gaoq gaiq-a lavq yaoq. Niailhai ge nail neq, yovq gavq
         nail yaq bhai ge bhiq nail khe-ai, ge nail ngaol.Nga dao neq, aq doevq doevq nail Miqyail nail uq huq thaoq nail il khaol il ma ngaol14 Khali bhai nee ma maq thaq tsaol nail tsaol-aq nee thaq tavq laiq. Khul khi mail dai
         ngal-aq neq, tsaq nail daol nail phaq neq, maq tsaq maq daol nail phaq bhai khal hai
         khi tavq lai nia nail-aiq. Aqbhaq khi mail aq nav khal hai khi aq tsaoq tsaoq nia
         nail-aiq. 15 Khali neq, neivq heeqphaq bhai khal hai khi tsaq lai jil lai nia nail-aiq. Khali bhai
         nee ma thaq tsaol nail tsaol-aq, nee ma maq thaq tsaol nail tsaol-aq nee mail, nee
         ma teevq heeq taivq-ail khal hai khi tavq kivq nail-aiq. 16 Miqyail nail uq huq thaoq nail il khaol il ma khi thaoq phaoq aq ma maol khoel khal
         hai khi tsaq lai jil lai nia nail-aiq. Nga dao neq, aq doevq doevq nail Miqyail nail
         uq huq thaoq nail il khaol il ma ngaol. Miqyail niail hai ge-ai thaq nail ngaol:“Ngal aq yu juq naillavq khoel bhai jaol khi,aq yu nail lavq khoel bhaitsao nail ngaol.Ngal aq yu juq nailMiqyail pevq khi,aq yu juq ngaq nail tsaol-aqpevq nail ngaol” dai,ge-ai thaq nail ngaol.17 Al heel ngel-i mail,“ ‘Aq yu juq naillavq khoel nee dov lal khiaq yu juq bhaigaoqceiv ceiv yaoq’ dai,Heeqphaq Miqyailge nail ngaol.‘Aqcavq phaq bhaithaq thoiq.Maq thoiq haq neq,ngal nul juq bhaihav bhoel naol.18 Ngal nul juq nailAq bhu pevq khi,nul juq ngaq nail yaq miqyaq yov pevq lal nail ngaol’ dai,iq sanl nail kov tavq bhaiuv thaiq nail bhaq aoq eeq nailHeeqphaq Miqyailge nail ngaol.”

71 Ngal mao ail gaiq-a nail aq tsaoq juq-ol, nga dao sal jial al juq bhai ya-ai thaq
         nail ngel-i mail, nga dao nail aq maol khi aq haq lal bhai bhi jiivq bhiq cavq ail
         nia nail yaoq phaq yaoq-ao nee bhai tsiqhaol khi, Miqyail bhai ev khi gee sil nail
         lavq khoel aq meeq aq haol haol nail phaq teevq bhee aol dai doevq bhel.Aq yu juq oeq bal noeq pov-a nail ngel-i mail, Paolluv lavq khiq tsail nail ganl2 Nee ma lavq khoel nee nv juq bhai hav lavq yaoq. Nv juq tsaol-aq teevq gaq bhai iq
         sanl maq nl laiq-al. Teevq gaq bhai iq sanl maq gaq jaq-al. Teevq gaq bhai iq sanl
         goiq bhaoq maq bhaoq daiq-al. 3 Ngal nul juq nail kov tavq bhai oeq bal thaq thaq ail niail hai ge nail maq ngel ail.
         Sil khi ngaol-aoq, teevq gaq khe-ai ya sil dai, doevq khi ngaol-aoq, teevq gaq khe-ai
         ya doevq dai, nv juq nail nee ma lavq khoel bhai nul juq bhai gaiq-a ail nial dai,
         aq-u phao iq sanl, ngal nul juq bhai ge bhiq-a nail ngaol. 4 Ngal nul juq bhai aq meeq-ai nee ma thaq tsaol nail ngaol. Nul juq bhaq da nee ngal
         nee khaol sil duq jiav nail ngaol. Nul juq bhaq da nee gaq eeq duq iq sanl jiav nail
         ngaol. Nv juq ya daq dee dee-u phao iq sanl, maq ge gil tsaol dai ngal lavq khiq tsail
         ail nial.5 Nv juq Maqgeiqdaolnil mil khaoq bhai lal kev-u phao, teevq thal-iq gaq naq naq nail
         maq dan ail. Nv juq yaoq phaq yaoq-ao nee nail lavq khoel, mao ail suq saq nail phaq
         ya daq nail ngaol. Jaoq jaoq-ai iqdaiq iqtsai dov lal thail thaiq khi, nee ma lavq
         khoel bhai gee sil nail phaq iq sanl aol ail ceevq-a nail ngaol. 6 Thail hai ngaol-aoq, nee ma cov nail tsaol-aq bhai bhi noeqsal lal nail Miqyail neq,
         Tiltuv lal kev-u phao, nv juq bhai bhi noeqsal lal-a nail ngaol. 7 Tiltuv lal kev-a nail ngel-i mail taivq-ail, noeqsal lal-a nail maq ngel ail. Aivq
         nul juq nee mail jaol-u phao, noeqsal-a nail ngel-i mail, nv juq iq sanl noeqsal-a
         nail ngaol. Nul juq ngaq bhai moel movq dee dee nail bhai maq khaiq, pevq jel ail
         ceevq-a nail ganl bhai nul juq kha dai noeq haq nail bhai maq khaiq, nul juq ngal
         jaol nail phao aol movq nail nee ma kev dee dee nail bhai maq khaiq, aivq ge daiq
         lavq-a nail ngel-i mail, ngal lavq khiq tsail jaiq lal-a nail ngaol.8 Ngaq-i mail nul juq bhai gevq bhiq-a nail haoq gavq al keiv nul juq bhai bhi noeq
         haq-a nail ngel-i mail, iq moeq-u phao ngal noeq haq khi ngaol-aoq, niil aq-il neq,
         maq noeq haq yaoq-aol. Khul khi mail dai ngal-aq neq, haoq gavq al keiv nul juq bhai
         teevq yanq taivq-ail bhi noeq haq-a nail bhai, ngal ya moel-a nail ngaol. 9 Ngal nul juq bhai bhi noeq haq-a nail ngel-i mail, lavq khiq tsail nail maq ngel ail.
         Nul juq oeq bal noeq pov-u phao kev dai, noeq haq nail ngel-i mail, lavq khiq tsail
         ail nial. Nv juq bhaq da nee nul juq geeq laoq teevq peivq ail maq ya sunq ail dai,
         nul juq Miqyail nee mail dov lee-a nail noeq haq nail phaq bhai ya daq nail ngaol.
         10 Miqyail nee mail dov lee-a nail noeq haq nail phaq neq, hevq kovq nail phaq ya-u phao
         kev dai, oeq bal noeq pov nail phaq bhi dov lal-a nail ngaol. Al hai bhi dov lal haq
         neq, noeq haq noeq aoq nail phaq maq jiav yaoq-aol. Thail hai ngaol-aoq, mil tsaq
         nee mail dov lal-a nail noeq haq nail phaq neq, sil nail phaq pevq nail ngaol. 11 Miqyail nee mail dov lee-a nail noeq haq nail phaq neq, nee ma lavq khoel bhai khul
         phaq bhi dov lal nail ngel ail dai, saol-nvq daiq yaoq. Nul juq lai jai movq dee dee
         nail nee ma aol lal-aoq nail ngaol laq. “Nv juq daol coev dai, nl nail hal nail ngaol”
         dai, nul juq ge kovq lavq nail ngaol. Nul juq nee ma phail nail phaq maq khaiq, gee
         sil nail phaq maq khaiq, ngaq bhai moel movq dee dee lal-a nail maq khaiq, nee ma
         kev nail phaq aol lal-a nail maq khaiq, dal lavq nail phaq maq khaiq, niil juq nul
         juq nail lavq khoel bhai kha dai kev dai, nl dol lavq nail-aiq. Ganl niilniai tavq
         nail yaoq phaq yaoq-ao nee nail lavq khoel nul juq oeq bal maq aol ail dai, bhaq laoq
         kheq dai bhi dov lal-a nail ngaol. 12 Al heel ngel-i mail, ngal nul juq bhai haoq gavq gevq bhiq-a nail neq, nl laiq-a nail
         tsaol-aq nail haq bhoil maq ngel ail. Yu-i mail nl laiq nail bhai ya daq nail tsaol-aq
         nail haq bhoil iq sanl maq ngel ail. Miqyail nail siv tavq bhai nul juq nv juq nail
         haq bhoil kha dai lai jai nail ngel ail dai, nul juq heeq nia dai, gevq bhoel-ai leevq-a
         nail ngaol. 13 Al heel ngel-i mail, nv juq bhai noeqsal lal-a nail ngaol. Nv juq noeqsal lal-a nail
         nee ovq tavq, Tiltuv lavq khiq tsail nail ngel-i mail, nv juq a dai nee maq tsil lavq
         khiq tsail lal-a nail ngaol. Nul juq iq sanl mail, aivq bhai bhi noeqsal lal-a nail
         ngaol. 14 Nul juq bhai tsiq eeq-a nail daoq ngal Tiltuv bhai ge bhiq-ai thaq nail al, niil aq-il
         ngal maq ya haq sil ail. Nv juq nul juq bhai yaoq daoq yaoq-ao nee daol coev dai,
         ge bhiq-a nail khe-ai, Tiltuv nail siv tavq bhai ngal nul juq bhai tsiq eeq-a nail
         al neq, tsaq dee dee nail ngaol. 15 Nul juq iq sanl mail aivq nail daoq naldaiq nail nee ovq tavq, gee sil khi aq juq
         juq nail lavq khoel nee aivq bhai hav bhiq-a nail bhai, aivq noeq dov lal-u phao,
         aivq nul juq bhai gaiq-a jaiq lal thail thaiq nail ngaol. 16 Yaoq phaq yaoq-ao nee nail lavq khoel-ai ngal nul juq bhai nee ma thaq tsaol kivq
         nail ngel-i mail, lavq khiq tsail ail nial.

Khali yaq nail haq bhoil phul danq nail ganl81 Aqivq jaq bheq juq-ol, Maqgeiqdaolnil mil khaoq bhai jaol nail Khali yaq munl juq
         bhai Miqyail geeq laoq eel jaol bivq nail ganl, nv juq nul juq bhai bhi heeq kivq
         movq ail nial. 2 Aq yu juq neq, khoeq nail jiovq nail phaq-i mail laonq daiq nail phaq bhai ya daq
         khi ngaol-aoq, aq yu juq haq nail aoq nail bhai maq saol-nvq dai, lavq khiq tsail
         nail ngel-i mail, mao dai danq-a nail ngaol. 3 Aq yu juq khal khi kivq nail khe-ai, danq nail nee ovq tavq, a dai nee maq tsil iq
         sanl lavq khiq teevq tsail gaoq danq-a nail ngaol dai, ngal sal khil khanq nail ngaol.
         4 “Miqyail nail tsaol-aq bhai tsao jao-ai nia nail geeq laoq al nv juq bhai bhi nl lavq
         yaoq” dai, aq yu juq nv juq bhai hal dee dee nail ngaol. 5 Nv juq-i mail noeq thunq nail nee maq tsil, aq yu juq nl nail ngaol. Miqyail nee ma
         tsaq nail khe-ai, aq yu juq iq moeq-u nee mail yovq gavq nail aq maol yovq gavq Yeiqsul
         bhai av bhiq-a nail nee ovq tavq, nv juq bhai iq sanl av lavq-a nail ngaol. 6 Al heel ngel-i mail, “Naoq-i mail aq yu juq nail lavq khoel bhai iq moeq ilmoeq nl-ai
         thaq nail khe-ai, geeq laoq eeq nail ganl al nl gil yaoq” dai, nv juq Tiltuv bhai
         hal-a nail ngaol. 7 Nul juq neq, nee ma thaq tsaol nail phaq maq khaiq, ge nail thail nail phaq maq khaiq,
         nee noeq nee kha maq khaiq, lai jai dee dee nail phaq maq khaiq, nv juq bhai gaiq-a
         nail phaq maq khaiq, mee nia phaq nl bhee thail thaiq nail khe-ai, geeq laoq eeq nail
         ganl niilniai iq sanl nl bhee yaoq.8 Ngal niail hai ge nail neq, daoq bivq nail maq ngel. Ngal yu lai jai nail ganl ge-u
         phao, nul juq goil nail gaiq-a nail phaq mal dil aol nail ngaol dai, dov lal dai,
         ge nail ngaol. 9 Nul juq nga dao nail Heeqphaq Yeiqsul Khali nail geeq laoq eel jaol bhai heeq nia
         nail ngaol. Aivq hul meeq meeq khi ngaol-aoq, nul juq nail haq bhoil haq nail phaq
         bhai daq-a nail ngaol. Aivq haq nail al bhai daq-a nail ngel-i mail, nul juq hul meeq
         meeq lal-a nail ngaol.10-11 Ganl niil ngal noeq nail khe-ai, nul juq bhai ge bhiq nail ngaol dei-eiq. Nul juq
         milnee kovq nee nl-ai thaq nail al niil aq-il nl gaq yaoq. Niil neq, nul juq nail
         haq bhoil meeq dee dee nail ngaol. Aq-u phao neq, nul juq yu nail iq moeq-u nee, nl
         movq nail nee ma aol nail ngaol. Al hai dul dai, nul juq khal khi kivq nail khe-ai,
         haoq nao nao saq bhai kev dai, nl yaoq. 12 Danq movq nail nee ma aol khi danq haq neq, Miqyail hav bhoel nail ngaol. Maq jiav
         nail bhai bivq lavq yaoq dai, Miqyail maq ge ail.13 Ganl niil nl-u phao, yu nail haq bhoil maq haq khi ngaol-aoq, nul juq nail haq bhoil
         haq dai, ngal nl movq nail maq ngel. Teevq gaq khe-ai di dai, nl movq ail nial. 14 Niil aq-il nul juq al jaiq jiav nail lavq khoel aq yu juq maq jiav lovq nail phaq
         bhai nul juq tsao jao-ai bhiq nail ngaol. Yaq hao nul juq maq jiav lovq nail phaq
         bhai, aq yu juq al jaiq jiav nail lavq khoel nee nul juq bhai tsao jao-ai lavq khi,
         teevq gaq khe-ai di lal nail ngaol. 15 Jalliq lavq khoel bhai gevq-ai thaq nail khe-ai,“Maodai gov bhoel-a nail tsaol-aq, al jaiq maq jiav ail. Micil taivq-ail gov bhoel-a
         nail tsaol-aq, lovq nail ngaol” dai, gevq-ai thaq nail ngaol.Tiltuv khi aivq nail ganl nl tsaoq juq nail ganl16 Ngal nul juq nail haq bhoil nee ma kev nail khe-ai, Tiltuv iq sanl nee ma kev lal
         dai, Miqyail nl bhiq-a nail ngel-i mail, ngal Miqyail bhai tsiq eeq nail ngaol. 17 Tiltuv neq, nv juq-i mail gaq bivq nail daoq bhai naldaiq nail nee ovq tavq, aivq
         nee ma kev dee dee nail ngel-i mail, aivq bhai aivq noeq dov lal bhiq khi nul juq
         jaol nail bha lee nail ngaol. 18 Lavq khiq tsail nail geeq laoq daoq cavq nia dee dee nail ngel-i mail, Khali yaq munl
         iq sanl mail tsiq eeq nail aq ivq jaq bheq teevq gaq iq sanl nv juq Tiltuv nee mail
         bhi lee nail ngaol. 19 Aqivq jaq bheq niil gaq neq, “Paolluv nee mail tsao the jaol nail juq nail haoq nao
         tsao the tsao the ail geeq laoq eeq nail phul danq nail ganl niil nl ail yaoq” dai,
         Khali yaq munl juq-i mail tsel dov khi khoel-ai thaq nail gaq ngaol. Miqyail nail
         seiq leiq khaoq sail dov lal khi, yu bhai tsao jao-ai bhiq movq nail nee ma bhaq laoq
         kheq dai bhi dov lal nail dai khi, nv juq ganl niil nl thail thaiq nail ngaol. 20 Khali yaq juq-i mail danq-ai thaq nail, mao ail mao nail phul al nv juq oil khi bhoil
         bhiq ail-u phao, yu nv juq nail kov tavq bhai oeq bal maq ya thaq dai, yaol phaol
         nail ngaol. 21 Khul khi mail dai ngal-aq neq, Miqyail nail siv tavq bhai taivq-ail maq ngel nail.
         Tsaol-aq yaq nail siv tavq bhai iq sanl aq see aq daol daol-ai nl kivq dai, nv juq
         noeqceiv khi nl thail thaiq nail ngaol.22 Aqyu nvq gaq nee mail aq ivq jaq bheq yaoq gaq yaoq iq sanl nul juq jaol nail bha
         bhi lee nail ngaol. Aqivq jaq bheq al gaq bhai mee nia phaq nail lavq khoel nee, mee
         nia pov laonq daiq-a nail ngaol. Aivq neq, nee ma kev dee dee nail teevq gaq ngaol
         dai, nv juq ya heeq kivq-a nail ngaol. Aivq nul juq bhai nee ma thaq tsaol dee dee
         nail ngel-i mail, niil aq-il nee ma kev jaiq lal-a nail ngaol. 23 Tiltuv khi mail aq ivq jaq bheq niil nvq gaq nail ganl neq, niail hai ngaol. Tiltuv
         ngaq nail aq tsaoq pevq khi, nul juq nail haq bhoil ngaq-ai nee mail ganl nl nail
         tsaol-aq ngaol. Khali yaq munl juq-i mail aq ivq jaq bheq niil nvq gaq bhai khoel-ai
         leevq-a nail ngaol. Aqyu nvq gaq neq, Khali nail seiq leiq khaoq sail bhi dov lal
         nail tsaol-aq ngaol. 24 Al heel ngel-i mail, nul juq goil nail gaiq-a nail nee ma aol ail nial dai, aq yu
         juq heeq nia dai, nl bhiq yaoq. Nv juq-i mail nul juq nail ganl tsaol-aq niil juq
         nail siv tavq bhai tsiq eeq-a nail daoq al daoq tsaq lao thaq nial dai, aq yu juq
         heeq nia dai iq sanl, Khali yaq munl nail siv tavq bhai nl yaoq.

Khali yaq juq bhai tsao jao-ai bhiq nail ganl91 Yul dav mil khaoq bhai jaol nail Miqyail nail tsaol-aq juq bhai tsao jao-ai bhiq nail
         ganl al ngal nul juq bhai haoq gavq gevq bhoel-ai leevq nail maq loq ail. 2 Khul khi mail dai ngal-aq neq, nul juq yu bhai tsao jao-ai movq nail nee ma aol nail
         ngaol dai, ngal heeq kivq naol. “Aq yu juq yu bhai tsao jao-ai movq nail nee ma aol
         nail ngaol” dai, ngal Maqgeiqdaolnil mil khaoq bhai jaol nail juq bhai ge bhiq-a nail
         nee ovq tavq, ngal nul juq bhai tsiq eeq nail ngaol. “Aqgaq yal mil khaoq bhai jaol
         nail juq neq, milnee kovq nee mail lainq-ai thaq nail ngaol” dai, ngal aq yu juq bhai
         ge bhiq-a nail ngaol. Nul juq-i mail lai jai dee dee nail phaq neq, aq yu juq jemao
         teevq pav nl movq nail nee ma aol lal dai, bhi noeq dov lal-a nail ngaol. 3 Nul juq-i mail nl nail ganl bhai ngal tsiq eeq thail thaiq nail niil, aq nieivq ail
         maq ya pevq nail nee ovq tavq, ngaq-i mail ge nail khe-ai, nul juq aq meeq-ai lainq-ai
         thaq nia dai, aq ivq jaq bheq niil juq bhai khoel-ai leevq nail khi ngaol. 4 Al hai maq ngel haq neq, Maqgeiqdaolnil mil khaoq bhai jaol nail tsaol-aq teevq pav
         ga nav juq ngaq-ai nee mail teevq gaq khe-ai lee-u phao, nul juq maq lainq-ai thaq
         nail bhai ya moel haq neq, nv juq nul juq bhai nee ma thaq tsaol nail ngel-i mail,
         nul juq taivq-ail ya haq sil nail maq ngel ail. Nv juq iq sanl ya haq sil nail ngaol.
         5 Al heel ngel-i mail, ngal maq kev lee-u nee mail, iq moeq-u nee ge-ai thaq nail geeq
         laoq eeq nail phul danq nail ganl al bhai aq meeq-ai tsao nl gil yaoq dai, ngal aq
         ivq jaq bheq niil hail gaq bhai khoel-ai leevq nail neq, tsaq nail ngaol dai, noeq
         nail ngaol. Nul juq al hai danq-u phao, maq danq ail maq khi kivq nail ngel-i mail
         danq nail maq ngel mail. Lavq khiq teevq tsail danq movq nail nee ma aol khi danq
         nail bhai ngal oil movq ail nial.6 Micil taivq-ail haiq nail gaq, mi cil taivq-ail ya gaiq nail ngaol. Maodai haiq nail
         gaq mao dai ya gaiq nail ngaol dai, ge nail daoq al daoq bhai thaq nioil peivq. 7 Yaoq gaq yaoq-ao nee, yovq gavq nail nee ma lavq khoel-ai yovq gavq noeqceiv-ai thaq
         nail khe-ai danq yaoq. Nee ma maq kev dai, danq nail maq khaiq, yu khoel nail ngel-i
         mail danq nail maq khaiq, nee ma al hai aol aol ail thaq danq. Khul khi mail dai ngal-aq
         neq, lavq khiq teevq tsail danq nail tsaol-aq bhai Miqyail gaiq-a nail ngaol. 8 Nul juq khaq mao iq sanl yaoq phaq yaoq-ao nee jiav lovq nail nee ovq tavq, aq meeq
         yaoq phaq yaoq-ao nee nl nia hal nia dai, Miqyail nul juq bhai geeq laoq yaoq phaq
         yaoq-ao nee teevq bhee bivq nia nail ngaol. 9 Jalliq lavq khoel bhai gevq-ai thaq nail khe-ai,“Haq nail aoq nailjuq nail haq bhoilmao dai danq bhiq-a nailtsaol-aq al gaq,aivq nail tsaq nail daol nailal phaq neq,nq maq maq luv hal yeelivq nail ngaol” dai,gevq-ai thaq nail ngaol.10 Aqiq haiq nail gaq bhai aqiq iq sanl, jaqjaq daoldaol iq sanl, bivq nail Miqyail,
         nul juq bhai aqiq bivq lavq nail ngaol. Nul juq-i mail haiq-ai thaq nail aqiq al heeq
         lee lov lee khi, tsaq nail daol nail phaq mao dai ya gaiq dai, aivq bhi mao lal nail
         ngaol. 11 Yaoq phaq yaoq-ao nee nail haq bhoil nul juq mao dai bivq nia dai, iq sanl nail lavq
         khoel-ai Miqyail nul juq bhai hul meeq bhi meeq lal nail ngaol. Al heel ngel-i mail,
         Yul dav mil khaoq bhai jaol nail Miqyail nail tsaol-aq juq, nga dao mao dai bivq nail
         bhai hel daiq khi, Miqyail bhai tsiq eeq nail ngaol.12 Khul khi mail dai ngal-aq neq, Miqyail nail tsaol-aq bhai tsao jao-ai bhiq nail ganl
         al neq, aq yu juq loq nail khe-ai, teevq bhee tsao jao-ai bhiq nail teevq-eel maq
         ngel ail. Aq yu juq Miqyail bhai lavq khiq teevq tsail tsiq eeq jaiq nia lal dai iq
         sanl nl nail ngaol. 13 Nul juq aq yu juq bhai tsao jao-ai bhiq nail bhai aq yu juq hel daiq khi, nul juq
         khalheel nail tsaol-aq ngel ail dai, aq yu juq heeq nia nail ngaol. Khul khi mail
         dai ngal-aq neq, nul juq Khali nail lavq khiq tsail nail geeq laoq daoq bhai hav bhoel
         khi, al nail haoq nao tsao the nail ngel-i mail maq khaiq, aq yu juq bhai iq sanl,
         yu bhai iq sanl nul juq mao dai danq bhiq-a nail ngel-i mail maq khaiq, aq yu juq
         Miqyail bhai thaq eeq thaq heel nail ngaol. 14 Miqyail nul juq bhai mao ail meeq nail geeq laoq bivq lavq-a nail ngel-i mail, aq
         yu juq nul juq nail haq bhoil khaq mao iq sanl geeq laoq hal-u phao, nul juq bhai
         noeq kev dee dee nail ngaol. 15 Maq ge gil tsaol nail kov pavq Miqyail bivq lavq-a nail ngel-i mail, aivq bhai tsiq
         eeq bhel.

Paolluv aivq-i mail ganl nl-a nail ganl gevq-a nail101 Ngal neq, Paolluv ngaol. Khali nail nee nuq nee beiv khi mail aivq nail nee ma meeq
         dee dee nail lavq khoel nee, ngal nul juq bhai hal nail ngaol. Nv juq nee mail jaol-u
         phao, nee ma nee nuq nee beiv aol khi, nv juq nee mail maq jaol-u phao, gee sil nail
         nee ma maq aol ail dai, nul juq-i mail ge nail al gaq ngal ngaol. 2 “Aq yu juq neq, aq sivq haq joil nail haoq nao taivq-ail tsao the nail tsaol-aq ngaol”
         dai, nv juq bhai saol-nvq lavq nail tsaol-aq bhai gee sil nail nee ma maq aol dai,
         nl daiq bhiq naol dai, ngal noeqceiv-ai thaq nail ngaol. Thail hai ngaol-aoq, ngal
         nul juq jaol nail bha kovq lal-u phao, niidai dai ail gee sil nail nee ma aol khi
         mail maq ya nl daiq bhiq dai, ngal nul juq bhai hal nail ngaol. 3 Nv juq neq, mil tsaq-ai aq doevq doevq khi ngaol-aoq, mil tsaq bhai tavq nail genl
         dev nail tsaol-aq genl dev nail khe-ai, nv juq genl dev nail maq ngel ail. 4 Nv juq genl dev-u phao, yuq nail khen kha-ao neq, mil tsaq bhai tavq nail maq ngel
         ail. Tavq bhai lav cov nail haq bhoil, Miqyail nail bhaq aoq aol nail khen kha-ao
         ngaol. 5 Nv juq neq, jil pheel jaq nail phaq bhai maq khaiq, Miqyail bhai maq ya heeq nia dai,
         lav tsoiq nail yaoq phaq yaoq-ao nee bhai maq khaiq, khaonq ha thail thaiq nail ngaol.
         Tsaol-aq nail nee noeq iq sanl bhai pheethaiq khi Khali nail daoq bhai taivq-ail bhi
         naldaiq nail ngaol. 6 Nul juq ngaq nail daoq naldaiq khi ngal jaol nail phao aol lal gaq haq neq, maq naldaiq
         nail juq bhai geel-nvq nail khe-ai, yal khaq dal bhiq nail ngaol dai, lainq-ai thaq
         nail ngaol.7 Nul juq neq, mil tsaq phao taivq-ail hel daiq nail niil laq. Tsaol-aq teevq gaq ga
         nav yovq gavq bhai yovq gavq, “Ngal neq, Khali nail tsaol-aq ngaol” dai, saol-nvq
         haq neq, aivq Khali nail tsaol-aq pevq nail khe-ai nv juq iq sanl Khali nail tsaol-aq
         ngaol dai, aivq noeq kev heeq phaq ail tsaq nail ngaol. 8 Nul juq bhai bhi eeq bhi heel lal nail dai khi, Heeqphaq Yeiqsul nv juq bhai alyaq
         bivq lavq-a nail ngaol. Nul juq bhai bhi lav cov nail dai khi, bivq lavq-a nail maq
         ngel ail. Al heel ngel-i mail, alyaq niil nail ganl ngal nee ma eeq eeq ail ge jel
         khi ngaol-aoq, ngal ya haq sil nail maq ngel ail. 9 Nul juq bhai lav gee sil movq nail niil dai, bhiq noeq movq nail ngel-i mail, ngal
         haoq gavq niil gevq bhoel-ai lavq-a nail, maq ngel ail. 10 “Paolluv-i mail gevq-a nail haoq gavq neq, bhaq aoq eeq dee dee khi haq dee dee khi
         ngaol-aoq, aivq nail aq maol nv juq nee mail jaol ail nul neq, khul maq ge tseq nail
         tsaol-aq pevq khi, aivq neq, daoq mao ail maq ge nia-il” dai, tsaol-aq teevq pav ga
         nav juq ge nail ngaol. 11 Nv juq nul juq nee mail maq jaol-u phao, nul juq bhai haoq gavq gevq bhoel-ai leevq-a
         nail khe-ai, nv juq nul juq nee mail jaol-u phao iq sanl, al hai nl nail ngaol dai,
         tsaol-aq al juq bhai bhi heeq nia yaoq.12 Yovq gavq nail sal khil yovq gavq khanq nail tsaol-aq nail munl lavq khoel bhai saol-nvq
         bhoel nail maq khaiq, aq yu juq bhai tsiqceiv daiq nail maq khaiq, nv juq maq nl tseq
         ail. Aq yu juq neq, teevq gaq nee teevq gaq tsiqceiv daiq khi, yovq gavq bhai yovq
         gavq tsiq eeq nail ngel-i mail, nee noeq nee kha maq aol nail tsaol-aq ngaol. 13 Thail hai ngaol-aoq, nv juq neq, nee ma eeq eeq ail al jaiq maq ge ail. Miqyail nv
         juq bhai ganl bhoil lavq-a nail aq duq al juq bhai taivq-ail nee ma eeq khi, nv juq
         nl thail thaiq nail ngaol. Nul juq neq, aivq-i mail nv juq bhai bhi nl lavq-a nail
         aq duq al juq nail lavq khoel bhai jaol nail ngaol. 14 Miqyail-i mail nv juq bhai bhi nl lavq-a nail aq duq al juq nail lavq khoel bhai nul
         juq jaol nail ngel-i mail, nv juq yaoq juq yaoq bhai nl bhoel aivq-a nail maq ngel
         ail. Khul khi mail dai ngal-aq neq, Khali nail lavq khiq tsail nail geeq laoq daoq
         nul juq jaol nail bha kev lee dai, iq moeq ilmoeq cavq lee-a nail juq neq, nv juq
         ngaol. 15 Yu-i mail nl-ai thaq nail ganl bhai nv juq-i mail nl-ai thaq nail khe-ai tavq khi,
         nee ma eeq nail lavq khoel nee ge nail maq ngel. Nul juq nee ma thaq tsaol nail phaq
         eeq lal mao lal-a nail khe-ai, nul juq nail lavq khoel bhai, Miqyail nv juq bhai bhoil
         lavq-a nail aq duq iq sanl eeq lal mao lal dai, nv juq noeq thunq nail ngaol. 16 Al hai pevq lal haq neq, nul juq nail jaol duq-a phao bal-nvq bhai kev dai, nv juq
         lavq khiq tsail nail geeq laoq daoq cavq kivq nail ngaol. Aq-u phao, yu-i mail nl-ai
         thaq nail ganl bhai nee ma eeq eeq ail nv juq teevq peivq ail maq ge ail. 17 Thail hai ngaol-aoq, “Nee ma eeq nail tsaol-aq, Heeqphaq Miqyail nail lavq khoel bhai
         taivq-ail eeq dei-eiq.” 18 Khul khi mail dai ngal-aq neq, yovq gavq nail ganl yovq gavq sal khil khanq nail tsaol-aq
         bhai, Miqyail nee khaol sil nail maq ngel ail. Miqyail-i mail sal khil khanq nail
         tsaol-aq bhai taivq-ail, aivq nee khaol sil nail ngaol.

Paolluv khi mail maq ngel nail gaq khoel juq111 Ngal nul juq bhai gevq bhoel-ai leevq-a nail yaq jaoq khaq lal miq thoi nail daoq
         bhai nul juq mi cil bhi ol movq ail nial. Teevq pov ol lavq dei-eiq. 2 Miqyail nul juq bhai gaiq-a dee dee nail khe-ai, ngal iq sanl nul juq bhai gaiq-a
         dee dee ail nial. Khul khi mail dai ngal-aq neq, meeq nail haol nail yaq mai-aq yaq
         noil khe-ai pevq khi Khali bhai taivq-ail bhi maol ail nail dai khi, ngal nul juq-ai
         aivq nail aq lavq lavq khoel bhai av bhiq-a nail ngaol. 3 Eellel neq, Eilbav bhai goiq bhaoq bhaoq khi jal mul mul ya-a nail khe-ai, nul juq
         Khali bhai meeq nail haol nail lavq khoel nee mal dil gaiq-a nail phaq nee ma lavq
         khoel nee peivq ail nail khul-il dai, ngal khaoqlaol nail ngaol. 4 Tsaol-aq teevq gaq ga nav nul juq jaol nail bha lal khi, ngaq-i mail cavq-a nail Yeiqsul
         al gaq nail ganl maq cavq mail, Yeiqsul yaoq gaq yaoq nail ganl cavq bhiq-u phao,
         nul juq aq yu juq nail daoq bhai naldaiq nail ngaol. Al ovq tavq, nul juq-i mail ya-a
         nail aq haq lal maq ngel nail, aq haq lal yaoq phaq yaoq bhai ya nail maq khaiq, nul
         juq-i mail hav bhoel-a nail lavq khiq tsail nail geeq laoq daoq maq ngel nail, geeq
         laoq daoq yaoq daoq yaoq bhai nul juq hav bhoel nail ngaol. 5 Eeq jaiq heel jaiq nail gaq khoel juq dai, nul juq-i mail khul nail gaq khoel al juq
         nee maq tsil ngal teevq peivq ail maq theq jaiq ail dai, ngal noeq nail ngaol. 6 Ngal daoq ge nail maq nia khi ngaol-aoq, nee noeq nee kha aol naol. Ngal niail hai
         aol nail ngaol dai, yaoq phaq yaoq-ao nee nail lavq khoel nul juq bhai bhaq laoq kheq
         dai, phao daiq bhiq-a nail ngaol.7 Nul juq bhai thaq eeq bhiq nail dai khi, ngaq nail aq maol bhai thaqtheq khi, lavq
         khiq tsail nail geeq laoq daoq bhai aq phoiq maq oil dai, nul juq bhai cavq bhiq-a
         nail ngel-i mail, ngal oeq bal nl-a nail laiq. 8 Ngal nul juq nail haq bhoil ganl nl kivq dai, Khali yaq yaoq munl yaoq juq nail phul
         oil nail neq, aq yu juq nail nl maoq bhai tsai dov jaq nail khe-ai dul nail ngaol.
         9 Ngal nul juq nee jaol-u phao, ngal teevq phaq ga nav loq lal khi ngaol-aoq, nul juq
         bhai teevq phaq iq sanl maq hal-al. Khul khi mail dai ngal-aq, Maqgeiqdaolnil mil
         khaoq nee lee-a nail aq ivq jaq bheq Khali yaq juq ngal khal loq nail juq bhai bivq
         lavq-a nail ngaol. Nul juq bhai khul teevq phaq gail maq bhi dal dai, ngal al hai
         nl-ai thaq nail khe-ai, iq moeq phao iq sanl nl laivq nail ngaol. 10 Khali nail mal dil tsaq nail phaq ngaq nail lavq khoel bhai aol nail khe-ai, Aqgaq
         yal mil khaoq bhai jaol nail tsaol-aq teevq gaq ail ngal nee ma eeq duq jiav nail
         niilniai maq lav tsoiq nia ail. 11 Khul khi mail ngel ail. Ngal nul juq bhai maq gaiq-a nail ngel-i mail laiq. Ngal nul
         juq bhai gaiq-a nail ngaol dai, Miqyail heeq nia nail ngaol. 12 Ngal neq, jel lal-u phao nl lavq-a nail khe-ai, iq moeq phao iq sanl nl laivq nail
         ngaol. Khul khi mail dai ngal-aq neq, “Nv juq iq sanl nul juq khe-ai dul dai ganl
         nl nail ngaol” dai, gaq khoel al juq teevq gaq ail maq ge nia dai, ngal niail hai
         nl thail thaiq nail ngaol. 13 Al juq neq, mal dil gaq khoel maq ngel nail juq ngaol. Aq yu juq neq, Khali nail gaq
         khoel juq khe-ai dul khi ngaol-aoq, goiq bhaoq bhaoq bhaoq ail aq doevq doevq nail
         juq ngaol. 14 Aq yu juq al hai nl nail bhai noeq-u maq dov dai pevq ail duq maq jiav ail. Khul khi
         mail dai ngal-aq neq, neivq Saqdaq iq sanl aq bhaq bhaq nail nq tavq gaq khoel khe-ai,
         pevq nia nail ngaol. 15 Al hai dul dai, aivq nail ganl nl nail juq iq sanl, tsaq nail daol nail haq bhoil
         ganl nl nail juq khe-ai jiovq nail bhai, noeq-u maq dov dai, pevq ail duq maq jiav
         ail. Aq yu juq ganl nl nail khe-ai, haoq nao nao saq aq yu juq ya daq nail ngaol.Paolluv-i mail gaq khoel jiovq-u phao, ya daq-a nail ganl juq16 Ngal teevq pov gaoq ge la dei-eiq. Nul juq teevq gaq iq sanl ngaq bhai yaq jaoq khaq
         lal miq thoi niil dai, thaq noeq. Nul juq al hai noeq khi ngaol-aoq, nee ma eeq nail
         lavq khoel nee ngal daoq mi cil ge kivq dai, ngaq bhai yaq jaoq khaq lal miq thoi
         niil dai, saol-nvq lavq yaoq. 17 Ngal niail hai ge haq neq, Yeiqsul-i mail bhi ge lavq nail ngel-i mail ge nail maq
         ngel ail. Yaq jaoq khaq lal miq thoi khe-ai nee ma eeq eeq ail nee khaol teevq sil
         ge nail ngaol. 18 Thail hai ngaol-aoq, tsaol-aq mao dai gaq aq sivq haq joil phao khe ganl nee, nee
         ma eeq eeq ail ge nail khe-ai, ngal iq sanl nee ma eeq eeq ail ge lavq bhel. 19 Nul juq neq, nee noeq nee kha aol nail tsaol-aq ngel-i mail, yaq jaoq khaq lal miq
         thoi juq bhai lavq khiq teevq tsail dai, ol bhiq nail nial thoq laq. 20 Khul khi mail dai ngal-aq neq, tsaol-aq teevq gaq ga nav nul juq bhai yaq kav bhi
         jiovq lavq nail maq khaiq, nul juq nail nl maoq bhai oil nail maq khaiq, nul juq bhai
         khoiqbhaoq goiq bhaoq bhaoq jaq lal nail maq khaiq, aivq nail aq maol bhai aivq tsiq
         eeq tsiq heel nail maq khaiq, nul juq bhai naqteiv teiv lal nail maq khaiq, nul juq
         ol ol ail jaol ail nial. 21 Nv juq neq, al hai nl bhiq nail phao, gaq bhaq ail nial dai, haq sil nail lavq khoel
         nee ngal ya ge nail nial thoq. Thail hai ngaol-aoq, tsaol-aq teevq gaq ga nav nee
         ma eeq eeq ail ge tseq haq neq, ngal iq sanl nee ma eeq eeq ail ge tseq nail ngaol.
         (Ngal niail hai ge nail neq, yaq jaoq khaq lal miq thoi khe-ai ge nail ngaol.) 22 Aq yu juq Heiqbhail nail tsaol-aq laiq. Ngal iq sanl Heiqbhail tsaol-aq ngaol. Aq
         yu juq Il saq leiq lal nail tsaol-aq laiq. Ngal iq sanl Il saq leiq lal nail tsaol-aq
         ngaol. Aq yu juq Aq bhaq laq haq nee mail yavq kha lee thaq nail yaq juq laiq. Ngal
         iq sanl aivq-i mail yavq kha lee thaq nail yaq ngaol. 23 Aq yu juq Khali nail yaq kav laiq. Aq yu juq nee maq tsil ngal Khali nail yaq kav
         ngaol. (Ngal niail hai ge nail neq, naiquq khe-ai, ge thail thaiq nail ngaol.) Aq
         yu juq nee maq tsil ngal ganl nl thail thaiq nail ngaol. Aq yu juq nee maq tsil ngal
         thaonq bhai aol daiq-a nail ngaol. Maq ge gil tsaol dai, khoeq lavq jiovq lavq nail
         bhai ngal ya daq-a nail ngaol. Sil heeq phaq ail tsaq dai iq sanl, mee nia pov daq-a
         nail ngaol. 24 Yul dav nail tsaol-aq-i mail hail tsel goiq lavq bhee dai, jiivq lavq nail bhai, ngal
         ngaq pov ya daq-a nail ngaol. 25 Neeqtsaq-i mail jiivq lavq nail bhai hail pov bhee dai, ya daq khi, lov mav-i mail
         liv lavq nail bhai iq sanl teevq pov ya daq-a nail ngaol. Laovq cov ail nail bhai
         hail pov bhee dai, ya daq-a nail ngaol. Teevq n teevq kivq iq yaq iq ma nail lavq
         khoel bhai ya jaol-a nail ngaol. 26 Ngal teevq yanq ngal-aq, teevq pov gail khaol dov ail nail lavq khoel nee, mee nia
         phaq bhai gee sil duq jiav jiav ail tsao-a nail ngaol. Laoljaol eeq lee nail bhai
         maq khaiq, tsaol pheel deeq lal nail bhai maq khaiq, Yul dav nail tsaol-aq khoeq lal
         nail bhai maq khaiq, yu nail jeq-e jaq-a khoeq lal nail bhai maq khaiq, gee sil gee
         sil ail tsao-a nail ngaol. Meenq lavq khoel bhai maq khaiq, haq tsoiq haq yal bhai
         maq khaiq, iq yaq iq ma kov tavq bhai maq khaiq, gee sil lal nail phaq bhai ya thaoq
         phuq-a nail nee ovq tavq, mal dil Khali yaq maq ngel nail juq-i mail khal nl movq
         ail nl lal nail bhai gee sil gee sil ail, haq daiq-a nail ngaol. 27 Ganl nl dee dee khi haq dee dee nail lavq khoel nee, mee nia pov maq ya iq thaiq-al.
         Aoq iq sanl ul cuvq iq sanl moevq daiq-a nail ngaol. Aoq iq sanl mee nia pov jeeq
         daiq-a nail ngaol. Aqcoevq coevq nail khi aq gaq aq doi maq jiav nail, niil juq bhai
         iq sanl ya daq-a nail ngaol. 28 Niil juq bhai ya daq nail nee ovq tavq, Khali yaq munl iq sanl nail haq bhoil khaoqlaol
         heeq phaq ail tsaq nail juq iq sanl yaoq n yaoq n nee ngaq nail kov tavq bhai jiav
         nail ngaol. 29 Tsaol-aq teevq gaq ga nav gaq bhaq haq neq, ngal iq sanl gaq maq bhaq ail laiq. Tsaol-aq
         teevq gaq ga nav bhai bhi laiq bhi tsa ail haq neq, ngal maq noeq haq ail laiq.30 Ngal nee ma eeq eeq ail, mal dil daoq ya ge haq neq, ngaq nail gaq bhaq nail ganl
         juq taivq-ail nee ma eeq eeq ail ge nail ngaol. 31 Ngal goiq bhaoq bhaoq nail maq ngel ail dai, nq maq maq luv hal yeel tsiq eeq heeq
         phaq ail geel-nvq nail, Heeqphaq Yeiqsul nail Aq bhu Miqyail heeq nia nail ngaol.
         32 Ngal Daq maqsail meenq bhai jaol-u phao, ngaq bhai nieivq nail dai khi, heeqphaq Aqleiqdal
         nail pul-nvq khe jaol nail aq ivq gaq bhai Daq maqsail meenq bhai bhi lovq-a nail
         ngaol. 33 Thail hai ngaol-aoq, ngaq nail aq tsaoq ngaq bhai kavlaol nail lavq khoel-ai bhi aol
         lai lavq khi, laolkhoeq bhai daol nail lol gov gov yaq nee phaiq kha gai aivq lavq-a
         nail ngel-i mail, aq ivq al gaq nail aq lavq lavq khoel nee ya jel ail-a nail ngaol.
         
            

         
      

   
      
         12
Aqhaqlal lavq khoel nee Paolluv-i mail ya moel-a nail ganl121 Ngal nee ma eeq eeq ail gaoq ya ge nail ngaol. Niailhai ge nail neq, ganl maq tsoiq
         khi ngaol-aoq, Yeiqsul-i mail phao daiq lavq-a nail juq khi aq haq lal nail lavq khoel
         bhai ya moel-a nail ganl juq nul juq bhai ge lavq bhel dei-eiq. 2 Jel lal-a nail tsel liq kovq bhai, nq tavq hail teiv-nvq bhai kev dai, tsiq dal laivq
         nail bhai yaq daq-a nail Khali yaq teevq gaq bhai, ngal heeq kivq nail ngaol. Aqmaol
         dav lai thaq-al meeq. Aqhaqlal dav lai thaq-al meeq. Miqyail taivq-ail heeq nia nail
         ngaol. 3-4 Tsaol-aq al gaq Bhaqlaqdilsuv dai khul nail gaoqkhail bhai tsiq dal laivq nail bhai
         ya daq-a nail ngaol dai, ngal heeq kivq nail ngaol. A bhai, tsaol-aq yaq-i mail maq
         ge daiq bhiq kivq nail phaq khi maq ge dov tseq nail phaq bhai tsaol-aq al gaq ya
         gaiq-a nail ngaol. Aivq neq, aq maol dav lai thaq-al meeq. Aqhaqlal dav lai thaq-al
         meeq. Miqyail taivq-ail heeq nia nail ngaol. 5 Ngal tsaol-aq al gaq nail ganl nee ma eeq eeq ail ge la dei-eiq. Thail hai ngaol-aoq,
         ngal gaq bhaq nail juq nail ganl maq ngel nail neq, ngaq nail ganl nee ma eeq eeq
         ail khul teevq phaq ail maq ge ail. 6 Ngal nee ma eeq eeq ail ge movq khi ngaol-aoq, ngal yaq jaoq khaq lal miq thoi maq
         ngel ail. Khul khi mail dai ngal-aq neq, ngal mal dil tsaq nail phaq bhai ge nail
         ngaol. Thail hai ngaol-aoq, ngaq-i mail nl nail hal nail juq bhai yu moel khi, ngaq-i
         mail ge nail thail nail juq bhai ya gaiq-a nail, niil nvq phaq maq ngel nail neq,
         tsaol-aq teevq gaq ail ngaq nail ganl maq ya saol-nvq dai, ngaq nail ganl ngal nee
         ma eeq eeq ail khul teevq phaq ail maq ge ail.7 Mao ail eeq mao ail heel nail juq phao daiq lavq-a nail bhaq da nee, ngaq nail nee
         ma bhai ngal maq ya thaq eeq dai, aq sivq haq joil phao ngaq bhai khaoltsoe coev lavq
         nail khe-ai dul nail ngaol. Khaoltsoe al neq, neivq Saqdaq nail gaq khoel pevq khi,
         ngaq nail nee ma bhai ngal maq ya thaq eeq dai, ngaq bhai khoeq lavq jiovq lavq-a
         nail ngaol. 8 “Khaoltsoe niil he dov lavq yaoq” dai, hail pov bhee dai, ngal Yeiqsul bhai hal-a
         nail ngaol. 9 Thail hai ngaol-aoq aivq ge nail: “Ngaq nail geeq laoq eel jaol naoq nail haq bhoil
         lovq nail ngaol. Gaq bhaq nail dao bhai ngaq nail bhaq aoq bhee lal nail ngaol” dai,
         ge lavq-a nail ngaol. Al heel ngel-i mail, Khali nail bhaq aoq ngaq bhai khaq mao
         iq sanl uv thaiq lavq dai, ngal gaq bhaq nail ganl juq bhai nee ma eeq eeq ail lavq
         khiq teevq tsail, ge movq ail nial. 10 Al heel ngel-i mail, Khali nail haq bhoil ya daq nail juq bhai ngal lavq khiq teevq
         tsail daq nail ngaol. Ngaq-i mail ya daq thail thaiq nail juq neq, gaq bhaq nail,
         khal ge movq ail ge lal nail, haq nail aoq nail, khoeq lavq jiovq lavq nail khi, mao
         ail suq saq nail, niil juq ngaol. Khul khi mail dai ngal-aq neq, ngal gaq bhaq thail
         thaiq-u phao, ngal gaq kav thail thaiq nail ngaol.Paolluv Gaolliqthu Khali yaq juq nail haq bhoil nee ma kev nail ganl11 Ngal yaq jaoq khaq lal miq thoi pevq lal-a nail ngaol. Nul juq ngaq bhai niail hai
         bhi pevq lal-a nail ngaol. Nul juq ngaq bhai tsiq eeq nail tsaq nail ngaol. Ngal neq,
         khul teevq phaq ail maq nl dov nail tsaol-aq pevq khi ngaol-aoq, eeq nail heel nail
         gaq khoel al juq nail pul-nvq bhai teevq peivq ail maq jaol ail. 12 Nul juq ngaq bhai mal dil gaq khoel nial dai, ya heeq nia dai, ngal nl daiq bhiq-a
         nail ngaol. Bhi heeq bhi moel nail phaq maq khaiq, noeq-u maq dov nail phaq maq khaiq,
         bhaq aoq eeq nail juq maq khaiq, ngal ol ol ail, nul juq bhai nl daiq bhiq-a nail
         ngaol. 13 Phul heel tsao jao-ai lavq yaoq dai, nul juq bhai ngal maq hal-a nail al teevq phaq
         maq ngel nail neq, Khali yaq yaoq juq yaoq bhai ngal thaq eeq khi nul juq bhai maq
         thaq eeq nail, khul phaq jiav nail-aiq. Thail hai ngaol-aoq, ngaq nail laiq nail al
         phaq bhai khal hai khi ngaol-aoq, oeq bal teevq pov phaiq lavq yaoq dai, hal nail
         ngaol.14 Hail pov teevq pov nul juq jaol nail bha lee naol dai, niil aq-il iq sanl, ngal lainq-ai
         thaq nail ngaol. Niil thal khe pov iq sanl, nul juq ngaq bhai maq ya tsao jao-ai lavq
         ail. Khul khi mail dai ngal-aq neq, nul juq nail phul heel bhai ngal oil movq nail
         maq ngel ail. Nul juq bhai taivq-ail ngal oil movq ail nial. Yaq juq neq, aq bhu aq
         ma nail haq bhoil phul heel ya hal pov jil-ai nail maq ngel ail. Aq bhu aq ma juq
         yaq juq nail haq bhoil ya hal pov jil thaq-ai nail ngaol. 15 Ngal khal jiav nail phaq iq sanl khi mail ngaq nail aq maol iq sanl mail nul juq bhai
         tsao jao-ai nail haq bhoil lavq khiq teevq tsail danq-a nail ngaol. Ngal nul juq bhai
         gaiq-a dee dee nail ngel-i mail, nul juq ngaq bhai mi cil taivq-ail gaiq-a lavq nail
         laiq. 16 Ngal nul juq bhai yalgaq aq phoiq maq hal khi ngaol-aoq, “Paolluv nv juq bhai jal
         mul mul ya-a nail ngaol” dai, nul juq ge nail ngaol. 17 Ngal tsaol-aq teevq gaq ga nav bhai nul juq jaol nail bha khoel-ai leevq khoel-ai
         leevq ail, nul juq nail phul heel bhai goiq bhaoq bhaoq jaq-a nail laiq. 18 “Aq yu juq jaol nail bha ail yaoq” dai, ngal Tiltuv bhai hal khi, aq ivq jaq bheq
         al gaq bhai iq sanl aivq nee mail nul juq jaol nail bha khoel-ai leevq-a nail ngaol.
         Tiltuv nul juq nail phul heel bhai goiq bhaoq bhaoq jaq-a nail laiq. Nv-nvq gaq nee
         ma teevq heeq taivq-ail tavq khi ganl nl thail thaiq nail, maq ngel ail laiq. Nv-nvq
         gaq gail khaol teevq khaol bhai taivq-ail tsao nail, maq ngel ail laiq.19 Nv juq nul juq nail siv tavq bhai nv juq nail ganl ge kovq nail dai taivq-ail, nul
         juq noeq thail thaiq-ai haq nail laiq. Maq ngel ail dei-eiq. Nv juq Khali yaq pevq
         nail khe-ai, Miqyail nail siv tavq-ai nul juq bhai ge bhiq thail thaiq nail ngaol.
         Ngal mao ail gaiq-a nail aq tsaoq juq-ol, niil juq iq sanl mail nv juq nl-a nail neq,
         nul juq bhai bhi eeq bhi heel lal nail dai khi, nl-a nail ngaol. 20 Ngal nul juq jaol nail bha kovq lal-u phao, ngaq-i mail noeq thunq-ai thaq nail khe-ai,
         nul juq maq pevq lal-a nail nee ovq tavq, nul juq-i mail noeq thunq-ai thaq nail khe-ai,
         ngal iq sanl maq pevq lal nail jaol-aq dai, khaoqlaol ail nial. Iqdaiq iqtsai dov
         nail, maivjeel jeel nail, nee jiav jiav nail, yovq gavq meeq lal dai taivq-ail nl
         nail, ge doil nail, haoq naol phao nee khal ge movq ail ge nail, nee ma eeq nail,
         suq saq lal heeq phaq ail nl nail, nul juq niil juq nl thail thaiq nail khul-il dai,
         ngaq bhai khaoqlaol ail nial. 21 Niil thal khe pov ngal nul juq jaol nail bha kovq lal-u phao, ngaq nail Miqyail nul
         juq nail siv tavq-ai ngaq bhai thaqtheq lavq nail bhai iq sanl ngaq bhai khaoqlaol
         ail nial. Jel lal-u phao, maq meeq maq haol nail phaq, maq tsaq maq daol nail phaq
         khi mail khaqmiq sev nail phaq nl nail tsaol-aq juq niil aq-il kev dai, oeq bal maq
         noeq pov nail ngel-i mail, ngal ya noeq haq dee dee nail ngel ail jaol-aq dai, khaoqlaol
         ail nial.

Haoqnao nao saq khe cavq bhiq cov bhiq nail daoq131 Niil thal khe pov, nul juq jaol nail bha lal nail niil neq, hail pov teevq pov ngaol.
         Khul khi mail dai ngal-aq neq, Jalliq lavq khoel bhai niail hai gevq-ai thaq nail
         ngaol: “Khal ge nail yaoq phaq yaoq-ao nee aq duq aqtsil bhao dai, sal khil khanq
         nail nvq gaq hail gaq ya jaol nail ngaol” dai, gevq-ai thaq nail ngaol. 2 Ngal nul juq jaol nail bha nvq pov teevq pov nalga lal-u phao, ge ail ceevq-a nail
         khe-ai, niil aq-il nul juq nee mail maq jaol khi ngaol-aoq, gaoq ge-ai leevq-a nail
         ngaol. Ngal nul juq jaol nail bha kovq lal haq neq, jel lal-u phao, oeq bal nl nail
         tsaol-aq bhai maq khaiq, yaoq juq yaoq bhai maq khaiq, maq bhi jel ail. 3 Khali ngaq bhai juq khi daoq ge nail ngel ail laiq dai, nul juq heeq kivq movq nail
         ngel-i mail, ngal aq yu juq bhai maq bhi jel ail. Nul juq nail lavq khoel bhai Khali
         ganl nl nail neq, gaq bhaq nail maq ngel ail. Bhaq aoq eeq dee dee nail ngaol. 4 Khali neq, gaq bhaq nail lavq khoel nee lavqyavq kov tavq bhai sil khi ngaol-aoq,
         Miqyail nail bhaq aoq bhaq da nee aivq niil aq-il aq doevq doevq nail ngaol. Al hai
         dul dai, nv juq Khali nail lavq khoel bhai gaq bhaq khi ngaol-aoq, Miqyail nail bhaq
         aoq bhaq da nee, nv juq Khali nee mail aq doevq ya doevq nail ngaol dai, nul juq ya
         moel nail ngaol.5 “Ngal nee ma thaq tsaol nail phaq ivq ail laiq, maq ivq ail laiq” dai, yovq gavq bhai
         yovq gavq laonq daiq yaoq. Aq meeq-ai saol-nvq daiq yaoq. Nul juq nail lavq khoel
         Yeiqsul Khali jaol nail bhai, nul juq maq heeq kivq ail laiq. Maq ngel haq neq, nul
         juq laonq daiq nail phaq bhai maq khanqtsaol ail. 6 Nv juq neq, laonq daiq nail phaq bhai khanq tsaol nail tsaol-aq ngaol dai, ngal nul
         juq bhai bhi heeq kivq movq ail nial. 7 Nul juq laiq nail tsa nail phaq maq ya nl dai, nv juq Miqyail bhai geeq laoq hal nail
         ngaol. Nv juq laonq daiq nail phaq bhai khanqtsaol nail ngaol dai, bhi dov lal movq
         nail ngel-i mail, geeq laoq hal nail maq ngel ail. Nv juq maq khanqtsaol nail tsaol-aq
         khe-ai dul khi ngaol-aoq, nul juq aq meeq phaq nl nia dai, nv juq geeq laoq hal nail
         ngaol. 8 Khul khi mail dai ngal-aq neq, mal dil tsaq nail phaq bhai lav tsoiq dai, nv juq khul
         teevq phaq ail maq nl kivq ail. Mal dil tsaq nail phaq nail haq bhoil taivq-ail nv
         juq nl kivq nail ngaol. 9 Nv juq gaq bhaq khi ngaol-aoq, nul juq gaq kav nail ngel-i mail, lavq khiq tsail ail
         nial. Nul juq meeq lal bhee lal dai, nv juq geeq laoq hal nail ngaol. 10 Ngal nul juq jaol nail bha kovq lal-u phao, Heeqphaq Yeiqsul ngaq bhai aq yanq bivq
         lavq-a nail khe-ai, mao ail maq ya khaq dai, ngal nul juq nee mail maq jaol-u phao,
         ganl niil juq ngal haoq gavq niil keiv bhai gevq bhoel-ai leevq-a nail ngaol. Aivq-i
         mail bivq lavq-a nail aq yanq al neq, nul juq bhai lav cov nail haq bhoil maq ngel
         ail. Nul juq bhai bhi eeq bhiq heel lal nail haq bhoil ngaol.Haoqnao nao saq khe daoq11 Aqivq jaq bheq juq-ol, haoq nao nao saq khe daoq neq, niail hai ngaol. Nul juq lavq
         khiq tsail yaoq. Doevq phal yaoq. Ngaq nail hal daoq bhai iq sanl, naldaiq lavq yaoq.
         Nee ma teevq heeq bhai taivq-ail tavq yaoq. Teevq gaq nee teevq gaq tsaq lai jil lai
         yaoq. Al hai nl haq neq, goil nail gaiq-a nail phaq khi nee sal ovq nail phaq bivq
         nail Miqyail nul juq nee mail jaol nail ngaol. 12 Nul juq teevq gaq nee teevq gaq meeq nail haol nail lavq khoel nee aq lavq he yaoq.
         Miqyail nail tsaol-aq-i mail nul juq bhai noeq moel naol geiq dai, daoq cavq cavq
         bhoel-ai leevq-a nail ngaol. 13 Heeqphaq Yeiqsul Khali nail geeq laoq eel jaol, Miqyail nail goil nail gaiq-a nail
         phaq khi, Meeq nail Haol nail Aqhaqlal nail lavq khoel nee aq tsaoq tsaoq nail phaq,
         nul juq iq sanl nail kov tavq bhai jiav dei-eiq.

Iq moeq il moeq khe daoq11 Gaq khoel bhi jiovq nail haq bhoil tsaol-aq yaq-i mail khul-a nail maq ngel ail, tsaol-aq
         yaq-i mail gaq khoel kha lavq-a nail iq sanl maq ngel dai, Yeiqsul Khali khi aivq
         bhai bhi doevq kovq lal-a nail Aq bhu Miqyail-i mail khul-a nail gaq pevq nail, ngal
         Paolluv ngaol. 2 Ngaq-ai nee mail jaol nail aq ivq jaq bheq iq sanl nee mail, Gaqlaqtil mil khaoq bhai
         jaol nail Khali yaq munl juq bhai haoq gavq gevq bhoel-ai lavq-a nail ngaol.3 Nga dao nail Aq bhu Miqyail khi Heeqphaq Yeiqsul Khali nail geeq laoq eel jaol khi
         nee sal ovq nail phaq, nul juq nail kov tavq bhai jiav dei-eiq. 4 Yeiqsul Khali al gaq, nga dao nail Aq bhu Miqyail nee ma tsaq nail khe-ai, mao ail
         haq eiv nail niil yeel nail lavq khoel, nga dao bhai bhi jel ail nail haq bhoil, nga
         dao nail oeq bal tsiqhaol nail khi, aivq nail aq maol laol bhiq-a nail ngaol. 5 Miqyail bhai nq maq maq luv hal yeel tsiq eeq bhel. Aqmiq.Lavq khiq tsail nail geeq laoq daoq neq, teevq phaq taivq-ail tsaq nail ngaol6 Khali nail geeq laoq eel jaol lavq khoel, nul juq bhai khul-a nail gaq bhai nul juq
         lavq tsail mail khaonq khi, lavq khiq tsail nail geeq laoq daoq yaoq phaq yaoq-ao
         bhai, lavq tsail mail hav bhoel nail ngel-i mail, ngaq bhai noeq-u maq dov ail pevq-il.
         7 Mal dil dai, ge haq neq, lavq khiq tsail nail geeq laoq daoq yaoq phaq yaoq maq jiav
         ail. Thail hai ngaol-aoq, nul juq bhai lav suq saq khi Khali nail lavq khiq tsail
         nail geeq laoq daoq bhai oil phal movq nail tsaol-aq teevq juq jaol nail ngel-i mail,
         ngal niail hai ge nail ngaol. 8 Nv juq maq khaiq, nq tavq gaq khoel maq khaiq, nv juq-i mail nul juq bhai cavq bhiq-a
         nail lavq khiq tsail nail geeq laoq daoq niilniai nee bheeq-n nail, lavq khiq tsail
         nail geeq laoq daoq yaoq phaq yaoq cavq haq neq, khal cavq nail gaq nail kov tavq
         bhai iq khail yavq nail phaq kev lee dei-eiq. 9 Iqmoeq-u phao nv juq-i mail ge jel-a nail daoq bhai niil aq-il ngal teevq pov gaoq
         ge pov nail ngaol. Tsaol-aq teevq gaq ga nav, nul juq-i mail hav bhoel jel-ai thaq
         nail lavq khiq tsail nail geeq laoq daoq bhai maq dul lai nail lavq khiq tsail nail
         geeq laoq daoq yaoq phaq yaoq cavq lal haq neq, aivq nail kov tavq bhai iq khail yavq
         nail phaq kev lee dei-eiq.10 Tsaol-aq yaq nee ma tsaq dai, nl nail maq ngel. Miqyail nee ma tsaq nail phaq bhai
         ngal nl movq nail ngaol. Tsaol-aq yaq nee khaol sil nail phaq bhai ngal lai jai khi
         nl nail ngel ail laiq. Al hai gaoq nl haq neq, ngal Khali nail yaq kav maq ngel yaoq-aol.Paolluv khal hai khi gaq khoel pevq lal-a nail ganl11 Aqivq jaq bheq juq-ol, ngaq-i mail cavq nail lavq khiq tsail nail geeq laoq daoq niil
         neq, tsaol-aq yaq jaol nail nee dov lee-a nail maq ngel ail dai, nul juq bhai bhi
         heeq kivq movq ail nial. 12 Tsaol-aq yaq-i mail cavq lavq cov lavq-a nail iq sanl maq ngel ail. Yeiqsul Khali-i
         mail ngaq bhai phao daiq lavq-a nail ngaol.13 Ngal Yul dav nail tsaol-aq nail aol saol kovq thaoq-u phao, ngal aq doevq khal hai
         doevq-a nail ganl, nul juq ya gaiq daiq-a nail ngaol. Aq-u phao, ngal Miqyail nail
         Khali yaq munl bhai mailma ail khoeq khi, lav luq lav seil nail dai khi, lai jai-a
         nail ngaol. 14 Ngal ngaq nail aq phiq aq bhal-i mail thaoq khal leevq-a nail aol saol kovq bhai,
         nee ma kev dee dee nail ngel-i mail, ngaq nail jeq-e jaq-a nail lavq khoel bhai, ngaq-ai
         khe-ai aq kovq jiav nail tsaol-aq nee maq tsil maodai, Yul dav nail tsaol-aq nail
         aol saol kovq thaoq-a nail ngaol. 15-16 Thail hai ngaol-aoq, ngal maq doevq lee-u nee mail, ngaq bhai tsel dov khi, aivq nail
         geeq laoq eel jaol nee mail ngaq bhai khul lavq-a nail Miqyail neq, aivq nail Yaqyov
         nail ganl lavq khiq tsail nail geeq laoq daoq niil yu nail jeq-e jaq-a bhai cavq bhiq
         ail dai, aivq nee ma tsaq nail khe-ai, aivq nail Yaqyov ngaq bhai bhi moel lavq-a
         nail ngaol. Bhi moel lavq gaq-al ngal-aq neq, ngal tsaol-aq yaq bhai maoq bhaoq nl-a
         nail maq ngel. 17 Ngal gaq khoel maq pevq lal-u nee mail, gaq khoel pevq thail thaiq nail, Yeiq lul
         saq laiq meenq bha jaol nail juq jaol nail bha ngal maq lai-al. Teevq pov taivq-ail
         Aqlal mil khaoq bhai ail-a nail ngaol. A bhai nee ngal-aq, Daq maqsail meenq bhai
         kovq lai-a nail ngaol.18 Hail kovq bhee lal-u phao, Geiqphal jaol nail bha nalga lai nail dai khi, Yeiq lul
         saq laiq meenq bha dav lai-a nail ngaol. Aivq nee mail tsel ngaq n jaol-a nail ngaol.
         19 Yeiqsul nail jaq bheq Yaq kov maq ngel nail neq, ngal gaq khoel teevq gaq bhai iq
         sanl maq moel-al. 20 Ngal nul juq bhai niail hai gevq bhiq-a nail neq, goiq bhaoq bhaoq nail maq ngel ail
         dai, Miqyail nail siv tavq bhai ngal ge nail ngaol. 21 A bhai nee ngal-aq, ngal Sulliv mil khaoq khi Gillilciv mil khaoq bhai ail-a nail
         ngaol. 22 Aq-u phao, Yul dav mil khaoq bhai jaol nail Khali yaq munl juq, ngaq bhai maq heeq
         nia-ai haq-al. 23 “Jel lal-u phao, nga dao bhai khoeq lavq-a nail al gaq, aq-u phao aivq-i mail lav
         luq lav seil ail daiq-a nail, nee ma thaq tsaol nail geeq laoq daoq al daoq, niil
         aq-il cavq bhiq thail thaiq nail ngaol” dai, ge nail bhai taivq-ail aq yu juq ya gaiq-a
         nail ngaol. 24 Ngal bhaq da nee aq yu juq Miqyail bhai tsiq eeq nail ngaol.

Gaq khoel juq Paolluv bhai hav-a nail ganl21 A bhai nee ngal-aq, tsel liq kovq bhee lal-u phao, ngal Tiltuv bhai hevq khi, Bhaq
         naqbhal nee mail Yeiq lul saq laiq meenq bha gaoq lai-a nail ngaol. 2 Miqyail ngaq bhai phao daiq lavq-a nail ngel-i mail, lai-a nail ngaol. Aqivq aqtsu
         juq nee aq tsi tsu dai, thaoq phuq khi, Yul dav nail tsaol-aq maq ngel nail juq bhai,
         lavq khiq tsail nail geeq laoq daoq cavq ail-a nail ganl, ngal ge bhiq-a nail ngaol.
         Ngaq-i mail nl jel lavq-a nail phaq khi niil aq-il nl thail thaiq nail phaq bhai aq
         nieivq ail maq bhiq pevq ail movq-i mail, al hai ge bhiq-a nail ngaol. 3 Ngaq-ai nee mail jaol nail Tiltuv neq, Heiqlaq sal tsaol-aq ngaol-aoq, aivq bhai bav
         kov uqjaq oev bhiq yaoq dai, yu maq ge ail. 4 Yeiqsul Khali bhaq da nee nga dao juq-i mail ya-a nail jel ail nail phaq bhai khoiq
         hel daiq khi, nga dao juq bhai aol daoq kovq daoq bhai juq khi, aq yu juq nail kov-uvq
         bhai bhi jaol nail dai khi, tsaol-aq teevq pav ga nav juq, nv juq nail lavq khoel
         bhai aq tsi tsu dai aol khoiq lal-a nail ngaol. “Nv juq neq, nul juq nail aq ivq jaq
         bheq ngaol” dai, aq yu juq ge khi ngaol-aoq, mal dil aq ivq jaq bheq maq ngel ail.
         5 Lavq khiq tsail nail geeq laoq daoq nail mal dil tsaq nail phaq nul juq nail lavq
         khoel bhai ivq dai, nv juq aq yu juq nail daoq bhai teevq peivq ail maq hav bhoel
         ail.6 Aqivq aqtsu bhi jiovq-ai thaq nail tsaol-aq al juq iq sanl, ngaq nail haq bhoil teevq-eel
         nul neq, thoi dai dai ail bheeq-n nail dai, maq noeq ail. Khul khi mail dai ngal-aq
         neq, Miqyail neq, tsaol-aq yaq bhai, lavqniil phao taivq-ail hel daiq khi dal nail
         maq ngel ail. Aqivq aqtsu al juq neq, ngal cavq nail juq nee maq tsil, aljaiq khul
         teevq phaq ail maq ge laoq lavq-al. 7 Al ovq tavq, Yul dav nail tsaol-aq bhai lavq khiq tsail nail geeq laoq daoq cavq bhiq
         yaoq dai, Miqyail Bheiqtuvluv bhai av bhiq-a nail khe-ai, yu nail jeq-e jaq-a bhai
         lavq khiq tsail nail geeq laoq daoq cavq bhiq yaoq dai, Miqyail ngaq bhai av lavq-a
         nail ngaol dai, aq yu juq hel daiq moel-a nail ngaol. 8 Khul khi mail dai ngal-aq neq, “Yul dav nail tsaol-aq nail haq bhoil ganl nl yaoq”
         dai, Bheiqtuvluv bhai alyaq bivq-a nail Miqyail, “Yu nail jeq-e jaq-a nail haq bhoil
         ganl nl yaoq” dai, ngaq bhai iq sanl, alyaq bivq lavq-a nail ngaol.9 Ngaq bhai bivq lavq-a nail geeq laoq bhai aq yu juq ya moel-u phao, Yaq kov, Bheiqtuvluv
         khi Yaolhaq, aq yu juq Bhaq naqbhal nv-nvq gaq bhai aq lavq cavq lavq-a nail ngaol.
         Al hai khi lavq-a nail al neq, aq tsaoq tsaoq nail dai, ge movq nail ngaol. Aq yu
         juq neq, yu nail siv tavq bhai nee ma ivq dao dai aol nail aq ivq jiovq nail juq ngaol.
         Nv-nvq gaq yu nail jeq-e jaq-a jaol nail bha ail nail bhai maq khaiq, aq yu juq neq,
         Yul dav nail tsaol-aq jaol nail bha ail nail bhai maq khaiq, maoq bhaoq nl tsaq-a
         nail ngaol. 10 Aq yu juq nail munl lavq khoel khe, haq nail aoq nail tsaol-aq juq bhai thaq nioil
         peivq lavq dei-eiq dai, aq yu juq nv-nvq gaq bhai hal ail teevq-eel ngaol. Al hai
         nl nail neq, ngal iq sanl nee ma kev dee dee nail ngaol.Paolluv Aqdil-aoq meenq bhai jaol-u phao, Bheiqtuvluv bhai khaq-a nail ganl11 Teevq pov, Bheiqtuvluv Aqdil-aoq meenq bhai kev lee-u phao, aivq-i mail nl nail teevq
         peivq ail maq tsaq nail phaq bhaq laoq kheq dai, dov lal-a nail ngel-i mail, ngal
         aivq bhai yu nail siv tavq nee khaq-a nail ngaol. 12 Khul khi mail dai ngal-aq neq, Yaq kov nail tsaol-aq juq maq kev lee-u phao neq, Bheiqtuvluv
         yu nail jeq-e jaq-a nee mail kovq khail aoq jaoq jaoq thail thaiq nail ngaol. Thail
         hai ngaol-aoq, tsaol-aq al juq kev lee-u phao, Yul dav nail tsaol-aq maq ngel nail
         juq bhai iq sanl, bav kov uqjaq bhiq oev movq nail juq bhai gee sil nail ngel-i mail,
         yu nail jeq-e jaq-a nee pav ail khi, aq tsaoq iq sanl maq tsaoq ail jaol nail ngaol.
         13 Yul dav nail tsaol-aq Khali yaq yaoq juq yaoq iq sanl, aivq khe-ai maq ngel nail phaq
         nl nail ngaol. Al heel ngel-i mail, Bhaq naqbhal iq sanl aq yu juq khe-ai nl nail
         ngaol.14 Aq yu juq lavq khiq tsail nail geeq laoq daoq mal dil tsaq nail lavq khoel bhai daol
         coev dai, maq jaol nail bhai ngal ya moel-u phao, ngal aq yu juq iq sanl nail siv
         tavq bhai Bheiqtuvluv bhai niail hai ge bhiq-a nail ngaol: “Naol Yul dav nail tsaol-aq
         pevq khi ngaol-aoq, Yul dav nail tsaol-aq nail aol maq thaoq ail, yu nail jeq-e jaq-a
         nail aol thaoq nail bhai, yu nail jeq-e jaq-a Yul dav nail tsaol-aq nail aol ya thaoq
         nail ngaol dai, khul khi mail aq yu juq bhai khoel nail-aiq” dai, ge bhiq-a nail ngaol.Nee ma thaq tsaol nail bhaq da nee, tsaq nail daol nail tsaol-aq pevq lal nail ganl15 Nga dao juq neq, doevq lee-u nee Yul dav nail tsaol-aq ngaol. Yu nail jeq-e jaq-a
         oeq bal yaq maq ngel ail. 16 Nga dao Yul dav nail tsaol-aq pevq khi ngaol-aoq, Aoldaoq Kovqdaoq bhi nl lavq nail
         khe-ai nl-a nail ngel-i mail, tsaq nail daol nail tsaol-aq pevq lal nail maq ngel
         ail. Yeiqsul Khali bhai nee ma thaq tsaol nail ngel-i mail taivq-ail pevq lal-a nail
         ngaol dai, nga dao juq heeq kivq nail ngaol. Nga dao juq iq sanl Khali bhai nee ma
         thaq tsaol nail ngel-i mail, tsaq nail daol nail tsaol-aq pevq lal dai, Yeiqsul Khali
         bhai nee ma thaq tsaol nail ngaol. Khul khi mail dai ngal-aq neq, aol daoq kovq daoq
         bhi nl lavq nail khe-ai nl-a nail ngel-i mail, tsaol-aq teevq gaq iq sanl tsaq nail
         daol nail tsaol-aq maq pevq lal nia ail.17 Khali bhaq da nee tsaq nail daol nail tsaol-aq pevq lal dai, nga dao juq hal pov thail
         thaiq-u phao, nga dao juq oeq bal yaq ngaol dai, dov lal haq neq, Khali neq, oeq bal
         nail haq bhoil ganl nl nail gaq laiq. Maq ngel ail dei-eiq. 18 Ngaq-i mail peiv ha-a nail aol daoq kovq daoq bhai ngal gaoq lav meeq ail nul neq,
         ngal neq, aol daoq kovq daoq bhai nl bheeq-a nail tsaol-aq teevq gaq ngaol. 19 Khul khi mail dai ngal-aq neq, ngal Miqyail phao aq doevq doevq kivq dai, aol daoq
         kovq daoq bhai juq khi, aol daoq kovq daoq phao sil-a nail ngaol. 20 Ngal Khali nee mail lavqyavq kov tavq bhai tavq heivq-a nail ngaol. Al heel ngel-i
         mail, niil aq-il ngal aq doevq doevq nail neq, ngal doevq nail maq ngel ail. Khali
         ngaq nail lavq khoel bhai aq doevq doevq nail ngaol. Niil aq-il ngal aq sivq haq joil
         phao aq doevq doevq nail neq, Miqyail nail Yaqyov bhai nee ma thaq tsaol khi doevq
         nail ngaol. Aivq neq, ngaq bhai gaiq-a khi, ngaq nail haq bhoil aivq nail aq maol
         laol bhiq-a nail ngaol. 21 Ngal Miqyail nail geeq laoq eel jaol bhai aq nieivq ail maq bhiq pevq ail. Aol daoq
         kovq daoq bhaq da nee tsaq nail daol nail tsaol-aq pevq lal ail nul neq, Khali sil-a
         nail neq, aq nieivq ngaol.

Nee ma thaq tsaol nail ngel-i mail Aqhaqlal Miqyail ya-a nail ganl31 Gaqlaqtil mil khaoq bhai jaol nail tsaol-aq juq-ol, nul juq neq, aqtheq aq niaov niaov
         dee dee-il. Yeiqsul Khali lavqyavq kov tavq bhai tavq heivq-a nail ganl, nul juq bhai
         aq meeq-ai ge moel bhiq gaq khi ngaol-aoq, khaq sil gaq-i mail nul juq bhai goiq bhaoq
         bhaoq nail daoq bhai, naldaiq yaoq dai, gaoq ge lavq-a nail-aiq. 2 Ngal nul juq bhai daoq niil daoq naldaiq movq ail nial. Nul juq Aqhaqlal Miqyail bhai
         ya-a nail neq, aol daoq kovq daoq bhi nl lavq nail khe-ai, nl-a nail ngel-i mail ya-a
         nail laiq. Maq ngel haq neq, lavq khiq tsail nail geeq laoq daoq bhai nee ma thaq
         tsaol-i mail ya-a nail laiq. 3 Nul juq thoi dai theq thoi dai niaov nail laiq. Nul juq Aqhaqlal Miqyail bhai juq
         khi iq moeq ilmoeq nl-ai thaq khi ngaol-aoq, niil aq-il aq sivq haq joil bhai juq
         juq ail khi nl gil nail khi laiq. 4 Haq dee aoq dee dee nail al juq nul juq aq nieivq ail daq nail laiq. Al juq aq nieivq
         ngaol dai, ngal maq noeq ail. 5 Al ovq tavq, Miqyail nul juq nail lavq khoel bhai Aqhaqlal Miqyail bhi jaol lee khi
         nul juq nail lavq khoel bhai bhaq aoq eeq dee dee nail phaq nl dol lavq-a nail neq,
         nul juq aol daoq kovq daoq bhi nl lavq nail khe-ai nl-a nail ngel-i mail laiq. Maq
         ngel haq neq, lavq khiq tsail nail geeq laoq daoq bhai nee ma thaq tsaol nail ngel-i
         mail laiq.Miqyail Aq bhaq laq haq bhai sal jial jaq bhiq-a nail ganl6 Al hai dul dai, Aq bhaq laq haq Miqyail bhai nee ma thaq tsaol nail ngel-i mail, Miqyail
         aivq bhai tsaq nail daol nail tsaol-aq ngaol dai, saol-nvq-ai thaq nail ngaol. 7 Al heel ngel-i mail, nee ma thaq tsaol nail tsaol-aq juq neq, Aq bhaq laq haq nail
         aq jievq lil heel mal dil ngaol dai, heeq kivq thaq-ai yaoq. 8 Yu nail jeq-e jaq-a nee ma thaq tsaol nail ngel-i mail Miqyail aq yu juq bhai tsaq
         nail daol nail tsaol-aq bhi pevq lal nail ngaol dai, maq pevq lal-u nee mail Jalliq
         heeq nia moel nia-ai thaq nail ngaol. “Naol bhaq da nee, jeq-e jaq-a iq sanl mail
         geeq laoq ya nail ngaol” dai, Miqyail Aq bhaq laq haq bhai iq moeq ilmoeq lavq khiq
         tsail nail geeq laoq daoq cavq bhiq-a nail ngaol. 9 Al heel ngel-i mail, nee ma khal thaq tsaol nail tsaol-aq, nee ma thaq tsaol nail
         Aq bhaq laq haq nee mail geeq laoq ya naol.10 Aol daoq kovq daoq bhi nl lavq nail khe-ai nl nail tsaol-aq, iq khail yavq nail kov-uvq
         bhai jaol nail ngaol. Khul khi mail dai ngal-aq neq, aol daoq kovq daoq lavq khoel
         bhai khal gevq-ai thaq nail yaoq phaq yaoq-ao nee bhai, khaq mao iq sanl maq nl nail
         tsaol-aq iq sanl mail, iq khail yavq nail bhai ya daq nail ngaol dai, Jalliq bhai
         gevq-ai thaq nail ngaol. 11 Aol daoq kovq daoq bhaq da nee tsaol-aq teevq gaq iq sanl, Miqyail nail siv tavq bhai
         tsaq nail daol nail tsaol-aq maq pevq lal nia ail dai, bhaq laoq kheq dai, dov lal-a
         nail ngaol. Khul khi mail dai ngal-aq neq, tsaq nail daol nail tsaol-aq neq, nee ma
         thaq tsaol nail bhaq da nee, aq doevq ya doevq nail ngaol. 12 Thail hai ngaol-aoq, aol daoq kovq daoq neq, nee ma thaq tsaol nail phaq bhai maq
         tavq ail. Khul khi mail dai ngal-aq neq, “Aol daoq kovq daoq nail lavq khoel bhai
         khal gevq-ai thaq nail yaoq phaq yaoq-ao nee bhai, nl bhee nail tsaol-aq, al bhaq
         da nee ya doevq nail ngaol” dai, Jalliq lavq khoel bhai gevq-ai thaq nail ngaol. 13 “Lavqyavq kov tavq bhai ya tavq heivq nail yaoq gaq yaoq-ao nee, iq khail yavq nail
         bhai daq thail thaiq nail tsaol-aq ngaol” dai, Jalliq lavq khoel bhai gevq-ai thaq
         nail ngaol. Al hai dul dai, Khali neq, nga dao juq nail haq bhoil iq khail yavq nail
         bhai ya daq-a nail ngel-i mail, aol daoq kovq daoq neq, nga dao nail kov tavq bhai
         bhi kev lee nail iq khail yavq nail phaq nail lavq khoel nee, aivq nga dao bhai ul
         kovq lavq-a nail ngaol. 14 Al heel ngel-i mail, Aq bhaq laq haq bhai bivq-ai thaq nail geeq laoq, Yeiqsul Khali
         lavq khoel nee yu nail jeq-e jaq-a nail kov tavq bhai kev ail khi, “Ngal bivq naol”
         dai, Miqyail-i mail ge-ai thaq nail Aqhaqlal Miqyail bhai nga dao ya-a nail ngaol.
         Nee ma thaq tsaol nail bhaq da nee ya-a nail ngaol.Aol daoq kovq daoq khi sal jial jaq nail phaq, maq dul lai nail ganl15 Aqivq jaq bheq juq-ol, aivq nail nv aivq yuq nail daoq ma uq huq daoq teevq daoq ge
         daiq lavq bhel. Tsaol-aq nail gaiq laq bhai daoq ma sal jial ge ceiv ail khi haoq
         gavq aq meeq-ai gevq ceiv-ai thaq haq neq, tsaol-aq-i mail ge ceiv-ai thaq nail daoq
         ma sal jial pevq ail teevq-eel ngaol-aoq, teevq gaq iq sanl maq lav phal nia ail.
         Aljaiq ge jaiq movq khi ngaol-aoq, maq ge jaiq nia ail. 16 Aq bhaq laq haq khi aivq nail aqjievq bhai sal jial al juq Miqyail-i mail ge bhiq-a
         nail ngaol. Aqjievq dai, ge nail neq, mao dai gaq bhai ge nail maq ngel ail. Naoq
         nail aqjievq dai, ge nail neq, teevq gaq bhai ge ail teevq-eel ngaol. Al gaq neq,
         Khali ngaol. 17 Ngal ge movq nail neq, niail hai ngaol. Aq bhaq laq haq nee mail, Miqyail daoq ma
         sal jial jaq-a nail ngaol. A bhai nee pultavq liq yal hail tsel kovq bhee lal khi
         pultavq bivq-ai lee-a nail aol daoq kovq daoq al neq, Miqyail-i mail ge-ai thaq nail
         sal jial al bhai, aq nieivq ail maq bhi pevq ail nia ail. 18 Jaiqbhoil al bivq-a nail neq, aol daoq kovq daoq bhai tavq ail nul neq, sal jial bhai
         maq tavq ail. Thail hai ngaol-aoq, Miqyail sal jial bhai juq khi, Aq bhaq laq haq
         bhai jaiq bhoil aq nieivq ail bivq-a nail ngaol.Khul khi mail Aol daoq kovq daoq bivq-a nail ganl19 Al heel ngel-i mail, aol daoq kovq daoq neq, khul nail ganl tsoiq nail-aiq. Yaq hao
         khe sal jial ya nail aqjievq al gaq maq kev lee nail gaiq laq bhai, laiq nail tsa
         nail phaq bhi dov lal nail dai khi, Aoldaoq Kovqdaoq bivq-a nail ngaol. Aoldaoq Kovqdaoq
         al bivq-u phao, Miqyail neq, nq tavq gaq khoel bhai juq khi, gaiq laq bhai jaol nail
         gaq bhai bivq-a nail ngaol. 20 Thail hai ngaol-aoq, teevq gaq bhai taivq-ail tavq nail phaq neq, gaiq laq bhai jaol
         nail gaq maq loq ail. Miqyail neq, teevq gaq teevq-eel ngaol.21 Thail hai phal-iq, aol daoq kovq daoq neq, Miqyail-i mail ge-ai thaq nail daoq ma
         sal jial bhai lav luq lav seil nail laiq. Teevq peivq ail maq lav luq maq lav seil
         ail. Bivq-ai thaq nail aol daoq kovq daoq al, aq doevq bhi doevq lal nia ail nul neq,
         aol daoq kovq daoq bhaq da nee tsaq nail daol nail phaq mal dil ya nail ngaol. 22 Thail hai ngaol-aoq, Jalliq neq, yaoq gaq yaoq-ao nee bhai oeq bal nail thaonq lavq
         khoel bhai laol thaiq-ai thaq nail ngaol. Yeiqsul Khali bhai nee ma thaq tsaol nail
         ngel-i mail, Miqyail-i mail sal jial jaq-ai thaq nail phaq ya nail haq bhoil, al hai
         laolthaiq-ai thaq nail ngaol.23 Thail hai ngaol-aoq, Yeiqsul bhai nee ma thaq tsaol nail phaq maq kev lee nail gaiq
         laq bhai, kev lee thail thaiq nail nee ma thaq tsaol nail al phaq bhai maq phao daiq
         lavq-u kev dai, aol daoq kovq daoq-i mail nga dao bhai laolthaiq-ai thaq nail ngaol.
         24 Nee ma thaq tsaol nail ngel-i mail, nga dao tsaq nail daol nail tsaol-aq pevq lal
         dai, aol daoq kovq daoq neq, Khali lee-u phao kev dai, nga dao bhai hel daiq phail
         lavq nail gaq khe-ai dul nail ngaol. 25 Niil aq-il nee ma thaq tsaol nail phaq kev lee-aoq nail ngel-i mail, nga dao bhai
         hel daiq phail lavq nail al gaq nail pul-nvq bhai maq jaol yaoq-aol.26 Nul juq iq sanl mail, Yeiqsul Khali bhai nee ma thaq tsaol nail ngel-i mail, Miqyail
         nail yaq juq pevq nail ngaol. 27 Nul juq Khali nail lavq khoel bhai ul cuvq saol-a nail juq neq, aq gaq aq doi doi-nq
         thaq nail khe-ai, Khali bhai doi-nq thaq nail ngaol. 28 Nul juq iq sanl mail, Yeiqsul Khali nail lavq khoel bhai teevq munl taivq-ail pevq
         nail ngel-i mail, Yul dav nail tsaol-aq khi yu nail jeq-e jaq-a dai, maq tsel pav
         yaoq-aol. Yaqkav khi jel ail-a nail tsaol-aq dai, maq tsel pav yaoq-aol. Yaq yov-aq
         khi yaq mai-aq dai iq sanl, maq tsel pav yaoq-aol. 29 Nul juq Khali nail tsaol-aq ngel-i mail, Aq bhaq laq haq nail aq jievq lil heel iq
         sanl pevq khi, sal jial jaq-ai thaq nail khe-ai, jaiq bhoil ovq nail tsaol-aq ngaol.

41 Ngal niail hai ge movq ail nial. Jaiqbhoil ovq nail gaq, jaiq bhoil iq sanl aivq nail
         pevq khi ngaol-aoq, aivq yaq noil ail jiav-u phao neq, yaq kav teevq gaq khe-ai ya
         jaol nail ngaol. 2 Aivq nail aq bhu-i mail ge ceiv-ai thaq nail al yanq maq kev lal-u phao kev dai, yaq
         al gaq aivq bhai hel daiq phail nail juq khi yal kav bhai hel daiq phail nail juq
         nail kov-uvq bhai jaol nail ngaol. 3 Al hai dul dai, nga dao yaq noil ail jiav-u phao neq, mil tsaq bhai tavq nail aol
         juq nail kov-uvq bhai yaq kav ya jiovq-a nail ngaol. 4-5 Thail hai ngaol-aoq, aol daoq kovq daoq nail kov-uvq bhai laolthaiq-ai thaq nail nga
         dao bhai ul kovq khi, Miqyail nail yaq pevq lal dai, aq yanq kev lal-u phao, Miqyail
         aivq nail Yaqyov bhai khoel-ai leevq-a nail ngaol. Yaqyov al gaq, yaq mai-aq nee mail
         doevq lee-a nail ngaol. Aol daoq kovq daoq nail kov-uvq bhai doevq lee-a nail ngaol.
         6 Nul juq Miqyail nail yaq pevq nail ngel-i mail, “Aq bhu-ol, ngaq nail Aq bhu-ol” dai,
         bhiq gul nail dai khi, aivq nail Yaqyov nail Aqhaqlal, nga dao nail nee ma lavq khoel
         bhai bhi jaol lee-a nail neq, Miqyail-i mail khoel-ai leevq-a nail ngaol. 7 Al heel ngel-i mail, naol mil tsaq bhai tavq nail aol nail yaq kav maq ngel yaoq-aol.
         Naol Miqyail nail yaq ngaol. Miqyail nail yaq ngel-i mail, Miqyail bhaq da nee jaiq
         bhoil iq sanl ovq naol.Aol daoq kovq daoq nail yaq kav thaq gaoq jiovq8 Jel lal u, nul juq Miqyail bhai maq heeq nia-u phao, miq yail mal dil maq ngel nail
         juq nail kov-uvq bhai yaq kav jiovq-a nail ngaol. 9 Thail hai ngaol-aoq, niil aq-il neq, Miqyail bhai heeq nia nail nee ovq tavq, mal
         dil dai, ge haq neq, Miqyail nul juq bhai heeq nia nail ngaol. Khul khi mail, gaq
         bhaq dee dee khi khul teevq phaq iq sanl, maq nl nia nail kov tavq bhai tavq nail
         aol juq, gaoq nl kovq ail nail-aiq. Nul juq al juq nail yaq kav gaoq jiovq movq nail
         laiq. 10 Nul juq neq, nv lao lao-ai haq nail ngaol. Lav lov lav ceiv iq sanl, aq kovq aqlav
         iq sanl lao-ai haq nail ngaol. 11 Ngaq-i mail nul juq nail haq bhoil khal nl khal hal-a nail juq, aq nieivq ail pevq
         ail nail khul-il dai, ngaq bhai khaoqlaol ail nial.12 Aqivq jaq bheq juq-ol, ngal nul juq khe-ai pevq lal-a nail ngel-i mail, nul juq iq
         sanl, ngaq-ai khe-ai pevq lal yaoq dai, hal nail ngaol. Nul juq-i mail ngaq bhai nl
         laiq lavq-a nail teevq phaq iq sanl, maq jiav ail. 13 Ngal nal nail ngel-i mail, nul juq bhai iq moeq khe pov lavq khiq tsail nail geeq
         laoq daoq ya cavq bhiq-a nail ngaol dai, nul juq heeq nia nail ngaol. 14 Ngal al hai nal kav khoeq-u phao, nul juq nail haq bhoil haq khi ngaol-aoq, nul juq
         ngaq bhai khal nl movq ail maq nl lavq-al. Khaonq iq sanl, maq khaonq lavq-al. Nq
         tavq gaq khoel bhai hav nail khe-ai, hav lavq khi, Yeiqsul Khali bhai hav nail khe-ai
         iq sanl, hav lavq-a nail ngaol. 15 Aq-u khe nul juq nail lavq khiq tsail nail al, niil aq-il khaq bha bhi peivq ail-aoq
         nail-aiq. Khul khi mail dai ngal-aq neq, nul juq nail maiv neev kevq dov khi ngaq
         bhai oil covq lavq nia nail kheel nul neq, oil covq lavq nail ngaol dai, nul juq nail
         ganl ngal sal khil khanq kivq naol. 16 Niil aq-il ngal nul juq bhai mal dil tsaq nail phaq ge bhiq-a nail ngel-i mail, ngal
         nul juq bhai nee jiav jiav nail tsaol-aq pevq lal-a nail laiq.17 Tsaol-aq al juq nul juq nail haq bhoil nee ma kev dee dee nail khe-ai, dul nail ngaol.
         Thail hai ngaol-aoq, aq meeq phaq noeq khi nee ma kev nail maq ngel ail. Nul juq khi
         aq yu juq teevq dao bhai tavq lai nia dai, nul juq ngaq-ai nee pav ail nail bhai,
         aq yu juq oil movq nail ngaol. 18 Aq yu juq aq meeq phaq noeq khi nee ma kev nail neq, aq meeq ngaol. Ngal nul juq nee
         mail jaol-u phao taivq-ail maq ngel nail, khaq mao iq sanl al hai nl nail neq, aq
         meeq ngaol. 19 Ngaq nail yaq juq-ol, nul juq Khali nail lavq khoel bhai eeq lal heel lal-u kev dai,
         yaq tsiq-u phao nal nail khe-ai, ngal nul juq nail haq bhoil teevq pov gaoq nal thail
         thaiq nail ngaol. 20 Ngal nul juq bhai noeq-u maq dov-il. Al heel ngel-i mail, niil aq-il nul juq nee mail
         jaol khi, aq thel lav phal khi mail cavq bhiq movq ail nial.Haqgaqlal khi Saqlal nail ganl tsiq ceiv khi cavq bhiq-a nail ganl21 Aol daoq kovq daoq nail pul-nvq bhai jaol movq nail juq-ol, nul juq aol daoq kovq
         daoq ge nail bhai gaiq lal ail laiq. Ngaq bhai ge daiq lavq yaoq. 22 Jalliq lavq khoel bhai niail hai gevq-ai thaq nail ngaol: Aq bhaq laq haq nail yaq
         yov nvq gaq jaol nail ngaol. Teevq gaq neq, yaq kav jiovq nail yaq mai-aq gaq nail
         ovq nee doevq lee-a nail ngaol. Teevq gaq neq, jel ail-a nail yaq mai-aq gaq nail
         ovq nee doevq lee-a nail ngaol. 23 Yaqkav jiovq thail thaiq nail yaq mai-aq gaq nail ovq nee doevq lee-a nail gaq neq,
         aq sivq haq joil nail nee noeq bhaq da nee doevq lee-a nail ngaol. Bhuq ail laoq ail-a
         nail yaq mai-aq gaq nail ovq nee doevq lee-a nail gaq neq, Miqyail-i mail sal jial
         jaq-ai thaq nail khe-ai, doevq lee-a nail ngaol.24 Ganl niil ganl nee tsiqceiv daiq haq neq, saol oil nail phaq aol nail ngaol. Yaq mai-aq
         al nvq gaq neq, daoq ma sal jial nvq phaq ngaol. Teevq gaq neq, Silnaq gaoq jaoq khe
         daoq ma sal jial bhai tavq nail Haqgaqlal ngaol. Aivq yaq tsiq-a nail neq, aol daoq
         kovq daoq nail yaq kav bhi jiovq nail dai khi, tsiq-a nail ngaol. 25 Haqgaqlal neq, Aqlal mil khaoq bhai jiav nail Silnaq gaoq jaoq ngaol. Niil aq-il jiav
         nail Yeiq lul saq laiq meenq bha ge movq nail ngaol. Khul khi mail dai ngal-aq neq,
         aivq iq sanl, aivq nail yaq juq iq sanl, aol daoq kovq daoq nail yaq kav jiovq nail
         ngaol. 26 Thail hai ngaol-aoq, nq tavq kov tavq bhai jiav nail Yeiq lul saq laiq meenq neq,
         jel ail-a nail yaq mai-aq gaq pevq nail ngaol. Aivq neq, nga dao nail aq ma ngaol.
         27 Jalliq lavq khoel bhai niail hai gevq-ai thaq nail ngaol:“Yaq maq jaol daiq-a nailmaq bhao aq ma-ol,lavq khiq tsail yaoq.Yaq tsiq nail bhaimaq ya daq daiq-a nailyaq mai-aq juq-ol,lavq khiq tsail dee dee yaoq.Khul khi mail daingal-aq neq,yovjil maq bhao nailyaq mai-aq neq,yovjil bhao nailyaq mai-aq nee maq tsilyaq+ jaol lee nail ngaol” dai,gevq-ai thaq nail ngaol.28 Aqivq jaq bheq juq-ol, Il cav neq, Miqyail-i mail sal jial jaq-ai thaq nail khe-ai
         doevq lee-a nail ngaol. Nga dao iq sanl al hai doevq lee-a nail ngaol. 29 Aqsivq haq joil nail nee noeq bhaq da nee doevq lee-a nail yaq yov al gaq, Aqhaqlal
         Miqyail bhaq da nee doevq lee-a nail yaq yov al gaq bhai khoeq bhiq jiovq bhiq nail
         khe-ai, niil aq-il iq sanl, khoeq bhiq jiovq bhiq nail ngaol.30 Jalliq lavq khoel bhai khal hai gevq-ai thaq nail-aiq.“Yaqkav jiovq nail aq yu nvq mayaq bhai the ha yaoq. Khul khi mail dai ngal-aq neq,
         yaq kav jiovq nail yaq mai-aq al gaq nail yaq yov neq, bhuq ail lao ail-a nail yaq
         mai-aq al gaq nail yaq yov nee mail jaiq bhoil teevq peivq ail maq ya ail” dai,gevq-ai thaq nail ngaol.31 Aqivq jaq bheq juq-ol, nga dao neq, yaq kav jiovq nail yaq mai-aq al gaq nail yaq
         maq ngel. Jel ail-a nail yaq mai-aq al gaq nail yaq ngaol.
         
            
               	Aqhaqlal phao ge movq nail ngaol.

Bhuq ail-a nail tsaol-aq ngel-i mail, ivq dao dai jaol yaoq51 Nga dao bhuq ail-a nail tsaol-aq pevq lal dai, Khali nga dao bhai bhi bhuq ail lavq-a
         nail ngaol. Al heel ngel-i mail, ivq dao dai jaol yaoq. Aol daoq kovq daoq nail Yaqkav
         thaq gaoq jiovq.2 Ngal neq, Paolluv ngaol. Ngal nul juq bhai ge lavq bhel. Nul juq bav kov uqjaq oev
         nail Yul dav nail tsaol-aq nail aol thaoq haq neq, Khali nul juq nail haq bhoil ganl
         maq tsoiq ail. 3 Bavkov uqjaq oev nail aol khal thaoq nail tsaol-aq bhai ngal teevq pov gaoq ge lavq
         bhel. Aol al thaoq nail tsaol-aq Yul dav nail tsaol-aq nail Aoldaoq Kovqdaoq iq sanl
         bhai, ya nl bhee nail ngaol. 4 Aol daoq kovq daoq bhaq da nee, tsaq nail daol nail tsaol-aq pevq lal naol dai, nul
         juq khal noeq nail juq, Khali bhai gaoq ceiv ceiv-aoq nail ngaol. Nul juq neq, Khali
         nail geeq laoq eel jaol nail lavqniil phao jiiv dol aivq khi jaol nail tsaol-aq pevq
         nail ngaol. 5 Nga dao juq Yeiqsul bhai nee ma thaq tsaol nail bhaq da nee, tsaq nail daol nail tsaol-aq
         pevq lal dai, noeq thunq khi, Aqhaqlal Miqyail bhai juq nail lavq khoel nee daonq
         thail thaiq nail ngaol. 6 Khul khi mail dai ngal-aq neq, Yeiqsul Khali nail lavq khoel bhai jaol nail tsaol-aq
         juq nail haq bhoil neq, bav kov uqjaq oev khi ngaol-aoq, maq oev khi ngaol-aoq, teevq
         phaq ail ganl maq tsoiq ail. Goil nail gaiq-a nail phaq nl dol hal dol lavq nia dai,
         nee ma thaq tsaol nail al phaq taivq-ail ganl tsoiq nail phaq pevq nail ngaol.7 Iqmoeq-u neq, nul juq aq meeq-ai tsaol aivq-a nail ngaol. Mal dil tsaq nail haoq nao
         bhai maq ya tsao thel aivq dai, khaq sil gaq nul juq bhai lav tsoiq nail-aiq. 8 Nul juq bhai jal mul mul nail al neq, nul juq bhai khul-a nail, Miqyail nail lavq
         khoel nee dov lee-a nail, maq ngel ail. 9 Daoq ma uq huq daoq teevq dao ge-ai thaq nail khe-ai, deqtsiq mi cil cil teevq-eel
         ngaol-aoq, khaq mul teevq heeq heeq lao bhai bhi bhaonq lal nia nail ngaol. 10 Ngal noeq nail khe-ai nul juq iq sanl mail noeq dai, ngal Yeiqsul bhai juq juq ail,
         nee ma thaq tsaol naol. Thail hai ngaol-aoq, nul juq nail nee ma bhai lav suq saq
         lal nail khul gaq maq khaiq, Miqyail-i mail yal khaq dal nail bhai ya daq naol. 11 Aqivq jaq bheq juq-ol, bav kov uqjaq oev nail aol thaoq yaoq dai, ngal cavq nail cov
         nail ngel haq neq, khul khi mail khoeq nail jiovq nail bhai ngal ya daq thail thaiq
         nail ngel ail. Ngal al hai cavq nail cov nail ngel haq neq, lavqyavq nail ganl ngal
         cavq thail thaiq nail daoq al juq neq, yu nail haq bhoil phaq thiq thiq nail daoq
         juq maq ngel yaoq-aol. 12 Nul juq nail nee ma bhai lav suq saq lal nail tsaol-aq al juq bhai, yovq gavq bhai
         yovq gavq bhi oev ha gil movq ail nial.13 Aqivq jaq bheq juq-ol, nul juq bhuq ail lao ail-a nail tsaol-aq ya pevq dai, Miqyail
         nul juq bhai khul-a nail ngaol. Thail hai ngaol-aoq, bhuq ail lao ail-a nail al bhai
         yovq gavq nail aq sivq haq joil khal pevq movq nail khe-ai, thaq yuq. Goil nail gaiq-a
         nail lavq khoel teevq gaq nail yaq kav teevq gaq jiovq yaoq. 14 Khul khi mail dai ngal-aq neq, “Naoq nail aq maol bhai gaiq-a nail khe-ai, naoq nail
         aq jail bhai jaol nail tsaol-aq bhai gaiq-a yaoq” dai, bivq-ai thaq nail daoq al daoq
         nail lavq khoel bhai, aol daoq kovq daoq iq sanl mail bhee lal-a nail ngaol. 15 Thail hai ngaol-aoq, nul juq khaq pheel jaq khi, teevq gaq nee teevq gaq keivq heivq
         jaq haq neq, nul juq pav ail sav ail khi cov ail nail bhai yaol phaol yaoq.Aqhaqlal Miqyail nail aq heeq juq16 Aqhaqlal Miqyail hel aivq lavq nail khe-ai, ail yaoq dai, ngal ge movq ail nial. Al
         hai ail haq neq, nul juq aq sivq haq joil nail nee noeq nee khaol haoq nao maq ail
         yaoq-aol. 17 Khul khi mail dai ngal-aq neq, aq sivq haq joil nail nee khaol neq, Aqhaqlal Miqyail
         bhai lav tsoiq khi, Aqhaqlal Miqyail iq sanl aq sivq haq joil nail nee khaol bhai
         lav tsoiq nail ngaol. Nul juq nl movq nail khe-ai maq ya nl dai, al nvq gaq teevq
         gaq nee teevq gaq genl dev nail ngaol. 18 Aqhaqlal Miqyail hel aivq lavq nail bhai nul juq ail haq neq, nul juq aol daoq kovq
         daoq nail kov-uvq bhai, maq jaol yaoq-aol.19 Aqsivq haq joil nail nee khaol bhaq da nee nl-a nail ganl juq neq, niail hai bhaq
         laoq kheq dai, moel lal-a nail ngaol. Khaqmiq sev nail, maq meeq maq haol nail phaq
         nl nail, maq tsaq maq daol nail lavq khoel nee iq thaiq tavq jaol tavq nail. 20 Thaoq phaoq aq ma maol khoel bhai uq huq thaoq nail, laol nail sail nail, teevq gaq
         nee teevq gaq nee jiav jiav nail, khaq pheel jaq nail, yu bhai nee khaol maq sil nail,
         nee ma phail dee dee nail, yovq gavq nail haq bhoil taivq-ail saol-nvq nail, gaoq
         ail gail ail nail munl bhoilpav nail. 21 Yu bhai maivjeel jeel nail, jil pheeq daol bov nail, maq tsaq maq daol nail aq bhee
         lav sav nail, al hai nl nail juq ngaol. Al heel phaq nl nail tsaol-aq, Miqyail Milkhaoq
         bhai maq ya aol lai ail dai, iq moeq-u khe pov ngal nul juq bhai ge bhiq-a nail khe-ai,
         niil aq-il thal khe pov iq sanl ge lavq bhel.22 Thail hai ngaol-aoq, Aqhaqlal Miqyail nail aq heeq neq, goil nail gaiq-a nail, lavq
         khiq tsail nail, nee sal ovq nail, nee noeq heel ma ma dai noeq nail, gaoq haq gaiq-a
         nail, aq meeq phaq aol nail, sal jial ivq nail. 23 Nee ma nee nuq nee beiv aol nail, yovq gavq nail nee ma bhai gaq lai nail, niil juq
         ngaol. Niil juq thaq nl dai, gevq-ai thaq nail aol daoq kovq daoq teevq daoq iq sanl
         maq jiav ail. 24 Yeiqsul Khali bhai khal tavq nail tsaol-aq, yovq gavq nail aq sivq haq joil phao maq
         khaiq, aq sivq haq joil nail nee noeq nee khaol khi maivjeel jeel nail juq bhai maq
         khaiq, lavqyavq kov tavq bhai tavq heivq-ao nail ngaol. 25 Nga dao Aqhaqlal Miqyail bhai juq juq ail aq doevq doevq nail ngel haq neq, Aqhaqlal
         Miqyail-i mail hevq daiq lavq nail phao, ail bhel. 26 Nee ma eeq nail maq khaiq, iqdaiq iqtsai dov lal dai nl nail maq khaiq, teevq gaq
         nee teevq gaq maivjeel jeel nail maq khaiq niil juq bhai khaonq ha bhel.
         
            

         
      

   
      
         6
Teevq gaq nail yal kav teevq gaq tsao phi yaoq61 Aqivq jaq bheq juq-ol, tsaol-aq teevq gaq ga nav nl laiq haq neq, aivq meeq lal jaq
         lal dai, nul juq nail lavq khoel khe, aq haq lal phao gaq kav nail juq, nee ma nee
         nuq nee beiv aol nail lavq khoel nee, aivq bhai tsao jao-ai bhiq yaoq. Thail hai ngaol-aoq,
         naol iq sanl jal mul mul nail haoq nao maq ya tsao thel aivq dai, yaol phaol yaoq.
         2 Nul juq teevq gaq nail yal kav teevq gaq tsao phi yaoq. Tsao phi haq neq, nul juq
         Khali nail aol daoq kovq daoq bhai nl bhee thail thaiq nail ngaol. 3 Tsaol-aq teevq gaq ga nav, teevq phaq ail maq nl nia khi ngaol-aoq, “Ngal nl kivq
         dee dee naol” dai, noeq haq neq, aivq bhai aivq goiq bhaoq bhaoq nail ngaol. 4 Tsaol-aq yaoq gaq yaoq-ao nee, yovq gavq-i mail nl-ai thaq nail juq bhai saol-nvq
         yaoq. Al hai saol-nvq haq neq, yu-i mail nl-a nail bhai nee khaol maq sil mail, yovq
         gavq-i mail nl-a nail bhai nee khaol sil nail ngaol. 5 Khul khi mail dai ngal-aq neq, yaoq gaq yaoq-ao nee mail yovq gavq bhai dal nail ganl
         yovq gavq nl nail ngaol.6 Miqyail nail daoq ya saol-a nail gaq, aivq bhai cavq bhiq cov bhiq-a nail gaq bhai,
         aivq jiav nail aq meeq phaq yaoq phaq yaoq-ao nee bivq nail tsaq naol.7 Thaq noeq bheeq dei-eiq. Tsaol-aq teevq gaq iq sanl, Miqyail bhai khal nl movq ail
         maq nl nia ail. Yovq gavq-i mail aqiq haiq-a nail khe-ai, yovq gavq ya gaiq nail ngaol.
         8 Aqsivq haq joil bhai tavq nail phaq, haiq haq neq, aq sivq haq joil buvq ail tsiq
         ail nail phaq ya gaiq naol. Thail hai ngaol-aoq, Aqhaqlal Miqyail bhai tavq nail phaq
         haiq haq neq, Aqhaqlal Miqyail bhaq da nee nq maq maq luv hal yeel doevq nail phaq
         ya gaiq nail ngaol. 9 Al heel ngel-i mail gaq maq bhaq dai, aq meeq phaq nl bhel. Nga dao nee ma maq cov
         haq neq, yanq kev lal-u phao, ya gaiq nail ngaol. 10 Khal eivq lal-u phao, tsaol-aq iq sanl nail haq bhoil aq meeq phaq nl bhel. Yeiqsul
         bhai nee ma thaq tsaol nail lavq khoel aq ivq jaq bheq pevq nail tsaol-aq juq nail
         haq bhoil, a dai nee maq tsil nl bhel.Haoqnao nao saq khe daoq11 Ngaq nail aq lavq-i mail nul juq bhai gevq bhiq thail thaiq nail haoq gavq aqgevq
         niil juq, kha dai eeq nail-aiq dai, hel daiq daiq.12 Aqsivq haq joil phao khe aol juq bhai hel daiq meeq lal dai, nl movq nail tsaol-aq
         juq neq, nul juq bhai bav kov uqjaq oev nail aol thaoq yaoq dai, nul juq bhai khoel
         dee dee nail ngaol. Aq yu juq al hai nl nail neq, Khali nail lavqyavq bhaq da nee
         hevq kovq nail phaq ya naol dai, cavq bhiq cov bhiq haq neq, khoeq nail jiovq nail
         phaq aq yu juq ya daq nail bhai, gee sil nail ngaol. 13 Bavkov uqjaq oev nail tsaol-aq al juq iq sanl mail, aol daoq kovq daoq nail haoq nao
         maq tsao the ail, bav kov uqjaq oev nail aol niil phaq bhai nul juq nl dai, aq yu
         juq nl kivq naol dai, khaoq sail he movq nail ngel-i mail, nul juq bhai bav kov uqjaq
         bhi oev movq ail teevq-eel ngaol. 14 Thail hai ngaol-aoq, ngal neq, nga dao nail Heeqphaq Yeiqsul Khali nail lavqyavq bhai
         taivq-ail, nee khaol sil duq jiav nail ngaol. Yaoq phaq yaoq bhaq da nee, nee khaol
         sil duq maq jiav ail. Lavqyavq al bhaq da nee, mil tsaq bhai tavq nail phaq, ngaq
         nail haq bhoil sil gil-aoq nail ngaol. Ngal iq sanl mil tsaq bhai tavq nail phaq nee
         sil ail ceevq-ao nail ngaol. 15 Bavkov uqjaq oev nail maq khaiq, maq oev nail maq khaiq, khul teevq phaq ail, ganl
         maq tsoiq ail. Tsaol-aq aq sivq pevq lal nail taivq-ail ganl tsoiq nail ngaol. 16 Gaiq jel lavq-a nail daoq niil juq nail haoq nao tsao the nail tsaol-aq iq sanl nail
         kov tavq bhai maq khaiq, Miqyail Il saq leiq lal nail tsaol-aq nail kov tavq bhai
         maq khaiq, nee sal ovq nail phaq khi mail gaoq haq gaiq-a nail phaq jiav dei-eiq.17 Yanqgaol nee pultavq, tsaol-aq teevq gaq iq sanl ngaq bhai thaq gaoq suq saq lal.
         Khul khi mail dai ngal-aq neq, ngal Yeiqsul nail haq bhoil khoeq nail jiovq nail phaq
         bhai ya daq-a nail malbavq jiav nail ngaol.18 Aqivq jaq bheq juq-ol, nga dao nail Heeqphaq Yeiqsul Khali nail geeq laoq eel jaol
         nul juq nail nee ma lavq khoel bhai aol dei-eiq. Aqmiq.
         
            

         
      

   
      
         Eilpheilsu
123456
   
      
         1
Iq moeq il moeq khe daoq11 Ngal neq, Miqyail nee ma tsaq nail ngel-i mail, Yeiqsul Khali nail gaq khoel ya jiovq-a
         nail Paolluv ngaol. Eilpheilsu meenq bhai jaol nail Khali yaq juq bhai, haoq gavq
         niil gevq bhoel-ai leevq-a nail ngaol. Nul juq neq, Yeiqsul Khali bhai nee ma thaq
         tsaol nail meeq nail haol nail juq ngaol.2 Nga dao nail Aq bhu Miqyail khi mail Heeqphaq Yeiqsul Khali nail geeq laoq eel jaol
         khi mail nee sal ovq nail phaq, nul juq nail kov tavq bhai jiav dei-eiq.Yeiqsul Khali nail lavq khoel ya-a nail aq haq lal phao khe geeq laoq3 Nga dao nail Heeqphaq Yeiqsul Khali nail Aq bhu Miqyail bhai tsiq eeq bhel. Aivq neq,
         Khali bhai juq khi, aq haq lal phao tavq nail nq tavq khe geeq laoq yaoq phaq yaoq-ao
         nee, nga dao juq bhai bivq lavq-a nail ngaol. 4 Mil tsaq maq teivq-u nee, Miqyail nga dao juq bhai gaiq-a nail ngel-i mail, Khali
         bhai juq khi nga dao bhai tsel dov lavq-a nail ngaol. Nga dao aivq nail siv tavq bhai
         tsaolmeeq tsaolhaol khi mail oeq bal thaq nail phaq maq jiav nail tsaol-aq pevq lal
         dai, Miqyail nga dao juq bhai tsel dov lavq-a nail ngaol. 5 Miqyail Yeiqsul Khali bhaq da nee nga dao bhai iq moeq-u nee mail aivq nail yaq bhi
         pevq lal nail haq bhoil noeqceiv-ai thaq nail ngaol. Al hai pevq lal dai, aivq nee
         ma tsaq nail ngaol. 6 Nga dao Miqyail nail geeq laoq eel jaol nee tavq nail seiq leiq khaoq sail bhai tsiq
         eeq bhel. Khul khi mail dai ngal-aq neq, Miqyail aivq mailma ail gaiq-a nail aivq
         nail Yaqyov nga dao nail haq bhoil bivq lavq-a nail ngaol.7 Yaqyov nail aq sivq bhaq da nee, Miqyail nga dao bhai hevq kovq lavq khi oeq bal phaiq
         lavq-a nail ngaol. Aivq nail geeq laoq eel jaol eeq dee heel dee dee nail ngel-i mail,
         al hai nl-a nail ngaol. 8 Nee noeq nee kha khi mail noeqheeq noeq dov nail lavq khoel, Miqyail nail geeq laoq
         eel jaol al, nga dao nail kov tavq bhai teevq pov nee teevq pov mao lal dai, aivq
         nl lavq thail thaiq nail ngaol. 9 Khul khi mail dai ngal-aq neq, aq-u Miqyail aivq nail nee noeq oil uvq-ai thaq khi
         ngaol-aoq, niil aq-il nga dao juq bhai phao daiq lavq-a nail ngaol. Khali bhaq da
         nee aivq al hai nl nail, nee ma tsaq nail ngaol. 10 Phaodaiq lavq-a nail al neq, yanq kev lal-u phao, nq tavq kov tavq bhai khal jaol
         khal jiav nail yaoq phaq yaoq-ao nee maq khaiq, mil tsaq bhai khal jaol khal jiav
         nail yaoq phaq yaoq-ao nee maq khaiq, Khali bhai bhi tsaq bhi jil lai nail ngaol.11 Nga dao iq sanl Khali bhaq da nee, aivq nail tsaol-aq pevq lal dai, iq moeq-u nee
         mail Miqyail nga dao bhai tsel pav-ai thaq nail ngaol. Miqyail neq, yaoq phaq yaoq-ao
         nee nail lavq khoel aivq nee ma tsaq khi bhi bhee lal dai, noeqceiv-ai thaq nail ngaol.
         12 Aivq nail seiq leiq khaoq sail bhai bhi tsiq eeq nail dai khi, Khali bhai iq moeq-u
         nee mail, noeq thunq-a nail nga dao bhai, Miqyail tsel pav-ai thaq nail ngaol.13 Nul juq iq sanl, nul juq jaol nail bhai hevq kovq nail phaq bhi kev lee-a nail, lavq
         khiq tsail nail geeq laoq daoq pevq nail, mal dil tsaq nail daoq ya gaiq khi, Miqyail
         nail tsaol-aq pevq lal-a nail ngaol. Nul juq Khali bhai nee ma thaq tsaol nail ngel-i
         mail, Miqyail-i mail sal jial jaq-ai thaq nail khe-ai, Meeq nail Haol nail Aqhaqlal
         bhai juq khi, aivq nail tsaol-aq bhi pevq ceiv nail haq bhoil, nul juq bhai junq deeq-ai
         thaq nail ngaol. 14 Aqhaqlal Miqyail neq, nga dao Miqyail nail jaiq bhoil teevq bhee ya naol dai, ya heeq
         kivq nail haq bhoil bivq lavq-a nail ngaol. Nga dao aivq nail seiq leiq khaoq sail
         bhai tsiq eeq nia dai, Miqyail al hai nl lavq-a nail ngaol.Paolluv geeq laoq hal-a nail ganl15 Nul juq Heeqphaq Yeiqsul bhai nee ma thaq tsaol nail ganl maq khaiq, Khali yaq iq
         sanl bhai gaiq-a nail ganl maq khaiq, ngal ya gaiq-a nail ngaol. 16 Al heel ngel-i mail, ngal Miqyail bhai khaq mao iq sanl, geeq laoq hal-u phao, nul
         juq nail haq bhoil iq sanl, tsiq eeq tsiq eeq ail Miqyail bhai geeq laoq hal nail
         ngaol. 17 Ngal geeq laoq hal-u phao, nga dao nail Heeqphaq Yeiqsul Khali nail Miqyail bhai niail
         hai hal nail ngaol: “Seiq leiq khaoq sail eeq dee dee nail Aq bhu-ol, aq yu juq naoq
         nail ganl heeq nia lal dai, noeq heeq noeq moel nia nail nee ma khi, noeq heeq noeq
         dov nia nail nee ma aq yu juq bhai bivq yaoq” dai, hal nail ngaol. 18 Ngal nul juq nail haq bhoil geeq laoq hal-u phaoq, Khali yaq juq ya nail jaiq bhoil
         bhai tavq nail seiq leiq khaoq sail kha dai eeq nail bhai maq khaiq, Miqyail nul juq
         bhai khul nail ngel-i mail, noeq thunq nail phaq khal hai jiav nail bhai maq khaiq,
         nul juq nail nee ma lavq khoel bhai noeq moel nia lal nail haq bhoil, ngal geeq laoq
         hal nail ngaol. 19 Nee ma thaq tsaol nail tsaol-aq pevq nail nga dao nail lavq khoel bhai ganl nl thail
         thaiq nail aivq nail bhaq aoq, kha dai eeq nail ganl juq nul juq heeq nia lal dai
         iq sanl, hal nail ngaol. Nga dao nail lavq khoel bhai ganl nl nail bhaq aoq al neq,
         gaq kav dee dee nail bhaq aoq pevq nail ngaol. 20 Miqyail bhaq aoq al bhai juq khi, Khali bhai bhi doevq kovq lal nail ngaol. A bhai
         nee ngal-aq, Miqyail nq tavq kov tavq bhai aivq nail lavq mal phao bhi jaol deel-a
         nail ngaol. 21 Miqyail nail lavq mal phao jaol nail Khali neq, uv thaiq nail juq nail kov tavq bhai
         maq khaiq, bhaq aoq eeq nail juq nail kov tavq bhai maq khaiq, gaq kav nail juq nail
         kov tavq bhai maq khaiq, heeqphaq iq sanl nail kov tavq bhai maq khaiq, aq mil khal
         mil-ai thaq nail iq sanl nail kov tavq bhai maq khaiq, niil yeel nail lavq khoel bhai
         maq khaiq, yaq hao khe yeel nail lavq khoel bhai maq khaiq, eeq dee heel dee dee nail
         ngaol. 22 Miqyail-i mail yaoq phaq yaoq-ao nee bhai Khali nail kov-uvq bhai bhi jaol bhi jiav-a
         nail ngaol. Al ovq tavq, Khali yaq munl nail haq bhoil aivq iq sanl nail kov tavq
         bhai uq huq bhi jiovq-a nail ngaol. 23 Khali yaq munl neq, Khali nail aq maol ngaol. Aivq aq maol al nail lavq khoel bhai
         teevq bhee jaol nail khe-ai, yaoq phaq yaoq-ao nee bhee lal dai iq sanl, aivq nl nail
         ngaol.

Khali nail lavq khoel Miqyail nga dao bhai bhi doevq lavq-a nail ganl21 Nul juq Miqyail nail daoq maq naldaiq mail oeq bal nail lavq khoel bhai sil-u phao,
         Miqyail nul juq bhai bhi doevq kovq lal-a nail ngaol. 2 Jel lal-u phao, nul juq niil yeel nail aol haq eiv nail haoq nao tsao the-a nail ngaol.
         Aq-u phao, nq tavq khi mil tsaq nail gaiq laq bhai jaol nail juq bhai uv thaiq nail
         neivq Saqdaq nail haoq nao iq sanl, tsao the-a nail ngaol. Aivq neq, Miqyail nail
         daoq maq naldaiq nail tsaol-aq juq nail nee ma lavq khoel bhai ganl nl nail aq heel
         ngaol. 3 Jel lal-u phao, nga dao juq iq sanl Miqyail nail daoq maq naldaiq nail tsaol-aq al
         juq nail lavq khoel bhai aol-a nail ngaol. Aq-u phao, nga dao juq aq sivq haq joil
         nail nee khaol nl movq nail ngel-i mail, aq sivq haq joil phao nl movq nail khe-ai
         maq khaiq, nee noeq neelov nl movq hal movq nail khe-ai maq khaiq, nl-a hal-a nail
         ngaol. Al heel ngel-i mail, nga dao juq iq sanl, yu khe-ai dul dai, Miqyail nee ma
         phail nail phaq bhai daq heeq phaq ail tsaq nail tsaol-aq ngaol.4-5 Thail hai ngaol-aoq, gaoq haq gaiq-a nia dee dee nail Miqyail neq, aivq nail goil
         nail gaiq-a nail phaq nga dao nail kov tavq bhai eeq dee dee nail ngel-i mail, nga
         dao oeq bal lavq khoel bhai sil-ai thaq khi ngaol-aoq, aivq nga dao bhai Khali nee
         mail aq doevq bhi doevq lal-a nail ngaol. Miqyail nail geeq laoq eel jaol bhaq da
         nee nul juq hevq kovq nail phaq ya-a nail ngaol. 6 Miqyail neq, nga dao bhai Yeiqsul Khali nee mail teevq gaq khe-ai bhi doevq kovq lal
         khi, aivq nee mail teevq gaq khe-ai, nq tavq kov tavq khe jaol duq lavq khoel bhai
         bhi jaol lavq-a nail ngaol. 7 Khul khi mail dai ngal-aq neq, Miqyail nail aq meeq phaq nga dao bhai, Yeiqsul Khali
         nail lavq khoel bhai bhi moel lavq khi, aivq nail geeq laoq eel jaol kha dai eeq nail
         ngel ail dai, yaq hao khe aq yanq lavq khoel bhai phao daiq lavq nail dai khi, aivq
         al hai nl lavq-a nail ngaol. 8 Nul juq nee ma thaq tsaol nail lavq khoel Miqyail nail geeq laoq eel jaol bhaq da
         nee, hevq kovq nail phaq ya-a nail ngaol. Yovq gavq bhai yovq gavq nl-a hal-a nail
         bhaq da nee ya-a nail maq ngel ail. Miqyail-i mail bivq lavq-a nail kov pavq ngaol.
         9 Nl nail hal nail bhaq da nee ya-a nail maq ngel ail. Al heel ngel-i mail, tsaol-aq
         teevq gaq iq sanl nee ma eeq duq maq jiav ail. 10 Khul khi mail dai ngal-aq neq, Miqyail nga dao bhai teivq-ai thaq nail ngaol. Nga
         dao aq meeq phaq nl dai, aivq Yeiqsul Khali nail lavq khoel-ai nga dao bhai teivq-ai
         thaq nail ngaol. Miqyail iq moeq-u nee mail lainq-ai thaq nail khe-ai, nga dao aq
         meeq al juq nl dai, bhi doevq bhi jaol lavq-a nail ngaol.Khali nail lavq khoel nee tsaq lai jil lai-a nail ganl11 Jel lal-u phao, nul juq aq sivq haq joil phao yu nail jeq-e jaq-a pevq nail bhai,
         thaq nioil peivq dei-eiq. Aq-u phao, bav kov uqjaq oev nail yuldav tsaol-aq juq nul
         juq bhai, bav kov uqjaq maq oev nail tsaol-aq dai, khul-a nail ngaol. Thail hai ngaol-aoq,
         bav kov uqjaq oev-a nail al neq, aq sivq haq joil phao oev-a nail teevq-eel ngaol.
         12 Nul juq neq, aq yanq al yanq lavq khoel, Khali nee mail teevq peivq ail maq jil lai
         nia ail. Il saq leiq lal munl lavq khoel bhai iq sanl, maq aol ail. Geeq laoq ya naol
         dai, ge-ai thaq nail daoq ma sal jial juq bhai iq sanl, maq tavq ail. Nul juq neq,
         mil tsaq bhai jaol-u phao, noeq thunq duq maq jiav nail nee ovq tavq, Miqyail maq
         bhao nail bhai iq sanl, thaq nioil peivq dei-eiq. 13 Jel lal-u phao, nul juq eq yal bha jaol khi ngaol-aoq, Yeiqsul Khali nail lavq khoel-ai,
         aivq nail aq sivq bhaq da nee, Miqyail niil aq-il aq jail bhi jail lal-aoq nail ngaol.14 Khul khi mail dai ngal-aq neq, Khali bhaq da nee nga dao juq nail gaiq laq bhai tsaq
         lai jil lai-a nail ngaol. Aivq neq, nga dao tsaoljeq-e nvq jeq-e bhai teevq jeq-e
         taivq-ail bhi pevq lal khi, tsaol jeq-e al nvq jeq-e nail gaiq laq bhai thao pav-ai
         thaq nail ilphail khe-ai dul nail nee jiav jiav nail phaq bhai peiv ha-a nail ngaol.
         15 Aivq nail aq maol laol bhiq-a nail lavq khoel nee, aol daoq kovq daoq nail aol juq
         khi bivq-ai thaq nail daoq al juq bhai, aivq phi ha-a nail ngaol. Aivq al hai nl-a
         nail neq, tsaol jeq-e nvq jeq-e pevq nail bhai aivq nail lavq khoel nee tsaol jeq-e
         aq sivq teevq jeq-e taivq-ail bhi pevq lal khi, bhi tsaq bhi jil lai nail dai, nl
         lavq-a nail ngaol. 16 Yeiqsul lavqyavq kov tavq bhai sildan-a nail bhaq da nee, nga dao tsaol jeq-e nvq
         jeq-e bhai teevq jeq-e taivq-ail bhi pevq lal-a nail nee ovq tavq, Miqyail bhai tsaq
         lai jil lai dai iq sanl, aivq nl lavq-a nail ngaol. Lavqyavq bhaq da nee, teevq gaq
         nee teevq gaq nee jiav jiav nail phaq bhai bhi peivq ail-a nail ngaol. 17 Khali lee khi, eq yal bhai jaol nail nul juq bhai maq khaiq, aq jail bhai jaol nail
         nv juq bhai maq khaiq, nee sal ovq dei-eiq dai, Khali lavq khiq tsail nail geeq laoq
         daoq cavq lavq-a nail ngaol. 18 Aivq bhaq da nee nga dao tsaol jeq-e nvq jeq-e nvq jeq-e ail, Aqhaqlal Miqyail teevq
         gaq teevq-eel nail lavq khoel nee, Aq bhu Miqyail jaol nail bha lai nail gail khaol
         daol lal-a nail ngaol.19 Al heel ngel-i mail, nul juq yaoq khaoq yaoq mil yaoq khe tsaol-aq maq ngel ail. Daq-i
         iq sanl maq ngel ail. Meeq nail haol nail tsaol-aq juq nee mil khaoq teevq khaoq bhai
         jaol khi, Miqyail nail il khaol lavq khoel khe yaq juq ngaol. 20 Ilkhaol al il bhai iq moeq ilmoeq kaovq-ai thaq nail phaq neq, gaq khoel juq khi Miqyail
         nail haq bhoil gedan nail juq ngaol. Miqyail nul juq bhai al nail kov tavq bhai kaovq-ai
         thaq nail ngaol. Yeiqsul Khali neq, il khaol nail jioivqloiv bhai kaovq-ai thaq nail
         lov mav heeq ma ngaol. 21 Aivq nail lavq khoel nee il khaol il lao lao ail teevq phaq nee teevq phaq tsaq lai
         thail thaiq nail ngaol. Yeiqsul nail lavq khoel meeq nail haol nail uq huq thaoq nail
         il khaol il ma pevq lal dai, il khaol al il eeq lal thail thaiq nail ngaol. 22 Miqyail jaol nail il khaol pevq lal dai, aivq neq, Aqhaqlal Miqyail bhai juq juq ail
         nul juq bhai iq sanl il khaol al il nail lavq khoel bhai kaovq bhoel thail thaiq nail
         ngaol.

Paolluv yu nail jeq-e nail haq bhoil ganl nl nail31 Ngal neq, Paolluv ngaol. Yeiqsul Khali nail ganl bhaq da nee ngal thaonq bhai aol
         thail thaiq nail ngaol. Ganl al neq, yu nail jeq-e jaq-a pevq nail nul juq bhai lavq
         khiq tsail nail geeq laoq daoq cavq-a nail al ngaol.2 Nul juq ya gaiq-a nail khe-ai, nul juq bhai bhiq tsao jao-ai nail haq bhoil, Miqyail
         aivq nail geeq laoq eel jaol ngaq bhai bivq lavq-a nail ngaol. 3 Miqyail neq, aivq-i mail oil tsail-ai thaq nail phaq, ngaq bhai phao daiq lavq-a nail
         ngaol. Ganl niil ngal davqnil nil dai, gevq-ai thaq nail ngaol. 4 Nul juq haoq gavq al keiv ge daiq-u phao, Khali bhai tavq nail oil tsail-ai thaq nail
         phaq bhai, ngal heeq nia ail nial dai, nul juq ya heeq kivq nail ngaol. 5 Oil tsail-ai thaq nail al phaq nail ganl, milnee uqnee khe tsaol-aq juq bhai maq bhi
         heeq nia khi ngaol-aoq, aq yanq niil nail lavq khoel Aqhaqlal Miqyail neq, Miqyail
         nail meeq nail haol nail gaq khoel juq khi aivq nail haq bhoil gedan nail juq bhai,
         phao daiq bhiq-a nail ngaol. 6 Oil tsail-ai thaq nail al neq, niail hai ngaol. Lavq khiq tsail nail geeq laoq daoq
         bhaq da nee yu nail jeq-e jaq-a Yeiqsul Khali nail lavq khoel, Yul dav nail tsaol-aq
         nee jaiq bhoil ya khi, aq yu juq nee mail teevq maol taivq-ail pevq lal nail nee ovq
         tavq, jaq-ai thaq nail sal jial bhai iq sanl teevq gaq khe-ai ya-a nail ngaol.7 Miqyail nail geeq laoq eel jaol ngaq bhai bivq lavq-a nail khe-ai, lavq khiq tsail
         nail geeq laoq daoq niil, yu bhai cavq bhiq ail yaoq dai, aivq ngaq bhai khoel lavq-a
         nail ngaol. Aivq aivq nail bhaq aoq lavq khoel bhai nl lavq-a nail ngel-i mail, ngal
         aivq nail kov pavq niil ya-a nail ngaol. 8 Khali nail lavq khoel bhai aol nail, mao dee bhee dee dee khi aq phoiq phoiq nail
         ganl juq, yu nail jeq-e jaq-a bhai cavq bhiq ail dai, Khali yaq iq sanl nail lavq
         khoel khe, yu nee maq tsil theq nail gaq pevq nail ngaq bhai, Miqyail geeq laoq eel
         jaol al bivq lavq-a nail ngaol. 9 Al ovq tavq, iq sanl bhai teivq-a nail Miqyail aivq nail nee ma lavq khoel-ai, milnee
         uqnee nee oil tsail-ai thaq nail al phaq, khal hai bhee lal thail thaiq nail ganl
         tsaol-aq iq sanl bhai bhaq laoq kheq dai, phao daiq bhiq dai, aivq ngaq bhai geeq
         laoq eel jaol bivq lavq-a nail ngaol. 10 Khul khi mail oil tsail-ai thaq nail dai ge haq neq, Miqyail nee noeq nee kha kha
         dai eeq kha dai heel nail ganl, Khali yaq munl bhaq da nee nq tavq khi mail mil tsaq
         nail gaiq laq bhai uv thaiq nail juq khi bhaq aoq eeq nail juq bhai niil aq-il bhi
         heeq nia nail dai khi, milnee uqnee nee oil tsail-ai thaq nail ngaol. 11 Mil tsaq maq teivq-u nee mail, aivq-i mail noeqceiv-ai thaq nail khe-ai, nga dao nail
         Heeqphaq Yeiqsul Khali nail lavq khoel niil aq-il bhee lal dai, aivq al hai nl-a nail
         ngaol. 12 Nga dao juq Yeiqsul nail lavq khoel bhai jaol khi, aivq bhai nee ma thaq tsaol nail
         ngel-i mail, gee sil nail nee ma maq aol dai, Miqyail nail siv tavq bhai aol lai kivq
         nail ngaol. 13 Al heel ngel-i mail, ngal nul juq nail haq bhoil haq dee aoq dee dee nail juq ya daq
         thail thaiq nail bhaq da nee, nee ma thaq cov dei-eiq dai, ngal nul juq bhai hal nail
         ngaol. Ngal ya daq thail thaiq nail niil neq, nul juq nail haq bhoil seiq leiq khaoq
         sail ngaol.Aq yu juq Yeiqsul nail goil nail gaiq-a nail phaq bhai heeq nia lal dai, Paolluv geeq
         laoq hal-a nail ganl14 Ganl niil bhaq da nee, Aq bhu Miqyail nail siv tavq bhai ngal peevq ceevq kov doiq
         doiq khi geeq laoq hal nail ngaol. 15 Aivq neq, nq tavq kov tavq bhai jaol nail nq tavq gaq khoel juq bhai maq khaiq, mil
         tsaq bhai jaol nail tsaol jeq-e iq sanl bhai maq khaiq, mal dil Aq bhu gaq ngaol.
         16 Ngal niail hai geeq laoq hal nail ngaol. Miqyail nail seiq leiq khaoq sail eeq dee
         mao dee dee nail khe-ai, aivq nail Aqhaqlal Miqyail bhaq da nee nul juq nail nee ma
         lavq khoel bhai bhaq aoq khi gaq teevq bhee aol lal dai, ngal geeq laoq hal nail ngaol.
         17-18 Al ovq tavq, nul juq nee ma thaq tsaol nail ngel-i mail, Khali nul juq nail nee ma
         lavq khoel bhai jaol ivq lal dai, geeq laoq hal nail ngaol. Nul juq goil nail gaiq-a
         nail lavq khoel nee, daoqtsail kha ail khi daoq thaoq ivq nail ngel-i mail, Khali
         yaq iq sanl nee mail Khali nail goil nail gaiq-a nail al, kha dai eeq kha dai heel,
         kha dai moe khi, kha dai navq nail bhai heeq nia lal dai iq sanl, ngal geeq laoq hal
         nail ngaol. 19 Tsaol-aq yaq-i mail teevq bhee teevq lovq maq heeq kivq-a nail, Khali nail goil nail
         gaiq-a nail phaq bhai nul juq heeq nia lal dai iq sanl, ngal geeq laoq hal nail ngaol.
         Aivq nail goil nail gaiq-a nail al phaq bhai heeq nia lal-u phao, Miqyail nail lavq
         khoel bhai bhee nail yaoq phaq yaoq-ao nee nul juq nail lavq khoel bhai bhee lal nail
         ngaol.20 Miqyail nail bhaq aoq nga dao nail lavq khoel bhai nl nail hal nail ngel-i mail, nga
         dao hal nail khi noeq nail dul nail nee maq tsil, aivq mao dai nl lavq hal lavq nail
         ngaol. 21 Khali yaq munl nail lavq khoel bhai maq khaiq, Yeiqsul Khali nail lavq khoel bhai
         maq khaiq, nq maq maq luv hal yeel Miqyail bhai tsiq eeq bhel.

Aqhaqlal Miqyail bhaq da nee, nee ma teevq heeq taivq-ail tavq nail ganl41 Yeiqsul bhaq da nee thaonq bhai aol thail thaiq nail ngal, nul juq bhai niail hai
         hal nail ngaol. Miqyail nul juq bhai khul khi aq doevq bhi doevq-a nail ngaol. A bhai
         geel-nvq dai, aq doevq doevq yaoq. 2 Khaq mao iq sanl yovq gavq bhai yovq gavq thaqtheq khi, nee ma nee nuq nee beiv aol
         yaoq. Al ovq tavq, nee ma heel ma ma dai thaq khi, goil nail gaiq-a nail lavq khoel
         nee teevq gaq nee teevq gaq ol yaoq. 3 Tsaq lai jil lai nail phaq-i mail nul juq bhai leel jaoq-ai thaq nail lavq khoel,
         Aqhaqlal Miqyail bhaq da nee khaq mao iq sanl nee ma teevq heeq taivq-ail tavq kivq
         lal dai, lai jai dee dee yaoq. 4 Miqyail nul juq bhai khul-u phao, nul juq nail haq bhoil noeq thunq duq teevq phaq
         taivq-ail bivq lavq-a nail khe-ai, nul juq aq maol teevq maol taivq-ail bhao khi,
         Aqhaqlal Miqyail teevq gaq taivq-ail nul juq nail lavq khoel bhai jaol nail ngaol.5 Heeqphaq teevq gaq taivq-ail jaol khi, nee ma thaq tsaol nail teevq phaq taivq-ail,
         ul cuvq saol nail iq sanl teevq phaq jiav ail teevq-eel ngaol. 6 Nga dao juq iq sanl nail Aq bhu Miqyail teevq gaq teevq-eel ngaol. Aivq neq, iq sanl
         nail kov tavq bhai jaol khi iq sanl nail kov tavq bhai ganl nl nail khi, iq sanl nail
         lavq khoel bhai jaol nail ngaol.7 Khali aivq-i mail nga dao bhai kov pavq khal bivq lavq-a nail khe-ai, nga dao teevq
         gaq nee teevq gaq geeq laoq al ya nail ngaol. 8 Al heel ngel-i mail, Jalliq lavq khoel bhai niail hai gevq-ai thaq nail ngaol:“Aivq daq moe bhaidav lai-u phao,aivq bhai nee jiavjiav nail juq bhaiphee dal laivq-a nail ngaol.A bhai nee ngal-aq,aivq tsaol-aq yaq bhaikov pavq bivq nail ngaol” dai,gevq-ai thaq nail ngaol.9 Aivq dav lai-a nail dai ge nail al neq, iq moeq-u phao mil tsaq daoq thaoq bhai yavq
         kha ail-a nail bhai ge nail, maq ngel ail laiq. 10 Yavq kha ail-a nail al gaq, yaoq phaq yaoq-ao nee bhee lal dai, nq tavq kov tavq bhai
         iq sanl dav lai-a nail al gaq ngaol. 11 Aivq-i mail bivq lavq-a nail kov pavq al juq neq, niil juq ngaol. Tsaol-aq teevq pav
         ga nav juq bhai gaq khoel bhi jiovq-a nail ngaol. Teevq pav ga nav juq bhai Miqyail
         nail haq bhoil gedan nail juq bhi jiovq-a nail ngaol. Teevq pav ga nav juq bhai, lavq
         khiq tsail nail geeq laoq daoq cavq nail juq bhi jiovq-a nail ngaol. Teevq pav ga
         nav juq bhai Khali yaq munl bhai hel daiq phail khi cavq bhiq cov bhiq nail juq bhi
         jiovq-a nail ngaol. 12 Khali nail aq maol eeq lal heel lal nia dai, Miqyail nail haq bhoil ganl bhi nl nail
         dai khi, aivq nail tsaol-aq iq sanl bhai kov pavq al bivq-a nail ngaol. 13 Al hai nl haq neq, nga dao juq iq sanl mail, nee ma thaq tsaol nail lavq khoel nee
         maq khaiq, Miqyail nail Yaqyov bhai heeq nia nail lavq khoel bhai maq khaiq, nee ma
         teevq heeq taivq-ail tavq nia lal nail ngaol. Al ovq tavq, nga dao iq sanl Khali bhee
         nail khe-ai bhee lal khi, yovkav eeq lal nail ngaol.14 Yovkav eeq lal haq neq, nga dao yaq maq ngel nail ngel-i mail, jal mul mul nail tsaol-aq
         juq, nee noeq nee kha yuq khi goiq bhaoq bhaoq bhaoq ail mee nia phaq cavq lal-u phao,
         lil moel-i mail bhoe ha nail khe-ai, nga dao bhai maq bhoe pov maq bhoe lav nia ail.
         15 Al ovq tavq, nga dao goil nail gaiq-a nail lavq khoel nee tsaq nail daoq taivq-ail
         ge khi, nga dao nail uq huq pevq nail Khali nail lavq khoel bhai yaoq phaq yaoq-ao
         nee, ya bhiq eeq ya bhiq heel lal nail ngaol. 16 Aivq bhaq da nee, aq maol neq, uq huq bhai covq cavq lai khi, aq maol maol lao ail
         eeq lal khi, goil nail gaiq-a nail lavq khoel bhai eeq lal thail thaiq nail ngaol.
         Aqmaol al neq, khil ceevq lavq ceevq bhaq da nee, teevq khaoq nee teevq khaoq covq
         cavq khi, alsail yaoq sail yaoq-ao nee yovq gavq nail ganl yovq gavq nl nail ngel-i
         mail, aq maol maol lao ail eeq lal nail ngaol.Khali nail lavq khoel nee aq sivq doevq phal lal-a nail ganl17 Al heel ngel-i mail, Yeiqsul nail lavq khoel nee ngal nul juq bhai niail hai aq duq
         aqtsil tsil dai, ge lavq bhel. Laolkivq yaq aq doevq doevq nail khe-ai, nul juq thaq
         doevq. Aq yu juq nail nee noeq neq, khul teevq phaq iq sanl ganl maq tsoiq ail. 18 Aq yu juq nail nee ma neq, nav tsee deel ngaol. Aq yu juq khul teevq phaq iq sanl
         maq heeq nia nail nee ovq tavq, nee ma aqgaol ngel-i mail, Miqyail-i mail bivq-a nail
         aq doevq doevq nail phaq bhai teevq peivq ail maq tavq ail. 19 Aq yu juq khul teevq phaq bhai iq sanl haq sil nail maq bhaoq dai, aq jiivq aq cavq
         khaqmiq sev nail phaq nl nail haq bhoil aq maol av bhiq gaq khi, aq jiivq aq cavq
         phaq iq sanl bhai, nee khaol teevq sil nl nail ngaol.20 Thail hai ngaol-aoq, nul juq Khali bhai saol oil-a nail neq, al hai nl nail haq bhoil
         maq ngel ail. 21 Nul juq Yeiqsul nail ganl ya gaiq-a nail ngel haq neq, aivq nail lavq khoel mal dil
         tsaq nail phaq aol nail bhai, ya saol-a nail ngaol. 22 Nul juq-i mail ya saol-a nail al neq, nee ma aqlil loev ha ail ceevq yaoq dai, ya
         saol-a nail ngaol. Nee ma aqlil al neq, jel lal-u phao, nul juq-i mail nl nail hal
         nail aol juq bhai tavq khi, bhi laiq ail nia nail jal mul mul nail juq bhaq da nee,
         luq ail seil ail thail thaiq nail ngaol. 23 Nul juq nail nee ma aq sivq bhi phal lal yaoq. 24 Mal dil tsaq nail phaq pevq nail, tsaq nail daol nail khi mail meeq nail haol nail
         lavq khoel, Miqyail khe-ai dul lai dai, teivq-ai thaq nail aq doevq doevq nail aq
         sivq phaq doi yaoq.25 Al heel ngel-i mail, goiq bhaoq bhaoq nail phaq bhai khaonq ha ail ceevq khi, teevq
         gaq nee teevq gaq mal dil tsaq nail daoq taivq-ail ge tsaoq yaoq. Khul khi mail dai
         ngal-aq, nga dao neq, aq maol teevq maol bhai taivq-ail covq nail alsail juq ngaol.
         26 Nul juq nee ma phail khi ngaol-aoq, oeq bal thaq nl. Nl ma maq ga bhoel ail-u nee
         mail nee ma phail nail phaq bhi sivq ail yaoq. 27 Neivq heeqphaq nail haq bhoil jaol duq thaq bhi ya. 28 Khoiqbhaoq bhaoq nail tsaol-aq juq neq, maq bhaoq daiq khaonq khi, yovq gavq doevq
         nia jaol nia nail nee ovq tavq, haq yaq aoq yaq juq bhai tsao jao-ai kivq dai, aq
         see aq daol daol dai, ganl nl jaq keivq daol yaoq.29 Nul juq nail moeq thaoq lavq khoel nee maq meeq nail daoq teevq daoq ail thaq bhi
         dov lal. Ya gaiq nail tsaol-aq nail haq bhoil ganl tsoiq dai, yu loq nail bhai tsaq
         lai nail daoq taivq-ail ge khi, yu bhai bhi eeq bhi heel lal nail daoq aq meeq taivq-ail
         ge yaoq. 30 Miqyail nail Meeq nail Haol nail Aqhaqlal bhai thaq bhi noeq haq. Hevq kovq nail aq
         n bhai kev dai, Miqyail nul juq bhai Aqhaqlal Miqyail nail lavq khoel nee aq tsaq
         cov-ai thaq nail ngaol. 31 Yu bhai nee ma nal nail, yu bhai nee ma bhao nail, yu bhai nee ma phail nail, yu nee
         mail iqdaiq iqtsai dov nail, yu bhai khal ge movq ail ge nail, niil juq iq sanl bhai
         khaonq ha yaoq. Yu bhai khoeq lai dai nl movq nail yaoq phaq yaoq-ao nee iq sanl,
         khaonq ha ail ceevq yaoq. 32 Nul juq teevq gaq nail gaiq laq teevq gaq aq meeq phaq nl khi, teevq gaq nail gaiq
         laq teevq gaq gaoq haq gaiq-a nail nee ma aol yaoq. Miqyail Khali bhai juq khi nul
         juq nail oeq bal bhai phaiq-a nail khe-ai, nul juq iq sanl teevq gaq nee teevq gaq
         oeq bal phaiq bhiq yaoq.

Aqbhaq nail yaq khe-ai aq doevq doevq yaoq51 Nul juq neq, Miqyail gaiq-a nail aivq nail yaq pevq nail ngel-i mail, aivq khe-ai
         dul lal dai, aq doevq doevq yaoq. 2 Khali nga dao juq bhai gaiq-a nail khe-ai, goil nail gaiq-a nail lavq khoel aq doevq
         doevq yaoq. Khali nga dao nail haq bhoil laol bhiq nail dai khi, aivq nail aq maol
         Miqyail bhai av bhiq-a nail ngaol. Laol bhiq-a nail al neq, Miqyail nee khaol sil
         nail huq bhiq nil nail phaq ngaol.3 Nul juq neq, Miqyail nail tsaol-aq pevq nail ngel-i mail, khaqmiq sev nail, aq jiivq
         aq cavq yaoq phaq yaoq-ao nee nl nail, nee khaol jiav nail, niil heel nail ganl juq
         bhai maq ya nl ail. Nul juq nail gaiq laq bhai al juq ge ail taivq-ail ge khi ngaol-aoq,
         maq tsaq ail. 4 Aqjiivq aq cavq cavq nail daoq, ganl maq tsoiq nail daoq khi mail, ceivqleivq kha
         nail daoq, daoq niil juq bhai nul juq teevq peivq ail thaq ge thaq thail. Miqyail
         bhai tsiq eeq nail daoq taivq-ail ge yaoq thail yaoq. 5 Khul khi mail dai ngal-aq neq, khaqmiq sev nail tsaol-aq, aq jiivq aq cavq phaq nl
         nail tsaol-aq, nee khaol jiav nail tsaol-aq khul gaq maq khaiq, Khali khi mail Miqyail
         Milkhaoq lavq khoel bhai maq ya aol lai ail dai, nul juq heeq kivq yaoq. Nee khaol
         jiav nail tsaol-aq, thaoq phaoq aq ma maol khoel bhai uq huq thaoq nail tsaol-aq khe-ai
         dul nail ngaol.6 Tsaol-aq teevq gaq ail ganl maq tsoiq nail daoq ge ge ail, nul juq bhai jal mul maq
         ya mul ya dai, yaol phaol yaoq. Al juq bhaq da nee Miqyail nee ma phail nail phaq,
         aivq nail daoq maq naldaiq nail tsaol-aq nail kov tavq bhai kev lee nail ngaol. 7 Al heel ngel-i mail, aq yu juq bhai gaoqceiv ceiv yaoq.8 Jel lal-u phao, nul juq iq sanl, aq nav nail lavq khoel bhai doevq daiq-a nail tsaol-aq
         juq ngaol. Thail hai ngaol-aoq, niil aq-il neq, Yeiqsul bhaq da nee aq bhaq nail lavq
         khoel bhai jaol lal-aoq nail ngaol. Al heel ngel-i mail aq bhaq nail yaq khe-ai aq
         doevq doevq yaoq. 9 Aqbhaq al neq, mal dil tsaq nail phaq, aq meeq phaq khi mail tsaq nail daol nail phaq,
         bhi dov lal nail ngaol. 10 Nul juq Miqyail nee ma tsaq nail phaq bhai hal pov moel kivq dai, lai jai yaoq. 11 Aqnav phaq bhai tavq nail ganl maq tsoiq nail nl nail hal nail juq bhai teevq peivq
         ail thaq nl thaq hal. Ganl al juq kha dai haq eiv nail ngel ail dai, bhi dov lal yaoq.
         12 Miqyail nail daoq maq naldaiq nail juq-i mail, bhallal bhai nl-a nail ganl juq bhai,
         nga dao ge ail taivq-ail ge khi ngaol-aoq, haq sil duq jiav nail ngaol. 13 Khul phaq ngaol-aoq, aq bhaq bhaq nail lavq khoel bhai, oil dov gil lavq-u phao, aq
         yu juq khalheel nail tsaol-aq pevq nail bhai, bhaq laoq kheq dai, moel duq lal nail
         ngaol. 14 Al heel ngel-i mail:“Iq thaiq kov-ai thaq nailtsaol-aq juq-ol,noeq lal yaoq.Sil nail phaq neegaoq doevq kovq lal yaoq.Khali naoq bhaiaq bhaq bhaq lavq naol” dai,ge-ai thaq nail ngaol.+15 Al heel ngel-i mail, nul juq aq doevq doevq nail aq meeq-ai yaol phaol yaoq. Nee noeq
         nee kha maq aol nail tsaol-aq khe-ai thaq doevq. Nee noeq nee kha aol nail tsaol-aq
         khe-ai doevq yaoq. 16 Niil yeel neq, haq eiv nail yeel ngel-i mail, yanq khal ya-u phao teevq peivq ail
         maq bhi sunq ail dai, nl thail thaiq yaoq. 17 Nee noeq nee kha maq aol nail tsaol-aq thaq bhi pevq. Miqyail nee ma khal hai tsaq
         nail ngel ail dai, heeq nia nail tsaol-aq pevq yaoq. 18 Jilpheeq thaq daol bov. Al neq, nul juq bhai bhi cov ail nail teevq-eel ngaol. Thail
         hai ngaol-aoq, nul juq nail lavq khoel bhai Meeq nail Haol nail Aqhaqlal teevq bhee
         bhi jaol yaoq. 19 Miqyail bhai tsiq eeq nail daoq yaoq phaq yaoq-ao nee, daoq sel gul khi, teevq gaq
         nee teevq gaq tsiq eeq yaoq. Nul juq nail nee ma lavq khoel bhai kev dai, gul gul
         ail Miqyail bhai tsiq eeq yaoq. 20 Nga dao nail Heeqphaq Yeiqsul Khali nail aq mil bhai juq juq ail, yaoq phaq yaoq-ao
         nee nail haq bhoil, Aq bhu Miqyail bhai khaq mao iq sanl tsiq eeq yaoq.Khaq ma khi mail yovjil aq doevq khal hai ya doevq nail ganl21 Khali bhai ev nail lavq khoel, teevq gaq nail kov-uvq teevq gaq aq meeq-ai jaol yaoq.22 Khaq ma juq-ol, Yeiqsul nail kov-uvq bhai jaol nail khe-ai, yovq gavq nail yovjil
         nail kov-uvq bhai jaol yaoq. 23 Khul khi mail dai ngal-aq neq, Khali neq, Khali yaq munl nail uq huq pevq nail khe-ai,
         yovjil iq sanl yovq gavq nail khaq ma nail uq huq ngaol. Khali neq, aivq nail aq maol
         pevq nail Khali yaq munl bhai Hevq kovq nail gaq pevq nail ngaol. 24 Al heel ngel-i mail, Khali yaq munl juq Khali nail kov-uvq bhai jaol nail khe-ai,
         khaq ma juq iq sanl, yovq gavq nail yovjil nail kov-uvq bhai ya jaol nail ngaol.25 Yovjil juq-ol, Khali yaq munl bhai Khali gaiq-a nail ngel-i mail, aq maol laol bhiq-a
         nail khe-ai, nul juq iq sanl yovq gavq nail khaq ma bhai gaiq-a yaoq. 26 Aivq nail aq maol laol bhiq-a nail al neq, Khali yaq nail munl meeq lal haol lal nail
         haq bhoil ngaol. Khali neq, ul cuvq khi geeq laoq daoq-i mail, aq yu juq bhai tsiq
         haol-a nail ngaol. 27 Khul khi mail tsiq haol-a nail dai ngal-aq, malbavq malyal maq bhao ail ge duq maq
         jiav nail nee ovq tavq, meeq nail haol nail, oeq bal thaq duq maq jiav nail Khali
         yaq munl pevq lal khi, seiq leiq khaoq sail teevq bhee aol nail lavq khoel, munl al
         munl aivq nail siv tavq bhai jaol nia dai, Yeiqsul tsiq haol-a nail ngaol. 28 Al hai dul dai, yovjil juq iq sanl yovq gavq nail aq maol bhai gaiq-a nail khe-ai,
         yovq gavq nail khaq ma bhai ya gaiq-a naol. Yovq gavq nail khaq ma bhai gaiq-a nail
         tsaol-aq neq, yovq gavq nail aq maol bhai gaiq-a nail ngaol. 29 Tsaol-aq teevq gaq iq sanl, yovq gavq nail aq maol bhai yovq gavq maq bhe ail. Yovq
         gavq nail aq maol bhai yovq gavq bhi jaq bhi daol khi hel daiq phail nail ngaol. Khali
         iq sanl al hai dul dai, Khali yaq munl bhai hel daiq phail nail ngaol. 30 Nga dao neq, Khali nail aq maol bhai covq nail alsail juq pevq nail ngaol.31 “Al heel ngel-i mail, yovjil juq neq, yovq gavq nail aq bhu aq ma nee pavq ail khi,
         yovq gavq nail khaq ma nee ya doevq tavq nail lavq khoel, nvq gaq teevq gaq taivq-ail
         pevq lal nail ngaol” dai,Jalliq lavq khoel bhai gevq-ai thaq nail ngaol.32 Ganl niil neq, daoq ceevq navq dee dee nail ngaol. Ngal niail hai ge nail neq, Khali
         khi aivq nail munl nail ganl ge nail ngaol. 33 Al heel ngel-i mail, yovjil juq-ol, yovq gavq nail aq maol bhai gaiq-a nail khe-ai,
         yovq gavq nail khaq ma bhai gaiq-a yaoq. Khaq ma juq iq sanl, yovq gavq nail yovjil
         bhai ev yaoq.

Aq bhu aq ma khi yaq juq doevq tavq nail ganl61 Yaq juq-ol, Miqyail nee ma tsaq nail khe-ai, yovq gavq nail aq bhu aq ma nail daoq
         naldaiq yaoq. Nul juq al hai nl nail tsaq nail ngaol. 2 “Naoq nail aq bhu aq ma bhai ev yaoq” dai, ge nail aol daoq kovq daoq niil daoq bhai
         naldaiq nail tsaol-aq juq bhai, Miqyail nail geeq laoq bivq nail haq bhoil sal jial
         jaq-ai thaq nail Aoldaoq Kovqdaoq iq moeq khe daoq ngaol. 3 “Al hai ev haq neq, naol yaoq phaq yaoq-ao nee nail lavq khoel bhai bhao lee ya lee
         khi, mil tsaq bhai aq doevq doevq-u phao, yeel bhao yeel ya nail ngaol” dai, ge-ai
         thaq nail ngaol. 4 Aq bhu juq-ol, naoq nail yaq juq nee ma phail lal dai, thaq nl bhiq. Miqyail nee ma
         tsaq nail khe-ai, cavq bhiq cov bhiq khi, tsu eeq bhiq yaoq.Yaqkav juq khi ilheel juq doevq tavq nail ganl5 Yaqkav juq-ol, Khali nail daoq naldaiq nail khe-ai, mil tsaq bhai jaol nail yovq gavq
         nail ilheel nail daoq bhai nee ma daol coev dai, gee sil khi ev nail lavq khoel nee
         naldaiq yaoq. 6 Ilheel ya moel dai taivq-ail nl hal khi, tsaol-aq nee khaol sil dai taivq-ail nl nail
         hal nail phaq thaq bhi pevq. Khali nail yaq kav pevq nail ngel-i mail nee ma kev nail
         lavq khoel nee Miqyail nee ma tsaq dai nl yaoq hal yaoq. 7 Nul juq yaq kav jiovq khi, ya nl thail thaiq nail ganl juq bhai, tsaol-aq yaq nail
         ganl nl bhiq nail khe-ai maq ngel nail, Miqyail nail ganl nl bhiq nail khe-ai lavq
         khiq tsail tav dai, nl bhiq yaoq. 8 Yaqkav maq khaiq, yaq kav maq ngel nail juq maq khaiq, yovq gavq-i mail aq meeq phaq
         nl-ai thaq nail khe-ai, Yeiqsul kov pavq bivq lavq naol dai, heeq kivq duq yaoq.9 Ilheel juq-ol, al hai dul dai, nul juq iq sanl yaq kav juq nail haq bhoil aq meeq
         phaq nl bhiq yaoq. Aq yu juq bhai gee sil lal heeq phaq ail thaq nl bhiq. Nul juq
         maq khaiq, nul juq nail yaq kav juq maq khaiq, iq sanl mail teevq gaq khe-ai, nq tavq
         kov tavq khe jaol nail al gaq nail yaq kav pevq nail ngaol dai, heeq kivq yaoq. Aivq
         neq, yaoq gaq yaoq-ao nee bhai maiv phaoq eeq nail nil nail maq tsel pav ail.Miqyail nail genl dev nail khen kha-ao10 Haoqnao nao saq khe daoq neq, niail hai ngaol. Heeqphaq Yeiqsul nail lavq khoel nee
         maq khaiq, aivq nail gaq kav dee dee nail bhaq aoq lavq khoel nee maq khaiq, gaq kav
         lal yaoq. 11 Neivq heeqphaq jal mul mul lal nail phaq bhai nul juq gaq lai kivq dai, Miqyail-i
         mail bivq lavq-a nail khen kha-ao iq sanl mail doi yaoq. 12 Khul khi mail dai ngal-aq neq, nga dao neq, tsaol-aq yaq bhai genl dev nail maq ngel
         ail. Maq moel kivq nail, uv thaiq nail juq nee maq khaiq, bhaq aoq eeq nail juq nee
         maq khaiq, niil yeel nail lavq khoel aq nav-i mail uv thaiq nail juq bhai maq khaiq,
         nq tavq kov tavq nail gaiq laq bhai jaol nail neivq juq bhai maq khaiq, genl dev nail
         ngaol. 13 Al heel ngel-i mail, haq eiv nail aq n aq yanq kev lee-u phao, nul juq jaol ivq kivq
         khi, iq sanl mail nl gil khi ivq dao dai thul phaol kivq dai, Miqyail-i mail bivq
         lavq-a nail khen kha-ao iq sanl mail doi-nq thaq yaoq. 14 Mal dil tsaq nail phaq jiovqpavq pavq nail khe-ai pavq khi, tsaq nail daol nail phaq
         doeq daq duq khe-ai doi yaoq. 15 Neesal-ovq nail lavq khiq tsail nail geeq laoq daoq bhai, saiqnaov tsaoq nail khe-ai
         tsaoq nq khi jaol yaoq. 16 Al ovq tavq, neivq Saqdaq-i mail bev aivq lavq nail miq jaq tovq nail heeq nav maq
         tsoe bhai lav miv kivq dai, doeq daq duq aq lavq bhai khaq mao iq sanl nieivq thaiq-ai
         thaq nail khe-ai, nee ma thaq tsaol nail phaq bhai khaq mao iq sanl nieivq thaiq-ai
         thaq yaoq. 17 Hevq kovq nail phaq pevq nail hail nail uq tsaoq tsaoq khi, Aqhaqlal Miqyail-i mail
         bivq lavq-a nail thao ma pevq nail Miqyail nail daoq bhai tuv thaiq-ai thaq yaoq.18 Al juq iq sanl, Miqyail tsao jao-ai lavq dai, geeq laoq hal nail lavq khoel nee doi
         yaoq. Aqhaqlal Miqyail nail lavq khoel khaq mao iq sanl geeq laoq hal yaoq. Al ovq
         tavq, gaq maq bhaq mail aq geel geel dai jaol khi, geeq laoq hal yaoq. Miqyail nail
         tsaol-aq juq nail haq bhoil khaq mao iq sanl, geeq laoq hal yaoq.19 Ngal gee sil nail nee ma maq aol dai, lavq khiq tsail nail geeq laoq daoq bhai tavq
         lai nail oil uvq-ai thaq nail phaq, bhaq laoq kheq dai cavq bhiq kivq dai, ngaq nail
         haq bhoil iq sanl geeq laoq hal tsao yaoq. 20 Ngal geeq laoq daoq al daoq nail haq bhoil jiqdan pevq nail ngel-i mail, thaonq bhai
         aol thail thaiq nail ngaol. Ngal geeq laoq daoq al daoq cavq bhiq heeq phaq ail tsaq
         nail khe-ai, gee sil nail nee ma maq aol dai, cavq bhiq kivq dai iq sanl, ngaq nail
         haq bhoil geeq laoq hal tsao yaoq.Haoqnao nao saq khe daoq21 Ngal khal hai nl thail hal thail thaiq nail ganl, nul juq ya heeq kivq dai, ngal gaiq-a
         nail jaq bheq Duljil, nul juq jaol nail bha lal kev-u phao, yaoq phaq yaoq-ao nee
         ge lavq naol. Aivq neq, Miqyail nail ganl nl nail lavq khoel-ai, sal jial ivq nail
         teevq gaq ngaol. 22 Nv juq khal hai pevq nail bhai nul juq ya heeq nia dai maq khaiq, aivq nul juq nail
         nee ma bhai gaq bhi kav lal dai maq khaiq, ngal aivq bhai nul juq jaol nail bha bhi
         lee naol.23 Aqivq jaq bheq Khali yaq juq nail kov tavq bhai nee sal ovq nail phaq jiav dei-eiq.
         Al ovq tavq, Aq bhu Miqyail khi mail Heeqphaq Yeiqsul Khali-i mail bivq lavq-a nail
         goil nail gaiq-a nail phaq khi mail nee ma thaq tsaol nail phaq iq sanl jiav dei-eiq.
         24 Nga dao nail Heeqphaq Yeiqsul Khali bhai khaq mao iq sanl, maq peivq maq boev ail
         dai, gaiq-a nail tsaol-aq iq sanl nail kov tavq bhai geeq laoq eel jaol jiav dei-eiq.

Iq moeq il moeq khe daoq11 Yeiqsul Khali nail yaq kav pevq nail Paolluv khi Tilmolseiq nv-nvq gaq, Pillilpiv
         meenq bhai jaol nail Yeiqsul Khali bhai nee ma thaq tsaol nail Miqyail nail tsaol-aq
         juq bhai maq khaiq, Khali yaq munl bhai hel daiq phail nail juq khi tsao jao-ai nail
         juq bhai maq khaiq, haoq gavq niil gevq bhoel-ai leevq-a nail ngaol.2 Nga dao nail Aq bhu Miqyail khi Heeqphaq Yeiqsul Khali nail geeq laoq eel jaol khi
         nee sal ovq nail phaq nul juq nail kov tavq bhai jiav dei-eiq.Pillilpiv meenq bhai jaol nail Khali yaq juq nail haq bhoil geeq laoq hal nail ganl3 Ngal nul juq bhai khal noeq dov lal-u phao, ngal ngaq nail Miqyail bhai tsiq eeq naol.
         4 Nul juq iq sanl nail haq bhoil ngal geeq laoq hal-u phao, yaoq pov yaoq-ao nee lavq
         khiq tsail lal nail ngaol. 5 Khul khi mail dai ngal-aq neq, lavq khiq tsail nail geeq laoq daoq nul juq jaol nail
         bha iq moeq ilmoeq cavq lavq-u n gaol nee yanq gaol kev dai, nul juq ngaq bhai tsao
         jao-ai lavq-a nail ngaol. 6 Nul juq nail lavq khoel iq moeq ilmoeq aq meeq phaq nl-a nail Miqyail neq, Yeiqsul
         Khali yavq kha lee nail aq n bhai kev dai ganl al juq nl gil nail ngaol dai, ngal
         mal dil nee ma thaq tsaol nail ngaol.7 Ngal nul juq bhai khaq mao iq sanl gaiq-a nail ngel-i mail, nul juq nail haq bhoil
         al hai noeq nail neq, tsaq nail ngaol. Ngal thaonq bhai aol-u phao maq khaiq, lavq
         khiq tsail nail geeq laoq daoq ivq dao dai pevq lal dai maq khaiq, yal khaq dal nail
         juq nail siv tavq bhai geeq laoq daoq al ge lai-u phao maq khaiq, nul juq Miqyail
         nail geeq laoq eel jaol bhaq da nee, ngaq bhai tsao jao-ai lavq-a nail ngaol. 8 Yeiqsul Khali nail gaiq-a dee dee nail phaq-i mail ngal nul juq iq sanl bhai kha dai
         noeq moel khi, kha dai gaiq-a nail ngel ail dai, Miqyail heeq nia nail ngaol.9 Nul juq nail lavq khoel bhai goil nail gaiq-a nail phaq teevq pov nee teevq pov mao
         lal dai, ngal geeq laoq hal nail ngaol. Goil nail gaiq-a nail al bhaq da nee nul juq
         mao dai phaq bhai aq duq aqtsil tsil dai heeq nia lal dai maq khaiq, tsel pav bhoilpav
         nia nail phaq nul juq nail lavq khoel bhai mao lal dai maq khaiq, geeq laoq hal nail
         ngaol. 10 Al hai pevq lal haq neq, iq sanl nail lavq khoel-ai meeq jaiq nail phaq bhai nul juq
         tsel pav nia lal nail ngaol. Al ovq tavq, Khali yavq kha lee nail aq n bhai kev dai,
         nul juq nail lavq khoel bhai maq meeq nail phaq maq aol dai, oeq bal thaq duq maq
         jiav dai pevq lal nail ngaol. 11 Aq-u phao, Miqyail nail seiq leiq khaoq sail bhi dov lal khi, yu Miqyail bhai tsiq
         eeq lal dai, Yeiqsul Khali taivq-ail nl nia nail tsaq nail daol nail al phaq, nul
         juq aq doevq doevq nail lavq khoel bhai bhee lal nail ngaol.Ngal niil aq-il aq doevq doevq nail neq, Khali ngaol12 Aqivq jaq bheq juq-ol, ngal ya daq thail thaiq nail niil neq, lavq khiq tsail nail
         geeq laoq daoq bhi gaiq ail nail ngel lao thaq nail niil dai, nul juq bhai bhi heeq
         kivq movq nail ngaol. 13 Khali nail haq bhoil nee ngal thaonq bhai ya aol thail thaiq nail ngaol dai, heeqphaq
         nail il khaol bhai hel daiq phail nail genl dev nail juq khi yaoq juq yaoq iq sanl
         ya heeq nia-a nail ngaol. 14 Ngal thaonq bhai ya aol-a nail bhaq da nee, aq ivq jaq bheq mao dai teevq pav, Yeiqsul
         nail lavq khoel nee ma ivq lal-a nail ngaol. Al ovq tavq, gee sil nail nee ma maq
         aol dai, Miqyail nail daoq cavq bhiq tseq lal-a nail ngaol.15 Tsaol-aq teevq pav ga nav juq neq, nee khaol maq sil dai, jil pheel jaq movq nail
         lavq khoel nee Khali nail ganl cavq bhiq nail ngaol, ngal heeq kivq nail ngaol. Thail
         hai ngaol-aoq, teevq pav ga nav juq neq, aq meeq phaq dov lal dai noeq thunq khi cavq
         bhiq nail ngaol. 16 Al juq neq, goil nail gaiq-a nail lavq khoel nee nl nail ngaol. Khul khi mail dai
         ngal-aq neq, lavq khiq tsail nail geeq laoq daoq cavq nail bhai lovqphail nail haq
         bhoil, Miqyail ngaq bhai khoel-ai thaq nail ngaol dai, aq yu juq heeq nia nail ngaol.
         17 Yaoq juq yaoq neq, nee ma daol coev dai thaq khi, Khali nail ganl cavq nail maq ngel
         ail. Yovq gavq nail haq bhoil saol-nvq khi nl ail teevq-eel ngaol. Thaonq bhai aol
         nail ngaq bhai iq moeq-u nee maq tsil bhi daq naol dai noeq khi, cavq bhiq ail teevq-eel
         ngaol. 18 Thail hai ngaol-aoq, khul maq khi ail. Nee ma daol coev dai thaq khi, cavq nail maq
         khaiq, nee ma maq daol mail cavq nail maq khaiq, Khali nail ganl khal cavq kivq nail
         khe-ai cavq haq neq, ngal lavq khiq tsail nail nee ovq tavq, iq moeq phao iq sanl,
         lavq khiq ya tsail nail ngaol. 19 Khul khi mail dai ngal-aq neq, nul juq geeq laoq hal nail ngel-i mail maq khaiq, Yeiqsul
         Khali nail Aqhaqlal tsao jao-ai lavq nail ngel-i mail maq khaiq, ngaq-i mail ya daq
         thail thaiq nail niil nail lavq khoel nee ngal ya jel ail nail ngaol dai, heeq kivq
         naol. 20 Ngal noeq thunq khi oil movq dee dee nail phaq neq, niail hai ngaol. Yaoq phaq yaoq-ao
         nee nail lavq khoel bhai ngal maq ya haq sil dai, jel lal-u phao khe-ai niil aq-il
         iq sanl, ngal gee sil nail nee ma maq aol dai, doevq nail maq khaiq, sil nail maq
         khaiq, ngal ngaq nail aq maol lavq khoel bhai Khali bhai thaq eeq thaq heel naol.
         21 Ngal aq doevq doevq nail neq, Khali ngaol. Ngal sil haq neq, ngaq nail haq bhoil jailjeq
         pevq nail ngaol. 22 Ngaq nail aq maol aq doevq doevq haq neq, ngal Miqyail nail ganl nl nail haq bhoil
         ganl tsoiq nail ngaol. Al heel ngel-i mail, sil nail phaq khi doevq nail phaq, niil
         nvq phaq nail lavq khoel ngal khul phaq bhai tsel heeq dai, maq heeq lal-il. 23 Ngal al nvq phaq nail gaiq laq bhai thul phaol-nvq thaq nail ngel-i mail, noeq-u maq
         dov-il. Ngal oil movq nail phaq neq, kovq lai khi Khali nee mail jaol movq ail nial.
         Niil neq, ngaq nail haq bhoil meeq jaiq nail ngaol. 24 Thail hai ngaol-aoq, ngal ngaq nail aq maol lavq khoel-ai aq doevq doevq haq neq,
         nul juq nail haq bhoil ganl tsoiq jaiq nail ngaol. 25 Ngal ya doevq nail ngaol dai, aq duq bhao nail ngaol. Nul juq eeq lal heel lal khi
         nee ma thaq tsaol nail lavq khoel lavq khiq bhi tsail nail haq bhoil ngal nul juq
         iq sanl nee mail jaol nail ngaol. 26 Al heel ngel-i mail, ngal nul juq jaol nail bha gaoq kovq lee-u phao, ngal bhaq da
         nee nul juq Yeiqsul Khali nail lavq khoel bhai, iq moeq-u nee maq tsil lavq khiq tsail
         nia jaiq lal nail ngaol.27 Khal hai pevq lal gaoq Khali nail lavq khiq tsail nail geeq laoq daoq bhai geel-nvq
         dai, aq doevq doevq yaoq. Al hai doevq haq neq, ngal kev lee khi nul juq bhai ya moel-u
         phao maq khaiq, nul juq nee mail maq jaol-u phao maq khaiq, nul juq nee ma teevq heeq
         taivq-ail tavq khi ivq dao dai jaol nail nee ovq tavq, nee noeq noeq nail phaq teevq
         phaq taivq-ail noeq nail lavq khoel nee lavq khiq tsail nail geeq laoq daoq bhai tavq
         nail nee ma thaq tsaol nail phaq nail haq bhoil lai jai dee dee nail ganl ngal ya
         gaiq nail gal duq ngaol. 28 Nv juq bhai nee jiav jiav nail tsaol-aq bhai teevq peivq ail thaq gee sil. Maq gee
         sil haq neq, aq yu juq bhai niil nvq phaq bhi moel nail ngaol. Aq yu juq neq, ya luq
         ya seil ail khi, nul juq neq, Miqyail nee mail dov lee-a nail hevq kovq nail phaq
         ya thaq nail nial dai, aq yu juq ya heeq ya moel nail ngaol. 29 Khul khi mail dai ngal-aq neq, Khali-i mail nul juq bhai bivq-ai thaq nail meeq dee
         dee nail geeq laoq al neq, aivq bhai nee ma thaq tsaol nail phaq taivq-ail maq ngel
         ail. Aivq nail haq bhoil khoeq nail jiovq nail bhai ya daq nail phaq iq sanl aol nail
         ngaol. 30 Nul juq khi ngal neq, teevq phaq bhai taivq-ail dev pheel jaq thail thaiq nail ngaol.
         Genl dev pheel jaq nail niil phaq bhai jel lal-u phao iq sanl mail, ngal dev pheel
         jaq nail bhai nul juq ya moel khi, niil aq-il iq sanl ngal dev pheel jaq thail thaiq
         nail ganl nul juq ya gaiq thail thaiq nail ngaol.

Yeiqsul Khali nee nuq nee beiv aol nail ganl21-2 Al heel ngel-i mail, Khali bhaq da nee gaq kav lal nail phaq maq khaiq, aivq goil
         nail gaiq-a nail bhaq da nee, nee ma sal lal nail phaq maq khaiq, Aqhaqlal Miqyail
         nail lavq khoel aq tsaoq tsaoq nail phaq maq khaiq, yu nail haq bhoil saol-nvq khi
         gaoq haq nail phaq maq khaiq, niil juq nul juq nail lavq khoel bhai aol haq neq, ngal
         lavq khiq tsail dee dee lal nia dai, niail hai nl yaoq. Nul juq nee ma teevq heeq
         taivq-ail, goil nail gaiq-a nail teevq phaq taivq-ail, nee noeq nee dul iq sanl teevq
         phaq taivq-ail noeq yaoq. 3 Jil pheel jaq khi nee ma eeq nail heel nail lavq khoel nee khul teevq phaq iq sanl
         thaq nl. Thaqtheq nail nee ma aol nail lavq khoel, teevq gaq nee teevq gaq yovq gavq
         nail aq maol nee maq tsil yu bhai thaq eeq yaoq. 4 Yovq gavq bhai tavq nail phaq bhai taivq-ail thaq saol-nvq. Yu bhai tavq nail juq
         bhai iq sanl saol-nvq yaoq.5 Yeiqsul Khali nee ma thaq nail khe-ai, nul juq iq sanl thaq yaoq.6 Aivq neq,Miqyail pevq nail phaqteevq bheeteevq lovq aol nail ngaol.Thail hai ngaol-aoq,Miqyail khe-aipevq nail phaq bhaiivq dao dai nieivq thaiq-aithaq nail neq,tsaq nail ngaol dai,maq noeq ail.7 Aivq nail seiq leiq khaoq sailloev ha ail ceevq khi,yaq kav pevq nail bhaidaq khi mailtsaol-aq khe-aidoevq lee-a nail ngaol.Al ovq tavq,aivq mal dil tsaol-aq ngaol dai,yu ya moel-a nail ngaol.8 Aivq neq,aivq nail aq maol bhaithaqtheq khi,sil-u phao kev dai,Miqyail nail daoqnaldaiq-a nail ngaol.Sil-a nail al neq,lavqyavq kov tavq-aikhanq sil-a nail ngaol.9 Al heel ngel-i mail,Miqyail aivq bhaiiq sanl nail kov tavq bhaithaq eeq thaq heel khi,aq mil iq sanlnee mail maq tsileeq dee moedee dee nail aq milaivq bhaimil bhiq-a nail ngaol.10 Nq tavq kov tavq bhaijaol nail maq khaiq,mil tsaq bhaijaol nail maq khaiq,mil tsaq nail daoq thaoq bhaijaol nail maq khaiq,khal jaol nailyaoq phaq yaoq-ao nee,Yeiqsul nail aq milkov-uvq bhaipeevq ceevq kov doiqya doiq nail ngaol.11 Al ovq tavq,Aq bhu Miqyailseiq leiq khaoq sail ya dai,moeq thaoq yaoqthaoq yaoq-ao nee,“Yeiqsul Khali neq,Heeqphaq ngaol” dai,sal khil ya khanq nail ngaol.Mil tsaq kov tavq bhai aq bhaq bhaq nail ganl12 Ngal mao ail gaiq-a nail aq tsaoq juq-ol, nul juq khaq mao iq sanl ngaq nail daoq
         naldaiq nail ngaol. Ngal nul juq nee mail jaol-u nee maq tsil ngal nul juq nee mail
         maq jaol-u phao iq sanl, ngaq nail daoq aq meeq-ai naldaiq yaoq. Nul juq yovq gavq
         nail hevq kovq nail phaq ya kivq dai, gee sil khi aq juq juq nail lavq khoel nee lai
         jai dee dee yaoq. 13 Khul khi mail dai ngal-aq neq, Miqyail nee ma tsaq nail khe-ai, nul juq nl movq nail
         nee ma aol lal khi nl nia dai, aivq nul juq nail lavq khoel bhai nl thail thaiq nail
         ngaol.14 Nul juq khal nl khal hal nail yaoq phaq yaoq-ao nee nail lavq khoel bhai, khul nail
         daoqgovq maq dov, maq jil pheel jaq dai, nl yaoq. 15 Al hai nl haq neq, oeq bal thaq duq maq jiav nail tsaol-aq khi, nee ma haol nail tsaol-aq
         pevq nail ngaol. Nee ma neegovq aol khi nee ma pov pov lav lav ail pevq nail niil
         yeel nail tsaol-aq nail lavq khoel bhai jaol-u phao, nul juq neq, laiq nail tsa nail
         phaq maq aol nail Miqyail nail yaq pevq nail ngaol. Al ovq tavq nul juq neq, niil
         yeel nail lavq khoel khe jaol nail tsaol-aq bhai aq bhaq bhaq bhiq nail ngaol. 16 Aqbhaq bhaq bhiq nail al neq, aq doevq bhi doevq lal nail daoq cavq cavq nail phaq
         pevq nail ngaol. Al heel ngel-i mail, Khali kovq lee haq neq, ngal nee ma eeq duq
         niail hai ya nail ngaol. Ngaq-i mail tsaoq-a nail neq, aq nieivq ail maq ngel ail.
         Ngaq-i mail nl doil hal doil-a nail iq sanl, aq nieivq ail maq ngel ail. 17 Nul juq-i mail nee ma thaq tsaol nail phaq neq, Miqyail bhai laol bhiq nail phaq khe-ai,
         dul nail ngaol. Laol bhiq nail al nail kov tavq bhai ngaq nail aq sivq ya hoel dav
         khi ngaol-aoq, ngal lavq khiq tsail dee dee nail ngaol. Nul juq nee mail iq sanl lavq
         khiq tsao tsail naol. 18 Al hai dul dai, nul juq iq sanl lavq khiq tsail yaoq. Ngaq-ai nee mail iq sanl lavq
         khiq tsao tsail yaoq.Tilmolseiq khi Ilbhaqphaoqdil nail ganl19 Mao ail maq maoq lal mail, ngal Tilmolseiq bhai nul juq jaol nail bha bhi lee naol
         dai, Heeqphaq Yeiqsul nail lavq khoel bhai noeq thunq-ai thaq nail ngaol. Ngal nul
         juq nail ganl ya heeq kivq haq neq, gaq aol lal nail ngaol. 20 Khul khi dai ngal-aq neq, aivq khe-ai dul dai, nee ma thaq tsaol nail tsaol-aq teevq
         gaq ail ngaq-ai nee maq jaol ail. Aivq neq, nul juq nail haq bhoil mal dil aq meeq
         phaq saol-nvq bhi nia nail gaq ngaol. 21 Yaoq juq yaoq neq, Yeiqsul Khali nail haq bhoil aq meeq phaq maq hal pov mail, yovq
         gavq nail haq bhoil meeq lal dai taivq-ail, hal pov nail ngaol. 22 Thail hai ngaol-aoq, nul juq Tilmolseiq nail nee ma bhai heeq nia nail ngaol. Yaqyov
         teevq gaq yovq gavq nail aq bhu nee mail ganl nl nail khe-ai lavq khiq tsail nail
         geeq laoq daoq gaiq doi ail dai, aivq ngaq-ai nee mail ganl nl-a nail ngaol. 23 Al heel ngel-i mail, yu ngaq bhai khal hai khi lavq nail ganl bhai ngal yaq heeq kivq-u
         phao, teevq pov taivq-ail aivq bhai nul juq jaol nail bha bhi lee naol dai, ngal noeq
         nail ngaol. 24 Ngal iq sanl mao ail maq mao lal mail nul juq jaol nail bha lee naol dai, Yeiqsul
         nail lavq khoel bhai nee ma thaq tsaol naol.25 Thail hai ngaol-aoq, niil aq-il, ngaq nail jaq bheq Ilbhaqphaoqdil bhai nul juq jaol
         nail bha iq moeq bhi kovq lee nail neq, tsaq ail ngel jaol-aq dai, ngal noeq nail
         ngaol. Aivq neq, ngaq-ai nee mail teevq gaq khe-ai ganl nl nail nee ovq tavq, ngaq-ai
         nee mail teevq gaq khe-ai aq haq lal phao khe genl dev nail gaq ngaol. Ngal loq nail
         phaq bhai bhi tsao jao-ai nail dai khi, nul juq-i mail khoel-ai thaq nail gaq khoel
         iq sanl ngel naol. 26 Aivq nul juq iq sanl bhai noeq moel-ai bhiq nail ngaol. Aivq nal nail ganl nul juq
         ya gaiq-a nail ngel-i mail, aivq noeq haq dee dee-ai bhiq nail ngaol. Al heel ngel-i
         mail, ngal aivq bhai bhi kovq lee nail ngaol. 27 Aivq sil heeq phaq ail nal dee dee-a nail ngaol. Thail hai ngaol-aoq, Miqyail aivq
         bhai gaoq haq-a nail ngaol. Aivq bhai taivq-ail gaoq haq nail maq ngel ail. Ngal noeq
         haq dee dee nail bhai maq bhi noeq haq jaiq lal dai, ngaq bhai iq sanl gaoq haq lavq-a
         nail ngaol. 28 Nul juq aivq bhai ya moel-u phao, lavq khiq tsail lal dai maq khaiq, ngal khaoqlaol
         nail mi cil maq gal lal dai maq khaiq, ngal aivq bhai lavq tsail mail bhi kovq lee
         naol. 29 Yeiqsul bhaq da nee, lavq khiq teevq tsail aivq bhai hav yaoq. Aivq khe-ai dul nail
         tsaol-aq juq bhai ev yaoq. 30 Khul khi mail dai ngal-aq neq, nul juq-i mail ngaq bhai tsao jao-ai lavq-a nail, maq
         bhee nail juq bhee lal dai, aivq nail aq maol av bhiq khi Khali nail ganl nl nail
         ngel-i mail, mi cil maq ngel ail nul neq, sil lao-aoq nail ngaol.

Mal dil tsaq nail daol nail phaq nail ganl31 Aqivq jaq bheq juq-ol, haoq nao nao saq khe daoq neq, niail hai ngaol. Yeiqsul nail
         lavq khoel bhai lavq khiq tsail yaoq. Ganl niil nul juq bhai teevq yanq ngal-aq teevq
         pov gevq bhoel-ai lavq nail neq, gaq doil maq doil. Khul khi mail dai ngal-aq neq,
         nul juq jaol ivq nia dai, ganl tsoiq nail ngaol.2 Kheeq khe-ai dul nail tsaol-aq bhai yaol phaol yaoq. Aq yu juq neq, haq eiv nail phaq
         nl nail nee ovq tavq, bav kov uqjaq ya oev naol dai, ge nail ngaol. 3 Mal dil bav kov uqjaq oev nail juq neq, nga dao juq ngaol. Khul khi mail dai ngal-aq
         neq, nga dao juq Miqyail nail Aqhaqlal nail lavq khoel nee Miqyail bhai uq huq thaoq
         nail tsaol-aq ngaol. Al ovq tavq, Yeiqsul Khali nail lavq khoel nee ma eeq duq jiav
         khi, aq sivq haq joil bhai maq juq nail tsaol-aq iq sanl ngel nail ngaol. 4 Mal dil dai, ge haq neq, ngal aq sivq haq joil bhai juq movq haq neq, juq kivq naol.
         Ngal aq sivq haq joil bhai juq kivq naol dai, yu teevq gaq ga nav noeq haq neq, ngal
         aivq nee maq tsil juq kivq naol. 5 Ngal neq, doevq lee khi eivq n bhee lal-al ngal-aq neq, bav kov uqjaq oev-a nail ngaol.
         Ngal neq, Il saq leiq lal nail jeq-e jaq-a nail lavq khoel khe, Bheiq yaq miq nail
         jeq-e jaq-a ngaol. Heiqbhail nail tsaol-aq lavq khoel nee doevq lee-a nail, Heiqbhail
         nail tsaol-aq mal dil ngaol. Aol daoq kovq daoq phao nee ge haq neq, Phaq liqsail
         ngaol. 6 Ngaq-i mail lai jai dee dee-a nail ganl bhai ge haq neq, Khali yaq munl bhai khoeq
         bhiq jiovq bhiq daiq-a nail teevq gaq ngaol. Aol daoq kovq daoq bhai tavq nail tsaq
         nail daol nail phaq bhai ge haq neq, oeq bal maq aol nail tsaol-aq ngaol.7 Thail hai ngaol-aoq, ngaq nail haq bhoil jailjeq aol naol dai, ngaq-i mail khal saol-nvq-ai
         thaq nail al juq iq sanl bhai, Khali nail haq bhoil sunq ail nail phaq pevq lao thaq
         nail niil dai, niil aq-il saol-nvq-ai thaq nail ngaol. 8-9 Mal dil dai, ge haq neq, ngal ngaq nail Heeqphaq Yeiqsul Khali bhai heeq kivq-a nail
         neq, iq sanl nee maq tsil meeq jaiq nail ngel-i mail, yaoq juq yaoq iq sanl bhai sunq
         ail nail juq ngaol dai, saol-nvq-ai thaq nail ngaol. Ngal aivq nail haq bhoil yaoq
         phaq yaoq-ao nee bhi sunq ail gil-a nail ngaol. Ngal Khali bhai ya khi aivq nail lavq
         khoel bhai jaol kivq dai, al juq iq sanl bhai yav ha-ai thaq nail pavqkhuq pavq leivq
         ngaol dai, saol-nvq-ai thaq nail ngaol. Ngal neq, aol daoq kovq daoq bhai tavq nail
         tsaq nail daol nail phaq maq jiav. Khali bhai nee ma thaq tsaol nail bhai tavq nail
         tsaq nail daol nail phaq jiav nail ngaol. Tsaq nail daol nail niil phaq neq, Miqyail
         nee mail dov lee-a nail ngaol. Nee ma thaq tsaol nail ngel-i mail taivq-ail tsaq nail
         daol nail niil phaq bhai ya nia nail ngaol. 10 Niil aq-il neq, Khali bhai iq sanl, aivq doevq kovq lal-a nail bhaq aoq bhai iq sanl,
         ngal heeq kivq movq ail nial. Al ovq tavq, Khali-i mail daq-a nail haq nail aoq nail
         juq bhai aivq nee mail teevq gaq khe-ai daq daq ail, aivq sil-a nail khe-ai dul lal
         dai iq sanl, doevq movq ail nial. 11 Al heel ngel-i mail, ngal iq sanl sil khi doevq kovq lal nail phaq bhai ya kivq ail
         jaol-aq dai, noeq thunq dee dee nail ngaol.Paolluv kov pavq ya dai lai jai nail ganl12 Ngal niail hai ge nail neq, niil aq-il ya gaq-ao naol dai, ge nail maq ngel ail. Bheeq
         lal gaq-ao naol dai, ge nail iq sanl maq ngel. Yeiqsul Khali-i mail ngaq bhai aivq
         nail tsaol-aq bhi pevq lal-a nail khe-ai, kov pavq al bhai ngal ya dai, lai jai thail
         thaiq nail ngaol. 13 Aqivq jaq bheq juq-ol, kov pavq al bhai ya gaq-ao naol dai ngal maq noeq ail. Thail
         hai ngaol-aoq, ngal khaq mao iq sanl nl nail teevq phaq neq, haoq naol phao khe nl
         jel ail ceevq-a nail juq bhai nioil peivq ail ceevq khi, siv tavq phao nl heeq phaq
         ail jiav nail phaq bhai the kheel lai dai, lai jai nail ngaol. 14 Ngal kov pavq al bhai ngal the kheel lai dai, lai jai nail ngaol. Kovpavq al neq,
         Miqyail Yeiqsul Khali bhai juq khi nq tavq kov tavq bhai aq doevq ya doevq dai, ngaq
         bhai khul lavq-a nail phaq pevq nail ngaol.15 Nee ma thaq tsaol nail phao yovkav eeq lal-a nail nga dao juq neq, nee ma al hai thaq
         bhel. Niil nail lavq khoel bhai nul juq-i mail noeq nail teevq phaq ga nav maq dul
         lai haq neq, ganl al juq Miqyail nul juq bhai phao daiq lavq nail ngaol. 16 Nga dao juq-i mail khal the kheel-ai thaq nail juq bhai nieivq thaiq-ai thaq khi,
         daol coev dai nl dal laivq bhel.17 Aqivq jaq bheq juq-ol, ngal aq doevq doevq nail khe-ai, nul juq iq sanl doevq yaoq.
         Ngaq bhai saol oil khi aq doevq doevq nail tsaol-aq juq bhai hel daiq yaoq. 18 Khul khi mail dai ngal-aq neq, jel lal-u phao, ngal nul juq bhai mee nia pov ge bhiq-a
         nail khe-ai, niil aq-il iq sanl maiv bhil dov dov ail gaoq ge lavq bhel. Khali nail
         lavqyavq bhai nee jiav jiav nail tsaol-aq mao dai jaol nail ngaol. 19 Tsaol-aq al juq neq, haoq nao nao saq n gaol luq ail seil ail nail ngaol. Aq yu juq
         nail ovq mav neq, aq yu juq nail miq yail ngaol. Aq yu juq neq, haq sil heeq phaq
         ail tsaq nail phaq bhai maq haq sil mail, nee ma eeq nail ngaol. Aq yu juq neq, mil
         tsaq bhai tavq lai nail juq bhai taivq-ail saol-nvq nail ngaol. 20 Nga dao neq, nq tavq bha tavq lai nail tsaol-aq ngaol. Hevq kovq nail gaq Heeqphaq
         Yeiqsul Khali al dao nee mail dov lee nail bhai, nga dao noeq thunq nail ngaol. 21 Aivq neq, yaoq phaq yaoq-ao nee bhai aivq nail kov-uvq bhai bhi jaol bhi jiav-a nail
         bhaq aoq bhai juq khi, seiq leiq khaoq sail eeq dee dee nail aivq nail aq maol khe-ai
         pevq lal dai, luq ail seil ail nia nail nga dao nail aq maol bhai aq sivq lav phal
         lavq-a nail ngaol.

Paolluv cavq bhiq cov bhiq nail daoq nail ganl41 Al heel ngel-i mail, ngal mao ail gaiq-a khi moel movq dee dee nail aq ivq jaq bheq
         juq-ol, nul juq neq, ngaq nail lavq khiq tsail duq khi ngaq nail heel uq tsaoq ngaol.
         Ngal mao ail gaiq-a nail aq tsaoq juq-ol, nul juq Yeiqsul nail lavq khoel bhai ivq
         dao dai, doevq yaoq.2 Nul nq nvq gaq Yeiqsul nail lavq khoel-ai tsaq lai jil lai yaoq dai, ngal Ilbhaoldil
         khi Sultuv bhai hal nail ngaol. 3 Ngaq-ai nee mail teevq gaq khe-ai, ganl nl daiq-a nail gaq-ol, naol iq sanl yaq mai-aq
         al nvq gaq bhai tsao jao-ai bhiq yaoq dai, ngal naoq bhai hal nail ngaol. Khul khi
         mail dai ngal-aq neq, lavq khiq tsail nail geeq laoq daoq gaiq doi ail dai, aq yu
         nvq gaq ngaq-ai nee mail tsao nl lavq-a nail ngaol. Gaqleiqmeiq khi aq doevq bhi doevq
         nail haoq gavq phal doiq lavq khoel bhai aq mil gevq bhoel-ai thaq nail yaoq juq yaoq
         iq sanl, ngaq-ai nee mail tsao nl lavq-a nail ngaol.4 Khaq mao iq sanl, Yeiqsul nail lavq khoel bhai lavq khiq tsail yaoq. Ngal teevq pov
         gaoq ge lavq bhel. Lavq khiq tsail yaoq. 5 Nee ma nee nuq nee beiv aol nail tsaol-aq niil dai, tsaol-aq iq sanl mail naoq bhai
         heeq nia dai, doevq yaoq. Yeiqsul kev lee aiq nail ngaol. 6 Khul teevq phaq bhai iq sanl khaoq thaq laol. Nul juq loq nail phaq bhai khaq mao
         iq sanl, geeq laoq hal-u phao, khal hal movq nail khe-ai, Miqyail bhai tsiq eeq tsiq
         eeq ail hal yaoq. 7 Al hai hal haq neq, Miqyail nee mail dov lee-a nail tsaol-aq-i mail maq noeq dov tsaol
         nail nee sal ovq nail phaq nul juq nail nee ma khi nul juq nail nee noeq nee dul bhai
         Yeiqsul Khali nail lavq khoel nee hel daiq phail lavq nail ngaol.8 Aqivq jaq bheq juq-ol, haoq nao nao saq khe daoq neq, niail hai ngaol. Mal dil tsaq
         nail phaq, yu ev heeq phaq ail pevq nail phaq, tsaq nail phaq, meeq nail haol nail
         phaq, yu hel daiq-u phao, gaiq-a lal bhiq nail phaq, hel daiq meeq nail phaq, aq meeq
         phaq khi tsiq eeq heeq phaq ail pevq nail phaq, niil juq bhai nul juq khaq mao iq
         sanl, saol-nvq saol-nvq ail jaol yaoq. 9 Nul juq ngaq nail lavq khoel bhai ya saol oil, ya hav bhoel, ya gaiq ya moel-a nail
         juq bhai nl dal laivq yaoq. Al hai nl haq neq, nee sal bhi ovq lavq nail Miqyail nul
         juq nee mail jaol nail ngaol.Kovpavq nail haq bhoil geeq laoq eeq kovq nail ganl10 Niil aq-il iq sanl teevq pov, nul juq ngaq bhai noeq kev lavq nail ngel-i mail, ngal
         Yeiqsul nail lavq khoel-ai lavq khiq tsail dee dee ail nial. Jel lal-u phao, nul juq
         ngaq bhai noeq kev khi ngaol-aoq, ngaq bhai ya tsao jao-ai dai, gail khaol maq daol
         lal haq-al. 11 Ngal teevq phaq ga nav loq nail ngel-i mail, niail hai ge nail maq ngel. Ngal khul
         phaq bhai ya thaoq phuq khi ngaol-aoq, al nail lavq khoel bhai nee khaol sil dai heeq
         kivq lal-aoq nail ngaol. 12 Haq dee dee nail phaq bhai maq khaiq, hul meeq hul bhao bhao nail phaq bhai maq khaiq,
         ngal khanqtsaol lal-aoq nail ngaol. Jaq lovq daol lovq nail phaq bhai maq khaiq, moevq
         nail sivq nail phaq bhai maq khaiq, bhao lee ya lee nail phaq bhai maq khaiq, haq
         nail aoq nail phaq bhai maq khaiq, ngal niil juq bhai khal hai khi daq tsaol nail
         ganl, yaoq phaq yaoq-ao nee bhai heeq kivq lal-aoq nail ngaol. 13 Ngaq bhai gaq bivq lavq nail gaq bhai juq juq ail, ngal iq sanl bhai nl kivq hal kivq
         nail ngaol.14 Thail hai ngaol-aoq, ngal haq dee aoq dee dee nail phaq bhai ya daq thail thaiq-u
         phao, nul juq tsao jao-ai lavq-a nail ngel-i mail, meeq dee dee ail nial.15 Pillilpiv meenq bhai jaol nail tsaol-aq juq-ol, ngal lavq khiq tsail nail geeq laoq
         daoq iq moeq ilmoeq cavq lal khi, Maqgeiqdaolnil mil khaoq nee mail dov ail-u phao,
         bivq lavq khi tsao jao-ai lavq-a nail lavq khoel nee aq tsaoq tsaoq lavq-a nail neq,
         nul juq teevq-eel ngaol. Khali yaq munl yaoq juq yaoq neq, al hai teevq munl iq sanl
         maq nl lavq-a dai, nul juq heeq nia nail ngaol. 16 Khul khi mail dai ngal-aq neq, ngal Theilsaqlolni meenq bhai jaol-u phao, ngal loq
         nail juq bhai nul juq mee nia pov oil bhoel-ai leevq-a nail ngaol. 17 Ngal kov pavq bhai oil movq nail ngel-i mail, niail hai ge nail maq ngel ail dei-eiq.
         Nul juq geeq laoq teevq bhee ya dai ngal movq nail ngaol. 18 Niil aq-il neq, ngal yaoq phaq yaoq-ao nee jiav lovq-ao nail nee ovq tavq, al jaiq
         iq sanl jiav nail ngaol. Nul juq Ilbhaqphaoqdil bhai khoel khi bhi oil ha lee-a nail
         kov pavq al juq bhaq da nee ngal teevq bhee jiav nail ngaol. Kovpavq al juq neq, Miqyail
         nee ma tsaq nail tovq khi danq nail huq bhiq nil nail phaq khi laol bhiq nail phaq
         iq sanl ngel naol. Miqyail al juq bhai hav bhoel nail ngaol. 19 Ngaq nail Miqyail neq, aivq nail mao ail phoiq mao ail laoq nail seiq leiq khaoq sail
         lavq khoel nee, nul juq khal loq nail yaoq phaq yaoq-ao nee, Yeiqsul Khali bhai juq
         juq ail khi nul juq bhai teevq bhee teevq lov bivq lavq nail ngaol.20 Nga dao nail Aq bhu Miqyail bhai nq maq maq luv hal yeel tsiq eeq bhel. Aqmiq.Haoqnao nao saq khe daoq21 Yeiqsul Khali bhai nee ma thaq tsaol nail Miqyail nail tsaol-aq iq sanl bhai ngal
         noeq moel naol geiq dai, ge bhiq ail dei-eiq. Ngaq-ai nee mail jaol nail aq ivq jaq
         bheq Khali yaq juq, nul juq bhai noeq moel naol dai, daoq cavq cavq bhoel-ai leevq-a
         nail ngaol. 22 Niilniai jaol nail Khali yaq iq sanl mail, nul juq bhai noeq moel naol dai, daoq cavq
         cavq bhoel-ai leevq-a nail ngaol. Yu nee maq tsil, heeqphaq Gailsaq nail haol bhai
         ganl nl nail Khali yaq juq nul juq bhai noeq moel-ai bhiq nail ngaol.23 Nga dao nail Heeqphaq Yeiqsul Khali nail geeq laoq eel jaol nul juq nail nee ma lavq
         khoel bhai aol dei-eiq.

Iq moeq il moeq khe daoq11-2 Ngal neq, Miqyail nee ma tsaq nail ngel-i mail, Yeiqsul Khali nail yaq kav jiovq thail
         thaiq nail Paolluv ngaol. Jaqbheq Tilmolseiq nv-nvq gaq Gaollaolsail meenq bhai jaol
         nail Miqyail nail tsaol-aq juq bhai haoq gavq niil gevq bhoel-ai leevq-a nail ngaol.
         Nul juq neq, Khali bhai sal jial ivq nail aq ivq jaq bheq juq ngaol. Nga dao nail
         Aq bhu Miqyail nail geeq laoq eel jaol khi nee sal ovq nail phaq nul juq nail kov
         tavq bhai jiav dei-eiq.Miqyail bhai tsiq eeq nail geeq laoq hal daoq3 Nv juq nul juq nail haq bhoil geeq laoq hal-u phao, nga dao nail Heeqphaq Yeiqsul
         Khali nail Aq bhu Miqyail bhai khaq mao iq sanl tsiq eeq nail ngaol. 4 Khul khi mail dai ngal-aq neq, nul juq Yeiqsul Khali bhai nee ma thaq tsaol nail ganl
         maq khaiq, nul juq Miqyail nail tsaol-aq iq sanl bhai gaiq-a nail ganl maq khaiq,
         nv juq ya gaiq-a nail ngaol. 5 Nul juq nq tavq kov tavq bhai jiav nail geeq laoq bhai noeq thunq nail ngel-i mail,
         al hai nee ma thaq tsaol khi gaiq-a nail ngaol. Noeq thunq nail al phaq neq, mal dil
         tsaq nail lavq khiq tsail nail geeq laoq daoq cavq nail bhai, nul juq aq-u nee ya
         gaiq-a nail ngaol. 6 Lavq khiq tsail nail geeq laoq daoq niil neq, nul juq jaol nail bha kev lee-a nail
         nee ovq tavq, mil tsaq bhai doi dai aq heeq heeq lee khi eeq lal nail khe-ai, nul
         juq ya gaiq khi Miqyail nail geeq laoq eel jaol mal dil tsaq nail lavq khoel bhai
         ya heeq nia-u n gaol nee mail, nul juq nail lavq khoel bhai iq sanl aq heeq heeq lee
         khi eeq lal thail thaiq nail ngaol. 7 Nv juq nee mail teevq gaq khe-ai ganl nl nail, nv juq mao ail gaiq-a nail Iilbhaqphaqlal
         bhaq da nee nul juq lavq khiq tsail nail geeq laoq daoq al ya gaiq-a nail ngaol. Aivq
         neq, nv juq nail haq bhoil sal jial ivq nail lavq khoel nee Khali nail ganl nl nail
         gaq ngaol. 8 Aqhaqlal Miqyail bhaq da nee nul juq-i mail ya-a nail goil nail gaiq-a nail ganl al,
         niil aq-il, aivq nv juq bhai ge lavq-a nail ngaol.9 Al heel ngel-i mail, nul juq nail ganl bhai nv juq ya gaiq-u n gaol nee, nv juq nul
         juq nail haq bhoil maq naq lai dai, geeq laoq hal nail ngaol. Aqhaqlal Miqyail phao
         khe nee noeq nee kha khi noeqheeq noeq dov nia nail iq sanl nail lavq khoel nul juq
         Miqyail nee ma tsaq nail phaq bhai teevq bhee teevq lovq heeq nia lal dai iq sanl,
         nv juq geeq laoq hal nail ngaol. 10 Nul juq al hai heeq nia lal haq neq, Heeqphaq Yeiqsul bhai geel-nvq nail khe-ai, aq
         doevq doevq khi, yaoq phaq yaoq-ao nee nail lavq khoel aivq nul juq bhai nee khaol
         sil nail ngaol. Al ovq tavq, nul juq aq meeq yaoq phaq yaoq-ao nee nl nail hal nail
         lavq khoel nee aq heeq heeq lee khi Miqyail bhai teevq pov nee teevq pov heeq nia
         jaiq lal nail ngaol. 11 Bhaq aoq mao ail eeq nail Miqyail nail seiq leiq khaoq sail bhaq da nee, nul juq lavq
         khiq teevq tsail nee ma ivq nail lavq khoel yaoq phaq yaoq-ao nail lavq khoel bhai
         ol nia dai, Miqyail nul juq bhai bhaq aoq bivq yaoq dai iq sanl, nv juq nul juq nail
         haq bhoil geeq laoq hal thail thaiq nail ngaol. 12 Aqbhaq nail mil khaoq lavq khoel aivq nail tsaol-aq juq nail haq bhoil, lainq-ai thaq
         nail geeq laoq bhai ya nail geel-nvq dai, nl lavq-a nail Aq bhu Miqyail bhai, nul
         juq lavq khiq teevq tsail tsiq eeq yaoq.13 Aq bhu Miqyail neq, aq nav nail bhaq aoq lavq khoel nee nga dao bhai bhi jel ail lavq
         khi, aivq mao ail gaiq-a nail aivq nail Yaqyov nail mil khaoq lavq khoel bhai bhi
         aol lai lavq-a nail ngaol. 14 Yaqyov al gaq nga dao bhai hevq kovq lavq khi, oeq bal iq sanl mail phaiq lavq-a nail
         ngaol.Yeiqsul khi mail aivq nail ganl juq15 Tsaol-aq yaq Miqyail bhai maq moel nia ail. Yeiqsul bhai moel haq neq, Miqyail bhai
         moel-a nail khe-ai dul nail ngaol. Khal teivq-ai thaq nail yaoq phaq yaoq-ao nee nail
         kov tavq bhai Yeiqsul neq, aq ivq ivqsaq gaq ngaol. 16 Nq tavq kov tavq khi mail mil tsaq bhai khal jaol khal jiav nail juq maq khaiq, moel
         lal nail juq khi maq moel lal nail juq maq khaiq, nq tavq khi mil tsaq nail gaiq laq
         bhai uv thaiq nail juq maq khaiq, bhaq aoq eeq nail juq maq khaiq, eeq nail heel nail
         juq maq khaiq, heeqphaq juq iq sanl bhai maq khaiq, Yeiqsul bhai juq khi Miqyail-i
         mail teivq-ai thaq nail ngaol. Yaoq phaq yaoq-ao nee aivq nail lavq khoel-ai teivq-ai
         thaq nail ngaol. Yaoq phaq yaoq-ao nee aivq nail haq bhoil teivq-ai thaq nail ngaol.
         17 Khul teevq phaq iq sanl maq doevq maq jaol lal-u nee mail, Yeiqsul aq doevq doevq
         khi jaol thail thaiq nail ngaol. Yaoq phaq yaoq-ao nee aivq nail lavq khoel bhai ivq
         khi doevq thail thaiq nail ngaol. 18 Aivq neq, Khali yaq munl nail uq huq ngaol. Khali yaq munl neq, aivq nail aq maol
         ngaol. Aivq neq, iq moeq ilmoeq khe gaq ngaol. Aivq neq, yaoq phaq yaoq-ao nee nail
         lavq khoel meeq jaiq bhee jaiq nail iq moeq khe gaq pevq lal dai, iq moeq ilmoeq doevq
         kovq lal-a nail gaq ngaol. 19-20 Miqyail nail bhee lovq nail phaq iq sanl mail Yeiqsul nail lavq khoel-ai aol lal khi,
         lavqyavq kov tavq bhai il lee-a nail aivq nail aq sivq bhaq da nee, mil tsaq-ai khal
         jaol khal jiav nail juq maq khaiq, nq tavq kov tavq bhai khal jaol khal jiav nail
         juq maq khaiq, yaoq phaq yaoq-ao nee Miqyail bhai tsaq lal jil lal dai, Miqyail nee
         khaol sil nail ngaol.21 Jel lal-u phao, nul juq Miqyail nee gaoqceiv ceiv ail-a nail ngaol. Nul juq haq eiv
         nail phaq nl-a nail ngel-i mail, nul juq nail nee ma lavq khoel nee aivq bhai nee
         jiav jiav nail ngaol. 22 Thail hai ngaol-aoq, aq sivq haq joil bhao nail Yeiqsul nail aq maol khanq sil-a nail
         ngel-i mail, niil aq-il nul juq Miqyail bhai bhi tsaq bhi jil lal dai, Miqyail nl-a
         nail ngaol. Aivq al hai nl nail neq, nul juq bhai tsaolmeeq tsaolhaol, oeq bal thaq
         duq maq jiav nail tsaol-aq khi, yu khul dai ge duq maq jiav nail tsaol-aq bhi pevq
         lal khi, aivq nail siv tavq bhai ya aol kev lai nail dai khi, nl lavq-a nail ngaol.
         23 Al hai pevq lal dai, nul juq-i mail nee ma thaq tsaol-a nail phaq ivq dao dai, nieivq
         thaiq dal laivq yaoq. Nul juq-i mail ya gaiq-a nail lavq khiq tsail nail geeq laoq
         daoq bhai tavq nail noeq thunq nail phaq bhai thaq khaonq ha. Nq tavq nail kov-uvq
         bhai khal teivq-ai thaq nail yaoq phaq yaoq-ao nee bhai, lavq khiq tsail nail geeq
         laoq daoq al yu cavq bhiq nail ngaol. Ngal iq sanl, geeq laoq daoq al cavq bhiq thail
         thaiq nail gaq pevq lal-a nail ngaol.Paolluv-i mail Khali yaq munl nail haq bhoil yaq kav jiovq-a nail ganl24 Niil aq-il, ngal nul juq nail haq bhoil haq dee aoq dee dee nail bhai ya daq nail
         neq, ngaq-ai lavq khiq tsail ail nial. Khali-i mail maq ya daq gil-a nail haq dee
         aoq dee dee nail juq bhee lal dai, aivq nail aq maol nail haq bhoil ngaq nail aq maol
         lavq khoel bhai ngal daq thail thaiq nail ngaol. Aivq nail aq maol dai ge nail neq,
         Khali yaq munl bhai ge nail ngaol. 25 Miqyail nail daoq teevq bhee bhi heeq bhi gaiq ail nia dai, Miqyail ngaq bhai tsel
         dov-ai thaq nail khe-ai, ngal neq, nul juq nail haq bhoil ganl niil nl yaoq dai, aivq
         ngaq bhai khoel-ai thaq nail ngaol. 26 Milnee uqnee Miqyail-i mail teevq yeel nee teevq yeel oiltsail-ai thaq nail aivq nail
         daoq al, niil aq-il, aivq aivq nail tsaol-aq juq bhai phao daiq bhiq nail ngaol. 27 Yu nail jeq-e jaq-a nail haq bhoil Miqyail-i mail oiltsail-ai thaq nail daoq al neq,
         seiq leiq khaoq sail kha dai eeq kha dai meeq nail ganl, aivq aivq nail tsaol-aq bhai
         bhi heeq nia movq nail ngaol. Nul juq iq sanl yu nail jeq-e jaq-a nail lavq khoel
         bhai aol nail ngaol. Oiltsail-ai thaq nail daoq al neq, Khali nul juq nail lavq khoel
         bhai jaol nail ngel-i mail, nul juq seiq leiq khaoq sail al bhai ya dai, noeq thunq
         nail phaq jiav nail ngaol.28 Nv juq aivq nail ganl daoq cavq cavq nail ngaol. Khal hai khi ngaol-aoq, tsaol-aq
         yaoq gaq yaoq-ao nee Khali nail lavq khoel bhai bhee lal khi, nv juq aq yu juq bhai
         Miqyail nail siv tavq-ai av bhiq kivq dai, “Yaolphaol yaoq dei-eiq” dai, nv juq tsaol-aq
         yaoq gaq yaoq-ao nee bhai ge bhi nail nee ovq tavq, nee noeq nee kha iq sanl mail
         yuq yuq ail, cavq bhiq cov bhiq thail thaiq nail ngaol. 29 Al nail haq bhoil ngal lai jai dee dee nail ngaol. Khali ngaq bhai bhaq aoq bivq lavq
         khi, aivq ngaq nail lavq khoel bhai ganl nl thail thaiq nail khe-ai, ngal iq sanl
         lai jai dee dee nail ngaol.

21 Nul juq nail haq bhoil maq khaiq, Laoldilciv meenq bha jaol nail juq nail haq bhoil
         maq khaiq, ngaq bhai maq moel daiq-a nail juq nail haq bhoil maq khaiq, ngal kha dai
         lai jai nail ngel ail dai, nul juq bhai bhi heeq kivq movq ail nial. 2 Goil nail gaiq-a nail lavq khoel nee ma teevq heeq bhai tavq lal dai maq khaiq, nee
         ma gaq kav lal dai maq khaiq, ngal nl thail thaiq nail ngaol. Al bhaq da nee, Miqyail-i
         mail oil tsail-ai thaq nail Khali bhai tavq nail phaq bhai aq yu juq gov heeq nia
         lal khi, heeq nia nail nee noeq nee kha teevq bhee aol lal nail ngaol. 3 Khali nail lavq khoel bhai, aq phoiq phoiq dee dee nail nee noeq nee kha khi noeqheeq
         noeqmoel nia nail yaoq phaq yaoq-ao nee, oiltsail-ai thaq nail ngaol. 4 Khaq sil gaq maq khaiq, naldaiq meeq nail daoq ge ge ail, nul juq bhai maq ya hevq
         bheel aivq dai, ngal niail hai ge nail ngaol. 5 Khul khi mail dai ngal-aq neq, ngal nul juq nee maq jaol khi ngaol-aoq neq, ngaq nail
         nee ma nul juq nee mail jiav nail ngaol. Nul juq teevq phaq gil haq teevq phaq aq
         duq aqtsil tsil dai, nl nail bhai maq khaiq, Khali nail lavq khoel nee ma thaq tsaol
         nail phaq ivq dee dee nail bhai maq khaiq, ngal ya moel-a nail ngel-i mail, lavq khiq
         tsail ail nial.6 Nul juq Heeqphaq Yeiqsul Khali bhai hav bhoel-a nail khe-ai, aivq bhai juq juq ail
         aq doevq doevq yaoq. 7 Daoqtsail kha ail nail khe-ai, nul juq aivq nail lavq khoel bhai kha ail khi, eeq
         lal meeq lal yaoq. Nul juq-i mail ya saol oil-a nail khe-ai, nee ma thaq tsaol nail
         phaq nail lavq khoel ivq dao dai jaol khi, dee lai nail maq bhao dai, Miqyail bhai
         tsiq eeq yaoq.Khali bhaq da nee bhee lal-a nail ganl8 Nee noeq nee kha maq aol nail daoq khi daoq ceevq maq jiav nail goiq bhaoq bhaoq nail
         daoq ge ge ail, tsaol-aq teevq gaq ail, nul juq bhai maq ya nieil aivq dai, yaol phaol
         yaoq dei-eiq. Daoq al juq neq, Khali bhai tavq nail maq ngel ail. Teevq yeel nee teevq
         yeel cavq khal leevq thaq nail daoq khi mil tsaq bhai tavq nail aol juq teevq-eel
         ngaol.9 Khali nail lavq khoel-ai Miqyail-i mail pevq nail phaq teevq bhee aol nail ngaol.
         10 Nul juq aivq nail lavq khoel bhai bhee lal-aoq nail ngaol. Aivq neq, uv thaiq nail
         juq khi bhaq aoq eeq nail juq iq sanl nail kov tavq bhai uq huq ngaol. 11 Nul juq aivq nail lavq khoel bhai bav kov uqjaq oev-a nail ngaol. Aqmaol bhai tavq
         nail phaq oev-a nail bhai ge nail maq ngel ail. Khali bhai tavq nail bav kov uqjaq
         oev nail dai ge nail neq, aq sivq haq joil nail nee noeq neelov khaonq ha ail ceevq
         nail bhai ge nail ngaol 12 Nul juq ul cuvq saol-u phao, aivq nee mail duqpheeq-ai thaq nail ngaol. Aivq bhai
         bhi doevq kovq lal-a nail Miqyail ganl nl thail thaiq nail bhaq aoq bhai nee ma thaq
         tsaol nail ngel-i mail, nul juq aivq nee mail doevq kovq lal-a nail ngaol.13 Nul juq neq, oeq bal nl-a nail bhaq da nee maq khaiq, aol daoq kovq daoq maq jiav
         nail bhaq da nee maq khaiq, sil-ai thaq nail tsaol-aq pevq khi ngaol-aoq, niil aq-il
         aivq nul juq bhai Khali nee mail aq doevq bhi doevq lal khi, nga dao nail oeq bal
         iq sanl bhai phaiq lavq-a nail ngaol. 14 Aol daoq kovq daoq bhai juq khi nga dao nail kov tavq bhai oeq bal thaq nail haoq
         gavq bhai aivq-i mail siv peivq-a nail ngaol. Aivq haoq gavq al keiv bhai lavqyavq
         kov tavq-ai tavq thaiq nail lavq khoel nee oil ha-a nail ngaol. 15 Lavqyavq al nail kov tavq-ai, nq tavq khi mil tsaq nail gaiq laq bhai uv thaiq nail
         juq khi bhaq aoq eeq nail juq nail khen kha-ao tsai dov khi, tsaol-aq iq sanl nail
         siv tavq-ai aq yu juq bhai bhi haq sil-a nail ngaol. Lavqyavq bhaq da nee aivq al
         juq bhai gaq lai-a nail ngaol.16 Al heel ngel-i mail, jaq nail daol nail ganl nee maq khaiq, aq bhee lav sav nail ganl
         nee maq khaiq, lav lov lav ceiv lao nail ganl nee maq khaiq, jaol n n gaol lao nail
         ganl nee maq khaiq, al juq bhaq da nee yu nul juq nail kov tavq-ai oeq bal thaq lal
         nail bhai thaq naldaiq. 17 Al juq neq, yaq hao khe kev lee nail juq nail maol khoel teevq-eel ngaol. Thail hai
         ngaol-aoq, maol khoel nail aq maol neq, Khali ngaol. 18 Tsaol-aq teevq pav ga nav juq, maq tsaq nail lavq khoel nee, yovq gavq nail aq maol
         bhai thaqtheq khi, nq tavq gaq khoel bhai uq huq thaoq nail ngaol. Aq yu juq neq,
         aq yu juq-i mail aq haq lal nail lavq khoel bhai ya moel-a nail juq bhai juq juq ail,
         nee ma eeq nail ngaol. Thail hai ngaol-aoq, aq yu juq neq, aq sivq haq joil phao taivq-ail
         saol-nvq nia nail ngel-i mail, aq yu juq-i mail nl nail hal nail juq neq, khul nail
         ganl maq tsoiq ail. Al heel nail tsaol-aq juq-i mail, nul juq bhai yal khaq thaq bhi
         dal. 19 Al heel nail tsaol-aq juq neq, uq huq pevq nail Khali bhai aq meeq-ai maq covq cavq
         ail. Miqyail nee ma tsaq nail khe-ai, uq huq al bhaq da nee aq maol maol lao ail eeq
         lal nail ngaol. Khil ceevq lavq ceevq khi haqguq haq lao juq covq cavq nail ngel-i
         mail, aq maol maol lao ail gaq aol lal eeq lal thail thaiq nail ngaol.Khali nee mail sil khi gaoq doevq kovq lal-a nail ganl20 Nul juq neq, Khali nee mail mil tsaq bhai tavq nail aol juq bhai sil jel ail ceevq-ao
         nail ngaol. Thail hai phal-iq neq, mil tsaq bhai tavq nail aol nail kov-uvq bhai khul
         khi mail aq doevq gaoq doevq nail-aiq. 21 “Thaq nieivq thaiq, thaq mevqdaiq, thaq thoiq tsi” dai, ge-ai thaq nail aol juq bhai
         khul khi mail nul juq gaoq thaoq nail-aiq. 22 Nul juq al juq bhai thaoq-u phao, aol al juq neq, luq ail seil ail-a nail ngaol. Khul
         khi mail dai ngal-aq neq, aol al juq neq, tsaol-aq-i mail thaoq khal leevq khi cavq
         bhiq cov bhiq nail aol juq teevq-eel ngaol. 23 Yovq gavq bhai yovq gavq noeq dov khi uq huq thaoq nail maq khaiq, maq tsaq nail lavq
         khoel nee, nee ma thaqtheq nail maq khaiq, yovq gavq nail aq maol bhai khoeq bhiq
         jiovq bhiq nail maq khaiq, al hai nl nail juq neq, nee noeq nee kha aol nail khe-ai
         dul khi ngaol-aoq, aq sivq haq joil phao nee khaol jiav nail juq bhai gaq lai dai,
         khul teevq phaq iq sanl ganl maq tsoiq ail.

31 Nul juq Khali nee mail doevq kovq lal-a nail ngaol. Thail hai phal-iq neq, nq tavq
         kov tavq bhai jiav nail juq bhai hal pov yaoq. Khali neq, al bhai Miqyail nail lavq
         mal phao jaol deel-nvq thaq nail ngaol. 2 Mil tsaq kov tavq khe jiav nail juq bhai thaq noeqcov-ai thaq. Nq taq kov tavq khe
         jiav nail juq bhai noeqcov-ai thaq yaoq. 3 Khul khi mail dai ngal-aq neq, nul juq neq sil nail tsaol-aq pevq khi, nul juq nail
         aq doevq doevq nail phaq neq, Khali nee mail Miqyail nail lavq khoel bhai oil tsail-ai
         thaq nail ngaol. 4 Nga dao nail aq doevq doevq nail phaq neq, Khali ngaol. Aivq dov lee-u phao, nul juq
         iq sanl aivq nee mail seiq leiq khaoq sail nail lavq khoel nee dov lee nail ngaol.Nee ma aq sivq aqlil nail ganl5 Nul juq nail lavq khoel khe aol nail, mil tsaq bhai tavq nail juq bhai lav heivq yaoq.
         Al juq neq, khaqmiq sev nail, aq jiivq aq cavq phaq nl nail, yovq gavq nail nee khaol
         teevq sil doevq tavq jaol tavq movq nail, aq sivq haq joil nail nee khaol nee nl movq
         nail, phul heel bhai nee khaol jiav nail, niil juq ngaol. Phul heel bhai nee khaol
         jiav nail phaq neq, thaoq phaoq aq ma maol khoel bhai uq huq thaoq nail phaq pevq
         nail ngaol. 6 Al juq bhaq da nee, Miqyail nee ma phail nail phaq kev lee thail thaiq nail ngaol.
         7 Jel lal-u phao, nul juq iq sanl al juq nail haoq nao aq doevq doevq khi, al juq bhai
         nl daiq hal daiq-a nail ngaol. 8 Thail hai ngaol-aoq, niil aq-il neq, nul juq niil juq bhai khaonq ha yaoq. Nee ma
         phail nail phaq, nee ma bhao nail phaq, yu bhai nee jiav jiav nail phaq, yu nail haoq
         naol phao nee khal ge movq ail ge nail phaq khi, aq jiivq aq cavq phaq nail daoq ge
         nail, niil juq ngaol. 9 Teevq gaq nail gaiq laq bhai teevq gaq goiq bhaoq thaq bhaoq. Khul khi mail dai ngal-aq
         neq, nul juq neq, nee ma aqlil bhai iq sanl, nee ma aqlil nail aol juq bhai iq sanl,
         loev ha ail ceevq khi, 10 nee ma aq sivq bhai doi-a nail ngaol. Nee ma aq sivq al neq, aivq bhai teivq-a nail
         Miqyail khe-ai dul lal nia dai, heeq nia moel nia nail phao, aq sivq pevq lal thail
         thaiq nail ngaol. 11 Nee ma aq sivq pevq lal-a nail lavq khoel, Heiqlaq sal nail tsaol-aq khi Yul dav nail
         tsaol-aq dai, maq tsel pav yaoq-aol. Bavkov uqjaq oev nail tsaol-aq khi bav kov uqjaq
         maq oev nail tsaol-aq dai, maq tsel pav yaoq-aol. Yaoqkhaoq yaoq mil yaoq khe tsaol-aq
         khi aol saol kovq ma bhao nail tsaol-aq dai, maq tsel pav yaoq-aol. Yaqkav khi yaq
         kav maq ngel nail juq dai, maq tsel pav yaoq-aol. Khali neq, iq sanl mail pevq khi,
         iq sanl nail lavq khoel bhai jaol nail ngaol.12 Nul juq neq, Miqyail mao ail gaiq-a nail aivq-i mail tsel dov-ai thaq nail tsaolmeeq
         tsaolhaol ngaol. Al heel ngel-i mail, yu bhai gaoq haq gaiq-a nia dee dee nail, yu
         nail haq bhoil aq meeq phaq nl nail, yovq gavq nail aq maol bhai thaqtheq nail, nee
         ma nee nuq nee beiv aol khi, nee noeq heel ma ma dai noeq nail, nul juq aq gaq aq
         doi doi nail khe-ai doi yaoq. 13 Teevq gaq nee teevq gaq ol ol ail doevq yaoq. Teevq gaq nail kov tavq-ai teevq gaq
         oeq bal thaq nail phaq jiav haq neq, teevq gaq nee teevq gaq oeq bal phaiq yaoq. Heeqphaq
         Yeiqsul nul juq nail oeq bal bhai phaiq-a nail khe-ai, nul juq iq sanl teevq gaq nee
         teevq gaq oeq bal phaiq yaoq. 14 Al juq iq sanl nail kov tavq bhai, goil nail gaiq-a nail phaq doi dav gai yaoq. Goil
         nail gaiq-a nail phaq neq, iq sanl bhai bhee lal dai, leel jaoq-ai thaq nail ngaol.15 Khali nail nee sal ovq nail phaq nul juq nail nee ma bhai bhi uv thaiq yaoq. Al hai
         bhi uv thaiq nail dai khi, aq maol teevq maol teevq-eel nail lavq khoel, Miqyail nul
         juq bhai khul-ai thaq nail ngaol. Aivq bhai tsiq eeq nail nee ma aol aol ail doevq
         yaoq. 16 Khali nail daoq nul juq nail lavq khoel bhai bhi bhao bhi ya lee yaoq. Nee noeq nee
         kha teevq bhee aol nail lavq khoel tsiq eeq nail daoq, tsiq eeq khi aq thel gul nail
         daoq khi, aq haq lal phao tavq lai nail daoqdaq daq nail daoq juq bhai juq juq ail,
         teevq gaq nee teevq gaq cavq bhiq cov bhiq khi gaq bivq yaoq. Nul juq nail nee ma
         lavq khoel-ai, Miqyail bhai gul gul ail tsiq eeq yaoq. 17 Nul juq daoq ge nail maq khaiq, nl nail hal nail maq khaiq, khul phaq nl khi ngaol-aoq,
         Heeqphaq Yeiqsul nail aq mil kov-uvq nee nl yaoq. Aivq bhai juq juq ail, Aq bhu Miqyail
         bhai tsiq eeq yaoq.Khali yaq nail ildaoq lavq khoel bhai ya nl nail ganl18 Khaq ma juq-ol, yovq gavq nail yovjil nail kov-uvq bhai aq meeq-ai jaol yaoq. Niil
         neq, Khali yaq nl heeq phaq ail tsaq nail ganl ngaol.19 Yaq yov-aq juq-ol, yovq gavq nail khaq ma bhai gaiq-a yaoq. Aivq bhai nee ma thaq
         nal.20 Yaq juq-ol, yaoq phaq yaoq-ao nee nail lavq khoel yovq gavq nail aq bhu aq ma nail
         daoq bhai naldaiq yaoq. Khul khi mail dai ngal-aq neq, nul juq al hai naldaiq nail
         bhai Miqyail nee ma tsaq nail ngaol.21 Aq bhu juq-ol, nul juq nail yaq nee ma phail lal heeq phaq ail thaq nl bhiq. Nl bhiq
         haq neq, nee ma cov ail la geiq.22 Yaqkav juq-ol, yaoq phaq yaoq-ao nee nail lavq khoel, nul juq nail ilheel nail daoq
         naldaiq yaoq. Aq yu juq ya moel dai taivq-ail, maiv phaoq ya dai, nl nail hal nail
         phaq thaq bhi pevq. Nee ma daol coev dai thaq thaq ail, Heeqphaq Yeiqsul bhai ev nail
         lavq khoel nee nl yaoq. 23 Nul juq-i mail khal nl khal hal nail khul phaq maq khaiq, tsaol-aq nail haq bhoil
         nl nail ngaol dai, thaq saol-nvq. Yeiqsul nail haq bhoil nl thail thaiq nail ngaol
         dai, saol-nvq khi, aq maol nee ma kev nail lavq khoel nee nl yaoq hal yaoq. 24 Yaq hao khe nv juq-i mail ya nail geeq laoq neq, Yeiqsul-i mail bivq lavq nail jaiq
         bhoil ngaol dai, nul juq heeq nia nail ngaol. Khul khi mail dai ngal-aq neq, nul juq
         neq Heeqphaq Khali nail yaq kav ngaol. 25 Nl laiq-a nail tsaol-aq, al nail haq bhoil yal khaq dal nail bhai ya daq nail ngaol.
         Miqyail neq, maiv phaoq eeq nil maq tsel ail.

41 Ilheel juq-ol, nul juq nail yaq kav juq bhai aq tsaq aq daol daol dai, teevq di dai,
         nl bhiq yaoq. Nul juq nail ilheel gaq iq sanl, nq tavq kov tavq-ai jaol nail bhai,
         thaq nioil peivq dei-eiq.Khoel ail ceevq-a nail ganl2 Khaq mao iq sanl gaq maq bhaq dai, geeq laoq hal hal ail jaol yaoq. Geeq laoq hal-u
         phao, aq geel geel dai, Miqyail bhai tsiq eeq tsiq eeq ail, hal yaoq. 3 Khali nail ganl oiltsail-ai thaq nail phaq bhai tavq nail Miqyail nail daoq bhai nv
         juq cavq bhiq kivq dai, Miqyail gail khaol phao lavq nail haq bhoil geeq laoq hal
         tsao lavq yaoq. Khul khi mail dai ngal-aq neq, ngal Miqyail nail daoq cavq nail ngel-i
         mail, niil aq-il thaonq bhai ya aol thail thaiq nail ngaol. 4 Al heel ngel-i mail, ngal ya ge heeq phaq ail tsaq nail daoq al juq bhai, yu gov heeq
         nia dai, cavq bhiq kivq nail haq bhoil iq sanl geeq laoq hal tsao lavq yaoq. 5 Yeiqsul bhai nee ma maq thaq tsaol nail juq nail siv tavq bhai nee noeq nee kha aol
         nail tsaol-aq pevq yaoq. Aq yanq khal ya-u phao, teevq peivq ail maq bhi sunq ail
         dai, nl thail thaiq yaoq. 6 Tsaol-aq yaoq gaq yaoq-ao nee bhai khal hai ya ge kovq bhiq nail dai heeq nia lal
         dai, nul juq daoq ge-u phao, khaq mao iq sanl yu loq nail bhai tsaq lai nail daoq
         khi naldaiq meeq nail daoq taivq-ail ge yaoq.Haoqnao nao saq khe daoq7 Ngal mailma ail gaiq-a nail jaq bheq Duljil neq, ngaq nail ganl iq sanl mail nul juq
         bhai ge lavq nail ngaol. Aivq neq, ngaq-ai nee mail Miqyail nail ganl nl nail lavq
         khoel, sal jial ivq nail ganl nl nail gaq ngaol. 8 Nv juq khal hai pevq thail thaiq nail dai, nul juq ya heeq kivq dai maq khaiq, aivq
         nul juq nail nee ma bhai gaq bhi kav lal dai maq khaiq, ngal aivq bhai nul juq jaol
         nail bha bhi lal naol. 9 Al ovq tavq, nul juq nail munl lavq khoel khe teevq gaq pevq nail, nga dao mao ail
         gaiq-a nail sal jial ivq nail jaq bheq Aolneiqsiqmul bhai iq sanl, aivq nee mail bhi
         lee naol. Niai khal pevq lal thail thaiq nail yaoq phaq yaoq-ao nee aq yu nvq gaq
         nul juq bhai ge lavq nail ngaol.10 Ngaq-ai nee mail teevq gaq khe-ai thaonq bhai aol thail thaiq nail Aqliqdaqgul neq,
         nul juq bhai noeq moel naol dai, daoq cavq cavq bhoel-ai lavq-a nail ngaol. Bhaq naqbhal
         nail jaq bheq Maqkul iq sanl, nul juq bhai noeq moel naol dai, daoq cavq cavq bhoel-ai
         leevq-a nail ngaol. Maqkul nail ganl ngal nul juq bhai daoq cavq cavq bhoel-ai leevq-a
         nail ngaol. Aivq nul juq jaol nail bha lee haq neq, aivq bhai hav yaoq. 11 Yulthul dai khul nail Yeiqsul iq sanl, nul juq bhai noeq moel naol dai, daoq cavq
         cavq bhoel-ai leevq-a nail ngaol. Yul dav nail tsaol-aq nail lavq khoel khe, Miqyail
         Milkhaoq nail haq bhoil niil aq-il ngaq-ai nee ganl nl thail thaiq nail juq neq, niil
         juq teevq-eel ngaol. Aq yu juq bhaq da nee ngal nee sal ya dee dee ail nial. 12 Nul juq nail munl bhai tavq nail, Yeiqsul Khali nail yaq kav Iilbhaqphaqlal iq sanl,
         nul juq bhai noeq moel naol dai, daoq cavq cavq bhoel-ai leevq-a nail ngaol. Miqyail
         nee ma tsaq nail yaoq phaq yaoq-ao nee nail lavq khoel nul juq yovkav eeq lal khi,
         ivq lal bhee lal dai, aivq nul juq nail haq bhoil khaq mao iq sanl lai jai lai jai
         ail, geeq laoq hal nail ngaol. 13 Aivq neq, nul juq nail haq bhoil maq khaiq, Laoldilciv meenq khi Heiqlaq bhaollil
         meenq bhai jaol nail tsaol-aq nail haq bhoil maq khaiq, kha dai lai jai nail ganl,
         ngal sal khil khanq kivq nail ngaol. 14 Nv juq mao ail gaiq-a nail jagaq coev nail saqlaq Lulkavq khi Deiqmav iq sanl, nul
         juq bhai noeq moel naol dai daoq cavq cavq bhoel-ai leevq-a nail ngaol. 15 Laoldilciv meenq bhai jaol nail aq ivq jaq bheq Khali yaq juq bhai maq khaiq, Noqphal
         khi aivq nail il khaol bhai jil lai nail Khali yaq munl bhai maq khaiq, ngal noeq
         moel naol dai, ge bhiq ail dei-eiq.16 Haoq gavq niil nul juq ge gaq haq neq, Laoldilciv meenq bhai jaol nail Khali yaq munl
         bhai iq sanl bhi ge daiq dei-eiq. Aq yu juq-i mail ya-a nail haoq gavq al iq sanl,
         nul juq ge daiq dei-eiq.17 “Yeiqsul-i mail naoq bhai bhi nl lavq-a nail ganl bhai nl gil-u phao kev dai, aq meeq-ai
         nl ail yaoq” dai, Aqgilpuv bhai iq sanl ge bhiq ail dei-eiq.18 Ngal neq, Paolluv ngaol. Nul juq bhai noeq moel naol dai, ngaq nail aq lavq-i mail
         gevq bhoel-ai leevq-a nail ngaol. Ngal thaonq bhai aol thail thaiq nail bhai thaq
         nioil peivq dei-eiq. Miqyail nail geeq laoq eel jaol nul juq nail kov tavq bhai jiav
         dei-eiq.

Iq moeq il moeq khe daoq11 Ngal Paolluv, Siqlav khi Tilmolseiq nv juq hail gaq, Aq bhu Miqyail khi mail Heeqphaq
         Yeiqsul Khali nail lavq khoel bhai jaol nail, Theilsaqlolni meenq khe Khali yaq munl
         juq bhai haoq gavq niil gevq bhoel-ai leevq-a nail ngaol. Geeq laoq eel jaol khi mail
         nee sal ovq nail phaq nul juq nail kov tavq bhai jiav dei-eiq.Theilsaqlolni meenq bhai jaol nail Khali yaq juq nail nee ma thaq tsaol nail phaq2 Nv juq Miqyail bhai khaq mao iq sanl geeq laoq hal-u phao, nul juq iq sanl nail haq
         bhoil tsiq eeq tsiq eeq ail, Miqyail bhai geeq laoq hal nail ngaol. 3 Nga dao nail Aq bhu Miqyail nail siv tavq bhai, nul juq nee ma thaq tsaol nail bhaq
         da nee, khal hai nl dol hal dol lavq-a nail ganl bhai maq khaiq, goil nail gaiq-a
         nail bhaq da nee, kha dai lai jai khi nl thail thaiq nail ganl bhai maq khaiq, nul
         juq Heeqphaq Yeiqsul Khali bhai noeq thunq nail bhaq da nee, nee ma ivq nail bhai
         maq khaiq, Miqyail bhai khaq mao iq sanl geeq laoq hal-u phao, nv juq noeq kev nail
         ngaol.4 Miqyail gaiq-a nail aq ivq jaq bheq juq-ol, Miqyail nul juq bhai tsel dov-ai thaq
         nail, nv juq heeq kivq nail ngaol. 5 Khul khi mail dai ngal-aq neq, nv juq-i mail cavq-a nail lavq khiq tsail nail geeq
         laoq daoq neq, daoq taivq-ail nul juq jaol nail bha ge bhiq lee-a nail maq ngel ail.
         Meeq nail Haol nail Aqhaqlal nail bhaq aoq lavq khoel nee maq khaiq, lavq khiq tsail
         nail geeq laoq daoq al mal dil tsaq naol dai, nee ma thaq tsaol nail lavq khoel nee
         maq khaiq, nul juq jaol nail bha kev lee-a nail ngaol. Nv juq nul juq nee mail jaol-u
         phao, nul juq nail haq bhoil ganl tsoiq dai, nv juq aq doevq khal hai doevq-a nail
         bhai, nul juq heeq nia nail ngaol. 6 Nul juq nv juq bhai maq khaiq, Yeiqsul bhai maq khaiq, saol oil-a nail ngaol. Khul
         khi mail dai ngal-aq neq, geeq laoq daoq bhaq da nee, haq nail aoq nail phaq bhai
         nul juq ya daq dee dee khi ngaol-aoq, Meeq nail Haol nail Aqhaqlal-i mail bivq-a nail
         lavq khiq tsail nail phaq teevq bheeq aol nail lavq khoel, geeq laoq daoq al bhai
         nul juq hav bhoel-a nail ngaol. 7 Al heel ngel-i mail, nul juq neq, Maqgeiqdaolnil mil khaoq khi, Aqgaq yal mil khaoq
         bhai jaol nail, nee ma thaq tsaol nail tsaol-aq iq sanl nail haq bhoil, saol oil duq
         pevq lal-a nail ngaol.8 Khul khi mail dai ngal-aq neq, nul juq bhaq da nee Miqyail nail daoq neq, Maqgeiqdaolnil
         mil khaoq khi Aqgaq yal mil khaoq bhai gaiq doi ail-a nail ngaol. Al ovq tavq, nul
         juq Miqyail bhai nee ma thaq tsaol nail ganl yaoq dao yaoq-ao nee gaiq doi ail-a nail
         ngel-i mail, nul juq nail ganl al nv juq teevq pov gaoq ge bhiq nail, maq loq yaoq-aol.
         9 Nv juq nul juq jaol nail bha lee-u phao, nul juq nv juq bhai khal hai hav lavq-a nail
         ganl khi mail, mal dil tsaq khi mal dil doevq nail Miqyail bhai uq huq thaoq nail
         haq bhoil, nul juq thaoq phaoq aq ma maol khoel bhai khal hai khaonq ail ceevq khi,
         Miqyail jaol nail phao kovq lal-a nail ganl bhai, yu iq sanl mail ge thail thaiq nail
         ngaol. 10 Al ovq tavq, Miqyail-i mail bhi doevq kovq lal-a nail aivq nail Yaqyov nq tavq kov
         tavq nee yavq kha lee nail bhai, nul juq noeq thunq khi daonq nail bhai iq sanl, yu
         ge thail thaiq nail ngaol. Yaqyov al gaq neq, yaq hao khe kev lee nail Miqyail nee
         ma phail nail phaq nee nga dao bhai bhi jel ail lavq nail, Yeiqsul ngaol.

Paolluv-i mail Theilsaqlolni meenq bhai nl-a nail ganl21 Aqivq jaq bheq juq-ol, nv juq nul juq jaol nail bha lal-a nail neq, aq nieivq maq
         ngel ail dai, nul juq iq sanl heeq nia nail ngaol. 2 Nul juq heeq nia nail khe-ai, nv juq neq, nul juq jaol nail Theilsaqlolni meenq bhai
         maq lee kev-u nee mail, Pillilpiv meenq lavq khoel bhai khoeq nail jiovq nail phaq
         khi, khal nl movq ail nl lavq-a nail phaq bhai ya daq-a nail ngaol. Nul juq bhai Miqyail
         nail lavq khiq tsail nail geeq laoq daoq cavq lal-u phao, lav tsoiq nail mao dai phaq
         jiav khi ngaol-aoq, nga dao nail Miqyail bhaq da nee nv juq gee sil nail nee ma maq
         aol dai, cavq lal-a nail ngaol. 3 Nv juq khaq mao iq sanl cavq bhiq cov bhiq-u phao, noeq bheeq noeq leel-ai thaq nail
         lavq khoel nee cavq bhiq cov bhiq-a nail maq ngel ail. Al ovq tavq, nee ma maq haol
         nail lavq khoel nee maq khaiq, goiq bhaoq bhaoq nail lavq khoel nee maq khaiq, cavq
         nail cov nail iq sanl maq ngel ail. 4 Nv juq lavq khiq tsail nail geeq laoq daoq cavq nail neq, Miqyail nee ma tsaq nail
         nee ovq tavq, aivq bhi cavq lavq-a nail khe-ai taivq-ail nv juq cavq nail ngaol. Al
         heel ngel-i mail, tsaol-aq nee khaol sil dai cavq nail maq ngel. Nv juq nail nee ma
         bhai tsao tsel daiq nail Miqyail nee khaol sil dai, cavq nail ngaol.5 Nul juq heeq nia nail khe-ai, nul juq bhai nv juq tsiqphoiq khi cavq bhiq-a nail maq
         ngel ail. Yu nail nl maoq bhai maivjeel jeel nail ngel-i mail cavq bhiq-a nail iq
         sanl maq ngel ail. Miqyail neq, nv juq nail haq bhoil sal khil pevq nail ngaol. 6 Mal dil dai, ge haq neq, nv juq Khali nail gaq khoel pevq nail ngel-i mail, nv juq
         bhai bhi ev movq haq neq, bhi ev kivq nail ngaol. Thail hai ngaol-aoq, tsaol-aq-i
         mail bivq lavq nail seiq leiq khaoq sail bhai maq khaiq, nul juq-i mail bivq lavq
         nail seiq leiq khaoq sail bhai maq khaiq nv juq maq hal pov ail. 7 Nv juq nul juq nee mail jaol-u phao, nee ma nee nuq nee beiv aol nail lavq khoel nee
         aqtsil cuvq yaq aq ma aivq nail yaq bhai hel daiq phail nail khe-ai, nv juq hel daiq
         phail-a nail ngaol. 8 Nv juq nul juq bhai gaiq-a dee dee nail ngel-i mail, Miqyail nail lavq khiq tsail
         nail geeq laoq daoq taivq-ail nul juq bhai cavq bhiq nail maq ngel dai, nv juq nail
         aq maol iq sanl nul juq nail haq bhoil bivq movq nail nee ma jiav nail ngaol. Khul
         khi mail dai ngal-aq, nul juq neq, nv juq mailma ail gaiq-a nail tsaol-aq pevq lal-a
         nail ngaol. 9 Al heel ngel-i mail, aq ivq jaq bheq juq-ol, nv juq kha dai haq haq ail lai jai khi
         ganl nl-a nail bhai nul juq heeq nia nail ngaol. Nul juq bhai Miqyail nail lavq khiq
         tsail nail geeq laoq daoq cavq-u phao, nv juq nail haq bhoil nul juq bhai khul nail
         ganl iq sanl maq bhi dal dai, nv juq nq kiv n gaol maq khaiq, ganl nl-a nail ngaol.10 Nee ma thaq tsaol nail nul juq bhai, nv juq-i mail khal nl khal hal bhiq-a nail phaq
         neq, meeq nail haol nail phaq, tsaq nail daol nail phaq khi mail oeq bal thaq duq
         maq jiav nail phaq pevq nail ngaol dai, nul juq iq sanl, Miqyail iq sanl sal khil
         pevq nail ngaol. 11 Al ovq tavq, aq bhu teevq gaq yovq gavq nail yaq juq bhai hel daiq phail nail khe-ai,
         nul juq yaoq gaq yaoq-ao nee bhai nv juq cavq bhiq cov bhiq khi gaq bivq-a nail ngaol
         dai iq sanl, nul juq heeq nia nail ngaol. 12 Aivq nail mil khaoq khi seiq leiq khaoq sail nail lavq khoel bhai aol lal yaoq dai,
         nul juq bhai khul thail thaiq nail Miqyail nee ma tsaq dai, aq doevq doevq nia nail
         haq bhoil, nv juq nul juq bhai gaq bivq khi hal nail ngaol.13 Miqyail bhai nv juq maq ceiv lai dai tsiq eeq nail ganl yaoq phaq yaoq neq, niail
         hai jiav nail ngaol. Nv juq nul juq jaol nail bha Miqyail nail daoq cavq lee-u phao,
         tsaol-aq nail daoq dai, saol-nvq khi nul juq hav bhoel-a nail maq ngel ail. Mal dil
         Miqyail nail daoq nial dai, saol-nvq khi hav bhoel-a nail ngaol. Daoq al daoq neq,
         nee ma thaq tsaol nail tsaol-aq pevq nail nul juq nail lavq khoel bhai ganl nl thail
         thaiq nail ngaol. 14 Aqivq jaq bheq juq-ol, Yul dav mil khaoq bhai jaol nail Miqyail nail munl pevq nail
         Yeiqsul Khali bhai nee ma thaq tsaol nail juq bhai nul juq saol oil-a nail ngaol.
         Yul dav nail tsaol-aq aq yu juq bhai khoeq bhiq jiovq bhiq-a nail khe-ai, nul juq
         nail mil khaoq bhai jaol nail tsaol-aq nul juq bhai iq sanl, al hai khoeq lavq jiovq
         lavq nail ngaol. 15 Yul dav nail tsaol-aq al juq neq, Heeqphaq Yeiqsul bhai tavq heivq-a nail ngaol. Al
         ovq tavq, Miqyail nail haq bhoil gedan nail juq bhai iq sanl deeq heivq khi nv juq
         bhai iq sanl khoeq lavq jiovq lavq khi the dov lavq-a nail ngaol. Aq yu juq neq, Miqyail
         nee ma tsaq dai maq nl nail nee ovq tavq, tsaol-aq iq sanl bhai nee jiav jiav nail
         ngaol. 16 Yu nail jeq-e jaq-a hevq kovq nail phaq ya nia dai, nv juq cavq bhiq nail bhai, Yul
         dav nail tsaol-aq al juq lav tsoiq nail ngaol. Aq yu juq khaq mao iq sanl nl nail
         oeq bal bhee lal dai, niail hai nl-a nail ngaol. Thail hai ngaol, haoq nao nao saq
         neq, Miqyail nail nee ma phail nail phaq, aq yu juq nail kov tavq bhai kev lee nail
         ngaol.Paolluv aq yu juq jaol nail bha maq ya lai-a nail ganl17 Aqivq jaq bheq juq-ol, nv juq nail aq maol nul juq nee teevq yanq ya pav ail khi ngaol-aoq,
         nee ma neq, nul juq nee mail jiav nail ngaol. Al heel ngel-i mail, nul juq nail maiv
         phaoq bhai moel movq dee dee lal khi, lai jai-a nail ngaol. 18 Nv juq nul juq jaol nail bha kovq lal movq nail ngaol. Ngal iq sanl nul juq jaol nail
         bha mee nia pov bhee dai lal movq nail ngaol. Thail hai ngaol-aoq, neivq Saqdaq neq,
         nv juq bhai lav tsoiq nail ngaol. 19 Nga dao nail Heeqphaq Yeiqsul yavq kha lee khi mail, nga dao aivq nail siv tavq bhai
         ya jaol-u phao, nv juq nail noeq thunq duq, lavq khiq tsail duq khi mail, nv juq nail
         nee ma eeq duq heel uq tsaoq neq, nul juq ngaol. 20 Khul khi mail dai ngal-aq nul juq neq, mal dil nv juq nail lavq khiq tsail duq khi
         nee ma eeq duq pevq nail ngaol.

31 Al heel ngel-i mail, nv juq nul juq nail ganl maq ya heeq maq ya gaiq mail maq jaol
         thaiq tsaol dai, pevq lal-a nail ngel-i mail, nv-nvq gaq taivq-ail Aqtheiq meenq bhai
         jaol ail ceevq nail haq bhoil noeqceiv-a nail ngaol. 2 Aq-u phao, nv juq nee mail teevq gaq khe-ai, Khali nail lavq khiq tsail nail geeq
         laoq daoq cavq nail Miqyail nail ganl nl thail thaiq nail nv juq nail jaq bheq Tilmolseiq
         bhai nul juq nee ma thaq tsaol nail phaq ivq lal dai, gaq bhi bivq nail haq bhoil
         nv juq khoel-ai leevq-a nail ngaol. 3 Khoeq nail jiovq nail phaq bhaq da nee, nee ma thaq tsaol nail phaq bhai nul juq maq
         ya khaonq ail ceevq nail haq bhoil khoel-ai leevq-a nail ngaol. Khoeq nail jiovq nail
         phaq bhai nga dao Khali yaq juq ya daq nail ngaol dai, nul juq heeq nia nail ngaol.
         4 Al heel ngel-i mail, nv juq nul juq nee mail jaol-u phao, “Nga dao khoeq nail jiovq
         nail phaq bhai ya daq nail ngaol” dai, nul juq bhai ge bhiq-ai thaq nail ngaol. Khal
         ge-ai thaq nail khe-ai bheeq lal thail thaiq nail ngaol dai, nul juq heeq nia nail
         ngaol. 5 Ngal nul juq nail ganl maq ya heeq maq ya gaiq dai maq jaol tsaol lal-u phao, nul
         juq nee ma thaq tsaol nail phaq khal hai pevq nail bhai ya heeq kivq dai, Tilmolseiq
         bhai khoel-ai leevq-a nail ngaol. Neivq heeqphaq nul juq bhai jal mul mul ya khi,
         nv juq-i mail nl doil hal doil-a nail phaq aq nieivq ail pevq ail nail khul-il dai,
         ngal khaoqlaol dee dee nail ngaol.Tilmolseiq-i mail cavq gaiq lee-a nail daoq6 Thail hai ngaol-aoq, niil aq-il Tilmolseiq kovq kev lee khi, nul juq Yeiqsul bhai
         nee ma thaq tsaol nail bhai maq khaiq, teevq gaq nee teevq gaq goil nail gaiq-a nail
         bhai maq khaiq, aivq nv juq bhai lavq khiq tsail nail daoq ge lavq-a nail ngaol. Nul
         juq khaq mao iq sanl nv juq bhai noeq kev nail bhai maq khaiq nv juq khaq mao iq sanl
         nul juq bhai moel movq nail khe-ai, nul juq iq sanl nv juq bhai moel movq dee dee
         nail ngaol dai, aivq ge lavq-a nail ngaol. 7 Al heel ngel-i mail, aq ivq jaq bheq juq-ol. Nv juq haq nail aoq nail khoeq nail jiovq
         nail phaq bhai ya daq khi ngaol-aoq, nul juq nee ma thaq tsaol nail ganl bhai ya gaiq-a
         nail ngel-i mail, nv juq nail nee ma gaq teevq teiv-nvq gaoq aol lal-a nail ngaol.
         8 Nul juq Yeiqsul nail lavq khoel bhai jaol ivq dal laivq haq neq, nv juq aq doevq doevq
         dal laivq maol tsaol khi, nee sal ya nail ngaol. 9 Nul juq nail haq bhoil Miqyail bhai niil aq-il nv juq tsiq eeq dee dee nail ngaol.
         Khul khi mail dai ngal-aq neq, nul juq bhaq da nee aivq nail siv tavq bhai nv juq
         lavq khiq ya tsail-a nail ngel-i mail ngaol. 10 Nv juq nul juq bhai gaoq ya moel khi, nul juq nail nee ma thaq tsaol nail maq bhee
         nail juq bhai bhee lal dai, nq kiv n gaol maq khaiq, nv juq geeq laoq hal dee dee
         nail ngaol.11 Nv juq nul juq jaol nail bha lal kivq dai, nga dao nail Aq bhu Miqyail khi mail nga
         dao nail Heeqphaq Yeiqsul nv juq nail haq bhoil gail khaol lav daol lavq dei-eiq.
         12 Nv juq nul juq bhai gaiq-a nail khe-ai, nul juq iq sanl teevq gaq nee teevq gaq gaiq-a
         nia jaiq lal khi bhee lal dai maq khaiq, tsaol-aq iq sanl bhai gaiq-a nia jaiq lal
         dai maq khaiq, Yeiqsul nul juq nail nee ma lavq khoel bhai goil nail gaiq-a nail phaq
         bhi mao lal dei-eiq. 13 Nga dao nail Heeqphaq Yeiqsul, aivq nail tsaol-aq iq sanl nee mail teevq gaq khe-ai
         yavq kha lee-u phao, nga dao nail Aq bhu Miqyail nail siv tavq bhai, nul juq nail
         nee ma aq haol haol dai aol khi, oeq bal thaq duq maq jiav dai, aivq nul juq nail
         nee ma bhai bhi ivq lal dei-eiq.

Miqyail nee khaol sil dai aq doevq khal hai ya doevq nail ganl41 Aqivq jaq bheq juq-ol, nv juq Heeqphaq Yeiqsul bhai juq khi, nul juq bhai niail hai
         hal hal ail, gaq bivq movq ail haq nail ngaol. Nul juq Miqyail nee khaol sil dai,
         aq doevq khal hai ya doevq nail ganl nv juq nul juq bhai cavq bhiq cov bhiq-a nail
         ngaol. Niil aq-il nul juq tsao the thail thaiq nail khe-ai, iq moeq phao iq sanl,
         a dai nee maq tsil tsao the dav laivq yaoq. 2 Nv juq Heeqphaq Yeiqsul nail bhaq aoq bhai juq khi, khal hai ya doevq ya jaol nail
         ganl cavq bhiq cov bhiq-a nail bhai nul juq heeq nia nail ngaol.3 Nul juq aq haol haol dai doevq khi khaqmiq maq sev dai doevq haq neq, Miqyail nee
         ma tsaq nail ngaol. 4 Nul juq yaoq gaq yaoq-ao nee yovq gavq nail aq maol bhai yovq gavq gaq lai nail lavq
         khoel nee aq haol haol dai jaol khi yovq gavq nail khaq ma bhai ev khi aq meeq-ai
         doevq tavq jaol tavq yaoq. 5 Miqyail bhai maq heeq nia nail yu nail jeq-e jaq-a yovq gavq nail nee khaol teevq
         sil doevq tavq jaol tavq nail khe-ai, nul juq maq ya doevq ail. 6 Tsaol-aq teevq gaq ail yovq gavq nail aq ivq jaq bheq Khali yaq juq-i mail aq tsaoq
         hal bhao-ai thaq nail bhai maq ya bheeq maq ya leel ail, maq ya kav jaq ail dai, jel
         lal-u phao nv juq nul juq bhai aq meeq-ai cavq bhiq-a nail khe-ai, Heeqphaq Yeiqsul
         neq, al hai nl nail tsaol-aq bhai yal khaq dal bhiq nail ngaol. 7 Khul khi mail dai ngal-aq neq, aq jiivq aq cavq nail haoq nao bhi doevq nail dai khi,
         Miqyail nga dao juq bhai khul-a nail maq ngel ail. Aq meeq aq haol haol dai bhi doevq
         nail haq bhoil Miqyail nga dao bhai khul lavq-a nail ngaol. 8 Al heel ngel-i mail, daoq al juq bhai khaonq nail tsaol-aq neq, tsaol-aq nail daoq
         bhai khaonq nail maq ngel ail. Nul juq nail lavq khoel bhai Meeq nail Haol nail Aqhaqlal
         bhi jaol lee-a nail Miqyail al gaq nail daoq bhai, khaonq nail ngaol.9 Aqivq jaq bheq Khali yaq nail gaiq laq bhai khal hai ya goil ya gaiq-a nail ganl nv
         juq nul juq bhai haoq gavq gevq bhiq nail maq loq yaoq-aol. Khul khi mail dai ngal-aq
         neq, teevq gaq nee teevq gaq gaiq-a yaoq dai, Miqyail nul juq bhai cavq bhiq cov bhiq
         gaq-ao nail ngaol. 10 Mal dil dai, ge haq neq, nul juq jaol nail Maqgeiqdaolnil mil khaoq khaoq lao bhai
         jaol nail aq ivq jaq bheq Khali yaq iq sanl bhai gaiq-a nail ngaol. Thail hai ngaol-aoq,
         aq ivq jaq bheq juq-ol, a dai nee maq tsil aq yu juq bhai gaiq-a jaiq lal yaoq dai,
         nv juq nul juq bhai gaq bivq nail ngaol.11 Nv juq nul juq bhai ge bhiq ail ceevq-a nail khe-ai, lai jai nail lavq khoel nee,
         nee ma ivq dao dai jaol khi, yu nail ganl bhai maq suq saq ail mail, yovq gavq nail
         ganl nl nl ail doevq dal laiq yaoq. 12 Al hai doevq haq neq, Yeiqsul bhai nee ma maq thaq tsaol nail juq, nul juq bhai ev
         khi yovq gavq loq nail phaq, yu bhai maq ya juq mail aq doevq doevq kivq lal nail
         ngaol.Heeqphaq Yeiqsul yavq kha lee nail ganl13 Aqivq jaq bheq juq-ol, khul teevq phaq ail noeq thunq nail phaq maq jiav nail tsaol-aq
         noeq haq nail khe-ai, nul juq maq ya noeq haq dai, sil jel-a nail tsaol-aq nail ganl
         nv juq nul juq bhai bhi heeq kivq movq ail nial. 14 Yeiqsul sil khi gaoq doevq kovq lal-a nail ngaol dai, nga dao nee ma thaq tsaol nail
         ngaol. Al heel ngel-i mail, Yeiqsul bhai nee ma thaq tsaol khi sil-a nail juq bhai
         Yeiqsul nee mail teevq gaq khe-ai, Miqyail hevq kovq lavq naol dai, nga dao nee ma
         thaq tsaol nail ngaol. 15 Nv juq Yeiqsul-i mail cavq-a nail daoq bhai juq khi nul juq bhai niail hai ge lavq
         bhel. Yeiqsul yavq kha lee-u kev dai, aq doevq doevq thail thaiq nail nga dao juq
         neq, sil jel-a nail tsaol-aq juq nail iq moeq nee ya kev lai nail maq ngel ail. 16 Yeiqsul nq tavq kov tavq nee yavq kha lee-u phao, daoq bivq nail aq thel bhai maq
         khaiq, eeq jaiq nail nq tavq gaq khoel gaq nail aq thel bhai maq khaiq, Miqyail nail
         nq bho jiiv nail aq thel bhai maq khaiq, ya gaiq nail ngaol. Aq-u phao, Yeiqsul bhai
         nee ma thaq tsaol khi sil jel-a nail juq iq moeq gaoq doevq kovq lal nail ngaol. 17 A bhai nee ngal-aq, aq doevq doevq nail nga dao juq iq sanl aq yu juq nee mail teevq
         gaq khe-ai, nq dil jiav duq bha tsiq dal lai lavq khi daq moe bha Yeiqsul nee mail
         ya thaoq phuq lai nail ngaol. Al heel ngel-i mail, nga dao juq Yeiqsul nee khaq mao
         iq sanl ya jaol nail ngaol. 18 Al heel ngel-i mail, nul juq teevq gaq nee teevq gaq ganl niil ge ge ail gaq bivq
         yaoq.

Heeqphaq Yeiqsul yavq kha lee nail haq bhoil lainq-ai thaq yaoq51 Aqivq jaq bheq juq-ol, Yeiqsul yavq kha lee nail yanq yanq lao khi aq kovq aqlav nail
         ganl, nv juq nul juq bhai gevq bhiq nail maq loq yaoq-aol. 2 Khul khi mail dai ngal-aq neq, hul-iq tsilma khoiqbhaoq bhaoq lee nail khe-ai, Yeiqsul
         yavq kha lee nail aq n kev lee nail ngaol dai, nul juq heeq nia nail ngaol. 3 Mil khaoq sal lal khi, gee sil nail maq jiav yaoq-aol dai, yu ge thail thaiq-u phao,
         luq ail seil ail nail phaq aq yu juq nail kov tavq bhai kev lee nail ngaol. Yaq tsiq
         nail aq yanq tsaq lal-a nail aq ma teevq gaq ovq mav nal dov lal-a nail khe-ai, thaiq
         phuq dai kev lee khi, aq yu juq maq jel ail nia ail.4 Thail hai ngaol-aoq, aq ivq jaq bheq juq-ol, nul juq neq aq nav nail lavq khoel bhai
         jaol nail tsaol-aq maq ngel nail ngel-i mail, Yeiqsul lee nail aq n aq yanq al khoiqbhaoq
         bhaoq lee nail khe-ai thaiq phuq dai, nul juq nail kov tavq bhai maq kev lee ail.
         5 Khul khi mail dai ngal-aq neq, nul juq iq sanl aq bhaq nail lavq khoel bhai jaol nail
         yaq khi, n gaol nail yaq ngaol. Nee ma thaq tsaol nail nga dao juq neq, nq kiv nail
         yaq khi, aq nav nail lavq khoel bhai jaol nail yaq maq ngel ail. 6 Al heel ngel-i mail, yu iq thaiq kovq-ai thaq nail khe-ai, nga dao iq thaiq iq thaiq
         ail maq ya jaol ail. Nga dao aq meeq-ai yovq gavq nail nee ma bhai yovq gavq gaq lai
         khi aq geel geel dai, ya jaol nail ngaol. 7 Khul khi mail dai ngal-aq neq, tsaol-aq yaq neq nq kiv phao iq thaiq nail ngaol. Jilpheeq
         daol bov nail tsaol-aq juq iq sanl, nq kiv phaoq daol bov nail ngaol. 8 Nga dao neq, n gaol nail yaq ngel-i mail, yovq gavq nail nee ma bhai yovq gavq gaq
         lai bhel. Nee ma thaq tsaol nail phaq khi mail goil nail gaiq-a nail phaq bhai, doeq
         daq duq khe-ai doi khi, hevq kovq nail phaq ya dai, noeq thunq nail phaq bhai hail
         uq tsaoq khe-ai tsaoq khi jaol bhel. 9 Khul khi mail dai ngal-aq neq, Miqyail aivq yal khaq dal nail phaq bhai bhi daq nail
         dai khi, nga dao bhai tsel dov lavq-a nail maq ngel ail. Nga dao nail Heeqphaq Yeiqsul
         Khali bhaq da nee hevq kovq nail phaq ya dai, aivq nga dao bhai tsel dov lavq-a nail
         ngaol. 10 Yeiqsul yavq kha lee-u phao, nga dao doevq khi ngaol-aoq, sil khi ngaol-aoq, aivq
         nee mail teevq gaq khe-ai ya jaol dai, Yeiqsul neq, nga dao juq nail haq bhoil sildan-a
         nail ngaol. 11 Al heel ngel-i mail, niil aq-il nul juq teevq gaq nee teevq gaq gaq bivq khi, eeq
         lal heel lal thail thaiq nail khe-ai, iq moeq phao iq sanl nl dal laivq yaoq.Paolluv aq yu juq bhai gaq bivq-a nail ganl12 Aqivq jaq bheq juq-ol, nv juq nul juq bhai niail hai hal nail ngaol. Nul juq nail
         lavq khoel bhai Miqyail nail ganl nl nail juq bhai ev yaoq. Aq yu juq neq, Yeiqsul
         nail aq mil kov-uvq nee nul juq bhai hel daiq phail khi, aq meeq-ai cavq lavq cov
         lavq nail ngaol. 13 Aq yu juq al hai nl-a nail bhaq da nee nul juq nail nee ma lavq khoel nee aq yu juq
         bhai gaiq-a khi mailma ail ev yaoq. Al hai dul dai, nul juq nail gaiq laq bhai iq
         sanl tsaq lai jil lai yaoq. 14 Aqivq jaq bheq juq-ol, nv juq nul juq bhai gaq niail hai bivq nail ngaol. Khul teevq
         phaq iq sanl maq nl maq hal nul nail tsaol-aq bhai aq meeq-ai cavq bhiq cov bhiq yaoq.
         Al ovq tavq, gee sil nia nail tsaol-aq juq khi gaq bhaq nail juq bhai iq sanl gaq
         bivq yaoq. Tsaol-aq iq sanl nail kov tavq bhai nee ma heel ma ma dai, thaq yaoq. 15 Yu aq doil phaq nl lal khi ngaol-aoq, aq doil phaq teevq gaq bhai iq sanl thaq nl
         kovq bhiq. Nul juq nail gaiq laq bhai maq khaiq, tsaol-aq iq sanl bhai maq khaiq,
         khaq mao iq sanl aq meeq phaq taivq-ail ya nl bhiq dai, lai jai yaoq.16 Khaq mao iq sanl lavq khiq tsail yaoq. 17 Maq ceiv lai dai, geeq laoq hal yaoq. 18 Khalheel phaq bhai ya thaoq phuq khi ngaol-aoq, Miqyail bhai tsiq eeq yaoq. Nul juq
         Yeiqsul Khali nail lavq khoel-ai aq doevq al hai doevq nail bhai Miqyail nee ma tsaq
         nail ngaol. 19 Aqhaqlal Miqyail nl nail hal nail bhai thaq lav tsoiq. 20 Miqyail nail haq bhoil gedan nail juq nail daoq bhai khal ge movq ail thaq ge. 21 Thail hai ngaol-aoq, yaoq phaq yaoq-ao nee aq meeq-ai tsao tsel daiq khi aq meeq phaq
         bhai nieivq thaiq-ai thaq yaoq. 22 Maq meeq nail yaoq phaq yaoq-ao nee bhai, gail jao jao yaoq.Haoqnao naoq saq khe daoq khi geeq laoq bivq nail daoq23 Nga dao bhai nee sal ovq nail phaq bivq lavq nail Miqyail nul juq bhai teevq bhee
         teevq lovq bhi meeq bhi haol lal khi, nga dao nail Heeqphaq Yeiqsul Khali yavq kha
         lee-u phao, nul juq nail nee ma, aq maol, aq haq lal iq sanl bhai, oeq bal thaq duq
         maq jiav dai, Miqyail hel daiq phail dei-eiq. 24 Nul juq bhai khul-a nail Miqyail neq, nul juq bhai al hai hel daiq phail lavq nail
         ngaol. Khul khi mail dai ngal-aq, aivq neq, sal jial ivq nail ngaol.25 Aqivq jaq bheq juq-ol, nv juq nail haq bhoil iq sanl geeq laoq hal tsao lavq yaoq.
         26 Aqivq jaq bheq Khali yaq juq iq sanl bhai meeq nail haol nail lavq khoel nee, aq lavq
         he yaoq. 27 Haoq gavq niil aq ivq jaq bheq Khali yaq juq iq sanl bhai ge daiq bhiq yaoq dai, ngal
         Yeiqsul bhai juq khi nul juq bhai hal nail ngaol.28 Nul juq nail kov tavq bhai nga dao nail Heeqphaq Yeiqsul Khali nail geeq laoq eel
         jaol jiav dei-eiq.

Iq moeq il moeq khe daoq11 Paolluv, Siqlav khi Tilmolseiq, nv juq hail gaq, nga dao nail Aq bhu Miqyail khi Heeqphaq
         Yeiqsul Khali nail lavq khoel bhai jaol nail, Theilsaqlolni meenq khe jaol nail Khali
         yaq munl bhai haoq gavq niil gevq bhoel-ai lavq-a nail ngaol.2 Nga dao nail Aq bhu Miqyail khi Heeqphaq Yeiqsul Khali nail geeq laoq eel jaol khi
         nee sal ovq nail phaq nul juq nail kov tavq bhai jiav dei-eiq.Yeiqsul yavq kha lee-u phao, yal khaq dal nail ganl3 Aqivq jaq bheq juq-ol, nv juq nul juq nail haq bhoil khaq mao iq sanl, Miqyail bhai
         tsiq eeq heeq phaq ail tsaq nail ngaol. Khul khi mail dai ngal-aq neq, nul juq nee
         ma thaq tsaol nail phaq eeq lal mao lal thail thaiq khi, nv juq iq sanl teevq gaq
         nee teevq gaq goil nail gaiq-a nail phaq mao lal thail thaiq nail ngel-i mail, nv
         juq al hai tsiq eeq heeq phaq ail tsaq nail ngaol. 4 Miqyail nail Khali yaq munl juq nail siv tavq bhai nv juq nul juq bhai tsiq eeq naol.
         Khul khi mail dai ngal-aq neq, nul juq khoeq nail jiovq nail khi, haq dee aoq dee
         dee nail iq sanl bhai ya daq khi ngaol-aoq, ol ol ail nee ma thaq tsaol nail ngaol.5 Nul juq alheel nail nee ma aol nail ngel-i mail, Miqyail tsaq nail daol nail lavq
         khoel nee yal khaq dal nail bhai bhaq laoq kheq dai, bhi dov lal-a nail ngaol. Khul
         khi mail dai ngal-aq neq, nul juq aivq nail Mil khaoq bhai geel-nvq lal dai, aivq
         nl thail thaiq nail ngaol. Mil khaoq al nail haq bhoil nul juq daq thail thaiq nail
         ngaol. 6 Miqyail neq, tsaq nail daol nail lavq khoel nee yal khaq dal nail gaq pevq nail ngaol.
         Al heel ngel-i mail, nul juq bhai khoeq lavq jiovq lavq nail tsaol-aq juq bhai khoeq
         nail jiovq nail phaq bhi kev lee nail ngaol.7 Heeqphaq Yeiqsul nq tavq nee mail, bhaq aoq teevq bhee aol nail aivq nail nq tavq
         gaq khoel nee mail teevq gaq khe-ai, miq jaq nail aq bhaq lavq khoel nee dov lee-u
         phao, khoeq nail jiovq nail bhai ya daq-a nail nul juq bhai nv juq nee mail teevq
         gaq khe-ai gaq naq bhi naq lavq nail ngaol. 8 Aq-u phao, Miqyail bhai maq heeq nia nail tsaol-aq bhai maq khaiq, nga dao nail Heeqphaq
         Yeiqsul nail lavq khiq tsail nail geeq laoq daoq bhai maq naldaiq nail tsaol-aq bhai
         maq khaiq, aivq mailma ail nl kovq bhiq nail ngaol. 9 Yeiqsul yavq kha lee-u n gaol, tsaol-aq al juq neq, aivq bhai maq khaiq, seiq leiq
         khaoq sail teevq bheeq aol nail aivq nail bhaq aoq bhai maq khaiq, ya pav ail khi,
         nq maq maq luv hal yeel luq ail seil ail nail bhai ya daq nail ngaol. 10 Aq-u n gaol Yeiqsul neq, aivq nail tsaol-aq bhaq da nee seiq leiq khaoq sail ya nail
         nee ovq tavq, aivq bhai nee ma thaq tsaol nail tsaol-aq iq sanl mail noeq-u maq dov
         ail tsiq eeq nia dai, yavq kha lee nail ngaol. Nv juq sal khil khanq nail bhai nul
         juq nee ma thaq tsaol nail ngel-i mail, nul juq iq sanl munl al munl nail lavq khoel
         bhai aol nail ngaol.11 Al heel ngel-i mail, nv juq khaq mao iq sanl nul juq nail haq bhoil geeq laoq niail
         hai hal nail ngaol. Nga dao nail Miqyail-i mail khul-a nail bhai geel-nvq lal dai,
         aivq nl lavq dai maq khaiq, aq meeq phaq nl movq nail nee ma iq sanl khi nee ma thaq
         tsaol nail ngel-i mail khal nl khal hal nail iq sanl, aivq nail bhaq aoq bhaq da nee
         aivq nl gil nia dai maq khaiq, nv juq geeq laoq hal nail ngaol. 12 Al hai bhee lal haq neq, nul juq bhaq da nee nga dao nail Heeqphaq Yeiqsul nail aq
         mil seiq leiq khaoq sail ya khi, aivq bhaq da nee nul juq seiq leiq khaoq sail ya
         nail ngaol. Nga dao nail Miqyail khi Heeqphaq Yeiqsul Khali nail geeq laoq eel jaol
         bhaq da nee, al hai pevq lal nail ngaol.

Oeq bal nail aq heel gaq dov lal nail ganl21 Aqivq jaq bheq juq-ol, nga dao nail Heeqphaq Yeiqsul Khali yavq kha lee nail ganl
         bhai maq khaiq, nga dao aivq jaol nail bha ya jil lai nail ganl bhai maq khaiq, nv
         juq nul juq bhai niail hai hal nail ngaol. 2 “Heeqphaq Yeiqsul nail aq n kev lee-aoq naol” dai, aq haq lal lavq khoel nee maq khaiq,
         daoq ge daiq lavq nail lavq khoel nee maq khaiq, nv juq nail haoq gavq khe-ai, gevq
         lavq nail lavq khoel nee maq khaiq, yu nul juq bhai ge lal khi ngaol-aoq, niil juq
         bhaq da nee, nul juq nail nee ma lavq tsail mail thaq suq saq thaq gee sil. 3 Tsaol-aq teevq gaq gail nul juq bhai khul phaq nail ganl nee maq khaiq, jal mul maq
         ya mul ya dai, yaol phaol yaoq. Khul khi mail dai ngal-aq neq, aq n al n maq kev lee-u
         nee mail, mil tsaq bhai Miqyail nail daoq maq naldaiq nail nee ovq tavq aivq bhai
         genl dev nail phaq pevq lal nail ngaol. Aq-u phao, haq eiv dee dee nail gaq dov lal
         nail ngaol. Thail hai ngaol-aoq, haoq nao nao saq n gaol, aivq neq, ya luq ya seil
         ail nail ngaol. 4 Tsaol-aq al gaq Miqyail bhai maq khaiq, Miqyail dai, yu khal khul nail juq bhai maq
         khaiq, uq huq thaoq nail yaoq phaq yaoq-ao nee bhai maq khaiq, genl dev khi, al juq
         nee maq tsil aivq nail aq maol bhai aivq thaq eeq nail ngaol. Aivq Miqyail nail uq
         huq thaoq nail il khaol il ma nail lavq khoel bhai jaol deel khi, “Ngal neq Miqyail
         ngaol” dai, mailma ail ge nail ngaol.5 Ngal nul juq nee mail jaol-u phao, ganl niil juq nul juq bhai ge daiq bhiq-a nail
         bhai, nul juq nioil peivq ail-aoq nail laiq. 6 Niil aq-il nee mail haq eiv dee dee nail al gaq maq dov lal nail neq, ganl teevq phaq
         jiav nail bhaq da nee mail ngaol. Ganl al phaq bhai nul juq heeq nia nail ngaol. Aq
         yanq tsaq lal-u phao, al hai pevq lal nail ngaol.7 Miqyail nail daoq bhai maq naldaiq nail phaq neq, niil aq-il iq sanl aq nav nail lavq
         khoel bhai ganl nl thail thaiq nail ngaol. Thail hai ngaol-aoq, daoq maq naldaiq nail
         al phaq bhai maq bhi dov lal dai, lav tsoiq nail gaq jaol nail ngaol. Lav tsoiq nail
         gaq dov ail haq neq, ganl al juq pevq lal nail ngaol. 8 Aq-u phao, haq eiv dee dee nail al gaq bhaq laoq kheq dai dov lal nail ngaol. Thail
         hai ngaol-aoq, Heeqphaq Yeiqsul tsaol-aq al gaq bhai aivq nail aq haq-i mail jiiv
         heivq nail ngaol. Aivq nail seiq leiq khaoq sail lavq khoel nee yavq kha lee nail
         ngel-i mail, tsaol-aq al gaq luq ail seil ail nail ngaol. 9 Haq eiv nail tsaol-aq al gaq, neivq Saqdaq bhaq da nee dov lal-a nail ngaol. Aivq
         dov lal-u phao, yu bhai goiq bhaoq bhaoq ya nia dai, neivq Saqdaq nail bhaq aoq yuq
         nail lavq khoel nee bhi heeq bhiq moel nail juq khi noeq-u maq dov nail phaq nl nail
         ngaol. 10 Luq ail seil ail thail thaiq nail tsaol-aq juq bhai goiq bhaoq bhaoq khi jal mul mul
         ya nia dai, aivq haq eiv nail yaoq phaq yaoq-ao nee bhai juq khi nl nail ngaol. Luq
         ail seil ail thail thaiq nail tsaol-aq, hevq kovq nail phaq bhai ya dai, mal dil tsaq
         nail phaq bhai gaiq-a nail nee ma maq aol nail ngel-i mail, luq ail seil ail nail
         ngaol. 11-12 Al heel ngel-i mail, haq eiv nail phaq bhai lavq khiq tsail khi, mal dil tsaq nail
         phaq bhai nee ma maq thaq tsaol nail tsaol-aq iq sanl bhai yal khaq dal dai, maq ngel
         nail phaq bhai nee ma bhi thaq tsaol dai, noeq bheeq noeq leel nail phaq Miqyail aq
         yu juq bhai bhi kev bhi thel lee-a nail ngaol.Hevq kovq nail phaq ya dai Miqyail nul juq bhai tsel dov-ai thaq nail ganl13 Heeqphaq Yeiqsul mao ail gaiq-a nail aq ivq jaq bheq juq-ol, nul juq nail haq bhoil
         khaq mao iq sanl Miqyail bhai tsiq eeq nail tsaq nail ngaol. Khul khi mail dai ngal-aq
         neq, Aqhaqlal Miqyail nul juq bhai bhi haol lal nail nee ovq tavq, nul juq mal dil
         tsaq nail phaq bhai nee ma thaq tsaol-a nail bhaq da nee, hevq kovq nail phaq ya dai,
         iq moeq-u phao nee Miqyail nul juq bhai tsel dov-ai thaq nail ngaol. 14 Al hai pevq lal dai, Miqyail nv juq-i mail cavq-a nail lavq khiq tsail nail geeq laoq
         daoq bhai juq khi nul juq bhai khul-a nail ngaol. Nul juq nga dao nail Heeqphaq Yeiqsul
         Khali nail seiq leiq khaoq sail bhai ya dai, aivq al hai khul-a nail ngaol. 15 Al heel ngel-i mail, aq ivq jaq bheq juq-ol, ivq dao dai doevq yaoq. Nv juq-i mail
         nul juq bhai moeq thaoq-i mail cavq bhiq-a nail juq bhai maq khaiq, haoq gavq gevq
         khi cavq bhiq-a nail juq bhai maq khaiq, al hai cavq bhiq cov bhiq-a nail iq sanl
         bhai ivq dao dai, nieivq thaiq-ai thaq yaoq.16 Nga dao nail Heeqphaq Yeiqsul Khali khi mail nga dao nail Aq bhu Miqyail nga dao bhai
         gaiq-a khi aivq nail geeq laoq eel jaol bhaq da nee nq maq maq luv hal yeel nee sal
         ya nail phaq maq khaiq, ivq dao dai noeq thunq nail phaq maq khaiq, nga dao bhai bivq
         lavq-a nail ngaol. 17 Heeqphaq Yeiqsul Khali khi nga dao nail Aq bhu Miqyail neq, nul juq khaq mao iq sanl,
         aq meeq phaq nl nia nail nee ovq tavq, daoq aq meeq phaq ge nia dai, gaq bivq khi
         bhi ivq lal dei-eiq.

Geeq laoq hal tsao nail ganl31 Aqivq jaq bheq juq-ol, haoq nao nao saq khe daoq neq, niail hai ngaol. Miqyail nail
         daoq nul juq nail lavq khoel bhai lavq tsail mail gaiq doi ail khi seiq leiq khaoq
         sail ya-a nail khe-ai, yaoq dao yaoq bhai iq sanl al hai pevq lal dai, nv juq nail
         haq bhoil geeq laoq hal yaoq. 2 Maq meeq maq jaq nail tsaol-aq khi haq eiv nail tsaol-aq juq nail aq lavq lavq khoel
         nv juq ya jel ail dai iq sanl, geeq laoq hal yaoq. Khul khi mail dai ngal-aq neq,
         tsaol-aq iq sanl mail Yeiqsul bhai nee ma thaq tsaol nail maq ngel ail. 3 Thail hai ngaol-aoq, Yeiqsul neq sal jial ivq nail ngaol. Aivq nul juq bhai bhi ivq
         lal khi nul juq neivq Saqdaq nee ya jel ail dai, aivq hel daiq phail lavq nail ngaol.
         4 Nv juq-i mail daoq bivq-a nail khe-ai nul juq nl nail nee ovq tavq, iq moeq phao lai-u
         iq sanl nl nail ngaol dai, Yeiqsul bhaq da nee nv juq nee ma thaq tsaol naol. 5 Miqyail nail goil nail gaiq-a nail phaq bhai nul juq heeq nia jaiq lal dai maq khaiq,
         Khali khe-ai daq tsaol oltsaol dai maq khaiq, Yeiqsul nul juq nail nee ma bhai lav
         sav bhiq dei-eiq.Yaoq gaq yaoq-ao nee ganl ya nl nail ganl6 Aqivq jaq bheq juq-ol, nga dao nail Heeqphaq Yeiqsul Khali nail aq mil kov-uvq nee,
         nv juq nul juq bhai daoq niail hai bivq nail ngaol. Nv juq-i mail nul juq bhai cavq
         bhiq cov bhiq-a nail bhai maq tsao the mail, khul teevq phaq iq sanl maq nl maq hal
         nul nail aq ivq jaq bheq Khali ya juq bhai aq tsaoq thaq tsaoq. 7 Nv juq-i mail nl-a hal-a nail juq bhai nul juq saol oil heeq phaq ail tsaq nail ngaol
         dai, nul juq heeq nia nail ngaol. Nv juq nul juq nee mail jaol-u phao, ganl maq nl
         dai aq nieivq ail jaol-a nail maq ngel ail. 8 Nv juq aq phoiq maq bivq ail nul juq nail teevq phaq iq sanl maq jaq-al. Nul juq teevq
         gaq bhai iq sanl maq ya dal dai, nv juq nq kiv n gaol maq khaiq, ganl nl dee dee-a
         nail ngaol. 9 Yu-i mail bhi jaq lavq nail bhai nv juq jaq kivq dai, aqkhaoq anq maq jiav nail ngel-i
         mail, maq jaq-a nail maq ngel. Nul juq nv juq bhai saol oil khi tsao the nia dai,
         al hai nl-a nail ngaol. 10 Nv juq nul juq nee mail jaol-u phao, nul juq bhai daoq niail hai bivq-a nail ngaol.
         “Ganl maq nl nul nail tsaol-aq, aoq thaq jaq” dai, ge-ai thaq nail ngaol.11 Nul juq nail lavq khoel khe tsaol-aq teevq pav ga nav juq khul teevq phaq iq sanl
         maq nl maq hal nul nail nee ovq tavq, yovq gavq nail ganl bhai neq, teevq peivq ail
         maq nl dai, yu nail ganl bhai taivq-ail lav tsoiq lav lev nail ngaol geiq dai, nv
         juq ya gaiq-a nail ngaol. 12 Nv juq alheel nail tsaol-aq bhai Heeqphaq Yeiqsul Khali nail aq mil kov-uvq nee daoq
         niail hai bivq khi, gaq niail hai bivq nail ngaol. Ivqdao dai doevq khi, yovq gavq
         ya jaq ya daol dai, nl yaoq hal yaoq. 13 Aqivq jaq bheq juq-ol, aq meeq phaq nl nail bhai, gaq thaq bhaq.14 Tsaol-aq teevq gaq ga nav, nv juq-i mail gevq-a nail daoq bhai maq naldaiq haq neq,
         aivq bhai noeq thaq-ai yaoq. Aivq ya haq sil dai, aivq bhai aq tsaoq thaq gaoq tsaoq.
         15 Thail hai ngaol-aoq, nga dao bhai nee jiav jiav lal nail gaq bhai noeq thaq-a nail
         khe-ai aivq bhai thaq noeq thaq. Aqivq jaq bheq khe-ai saol-nvq khi, aq meeq-ai cavq
         bhiq cov bhiq yaoq.Haoqnao naoq saq khe geeq laoq bivq-a nail daoq16 Neesal bhi ovq nail Heeqphaq, nul juq bhai yaoq phaq yaoq-ao nee nail lavq khoel khaq
         mao iq sanl nee sal bhi ovq dei-eiq. Heeqphaq Yeiqsul nul juq iq sanl nee mail jaol
         dei-eiq.17 Ngal neq, Paolluv ngaol. Nul juq bhai noeq moel naol dai, ngaq nail aq lavq-i mail
         gevq bhoel-ai lavq-a nail ngaol. Ngaq-i mail khal gevq-a nail haoq gavq yaoq keiv
         yaoq-ao nee bhai nul juq heeq nia dai, niail hai gevq-ai thaq nail ngaol. Ngaq-i mail
         gevq-a nail haoq gavq neq, niail hai ngaol.18 Nga dao nail Heeqphaq Yeiqsul Khali nail geeq laoq eel jaol nul juq iq sanl nail kov
         tavq bhai jiav dei-eiq.

Iq moeq il moeq khe daoq11 Ngal neq, Yeiqsul Khali nail gaq khoel Paolluv ngaol. Nga dao nail Hevq kovq nail
         gaq pevq nail Miqyail khi nga dao nail noeq thunq duq pevq nail Yeiqsul Khali daoq
         bivq lavq-a nail khe-ai, gaq khoel jiovq thail thaiq nail ngaol.2 Nee ma thaq tsaol nail phao ngaq nail yaq yov mal dil pevq nail Tilmolseiq bhai haoq
         gavq niil gevq bhoel-ai leevq-a nail ngaol. Aq bhu Miqyail khi nga dao nail Heeqphaq
         Yeiqsul Khali nail geeq laoq eel jaol, gaoq haq gaiq-a nia nail phaq khi nee sal ovq
         nail phaq, naoq nail kov tavq bhai bhi jiav dei-eiq.Maq dul lai nail nee ma thaq tsaol nail phaq bhai thaq gaoq cavq dai, daoq bivq yaoq3 Ngal Maqgeiqdaolnil mil khaoq bhai lai nail dai khi-u phao, “Eilpheilsu meenq bhai
         jaol ail ceevq yaoq” dai, naoq bhai hal-a nail ngaol. Maq tsaq nail phaq bhai, tsaol-aq
         teevq pav ga nav juq bhai daoq bhi bivq nail dai khi, ngal naoq bhai bhi jaol ail
         ceevq-a nail ngaol. 4 Al ovq tavq, ganqje juq bhai maq khaiq, teevq thal-iq ge gil lai nail maq bhao nail
         aqceevq ge nail juq bhai maq khaiq, thaq thaq eeq dei-eiq dai, aq yu juq bhai daoq
         bhi bivq nail dai khi iq sanl, ngal naoq bhai bhi jaol ail ceevq-a nail ngaol. Ganl
         al juq neq, Miqyail-i mail bivq lavq-a nail nee ma thaq tsaol nail phaq bhai maq bhi
         dov lal ail. Jil pheel jaq nail phaq taivq-ail bhi dov lal nail ngaol. 5 Naol aq yu juq bhai daoq al hai bivq-a nail bhaq da nee, aq yu juq goil nail gaiq-a
         nail phaq aol lal dai, ngal noeq thunq nail ngaol. Goil nail gaiq-a nail niil phaq
         neq, nee ma aq haol haol dai, oeq bal thaq duq maq jiav nail heeq nia nail nee ma
         khi mal dil nee ma thaq tsaol nail nee ma lavq khoel nee dov lal nail ngaol. 6 Tsaol-aq teevq pav ga nav juq neq, al hail phaq bhai khaonq ail ceevq khi, khul nail
         ganl maq tsoiq nail juq bhai taivq-ail ge thail thaiq nail ngaol. 7 Aol daoq kovq daoq cavq nail cov nail tsaol-aq jiovq movq khi ngaol-aoq, aq yu juq
         khal hai ge nail bhai maq khaiq, nee ma eeq eeq ail ge nail juq bhai maq khaiq, aq
         yu juq maq heeq nia ail.8 Aol daoq kovq daoq neq, aq tsaq tsaq dai, yuq haq neq, aq meeq ngaol dai, nga dao
         heeq kivq nail ngaol. 9 Tsaq nail daol nail tsaol-aq nail haq bhoil aol daoq kovq daoq bhi jiav-a nail maq
         ngel ail. Maq meeq maq jaq nail phaq nl nail tsaol-aq, daoq maq naldaiq nail tsaol-aq,
         Miqyail bhai maq ev nail tsaol-aq, oeq bal nl nail tsaol-aq, maq meeq maq haol nail
         tsaol-aq, Miqyail nail aol bhai maq ev nail tsaol-aq, aq bhu aq ma bhai heivq nail
         tsaol-aq, yu bhai lav heivq nail tsaol-aq, 10 khaqmiq sev nail tsaol-aq, yaq yov-aq aq tsaoq gaiq laq bhai maq nl khaoq nail phaq
         nl nail tsaol-aq, tsaol-aq bhai gaoq nail tsaol-aq, goiq bhaoq bhaoq nail tsaol-aq,
         goiq bhaoq bhaoq nail lavq khoel nee sal khil khanq nail tsaol-aq, mal dil tsaq nail
         ganl cavq nail cov nail phaq bhai lav tsoiq nail tsaol-aq, maq meeq nail yaoq phaq
         yaoq-ao nee nl nail tsaol-aq niil juq nail haq bhoil aol daoq kovq daoq bhi jiav-a
         nail ngaol dai, nga dao heeq kivq nail ngaol. 11 Mal dil tsaq nail ganl al, geeq laoq eeq nail Miqyail-i mail av lavq-a nail seiq leiq
         khaoq sail eeq nail lavq khiq tsail nail geeq laoq daoq lavq khoel nee, dov lee nail
         ngaol.Paolluv gaoq haq gaiq-a lavq-a nail Miqyail bhai geeq laoq eeq kovq nail ganl12 Ngal nga dao nail Heeqphaq Yeiqsul Khali bhai tsiq eeq naol. Khul khi mail dai ngal-aq
         neq, aivq ngaq bhai gaq bivq lavq-a nail ngaol. “Naol sal jial ivq nail ngel-i mail,
         ngaq nail ganl nl nia ail nial” dai, aivq ngaq bhai saol-nvq-ai thaq khi, tsel dov
         lavq-a nail ngaol. 13 Jel lal-u phao, ngal Yeiqsul bhai khal ge movq ail ge-a nail, aivq bhai nee ma thaq
         tsaol nail tsaol-aq juq bhai khoeq bhiq jiovq bhiq khi haq eiv nail gaq pevq-a nail
         ngaol. Thail hai ngaol-aoq, ngal nee ma maq thaq tsaol lal-u phao, mal dil tsaq nail
         phaq bhai maq heeq kivq ail nl-a nail ngel-i mail, aivq ngaq bhai gaoq haq gaiq-a
         lavq nail ngaol. 14 Yeiqsul Khali nail lavq khoel bhai aol nail nee ma thaq tsaol nail phaq khi goil nail
         gaiq-a nail phaq nee teevq gaq khe-ai, nga dao nail Heeqphaq Miqyail nail geeq laoq
         eel jaol iq sanl, maq ge gil tsaol dai, ngal ya-a nail ngaol.15 Yeiqsul Khali neq, oeq bal yaq bhai hevq kovq lee nail dai khi, mil tsaq-ai lee-a
         nail ngaol dai, ge-ai thaq nail daoq niil daoq neq, sal jial ivq khi, mal dil hav
         bhoel heeq phaq ail tsaq nail daoq ngaol. Ngal neq, oeq bal yaq nail lavq khoel yu
         nee maq tsil oeq bal eeq nail gaq ngaol. 16 Thail hai phal-iq neq, Yeiqsul Khali kha dai oltsaol nail ngel ail dai, aivq phao
         daiq bhiq movq nail ngel-i mail, ngal yu nee maq tsil oeq bal eeq khi ngaol-aoq, aivq
         ngaq bhai gaoq haq lavq-a nail ngaol. Al heel ngel-i mail, aivq bhai nee ma thaq tsaol
         nail bhaq da nee nq maq maq luv hal yeel doevq nail phaq ya nail tsaol-aq nail haq
         bhoil ngal neq, saol oil duq ngaol. 17 Miqyail neq, nq maq maq luv hal yeel uv thaiq nail Heeqphaq ngaol. Aivq neq, maq luq
         maq seil ail nia ail. Tsaol-aq aivq bhai maq moel nia ail. Aivq teevq gaq taivq-ail
         Miqyail ngaol. Nq maq maq luv hal yeel aivq bhai tsiq eeq tsiq heel khi, seiq leiq
         khaoq sail bhi jiav dei-eiq. Aqmiq.18-19 Ngaq nail yaq yov Tilmolseiq-ol, aq-u phao, Miqyail nail haq bhoil gedan nail tsaol-aq
         juq neq, Aqhaqlal Miqyail bhai juq khi naoq nail ganl ge-ai thaq nail khe-ai, ngal
         naoq bhai daoq niail hai bivq nail ngaol. Nee ma thaq tsaol nail phaq bhai nieivq
         thaiq-ai thaq khi, oeq bal thaq duq maq jiav nail heeq nia nail nee ma aol nail lavq
         khoel, aq-u phao ge-ai thaq nail al juq bhai juq juq ail khi, genl aq meeq-ai dev
         yaoq. Tsaol-aq teevq pav ga nav juq neq, oeq bal thaq duq maq jiav nail heeq nia nail
         nee ma bhai khaonq ail ceevq-a nail ngel-i mail, laovq cov ail-a nail khe-ai, aq yu
         juq nail nee ma thaq tsaol nail nee ma cov ail-a nail ngaol. 20 Huqmiqnail khi mail Aqleiqsaqdul iq sanl, cov ail-a nail tsaol-aq al juq nail lavq
         khoel bhai aol nail ngaol. Miqyail bhai khal ge movq ail maq ya ge ail dai, aq yu
         nvq gaq bhai cavq bhi cov bhiq movq nail ngel-i mail, ngal aq yu nvq gaq bhai neivq
         Saqdaq nail aq lavq lavq khoel bhai av bhiq-a nail ngaol.

Geeq laoq hal nail ganl saol bhiq-a nail ganl21 Iqmoeq khe phaq, ngal naoq bhai gaq niail hai bivq nail ngaol. Miqyail bhai geeq laoq
         hal nail, yu nail haq bhoil geeq laoq hal nail khi, Miqyail bhai tsiq eeq nail juq,
         tsaol-aq iq sanl nail haq bhoil hal yaoq. 2 Heeqphaq juq khi uv thaiq nail juq nail haq bhoil iq sanl al hai hal yaoq. Al hai
         hal haq neq, nga dao nee sal ovq khi, nee ma aq sal sal nail lavq khoel, Miqyail bhai
         ev khi, aq meeq aq haol nail lavq khoel nee ya doevq nail ngaol. 3 Al hai geeq laoq hal nail neq, nga dao nail Hevq kovq nail gaq pevq nail Miqyail nail
         siv tavq bhai aq meeq teevq phaq pevq khi, aivq nee khaol sil nail phaq iq sanl pevq
         nail ngaol. 4 Tsaol-aq iq sanl mail hevq kovq nail phaq bhai ya nail nee ovq tavq, mal dil tsaq
         nail phaq bhai heeq nia lal dai, Miqyail movq dee dee nail ngaol. 5 Miqyail teevq gaq taivq-ail jaol khi, Miqyail khi tsaol-aq nail gaiq laq bhai tsaolkhaiq
         teevq gaq jaol ail teevq-eel ngaol. Aivq neq, tsaol-aq pevq nail Yeiqsul Khali ngaol.
         6 Aivq neq, tsaol-aq iq sanl bhai hevq kovq nail dai khi, aivq nail aq maol laol bhiq-a
         nail ngaol. Aq yanq tsaq lal-u phao, ganl al bhai nga dao ya moel-a nail ngaol. 7 Al nail ganl sal khil khanq nail haq bhoil, ngal neq, daoq cavq cavq nail gaq khi
         gaq khoel pevq lal dai maq khaiq, nee ma thaq tsaol nail phaq khi mal dil tsaq nail
         phaq nail ganl yu nail jeq-e jaq-a bhai cavq bhiq cov bhiq nail gaq pevq lal dai maq
         khaiq, Miqyail ngaq bhai tsel dov lavq-a nail ngaol. Ngal niail hai ge nail neq, goiq
         bhaoq bhaoq nail maq ngel ail. Daolcoev dai, ge nail ngaol.8 Al heel ngel-i mail, yaoq dao yaoq-ao nee jaol nail yaq yov-aq juq, nee ma maq phail
         nail nee ovq tavq, maq jil pheel jaq dai, meeq nail haol nail lavq khoel nee aq lavq
         bavq dil khi, geeq laoq hal nail bhai ngal oil movq ail nial.9 Al hai dul dai, yaq mai-aq juq iq sanl, nee ma nee nuq nee beiv aol nail nee ovq tavq,
         nee ma thaq nia nail lavq khoel, aq gaq aq doi doi heeq phaq ail doi nail bhai ngal
         oil movq ail nial. Uq huq tsail kheel phaiq nail, heel-i mail lav sav-ai thaq nail
         nl maoq goe nail, laoqpav laolpav nail sainl goe nail khi, aq phoiq mao ail phoiq
         nail aq gaq aq doi doi nail bhai ngal maq oil movq ail. 10 Thail hai ngaol-aoq, nul juq Miqyail bhai ev naol dai, ge nail yaq mai-aq juq ngel-i
         mail, yovq gavq nl heeq phaq ail tsaq nail khe-ai, aq meeq phaq nl nl ail doevq yaoq.11 Yaq mai-aq juq neq, nee ma nee nuq nee beiv aol nail nee ovq tavq, aq tsi tsu dai
         jaol khi, yu-i mail cavq lavq cov lavq nail bhai ya saol oil nail ngaol. 12 Yaq mai-aq neq, yu bhai cavq bhiq cov bhiq nail maq khaiq, yaq yov-aq bhai uv thaiq
         nail maq khaiq, ngal aqkhaoq anq maq bivq ail. Aq yu juq neq, aq tsi tsu dai, ya jaol
         nail ngaol. 13 Khul khi mail dai ngal-aq neq, Aqdaq bhai teivq gaq khi mail pultavq, Eilbav bhai
         teivq-a nail ngaol. 14 Al ovq tavq, Aqdaq bhai jal mul mul ya-a nail maq ngel ail. Yaq mai-aq gaq bhai jal
         mul mul ya khi, yaq mai-aq gaq nl bheeq-a nail ngaol. 15 Thail hai ngaol-aoq, nee ma thaq tsaol nail, goil nail gaiq-a nail, meeq nail haol
         nail, nee ma thaq nia nail, aq yu juq niil juq nail lavq khoel bhai ivq haq neq, yaq
         bhao-a nail ngel-i mail, aivq ya jel ail nail ngaol.

Khali yaq munl bhai hel daiq phail nail gaq nail ganl31 Khali yaq munl bhai hel daiq phail nail ganl bhai hal pov nail tsaol-aq, ganl aq meeq
         hal pov nail ngaol dai, ge-ai thaq nail daoq al daoq neq, tsaq dee dee nail ngaol.
         2 Al heel ngel-i mail, Khali yaq munl bhai hel daiq phail nail gaq, oeq bal thaq duq
         maq jiav nail tsaol-aq, khaq ma teevq gaq taivq-ail jaol nail tsaol-aq, yaol phaol
         nia nail tsaol-aq, nee ma ivq dao dai, thaq nia nail tsaol-aq, ev heeq phaq ail tsaq
         nail tsaol-aq, daq-i bhai hav nia nail tsaol-aq khi, cavq bhiq cov bhiq nia nail tsaol-aq
         ya pevq nail ngaol. 3 Aivq neq, jil pheeq daol bov khi, yu bhai deeq nail tsaol-aq maq ya pevq ail. Nee
         ma nee nuq nee beiv aol nail tsaol-aq, yu nee maq jil pheel jaq nail tsaol-aq khi,
         phul bhai nee khaol maq jiav nail tsaol-aq ya pevq nail ngaol. 4 Yovq gavq nail ildaoq bhai aq meeq-ai hel daiq phail nia khi, yaq miq yaq yov juq
         daoq naldaiq nail lavq khoel nee, tsaq nail phaq bhai nl nia lal dai, cavq bhiq cov
         bhiq nia nail tsaol-aq ya pevq nail ngaol. 5 Khul khi mail dai ngal-aq neq, yovq gavq nail ildaoq bhai maq hel daiq phail nia nail
         tsaol-aq, Miqyail nail Khali yaq munl bhai khal hai khi hel daiq phail nia nail-aiq.
         6 Aivq neq, Khali yaq aq sivq maq ya pevq ail. Maq ngel haq neq, nee ma eeq lal khi,
         neivq heeqphaq nee mail teevq gaq khe-ai, yal khaq dal nail bhai ya daq la geiq. 7 Khali yaq munl nail lavqniil phaol jaol nail tsaol-aq nail siv tavq bhai, khul teevq
         phaq ail ge duq maq jiav nail tsaol-aq ya pevq nail ngaol. Maq ngel haq neq, yu-i
         mail khal ge movq ail ge nail bhai ya daq khi, neivq heeqphaq nail lavq phee bhai
         phee lai nail ngaol.Tsao jao-ai bhiq nail gaq nail ganl8 Al hai dul dai, tsao jao-ai bhiq nail juq iq sanl, yu ev nail tsaol-aq ya pevq nail
         ngaol. Moevq lal lal jaiq covq nail tsaol-aq, jil pheeq daol bov nail tsaol-aq khi,
         maq tsaq maq daol nail lavq khoel nee phul hal pov nail tsaol-aq maq ya pevq ail.
         9 Aq yu juq neq, oeq bal thaq duq maq jiav nail heeq nia nail nee ma aol khi, nee ma
         thaq tsaol nail phaq bhai tavq nail daoq ceevq nav dee dee nail phaq bhai ivq dao
         dai nieivq thaiq-ai thaq nail tsaol-aq yaq pevq nail ngaol. 10 Aq yu juq bhai iq moeq laonq daiq yaoq. Laonqdaiq khi, oeq bal thaq duq maq jiav haq
         neq, tsao jao-ai nail gaq bhi jiovq yaoq.11 Al hai dul dai, yaq mai-aq juq iq sanl yu ev nail tsaol-aq ya pevq nail ngaol. Yu
         bhai khal ge movq ail ge doil nail tsaol-aq maq ya pevq ail. Yaolphaol nia nail tsaol-aq,
         khi yaoq phaq yaoq-ao nee nail lavq khoel sal jial ivq nail tsaol-aq ya pevq nail
         ngaol.12 Tsao jao-ai nail gaq iq sanl, khaq ma teevq gaq taivq-ail ya jaol nail ngaol. Yovq
         gavq nail yaq khi yovq gavq nail ildaoq lavq khoel bhai khal jaol nail tsaol-aq bhai
         aq meeq-ai hel daiq phail nia khi gaq lai nail tsaol-aq ya pevq nail ngaol. 13 Khul khi mail dai ngal-aq neq, tsao jao-ai nail ganl bhai aq meeq-ai nl nail tsaol-aq,
         yu-i mail thaq eeq lavq nail bhai ya daq nail nee ovq tavq, Yeiqsul Khali bhai nee
         ma thaq tsaol nail lavq khoel nee gee sil nail nee ma maq aol dai iq sanl, pevq lal
         nail ngaol.Miqyail bhai ev khi uq huq thaoq nail aol nail ganl14-15 Mao ail maq maoq lal mail, naol jaol nail bha lee naol dai, ngal noeq-ai thaq nail
         ngaol. Thail hai ngaol-aoq, ngal lavq tsail mail maq lee kev-u nee, Miqyail nail ildaoq
         lavq khoel khal hai nl heeq phaq ail tsaq nail juq naol ya heeq nia dai, ganl niil
         juq ngal naoq bhai gevq bhoel-ai leevq-a nail ngaol. Ildaoq al neq, aq doevq doevq
         nail Miqyail nail Khali yaq munl ngaol. Munl al neq, mal dil tsaq nail phaq nail haq
         bhoil ivq duq khi daoq thaoq ngaol. 16 Nga dao Khali yaq juq Miqyail bhai ev khi uq huq thaoq nail aol neq, daoq ceevq nav
         dee dee nail ngaol dai, ge kivq nail ngaol.Miqyail neq, aq sivq haq joil phi khi doevq lee-a nail ngaol. Aivq tsaq nail daol
         nail ngaol dai, Aqhaqlal Miqyail sal khil khanq-a nail ngaol. Nq tavq gaq khoel aivq
         bhai ya moel-a nail ngaol. Aivq nail ganl yu nail jeq-e jaq-a bhai ge gaiq bhiq-a
         nail ngaol. Mil tsaq yaq aivq bhai nee ma thaq tsaol lal-a nail ngaol. Aivq bhai seiq
         leiq khaoq sail nail lavq khoel nee tsiqdal laivq-a nail ngaol.

Mal dil saqlaq maq ngel nail juq nail ganl41 Aqhaqlal Miqyail bhaq laoq kheq dai niail hai ge nail ngaol. Haoqnao nao saq khe aq
         n aq yanq nail lavq khoel, tsaol-aq teevq pav ga nav juq nee ma thaq tsaol nail phaq
         bhai khaonq ha nail ngaol. Aq yu juq neq, goiq bhaoq bhaoq nail aq heel juq nail daoq
         khi mail neivq juq nail daoq naldaiq nail ngaol. 2 Neivq al juq, goiq bhaoq bhaoq nia nail tsaol-aq bhai juq juq ail, al hai cavq bhiq
         cov bhiq nail ngaol. Aq yu juq nail heeq nia nail nee ma bhai neivq juq-i mail, tsaq
         nail maq tsaq nail phaq maq tsel pav nia dai, bhi pevq ail-a nail ngaol. 3 Khaq ma maq ya hevq, maq ya maol ail nail nee ovq tavq, jaqjaq daoldaol teevq pav
         ga nav juq iq sanl maq ya jaq maq ya daol ail dai, aq yu juq ge nail ngaol. Nee ma
         thaq tsaol khi mal dil tsaq nail phaq bhai heeq nia nail tsaol-aq ngaq bhai tsiq eeq
         tsiq eeq ail jaq nia dai, jaqjaq daoldaol al juq Miqyail-i mail teivq-ai thaq khi
         ngaol-aoq, thaq jaq thaq daol dai, aq yu juq lav tsoiq nail ngaol. 4 Miqyail-i mail teivq-ai thaq nail yaoq phaq yaoq-ao nee, aq meeq ngaol. Miqyail bhai
         tsiq eeq tsiq eeq ail hav bhoel haq neq, khul phaq bhai iq sanl maq ya khaonq ha ail.
         5 Khul khi mail dai ngal-aq neq, Miqyail nail daoq bhaq da nee maq khaiq, geeq laoq
         hal nail bhaq da nee maq khaiq, al juq meeq lal haol lal-aoq nail ngaol.Yeiqsul Khali nail haq bhoil mao ail meeq nail yaq kav6 Aqivq jaq bheq Khali yaq juq bhai naol ganl niil juq cavq bhiq cov bhiq haq neq, naol
         neq, naoq-i mail tsao the nail nee ma thaq tsaol nail phaq bhai tavq nail mal dil
         tsaq nail phaq khi meeq dee dee nail cavq nail cov nail phaq nail lavq khoel nee eeq
         lal-a nail Yeiqsul Khali nail meeq nail yaq kav teevq gaq pevq lal nail ngaol. 7 Aqphiq joiq maoq juq-i mail ge nail, Miqyail bhai maq ev nail ganqje nail daoq juq
         bhai thaq naldaiq. Thail hai ngaol-aoq, Miqyail bhai ev lal nia dai, naol aq meeq-ai
         nl jao jao yaoq. 8 Khul khi mail dai ngal-aq neq, aq sivq haq joil phao gaq aol lal dai, nl jao jao nail
         juq neq, ganl mi cil ga nav tsoiq nail ngaol. Thail hai ngaol-aoq, Miqyail bhai ev
         nail phaq neq, yaoq phaq yaoq-ao nee nail lavq khoel bhai ganl tsoiq nail ngaol. Niil
         yeel nail haq bhoil maq khaiq, yaq hao khe yeel nail haq bhoil maq khaiq, ganl tsoiq
         nail ngaol.9 Daoq niil daoq neq, sal jial ivq khi, mal dil hav bhoel heeq phaq ail tsaq nail daoq
         ngaol. 10 Nga dao aq doevq doevq nail Miqyail bhai noeq thunq thail thaiq nail ngel-i mail,
         lai jai lai jai ail ganl nl thail thaiq nail ngaol. Aivq neq, tsaol-aq iq sanl nail
         Hevq kovq nail gaq ngaol. Aivq nee ma thaq tsaol nail tsaol-aq nail haq bhoil, a dai
         nee maq tsil, Hevq kovq nail gaq ngaol.11 Ganl niil juq iq sanl yu bhai daoq bivq khi cavq bhiq cov bhiq yaoq.12 Naol yaqkhaq yaquv pevq nail bhai tsaol-aq teevq gaq ail khal ge movq ail thaq bhi
         ge. Daoq ge-u phao maq khaiq, ganl nl-u phao maq khaiq, Yeiqsul bhai nee ma thaq tsaol
         nail tsaol-aq juq nail haq bhoil saol oil duq bhi pevq yaoq. Naol nail goil nail gaiq-a
         nail phaq, nee ma thaq tsaol nail phaq khi, aq meeq aq haol phaq, niil juq bhai iq
         sanl aq yu juq nail haq bhoil saol oil duq bhi pevq yaoq. 13 Ngal kev lee-u phao kev dai, yu bhai Jalliq ge daiq bhiq nail, gaq bivq nail dai khi,
         cavq bhiq cov bhiq nail, niil juq bhai lai jai nail lavq khoel nee nl nl ail jaol
         yaoq. 14 Khali yaq munl bhai hel daiq phail nail juq naoq nail kov tavq bhai aq lavq bavq dav-u
         phao, aq yu juq Miqyail nail haq bhoil gedan khi, aivq nail daoq ge ge ail, naoq bhai
         aq haq lal phao khe kov pavq bivq lavq-a nail ngaol. Naol kov pavq al ya-a nail khe-ai,
         aq meeq-ai nl ail yaoq dei-eiq.15 Naoq-i mail nl nail ganl eeq lal heel lal thail thaiq nail bhai tsaol-aq iq sanl ya
         moel dai, al juq bhai nee ma kev nail lavq khoel nee, mailma ail nl yaoq. 16 Aq meeq-ai yaol phaol yaol phaol ail, aq doevq doevq yaoq. Naol cavq bhiq cov bhiq-u
         phao iq sanl, aq meeq-ai yaol phaol yaoq. Al juq nail haoq nao nee ma ivq dao dai,
         doevq ail yaoq. Naol al hai doevq haq neq, naoq bhai maq khaiq, naoq nail daoq bhai
         ya gaiq-a nail tsaol-aq bhai maq khaiq, hevq kovq nail ngaol.

Yu bhai khal hai ya nl bhiq nail ganl51 Aqbhal joiq maoq juq bhai khaq khaq ail thaq cavq bhiq. Aq yu juq bhai naoq nail aq
         bhu khe-ai, saol-nvq-ai thaq khi cavq bhiq yaoq. Yaq yov-aq yaq noil juq bhai naoq
         nail mail nail khe-ai saol-nvq yaoq. 2 Aqphiq joiq maoq juq bhai naoq nail aq ma khe-ai saol-nvq-ai thaq khi, yaq mai-aq
         yaq noil juq bhai nee ma aq haol haol deel teevq bhee aol nail lavq khoel naoq nail
         nailma khe-ai saol-nvq yaoq.3 Hel daiq phail bhiq nail gaq maq jaol nail miq tsiq miq ma juq bhai ev khi hel daiq
         phail bhiq yaoq. 4 Thail hai ngaol-aoq, miq tsiq miq ma aivq nail yaq maq ngel haq neq, aivq nail aq
         jievq lil heel jaol haq neq, yaq al juq yovq gavq nail il khaol khe tsaol-aq bhai
         hel daiq phail bhiq khi, aq bhu aq ma aq phiq aq bhal juq bhai geeq laoq nl kovq bhiq
         nail phaq neq, Miqyail bhai ev nail phaq pevq nail ngaol dai, aq yu juq bhai cavq
         bhiq cov bhiq yaoq. Khul khi mail dai ngal-aq, al hai hel daiq phail bhiq nail phaq
         bhai Miqyail nee ma tsaq nail ngaol. 5 Aivq teevq gaq taivq-ail doevq khi, hel daiq phail bhiq nail gaq maq jaol nail miq
         tsiq miq ma bhai neq, Miqyail bhai noeq thunq khi, nq kiv n gaol maq khaiq, “Tsao
         jao-ai lavq-o” dai, geeq laoq hal nail ngaol. 6 Thail hai ngaol-aoq, aq sivq haq joil phao lavq khiq tsail nail phaq bhai taivq-ail
         hal pov nail miq tsiq miq ma neq, doevq khi ngaol-aoq, sil-a nail khe-ai, dul nail
         ngaol. 7 Yu oeq bal thaq duq maq jiav dai, al hai nl yaoq dai, miq tsiq miq ma nail yaq juq
         bhai daoq bivq yaoq. 8 Tsaol-aq teevq gaq ga nav yovq gavq nail jeq-e jaq-a bhai maq khaiq, a dai nee maq
         tsil yovq gavq nail il khaol khe tsaol-aq bhai maq khaiq, maq hel daiq phail haq neq,
         Yeiqsul bhai nee ma thaq tsaol nail phaq bhai khaonq ha ail ceevq-a nail khe-ai dul
         khi, nee ma maq thaq tsaol lal-a nail tsaol-aq nee maq tsil doil jaiq nail ngaol.9 Miqtsiq miqma nail aq mil gevq bhoel nail phal doiq nail ganl niail hai ngaol. Aqkovq
         kovq tsel kovq bhee lal-a nail yovq gavq nail yovjil bhai sal jial ivq-a nail miq
         tsiq miq ma juq nail aq mil bhai gevq bhoel yaoq. 10 Aq meeq phaq nl thail hal thail thaiq nail ngaol dai, yu sal khil khanq nail, yaq
         juq bhai lav sav nail, daq-i bhai hav nia nail, Miqyail nail tsaol-aq nail aq khil
         bhai tsiq bhiq nail, haq nail aoq nail juq bhai tsao jao-ai bhiq khi, aq meeq yaoq
         phaq yaoq-ao nee nl thail hal thail thaiq nail miq tsiq miq ma juq nail aq mil taivq-ail
         gevq bhoel yaoq.11 Thail hai ngaol-aoq, aq kovq maq jiav lal thaq nail miq tsiq miq ma juq nail aq mil
         gevq bhoel nail phal doiq bhai thaq gevq bhoel. Khul khi mail dai ngal-aq neq, aq
         yu juq maol ail movq lal bhiq haq neq, Khali nail uv thaiq nail kov-uvq nee dov ail
         nail ngaol. 12 Al hai nl haq neq, aq yu juq-i mail iq moeq phao ge-ai thaq nail daoq ma sal jial
         bhai aq yu juq lav cov-a nail ngel-i mail, Miqyail-i mail dal bhiq nail bhai ya daq
         nail ngaol. 13 Al ovq tavq, aq yu juq teevq il nee teevq il nalga nalga ail, aq doil doil ail nail
         ngaol. Aqdoil doil ail nail taivq-ail maq ngel ail. Aq yu juq moeqjaiq jaiq lal khi,
         maq ge khaoq nail phaq ge lal nail ngaol. Aq yu juq bhai maq tavq nail, yu nail ganl
         bhai lav suq saq nail tsaol-aq pevq lal nail ngaol. 14 Al heel ngel-i mail, aq kovq mao ail maq jiav lal thaq nail miq tsiq miq ma juq neq,
         maol ail khi yaq jaol lee nail nee ovq tavq, yovq gavq nail il khaol bhai aq meeq-ai
         hel daiq phail nail bhai, ngal oil movq ail nial. Al hai nl haq neq, nga dao bhai
         nee jiav jiav nail tsaol-aq, nga dao bhai khal ge movq ail ge duq maq jiav ail. 15 Khul khi mail dai ngal-aq neq, niil aq-il iq sanl miq tsiq miq ma teevq pav ga nav
         juq laiq ail thail thaiq khi, neivq Saqdaq nail haoq nao tsao thel laivq-aoq nail
         ngaol.16 Yeiqsul bhai nee ma thaq tsaol nail yaq mai-aq teevq gaq ga nav nail il khaol lavq
         khoel bhai miq tsiq miq ma juq jaol haq neq, aq yu juq aivq bhai tsu heeq phaq ail
         tsaq nail ngaol. Al hai tsuq haq neq, kavbavq al Khali yaq munl bhai maq dal mail,
         Khali yaq munl neq, tsao jao-ai nail gaq maq jaol nail miq tsiq miq ma juq bhai aq
         meeq-ai tsu nia nail ngaol.17 Khali yaq munl bhai aq meeq-ai hel daiq phail nail aq ivq aqtsu juq neq, ev nail phaq
         khi danq nail phaq bhai oil nail geel-nvq nail ngaol. Daoq cavq daoq cov cov nail
         khi yu bhai cavq bhi cov bhiq nail aq ivq aqtsu juq bhai, a dai nee maq tsil iq sanl
         ev khi danq bhiq heeq phaq ail tsaq nail ngaol. 18 Khul khi mail dai ngal-aq neq, “Gov bhai naoq thail thaiq nail niaoq nel bhai moeqkeivq
         maq ya keivq ail” dai, Jalliq lavq khoel bhai gevq-ai thaq nail ngaol. “Ganl nl nail
         tsaol-aq, ganl nl nail aq phoiq ya nail tsaq nail ngaol” dai iq sanl, gevq-ai thaq
         nail ngaol. 19 Salkhil khanq nail tsaol-aq nvq gaq hail gaq maq jaol haq neq, aq ivq aqtsu juq bhai
         oeq bal thaq nail daoq bhai thaq naldaiq. 20 Oeq bal nl thail thaiq nail juq bhai, tsaol-aq iq sanl nail siv tavq bhai khaq khaq
         ail cavq bhiq yaoq. Al hai nl haq neq, yu iq sanl gee sil nail nee ma aol lal nail
         ngaol.21 Naol al juq nl-u phao, maq tsel pav maq bhoilpav nail nee ovq tavq, maiv phaoq eeq
         nil maq tsel dai nl yaoq dai, Miqyail khi Yeiqsul Khali nail siv tavq bhai maq khaiq,
         tsel dov-ai thaq nail nq tavq gaq khoel nail siv tavq bhai maq khaiq, ngal naoq bhai
         daoq bivq nail ngaol.22 Khaq sil gaq nail kov tavq bhai maq khaiq, lavq tsail mail aq lavq thaq bavq dav.
         Yu oeq bal nl nail bhai naol teevq peivq ail thaq aol lai. Aqhaol haol dai, doevq
         yaoq.23 Niai nee pultavq neq, ul cuvq taivq-ail thaq daol. Naol jaol hal maq dov nail haq
         bhoil khi ovq mav nail haq bhoil maq gal lal dai, aq heeq tsil ju nail ul lul iq sanl
         mi cil daol yaoq.24 Tsaol-aq teevq pav ga nav juq nail oeq bal bhaq laoq kheq dai dov lal khi, yal khaq
         dal nail jaol duq bhai aq yu juq bhai hel aivq nail ngaol. Tsaol-aq teevq pav ga nav
         juq nail oeq bal neq, haoq nao taivq-ail dov lal nail ngaol. 25 Al hai dul dai, nl-ai hal-ai thaq nail aq meeq juq iq sanl bhaq laoq kheq dai dov
         lal nail ngaol. Niil aq-il bhaq laoq kheq dai maq dov lal nail aq meeq phaq juq iq
         sanl, khaq mao kev dai maq oil uvq thaq nia ail.

Ilheel khi yaq kav juq nail ganl61 Miqyail nail aq mil bhai maq khaiq, nv juq-i mail cavq bhiq cov bhiq-a nail daoq bhai
         maq khaiq, yu khal ge movq ail maq yaq ge dai, yaq kav juq neq, yovq gavq nail ilheel
         bhai mailma ail ev nail tsaq nail ngaol. 2 Khali yaq pevq nail ilheel juq nail kov-uvq bhai jaol nail yaq kav juq neq, yovq gavq
         nail ilheel nail aq ivq jaq bheq pevq lal-a nail ngel-i mail, yovq gavq nail ilheel
         bhai maq ev dai jaol nail maq tsaq ail. Ilheel juq nail haq bhoil ganl aq meeq-ai
         nl nail tsaq nail ngaol. Khul khi mail dai ngal-aq neq, aq yu juq al hai nl-u phao,
         Khali yaq pevq nail, aq yu juq-i mail gaiq-a nail ilheel juq geeq laoq al ya nail
         ngaol. Al heel ngel-i mail, naol ganl niil juq cavq bhiq cov bhiq khi gaq bhiq thail
         thaiq yaoq.Miqyail bhai ev khi nee khaol sil nail ganl3 Tsaol-aq teevq gaq ga nav, bheeq-n nail ganl teevq phaq ga nav yu bhai cavq bhiq cov
         bhiq khi, nga dao nail Heeqphaq Yeiqsul Khali nail cavq bhiq cov bhiq nail haol nail
         daoq bhai maq naldaiq haq neq, 4 aivq neq nee ma eeq khi, khul teevq phaq ail maq heeq nia nail tsaol-aq ngaol. Aivq
         neq, daoq juq nail ganl nee khaq pheel jaq khi jil pheel jaq movq dee dee nail nee
         ma aol ail teevq-eel ngaol. Al hai nl nail phaq neq, yu bhai maivjeel jeel nail, iqdaiq
         iqtsai dov lal nail, khal ge movq ail ge nail, yu nail ganl haq eiv nail phaq saol-nvq
         nail, niil juq bhi dov lal nail ngaol. 5 Tsaol-aq al juq, aq meeq phaq bhai saol-nvq nail phaq luq ail seil ail nail nee ovq
         tavq, mal dil tsaq nail daoq teevq peivq ail maq aol dai, jil pheel jaq nail phaq
         iq sanl bhi dov lal nail ngaol. Aq yu juq neq, Miqyail bhai ev nail ngel-i mail, jail
         jeq jeq lal nail ngaol dai, noeq-ai thaq nail ngaol.6 Ngel nail ngaol. Miqyail bhai ev khi nga dao-i mail khal jiav nail phaq bhai nee khaol
         sil haq neq, jail jeq mao ail jeq nail ngaol. 7 Khul khi mail dai ngal-aq neq, nga dao mil tsaq bhai doevq lee-u phao, khul teevq
         phaq iq sanl maq aol dai, doevq lee-a nail ngaol. Al hai dul dai, nga dao sil khi
         mil tsaq niil nee dov ail-u phao, khul teevq phaq iq sanl maq oil laiq kivq ail. 8 Al heel ngel-i mail, jaqjaq daoldaol khi aq gaq aq doi jiav haq neq, nga dao nee khaol
         sil nail tsaq nail ngaol. 9 Hulmeeq meeq lal movq nail juq neq, jal mul mul nail lavq khoel bhai aol ail nail
         ngaol. Aq yu juq lavq phee bhai phee lai nail nee ovq tavq, nee noeq nee kha teevq
         peivq ail maq aol ail, maq meeq nail aq sivq haq joil nail nee khaol mee nia phaq
         nail lavq khoel bhai ga bhoel ail nia nail ngaol. Aqsivq haq joil nail nee khaol al
         neq, tsaol-aq yaq luq ail seil ail nail lavq khoel bhai bhi ga nevq ail nail ngaol.
         10 Khul khi mail dai ngal-aq neq, phul bhai nee khaol jiav nail phaq neq, haq eiv nail
         phaq iq sanl nail daoq thaoq ngaol. Tsaol-aq teevq pav ga nav phul bhai nee khaol
         jiav nail ngel-i mail, nee ma thaq tsaol nail phaq bhai khaonq ha khi, noeq haq noeq
         aoq nail mee nia phaq aq yu juq nail nee ma lavq khoel bhai teevq bhee aol lal nail
         ngaol.Nee ma thaq tsaol nail phaq bhai tavq nail genl dev nail phaq11 Al heel ngel-i mail, Miqyail nail tsaol-aq-ol, naol al juq bhai gail jao jao yaoq.
         Tsaq nail daol nail phaq, Miqyail bhai ev nail phaq, nee ma thaq tsaol nail phaq,
         goil nail gaiq-a nail phaq, nee ma ol nail phaq khi, nee nuq nee beiv aol nail phaq,
         niil juq nail haoq nao the kheel yaoq. 12 Nee ma thaq tsaol nail phaq bhai tavq nail meeq dee dee nail phaq nail haq bhoil genl
         dev yaoq. Nq maq maq luv hal yeel doevq nail phaq bhai nieivq thaiq-ai thaq yaoq.
         Naol al phaq bhai ya dai, Miqyail naoq bhai khul khi tsaol-aq mao dai gaq nail siv
         tavq bhai naol ganl al bhai aq meeq-ai sal khil khanq-ao nail ngaol. 13 Yaoq phaq yaoq nee bhai aq doevq bhi doevq nail Miqyail nail siv tavq bhai maq khaiq,
         heeqphaq Bhoqthil Phillav nail siv tavq bhai sal khil aq meeq-ai khanq nail Yeiqsul
         Khali nail siv tavq bhai maq khaiq, ngal naoq bhai daoq niail hai bivq nail ngaol.
         14 Nga dao nail Heeqphaq Yeiqsul Khali dov lee-u phao kev dai, naol laiq nail tsa nail
         phaq khi, oeq bal thaq duq maq ya dai, aivq-i mail daoq bivq-ai thaq nail khe-ai aq
         meeq-ai naldaiq yaoq. 15 Miqyail-i mail noeqceiv-ai thaq nail aq yanq kev lal haq neq, aivq bhai bhi dov lee
         nail ngaol. Geeq laoq eeq nail Miqyail neq, aivq teevq gaq taivq-ail uv thaiq nail
         ngaol. Aivq neq, heeqphaq juq nail kov tavq bhai Heeqphaq ngaol. Miqyail juq nail
         kov tavq bhai Miqyail ngaol. 16 Aivq taivq-ail nq maq maq luv hal yeel doevq nail ngaol. Aivq neq, teevq gaq ail aivq
         nail aq bhaq aq jail bhai maq lai nia nail lavq khoel bhai doevq nail ngaol. Tsaol-aq
         teevq gaq ail aivq bhai maq moeldaiq-a nail nee ovq tavq, moel iq sanl maq moel nia
         ail. Nq maq maq luv hal yeel nail seiq leiq khaoq sail khi bhaq aoq aivq nail kov
         tavq bhai jiav dei-eiq. Aqmiq.17 Eeq movq heel movq nail nee ma thaq aol dei-eiq dai, niil yeel nail lavq khoel khe
         hul meeq meeq nail juq bhai cavq bhiq yaoq. Luq ail seil ail nia nail phul heel yal
         kav bhai thaq noeq thunq dei-eiq, nga dao lavq khiq ya tsail dai yaoq phaq yaoq-ao
         nee teevq bheeq teevq lovq bivq lavq-a nail Miqyail bhai taivq-ail noeq thunq yaoq
         dai iq sanl, daoq bivq yaoq. 18 Yu nail haq bhoil aq meeq phaq nl bhiq yaoq. Meeq nail ganl mee nia phaq nl yaoq.
         Laoqniul maq niul dai, danq bhiq yaoq. Yu bhai mao dai bivq yaoq dei-eiq dai, aq yu
         juq bhai daoq bivq yaoq. 19 Maljiaov dai aq doevq doevq nail phaq bhai nieivq thaq-ai thaq kivq dai, yaq hao khe
         yeel nail lavq khoel bhai nul juq ivq dao deel daoq thaoq jiav dai, aq meeq phaq hal
         pov jil thaq-ai yaoq dei-eiq dai iq sanl, aq yu juq bhai daoq bivq yaoq.Tilmolseiq bhai haoq nao nao saq khe daoq bivq-a nail ganl20 Tilmolseiq-ol, naoq bhai av bhiq-a nail juq bhai aq meeq-ai oil thaq-ai yaoq. Miqyail
         bhai maq ev dai ganl maq tsoiq nail daoq juq khi, jil pheel jaq nail juq bhai gail
         jao jao yaoq. Nee noeq nee kha aol naol dai ge khi ngaol-aoq, maq ngel nail nee noeq
         nee kha juq bhai gail jao jao yaoq. 21 Tsaol-aq teevq gaq ga nav juq, maq ngel nail nee noeq nee kha al bhai naldaiq nail
         ngel-i mail, nee ma thaq tsaol nail gail khaol bhai gail bheeq bheeq nail ngaol.Nul juq nail kov tavq bhai geeq laoq eel jaol bhi jiav dei-eiq.

Iq moeq il moeq khe daoq11 Ngal neq, Yeiqsul Khali nail gaq khoel Paolluv ngaol. Miqyail nee ma tsaq nail ngel-i
         mail, ngal gaq khoel jiovq thail thaiq nail ngaol. “Yeiqsul Khali bhaq da nee aq doevq
         ya doevq nail ngaol dai, jaq-ai thaq nail sal jial al cavq bhiq yaoq” dai, Miqyail
         ngaq bhai khoel nail ngaol.2 Ngal mao ail gaiq-a nail ngaq nail yaq yov Tilmolseiq bhai haoq gavq niil gevq bhoel-ai
         lavq-a nail ngaol. Aq bhu Miqyail khi nga dao nail Heeqphaq Yeiqsul Khali nail geeq
         laoq eel jaol, gaoq haq gaiq-a nail phaq khi, nee sal ovq nail phaq naoq nail kov
         tavq bhai bhi jiav dei-eiq.Yeiqsul nail haq bhoil sal khil khanq nail bhai thaq haq sil3 Ngal geeq laoq khal hal-u phao, nq kiv n gaol maq khaiq, khaq mao iq sanl naoq nail
         haq bhoil maq nioil peivq dai hal khi, Miqyail bhai tsiq eeq naol. Ngaq nail aq phiq
         aq bhal juq oeq bal thaq duq maq ya nail heeq nia nail nee ma aol aol ail, aivq nail
         haq bhoil ganl nl nail khe-ai, ngal iq sanl ganl nl nail ngaol. 4 Naol ngaq bhai noeq moel nail bhaq da nee, maiv bhil dov-a nail ngaol dai, ngal noeq
         dov lal-u phao, naoq bhai moel movq dee dee ail nial. Naoq bhai ya moel haq neq, ngal
         lavq khiq tsail dee dee lal nail ngaol. 5 Naol mal dil nee ma thaq tsaol nail bhai, ngaq bhai noeq dov lal ail nial. Naol nee
         ma thaq tsaol nail al neq, iq moeq-u phao naoq nail aqphiq Laol-il khi naoq nail aq
         ma Ulnil nail lavq khoel bhai aol khi, niil aq-il naoq nail lavq khoel bhai aol nail
         bhai, ngal heeq kivq nail ngaol. 6 Al heel ngel-i mail, ngal naoq bhai niail hai ge noeq bhiq movq nail ngaol. Ngaq-i
         mail naoq nail kov tavq bhai aq lavq bavq dav-u phao, naol Miqyail nail kov pavq ya-a
         nail ngaol. Miq jaq sivtovq nail khe-ai, kov pavq al bhai sivtovq yaoq. 7 Khul khi mail dai ngal-aq neq, Miqyail nga dao bhai gee sil nail nee ma bhi aol lavq-a
         nail maq ngel ail. Bhaq aoq aol nail nee ma, goil nail gaiq-a nail nee ma khi, yovq
         gavq nail aq maol bhai gaq laiq nail nee ma bhi aol lavq-a nail ngaol.8 Al heel ngel-i mail, nga dao nail Heeqphaq Yeiqsul nail haq bhoil sal khil khanq nail,
         thaq haq sil. Aivq nail haq bhoil nee ganl nl nail ngel-i mail, thaonq bhai ya aol
         thail thaiq nail ngal bhaq da nee iq sanl thaq haq sil. Miqyail-i mail naoq bhai gaq
         bivq-ai thaq nail khe-ai, ngaq-ai nee mail teevq gaq khe-ai, lavq khiq tsail nail
         geeq laoq daoq nail haq bhoil khoeq nail jiovq nail phaq bhai daq yaoq. 9 Miqyail neq, aivq-i mail noeqceiv-ai thaq nail khe-ai pevq lal dai, nga dao bhai hevq
         kovq lavq khi, aq meeq aq haol nail lavq khoel bhai doevq yaoq dai, nga dao bhai khul-ai
         thaq nail ngaol. Nga dao teevq phaq ga nav nl-ai hal-ai thaq nail ngel-i mail, aivq
         al hai nl lavq-a nail maq ngel ail. Geeq laoq eel jaol bivq lavq-a nail ngaol. Geeq
         laoq eel jaol al neq, nq tavq kov tavq maq jiav lee-u nee mail, Yeiqsul Khali bhai
         juq khi, aivq nga dao bhai bivq lavq-a nail ngaol. 10 Nga dao nail Hevq kovq nail gaq Yeiqsul Khali dov lee-a nail ngel-i mail, niil aq-il
         geeq laoq eel jaol al bhai nga dao bhaq laoq kheq dai, ya moel-a nail ngaol. Aivq
         neq, sil nail phaq bhai lav cov khi, aq doevq doevq nail phaq khi maq luq maq seil
         ail nia nail phaq, lavq khiq tsail nail geeq laoq daoq lavq khoel nee bhaq laoq kheq
         dai, bhi dov lee-a nail ngaol. 11 “Lavq khiq tsail nail geeq laoq daoq niil nail haq bhoil daoq cavq cavq nail gaq jiovq
         yaoq. Al ovq tavq, gaq khoel khi cavq bhiq cov bhiq nail saqlaq iq sanl jiovq yaoq”
         dai, Miqyail ngaq bhai tsel dov lavq-a nail ngaol. 12 Al hai tsel dov lavq-a nail bhaq da nee ngal niail hai ya daq thail thaiq nail ngaol.
         Thail hai ngaol-aoq, ngal maq haq sil. Khul khi mail dai ngal-aq neq, ngaq-i mail
         nee ma thaq tsaol nail gaq bhai ngal heeq kivq nail ngaol. Ngaq-i mail aivq bhai khal
         av bhiq-a nail juq, yal khaq dal nail aq n bhai kev dai, aivq oiltsail-ai thaq nail
         ngaol dai, ngal heeq kivq nail ngaol.13 Ngaq-i mail cavq bhiq cov bhiq-a nail mal dil tsaq nail daoq bhai saol oil yaoq. Nga
         dao Yeiqsul Khali bhai tavq nail ngel-i mail, ya-ai thaq nail nee ma thaq tsaol nail
         phaq khi goil nail gaiq-a nail phaq nail haoq nao doel aivq yaoq. 14 Naoq bhai av bhiq-a nail, meeq dee dee nail juq bhai, nga dao nail lavq khoel khe
         jaol nail Meeq nail Haol nail Aqhaqlal bhai juq khi aq meeq-ai oil tsail-ai thaq yaoq.Paolluv bhai khaonq ha nail juq khi maq khaonq ha nail juq nail ganl15 Naol heeq nia nail khe-ai, Aq sil-aq mil khaoq bhai jaol nail tsaol-aq iq sanl mail
         ngaq bhai khaonq ha-a nail ngaol. Philgeiqlul khi Heiqlaqmoljeiq iq sanl, tsaol-aq
         al juq nail lavq khoel bhai aol nail ngaol.16 Aoqneiqsiqphaol aq yu phaq yaq mayaq nail kov tavq bhai Heeqphaq Yeiqsul nail gaoq
         haq gaiq-a nail phaq bhi jiav dei-eiq. Aivq ngaq bhai mee nia pov aq sal bhi sal lal-a
         nail ngaol. Ngaq bhai hailcav pheethaiq-ai thaq nail bhai aivq maq haq sil ail. 17 Aivq Lolmav meenq bhai lal kev-u phao, ngaq bhai moel-u phao kev dai, hal pov dee
         dee-a nail ngaol. 18 Aivq neq, yal khaq dal nail aq n n gaol, Heeqphaq Yeiqsul aivq bhai gaoq haq gaiq-a
         bhiq dei-eiq. Ngal Eilpheilsu meenq bhai jaol-u phao, aivq ngaq bhai kha dai tsao
         jao-ai lavq-a nail bhai naol heeq nia nail ngaol.

Yeiqsul Khali nail haq bhoil genl dev nail juq21 Ngaq nail yaq yov-ol, Yeiqsul Khali nail geeq laoq eel jaol lavq khoel nee gaq kav
         lal yaoq. 2 Salkhil khanq nail tsaol-aq mao dai gaq nail siv tavq bhai ngaq-i mail cavq bhiq cov
         bhiq-a nail juq, naol ya gaiq-a nail ngaol. Sal jial ivq khi yu bhai cavq bhiq cov
         bhiq nia nail tsaol-aq bhai, daoq al juq av bhiq yaoq. 3 Yeiqsul Khali nail haq bhoil mao ail meeq nail genl dev nail gaq jiovq nail khe-ai,
         naol ngaq-ai nee mail khoeq nail jiovq nail phaq bhai daq yaoq. 4 Genl dev nail tsaol-aq khul gaq maq khaiq, yovq gavq nail aq ivq gaq nee khaol sil
         dai nl movq nail ngel-i mail, yovq gavq nail nl jaq keiv daol nail ganl bhai maq suq
         saq ail. 5 Tsaoq doel pheel jaq nail aq bhee lavq khoel, tsaoq doel pheel jaq nail tsaol-aq aivq
         nail aol saol kovq jiav nail khe-ai maq tsaoq haq neq, gaq lai nail heel uq tsaoq
         kov pavq aivq bhai maq bivq ail. 6 Laijai khi yalgaol nl nail tsaol-aq, aq heeq allu iq moeq ilmoeq ya jaq nail ngaol.
         7 Ngal ge nail bhai saol-nvq daiq. Khul khi mail dai ngal-aq neq, yaoq phaq yaoq-ao
         nee bhai naol heeq nia dai, Miqyail naoq bhai nee noeq nee kha bivq lavq nail ngaol.8 Ngaq-i mail lavq khiq tsail nail geeq laoq daoq cavq-ai thaq nail khe-ai, Daq bhil
         nail jeq-e jaq-a pevq nail, sil khi doevq kovq lal-a nail Yeiqsul Khali bhai, thaq
         nioil peivq dei-eiq. 9 Lavq khiq tsail nail geeq laoq daoq al daoq cavq-a nail bhaq da nee, haq eiv nail
         tsaol-aq teevq gaq bhai phee nail khe-ai, ngaq bhai phee lavq khi, haq dee aoq dee
         dee nail phaq bhai ngal ya daq thail thaiq nail ngaol. Thail hai ngaol-aoq, Miqyail
         nail daoq bhai teevq gaq ail maq pheethaiq nia ail. 10 Al heel ngel-i mail, tsel dov-ai thaq nail tsaol-aq bhai iq sanl, Yeiqsul Khali nail
         lavq khoel bhai aol nail hevq kovq nail phaq ya dai, ngal yaoq phaq yaoq-ao nee bhai
         ol nail ngaol. Hevq kovq nail al phaq nee mail teevq gaq khe-ai, nq maq maq luv hal
         yeel nail seiq leiq khaoq sail iq sanl ya nail ngaol.11 Daoq niil daoq neq sal jial ivq nail ngaol:Nga dao aivq nee mailsil haq neq,aivq nee mail aq doevqya doevq nail ngaol.12 Nga dao ol haq neq,aivq nee mail yauv thaiq nail ngaol.Nga dao aivq bhaikhaonq ha haq neq,aivq iq sanl nga dao bhaikhaonq ha nail ngaol.13 Nga dao sal jialmaq ivq khi ngaol-aoq,aivq sal jial ivq nail ngaol.Khul khi mail dai ngal-aq neq,aivq-i mailge-ai thaq nail sal jial bhaiaivq maq khaonq ha ail.Miqyail nee ma tsaq nail khe-ai ganl nl nail gaq14 Ganl al juq aq ivq jaq bheq juq bhai ge noeq bhiq yaoq. Daoq juq nail ganl nee thaq
         jil pheel jaq dai, Miqyail nail siv tavq bhai aq yu juq bhai mailma ail cavq bhiq
         yaoq. Al hai jil pheel jaq nail neq, khul teevq phaq ail ganl maq tsoiq nail nee ovq
         tavq, ya gaiq nail tsaol-aq bhai bhi cov ail nail ngaol. 15 Naol neq, haq sil duq maq jiav dai, mal dil tsaq nail daoq daol coev dai, cavq bhiq
         nia nail gaq pevq nail nee ovq tavq, Miqyail nee ma tsaq nail khe-ai ganl nl nail
         gaq pevq lal dai, lai jai dee dee yaoq. 16 Miqyail bhai maq ev dai, ganl maq tsoiq nail daoq bhai gail jao jao yaoq. Khul khi
         mail dai ngal-aq neq, al hai ganl maq tsoiq nail daoq ge nail tsaol-aq neq, Miqyail
         bhai maq ev nail nee ma teevq pov nee teevq pov mao jaiq lal nail ngaol. 17 Aq yu juq-i mail cavq bhiq cov bhiq nail juq neq, malyal bhaol ail nail malkhoeq khe-ai,
         dul nail ngaol. Aq yu juq nail lavq khoel bhai Huqmiqnail khi Phillail iq sanl aol
         nail ngaol. 18 “Nga dao doevq kovq lal nail phaq neq, jel ail-aoq nail ngaol” dai, aq yu nvq gaq
         ge ge ail khi, mal dil tsaq nail phaq bhai gail bheeq bheeq nail ngaol. Aqyu nvq gaq
         neq, tsaol-aq teevq pav ga nav juq nail nee ma thaq tsaol nail phaq bhai lav cov nail
         ngaol. 19 Thail hai ngaol-aoq, Miqyail-i mail kaovq-ai thaq nail daoq thaoq neq, ivq dee dee
         nail ngaol. “Miqyail neq, aivq nail tsaol-aq bhai heeq nia nail ngaol.” “Miqyail nail
         aq mil bhai juq nail yaoq gaq yaoq-ao nee maq tsaq maq daol nail phaq bhai khaonq
         ha yaoq” dai, daoq thaoq al bhai junq deeq-ai thaq nail ngaol.20 Ilkhaol il ma nail lavq khoel-ai, phul heel-i mail teivq-ai thaq nail nl maoq taivq-ail
         jiav nail maq ngel ail. Aq bhaol-i mail lav sav-ai thaq nail khi mil tsaq-i mail teivq-ai
         thaq nail juq iq sanl jiav nail ngaol. Nl maoq teevq pav ga nav juq neq, aq bhee lav
         sav-u phao taivq-ail yuq khi, teevq pav ga nav juq neq, yaoq n yaoq n nee yuq nail
         ngaol. 21 Pultavq phao gevq-ai thaq nail aq jiivq aq cavq al juq bhai yovq gavq nail nee ma
         lavq khoel bhai yovq gavq khaonq ha haq neq, ilheel gaq yuq nia nail meeq nail haol
         nail nl maoq pevq lal nail ngaol. Al ovq tavq, aq meeq yaoq phaq yaoq-ao nee bhai
         nl nail haq bhoil, lainq-ai thaq nail, aq phoiq mao ail phoiq khi ganl tsoiq nail
         nl maoq iq sanl pevq lal nail ngaol.22 Yaq noil juq-i mail aq sivq haq joil phao nee tavq nail nee khaol sil nail phaq bhai,
         naol gail jao jao yaoq. Nee ma aq haol haol deel aol khi, Miqyail bhai hal nail tsaol-aq
         nee mail, tsaq nail daol nail phaq, nee ma thaq tsaol nail phaq, goil nail gaiq-a
         nail phaq khi, tsaq lai jil lai nail phaq nail haoq nao aq meeq-ai tsao thel aivq
         yaoq. 23 Nee noeq nee kha maq aol ail, khul teevq phaq ail ganl maq tsoiq dai, jil pheel jaq
         nail bhai iq sanl, gail jao jao yaoq. Khul khi mail dai ngal-aq neq, jil pheel jaq
         nail al neq, iqdaiq iqtsai bhi dov lal nail ngaol. 24 Miqyail nail ganl nl nail tsaol-aq neq, jil pheel jil lul jaq nail tsaol-aq maq ya
         pevq ail. Aivq neq, tsaol-aq iq sanl bhai nee ma nee nuq nee beiv aol nail tsaol-aq,
         cavq bhiq cov bhiq nia nail tsaol-aq khi, ol nia nail tsaol-aq ya pevq nail ngaol.
         25 Yovq gavq-i mail cavq bhiq nail bhai nee ma maq tsaq nail tsaol-aq bhai, nee ma nee
         nuq nee beiv aol nail lavq khoel cavq bhiq nia nail tsaol-aq iq sanl ya pevq nail
         ngaol. Al hai cavq bhiq haq neq, al gaq mal dil tsaq nail phaq bhai heeq nia lal khi,
         oeq bal noeq pov lal dai, Miqyail nl bhiq ail meeq. 26 Al ovq tavq, aivq nail nee noeq khe-ai bhi nl nail dai khi, neivq heeqphaq-i mail
         aq yu juq bhai khail phee-ai thaq khi ngaol-aoq, aq yu juq noeq lal khi aivq nail
         lavq phee lavq khoel nee ya jel ail nail ngaol.

Haoqnao nao saq khe aq n aq yanq bhai tsaol-aq yaq nail nee ma lavq khoel-ai khal
         hai pevq lal nail ganl31 Haoqnao nao saq-u phao, haq dee aoq dee dee nail aq yanq kev lee nail ngaol dai, heeq
         kivq thaq-ai yaoq. 2 Khul khi mail dai ngal-aq neq, tsaol-aq yaq niail hai pevq lal nail ngaol. Yovq gavq
         nail aq maol bhai gaiq-a nail, phul bhai nee khaol jiav nail nee ma aol nail, khal
         ge movq ail ge nail, nee ma eeq nail, yovq gavq nail aq maol bhai yovq gavq thaq eeq
         nail, aq bhu aq ma nail daoq maq naldaiq nail, yu nail geeq laoq bhai maq noeq nail
         nee ovq tavq, maq meeq maq haol nail tsaol-aq pevq lal nail ngaol. 3 Al ovq tavq, yu bhai maq gaiq-a nail, yu nail oeq bal bhai maq phaiq bhiq nail, yu
         nail haoq naol phao nee ge doil nail, yovq gavq nail nee ma bhai maq gaq lai nail,
         mao ail haq eiv nail khi aq meeq phaq bhai nee jiav jiav nail tsaol-aq iq sanl pevq
         lal nail ngaol. 4 Aq yu juq neq, sal jial maq ivq nail, khul teevq phaq ail maq saol-nvq dai nl nail,
         nee ma eeq dee dee nail, Miqyail bhai maq gaiq-a mail, mil tsaq phao lavq khiq tsail
         lal nail juq bhai gaiq-a nail tsaol-aq iq sanl pevq lal nail ngaol. 5 Aq yu juq neq, lavqniil phao taivq-ail Miqyail bhai ev nail aol thaoq nail ngaol.
         Lavqkhoel phao neq, aol al bhai tavq nail bhaq aoq teevq peivq ail maq aol nail tsaol-aq
         ngaol. Al heel nail tsaol-aq bhai gail jao jao yaoq.6 Aq yu juq nail lavq khoel bhai teevq pav ga nav juq neq, yu nail il khaol bhai aol
         lai khi, nee noeq nee kha maq aol nail yaq mai-aq juq bhai aq yu juq nail aq lavq
         lavq khoel bhai aol lee dai, jal mul mul nail ngaol. Yaq mai-aq al juq neq, oeq bal
         mao dai phi khi, aq sivq haq joil phao nee tavq nail nee khaol sil nail mee nia phaq
         aq yu juq bhai hel aivq nail ngaol. 7 Aq yu juq neq, khaq mao iq sanl, yu saol bhiq nail bhai saol oil khi ngaol-aoq, mal
         dil tsaq nail daoq bhai, maq heeq nia lal ail. 8 Yaq neiq khi Yaqbheiq, Maol seiq-i mail cavq nail daoq bhai lav tsoiq dee dee nail
         khe-ai, jal mul mul nail tsaol-aq al juq iq sanl mal dil tsaq nail daoq bhai lav tsoiq
         dee dee nail ngaol. Aq yu juq nail saol-nvq nia nail nee ma gaol li cevq dai pevq
         ail khi, aq yu juq nail nee ma thaq tsaol nail phaq bhai laonq daiq-u phao, sunq ail
         nail ngaol. 9 Aq yu juq neq al bhai dee lai nail ngaol. Khul khi mail dai ngal-aq neq, tsaol-aq
         al nvq gaq nee noeq nee kha maq aol ail dai bhaq laoq kheq dai dov lal-a nail khe-ai,
         tsaol-aq niil juq nee noeq nee kha maq aol nail iq sanl, tsaol-aq iq sanl nail siv
         tavq bhai bhaq laoq kheq dai, dov lal nail ngaol.Tilmolseiq bhai Paolluv-i mail saol bhiq-a nail ganl10 Naol ngaq nail ganl heeq nia nail ngaol. Ngal cavq nail cov nail, ngal nl nail hal
         nail, ngaq nail noeq thunq nail, ngal nee ma thaq tsaol nail, ngal nee noeq heel ma
         ma dai noeq nail, ngal goil nail gaiq-a nail khi ngal oltsaol nail, naol niil juq
         bhai heeq nia nail ngaol. 11 Ngal khoeq nail jiovq nail phaq khi haq nail aoq nail phaq bhai ya daq nail ngaol
         dai iq sanl, naol heeq nia nail ngaol. Aqdil-aoq meenq, Ilgaolnil meenq khi, Luldaqlal
         meenq, meenq al juq nail lavq khoel bhai jaol-u phao, ya daq dee dee-a nail ngaol.
         Thail hai ngaol-aoq, khoeq lavq jiovq lavq nail al juq iq sanl nail lavq khoel-ai,
         Heeqphaq Yeiqsul ngaq bhai bhi jel ail lavq-a nail ngaol. 12 Mal dil dai ge haq neq, Yeiqsul Khali bhai juq juq ail Miqyail bhai ev nail tsaol-aq
         iq sanl mail, khoeq nail jiovq nail bhai ya daq nail ngaol. 13 Haq eiv nail tsaol-aq khi goiq bhaoq khoiqbhaoq bhaoq nail tsaol-aq teevq pov nee
         teevq pov gaoq haq eiv jaiq lal nail ngaol. Aq yu juq yu bhai hevq bheel aivq khi
         yu iq sanl aq yu juq bhai hevq bheel aivq nail ngaol.14 Thail hai ngaol-aoq, naol ya saol khi nee ma thaq tsaol nail phaq bhai ivq dao dai,
         nieivq thaiq-ai thaq yaoq. Khul khi mail dai ngal-aq neq, naol khaq sil gaq bhai saol
         oil-a nail dai, naol heeq kivq nail ngaol. 15 Al ovq tavq, naol neq, yaqkhaq yaquv ail jiav-u nee mail, meeq nail haol nail Jalliq
         bhai heeq nia nail ngaol. Jalliq al neq, Yeiqsul Khali bhai nee ma thaq tsaol nail
         ngel-i mail, naol hevq kovq nail phaq ya dai, nee noeq nee kha bivq nia nail ngaol.
         16 Miqyail-i mail bhi noeq dov-a nail ngel-i mail, Jalliq iq sanl mail gevq dov-ai thaq
         nail ngaol. Jalliq neq, cavq bhiq cov bhiq nail, oeq bal phao daiq bhiq nail, gaoq
         bhi meeq lal nail phaq khi, aq meeq aq haol dai, doevq nia nail haq bhoil ganl tsoiq
         nail ngaol. 17 Al bhaq da nee, Miqyail nail tsaol-aq, yaoq phaq yaoq-ao nee bhee lovq nail tsaol-aq
         pevq nail nee ovq tavq, aq meeq phaq yaoq phaq yaoq-ao nee nl nail dai khi, lainq-ai
         thaq nail tsaol-aq pevq lal nail ngaol.

Miqyail nail daoq aq meeq-ai cavq bhiq yaoq41 Miqyail nail siv tavq bhai maq khaiq, aq doevq doevq nail tsaol-aq khi sil nail tsaol-aq
         bhai yal khaq dal nail Yeiqsul Khali nail siv tavq bhai maq khaiq, aivq dov lee khi
         uv thaiq nail bhai ngal juq juq ail, naoq bhai daoq niail hai bivq nail ngaol. 2 Miqyail nail daoq cavq bhiq yaoq. Aq yanq tsaq maq tsaq khi ngaol-aoq, cavq bhiq yaoq.
         Aq yu juq-i mail nl laiq thaq nail juq bhai tsiqtsoe bhiq khi, yaq hao thailhai thaq
         gaoq nl dai, daoq bivq khi gaq iq sanl bivq yaoq. Ol ol ail cavq bhiq cov bhiq yaoq.
         3 Khul khi mail dai ngal-aq neq, mao ail meeq mao ail bhee nail daoq cavq nail bhai
         maq naldaiq nail yanq kev lee nail ngaol. Aq yu juq neq, khul nail ganl iq sanl gaiq
         movq khi, aq yu juq nee ma tsaq nail khe-ai, cavq lavq cov lavq nail saqlaq mee nia
         gaq bhai aq yu juq nee mail bhi jaol nail ngaol. 4 Yu mal dil tsaq nail daoq cavq bhiq-u phao, aq yu juq yaoq phao yaoq tsiq phaol khi,
         ganqje taivq-ail naldaiq nail ngaol. 5 Thail hai ngaol-aoq naol neq, yaoq phaq yaoq-ao nee nail lavq khoel-ai yaol phaol
         nia nail tsaol-aq pevq yaoq. Khoeq lavq jiovq lavq nail phaq bhai daq yaoq. Lavq khiq
         tsail nail geeq laoq daoq cavq bhiq thail thaiq yaoq. Naol nl thail hal thail thaiq
         nail Miqyail nail ganl juq nl gil-u phao kev dai, aq meeq-ai nl yaoq.6 Khul khi mail dai ngal-aq neq, laol duq kov tavq bhai hoel dav hoel dav ail laol bhiq
         nail phaq khe-ai dul dai, niil aq-il ngal ya daq thail thaiq nail ngaol. Ngal kovq
         lai nail aq yanq aq jail jail lal-aoq nail ngaol. 7 Ngal neq, aq meeq-ai lai jai-a nail ngaol. Tsaoq doel pheel jaq nail phaq bhai haoq
         nao nao saq-u n gaol kev dai, tsaoq-a nail ngaol. Nee ma thaq tsaol nail phaq bhai
         ivq dao dai, nieivq thaiq-ai thaq nail ngaol. 8 Niil aq-il iq sanl, tsaq nail daol nail heel uq tsaoq ngaq nail haq bhoil lainq-ai
         thaq nail ngaol. Aqn al n neq, tsaq nail daol nail lavq khoel nee yal khaq dal nail
         Heeqphaq Yeiqsul neq, uq tsaoq al tsaoq ngaq bhai bivq lavq nail ngaol. Ngaq bhai
         taivq-ail maq ngel ail. Aivq dov lee nail bhai khal noeq thunq nail tsaol-aq juq bhai
         iq sanl, bivq nail ngaol.Paolluv Tilmolseiq bhai hal nail ganl9 Naol ngal jaol nail bha lavq tsail mail lal kivq dai, lai jai yaoq. 10 Khul khi mail dai ngal-aq neq, Deiqmav neq, mil tsaq niilniai gaiq-a nail ngel-i mail,
         ngaq bhai khaonq ha ail ceevq khi, Theilsaqlolni meenq bha ail-a nail ngaol. Gaqleiqgeiq
         neq, Gaqlaqtil mil khaoq bhai lai-a nail ngaol. Tiltuv iq sanl, Daqlaq maqdil mil
         khaoq bhai ail-a nail ngaol. 11 Lulkavq taivq-ail ngaq-ai nee jaol nail ngaol. Naol lee-u phao, Maqkul bhai iq sanl
         hel leevq dei-eiq. Khul khi mail dai ngal-aq neq, aivq neq, ngal Miqyail nail ganl
         nl nail bhai tsao nl nia nail ngaol. 12 Duljil bhai neq, ngaq-i mail Eilpheilsu meenq bha bhi ail-a nail ngaol. 13 Naol lal-u phao, Daqlol meenq khe jaol nail Gaqphul jaol nail bhai ngaq-i mail bhi
         jiav ail ceevq-a nail phail khaoq heel ma khi haoq gavq juq oil lavq yaoq. A dai nee
         maq tsil, bav kov bhai gevq-ai thaq nail haoq gavq al juq, maq nioil peivq dai, oil
         lavq yaoq dei-eiq.14 Bhajiq Aqleiqsaqdul neq, ngaq bhai haq eiv nail mee nia phaq nl lavq-a nail ngaol.
         Aivq-i mail nl lavq nail bhai geel-nvq dai, Heeqphaq Yeiqsul aivq bhai nl kovq bhiq
         nail ngaol. 15 Naol iq sanl aivq bhai yaol phaol yaoq. Khul khi mail dai ngal-aq neq, ngal cavq nail
         daoq bhai lav tsoiq dee dee nail ngaol.16 Ngaq nail ganl iq moeq-u phao yal khaq dal duq bhai, ge kovq bhiq-u phao, tsaol-aq
         teevq gaq ail ngal jaol nail phao maq jaol ail. Tsaol-aq iq sanl mail ngaq bhai khaonq
         ha-a nail ngaol. Thail hai ngaol-aoq, aq yu juq nail kov tavq bhai oeq bal thaq bhi
         kev lee dei-eiq. 17 Tsaol-aq iq sanl mail ngaq bhai khaonq ha lavq khi ngaol-aoq, ngal lavq khiq tsail
         nail geeq laoq daoq teevq bhee cavq bhi khi, jeq-e jaq-a iq sanl mail ya gaiq dai,
         Heeqphaq Yeiqsul ngaq-ai nee mail jaol khi, gaq bivq lavq thail thaiq nail ngaol.
         Al heel ngel-i mail, al laq jaq sil nail moeq thaoq lavq khoel nee ngal ya jel ail-a
         nail ngaol. 18 Yeiqsul neq, haq eiv nail yaoq phaq yaoq-ao nee nail lavq khoel ngaq bhai bhi jel
         ail lavq nail nee ovq tavq, nq tavq mil khaoq lavq khoel bhai ngal ya jaol lai-u phao
         kev dai, aivq ngaq bhai bhi jel ail lavq nail ngaol. Nq maq maq luv hal yeel aivq
         bhai tsiq eeq yaoq. Aqmiq.Haoqnao nao saq khe daoq19 Bhilgillav khi Aqgullav bhai maq khaiq, Aoqneiqsiqphaol nail phaq yaq mayaq bhai maq
         khaiq, ngal noeq moel naol geiq dai, cavq bhiq ail dei-eiq. 20 Eillaqdul neq, Gaolliqthu meenq bhai jaol ail ceevq-a nail ngaol. Daqlolbheiq neq,
         nal nail ngel-i mail, Meiqleiqdul meenq bhai bhi jaol ail ceevq-a nail ngaol. 21 Aqcoevq coevq nail yanq maq kev lal-u phao nee mail, naol ngal jaol nail bha lal kivq
         dai, lai jai yaoq. Ulbhullul, Phuldeiq, Lilnul, Gaqlaoldil khi aq ivq jaq bheq Khali
         yaq iq sanl mail, naoq bhai noeq moel naol dai, daoq cavq cavq bhoel-ai leevq-a nail
         ngaol.22 Heeqphaq Yeiqsul naoq nail nee ma lavq khoel bhai bhi jaol dei-eiq. Geeq laoq eel
         jaol iq sanl, naoq nail kov tavq bhai bhi jiav dei-eiq.

Iq moeq il moeq khe daoq11 Ngal neq, Miqyail nail yaq kav khi mail Yeiqsul Khali nail gaq khoel pevq nail Paolluv
         ngaol. Miqyail-i mail tsel dov-ai thaq nail tsaol-aq nail nee ma thaq tsaol nail phaq
         gaq bhi kav lal nail nee ovq tavq, Miqyail bhai ev nail phaq bhi dov lal nail mal
         dil tsaq nail phaq bhai aq yu juq heeq nia lal dai, ngal Yeiqsul Khali nail gaq khoel
         jiovq thail thaiq nail ngaol. 2 Ngal bivq naol dai, goiq bhaoq maq bhaoq nail Miqyail aq-u nee mail ge-ai thaq nail
         nq maq maq luv hal yeel doevq nail phaq bhai, aq yu juq noeq thunq noeq thunq ail
         jaol nia lal dai iq sanl, ngal gaq khoel jiovq thail thaiq nail ngaol. 3 Aq yanq tsaq lal-u phao, nq maq maq luv hal yeel doevq nail ganl al, Miqyail nga dao
         juq bhai phao daiq lavq-a nail ngaol. “Ganl al cavq bhiq dei-eiq” dai, nga dao nail
         Hevq kovq nail gaq pevq nail Miqyail ngaq bhai daoq bivq lavq khi, av lavq-a nail
         ngaol.4 Nee ma thaq tsaol nail phaq ngaq-ai nee teevq dao bhai tavq nail ngaq nail yaq yov
         khe-ai dul nail Tiltuv bhai haoq gavq niil gevq bhoel-ai leevq-a nail ngaol. Aq bhu
         Miqyail khi mail nga dao nail Hevq kovq nail gaq pevq nail Yeiqsul Khali nail geeq
         laoq eel jaol khi mail nee sal ovq nail phaq, naoq nail kov tavq bhai jiav dei-eiq.Gaqlaqdeiq eel jaol laol-n bhai Tiltuv-i mail ganl nl-a nail5 Ngal naoq bhai ge thaq ail ceevq-a nail khe-ai, maq nl gil-a nail juq bhi nl gil nail
         dai khi ovq tavq, yaoq meenq yaoq-ao nee mail jaol nail Khali yaq munl bhai hel daiq
         phail nail aq ivq aqtsu juq bhi tsel dov nail dai khi mail, ngal naoq bhai Gaqlaqdeiq
         eel jaollaol-n bhai bhi jaol ail ceevq-a nail ngaol. 6 Khali yaq munl bhai hel daiq phail nail aq ivq gaq neq, oeq bal thaq duq maq jiav
         nail tsaol-aq khi mail, khaq ma teevq gaq taivq-ail bhao nail tsaol-aq ya pevq nail
         ngaol. Aq yu juq nail yaq juq iq sanl Yeiqsul bhai nee ma thaq tsaol nail tsaol-aq
         ya pevq nail ngaol. Yu ge duq maq jiav dai, aq doevq doevq nail yaq juq pevq nail
         nee ovq tavq, daoq naldaiq nail yaq juq ya pevq nail ngaol. 7 Khali yaq munl bhai hel daiq phail nail gaq neq, Miqyail nail nl maoq bhai hel daiq
         phail nail gaq pevq nail ngel-i mail, oeq bal thaq duq maq jiav nail tsaol-aq ya pevq
         nail ngaol. Yovq gavq nail nee noeq taivq-ail oil nail tsaol-aq, nee ma davqnil nil
         nail tsaol-aq, jil pheeq daol bov nail tsaol-aq, yu nee deeq pheel deeq lul jaq nail
         tsaol-aq, phul heel il daoq maoq gaiq bhai maivjeel jeel nail tsaol-aq maq ya pevq
         ail. 8 Daq-i bhai hav nia nail tsaol-aq, aq meeq phaq bhai gaiq-a nail tsaol-aq, nee ma ivq
         dao dai, thaq nia nail tsaol-aq, tsaq nail daol nail tsaol-aq, meeq nail haol nail
         tsaol-aq, yovq gavq nail nee ma bhai gaq lai nia nail tsaol-aq ya pevq nail ngaol.
         9 Aq yu juq-i mail ya saol-a nail khe-ai, sal jial ivq nail daoq bhai ivq dao dai nieivq
         thaiq-ai thaq nail gaq ya pevq nail ngaol. Al hai nieivq thaiq-ai thaq haq neq, mal
         dil tsaq nail phaq bhai cavq bhiq nia khi, yu bhai gaq bivq nia nail nee ovq tavq,
         daoq maq naldaiq nail tsaol-aq juq bhai, aq yu juq-i mail laiq ail-a nail dao bhai
         moel nia dai, cavq naq bhiq nia nail tsaol-aq ya pevq nail ngaol.10 Khul khi mail dai ngal-aq, daoq maq naldaiq nail tsaol-aq mao dai jaol nail ngaol.
         Aq yu juq neq, ganl maq tsoiq nail daoq ge nail nee ovq tavq, yu bhai goiq bhaoq bhaoq
         bhaoq ail hevq bheeq nail ngaol. Al hai nl nail tsaol-aq juq neq, yu nee maq tsil,
         Yul dav tsaol-aq nail aol saol kovq nee Khali yaq phao phal lal khi ngaol-aoq aol
         al juq bhai gaoq thaoq movq nail juq nail lavq khoel bhai jaol nail ngaol. 11 Naol aq yu juq bhai hee tsul dai, bhi jaol yaoq. Khul khi mail dai ngal-aq, aq yu
         juq haq sil nail phaq maq bhao dai, phul heel hal pov khi maq tsaq nail phaq cavq
         bhiq cov bhiq nail bhaq da nee, ildaoq daoq lao lao ail lav luq lav seil bhiq nail
         ngaol. 12 Aq yu juq-i mail ge nail Miqyail nail haq bhoil gedan nail dai, noeq nail tsaol-aq
         teevq gaq-i mail ge-ai thaq nail daoq niail hai jiav nail ngaol. “Gaqlaqdeiq eel jaol
         laol-n bhai jaol nail tsaol-aq neq, goiq bhaoq bhaoq nail tsaol-aq, haq eiv nail jaiq
         yaq khe-ai aq doevq doevq nail tsaol-aq, khul teevq phaq iq sanl maq nl nul dai, al
         jaiq jaq bov daol bov nail tsaol-aq teevq-eel ngaol” dai, ge-ai thaq nail ngaol. 13 Al hai ge-ai thaq nail daoq al daoq neq, tsaq nail ngaol. Al heel ngel-i mail, aq
         yu juq nail nee ma thaq tsaol nail phaq ivq lal nia dai, aq kav kav dai khaq khaq
         ail cavq bhiq cov bhiq yaoq. 14 Yul dav tsaol-aq nail ganqje juq bhai khi mail, mal dil tsaq nail phaq bhai khaonq
         ha ail ceevq-a nail tsaol-aq juq nail aol daoq kovq daoq bhai maq ya nl dai, cavq
         bhiq cov bhiq yaoq.15 Nee ma lavq khoel bhai haol nail tsaol-aq nail haq bhoil neq, iq sanl mail aq haol
         ngaol. Thail hai ngaol-aoq, nee ma lavq khoel bhai maq haol nail tsaol-aq khi mail
         nee ma maq thaq tsaol nail tsaol-aq nail haq bhoil neq, aq haol teevq phaq iq sanl
         maq jiav ail. Khul khi mail dai ngal-aq, aq yu juq nail nee noeq khi mail, heeq nia
         nail nee ma neq, iq sanl mail aq jiivq aq cavq ngaol. 16 “Nv juq Miqyail bhai heeq kivq naol” dai, aq yu juq ge khi ngaol-aoq, aq yu juq-i
         mail nl nail hal nail bhai hel daiq haq neq, Miqyail bhai teevq peivq iq sanl heeq
         nia nail tsaol-aq khe-ai, maq dul lal ail. Aq yu juq neq, bhe lal heeq phaq ail tsaq
         nail tsaol-aq, daoq maq naldaiq nail tsaol-aq pevq khi, aq meeq phaq nl nail teevq
         peivq ail maq geel-nvq ail.

Mal dil tsaq nail nee ma thaq tsaol nail phaq21 Thail hai ngaol-aoq, naol neq, mal dil tsaq nail phaq bhai taivq-ail ya cavq ya cov
         bhiq nail ngaol. 2 Aqbhal joiq maoq juq bhai, yaol phaol nia nail nee ma aol lal nia dai maq khaiq, yu
         ev heeq phaq ail doevq nia dai maq khaiq, nee ma ivq dao dai, thaq nia dai maq khaiq,
         mal dil tsaq nail nee ma thaq tsaol nail phaq aol lal dai maq khaiq, goil nail gaiq-a
         nail phaq aol lal dai maq khaiq, daq tsaol ol tsaol nail nee ma aol lal nia dai maq
         khaiq, cavq bhiq cov bhiq yaoq.3 Al hai dul dai aqphiq joiq maoq juq bhai iq sanl, Miqyail bhai ev nail lavq khoel
         bhai doevq nia jaol nia dai, cavq bhiq cov bhiq yaoq. Yu nail ganl ge doil nail tsaol-aq
         khi mail aq heeq tsil ju nail ul lul al jaiq daol jel nail tsaol-aq maq ya pevq ail.
         Aq meeq phaq cavq bhiq cov bhiq nia nail tsaol-aq ya pevq nail ngaol. 4 Aq yu juq al hai nl haq neq, aq kovq maq jiav lal-a nail yaq mai-aq juq bhai yovq
         gavq nail yovjil khi mail yaq juq bhai gaiq-a nia lal dai, cav bhiq cov bhiq nail
         tsaol-aq pevq lal nail ngaol. 5 Al ovq tavq, yaq mai-aq al juq, yovq gavq nail nee ma bhai gaq lai nia nail tsaol-aq,
         haol nail tsaol-aq, yovq gavq nail ildaoq bhai hel daiq phail nia nail tsaol-aq, nee
         ma meeq nail tsaol-aq khi mail yovq gavq nail yovjil nail kov-uvq bhai jaol nia nail
         tsaol-aq pevq lal nail ngaol. Aq yu juq al hai pevq lal haq neq, yu Miqyail nail daoq
         bhai khal ge movq ail maq ge nia ail.6 Al hai dul dai, aq kovq maq jiav lal-a nail yaq yov-aq juq bhai iq sanl, yovq gavq
         nail nee ma bhai gaq lai nia dai, gaq bivq yaoq. 7 Aq yu juq saol oil nia dai, yaoq phaq yaoq-ao nee nail lavq khoel, aq meeq phaq nl
         daiq bhiq yaoq. Cavq bhiq cov bhiq-u phao, yu ev heeq phaq ail aq haol haol dai, cavq
         bhiq cov bhiq yaoq. 8 Yu oeq bal thaq duq maq jiav dai, mal dil tsaq nail phaq bhai tavq nail daoq cavq
         bhiq cov bhiq yaoq. Al hai cavq bhiq cov bhiq haq neq, nga dao bhai nee jiav jiav
         nail tsaol-aq nga dao bhai khul teevq phaq iq sanl ge doil nail phaq maq jiav dai,
         ya haq sil nail ngaol.9 Yaqkav juq bhai iq sanl, ilheel gaq nail kov-uvq bhai aq meeq-ai jaol khi, yaoq phaq
         yaoq-ao nee nail lavq khoel ilheel gaq nee khaol sil dai, nl bhiq khi, daoq pov maq
         ya pov lai dai, cavq bhiq cov bhiq yaoq. 10 Al ovq tavq, ilheel gaq nail yal kav maq ya khoiq ail. Aq yu juq bhai, “Sal jial ivq
         nail lavq khoel nee nul juq nail ilheel gaq nail ganl bhai aq meeq-ai nl yaoq” dai
         iq sanl, cavq bhiq cov bhiq yaoq. Al hai nl haq neq, nga dao bhai Hevq kovq nail gaq
         pevq nail Miqyail nail ganl cavq bhiq cov bhiq nail phaq neq, yaoq phaq yaoq-ao nee
         mao ail meeq lao thaq nial dai, bhaq laoq kheq dai, dov lal nail ngaol.11 Khul khi mail dai ngal-aq, tsaol-aq iq sanl bhai hevq kovq nail dai khi, Miqyail nail
         geeq laoq eel jaol dov lee-a nail ngaol. 12 Geeq laoq eel jaol al, nga dao bhai niail hai cavq lavq cov lavq-a nail ngaol. Miqyail
         bhai maq ev nail phaq bhai iq sanl, yeel niil yeel khe maivjeel jeel nail juq bhai
         iq sanl khaonq ha yaoq dai, cavq lavq cov lavq-a nail ngaol. Mil tsaq kov tavq bhai
         jaol-u phao, yovq gavq nail nee ma bhai gaq lai nia nail tsaol-aq, aq see aq daol
         daol dai, doevq nail tsaol-aq khi mail Miqyail bhai ev nail tsaol-aq pevq yaoq dai
         iq sanl, cavq lavq cov lavq-a nail ngaol. 13 Nga dao nail eeq dee heel dee dee nail Miqyail pevq nail Hevq kovq nail gaq Yeiqsul
         Khali seiq leiq khaoq sail nail lavq khoel nee dov lee nail geeq laoq eeq nail aq
         n al n bhai noeq thunq khi daonq nail haq bhoil cavq lavq cov lavq nail ngaol. 14 Yeiqsul neq, oeq bal yaoq phaq yaoq-ao nee nail lavq khoel nee nga dao bhai ul kovq
         lavq-a nail nee ovq tavq, aivq nail haq bhoil meeq nail haol nail tsaol-aq bhiq pevq
         lal dai, aivq nail aq maol laol bhiq-a nail ngaol. Tsaol-aq al neq, aq meeq phaq nl
         movq dee dee nail nee ma aol nail ngaol.15 Ganl niil juq aq meeq-ai cavq bhiq cov bhiq yaoq. Bhaq aoq teevq bhee aol nail lavq
         khoel aq yu juq bhai gaq bivq khi, aq yu juq-i mail nl laiq-a nail juq bhai cavq navq
         bhiq yaoq. Tsaol-aq teevq gaq iq sanl naoq bhai khal ge movq ail, thaq bhiq ge.

Khali yaq juq khal hai ya doevq ya jaol nail ganl31 Aq yu juq ganl niil juq bhai maq ya nioil peivq ail dai, aq meeq-ai cavq bhiq cov
         bhiq yaoq. Heeqphaq juq khi mail uv thaiq nail juq nail kov-uvq bhai aq meeq-ai jaol
         yaoq. Aq yu juq nail daoq naldaiq yaoq. Aq meeq yaoq phaq yaoq-ao nee ya nl dai, lainq
         thaq gai yaoq. 2 “Teevq gaq bhai iq sanl khal ge movq ail thaq ge. Thaq jil pheel thaq jil lul jaq.
         Nee ma nee nuq nee beiv aol khi, yaoq phaq yaoq-ao nee nail lavq khoel tsaol-aq iq
         sanl bhai ev yaoq” dai, aq yu juq bhai aq meeq-ai cavq bhiq cov bhiq yaoq.3 Khul khi mail dai ge haq neq, jel lal-u phao, nga dao juq iq sanl, nee noeq nee kha
         maq aol nail tsaol-aq, daoq maq naldaiq nail khi mail, gail bheeq bheeq ail-a nail
         tsaol-aq ngaol. Al ovq tavq, aq sivq haq joil phao maivjeel jeel nail phaq khi mail,
         maq meeq nail phaq bhai lavq khiq tsail nail mee nia phaq nail kov-uvq bhai yaq kav
         jiovq daiq-a nail tsaol-aq ngaol. Aq-u phao, nga dao yu bhai maivjeel jeel khi khoeq
         lai dai nl-a nail tsaol-aq ngaol. Aq-u yu nga dao bhai nee jiav jiav nail nee ovq
         tavq, nga dao teevq gaq nee teevq gaq iq sanl, nee jiav jiav-a nail ngaol. 4 Thail hai ngaol-aoq, nga dao nail Hevq kovq nail gaq pevq nail Miqyail nail gaoq haq
         gaiq-a nail phaq khi mail, goil nail gaiq-a nail phaq nga dao bhai phao daiq lavq-u
         phao, 5 aivq nga dao bhai hevq kovq lavq-a nail ngaol. Nga dao tsaq nail daol nail phaq nl-a
         nail bhaq da nee, hevq kovq lavq-a nail maq ngel ail. Aivq nga dao bhai gaoq haq nail
         ngel-i mail, hevq kovq lavq-a nail ngaol. Meeq nail Haol nail Aqhaqlal lavq khoel,
         nee ma aq sivq phal lal khi doevqyeel aq sivq doevq phal lal-a nail neq, tsiq haol
         lavq-a nail phaq bhai juq khi aivq nga dao bhai hevq kovq lal-a nail ngaol. 6 Nga dao nail Hevq kovq nail gaq pevq nail Yeiqsul Khali bhai juq khi, Miqyail nga
         dao nail kov tavq bhai Aqhaqlal Miqyail teevq bhee hoel dav lavq-a nail ngaol. 7 Miqyail nail geeq laoq eel jaol bhaq da nee, nga dao tsaq nail daol nail tsaol-aq
         pevq lal nail ngel-i mail, nq maq maq luv hal yeel doevq nail phaq bhai noeq thunq
         noeq thunq ail, Miqyail nail jaiq bhoil ovq nail tsaol-aq ngaol. 8 Daoq al juq neq, sal jial ivq nail daoq pevq nail ngaol. Miqyail bhai nee ma thaq
         tsaol nail tsaol-aq neq, khaq mao iq sanl, aq meeq phaq ya nl nail ngaol dai, maq
         ya nioil peivq ail dai, ngal naoq bhai aq meeq-ai bhi cavq bhi cov movq ail nial.
         Ganl al juq neq, meeq nail nee ovq tavq, tsaol-aq iq sanl nail haq bhoil ganl tsoiq
         nail ngaol.9 Thail hai ngaol-aoq, khul nail ganl maq tsoiq nail phaq bhai jil pheel jaq nail juq
         bhai maq khaiq, aqceevq ge ge ail jil pheel jaq nail juq bhai maq khaiq, iqdaiq iqtsai
         dov nail juq bhai maq khaiq, aol daoq kovq daoq nail ganl jil pheel jaq nail juq bhai
         maq khaiq, gail jao jao yaoq. Khul khi mail dai ngal-aq, ganl al juq neq, khul nail
         ganl maq tsoiq ail. Aqnieivq teevq-eel ngaol. 10 Munl bhoil pav khi, gaoq ail gail ail dai nl nail tsaol-aq juq bhai, teevq pov nvq
         pov bhee dai, aq meeq-ai cavq bhiq cov bhiq khi maq naldaiq lavq haq neq, gaoq ail
         ceiv ceiv yaoq. 11 Al hai nl nail tsaol-aq neq, nee ma teevq peivq ail maq daol ail. Oeq bal nl thail
         thaiq nail ngaol dai, naol heeq kivq yaoq. Aivq nail oeq bal neq, aivq oeq bal aol
         naol dai, sal khil pevq nail ngaol.Paolluv Tiltuv bhai hal-a nail ganl12 Aqdeiqmal bhai maq ngel haq neq, Duljil bhai ngal naol jaol nail bhai khoel-ai leevq-u
         phao, Nilgaolbhaqlil meenq bhai ngaq bhai ya thaoq phuq dai, lai jai khi lal yaoq.
         Khul khi mail dai ngal-aq, coevqjieiv jieiv nail yanq bhai ngal a bhai jaol naol dai,
         noeqceiv-ai thaq nail ngaol. 13 Aol daoq kovq daoq mao ail heeq nia nail Seiqnal khi mail Aqpaolluv aq yu nvq gaq
         bhai gail khaol dov ail nia dai, lai jai khi tsao jao-ai bhiq yaoq. Aqyu nvq gaq khal
         loq nail, yaoq phaq yaoq-ao nee bhee dai, tsao jao-ai bhiq yaoq. 14 Yu loq nail phaq bhai tsao jao-ai nia dai, nga dao nail tsaol-aq juq, aq meeq phaq
         bhai nl nia lal dai, cav bhiq cov bhiq yaoq. Ganl maq tsoiq nail tsaol-aq maq ya pevq
         ail.Geeq laoq bivq-a nail daoq15 Ngaq-ai nee mail jaol nail tsaol-aq juq iq sanl mail, naoq bhai noeq moel nail ngaol
         dai, daoq cavq cavq bhoel-ai leevq-a nail ngaol. Yeiqsul bhai nee ma thaq tsaol nail
         lavq khoel nv juq bhai gaiq-a nail tsaol-aq juq bhai iq sanl, nv juq noeq moel nail
         lavq khoel nee daoq cavq cavq bhoel-ai leevq-a nail ngaol dai, ge gaiq bhiq yaoq.
         Nul juq iq sanl nail kov tavq bhai Miqyail nail geeq laoq eel jaol jiav dei-eiq.

Iq moeq il moeq khe daoq11 Ngal neq, Yeiqsul Khali nail haq bhoil thaonq bhai aol thail thaiq nail Paolluv ngaol.
         Jaqbheq Tilmolseiq nv-nvq gaq nee mail ganl teevq gaq khe-ai nl nail nv-nvq gaq mailma
         ail gaiq-a nail Philleilmoq bhai haoq gavq niil keiv gevq bhoel-ai lavq-a nail ngaol.
         2 Al ovq tavq, nv-nvq gaq nail dulma Aqbhil khi mail, nv-nvq gaq nee mail teevq gaq
         khe-ai, Yeiqsul nail haq bhoil genl dev yaq pevq nail, Aqgilpuv bhai maq khaiq, naoq
         nail il khaol bhai jil lal thail thaiq nail Khali yaq munl juq bhai maq khaiq, haoq
         gavq niil gevq bhoel-ai lavq-a nail ngaol. 3 Nga dao nail Aq bhu Miqyail khi mail Heeqphaq Yeiqsul Khali nail geeq laoq eel jaol
         khi mail nee sal ovq nail phaq nul juq nail kov tavq bhai jiav dei-eiq.Philleilmoq Khali bhai nee ma thaq tsaol khi yu bhai gaiq-a nail ganl4-5 Ngaq nail jaq bheq Philleilmoq-ol. Naol neq, Heeqphaq Yeiqsul bhai nee ma thaq tsaol
         nail nee ovq tavq, Miqyail nail tsaol-aq iq sanl bhai gaiq-a nail ngaol dai, ngal
         ya gaiq-a nail ngaol. Al heel ngel-i mail, ngal khaq mao iq sanl geeq laoq hal-u phao,
         naoq bhai noeq kev khi, Miqyail bhai tsiq eeq nail ngaol. 6 Naol khi mail nv juq nail gaiq laq bhai nee ma thaq tsaol nail lavq khoel aq tsaoq
         tsaoq tavq nail niil neq, Khali nail lavq khoel nee ya-a nail geeq laoq yaoq phaq
         yaoq-ao nee bhai nga dao juq heeq nia jaiq lal nail haq bhoil, ngal geeq laoq hal
         nail ngaol. 7 Jaqbheq Philleilmoq-ol. Naol goil nail gaiq-a nia nail bhaq da nee, ngal lavq khiq
         tsail dee dee khi, nee ma lavq khoel bhai gaq gaoq aol jaiq lal ail nial. Khul khi
         mail dai ngal-aq neq, naol bhaq da nee, Miqyail nail tsaol-aq juq bhai nee ma aq sal
         bhi sal lal nail ngaol.Paolluv Aolneiqsiqmul nail haq bhoil hal-a nail ganl8 Al heel ngel-i mail, naol nl heeq phaq ail tsaq nail juq nl yaoq dai, ngal naoq bhai
         Khali nail lavq khoel nee gee sil nail nee ma maq aol dai, daoq bivq kivq nail ngaol.
         9 Thail hai ngaol-aoq, ngal naoq bhai gaiq-a nail ngel-i mail, daoq maq bivq dai goil
         nail gaiq-a nail lavq khoel nee, hal nail ngaol. Ngal neq, joiq maoq maoq lee-aoq
         nail Paolluv pevq nail nee ovq tavq, Yeiqsul Khali nail haq bhoil niil aq-il thaonq
         bhai aol thail thaiq nail teevq gaq pevq nail ngaol. 10 Ngal thaonq bhai aol-u phao, Yeiqsul nail lavq khoel ngaq nail yaq yov pevq lal-a
         nail Aolneiqsiqmul+ nail haq bhoil naoq bhai hal nail ngaol. 11 Aivq neq, jel lal-u phao, naoq nail haq bhoil ganl maq tsoiq ail. Thail hai ngaol-aoq,
         niil aq-il neq, naoq nail haq bhoil maq khaiq, ngaq nail haq bhoil maq khaiq, ganl
         tsoiq nail tsaol-aq pevq lal-a nail ngaol.12 Niil aq-il, ngal aivq bhai naol jaol nail bha bhi kovq lee naol. Ngal al hai bhi kovq
         lee-u phao, ngaq nail nee ma iq sanl aivq nee mail tsao the jaol-nvq thaq nail khe-ai,
         dul nail ngaol. 13 Lavq khiq tsail nail geeq laoq daoq bhaq da nee, ngal thaonq bhai aol thail thaiq
         nail gaiq laq, aivq naoq nail jiqdan jiovq khi, ngaq nail haq bhoil ganl nl nia dai,
         ngaq-ai nee mail bhi jaol movq ail nial. 14 Thail hai ngaol-aoq, naol aqkhaoq anq maq bivq lavq-u kev dai, ngal aivq bhai maq
         bhi jaol lee movq ail. Khul khi mail dai ngal-aq, naol aq meeq phaq nl lavq-u phao,
         naol nl movq nail ngel-i mail nl nail phaq pevq nail bhai ngal oil movq ail nial.
         Maq nl mail khul maq khi kivq nail bhaq da nee nl nail phaq maq bhi pevq movq ail.
         15 Aolneiqsiqmul naoq-ai nee mail khaq mao iq sanl ya jaol nail haq bhoil, aivq naoq-ai
         nee mail teevq yanq ya pav-ai thaq nail jaol-aq. 16 Al heel ngel-i mail, niil aq-il aivq kovq lee haq neq, yaq kav maq ngel yaoq-aol.
         Gaiq-a nail jaq bheq pevq lal-aoq nail ngaol. Ngal aivq bhai gaiq-a dee dee naol.
         Aivq neq, tsaol-aq yaq pevq nail nee ovq tavq, Yeiqsul nail lavq khoel bhai aq ivq
         jaq bheq iq sanl pevq lal-a nail ngel-i mail, naol iq sanl ngaq-ai nee maq tsil aivq
         bhai gaiq-a nail tsaq nail ngaol.17 Al heel ngel-i mail, naol ngaq bhai naoq nail ganl nl tsaoq ngaol dai, saol-nvq-ai
         thaq nail ngel haq neq, ngaq bhai hav lavq-a nail khe-ai aivq bhai iq sanl hav bhiq
         yaoq. 18 Aivq naoq bhai teevq phaq ga nav nl laiq-ai thaq nail maq khaiq, gailjiov bavq nail
         phaq maq khaiq, iq sanl mail ngaq nail kov tavq bhai bhi jiav dei-eiq. 19 Ngal neq, Paolluv ngaol. Gailjiov al ngal khaoq bhiq naol dai, ngaq nail aq lavq nee
         gevq bhoel-ai leevq-a nail ngaol. Naoq nail aq maol naol ngaq bhai khaoq kovq lavq
         heeq phaq ail tsaq nail gailjiov al bhai, ngal khul teevq phaq iq sanl maq ge. 20 Al heel ngel-i mail, jaq bheq-ol. Yeiqsul nail maiv phaoq bhai hel daiq khi, ngaq
         nail haq bhoil aq meeq phaq nl lavq yaoq. Khali nail lavq khoel ngaq bhai nee ma sal
         lal dai, teevq pov nl lavq yaoq. 21 Naol ngaq nail daoq naldaiq nail ngaol dai, ngal nee ma thaq tsaol nail ngel-i mail,
         ngal naoq bhai haoq gavq niil keiv gevq bhoel-ai leevq-a nail ngaol. Ngal hal nail
         nee maq tsil, naol nl lavq nail ngaol dai, ngal heeq kivq nail ngaol.22 Al hai ngaol-aoq, teevq phaq hal movq ail nial. Ngaq nail haq bhoil jaol duq mi cil
         lav sav thaq-ai lavq yaoq. Khul khi mail dai ngal-aq, nul juq geeq laoq hal-a nail
         bhaq da nee, ngal nul juq jaol nail bha teevq pov gaoq ya kovq lee naol dai, noeq
         thunq nail ngaol.Haoqnao nao saq khe daoq23 Yeiqsul Khali nail haq bhoil, ngaq-ai nee mail thaonq bhai aol thail thaiq nail Ilbhaqphaqlal,
         naoq bhai noeq moel ail nial dai, daoq cavq cavq bhoel-ai leevq-a nail ngaol. 24 Ngaq-ai nee mail teevq gaq khe-ai, ganl nl thail thaiq nail Maqkul, Aqliqdaqgul, Deiqmav
         khi mail Lulkavq aq yu juq iq sanl, naoq bhai noeq moel naol dai, daoq cavq cavq bhoel-ai
         leevq-a nail ngaol.25 Heeqphaq Yeiqsul Khali nail geeq laoq eel jaol nul juq iq sanl nail nee ma lavq khoel
         bhai jiav dei-eiq.

Yaqyov bhai juq khi Miqyail daoq ge nail ganl11 Milnee uqnee, Miqyail aivq nail haq bhoil gedan nail juq bhai juq khi, aq phiq aq
         bhal bhai mee nia phaq nail lavq khoel, meeq nia pov daoq ge bhiq-a nail ngaol. 2 Thail hai ngaol-aoq, haoq nao nao saq khe aq n aq yanq niil nail lavq khoel, aivq
         nail Yaqyov bhai juq khi, aivq nga dao bhai daoq ge lavq-a nail ngaol. Khal jaol khal
         jiav nail iq sanl, aivq bhai ovq nail jaiq bhoil bhi pevq nail dai, Miqyail aivq nail
         Yaqyov bhai tsel dov-a nail ngaol. Miqyail aivq bhai juq khi, bhoiq bhoiq luv luv
         bhai teivq-ai thaq nail ngaol. 3 Yaqyov nail lavq khoel-ai Miqyail nail seiq leiq khaoq sail bhaq dov lee-a nail ngaol.
         Miqyail khe-ai, Yaqyov iq sanl pevq naol. Bhaq aoq teevq bhee aol nail aivq nail daoq
         bhai juq khi, khal jaol khal jiav nail iq sanl bhai, Yaqyov hel daiq phail nail ngaol.
         Aivq neq, tsaol-aq yaq nail oeq bal bhai tsiqhaol gaq khi mail, iq sanl bhai uv thaiq
         nail Miqyail nail lavq mal phao jaol deel lai-a nail ngaol.Nq tavq gaq khoel nee maq tsil Yaqyov eeq nail ganl4 Nq tavq gaq khoel nail aq mil nee maq tsil aivq-i mail ya-a nail aq mil neq, eeq jaiq
         meeq jaiq nail ngaol. Al hai dul dai, aq yu juq nee maq tsil aivq eeq jaiq meeq jaiq
         nail ngaol.5 “Naol neq,ngaq nail Yaqyov ngaol.Yanqgaol naoq nail Aq bhupevq lal-a nail ngaol” dai,Miqyail nq tavq gaq khoel khul gaq bhai ge bhiq daiq-a nail-aiq.“Ngal neq,aivq nail Aq bhu pevq khi,aivq neq,ngaq nail Yaqyovpevq nail ngaol” dai,Miqyail nq tavq gaq khoel khul gaq bhai ge bhiq daiq-a nail-aiq. Teevq gaq bhai gail
         maq ge daiq bhiq-al.6 Al ovq tavq, iq moeq ilmoeq doevq lee-a nail Yaqyov bhai mil tsaq-ai bhi lee-u phao,“Ngaq nailnq tavq gaq khoel iq sanl mailaivq bhaiuq huq thaoq yaoq” dai,Miqyail ge bhiq-a nail ngaol.7 Nq tavq gaq khoel nail ganl bhai Miqyail ge nail:“Aivq nailnq tavq gaq khoel bhailil moel khe-ai bhi pevq khi,aivq nail haq bhoilganl nl nail juq bhaimiq jaq miq lail khe-aibhi pevq nail ngaol” dai,ge-ai thaq nail ngaol.8 Thail hai ngaol-aoq, Yaqyov nail ganl bhai Miqyail niail hai ge-ai thaq nail ngaol:“Miqyail-ol,naoq naildoiq bev bev ma neq,nq maq maq luv hal yeelivq nail ngaol.Naol naoq nailmil khaoq bhaitsaq nail phaq-i mailuv thaiq nail ngaol.9 Naol neq,tsaq nail daol nailphaq bhai gaiq-a khi,maq tsaq maq daol nailphaq bhai neq,bhe nail ngaol.Al heel ngel-i mail,naoq nail Miqyailnaoq nail aq tsaoq juqnee maq tsilnaoq bhai thaq eeq khilavq khiq bhiq tsail nailaq tseel hoel dav-aithaq nail ngaol” dai,ge-ai thaq nail ngaol.10 Al ovq tavq,“Heeqphaq-ol,iq moeq ilmoeq-u neenaol mil tsaq bhai teivq khi,nq tavq bhai iq sanlnaoq nail aq lavq-i mailteivq-ai thaq nail ngaol.11 Al juq peivq ailboev ail nail ngaol.Thail hai ngaol-aoq,naol neq,khaq mao iq sanl,ivq nail ngaol.Al juq iq sanl mailaq gaq aq doi khe-ai,khail ail nail ngaol.12 Phailkhaoq kaolteivteiv-ai thaq nail khe-ai,naol al juq bhaikaolteiv teiv khilavqphal nail ngaol.Thail hai ngaol-aoq,naol neq,teevq thal-iq maq povmaq phal lal ail.Naoq nail aq kovq aqlavteevq thal-iq maq gil ail” dai,ge-ai thaq nail ngaol.13 “Naoq bhainee jiav jiav nail tsaol-aq bhainaoq nail aq khil kov-uvq bhaingal bhi jaol-u phao kev dai,ngaq nail lavq mal phaojaol deel yaoq” dai,Miqyail nq tavq gaq khoel khul gaq bhai ge bhiq daiq-a nail-aiq. Maq ge bhiq daiq-al.14 Nq tavq gaq khoel iq sanl neq, hevq kovq nail jaiq bhoil ovq nail tsaol-aq nail haq
         bhoil ganl bhi nl nail dai khi, Miqyail-i mail khoel-ai thaq nail gaq khoel pevq nail
         maq ngel ail laiq.

Eeq dee dee nail hevq kovq nail phaq nail ganl21 Al heel ngel-i mail, nga dao-i mail ya gaiq-a nail daoq bhai, maq ya jiiv dov ail
         dai, aq meeq-ai ya naldaiq nail ngaol. 2 Miqyail-i mail nq tavq gaq khoel bhai bhi ge-a nail daoq al daoq neq, ivq nail ngel-i
         mail, daoq al daoq bhai nl bheeq nail khul phaq maq khaiq, maq naldaiq nail khul phaq
         maq khaiq, al hai maq meeq nail phaq nl nail tsaol-aq juq bhai, yovq gavq bhai geel-nvq
         nail khe-ai, Miqyail-i mail yal khaq dal lavq nail bhai ya daq nail ngaol. 3 Thail hai phal-iq neq, nga dao mao ail eeq mao ail meeq nail hevq kovq nail niil phaq
         bhai maq naldaiq haq neq, khal hai khi jel ail nia nail-aiq. Iqmoeq-u phao nee, hevq
         kovq nail ganl al ganl Heeqphaq Yeiqsul ge bhiq-a nail ngaol. Al bhai ya gaiq-a nail
         tsaol-aq, “Ganl al mal dil tsaq nail ngaol” dai, nv juq bhai ge lavq-a nail ngaol.
         4 Miqyail iq sanl, bhi heeq bhi moel nail juq, noeq-u maq dov nail juq, bhaq aoq mao
         ail eeq nail ganl juq khi, aivq nee ma tsaq nail khe-ai, Meeq nail Haol nail Aqhaqlal
         nail kov pavq juq bhoil bhiq-a nail al juq nl nail lavq khoel nee, aivq sal khil tsao
         khanq-a nail ngaol.Hevq kovq nail phaq ya dai, hevq daiq nail gaq5 Yaq hao khe jiav lee nail mil tsaq nail ganl niil aq-il nv juq ge thail thaiq nail
         ngaol. “Mil tsaq al bhai uv thaiq yaoq” dai, Miqyail nq tavq gaq khoel bhai maq khoel
         ail. 6 Thail hai ngaol-aoq, tsaol-aq teevq gaq, Jalliq teevq dao nail lavq khoel bhai niail
         hai sal khil khanq-ai thaq nail ngaol:“Miqyail-ol, naoltsaol-aq yaq nail haq bhoilsaol-nvq nail neq,tsaol-aq yaq neq,khul pevq nail-aiq.Naol tsaol-aq nailYaqyov bhaihel daiq phail lee-a nail neq,Tsaol-aq nail Yaqyov neq,khul pevq nail-aiq.7 Naol aivq bhaiteevq yanq nail lavq khoel,nq tavq gaq khoel neemi cil thaqtheq-ai thaq-alteevq-eel ngaol.A bhai nee ngal-aq,seiq leiq khaoq sail khitsiq eeq tsiq heelbhiq nail heel uq tsaoq,naol aivq bhaibhi tsaoq-a nail ngaol.8 Naol yaoq phaq yaoq-ao neeaivq nail aq khilkov-uvq bhai bhi jaolbhi jiav-a nail ngaol” dai,ge-ai thaq nail ngaol.Yaoq phaq yaoq-ao nee aivq nail kov-uvq bhai bhi jaol bhi jiav-a nail dai ge nail
         neq, aivq nail kov-uvq bhai maq bhi jaol maq bhi jiav-a nail teevq phaq iq sanl maq
         jiav ail dai, ge movq nail ngaol. Yaoq phaq yaoq-ao nee aivq nail kov-uvq bhai bhi
         jaol bhi jiav-a nail bhai niil aq-il nga dao maq ya moel haq-al. 9 Thail hai ngaol-aoq, Yeiqsul neq, Miqyail nail geeq laoq eel jaol bhaq da nee, tsaol-aq
         yaq iq sanl nail haq bhoil sildan nail dai khi, teevq yanq nail lavq khoel, nq tavq
         gaq khoel nee mi cil thaqtheq-ai thaq-al teevq-eel ngaol. Aivq sil nail bhai kev dai,
         ya daq gaq-a nail ngel-i mail, seiq leiq khaoq sail khi tsiq eeq tsiq heel nail heel
         uq tsaoq, aivq bhai bhi tsaoq-a nail bhai, nga dao ya moel-a nail ngaol.10 Khul khi mail dai ngal-aq neq, Miqyail aivq nail yaq mao dai bhai seiq leiq khaoq
         sail jiav duq bhai hel aivq-u phao, aq yu juq bhai hevq kovq khi hel aivq nail gaq,
         haq nail aoq nail phaq daq nail lavq khoel, Miqyail aivq bhai bhi bhee lal-a nail
         neq, tsaq dee dee nail ngaol. Yaoq phaq yaoq-ao nee, Miqyail nail haq bhoil ngaol.
         Al juq iq sanl mail aivq-i mail teivq-ai thaq nail ngaol. 11 Bhi meeq bhi haol lal nail gaq khi aivq-i mail bhi meeq bhi haol lal-a nail juq, teevq
         gaq nail lavq khoel nee taivq-ail dov lal-a nail ngaol. Al heel ngel-i mail, “Ngaq
         nail aq ivq jaq bheq ngaol” dai, aq yu juq bhai khul nail bhai aivq maq haq sil ail.
         12 Aivq ge nail:“Ngal ngaq nailaq ivq jaq bheq bhainaoq nail aq milge bhiq naol.Aq yu juq jil lai khijaol nail gaol tsi bhaingal naoq bhai daoq selgul khi tsiq eeq naol” dai,ge nail ngaol.13 Aivq teevq pov gaoq ge nail:“Ngal aivq bhai juq naol” dai,ge nail ngaol.Al ovq tavq, teevq pov gaoq ge nail:“Hel daiq dei-eiq.Ngal khi Miqyail-i mailngaq bhai bivqlavq-a nail yaq juqniilniai jaol naol” dai,ge nail ngaol.14 Yaq al juq aq sivq haq joil phi-nq thaq nail ngel-i mail, aivq iq sanl al hai dul
         dai, aq sivq haq joil phi lee-a nail ngaol. Sil nail phaq bhai uv thaiq-ai thaq nail
         neivq heeqphaq nail bhaq aoq bhai lav cov-a nail haq bhoil, aivq al hai phi khi sil-a
         nail ngaol. 15 Al ovq tavq, sil nail phaq bhai gee sil nail ngel-i mail, teevq yeel yaq kav yaq jiovq
         nail tsaol-aq bhai bhi jel ail nail dai khi, aivq aq sivq haq joil ya phi-a nail ngaol.
         16 Khul khi mail dai ngal-aq, nq tavq gaq khoel bhai tsao jao-ai nail dai khi, aivq lee-a
         nail maq ngel ail. Aq bhaq laq haq nee mail yavq kha lee thaq nail yaq juq bhai tsao
         jao-ai lee-a nail ngaol. 17 Al heel ngel-i mail, aivq Miqyail nail ganl nl nail lavq khoel gaoq haq gaiq-a nia
         nail nee ovq tavq, sal jial ivq nail Phil ma jiovq jiovq ail, tsaol-aq nail oeq bal
         bhai phaiq bhiq nia dai, aivq yaoq phaq yaoq-ao nee nail lavq khoel-ai aivq nail aq
         ivq jaq bheq khe-ai, ya jiovq nail ngaol. 18 Khul khi mail dai ngal-aq neq, aivq neq, khoeq nail jiovq nail juq khi jal mul mul
         nail bhai ya daq daiq-a nail ngel-i mail, jal mul mul nail bhai ya daq thail thaiq
         nail tsaol-aq bhai tsao jao-ai nia nail ngaol.

Maol seiq nee maq tsil Yeiqsul eeq jaiq nail ganl31 Al heel ngel-i mail, Miqyail-i mail khul-ai thaq nail munl nail lavq khoel bhai jaol
         nail, aivq nail tsaol-aq pevq nail aq ivq jaq bheq juq-ol, Yeiqsul bhai saol-nvq daiq
         yaoq. Aivq neq, nga dao nee ma thaq tsaol nail aol phao khe gaq khoel khi mail Phil
         ma ngaol. 2 Maol seiq Miqyail nail il khaol lavq khoel khe ganl bhai sal jial ivq nail khe-ai,
         Yeiqsul iq sanl aivq bhai tsel dov-a nail gaq nail siv tavq bhai sal jial ivq nail
         ngaol. 3 Ilkhaol cov nail gaq, il khaol nee maq tsil seiq leiq khaoq sail eeq nail khe-ai,
         Maol seiq nee maq tsil Yeiqsul neq, seiq leiq khaoq sail ya geel-nvq nail ngaol. 4 Khul khi mail dai ngal-aq neq, il khaol yaoq il yaoq-ao nee cov-a nail aq heel jaol
         nail ngaol. Al hai dul dai, yaoq phaq yaoq-ao nee bhai teivq-a nail gaq neq, Miqyail
         ngaol. 5 Maol seiq neq, Miqyail nail il khaol lavq khoel sal jial ivq nail yaq kav ngaol. Yaq
         hao Miqyail-i mail cavq lee nail ganl sal khil khanq nail neq, aivq nail ganl ngaol.
         6 Khali neq, Miqyail nail il khaol bhai hel daiq phail nail lavq khoel sal jial ivq
         nail Yaqyov ngaol. Nga dao juq iq sanl, gee sil nail nee ma maq aol nail bhai maq
         khaiq, ivq dao dai, noeq thunq nail phaq bhai maq khaiq, haoq nao nao saq-u kev dai,
         nieivq thaiq-ai thaq haq neq, il khaol al il pevq nail ngaol.Miqyail nail yaq juq nail haq bhoil gaq naq naq duq jiav nail ganl7 Al heel ngel-i mail, Meeq nail Haol nail Aqhaqlal-i mail ge-ai thaq nail:“Yanqgaol nul juqaivq nail daoqya gaiq haq neq,8 haq tsoiq haq yal bhaijaol-u phao,aivq bhai laonq daiq khinee ma lav phail-a nailaq n khe-ai,nul juq nee ma thaq gaol.9 A bhai, nul juq nailaq phiq aq bhal juqngaq bhai laonq daiq khi,liq tsel kovq bhee dai,ngaq-i mail nl-ahal-a nail juq bhaiya moel-aoq nail ngaol.10 Al heel ngel-i mail,ngal al yeel nail tsaol-aq bhainee ma phail lal khige bhiq-a nail:‘Aq yu juqnee ma lavq khoel bhaikhaq mao iq sanl laiq ail khi,ngaq nail gail khaol bhaiaq yu juqmaq heeq nia ail’ dai,ngal ge nail ngaol.11 ‘Aq yu juqngaq nail gaq naq naq duq bhaiteevq thal-iqmaq ya aol lal ail’ dai,nee ma phail naillavq khoel nee,ngal khanq-aithaq nail ngaol” dai,ge-ai thaq nail ngaol.12 Aqivq jaq bheq juq-ol, nul juq nail nee ma lavq khoel bhai haq eiv nail phaq khi nee
         ma maq thaq tsaol nail nee ma maq ya aol dai, yaol phaol yaoq. Al heel nail nee ma
         aol haq neq, nul juq khi aq doevq doevq nail Miqyail nail gaiq laq bhai pav ail nia
         nail ngaol. 13 Oeq bal jal mul mul nail bhaq da nee, nul juq nail lavq khoel khe teevq gaq iq sanl
         nee ma maq ya gaol lal dai, yanq gaol dai ge kivq nail aq yanq niil nail lavq khoel,
         yaoq n yaoq n nee nul juq teevq gaq nee teevq gaq, gaq bivq yaoq. 14 Iqmoeq-u nee nga dao nee ma ivq nail khe-ai, haoq nao nao saq-u kev dai, nee ma ivq
         haq neq, Khali nee tavq nail tsaol-aq ngaol. 15 Jalliq lavq khoel bhai niail hai gevq-ai thaq nail ngaol:“Yanqgaol nul juqMiqyail nail daoqya gaiq haq neq,aivq bhai nee ma lavphail-a nail aq n al n khe-ai,nul juq nee ma thaq gaol” dai,ge-ai thaq nail ngaol.16 Ya gaiq khi ngaol-aoq, aivq bhai nee ma lav phail-a nail tsaol-aq khaq sil gaq. Il
         jil tuv mil khaoq lavq khoel khe Maol seiq-i mail hevq dol leevq-a nail tsaol-aq al
         juq, maq ngel ail laiq. 17 Liq tsel kovq bhee dai, Miqyail khaq sil gaq bhai nee ma phail-a nail-aiq. Oeq bal
         nl khi haq tsoiq haq yal bhai sil-a nail tsaol-aq bhai, maq ngel ail laiq. 18 “Nul juq ngaq nail naq duq bhai maq ya aol lal ail” dai, aivq khal sil gaq bhai khanq-ai
         thaq nail-aiq. Aivq nail daoq maq naldaiq nail tsaol-aq bhai khanq-ai thaq nail, maq
         ngel ail laiq. 19 Aq yu juq Miqyail bhai nee ma maq thaq tsaol nail ngel-i mail, maq ya aol lai-a nail
         ngaol dai, nga dao noeq heeq noeq moel kivq nail ngaol.

41 Miqyail-i mail sal jial jaq-ai thaq nail naq duq bhai aol lai kivq nail aq yanq jiav-u
         phao, nul juq nail lavq khoel khe teevq gaq ga nav maq ya aol lai nail khul-il dai,
         nga dao juq iq sanl khaoqlaol nail tsaq nail ngaol. 2 Khul khi mail dai ngal-aq neq, aq yu juq lavq khiq tsail nail geeq laoq daoq yaq gaiq-a
         nail khe-ai, nga dao juq iq sanl ya gaiq-a nail ngaol. Thail hai ngaol-aoq, aq yu
         juq-i mail ya gaiq-a nail daoq bhai aq yu juq nee ma maq thaq tsaol nail ngel-i mail,
         aq yu juq nail haq bhoil ganl maq tsoiq ail. 3 Nee ma thaq tsaol nail nga dao juq neq, gaq naq naq duq al bhai aol lai thail thaiq
         nail ngaol. Al hai dul dai, aivq ge nail:“Aq yu juqngaq nail naq duq bhaiteevq thal-iqmaq ya aol lal ail dai,nee ma phail naillavq khoel neengal khanq-aithaq nail ngaol” dai,ge-ai thaq nail ngaol. Miqyail neq, nq tavq kov tavq bhai teivq-u phao nee aivq nail
         ganl aivq nl gil-ai thaq khi ngaol-aoq, niail hai ge nail ngaol.4 Khul khi mail dai ngal-aq neq, “Miqyail aivq nail ganl iq sanl nl gil khi, sivq n
         n gaol gaq naq naq-a nail ngaol” dai, sivq n nail ganl, Jalliq teevq dao bhai gevq-ai
         thaq nail ngaol. 5 “Aq yu juq ngaq nail naq duq bhai teevq thal-iq maq ya aol lal ail” dai, teevq pov
         gaoq gevq-ai thaq nail ngaol.6 Iqmoeq-u phao nee lavq khiq tsail nail geeq laoq daoq ya gaiq-a nail tsaol-aq maq
         naldaiq-a nail ngel-i mail, aq yu juq maq ya aol lai khi ngaol-aoq, ya aol lai nail
         tsaol-aq jaol nail ngaol. 7 Al heel ngel-i mail, Miqyail nv peiv peiv phal-a nail ngaol. Aq yanq maoq lal-u phao,
         Miqyail Daq bhil bhai juq khi, ge jel ail ceevq-a nail khe-ai,“Yanqgaol nul juqaivq nail daoqya gaiq haq neq,nul juq nee ma thaq gaol” dai,bhi ge-a nail ngaol. Aivq-i mail nv peiv peiv-a nail aq n al neq, yanq gaol ngaol.8 Yaolsu aq yu juq bhai gaq naq naq duq bhai hevq bhoel aivq nail kheel nul neq, yaoq
         n yaoq nail ganl Miqyail maq ge yaoq-aol. 9 Al heel ngel-i mail, Miqyail nail yaq juq nail haq bhoil gaq naq naq nail aq n jiav-ai
         haq nail ngaol. 10 Khul khi mail dai ngal-aq neq, Miqyail aivq ganl nl gil khi gaq naq naq-a nail khe-ai,
         aivq nail naq duq bhai aol lai nail tsaol-aq iq sanl, yovq gavq nail ganl nl gil haq
         neq, gaq naq naq nail ngaol. 11 Al heel ngel-i mail, gaq naq naq duq al bhai ya aol lai dai, nga dao lai jai bhel.
         Maq lai jai haq neq, aq yu juq maq naldaiq dai, tsuq ail-a nail khe-ai, nga dao iq
         sanl teevq gaq ga nav tsuq ail nail ngaol.12 Khul khi mail dai ngal-aq, Miqyail nail daoq neq, aq doevq doevq khi bhaq aoq teevq
         bhee aol nail ngaol. Daoq al neq, nvq phao nvq phao ail tav nail thao ma nee maq tsil
         tav khi, nee ma khi aq haq lal bhai maq khaiq, khil ceevq lavq ceevq khi haq eeq phulnaovq
         bhai maq khaiq, coev pav khi bhoil pav nia nail ngaol. Nee ma lavq khoel bhai saol-nvq
         nail juq khi oil movq nail juq bhai iq sanl tsel pav nia nail ngaol. 13 Khal teivq-ai thaq nail yaoq phaq yaoq-ao nee aivq nail siv tavq bhai oil tsail-ai
         thaq nail teevq phaq iq sanl maq jiav ail. Nga dao juq yaq hao aivq bhai ya ge bhi
         nail ngaol. Aivq iq sanl mail bhaq laoq khe dai, heeq nia moel nia nail ngaol.Yeiqsul neq, Phil ma aq ivq gaq ngaol14 Nga dao juq mao ail eeq mao ail meeq nail Phil ma teevq gaq jaol nail ngel-i mail,
         nga dao-i mail nee ma thaq tsaol naol dai, ge-ai thaq nail bhai ivq dao dai, nieivq
         thaiq thaq gai bhel. Phil ma al gaq nq tavq kov tavq bhai aol lai-a nail ngaol. Aivq
         neq, Miqyail nail Yaqyov Yeiqsul ngaol. 15 Nga dao gaq bhaq-u phao, maq gaoq haq nia nail Phil ma nga dao jaol nail, maq ngel.
         Nga dao jal mul mul nail yaoq phaq yaoq-ao nee ya khanq-a nail khe-ai, aivq iq sanl
         ya khanq-a nail ngaol. Thail hai ngaol-aoq, aivq oeq bal maq nl daiq-al. 16 Al heel ngel-i mail, geeq laoq eel jaol teevq bhee aol nail Miqyail nail doiq bev
         bev ma nail aq jail bhai, gee sil nail nee ma maq aol nail lavq khoel nee nga dao
         jil lai bhel. Nga dao aivq nail gaoq haq gaiq-a nail geeq laoq al, a bhai ya nail
         ngaol. Nga dao khal loq-u phao, aivq nail geeq laoq eel jaol ya moel nail ngaol.

51 Tsaol-aq nail lavq khoel nee tsel dov-ai thaq nail Phil ma aq ivq khal jiovq-a nail
         yaoq gaq yaoq-ao nee, Miqyail nail ganl bhi nl nail dai khi, tsaol-aq yaq nail lavq
         khoel khe tsel dov-ai thaq nail ngaol. Aivq tsaol-aq yaq nail oeq bal nail haq bhoil
         danq nail phaq danq khi, laol bhiq nail phaq laol nail ngaol. 2 Aivq iq sanl, gaq bhaq nail tsaol-aq ngel-i mail, maq heeq nia nail tsaol-aq khi nl
         bheeq-a nail tsaol-aq bhai gaoq haq nia nail ngaol. 3 Aivq gaq bhaq nail ngel-i mail, tsaol-aq nail oeq bal nail haq bhoil laol bhiq nail
         khe-ai, yovq gavq nail haq bhoil iq sanl ya laol bhiq nail ngaol.4 Tsaol-aq teevq gaq ail, Phil ma nail alyaq al bhai yovq gavq bhai yovq gavq maq hav
         bhoel nia ail. Miqyail Aq loq bhai khul-a nail khe-ai, aivq bhai iq sanl, Miqyail
         khul nail ngaol. 5 Khali iq sanl, al hai dul nail ngaol. Aivq bhai aivq thaq eeq khi Phil ma nail alyaq
         ya dai, nl-a nail maq ngel ail.“Naol neq,ngaq nail Yaqyov ngaol.Yanqgaol ngalnaoq nail Aq bhupevq lal-aoq nail ngaol” dai,aivq bhai ge bhiq-a nail Miqyail-i mail, alyaq bivq-a nail ngaol.6 Al hai dul dai, yaoq dao yaoq-ao bhai aivq niail hai ge-ai thaq nail:“Maqlaq khilsaqdaivPhil ma nail joiqjaqovq nail khe-ai,naol nqmaq maq luvhal yeel Phil ma ngaol” dai,ge-ai thaq nail ngaol.7 Yeiqsul mil tsaq bhai aq doevq doevq-u phao, sil nail phaq nail lavq khoel nee aivq
         bhai bhi jel ail nia nail Miqyail bhai, aq thel aq kav kav dai, gul gul ail khi maiv
         bhil dov nail lavq khoel nee geeq laoq hal dee dee-a nail ngaol. Aivq Miqyail bhai
         ev khi, Miqyail nail nee noeq nl-a nail ngel-i mail, aivq nail hal daoq bhai Miqyail
         naldaiq-a nail ngaol. 8 Aivq neq Miqyail nail Yaqyov pevq khi ngaol-aoq, haq nail aoq nail phaq daq-a nail
         lavq khoel, daoq naldaiq nail phaq bhai heeq nia lal-a nail ngaol. 9 Aivq al hai bhee lal khi, aivq nail daoq bhai khal naldaiq nail juq nail haq bhoil,
         aivq nq maq maq luv hal yeel Hevq kovq nail gaq pevq nail ngaol. 10 Maqlaq khilsaqdaiv Phil ma jiovq nail joiqjaq ovq nail khe-ai, Miqyail aivq bhai Phil
         ma bhi jiovq-a nail ngaol.Nee ma thaq tsaol nail phaq bhai maq ya khaonq ha dai, yaol phaol nail ganl11 Ganl niil ngal ge heeq phaq ail mao dai phaq jiav nail ngaol. Thail hai ngaol-aoq,
         nul juq naq kov aqthul ngel-i mail, daoq ceevq ge bhiq nail haq ail nial. 12 Aq yanq niidai maoq lal-aoq nail bhai saol-nvq-ai lai haq neq, nul juq yu bhai cavq
         bhiq cov bhiq nail tsaol-aq pevq lal heeq phaq ail tsaq nail ngaol. Thail hai ngaol-aoq,
         nul juq neq, Miqyail nail daoq bhai tavq lai khi neq, iq moeq ilmoeq ya saol nail
         ganl bhai kev dai, yu-i mail cavq bhiq covq bhiq nail bhai loq ail haq nail niil.
         Nul juq neq, aq jal aqgaol phaq maq jaq ail. Aq tsil taivq-ail cuvq nail ngaol. 13 Aq tsil cuvq yaq yaoq gaq yaoq-ao nee yaq noil ngel-i mail, tsaq nail daol nail phaq
         bhai maq heeq nia-ai haq-al. 14 Aqjal aqgaol neq, eeq lal-a nail tsaol-aq nail haq bhoil ngaol. Aq yu juq neq, heeq
         nia lal moel nia lal dai, mee nia pov ya saol-a nail ngaol. Al heel ngel-i mail, meeq
         nail phaq khi maq meeq nail phaq bhai tsel pav nia nail ngaol.

61 Al heel ngel-i mail, nga dao juq neq, Khali nail ganl daoq thaoq thaoq nail phaq bhai
         oil thaq ail ceevq khi, eeq lal heel lal khi bhee lal dai, nl aivq bhel. Nl bheeq-a
         nail juq bhai, noeq pov nail phaq maq khaiq, Miqyail bhai nee ma thaq tsaol nail phaq
         maq khaiq, 2 ul cuvq saol nail ganl cavq bhiq nail phaq bhai maq khaiq, aq lavq bavq dav nail phaq
         bhai maq khaiq, doevq kovq lal nail phaq maq khaiq, nq maq maq luv hal yeel yal khaq
         dal ceiv nail phaq bhai maq khaiq, al juq bhai taivq-ail daoq thaoq thaoq thaoq ail
         thaq gaoq jaol. 3 Miqyail nee ma tsaq haq neq, nga dao al juq bhai khaonq ha ail ceevq khi iq moeq phao
         nl aivq bhel.4 Khul khi mail dai ngal-aq, aq bhaq bhai teevq pov moel daiq-a nail nee ovq tavq, nq
         tavq kov tavq khe kov pavq bhai ya daiq khi, Meeq nail Haol nail Aqhaqlal bhai iq
         sanl ya-a nail tsaol-aq juq neq, 5 Miqyail nail mao ail meeq nail daoq bhai maq khaiq, yaq hao khe yeel nail bhaq aoq
         bhai maq khaiq, ya khi ngaol-aoq, 6 aq yu juq al juq bhai khaonq ha haq neq, oeq bal teevq pov maq noeq pov kivq yaoq-aol.
         Khul khi mail dai ngal-aq, aq yu juq Miqyail nail Yaqyov bhai lavqyavq kov tavq-ai
         gaoq tavq heivq khi, mil khaoq yaq nail siv tavq bhai, teevq pov gaoq bhi haq sil
         nail khe-ai, dul nail ngaol.7 Mee nia pov aol lee nail maoq-aol bhai ya siv khi, nl jaq keivq daol nail tsaol-aq
         juq nail haq bhoil ganl tsoiq nail aq heeq allu bhi heeq lee nia nail mil tsaq bhai,
         Miqyail geeq laoq bivq nail ngaol. 8 Thail hai ngaol-aoq, mil tsaq al aqgoe khi moeq gaq taivq-ail doevq lal haq neq, ganl
         maq tsoiq nail ngel-i mail, iq khail yavq nail bhai ya daq nail aq jail jail lal-aoq
         nail ngaol. Haoqnao nao saq-u phao, miq jaq-i mail kheq ha nail ngaol.9 Ngal mao ail gaiq-a nail aq tsaoq juq-ol, nv juq niail hai ge khi ngaol-aoq, nul juq,
         a dai nee maq tsil meeq nail phaq ya nail ngaol dai, nv juq nee ma thaq tsaol nail
         ngaol. Meeq nail al phaq neq, hevq kovq nail phaq bhai tavq nail geeq laoq ngaol.
         10 Khul khi mail dai ngal-aq neq, Miqyail neq, tsaq nail daol nail ngaol. Nul juq-i mail
         nl-a hal-a nail juq bhai aivq maq nioil peivq ail. Miqyail bhai gaiq-a nail lavq khoel
         nul juq-i mail Khali yaq juq bhai tsao jao-ai nail nee ovq tavq, niil aq-il iq sanl
         tsao jao-ai bhiq nail ganl bhai aivq maq nioil peivq ail. 11 Nul juq-i mail noeq thunq nail khe-ai pevq lal bhee lal dai, nul juq yaoq gaq yaoq-ao
         nee haoq nao nao saq-u phao kev dai, lai jai khi nl ail nail bhai nv juq oil movq
         dee dee ail nial. 12 Al heel ngel-i mail, aq doil doil nail tsaol-aq thaq pevq lal. Nee ma thaq tsaol khi
         ol nail bhaq da nee, Miqyail-i mail sal jial jaq-ai thaq nail bhai ya-a nail tsaol-aq
         bhai, saol oil yaoq.13 Miqyail Aq bhaq laq haq bhai sal jial jaq-u phao, aivq bhai aivq juq khi khanq-a nail
         ngaol. Khul khi mail dai ngal-aq neq, aivq nee maq tsil eeq nail gaq maq jaol ail.
         14 “Ngal naoq bhai mal dil geeq laoq bivq naol. Ngal naoq bhai mal dil bhi jeq bhi ov
         lee naol” dai, Miqyail sal jial jaq-ai thaq nail ngaol. 15 Aq bhaq laq haq ol khi daonq-a nail ngel-i mail, Miqyail-i mail aivq bhai sal jial
         jaq-ai thaq nail khe-ai, ya-a nail ngaol.16 Tsaol-aq nail gaiq laq bhai, sal jial jaq-u phao, yovq gavq nee maq tsil eeq nail
         gaq bhai juq khi jaq nail ngaol. Al hai jaq-a nail ngel-i mail, yaq hao jil pheel
         jaq nail phaq maq jiav yaoq-aol. 17 Miqyail iq sanl, “Ngaq-i mail noeqceiv-ai thaq nail phaq maq phal lal ail” dai, sal
         jial ya-ai thaq nail tsaol-aq bhai bhi heeq kivq movq-u phao, aivq bhai aivq juq khi
         khanq-ai thaq nail ngaol. 18 Miqyail-i mail sal jial jaq-a nail phaq khi khanq-a nail al nvq phaq bhaq da nee,
         jel ail nail phaq bhai tsaoq bhoel lavq khi iq moeq phao jiav nail noeq thunq nail
         phaq bhai ivq dao dai, nieivq thaiq-ai thaq nail nga dao juq bhai, gaq bivq lavq-a
         nail ngaol. Maq phal lal nia nail al nvq phaq bhai Miqyail goiq bhaoq maq bhaoq ail.
         19 Noeq thunq nail al neq, nga dao nail nee ma nail haq bhoil ivq khi maq phal ail nia
         nail hail nail khulu lu ma khe-ai, dul nail ngaol. Hail nail khulu lu ma al neq, haq
         phal phal ma thao pav-ai thaq nail meeq dee haol dee dee nail lavq khoel phao, khu
         tse-ai thaq nail ngaol. 20 Maqlaq khilsaqdaiv Phil ma nail joiqjaq ovq nail khe-ai, Yeiqsul nq maq maq luv hal
         yeel Phil ma pevq khi, nga dao nail haq bhoil al bhai iq moeq aol lai-a nail ngaol.

Maqlaq khilsaqdaiv Phil ma nail joiqjaq ovq nail ganl71 Maqlaq khilsaqdaiv al gaq, Saqleiq+ meenq nail heeqphaq ngaol. Eeq nail heel nail Miqyail nail Phil ma iq sanl ngel nail
         ngaol. Aq bhaq laq haq heeqphaq juq bhai genl dev gaq khi kovq lal thail thaiq-u phao,
         Maqlaq khilsaqdaiv aivq bhai hav ail khi, geeq laoq bivq-a nail ngaol. 2 Aq bhaq laq haq aivq-i mail genl khal dev ya-a nail juq iq sanl nail lavq khoel khe
         tsel bhoil teevq bhoil aivq bhai bivq-a nail ngaol. Maqlaq khilsaqdaiv dai, ge nail
         aq mil al neq, tsaq nail daol nail heeqphaq bhai ge nail ngaol. Al ovq tavq, Saqleiq
         nail heeqphaq dai, ge nail neq, nee sal bhi ovq nail heeqphaq ngaol dai, ge movq nail
         ngaol. 3 Aivq neq, Aq bhu aq ma maq bhao ail. Jeq-e jaq-a iq sanl maq bhao ail. Aivq nail doevq
         yeel neq, iq moeq ilmoeq khi, haoq nao nao saq iq sanl maq bhao ail. Aivq neq, Miqyail
         nail Yaqyov khe-ai khaq mao kev dai, Phil ma ngaol.4 Aivq kha dai eeq nail ngel ail dai, saol-nvq daiq. Nga dao nail aq bhu Aq bhaq laq
         haq-i mail genl dev ya-a nail nl maoq juq nail lavq khoel khe, tsel bhoil teevq bhoil
         aivq bhai bivq-a nail ngaol. 5 Leiqbhil nail jeq-e jaq-a lavq khoel Phil ma nail alyaq ya-a nail juq bhai, aq yu
         juq nail aq ivq jaq bheq pevq nail Il saq leiq lal tsaol-aq juq, heeq laoq gaoq jal,
         tsel bhoil teevq bhoil danq bhiq yaoq dai, aol daoq kovq daoq aq yu juq bhai daoq
         bivq-ai thaq nail ngaol. Aq yu juq, Aq bhaq laq haq nail jeq-e jaq-a pevq khi ngaol-aoq,
         Phil ma bhai danq bhiq-a nail ngaol. 6 Maqlaq khilsaqdaiv neq, Leiqbhil nail jeq-e jaq-a maq ngel khi ngaol-aoq, Aq bhaq
         laq haq-i mail bivq-a nail tsel bhoil teevq bhoil oil khi, sal jial ya-a nail Aq bhaq
         laq haq bhai geeq laoq bivq-a nail ngaol. 7 Geeq laoq bivq nail gaq neq, geeq laoq ya nail gaq nee maq tsil eeq jaiq nail ngaol.
         Ganl niil khul dai jil nail maq jiav ail. 8 Leiqbhil nail tsaol-aq bhai tsel bhoil teevq bhoil danq bhiq-a nail neq, sil nia nail
         tsaol-aq bhai danq bhiq-a nail ngaol. Thail hai ngaol-aoq, Maqlaq khilsaqdaiv bhai
         danq bhiq-a nail al neq, Jalliq lavq khoel bhai sal khil khanq-ai thaq nail khe-ai,
         teevq thal-iq maq sil nail gaq bhai danq bhiq-a nail phaq pevq nail ngaol. 9 Yu bhai tsel bhoil teevq bhoil oil nail Leiqbhil iq sanl, Aq bhaq laq haq nee mail
         tsel bhoil teevq bhoil bivq-a nail ngaol dai, ge kivq nail ngaol. 10 Khul khi mail dai ngal-aq neq, Maqlaq khilsaqdaiv Aq bhaq laq haq bhai hav ail-u phao,
         Leiqbhil aivq nail aqbhal Aq bhaq laq haq nail lavq khoel bhai jaol-ai haq nail ngaol.11 Il saq leiq lal tsaol-aq juq bhai bivq-a nail aol daoq kovq daoq neq, Leiqbhil nail
         jeq-e Phil ma jiovq nail bhai tavq lai khi, bivq-a nail aol daoq kovq daoq pevq nail
         ngaol. Leiqbhil tsaol-aq Phil ma jiovq thail thaiq-u phao, Il saq leiq lal tsaol-aq
         bhee lal nia ail nul neq, khul khi mail Phil ma yaoq gaq yaoq gaoq dov lal nail loq
         nail-aiq. Phil ma al gaq, Aq loq Phil ma jiovq nail joiqjaq khe-ai maq dul lai ail.
         Maqlaq khilsaqdaiv Phil ma jiovq khi joiqjaq ovq nail khe-ai dul nail ngaol. 12 Phil ma jiovq nail joiqjaq lav phal-u phao, aol daoq kovq daoq iq sanl ya lav phal
         nail ngaol. 13 Nga dao-i mail ge jel ail ceevq-a nail al gaq, Leiqbhil nail jeq-e jaq-a maq ngel
         ail. Aivq nail jeq-e jaq-a nail lavq khoel, teevq gaq iq sanl laol duq bhai ganl maq
         nl daiq-al. 14 Khul khi mail dai ngal-aq neq, nga dao nail Heeqphaq Yeiqsul neq, Yul dav nail jeq-e
         jaq-a ngaol dai, nga dao aq duq duq dai, heeq kivq nail ngaol. Jeq-e jaq-a al Phil
         ma jiovq-a nail ganl Maol seiq khul teevq phaq iq sanl maq ge ail.Yeiqsul neq, Maqlaq khilsaqdaiv khe-ai dul nail ngaol15 Maqlaq khilsaqdaiv Phil ma jiovq nail joiqjaq ovq nail khe-ai, Phil ma nail joiqjaq
         ovq nail nvq gaq teevq gaq dov lal-a nail ngel-i mail, Phil ma joiqjaq phal-a nail
         ngaol dai, aq meeq-ai ya heeq kivq-a nail ngaol. 16 Tsaol-aq yaq nail aol saol kovq-i mail aivq bhai Phil ma bhi jiovq-a nail maq ngel
         ail. Teevq thal-iq maq cov-ai nia nail aq doevq doevq nail phaq nail bhaq aoq bhaq
         da nee pevq lal-a nail ngaol. 17 Aivq nail ganl Miqyail sal khil niail hai khanq-ai thaq nail ngaol:“Maqlaq khilsaqdaivPhil ma nail joiqjaqovq nail khe-ai,naol nq maq maq luv hal yeelPhil ma ngaol” dai,khanq-ai thaq nail ngaol.18 Milnee uqnee khe bivq-ai thaq nail daoq al neq, gaq maq aol ail, khul teevq phaq iq
         sanl ganl maq tsoiq nail ngel-i mail, Miqyail daoq al daoq bhai khaonq ha-a nail ngaol.
         19 Khul khi mail dai ngal-aq neq, aol daoq kovq daoq neq, khul teevq phaq bhai iq sanl
         maq bhi bhee lal nia ail. Al heel ngel-i mail, a dai nee maq tsil meeq nail noeq thunq
         nail phaq Miqyail gaoq bivq-ai leevq-a nail ngaol. Noeq thunq nail al phaq bhaq da
         nee nga dao Miqyail jaol nail bha jiil laivq kivq nail ngaol.20 Al ovq tavq, Miqyail-i mail khanq-ai thaq nail daoq iq sanl jiav nail ngaol. Phil
         ma al juq bhai Phil ma kha bhiq-u phao, Miqyail-i mail khanq-ai thaq nail daoq maq
         jiav ail. 21 Thail hai ngaol-aoq, Yeiqsul Phil ma nail alyaq al ya-a nail neq, khanq-ai thaq nail
         daoq al daoq jiav khi ya-a nail ngaol.“Khanq-ai thaq naildaoq al daoq neq,Heeqphaq Miqyail-i mailkhanq-ai thaq khi,aivq maq khanq phal yaoq-aol.‘Naol nq maq maq luv hal yeelPhil ma ngaol’ ” dai,aivq bhai ge bhiq khi khanq-ai thaq nail ngaol.22 Al heel ngel-i mail, meeq jaiq nail daoq ma sal jial al bhai ivq dai, Yeiqsul nl thail
         thaiq nail ngaol.23 Aq-u phao neq, Phil ma mao dai gaq jaol khal lee-a nail ngaol. Khul khi mail dai ngal-aq
         neq, sil nail phaq bhaq da nee aq yu juq khaq mao iq sanl ganl maq nl nia ail. 24 Yeiqsul neq, khaq mao iq sanl Phil ma jiovq nail ngaol. Khul khi mail dai ngal-aq
         neq, aivq neq nq maq maq luv hal yeel doevq nail ngaol. 25 Al heel ngel-i mail, aivq bhai juq khi Miqyail jaol nail bha khal lal nail tsaol-aq
         bhai Yeiqsul khaq mao iq sanl hevq kovq nia nail ngaol. Khul khi mail dai ngal-aq
         neq, aq yu juq nail haq bhoil geeq laoq hal nail dai khi, aivq khaq mao iq sanl aq
         doevq doevq nail ngaol.26 Al heel nail Phil ma nga dao juq loq ail nial. Aivq neq aq meeq aq haol ngaol. Oeq
         bal khi aq cavq phaq maq aol ail. Oeq bal yaq bhai gaoq ceiv ceiv-a nail ngaol. Miqyail
         aivq bhai nq tavq nee maq tsil moe nail dao bhai tsiq dav-ai thaq nail ngaol. 27 Aivq neq, Phil ma yaoq juq yaoq khe-ai, iq moeq yovq gavq nail oeq bal nail haq bhoil,
         haoq nao tsaol-aq nail oeq bal nail haq bhoil yaoq n yaoq n nee ya laol bhiq nail
         maq ngel ail. Teevq pov taivq-ail aivq nail aq maol laol bhiq-a nail ngaol. Yaq hao
         teevq pov iq sanl gaoq laol bhiq nail maq loq yaoq-aol. 28 Tsaol-aq yaq gaq bhaq khi ngaol-aoq, Phil ma ya jiovq dai, aol daoq kovq daoq aq yu
         juq bhai alyaq bivq-a nail ngaol. Thail hai ngaol-aoq, khanq-ai thaq nail daoq al
         daoq neq, aol daoq kovq daoq nail haoq nao lee khi, nq maq maq luv hal yeel bhee lovq
         nail Yaqyov bhai alyaq bivq-a nail ngaol.

Yeiqsul neq, nga dao nail Phil ma aq ivq gaq ngaol81 Ngaq-i mail ge movq nail ganl ganl ma neq, niail hai ngaol. Niilheel nail Phil ma
         nga dao jaol nail ngaol. Aivq neq, nq tavq kov tavq bhai jaol khi, iq sanl bhai uv
         thaiq nail Miqyail nail doiq bev bev ma nail lavq mal phao jaol deel-nvq thaq nail
         ngaol. 2 Aivq neq, meeq nail haol nail saiq gov gov ma nail lavq khoel bhai Miqyail nail ganl
         nl thail thaiq nail ngaol. Mal dil saiq gov gov ma al neq, tsaol-aq-i mail cov-a nail
         maq ngel ail. Miqyail-i mail cov-a nail ngaol.3 Danq nail phaq bhi danq khi, laol nail phaq bhi laol nail dai khi, Miqyail-i mail
         Phil ma yaoq gaq yaoq-ao bhai tsel dov-ai thaq nail ngaol. Al heel ngel-i mail, Phil
         ma Yeiqsul iq sanl laol bhiq nail teevq phaq ga nav ya jiav nail ngaol. 4 Aivq mil tsaq bhai jaol nail kheel nul neq, Phil ma maq ya jiovq ail. Khul khi mail
         dai ngal-aq neq, aol daoq kovq daoq ge-ai thaq nail khe-ai laol bhiq nail Phil ma
         juq jaol nail ngaol. 5 Aq yu juq neq, nq tavq kov tavq bhai jiav nail saiq gov gov ma khe-ai dul nail saiq
         gov lavq khoel bhai ganl nl thail thaiq nail ngaol. Saiqgov al neq, nq tavq kov tavq
         bhai jiav nail saiq gov gov ma nail maol khoel ngaol. Maol seiq saiq gov gov ma cov
         nail dai, khi-u phao, “Gaoq jaoq kov tavq-ai naoq bhai bhi moel-a nail maol khoel
         khe-ai dul dai iq sanl bhai, aq meeq-ai cov yaoq” dai, Miqyail Maol seiq bhai ge bhiq-a
         nail ngaol. 6 Miqyail khi aivq nail tsaol-aq nail gaiq laq bhai Yeiqsul-i mail lainq-ai thaq nail
         daoq ma sal jial al neq, meeq jaiq bhee jaiq nail sal jial nail daoq bhai juq khi
         nl-ai thaq nail ngel-i mail, daoq ma sal jial aqlil nee maq tsil meeq jaiq bhee jaiq
         nail daoq ma sal jial pevq nail ngaol. Al hai dul dai, Phil ma al juq-i mail nl nail
         ganl nee maq tsil eeq jaiq nail ganl, Yeiqsul bhai av bhiq-a nail ngaol.7 Iqmoeq-u phao ge bhiq-a nail daoq ma sal jial al ge duq maq jiav ail, kheel nul neq,
         nvq pov teevq pov daoq ma sal jial ge bhiq nail maq loq ail. 8 Thail hai ngaol-aoq, Miqyail aq yu juq bhai oeq bal thaq thaq ail ge nail:“Hel daiq yaoq.Il saq leiq lal nailjeq-e jaq-a khiYul dav nailjeq-e jaq-a bhai,daoq ma sal jial aq sivqngal jaq nail aq nkev lee nail ngaol.9 Daoq ma sal jialaq sivq al neq,aq yu juq nailaq phiq aq bhal nailaq lavq bhai nieivq thaiq khiIl jil tuv mil khaoqlavq khoel neehevq dol aivq-u phao,ngal aq yu juq bhaijaq-a nail daoq masal jial khe-ai, maq dul ail.Khul khi mail daingal-aq neq,ngaq-i mail jaq-a naildaoq ma sal jial khe-ai,aq yu juq maq nl ail.Al heel ngel-i mail,ngal aq yu juq bhaikhaonq ha-a nail ngaol dai,Heeqphaq Miqyailge nail ngaol.10 Aq yanq al jel ail-u phao,ngal Il saq leiq lal nailjeq-e jaq-a bhaidaoq ma sal jial aq sivqniail hai jaq-a nail ngaol.Ngaq nail aol daoq kovq daoqaq yu juq nail nee noeqnee dul lavq khoel bhaioil bhoel bhiq khi,aq yu juq nailnee ma kov tavq bhaigevq bhiq nail ngaol.Ngal neq, aq yu juq nailMiqyail pevq khi,aq yu juq iq sanlngaq nail tsaol-aqpevq nail ngaol.11 ‘Heeqphaq Miqyail bhaiheeq kivq thaq-ai yaoq’ dai,yovq gavq nailjeq-e jaq-a nailgaiq laq bhai maq khaiq,aq ivq jaq bheq nailgaiq laq bhai maq khaiq,teevq gaq nee teevq gaqcavq bhiq cov bhiq nailmaq loq ail.Khul khi mail daingal-aq neq,aq yu juq nail lavq khoel kheeeq yaq nil yaq iq sanl mailngaq bhai heeq nia nail ngaol.12 Ngal aq yu juq nail oeq balphaiq bhiq khi mailaq yu juq-i mailnl-a nail laiq nailtsa nail phaq bhaimaq noeq thaq ail” dai,Miqyail ge-ai thaq nail ngaol.13 Miqyail daoq ma sal jial aq sivq bhai jaq-u phao, iq moeq-u phao ge bhiq-a nail daoq
         ma sal jial al aqlil ngaol dai, ge movq nail ngaol. Maoq lal khi aqlil lil lal-a nail
         phaq neq, peivq ail nail aq jail jail lal-aoq nail ngaol.

Mil tsaq kov tavq khe saiq gov gov ma lavq khoel bhai uq huq thaoq nail ganl91 Iqmoeq-u phao nee ge bhiq-a nail daoq ma sal jial lavq khoel bhai Miqyail bhai uq
         huq thaoq nail aol juq aol nail ngaol. Tsaol-aq yaq-i mail cov-a nail uq huq thaoq
         nail saiq gov gov ma iq sanl jiav nail ngaol. 2 Saiq gov gov ma al nail lavq khoel-ai, iq moeq-u khe kev lee nail jaol duq bhai neq,
         phal manq tsiq dav duq, kovq khail khi laol bhiq-ai thaq nail khaq mul jiav nail ngaol.
         Jaol duq al duq bhai neq, meeq nail haol nail jaol duq dai, khul nail ngaol. 3 Saiq gov gov ma nail lavq khoel khe, thaoq pav-ai thaq nail haoq nao khe jaol duq
         neq, meeq dee haol dee dee nail jaol duq dai, khul nail ngaol. 4 Al nail lavq khoel, heel leivq-ai thaq nail huq bhiq nil nail phaq laol bhiq duq khi,
         thunq heeq lao lao ail heel leivq-ai thaq nail daoq ma sal jial nail thunq jiav nail
         ngaol. Thunq al heeq nail lavq khoel bhai, maq nav khaq mul aol nail heel iqlaoq,
         daq tsuq tsuq nail Aq loq nail joiqniovq khi, daoq ma sal jial gevq-ai thaq nail lov
         mav dail pav aol nail ngaol. 5 Thunq al heeq nail kov tavq bhai, seiq leiq khaoq sail eeq nail Kheiq lul bheiq dai
         khul nail maol khoel nvq maol bhi jiav-a nail ngaol. Aivq nail aqdao neq, oeq bal
         phaiq duq dai khul nail thunq al thunq nail kov tavq bhai uv thaiq-ai thaq nail ngaol.
         Ganl niil juq iq sanl mail niil aq-il nul juq bhai maq ge bhiq ail.6 Al juq bhai al hai lav sav-ai thaq nail ngaol. Philyaq juq yovq gavq nail ganl nl
         dai, saiq gov gov ma iq moeq khe kev lee nail jaol duq bhai khaq mao iq sanl, aol
         lai nail ngaol. 7 Thail hai ngaol-aoq, nvq dao teevq dao bhai neq, Phil ma gaq taivq-ail aol lai nia
         nail ngaol. Aivq aol lai-u phao, aivq nail haq bhoil maq khaiq, tsaol-aq yaq-i mail
         maq heeq nia dai, nl laiq-a nail oeq bal nail haq bhoil maq khaiq, laol bhiq nail
         aq sivq oil laivq nail ngaol. A bhai neq, teevq kovq teevq pov taivq-ail ya aol lai
         ail teevq-eel ngaol. 8 Al hai nl-a nail bhaq da nee, iq moeq-u phao nee cov-ai thaq nail saiq gov gov ma
         al maq peivq ha-u kev dai neq, meeq dee haol dee dee nail jaol duq bhai aol lai nail
         gail khaol maq daol lal haq-al dai, Meeq nail Haol nail Aqhaqlal phao daiq lavq-a
         nail ngaol. 9 Ganl al juq neq, niil yeel nail haq bhoil daoq ma uq huq daoq teevq-eel ngaol. Al
         bhai danq bhiq nail phaq danq bhi khi laol bhiq nail phaq laol bhiq khi ngaol-aoq,
         al juq neq, Miqyail bhai uq huq thaoq lai nail tsaol-aq nail heeq nia nail nee ma
         bhai nee khaol teevq sil maq nl bhee nia ail. 10 Al juq neq, jaq nail daol nail phaq maq khaiq, tsiq haol nail mee nia phaq maq khaiq,
         aq sivq haq joil phao taivq-ail tavq nail aol juq pevq nail ngaol. Aqsivq maq lav
         phal nail gaiq laq bhai, aol al juq bhi thaoq-a nail ngaol.Khali nail aq sivq nail ganl11-12 Thail hai ngaol-aoq, Khali neq, niil aq-il khe kev lee-a nail aq meeq phaq bhai tavq
         nail Phil ma aq ivq gaq khe-ai, lee-a nail ngaol. A bhai nee ngal-aq, aivq eeq jaiq
         bhee jaiq nail saiq gov gov ma bhai lai pav khi, teevq pov taivq-ail meeq dee haol
         dee dee nail jaol duq bhai aol lai-a nail ngaol. Saiqgov gov ma al neq, aq lavq-i
         mail cov-a nail maq ngel ail. Mil tsaq nee tavq nail iq sanl maq ngel ail. Aivq meeq
         dee haol dee dee nail jaol duq bhai aol lai-u phao, civq meiv khi niaoq nel niaoq
         yaq nail aq sivq oil khi aol lai-a nail maq ngel ail. Aivq aivq nail aq sivq oil khi
         aol lai-a nail ngel-i mail, nga dao nq maq maq luv hal yeel hevq kovq nail phaq ya
         dai, aivq nl-a nail ngaol. 13 Khul khi mail dai ngal-aq neq, civq meiv khi niaoq nel laqsil nail aq sivq maq khaiq,
         niaoq nel niaoq khal laol bhiq-a nail lailmevq maq khaiq, aol saol kovq phao maq meeq
         maq haol nail tsaol-aq bhai haiq bav bhiq-u phao, aq sivq haq joil phao meeq lal haol
         lal dai, nl nia haq neq, 14 Khali nail aq sivq neq, a dai nee maq tsil kha dai nl nia nail-aiq. Aivq neq, nq maq
         maq luv hal yeel doevq nail Aqhaqlal Miqyail bhai juq khi, malbavq teevq peivq ail
         maq daol nail, aivq nail aq maol Miqyail bhai laol bhiq-a nail ngaol. Aivq nail aq
         sivq neq, nga dao nail heeq nia nail nee ma lavq khoel bhai aol nail bheeq nail leel
         nail juq bhai tsiq haol bhiq khi, aq doevq doevq nail Miqyail nail haq bhoil nl nia
         hal nia dai, nl lavq-a nail ngaol.15 Iqmoeq-u phao jaq-ai thaq nail daoq ma sal jial nail kov-uvq bhai nga dao jaol-u phao,
         bheeq nail leel nail juq nail lavq khoel nga dao bhai bhi jel ail nail dai khi, Yeiqsul
         khanq sil-a nail ngaol. Al heel ngel-i mail, khul-ai thaq nail tsaol-aq bhai, “Ngal
         nul juq bhai bivq naol” dai, Miqyail-i mail ge-ai thaq nail nq maq maq luv hal yeel
         ivq nail jaiq bhoil ya dai, Yeiqsul neq, daoq ma sal jial aq sivq nail gaiq laq khe
         tsaol-aq ngaol.16 Jaiqbhoil bivq naol dai, ge ceiv-ai thaq nail haoq gavq jiav haq neq, jaiq bhoil bivq
         nail gaq mal dil sil-aoq thaq nial dai, iq moeq-u phao nee ya heeq kivq nail ngaol.
         17 Khul khi mail dai ngal-aq neq, jaiq bhoil niail hai bivq naol dai, haoq gavq gevq-ai
         thaq nail khe-ai, bivq nail aq heel gaq sil haq neq, jaiq bhoil bivq nia nail ngaol.
         Bivq nail aq heel gaq maq sil nail gaiq laq, gevq-ai thaq nail khe-ai jaiq bhoil maq
         bhoil bhiq kivq ail. 18 Iqmoeq-u phao jaq-ai thaq nail daoq ma sal jial al iq sanl, aq sivq maq dov dai, nl
         khal leevq-a nail maq ngel ail. 19 Khul khi mail dai ngal-aq neq, aol daoq kovq daoq lavq khoel-ai ge bhiq-a nail daoq
         yaoq daoq yaoq-ao nee, Maol seiq Il saq leiq lal tsaol-aq iq sanl bhai ge bhiq khi,
         niaoq nel niaoq yaq khi civq meiv nail aq sivq ul cuvq kheq khi, neltsaiq deel yaol
         yaq nail aqmevq khi lunl nail aq naiq-i mail haoq gavq pavq yov khi tsaol-aq al juq
         bhai maq khaiq, aivq jiivq bav bhiq-a nail ngaol. 20 “Aqsivq al neq, nul juq bhi tsao the nail haq bhoil, Miqyail-i mail nul juq bhai jaq-ai
         thaq nail daoq ma sal jial bhai tavq nail aq sivq ngaol” dai, ge bhiq-a nail ngaol.
         21 Saiqgov gov ma khi a bhai khal yuq nail nl maoq iq sanl bhai, al hai dul dai, aivq
         aq sivq jiivq bav-a nail ngaol. 22 Aol daoq kovq daoq bivq-ai thaq nail khe-ai, iq sanl mail dai ge kivq dai, aq sivq-i
         mail tsiq haol-a nail ngaol. Aqsivq dov nail phaq maq jiav haq neq, oeq bal phaiq
         nail phaq maq jiav ail.Oeq bal bhai oil ha nail dai khi, Yeiqsul aivq nail aq maol laol bhiq-a nail ganl23 Nq tavq kov tavq khe maol khoel juq bhai tsiq haol nail dai khi, al heel juq ya nl
         haq neq, nq tavq kov tavq khe mal dil juq bhai tsiq haol dai, a dai nee maq tsil meeq
         nail laol bhiq nail phaq ya jiav nail ngaol. 24 Khul khi mail dai ngal-aq neq, aq lavq-i mail lav sav-ai thaq nail meeq nail haol
         nail jaol duq bhai Khali aol lai-a nail maq ngel ail. Jaol duq al neq, mal dil deel
         jaol duq al nail maol khoel teevq-eel ngaol. Aivq niil aq-il nga dao nail haq bhoil
         Miqyail nail siv tavq bhai aq maol moel dai, nq tavq kov tavq bhai aol lai-a nail
         ngaol. 25 Phil ma neq, yovq gavq nail aq sivq maq oil dai, jaiq yaq nail aq sivq oil khi, meeq
         dee haol dee dee nail jaol duq bhai yaoq kovq yaoq-ao nee aol lai nail ngaol. Thail
         hai ngaol-aoq, Khali neq, aivq nail aq maol al hai mee nia pov ya laol bhiq nail maq
         ngel ail. 26 Al hai ya laol bhiq nail kheel nul neq, nq tavq khi mil tsaq teivq-u phao nee aivq
         mee nia pov ya khanq sil nail ngaol. Thail hai ngaol-aoq, oeq bal oil ha nail dai
         khi, haoq nao nao saq khe aq yanq niil nail lavq khoel, aivq teevq pov taivq-ail dov
         lee khi, aivq nail aq maol laol bhiq-a nail ngaol. 27 Nga dao tsaol-aq teevq pov ya sil khi, yaq hao yal khaq dal nail bhai ya daq nail
         ngaol. 28 Al hai dul dai, tsaol-aq nail oeq bal bhai phi ha nail dai khi, Khali aivq nail aq
         maol teevq pov taivq-ail laol bhiq nail bhai ya daq-a nail ngaol. Aivq nvq pov teevq
         pov yavq kha lee-u phao, oeq bal bhai teevq peivq ail maq tavq ail yavq kha lee khi,
         aivq bhai noeq thunq nail tsaol-aq bhai hevq kovq nail ngaol.

101 Aol daoq kovq daoq neq, yaq hao khe kev lee nail aq meeq juq bhi pevq lal nail maq
         ngel ail. Al juq nail maol khoel teevq-eel ngaol. Al heel ngel-i mail, yaoq kovq yaoq-ao
         nee, laol bhiq nail phaq laol nail neq, uq huq thaoq lai nail tsaol-aq bhai teevq
         thal-iq maq bhi bhee lal nia ail. 2 Aq yu juq bhee ail nul neq, aq yu juq laol bhiq nail phaq maq laol yaoq-aol, maq ngel
         ail laiq. Uq huq thaoq nail tsaol-aq teevq pov meeq lal haol lal gaq haq neq, oeq
         bal aol naol dai, aq yu juq teevq thal-iq maq noeq yaoq-aol. 3 Thail hai ngaol-aoq, yaoq kovq yaoq-ao nee, laol bhiq nail phaq laol bhiq-u phao,
         “Nv juq oeq bal aol lao thaq nail niil” dai, aq yu juq noeq dov lal nail ngaol. 4 Khul khi mail dai ngal-aq neq, niaoq nel nail aq sivq khi civq meiv nail aq sivq neq,
         oeq bal bhai teevq thal-iq maq tsiq haol nia ail.5 Al heel ngel-i mail, Khali mil tsaq bhai doevq lee-u phao, Miqyail bhai ge bhiq-a
         nail:“Miqyail-ol, naol neq,laol bhiq nail phaq khidanq nail phaq bhai,oil movq nail maq ngel ail.Naol neq, ngaq nail haq bhoilaq maol lainq-ai thaq nail ngaol.6 Miq jaq jao poiv khilaol bhiq nail phaq khioeq bal nail haq bhoillaol bhiq nail juq bhainaol nee khaol maq sil ail.7 Al heel ngel-i mail,ngal daoq niail haige nail ngaol:‘Hel daiq dei-eiq.Aol daoq kovq daoq nailhaoq gavq lavq khoel bhaingaq nail ganlgevq-ai thaq nail khe-ai,Miqyail-ol,naol nee ma tsaq nail khe-ai,nl nail dai khi,ngal lee-a nail ngaol’ ” dai,ge-ai thaq nail ngaol.8 Iqmoeq-u phao aivq-i mail ge-a nail: “Laol bhiq-a nail phaq khi danq nail phaq bhai
         maq khaiq, miq jaq jaopoiv khi laol bhiq nail phaq khi oeq bal nail haq bhoil laol
         bhiq nail juq bhai maq khaiq, naol maq oil movq nail nee ovq tavq, nee ma maq tsaq”
         dai, ge-ai thaq nail ngaol.Laol bhiq nail phaq iq sanl aol daoq kovq daoq bhai tsaq lai dai, nl nail phaq pevq
         khi ngaol-aoq, aivq al hai ge nail ngaol. 9 “Hel daiq dei-eiq. Naol nee ma tsaq nail khe-ai, nl nail dai khi, ngal lee-a nail
         ngaol” dai, aivq teevq pov gaoq ge-a nail ngaol.Laol bhiq nail nvq phaq teevq phaq khaq mao iq sanl ya ivq dai, laol bhiq nail iq
         moeq khe phaq bhai aivq khaonq ha-a nail ngaol. 10 Al hai nl nail bhai Miqyail nee ma tsaq nail ngel-i mail, Yeiqsul Khali neq, aivq
         nail aq maol teevq pov taivq-ail laol bhiq-a nail ngaol. Al hai laol bhiq-a nail ngel-i
         mail, nga dao meeq lal haol lal-a nail ngaol.11 Philyaq yaoq gaq yaoq-ao nee, yaoq n yaoq n nee laol duq bhai thul phaol khi, oeq
         bal bhai maq tsiq haol nia nail laol bhiq nail phaq bhai, laol nail ngaol. 12 Thail hai ngaol-aoq, oeq bal phaiq bhiq nail khi, Yeiqsul nq maq maq luv hal yeel
         nail haq bhoil teevq pov taivq-ail laol bhiq nail phaq laol khi, Miqyail nail lavq
         mal phao jaol deel-nvq thaq nail ngaol. 13 Aivq a bhai jaol deel-nvq thaq nail neq, aivq bhai nee jiav jiav nail tsaol-aq bhai
         Miqyail aivq nail aq khil kov-uvq bhai bhi jaol-u phao kev dai, daonq nail ngaol.
         14 Khul khi mail dai ngal-aq neq, laol bhiq nail teevq phaq taivq-ail laol nail lavq
         khoel meeq lal haol lal nail tsaol-aq bhai nq maq maq luv hal yeel bhee nail tsaol-aq,
         aivq bhi pevq lal nail ngaol.15 Meeq nail Haol nail Aqhaqlal iq sanl nga dao bhai al hai sal khil khanq lavq-a nail
         ngaol. Iq moeq il moeq aivq ge nail:16 “Yaq hao ngalaq yu juq bhai ge bhiq naildaoq ma sal jial neq,niail hai ngaol.Ngaq nail aol daoq kovq daoqaq yu juq nailnee ma lavq khoel bhaioil bhoel bhiq khi,aq yu juq nailnee noeq nee dul nailkov tavq bhaigevq bhiq naol dai,Heeqphaq Miqyailge nail ngaol.17 Ngal aq yu juq nail oeq bal khiaq yu juq nail bheeq nailleel nail juq bhaimaq noeq thaq ail” dai,Meeq nail Haol nail Aqhaqlal gaoq ge nail ngaol.18 Oeq bal al juq bhai phaiq gaq haq neq, oeq bal nail haq bhoil laol bhiq nail phaq
         maq loq yaoq-aol.Miqyail nail aq jail bhai jiiv bhoel laivq yaoq19 Al heel ngel-i mail, aq ivq jaq bheq juq-ol, Yeiqsul nail aq sivq bhaq da nee, nga
         dao gee sil nail nee ma maq aol dai, meeq dee haol dee dee nail jaol duq bhai aol
         lai kivq nail ngaol. 20 Nga dao juq nail haq bhoil Yeiqsul haq phal phal ma nee jel lai khi aq doevq bhi doevq
         nail gail khaol aq sivq khaol lavq daol lavq-a nail ngaol. Nga dao gail khaol al khaol
         nee mail aol lai kivq nail ngaol. Haqphal phal ma al neq, Yeiqsul nail aq maol bhai
         ge nail ngaol. 21 Miqyail nail il khaol lavq khoel bhai, aq ivq jiovq-ai thaq nail, eeq dee heel dee
         dee nail Philma, nga dao jaol nail ngaol. 22 Al heel ngel-i mail, daol coev deel nee ma khi ivq dao deel nee ma thaq tsaol nail
         phaq aol nail lavq khoel, Miqyail nail aq jail bhai nga dao jiiv bhoel laivq bhel.
         Oeq bal bhai khaoqlaol nail phaq bhi tsiq haol gaq-a nail nee ma khi, haol taiv deel
         ul cuvq-i mail bhi tsiq haol gaq-a nail aq maol lavq khoel nga dao jiiv bhoel laivq
         bhel. 23 Nga dao-i mail hav bhoel-ai thaq nail noeq thunq-ai thaq nail phaq bhai pov pov lav
         lav ail maq pevq mail, ivq dao dai nieivq thaiq-ai thaq bhel. Khul khi mail dai ngal-aq
         neq, sal jial jaq lavq-a nail Miqyail neq, sal jial ivq nail ngaol. 24 Al ovq tavq, goil nail gaiq-a nail nee ma aol khi aq meeq phaq nl dai, teevq gaq nee
         teevq gaq saol-nvq khi gaq bivq bhel. 25 Tsaol-aq teevq pav ga nav juq geeq laoq maq hal lai dai, jaol nail khe-ai, nul juq
         al hai thaq jaol. Yal khaq dal nail aq n al n kev lee nail aq jail jail lal-aoq thaq
         nail ngaol dai, nul juq heeq nia nail ngel-i mail, teevq gaq nee teevq gaq gaq bivq
         thail thaiq yaoq.26 Nga dao mal dil tsaq nail phaq bhai heeq kivq khi ngaol-aoq, yovq gavq nail nee noeq
         neelov taivq-ail oil khi oeq bal gaoq nl haq neq, oeq bal nail haq bhoil laol bhiq
         nail phaq maq jiav yaoq-aol. 27 Mao ail gee sil lal nail yal khaq dal nail phaq bhai daonq ail teevq-eel ngaol. Aq-u
         phao, Miqyail bhai nee jiav jiav nail tsaol-aq bhai nee ma phail dee dee nail lavq
         khoel miq jaq-i mail kheq ha nail ngaol. 28 Miqyail-i mail Maol seiq bhai bivq-a nail aol daoq kovq daoq bhai maq naldaiq dai,
         khaonq ha-a nail tsaol-aq neq, aivq-i mail khaonq ha-a nail ganl bhai sal khil khanq
         nail tsaol-aq nvq gaq hail gaq jaol haq neq, maq gaoq haq dai, heivq nail bhai ya
         daq nail ngaol. 29 Thail hai phal-iq neq, Miqyail nail Yaqyov bhai naoq thaiq khi, yovq gavq nail oeq
         bal bhai tsiq haol lavq nail Miqyail nail daoq ma sal jial bhai aq phoiq maq bhao
         dai saol-nvq khi, Miqyail nail geeq laoq eel jaol bivq lavq nail Aqhaqlal Miqyail
         bhai khal ge movq ail ge nail tsaol-aq bhai neq, kha dai doil nail khoeq nail jiovq
         nail phaq bhai yaq daq nail ngel ail dai, saol-nvq daiq yaoq. 30 Khul khi mail dai ngal-aq neq, “Nl kovq bhiq nail phaq neq, ngaq nail ganl ngaol.
         Ngal dal bhiq naol” dai, ge-ai thaq nail daoq bhai maq khaiq, “Miqyail aivq nail tsaol-aq
         bhai yal khaq dal bhiq nail ngaol” dai, ge-ai thaq nail daoq bhai maq khaiq, khaq
         sil gaq-i mail ge-a nail bhai nga dao heeq kivq naol. 31 Aq doevq doevq nail Miqyail nail aq lavq lavq khoel bhai kev lai haq neq, mailma ail
         gee sil lal nail phaq pevq nail ngaol.32 Jel lal-a nail aq n aq yanq bhai saol-nvq daiq yaoq. Aq-u phao, nul juq Miqyail nail
         aq bhaq bhai moel gaq-al ngal-aq neq, khoeq nail jiovq nail mao dai phaq bhai ol ol
         ail ya daq-a nail ngaol. 33 Tsaol-aq iq sanl nail siv tavq bhai, khal nl movq ail nl lavq nail bhai maq khaiq,
         khoeq lavq jiovq lavq nail bhai maq khaiq, nul juq ya daq daiq-a nail ngaol. Al ovq
         tavq, al hai daq thail thaiq nail tsaol-aq nee mail teevq gaq khe-ai, nul juq iq sanl
         tsao daq-a nail ngaol. 34 Nul juq thaonq bhai aol nail tsaol-aq bhai noeq kev nail nee ovq tavq, yu nul juq
         nail nl maoq bhai luv dov lal khi ngaol-aoq, nul juq lavq khiq teevq tsail daq-a nail
         ngaol. Khul khi mail dai ngal-aq neq, nga dao juq, a dai nee maq tsil meeq jaiq ivq
         jaiq nail nl maoq jiav nail ngaol dai, nul juq heeq nia nail ngaol.35 Al heel ngel-i mail, nul juq nee ma ivq dao deel phaq bhai thaq khaonq ha. Khul khi
         mail dai ngal-aq neq, al bhaq da nee nul juq kov pavq laiq ma ya nail ngaol. 36 Miqyail nee ma tsaq nail khe-ai, nul juq nl nail nee ovq tavq, aivq-i mail sal jial
         jaq-ai thaq nail phaq bhai ya kivq dai, nul juq ol nail nee ma loq nail ngaol. 37 Khul khi mail dai ngal-aq neq, Jalliq lavq khoel bhai niail hai gevq-ai thaq nail
         ngaol.“Lee nail dai,lainq-ai thaq nail al gaqaivq maq naq dai,mao ail maq maoq lal mail,kev lee nail ngaol.38 Ngaq nail tsaq naildaol nail tsaol-aqnee ma thaq tsaol nailbhaq da nee,aq doevq ya doevq nail ngaol.Aivq haoq naol phaojiiv kovq haq neq,ngal aivq bhai teevq peivq ailnee khaol maq sil ail” dai,ge-ai thaq nail ngaol.39 Thail hai ngaol-aoq, nga dao neq, haoq nao phao jiiv kol aivq khi luq ail seil ail
         nail tsaol-aq maq ngel. Nee ma thaq tsaol nail ngel-i mail, hevq kovq nail phaq bhai
         ya-a nail tsaol-aq ngaol.

Nee ma thaq tsaol nail phaq nail ganl111 Nee ma thaq tsaol nail nee ma aol nail bhaq da nee noeq thunq-ai thaq nail juq bhai
         mal dil ya nail ngaol dai, aq duq aqtsil bhao nail ngaol. Nga dao-i mail maq ya moel-a
         nail juq iq sanl, mal dil jaol naol jiav naol dai, aq duq aqtsil bhao nail ngaol.
         2 Milnee uqnee khe jaol-a nail tsaol-aq juq nee ma thaq tsaol nail nee ma aol nail bhaq
         da nee, Miqyail aq yu juq bhai nee khaol sil nail ngaol.3 Miqyail-i mail daoq bivq-a nail bhaq da nee, bhoiq bhoiq luv luv iq sanl jaol lal
         jiav lal-a nail ngaol dai, nga dao nee ma thaq tsaol nail ngel-i mail, heeq kivq nail
         ngaol. Al heel ngel-i mail, nga dao-i mail ya moel thail thaiq nail juq neq, maq moel
         kivq nail juq nail lavq khoel nee dov lal-a nail ngaol. 4 Aqbheiqlal nee ma thaq tsaol khi Miqyail bhai laol bhiq-a nail ngel-i mail, aivq-i
         mail laol bhiq-a nail phaq neq, Gaqilnav-i mail laol bhiq-a nail phaq nee maq tsil,
         meeq jaiq nail ngaol. Aqbheiqlal-i mail laol bhiq-a nail al bhai Miqyail hav bhoel-a
         nail bhaq da nee, aivq neq, tsaq nail daol nail tsaol-aq ngaol dai, Miqyail aivq nail
         ganl sal khil khanq-ai thaq nail ngaol. Al heel ngel-i mail, Aqbheiqlal sil khi ngaol-aoq,
         aivq nail nee ma thaq tsaol nail ganl al, Jalliq lavq khoel bhai daoq ge thail thaiq
         nail ngaol.5 Iilnaov nee ma thaq tsaol nail bhaq da nee, Miqyail aivq bhai maq bhi sil dai, nq
         tavq kov tavq bhai hevq dal laivq-a nail ngaol. Miqyail aivq bhai hevq dal laivq-a
         nail ngel-i mail, yu aivq bhai maq hal pov moel nia ail. Miqyail aivq bhai maq hevq
         dal laivq-u nee mail, “Ngal aivq bhai nee khaol sil naol” dai, Miqyail sal khil khanq-ai
         thaq nail ngaol. 6 Tsaol-aq nee ma thaq tsaol nail nee ma maq aol haq neq, Miqyail nee khaol sil dai
         maq nl kivq ail. Khul khi mail dai ngal-aq neq, Miqyail bhai hal lai nail tsaol-aq,
         Miqyail doevq nail ngaol dai, nee ma ya thaq tsaol khi, Miqyail aivq bhai hal pov
         nail tsaol-aq bhai geeq laoq bivq nail ngaol dai iq sanl, nee ma ya thaq tsaol nail
         ngaol.7 Nol-avq nee ma thaq tsaol-a nail bhaq da nee, maq pevq lal daiq-a nail ganl juq Miqyail
         aivq bhai ge bhiq-u phao, ev nail lavq khoel nee naldaiq khi, aivq nail phaq yaq mayaq
         ya jel ail dai, laovq laovq ma cov-a nail ngaol. Aivq-i mail nee ma thaq tsaol-a nail
         al neq, mil tsaq yaq juq bhai yal khaq bhi dal nail ngaol. Aivq nee ma thaq tsaol-a
         nail bhaq da nee, tsaq nail daol nail teevq gaq pevq lal-a nail ngaol.8 Aq bhaq laq haq nee ma thaq tsaol-a nail ngel-i mail, “Naoq bhai jaiq bhoil ovq nail
         mil khaoq bhai ail yaoq” dai, Miqyail aivq bhai khul-u phao, khaq bha ya ail nail
         dai, maq heeq nia khi ngaol-aoq, Miqyail nail daoq bhai naldaiq khi, ail-a nail ngaol.
         9 Aivq nee ma thaq tsaol-a nail ngel-i mail, aivq bhai sal jial jaq-ai thaq nail mil
         khaoq lavq khoel, yu nail mil khaoq bhai jaol nail daq-i khe-ai, jaol-a nail ngaol.
         Aivq neq, mil khaoq al khaoq bhai aivq nee mail teevq gaq khe-ai, sal jial ya nail
         gaq pevq nail Il cav khi Yaq kov khe-ai saiq gov gov gov ail jaol-a nail ngaol. 10 Khul khi mail dai ngal-aq neq, Aq bhaq laq haq neq, Miqyail-i mail saol-nvq khi cov-ai
         thaq nail daoq thaoq thaoq ivq-ai thaq nail meenq bhai noeq thunq nail ngaol.11 Aivq nail khaq ma Saqlal iq sanl nee ma thaq tsaol nail ngel-i mail, yaq jaol lee
         nail aq yanq jel ail khi ngaol-aoq, yaq ceiv lai-a nail ngaol. Khul khi mail dai ngal-aq
         neq, sal jial jaq-a nail Miqyail sal jial ivq nail ngaol dai, aivq nee ma thaq tsaol
         nail ngaol. 12 Al heel ngel-i mail, yeel gil nail aq jail jail lal-aoq nail yaq yov-aq al gaq nail
         ovq nee, yavq kha lee thaq nail yaq juq mao dai jaol lee-a nail ngaol. Aq yu juq nq
         tavq bha tsaiq nail aq gil khe-ai mao khi, iq yaq iq ma daol bha bhai jiav nail tsal
         hail khe-ai, maq ge gil tsaol dai, jaol nail ngaol.13 Tsaol-aq al juq nee ma thaq tsaol thaq tsaol ail sil-a nail ngaol. Miqyail-i mail
         sal jial jaq-ai thaq nail juq bhai aq yu juq maq ya khi ngaol-aoq, al juq bhai eq
         yal nee ya moel khi, hav lavq-a nail ngaol. “Nv juq mil tsaq bhai jaol-u phao, yaoq
         khaoq yaoq mil yaoq khe tsaol-aq khi daq-i jiovq thail thaiq nail ngaol” dai, aq yu
         juq ge nail ngaol. 14 Al hai ge nail tsaol-aq juq neq, yovq gavq nail mil khaoq bhai hal pov thail thaiq
         nail ngaol dai, bhaq laoq khe dai, dov lal-a nail ngaol. 15 Aq yu juq-i mail dov lee-a nail mil khaoq bhai noeqmoel lal haq neq, aq yu juq kovq
         lai nail aq yanq jiav nail ngaol. 16 Thail hai ngaol-aoq, aq yu juq-i mail noeq thunq nail mil khaoq neq, a dai nee maq
         tsil meeq nail nq tavq kov tavq khe mil khaoq ngaol. Al heel ngel-i mail, “Naol nv
         juq nail Miqyail ngaol” dai, aq yu juq ge nail bhai, Miqyail maq haq sil ail. Khul
         khi mail dai ngal-aq neq, aq yu juq-i mail ya jaol lai nail meenq bhai aivq-i mail
         lav sav-ai thaq nail ngaol.17-18 Aq bhaq laq haq nee ma thaq tsaol nail ngel-i mail, Miqyail aivq bhai laonq daiq-u
         phao, Il cav hevq khi laol bhiq lai-a nail ngaol. “Il cav nail ovq nee doevq lee nail
         juq bhai taivq-ail naoq nail jeq-e jaq-a dai, saol-nvq nail ngaol” dai, ge bhiq-a
         nail sal jial ya-a nail al gaq, aivq nail yaq yov teevq gaq teevq-eel ngaol-aoq, laol
         bhiq nail khi ngaol. 19 Khul khi mail dai ngal-aq neq, Miqyail tsaol-aq bhai bhi doevq kovq lal nia nail ngaol
         dai, aivq nee ma thaq tsaol nail ngaol. Mal dil ge haq neq, Il cav sil jel-a nail
         gaoq ya kovq-a nail khe-ai, dul nail ngaol.20 Il cav nee ma thaq tsaol nail ngel-i mail, “Nul nq nvq gaq yaq hao geeq laoq ya dei-eiq”
         dai, Yaq kov khi Ilsaol bhai geeq laoq bivq-a nail ngaol.21 Yaq kov nee ma thaq tsaol nail ngel-i mail, aivq sil nail aq jail jail lal-u phao,
         Yaol sai nail yaq yov nvq gaq bhai geeq laoq bivq-a nail ngaol. Aivq aivq nail joiqniovq
         bhai gaqhal khi Miqyail bhai uq huq thaoq-a nail ngaol.22 Yaol sai nee ma thaq tsaol nail ngel-i mail, aivq sil nail aq jail jail lal-u phao,
         Il saq leiq lal tsaol-aq Il jil tuv mil khaoq lavq khoel nee ya dov-ai nail ganl ge
         bhi khi, aivq nail haq eeq bhai khal hai ya duq pheeq nail ganl iq sanl, ge bhiq ail
         ceevq-a nail ngaol.23 Maol seiq nail aq bhu aq ma nee ma thaq tsaol nail ngel-i mail, Maol seiq doevq lee-u
         phao, bha la hail heeq bhee dai tsu uvq-ai thaq nail ngaol. Khul khi mail dai ngal-aq
         neq, yaq yov al gaq al jaiq ail meeq nail bhai aq yu nvq maolyaq ya moel-a nail ngaol.
         Aqyu nvq gaq heeqphaq-i mail daoq bivq-ai thaq nail bhai maq gee sil ail.24 Maol seiq nee ma thaq tsaol-a nail ngel-i mail, aivq eeq lal-u phao, heeq phaq Phaq
         laol nail yaq miq nail yaq yov dai khul nail bhai, aivq maq hav bhoel ail. 25 Oeq bal lavq khoel-ai teevq yanq lavq khiq ya tsail nail nee maq tsil, Miqyail nail
         yaq juq nee mail khoeq nail jiovq nail phaq bhai daq movq nail ngaol. 26 Khali nail haq bhoil khoeq nail jiovq nail bhai ya daq nail phaq neq, Il jil tuv mil
         khaoq nail phul heel nl maoq nee maq tsil phoiq jaiq nail ngaol dai, aivq noeq nail
         ngaol. Khul khi mail dai ngal-aq neq, aivq neq, yaq hao khe ya nail kov pavq bhai
         hel daiq cov-ai thaq nail ngaol. 27 Aivq nee ma thaq tsaol-a nail ngel-i mail, heeq phaq Phaq laol nee ma phail nail bhai
         maq gee sil dai, Il jil tuv mil khaoq nee dov ail-a nail ngaol. Khul khi mail dai
         ngal-aq neq, maq moel kivq nail Miqyail bhai moel-a nail khe-ai, ivq dao dai, jaol
         nail ngaol. 28 Maol seiq nee ma thaq tsaol-a nail ngel-i mail, iq moeq ilmoeq doevq lee-a nail yaq
         juq bhai heivq nail gaq Il saq leiq lal tsaol-aq bhai maq ya heivq dai, Bhaqsaqkhaq
         aq bhee lav sav khi, gov bhaq bhai aq sivq ya leivq-a nail ngaol.29 Il saq leiq lal tsaol-aq nee ma thaq tsaol-a nail ngel-i mail, gee lee del deel mil
         khaoq bhai tsao nail khe-ai, neltsaiq deel iq yaq iq ma bhai ceiv-a nail ngaol. Thail
         hai ngaol-aoq, Il jil tuv tsaol-aq al hai ceiv lai thail thaiq-u phao, ul cuvq-i mail
         deq pheeq heivq gil-a nail ngaol.30 Il saq leiq lal tsaol-aq nee ma thaq tsaol-a nail ngel-i mail, Yeiqlilkhol meenq bhai
         sivq n tsao jaoq gaq-u phao, meenq nail khainl gaq peiv gil-a nail ngaol.31 Laqhal dai khul nail maimaqlal al gaq nee ma thaq tsaol-a nail ngel-i mail, Miqyail
         nail daoq maq naldaiq nail tsaol-aq nee mail maq ya luq maq ya seil ail-al. Khul khi
         mail dai ngal-aq neq, aivq khoiq hel daiq lee-a nail Il saq leiq lal tsaol-aq juq
         bhai hav-a nail ngaol.32 Al ovq tavq, ngal khul phaq gaoq ge heeq. Khul khi mail dai ngal-aq neq, Gildoq, Bhaqyail,
         Saqsoq, Yeiqphaqtav, Daq bhil, Saqmeqlal khi Miqyail nail haq bhoil gedan nail juq
         nail ganl bhai maq ge bhiq gil tsaol-il. 33 Tsaol-aq al juq nee ma thaq tsaol nail ngel-i mail, yu nail mil khaoq bhai gaq lai-a
         nail ngaol. Tsaq nail daol nail lavq khoel nee uv thaiq nail ngaol. Miqyail-i mail
         daoq ma sal jial jaq-a nail khe-ai, ya-a nail ngaol. Al laq jaq sil nail moeq thaoq
         bhai iq sanl nieivq cuvq-a nail ngaol. 34 Aq yu juq nee ma thaq tsaol nail ngel-i mail, mao ail bhaol nail miq jaq bhai iq sanl
         lav miv-a nail ngaol. Thaoma-i mail tsil heivq nail khi bhai ya jel ail-a nail ngaol.
         Gaq bhaq khi ngaol-aoq, gaq kav lal-a nail ngaol. Genl dev-u phao, gaq kav lal-a nail
         ngaol. Yu nail meenq khe genl dev nail juq bhai the kovq gai aivq-a nail ngaol. 35 Yaq mai-aq teevq gaq ga nav juq neq, sil thaq nail aq yu juq nail aq ivq jaq bheq
         juq doevq kovq lal nail bhai gaoq ya hav kovq-a nail ngaol. Tsaol-aq teevq gaq ga
         nav juq neq, meeq jaiq nail doevq kovq lal nail phaq bhai ya nia dai, yu-i mail phai
         dov bhiq nail bhai maq oil mail, khoeq nail jiovq nail phaq bhai daq khi sil-a nail
         ngaol. 36 Tsaol-aq teevq pav ga nav juq, yu aq yu juq bhai khal nl movq ail nl bhi khi, deeq
         nail bhai ya daq-a nail ngaol. Teevq pav ga nav juq bhai hailcav-i mail pheethaiq
         khi thaonq bhai laol nail bhai iq sanl ya daq-a nail ngaol. 37 Yu-i mail lov mav liv nail, leq-i mail leq heivq nail khi, thao ma-i mail tsil heivq
         nail bhai aq yu juq ya daq-a nail ngaol. Aq yu juq neq, al jaiq ail haq nail phaq,
         khoeq nail jiovq nail phaq khi haq dee aoq dee dee nail phaq bhai, ya daq-a nail lavq
         khoel, yaol nail bav kov khi civq meiv nail bav kov doi khi, teevq dao nee teevq dao
         tsao tsao ail jaol-a nail ngaol. 38 Aq yu juq haq tsoiq haq yal bha tsaol laivq khi jaol lai-a nail ngaol. Lovphail khaoq
         bhaoq khi khaq duq bhai tsaoq uvq tsaoq uvq ail jaol-a nail ngaol. Aq yu juq meeq
         nail jaq nail ngel-i mail, mil tsaq niil aq yu juq bhai maq geel-nvq ail.39 Tsaol-aq al juq yaoq gaq yaoq-ao nee, nee ma thaq tsaol nail ngaol dai, Miqyail sal
         khil khanq-ai thaq nail ngaol. Thail hai ngaol-aoq, daoq ma sal jial jaq-ai thaq nail
         khe-ai aq yu juq maq ya haq-al. 40 Khul khi mail dai ngal-aq neq, Miqyail nga dao juq nail haq bhoil meeq jaiq nail phaq
         lav sav-ai thaq nail ngaol. Nga dao iq sanl maq aol lai haq neq, aq yu juq bhee lal
         nail phaq bhai maq ya nia-ai haq-al.

Miqyail aivq nail yaq juq bhai cavq bhiq cov bhiq nail ganl121 Nee ma thaq tsaol nail ganl sal khil khanq nail tsaol-aq al juq nga dao nail teevq
         jaoq jaol bhee-ai thaq nail ngaol. Al heel ngel-i mail, nga dao bhai lav tsoiq lal
         nail yaoq phaq yaoq-ao nee bhai khaonq ha ail ceevq bhel. Nga dao bhai leel thaiq-ai
         thaq nail oeq bal iq sanl bhai pheel ha ail ceevq khi, nga dao nail siv tavq bhai
         lav sav-ai thaq nail gail khaol bhai nee ma ivq dao dai thaq khi, tsaol aivq bhel.
         2 Tsaol aivq-u phao, Yeiqsul bhai hel daiq cov-ai thaq yaoq. Aivq neq, nga dao nee ma
         thaq tsaol nail phaq bhai iq moeq ilmoeq khe bhi bhee lal nail gaq ngaol. Aivq nail
         siv tavq bhai jiav nail lavq khiq tsail nail phaq bhaq da nee, haq sil nail phaq bhai
         maq saol-nvq dai, lavqyavq kov tavq-ai khanq sil-a nail ngaol. Niil aq-il, aivq Miqyail
         nail doiq bev bev ma nail lavq mal phao jaol deel-nvq thaq nail ngaol. 3 Aivq bhai nee jiav jiav nail oeq bal yaq juq aivq bhai khal nl movq ail nl bhiq-u
         phao, aivq oltsaol nail bhai saol-nvq daiq yaoq dei-eiq. Al hai saol-nvq dai haq neq,
         gaq maq bhaq nail nee ovq tavq, nee ma iq sanl maq cov ail.4 Nul juq oeq bal nee dev pheel jaq nail ngaol. Thail hai ngaol-aoq, aq sivq dov lee-u
         kev dai, maq khanq daiq haq-al. 5 Aq bhu yaq yov juq bhai cavq bhiq cov bhiq nail khe-ai, Miqyail nul juq bhai cavq
         lavq cov lavq nail daoq bhai nul juq nioil peivq ail-aoq nail laiq. Aivq ge nail:“Ngaq nail yaq yov-ol,Heeqphaq Miqyail-i mailcavq lavq cov lavq nail bhaiaq meeq-ai naldaiq yaoq.Aivq naoq bhai khaq khaq ailcavq lavq cov lavq-u phao,nee ma thaq cov.6 Khul khi mail dai ngal-aq neq,Miqyail neq,aivq gaiq-a nail tsaol-aq bhaicavq bhiq cov bhiq khi,aivq-i mailkhal hav bhoel nail yaqyaoq gaq yaoq-ao nee bhaideeq deeq ail, cavq bhiqcov bhiq nail ngaol” dai,ge-ai thaq nail ngaol.7 Nul juq-i mail haq nail aoq nail phaq ya daq nail neq, Aq bhu Miqyail-i mail cav lavq
         cov lavq nail phaq bhai ya nail phaq pevq nail ngaol. Aq bhu yaq yov juq bhai nl bhiq
         nail khe-ai, Miqyail nul juq bhai nl lavq nail ngaol. Khul khi mail dai ngal-aq neq,
         aq bhu maq cavq maq cov bhiq nail yaq yov maq jaol ail. 8 Yaq juq iq sanl mail cavq bhiq cov bhiq nail bhai ya daq nail khe-ai, nul juq maq
         ya daq haq neq, nul juq aivq nail yaq maq ngel ail. Govbhaq lavqniil khe yaq ngaol.
         9 Al ovq tavq, nga dao bhai cavq lavq cov lavq nail dai khi, aq sivq haq joil phao aq
         bhu juq jaol nail ngaol. Nga dao aq yu juq bhai ev nail ngaol. A dai nee maq tsil,
         aq doevq doevq nail phaq ya dai, aq haq lal phao khe Aq bhu nail kov-uvq bhai aq meeq-ai
         ya jaol nail ngaol. 10 Aqsivq haq joil phao khe nga dao nail aq bhu neq, aq yu juq nee ma tsaq nail khe-ai
         teevq yanq lavq khoel taivq-ail, nga dao bhai cavq lavq cov lavq nail ngaol. Thail
         hai ngaol-aoq, Miqyail neq, aivq meeq nail haol nail khe-ai, nga dao iq sanl meeq
         lal haol lal dai, nga dao nail haq bhoil aq meeq phaq saol-nvq khi, cavq lavq cov
         lavq nail ngaol. 11 Cavq lavq cov lavq nail yaoq phaq yaoq-ao nee bhai ya daq-u phao, lavq khiq tsail
         nail phaq maq ngel ail, noeq haq nail phaq jiav nail ngaol. Thail hai ngaol-aoq, cavq
         lavq cov lavq-a nail phaq bhai ya daq-a nail tsaol-aq nail haq bhoil, yaq hao tsaq
         nail daol nail khi nee sal ovq nail phaq ya nail ngaol.Miqyail nail geeq laoq bhai thaq khaonq ha12 Al heel ngel-i mail, gaq maq aol nail nul juq nail aq lavq gaoqdil khi, gaq maq aol
         nail nul juq nail peevqceevq gaq bhi aol kovq lal yaoq. 13 Aq khil maq meeq nail tsaol-aq, khil ceevq maq ya pov ail mail cavq lai dai, nul juq
         nail aq khil nail haq bhoil gail khaol daol coev dai, lav daol yaoq.14 Tsaol-aq yaq iq sanl nee tsaq lai jil lai dai, lai jai yaoq. Meeq lal haol lal dai
         iq sanl, lai jai yaoq. Khul khi mail dai ngal-aq neq, maq meeq maq haol nail khul
         gaq maq khaiq, Miqyail bhai maq ya moel ail. 15 Nul juq nail lavq khoel tsaol-aq teevq gaq ga nav Miqyail nail geeq laoq eel jaol
         maq ya ail maq ya pevq ail dai, yaol phaol yaoq. Aqkhaq khaq dee dee nail aq bhaol
         meeq lal khi, aivq nail dovq-i mail tsaol-aq mao dai bhai lav bheeq lav leel nail
         khe-ai, tsaol-aq teevq gaq ail al hai maq ya pevq ail dai, yaol phaol yaoq. 16 Ilsaol neq, yaq yov-aq ivq pevq khi ngaol-aoq, aoq teevq bhaol-i mail aivq nail alyaq
         phal jaq-a nail ngaol. Aivq khe-ai thaq khi. Aivq neq, khaqmiq iq sanl sev, Miqyail
         bhai iq sanl maq ev nail tsaol-aq ngaol. Al heel nail tsaol-aq teevq gaq ail nul juq
         nail lavq khoel bhai maq ya dov lal dai, yaol phaol yaoq. 17 Nul juq heeq nia nail khe-ai, aivq bhai geeq laoq bivq nail bhai Ilsaol oil movq lal
         bhiq-u phao, khaonq ha nail bhai ya daq-a nail ngaol. Maivbhil dov dov ail mailma
         ail hal khi ngaol-aoq, noeq pov nail aq yanq maq jiav ail.18 Nul juq nail aq phiq aq bhal juq khe-ai, aq lavq iq sanl thoiq tsi nia khi miq jaq
         iq sanl tovq nail Silnaq gaoq jaoq bhai nul juq ail kev-a nail maq ngel ail. Gaoq
         jaoq al jaoq neq, nav tsee dai pevq khi, al nail teevq jaoq bhai nq dil uv thaiq-ai
         thaq nail nee ovq tavq, lil moel lil ma bhoe nail ngaol. 19 Nq bho jiiv nail aq thel khi daoq ge nail aq thel dov lee nail gaoq jaoq pevq nail
         ngaol. Il saq leiq lal tsaol-aq juq neq, daoq al daoq bhai haoq nao teevq pov maq
         ya gaiq nail haq bhoil, Maol seiq bhai hal-a nail ngaol. 20 Khul khi mail dai ngal-aq neq, jaiq yaq iq sanl gaoq jaoq bhai thaoq tuv lal haq neq,
         lov mav-i mail liv heivq yaoq dai, bivq-ai thaq nail daoq al daoq bhai, aq yu juq
         maq khanqtsaol ail. 21 Al juq bhai ya moel-u phao, mao ail gee sil lal nail ngel-i mail, “Ngal gee iq sanl
         gee sil, aq juq iq sanl juq dee dee nail ngaol” dai, Maol seiq ge nail ngaol.22 Thail hai ngaol-aoq, nul juq Yeel ovq gaoq jaoq bhai lal kev-ai thaq nail ngaol. Gaoq
         jaoq niil jaoq neq, aq doevq doevq nail Miqyail nail meenq ngaol. Nq taq kov tavq
         khe Yeiq lul saq laiq meenq iq sanl ngel nail ngaol. Maq ge gil tsaol nail nq tavq
         gaq khoel juq lavq khiq teevq tsail jil lai duq iq sanl, ngel nail ngaol. 23 Nq taq kov tavq khe haoq gavq phal doiq lavq khoel-ai aq mil gevq bhoel-ai thaq nail
         iq moeq ilmoeq doevq lee-a nail tsaol-aq juq jil lai duq iq sanl, pevq nail ngaol.
         Tsaol-aq iq sanl bhai yal khaq dal nail Miqyail nail jaol duq iq sanl pevq nail ngaol.
         Bhee lal-a nail tsaq nail daol nail tsaol-aq nail aq haq lal iq sanl al bhai jaol
         nail ngaol. 24 Daoq ma sal jial aq sivq nail tsaolkhaiq Yeiqsul iq sanl jaol nail ngaol. Aqbheiqlal
         nail aq sivq daoq ge nail nee maq tsil, hoel ha-ai thaq nail Yeiqsul nail aq sivq
         al, mao ail meeq nail daoq ge nail ngaol.25 Nul juq bhai daoq ge lavq nail Miqyail nail daoq bhai naldaiq nail tsaol-aq pevq yaoq.
         Khul khi mail dai ngal-aq neq, mil tsaq bhai cavq lavq cov lavq nail Maol seiq nail
         daoq bhai maq naldaiq-a nail ngel-i mail, maq ya jel ail-a nail ngaol. Thail hai phal-iq
         neq, nq tavq nee mail cavq lavq cov lavq nail Miqyail nail daoq bhai nga dao khaonq
         ha haq neq, teevq thal-iq maq ya jel ail. 26 Aq-u phao, aivq nail aq thel-i mail mil tsaq bhai bhi luv lal-a nail ngaol. Thail
         hai ngaol-aoq, niil aq-il aivq-i mail sal jial jaq-ai thaq nail neq, “Ngal mil tsaq
         bhai teevq pov gaoq bhi luv lal nail nee ovq tavq, nq tavq bha iq sanl bhi luv lal
         nail ngaol” dai, jaq-ai thaq nail ngaol. 27 Teevq pov gaoq bhi luv lal naol dai, ge-ai thaq nail neq, maq luv lal nia nail juq
         neq khaq mao iq sanl ivq dao dai jiav khi, luv lal nia nail juq neq, oil haq nail
         ngaol dai, ge movq nail ngaol. Luv lal nia nail al juq neq, teivq-ai thaq nail juq
         ngaol.28 Kaovciv maq dao lal nia nail mil khaoq nga dao ya thaq-ai thaq nail ngel-i mail, Miqyail
         bhai tsiq eeq bhel. Ev khi, gee sil nail lavq khoel, Miqyail nee ma tsaq nail khe-ai,
         aivq bhai uq huq thaoq bhel. 29 Khul khi mail dai ngal-aq neq, nga dao nail Miqyail neq, poiv jaq thail thaiq nail
         miq jaq pevq nail ngaol.

Miqyail nee khaol sil dai nl nail ganl131 Aqivq jaq bheq Khali yaq bhai khaq mao iq sanl gaiq-a yaoq. 2 Maq nioil peivq dai, daq-i bhai aq meeq-ai hav yaoq. Khul khi mail dai ngal-aq neq,
         tsaol-aq teevq pav ga nav juq daq-i bhai hav-u phao, aq yu juq maq heeq nia ail, nq
         tavq gaq khoel bhai hav ya-a nail ngaol. 3 Nul juq thaonq bhai aol nail tsaol-aq nee mail aol nail khe-ai, saol-nvq-ai thaq khi,
         aq yu juq bhai thaq nioil peivq. Nul juq iq sanl, aq sivq haq joil phi-nq thaq nail
         ngel-i mail, khoeq nail jiovq nail bhai ya daq thail thaiq nail tsaol-aq bhai thaq
         nioil peivq.4 Tsaol-aq iq sanl mail hevq pheel maol pheel jaq nail phaq bhai thaq eeq yaoq. Miqyaq
         khaq ma nail gaiq laq bhai sal jial ya ivq nail ngaol. Khul khi mail dai ngal-aq neq,
         khaqmiq sev nail tsaol-aq khi yu nee bheeq nail leel nail tsaol-aq bhai Miqyail dal
         bhiq nail ngaol. 5 Phul heel oil movq nail nee ma taivq-ail aol khi aq doevq thaq doevq. Nul juq khal
         jiav nail juq bhai nee khaol sil yaoq. Khul khi mail dai ngal-aq neq,“Ngal naoq bhai teevq thal-iqmaq gaoq maq gail ail.Teevq thal-iqmaq khaonq ha ail” dai,Miqyail ge-ai thaq nail ngaol.6 Al heel ngel-i mail,“Heeqphaq Miqyail neq,ngaq bhai hel daiqphail nail gaq ngaol.Ngal khul teevq phaqbhai iq sanlgee sil nail maq jiav.Tsaol-aq yaq ngaq bhaikhul khi nia nail-aiq” dai,nga dao gee sil nail nee ma maq aol nail lavq khoel nee ge kivq nail ngaol.7 Nul juq nail kov tavq bhai aq ivq jiovq khi nul juq bhai Miqyail nail daoq cavq lavq
         cov lavq-a nail juq bhai thaq nioil peivq. Aq yu juq aq doevq doevq-u phao, nl-a hal-a
         nail juq bhai nul juq saol-nvq khi, aq yu juq nail nee ma thaq tsaol nail phaq bhai
         saol oil yaoq. 8 Yeiqsul Khali neq, teevq thal-iq maq phal lal ail, aivq neq, milgaol, yanq gaol khi
         nq maq maq luv hal yeel teevq phaq ngaol.9 Maq dul lai nail, mao dai phaq cavq lavq cov lavq nail haoq nao thaq tsao the. Miqyail
         nail geeq laoq eel jaol bhaq da nee, nee ma ivq lal haq neq, meeq dee dee nail ngaol.
         Jaq nail daol nail aol thaoq nail bhaq da nee mail nee ma ivq lal-a nail maq ngel
         ail. Jaq nail daol nail aol thaoq nail tsaol-aq, al nail lavq khoel nee geeq laoq
         maq ya ail. 10 Nga dao laol duq teevq dao jiav nail ngaol. Saiqgov gov ma lavq khoel-ai ganl nl nail
         Phil ma juq, al bhai laol bhiq-ai thaq nail phaq+ bhai maq jaq khaoq ail.11 Phil ma aq ivq gaq neq, meeq dee haol dee dee nail jaol duq lavq khoel jaiq yaq nail
         aq sivq tsiq bhoel laivq khi, oeq bal tsiqhaol nail haq bhoil laol bhiq lai-a nail
         ngaol. Thail hai ngaol-aoq, laol nail haq bhoil heivq-a nail jaiq yaq nail aq maol
         neq, laolkhoiq lavq niil phao ya kheq haq nail ngaol. 12 Al hai dul dai, Yeiqsul iq sanl aivq nail aq sivq-i mail tsaol-aq yaq bhai bhi meeq
         bhi haol lal nail dai khi, laolkhoiq lavq niil phao khanqsil-a nail ngaol. 13 Yu-i mail khal nl movq ail nl bhiq nail bhai Yeiqsul daq-a nail khe-ai, nga dao iq
         sanl daq daq ail yu jaol nail jail nq nee, Yeiqsul jaol nail phao dov ail bhel. 14 Khul khi mail dai ngal-aq neq, niil yeel bhai doevq-u phao, nga dao nail ivq nail
         meenq maq jiav ail. Yaq hao khe jiav lee nail meenq bhai nga dao noeq thunq-ai thaq
         khi hal pov thail thaiq nail ngaol.15 Al heel ngel-i mail, nga dao Yeiqsul bhai juq khi, Miqyail bhai tsiq eeq nail phaq
         khaq mao iq sanl laol bhiq bhel. Al hai laol bhiq nail neq, nga dao nail moeq thaoq-i
         mail aivq nail aq mil bhai tsiq eeq nail bhai ge nail ngaol. 16 Aq meeq phaq teevq gaq nee teevq gaq tsao jao-ai bhi nail phaq bhai maq nioil peivq
         dai, nl yaoq. Khul khi mail dai ngal-aq neq, al neq, Miqyail nee ma tsaq nail laol
         bhiq nail phaq pevq nail ngaol. 17 Nul juq nail kov tavq bhai aq ivq jiovq nail juq nail daoq naldaiq khi, aq yu juq
         nail kov-uvq bhai aq meeq-ai jaol yaoq. Khul khi mail dai ngal-aq neq, aq yu juq-i
         mail nl-a hal-a nail ganl aq yu juq Miqyail bhai ya ge bhiq lai nail ngel-i mail,
         aq yu juq nul juq bhai nq kiv n gaol maq khaiq, hel daiq phail nail ngaol. Aq yu juq
         al hai hel daiq phail-u phao, noeq haq nail phaq maq jiav dai, lavq khiq teevq tsail
         nl nia hal nia dai, aq yu juq nail daoq aq meeq-ai naldaiq yaoq. Maq naldaiq haq neq,
         nul juq nail haq bhoil teevq phaq ail ganl maq tsoiq ail.18 Ngaq nail haq bhoil geeq laoq hal lavq yaoq. Ngaq nail heeq kivq nail nee ma maq laiq
         maq tsa ail dai, ngal heeq kivq naol. Khul khi mail dai ngal-aq neq, ngal khaq mao
         iq sanl aq meeq phaq taivq-ail nl movq ail nial. 19 Ngal nul juq jaol nail bhai lavq tsail mail kovq lal nia dai, geeq laoq hal lavq yaoq
         dai, ngal nul juq bhai hal dee dee nail ngaol.Geeq laoq bivq khi haoq nao nao saq khe daoq20 Neesal bhi ovq nail Miqyail, nq maq maq luv hal yeel ivq nail daoq ma sal jial nail
         aq sivq bhi dov lee-a nail bhaq da nee, nga dao nail Heeqphaq Yeiqsul bhai bhi doevq
         kovq lal-a nail ngaol. Yeiqsul neq, mao ail eeq nail yaol lovq nail gaq pevq nail
         ngaol. 21 Neesal bhi ovq nail Miqyail al gaq, nul juq bhai, aivq nee ma tsaq nail khe-ai, aq
         meeq phaq yaoq phaq yaoq-ao nee nl nia nail tsaol-aq bhi pevq lal dei-eiq. Yeiqsul
         Khali bhaq da nee, Miqyail nail nee khaol teevq sil nl nail tsaol-aq, aivq nul juq
         bhai bhi pevq lal dei-eiq. Yeiqsul Khali bhai nq maq maq luv hal yeel tsiq eeq bhel.
         Aqmiq.22 Aqivq jaq bheq juq-ol, ngal nul juq bhai haoq gavq davqnil nil dai, gevq bhoel-ai
         lavq-a nail ngaol. Ngal nul juq bhai gaq bivq nail daoq bhai ol khi naldaiq yaoq dai,
         ngal nul juq bhai hal nail ngaol.23 Nga dao nail jaq bheq Tilmolseiq bhai yu thaonq nee phaiq dov gaq-ao nail ngaol dai,
         nul juq bhai bhi heeq kivq movq nail ngaol. Aivq lavq tsail mail lal kev haq neq,
         ngal iq sanl aivq nee mail nul juq jaol nail bha lal khi mail, nul juq bhai ya moel
         nail ngaol.24 Ngal nul juq bhai noeq moel naol gaiq-a naol dei-eiq, nul juq nail kov tavq bhai aq
         ivq jiovq nail juq iq sanl bhai khi Khali yaq juq iq sanl bhai ge bhiq ail dei-eiq.
         Niai jaol nail Iqtaq liq mil khaoq khe aq ivq jaq bheq juq iq sanl, nul juq bhai noeq
         moel naol dai, daoq cavq cavq bhoel-ai lavq-a nail ngaol.25 Nul juq iq sanl nail kov tavq bhai geeq laoq eel jaol bhi jiav dei-eiq.

Iq moeq il moeq khe daoq11 Ngal neq, Miqyail khi Heeqphaq Yeiqsul Khali nail yaq kav Yaq kov ngaol. Gaoq ail
         gail ail-a nail Miqyail nail tsaol-aq tsel-nvq jeq-e bhai haoq gavq niil gevq bhoel-ai
         leevq-a nail ngaol. Nul juq iq sanl bhai daoq tsaoq phuq naol.Miqyail bhai nee noeq nee kha hal nail ganl2 Ngaq nail aq ivq jaq bheq juq-ol, haq nail aoq nail phaq khi laonq daiq nail mao dai
         phaq nul juq nail kov tavq bhai kev lee-u phao, lavq khiq tsail yaoq. 3 Khul khi mail dai ngal-aq, nul juq nail nee ma thaq tsaol nail phaq bhai laonq daiq
         nail phaq ya daq-u phao, gaq lai haq neq, ol nia jaiq lal nail ngaol dai, nul juq
         heeq nia nail ngaol. 4 Nul juq khul teevq phaq iq sanl ge duq maq jiav nail nee ovq tavq, khul teevq phaq
         iq sanl maq ya theq ail mail, yaoq phaq yaoq-ao nee bhee dai, oltsaol nail nee ma
         bhi maoq jaiq lal khi bhi bhee lal yaoq. 5 Nul juq nail lavq khoel bhai teevq gaq ga nav nee noeq nee kha theq nail ngel haq
         neq, Miqyail bhai hal yaoq. Khul khi mail dai ngal-aq, Miqyail neq, tsaol-aq yaq iq
         sanl bhai, laoqniul maq niul dai, nee ma kev khi bivq nail ngaol. 6 Thail hai ngaol-aoq, nul juq geeq laoq hal-u phao, nee ma thaq tsaol khi hal yaoq.
         Nee ma pov pov lav lav dai, thaq jiav. Nee ma pov pov lav lav dai aol nail tsaol-aq
         neq, lil moel khal bhoe nail phao ail nail, iq yaq iq ma eel khaol thaoq nail khe-ai,
         dul nail ngaol. 7 Al heel nail tsaol-aq bhai neq, “Miqyail ngaq bhai teevq phaq ga nav bivq lavq nail
         ngaol” dai, thaq noeq. 8 Khul khi mail dai ngal-aq aivq neq, nee noeq nvq phaq noeq khi, nl nail hal nail yaoq
         phaq yaoq-ao nee nail lavq khoel sal jial maq ivq nail tsaol-aq ngaol.9 Aqivq jaq bheq Khali yaq teevq gaq ga nav, yu nail lavqovq theq khi ngaol-aoq, Miqyail
         nail siv tavq bhai neq, seiq leiq khaoq sail jiav nail ngel-i mail, lavq khiq tsail
         heeq phaq ail tsaq nail ngaol. 10 Aqivq jaq bheq Khali ya teevq gaq ga nav, hul meeq meeq khi ngaol-aoq, Miqyail nail
         siv tavq bhai neq, yu nail lavqovq theq nail tsaol-aq khe-ai dul nail ngel-i mail,
         lavq khiq tsail heeq phaq ail tsaq nail ngaol. Khul khi mail dai ngal-aq, mil tsaq
         khe hul meeq meeq nail tsaol-aq juq neq, moeq gaq nail aqeiv khe-ai peivq ail gil
         nail ngaol. 11 Nl ma dov lal khi nltsal kav lal laol lal-u phao, moeq gaq neq, khuq ail kov ail nail
         ngaol. Aqeiv iq sanl ga ail khi, hel daiq meeq nail phaq iq sanl peivq ail gil nail
         ngaol. Al hai dul dai, hul meeq meeq nail tsaol-aq juq iq sanl, yovq gavq nail ganl
         nl nl ail jaol-u phao, luq ail seil ail gil nail ngaol. +Laonqdaiq nail phaq khi mail jal mul mul nail phaq12 Haq nail aoq nail phaq khi laonq daiq nail phaq bhai ya daq-u phao, oltsaol nail tsaol-aq
         neq, geeq laoq eeq nail ngaol. Khul khi mail dai ngal-aq, laonq daiq nail phaq bhai
         ya daq-u phao, gaq lai nail tsaol-aq neq, aq doevq bhi doevq nail heel uq tsaoq kov
         pavq ya nail ngaol. Kovpavq al neq, “Ngaq bhai gaiq-a nail tsaol-aq bhai ngal bivq
         naol” dai, Miqyail-i mail sal jial jaq-ai thaq nail heel uq tsaoq al tsaoq ngaol.13 Tsaol-aq khul gaq maq khaiq, jal mul mul nail phaq bhai ya daq-u phao, “Miqyail ngaq
         bhai jal mul mul nail niil” dai, teevq gaq iq sanl thaq ge. Khul khi mail dai ngal-aq,
         haq eiv nail phaq Miqyail bhai jal mul maq mul nia ail. Al hai dul dai, Miqyail tsaol-aq
         teevq gaq bhai iq sanl, jal mul maq mul ail. 14 Thail hai ngaol-aoq, tsaol-aq khul gaq maq khaiq, yovq gavq nail lavq khoel bhai aol
         nail maivjeel jeel nail nee ma al oeq bal nl yaoq dai, aivq bhai jal mul mul khi,
         hel aivq bhiq nail ngaol. 15 A bhai nee ngal-aq, aivq nail lavq khoel khe aol nail maivjeel jeel nail nee ma al,
         yaq beiv uvq nail khe-ai uvq lai khi, oeq bal bhi doevq lee nail ngaol. Oeq bal iq
         sanl eeq lal khi, sil nail phaq bhi doevq lee nail ngaol.16 Ngal mailma ail gaiq-a nail aq ivq jaq bheq juq-ol, thaq noeq bheeq dei-eiq. 17 Geeq laoq aq meeq iq sanl khi mail, bhee dee dee nail kov pavq iq sanl mail, nq tavq
         kov tavq bhai jaol nail, aq bhaq nail Aq bhu nee mail dov lee nail ngaol. Aivq neq,
         teevq thal-iq sanl maq pov maq phal lal ail. Aivq nail aq bhaq lavq khoel bhai bhi
         phaq lal nail aq haiq maq aol ail. 18 Khal teivq-ai thaq nail yaoq phaq yaoq-ao nee nail lavq khoel nga dao neq, iq moeq
         ilmoeq heeq lee-a nail aq heeq + khe-ai pevq lal dai, Miqyail nee ma tsaq nail ngel-i mail, mal dil tsaq nail daoq
         bhai juq khi, nga dao bhai bhi doevq lavq-a nail ngaol.Miqyail nail daoq bhai naldaiq khi nl tsao nail ganl19 Ngal mailma ail gaiq-a nail aq ivq jaq bheq juq-ol, nul juq ganl niil juq bhai heeq
         kivq heeq phaq ail tsaq nail ngaol. Yu daoq ge nail bhai aq meeq-ai naldaiq yaoq.
         Daoq lavq tsail mail thaq ge. Nee ma lavq tsail mail thaq phail. 20 Khul khi mail dai ngal-aq, tsaol-aq yaq-i mail nee ma phail nail phaq neq, Miqyail
         nail tsaq nail daol nail phaq maq bhi dov lal nia ail. 21 Al heel ngel-i mail, aq cavq phaq iq sanl khi mail, maq meeq maq jaq nail phaq iq
         sanl mail khaonq ha gil yaoq. Nee nuq nee beiv aol nail lavq khoel, nul juq nail nee
         ma lavq khoel bhai kha-ai thaq nail Miqyail nail daoq bhai hav bhoel yaoq. Daoq al
         neq, nul juq bhai hevq kovq nia nail ngaol.22 Nul juq neq, Miqyail nail daoq bhai hav bhoel khi nl tsao nail tsaol-aq pevq yaoq.
         Naqkhaol bhai taivq-ail gaiq nail tsaol-aq thaq pevq. Naqkhaol taivq-ail gaiq nail
         tsaol-aq pevq haq neq, yovq gavq bhai yovq gavq goiq bhaoq bhaoq nail tsaol-aq ngaol.
         23 Miqyail nail daoq bhai ya gaiq-a nail khe-ai, maq nl maq hal tsao nail tsaol-aq juq
         neq, phaoqdaiq bhai yovq gavq nail maiv phaoq yovq gavq hel daiq nail tsaol-aq khe-ai
         dul nail ngaol. 24 Aivq phaoqdaiq bhai hel daiq khi ngaol-aoq, dov ail haq neq, aivq nail maiv phaoq
         khal heel dai, teevq pov taivq-ail nioil peivq ail nail ngaol. 25 Thail hai ngaol-aoq, tsaol-aq yaq bhai bhi jel ail nail bhee dee dee nail aol daoq
         kovq daoq bhai khaq mao iq sanl hel daiq khi, khal ya gaiq-a nail phaq bhai maq nioil
         peivq dai, aq meeq-ai tsao the khi nl tsao hal tsao nail tsaol-aq neq, aivq-i mail
         khal nl khal hal nail phaq bhai Miqyail geeq laoq bivq nail ngaol.26 “Ngal uq huq thaoq nail aol saol kovq aq meeq-ai thaoq thail thaiq naol” dai, tsaol-aq
         teevq gaq ga nav noeq khi ngaol-aoq, aivq nail moeq thaoq bhai aivq maq gaq lai haq
         neq, yovq gavq bhai yovq gavq goiq bhaoq bhaoq nail tsaol-aq khe-ai dul nail ngaol.
         Aivq-i mail uq huq thaoq nail al neq, khul nail ganl maq tsoiq ail. 27 Aq bhu Miqyail nail siv tavq bhai aq cavq phaq maq aol dai, haol taiv deel uq huq
         thaoq nail aol saol kovq neq, niail hai ngaol. Aq bhu aq ma maq jaol nail juq bhai
         khi mail miq tsiq miq ma juq haq nail aoq nail juq bhai tsao jao-ai bhiq khi, mil
         tsaq khe aq sivq haq joil nail nee khaol-i mail maq bhi lav cov dai, yovq gavq bhai
         yovq gavq yaol phaol khi doevq nia nail juq pevq nail ngaol.
         
            
               	Moeq gaq aqeiv nail ganl, Ilsaq yal 40.6-7 bhai hel daiq yaoq.

               	Iq moeq il moeq heeq lee-a nail aq heeq dai ge nail neq, Miqyail bhai av bhiq-a nail
                     tsaol-aq bhai ge nail ngaol.

Maivphaoq eeq nil thaq tsel21 Ngaq nail aq ivq jaq bheq juq-ol, seiq leiq khaoq sail eeq nail Heeqphaq pevq nail
         nga dao nail Heeqphaq Yeiqsul Khali bhai nee ma thaq tsaol nail nul juq neq, maiv
         phaoq eeq nil teevq peivq ail thaq tsel. 2 Nul juq jil lal khi, uq huq thaoq thail thaiq-u phao, heel nail noiltsaoq tsaoq khi
         aq gaq aq doi iq sanl aq meeq meeq dai doi-nq thaq nail hul meeq teevq gaq khi mail,
         aq gaq aq doi aqkhail aqlail doi-nq thaq nail haq yaq aoq yaq teevq gaq aol lal haq
         neq, 3 aq gaq aq doi aq meeq doi-nq thaq nail gaq bhai hav khi, “Jaol duq aq meeq niil dao
         bhai jaol lal yaoq” dai, ge bhiq nail ngaol. Haq nail aoq nail al gaq bhai neq, “Thoilthai
         thul phaol yaoq. Maq ngel haq neq, ngaq nail aq khil tsaoqthaq duq bhai jaol deel
         yaoq” dai, nul juq ge bhiq haq neq, 4 nul juq yu bhai munl bhoilpav nail nee ovq tavq, maq meeq maq tsaq nail nee noeq nee
         yal khaq dal nail tsaol-aq pevq nail maq ngel ail laiq.5 Ngal mailma ail gaiq-a nail aq ivq jaq bheq juq-ol, aq meeq-ai naldaiq yaoq. Nee ma
         thaq tsaol nail phao hul meeq meeq lal dai, Miqyail neq, mil tsaq yaq-i mail haq nail
         aoq nail tsaol-aq ngaol dai, saol-nvq ha-ai thaq nail juq bhai tsel dov-a nail maq
         ngel ail laiq. “Ngaq bhai gaiq-a nail tsaol-aq juq bhai ngaq nail mil khaoq lavq khoel
         bhi jaol lal naol” dai, Miqyail ge-ai thaq nail khe-ai aq yu juq neq, jaiq bhoil ovq
         nail tsaol-aq juq ngaol. 6 Thail hai ngaol-aoq, nul juq neq, haq nail aoq nail tsaol-aq juq bhai khal nl movq
         ail nl bhiq nail ngaol. Nul juq bhai khoeq lavq jiovq lavq khi yal khaq dal duq bhai
         hel aivq lavq-a nail tsaol-aq juq neq, hul meeq hul bhao juq maq ngel ail laiq. 7 Nul juq bhai uv thaiq nail gaq nail aq mil aq meeq bhai khal khul movq ail khul nail
         tsaol-aq neq, hul meeq hul bhao juq maq ngel ail laiq.8 “Yovq gavq nail aq maol bhai gaiq-a nail khe-ai, yovq gavq nail aq jail bhai jaol
         nail tsaol-aq bhai gaiq-a yaoq” dai, Jalliq lavq khoel bhai ge-ai thaq nail, Miqyail
         Milkhaoq bhai tavq nail aol daoq kovq daoq al daoq bhai nul juq nl bhee haq neq, meeq
         dee dee nail ngaol. 9 Thail hai ngaol-aoq, nul juq maiv phaoq eeq nil tsel thail thaiq haq neq, oeq bal
         nl nail phaq pevq khi, nl bheeq thail thaiq nail tsaol-aq ngaol dai, aol daoq kovq
         daoq phao daiq lavq-a nail ngaol. 10 Khul khi mail dai ngal-aq, tsaol-aq khul gaq maq khaiq, aol daoq kovq daoq iq sanl
         bhai tsao the thail thaiq khi ngaol-aoq, aol daoq kovq daoq teevq daoq bhai nl laiq
         haq neq, iq sanl bhai nl laiq-a nail phaq pevq nail ngaol. 11 “Yu nail khaq ma bhai thaq bheeq thaq leel” dai, ge-a nail Miqyail neq, “Tsaol-aq
         bhai thaq lav heivq” dai, iq sanl ge-a nail ngaol. Al heel ngel-i mail, naol yu nail
         khaq ma bhai maq bheeq maq leel khi ngaol-aoq, tsaol-aq bhai heivq haq neq, aol daoq
         kovq daoq bhai nl laiq-a nail phaq pevq nail ngaol.12 Nul juq ge nail thail nail maq khaiq, nl nail hal nail maq khaiq, nga dao bhai bhi
         jel ail lavq nail aol daoq kovq daoq bhai yuq khi, Miqyail yaq hao nga dao bhai yal
         khaq dal lavq nail bhai thaq nioil peivq dei-eiq. 13 Yu bhai maq gaoq haq maq gaiq-a bhiq nail tsaol-aq bhai, Miqyail maq gaoq haq maq
         gaiq-a dai, yal khaq dal nail ngaol. Thail hai ngaol-aoq, Miqyail nail gaoq haq gaiq-a
         nail phaq neq, yal khaq dal nail phaq bhai gaq lai nail ngaol.Maq nl maq hal nail nee ma thaq tsaol nail phaq neq, aqsil ngaol14 Ngaq nail aq ivq jaq bheq juq-ol, “Ngal nee ma thaq tsaol naol” dai, tsaol-aq teevq
         gaq ga nav ge khi ngaol-aoq, aivq maq nl maq hal dol lavq haq neq, khul nail ganl
         tsoiq nail-aiq. Al heel nail nee ma thaq tsaol nail phaq neq, aivq bhai hevq kovq
         nia nail laiq. 15 Aqivq jaq bheq Khali yaq juq nail lavq khoel yaq mai-aq maq khaiq, yaq yov-aq maq
         khaiq, teevq gaq ga nav, aq gaq aq doi maq jiav nail nee ovq tavq, teevq n nee teevq
         n jaqjaq daoldaol maq jiav dai haq nail bhai, 16 nul juq nail lavq khoel khe teevq gaq ga nav aivq bhai, “Lavq khiq tsail tsail ail
         kovq ail yaoq. Aqloil loil dai jaol ail yaoq. Teevq bov jaq ail yaoq” dai, ge bhiq
         khi ngaol-aoq, aivq-i mail loq nail khe-ai, nul juq maq bivq haq neq, khul nail ganl
         tsoiq nail-aiq. 17 Al hai dul dai, nee ma thaq tsaol nail phaq iq sanl maq nl maq hal haq neq, aqsil
         ngaol.18 “Teevq gaq ga nav neq, nee ma thaq tsaol nail ngaol. Teevq gaq ga nav neq, nl nail
         hal nail ngaol” dai, nul juq teevq gaq ga nav ge movq ail jaol-aq. Khul teevq phaq
         iq sanl maq nl maq hal dai, naoq-i mail nee ma thaq tsaol nail phaq cavq naq lavq
         yaoq. Ngal neq, nl nail hal nail lavq khoel nee ngal nee ma thaq tsaol nail phaq naoq
         bhai cavq naq bhiq naol dai, ngal nul juq bhai ge kovq bhiq movq ail nial. 19 Miqyail teevq gaq taivq-ail jaol nail ngaol dai, naol nee ma thaq tsaol ail nial lavq.
         Naoq-i mail al hai nee ma thaq tsaol nail neq, tsaq nail ngaol. Thail hai ngaol-aoq,
         neivq juq iq sanl Miqyail teevq gaq taivq-ail jaol nail bhai nee ma thaq tsaol khi
         gee sil dee dee nail lavq khoel nee aq juq juq-ai bhiq nail ngaol.20 Maq saol-nvq nia nail tsaol-aq juq-ol, maq nl maq hal mail nee ma thaq tsaol nail
         phaq neq, khul teevq phaq iq sanl ganl maq tsoiq ail dai, aq meeq-ai heeq kivq movq
         ail laiq. 21 Nga dao nail aq bhu Aq bhaq laq haq, aivq nail yaq yov Il cav bhai laol duq kov tavq
         bhai laol bhiq-u phao, nl-a hal-a nail bhaq da nee, Miqyail aivq bhai tsaq nail daol
         nail tsaol-aq bhi pevq lal-a nail maq ngel ail laiq. 22 Aivq nee ma thaq tsaol nail phaq nee teevq gaq khe-ai, nl-a hal-a nail ngaol. Nl-a
         hal-a nail bhaq da nee, aivq-i mail nee ma thaq tsaol nail phaq bhee lal-a nail ngaol
         dai, naol ya moel-a nail ngaol. 23 “Aq bhaq laq haq Miqyail bhai nee ma thaq tsaol nail ngel-i mail, Miqyail aivq bhai
         tsaq nail daol nail tsaol-aq ngaol dai, saol-nvq-ai thaq nail ngaol” dai, gevq-ai
         thaq nail Jalliq daoq al daoq bhee lal-a nail ngaol. Al ovq tavq, Aq bhaq laq haq
         bhai Miqyail nail aq tsaoq ngaol dai iq sanl, ge-ai thaq nail ngaol. 24 Al heel ngel-i mail, tsaol-aq teevq gaq nee ma thaq tsaol nail ngel-i mail taivq-ail,
         tsaq nail daol nail tsaol-aq pevq lal nail maq ngel ail. Nl nail hal nail phaq iq
         sanl aol nail bhaq da nee, tsaq nail daol nail tsaol-aq pevq lal nail ngaol dai, nul
         juq ya moel-a nail ngaol.25 Al hai dul dai, Laqhal dai mil-ai thaq nail aq maol gaoq nail yaq mai-aq teevq gaq
         iq sanl, Il saq leiq lal nail tsaol-aq-i mail khoel-ai leevq-a nail tsaol-aq juq bhai
         hav bhoel khi gail khaol yaoq khaol yaoq nee bhi kovq ail-a nail ngaol. Aivq al hai
         nl-a nail ngel-i mail, Miqyail aivq bhai tsaq nail daol nail tsaol-aq bhi pevq lal-a
         nail, maq ngel ail laiq. 26 Aqmaol bhai aq haq lal maq aol haq neq, sil nail ngaol. Al hai dul dai, nee ma thaq
         tsaol nail phaq iq sanl maq nl maq hal haq neq, aqsil ngaol.

Moevq lal nail ganl31 Ngaq nail aq ivq jaq bheq juq-ol, nul juq cavq bhiq cov bhiq nail tsaol-aq mao dai
         thaq jiovq. Khul khi mail dai ngal-aq, cavq bhiq cov bhiq nail nga dao juq, aq meeq
         meeq dai, maq nl haq neq, yu nee maq tsil Miqyail yal khaq dal lavq nail bhai ya daq
         nail ngaol dai, nul juq heeq nia nail ngaol. 2 Nga dao yaoq gaq yaoq-ao nee mee nia pov nl laiq nail ngaol. Tsaol-aq teevq gaq ga
         nav teevq thal-iq maq ge laiq haq neq, aivq neq, bhee nail tsaol-aq pevq khi, aivq
         nail aq maol teevq maol maol lao bhai gaq lai nail tsaol-aq ngaol.3 Nga dao moeq phaq bhai gaq lai kivq dai, moeq phaq nail moeq thaoq bhai moeqkeivq
         oil tsaoq bhiq nail ngaol. Al hai oil tsaoq bhiq gaq haq neq, moeq phaq nail aq maol
         maol lao ail nga dao-i mail khal bhi ail movq nail phao ail nail ngaol. 4 Laovq laovq ma nail ganl saol-nvq daiq yaoq. Laovq kha dai eeq khi lil moel kha dai
         bhoe lal khi ngaol-aoq, laovq e nail gaq mao ail nil nail daillav-i mail, laovq laovq
         ma al bhai el aivq movq nail phao el aivq nia nail ngaol. 5 Moevq lal neq, aq maol teevq maol maol lao nail lavq khoel khal nil nail alsail pevq
         khi ngaol-aoq, “Ngal neq, mailma ail eeq nail phaq nl kivq naol” dai, ge nail ngaol.
         Miq jaq miq jiiv neq, milgaoq gaoq lao bhai poiv jaq gil nia nail bhai, saol-nvq daiq
         yaoq. 6 Moevq lal neq, miq jaq khe-ai dul nail ngaol. Moevq lal neq, nga dao nail aq maol
         lavq khoel bhai jiav nail haq eiv nail mil khaoq teevq khaoq pevq khi, nga dao nail
         nee ma aq maol iq sanl nail lavq khoel bhai haq eiv nail phaq bhi bhee lal nail ngaol.
         Moevq lal al neq, daqovq laoma eeltsul bhai tovq nail miq jaq oil khi, nga dao aq
         doevq doevq nail phaq iq sanl bhai bhi poiv jaq nail ngaol.7 Tsaol-aq yaq neq, jaiq yaq, keivq-avq, soiq soiq ail tsao nail jaiq yaq khi mail,
         ul cuvq lavq khoel bhai jaol nail jaiq yaq yaoq phaq yaoq-ao nee bhai, lav goil nia
         nail ngaol. 8 Thail hai ngaol-aoq, tsaol-aq yaq nail moevq lal bhai neq, maq lav goil nia ail. Moevq
         lal neq, aq tsi tsu dai maq jaol nia nail haq eiv nail phaq pevq nail ngaol. Bhi sil
         nia nail dovq iq sanl teevq bhee aol nail ngaol.9 Nga dao nail moevq lal nee, Aq bhu khi Heeqphaq Miqyail bhai tsiq eeq nail ngaol.
         Al hai dul dai, Miqyail-i mail aivq khe-ai dul lai dai, teivq-ai thaq nail tsaol-aq
         juq bhai iq sanl, nga dao nail moevq lal nee iq khail yavq nail ngaol. 10 Moeqthaoq teevq thaoq nail lavq khoel nee taivq-ail tsiq eeq nail daoq iq sanl, iq
         khail yavq nail daoq iq sanl dov lal nail ngaol. Ngaq nail aq ivq jaq bheq juq-ol,
         al hai bhi dov lal nail neq, maq tsaq ail. 11 Ul cuvq eelbev teevq bev nee taivq-ail ul cuvq aq kheel khi mail ul cuvq aqkhaq teevq
         gaq khe-ai dov lee nia naol laiq. 12 Ngaq nail aq ivq jaq bheq juq-ol. Heeq guq aq bhaol bhai saqloq aq heeq heeq lee nia
         naol laiq Aq heeq tsil ju nail aq jiav bhai, heeq guq aq heeq heeq lee nia naol laiq.
         Al hai dul dai, ul cuvq aqkhaq dov lal nail ul cuvq eelbev iq sanl ul cuvq aq kheel
         maq dov lal nia ail.Nee noeq nee kha nvq phaq nail ganl13 Nul juq nail lavq khoel nee noeq nee kha aol khi mailma ail heeq nia nail tsaol-aq
         khaq sil gaq. Tsaol-aq al gaq nee noeq nee kha aol nail khe-ai, nee ma nee nuq nee
         beiv aol nail lavq khoel meeq nail nl maoq hal dao juq nl nl ail, aivq nia nail al
         bhi dov lal yaoq. 14 Thail hai ngaol-aoq, yu bhai nee ma nal nail maivjeel jeel nail phaq khi mail, yovq
         gavq nail haq bhoil taivq-ail saol-nvq nail phaq nul juq nail nee ma lavq khoel bhai
         aol haq neq, nee noeq nee kha aol naol dai, khaoq sail he he ail, goiq bhaoq thaq
         bhaoq. 15 Al heel nail nee noeq nee kha neq, nq tavq nee mail dov lee-a nail maq ngel ail. Mil
         tsaq bhai tavq nail nee noeq nee kha pevq khi, aq sivq haq joil nail nee noeq nee
         kha khi mail, neivq bhai tavq nail nee noeq nee kha pevq nail ngaol. 16 Maivjeel jeel nail phaq khi mail, yovq gavq nail haq bhoil taivq-ail saol-nvq nail
         phaq khal jiav nail bhai, maq tsaq maq jil lai nail phaq khi mail, haq eiv nail mee
         nia phaq jiav nail ngaol.17 Thail hai ngaol-aoq, nq tavq nee mail dov lee-a nail nee noeq nee kha phaq neq, meeq
         nail haol nail phaq ngaol. Nvq phaq teevq phaq neq, tsaq lai jil lai nail phaq ngaol.
         Al ovq tavq, nee ma nee nuq nee beiv aol khi, hav bhoel nia nail ngaol. Nee noeq nee
         kha al neq, gaoq haq gaiq-a nia nail phaq maq khaiq, aq meeq phaq nl nail maq khaiq,
         teevq bhee aol nail ngaol. Maivphaoq eeq nil tsel nail phaq khi mail, goiq bhaoq bhaoq
         nail phaq maq aol ail. 18 Tsaq lai jil lai dai, nl nail tsaol-aq, nee sal ya nail lavq khoel aqiq haiq khi tsaq
         nail daol nail phaq ya gaiq nail ngaol.

Mil tsaq nail aol bhai aq tsaoq thaq tsaoq41 Khul khi mail nul juq nail lavq khoel teevq gaq nee teevq gaq nee jiav jiav nail khi
         mail iqdaiq iqtsai dov thail thaiq nail-aiq. Aqsivq haq joil nail nee khaol nul juq
         nail aq maol lavq khoel bhai dev pheel jaq thail thaiq nail ngel-i mail, dov lal nail
         maq ngel ail laiq. 2 Nul juq oil movq nail phaq maq ya-a nail ngel-i mail, yu bhai heivq-a nail ngaol.
         Nul juq yu nail nl maoq bhai maivjeel jeel nail khe-ai maq ya-a nail ngel-i mail,
         iqdaiq iqtsai dov lal-a nail ngaol. Nul juq Miqyail bhai maq hal-a nail ngel-i mail
         maq ya-al. 3 Nul juq hal khi ngaol-aoq, maq ya ail. Khul khi mail dai ngal-aq, nul juq aq sivq
         haq joil nail nee khaol sil dai taivq-ail, nl movq nail ngel-i mail, hal laiq nail
         ngaol.4 Bheeq nail leel nail tsaol-aq juq-ol, mil tsaq nail aol bhai aq tsaoq tsaoq tavq nail
         tsaol-aq, Miqyail bhai nee jiav jiav nail tsaol-aq ngaol dai, nul juq maq heeq kivq
         ail laiq. Mil tsaq nail aol bhai aq tsaoq tsaoq movq nail khul gaq maq khaiq, Miqyail
         bhai nee jiav jiav nail tsaol-aq pevq lal-a nail ngaol.5 “Nga dao nail lavq khoel bhai Miqyail-i mail oil bhoel lavq-a nail aq haq lal bhai
         aivq gaiq-a dee dee khi aivq nail taivq-ail bhi pevq nail ngaol” dai, Jalliq lavq
         khoel bhai gevq-ai thaq nail daoq al daoq neq, aq nieivq ail gevq-ai thaq nail niil
         dai, nul juq noeq nail laiq. 6 Miqyail nga dao juq bhai geeq laoq eel jaol mao dai bivq lavq nail ngaol.“Miqyail neq,nee ma eeq nailheel nail tsaol-aq bhailav tsoiq nail ngaol.Thail hai ngaol-aoq,nee ma thaqtheq nailjuq bhai neq,geeq laoq eel jaolbivq nail ngaol” dai,Jalliq lavq khoel bhai gevq-ai thaq nail ngaol.7 Al heel ngel-i mail, Miqyail uv thaiq nail lavq khoel bhai aq meeq-ai jaol yaoq. Neivq
         heeqphaq bhai lav tsoiq yaoq. Lav tsoiq haq neq, aivq nul juq jaol nail nee tsaoq
         dol aivq nail ngaol. 8 Miqyail nail aq jail bhai tuv dai jiil lavq yaoq. Al hai jiil lavq haq neq, aivq iq
         sanl nul juq nail aq jail bhai jiil leevq nail ngaol. Oeq bal yaq juq-ol, nul juq
         nail aq lavq tsiqhaol yaoq. Neenoeq nvq noeq noeq nail tsaol-aq juq-ol, nul juq nail
         nee ma bhi haol lal yaoq. 9 Noeq haq dee dee khi nioil khaoq khaoq nail lavq khoel nee nioil dee dee yaoq. Nul
         juq-i mail hel sil nail phaq nioil nail phaq bhi pevq ail khi, lavq khiq tsail nail
         phaq bhai noeq haq nail phaq bhi pevq ail yaoq. 10 Heeqphaq Miqyail nail siv tavq bhai nee ma thaqtheq khi jaol yaoq. Al hai jaol haq
         neq, aivq nul juq bhai thaq eeq thaq heel lavq nail ngaol.Aqivq jaq bheq nail kov tavq bhai oeq bal thaq thaq11 Aqivq jaq bheq juq-ol, teevq gaq nee teevq gaq thaq ge doil. Aqivq jaq bheq Khali
         yaq juq bhai ge doil nail tsaol-aq maq khaiq, oeq bal thaq nail tsaol-aq maq khaiq,
         aol daoq kovq daoq bhai ge doil khi, oeq bal thaq nail tsaol-aq ngaol. Naol aol daoq
         kovq daoq nail kov tavq bhai oeq bal thaq haq neq, naol aol daoq kovq daoq bhai maq
         hav bhoel mail, aol daoq kovq daoq bhai yal khaq dal nail tsaol-aq pevq lal nail ngaol.
         12 Thail hai ngaol-aoq, aol daoq kovq daoq bivq lavq-a nail Miqyail teevq gaq taivq-ail
         yal khaq dal nail aqkhaoq anq jiav nail ngaol. Aivq neq, bhi jel ail nia nail bhaq
         aoq maq khaiq, lav cov nail bhaq aoq maq khaiq, jiav nail ngaol. Al heel ngel-i mail,
         naoq nail aq jail bhai jaol nail tsaol-aq nail kov tavq bhai oeq bal thaq nail tsaol-aq-ol
         naol neq, khalheel nail tsaol-aq pevq nail-aiq.Sivtavq phao khe ganl bhai nee ma thaq eeq13 “Yanqgaol maq ngel haq neq, niaohao nv juq meenq teevq meenq ga nav bhai teevq kovq
         jaol ail naol. A bhai jaiqgaiq gaiq khi, jailjeq ya lal nail ngaol” dai, nul juq teevq
         pav ga nav ge thail thaiq nail ngaol. Al hai ge nail tsaol-aq juq-ol, aq meeq-ai naldaiq
         yaoq. 14 Niaohao khul pevq lal nail dai, nul juq maq heeq nia ail. Nul juq aq doevq doevq nail
         phaq neq, khul phaq khe-ai dul nail ngel ail. Teevq yanq taivq-ail ya moel khi, peivq
         ail nail ul cuvq eelhaq khe-ai dul nail ngaol. 15 “Miqyail nee ma tsaq haq neq, nv juq aq doevq doevq khi niail hai al hai nl naol”
         dai, nul juq ge nail tsaq nail ngaol. 16 Thail hai ngaol-aoq, nul juq nee ma eeq eeq ail yovq gavq nail aq maol bhai yovq gavq
         tsiq eeq thail thaiq nail ngaol. Al hai nee ma eeq nail phaq iq sanl mail haq eiv
         nail phaq pevq nail ngaol. 17 Al heel ngel-i mail, aq meeq phaq nl dai, heeq nia khi ngaol-aoq neq, maq nl nail
         tsaol-aq aivq nail haq bhoil oeq bal ngaol.

Hulmeeq hulbhao juq bhai cavq bhiq cov bhiq-a nail ganl51 Hulmeeq hulbhao juq-ol, naldaiq yaoq dei-eiq. Haq dee aoq dee dee nail phaq nul juq
         nail kov tavq bhai kev lee nail ngaol. Al heel ngel-i mail, nul juq gul gul ail, nioil
         dee dee yaoq. 2 Nul juq nail il daoq maoq gaiq pheq ail gil nail ngaol. Nul juq nail aq gaq aq doi
         iq sanl bhoiq jaq gil nail ngaol. 3 Nul juq nail phul heel iq sanl, haol jaq gil nail ngaol. Haol jaq gil lai nail al
         neq, nul juq-i mail nl-a nail oeq bal bhai, cavq naq bhiq-a nail nee ovq tavq, miq
         jaq poiv nail khe-ai nul juq nail haq joil bhai keivq jaq gil nail ngaol. Haoqnao
         nao saq nail aq n aq yanq niil nail lavq khoel bhai nul juq il daoq maoq gaiq hal
         pov jil nail ngaol. 4 Naldaiq yaoq. Nul juq nail dai yal bha gov gaiq nail tsaol-aq juq bhai, nul juq goiq
         bhaoq bhaoq khi aq phoiq maq bivq-a nail ngel-i mail, aq phoiq al gul thail thaiq
         nail ngaol. Gov gaiq-a nail tsaol-aq juq iq sanl, iq sanl nail kov tavq bhai uv thaiq
         nail bhaq aoq eeq nail Heeqphaq Miqyail bhai gul gaiq thail thaiq nail ngaol. 5 Nul juq mil tsaq bhai hul meeq hul bhao bhao dee dee khi, lavq khiq teevq tsail, nee
         khaol teevq sil, aq doevq doevq-a nail ngaol. Bhi heivq nail aq n al n nail haq bhoil
         nul juq yovq gavq nail nee ma bhai yovq gavq tsu tsul-ai thaq nail khe-ai, dul nail
         ngaol. 6 Nul juq tsaq nail daol nail tsaol-aq bhai yal khaq dal khi heivq-a nail ngaol. Aq
         yu juq neq, daoq pov maq pov dai, daq-a nail ngaol.Ol nail ganl7 Aqivq jaq bheq juq-ol, Heeqphaq Yeiqsul lee-u kev dai, ol ol ail jaol yaoq. Daiyal
         nl nail tsaol-aq teevq gaq aq phoiq kav dee dee nail gov juq kev lee-u phao kev dai,
         aivq dai yal bhai khal hai daonq nail ganl bhai saol-nvq daiq yaoq. Maoq-aol iq moeq
         ilmoeq khe bhoeq aol lee-u nee mail, haoq nao nao saq khe bhoeq aol lee-u kev dai,
         ol ol ail daonq nail ngaol. 8 Nul juq iq sanl al hai ya ol nail ngaol. Heeqphaq Yeiqsul yavq kha lee nail aq n aq
         jail jail lal-aoq nail ngel-i mail, nee ma ivq dao dai, bhi jiav yaoq. 9 Aqivq jaq bheq juq-ol, nul juq Miqyail yal khaq dal nail bhai maq ya daq nail haq
         bhoil, teevq gaq nee teevq gaq oeq bal thaq nail daoq thaq ge. Khul khi mail dai ngal-aq
         neq, yal khaq dal lee-a nail gaq lol gov aq jail bhai lee kev khi thul phaol-nvq thaq
         nail ngaol.10 Aqivq jaq bheq juq-ol, Miqyail nail aq mil bhai juq juq ail, aivq nail haq bhoil gedan
         nail tsaol-aq juq bhai saol oil yaoq. Aq yu juq, haq dee aoq dee dee nail phaq ya
         daq-u phao, aq yu juq oltsaol nail nee ma aol nail ngaol. 11 Aq yu juq daq jel ol jel nia nail ngel-i mail, geeq laoq eeq nail tsaol-aq dai, nga
         dao khul nail ngaol. Yaolbav khal hai ol-a nail ganl khi mail, haoq nao nao saq Miqyail
         aivq bhai geeq laoq khal hai bivq-a nail ganl nul juq heeq nia nail ngaol. Khul khi
         mail dai ngal-aq, Miqyail neq, gaoq haq gaiq-a nail phaq teevq bhee aol nail ngaol.12 Aqivq jaq bheq juq-ol, teevq peivq ail thaq khanq. Daoq niil daoq neq, eeq dee dee
         nail daoq ngaol. Nq tavq bhai juq khi thaq khanq, mil tsaq bhai juq khi thaq khanq,
         yaoq phaq yaoq bhai juq khi iq sanl thaq khanq. Nul juq yal khaq dal nail phaq bhai
         maq ya daq dai, nul juq nail daoq neq, ngel haq neq, ngel naol. Maq ngel haq neq,
         maq ngel dai taivq-ail, ge yaoq.Geeq laoq hal nail ganl13 Nul juq nail lavq khoel tsaol-aq teevq gaq ga nav haq dee aoq dee dee nail phaq ya
         daq thail thaiq nail laiq. Geeq laoq hal dei-eiq. Tsaol-aq teevq gaq ga nav lavq khiq
         tsail nail laiq. Miqyail bhai gul gul ail tsiq eeq dei-eiq. 14 Nul juq nail lavq khoel tsaol-aq teevq gaq ga nav nal thail goel thail thaiq nail
         laiq. Aivq neq, Khali yaq munl bhai hel daiq phail nail aq ivq aqtsu juq bhai khul
         nail tsaq nail ngaol. Aq yu juq Heeqphaq Yeiqsul nail aq mil bhai juq juq ail nal
         nail goel nail al gaq bhai aq tseel leivq bhiq khi mail, aivq nail haq bhoil geeq
         laoq hal bhiq nail tsaq nail ngaol. 15 Nee ma thaq tsaol nail lavq khoel geeq laoq hal nail phaq neq, nal nail tsaol-aq bhai
         bhi meeq lai nail ngaol. Yeiqsul aivq bhai jaol hal bhi dov lal khi, aivq oeq bal
         nl thaq nail jiav haq neq, oeq bal phaiq bhiq nail ngaol. 16 Al heel ngel-i mail, nul juq meeq lai nia dai, teevq gaq nee teevq gaq oeq bal ge
         dov khi, teevq ga teevq gaq nail haq bhoil, geeq laoq hal yaoq. Tsaq nail daol nail
         tsaol-aq-i mail geeq laoq hal nail daoq neq, aq meeq phaq bhi dov lal nail bhaq aoq
         aol nail ngaol.17 Eillilya neq, nga dao kheel tsaol-aq pevq khi ngaol-aoq, maoq-aol thaq bhi aol lee-oq
         dai, geeq laoq hal dee dee-u phao, hail kovq ovq tavq teevq pav bhee dai, mil tsaq
         bhai maoq-aol maq aol lee dai, pevq ail-a nail ngaol. 18 Aivq geeq laoq teevq pov gaoq hal-u phao, nq tavq nee mail maoq-aol gaoq aol lee khi,
         mil tsaq bhai heeq laoq gaoq jal doevq lal-a nail ngaol. 19 Aqivq jaq bheq juq-ol, nul juq nail lavq khoel teevq gaq ga nav, mal dil tsaq nail
         phaq nee mail gail bheeq bheeq ail-u phao, yaoq gaq yaoq-i mail aivq bhai gaoq hevq
         kol lavq haq neq, 20 gail bheeq bheeq thail thaiq nail oeq bal yaq al gaq bhai hevq kol lavq-a nail al
         gaq neq, sil nail lavq khoel khe aq haq lal teevq gaq bhai hevq kovq khi, mao ail
         eeq nail oeq bal bhai doeqkhaiq-ai thaq nail ngaol dai, heeq kivq nail tsaq nail ngaol.

Iq moeq il moeq khe daoq11 Ngal neq, Yeiqsul Khali nail Gaq khoel Bheiqtuvluv ngaol. Gaoq ail gail ail khi, Bhaoqthul
         mil khaoq, Gaqlaqtil mil khaoq, Gaq bhaq daolciv mil khaoq, Aq sil-aq mil khaoq khi
         Bheiqthulnil mil khaoq bhai daq-i jiovq khi jaol ail-a nail Miqyail-i mail tsel dov-ai
         thaq nail tsaol-aq bhai haoq gavq niil gevq bhoel-ai leevq-a nail ngaol. 2 Yeiqsul Khali nail daoq bhai naldaiq dai maq khaiq, aivq nail aq sivq nul juq nail
         kov tavq bhai hoel dav dai maq khaiq, iq moeq-u nee mail Aq bhu Miqyail heeq nia khi
         noeqceiv-ai thaq nail khe-ai, nul juq bhai tsel dov-ai thaq nail ngaol. Al ovq tavq,
         aivq nail Aqhaqlal-i mail nul juq bhai bhi meeq bhi haol lal-a nail ngaol. Geeq laoq
         eel jaol khi nee sal ovq nail phaq nul juq nail lavq khoel bhai bhi mao lal dei-eiq.Noeq thunq duq jiav lal-a nail ganl3 Nga dao nail Heeqphaq Yeiqsul Khali nail Aq bhu Miqyail bhai tsiq eeq bhel. Khul khi
         mail dai ngal-aq neq, aivq gaoq haq gaiq-a nia dee dee nail bhaq da nee, Yeiqsul Khali
         sil khi doevq kovq lal nail ngel-i mail, nga dao bhai doevq yeel aq sivq bivq lavq-a
         nail ngaol. Al heel ngel-i mail, nga dao aq doevq doevq nail noeq thunq nail phaq
         ya-a nail ngaol. 4 Al ovq tavq, nga dao Miqyail nail jaiq bhoil ovq nail tsaol-aq pevq lal-a nail ngaol.
         Maq cov ail nia nail, maq jiiv maq cavq ail nia nail, maq khuq ail nia nail jaiq bhoil
         al bhai Miqyail nul juq nail haq bhoil nq tavq kov tavq bhai lainq-ai thaq nail ngaol.
         5 Nul juq nee ma thaq tsaol nail ngel-i mail, haoq nao nao saq n gaol phao daiq lavq
         nail hevq kovq nail phaq bhai ya nail aq yanq bhai kev dai, Miqyail aivq nail bhaq
         aoq lavq khoel nee hel daiq phail lavq nail ngaol. 6 Al heel ngel-i mail, nul juq niil aq-il teevq yanq nail lavq khoel haq nail aoq nail
         khi laonq daiq nail phaq bhai ya daq khi ngaol-aoq, lavq khiq tsail yaoq. 7 Heel bhai miq jaq nee tsao tsel daiq nail khe-ai, haq nail aoq nail niil juq, nul
         juq-i mail nee ma thaq tsaol nail phaq bhai laonq daiq nail ngaol. Nul juq-i mail
         nee ma thaq tsaol nail phaq neq, peivq ail boev ail nia nail heel nee maq tsil aq
         phoiq phoiq jaiq nail ngaol. Nul juq nail nee ma thaq tsaol nail phaq laonq daiq nail
         phaq bhai ya daq khi ngaol-aoq, ivq dao dai jiav haq neq, Yeiqsul Khali dov lee-u
         phao, aivq-i mail tsiq eeq lavq nail bhai maq khaiq, seiq leiq khaoq sail bivq lavq
         nail bhai maq khaiq, thaq eeq thaq heel lavq nail bhai maq khaiq, ya nail ngaol. 8 Nul juq aivq bhai maq moel daiq khi ngaol-aoq, aivq bhai gaiq-a nail ngaol. Nul juq
         niil aq-il aivq bhai maq ya moel khi ngaol-aoq, aivq bhai nee ma thaq tsaol nail ngel-i
         mail, maq ge gil tsaol nail seiq leiq khaoq sail nee bhee nail lavq khiq tsail nail
         phaq nul juq nail lavq khoel bhai aol nail ngaol. 9 Khul khi mail dai ngal-aq neq, nul juq Yeiqsul bhai nee ma thaq tsaol nail bhaq da
         nee, hevq kovq nail phaq ya gaq-ao nail ngaol.10 Hevq kovq nail niilniai Miqyail nail haq bhoil gedan nail juq aq meeq-ai hal pov khi
         tsao tsel daiq-a nail ngaol. Miqyail nul juq bhai geeq laoq eel jaol bivq-a nail ganl,
         milnee uqnee nee aq yu juq daoq cavq cavq-a nail ngaol. 11 Khali ya haq ya aoq khi, yaq hao aivq seiq leiq khaoq sail ya nail ngaol dai, aq yu
         juq nail lavq khoel bhai aol nail Khali nail Aqhaqlal aq yu juq bhai bhi heeq nia-a
         nail ngaol. Al heel ngel-i mail, khul yanq bhai khal hai pevq lal nail bhai heeq nia
         dai, tsao tsel-a nail ngaol. 12 Aq yu juq ganl al gedan-u phao, yovq gavq nail haq bhoil yovq gavq ganl nl nail maq
         ngel ail. Nul juq nail haq bhoil nl nail ngaol dai, Miqyail aq yu juq bhai phao daiq
         bhiq-a nail ngaol. Aq yu juq-i mail gedan-a nail ganl al, niil aq-il, nq tavq nee
         mail bhi lee-a nail Meeq nail Haol nail Aqhaqlal lavq khoel nee, gaq khoel juq nul
         juq bhai cavq lavq-a nail ngaol. Cavq lavq-a nail al neq, lavq khiq tsail nail geeq
         laoq daoq ngaol. Nq tavq gaq khoel iq sanl, al juq bhai moel movq dee dee nail ngaol.Aq meeq aq haol haol dai, doevq yaoq13 Al heel ngel-i mail, nee ma lavq khoel bhai aq meeq-ai lainq khi, nee ma bhai gaq
         lai dai doevq yaoq. Yeiqsul Khali dov lee-u phao, aivq-i mail nul juq bhai bivq lavq
         nail geeq laoq eel jaol bhai aq meeq-ai noeq thunq yaoq. 14 Aq-u phao, nul juq khul teevq phaq iq sanl maq heeq nia nail ngel-i mail, yovq gavq
         nail aq sivq haq joil nail nee khaol nee doevq-a nail ngaol. Niil aq-il al hai thaq
         gaoq doevq. Daoq naldaiq nail yaq khe-ai doevq yaoq. 15 Nul juq bhai khul-a nail Miqyail meeq nail haol nail khe-ai, nul juq iq sanl aq meeq
         aq haol haol dai doevq yaoq. 16 Khul khi mail dai ngal-aq neq,“Ngal aq meeq aq haol ngel-i mail, nul juq iq sanl ya meeq ya haol nail ngaol” dai,Jalliq lavq khoel bhai gevq-ai thaq nail ngaol.17 Nul juq geeq laoq hal-u phao, Miqyail bhai “Aq bhu-ol” dai, khul nail ngaol. Aivq
         neq, maiv phaoq eeq nil maq tsel ail, teevq gaq khai-aq teevq gaq-i mail nl-a hal-a
         nail bhai hel daiq khi dal bhiq nail ngaol. Al heel ngel-i mail, nul juq mil tsaq
         bhai daq-i jiovq-u phao, aivq bhai ev ev ail doevq yaoq. 18 Aq phiq aq bhal juq-i mail thaoq khal leevq-a nail aol juq bhai ya jel ail dai, aivq
         nul juq bhai ul kovq lavq-a nail ngaol. Peivq ail boev ail nia nail phul heel bhai
         juq khi ul kovq lavq-a nail maq ngel ail dai, nul juq heeq nia nail ngaol. 19 Aqphoiq phoiq dee dee nail Khali nail aq sivq-i mail ul kovq lavq-a nail ngaol. Khali
         neq, malbavq maq daol nail nee ovq tavq, aq jiivq aq cavq phaq teevq peivq ail maq
         aol nail yaolyaq khe-ai dul nail ngaol. 20 Aivq al hai pevq lal dai, mil tsaq maq teivq-u nee mail Miqyail aivq bhai tsel dov-ai
         thaq nail ngaol. Haoqnao nao saq khe aq yanq niil nail lavq khoel-ai, Miqyail aivq
         bhai nul juq nail haq bhoil bhi dov lee-a nail ngaol. 21 Khali bhaq da nee nul juq Miqyail bhai nee ma thaq tsaol nail ngaol. Miqyail aivq
         bhai bhi doevq kovq lal khi, seiq leiq khaoq sail bivq-a nail ngaol. Al heel ngel-i
         mail, nul juq Miqyail bhai nee ma thaq tsaol khi noeq thunq nail ngaol.22 Nul juq mal dil tsaq nail phaq bhai naldaiq-a nail ngaol. Al heel ngel-i mail, aq
         ivq jaq bheq Khali yaq juq bhai mal dil gaiq-a kivq dai, nul juq nail nee ma meeq
         lal haol lal-a nail ngaol. Nul juq nee ma lavq khoel bhai kev dai, teevq gaq nee teevq
         gaq gaiq-a yaoq. 23 Nul juq neq, aq sivq doevq phal lal-aoq nail ngaol. Luq ail seil ail nia nail tsaol-aq
         bhaq da nee doevq phal lal-a nail maq ngel ail. Maq luq maq seil ail nia nail Miqyail
         nail daoq bhaq da nee doevq phal lal-a nail ngaol. Daoq al daoq neq, doevq khi ivq
         nail ngaol. 24 Khul khi mail dai ngal-aq neq,“Tsaol-aq iq sanl mailmoeq gaq khe-aidul nail ngaol.Aq yu juq nailkhaoq sail iq sanlmoeq gaq aqeiv khe-aidul nail ngaol.Moeq gaq neq,khuq ail kov ail khi,aqeiv iq sanlga kha ail nail ngaol.25 Thail hai ngaol-aoq,Miqyail naildaoq neq,nqmaq maq luvhal yeel ivq nail ngaol” dai,ge-ai thaq nail ngaol.Daoq al daoq neq, nul juq bhai cavq bhiq-a nail lavq khiq tsail nail geeq laoq daoq
         al daoq ngaol.

21 Al heel ngel-i mail, yu bhai khoeq lai dai nl movq nail, goiq bhaoq bhaoq nail, maq
         ngel nail bhai ngel nail khe-ai jiovq nail, yu bhai maivjeel jeel nail khi, haoq nao
         phao nee khal ge movq ail ge nail, niil juq iq sanl bhai khaonq ha ail ceevq yaoq.
         2 Yaqbeiv aqtsil cuvq movq nail nee ma aol nail khe-ai, nul juq iq sanl aq haq lal phao
         khe maljiaov deel aqtsil cuvq movq nail nee ma aol yaoq. Nul juq aqtsil al cuvq haq
         neq, hevq kovq nail lavq khoel eeq lal nail ngaol. 3 Khul khi mail dai ngal-aq, nul juq neq, Heeqphaq Miqyail nail aq meeq phaq bhai ya
         mevqdaiq-a nail ngaol.Aq doevq doevq nail lov mav4 Yeiqsul jaol nail bha lal yaoq. Aivq neq, aq doevq doevq nail lov mav ngaol. Tsaol-aq
         yaq aivq bhai bavq ha khi ngaol-aoq, Miqyail aivq bhai tsel dov khi, aq phoiq phoiq
         dee dee nail lov mav ngaol dai, saol-nvq-ai thaq nail ngaol. 5 Nul juq iq sanl, aq doevq doevq nail lov mav ngaol. Miqyail nul juq bhai oil khi,
         aq haq lal phao khe uq huq thaoq nail il khaol cov nia dai, yovq gavq nail aq maol
         Miqyail bhai av bhiq yaoq. Al ovq tavq, aq haq lal phao laol bhiq nail phaq laol bhiq
         nia dai, nul juq meeq nail haol nail Philyaq juq pevq lal nail ngaol. Nul juq Yeiqsul
         Khali bhai juq khi laol bhiq haq neq, laol bhiq-a nail al juq bhai Miqyail hav bhoel
         nail ngaol. 6 Jalliq lavq khoel-ai niail hai gevq-ai thaq nail ngaol:“Hel daiq dei-eiq.Ngaq-i mailtsel dov-ai thaq nail,aq phoiq phoiq dee dee nailil khaol nail jioivqloiv bhaikaovq-ai thaq naillov mav heeq maYeel ovq gaoq jaoq bhaingal kaovq-ao nail ngaol.Lovmav al bhai nee makhal thaq tsaol nail tsaol-aq,maq ya haq sil ail” dai,gevq-ai thaq nail ngaol.7 Nul juq nee ma khal thaq tsaol nail tsaol-aq nail haq bhoil, lov mav al heeq neq,
         aq phoiq phoiq dee dee nail ngaol. Thail hai ngaol-aoq, nee ma maq thaq tsaol nail
         tsaol-aq nail haq bhoil, Jalliq lavq khoel-ai gevq-ai thaq nail khe-ai,“Ilkhaol cov nailtsaol-aq-i mailbavq ha-a naillov mav al heeq,jioivqloiv bhaikaovq-ai thaq nailaq phoiq phoiqdee dee nail lov mavpevq lal-a nail ngaol”.8 Al ovq tavq,“Tsaol-aq phaq thiqbhi thiq khi,bhi bavq tsuq ail naillov mav iq sanlngel nail ngaol” dai,gevq-ai thaq nail ngaol.Aq yu juq Miqyail nail daoq maq naldaiq nail ngel-i mail, phaq thiq thiq khi bavq
         tsuq ail-a nail ngaol. Niailhai pevq lal nail ngaol dai, milnee uqnee nee Miqyail
         ge-ai thaq nail ngaol.Miqyail nail tsaol-aq pevq lal-a nail ganl9 Thail hai ngaol-aoq, nul juq neq, Miqyail-i mail tsel dov-a nail jeq-e jaq-a ngaol.
         Heeqphaq Miqyail nail Philyaq iq sanl ngel nail ngaol. Meeq nail haol nail mil khaoq
         yaq pevq khi, Miqyail nail tsaol-aq mal dil pevq nail ngaol. Miqyail-i mail nl-a nail
         mao ail meeq nail ganl yu bhai cavq bhiq nail haq bhoil, nul juq al hai pevq nail
         ngaol. Aivq nul juq bhai, aq nav nail lavq khoel nee noeq-u maq dov nail aivq nail
         aq bhaq lavq khoel bhai khul bhoel-a nail ngaol. 10 Nul juq neq, aq-u phao aq mil maq jiav nail tsaol-aq ngaol. Thail hai ngaol-aoq, niil
         aq-il neq, Miqyail nail tsaol-aq pevq lal-a nail ngaol. Nul juq neq, aq-u phao gaoq
         haq gaiq-a nail geeq laoq bhai maq ya haq-al. Thail hai ngaol-aoq, niil aq-il neq,
         ya-aoq nail ngaol.Miqyail nail yaq kav jiovq yaoq11 Ngal mao ail gaiq-a nail aq tsaoq juq-ol, nul juq neq, mil tsaq bhai daq-i jiovq thail
         thaiq nail ngaol. Al heel ngel-i mail, nul juq nail aq haq lal bhai genl dev nail
         aq sivq haq joil nail nee khaol khaonq ha ail ceevq yaoq dai, ngal nul juq bhai gaq
         bhiq movq ail nial. 12 Nul juq laolkivq yaq nail siv tavq bhai aq meeq phaq nl nl ail doevq yaoq. Al hai
         doevq haq neq, aq yu juq nul juq bhai, haq eiv nail phaq nl nail tsaol-aq niil dai,
         oeq bal thaq khi ngaol-aoq, nul juq aq meeq phaq nl nl ail doevq nail bhai ya moel-a
         nail ngel-i mail, Miqyail dov lee-u n gaol, aq yu juq aivq bhai tsiq eeq nail ngaol.13 Heeqphaq Yeiqsul bhaq da nee, heeqphaq juq nail kov-uvq bhai aq meeq-ai jaol yaoq.
         Mil khaoq iq sanl bhai uv thaiq nail heeqphaq Gailsaq nail kov-uvq bhai aq meeq-ai
         jaol yaoq. 14 Gailsaq nail kov-uvq bhai ganl nl nail yovkav juq nail kov-uvq bhai iq sanl aq meeq-ai
         jaol yaoq. Haq eiv nail tsaol-aq juq bhai dal bhiq khi, aq meeq phaq nl nail tsaol-aq
         juq bhai bhi tsiq eeq nail haq bhoil, Gailsaq-i mail aq yu juq bhai khoel-ai thaq
         nail ngaol. 15 Nul juq aq meeq phaq bhaq da nee, khul maq heeq nail yaq jaoq khaq lal miq thoi nail
         moeq thaoq bhai pheethaiq nail haq bhoil, Miqyail nee ma tsaq nail ngaol. 16 Nul juq neq, jel ail-a nail tsaol-aq ngaol. Thail hai ngaol-aoq, jel ail-a nail al
         bhai juq khi, haq eiv nail phaq thaq gaoq nl. Jel ail-a nail al neq, Miqyail nail
         yaq kav jiovq nail haq bhoil jel ail-a nail ngaol. 17 Tsaol-aq iq sanl bhai ev yaoq. Aqivq jaq bheq Khali yaq juq bhai gaiq-a yaoq. Miqyail
         bhai gee sil yaoq. Gailsaq bhai ev yaoq.18 Yaqkav juq-ol, nul juq nail ilheel bhai ev khi aq yu juq nail kov-uvq bhai aq meeq-ai
         jaol yaoq. Nee ma meeq khi nee nuq nee beiv aol nail ilheel juq nail kov-uvq bhai
         taivq-ail maq ngel nail. Haq eiv nail ilheel juq nail kov-uvq bhai iq sanl, aq meeq-ai
         ev khi jaol yaoq. 19 Nul juq Miqyail nail nee ma tsaq nail phaq bhai heeq nia nail lavq khoel, maq ngel
         nail bhai kev dai, khoeq lavq jiovq lavq-u phao, daq jel ol jel haq neq, al nail haq
         bhoil Miqyail nul juq bhai geeq laoq bivq lavq nail ngaol. 20 Nul juq laiq nail tsa nail phaq nl nail bhaq da nee, yu deeq lal kov lal-u phao, ol
         khi ngaol-aoq, khul tsiq eeq nail phaq jiav nail-aiq. Thail hai ngaol-aoq, aq meeq
         phaq nl-a nail ngel-i mail, ya daq-u phao, ol haq neq, Miqyail nul juq bhai geeq laoq
         bivq lavq nail ngaol. 21 Khul khi mail dai ngal-aq neq, nul juq al hai ya daq dai, Miqyail khul-a nail ngaol.
         Khali iq sanl, nul juq nail haq bhoil daq-a nail ngaol. Nul juq aivq bhai bhi saol
         oil khi, aivq nail aq khil phaq yal nail haoq nao bhi tsao the nail dai khi, aivq
         al hai nl-a nail ngaol.22 “Aivq neq,oeq bal maq nl daiq-al.Aivq nail moeq thaoqlavq khoel-aigoiq bhaoq bhaoq nail daoqmaq dov lal daiq-al” dai,gevq-ai thaq nail ngaol.23 Yu aivq bhai khal ge movq ail ge khi ngaol-aoq, aivq yu bhai khal ge movq ail maq
         ge kovq bhiq daiq-al. Aivq ya khanq ya daq-u phao, yu bhai maq lav gee sil-al. Aqtsaq
         aq daol daol dai yal khaq dal nail Miqyail nail aq lavq lavq khoel bhai, aivq nail
         aq maol av bhiq-a nail ngaol. 24 Aivq lavqyavq kov tavq bhai khanqsil-u phao, aivq nail aq maol lavq khoel-ai nga dao
         nail oeq bal phi-nq thaq nail ngaol. Nga dao yovq gavq nail oeq bal bhai yovq gavq
         sil ceiv khi, tsaq nail daol nail haq bhoil ya doevq dai, aivq khanqsil-a nail ngaol.
         Aivq-i mail nal-a nail malkhoeq bhaq da nee, nul juq meeq lai-a nail ngaol. 25 Nul juq neq, aq-u phao gail bheeq bheeq khi peivq ail-a nail yaol khe-ai, dul nail
         ngaol. Thail hai ngaol-aoq, nul juq nail aq haq lal bhai hel daiq phail nail yaol
         bhai lovqphail nail gaq jaol nail bha niil aq-il nul juq kovq lal-aoq nail ngaol.

Miqyaq yovyaq nail gaiq laq bhai nl heeq phaq ail tsaq nail phaq31-2 Al hai dul dai, khaq ma juq-ol. Yovq gavq nail yovjil nail kov-uvq bhai jaol yaoq.
         Al hai nl nail bhaq da nee, yaq yov-aq teevq pav ga nav juq Miqyail nail daoq bhai
         nee ma maq thaq tsaol khi ngaol-aoq, nul juq Miqyail bhai ev khi aq see aq daol daol
         dai doevq nail bhai aq yu juq ya moel haq neq, nul juq khul teevq phaq iq sanl maq
         cavq khi ngaol-aoq, nul juq al hai doevq nail ngel-i mail, aq yu juq nee ma thaq tsaol
         lal nia nail ngaol. 3 Tsailkheel al jaiq jel dai lav sav nail, phul heel al jaiq jel dai goe nail, aq gaq
         aq doi doi nail, al hai aq maol nail lavqniil phao hel daiq meeq lal dai, thaq lav
         sav. 4 Nul juq nail aq maol hel daiq meeq lal dai, nee ma lavq khoel phao niail hai lav sav
         yaoq. Nee ma nee nuq nee beiv aol khi, nee ma aq meeq phaq aol yaoq. Al hai hel daiq
         meeq lal dai lav sav nail phaq neq, maq cov ail nia nail nee ovq tavq, Miqyail nail
         siv tavq bhai aq phoiq phoiq dee dee nail phaq pevq nail ngaol. 5 Milnee uqnee nee Miqyail bhai ev nail yaq mai-aq juq iq sanl, aivq bhai noeq thunq
         khi yovq gavq nail aq maol hel daiq meeq lal dai, al hai lav sav-a nail ngaol. Aq
         yu juq neq, yovq gavq nail yovjil nail kov-uvq bhai aq meeq-ai jaol-a nail ngaol.
         6 Saqlal neq, Aq bhaq laq haq nail kov-u bhai jaol khi, aivq bhai heeqphaq dai, khul-a
         nail ngaol. Nul juq aq meeq phaq nl nail nee ovq tavq, gee sil nail nee ma maq aol
         haq neq, Saqlal nail yaq miq khe-ai, dul nail ngaol.7 Al hai dul dai, yaq yov-aq juq-ol, yovq gavq nail khaq ma nee mail jaol-u phao, aivq
         nail haq bhoil saol-nvq bhiq nail nee ma aol yaoq. Aivq naoq-ai nee maq tsil gaq bhaq
         khi ngaol-aoq, naoq-ai nee mail aq doevq bhi doevq nail kov pavq ya-a nail ngel-i
         mail, aivq bhai ev bhiq yaoq. Al hai nl haq neq, nul juq geeq laoq hal nail bhai lav
         tsoiq nail phaq maq jiav ail.Heeq nia nail nee ma aq haol haol dai bhi jiav yaoq8 Haoqnao nao saq niail hai ge movq ail nial. Nul juq iq sanl nee ma teevq heeq bhai
         tavq yaoq. Teevq gaq nee teevq gaq gaoq haq yaoq. Aqivq jaq bheq nail gaiq laq bhai
         gaiq-a nail khe-ai gaiq-a yaoq. Nee ma nee nuq nee beiv aol khi, aq meeq phaq nl movq
         nail nee ma bhi aol yaoq. 9 Yu haq eiv nail phaq nl lal khi ngaol-aoq, haq eiv nail phaq thaq nl kovq bhiq. Yu
         khal ge movq ail ge lal khi ngaol-aoq, khal ge movq ail thaq ge kovq bhiq. Aq yu juq
         bhai geeq laoq bivq yaoq. Khul khi mail dai ngal-aq neq, nul juq geeq laoq ya dai,
         Miqyail nul juq bhai khul-a nail ngaol. 10 Jalliq lavq khoel bhai gevq-ai thaq nail khe-ai,“Aq doevq doevq movq nailnee ma aol khiaq n aq meeq bhaimoel movq nail tsaol-aq,yovq gavq nail moevq lalhaq eiv nail daoq thaq ge,yovq gavq nailmoeq thaoq iq sanl,goiq bhaoq thaq bhaoq.11 Haq eiv nail phaq bhaigail jao jao khi,aq meeq phaq nl yaoq.Tsaq lai jil lai nailphaq bhai hal pov khi,al nail haoq nao tsao the yaoq.12 Khul khi mail daingal-aq neq,Heeqphaq Miqyail neq,tsaq nail daol nailtsaol-aq bhaihel daiq thail thaiq nail ngaol.Aivq aq yu juq nailhal daoq bhaigaiq thail thaiq nail ngaol.Thail hai ngaol-aoq,haq eiv nail phaqkhal nl nail tsaol-aq bhaiMiqyail maq hel daiqtsaoq ail” dai,gevq-ai thaq nail ngaol.13 Nul juq lai jai lai jai ail aq meeq phaq nl haq neq, khaq sil gaq nul juq bhai lav
         tsoiq lal nia nail-aiq. 14 Thail hai ngaol-aoq, aq tsaq aq daol daol dai nl-a nail bhaq da nee, nul juq yaq daq
         haq neq, geeq laoq eeq nail ngaol. Nul juq bhai khoeq lal jiovq lal nail tsaol-aq
         juq bhai thaq gee sil. Thaq tsaoq deel nq ail. 15 Khali neq, Heeqphaq ngaol dai, yovq gavq nail nee ma lavq khoel bhai yovq gavq saol-nvq
         khi, aivq bhai ev yaoq. Nul juq-i mail noeq thunq-ai thaq nail ganl bhai yu naldaiq
         lal haq neq, khal hai ya ge kovq bhiq nail dai, khaq mao iq sanl aq meeq-ai lainq-ai
         thaq yaoq. 16 Thail hai ngaol-aoq, nee ma nee nuq nee beiv aol khi ev nail lavq khoel nee ge kovq
         bhiq yaoq. Nul juq nail heeq nia nail nee ma aq haol haol dai, bhi jiav yaoq. Al hai
         bhi jiav haq neq, Khali nail lavq khoel bhai nul juq aq meeq phaq nl nail bhai ge
         doil nail tsaol-aq juq, yovq gavq nail daoq bhai yovq gavq ya haq sil nail ngaol.
         17 Miqyail nee ma tsaq haq neq, aq meeq phaq nl nail ngel-i mail, ya daq-a nail neq,
         haq eiv nail phaq nl-a nail ngel-i mail ya daq-a nail nee maq tsil, meeq jaiq nail
         ngaol.18 Khul khi mail dai ngal-aq neq, nga dao nail oeq bal nail haq bhoil Khali teevq pov
         khanq sil-a nail ngaol. Nga dao bhai Miqyail jaol nail bha hevq kol laivq kivq dai,
         tsaq nail daol nail al gaq, maq tsaq maq daol nail tsaol-aq nail haq bhoil khanqsil-a
         nail ngaol. Aivq sil khi ngaol-aoq, Aqhaqlal Miqyail bhaq da nee doevq kovq lal-a
         nail ngaol.19 Aivq Aqhaqlal lavq khoel nee ail khi, thaonq bhai laol-ai thaq nail aq haq lal juq
         bhai daoq cavq daoq cov cov ail-a nail ngaol. 20 Aqhaqlal al juq neq, Nol-avq nail yeel bhai Miqyail nail daoq bhai nee ma maq thaq
         tsaol nail tsaol-aq juq nail aq haq lal ngaol. Nol-avq laovq laovq ma lav sav thail
         thaiq-u phao, aq yu juq Miqyail nail daoq bhai nee ma thaq tsaol lal dai, Miqyail
         ol ol ail daonq khi ngaol-aoq, aq yu juq nee ma maq thaq tsaol lal-al. Tsaol-aq eivq
         gaq taivq-ail ul cuvq lavq khoel nee ya jel ail-a nail ngaol. 21 Al hai dul dai, niil aq-il, ul cuvq saol nail phaq nul juq bhai bhi jel ail lavq nail
         ngaol. Ul cuvq saol nail dai ge nail neq, aq maol bhai leivq nail aq jiivq aq cavq
         phaq bhai tsiqhaol nail bhai ge nail maq ngel ail. Yeiqsul Khali doevq kovq lal-a
         nail ngel-i mail, Miqyail nail siv tavq bhai heeq nia nail nee ma haol lal nail bhai
         ge nail ngaol. 22 Yeiqsul Khali neq, nq tavq kov tavq bhai dav lai khi, Miqyail nail lavq mal phao jaol
         deel-nvq thaq nail ngaol. Nq tavq gaq khoel maq khaiq, uv thaiq nail juq maq khaiq,
         bhaq aoq eeq nail juq maq khaiq, aivq nail kov-uvq bhai jaol nail ngaol.

Miqyail nail haq bhoil aq doevq doevq yaoq41 Khali aivq nail aq maol lavq khoel bhai haq nail aoq nail phaq ya daq-u phao, aivq
         nee ma thaq nia-a nail khe-ai, nul juq iq sanl thaq yaoq. Yovq gavq nail aq maol bhai
         haq nail aoq nail phaq ya daq-a nail tsaol-aq, oeq bal bhai gaoqceiv ceiv-a nail ngaol.
         2 Al hai gaoqceiv ceiv-a nail tsaol-aq, mil tsaq bhai aq doevq doevq-u phao, aq sivq
         haq joil nail nee khaol haoq nao maq doevq mail, Miqyail nee ma tsaq nail khe-ai,
         doevq nail ngaol. 3 Milnee uqnee nul juq iq sanl laol kivq yaq nl nail khe-ai, nl-a nail ngaol. Aq-u phao,
         nul juq iq sanl maq nl maq hal heeq phaq ail tsaq nail juq nl-a hal-a nail ngaol.
         Aqsivq haq joil nail nee khaol lavq khoel nee, khaqmiq sev nail phaq nl khi, jil pheeq
         daol bov nail, maq meeq maq haol nail lavq khoel nee aq bhee lav sav nail, al jaiq
         jaq jel daol jel nail, al juq nl daiq-a nail nee ovq tavq, maq hel daiq nul nail thaoq
         phaoq aq ma maol khoel bhai uq huq thaoq daiq-a nail ngaol. Al juq thaq gaoq nl. 4 Aq yu juq al hai haq eiv nail mee nia phaq nl nail haoq nao niil aq-il nul juq maq
         tsao the-aoq nail ngel-i mail, aq yu juq noeq-u maq dov dai pevq ail khi, nul juq
         bhai khal ge movq ail ge nail ngaol. 5 Thail hai ngaol-aoq, yal khaq dal nail Miqyail nail siv tavq bhai aq yu juq yovq gavq
         nail ganl yovq gavq ya ge daiq bhiq nail ngaol. Yal khaq dal nail al gaq, aq doevq
         doevq nail tsaol-aq bhai maq khaiq, sil thaq nail tsaol-aq bhai maq khaiq, yal khaq
         dal nail dai khi, lainq-ai thaq nail ngaol. 6 Al heel ngel-i mail, sil thaq nail tsaol-aq bhai iq sanl lavq khiq tsail nail geeq
         laoq daoq cavq bhiq-a nail ngaol. Khul khi mail dai ngal-aq neq, aq sivq haq joil
         phi khi, aq doevq doevq nail tsaol-aq khe-ai, aq yu juq yal khaq dal nail bhai ya
         daq khi ngaol-aoq, Miqyail doevq nail khe-ai, aq yu juq aq haq lal phao ya doevq dai,
         cavq bhiq-a nail ngaol.7 Yaoq phaq yaoq-ao nee haoq nao nao saq nail aq jail jail lal-aoq nail ngaol. Al heel
         ngel-i mail, geeq laoq aq meeq-ai hal kivq dai, yovq gavq nail nee ma bhai gaq lai
         khi, aq geel geel dai ya bhi jiav nail ngaol. 8 Nul juq teevq gaq nee teevq gaq gaiq-a dee dee yaoq. Daoq niil daoq neq, eeq dee dee
         nail daoq ngaol. Khul khi mail dai ngal-aq neq, goil nail gaiq-a nail phaq neq, mao
         ail mao nail oeq bal bhai doeqkhaiq-ai thaq nia nail ngaol. 9 Teevq gaq nee teevq gaq, daoq govq maq dov dai, daq-i bhai aq meeq-ai hav yaoq. 10 Nul juq teevq gaq nee teevq gaq aq haq lal phao khe kov pavq ya-a nail khe-ai, teevq
         ga nee teevq gaq nail haq bhoil yuq yaoq. Al hai yuq haq neq, Miqyail nail geeq laoq
         eel jaol mee nia phaq bhai aq meeq-ai hel daiq phail nail tsaol-aq pevq nail ngaol.
         11 Yu bhai cavq bhiq cov bhiq nail tsaol-aq, Miqyail-i mail bhi cavq bhi cov lavq nail
         khe-ai cavq yaoq. Yu bhai tsao jao-ai nail tsaol-aq, Miqyail gaq bivq lavq nail khe-ai,
         tsao jao-ai bhiq yaoq. Al hai nl haq neq, Yeiqsul Khali bhaq da nee, yaoq phaq yaoq-ao
         nee nail lavq khoel, yu Miqyail bhai tsiq eeq lal nail ngaol. Yeiqsul Khali nail kov
         tavq-ai seiq leiq khaoq sail khi bhaq aoq, nq maq maq luv hal yeel jiav dei-eiq. Aqmiq.Khali yaq pevq lal-a nail ngel-i mail, ya daq nail ganl12 Ngal mao ail gaiq-a nail aq tsaoq juq-ol, haq dee aoq dee dee nail phaq laonq daiq
         lal-u phao, noeq maq dov dai, thaq pevq ail. Al neq, noeq-u maq dov heeq phaq ail
         pevq nail phaq maq ngel ail. 13 Khali ya daq-a nail khe-ai, nul juq iq sanl ya daq-a nail ngel-i mail, lavq khiq tsail
         yaoq. Al hai lavq khiq tsail haq neq, aivq nail seiq leiq khaoq sail bhaq dol leevq-u
         phao, nul juq, a dai nee maq tsil lavq khiq ya tsail nail ngaol. 14 Khali nail aq mil bhaq da nee yu nul juq bhai khal ge movq ail ge lal haq neq, nul
         juq geeq laoq eeq nail ngaol. Khul khi mail dai ngal-aq neq, seiq leiq khaoq sail
         eeq nail Miqyail nail Aqhaqlal nul juq nail kov tavq bhai jaol nail ngaol. 15 Yu bhai lav heivq nail, yu nail nl maoq khoiq nail, haq eiv nail phaq nl nail, yu
         bhai suq saq nail, niil juq bhaq da nee nul juq teevq gaq ail ya daq nail phaq, thaq
         bhi pevq. 16 Thail hai ngaol-aoq, nul juq teevq gaq ga nav Khali yaq pevq nail ngel-i mail, ya
         daq-a nail phal-iq neq, thaq haq sil. Khali nail aq mil bhaq da nee Miqyail bhai tsiq
         eeq yaoq. 17 Miqyail iq moeq ilmoeq yal khaq dal nail aq yanq kev lee aiq nail ngaol. Aivq aivq
         nail yaq juq bhai iq moeq yal khaq dal nail ngaol. Aivq nga dao bhai iq moeq yal khaq
         dal haq neq, Miqyail nail lavq khiq tsail nail geeq laoq daoq bhai maq naldaiq nail
         tsaol-aq nail haq bhoil, haoq nao nao saq-u phao khal hai pevq lal nail-aiq. 18 Jalliq lavq khoel bhai gevq-ai thaq nail khe-ai,“Tsaq nail daol nail tsaol-aqhevq kovq nail phaqya nail haq-a neq,Miqyail bhai maq ev nailoeq bal yaq juq khal hai khijel ail nia nail-aiq” dai,gevq-ai thaq nail ngaol.19 Al heel ngel-i mail, Miqyail nee ma tsaq nail khe-ai ya daq nail tsaol-aq, nul juq
         bhai teivq khi sal jial ivq nail gaq nail aq lavq lavq khoel bhai yovq gavq nail aq
         maol av bhiq khi, aq meeq phaq nl dal laivq yaoq.

Miqyail nail yaol mavqmav bhai hel daiq phail yaoq51 Ngal nul juq Khali yaq munl bhai hel daiq phail nail aq ivq aqtsu juq bhai hal movq
         ail nial. Ngal iq sanl, nul juq khe-ai Khali yaq munl bhai hel daiq phail nail aq
         ivq teevq gaq ngaol. Khali ya daq dee dee-a nail bhai ngal ya moel-a nail ngaol. Yaq
         hao khe dov lee nail seiq leiq khaoq sail bhai ngal iq sanl ya nail ngaol. 2 Nul juq nail kov-uvq bhai jaol nail Miqyail nail yaol mavqmav bhai aq meeq-ai hel
         daiq phail yaoq. Maq hel daiq phail mail khul maq khi kivq nail ngel-i mail, hel daiq
         phail nail phaq thaq bhi pevq. Miqyail nail ganl nl nail khe-ai, lavq khiq teevq tsail
         hel daiq phail yaoq. Phul heel ya lal nail gal duq taivq-ail maq ngel ail dai, noeq
         khi nee ma lavq khoel nee nl nail phaq bhi pevq yaoq. 3 Naoq nail yaol mavqmav nail kov tavq bhai naoq nail alyaq yuq khi thaq uv thaiq. Yaol
         mavqmav saol oil duq jiav dai, nl daiq hal daiq bhiq yaoq. 4 Al hai nl haq neq, yaol lovq nail juq iq sanl nail kov tavq bhai hel daiq phail nail
         gaq dov lee-u phao, seiq leiq khaoq sail jiav nail heel uq tsaoq nul juq ya nail ngaol.
         Heel uq tsaoq al tsaoq neq, maq khuq maq kov ail nia ail.5 Al hai dul dai, yaq yov-aq yaq noil juq-ol, joiq maoq mavmaoq juq nail kov-uvq bhai
         aq meeq-ai jaol yaoq. Nul juq yaoq gaq yaoq-ao nee teevq gaq nail kov-uvq bhai teevq
         gaq yaq kav khe-ai, thaqtheq nail nee ma aol yaoq. Khul khi mail dai ngal-aq neq,“Miqyail nee ma eeq nailheel nail tsaol-aq bhailav tsoiq nail ngaol.Thail hai ngaol-aoq,nee ma thaqtheq nailjuq bhai neq,geeq laoq eel jaolbivq nail ngaol” dai,gevq-ai thaq nail ngaol.6 Al heel ngel-i mail, aq yanq tsaq lal-u phao, Miqyail nul juq bhai thaq eeq thaq heel
         lavq nail haq bhoil, aivq nail bhaq aoq eeq nail aq lavq kov-uvq bhai nee ma thaqtheq
         khi jaol yaoq. 7 Miqyail nul juq nail haq bhoil saol-nvq nail ngel-i mail, nul juq-i khaoqlaol nail
         yaoq phaq yaoq-ao nee aivq bhai av bhiq yaoq.8 Yaolphaol khi aq geel geel dai jaol yaoq. Nul juq bhai nee jiav jiav nail neivq heeqphaq
         neq, geeq nail al laq jaq sil khe-ai, nul juq bhai keivq heivq jaq nail dai khi, jaoq
         jaoq-ai hal pov nail ngaol. 9 Nee ma thaq tsaol nail phaq ivq nail lavq khoel nee, aivq bhai lav tsoiq yaoq. Mil
         tsaq kov tavq-ai jaol nail nul juq nail aq ivq jaq bheq Khali yaq juq iq sanl niail
         hai ya daq thail thaiq nail ngaol dai, heeq kivq thaq-ai yaoq.10 Geeq laoq eel jaol teevq bhee aol nail Miqyail Khali bhai juq khi, nq maq maq luv
         hal yeel ivq nail seiq leiq khaoq sail bhai aol lai kivq dai, nul juq bhai khul-a
         nail ngaol. Al heel ngel-i mail, nul juq teevq yanq taivq-ail ya daq gaq haq neq,
         aivq nul juq bhai bhi bhee lal, bhi ivq lal khi, gaq bivq kovq lavq nail ngaol. 11 Miqyail neq, nq maq maq luv hal yeel bhaq aoq jiav dei-eiq. Aqmiq.Haoqnao nao saq khe daoq12 Sal jial ivq nail ngaol dai, ngaq-i mail saol-nvq-ai thaq nail aq ivq jaq bheq Siqlav
         bhai juq khi, ngal nul juq bhai haoq gavq davqnil nil dai, gevq bhoel-ai leevq-a nail
         ngaol. Nul juq bhai gaq bivq khi, nul juq-i mail hav bhoel gaq-a nail geeq laoq eel
         jaol al, mal dil Miqyail nail geeq laoq eel jaol ngaol dai, sal khil khanq nail dai
         khi, haoq gavq niil gevq bhoel-ai leevq-a nail ngaol. Geeq laoq eel jaol al nail lavq
         khoel bhai ivq dao dai, jaol yaoq. 13 Miqyail nul juq bhai tsel dov-a nail khe-ai, tsel dov-ai thaq nail Bhaq bhul loq meenq
         bhai jaol nail munl, nul juq bhai noeq moel naol dai, daoq cavq cavq bhoel-ai leevq-a
         nail ngaol. Ngaq nail yaq yov Maqkul iq sanl, nul juq bhai noeq moel naol dai, daoq
         cavq cavq bhoel-ai leevq-a nail ngaol. 14 Nul juq teevq gaq nee teevq gaq goil nail gaiq-a nail lavq khoel nee, aq lavq he yaoq.
         Khali nail lavq khoel bhai jaol nail nul juq iq sanl nail kov tavq bhai nee sal ovq
         nail phaq jiav dei-eiq.

Iq moeq il moeq khe daoq11 Ngal neq, Yeiqsul Khali nail yaq kav khi mail gaq khoel pevq nail Silmoq Bheiqtuvluv
         ngaol. Miqyail khi mail Hevq kovq nail gaq pevq nail, Yeiqsul Khali nail tsaq nail
         daol nail phaq bhaq da nee, nv juq nail nee ma thaq tsaol nail phaq khe-ai dul nail
         aq phoiq kav dee dee nail nee ma thaq tsaol nail phaq ya-ai thaq nail nul juq jaol
         nail bha haoq gavq gevq bhoel-ai leevq-a nail ngaol.2 Miqyail khi mail nga dao nail Heeqphaq Yeiqsul bhai nul juq heeq nia nail phaq bhaq
         da nee, geeq laoq eel jaol khi mail nee sal ovq nail phaq nul juq nail lavq khoel
         bhai mao lal dei-eiq.Miqyail-i mail khul khi tsel dov-a nail ganl3 Aivq nail seiq leiq khaoq sail khi meeq dee bhee dee dee nail phaq bhai juq khi nga
         dao bhai khul-a nail Miqyail bhai nga dao heeq kivq nail ngel-i mail, aivq bhai ev
         khi doevq kivq nail haq bhoil, nga dao loq nail phaq iq sanl mail, aivq nail eeq dee
         dee nail bhaq aoq nga dao bhai bivq lavq-a nail ngaol. 4 Al hai dul dai, aq phoiq kav khi eeq dee dee nail aivq nail sal jial juq nga dao bhai
         bivq lavq-a nail ngaol. Aqsivq haq joil nail nee khaol bhaq da nee mil tsaq bhai luq
         ail seil ail nail phaq jiav lal-a nail ngaol. Sal jial al juq bhaq da nee, luq ail
         seil ail nail phaq bhai nul juq ya jel ail khi, Miqyail nee ma thaq nail khe-ai, nul
         juq iq sanl mail thaq nia lal nail ngaol.5 Al heel ngel-i mail, nul juq nee ma thaq tsaol nail phaq bhai, aq meeq phaq nl nail
         bhi mao lal yaoq. Aq meeq phaq nl nail bhai nee noeq nee kha bhi mao lal yaoq. 6 Nee noeq nee kha bhai, yovq gavq nail nee ma bhai gaq lai nia nail phaq bhi mao lal
         yaoq. Yovq gavq nail nee ma bhai gaq lai nail phaq bhai, oltsaol nail phaq bhi maol
         lal yaoq. Oltsaol nail phaq bhai, Miqyail bhai ev nail phaq bhi mao lal yaoq. 7 Miqyail bhai ev nail phaq bhai, aq ivq jaq bheq bhai gaiq-a nail phaq bhi mao lal
         yaoq. Aqivq jaq bheq bhai gaiq-a nail phaq bhai, goil nail gaiq-a nail phaq bhi mao
         lal yaoq. Al juq nail haq bhoil, lai jai dee dee yaoq. 8 Niil juq nul juq nail lavq khoel bhai aol nail nee ovq tavq, mao lal thail thaiq haq
         neq, nga dao nail Heeqphaq Yeiqsul Khali bhai heeq nia nail lavq khoel, nul juq ganl
         tsoiq nail tsaol-aq pevq lal khi, aq heeq mao dai heeq lee nail ngaol. 9 Thail hai ngaol-aoq, niil juq maq aol nail tsaol-aq neq, maiv neev maq moel haol nia
         nail tsaol-aq khe-ai dul nail ngaol. Jel lal-u phao, aq yu juq-i mail nl-a nail oeq
         bal juq bhai tsiqhaol bhiq-a nail phaq bhai iq sanl, nioil peivq gil-a nail ngaol.10 Al heel ngel-i mail, aq ivq jaq bheq juq-ol, Miqyail nul juq bhai khul khi tsel dov-a
         nail phaq bhai ivq lal dai, lai jai dee dee yaoq. Al hai nl haq neq, nul juq teevq
         thal-iq maq gaq tsuq ail. 11 Al hai dul dai, nga dao nail Heeqphaq khi mail Hevq kovq nail gaq pevq nail Yeiqsul
         Khali neq, nq maq maq luv hal yeel ivq nail aivq nail Mil khaoq lavq khoel bhai, aivq
         nul juq bhai lavq khiq teevq tsail hav bhoel lavq nail ngaol.12 Al heel ngel-i mail, ganl niil juq bhai nul juq heeq nia gil khi, yovq gavq-i mail
         ya-ai thaq nail mal dil tsaq nail phaq nail lavq khoel nul juq ivq dao dai jaol khi
         ngaol-aoq, ganl niil juq nul juq bhai khaq mao iq sanl ge noeq bhiq nail ngaol. 13 Nul juq ganl al juq bhai maq ya nioil peivq ail dai, ngal khal doevq-u kev dai, nul
         juq bhai ge noeq bhiq nail neq, tsaq nail ngaol dai, noeq nail ngaol. 14 Khul khi mail dai ngal-aq neq, nga dao nail Heeqphaq Yeiqsul Khali ngaq bhai bhaq
         laoq kheq dai phao daiq lavq-a nail khe-ai, maq maoq lal mail, ngaq nail aq maol niilniai
         ya khaonq ha ail ceevq nail ngaol dai, ngal heeq kivq nail ngaol. 15 Ngal mil tsaq bhai maq jaol dai, pevq ail-u phao, nul juq khaq mao iq sanl ganl al
         juq bhai noeq kev nia dai, niil aq-il, ngal lai jai thail thaiq nail ngaol.Yeiqsul nail seiq leiq khaoq sail bhai ya moel-a nail ganl16 Nga dao nail Heeqphaq Yeiqsul Khali nail bhaq aoq nail ganl khi mail aivq yavq kha
         lee nail ganl, nv juq nul juq bhai ge daiq bhiq-u phao, yu nail nee noeq nee kha bhai
         juq khi ge dov-a nail ganqje maq ngel ail. Nv juq neq, aivq nail eeq dee heel dee
         dee nail bhaq aoq bhai maiv neev nee mail ya moel-a nail ngaol. 17 Aq bhu Miqyail aivq bhai tsiq eeq tsiq heel bhiq khi seiq leiq khaoq sail bivq-a nail
         bhai nv juq ya moel-a nail ngaol. “Tsaol-aq niil gaq neq, ngal mailma ail gaiq-a nail
         ngaq nail Yaqyov ngaol. Ngal aivq bhai nee khaol sil dee dee naol” dai, aivq bhai
         ge bhiq-a nail seiq leiq khaoq sail teevq bhee aol nail eeq nail heel nail gaq nail
         aq thel bhai, nv juq ya gaiq-a nail ngaol. 18 Nv juq aivq nee mail meeq nail haol nail gaoq jaoq kov tavq bhai jaol-u phao, nq tavq
         nee mail daoq al daoq al hai meel dov-ai leevq-a nail bhai ya gaiq-a nail ngaol.19 Al heel ngel-i mail, nv juq Miqyail nail haq bhoil gedan nail juq nail daoq bhai,
         nee ma thaq tsaol jaiq lal-a nail ngaol. Nul juq iq sanl, nul juq nail nee ma lavq
         khoel nq bhaq bhaq lal khi, nqhao khe aq bhaq bhaq dee dee nail aq gil maq dov lal-u
         phao kev dai, aq nav nail lavq khoel bhaq nail phal manq bhai juq nail khe-ai, Miqyail
         nail haq bhoil gedan nail al juq nail daoq bhai aq meeq-ai naldaiq yaoq. 20 Miqyail nail haq bhoil gedan nail juq-i mail Jalliq lavq khoel bhai gevq-ai thaq nail
         daoq khul daoq maq khaiq, yovq gavq bhai yovq gavq noeq dov nia nail maq ngel ail
         dai, iq moeq heeq kivq thaq-ai yaoq. 21 Khul khi mail dai ngal-aq, Miqyail nail haq bhoil gedan nail juq neq, yovq gavq bhai
         yovq gavq noeq dov khi ge nail maq ngel ail. Meeq nail Haol nail Aqhaqlal aq yu juq
         bhai bhi noeq dov-a nail khe-ai, aq yu juq Miqyail nail daoq ge nail ngaol.

Mal dil saqlaq maq ngel nail juq21 Milnee uqnee khe, Yul dav tsaol-aq nail lavq khoel Miqyail nail haq bhoil gedan naol
         dai ge khi ngaol-aoq, mal dil maq ngel nail juq dov lal daiq-a nail ngaol. Al hai
         dul dai, niil aq-il, nul juq nail lavq khoel bhai iq sanl, mal dil maq ngel nail saqlaq
         juq dov lal nail ngaol. Aq yu juq neq, yu bhai luq ail seil ail nail nee ma thaq tsaol
         nail phaq oil bhoel khoiq lal nail ngaol. Aq yu juq neq, aq yu juq bhai ul kovq bhiq-a
         nail Heeqphaq bhai khaonq ha-a nail ngel-i mail, lavq tsail mail luq ail seil ail
         dai, yovq gavq bhai yovq gavq nl nail ngaol. 2 Thail hai ngaol-aoq, aq yu juq haq eiv nail phaq nl nail haoq nao tsaol-aq mao dai
         tsao thel aivq nail ngaol. Aq yu juq al hai nl nail bhaq da nee, mal dil tsaq nail
         gail khaol bhai yu ge doil nail ngaol. 3 Maq ngel nail saqlaq al juq, phul heel il daoq maoq gaiq bhai maivjeel jeel nail ngel-i
         mail, aq yu juq nail haq bhoil jail jeq aol dai, nul juq bhai goiq bhaoq bhaoq lal
         nail ngaol. Thail hai ngaol-aoq, aq-u nee mail Miqyail aq yu juq bhai dalceiv-ai thaq
         nail al neq, aq nieivq ail maq pevq ail nia ail. Aq yu juq mal dil ya luq ya seil
         ail nail ngaol.4 Khul khi mail dai ngal-aq, oeq bal nl-a nail nq tavq gaq khoel bhai iq sanl Miqyail
         maq phaiq ail. Aq yu juq bhai daqovq laoma bhai bavq bhoel khi, yal khaq dal-u n gaol
         kev dai, nav tsee deel aq duq bhai hailcav-i mail pheethaiq khi laol-ai thaq nail
         ngaol. 5 Milnee uqnee khe tsaol-aq bhai iq sanl, Miqyail maq phaiq ail. Aivq bhai maq ev nail
         tsaol-aq bhai ul cuvq-i mail bhi deq pheeq heivq gil-a nail ngaol. Thail hai ngaol-aoq,
         tsaq nail daol nail ganl daoq cavq daoq cov cov-a nail Nol-avq khi mail tsaol-aq sivq
         gaq bhai Miqyail bhi jel ail-a nail ngaol. 6 Saoldoq meenq khi mail Gaolmaollav meenq iq sanl, Miqyail miq jaq-i mail bhi poiv
         heivq gil-a nail ngaol. Yaq hao aivq bhai maq ev nail tsaol-aq juq bhi saol oil nail
         dai khi, aivq al hai yal khaq dal bhiq-a nail ngaol.7 Thail hai ngaol-aoq, tsaol meeq tsaol haol Laol tavq bhai aivq bhi jel ail-a nail
         ngaol. Haq eiv nail tsaol-aq al juq aq jiivq aq cavq phaq nail aol thaoq nail ngel-i
         mail, Laol tavq noeq haq dee dee nail ngaol. 8 Khul khi mail dai ngal-aq, tsaol meeq tsaol haol al gaq, aq yu juq nee mail jaol-u
         phao, aq yu juq nl thail hal thail thaiq nail haq eiv nail phaq bhai ya gaiq ya moel
         nail ngel-i mail, yaoq n yaoq n nee aivq nail nee ma lavq khoel bhai maq khanqtsaol
         ail. 9 Al heel ngel-i mail, Miqyail bhai ev nail tsaol-aq laonq daiq nail phaq bhai ya daq-u
         phao, aq yu juq bhai khal hai ya bhi jel ail nail dai, Miqyail heeq nia nail ngaol.
         Thail hai ngaol-aoq, Yal khaq dal-u n gaol kev dai, aivq haq eiv nail tsaol-aq bhai
         bhi jaol khi khoeq bhiq jiovq bhiq nail ngaol. 10 Aqjiivq aq cavq cavq nail aq sivq haq joil nail nee noeq haoq nao tsao the khi, Miqyail
         uv thaiq nail phaq bhai khal ge movq ail ge nail juq bhai neq, yu nee maq tsil khoeq
         nail jiovq nail phaq bhai ya daq nail ngaol.Maq ngel nail saqlaq al juq neq, gee sil nail nee ma maq aol dai, yovq gavq nail nee
         ma khal noeq nail khe-ai, nl nail ngaol. Nq tavq khi mil tsaq nail gaiq laq bhai jaol
         nail bhaq aoq eeq nail juq bhai iq sanl, khal ge movq ail ge tseq nail ngaol. 11 Nq tavq gaq khoel juq neq, aq yu juq nee maq tsil gaq bhee jaiq khi, bhaq aoq eeq
         jaiq nail juq pevq khi ngaol-aoq, Heeqphaq Miqyail nail siv tavq bhai, nq tavq khi
         mil tsaq nail gaiq laq bhai jaol nail juq bhai khal ge movq ail maq ge nail nee ovq
         tavq, oeq bal maq thaq ail. 12 Thail hai ngaol-aoq, maq ngel nail saqlaq al juq neq, maq heeq nia nail phaq bhai
         khal ge movq ail ge doil nail ngaol. Aq yu juq neq, nieivq khi bhi deeq heivq jaq
         nail haq bhoil doevq lee-a nail khul maq saol-nvq nia dai, nl nail hal nail jaiq yaq
         khe-ai, dul nail ngaol. Haq tsoiq jaiq yaq bhai lav cov nail khe-ai, aq yu juq iq
         sanl, ya daq nail ngaol.13 Maq tsaq maq daol nail phaq nl nail bhaq da nee, maq tsaq maq daol nail phaq ya daq
         nail ngaol. Aq yu juq neq, n gaol phao iq sanl aljaiq jaq bov daol bov nail bhai lavq
         khiq tsail dee dee nail ngaol. Aq yu juq nul juq nee mail jaq tavq daol tavq-u phao,
         haq eiv nail phaq bhai nee khaol teevq sil nl nail ngaol. Aq yu juq neq, nul juq bhai
         bhi niaoq lal nail malyal khe-ai, dul nail ngaol. 14 Aq yu juq nail maiv neev neq, yu nee mail bheeq movq nail nee ma aol nail ngaol. Aq
         yu juq neq, teevq thal-iq oeq bal nl bov nail maq bhao ail. Aq yu juq neq, nee ma
         maq ivq nail tsaol-aq bhai jal mul mul nail nee ovq tavq, phul heel il daoq maoq gaiq
         bhai maivjeel jeel dee dee nail ngaol. Aq yu juq neq, Miqyail-i mail iq khail yavq
         nail bhai ya daq nail juq ngaol. 15 Aq yu juq neq, gail khaol aq daol khaol bhai khaonq ha ail ceevq khi, gail bheeq bheeq
         ail-a nail ngaol. Aq yu juq neq, Bhaolsaoq nail yaq yov Bhaqlaq nail aq khil phaq
         yal haoq nao tsao the thail thaiq nail ngaol. Bhaqlaq neq, maq tsaq maq daol nail
         yalgaq aq phoiq ya movq dee dee-ai bhiq nail ngaol. 16 Aivq nail oeq bal bhaq da nee, khaq khaq ail cavq nail cov nail bhai ya daq-a nail
         ngaol. Daoq maq ge nia nail aivq nail moeq phaq lal jieiv tsaol-aq khe-ai, daoq ge
         dol lavq khi, Miqyail nail haq bhoil gedan nail tsaol-aq pevq nail Bhaqlaq-i mail
         naiquq khe-ai, nl nail phaq bhai lav naq-a nail ngaol.17 Aq yu juq neq, tsil lai-a nail ul cuvq laol bev khi mail, lil moel lil ma-i mail bhi
         oil jal aivq-a nail nq dil khe-ai dul nail ngaol. Aq yu juq nail haq bhoil nav tsee
         deel jaol duq Miqyail lav sav-ai thaq nail ngaol. 18 Khul khi mail dai ngal-aq, aq yu juq neq, khul teevq phaq ail ganl maq tsoiq nail
         khaoq sail he nail daoq ge nail ngaol. Aqsivq haq joil nail nee khaol teevq sil aq
         jiivq aq cavq phaq nl nail bhai juq khi, gail bheeq bheeq nail tsaol-aq lavq khoel
         nee dov lal nail dai khi, lai jai thail thaiq nail juq bhai jal mul mul nail ngaol.
         19 “Nul juq yu nail yaq kav maq ya jiovq ail” dai, ge bhiq khi ngaol-aoq, aq yu juq neq,
         oeq bal nail kov-uvq bhai yaq kav jiovq thail thaiq nail ngaol. Khul khi mail dai
         ngal-aq, tsaol-aq bhai gaq lai nail khul phaq maq khaiq, tsaol-aq neq, al phaq nail
         yaq kav jiovq thail thaiq nail ngaol. 20 Tsaol-aq yaq neq, nga dao nail Heeqphaq khi mail Hevq kovq nail gaq pevq Yeiqsul Khali
         bhai heeq nia nail ngel-i mail, mil tsaq khe aq jiivq aq cavq phaq nee, ya jel ail-a
         nail ngaol. Ya jel ail khi ngaol-aoq, aq jiivq aq cavq nail lavq khoel bhai gaoq aol
         ail khi, gaoq bhi gaq lai haq neq, iq moeq-u nee maq tsil haoq nao nao saq neq, doil
         jaiq nail ngaol. 21 Aq yu juq neq, tsaq nail daol nail gail khaol bhai heeq nia khi ngaol-aoq, khaonq
         ha ail ceevq khi, aq yu juq bhai bivq-ai thaq nail meeq nail haol nail aol daoq kovq
         daoq bhai iq sanl khaonq ha ail ceevq haq neq, tsaq nail daol nail gail khaol bhai
         heeq nia-a nail nee maq tsil, maq heeq nia nail neq, aq yu juq nail haq bhoil meeq
         jaiq nail ngaol. 22 “Kheeq neq, aivq nail aoqpeivq bhai aivq gaoq jaq kovq nail ngaol” dai, daoq daq daq
         nail daoq khi mail, “Wavq bhai aq maol bhi jiivq khi ngaol-aoq, niaoq lao gaoq lao
         ail nail ngaol” dai, ge nail daoq daq daq nail daoq al daoq neq, aq yu juq nail haq
         bhoil tsaq dee dee nail ngaol.

Heeqphaq Yeiqsul yavq kha lee nail ganl31 Ngal mailma ail gaiq-a nail aq tsaoq juq-ol, ngal nul juq jaol nail bha gevq bhoel-ai
         leevq-a nail haoq gavq niil keiv neq, nvq keiv teevq keiv ngaol. Nul juq aq meeq-ai
         saol-nvq nia dai, ngal nul juq bhai haoq gavq niil nvq keiv gevq bhoel-ai leevq khi,
         ge noeq bhiq nail ngaol. 2 Miqyail nail haq bhoil gedan nail meeq nail haol nail juq-i mail aq-u nee, gedan-ai
         thaq nail daoq bhai thaq nioil peivq dei-eiq. Heeqphaq khi mail Hevq kovq nail gaq
         pevq nail Yeiqsul neq, nul juq bhai cavq nail gaq khoel juq bhai juq khi, bivq-ai
         thaq nail daoq juq bhai iq sanl thaq nioil peivq dei-eiq.3 Haoqnao nao saq khe aq n aq yanq niil nail lavq khoel, yovq gavq nail aq sivq haq
         joil nee khaol nail haoq nao tsao the khi khal ge movq ail ge nail tsaol-aq juq dov
         lal nail ngaol dai, nul juq iq moeq heeq kivq nail tsaq nail ngaol. 4 Aq yu juq niail hai naldaiq lal nail ngaol: “ ‘Ngal yavq kha lee naol’ dai, Yeiqsul-i
         mail sal jial jaq-ai thaq nail al khaq bha peivq gil ail-aoq thaq nail-aiq. Nga dao
         nail aq phiq aq bhal juq iq sanl sil gil-aoq nail ngaol. Thail hai ngaol-aoq, mil
         tsaq teivq-u n gaol nee mail yanq gaol kev dai, yaoq phaq yaoq-ao nee maq phal lal-a
         nail maq ngel ail laiq” dai, ge lal nail ngaol. 5 Milnee uqnee nee mail Miqyail nail daoq bhaq da nee nq tavq jiav lal-a nail bhai,
         aq yu juq nioil peivq movq nail ngaol. Al ovq tavq, Miqyail nail daoq bhaq da nee,
         ul cuvq nee mail mil tsaq dov lal khi, ul cuvq bhaq da nee mil tsaq pevq lal-a nail
         ganl iq sanl, aq yu juq nioil peivq movq nail ngaol. 6 Milnee uqnee mil tsaq bhai ul cuvq bhi deq pheeq lal khi, tsaol-aq bhai lav luq lav
         seil-a nail ngaol. 7 Miqyail nail daoq al neq, niil aq-il jiav thail thaiq nail nq tavq khi mil tsaq bhai,
         miq jaq kheq ha nail haq bhoil lainq-ai thaq nail ngaol. Miqyail bhai maq ev nail
         tsaol-aq bhai yal khaq dal khi lav luq lav seil-u n gaol kev dai, lainq-ai thaq nail
         ngaol.8 Ngal mao ail gaiq-a nail aq tsaoq juq-ol, daoq niil daoq bhai thaq nioil peivq dei-eiq.
         Heeqphaq Miqyail nail siv tavq bhai, teevq n khi teevq hinl kovq neq, khul maq bheeq-n
         ail. 9 Miqyail-i mail jaq-ai thaq nail sal jial bhai aivq lavq tsail mail maq bhi bhee lal-il
         dai, tsaol-aq teevq pav ga nav juq noeq thail thaiq nail ngaol. Aivq lavq tsail mail
         maq bhi bhee lal nail maq ngel ail. Tsaol-aq teevq gaq ail maq luq maq seil ail dai,
         tsaol-aq iq sanl mail oeq bal noeq pov lal nail bhai, aivq oil movq nail ngel-i mail,
         nul juq bhai aivq ol lavq nail ngaol.10 Khoiqbhaoq bhaoq lal nail aq yanq maq heeq kivq nail khe-ai, Heeqphaq Yeiqsul nail
         aq n kev lee nail ngaol. Aq-u n gaol, nq tavq aq thel mailma ail meel meel ail peivq
         ail nail ngaol. Aqlaol laol dee dee nail ngel-i mail, nl ma bha la aq gil iq sanl
         mail, phaq gil lai nail ngaol. Mil tsaq khi mil tsaq bhai khal jiav nail iq sanl mail
         poiv ha gil nail ngaol.11-12 Al juq iq sanl mail phaq gil ail nail ngaol dai, heeq kivq nail ngel-i mail, nul juq
         Miqyail nail aq n bhai noeq thunq khi daonq thail thaiq-u phao, aq meeq aq haol haol
         dai, taivq-ail doevq khi, Miqyail bhai ev nail tsaol-aq pevq heeq phaq ail tsaq nail
         maq ngel ail laiq. Aqn al n kev lee haq neq, nq tavq bha miq jaq-i mail poiv ha khi,
         aq laol laol dee dee nail ngel-i mail, yaoq phaq yaoq-ao nee phaq gil lai nail ngaol.
         13 Thail hai ngaol-aoq, Miqyail-i mail sal jial jaq-ai thaq nail khe-ai, nq tavq aq sivq
         mil tsaq aq sivq jiav lal nail ngaol dai, nga dao noeq thunq khi daonq nail ngaol.
         Al bhai neq, tsaq nail daol nail phaq taivq-ail jiav nail ngaol.14 Al heel ngel-i mail, ngal mao ail gaiq-a nail aq tsaoq juq-ol, nul juq al juq bhai
         noeq thunq khi daonq nail ngel-i mail, nul juq aq jiivq aq cavq phaq maq leivq mail,
         oeq bal thaq duq iq sanl maq jiav nail lavq khoel nee, Miqyail nail siv tavq bhai
         nee sal ovq nail lavq khoel bhai ya jaol dai, lai jai yaoq. 15 Nga dao hevq kovq nail phaq ya dai, nga dao nail Heeqphaq Miqyail ol thail thaiq nail
         ngaol dai, heeq kivq thaq-ai yaoq. Nga dao mao ail gaiq-a nail aq ivq jaq bheq Paolluv
         iq sanl, Miqyail aivq bhai nee noeq nee kha bivq-a nail khe-ai, ganl niil juq nul
         juq bhai haoq gavq gevq bhoel-ai leevq-a nail ngaol. 16 Aivq-i mail gevq-a nail haoq gavq iq sanl nail lavq khoel-ai, ganl niil juq aivq gevq-a
         nail ngaol. Haoq gavq al juq nail lavq khoel-ai ganl teevq pav ga nav juq neq, gov
         heeq lal nail haq nail ngaol. Maq heeq nia ail nee ma maq ivq nail tsaol-aq neq, gov
         heeq lal nail haq nail daoq al juq bhai maq khaiq, Jalliq yaoq juq yaoq nail lavq
         khoel bhai gevq bhoel-ai thaq nail daoq juq bhai maq khaiq, daoq ceevq lav phal nail
         ngaol. Aq yu juq al hai nl nail ngel-i mail, ya luq ya seil ail nail ngaol.17 Al heel ngel-i mail, ngal mao ail gaiq-a nail aq tsaoq juq-ol, nul juq iq moeq-u nee
         mail ganl niil juq heeq nia nail ngel-i mail, haq eiv nail tsaol-aq nl bheeq nail
         haoq nao aq yu juq nul juq bhai maq ya hevq bheel aivq mail, yovq gavq ivq dao dai,
         thul phaol-nvq thaq nail bhai maq ya tsu ail dai, yaol phaol yaoq. 18 Nga dao nail Heeqphaq khi Hevq kovq nail gaq pevq nail Yeiqsul Khali nail geeq laoq
         eel jaol nail lavq khoel nee maq khaiq, aivq bhai heeq nia nail lavq khoel nee mail
         maq khaiq, nul juq eeq lal moe lal yaoq. Niil aq-il nee, nq maq maq luv hal yeel aivq
         bhai tsiq eeq tsiq heel bhel. Aqmiq.

Aq doevq bhi doevq lal nail daoq nail ganl11 Iqmoeq-u nee mail doevq nail jaol nail daoq nail ganl nv juq nul juq jaol nail bha
         gevq bhoel-ai leevq-a nail ngaol. Aq doevq bhi doevq lal nail daoq al daoq bhai nv
         juq ya gaiq khi, maiv neev-i mail ya moel-a nail ngaol. Nv juq daoq al daoq bhai hel
         iq sanl ya hel daiq moel khi, thoiq nail iq sanl ya thoiq tsi daiq-a nail ngaol. 2 Aq doevq doevq nail phaq bhaq laoq kheq dai dov lal nail bhai nv juq ya moel khi,
         al nail ganl sal khil khanq nail ngaol. Al ovq tavq, nv juq bhai bhaq laoq khe dai
         bhi moel lavq-a nail, Aq bhu Miqyail nee mail jaol-a nail nq maq maq luv hal yeel
         doevq nail phaq nail ganl, nul juq bhai ge daiq bhiq nail ngaol. 3 Nul juq iq sanl nv juq nee mail aq tsaoq ya tsaoq dai, nv juq-i mail ya gaiq ya moel-a
         nail juq nul juq bhai ge daiq bhiq nail ngaol. Nga dao aq tsaoq tsaoq nail neq, Aq
         bhu Miqyail khi mail aivq nail Yaqyov Yeiqsul Khali nee mail aq tsaoq tsaoq nail phaq
         pevq nail ngaol. 4 Nga dao lavq khiq tsail dee dee lal nia dai, ganl niil juq nv juq nul juq jaol nail
         bha gevq bhoel-ai leevq-a nail ngaol.Miqyail neq, aq bhaq pevq nail ganl5 Nv juq neq, Yeiqsul-i mail cavq lavq-a cov lavq-a nail daoq bhai ya gaiq khi, nul
         juq bhai ge daiq bhiq nail ngaol. Aivq nail daoq al neq, niail hai ngaol. Miqyail
         neq, aq bhaq pevq nail ngaol. Aivq nail lavq khoel bhai aq nav teevq peivq ail maq
         aol ail. 6 Nga dao aivq nee mail aq tsaoq tsaoq thail thaiq naol dai ge khi ngaol-aoq, aq nav
         nail lavq khoel bhai doevq haq neq, nga dao goiq bhaoq bhaoq nail tsaol-aq pevq khi,
         mal dil tsaq nail lavq khoel bhai, aq doevq maq doevq ail. 7 Thail hai ngaol-aoq, Miqyail aq bhaq nail lavq khoel bhai jaol nail khe-ai, nga dao
         iq sanl aq bhaq nail lavq khoel bhai tsao haq neq, nga dao teevq gaq nee teevq gaq
         aq tsaoq tsaoq tavq nail ngaol. Al ovq tavq, aivq nail Yaqyov Yeiqsul nail aq sivq
         nga dao nail oeq bal iq sanl bhai tsiqhaol lavq nail ngaol.8 Nga dao oeq bal maq aol ail dai ge haq neq, yovq gavq bhai yovq gavq goiq bhaoq bhaoq
         nail phaq pevq khi, mal dil tsaq nail phaq nga dao nail lavq khoel bhai maq aol ail.
         9 Nga dao yovq gavq nail oeq bal yovq gavq Miqyail bhai ge dov haq neq, Miqyail sal
         jial ivq khi tsaq nail daol nail gaq pevq nail ngel-i mail, nga dao nail oeq bal bhai
         aivq phaiq lavq khi, maq tsaq maq daol nail phaq iq sanl bhai tsiqhaol lavq nail ngaol.
         10 Oeq bal maq nl daiq haq-al dai, nga dao ge haq neq, Miqyail bhai goiq bhaoq bhaoq
         nail gaq niil dai, nga dao ge nail khe-ai, dul nail ngaol. Al ovq tavq, aivq nail
         daoq nga dao nail lavq khoel bhai maq aol ail.

Yeiqsul neq, nga dao bhai tsao jao-ai nail gaq pevq nail ngaol21 Ngal mailma ail gaiq-a nail yaq juq-ol, nul juq oeq bal maq ya nl dai, ganl niil juq
         ngal nul juq bhai gevq bhoel-ai leevq-a nail ngaol. Thail hai ngaol-aoq, teevq gaq
         ga nav oeq bal nl laiq lao haq neq, nga dao nail haq bhoil thaoq hal nail gaq Aq bhu
         Miqyail nee mail jaol nail ngaol. Aivq neq, tsaq nail daol nail gaq pevq nail Yeiqsul
         Khali ngaol. 2 Aivq neq, nga dao nail oeq bal nail haq bhoil laol bhiq-a nail gaq ngaol. Nga dao
         nail oeq bal taivq-ail maq ngel nail, tsaol-aq yaq yaoq gaq yaoq-ao nee nail oeq bal
         bhai iq sanl laol bhiq-a nail ngaol. 3 Heeqphaq Yeiqsul-i mail bivq-ai thaq nail daoq bhai naldaiq haq neq, nga dao aivq
         bhai heeq kivq nail ngaol dai, aq duq bhao nail ngaol. 4 “Ngal aivq bhai heeq kivq naol” dai, tsaol-aq teevq gaq ga nav ge khi ngaol-aoq, aivq-i
         mail bivq-ai thaq nail daoq bhai maq naldaiq haq neq, tsaol-aq al gaq goiq bhaoq bhaoq
         nail tsaol-aq ngaol. Aivq nail lavq khoel bhai mal dil tsaq nail phaq maq aol ail.
         5 Thail hai ngaol-aoq, Yeiqsul Khali nail daoq khal naldaiq nail tsaol-aq khul gaq maq
         khaiq, Miqyail nail goil nail gaiq-a nail phaq aivq nail lavq khoel bhai mal dil bhee
         lal nail ngaol. Nga dao aivq nail lavq khoel bhai jaol nail ngaol dai, niail hai ya
         heeq kivq nail ngaol. 6 “Ngal aivq nail lavq khoel bhai jaol nail ngaol” dai, khal ge nail tsaol-aq Yeiqsul
         Khali doevq-a nail khe-ai, ya doevq nail ngaol.Daoq aq sivq daoq nail ganl7 Ngal mailma ail gaiq-a nail aq tsaoq juq-ol, ngal nul juq bhai gevq bhoel-ai leevq-a
         nail niil neq, daoq aq sivq bivq nail maq ngel ail. Iqmoeq-u nee mail nul juq bhai
         bivq thaq ail ceevq khi, nul juq iq sanl heeq nia nail daoq aqlil al daoq gevq bhoel-ai
         leevq-a nail ngaol. Bivq thaq ail ceevq-a nail daoq aqlil al daoq neq, nul juq gaiq
         daiq-a nail daoq al daoq ngaol. 8 Thail hai ngaol-aoq, niil aq-il neq, ngal nul juq bhai gevq bhoel-ai leevq-a nail
         daoq aqlil al daoq neq, aq sivq iq sanl pevq nail ngaol. Daoq al daoq neq, Yeiqsul
         bhaq da nee bhee lal khi, nul juq nail lavq khoel bhai iq sanl bhee lal thail thaiq
         nail ngaol. Khul khi mail dai ngal-aq neq, aq nav peivq ail khi, mal dil aq bhaq niil
         aq-il iq sanl, bhaq dol lavq thail thaiq nail ngaol.9 Tsaol-aq teevq gaq ga nav, “Ngal aq bhaq nail lavq khoel bhai jaol naol” dai, ge khi
         ngaol-aoq, aivq nail aq ivq jaq bheq bhai nee jiav jiav haq neq, aivq neq, aq nav
         nail lavq khoel bhai jaol-ai haq nail ngaol. 10 Yovq gavq nail aq ivq jaq bheq bhai gaiq-a nail tsaol-aq, aq bhaq nail lavq khoel
         bhai jaol nail ngaol. Aivq bhaq da nee yu phaq thiq thiq lai duq maq jiav ail. 11 Yovq gavq nail aq ivq jaq bheq bhai nee jiav jiav nail tsaol-aq, aq nav nail lavq
         khoel bhai jaol khi, aq nav nail lavq khoel bhai tsao nail ngaol. Aqnav al neq, aivq
         bhai maivpeivq bhi peivq ail-a nail ngel-i mail, aivq khaq bha ail thail thaiq nail
         bhai maq heeq nia ail.Aq bhu juq khi yaq juq bhai gevq bhiq-a nail daoq12 Yaq juq-ol, Yeiqsul nail aq mil bhaq da nee nul juq nail oeq bal phaiq lavq-a nail
         ngaol. Al heel ngel-i mail, ngal nul juq bhai haoq gavq niil gevq bhoel-ai leevq-a
         nail ngaol. 13 Aq bhu juq-ol, iq moeq-u nee mail doevq nail jaol nail gaq bhai heeq nia nail ngel-i
         mail, ngal nul juq bhai haoq gavq niil gevq bhoel-ai leevq-a nail ngaol. Yaq yov-aq
         yaq noil juq-ol, haq eiv nail gaq bhai gaq lai-a nail ngel-i mail, ngal nul juq bhai
         haoq gavq niil gevq bhoel-ai leevq-a nail ngaol. Yaq juq-ol, Aq bhu Miqyail bhai heeq
         nia nail ngel-i mail, ngal nul juq bhai haoq gavq niil gevq bhoel-ai leevq-a nail
         ngaol. 14 Aq bhu juq-ol, iq moeq-u nee mail doevq nail jaol nail gaq bhai heeq nia nail ngel-i
         mail, ngal nul juq bhai haoq gavq niil gevq bhoel-ai leevq-a nail ngaol. Nul juq yaq
         yov-aq yaq noil juq-ol, aq haq lal phao gaq kav nail nee ovq tavq, Miqyail nail daoq
         nul juq nail lavq khoel bhai aol khi, nul juq haq eiv nail gaq bhai gaq lai-a nail
         ngel-i mail, ngal nul juq bhai haoq gavq niil gevq bhoel-ai leevq-a nail ngaol.Mil tsaq nail aol bhai thaq gaiq-a15 Mil tsaq nail aol bhai maq khaiq, mil tsaq bhai jiav nail phaq bhai maq khaiq, thaq
         gaiq-a. Tsaol-aq teevq gaq ga nav mil tsaq nail aol bhai gaiq-a haq neq, Aq bhu Miqyail
         nail goil nail gaiq-a nail phaq aivq nail lavq khoel bhai maq aol ail. 16 Khul khi mail dai ngal-aq, mil tsaq bhai khal jiav nail yaoq phaq yaoq-ao nee, aq
         sivq haq joil phao oil movq nail phaq maq khaiq, maiv neev moel khi oil movq nail
         phaq maq khaiq, phul heel il daoq maoq gaiq bhaq da nee, nee ma eeq nail phaq maq
         khaiq, Aq bhu Miqyail nee mail dov lee-a nail maq ngel ail. Mil tsaq yaq nee mail
         dov lal-a nail ngaol. 17 Mil tsaq nail aol khi mail mil tsaq bhai tavq nail nee khaol jiav nail juq neq, peivq
         ail thail thaiq nail ngaol. Thail hai ngaol-aoq, Miqyail nee ma tsaq dai, nl nail
         tsaol-aq nq maq maq luv hal yeel ya doevq nail ngaol.Khali bhai genl dev nail gaq18 Ngaq nail yaq juq-ol, aq yanq niil neq, haoq nao nao saq khe yanq ngaol. Khali bhai
         genl dev nail gaq dov lee nail ngaol dai, nul juq ya gaiq-a nail khe-ai, niil aq-il
         iq sanl Khali bhai genl dev nail mao dai gaq dov lee-a nail ngaol. Al heel ngel-i
         mail, yanq niil yanq neq, haoq nao nao saq khe yanq nial dai, nga dao heeq kivq nail
         ngaol. 19 Tsaol-aq al juq nga dao nail munl nee mail dov ail-a nail ngaol. Aq yu juq nga dao
         nail munl lavq khoel bhai jaol-u phao iq sanl, nga dao nee mail maq tavq ail. Khul
         khi mail dai ngal-aq, aq yu juq nga dao nee mail tavq lao-aol kheel nul, nga dao juq
         nee mail jaol-ai haq nail ngaol. Thail hai ngaol-aoq, aq yu juq yaoq gaq yaoq-ao nee
         nga dao juq nee mail maq tavq ail dai, bhaq laoq kheq dai bhi dov lal nail dai khi,
         nga dao juq nail munl nee mail dov ail-a nail ngaol. 20 Thail hai ngaol-aoq, nul juq nail kov tavq bhai Meeq nail Haol nail Aqhaqlal hoel
         dav bhiq gaq-ao nail ngel-i mail, nul juq iq sanl mail, mal dil tsaq nail phaq bhai
         heeq nia nail ngaol. 21 Nul juq mal dil tsaq nail phaq bhai maq heeq nia nail ngel-i mail, ngal nul juq bhai
         haoq gavq niil gevq bhoel-ai leevq-a nail maq ngel. Nul juq mal dil tsaq nail phaq
         bhai heeq nia khi, goiq bhaoq bhaoq nail khul phaq maq khaiq, mal dil tsaq nail phaq
         nee mail maq tavq ail dai, nul juq heeq nia nail ngel-i mail, ngal nul juq bhai haoq
         gavq niil gevq bhoel-ai leevq-a nail ngaol. 22 Thail hai phal-iq, goiq bhaoq bhaoq nail neq, khaq sil gaq. Yeiqsul neq, Khali maq
         ngel ail dai, jil nail gaq neq, goiq bhaoq bhaoq nail gaq ngaol. Al hai jil nail tsaol-aq
         al gaq neq, Aq bhu Miqyail bhai maq khaiq, Yaqyov bhai maq khaiq, jil ha khi, Khali
         bhai genl dev nail gaq ngaol. 23 Khul khi mail dai ngal-aq, Yaqyov bhai khal jil ha nail tsaol-aq neq, Aq bhu Miqyail
         bhai iq sanl jil ha nail khe-ai dul khi, Yaqyov bhai khal hav bhoel nail tsaol-aq
         neq, Aq bhu Miqyail bhai iq sanl hav bhoel nail khe-ai, dul nail ngaol. 24 Al heel ngel-i mail, iq moeq-u nee nul juq-i mail ya gaiq-ai thaq nail daoq bhai nee
         ma lavq khoel bhai ivq dao dai, nieivq thaiq-ai thaq yaoq. Daoq al bhai nul juq nieivq
         thaiq-ai thaq haq neq, Yaqyov khi mail Aq bhu Miqyail nail lavq khoel bhai nul juq
         khaq mao iq sanl jaol nail ngaol. 25 “Ngal nul juq bhai nq maq maq luv hal yeel doevq nail phaq bivq naol” dai, Yeiqsul-i
         mail sal jial jaq ceiv-ai thaq nail ngaol. 26 Nul juq bhai hevq bheel aivq movq-ai bhiq nail juq nail ganl, ngal nul juq bhai haoq
         gavq niil gevq bhoel-ai leevq-a nail ngaol. 27 Yeiqsul-i mail hel dav lavq-a nail Aqhaqlal Miqyail nul juq nail lavq khoel bhai jaol
         nail ngel-i mail, aq yu juq nul juq bhai cavq bhiq cov bhiq nail maq loq ail. Aqhaqlal
         Miqyail nul juq bhai ganl al iq sanl mail cavq lavq cov lavq nail ngaol. Hoeldav lavq-a
         nail al phaq neq, aq duq maq bhao nail phaq maq ngel ail. Mal dil tsaq nail phaq pevq
         nail ngaol. Al heel ngel-i mail, aivq nul juq bhai cavq lavq cov lavq-a nail khe-ai,
         Yeiqsul nail lavq khoel bhai jaol yaoq.Miqyail nail yaq juq28 Ngaq nail yaq juq-ol, Yeiqsul yavq kha lee-u phao, nee ma ivq dao dai aol khi, aivq
         nail siv tavq bhai maq ya haq sil dai, aivq nail lavq khoel bhai jaol yaoq. 29 Khali neq, tsaq nail daol nail gaq ngaol dai, nul juq heeq nia nail khe-ai, tsaq nail
         daol nail phaq khal nl nail yaoq gaq yaoq-ao nee mail, Miqyail nail yaq pevq lal-a
         nail ngaol dai, nul juq heeq kivq nail neq, tsaq nail ngaol.

31 Aq bhu Miqyail neq, nga dao bhai kha dai gaiq-a nail dai, saol-nvq daiq yaoq. Nga
         dao bhai Miqyail nail yaq dai, mil lavq-a nail ngaol. Nga dao neq, mal dil aivq nail
         yaq ngaol. Mil tsaq yaq juq aivq bhai maq heeq nia nail ngel-i mail, nga dao juq bhai
         iq sanl maq heeq nia ail. 2 Ngal mailma ail gaiq-a nail aq tsaoq juq-ol. Niil aq-il nga dao Miqyail nail yaq ngaol.
         Yaq hao nga dao khal hai pevq lal nail bhai maq phao daiq lavq haq-al. Thail hai ngaol-aoq,
         Yeiqsul dov lee-u phao, nga dao aivq khe-ai pevq lal nail ngaol dai, heeq kivq nail
         ngaol. Khul khi mail dai ngal-aq neq, aivq khal hai pevq nail bhai nga dao bhaq laoq
         kheq dai, ya moel nail ngaol. 3 Yeiqsul bhai al hai khal noeq thunq nail tsaol-aq yaoq gaq yaoq-ao nee mail, Yeiqsul
         haol nail khe-ai, tsaol-aq al juq iq sanl yovq gavq bhai yovq gavq ya bhi haol lal
         nail ngaol.4 Oeq bal khal nl nail tsaol-aq yaoq gaq yaoq-ao nee mail, Miqyail nail aol daoq kovq
         daoq bhai nl bheeq-a nail ngaol. Oeq bal neq, aol daoq kovq daoq bhai nl bheeq-a nail
         phaq pevq nail ngaol. 5 Thail hai ngaol-aoq, nul juq heeq nia nail khe-ai, nga dao nail oeq bal bhai oil ha
         nail dai khi, Yeiqsul lee-a nail ngaol. Aivq neq, oeq bal teevq peivq ail maq aol
         ail. 6 Yeiqsul nail lavq khoel bhai jaol nail khul gaq maq khaiq, oeq bal maq nl ail+. Oeq bal nl nail tsaol-aq khul gaq maq khaiq, aivq bhai maq phuq maq moel daiq-a
         nail tsaol-aq ngaol. 7 Ngaq nail yaq juq-ol. Tsaol-aq teevq gaq iq sanl nul juq bhai maq ya hevq bheel aivq
         dai, yaol phaol yaoq. Yeiqsul neq, tsaq nail daol nail gaq pevq nail khe-ai, aq tsaq
         aq daol daol dai, khal nl nail khul gaq maq khaiq, tsaq nail daol nail tsaol-aq ngaol.
         8 Oeq bal khal nl nail tsaol-aq neivq heeqphaq nail yaq ngaol. Khul khi mail dai ngal-aq,
         neivq heeqphaq neq, iq moeq-u nee mail oeq bal nl-a nail ngaol. Al heel ngel-i mail,
         neivq heeqphaq nl nail hal nail phaq bhai lav cov nail dai khi, Miqyail nail Yaqyov
         dov lee-a nail ngaol. 9 Miqyail nail yaq pevq lal-a nail juq neq, oeq bal maq nl ail. Khul khi mail dai ngal-aq,
         Miqyail nail aqiq aq yu juq nail lavq khoel bhai doevq nail ngaol. Aq yu juq Miqyail
         nail yaq pevq nail ngel-i mail, oeq bal maq nl ail. 10 Al heel ngel-i mail, Miqyail nail yaq khi mail neivq heeqphaq nail yaq bhai, aq meeq-ai
         tsel pav kivq nail ngaol. Aqtsaq aq daol daol dai maq khal nl nail tsaol-aq, Miqyail
         nail yaq maq ngel ail. Al hai dul dai, Yovq gavq nail aq ivq jaq bheq bhai maq gaiq-a
         nail tsaol-aq iq sanl, Miqyail nail yaq maq ngel ail.Teevq gaq nee teevq gaq gaiq-a yaoq11 “Nul juq teevq gaq nee teevq gaq gaiq-a yaoq” dai, ge-ai thaq nail daoq al daoq bhai,
         iq moeq-u nee mail nul juq ya gaiq-a nail ngaol. 12 Haq eiv nail gaq nail yaq khe-ai dul nail Gaqilnav+ khe-ai thaq nl. Aivq neq, aivq nail jaq bheq Aqbheiqlal bhai heivq-a nail ngaol.
         Khul khi mail heivq-a nail dai ge haq neq, aivq-i mail nl-a nail phaq neq, haq eiv
         nail phaq pevq khi, aivq nail jaq bheq-i mail nl-a nail phaq neq, tsaq nail daol nail
         ngel-i mail, heivq-a nail ngaol. 13 Aqivq jaq bheq juq-ol, mil tsaq yaq nul juq bhai nee jiav jiav nail bhai, noeq-u maq
         dov dai, thaq pevq ail. 14 Nga dao neq, sil nail phaq nail lavq khoel nee dov ail khi, aq doevq doevq nail phaq
         nail lavq khoel aol lai-a nail ngaol. Khal hai khi heeq lal nail dai ge haq neq, aq
         ivq jaq bheq juq bhai gaiq-a nail ngel-i mail ngaol. Goil nail gaiq-a nail phaq maq
         nl dol leevq nail gaq neq, sil nail phaq nail lavq khoel bhai jaol-ai haq nail ngaol.
         15 Yovq gavq nail aq ivq jaq bheq bhai nee jiav jiav nail tsaol-aq yaoq gaq yaoq-ao nee
         tsaol-aq bhai heivq gaq-ao nail khe-ai dul nail ngaol. Tsaol-aq bhai heivq nail khul
         gaq maq khaiq, aivq nail lavq khoel bhai nq maq maq luv hal yeel doevq nail phaq maq
         aol ail dai, nul juq heeq nia nail ngaol. 16 Khali neq, nga dao nail haq bhoil yeel danq-a nail ngel-i mail, nga dao goil nail
         gaiq-a nail phaq bhai heeq kivq lal-a nail ngaol. Nga dao iq sanl aq ivq jaq bheq
         juq nail haq bhoil yeeldan heeq phaq ail tsaq nail ngaol. 17 Thail hai ngaol-aoq, tsaol-aq khul gaq maq khaiq, mil tsaq khe phul heel il daoq maoq
         gaiq jiav khi, aivq nail aq ivq jaq bheq haq nail aoq nail bhai moel-u phao, gaoq
         haq gaiq-a nail nee ma maq aol haq neq, Miqyail nail goil nail gaiq-a nail phaq aivq
         nail lavq khoel bhai aol nia naol laiq. 18 Ngaq nail yaq juq-ol, moeq thaoq-i mail ge khi taivq-ail thaq gaiq-a, nl nail hal
         nail lavq khoel nee, mal dil goil nail gaiq-a nail phaq bhi dov lal yaoq.Miqyail nail siv tavq bhai nee ma ivq dao dai jiav yaoq19-20 Nga dao al hai gaiq-a haq neq, mal dil tsaq nail phaq bhai tavq nail ngaol dai, ya
         heeq kivq nail ngaol. Nga dao al hai gaiq-a nail ngel-i mail, nga dao nail nee ma
         nga dao nail kov tavq bhai oeq bal teevq phaq ga nav thaq haq neq, Miqyail nail siv
         tavq bhai nga dao nee ma sal lal nia nail ngaol. Khul khi mail dai ngal-aq Miqyail
         neq, nga dao nail nee ma nee maq tsil eeq khi, iq sanl bhai heeq nia nail ngaol.21 Ngal mailma ail gaiq-a nail aq tsaoq juq-ol, nga dao nail nee ma nga dao nail kov
         tavq bhai oeq bal maq thaq haq neq, Miqyail nail siv tavq bhai nee ma ivq dao dai,
         jiav nail ngaol. 22 Aivq-i mail bivq-ai thaq nail daoq juq bhai nga dao naldaiq khi, aivq nee ma tsaq
         nail khe-ai, nl haq neq, aivq bhai hal nail khe-ai, nga dao ya nail ngaol. 23 Aivq-i mail bivq-ai thaq nail daoq neq, niail hai ngaol. Aivq nail Yaqyov Yeiqsul
         Khali bhai nga dao nee ma thaq tsaol khi, Yaqyov-i mail daoq bivq thaq ail ceevq-a
         nail khe-ai, teevq gaq nee teevq gaq ya gaiq-a nail ngaol. 24 Miqyail-i mail bivq thaq ail ceevq-a nail daoq bhai naldaiq nail tsaol-aq, aivq nail
         lavq khoel bhai jaol khi, aivq iq sanl tsaol-aq al gaq nail lavq khoel bhai jaol nail
         ngaol. Aivq nga dao nail lavq khoel bhai jaol nail ngaol dai, nga dao niail hai heeq
         kivq nail ngaol. Aqhaqlal Miqyail nga dao nail lavq khoel bhai bhi jaol lee-a nail
         ngaol.
         
            
               	Oeq bal maq noeq pov dai, khaq mao iq sanl nl kovq ail nail tsaol-aq bhai ge movq

Miqyail bhai tavq nail aq haq lal41 Ngal mailma ail gaiq-a nail aq tsaoq juq-ol, khal ngel nail aq haq lal bhai nul juq
         nee ma thaq thaq tsaol. Aqhaqlal al, Miqyail jaol nail nee lee thaq nail ngel ail
         laiq dai, iq moeq laonq daiq yaoq. Khul khi mail dai ngal-aq, Miqyail nail haq bhoil
         gedan naol dai, ge khi ngaol-aoq, mal dil maq ngel nail tsaol-aq juq mil tsaq doi
         dai, ail bhee-ai thaq nail ngaol. 2 Mal dil Miqyail nail aq haq lal ngel nail maq ngel nail, nul juq niail hai heeq kivq
         duq kivq nail ngaol. Yeiqsul Khali neq, mal dil tsaol-aq yaq nail aq sivq haq joil
         phi khi lee-a nail ngaol dai, khal ge nail aq haq lal neq, Miqyail jaol nail nee lee-a
         nail ngaol. 3 Thail hai ngaol-aoq, al hai maq ngel ail dai, ge nail aq haq lal neq, Miqyail jaol
         nail nee lee-a nail aq haq lal maq ngel ail. Aqhaqlal al neq, Khali bhai genl dev
         nail gaq nail aq haq lal pevq nail ngaol. Niil heel nail aq haq lal lee nail ngaol
         dai, nul juq ya gaiq-a nail khe-ai, niil aq-il iq sanl mil tsaq bhai jaol nail ngaol.4 Ngaq nail yaq juq-ol, nul juq Miqyail bhai tavq nail tsaol-aq ngaol. Al ovq tavq nul
         juq aq yu juq bhai gaq lai-a nail ngaol. Khul khi mail dai ngal-aq, nul juq nail nee
         ma lavq khoel bhai jaol nail gaq, mil tsaq bhai uv thaiq nail neivq heeqphaq nee maq
         tsil eeq jaiq nail ngaol. 5 Miqyail nail haq bhoil gedan naol dai, ge khi ngaol-aoq, mal dil maq ngel nail al
         juq neq, mil tsaq bhai tavq nail ngaol. Al heel ngel-i mail, mil tsaq bhai tavq nail
         juq taivq-ail aq yu juq cavq bhiq cov bhiq nail ngaol. Mil tsaq yaq juq iq sanl, aq
         yu juq nail daoq naldaiq nail ngaol. 6 Nga dao neq, Miqyail bhai tavq nail ngaol. Miqyail bhai heeq nia nail tsaol-aq, nv
         juq nail daoq naldaiq nail ngaol. Miqyail bhai maq tavq nail tsaol-aq nv juq nail
         daoq maq naldaiq ail. Al heel ngel-i mail, mal dil tsaq nail phaq bhai tavq nail aq
         haq lal bhai maq khaiq, maq tsaq nail phaq bhai tavq nail aq haq lal bhai maq khaiq,
         nga dao tsel pav kivq nail ngaol.Miqyail neq, goil nail gaiq-a nail phaq pevq nail ngaol7 Ngal mailma ail gaiq-a nail aq tsaoq juq-ol, nga dao teevq gaq nee teevq gaq gaiq-a
         bhel. Khul khi mail dai ngal-aq, goil nail gaiq-a nail phaq neq, Miqyail nee mail
         dov lee-a nail ngaol. Goil nia gaiq-a nia nail tsaol-aq yaoq gaq yaoq-ao nee, Miqyail
         nail yaq pevq khi, Miqyail bhai heeq nia nail ngaol. 8 Maq goil maq gaiq-a nia nail tsaol-aq neq, Miqyail bhai maq heeq nia ail. Khul khi
         mail dai ngal-aq, Miqyail neq, goil nail gaiq-a nail phaq pevq nail ngaol. 9 Miqyail nga dao bhai goil nail gaiq-a nail phaq, niail hai phao daiq lavq-a nail ngaol.
         Yaqyov bhaq da nee nga dao doevq nail phaq ya dai, Miqyail neq, aivq nail Yaqyov teevq
         gaq taivq-ail jaol khi ngaol-aoq, mil tsaq bhai bhi lee kha-a nail ngaol. 10 Goil nail gaiq-a nail phaq neq, niail hai ngaol. Nga dao Miqyail bhai gaiq-a nail
         bhai ge nail maq ngel ail. Aivq nga dao bhai gaiq-a khi, nga dao nail oeq bal nail
         haq bhoil laol bhiq nail dai khi, aivq nail Yaqyov bhi lee-a nail bhai, ge nail ngaol.
         11 Ngal mailma ail gaiq-a nail aq tsaoq juq-ol. Miqyail nga dao bhai niidai dai ail gaiq-a
         lavq-a nail ngel-i mail, nga dao iq sanl teevq gaq nee teevq gaq gaiq-a nail tsaq
         nail ngaol. 12 Tsaol-aq teevq gaq iq sanl, Miqyail bhai maq moel daiq haq-al. Thail hai ngaol-aoq,
         nga dao teevq gaq nee teevq gaq gaiq-a haq neq, Miqyail nga dao nail lavq khoel bhai
         jaol khi, aivq nail goil nail gaiq-a nail phaq nga dao nail lavq khoel bhai bhee lal
         nail ngaol.13 Nga dao Miqyail nail lavq khoel bhai jaol khi, Miqyail nga dao nail lavq khoel bhai
         jaol nail ngaol dai, nga dao niail hai heeq kivq nail ngaol. Aivq aivq nail Aqhaqlal
         nga dao nail lavq khoel bhai bhi jaol lee-a nail ngaol. 14 Mil tsaq yaq bhai Hevq kovq nail gaq bhi jiovq nail dai khi, Aq bhu Miqyail aivq nail
         Yaqyov bhi lee-a nail bhai, nga dao moel khi sal khil khanq nail ngaol. 15 “Yeiqsul neq, Miqyail nail Yaqyov ngaol” dai, khal ge dov nail tsaol-aq, Miqyail aq
         yu juq nail lavq khoel bhai jaol khi, aq yu juq iq sanl Miqyail nail lavq khoel bhai
         jaol nail ngaol. 16 Miqyail nga dao bhai gaiq-a nail ngaol dai, nga dao heeq kivq khi, nee ma thaq tsaol
         nail ngaol.Miqyail neq, goil nail gaiq-a nail phaq pevq nail ngaol. Goil nail gaiq-a nail lavq
         khoel bhai jaol nail tsaol-aq Miqyail nail lavq khoel bhai jaol khi, Miqyail iq sanl
         aq yu juq nail lavq khoel bhai jaol nail ngaol. 17 Nga dao nail lavq khoel bhai goil nail gaiq-a nail phaq al hai bhee lal-a nail ngel-i
         mail, yal khaq dal-u n gaol nga dao nail nee ma ivq dao dai, jiav nail ngaol. Khul
         khi mail dai ngal-aq, Yeiqsul pevq nail khe-ai, nga dao iq sanl mil tsaq bhai pevq
         thail thaiq nail ngaol. 18 Goil nail gaiq-a nail lavq khoel, gee sil nail phaq maq jiav ail. Goil nail gaiq-a
         nail nee ma teevq bhee aol haq neq, gee sil nail nee ma peivq ail nail ngaol. Khul
         khi mail dai ngal-aq, gee sil nail phaq neq, yal khaq dal lavq nail bhai gee sil nail
         ngel-i mail, gee sil nia nail tsaol-aq nail lavq khoel goil nail gaiq-a nail phaq
         maq bhee lal haq-al.19 Miqyail nga dao bhai iq moeq gaiq-a lavq-a nail ngel-i mail, nga dao iq sanl aivq
         bhai gaiq-a khi, teevq gaq nee teevq gaq gaiq-a nail ngaol. 20 “Ngal Miqyail bhai gaiq-a naol” dai, tsaol-aq teevq gaq ga nav ge khi ngaol-aoq, aivq
         nail aq ivq jaq bheq bhai nee jiav jiav haq neq, aivq neq, goiq bhaoq bhaoq nail tsaol-aq
         ngaol. Khul khi mail dai ngal-aq, aivq moel thail thaiq nail aq ivq jaq bheq bhai
         maq gaiq-a nia haq neq, aivq maq moel daiq-a nail Miqyail bhai khal hai khi gaiq-a
         nia nail-aiq. 21 Miqyail bhai gaiq-a nail tsaol-aq yovq gavq nail aq ivq jaq bheq bhai ya gaiq-a nail
         ngaol dai, bivq thaq-ai thaq nail daoq al daoq neq, Yeiqsul-i mail nga dao juq bhai
         bivq thaq ail ceevq-a nail ngaol.
         
            

         
      

   
      
         5
Nga dao nee ma thaq tsaol nail phaq neq, mil tsaq bhai gaq lai nail ngaol51 Yeiqsul neq, Khali ngaol dai, nee ma khal thaq tsaol nail tsaol-aq Miqyail nail yaq
         pevq lal-a nail ngaol. Aq bhu Miqyail bhai khal gaiq-a nail tsaol-aq, aivq nail yaq
         bhai iq sanl gaiq-a nail ngaol. 2 Nga dao Miqyail bhai gaiq-a khi, aivq-i mail bivq-ai thaq nail daoq bhai naldaiq haq
         neq, aivq nail yaq juq bhai gaiq-a nail phaq pevq nail ngaol dai, heeq kivq nail ngaol.
         3 Khul khi mail dai ngal-aq, Miqyail bhai gaiq-a nail dai, ge nail neq, aivq-i mail
         bivq-ai thaq nail daoq bhai naldaiq nail bhai, ge nail ngaol. Aivq-i mail bivq-ai
         thaq nail daoq neq, haq nail maq ngel ail. 4 Miqyail nail yaq yaoq gaq yaoq-ao nee mail, mil tsaq bhai gaq lai nail ngaol. Mil
         tsaq bhai gaq lai nail phaq neq, nga dao nail nee ma thaq tsaol nail phaq pevq nail
         ngaol. 5 Mil tsaq bhai gaq lai nail tsaol-aq neq, kha sil gaq jaol nail-aiq. Yeiqsul neq, Miqyail
         nail Yaqyov ngaol dai, nee ma khal thaq tsaol nail tsaol-aq taivq-ail, gaq lai nail
         ngaol.Yeiqsul Khali nail ganl sal khil khanq nail6 Ul cuvq khi mail aq sivq nee mail lee-a nail gaq neq, Yeiqsul Khali ngaol. Ul cuvq
         nee mail taivq-ail aivq lee-a nail maq ngel ail. Ul cuvq khi mail aq sivq niil nvq
         phaq nee mail lee-a nail ngaol. Al hai lee-a nail neq, mal dil ngel nail ngaol dai,
         Aqhaqlal Miqyail sal khil khanq nail ngaol. Khul khi mail dai ngal-aq Aqhaqlal Miqyail
         neq, mal dil tsaq nail phaq pevq nail ngaol. 7 Al heel ngel-i mail, ganl niil bhai sal khil khanq nail hail phaq jiav nail ngaol.
         8 Al neq, Aqhaqlal Miqyail, ul cuvq, aq sivq niil hail phaq ngaol. Niil hail phaq sal
         khil khanq nail neq, teevq gaq kheel ngaol. 9 Tsaol-aq yaq sal khil khanq nail daoq bhai nga dao naldaiq nail ngaol. Miqyail sal
         khil khanq nail neq, a dai nee maq tsil eeq jaiq nail ngaol. Khul khi mail dai ngal-aq,
         Miqyail aivq-i mail sal khil khanq-ai thaq nail ngel-i mail ngaol. Al neq, aivq nail
         Yaqyov nail ganl sal khil khanq nail ngaol. 10 Miqyail nail Yaqyov bhai nee ma thaq tsaol nail tsaol-aq neq, aivq nail nee ma lavq
         khoel bhai Miqyail-i mail sal khil khanq-ai thaq nail phaq aol nail ngaol. Thail hai
         ngaol-aoq, Miqyail bhai nee ma maq thaq tsaol nail tsaol-aq neq, Miqyail bhai goiq
         bhaoq bhaoq nail gaq niil dai ge nail khe-ai, dul nail ngaol. Khul khi mail dai ngal-aq,
         Miqyail aivq nail Yaqyov nail ganl sal khil khanq nail bhai aq yu juq nee ma maq thaq
         tsaol ail. 11 Miqyail sal khil khanq nail al neq, nga dao bhai nq maq maq luv hal yeel doevq nail
         phaq bivq lavq-a nail ngaol. Nq maq maq luv hal yeel doevq nail al neq, aivq nail
         Yaqyov nail lavq khoel bhai aol nail ngaol. 12 Yaqyov bhai hav bhoel nail tsaol-aq, doevq nail phaq ya nail ngaol. Yaqyov bhai maq
         hav bhoel nail tsaol-aq, doevq nail phaq maq ya ail.Nq maq maq luv hal yeel doevq nail phaq ya nail ganl13 Miqyail nail Yaqyov nail aq mil bhai nee ma thaq tsaol nail nul juq, nq maq maq luv
         hal yeel doevq nail phaq ya nail ngaol dai, nul juq ya heeq kivq dai, ngal nul juq
         bhai haoq gavq niil gevq bhoel-ai leevq-a nail ngaol. 14 Nga dao Miqyail nail siv tavq bhai nee ma ivq dao dai, hal lai kivq nail ngaol. Khul
         khi mail dai ngal-aq, aivq nee ma tsaq nail khe-ai nga dao teevq phaq ga nav hal haq
         neq, aivq naldaiq lavq nail ngaol. 15 Nga dao khal hal-u phao, aivq naldaiq lavq nail ngaol dai, heeq kivq duq-ai thaq nail
         ngel-i mail, aivq bhai khal hal-a nail khe-ai, nga dao ya naol dai, heeq kivq nail
         ngaol. 16 Tsaol-aq teevq gaq ga nav, aivq nail aq ivq jaq bheq sil heeq phaq ail maq tsaq nail
         oeq bal nl thail thaiq nail bhai ya moel haq neq, tsaol-aq al gaq nail haq bhoil Miqyail
         bhai geeq laoq hal heeq phaq ail tsaq nail ngaol. Al hai hal haq neq, aq ivq jaq bheq
         al gaq bhai Miqyail aq doevq doevq nail phaq bivq nail ngaol. Sil heeq phaq ail tsaq
         nail oeq bal iq sanl jiav nail ngaol. Al nail haq bhoil Miqyail bhai geeq laoq ya
         hal nail ngaol dai, ngal ge nail maq ngel ail. 17 Nl bheeq-a nail phaq iq sanl mail, oeq bal ngaol. Thail hai ngaol-aoq, sil heeq phaq
         ail maq tsaq nail oeq bal iq sanl jiav nail ngaol.18 Miqyail nail yaq khul gaq maq khaiq, oeq bal maq nl ail+ dai, nga dao heeq kivq nail ngaol. Khul khi mail dai ngal-aq, Miqyail nail Yaqyov
         aivq bhai hel daiq phail bhiq nail ngel-i mail, haq eiv nail gaq aivq bhai maq thoiq
         tsi nia ail. 19 Nga dao neq, Miqyail nail yaq ngaol dai, heeq kivq nail ngaol. Mil tsaq yaq iq sanl
         mail haq eiv nail gaq nail bhaq aoq nail kov-uvq bhai jaol thail thaiq nail ngaol
         dai iq sanl, heeq kivq nail ngaol. 20 Al ovq tavq, nga dao mal dil tsaq nail Miqyail bhai heeq nia lal dai, Miqyail nail
         Yaqyov lee khi, nee noeq nee kha bivq lavq-a nail ngaol dai, heeq kivq nail ngaol.
         Nga dao neq, mal dil tsaq nail Miqyail nail lavq khoel bhai jaol nail ngaol. Khul
         khi mail dai ngal-aq, aivq nail Yaqyov Yeiqsul Khali nail lavq khoel bhai nga dao
         jaol nail ngaol. Yaqyov niil gaq neq, mal dil tsaq nail Miqyail pevq nail nee ovq
         tavq, nq maq maq luv hal yeel doevq nail phaq iq sanl, pevq nail ngaol. 21 Ngaq nail yaq juq-ol, thaoq phaoq aq ma maol khoel bhai gail jao jao yaoq.

Iq moeq il moeq khe daoq11 Ngal neq, Khali yaq munl bhai hel daiq phail nail aq ivq teevq gaq ngaol. Miqyail-i
         mail tsel dov-ai thaq nail yaq mai-aq teevq gaq+ bhai khi mail, aivq nail yaq juq bhai haoq gavq niil keiv gevq bhoel-ai leevq-a nail
         ngaol. Mal dil tsaq nail lavq khoel ngal nul juq bhai gaiq-a nail ngaol. Ngal taivq-ail
         maq ngel ail. Mal dil tsaq nail phaq bhai khal heeq nia nail tsaol-aq juq iq sanl
         mail nul juq bhai gaiq-a nail ngaol. 2 Nga dao nail lavq khoel bhai aol nail mal dil tsaq nail phaq bhaq da nee ngal nul
         juq bhai gaiq-a nail ngaol. Mal dil tsaq nail phaq al neq, nq maq maq luv hal yeel
         nga dao nee jaol nail ngaol.3 Aq bhu Miqyail khi mail Aq bhu Miqyail nail Yaqyov Yeiqsul Khali nail geeq laoq eel
         jaol maq khaiq, gaoq haq gaiq-a lavq nail phaq maq khaiq, nee sal ovq nail phaq maq
         khaiq, al hail phaq iq sanl, mal dil tsaq nail phaq khi mail goil nail gaiq-a nail
         phaq nail lavq khoel nee nga dao nail kov tavq bhai jiav dei-eiq.Khali-i mail cavq lavq cov lavq-a nail khe-ai, aq doevq doevq yaoq4 Aq bhu Miqyail-i mail nga dao bhai daoq khal bivq-ai thaq nail khe-ai, nul juq nail
         yaq teevq pav ga nav juq mal dil tsaq nail phaq nail haoq nao tsao the thail thaiq
         nail bhai, ngal ya moel-a nail ngel-i mail, lavq khiq tsail dee dee ail nial. 5 Yaq mai-aq ol, nga dao juq teevq gaq nee teevq gaq gaiq-a bhel dai, niil aq-il ngal
         naoq bhai hal nail ngaol. Gaiq-a nail niil neq, bivq thaq ail ceevq-a nail daoq aq
         sivq daoq, ngal naoq bhai gevq bhoel-ai leevq-a nail maq ngel. Iqmoeq-u nee nga dao-i
         mail ya-ai thaq nail daoq al daoq ngal naoq bhai gevq bhoel-ai leevq-a nail ngaol.
         6 Goil nail gaiq-a nail phaq dai, ge nail neq, Miqyail-i mail daoq bivq-ai thaq nail
         khe-ai, naldaiq khi nl tsao hal tsao nail bhai ge nail ngaol. Goil nail gaiq-a nail
         haoq nao tsao thel aivq yaoq dai, bivq-ai thaq nail daoq niil daoq bhai, iq moeq-u
         nee mail, nul juq ya gaiq-a nail ngaol.7 Yeiqsul Khali neq, tsaol-aq yaq nail aq sivq haq joil phi khi yavq kha lee-a nail
         maq ngel ail dai, goiq bhaoq bhaoq nail tsaol-aq juq mao dai mil tsaq bhai cavq doi
         ail-a nail ngaol. Al hai ge nail tsaol-aq juq neq, goiq bhaoq bhaoq nail tsaol-aq
         pevq khi, Khali bhai genl dev nail tsaol-aq ngaol. 8 Al heel ngel-i mail, nul juq-i mail nl-a hal-a nail phaq aq nieivq ail maq bhi peivq
         ail dai, Miqyail-i mail nul juq bhai bivq nail dai lainq-ai thaq nail aq phoiq bhai,
         teevq bhee teevq lovq ya kivq dai, yaol phaol yaoq. 9 Khali-i mail cavq lavq cov lavq-a nail khe-ai maq doevq dai, maq ngel nail phao al
         jaiq ail jel nail tsaol-aq khul gaq maq khaiq, Miqyail bhai maq tavq ail. Khali-i
         mail cavq lavq cov lavq-a nail khe-ai doevq nail tsaol-aq neq, Aq bhu Miqyail bhai
         iq sanl, Yaqyov bhai iq sanl ya-a nail ngaol. 10 Al heel ngel-i mail, tsaol-aq teevq gaq ga nav Khali-i mail cavq lavq cov lavq-a nail
         daoq maq cavq maq cov dai, nul juq jaol nail bha lal haq neq, il khaol lavq khoel
         bhai iq sanl thaq hav bhoel. Aivq bhai thaoq phuq-u phao daoq iq sanl thaq ge tsaoq.
         11 Khul khi mail dai ngal-aq, alheel nail tsaol-aq bhai thaoq phuq-u phao, daoq ge tsaoq
         nail gaq neq, aivq haq eiv nail phaq nl nail bhai, nl tsao bhiq nail khe-ai, dul lai
         nail ngaol.Haoqnao nao saq khe daoq12 Ngal nul juq bhai gevq bhoel-ai leevq heeq phaq ail mao dai jiav khi ngaol-aoq, haoq
         gavq aq pavq khi mail haoq gavq dail kheq-i maq gevq movq-il. Nga dao juq lavq khiq
         tsail nail phaq bhee lal dai, ngal nul juq jaol nail bha lee khi, nul juq nee daoq
         ge tsaoq movq ail nial. 13 Naoq bhai noeq moel naol dai, Miqyail-i mail tsel dov-ai thaq nail naoq nail nailma
         nail yaq juq naoq bhai daoq cavq cavq bhoel-ai leevq-a nail ngaol.

Iq moeq il moeq khe daoq11 Ngal neq, Khali yaq munl bhai hel daiq phail nail aq ivq teevq gaq ngaol. Ngal mailma
         ail gaiq-a nail Gaqyul jaol nail bha haoq gavq niil gevq bhoel-ai leevq-a nail ngaol.2 Ngal mailma ail gaiq-a nail aq tsaoq-ol, aq haq lal phao loq nail phaq naol teevq
         bhee aol nail khe-ai, yaoq phaq yaoq-ao nee teevq bhee aol lal khi, jaol hal dov dai,
         ngal geeq laoq hal nail ngaol. 3 Aqivq jaq bheq Khali yaq teevq pav ga nav juq ngal jaol nail bha lal khi, naol sal
         jial ivq nail ganl maq khaiq, mal dil tsaq nail haoq nao tsao the thail thaiq nail
         ganl maq khaiq, ge dai lavq-a nail ngel-i mail, ngaq bhai lavq khiq tsail dee dee
         ail nial. 4 Ngaq nail yaq juq tsaq nail daol nail lavq khoel bhai aq doevq doevq thail thaiq nail
         ngaol dai, ya gaiq-a nail nee maq tsil, ngal lavq khiq tsail nail yaoq phaq yaoq maq
         jiav yaoq-aol.Gaqyul yu bhai hav nia nail ngel-i mail, tsiq eeq bhiq-a nail ganl5 Ngal mailma ail gaiq-a nail aq tsaoq-ol, naol neq, Khali yaq juq bhai aq meeq-ai hav
         bhiq-a nail lavq khoel sal jial ivq dee dee khi, maq moel daiq-a nail Khali yaq juq
         bhai kev dai, al hai hav bhiq-a nail ngaol. 6 Naol goil nia gaiq-a nia nail ganl, niilniai jaol nail Khali yaq juq bhai aq yu juq
         ge bhiq-a nail ngaol. Miqyail nee ma tsaq nail khe-ai, naol aq yu juq bhai hevq ha
         ail bhiq haq neq, meeq dee dee nail ngaol. 7 Khul khi mail dai ngal-aq aq yu juq neq, Yeiqsul nail haq bhoil daoq cavq daoq cov
         cov ail nail dai khi, ail nail ngaol. Al ovq tavq aq yu juq neq, laolkivq yaq juq-i
         mail tsao jao-ai bhiq nail bhai maq hav bhoel ail. 8 Al heel ngel-i mail, mal dil tsaq nail phaq nail haq bhoil, niilheel nail tsaol-aq
         juq nee mail nga dao ganl teevq gaq khe-ai, nl kivq hal kivq dai, nga dao juq aq yu
         juq bhai aq meeq-ai hav bhiq nail, tsaq nail ngaol.Daqyaoldaqlal yu bhai lav tsoiq nail ganl9 Ngal nul juq nail Khali yaq munl bhai haoq gavq davqnil nil dai, gevq bhoel-ai leevq-a
         nail ngaol. Thail hai ngaol-aoq, Khali yaq munl nail kov tavq bhai aq ivq jiovq movq
         nail Daqyaoldaqlal neq, nv juq nail daoq bhai maq hav bhoel ail. 10 Al heel ngel-i mail, ngal lee haq neq, aivq-i mail khal nl khal hal-a nail phaq ge
         dov naol. Aivq nv juq bhai khal ge movq ail ge doil dee dee nail ngaol. A dai taivq-ail
         maq ngel ail haq-al, aq ivq jaq bheq Khali yaq juq lee-u phao, aivq maq hav bhoel
         nail nee ovq tavq, khal hav bhoel movq nail tsaol-aq bhai iq sanl lav tsoiq khi, Khali
         yaq nail munl lavq khoel nee the dov nail ngaol.Deiqmeiqdeiqlil meeq nail ngaol dai, sal khil khanq nail ganl11 Ngal mailma ail gaiq-a nail aq tsaoq-ol, haq eiv nail phaq nail haoq nao thaq tsao
         the. Aq meeq phaq nail haoq nao tsao the yaoq. Aq meeq phaq nl nail tsaol-aq neq,
         Miqyail nail tsaol-aq ngaol. Haq eiv nail phaq nl nail tsaol-aq neq, Miqyail bhai
         maq phuq maq moel daiq-a nail tsaol-aq ngaol. 12 Tsaol-aq iq sanl mail, Deiqmeiqdeiqlil aq meeq ngaol dai, sal khil khanq nail ngaol.
         Mal dil tsaq nail phaq iq sanl aivq nail haq bhoil sal khil khanq nail ngaol. Aivq
         aq meeq ngaol dai, nv juq iq sanl sal khil khanq nail ngaol. Nv juq-i mail sal khil
         khanq nail niil mal dil tsaq nail ngaol dai, naol iq sanl heeq nia nail ngaol.Haoqnao nao saq khe daoq13 Ngal naoq bhai gevq bhoel-ai leevq heeq phaq ail mao dai jiav khi ngaol-aoq, haoq
         gavq aq pavq khi mail haoq gavq dail kheq-i mail, maq gevq movq-il. 14 Maq maoq lal mail, naoq-ai nee ya moel khi, naoq bhai daoq ya ge tsaoq naol dai, ngal
         noeq thunq nail ngaol. 15 Naol nee sal ovq dei-eiq. Naoq bhai noeq moel naol dai, naoq nail aq tsaoq juq naoq
         bhai daoq cavq cavq bhoel-ai leevq-a nail ngaol. Ngaq nail aq tsaoq juq yaoq gaq yaoq-ao
         nee bhai iq sanl ngal noeq moel naol geiq dai, naol daoq cavq cavq bhiq ail dei-eiq.

Iq moeq il moeq khe daoq11 Ngal neq, Yeiqsul Khali nail yaq kav khi mail Yaq kov nail jaq bheq Yul dav ngaol.
         Miqyail-i mail khul-ai thaq nail nul juq bhai haoq gavq niil gevq bhoel-ai leevq-a
         nail ngaol. Aq bhu Miqyail nul juq bhai gaiq-a khi, Yeiqsul Khali nul juq bhai hel
         daiq phail nail ngaol.2 Gaoq haq gaiq-a nail phaq, nee sal ovq nail phaq khi mail, goil nail gaiq-a nail phaq
         nul juq nail lavq khoel teevq pov nee teevq pov maol lal dei-eiq.Mal dil saqlaq maq ngel nail juq nail ganl3 Ngal mailma ail gaiq-a nail aq tsaoq juq-ol, Miqyail nga dao juq bhai hevq kovq lavq-a
         nail ganl ngal nul juq bhai gevq bhoel-ai leevq movq dee dee ail nial. Thail hai ngaol-aoq,
         Miqyail-i mail teevq pov taivq-ail aivq nail tsaol-aq juq bhai av bhiq-ai thaq nail
         nee ma thaq tsaol nail phaq nail haq bhoil lai jai dee dee yaoq dai, ngal nul juq
         bhai gaq bivq nail lavq khoel haoq gavq niil gevq bhoel-ai leevq-a nail ngaol. 4 Khul khi mail dai ngal-aq neq, tsaol-aq teevq pav ga nav juq nul juq nail lavq khoel
         bhai aol khoiq lal-a nail ngaol. Miqyail bhai maq ev nail tsaol-aq al juq neq, haq
         eiv nail phaq khi mail, aq jiivq aq cavq phaq ya nl dai, Miqyail nail geeq laoq eel
         jaol bhai lav phal-a nail ngaol. Yeiqsul Khali taivq-ail nga dao bhai uv thaiq nail
         gaq khi mail, nga dao nail Heeqphaq pevq nail bhai, aq yu juq khaonq ha-a nail ngaol.
         Aq yu juq neq, yal khaq dal nail bhai ya daq naol dai, aq-u nee mail Jalliq lavq khoel
         bhai gevq-ai thaq nail ngaol.5 Il saq leiq lal tsaol-aq juq bhai Il jil tuv mil khaoq lavq khoel nee Heeqphaq Miqyail
         khal hai hevq kovq bhiq khi, haoq nao aq yu juq nail lavq khoel khe nee ma maq thaq
         tsaol nail tsaol-aq juq bhai lav luq lav seil bhiq-a nail bhai ya daq-a nail ganl
         al nul juq heeq nia nail ngaol. Thail hai ngaol-aoq, ngal nul juq bhai teevq pov gaoq
         ge noeq movq nail ngaol. 6 Al ovq tavq, yovq gavq nail alyaq bhai khaonq ha khi yovq gavq nail jaol duq nee mail
         tsaoq-a nail nq tavq gaq khoel bhai, nq maq maq luv hal yeel ivq nail hailcav-i mail
         pheethaiq khi, nav tsee deel jaol duq bhai laol thaiq-ai thaq nail ngaol. Yal khaq
         dal nail aq n n ma kev lal-u kev dai, aivq aq yu juq bhai al hai laol thaiq-ai thaq
         nail ngaol. 7 Al hai dul dai, Saoldoq meenq, Gaolmaollav meenq khi mail, aq jail bhai jiav nail
         meenq juq iq sanl, nga dao juq nail haq bhoil saol oil duq pevq nail ngaol. Meenq
         al juq nail lavq khoel bhai jaol nail tsaol-aq juq neq, khaqmiq sev dee dee khi, aq
         sivq haq joil phao khe maq nl khaoq nail mee nia phaq nl-a nail ngel-i mail, nq maq
         maq luv hal yeel tovq thail thaiq nail miq jaq nail lavq khoel, khoeq nail jiovq nail
         bhai ya daq nail ngaol.8 Mal dil maq ngel nail saqlaq juq iq sanl al hai dul dai, nv mav mav moel-a nail phaq
         bhai juq juq ail, yovq gavq nail aq maol bhai yovq gavq oeq bal nl-a nail ngaol. Aq
         yu juq neq, Miqyail uv thaiq nail bhaq aoq bhai khal nl movq ail nl khi, nq tavq kov
         tavq bhai jaol nail seiq leiq khaoq sail eeq nail juq bhai khal ge movq ail ge-a nail
         ngaol. 9 Nq tavq gaq khoel juq nail lavq khoel yu nee maq tsil eeq jaiq nail nq tavq gaq khoel
         Milkheiqlal neq, sil thaq nail Maol seiq nail aq maol nail ganl nee tavq lai khi,
         neivq heeqphaq nee jil pheel jaq-u phao, aivq bhai khal ge movq ail ge ge ail yal
         khaq maq dal tseq ail. “Heeqphaq Miqyail naoq bhai khaq dei-eiq” dai, neivq heeqphaq
         bhai ge bhiq-a nail ngaol. 10 Thail hai ngaol-aoq, tsaol-aq niil juq neq, aq yu juq maq heeq nia nail phaq nail
         ganl bhai khal ge movq ail ge nail ngaol. Aq yu juq neq, khul teevq phaq iq sanl maq
         saol-nvq nia nail haq tsoiq jaiq yaq khe-ai, yovq gavq-i mail heeq nia nail phaq nail
         haoq nao taivq-ail tsao the nail ngel-i mail, luq ail seil ail nail ngaol.11 Aq yu juq neq, geeq laoq aq doil ya nail ngaol. Khul khi mail dai ngal-aq, aq yu juq
         Gaqilnav nail haoq nao tsao the nail ngaol. Al ovq tavq, aq yu juq phul heel bhai
         nee khaol jiav nail lavq khoel, Bhaqlaq nl bheeq-a nail haoq nao tsao the tsao the
         ail nl-a nail ngaol. Gaollav Miqyail bhai pheeq-a nail khe-ai, aq yu juq iq sanl pheeq-a
         nail ngel-i mail, ya luq ya seil ail nail ngaol.12 Nul juq goil nail gaiq-a nail aq bhee lav sav khi, jaq thail thaiq-u phao, Khali yaq
         juq nail seiq leiq khaoq sail bhai lav jiivq lav cavq nail phaq pevq nail ngaol. Aq
         yu juq jaq tavq daol tavq-u phao, yu bhai maq haq sil nail nee ovq tavq, yu bhai maq
         ev dai, yovq gavq nail yaol yaq bhai maq hel daiq mail, yovq gavq nail haq bhoil taivq-ail
         saol-nvq nail ngaol. Aq yu juq neq, lil moel-i mail, bhoel aivq thail thaiq nail maoq-aol
         maq aol nail nq dil khe-ai dul nail ngaol. Aqheeq heeq nail yanq bhai aq heeq maq
         heeq lee nail ngel-i mail, daoq thaoq nee mail bhi ngaoq bov khi nvq pov sil-a nail
         aq heeq aq bhaol khe-ai iq sanl, dul nail ngaol. 13 Aq yu juq neq, iq yaq iq ma lavq khoel eel khaol thaoq dee dee-u phao, bheelmevq dov
         lal nail khe-ai, aq yu juq yovq gavq-i mail haq sil nail phaq bhai, yovq gavq bhi
         dov lal-a nail ngaol. Aq yu juq neq, yovq gavq nail gail khaol bhai yovq gavq maq
         tsaiq nail aq gil khe-ai, dul nail ngaol. Aq yu juq nail haq bhoil nav tsee deel jaol
         duq bhai nq maq maq luv hal yeel lav sav-ai thaq nail ngaol.14 Aqdaq nee mail aqceevq ge khal leevq-u phao, sivq yeel teevq yeel nail lavq khoel
         bhai jaol-a nail Eilnaov iq sanl aq yu juq nail ganl niail hai gedan-ai thaq nail
         jiav nail ngaol: “Hel daiq dei-eiq, Heeqphaq Miqyail neq, aivq nail meeq nail haol
         nail tsaol-aq aq meel-nvq aqsainv gaq nee mail yavq kha lee nail ngaol. 15 Tsaol-aq iq sanl bhai yal khaq dal lee nail dai khi, aivq lee nail ngaol. Aq yu juq
         Miqyail bhai maq ev dai nl-ai hal-ai thaq nail ngel-i mail maq khaiq, Miqyail bhai
         maq ev nail oeq bal yaq juq-i mail aivq bhai khal ge movq ail ge doil-a nail ngel-i
         mail maq khaiq, aq yu juq khoeq nail jiovq nail bhai ya daq nail ngaol” dai, gedan-ai
         thaq nail ngaol. 16 Tsaol-aq al juq neq, khaq mao iq sanl meel nul khi, yu bhai oeq bal thaq nail ngaol.
         Yovq gavq nail aq sivq haq joil nail nee khaol sil nail haoq nao tsao the nail ngaol.
         Yovq gavq nail ganl bhai khaoq sail he khi, yovq gavq phao meeq lal dai, yu bhai ge
         meeq nia nail ngaol.Bhi yaol phaol nail daoq khi mail gaq bivq nail daoq17 Thail hai ngaol-aoq, ngal mailma ail gaiq-a nail aq tsaoq juq-ol, jel lal-u phao,
         nga dao nail Heeqphaq Yeiqsul Khali nail gaq khoel juq-i mail ge thaq ail ceevq-a
         nail daoq bhai nul juq thaq nioil peivq dei-eiq. 18 Aq yu juq ge nail: “Haoqnao nao saq nail yanq lavq khoel Miqyail bhai maq ev dai,
         aq sivq haq joil nail nee khaol sil dai, nl nail nee ovq tavq, uq huq thaoq nail aol
         bhai khal meel naq movq ail meel naq nail tsaol-aq juq dov lal nail ngaol” dai, nul
         juq bhai ge bhiq-ai thaq nail ngaol. 19 Tsaol-aq al juq neq, nul juq nail munl bhai lav pav nail tsaol-aq ngaol. Aq yu juq
         nail lavq khoel bhai Aqhaqlal Miqyail maq jaol nail ngel-i mail, aq sivq haq joil
         phao taivq-ail tavq lai nail phaq nl nail ngaol.20 Ngal mailma ail gaiq-a nail aq tsaoq juq-ol, nul juq meeq dee haol dee dee nail nee
         ma thaq tsaol nail phaq nail lavq khoel eeq lal heel lal khi, Meeq nail Haol nail
         Aqhaqlal nail lavq khoel geeq laoq hal hal ail jaol yaoq. 21 Miqyail nail goil nail gaiq-a nail phaq nail lavq khoel bhai jaol ivq yaoq. Nq maq
         maq luv hal yeel doevq nail phaq ya dai, nga dao nail Heeqphaq Yeiqsul Khali nail
         gaoq haq gaiq-a nail phaq bhai daonq daonq ail jaol yaoq.22 Nee ma thaq tsaol nail phaq bhai maq ivq nail tsaol-aq juq bhai, gaoq haq bhiq yaoq.
         23 Tsaol-aq teevq pav ga nav juq ya jel ail dai, miq jaq lavq khoel nee he dov bhiq yaoq.
         Al ovq tavq, tsaol-aq teevq pav ga nav juq bhai, gee sil nail nee ma aol khi, gaoq
         haq bhiq yaoq. Thail hai ngaol-aoq, aq sivq haq joil nail nee khaol nl nail aq jiivq
         aq cavq phaq leivq nail aq yu juq nail aq gaq aq doi bhai bhe yaoq.Geeq laoq bivq nail daoq24 Nul juq maq ya laiq ail dai, Miqyail nul juq bhai hel daiq phail nia nail ngaol. Nul
         juq oeq bal thaq duq maq jiav dai, aivq nail seiq leiq khaoq sail teevq bhee jiav
         nail jaol duq bhai, lavq khiq teevq tsail ya jaol lai dai iq sanl, aivq lav sav nia
         nail ngaol. 25 Nga dao bhai hevq kovq lavq-a nail teevq gaq teevq-eel pevq nail Miqyail, nga dao
         nail Heeqphaq Yeiqsul Khali bhaq da nee, seiq leiq khaoq sail maq khaiq, eeq nail
         heel nail phaq maq khaiq, bhaq aoq maq khaiq, uv thaiq nail phaq maq khaiq, iq moeq
         ilmoeq-u nee maq khaiq, niil aq-il maq khaiq, nq maq maq luv hal yeel maq khaiq, aivq
         nail kov tavq bhai jiav dei-eiq. Aqmiq.

Iq moeq il moeq khe daoq11 Miqyail-i mail Yeiqsul Khali bhai phao daiq bhiq-a nail, Yeiqsul aivq nail ganl juq
         haoq gavq niil keiv nail lavq khoel bhai gevq-ai thaq nail ngaol. Mao ail maq mao
         lal mail, pevq lal nail ganl juq aivq nail yaq kav juq bhai bhi heeq bhi moel nail
         dai khi, Yeiqsul Yaolhaq bhai al hai phao daiq bhiq-a nail ngaol. Ngal neq, Miqyail
         nail yaq kav Yaolhaq ngaol. Yeiqsul aivq nail nq tavq gaq khoel bhai khoel-ai leevq
         khi, ngaq bhai ganl niil juq bhi heeq bhi moel lavq-a nail ngaol. 2 Miqyail nail daoq khi Yeiqsul Khali-i mail sal khil khanq-ai thaq nail ganl juq bhai,
         ngal ya moel-a nail khe-ai, sal khil khanq khi gevq-ai thaq nail ngaol. 3 Miqyail nail daoq niil ge daiq bhiq nail juq maq khaiq, gevq-ai thaq nail daoq juq
         bhai ya gaiq khi naldaiq nail juq maq khaiq, geeq laoq eeq nail ngaol. Khul khi mail
         dai ngal-aq neq, khal gevq-ai thaq nail ganl iq sanl, pevq lal nail yanq kev lee aiq
         nail ngaol.Khali yaq munl sivq munl bhai gevq bhiq-a nail ganl4 Ngaq neq, Yaolhaq ngaol. Aq sil-aq mil khaoq bhai jaol nail Khali yaq munl sivq munl
         bhai haoq gavq niil gevq bhoel-ai lavq-a nail ngaol. Milnee uqnee iq sanl, niil aq-il
         iq sanl, doevq khi yaq hao iq sanl, yavq kha lee nail geeq laoq eel jaol khi nee sal
         ovq nail phaq maq khaiq, aivq nail doiq bev bev ma nail siv tavq bhai jaol nail aq
         haq lal sivq gaq nail geeq laoq eel jaol khi nee sal ovq nail phaq, nul juq nail kov
         tavq bhai jiav dei-eiq. 5 Sal jial ivq nail lavq khoel nee sal khil khanq nail Yeiqsul Khali nail geeq laoq
         eel jaol khi nee sal ovq nail phaq maq khaiq, nul juq nail kov tavq bhai jiav dei-eiq.
         Yeiqsul Khali neq, sil-a nail tsaol-aq nail lavq khoel bhai iq moeq ilmoeq doevq kovq
         lal-a nail gaq pevq nail ngaol. Mil tsaq juq khe heeqphaq bhai uv thaiq nail gaq iq
         sanl pevq nail ngaol. Aivq nga dao bhai gaiq-a nail ngel-i mail, aivq nail aq sivq-i
         mail, nga dao nail oeq bal phaiq lavq-a nail ngaol. 6 Nga dao aivq nail mil khaoq lavq khoel bhai heeqphaq pevq lal dai maq khaiq, aivq
         nail Aq bhu Miqyail nail Phil ma jiovq dai maq khaiq, aivq nl lavq-a nail ngaol. Nq
         maq maq luv hal yeel aivq nail kov tavq bhai seiq leiq khaoq sail khi uv thaiq nail
         bhaq aoq jiav dei-eiq. Aqmiq.7 Hel daiq dei-eiq,aivq nq dil lavq khoel neeyavq kha lee nail ngaol.Maiv neev yaoq neevyaoq-ao nee khiaivq bhai geeq khaoq-i mailcoev-a nail juq,aivq bhai ya moel nail ngaol.Mil tsaq kov tavq bhaijaol nail jeq-e jaq-aiq sanl mail,aivq bhaq da neenioil khaoq ya khaoq nail ngaol.Niailhai pevq lal nail ngaol.Aqmiq.8 “Ngal neq, Aqlaqphal khi Aolmeiqgal+ ngaol. Iqmoeq khi haoq nao nao saq gaq ngaol” dai, iq sanl nail kov tavq bhai uv
         thaiq nail bhaq aoq eeq nail Heeqphaq Miqyail ge nail ngaol. Aivq neq, milnee uqnee,
         niil aq-il iq sanl doevq khi yaq hao iq sanl, yavq kha lee nail gaq ngaol.Aqhaqlal lavq khoel nee Yeiqsul bhai ya moel-a nail ganl9 Ngal neq, nul juq nail aq ivq jaq bheq Yaolhaq ngaol. Khoeq nail phaq bhai maq khaiq,
         Miqyail Milkhaoq bhai maq khaiq, ol nail phaq bhai maq khaiq, Yeiqsul nail lavq khoel
         ngal nul juq nee mail daq thail thaiq nail ngaol. Ngal Miqyail nail daoq cavq cavq
         ail, Yeiqsul nail ganl sal khil khanq nail bhaq da nee, Bhaqmol dai khul nail eel
         jaollaol-n bhai bhi nieil aivq-a nail ngaol. 10 Heeqphaq Miqyail nail aq n n gaol+, ngal Aqhaqlal Miqyail lavq khoel bhai jaol-u phao, nq bho nail aq thel meel dov-ai
         leevq nail khe-ai, ngaq nail haoq nao phao kav dee dee nail aq thel bhai ngal ya gaiq-a
         nail ngaol. 11 “Naoq-i mail ya moel-a nail juq, haoq gavq lavq khoel bhai gevq bhoel khi, Eilpheilsu
         meenq, Saqmullaq nav meenq, Bheiqlaqgaq meenq, Thilyathilla meenq, Saqdil meenq, Phillaqdeiqphil
         meenq, Laoqdiqciv meenq, meenq juq bhai jaol nail Khali yaq munl sivq munl bhai oil
         bhoel gai aivq bhiq yaoq” dai, aq thel al ge lavq-a nail ngaol.12 Ngaq bhai daoq ge tsaoq lavq-a nail gaq bhai ya moel dai, ngal haoq naol naolkovq
         kovq daiq-u phao, heel nail phal manq sivq heeq bhai ya moel-a nail ngaol. 13 Phalmanq al juq nail gaol tsi bhai, Tsaol-aq nail Yaqyov khe-ai dul nail tsaol-aq
         teevq gaq bhai ngal ya moel-a nail ngaol. Tsaol-aq al gaq, cilmeiv phuqlul bhai kev
         dai phail khaoq heel ma doi khi, aivq nail nee ma bhai heel nail jiovqpavq pavq-ai
         thaq nail ngaol. 14 Aivq nail uq huq khi aivq nail tsail kheel neq, phulleq deel yaol nail aqmevq khi
         niail khe-ai phul dee dee nail ngaol. Aivq nail maiv neev neq, miq jaq miq lail khe-ai
         dul nail ngaol. 15 Aivq nail aq khil neq, poiv haol-ai thaq nail giq heel khe-ai dul nail ngaol. Aivq
         daoq ge nail neq, aq thel mao ail meel nail laol jaol nail aq thel khe-ai dul nail
         ngaol. 16 Aivq nail lavq mal lavq bhai aq gil sivq heeq nieivq thaiq-ai thaq nail ngaol. Aivq
         nail moeq thaoq lavq khoel nee, nvq phao nvq phao ail, tav dee dee nail thao ma teevq
         keiv dov lee-a nail ngaol. Aivq nail maiv phaoq neq, nl ma khe-ai nl jeel coev nail
         ngaol.17 Ngal aivq bhai ya moel-u phao, sil thaq nail tsaol-aq khe-ai aivq nail aq khil daoq
         thaoq bhai ga tsuq ail-a nail ngaol. Aq-u phao, aivq nail lavq mal lavq ngaq nail
         kov tavq bhai bavq dav khi ge lavq-a nail: “Thaq gee sil. Ngal neq, iq moeq khi, haoq
         nao nao saq khe gaq ngaol. 18 Doevq thail thaiq nail gaq iq sanl ngel nail ngaol. Ngal sil khi ngaol-aoq, niil aq-il
         nq maq maq luv hal yeel doevq thail thaiq nail ngaol. Sil nail phaq nail taovq taovqphoil
         khi sil nail mil khaoq nail taovq taovqphoil ngaq nail aq lavq lavq khoel bhai aol
         nail ngaol.19 Al heel ngel-i mail, moel-a nail juq maq khaiq, niil aq-il pevq thail thaiq nail juq
         maq khaiq, yaq hao pevq lal nail juq maq khaiq, gevq thaq-ai yaoq. 20 Ngaq nail lavq mal lavq bhai naoq-i mail ya moel-a nail aq gil sivq heeq nail daoq
         ceevq khi, heel phal manq sivq heeq nail daoq ceevq neq, niail hai ngaol. Aqgil sivq
         heeq neq, Khali yaq munl sivq munl nail nq tavq gaq khoel ngaol. Phalmanq sivq heeq
         neq, Khali yaq munl sivq munl ngaol” dai, ge lavq-a nail ngaol.
         
            
               	Aqlaqphal khi Aolmeiqgal neq, Heiqlaq sal nail haoq gavq iq moeq khe maol khi haoq
                     nao nao saq khe maol ngaol. Miqyail neq, nq maq maq luv hal yeel doevq nail ngaol
                     dai, ge movq nail ngaol.

               	Heeqphaq Miqyail nail aq n n gaol dai ge nail neq, jaol n n gaol bhai ge movq nail
                     ngaol.

Eilpheilsu Khali yaq munl bhai bivq-a nail daoq21 Yeiqsul gaoq ge nail: “Eilpheilsu meenq bhai jaol nail Khali yaq munl nail gaq khoel
         bhai niail hai gevq bhiq yaoq:Lavqmal lavq bhai aq gil sivq heeq nieivq thaiq-ai thaq khi, heel phal manq sivq heeq
         nail gaol tsi bhai tsao thail thaiq nail gaq, niail hai ge nail ngaol:2 ‘Naol nl thail hal thail thaiq nail juq bhai maq khaiq, nl doil hal doil-a nail juq
         bhai maq khaiq, oltsaol nail phaq bhai maq khaiq, ngal heeq kivq naol. Naol haq eiv
         nail tsaol-aq juq bhai maq khanq tsaol nail bhai iq sanl, ngal heeq kivq naol. Gaq
         khoel ngaol dai, ge khi ngaol-aoq, mal dil maq ngel nail juq bhai, naol laonq daiq
         khi, aq yu juq goiq bhaoq bhaoq nail tsaol-aq ngel lao thaq-il dai, naol ya heeq kivq-a
         nail ngaol. 3 Naol oltsaol khi ngaq bhai juq nail bhaq da nee khoeq nail jiovq nail bhai ya daq-u
         phao, naol nee ma maq cov nail bhai iq sanl, ngal heeq kivq nail ngaol.4 Thail hai ngaol-aoq, ngal naoq bhai oeq bal thaq duq niail hai jiav nail ngaol. Naol
         iq moeq-u goil nail gaiq-a nail nee ma aol khi ngaol-aoq, niil aq-il maq aol-aoq thaq
         nail ngaol. 5 Al heel ngel-i mail, naol kha dai ga kha lee-a nail bhai saol-nvq khi, oeq bal noeq
         pov noeq pov ail, iq moeq-u nl-a nail khe-ai, nl yaoq. Naol naoq nail oeq bal maq
         noeq pov haq neq, ngal naoq nail phal manq bhai tsiq dov lee naol. 6 Thail hai ngaol-aoq, naol aq meeq niil phaq nl thail thaiq-ai haq nail ngaol: Naol
         Nilgaolla tsaol-aq+ nl nail hal nail bhai nee jiav jiav nail ngaol. Ngal iq sanl al juq bhai nee jiav
         jiav nail ngaol.7 Naqkhaol khal covq nail tsaol-aq, Aqhaqlal Miqyail Khali yaq munl juq bhai ge bhiq
         nail daoq aq meeq-ai naldaiq yaoq. Gaq lai nail tsaol-aq bhai neq, aq doevq bhi doevq
         nail aq bhaol nail aq heeq, ngal aq yu juq bhai bhi jaq naol. Aq bhaol al bhaol neq,
         Miqyail nail Bhaqlaqdilsuv dai khul nail gaoqkhail lavq khoel bhai doevq nail ngaol’ ”
         dai, ge bhiq-a nail ngaol.Saqmullaq nav Khali yaq munl bhai bivq-a nail daoq8 Yeiqsul gaoq ge nail: “Saqmullaq nav meenq bhai jaol nail Khali yaq munl nail gaq
         khoel bhai niail hai gevq bhiq yaoq:Iq moeq il moeq khe gaq pevq khi, haoq nao nao saq khe gaq pevq nail nee ovq tavq,
         sil khi ngaol-aoq, gaoq doevq kovq lal-a nail gaq, niail hai ge nail ngaol:9 ‘Naol ya daq thail thaiq nail khoeq nail jiovq nail phaq khi haq nail aoq nail bhai,
         ngal heeq kivq naol. (Mal dil dai, ge haq neq, naol neq hul meeq hul bhao ngaol.)
         Tsaol-aq teevq pav ga nav juq naoq bhai khal ge movq ail ge doil nail bhai iq sanl,
         ngal heeq kivq naol. Aq yu juq neq, Yul dav nail tsaol-aq ngaol dai, ge khi ngaol-aoq,
         mal dil Yul dav nail tsaol-aq maq ngel ail. Neivq Saqdaq nail munl lavq khoel bhai
         aol nail tsaol-aq ngaol. 10 Maq maoq lal mail, naol ya daq nail khoeq nail jiovq nail phaq bhai thaq gee sil.
         Naoq bhai laonq daiq nail dai khi, neivq heeqphaq nul juq teevq pav ga nav juq bhai
         thaonq bhai laol khi, tsel n bhee dai khoeq nail jiovq nail bhai, nul juq ya daq nail
         ngaol. Sil-u kev dai, nee ma ivq yaoq. Ivq haq neq, aq doevq bhi doevq nail heel uq
         tsaoq kov pavq, ngal nul juq bhai bivq naol.11 Naqkhaol khal covq nail tsaol-aq, Aqhaqlal Miqyail Khali yaq munl juq bhai ge bhiq-a
         nail daoq aq meeq-ai naldaiq yaoq. Nvq pov teevq pov sil nail phaq neq, gaq lai-a
         nail tsaol-aq bhai, khul teevq phaq ail maq khi nia ail’ ” dai, ge bhiq-a nail ngaol.Bheiqlaqgaq Khali yaq munl bhai bivq-a nail daoq12 Yeiqsul gaoq ge nail: “Bheiqlaqgaq meenq bhai jaol nail Khali yaq munl nail gaq khoel
         bhai niail hai gevq bhiq yaoq:Nvq phao nvq phao ail tav dee dee nail thao ma jiav nail niil gaq niail hai ge nail
         ngaol:13 ‘Naol khaq bhai jaol nail dai, ngal heeq kivq naol. Neivq Saqdaq nail joiqjaq doiq
         bev jiav nail bhai naol jaol nail ngaol. Thail hai ngaol-aoq, naol ngaq bhai sal jial
         ivq nail ngaol. Sal jial ivq nail ngaq nail ganl sal khil khanq nail gaq pevq nail
         Aqdilpav bhai, neivq Saqdaq jaol nail naoq nail meenq nee heivq khi ngaol-aoq, ngaq
         bhai nee ma thaq tsaol nail phaq bhai naol maq khaonq ha-al.14 Thail hai ngaol-aoq, ngal naoq bhai oeq bal thaq duq niail hai jiav nail ngaol. Naoq
         nail jaol duq bhai jaol nail tsaol-aq teevq pav ga nav juq neq, Bhaqlaq dai mil-ai
         thaq nail gaq-i mail cavq nail cov nail haoq nao tsao the thail thaiq nail ngaol.
         Il saq leiq lal nail tsaol-aq laiq ail tsa ail dai, Bhaqlaq neq, Bhaqlail bhai cavq
         bhiq cov bhiq-a nail ngaol. Cavq bhiq cov bhiq-a nail al neq, thaoq phaoq aq ma maol
         khoel bhai laol bhiq-a nail jaqjaq daoldaol jaq yaoq dai, cavq bhiq cov bhiq-a nail
         nee ovq tavq, khaqmiq iq sanl sev yaoq dai, cavq bhiq cov bhiq-a nail ngaol. 15 Al hai dul dai, naoq nail lavq khoel khe tsaol-aq teevq pav ga nav juq neq, Nilgaolla
         tsaol-aq juq-i mail cavq bhiq cov bhiq nail haoq nao tsao the thail thaiq nail ngaol.
         16 Al heel ngel-i mail, oeq bal noeq pov yaoq. Maq noeq pov haq neq, ngal naol jaol nail
         bha lavq tsail mail yavq kha lee khi, ngaq nail moeq thaoq lavq khoel nee dov lee
         nail thao ma-i mail tsaol-aq al juq bhai genl dev naol.17 Naqkhaol khal covq nail tsaol-aq, Aqhaqlal Miqyail Khali munl juq bhai ge bhiq-a nail
         daoq bhai aq meeq-ai naldaiq yaoq. Gaq lai-a nail tsaol-aq bhai neq, oil uvq-ai thaq
         nail maq nav khaq mul khi mail lov mav aqphul teevq heeq ngal bivq naol. Lovmav aqphul
         al heeq bhai aq mil aq sivq gevq-ai thaq nail ngaol, lov mav al heeq bhai ya-a nail
         gaq maq ngel haq neq, aq mil al mil bhai teevq gaq ail maq heeq nia ail’ ” dai, ge
         bhiq-a nail ngaol.Thilyathilla Khali yaq munl bhai bivq-a nail daoq18 Yeiqsul gaoq ge nail: “Thilyathilla meenq bhai jaol nail Khali yaq munl nail gaq khoel
         bhai niail hai gevq bhiq yaoq:‘Miqyail nail Yaqyov nail maiv neev neq, miq jaq miq lail khe-ai dul khi, aivq nail
         aq khil neq, poiv haol-ai thaq nail giq heel khe-ai dul nail ngaol. Aivq niail hai
         ge nail ngaol:19 Naol nl thail hal thail thaiq nail juq bhai maq khaiq, goil nail gaiq-a nail phaq
         aol nail bhai maq khaiq, nee ma thaq tsaol nail phaq aol nail bhai maq khaiq, yu bhai
         tsao jao-ai nia nail bhai maq khaiq, oltsaol nail bhai maq khaiq, ngal heeq kivq naol.
         Al ovq tavq, niil aq-il naol nl thail hal thail thaiq nail phaq neq, aq-u nl-a hal-a
         nail nee maq tsil mao jaiq nail bhai iq sanl, ngal heeq kivq naol.20 Thail hai ngaol-aoq, ngal naoq bhai niail hai oeq bal thaq duq jiav nail ngaol: Yovq
         gavq bhai yovq gavq Miqyail nail haq bhoil gedan nail tsaol-aq ngaol dai, ge nail
         Yeiqsaqbheiqlal dai khul nail yaq mai-aq al gaq bhai naol khul teevq phaq iq sanl
         maq nl bhiq dai, al hai phaiq ha-ai thaq nail ngaol. Aivq cavq nail cov nail al neq,
         ngaq nail yaq kav juq maq tsaq maq daol nail lavq khoel khaqmiq sev khi, thaoq phaoq
         aq ma maol khoel bhai laol bhiq-a nail jaqjaq daoldaol jaq yaoq daol yaoq dai iq sanl,
         hevq bheeq-a nail ngaol. 21 Naol oeq bal noeq pov yaoq dai, ngal aivq bhai yanq bivq khi ngaol-aoq, aivq khaqmiq
         sev thail thaiq nail al bhai maq noeq pov ail. 22 Hel daiq dei-eiq, ngal aivq bhai nal nail goel nail jaol duq bhai bavq bhoel naol.
         Yeiqsaqbheiqlal nee mail khaqmiq sev thail thaiq nail tsaol-aq, aivq nl nail khe-ai
         nl nail phaq bhai maq noeq pov haq neq, ngal aq yu juq bhai iq sanl, kav dee dee nail
         khoeq nail jiovq nail lavq khoel bhai bavq bhoel naol. 23 Ngal yaq mai-aq al gaq nail yaq juq bhai lav heivq naol. Ngal neq, nee ma khi mail
         nee noeq nee dul bhai tseldaiq nail gaq ngel lao thaq nial dai, Khali yaq munl iq
         sanl mail ya heeq nia naol. Nul juq-i mail nl-a hal-a nail juq bhai geel-nvq dai,
         ngal nul juq bhai teevq gaq khai-aq teevq gaq bhai bivq naol. 24 Thail hai ngaol-aoq, neivq Saqdaq-i mail oil uvq-ai thaq nail daoq ceevq navq dee
         dee nail dai, yu ge nail juq bhai maq heeq nia dai, cavq bhiq cov bhiq-a nail al phaq
         bhai maq naldaiq dai, Thilyathilla meenq bhai jaol nail yaoq juq yaoq bhai ngal niail
         hai ge bhiq naol: Ngal nul juq bhai yal kav yaoq kav yaoq, maq tsiq phi. 25 Ngal yavq kha lee-u kev dai, nul juq jiav nail phaq bhai, ivq dao dai nieivq thaiq-ai
         thaq yaoq.26 Daoq loi loi lai-u kev dai, ngaq nail ganl nl khi gaq lai-a nail tsaol-aq juq bhai,
         jeq-e jaq-a iq sanl nail kov tavq bhai uv thaiq nail bhaq aoq, ngal bivq naol. 27 Ngaq nail Aq bhu ngaq bhai bhaq aoq bivq lavq-a nail khe-ai, jeq-e jaq-a iq sanl bhai
         hail nail joiq niaoq-i mail aq yu juq uv thaiq khi meldel bhai deeq pav nail khe-ai,
         deeq pav bhiq nail ngaol. 28 Ngal tsaol-aq al juq bhai, nqhao khe aq bhaq bhaq dee dee nail aq gil teevq heeq bivq
         naol. 29 Naqkhaol khal covq nail tsaol-aq, Aqhaqlal Miqyail Khali yaq munl juq bhai ge bhiq-a
         nail daoq bhai aq meeq-ai naldaiq yaoq’ ” dai, ge bhiq-a nail ngaol.
         
            
               	Nilgaolla tsaol-aq neq, maq tsaq nail phaq bhai cavq nail cov nail tsaol-aq juq ngaol.

            

         
      

   
      
         3
Saqdil Khali yaq munl bhai bivq-a nail daoq31 Yeiqsul gaoq ge nail: “Saqdil meenq bhai jaol nail Khail yaq munl nail gaq khoel bhai
         niail hai ge bhiq yaoq:Miqyail nail aq haq lal sivq gaq jaol khi, aq gil sivq heeq nieivq thaiq-ai thaq nail
         gaq, niail hai ge nail ngaol:‘Naoq-i mail nl nail hal nail juq bhai ngal heeq kivq naol. Naol aq doevq doevq nail
         ngaol dai, yu ge khi ngaol-aoq, naol sil-aoq nail ngaol. 2 Noeq lal yaoq. Naoq nail lavq khoel bhai khal jail nail aq meeq phaq maq bhi sil ceiv
         dai, gaq bivq yaoq. Khul khi mail dai ngal-aq, naoq-i mail nl-a hal-a nail phaq neq,
         ngaq nail Miqyail nail siv tavq bhai maq bhee maq lovq-ai haq-al dai, ngal hel daiq
         moel-a nail ngaol. 3 Al heel ngel-i mail, naoq-i mail ya gaiq khi ya hav bhoel-a nail daoq juq bhai, thaq
         nioil peivq dei-eiq. Al juq bhai naldaiq khi oeq bal noeq pov yaoq. Naol aq geel geel
         dai maq jaol haq neq, khoiqbhaoq bhaoq lee nail khe-ai, ngal lee naol. Ngal khul yanq
         bhai kev lee nail dai, naol maq heeq nia ail.4 Thail hai ngaol-aoq, yovq gavq nail aq gaq aq doi bhai aq jiivq aq cavq maq lav cavq
         nail tsaol-aq teevq pav ga nav juq, Saqdil meenq bhai jaol-ai haq nail ngaol. Aq yu
         juq neq, geel-nvq nail ngel-i mail, aq gaq aq doi aqphul doi khi, ngaq-ai nee ya tsao
         nail ngaol. 5 Gaq lai-a nail tsaol-aq, alheel nail aq gaq aq doi aqphul ya doi nail ngaol. Aq doevq
         bhiq doevq nail haoq gavq phal doiq lavq khoel ngal aq yu juq nail aq mil bhai maq
         siv peiv ail. Ngaq nail Aq bhu nail siv tavq bhai maq khaiq, aivq nail nq tavq gaq
         khoel nail siv tavq bhai maq khaiq, thoil gaq ngaq nail tsaol-aq ngaol dai, ngal ge
         dov naol. 6 Naqkhaol khal covq nail tsaol-aq, Aqhaqlal Miqyail Khali yaq munl juq bhai ge bhiq
         nail daoq bhai, aq meeq-ai naldaiq yaoq’ ” dai, ge bhiq-a nail ngaol.Phillaqdeiqphil Khali yaq munl bhai bivq-a nail daoq7 Yeiqsul gaoq ge nail: “Phillaqdeiqphil meenq bhai jaol nail Khali yaq munl nail gaq
         khoel bhai niail hai gevq bhiq yaoq:‘Daq bhil nail il khaol khe taovq taovqphoil nieivq thaiq-ai thaq nail gaq neq, meeq
         nail haol nail tsaq nail gaq ngaol. Aivq-i mail phao-ai thaq haq neq, teevq gaq ail,
         maq pheeqthaiq nia ail. Aivq-i mail pheeqthaiq haq neq, teevq gaq ail maq phao nia
         ail. Aivq niail hai ge nail ngaol:8 Naoq-i mail nl nail hal nail juq bhai ngal heeq kivq naol. Hel daiq. Tsaol-aq teevq
         gaq ail maq pheeqthaiq nia nail lol gov teevq gov ngal naoq nail siv tavq bhai phao-ai
         thaq nail ngaol. Naol gaq mi cil taivq-ail aol khi ngaol-aoq, naol ngaq nail daoq
         naldaiq nail nee ovq tavq, ngaq nail aq mil bhai maq khaonq ha-al. 9 Neivq Saqdaq nail munl lavq khoel bhai aol nail tsaol-aq juq, ngal naoq nail aq lavq
         lavq khoel bhai av bhiq naol. Nv juq neq, Yul dav nail tsaol-aq ngaol dai, aq yu juq
         ge khi ngaol-aoq, yuldav tsaol-aq maq ngel ail. Aq yu juq goiq bhaoq bhaoq nail ngaol.
         Ngal aq yu juq bhai naoq nail aq khil daoq thaoq bhai uq huq bhi thaoq naol. Aq-u
         phao, ngal naoq bhai gaiq-a ail nial dai, aq yu juq heeq nia lal nail ngaol. 10 Ol ol ail jaol yaoq dai, ngaq-i mail naoq bhai ge bhiq-a nail daoq bhai naldaiq nail
         ngel-i mail, mil tsaq yaq bhai laonq daiq nail dai, mil tsaq bhai yaoq dao yaoq-ao
         nee laonq nail aq yanq kev lee-u phao, ngal naoq bhai bhi jel ail naol.11 Ngal lavq tsail mail yavq kha lee naol dei-eiq. Naoq-i mail yaq hao khe ya nail heel
         uq tsaoq bhai teevq gaq ail maq ya luv dov dai, naol khal jaol khal jiav nail yaoq
         phaq yaoq-ao nee bhai, ivq dao dai nieivq thaiq-ai thaq yaoq. 12 Gaq lai-a nail tsaol-aq, ngaq nail Miqyail nail uq huq thaoq nail il khaol il ma nail
         lavq khoel khe il khel pevq lal dai, ngal nl naol. Aq yu juq khaq mao iq sanl a bhai
         jaol nail ngaol. Aq yu juq nail kov tavq bhai ngaq nail Miqyail nail aq mil, ngaq
         nail Miqyail nail meenq nail aq mil khi, ngaq nail aq mil aq sivq, ngal gevq-ai thaq
         nail ngaol. Miqyail nail meenq al meenq neq, ngaq nail Miqyail jaol nail nq tavq nee
         yavq kha lee-a nail Yeiq lul saq laiq meenq aq sivq ngaol. 13 Naqkhaol khal covq nail tsaol-aq, Aqhaqlal Miqyail Khali yaq munl juq bhai ge bhiq
         nail daoq bhai, aq meeq-ai naldaiq yaoq’ ” dai, ge bhiq-a nail ngaol.Laoqdiqciv Khali yaq munl bhai bivq-a nail daoq14 Yeiqsul gaoq ge nail: “Laoqdiqciv meenq bhai jaol nail Khali yaq munl nail gaq khoel
         bhai niail hai gevq bhiq yaoq:Sal jial ivq khi tsaq nail phaq aol nail lavq khoel sal khil khanq nail gaq pevq nail,
         Miqyail-i mail teivq-ai thaq nail yaoq phaq yaoq-ao nee nail kov tavq bhai uv thaiq
         nail, ‘Aqmiq’ dai, khul nail gaq niail hai ge nail ngaol.15 ‘Naoq-i mail nl nail hal nail phaq bhai ngal heeq kivq naol. Naol neq, aqcoevq iq
         sanl maq ngel, aqlaol iq sanl maq ngel. Naol aqcoevq maq ngel haq neq, aqlaol pevq
         nail bhai ngal oil movq ail nial. 16 Thail hai ngaol-aoq, aqlaol iq sanl maq ngel, aqcoevq iq sanl maq ngel dai, aqloil
         loil dai taivq-ail pevq nail ngel-i mail, ngal naoq bhai peivq ha naol. 17 Naol neq, yovq gavq bhai yovq gavq, "Ngal neq, hul meeq hul bhao ngaol. Nl maoq yal
         kav mao dai hal pov jil-ai thaq naol. Ngal khul teevq phaq iq sanl maq loq yaoq-aol"
         dai, ge khi ngaol-aoq, naol kha dai haq aoq nl heeq phaq ail jiav nail bhai maq khaiq,
         kha dai gaoq haq lal heeq phaq ail pevq nail bhai maq khaiq, kha dai haq nail bhai
         maq khaiq, naol maq heeq nia ail. Naol maivpeivq peivq nail nee ovq tavq, naoq nail
         aq maol neq, maoldeq lavqnel dai jaol nail bhai iq sanl, naol maq heeq nia-il laq.
         18 Al heel ngel-i mail, ngal naoq bhai niail hai tsiqtsoe lavq bhel. Naol hul meeq hul
         bhao bhao lal dai, poiv haol-ai thaq nail heel ngal jaol nail bha ul lal yaoq. Naol
         maoldeq lavqnel ail jaol nail bhai yu maq ya moel dai, naol maq ya haq sil nail khe-ai,
         aq gaq aq doi aqphul ul doi lal yaoq. Naol maiv neev moel lal dai, maiv neev moel
         lal nail jagaq ul lal yaoq.19 Ngal khal gaiq-a nail tsaol-aq bhai, ngal khaq khaq ail khi aq meeq-ai cavq bhiq cov
         bhiq nail ngaol. Al heel ngel-i mail, oeq bal noeq pov nail lavq khoel nee lai jai
         dal laivq yaoq. 20 Hel daiq dei-eiq, ngal lol gov bhai thul phaol khi kov thail thaiq nail ngaol. Ngaq
         nail daoq gaiq khi lol gov phao lavq nail khul gaq bhai maq khaiq, ngal aivq jaol
         nail bha aol lai khi, aivq nee mail jaq tavq daol tavq nail ngaol. Aivq iq sanl, ngaq-ai
         nee jaq tavq daol tavq nail ngaol.21 Ngal neq, gaq lai-a nail gaq pevq khi, ngaq nail Aq bhu nail joiqjaq doiq bev bev
         ma bhai ngaq nail Aq bhu nee jaol deel-nvq thaq nail khe-ai, gaq lai-a nail tsaol-aq
         bhai iq sanl, ngaq nail joiqjaq doiq bev bev ma bhai ngaq-ai nee mail bhi jaol deel
         nail ngaol. 22 Naqkhaol khal covq nail tsaol-aq, Aqhaqlal Miqyail Khali yaq munl juq bhai ge bhiq
         nail daoq bhai, aq meeq-ai naldaiq yaoq’ ” dai, ge bhiq-a nail ngaol.

Nq tavq kov tavq bhai Miqyail bhai uq huq thaoq nail ganl41 A bhai nee ngal-aq, ngal hel daiq gai aivq-u phao, nq tavq kov tavq nail lol gov phao-ai
         thaq nail bhai ya moel-a nail ngaol. Iqmoeq-u phao, ngaq bhai daoq ge lavq khi ngal
         ya gaiq-a nail nq bho aq thel khe-ai kav nail aq thel al, niail hai ge nail ngaol:
         “Niilniai dav lal yaoq. Yaq hao pevq lal nail juq nail ganl naoq bhai ge bhiq naol”
         dai, ngaq bhai teevq pov gaoq ge lavq-a nail ngaol.2 Aq-u phao, teevq pov taivq-ail, Aqhaqlal Miqyail ngaq bhai uv thaiq lee-a nail ngaol.
         Hel daiq dei-eiq. Nq tavq kov tavq bhai doiq bev bev ma jiav nail bhai maq khaiq,
         doiq bev bev ma al bhai teevq gaq jaol deel-nvq thaq nail bhai maq khaiq, ngal ya
         moel-a nail ngaol. 3 A bhai jaol deel-nvq thaq nail al gaq, sainl aq nel nail lov mav khi mail aq bhaq
         mee nia phaq aol nail neltsaiq deel sainl lov mav khe-ai, dul nail ngaol. Aqniul niul
         nav nav nail sainl lov mav khe-ai dul nail haildallalkov, doiq bev bev ma al nail
         teevq jaoq jiav nail ngaol. 4 Doiq bev bev ma al nail teevq jaoq, doiq bev nvq tsel liq bev jiav nail ngaol. Doiq
         bev al nvq tsel liq bev bhai joiq maoq mavmaoq nvq tsel liq gaq jaol deel-nvq thaq
         nail ngaol. Aq yu juq neq, aq gaq aq doi aqphul doi nq khi, heel uq tsaoq tsaoq-nq
         thaq nail ngaol. 5 Doiq bev bev ma a bhai nee mail, nq meivq meivq khi nq jaiq jaiq nail aq thel mee
         nia phaq meel dol leevq-a nail ngaol. Doiq bev bev ma al nail siv tavq bhai, phal
         manq sivq heeq tovq-ai thaq nail ngaol. Phalmanq al sivq heeq neq, Miqyail nail aq
         haq lal sivq gaq ngaol. 6 Doiq bev bev ma al nail siv tavq bhai sainl khe-ai dul nail phaoqdaiq ngaqkha teevq
         kha jiav nail ngaol. Doiq bev bev ma al nail gaol tsi bhai maq khaiq, jaoq jaoq dai
         maq khaiq, aq doevq phaq liq maol jaol nail ngaol. Al juq neq, siv tavq phao maq khaiq,
         haoq naol phao maq khaiq, maiv neev teevq bhee covq nail ngaol. 7 Iqmoeq khe maol neq, al laq jaq sil khe-ai dul nail ngaol. Nvq maol teevq maol neq,
         niaoq nel niaoq khal khe-ai dul nail ngaol. Hail maol teevq maol neq, tsaol-aq nail
         maiv phaoq covq nail ngaol. Liq maol teevq maol neq, bhail nail joelma maol ma khe-ai
         dul mail ngaol. 8 Aq doevq phaq al liq maol neq, yaoq maol yaoq-ao nee aq daol kovq daol covq nail ngaol.
         Lavqkhoel phao maq khaiq, lavqniil phao maq khaiq, maiv neev teevq bhee covq nail
         ngaol. Aq yu juq nq kiv n gaol maq khaiq, gaq naq maq naq dai, niail hai gul nail
         ngaol:“Iqsanl nail kov tavq bhaiuv thaiq nail bhaq aoq eeq nailHeeqphaq Miqyail neq,meeq dee haol dee dee nail ngaol.Meeq dee haol dee dee nail ngaol.Meeq dee haol dee dee nail ngaol.Aivq neq, milnee uqnee iq sanl,niil aq-il iq sanl doevq khi,yaq hao iq sanl yavq kha lee nailnq maq maq luv hal yeeldoevq nail Miqyail ngaol” dai,khaq mao iq sanl gul nail ngaol.9 Aq doevq phaq al liq maol neq, doiq bev bev ma bhai jaol deel-nvq thaq nail, nq maq
         maq luv hal yeel doevq nail gaq bhai tsiq eeq tsiq heel nail nee ovq tavq, aivq bhai
         ev ev ail, “Seiq leiq khaoq sail jiav dei-eiq” dai, gul-u phao, 10 joiq maoq mavmaoq al nvq tsel liq gaq iq sanl, doiq bev bev ma bhai jaol deel-nvq
         thaq nail al gaq nail siv tavq bhai peevq ceevq kov doiq doiq nail lavq khoel nee
         gaol beiv khi, nq maq maq luv hal yeel doevq nail al gaq bhai uq huq thaoq-a nail
         ngaol. Doiq bev bev ma al nail siv tavq bhai aq yu juq nail heel uq tsaoq loev thaq
         khi ge nail:11 “Nv juq nailHeeqphaq Miqyail-ol,yu naoq bhai tsiq eeqtsiq heel nail maq khaiq,ev nail maq khaiq,naol bhaq aoqya dai maq khaiq,geel-nvq nail ngaol.Khul khi mail daingal-aq neq,yaoq phaq yaoq-ao nee,naoq-i mailteivq-ai thaq nail ngaol.Naoq nail nee noeqnee dul bhaq da nee,naol al juq bhaiteivq-ai thaq khi,al juq pevq lal-a nail ngaol” dai,ge bhiq-a nail ngaol.

Yov-ai thaq nail haoq gavq khi mail Yaolyaq nail ganl51 Joiqjaq doiq bev bev ma bhai jaol deel-nvq thaq nail gaq nail lavq mal lavq phao pavqyov
         yov-ai thaq nail haoq gavq teevq yov aol nail bhai, ngal ya moel-a nail ngaol. Haoq
         gavq al yov nail kov tavq phao maq khaiq, lavq khoel phao maq khaiq, haoq gavq gevq-ai
         thaq nail ngaol. Haoq gavq al yov nail kov tavq bhai junq sivq dao deeq khi pheethaiq-ai
         thaq nail ngaol. 2 Aq-u phao, gaq mao ail kav nail nq tavq gaq khoel teevq gaq aq thel aq kav kav dai
         gul nail: “Haoq gavq niil yov bhai phao khi, junq deeq-ai thaq nail juq bhai oil ha
         nail, khaq sil gaq geel-nvq nail-aiq” dai, gul nail bhai, ngal ya gaiq ya moel-a nail
         ngaol. 3 Haoq gavq al yov bhai neq, nq tavq kov tavq bhai jaol nail juq maq khaiq, mil tsaq
         bhai jaol nail juq maq khaiq, mil tsaq nail kov-uvq bhai jaol nail juq maq khaiq,
         teevq gaq ail maq phao nia ail, maq hel daiq nia ail. 4 Haoq gavq al yov bhai phao nail maq khaiq, ge nail maq khaiq, geel-nvq nail tsaol-aq
         teevq gaq bhai iq sanl maq hal pov moel-a nail ngel-i mail, ngal nioil dee dee-a nail
         ngaol. 5 Aq-u phao, joiq maoq mavmaoq nail lavq khoel khe teevq gaq ngaq bhai niail hai ge
         lavq-a nail ngaol: “Thaq nioil. Yul dav nail tsaol-aq nail jeq-e jaq-a lavq khoel
         nee dov lal-a nail, al laq jaq sil dai khul nail, Daq bhil nail daoqtsail pevq nail
         gaq, gaq lai-aoq nail ngaol. Al heel ngel-i mail, haoq gavq al yov bhai iq sanl, junq
         deeq-ai thaq nail sivq laiq bhai iq sanl, aivq phao nia nail ngaol” dai, ge lavq-a
         nail ngaol.6 A bhai nee ngal-aq, doiq bev bev ma khi mail aq doevq phaq al liq maol nail gaol tsi
         bhai maq khaiq, joiq maoq mavmaoq al juq nail gaol tsi bhai maq khaiq, thul phaol-nvq
         thaq nail yaol yaq bhai ngal ya moel-a nail ngaol. Yaol yaq al maol neq, deeq heivq
         nail bhai ya daq daiq-a nail khe-ai dul nail ngaol. Aivq neq, uqkheel sivq kheel covq
         khi, maiv neev sivq neev covq nail ngaol. Maiv neev al sivq neev neq, mil tsaq bhai
         doi dai, Miqyail-i mail khoel-ai leevq-a nail, aq haq lal sivq gaq bhai ge nail ngaol.
         7 Aq-u phao, Yaolyaq al gaq lai khi, doiq bev bev ma bhai jaol deel-nvq thaq nail gaq
         nail lavq mal lavq bhai aol nail yov-ai thaq nail haoq gavq al yov oil lai-a nail
         ngaol. 8 Aivq laiqyov-ai thaq nail haoq gavq al yov oil-u phao, aq doevq phaq al liq maol khi
         mail joiq maoq mavmaoq al nvq tsel liq gaq Yaolyaq nail siv tavq bhai peevq ceevq
         kov doiq doiq nail lavq khoel nee gaol beiv-a nail ngaol. Aq yu juq yaoq gaq yaoq-ao
         nee mail dil-nvq aol khi, tovq khi danq nail huq bhiq nil nail phaq teevq bhee aol
         nail heel maiqgaoq iq sanl, tsinq-ai thaq nail ngaol. Huqbhiq nil nail al phaq neq,
         Miqyail nail tsaol-aq juq nail geeq laoq hal daoq ngaol. 9 Aq yu juq tsiq eeq nail daoq sel aq sivq niail hai gul nail ngaol:“Haoq gavq pavqyoval yov oil khijunq deeq-ai thaq nailjuq bhai phao nail neq,naol geel-nvq nail ngaol.Khul khi mail daingal-aq neq,naol deeq heivq nail bhaiya daq-a nail ngaol.Khul phaq nailjeq-e bhai maq khaiq,khul phaq nail daoq ge nailtsaol-aq bhai maq khaiq,jeq-e jaq-aiq sanl bhai maq khaiq,mil khaoq yaoq khaoqyaoq-ao nee maq khaiq,naol naoq nail aq sivq-i mailMiqyail nail haq bhoiltsaol-aq yaq bhaiul kovq-a nail ngaol.10 Naol aq yu juq bhaiMiqyail Milkhaoqlavq khoel bhaiheeqphaqpevq lal dai maq khaiq,aivq nail Phil mapevq lal dai maq khaiq,nl bhiq-a nail ngaol.Aq yu juqmil tsaq bhaiya uv thaiq nail ngaol” dai,gul nail ngaol.11 Ngal gaoq hel daiq gai aivq-u phao, mao dee dee nail nq tavq gaq khoel nail aq thel
         ya gaiq-a nail ngaol. Aq yu juq neq, aq doevq phaq liq maol khi mail joiq maoq mavmaoq
         al nvq tsel liq gaq bhai maq khaiq, doiq bev bev ma al bhai maq khaiq, teevq jaoq
         jaoljaoq-ai thaq nail ngaol. Aq yu juq neq, aqsainv aqlanv gaq bhee nail ngaol. 12 Aq yu juq aq thel aq kav kav dai, niail hai gul nail ngaol:“Deeq heivq nail bhaiya daq-a nail Yaolyaq neq,bhaq aoq maq khaiq,phul heel ildaoqmaoqgaiq maq khaiq,nee noeq nee kha maq khaiq,gaq kav nail phaq maq khaiq,ev nail phaq maq khaiq,seiq leiq khaoq sail maq khaiq,tsiq eeq nail phaq maq khaiq,ya nail geel-nvq nail ngaol” dai,gul nail ngaol.13 A bhai nee ngal-aq, nq tavq kov tavq bhai jaol nail juq maq khaiq, mil tsaq bhai jaol
         nail juq maq khaiq, mil tsaq kov-uvq bhai jaol nail juq maq khaiq, iq yaq iq ma bhai
         jaol nail juq maq khaiq, al juq iq sanl mail niail hai ge nail bhai ngal ya gaiq-a
         nail ngaol:“Joiqjaq doiq bev bev ma bhaijaol deel-nvq thaq nailgaq bhai maq khaiq,Yaolyaq bhai maq khaiq,nq maq maq luv hal yeeltsiq eeq nail phaq,ev nail phaq,seiq leiq khaoq sailkhi mail uv thaiq nailbhaq aoq jiav dei-eiq” dai,aq yu juq gul nail ngaol.14 Aq-u phao, aq doevq phaq al liq maol, “Aqmiq” dai, ge-a nail ngaol. Joiqmaoq mavmaoq
         al juq neq, peevq ceevq kov doiq doiq nail lavq khoel nee gaol beiv khi uq huq thaoq-a
         nail ngaol.

Junq deeq-ai thaq nail juq nail ganl61 A bhai nee ngal-aq, Yaolyaq neq, junq deeq-ai thaq nail al sivq laiq nail lavq khoel
         khe teevq laiq bhai phao nail bhai, ngal ya moel-a nail ngaol. Aq doevq phaq al liq
         maol nail lavq khoel khe teevq maol nq jaiq jaiq nail aq thel khe-ai, “Lal yaoq” dai,
         mailma ail khul nail bhai, ngal ya gaiq-a nail ngaol. 2 Ngal hel daiq gai aivq-u phao, moeq phaq aqphul teevq maol bhai, ya moel-a nail ngaol.
         Moeqphaq al maol bhai jeeq-nq thaq nail gaq, heeq nav teevq khaoq bavq-nvq thaq nail
         ngaol. Aivq bhai heel uq tsaoq bhi tsaoq khi, aivq neq, gaq lai-a nail gaq bhi pevq-a
         nail khe-ai, nee jiav jiav nail juq bhai gaq lai dai, dov ail-a nail ngaol.3 Yaolyaq neq, junq deeq-ai thaq nail nvq laiq teevq laiq bhai phao-u phao, aq doevq
         phaq nvq maol teevq maol, “Lal yaoq” dai, khul nail bhai, ngal ya gaiq-a nail ngaol.
         4 Aq-u phao, moeq phaq aq nel teevq maol dov lee-a nail ngaol. Moeqphaq al maol bhai
         jeeq-nq thaq nail gaq, mil tsaq bhai tsaol-aq yaq nail gaiq laq bhai, tsaq lai jil
         lai nail phaq bhai oil dov khi, aq yu juq teevq gaq nee teevq gaq bhi deeq heivq nia
         nail aqkhaoq anq bivq-a nail ngaol. Al ovq tavq, aivq bhai thao ma keiv ma teevq keiv
         bivq-a nail ngaol.5 Yaolyaq junq deeq-ai thaq nail hail laiq teevq laiq bhai phao-u phao, aq doevq phaq
         hail maol teevq maol, “Lal yaoq” dai, khul nail bhai ngal ya gaiq-a nail ngaol. Ngal
         hel daiq gai aivq-u phao, moeq phaq aq nav teevq maol bhai ya moel-a nail ngaol. Moeqphaq
         al maol bhai jeeq-nq thaq nail gaq, jaluq teevq laiq oil-nq thaq nail ngaol. 6 Aq doevq phaq al liq maol nail gaol tsi bhai, daoq ge nail khe-ai dul nail aq thel
         bhai ngal ya gaiq-a nail ngaol. Aq thel al neq, niail hai ge nail ngaol: “Moevq nail
         sivq nail phaq kev lee khi, gov teevq bhanq bhai teevq bavq ngaol. Laoqloil hail bhanq
         bhai teevq bavq ngaol. Aqtseel khi aq heeq tsil ju nail ul lul thaq bhi cov ail” dai,
         ge nail gaol.7 Yaolyaq neq, junq deeq-ai thaq nail liq laiq teevq laiq bhai phao-u phao, aq doevq
         phaq liq maol teevq maol, “Lal yaoq” dai, khul nail bhai, ngal ya gaiq-a nail ngaol.
         8 Ngal hel daiq gai aivq-u phao, aq heel heel nav nav nail moeq phaq teevq maol bhai
         ya moel-a nail ngaol. Moeqphaq al maol bhai jeeq-nq thaq nail gaq bhai, sil nail heeqphaq
         dai khul nail ngaol. Sil nail mil khaoq nail heeqphaq aivq nail haoq nao tsao the
         jaol nail ngaol. Aqyu nvq gaq bhai mil tsaq niil liq bhoil teevq bhoil bhai uv thaiq
         nail aqkhaoq anq bivq-a nail ngaol. Thaoma, moevq nail sivq nail, nal nail goel nail
         khi, haq eiv nail jaiq yaq juq, niil juq bhai juq juq ail yu bhai lav heivq dai iq
         sanl, aq yu nvq gaq aqkhaoq anq ya-a nail ngaol.9 Yaolyaq neq, junq deeq-ai thaq nail ngaq laiq teevq laiq bhai phao-u phao, laol duq
         nail kov-uvq bhai aq haq lal juq jaol nail bhai ngal ya moel-a nail ngaol. Aqhaqlal
         al juq neq, Miqyail nail daoq cavq-a nail bhaq da nee maq khaiq, sal khil khanq-a
         nail bhaq da nee maq khaiq, deeq heivq nail bhai ya daq-a nail tsaol-aq nail aq haq
         lal ngaol. 10 Aq yu juq aq thel aq kav kav dai, gul nail: “Tsaq nail phaq aol khi meeq nail haol
         nail, bhaq aoq eeq nail Heeqphaq-ol, nv juq nail aq sivq bhai bhi il dov gil lavq-a
         nail kov tavq bhai jaol nail tsaol-aq bhai, yal khaq dal khi khoeq bhiq jiovq bhiq
         nail, khaq mao kev dai, jiav-ai haq nail-aiq” dai, gul nail ngaol. 11 Aq-u phao, aq yu juq yaoq gaq yaoq-ao nee bhai phulleq deel phail khaoq heel ma teevq
         gaq bhai teevq keiv bivq-a nail ngaol. “Nul juq khe-ai deeq heivq-a nail bhai ya daq-a
         nail, nul juq khe-ai Khali nail yaq kav jiovq khi nul juq nail aq ivq jaq bheq pevq
         nail, nul juq iq sanl nail munl bhee lal dai neq, teevq yanq daonq haq lao” dai, aq
         yu juq bhai ge bhiq-a nail ngaol.12 Yaolyaq junq deeq-ai thaq nail kovq laiq teevq laiq bhai phao nail bhai ngal hel daiq
         gai aivq-u phao, mil luv luv dee dee nail bhai ya gaiq, ya moel-a nail ngaol. Nl ma
         nav tsee deel jinq daq iq khe-ai pevq ail khi, bha la iq sanl aq sivq khe-ai, pevq
         ail-a nail ngaol. 13 Lil moel lil ma bhoe lal khi, heeq guq aq heeq aqjiq ga nail khe-ai, nq tavq bha jiav
         nail aq gil juq mil tsaq bhai ga lee-a nail ngaol. 14 Haoq gavq aq pavq laiqyov nail khe-ai, nq tavq peivq ail-a nail ngaol. Gaoq jaoq iq
         sanl khi, eel jaol laol-n iq sanl yovq gavq nail jaol duq nee jiiv dov ail-a nail
         ngaol.15 A bhai nee ngal-aq, mil khaoq khe heeqphaq juq maq khaiq, eeq nail heel nail juq maq
         khaiq, genl dev nail kov tavq bhai uv thaiq nail aq ivq juq maq khaiq, hul meeq meeq
         khi bhaq aoq jiav nail juq maq khaiq, yaoq juq yaoq maq khaiq, yaq kav juq khi yaq
         kav maq ngel nail juq maq khaiq, lov phail khaoqbhaoq lavq khoel khi gaoq jaoq bhai
         jiav nail lov mav juq nail gaiq laq bhai tsaoq uvq-ai thaq nail ngaol. 16 Aq yu juq gaoq jaoq juq khi lov mav juq bhai khul khul ail khi, “Doiq bev bev ma bhai
         jaol deel-nvq thaq nail gaq, nv juq bhai maq ya moel dai maq khaiq, Yaolyaq nee ma
         phail nail bhai, nv juq ya jel ail dai maq khaiq, nv juq bhai uv thaiq lee lavq yaoq.
         17 Khul khi mail dai ngal-aq neq, gee sil dee dee lal heeq phaq ail pevq nail aq yu nvq
         gaq nee ma phail nail aq n kev lee-aoq thaq nail bhai, khaq sil gaq khanq tsaol heeq”
         dai, gul nail ngaol.

Junq deeq-ai thaq nail Il saq leiq lal nail tsaol-aq teevq sainv liq meel-nvq liq
         hinl gaq nail ganl71 A bhai nee ngal-aq, milma liq phaoq liq khoel bhai nq tavq gaq khoel liq gaq thul
         phaol nail bhai, ngal ya moel-a nail ngaol. Aq yu juq neq, mil tsaq bhai maq khaiq,
         iq yaq iq ma bhai maq khaiq, aq bhaol iq sanl juq bhai maq khaiq, lil moel maq bhi
         bhoe dai, milma liq phaoq liq khoel nail lil moel bhai nieivq thaiq-ai thaq nail ngaol.
         2 Aq-u phao, nq tavq gaq khoel yaoq gaq yaoq, nl ma dovkhoeq phao nee dav lal nail bhai,
         ngal ya moel-a nail ngaol. Aivq neq, doevq nail Miqyail nail junq aol nail ngaol.
         Aivq mil tsaq khi mail iq yaq iq ma bhai khoeq bhiq jiovq bhiq nail bhaq aoq ya-a
         nail nq tavq gaq khoel al liq gaq bhai, niail hai gul bhiq-a nail ngaol: 3 “Nga dao nail Miqyail nail yaq kav juq nail neeqthel bhai aivq nail junq maq deeq
         gaq-u neq, mil tsaq bhai maq khaiq, iq yaq iq ma bhai maq khaiq, aq bhaol juq bhai
         maq khaiq, thaq khoeq thaq jiovq bhiq haq lao” dai, ge bhiq-a nail ngaol.4 Aq-u phao, junq deeq-ai thaq nail tsaol-aq kha dai gaq jaol nail-aiq dai, ngal yaq
         gaiq-a nail ngaol. Il saq leiq lal nail jeq-e jaq-a iq sanl nail lavq khoel, junq
         deeq-ai thaq nail tsaol-aq teevq sainv liq meel-nvq liq hinl gaq jaol nail ngaol.5 Yul dav nail jeq-e jaq-alavq khoel kheteevq meel-nvq nvq hinl gaq.Lulbheiq nail jeq-e jaq-alavq khoel kheteevq meel-nvq nvq hinl gaq.Gav nail jeq-e jaq-alavq khoel kheteevq meel-nvq nvq hinl gaq.6 Aq saq nail jeq-e jaq-alavq khoel kheteevq meel-nvq nvq hinl gaq.Naqtaqlil nail jeq-e jaq-alavq khoel kheteevq meel-nvq nvq hinl gaq.Maq naq seiq nail jeq-e jaq-alavq khoel kheteevq meel-nvq nvq hinl gaq.7 Silmiqoq nail jeq-e jaq-alavq khoel kheteevq meel-nvq nvq hinl gaq.Leiqbhil nail jeq-e jaq-alavq khoel kheteevq meel-nvq nvq hinl gaq.Ilsaqkhaq nail jeq-e jaq-alavq khoel kheteevq meel-nvq nvq hinl gaq.8 Seiqbhulloq nail jeq-e jaq-alavq khoel kheteevq meel-nvq nvq hinl gaq.Yaol sai nail jeq-e jaq-alavq khoel kheteevq meel-nvq nvq hinl gaq.Bheiq yaq miq nail jeq-e jaq-alavq khoel kheteevq meel-nvq nvq hinl gaq.Tsaol-aq niidai gaq bhai junq deeq-ai thaq nail ngaol.Phulleq deel phail khaoq heel ma doi-nq thaq nail juq nail ganl9 A bhai nee ngal-aq, ngal hel daiq gai aivq-u phao, mil khaoq yaoq khaoq yaoq-ao nee
         nail lavq khoel bhai maq khaiq, khul phaq nail jeq-e bhai maq khaiq, jeq-e jaq-a iq
         sanl nail lavq khoel bhai maq khaiq, khul phaq nail daoq ge nail tsaol-aq juq nail
         lavq khoel bhai maq khaiq, teevq gaq iq sanl maq ge gil tsaol nail tsaol-aq munl munl
         ma bhai, ngal ya moel-a nail ngaol. Aq yu juq neq, phulleq deel phail khaoq heel ma
         doi khi, aq yu juq nail aq lavq lavq khoel bhai neq, dal-aol lavq meiv bavq-nvq thaq
         khi, doiq bev bev ma nail siv tavq bhai khi, Yaolyaq nail siv tavq bhai thul phaol-nvq
         thaq nail ngaol. 10 Aq yu juq aq thel aq kav kav dai gul nail:“Joiqjaq doiq bev bev ma bhaijaol deel-nvq thaq nailnga dao nail Miqyail khi mail,Yaolyaq bhaq da nee,hevq kovq nail phaqya-a nail ngaol” dai,gul nail ngaol.11 Nq tavq gaq khoel iq sanl mail, doiq bev bev ma bhai maq khaiq, joiq maoq mavmaoq
         juq bhai maq khaiq, aq doevq phaq liq maol bhai maq khaiq, teevq jaoq thul phaol-nvq
         thaq nail ngaol. Aq-u phao, nq tavq gaq khoel al juq, doiq bev bev ma nail siv tavq
         phao peevq ceevq kov doiq doiq nail lavq khoel nee gaol beiv khi, Miqyail bhai uq
         huq thaoq-a nail ngaol. 12 Aq yu juq ge nail:“Aqmiq!Geeq laoq eeq nailphaq maq khaiq,seiq leiq khaoq sail maq khaiq,nee noeq nee kha maq khaiq,tsiq eeq nail phaq maq khaiq,ev nail phaq maq khaiq,bhaq aoq khi mailgaq kav nail phaq maq khaiq,nga dao nail Miqyail nailkov tavq bhai nqmaq maq luvhal yeel jiav dei-eiq.Aqmiq” dai,ge nail ngaol.13 Aq-u phao, joiq maoq mavmaoq nail lavq khoel bhai aol nail teevq gaq ngaq bhai, “Phulleq
         dai phail khaoq heel ma doi-nq thaq nail tsaol-aq niil juq, khaq sil gaq. Aq yu juq
         khaq bha nee mail lal-a nail-aiq” dai, naldaiq lavq-a nail ngaol.14 Ngal neq, aivq bhai, “Heeqphaq-ol, naol heeq nia nail ngaol” dai, ge kovq bhiq-a nail
         ngaol. Aq-u phao, aivq ge nail: “Tsaol-aq niil juq neq, kav dee dee nail khoeq nail
         jiovq nail lavq khoel nee dov lal-a nail ngaol. Aq yu juq neq, yovq gavq nail phail
         khaoq heel ma bhai, Yaolyaq nail aq sivq-i mail phulleq dai, tsiq haol-ai thaq nail
         ngaol. 15 Al heel ngel-i mail, aq yu juq Miqyail nail doiq bev bev ma nail siv tavq phao jaol
         khi, aivq nail uq huq thaoq nail il khaol il ma lavq khoel, nq kiv n gaol maq khaiq,
         aivq nail ganl nl thail thaiq nail ngaol. Doiq bev bev ma bhai jaol deel-nvq thaq
         nail gaq, aq yu juq nee mail jaol khi, aq yu juq bhai hel daiq phail bhiq nail ngaol.
         16 Aq yu juq neq, aoq iq sanl, ul cuvq iq sanl, maq moevq lal yaoq-aol. Nltsal covq nail
         bhai maq khaiq, aqlaol haquvq nail khul phaq bhai maq khaiq, maq ya daq yaoq-aol.
         17 Khul khi mail dai ngal-aq neq, doiq bev bev ma nail gaol tsi bhai jaol nail Yaolyaq
         neq, yaol bhai lovq phail bhiq nail khe-ai, aq yu juq bhai hel daiq phail bhiq nail
         ngaol. Aq doevq bhi doevq lal nail ul cuvq eelbev jiav nail bhai, aq yu juq bhai hel
         aivq nail ngaol. Miqyail aq yu juq nail maiv bhil iq sanl bhai siv bhiq nail ngaol”
         dai, ngaq bhai ge lavq-a nail ngaol.

Junq deeq-ai thaq nail sivq laiq teevq laiq nail ganl81 Yaolyaq junq deeq-ai thaq nail sivq laiq teevq laiq bhai phao-u phao, naqli teevq
         khaoqaiq niidai, nq tavq kov tavq bhai aq tsi tsu dai pevq ail-a nail ngaol.2 Aq-u phao, Miqyail nail siv tavq bhai thul phaol-nvq thaq nail nq tavq gaq khoel sivq
         gaq bhai, ngal ya moel-a nail ngaol. Nq tavq gaq khoel al sivq gaq bhai, teevq gaq
         bhai nq bho teevq bhaoq bivq-a nail ngaol.3 A bhai nee ngal-aq, heel iqlaoq tsiq-nq thaq nail nq tavq gaq khoel yaoq gaq yaoq
         dov lee khi, laol duq aq jail bhai thul phaol-nvq thaq nail ngaol. Doiq bev bev ma
         nail siv tavq bhai jiav nail heel-i mail lav sav-ai thaq nail laol duq nail kov tavq
         bhai, Miqyail nail tsaol-aq iq sanl nail geeq laoq nee mail laol bhai nail dai khi,
         tovq khi danq nail huq bhiq nil nail phaq maodai, aivq bhai bivq-a nail ngaol. 4 Aq-u phao, nq tavq gaq khoel nail aq lavq lavq khoel bhai aol nail tovq khi danq nail
         huq bhiq nil nail phaq nail miq khoiq neq, aivq nail tsaol-aq nail geeq laoq hal daoq
         nee mail teevq gaq khe-ai, Miqyail nail siv tavq bhai dav lai-a nail ngaol. 5 Nq tavq gaq khoel al gaq, iqlaoq al heeq bhai tsiq khi, laol duq bhai tovq thail thaiq
         nail miq jaq teevq bhoi tsiq bhoel khi, mil tsaq bhai liv kha gai aivq-a nail ngaol.
         Aq-u phao, nq jaiq jaiq nail mee nia phaq nail aq thel meel dol leevq-a nail ngaol.
         Nqmeivq iq sanl meivq, mil luv iq sanl luv lal-a nail ngaol.Nq bho jiiv nail ganl6 Nq bho sivq laiq oil-nq thaq nail nq tavq gaq khoel al sivq gaq, nq bho jiiv nail
         dai khi, lainq-ai thaq nail ngaol.7 Nq tavq gaq khoel iq moeq khe gaq nq bho jiiv-u phao, aq sivq kheq nail ol lov khi
         miq jaq, mil tsaq bhai ga lee-a nail ngaol. Miq jaq al-i mail mil tsaq hail bhoil
         teevq bhoil bhai maq khaiq, aq bhaol hail bhoil teevq bhoil bhai maq khaiq, niul jiaovq
         deel moeq gaq iq sanl maq khaiq, poiv jaq gil-a nail ngaol.8 Nq tavq gaq khoel nvq gaq teevq gaq nq bho jiiv-u phao, miq jaq tovq nail gaoq jaoq
         jaoq ma khe-ai dul nail teevq phaq, iq yaq iq ma bhai liv puvq-a nail ngaol. Iq yaq
         iq ma hail bhoil teevq bhoil aq sivq pevq ail-a nail ngaol. 9 Iq yaq iq ma lavq khoel khe aq doevq juq, hail bhoil teevq bhoil sil-a nail ngaol.
         Laovq hail bhoil teevq bhoil iq sanl, cov ail-a nail ngaol.10 Nq tavq gaq khoel hail gaq teevq gaq nq bho jiiv-u phao, miq jaq jaibhoil khe-ai tovq
         nail aq gil gil ma teevq heeq nq tavq nee ga lee khi, ul cuvq laol jaol hail bhoil
         teevq bhoil nail kov tavq bhai maq khaiq, ul cuvq eelbev juq nail kov tavq bhai maq
         khaiq, ga dav-a nail ngaol. 11 Aqgil al heeq bhai, aqkhaq khaq dee dee nail aq bhaol dai khul nail ngaol. Ul cuvq
         hail bhoil teevq bhoil bhai neq, aqkhaq pevq ail khi dov lal-a nail ngel-i mail, tsaol-aq
         mao dai gaq sil-a nail ngaol.12 Nq tavq gaq khoel liq gaq teevq gaq nq bho jiiv-u phao, nl ma hail bhoil teevq bhoil,
         bha la hail bhoil teevq bhoil khi aq gil hail bhoil teevq bhoil cov ail-a nail ngel-i
         mail, al juq nail aq bhaq hail bhoil teevq bhoil nav tsee dai, pevq ail-a nail ngaol.
         N gaol hail bhoil teevq bhoil aq bhaq maq bhaq mail, nq kiv hail bhoil teevq bhoil
         iq sanl al hai dul dai, aq bhaq maq bhaq ail.13 Ngal hel daiq gai aivq-u phao, nq tavq nail gaol tsi bhai joelma maol ma teevq maol
         bhail nail ngaol. Joelma al maol mailma ail kav nail aq thel nee ge nail: “Allol-oq,
         nq bho maq ya jiiv-a nail nq tavq gaq khoel al hail gaq, nq bho jiiv lal-a nail aq
         thel bhaq da nee, mil tsaq bhai jaol nail tsaol-aq yaq geeq laoq aq doil, geeq laoq
         aq doil, geeq laoq aq doil ya nail ngaol” dai, gul nail bhai ngal ya gaiq-a nail ngaol.

91 Nq tavq gaq khoel ngaq gaq teevq gaq nq bho jiiv-u phao, nq tavq nee mail mil tsaq
         bhai ga lee thaq nail aq gil teevq heeq bhai ngal ya moel-a nail ngaol. Aqgil al heeq
         bhai mao ail navq nail khaq duq nail taovq taovqphoil bivq-a nail ngaol. 2 Aq-u phao, aq gil al heeq mao ail navq nail khaq duq al duq bhai phao-a nail ngaol.
         Miq jaq jaibhoil bhoil ma nail miq khoiq khe-ai, khaq duq al duq nee miq khoiq dov
         lal-a nail ngaol. Miqkhoiq al bhaq da nee, nl ma nav tsee dai pevq ail khi, lil moel
         lavq khoel bhai iq sanl nav tsee dai, pevq ail-a nail ngaol. 3 Miqkhoiq al nail lavq khoel nee, noelbhoel mao dai dov lal khi, mil tsaq bhai ga lee-a
         nail ngaol. Noelbhoel al juq bhai mil tsaq khe bhoiqkeiv lavq mav nail bhaq aoq khe-ai
         dul nail bhaq aoq bivq-a nail ngaol. 4 “Mil tsaq kov tavq bhai doevq nail moeq gaq bhai maq khaiq, aq pavq aq niul khal niul
         nail yaoq phaq yaoq-ao nee bhai maq khaiq, aq bhaol iq sanl bhai maq khaiq, thaq lav
         cov dei-eiq, neeqthel bhai Miqyail nail junq maq deeq-ai thaq nail tsaol-aq bhai taivq-ail
         lav cov yaoq” dai, noelbhoel al juq bhai ge bhiq-a ngaol. 5 Thail hai ngaol-aoq, noelbhoel al juq, tsaol-aq bhai lav heivq nail aqkhaoq anq maq
         ya-al. Bha la ngaq heeq bhee dai, khoeq bhiq jiovq bhiq nail aqkhaoq anq taivq-ail
         ya-a nail ngaol. Noelbhoel-i mail keivq nail bhai ya daq nail gaq neq, bhoiqkeiv lavq
         mav-i mail keivq-a nail khe-ai, nal nail ngaol. 6 Aq yanq al yanq nail lavq khoel neq, tsaol-aq yaq juq sil nail phaq bhai hal pov khi
         ngaol-aoq, maq hal pov moel nia ail. Aq yu juq sil movq dee dee khi ngaol-aoq, sil
         nail phaq aq yu juq nee mail tsaoq dol aivq nail ngaol.7 Noelbhoel al juq neq, genl dev nail dai khi, lainq-ai thaq nail moeq phaq khe-ai dul
         nail ngaol. Heel uq tsaoq khe-ai dul nail phaq noelbhoel al juq nail uq huq bhai tsaoq-nq
         thaq nail ngaol. Aq yu juq nail maiv phaoq neq, tsaol-aq nail maiv phaoq khe-ai dul
         nail ngaol. 8 Aq yu juq nail tsail kheel neq, yaq mai-aq nail tsail kheel khe-ai dul khi, aq yu
         juq nail aq haoq neq, al laq jaq sil nail aq haoq khe-ai dul nail ngaol. 9 Aq yu juq nail nee ma bhai doeq daq nail phaq neq, hail-i mail lav sav-ai thaq nail
         khe-ai dul nail ngaol. Aq yu juq nail aq daol daol dee dee nail aq thel neq, genl
         dev nail bhai tsaol aivq nail moeq phaq lav laoq mao dai nail aq thel khe-ai dul nail
         ngaol. 10 Aq yu juq nail daoqmiq neq, bhoiqkeiv lavq mav nail daoqmiq khe-ai dul khi, daoqmiq
         bhai bhaiqnieivq covq khi dovq aol nail ngaol. Aq yu juq nail daoqmiq lavq khoel bhai,
         bha la ngaq heeq bhee dai, tsaol-aq yaq bhai khoeq bhiq jiovq bhiq nail bhaq aoq aol
         nail ngaol. 11 Aq yu juq nail heeqphaq neq, mao ail navq nail khaq duq nail gaq khoel ngaol. Aivq
         nail aq mil neq, Heiqbhail daoq Aqbhaqdoq dai, khul khi, Heiqlaq sal daoq neq, Aqphaollil-oq
         dai, mil-ai thaq nail ngaol. Daoqceevq neq, lav luq lav seil nail gaq dai, ge nail
         ngaol.12 Geeq laoq aq doil iq moeq khe phaq gil-aoq nail ngaol. Geeq laoq aq doil nvq phaq
         gaoq kev lee-ai haq nail ngaol.13 Nq tavq gaq khoel kovq gaq teevq gaq nq bho jiiv-u phao, Miqyail nail siv tavq bhai
         jiav nail heel-i mail lav sav-ai thaq nail laol duq nail uqkheel liq kheel nee mail
         aq thel meel dol leevq-a nail bhai, ngal ya gaiq-a nail ngaol. 14 Aq thel al neq “Ulbhaqlal laol jaol jaol ma nail jail nq bhai pheethaiq-ai thaq nail
         nq tavq gaq khoel liq gaq bhai phaiq bhiq yaoq” dai, nq bho oil-nq thaq nail nq tavq
         gaq khoel kovq gaq teevq gaq bhai ge bhiq-a nail ngaol. 15 Al heel ngel-i mail, mil tsaq tsaol-aq yaq juq bhai hail bhoil teevq bhoil heivq nail
         dai khi, lainq-ai thaq nail nq tavq gaq khoel al liq gaq bhai Miqyail-i mail phaiq
         bhiq khi, aq yanq al yanq nail haq bhoil, aq kovq al kovq nail haq bhoil, bha la al
         heeq nail haq bhoil, aq n al n nail haq bhoil, bhi jaol-ai thaq nail ngaol. 16 Moeqphaq jeeq-nq thaq nail genl dev nail juq kha dai gaq bhee nail dai, ngal ya gaiq-a
         ngaol. Aq yu juq neq, nvq yal lanv gaq bhee nail ngaol.17 Aqhaqlal lavq khoel nee ngaq-i mail ya moel-a nail moeq phaq khi mail, moeq phaq jeeq-nq
         thaq nail juq neq, niail hai ngaol. Moeqphaq jeeq-nq thaq nail al juq neq, nee ma
         bhai doeq daq duq doi-nq thaq nail ngaol. Doeqdaq duq al neq, miq jaq khe-ai neltsaiq
         dai nel khi, lenl lenl nav khi mail miq jal jal heel khe-ai heel tsaiq deel ngaol.
         Moeqphaq al juq nail uq huq neq, al laq jaq sil nail uq huq khe-ai dul nail ngaol.
         Al ovq tavq, moeq thaoq lavq khoel bhai miq jaq miq lail, miq jaq nail miq khoiq khi
         mail miq jal jal heel dov lal thail thaiq nail ngaol. 18 Moeqthaoq lavq khoel nee dov lal thail thaiq nail miq jaq miq lail, miq jaq miq khoiq
         khi mail, miq jal jal heel kheq nail, khoeq nail jiovq nail niil hail phaq bhaq da
         nee, mil tsaq tsaol-aq hail bhoil teevq bhoil sil-a nail ngaol. 19 Moeqphaq al juq nail bhaq aoq neq, aq yu juq nail moeq thaoq khi mail daoqmiq nail
         lavq khoel bhai aol nail ngaol. Aq yu juq nail daoqmiq neq, eel lel khe-ai dul khi,
         uq huq iq sanl covq nail ngaol. Uq huq al nee mail yu bhai khoeq bhiq jiovq bhiq-a
         nail ngaol.20 Thail hai ngaol-aoq, khoeq nail jiovq nail al hail phaq nail kov-uvq bhai maq sil
         dai jel ail-a nail tsaol-aq, yovq gavq nail aq lavq-i mail nl-ai thaq nail juq bhai
         maq noeq pov ail, aq yu juq neq, neivq bhai uq huq thaoq nail maq khaiq, phul, heel,
         giq heel, lov mav khi mail aq bhaol-i mail lav sav-ai thaq nail maq moel nia, maq
         gaiq nia, gail khaol iq sanl maq tsao nia nail thaoq phaoq aq ma maol khoel bhai uq
         huq thaoq nail maq khaiq, aq yu juq maq khaonq ha-al. 21 Tsaol-aq al juq neq, yu bhai heivq nail phaq bhai maq khaiq, neivq bhai laol nail
         sail nail phaq maq khaiq, khaqmiq sev nail phaq maq khaiq, yu nail nl maoq bhai khoiq
         nail phaq bhai maq khaiq, maq noeq pov ail.

Nq tavq gaq khoel khi haoq gavq pavq yov yov yaq teevq yov nail ganl101 Aq-u phao, gaq mao ail kav nail nq tavq gaq khoel teevq gaq nq dil doi khi, nq tavq
         nee mail yavq kha lee thail thaiq nail bhai, ngal ya moel-a nail ngaol. Aivq neq,
         haildallalkov uqjeeq jeeq-nq thaq nail ngaol. Aivq nail maiv phaoq neq, nl ma khe-ai
         dul khi, aivq nail aq khil neq, miq jaq nail il khel khe-ai, dul nail ngaol. 2 Aivq nail aq lavq lavq khoel bhai phao-ai thaq nail haoq gavq pavq yov yov yaq teevq
         yov aol nail ngaol. Aivq nail lavq mal phao khe aq khil neq, iq yaq iq ma bhai naoq
         thaiq-ai thaq nail ngaol. Lavqtsel phao khe aq khil neq, mil tsaq bhai naoq thaiq-ai
         thaq nail ngaol. 3 Al laq jaq sil geeq nail khe-ai, aivq aq thel mailma ail gul nail ngaol. Aq-u phao,
         nq jaiq jaiq nail aq thel sivq thel meel dol leevq-a nail ngaol. 4 Nq jaiq jaiq nail aq thel meel dov-ai leevq gaq-u phao, ngal aq thel al bhai gevq
         thaq-ai nail khi ngaol. Thail hai ngaol-aoq, nq tavq nee mail aq thel meel dov-ai
         leevq khi, “Nq jaiq jaiq nail aq thel sivq thel meel dov-ai leevq nail bhai junq deeq
         yaoq. Al bhai thaq gevq” dai, ge lavq nail bhai ngal ya gaiq-a nail ngaol.5 Aq-u phao, iq yaq iq ma khi mil tsaq bhai naoq thaiq-ai khi thul phaol-nvq thaq nail
         bhai ngaq-i mail ya moel-a nail nq tavq gaq khoel al gaq, aivq nail lavq mal lavq
         nq tavq phao bavq dil-a nail ngaol. 6 A bhai nee ngal-aq, nq maq maq luv hal yeel doevq nail gaq pevq nail, nq tavq, mil
         tsaq, iq yaq iq ma khi al juq nail lavq khoel khe khal doevq khal jaol nail phaq iq
         sanl bhai teivq-a nail Miqyail nail aq mil kov-uvq nee niail hai ge nail ngaol: “Aq
         yanq maq jiav yaoq-aol. 7 Nq tavq gaq khoel sivq gaq teevq gaq, aivq nail nq bho jiiv nail aq thel meel dol
         leevq nail aq yanq kev lee-u phao, Miqyail-i mail oil tsail-ai thaq nail phaq bhee
         lal nail ngaol. Oil tsail-ai thaq nail al phaq neq, Miqyail nail yaq kav pevq nail
         aivq nail haq bhoil gedan nail juq bhai ge-ai thaq nail khe-ai pevq lal naol” dai,
         khanq-a nail ngaol.8 Aq-u phao, nq tavq nee mail meel dov-ai leevq nail bhai, ngaq-i mail ya gaiq-a nail
         aq thel al, ngaq bhai niail hai gaoq ge lavq-a nail ngaol: “Iq yaq iq ma khi mil tsaq
         nail kov tavq bhai naoq thaiq khi thul phaol-nvq thaq nail nq tavq gaq khoel al gaq
         nail aq lavq lavq khoel bhai aol nail, phao-ai thaq nail haoq gavq al yov oil lai
         yaoq” dai, ge lavq-a nail ngaol.9 Al heel ngel-i mail, “Ngaq bhai haoq gavq yov yaq thoil yov bivq lavq yaoq” dai, nq
         tavq gaq khoel al gaq bhai ge bhiq lai-a nail ngaol. Aivq ge nail: “Oil khi jaq yaoq.
         Naoq nail ovq mav lavq khoel bhai aqkhaq ngaol. Thail hai ngaol-aoq, naoq nail moeq
         thaoq lavq khoel bhai neq, bhaiq tsil bhaiq eel khe-ai tsilju gaoq deel ngaol” dai,
         ge lavq-a nail ngaol. 10 Aq-u phao, ngal nq tavq gaq khoel al gaq nail aq lavq lavq khoel bhai aol nail haoq
         gavq yov yaq al yov bhai oil jaq-a nail ngaol. Ngaq nail moeq thaoq lavq khoel bhai
         neq, bhaiq tsil bhaiq eel khe-ai tsilju gaoq dai, pevq ail nial. Thail hai ngaol-aoq,
         haoq gavq al yov jaq gaq-u phao, ngaq nail ovq mav lavq khoel bhai neq, aqkhaq khaq
         lal-a nail ngaol. 11 Aq-u phao, aivq ngaq bhai gaoq ge lavq-a nail: “Tsaol jeq-e mao dai jeq-e nail ganl
         maq khaiq, mil khaoq mao dai khaoq nail ganl maq khaiq, daoq mee nia phaq nail ganl
         maq khaiq, heeqphaq mao dai gaq nail ganl maq khaiq, Miqyail naoq bhai bhi ge lavq
         nail khe-ai, naol ya ge bhiq nail ngaol” dai, ge lavq-a nail ngaol.

Salkhil khanq nail nvq gaq nail ganl111 A bhai nee ngal-aq, tsa daiq nail phaq khe-ai dul nail lunl aqkhaoq teevq khaoq ngaq
         bhai bivq lavq khi ge lavq-a nail: “Thul yaoq. Miqyail nail uq huq thaoq nail il khaol
         il ma bhai maq khaiq, laol duq bhai maq khaiq, tsa daiq khi, uq huq thaoq nail il
         khaol il ma nail lavq khoel bhai uq huq thaoq lal-a nail juq bhai, ge daiq yaoq. 2 Thail hai ngaol-aoq, uq huq thaoq nail il khaol il ma nail khainl lavq khoel jaoq
         jaoq dai jiav nail jaol duq+ bhai neq, bhi jiav yaoq. Thaq tsa daiq. Khul khi mail dai ngal-aq neq, jaol duq al
         neq, yu nail jeq-e jaq-a nail aq lavq lavq khoel bhai av bhiq-a nail ngaol. Aq yu
         juq meeq nail haol nail meenq bhai bha la liq tsel-nvq heeq bhee dai, ya naoq thaiq
         nail ngaol. 3 Ngaq nail sal khil khanq nail tsaol-aq nvq gaq bhai ngal bhaq aoq bivq khi bhi lee
         naol. Aqyu nvq gaq daq iq doi-nq thaq khi, teevq hinl nvq yal kovq tsel n bhee dai,
         Miqyail nail daoq cavq bhiq nail ngaol” dai, ge lavq-a nail ngaol. 4 Aqyu nvq gaq neq, mil tsaq bhai uv thaiq nail iq sanl nail Heeqphaq pevq nail gaq
         nail siv tavq bhai doevq nail saq loq aq bhaol nvq bhaol pevq nail nee ovq tavq, phal
         manq nvq heeq iq sanl pevq nail ngaol. 5 Tsaol-aq teevq gaq ga nav, aq yu nvq gaq bhai khoeq bhiq jiovq bhiq nail khi-u phao,
         aq yu nvq gaq nail moeq thaoq nee mail miq jaq dov lal khi, aq yu nvq gaq bhai nee
         jiav jiav nail juq bhai poiv ha nail ngaol. Tsaol-aq teevq gaq ga nav aq yu nvq gaq
         bhai khoeq bhiq jiovq bhiq nail dai, lai jai haq neq, al hai ya sil nail ngaol. 6 Aqyu nvq gaq Miqyail nail daoq cavq bhiq thail thaiq-u phao, maoq-aol maq bhi aol
         lee dai, nq tavq bha lav tsoiq nia nail bhaq aoq, aq yu nvq gaq aol nail ngaol. Ul
         cuvq bhai aq sivq bhi pevq lal nia nail bhaq aoq iq sanl, aol nail ngaol. Aqyu nvq
         gaq kha dai pov nl movq khi ngaol-aoq, khoeq nail jiovq nail yaoq phaq yaoq-ao nee,
         mil tsaq bhai kev lee dai, nl nia nail bhaq aoq aol nail ngaol.7 Aqyu nvq gaq sal khil khanq gaq haq neq, mao ail navq nail khaq duq nee dov lal-a
         nail haq eiv nail jaiq yaq al maol, aq yu nvq gaq bhai genl dev nail ngaol. Aivq aq
         yu nvq gaq bhai genl dev nail gaq lai khi heivq nail ngaol. 8 Aqyu nvq gaq nail aq maol bhai, meenq meenq ma nail gail khaol bhai he ha-ai thaq
         nail ngaol. Meenq al meenq neq, aq yu nvq gaq nail Heeqphaq lavqyavq kov tavq bhai
         tavq heivq-a nail meenq ngaol. Aqhaqlal phao nee tsiqceiv daiq haq neq, Saoldoq meenq
         khi mail Il jil tuv mil khaoq ngaol. 9 Aq-u phao, khul phaq nail jeq-e lavq khoel bhai aol nail tsaol-aq juq bhai maq khaiq,
         jeq-e jaq-a iq sanl nail lavq khoel bhai aol nail tsaol-aq juq maq khaiq, daoq khul
         phaq ge nail tsaol-aq maq khaiq, mil khaoq juq nail lavq khoel bhai jaol nail tsaol-aq
         maq khaiq, tsaol-aq niil juq neq, hail n ovq tavq, teevq pav aq yu nvq gaq nail aq
         maol bhai hel daiq lal-a nail ngaol. Aqyu nvq gaq bhai maq bhi duqpheeq dai, lav tsoiq-a
         nail ngaol. 10 Aqyu nvq gaq sil-a nail ngel-i mail, mil tsaq bhai khal jaol nail tsaol-aq juq lavq
         khiq tsail dee dee khi aq bhee lav sav-a nail ngaol. Aq yu juq teevq gaq nee teevq
         gaq, kov pavq bivq nail ngaol. Khul khi mail dai ngal-aq neq, Miqyail nail haq bhoil
         gedan nail al nvq gaq neq, mil tsaq bhai jaol nail tsaol-aq yaq juq bhai haq dee aoq
         dee dee nail phaq bhi kev lee-a nail ngaol.11 Thail hai ngaol-aoq, hail n ovq tavq teevq pav bhee lal-u phao, Miqyail nee mail dov
         lee-a nail bhi doevq lal nia nail aq haq aq yu nvq gaq nail lavq khoel bhai aol lee
         khi, aq yu nvq gaq thul lal-a nail ngaol. A bhai ya moel-a nail juq gee sil dee dee
         lal bhiq-a nail ngaol. 12 Aq-u phao, nq tavq nee mail aq thel meel dov-ai leevq khi, “Niilniai dav lal yaoq”
         dai, aq yu nvq gaq bhai khul nail bhai, aq yu nvq gaq ya gaiq-a nail ngaol. Aqyu nvq
         gaq, aq yu nvq gaq bhai nee jiav jiav nail tsaol-aq nail siv tavq nee nq dil bhai
         jeeq khi nq tavq kov tavq bha dav lai-a nail bhai iq sanl aq yu juq ya moel-a nail
         ngaol.13 Yanq al yanq nail lavq khoel mil luv luv dee dee lal-a nail bhaq da nee meenq al meenq
         tsel bhoil nee teevq bhoil cov ail khi, tsaol-aq sivq hinl gaq sil-a nail ngaol. Jail
         ail ceevq-a nail tsaol-aq, gee sil dee dee lal bhiq khi, nq tavq kov tavq khe jaol
         nail Miqyail bhai tsiq eeq tsiq heel-a nail ngaol.14 Geeq laoq aq doil nvq phaq teevq phaq gil-aoq nail ngaol. Hel daiq dei-eiq. Geeq laoq
         aq doil hail phaq teevq phaq lavq tsail mail kev lee nail ngaol.Nq bho sivq laiq teevq laiq jiiv nail ganl15 A bhai nee ngal-aq, nq tavq gaq khoel sivq gaq teevq gaq nq bho jiiv-u phao, nq tavq
         nee mail kav dee dee nail aq thel niail hai meel dol leevq-a nail ngaol:“Mil tsaq bhaiuv thaiq nail bhaq aoq neq,nga dao nail Heeqphaq Miqyailkhi mail aivq nail Khali nailpevq lal-a nail ngaol.Aivq neq, nqmaq maq luvhal yeel uv thaiq nail ngaol” dai,meel dol leevq-a nail ngaol.16 Aq-u phao, Miqyail nail siv tavq-ai yovq gavq nail doiq bev bev ma bhai yovq gavq
         jaol deel-nvq thaq nail joiq maoq mavmaoq nvq tsel liq gaq peevq ceevq kov doiq doiq
         nail lavq khoel nee gaol beiv khi, Miqyail bhai uq huq thaoq thaoq ail ge nail:17 “Aq-u iq sanl,niil aq-il iq sanl doevq khi,iq sanl nail kov tavq bhaiuv thaiq nail bhaq aoq eeq nailHeeqphaq Miqyail-ol,eeq dee dee nailnaoq nail bhaq aoq oil khiniil aq-il uv thaiq lee-aoq nailngel-i mail,naoq bhai tsiq eeq naol.18 Mil khaoq yaq juqnee ma phail lal khi,naol iq sanl nee ma phaildee dee lal-a nail ngaol.Sil-a nail tsaol-aq bhaiyal khaq dal nail aq yanqkev lee-aoq nail ngaol.Naoq nail haq bhoilgedan nail yaq kavjuq bhai maq khaiq,naoq nail tsaol-aqjuq bhai maq khaiq,naoq nail aq mil bhai ev naileeq yaq nil yaqiq sanl bhai maq khaiq,geeq laoq bivq nail aq yanqkev lee-aoq nail ngaol.Mil tsaq bhailav cov-a nail juq bhailav cov nail aq yanq iq sanlkev lee-aoq nail ngaol” dai,ge nail ngaol.19 A bhai nee ngal-aq, nq tavq bha jiav nail Miqyail nail uq huq thaoq nail il khaol
         il ma phao lal khi, al nail lavq khoel Miqyail nail daoq ma sal jial nail thunq ya
         moel-a nail ngaol. Aq-u phao, nq meivq meivq nail phaq khi, nq jaiq jaiq nail aq thel
         gaiq lee-a nail nee ovq tavq, mil luv luv dee dee khi, ol lov aq heeq ga dee dee nail
         niil juq pevq lal-a nail ngaol.

Yaq mai-aq teevq gaq khi baivyaovq teevq maol nail ganl121 A bhai nee ngal-aq, bhi heeq bhi moel nail eeq dee dee nail phaq nq tavq bha, ngal
         ya moel-a nail ngaol. Yaq mai-aq teevq gaq nl ma doi khi, bha la bhai naoq thaiq-ai
         thaq nail ngaol. Aivq neq, aq gil tsel-nvq heel covq nail uq tsaoq tsaoq-nq thaq nail
         ngaol. 2 Yaq mai-aq al gaq yaq beiv uvq thail thaiq nail ngaol. Aivq yaq tsiq nail dai khi,
         nal dee dee nail ngel-i mail, gul thail thaiq nail ngaol. 3 Bhi heeq bhi moel nail yaoq phaq yaoq nq tavq bha, ngal gaoq ya moel-a nail ngaol.
         Neltsaiq deel baivyaovq maol ma teevq maol dov lee-a nail ngaol. Aivq neq, uq huq
         sivq huq covq khi, uqkheel tsel kheel covq nail ngaol. Aivq nail uq huq bhai heel
         uq tsaoq sivq tsaoq tsaoq-nq thaq nail ngaol. 4 Aivq nail daoqmiq-i mail nq tavq bha jiav nail aq gil hail bhoil teevq bhoil bhai
         jiivq jil khi, mil tsaq bhai liv bhoel-ai leevq-a nail ngaol. Yaq tsiq nail dai, lainq-ai
         thaq nail yaq mai-aq al gaq nail yaq doevq lee-u phao, yaq al gaq bhai ya jaq dai,
         baivyaovq al maol yaq mai-aq al gaq nail siv tavq bhai thul phaol-nvq thaq nail ngaol.
         5 Yaq mai-aq al gaq yaq yov tsiq-a nail ngaol. Yaqyov niil gaq neq, yaq hao hail nail
         joiq niaoq nee mil khaoq iq sanl bhai, uv thaiq nail gaq ngaol. Yaqyov al gaq bhai
         Miqyail jaol nail bha khi Miqyail nail joiqjaq doiq bev bev ma bhai teevq pov taivq-ail
         tsiq dal laivq-a nail ngaol. 6 Yaq mai-aq al gaq haq tsoiq haq yal bha tsaol aivq-a nail ngaol. A bhai, teevq hinl
         nvq yal kovq tsel n bhee dai, aivq bhai hel daiq phail bhiq nail dai, Miqyail aivq
         nail haq bhoil jaol duq lav sav-ai thaq nail ngaol.7 Aq-u phao, nq tavq kov tavq bhai genl genl ma dev nail thaiq lal-a nail ngaol. Milgeiqlal
         khi aivq nail nq tavq gaq khoel juq baivyaovq al maol bhai dev pheel jaq-a nail ngaol.
         Baivyaovq al maol khi aivq nail nq tavq gaq khoel iq sanl, aq yu juq bhai genl dev
         lal-a nail ngaol. 8 Thail hai ngaol-aoq, baivyaovq al maol khi aivq nail nq tavq gaq khoel juq maq gaq
         lai ail khi, aq yu juq nq tavq kov tavq bhai jaol duq maq jiav yaoq-aol. 9 Aq-u phao, neivq heeqphaq maq ngel haq neq, Saqdaq dai mil-ai thaq nail baivyaovq
         maol ma al maol bhai, mil tsaq bhai bavq ha-ai leevq-a nail ngaol. Aivq neq, milnee
         uqnee khe haq eiv nail eel lel al maol iq sanl, ngel nail ngaol. Aivq bhai mil tsaq
         bhai bavq ha-ai leevq-u phao, aivq nail nq tavq gaq khoel bhai iq sanl, aivq nee mail
         teevq gaq khe-ai, bavq ha-ai leevq-a nail ngaol.10 Nq tavq kov tavq bhai aq thel meel dee dee nail bhai, ngal niail hai ya gaiq-a nail
         ngaol:“Niil aq-il nga dao nail Miqyailhevq kovq nail yanqkev lee-aoq nail ngaol.Niil aq-il aivq bhaq aoqkav dee dee nail lavq khoel neeuv thaiq nail yanqkev lee-aoq nail ngaol.Niil aq-il aivq nail Khaliuv thaiq nail yanqkev lee-aoq naol.Khul khi mail daingal-aq neq,Miqyail nail siv tavq bhainga dao nail aq ivq jaq bheqKhali yaq juq bhainq kiv n gaol maq khaiqoeq bal thaq nail gaq bhai,gaq lai-aoq nail ngaol.11 Yaolyaq nail aq sivqbhaq da nee maq khaiq,aq yu juq-i mailsal khil khanq nailbhaq da nee maq khaiq,aq yu juq oeq bal thaq nailal gaq bhaigaq lai-a nail ngaol.Khul khi mail daingal-aq neq,aq yu juq neq,al nail haq bhoil sil iq sanl,sil tseq nail ngaol.12 Al heel ngel-i mail,nq tavq khi mailnq tavq kov tavq bhaijaol nail juq-ol,lavq khiq tsail yaoq.Thail hai ngaol-aoq,mil tsaq khi iq yaq iq ma neq,geeq laoq aq doil ya nail ngaol.Khul khi mail daingal-aq neq,neivq heeqphaq neq,nul juq nee mailjaol nail ngaol.Aivq nail haq bhoil aq yanqmi cil maq ngel nail neq,maq jiav yaoq-aol dai,heeq nia nail ngel-i mail,nee ma phaildee dee nail ngaol” dai,ge nail bhai, ngal ya gaiq-a nail ngaol.13 “Ngaq bhai mil tsaq bhai bavq ha-ai leevq thaq nail niil” dai, baivyaovq al maol heeq
         nia-u phao, yaq yov tsiq-a nail yaq mai-aq al gaq bhai khoeq bhiq jiovq bhiq nail
         khi the thail thaiq nail ngaol. 14 Yaq mai-aq al gaq, baivyaovq al maol nail aq lavq lavq khoel bhai ya jel ail dai,
         joelma maol ma nail aq daol nvq daol ya-a nail ngaol. Aqdaol al-i mail haq tsoiq haq
         yal bha bhail aivq khi, a bhai hail kovq ovq tavq teevq pav, Miqyail aivq bhai hel
         daiq phail bhiq-a nail ngaol. 15 Yaq mai-aq al gaq bhai bhi daq jal aiq nail dai khi, baivyaovq al maol aivq nail moeq
         thaoq nee mail ul cuvq laol jaol jaol ma khe-ai yaq mai-aq al gaq nail haoq naol phao
         peivq ha gaiq-a nail ngaol. 16 Thail hai ngaol-aoq, mil tsaq neq, yaq mai-aq al gaq bhai tsao jao-ai bhiq-a nail
         ngaol. Mil tsaq pav lal khi, baivyaovq-i mail peivq ha-ai leevq-a nail ul cuvq al
         bhai suv gee gil-a nail ngaol. 17 Baivyaovq al maol, yaq mai-aq al gaq bhai nee ma phail dee dee lal bhiq khi, jaol
         ail ceevq-a nail aivq nail yaq juq bhai genl dev ail-a nail ngaol. Yaq al juq neq,
         Miqyail-i mail bivq-a nail daoq bhai naldaiq khi, Yeiqsul nail ganl sal khil khanq
         nail tsaol-aq ngaol. 18 Baivyaovq al maol, iq yaq iq ma nail daol bhaq haq aiq mil dai dai khaoq bhai thul
         phaol-nvq thaq nail ngaol.

Iq yaq iq ma khe haq eiv nail jaiq yaq teevq maol nail ganl131 Aq-u phao, iq yaq iq ma lavq khoel nee mail haq eiv nail jaiq yaq teevq maol dov lal
         nail bhai, ngal ya moel-a nail ngaol. Jaiqyaq al maol neq, uqkheel tsel kheel covq
         khi, uq huq sivq huq covq nail ngaol. Uqkheel al juq bhai heel uq tsaoq tsel tsaoq
         tsaoq-nq thaq nail ngaol. Al ovq tavq, Miqyail bhai khal ge movq ail ge nail aq mil
         juq aivq nail uq huq juq bhai, gevq thaq-ai thaq nail ngaol. 2 Ngaq-i mail ya moel-a nail jaiq yaq al maol neq, jaqlaq aqgevq khe-ai dul nail ngaol.
         Aivq nail aq khil neq, aqoel nail aq khil khe-ai dul khi, aivq nail moeq thaoq neq,
         al laq jaq sil nail moeq thaoq khe-ai dul nail ngaol. Baivyaovq al maol, jaiq yaq
         al maol bhai bhaq aoq bivq khi, aivq nail doiq bev bev ma bhai jaol deel nail aqkhaoq
         anq iq sanl bivq-a nail ngaol. 3 Haq eiv nail jaiq yaq al maol nail uq huq bhai neq, sil heeq phaq ail deeq pav-ai
         thaq nail bhai, ngal ya moel-a nail ngaol. Thail hai ngaol-aoq, malbavq al meeq lai-a
         nail ngaol. Mil tsaq yaq iq sanl mail jaiq yaq al maol bhai, noeq-u maq dov dai pevq
         ail khi, aivq nail haoq nao tsao the-a nail ngaol. 4 Haq eiv nail jaiq yaq al maol bhai bhaq aoq bivq-a nail baivyaovq bhai, aq yu juq
         uq huq thaoq-a nail ngaol. Al ovq tavq, aq yu juq haq eiv nail jaiq yaq al maol bhai
         iq sanl uq huq thaoq thaoq ail khi ge nail: “Jaiqyaq niil maol khe-ai khaq sil gaq
         dul nail-aiq. Khaq sil gaq aivq bhai genl dev tseq nail-aiq” dai, ge nail ngaol.5 Haq eiv nail jaiq yaq al maol neq, nee ma eeq nail heel nail daoq ge khi, Miqyail
         bhai khal ge movq ail ge-a nail ngaol. Aivq bhai bha la liq tsel-nvq heeq bhee dai,
         bhi uv thaiq-a nail ngaol. 6 Haq eiv nail jaiq yaq al maol Miqyail bhai maq khaiq, Miqyail nail aq mil bhai maq
         khaiq, Miqyail nail jaol duq bhai maq khaiq, nq tavq kov tavq bhai jaol nail juq iq
         sanl bhai maq khaiq, khal ge movq ail ge-a nail ngaol. 7 Al ovq tavq, Miqyail nail tsaol-aq juq bhai genl dev gaq nia dai, aivq aqkhaoq anq
         ya-a nail ngaol. Khul phaq nail jeq-e bhai maq khaiq, jeq-e jaq-a iq sanl bhai maq
         khaiq, khul phaq nail daoq ge nail tsaol-aq juq bhai maq khaiq, mil khaoq yaoq khaoq
         yaoq-ao nee bhai maq khaiq, uv thaiq nail aqkhaoq anq iq sanl, ya-a nail ngaol. 8 Nq tavq khi mail mil tsaq maq teivq-u nee mail, aq doevq bhi doevq nail haoq gavq
         phal doiq lavq khoel bhai aq mil maq gevq bhoel-ai thaq nail tsaol-aq iq sanl mail,
         haq eiv nail jaiq yaq al maol bhai uq huq thaoq nail ngaol. Haoq gavq phal doiq al
         doiq neq, deeq heivq nail bhai ya daq-a nail Yaolyaq nail haoq gavq phal doiq ngaol.9 Naqkhaol khal covq nail tsaol-aq, aq meeq-ai naldaiq yaoq.10 Yu bhai bhipheel aivq nail dai khi,doevq lee-a nail gaq neq,ya bhi pheel aivq nail ngaol.Yu bhai thao ma-i mailbhi heivq nail dai khi,doevq lee-a nail gaq neq,thao ma-i mail heivq nailbhai ya daq nail ngaol.Ganl niil bhaq da nee,Miqyail nail tsaol-aq juqoltsaol khinee ma thaq tsaol lal nailloq nail ngaol.Mil tsaq khe haq eiv nail jaiq yaq teevq maol nail ganl11 A bhai nee ngal-aq, mil tsaq nee mail haq eiv nail jaiq yaq yaoq maol yaoq dov lal
         nail bhai, ngal ya moel-a nail ngaol. Jaiqyaq al maol neq, yaol yaq nail uqkheel khe-ai
         dul nail uqkheel covq nail ngaol. Thail hai ngaol-aoq, baivyaovq khe-ai daoq ge nail
         ngaol. 12 Haq eiv nail jaiq yaq niil maol neq, iq moeq-u khe pov dov lal-a nail jaiq yaq al
         maol nail bhaq aoq aqsanl oil khi, aivq nail siv tavq bhai yuq-a nail ngaol. Jaiqyaq
         niil maol neq, sil nail bhai kev dai bhi deeq khi meeq lai-a nail jaiq yaq iq moeq
         khe maol bhai, mil tsaq yaq iq sanl mail uq huq thaoq dai, nl-a nail ngaol. 13 Haq eiv nail jaiq yaq nvq maol teevq maol neq, bhi heeq bhi moel nail eeq nail phaq
         nl daiq bhiq-a nail ngaol. Tsaol-aq nail siv tavq bhai iq sanl nq tavq nee nail kov
         tavq bhai kev dai, miq jaq bhi ga lee-a nail ngaol. 14 Jaiqyaq iq moeq khe maol nail siv tavq bhai bhi heeq bhi moel nail mee nia phaq nl
         daiq bhiq nail bhaq aoq ya-ai thaq nail bhai juq khi, mil tsaq bhai khal jaol nail
         tsaol-aq iq sanl bhai hevq bheel aivq-a nail ngaol. “Thaoma-i mail bhi heivq khi ngaol-aoq,
         maq sil dai doevq nail jaiq yaq iq moeq khe al maol bhai, thaq eeq thaq heel nail
         lavq khoel, jaiq yaq al maol nail maol khoel lav sav yaoq” dai, mil tsaq yaq bhai
         jaiq yaq nvq maol teevq maol daoq bivq-a nail ngaol. 15 Haq eiv nail jaiq yaq iq moeq khe maol nail maol khoel al daoq ge nia lal dai, bhi
         doevq lal nail bhaq aoq, jaiq yaq nvq maol teevq maol aivq ya-a nail ngaol. Maolkhoel
         al khoel bhai uq huq maq thaoq nail tsaol-aq bhai, aivq heivq nail bhaq aoq iq sanl
         ya-a nail ngaol. 16 Eeq yaq nil yaq juq maq khaiq, hul meeq hul bhao juq maq khaiq, haq nail aoq nail
         juq maq khaiq, yaq kav juq maq khaiq, yaq kav maq ngel nail juq maq khaiq, lavq mal
         lavq bhai maq ngel haq neq, neeqthel bhai haq eiv nail jaiq yaq niil maol-i mail junq
         ya deeq naol dai, ge nail khe-ai, maq deeq dai, teevq gaq ail maq jel ail nia ail.
         17 Junq maq deeq-ai thaq nail tsaol-aq teevq gaq iq sanl, yal kav maq ya gaoq maq ya
         ul dai, haq eiv nail jaiq yaq niil maol lav sav-ai thaq nail ngaol. Junq deeq-ai thaq
         nail al neq, haq eiv nail jaiq yaq niil maol nail aq mil maq ngel haq neq, aivq nail
         nanqpav ngaol.18 Ganl niil heeq kivq dai, nee noeq nee kha ya aol nail ngaol. Noeq heeq noeq dov nia
         nail tsaol-aq neq, haq eiv nail jaiq yaq niil maol nail nanqpav bhai saol-nvq nia
         nail ngaol. Aivq nail nanqpav neq, tsaol-aq nail nanqpav ngaol. Nanqpav al neq, kovq
         yal kovq tsel kovq ngaol.

Teevq sainv liq meel-nvq liq hinl gaq tsiq eeq nail daoq sel gul nail ganl141 Ngal hel daiq gai aivq-u phao, Yaolyaq Yeel ovq gaoq jaoq bhai thul phaol-nvq thaq
         nail bhai, ya moel-a nail ngaol. Yaolyaq nee mail tsaol-aq teevq sainv liq meel-nvq
         liq hinl gaq thul phaol-nvq thaq nail ngaol. Aq yu juq nail neeqthel bhai Yaolyaq
         nail aq mil khi aivq nail Aq bhu nail aq mil gevq-ai thaq nail ngaol. 2 Aq thel mao ail meel nail laol jaol khe-ai meel nail aq thel khi, kav dee dee nail
         nq jaiq jaiq nail aq thel khe-ai, nq tavq kov tavq nee aq thel meel dol leevq nail
         bhai, ngal ya gaiq-a nail ngaol. Aq thel al neq, dil-nvq deeq nail tsaol-aq dil-nvq
         deeq nail aq thel khe-ai dul nail ngaol. 3 Aq yu juq neq, doiq bev bev ma nail siv tavq bhai maq khaiq, aq doevq phaq liq maol
         khi joiq maoq mavmaoq al juq nail siv tavq bhai maq khaiq, daoq aq sivq phaq nee daoq
         sel gul thail thaiq nail ngaol. Mil tsaq kov tavq nail lavq khoel khe ul kovq-ai thaq
         nail tsaol-aq al teevq sainv liq meel-nvq liq hinl gaq maq ngel nail neq, daoq aq
         sivq phaq nee daoq sel gul nail al, teevq gaq ail maq gul nia ail. 4 Tsaol-aq al juq neq, yaq mai-aq juq nee mail maq bheeq maq leel daiq-al. Aq yu juq
         neq, aq haol haol dai doevq nail yaq yov-aq juq ngaol. Aq yu juq neq, Yaolyaq khal
         tsao nail bhai tsao the jaol nail ngaol. Miqyail khi Yaolyaq nail haq bhoil iq moeq
         heeq lee-a nail aq heeq pevq lal dai, aq yu juq bhai tsaol-aq yaq nail lavq khoel
         nee ul kovq-ai thaq nail ngaol. 5 Aq yu juq nail moeq thaoq lavq khoel-ai goiq bhaoq bhaoq nail phaq teevq peivq ail
         maq aol ail, oeq bal thaq duq iq sanl maq jiav ail.Nq tavq gaq khoel hail gaq nail ganl6 Aq-u phao, nq tavq nail gaol tsi bhai nq tavq gaq khoel teevq gaq bhail nail bhai,
         ngal ya moel-a nail ngaol. Aivq neq, mil khaoq yaoq khaoq yaoq-ao nee bhai maq khaiq,
         jeq-e jaq-a iq sanl bhai maq khaiq, khul phaq nail daoq ge nail tsaol-aq bhai maq
         khaiq, mil tsaq bhai jaol nail tsaol-aq iq sanl bhai cavq bhiq nail dai khi, nq maq
         maq luv hal yeel ivq nail lavq khiq tsail nail geeq laoq daoq phi-nq thaq nail ngaol.
         7 Aivq mailma ail aq thel gul kav khi ge nail: “Miqyail bhai gee sil khi, aivq bhai
         tsiq eeq yaoq. Aivq yal khaq dal nail aq yanq kev lee-aoq nail ngaol. Nq tavq kov
         tavq khi mil tsaq bhai maq khaiq, iq yaq iq ma khi ul cuvq eelbev dov duq bhai maq
         khaiq, al juq bhai teivq-a nail gaq bhai uq huq thaoq yaoq” dai, gul-a nail ngaol.8 Nq tavq gaq khoel nvq gaq teevq gaq, iq moeq khe gaq nail haoq nao tsao the tsao the
         ail khi ge nail: “Aqmil dov nail Bhaq bhul loq meenq ga peiv gil ail nail ngaol. Ga
         peiv gil ail nail ngaol. Khul khi mail dai ngal-aq neq, meenq al meenq khaqmiq sev
         dai, jeq-e jaq-a iq sanl bhai jil pheeq bhi daol-a nail ngaol” dai, gul-a nail ngaol.9 Nq tavq gaq khoel hail gaq teevq gaq, al nvq gaq nail haoq nao tsao the tsao the ail,
         aq thel gul kav khi ge nail: “Haq eiv nail jaiq yaq al maol khi aivq nail maol khoel
         bhai uq huq thaoq khi, yovq gavq nail neeqthel bhai maq khaiq, yovq gavq nail aq lavq
         bhai maq khaiq, jaiq yaq al maol nail junq deeq-ai thaq nail khul gaq bhai maq khaiq,
         10 khaoq anq bhai hoel bhoel-ai thaq nail Miqyail nail nee ma phail nail aq heeq tsil
         ju nail ul lul ya daol nail ngaol. Meeq nail haol nail nq tavq gaq khoel nail siv
         tavq bhai maq khaiq, Yaolyaq nail siv tavq bhai maq khaiq, miq jaq khi miq jal jal
         heel-i mail, tsaol-aq al juq bhai khoeq dee jiovq dee dee bhiq nail ngaol. 11 Aq yu juq bhai khoeq bhiq jiovq bhiq-u phao, dov lal-a nail miq khoiq al neq, nq maq
         maq luv hal yeel dav lai nail ngaol. Haq eiv nail jaiq yaq al maol khi aivq nail maol
         khoel bhai uq huq thaoq khi, aivq nail aq mil-i mail, junq deeq-ai thaq nail tsaol-aq,
         nq kiv n gaol maq khaiq, gaq naq maq ya naq ail. 12 Al heel ngel-i mail, Miqyail-i mail bivq-a nail daoq naldaiq khi Yeiqsul bhai nee
         ma thaq tsaol nail Miqyail nail tsaol-aq juq, oltsaol nail phaq loq nail ngaol” dai,
         ge nail ngaol.13 Aq-u phao, nq tavq nee mail aq thel meel dov-ai leevq nail bhai, ngal niail hai ya
         gaiq-a nail ngaol: “Niailhai gevq yaoq. Niai nee pultavq, Yeiqsul nail lavq khoel
         bhai sil-a tsaol-aq geeq laoq eeq nail ngaol.” Aqhaqlal Miqyail iq sanl ge nail: “Ngel
         naol. Aq yu juq ganl nl doil hal doil khi gaq naq ya naq nail ngaol. Khul khi mail
         dai ngal-aq neq, aq yu juq-i mail nl-a hal-a nail phaq bhai, Miqyail maq nioil peivq
         ail” dai, ge nail ngaol.Mil tsaq kov tavq-ai gov gaiq nail ganl14 Ngal hel daiq gai aivq-u phao, phulleq deel nq dil bhai ya moel-a nail ngaol. Tsaol-aq
         nail Yaqyov khe-ai dul nail teevq gaq, nq dil al bhai jaol deel-nvq thaq nail ngaol.
         Aivq neq, heel uq tsaoq tsaoq khi, gaiqaoq aqtav teevq keiv nieivq thaiq-ai thaq nail
         ngaol. 15 Nq tavq gaq khoel yaoq gaq yaoq, uq huq thaoq nail il khaol il ma nee dov lee khi,
         nq dil bhai jaol deel-nvq thaq nail al gaq bhai gul gul ail khi ge bhiq nail: “Mil
         tsaq kov tavq-ai gov mi lal-aoq thaq nial. Gov gaiq mao lal-aoq thaq nail ngel-i mail,
         gaiqaoq oil khi gaiq ail yaoq” dai, ge bhiq-a nail ngaol. 16 Aq-u phao, nq dil bhai jaol deel-nvq thaq nail al gaq, aivq nail gaiqaoq-i mail mil
         tsaq khe gov iq sanl bhai, lav leel khi gaiq gil-a nail ngaol.17 Nq tavq gaq khoel yaoq gaq yaoq, nq tavq kov tavq khe uq huq thaoq nail il khaol il
         ma nee dov lee-a nail ngaol. Aivq iq sanl, gaiqaoq aqtav teevq keiv aol nail ngaol.
         18 Aq-u phao, miq jaq nail kov tavq-ai bhaq aoq jiav nail nq tavq gaq khoel teevq gaq
         laol duq nee dov lee khi, gaiqaoq aqtav aol nail al gaq bhai gul gul ail khi ge bhiq
         nail: “Gaiqaoq aqtav oil khi, mil tsaq khe aq heeq tsil juq nail dailphul bhai gaiq
         yaoq. Khul khi mail dai ngal-aq neq, aq heeq tsil juq aq heeq mi lal-aoq thaq nial”
         dai, ge bhiq-a nail ngaol. 19 Nq tavq gaq khoel al gaq, aivq nail gaiqaoq-i mail mil tsaq khe aq heeq tsil ju aq
         heeq iq sanl bhai, gaiq gil gaq-al ngal-aq neq, aq heeq tsil ju nail ul lul naoq dov
         duq bhai hoel bhoel-a nail ngaol. Aq heeq tsil ju nail ullul naoq dov duq al neq,
         Miqyail nee ma phail nail phaq pevq nail ngaol. 20 Aq heeq tsil ju nail ullul naoq dov duq al bhai, meenq meenq jail bhai naoq naoq ail
         naoq dol aivq-u phao, aq sivq dov lee-a nail ngaol. Aqsivq al neq, nvq yal lal kev
         dai deq khi, moeq phaq nail moeqkeivq bhai kev dai, navq nail ngaol.

Khoeq nail jiovq nail sivq phaq khi nq tavq gaq khoel sivq gaq nail ganl151 Aq-u phao, noeq-u maq dov nail bhi heeq bhi moel nail eeq nail phaq nq tavq bha, ngal
         ya moel-a nail ngaol. Bhi heeq bhi moel nail al phaq neq, khoeq nail jiovq nail sivq
         phaq aol nail nq tavq gaq khoel sivq gaq ngaol. Khoeq nail jiovq nail al juq neq,
         haoq nao nao saq khe juq ngaol. Al juq gil haq neq, Miqyail nee ma phail nail phaq
         gil-aoq nail ngaol. 2 A bhai nee ngal-aq, miq jaq khi ul cuvq lav kheq-ai thaq nail phaoqdaiq nail ngaqkha
         khe-ai dul lai nail teevq phaq bhai, ngal ya moel-a nail ngaol. Haq eiv nail jaiq
         yaq al maol bhai maq khaiq, aivq nail maol khoel bhai maq khaiq, aivq nail nanqpav
         bhai maq khaiq, gaq lai nail tsaol-aq juq Miqyail nail dil-nvq bavq khi, ngaqkha al
         kha nail jail nq bhai thul phaol-nvq thaq nail ngaol. 3 Aq yu juq Miqyail nail yaq kav Maol seiq nail daoq sel khi mail Yaolyaq nail daoq
         sel gul gul ail khi ge nail:“Iqsanl nail kov tavq bhaiuv thaiq nail bhaq aoq eeq nailHeeqphaq Miqyail-ol,naoq-i mail nl-ahal-a nail phaq neq,eeq dee heeldee dee nail ngaol.Jeq-e jaq-aiq sanl nail Heeqphaq-ol,naoq nail gail khaol neq,tsaq dee daol dee dee nail ngaol.4 Heeqphaq Miqyail-ol,naoq bhai maq gee sil dai,naoq nail aq mil bhaimaq tsiq eeq nailkhaq sil gaq jaol nail-aiq.Khul khi mail daingal-aq neq,naol teevq gaq taivq-ailmeeq nail haol nail ngaol.Jeq-e jaq-a iq sanl mailnaol jaol nail bha lal khi,naoq bhai uq huqthaoq lal nail ngaol.Khul khi mail daingal-aq neq,naoq-i mail aq tsaq aq daol dainl-a hal-a nail juq,bhaq laoq kheq dai,dov lal-a nail ngaol” dai,ge bhiq-a nail ngaol.5 A bhai nee ngal-aq, ngal hel daiq gai aivq-u phao, sal khil pevq nail uq huq thaoq
         nail il khaol il ma nq tavq kov tavq bhai phao-ai thaq nail bhai, ya moel-a nail ngaol.
         Uq huq thaoq nail il khaol il ma al neq, haq phal saiq gov gov ma ngaol. 6 Khoeq nail jiovq nail sivq phaq aol nail nq tavq gaq khoel sivq gaq uq huq thaoq nail
         il khaol il ma al il nee dov lee-a nail ngaol. Aq yu juq neq, haol taiv deel haq phal
         aqphul doi-nq thaq nail ngaol. Aq yu juq nail nee ma bhai heel nail jiovqpavq pavq-nvq
         thaq nail ngaol. 7 Aq doevq phaq al liq maol nail lavq khoel khe teevq maol neq, nq tavq gaq khoel sivq
         gaq bhai teevq gaq-ai, heel nail iqlaoq teevq heeq tsiq bhiq-a nail ngaol. Heel iqlaoq
         al juq nail lavq khoel bhai nq maq maq luv hal yeel doevq nail Miqyail nail nee ma
         phail nail phaq, teevq bhee aol nail ngaol. 8 Aq-u phao, Miqyail nail seiq leiq khaoq sail khi mail aivq nail bhaq aoq bhaq da nee,
         uq huq thaoq nail il khaol il ma al il nail lavq khoel, miq khoiq teevq bhee aol nail
         ngaol. Nq tavq gaq khoel al sivq gaq nail khoeq nail jiovq nail sivq phaq maq gil-u
         kev dai, tsaol-aq teevq gaq iq sanl, uq huq thaoq nail il khaol il ma al il bhai maq
         aol lai nia ail.

Miqyail nail nee ma phail nail phaq aol nail iqlaoq sivq heeq nail ganl161 A bhai nee ngal-aq, uq huq thaoq nail il khaol il ma al il nail lavq khoel nee kav
         dee dee nail aq thel niail hai gul dov-ai leevq-a nail bhai, ngal ya gaiq-a nail ngaol.
         “Miqyail nee ma phail nail phaq aol nail iqlaoq sivq heeq bhai mil tsaq bhai hoel
         dav ail bhiq yaoq” dai, nq tavq gaq khoel al sivq gaq bhai, ge bhiq-a nail ngaol.
         2 A bhai nee ngal-aq, nq tavq gaq khoel iq moeq khe gaq aivq nail iqlaoq mil tsaq bhai
         hoel dav ail-a nail ngaol. Aq-u phao, haq eiv nail jaiq yaq al maol-i mail junq deeq-ai
         thaq nail juq khi mail, aivq nail maol khoel bhai uq huq thaoq nail tsaol-aq juq neq,
         doil dee dee nail malyal daol lal bhiq-a nail ngaol.3 Nq tavq gaq khoel nvq gaq teevq gaq iq sanl, aivq nail iqlaoq iq yaq iq ma bhai hoel
         puvq-a nail ngaol. Aq-u phao, iq yaq iq ma neq, sil-ai thaq nail tsaol-aq nail aq
         sivq khe-ai pevq lal khi, iq yaq iq ma lavq khoel khe khal doevq nail phaq iq sanl
         mail, sil gil-a nail ngaol.4 Nq tavq gaq khoel hail gaq teevq gaq, aivq nail iqlaoq laol jaol juq khi mail ul cuvq
         eelbev juq bhai hoel bhoel gai aivq-u phao, ul cuvq al juq aq sivq pevq ail gil-a
         nail ngaol. 5 Aq-u phao, ul cuvq bhai hel daiq nail nq tavq gaq khoel al gaq niail hai ge nail ngaol:“Aq-u iq sanl,niil aq-il iq sanl,doevq nailmeeq nail haol nail gaq-ol,naol tsaol-aq al juq bhainiail hai yal khaq dal nail neq,tsaq nail daol nail ngaol.6 Aq yu juq neq,Miqyail nail tsaol-aq juq nailaq sivq khi mail,naoq nail haq bhoil gedan nailjuq nail aq sivqbhi dov lee-a nail ngel-i mail,naol aq yu juq bhai aq sivqbhi daol-a nail ngaol.Aq yu juq al haiya daq nail neq,tsaq nail ngaol” dai,ge nail bhai, ngal ya gaiq-a nail ngaol.7 Al ovq tavq, laol duq nee mail aq thel meel dol leevq khi ge nail:“Ngel naol.Iqsanl nail kov tavq bhaiuv thaiq nail bhaq aoq eeq nailHeeqphaq Miqyail-ol,naol yal khaq dal nail neq,mal dil tsaq naildaol nail ngaol” dai,ge nail bhai ngal ya gaiq-a nail ngaol.8 A bhai nee ngal-aq, nq tavq gaq khoel liq gaq teevq gaq, aivq nail iqlaoq nl ma bhai
         hoel dav-a nail ngaol. Aq-u phao, nl ma nail miq jaq al, tsaol-aq yaq bhai bhi laol
         lal nail aqkhaoq anq ya-a nail ngaol. 9 Aqlaol haquvq khi laol dee dee nail al, tsaol-aq yaq bhai bhi poiv khul laivq nail
         ngaol. Thail hai ngaol-aoq, khoeq nail jiovq nail niil juq nail kov tavq bhai bhaq
         aoq jiav nail Miqyail bhai, aq yu juq iq khail yavq-a nail ngaol. Aq yu juq oeq bal
         maq noeq pov nail nee ovq tavq, Miqyail bhai maq tsiq eeq maq tsiq heel ail.10 A bhai nee ngal-aq, nq tavq gaq khoel ngaq gaq teevq gaq aivq nail iqlaoq haq eiv
         nail jaiq yaq al maol nail doiq bev bev ma bhai, hoel dav-a nail ngaol. Aq-u phao,
         haq eiv nail jaiq yaq al maol-i mail uv thaiq-ai thaq nail mil khaoq nav tsee dai,
         pevq ail khi, a bhai jaol nail tsaol-aq juq nal dee dee nail ngel-i mail, moevq lal
         bhai keivq thaiq-ai thaq nail ngaol. 11 Aq yu juq nal dee goel dee dee nail phaq bhai maq khaiq, malyal daol nail phaq bhai
         maq khaiq, ya daq-a nail ngel-i mail, nq tavq kov tavq bhai jaol nail Miqyail bhai
         aq yu juq iq khail yavq-a nail ngaol. Al ovq tavq, aq yu juq-i mail nl laiq hal laiq-a
         nail phaq bhai neq, maq noeq pov maq noeqphal-al.12 Nq tavq gaq khoel kovq gaq teevq gaq, aivq nail heel iqlaoq Ulbhaqlal nail laol jaol
         jaol ma bhai hoel puvq-a nail ngaol. Aq-u phao, nl ma dovkhoeq phao jaol nail heeqphaq
         juq nail haq bhoil gail khaol daol lal dai, laol jaol al jaol sivq ail-a nail ngaol.
         13 Aq-u phao, baivyaovq nail moeq thaoq lavq khoel nee maq khaiq, haq eiv nail jaiq yaq
         al maol nail moeq thaoq lavq khoel nee maq khaiq, Miqyail nail haq bhoil gedan naol
         dai, ge khi ngaol-aoq, mal dil maq ngel nail gaq nail moeq thaoq lavq khoel nee maq
         khaiq, neivq aq cavq hail maol dov lee nail bhai, ngal ya moel-a nail ngaol. Neivq
         al hail maol neq, phaq yaq khe-ai dul lai nail ngaol. 14 Neivq al hail maol neq, bhi heeq bhi moel nail phaq nl daiq bhiq nail neivq al juq
         nail aq heel ngaol. Aq yu juq neq, Iqsanl nail kov tavq bhai uv thaiq nail bhaq aoq
         eeq nail Miqyail nail aq n n gaol, genl dev nail haq bhoil, mil tsaq doi dai jaol
         nail, heeqphaq juq bhai bhi jil lal nail dai khi, neivq al juq dov lee-a nail ngaol.15 Yeiqsul ge nail: “Naldaiq yaoq. Khoiqbhaoq bhaoq lee nail khe-ai, ngal lee naol dei-eiq.
         Aqgeel geel dai jaol khi, yovq gavq nail aq gaq aq doi bhai hel daiq phail khi doi-nq
         thaq nail tsaol-aq neq, geeq laoq eeq nail ngaol. Tsaol-aq maoldeq laq nel ail maq
         jaol nail ngel-i mail, yu nail siv tavq bhai maq ya haq sil ail” dai, ge bhiq-a nail
         ngaol.16 Neivq al hail maol neq, heeqphaq juq bhai, Aqmaqgeiqdoq dai khul nail dao bhai bhi
         jil lal-a nail ngaol. Aqmil al neq, Heiqbhail daoq ngaol.17 Nq tavq gaq khoel sivq gaq teevq gaq, aivq nail iqlaoq lil moel nail lavq khoel bhai
         thaoq ha gai aivq-a nail ngaol. Aq-u phao, uq huq thaoq nail il khaol il ma lavq khoel
         bhai jiav nail joiqjaq doiq bev bev ma nee mail kav dee dee nail aq thel, “Gil-aoq
         naol” dai, gul dol-ai leevq-a nail ngaol. 18 Aq-u phao, nq meivq meivq lal khi nq jaiq jaiq nail aq thel mee nia phaq khi mail
         mil luv luv dee dee nail niil juq, pevq lal-a nail ngaol. Tsaol-aq yaq bhai teivq-u
         n gaol nee yanq gaol kev dai, niidai dai ail mil luv teevq pov iq sanl, maq luv lal
         daiq haq-al. 19 Meenq meenq ma al meenq hail pav pav ail-a nail ngaol. Mil khaoq yaoq khaoq yaoq-ao
         nee nail lavq khoel bhai jiav nail meenq juq iq sanl, cov ail gil-a nail ngaol. Miqyail
         neq, aivq nee ma phail dee dee nail aq heeq tsil ju nail ul lul deq nail khaoq anq,
         aq mil dov nail Bhaq bhul loq meenq bhai bhi peivq gil ail khi, teevq thal-iq maq
         nioil peivq ail. 20 Eeljaol laol-n iq sanl mail peivq ail gil khi, gaoq jaoq iq sanl teevq thal-iq maq
         jiav yaoq-aol. 21 Hail tsel jao-ai jaiq dai bhee nail ol lov aq heeq nee mail tsaol-aq yaq nail kov
         tavq bhai ga lee-a nail ngaol. Miqyail aq yu juq bhai ol lov aq heeq bhi ga bav bhi
         ga bav ail, khoeq bhiq jiovq bhiq-a nail ngel-i nail, aq yu juq Miqyail bhai iq khail
         yavq-a nail ngaol. Khul khi mail dai ngal-aq neq, khoeq nail jiovq nail al phaq neq,
         haq dee dee nail ngaol.

Mao ail eeq nail maimaqlal gaq bhai yal khaq dal-a nail ganl171 Aq-u phao, heel iqlaoq sivq heeq aol nail nq tavq gaq khoel sivq gaq nail lavq khoel
         khe teevq gaq lee khi, “Lal yaoq. Ul cuvq mao dai nail kov tavq-ai jaol deel-nvq thaq
         nail mao ail eeq nail maimaqlal gaq bhai yal khaq dal bhiq thail thaiq nail, ngal
         naoq bhai cavq naq lavq bhel. 2 Mil tsaq kov tavq khe jaol nail heeqphaq juq aivq nee mail bheeq-a nail ngaol. Mil
         tsaq yaq juq iq sanl mail khaqmiq sev dai, aivq nail jil pheeq daol bol laivq thaq
         nail ngaol” dai, ngaq bhai ge lavq-a nail ngaol.3 A bhai nee ngal-aq, nq tavq gaq khoel al gaq ngaq bhai, Aqhaqlal Miqyail nail lavq
         khoel nee tsaol-aq maq jaol nail haq tsoiq haq yal bhai hel aivq lavq-a nail ngaol.
         A bhai yaq mai-aq teevq gaq haq eiv nail jaiq yaq neltsaiq deel teevq maol bhai jeeq-nq
         thaq nail bhai, ngal yaq moel-a nail ngaol. Haq eiv nail jaiq yaq al maol neq, uq
         huq sivq huq khi uqkheel tsel kheel covq nail ngaol. Aqmaol maol lao ail Miqyail bhai
         khal ge movq ail ge nail aq mil juq, gevq-ai thaq nail ngaol. 4 Yaq mai-aq al gaq neq, nel nav nav nail khi neltsaiq deel aq gaq aq doi doi nq khi,
         heel sainl khi laoqpav laolpav nail sainl goe-nq thaq nail ngaol. Aivq neq, yu nee
         mail bheeq nail leel nail bhai tavq lai nail aq jiivq aq cavq phaq khi maq hel daiq
         nul nail phaq teevq bhee aol nail heel maiqgaoq tsiq-nq thaq nail ngaol. 5 Aivq nail neeqthel bhai oil uvq-ai thaq nail daoq ceevq bhao nail aq mil niail hai
         gevq-ai thaq nail ngaol:“aq mil dov nailBhaq bhul loq meenq neq,maimaqlal juq nailaq ma pevq khimil tsaq kheaq jiivq aq cavq juq nailaq ma ngaol” dai,gevq-ai thaq nail ngaol.6 Yaq mai-aq al gaq, Miqyail nail tsaol-aq juq nail aq sivq maq khaiq, Yeiqsul nail
         haq bhoil sal khil khanq nail juq nail aq sivq maq khaiq daol bov-a nail bhai, ngal
         ya moel-a nail ngaol. Ngal aivq bhai ya moel-u phao, noeq-u maq dov dai, pevq ail-a
         nail ngaol. 7 Aq-u phao, nq tavq gaq khoel al gaq ngaq bhai ge lavq-a nail: “Naol khul khi noeq-u
         maq dov dai, pevq ail nail-aiq. Yaq mai-aq al gaq nail ganl maq khaiq, uq huq sivq
         huq khi uqkheel tsel kheel nail ganl maq khaiq, aivq-i mail jeeq-nq thaq nail haq
         eiv nail jaiq yaq al maol nail ganl maq khaiq, oil tsail-ai thaq nail al, ngal naoq
         bhai ge daiq lavq bhel dei-eiq. 8 Naoq-i mail moel thail thaiq nail haq eiv nail jaiq yaq al maol neq, milnee uqnee
         jaol khi ngaol-aoq niil aq-il maq jaol yaoq-aol. Aivq neq, mao ail maq maoq lal mail,
         mao ail navq nail khaq duq nee dov lal khi ngaol-aoq, ya luq ya seil ail nail ngaol.
         Nq tavq khi mil tsaq teivq-u nee mail, aq doevq bhi doevq nail haoq gavq phal doiq
         lavq khoel-ai aq mil maq gevq bhoel-ai thaq nail kov tavq bhai jaol nail tsaol-aq,
         haq eiv nail jaiq yaq al maol bhai ya moel-u phao, noeq-u maq dov dai, pevq ail nail
         ngaol. Khul khi mail dai ngal-aq neq, milnee uqnee jaol khi ngaol-aoq, niil aq-il
         maq jaol mail, yaq hao gaoq jaol lal nail ngel-i mail ngaol.9 Ganl niil heeq kivq dai, nee noeq nee kha ya aol nail ngaol. Uq huq al sivq huq neq,
         yaq mai-aq al gaq-i mail jaol deel-nvq thaq nail gaoq jaoq sivq jaoq ngaol. Heeqphaq
         sivq gaq iq sanl ngel nail ngaol. 10 Thail hai ngaol-aoq, ngaq gaq neq, sil-aoq nail ngaol. Teevq gaq neq, niil aq-il uv
         thaiq thail thaiq nail ngaol. Teevq gaq neq, maq dov lal haq-al. Aivq dov lal-u phao,
         teevq yanq taivq-ail ya jaol ail teevq-eel ngaol. 11 Milnee uqnee jaol khi ngaol-aoq, niil aq-il maq jaol nail, haq eiv nail jaiq yaq al
         maol neq, eivq gaq teevq gaq ngaol. Aivq neq, al sivq gaq bhai tavq nail ngaol. Aivq
         iq sanl, ya luq ya seil ail nail ngaol.12 Naoq-i mail ya moel-a nail uqkheel al tsel kheel neq, mil khaoq bhai maq ya uv thaiq
         haq nail heeqphaq tsel gaq ngaol. Aq yu juq neq, haq eiv nail jaiq yaq al maol nee
         mail naqli teevq lavq bhee dai, heeqphaq nail alyaq ya nail ngaol. 13 Heeqphaq al juq, nee ma teevq heeq taivq-ail tavq khi, haq eiv nail jaiq yaq al maol
         nail aq lavq lavq khoel-ai yovq gavq nail bhaq aoq khi yovq gavq nail alyaq av bhiq
         nail ngaol. 14 Aq yu juq Yaolyaq bhai genl dev nail ngaol. Dev-u phao, Yaolyaq aq yu juq bhai dev
         gaq nail ngaol. Khul khi mail dai ngal-aq neq, aivq neq, uv thaiq nail juq nail kov
         tavq bhai uv thaiq nail gaq pevq khi, heeqphaq nail kov tavq bhai heeqphaq iq sanl,
         pevq nail ngaol. Aivq nee mail jaol nail tsaol-aq juq neq, khul-ai thaq nail tsaol-aq,
         tsel dov-ai thaq nail tsaol-aq khi, sal jial ivq nail tsaol-aq neq, aivq nee mail
         teevq gaq khe-ai gaq lai nail ngaol” dai, ngaq bhai ge lavq-a nail ngaol.15 Nq tavq gaq khoel al gaq ngaq bhai teevq pov gaoq ge lavq-a nail: “Naoq-i mail ya
         moel-a nail maimaqlal al gaq-i mail jaol deel-nvq thaq nail ul cuvq al neq, jeq-e
         jaq-a juq, tsaol-aq munl munl ma juq, mil khaoq juq khi daoq mee nia phaq ge nail
         tsaol-aq juq ngaol. 16 Naoq-i mail ya moel-a nail uqkheel al tsel kheel khi haq eiv nail jaiq yaq al maol
         neq, maimaqlal al gaq bhai nee jiav jiav lal nail ngaol. Aq yu juq aivq khe khal jiav
         nail iq sanl bhai oil gil bhiq khi, maoldeq lavqnel ail bhi jaol nail ngaol. Aq yu
         juq aivq nail haq joil jaq khi, aivq bhai miq jaq-i mail kheqpoiv nail ngaol. 17 Khul khi mail ngal-aq neq, aq yu juq Miqyail nee ma tsaq nail khe-ai nl lal dai, Miqyail
         aq yu juq nail nee ma bhai bhi noeq dov-a nail ngaol. Bhi noeq dov-a nail al neq,
         aivq nail daoq bhee lal-u phao kev dai, nee ma teevq heeq taivq-ail tavq tavq ail,
         haq eiv nail jaiq yaq al maol nail aq lavq lavq khoel-ai yovq gavq nail aqyaq yovq
         gavq av bhiq-a nail ngaol. 18 Naoq-i mail ya moel-a nail yaq mai-aq al gaq neq, mil tsaq khe heeqphaq juq bhai uv
         thaiq nail meenq meenq ma ngaol” dai, ge lavq-a nail ngaol.

Bhaq bhul loq meenq peiv ail-a nail ganl181 A bhai nee ngal-aq, nq tavq gaq khoel yaoq gaq yaoq nq tavq nee mail yavq kha lee
         thail thaiq nail bhai, ngal ya moel-a nail ngaol. Aivq neq, eeq dee dee nail bhaq
         aoq aol khi, aivq nail seiq leiq khaoq sail bhaq da nee mil tsaq bhai aq bhaq bhaq
         nail ngaol. 2 Aivq aq thel aq kav kav dai gul nail:“Aqmil dov nailBhaq bhul loq meenq,ga peiv gil ail naol,ga peiv gil ail naol.Meenq al meenq neq,haq eiv nail neivq nailjaol duq khi,aq jiivq aq cavq phaq nailaq heel yaoq phaqyaoq-ao nee nailtsaoq uvq duqpevq lal-a nail ngaol.Aqjiivq aq cavqcavq dee dee khiyu maq hel daiq nul nailkeivq avq iq sanl mail,a bhai jaol nail ngaol.3 Khul khi mail daingal-aq neq,tsaol-aq iq sanl mailaivq nee mailkhaqmiq sev nail daijil pheeq daol bollaivq-a nail ngaol.Mil tsaq khe heeqphaq juqaivq nee mail bheeq khi,mil tsaq-aijaiqgaiq gaiq nail juq neq,meenq al meenq nailhul meeq hul bhao bhao nailphaq bhai juq khi,hul meeq hul bhaobhao lal-a nail ngaol” dai,ge nail ngaol.4 A bhai nee ngal-aq, nq tavq kov tavq nee mail daoq yaoq daoq yaoq niail hai ge dov-ai
         leevq-a nail bhai, ngal ya gaiq-a nail ngaol. “Ngaq nail tsaol-aq juq-ol, aivq nail
         oeq bal nail haoq nao maq ya tsao thel aivq dai maq khaiq, aivq-i mail ya daq nail
         khoeq nail jiovq nail juq bhai maq ya daq dai maq khaiq, meenq al meenq nee dov lal
         yaoq. 5 Khul khi mail dai ngal-aq neq, aivq nail oeq bal neq, nq tavq kov tavq bha kev dai,
         jiav tuv-ai thaq nail ngaol. Aivq-i mail nl-a hal-a nail laiq nail tsa nail juq bhai,
         Miqyail maq nioil peivq ail.6 Aivq yu bhai nl bhiq-a nail khe-ai, aivq bhai nl kovq bhiq yaoq. Aivq-i mail nl thaq
         hal thaq-ai thaq nail khe-ai, aivq bhai nvq bhoil nl kovq bhiq yaoq. Aivq-i mail kheq-ai
         thaq nail khaoq anq bhai, a bhai nee maq tsil nvq bhoil kheq khi aivq bhai bhi daol
         yaoq. 7 Aivq neq, aivq bhai aivq thaq eeq thaq heel khi, hul meeq hul bhao bhao nail lavq
         khoel nee, nee khaol sil nail ngaol. A dai nail khoeq nail jiovq nail phaq khi noeq
         haq noeq aoq nail phaq aivq nail kov tavq bhai bhi kev lee yaoq. Aivq nail nee ma
         lavq khoel bhai niail hai ge thail thaiq nail ngaol: ‘Ngal neq, heeqphaq ma jiovq
         khi jaol deel-nvq thaq nail ngaol. Ngal miq tsiq miq ma maq ngel. Ngal haq nail aoq
         nail phaq bhai teevq thal-iq maq ya thaoq phuq ail’ dai, ge nail ngaol. 8 Al heel ngel-i mail, sil nail phaq, nioil khaoq khaoq nail phaq, moevq nail sivq nail
         phaq, khoeq bhiq jiovq bhiq nail niil juq, teevq n nail lavq khoel bhai taivq-ail
         aivq nail lavq khoel bhai kev lee khi, miq jaq poiv ha nail bhai ya daq nail ngaol.
         Khul khi mail dai ngal-aq neq, aivq bhai yal khaq dal nail Heeqphaq Miqyail neq, bhaq
         aoq eeq dee dee nail ngaol.9 Meenq al meenq nee mail bheeq khi, hul meeq hul bhao bhao nail lavq khoel nee, nee
         khaol sil nail mil tsaq khe heeqphaq juq neq, meenq al meenq bhai miq jaq poiv nail
         miq khoiq bhai ya moel-u phao, meenq al meenq nail haq bhoil nioil khaoq khaoq nail
         ngaol. 10 Aq yu juq meenq al meenq-i mail ya daq thail thaiq nail khoeq nail jiovq nail phaq
         bhai, gee sil dee dee nail ngel-i mail, eq yal bha thul phaol khi niail hai ge nail
         ngaol: ‘Aqmil dov khi bhaq aoq mao ail eeq nail Bhaq bhul loq meenq-ol, naol geeq
         laoq aq doil ya nail ngaol. Naqli teevq lavq lavq khoel bhai taivq-ail naoq bhai yal
         khaq dal nail phaq kev lee-aoq nial’ dai, ge nail ngaol.11 Mil tsaq kov tavq-ai jaiqgaiq gaiq nail juq iq sanl, meenq al meenq nail haq bhoil
         nioil khaoq khaoq nail ngaol. Khul khi mail dai ngal-aq neq, teevq gaq ail aq yu juq
         nail yal kav maq ul yaoq-aol. 12 Yalkav al juq neq, phul, heel, sainl, laoqpav laolpav nail sainl, mao ail meeq nail
         haq phal phal phul, nel nav nav nail haqphal, bhoiqkheel nail haqphal, neltsaiq deel
         haqphal, huq bhiq nil nail aq bhaol yaoq phaq yaoq-ao nee, yavmav nail aq jeel khi
         aq phoiq phoiq dee dee nail aq bhaol-i mail lav sav-ai thaq nail yal kav, giq heel,
         hail khi lov mav-i mail lav sav-ai thaq nail nl maoq iq sanl aol nail ngaol. 13 Tsaoq gaoq laq phil, jal tsoiq bhai goe jaq nail phaq, thaoq nuv-ai thaq nail huq
         bhiq nil nail phaq, huq bhiq nil nail ul cuvq, huq bhiq nil nail ul cuvq aq heel,
         aq heeq tsil ju nail ul lul, aq tseel, khaq mul aq thail, gov, niaoq nel, yaol, moeq
         phaq lav laoq, yaq kav khi tsaol-aq nail yeel, niil juq ngaol.14 Naol maivjeel jeel dee dee lai nail aq heeq allu peivq gil-aoq nail ngaol. Naoq-i
         mail kheel dee dee nail phaq khi meeq dee dee nail yal kav juq iq sanl, luq ail seil
         ail khi, naol yaq hao teevq thal-iq maq ya moel yaoq-aol.15 Yalkav al juq gaoq khi ul khi, meenq al meenq bhaq da nee hul meeq hul bhao bhao lal-a
         nail jaiqgaiq gaiq nail juq neq, meenq al meenq ya daq thail thaiq nail phaq bhai
         gee sil dee dee nail ngel-i mail, eq yal bha thul phaol thail thaiq nail ngaol. Aq
         yu juq nioil khaoq khaoq khaoq ail niail hai ge nail ngaol:16 ‘Mao ail meeq nailhaq phal phal phul,nel nav nav nail haq phal khi,neltsaiq deel haq phal dai khi,heel, sainl khi,laoqpav laolpav nail sainlgoe-nq thaq nailaq mil dov nail meenq neq,geeq laoq aq doil ya nail ngaol.17 A dai mao nailyal kav iq sanl mail,naqli teevq lavq naillavq khoel bhai taivq-ailpeiv gil ail-aoq nial laq’ dai,ge nail ngaol.Laovq nail aq heel juq iq sanl, laovq bhai hel daiq phail nail aq ivq juq iq sanl,
         laovq lavq khoel bhai ganl nl nail tsaol-aq iq sanl khi, iq yaq iq ma lavq khoel bhai
         jaiqgaiq gaiq nail tsaol-aq iq sanl mail, eq yal bha thul phaol-nvq thaq nail ngaol.
         18 Aq yu juq meenq al meenq poiv thail thaiq nail miq khoiq bhai ya moel-u phao, ‘Aqmil
         dov nail meenq thoil meenq khe-ai dul nail meenq khul meenq jiav nail-aiq’ dai, gul
         dee dee nail ngaol. 19 Aq yu juq yovq gavq bhai yovq gavq khaq lail hoel dav hoel dav ail nioil khaoq khaoq-a
         nail ngaol. Aq yu juq gul dee dee nail:‘Aqmil dov nail meenq neq,geeq laoq aq doil ya nail ngaol.Meenq al meenq naillavq khoel bhaiyal kav jiavdee dee nail ngel-i mail,iq yaq iq ma lavq khoel bhaitsao nail laovq juq nailaq heel iq sanl mailhul meeq hul bhaobhao lal-a nail ngaol.Thail hai ngaol-aoq,naqli teevq lavq naillavq khoel taivq-ail,meenq al meenqpeiv ail-a nail ngaol’ dai,gul nail ngaol.20 Nq tavq kov tavq bhai jaol nail juq-ol, meenq al meenq peiv ail-a nail ngel-i mail,
         lavq khiq tsail yaoq. Miqyail nail tsaol-aq juq, gaq khoel juq khi, Miqyail nail haq
         bhoil gedan nail juq-ol, meenq al meenq peiv ail-a nail ngel-i mail, nul juq iq sanl
         lavq khiq tsail yaoq. Khul khi mail dai ngal-aq neq, Nul juq nail haq bhoil nl kovq
         bhiq nail dai khi, Miqyail meenq al meenq bhai yal khaq dal bhiq-a nail ngaol” dai,
         ngal ya gaiq-a nail ngaol.21 A bhai nee ngal-aq, gaq mao ail kav nail nq tavq gaq khoel teevq gaq, lov mav heeq
         ma teevq heeq bavq khi, iq yaq iq ma bhai bav puvq gai aivq khi ge nail:“Niailhai dul dai,aq mil dov nailBhaq bhul loq meenq bhaimaq ya moel yaoq-aol.22 Dil-nvq deeq nail aq thel,daoq sel gul nail aq thel,bhaoqlao jiiv nail aq thel,nq bho jiiv nail aq thel,naoq nail lavq khoel bhaimaq ya gaiq yaoq-aol.Lavqmaoq nl nail tsaol-aqteevq gaq iq sanl,naoq nail lavq khoel bhaimaq jaol yaoq-aol.Gov thaoq nail aq thel iq sanl,naoq nail lavq khoel bhaimaq ya gaiq yaoq-aol.23 Phalmanq nail aq bhaq iq sanl,naoq nail lavq khoel bhaimaq bhaq yaoq-aol.Khaq ma hevq nail,maol ail nail aq thel iq sanl,naoq nail lavq khoel-aimaq ya gaiq yaoq-aol.Milnee uqneenaoq nail lavq khoel bhaijaiqgaiq gaiq-a nail juq,mil tsaq niilteevq heeq heeq lao bhai,eeq nail heel nail juqpevq nail ngaol.Naol neivq bhailaol bhiq sail bhiq-a nailbhaq da nee,jeq-e jaq-a iq sanl maillaiq ail-a nail ngaol.24 Miqyail nail haq bhoilgedan nail juq nail aq sivq,Miqyail nailtsaol-aq nail aq sivq dai khi,mil tsaq-aiheivq nail bhai ya daq-a nailtsaol-aq iq sanl nail aq sivq,naoq nail lavq khoel bhaiya moel-a nail ngaol” dai,nq tavq gaq khoel al gaq ge lavq-a nail ngaol.
         
            

         
      

   
      
         19
Nq tavq bhai jaol nail tsaol-aq munl munl ma juq Miqyail bhai tsiq eeq nail ganl191 A bhai nee ngal-aq, nq tavq nee mail tsaol-aq munl munl ma nail aq thel khe-ai kav
         dee dee nail aq thel bhai, ngal ya gaiq-a nail ngaol. Aq thel al neq, niail hai gul
         nail ngaol:“Haqleiqlulyaq!Hevq kovq nail phaq,seiq leiq khaoq sailkhi mail bhaq aoq,nga dao nail Miqyailtaivq-ail jiav nail ngaol.2 Aivq yal khaq dal nail neq,mal dil tsaq nail daol nail ngaol.Eeq nail maimaqlal al gaqyu nee mail khaqmiq sev khimil tsaq yaq luq ailseil ail-a nail ngel-i mail,Miqyail aivq bhaiyal khaq dal bhiq-a nail ngaol.Al ovq tavq,sil-a nail aivq nailyaq kav juq nail haq bhoilMiqyail yaq mai-aq al gaq bhainl kovq bhiq-a nail ngaol” dai,gul nail ngaol.3 Aq yu juq gaoq gul nail:“Haqleiqlulyaq!Meenq al meenq bhaimiq jaq tovq thail thaiq nailmiq khoiq neq,nq maq maq luv hal yeeldav lai nail ngaol” dai,gul nail ngaol.4 Aq-u phao, joiq maoq mavmaoq nvq tsel liq gaq khi mail aq doevq phaq al liq maol peevq
         ceevq kov doiq doiq nail lavq khoel nee gaol beiv khi, joiqjaq doiq bev bev ma bhai
         jaol deel-nvq thaq nail Miqyail bhai uq huq thaoq thaoq ail:“Aqmiq.Haqleiqlulyaq” dai,gul-a nail ngaol.5 A bhai nee ngal-aq, doiq bev bev ma nee aq thel meel dov-ai leevq nail bhai, ngal
         ya gaiq-a nail ngaol. Aq thel al neq,“Miqyail nail yaq kav pevq khi,Miqyail bhai ev naileeq yaq nil yaq juq iq sanl-ol,nga dao nail Miqyail bhaitsiq eeq bhel” dai,ge nail ngaol.6 Al ovq tavq, tsaol-aq munl munl ma nail aq thel khe-ai maq khaiq, ul cuvq laol jaol
         nail aq thel khe-ai maq khaiq, kav dee dee nail nq jaiq jaiq nail aq thel khe-ai maq
         khaiq, ngal ya gaiq-a nail ngaol. Aq thel al neq, niail hai gul nail ngaol:“Haqleiqlulyaq!Iqsanl nail kov tavq bhaiuv thaiq nail bhaq aoq eeq nailnga dao nailHeeqphaq Miqyail neq,joiqjaq nail heeqphaqpevq lal-a nail ngaol.7 Nga dao lavq khiqtsail dee dee bhel.Nga dao aivq bhaitsiq eeq tsiq heel bhel.Khul khi mail daingal-aq neq,Yaolyaq khaq mahevq nail yanqkev lee-aoq nail ngaol.Aivq bhai maol ail nail dai khi,yaq mai-aq yaq noilaivq nail aq maol aq meeq-ailainq-ai thaq nail ngaol.8 Yaq mai-aq al gaq bhai,haol taiv deelhaq phal phal phuldoi nail aqkhaoq anqbivq-a nail ngaol.Haqphal phal phul al neq,Miqyail nailtsaol-aq juq-i mailnl-a hal-a nailtsaq nail daol nailphaq ngaol” dai,ge nail ngaol.9 A bhai nee ngal-aq, “Yaolyaq khaq ma hevq nail bhai lal yaoq dai, bhi khul-a nail
         tsaol-aq neq, geeq laoq eeq naol dai, gevq yaoq” dai, nq tavq gaq khoel al gaq ngaq
         bhai ge lavq-a nail ngaol. “Daoq niil daoq neq, mal dil tsaq nail Miqyail nee dov
         lee-a nail daoq ngaol” dai iq sanl, ge lavq-a nail ngaol.10 Aq-u phao, ngal aivq bhai uq huq thaoq nail dai khi, aivq nail aq khil daoq thaoq
         bhai peevq ceevq kov doiq doiq-a nail ngaol. Thail hai ngaol-aoq, aivq ngaq bhai ge
         lavq-a nail: “Thail hai thaq khi. Naol khi naoq nail aq ivq jaq bheq Yeiqsul nail
         sal khil khanq nail juq nee ngal iq sanl nul juq khe-ai, Miqyail nail yaq kav ngaol.
         Miqyail bhai uq huq thaoq yaoq. Khul khi mail dai ngal-aq neq, Yeiqsul nail ganl sal
         khil khanq nail phaq neq, Miqyail nail haq bhoil gedan nail juq bhai Aqhaqlal Miqyail-i
         mail bhi ge-a nail phaq pevq nail ngaol” dai, ge lavq-a nail ngaol.Moeqphaq aqphul jeeq-nq thaq nail teevq gaq nail ganl11 A bhai nee ngal-aq, nq tavq phao-ai thaq nail bhai, ngal yaq moel-a nail ngaol. A
         bhai moeq phaq aqphul teevq maol jaol khi, al maol bhai jeeq-nq thaq nail gaq neq,
         sal jial ivq khi tsaq nail gaq dai, khul nail ngaol. Aivq neq, tsaq nail daol nail
         lavq khoel nee yal khaq dal khi genl dev nail gaq ngaol. 12 Aivq nail maiv neev neq, miq jaq miq lail khe-ai dul nail ngaol. Aivq nail uq huq
         bhai heel uq tsaoq mao dai tsaoq tsaoq-nq thaq nail ngaol. Aivq teevq gaq taivq-ail
         heeq nia nail aq mil aivq nail kov tavq bhai teevq mil gevq-ai thaq nail ngaol. 13 Aivq aq sivq bhai he deev-a nail phail khaoq heel ma teevq keiv doi-nq thaq nail ngaol.
         Aivq nail aq mil neq, Miqyail nail Daoq dai, mil-ai thaq nail ngaol.14 Aq-u phao, nq tavq kov tavq khe genl dev nail munl munl ma juq moeq phaq aqphul jeeq
         khi, aivq nail haoq nao tsao thel aivq-a nail ngaol. Aq yu juq neq, haol taiv deel
         haq phal phal phul doi-nq thaq nail ngaol. 15 Mil khaoq juq nee genl dev nail dai khi, aivq nail moeq thaoq lavq khoel nee, tav
         dee dee nail thao ma teevq keiv dov lal-a nail ngaol. Aivq aq yu juq bhai hail nail
         joiq niaoq-i mail uv thaiq nail ngaol. Iqsanl nail kov tavq bhai uv thaiq nail bhaq
         aoq eeq nail Miqyail nail nee ma phail dee dee nail aq heeq tsil ju nail ul lul naoq
         dov duq bhai, aivq naoq nail ngaol. 16 Aivq nail phail khaoq heel ma bhai maq khaiq, aq bhaq bhai maq khaiq, aq mil niail
         hai gevq-ai thaq nail ngaol.“Heeqphaq nailkov tavq bhai heeqphaq,uv thaiq nailjuq nail kov tavq bhaiuv thaiq nail gaq” dai,gevq-ai thaq nail ngaol.17 Aq-u phao, nl ma bhai nq tavq gaq khoel teevq gaq thul phaol-nvq thaq nail bhai, ngal
         ya moel-a nail ngaol. Nq tavq bhai bhail nail keivq avq juq bhai aivq mailma ail gul
         bhiq-a nail: “Lal yaoq. Jaq tavq daol tavq nail haq bhoil Miqyail-i mail lav sav-ai
         thaq nail aq duq bhai jil lal yaoq. 18 Heeqphaq juq nail haq joil, genl dev nail munl munl ma bhai hel daiq nail aq ivq juq
         nail haq joil, gaq mao ail kav nail tsaol-aq juq nail haq joil, moeq phaq khi mail
         al nail kov tavq bhai jeeq-nq thaq nail tsaol-aq juq nail haq joil, yaq kav khi yaq
         kav maq ngel nail juq nail haq joil, eeq yaq nil yaq juq iq sanl nail haq joil jaq
         lal yaoq” dai, gul bhiq-a nail ngaol.19 Aq-u phao, haq eiv nail jaiq yaq al maol neq, mil tsaq bhai uv thaiq nail heeqphaq
         juq khi mail aivq nail genl dev nail munl munl ma juq nee mail moeq phaq jeeq-nq thaq
         nail gaq khi mail aivq nail genl dev nail munl munl ma juq bhai genl dev nail dai
         khi, jil lai nail bhai, ngal ya moel-a nail ngaol. 20 Thail hai ngaol-aoq, haq eiv nail jaiq yaq al maol bhai nieivq khi, Miqyail nail haq
         bhoil gedan naol dai ge khi ngaol-aoq, mal dil maq ngel nail gaq bhai iq sanl, aivq
         nee mail teevq gaq khe-ai nieivq-a nail ngaol. Tsaol-aq al gaq neq, haq eiv nail jaiq
         yaq al maol nail junq deeq-ai thaq khi, al maol nail maol khoel bhai uq huq thaoq
         nail tsaol-aq bhai hevq bheel aivq dai, haq eiv nail jaiq yaq al maol nail aq mil
         bhai juq khi bhi heeq bhiq moel nail juq nl daiq bhiq-a nail al gaq ngaol. Aqyu nvq
         gaq bhai miq jaq tovq nail miq jal jal heel nail ngaqkha bhai bavq puvq bhiq-a nail
         ngaol. 21 A bhai nee ngal-aq, moeq phaq jeeq-nq thaq nail gaq nail moeq thaoq nee dov lee-a
         nail thao ma-i mail jail ail ceevq-a nail tsaol-aq juq bhai iq sanl, heivq gil-a nail
         ngaol. Aq-u phao, keivq avq iq sanl mail, aq yu juq nail haq joil teevq bov ya jaq-a
         nail ngaol.

Teevq hinl kovq uv thaiq nail ganl201 A bhai nee ngal-aq, nq tavq gaq khoel teevq gaq nq tavq kov tavq nee yavq kha lee
         nail bhai, ngal ya moel-a nail ngaol. Aivq neq, mao ail navq nail khaq duq nail taovq
         taovqphoil khi mail hailcav deeq ma, oil-nq thaq nail ngaol. 2 Nq tavq gaq khoel al gaq, neivq heeqphaq khi mail neivq Saqdaq dai khul nail baivyaovq
         al maol bhai nieivq khi, teevq hinl kovq bhee dai khil cuvq lavq cuvq cuvq khi, pheethaiq-ai
         thaq nail ngaol. (Baivyaovq al maol neq, aq-u khe haq eiv nail eel lel al maol ngaol.)
         3 Teevq hinl kovq maq bhee lal-a nail gaiq laq bhai, aivq jeq-e jaq-a juq bhai jal mul
         maq ya mul ya nial aivq dai, mao ail navq nail khaq duq al duq nail lavq khoel nq
         tavq gaq khoel al gaq aivq bhai bavq bhoel khi, taovq taovq thaiq khi mail, al nail
         kov tavq bhai junq deeq-ai thaq nail ngaol. Teevq hinl kovq bhee lal haq neq, teevq
         yanq taivq-ail aivq bhai phaiq dov bhiq nail ngaol.4 Aq-u phao, ngal doiq bev bev ma juq bhai ya moel-a nail ngaol. Doiq bev bev ma al
         juq bhai jaol deel-nvq thaq nail tsaol-aq juq neq, yal khaq dal nail aqkhaoq anq ya-a
         nail ngaol. Yeiqsul nail ganl sal khil khanq nail nee ovq tavq, Miqyail nail daoq
         cavq nail bhaq da nee, uq huq bhi tsilceiv nail bhai ya daq-a nail tsaol-aq juq nail
         aq haq lal bhai iq sanl, ngal ya moel-a nail ngaol. Aq yu juq neq, haq eiv nail jaiq
         yaq al maol bhai maq khaiq, maol khoel bhai maq khaiq, uq huq maq thaoq-al. Al ovq
         tavq, yovq gavq nail neeqthel bhai maq khaiq, yovq gavq nail aq lavq bhai maq khaiq,
         haq eiv nail jaiq yaq al maol nail junq maq deeq-ai thaq-al. Aq yu juq gaoq doevq
         kovq lal khi, Khali nee mail teevq hinl kovq bhee dai, uv thaiq-a nail ngaol. 5 Jail nail sil-a nail tsaol-aq yaoq juq yaoq neq, teevq hinl kovq maq bhee lal-u neq,
         maq doevq kovq lal ail. Niil neq, iq moeq ilmoeq khe gaoq doevq kovq lal-a nail pov
         ngaol. 6 Iq moeq il moeq khe pov doevq kovq lal-a nail bhai aol lai-a nail tsaol-aq juq neq,
         geeq laoq eeq dee dee khi, meeq nail haol nail tsaol-aq ngaol. Nvq pov teevq pov sil
         nail phaq, aq yu juq nail kov tavq bhai bhaq aoq maq jiav yaoq-aol. Aq yu juq neq,
         Miqyail khi mail Khali nail Phil ma pevq khi, Khali nee mail teevq hinl kovq bhee
         dai, ya uv thaiq nail ngaol.Neivq Saqdaq bhai ga lai-a nail ganl7 Teevq hinl kovq bhee lal haq neq, thaonq nee mail neivq Saqdaq bhai phaiq dov bhiq
         nail ngaol. 8 Aivq dov ail khi milma liq phaoq liq khoel bhai jaol nail jeq-e jaq-a juq bhai hevq
         bheel aivq khi genl dev nail haq bhoil bhi jil lal nail ngaol. Jeq-e jaq-a al juq
         bhai, Gaolgav khi mail Maqgaolgav dai khul nail ngaol. Aq yu juq neq, iq yaq iq ma
         khe tsal hail khe-ai mao nail ngaol. 9 Aq yu juq mil tsaq bhai jaol bhee gil khi, Miqyail nail tsaol-aq juq nail naq duq
         khi mail Miqyail mailma ail gaiq-a nail meenq bhai ga jaoq-ai thaq nail ngaol. Thail
         hai ngaol-aoq, nq tavq nee miq jaq ga lee khi, aq yu juq bhai poiv jaq gil-a nail
         ngaol. 10 Al ovq tavq, aq yu juq bhai hevq bheel aivq-a nail neivq Heeqphaq bhai iq sanl miq
         jaq khi mail miq jal jal heel nail ngaqkha bhai bavq puvq nail ngaol. Ngaqkha al nail
         lavq khoel haq eiv nail jaiq yaq al maol khi mail Miqyail nail haq bhoil gedan naol
         dai, ge khi ngaol-aoq, mal dil maq ngel nail al gaq aol nail ngaol. Aq yu juq neq,
         nq maq maq luv hal yeel, nq kiv n gaol maq khaiq, khoeq nail jiovq nail bhai ya daq
         nail ngaol.Phulleq deel doiq bev bev ma nail siv tavq bhai yal khaq dal nail ganl11 A bhai nee ngal-aq, phulleq deel joiqjaq doiq bev bev ma khi a bhai jaol deel-nvq
         thaq nail gaq bhai, ngal ya moel-a nail ngaol. Nq tavq khi mil tsaq aivq nail siv
         tavq nee peivq ail khi, teevq thal-iq maq ya moel dai, peiv ail-a nail ngaol. 12 Sil-a nail eeq yaq nil yaq iq sanl mail, doiq bev bev ma al nail siv tavq bhai thul
         phaol-nvq thaq nail bhai, ngal ya moel-a nail ngaol. Aq-u phao, haoq gavq juq phao-ai
         thaq nail ngaol. Aq doevq bhi doevq nail haoq gavq phal doiq iq sanl phao-ai thaq
         nail ngaol. Sil-a nail tsaol-aq juq-i mail nl-a hal-a nail juq, haoq gavq al juq nail
         lavq khoel bhai gevq bhoel-ai thaq nail khe-ai, gevq bhoel-ai thaq nail al juq bhai
         hel daiq hel daiq ail, aq yu juq bhai yal khaq dal bhiq nail ngaol. 13 Iq yaq iq ma neq, aivq nail lavq khoel sil-ai thaq nail tsaol-aq juq bhai Miqyail
         nail aq lavq lavq khoel bhai av bhiq nail ngaol. Sil nail phaq khi mail sil nail mil
         khaoq iq sanl, aq yu juq nail lavq khoel bhai sil-ai thaq nail tsaol-aq juq bhai Miqyail
         nail aq lavq lavq khoel bhai av bhiq nail ngaol. Tsaol-aq yaq yaoq gaq yaoq-ao nee
         mail, yovq gavq-i mail khal nl khal hal-a nail khe-ai, yal khaq dal lavq nail bhai
         ya daq nail ngaol. 14 Aq-u phao, Miqyail sil nail phaq bhai maq khaiq sil nail mil khaoq bhai maq khaiq,
         miq jaq nail ngaqkha bhai bavq puvq nail ngaol. Miq jaq nail ngaqkha al kha neq, nvq
         pov teevq pov sil nail phaq pevq nail ngaol. 15 Aq doevq bhi doevq nail haoq gavq phal doiq lavq khoel bhai aq mil maq gevq bhoel-ai
         thaq nail tsaol-aq iq sanl bhai, miq jaq nail ngaqkha bhai, bavq puvq nail ngaol.

Nq tavq aq sivq khi mil tsaq aq sivq nail ganl211 Aq-u phao, ngal nq tavq aq sivq khi mil tsaq aq sivq bhai ya moel-a nail ngaol. Khul
         khi mail dai ngal-aq neq, nq tavq aqlil khi mil tsaq aqlil neq, peivq ail-aoq nail
         ngaol. Iq yaq iq ma iq sanl, maq jiav yaoq-aol. 2 Aq-u phao, meeq nail haol nail Yeiq lul saq laiq meenq aq sivq Miqyail jaol nail nq
         tavq kov tavq nee yavq kha lee thail thaiq nail bhai, ngal ya moel-a nail ngaol. Meenq
         al meenq neq, maol ail nail yaq mai-aq yaq noil khe-ai, aq meeq-ai lainq-ai thaq nail
         ngaol. 3 Doiq bev bev ma nee mail, kav dee dee nail aq thel gul dov-ai leevq nail bhai, ngal
         ya gaiq-a nail ngaol. Aq thel al neq, niail hai gul nail ngaol: “Hel daiq dei-eiq.
         Miqyail nail jaol duq tsaol-aq jaol nail bha jiav lee khi, aivq tsaol-aq yaq nee mail
         jaol nail ngaol. Aq yu juq neq, Miqyail nail tsaol-aq pevq khi, Miqyail iq sanl, aq
         yu juq nee mail jaol nail ngaol. 4 Aivq aq yu juq nail maiv bhil iq sanl mail siv bhiq nail ngaol. Sil nail phaq maq
         jiav yaoq-aol. Noeq haq nail phaq, nioil khaoq khaoq nail phaq, nal nail goel nail
         phaq, niil juq iq sanl maq jiav yaoq-aol. Khul khi mail dai ngal-aq neq, iq moeq-u
         phao jiav-a nail juq peivq gil ail-aoq nail ngaol” dai, ge nail ngaol.5 Doiq bev bev ma bhai jaol deel-nvq thaq nail gaq ge nail: “Hel daiq. Ngal yaoq phaq
         yaoq-ao nee aq sivq lav phal-aoq nail ngaol” dai, ge nail ngaol. Aivq teevq pov gaoq
         ge nail: “Niil juq gevq thaq-ai yaoq. Khul khi mail dai ngal-aq neq, daoq niil juq
         neq, mal dil tsaq khi sal jial ivq nail daoq pevq nail ngaol” dai, ge nail ngaol.6 Al ovq tavq, aivq teevq pov gaoq ge nail: “Gil-aoq naol. Ngal neq, Aqlaqphal khi Aolmeiqgal
         ngaol. Iq moeq il moeq khi haoq nao nao saq khe gaq iq sanl pevq nail ngaol. Ul cuvq
         khal moevq nail tsaol-aq bhai, aq doevq bhi doevq lal nail ul cuvq eelbev nee dov
         lee-a nail ul cuvq ngal aq nieivq ail bhi daol naol. 7 Gaq lai-a nail tsaol-aq jaiq bhoil niil juq ya nail ngaol. Ngal aivq nail Miqyail
         pevq khi, aivq ngaq nail yaq pevq nail ngaol. 8 Thail hai ngaol-aoq, gee sil nail nee ma aol nail tsaol-aq, nee ma maq thaq tsaol
         nail tsaol-aq, aq jiivq aq cavq phaq nl nail tsaol-aq, tsaol-aq bhai heivq-a nail
         tsaol-aq, khaqmiq sev nail tsaol-aq, neivq bhai laol nail sail nail tsaol-aq, thaoq
         phaoq aq ma maol khoel bhai uq huq thaoq nail tsaol-aq khi, goiq bhaoq bhaoq nail
         tsaol-aq iq sanl mail, miq jaq khi miq jal jal heel tovq nail ngaqkha bhai ya daq
         nail ngaol. Al neq, nvq pov teevq pov sil nail phaq pevq nail ngaol” dai, ngaq bhai
         ge lavq-a nail ngaol.Yeiq lul saq laiq meenq aq sivq nail ganl9 Aq-u phao, haoq nao nao saq khe khoeq nail jiovq nail sivq phaq teevq bhee aol nail,
         iqlaoq sivq heeq tsiq-nq thaq nail nq tavq gaq khoel sivq gaq nail lavq khoel khe
         teevq gaq lee khi: “Lal yaoq. Yaolyaq nail khaq ma pevq nail yaq mai-aq yaq noil ngal
         naoq bhai cavq naq lavq bhel” dai, ngaq bhai ge lavq-a nail ngaol. 10 Aivq ngaq bhai Aqhaqlal Miqyail nail lavq khoel nee eeq dee moe dee dee nail gaoq
         jaoq bhai hel aivq lavq-a nail ngaol. Aq-u phao, Miqyail jaol nail nq tavq kov tavq
         nee yavq kha lee thail thaiq nail meeq nail haol nail Yeiq lul saq laiq meenq, ngaq
         bhai cavq naq lavq-a nail ngaol. 11 Meenq al meenq neq, Miqyail nail seiq leiq khaoq sail teevq bhee aol nail ngaol. Meenq
         al meenq nail aq bhaq bhaq nail neq, aq phoiq phoiq dee dee nail sainl khe-ai pevq
         khi, phaoq daiq khe-ai aq bhaq mee nia phaq aol nail neltsaiq deel sainl khe-ai iq
         sanl, dul nail ngaol. 12 Meenq al meenq neq, eeq dee moe dee dee nail khainl jiav khi, govkhoiq tsel-nvq khoiq
         daol nail ngaol. Govkhoiq al tsel-nvq khoiq bhai, nq tavq gaq khoel teevq khoiq bhai
         teevq gaq lovq nail ngaol. Lol gov bhai neq, Il saq leiq lal nail jeq-e tsel-nvq jeq-e
         nail aq mil gevq-ai thaq nail ngaol. 13 Govkhoiq al juq neq, nl ma dovkhoeq phao hail khoeq, pultavq phao hail khoeq, pul-nvq
         phao hail khoeq khi, nl ma ga khoeq phao hail khoeq daol nail ngaol. 14 Khainl al bhai, iq moeq ilmoeq kaovq-a nail lov mav tsel-nvq heeq jiav nail ngaol.
         Lovmav al juq bhai Yaolyaq nail gaq khoel tsel-nvq gaq nail aq mil gevq-ai thaq nail
         ngaol.15 Ngaq bhai daoq ge tsaoq lavq-a nail nq tavq gaq khoel al gaq, meenq bhai maq khaiq,
         khainl bhai maq khaiq, khainl nail lol gov juq bhai maq khaiq, tsa daiq nail haq bhoil
         heel nail lunl aqkhaoq aol nail ngaol. 16 Meenq al meenq neq, liq phaoq liq khoel ngaol. Nq tavq gaq khoel al gaq, heel nail
         lunl aqkhaoq al-i mail meenq al meenq bhai tsa daiq-u phao, teevq hinl liq yal lal
         bhee nail ngaol. Heelma phao, laiqma phao, daq moe phao iq sanl teevq gaq kheel ngaol.
         17 A bhai nee ngal-aq, aivq khainl bhai tsa daiq-u phao, tsaol-aq nail lavqcav nee saol-nvq
         haq neq, teevq yal liq tsel liq cav moe nail ngaol. Tsaol-aq nail lavqcav khi nq tavq
         gaq khoel nail lavqcav neq, teevq gaq kheel ngaol.18 Meenq al meenq nail khainl neq, neltsaiq deel sainl-i mail kaovq-ai thaq nail ngaol.
         Meenq neq, haol taiv deel heel-i mail kaovq-ai thaq khi, phaoqdaiq khe-ai haol taiv
         deel ngaol. 19 Meenq nail khainl daoq thaoq bhai kaovq-ai thaq nail lov mav al juq neq, aq phoiq
         mao ail phoiq nail sainl mee nia phaq-i mail kaovq-ai thaq nail ngaol. Iq moeq il
         moeq khe heeq neq, neltsaiq deel sainl ngaol. Nvq heeq teevq heeq neq, aqpheel pheel
         nail sainl ngaol. Hail heeq teevq heeq neq, phulleq deel sainl ngaol. Liq heeq teevq
         heeq neq, aq niul niul nav nav nail sainl ngaol. 20 Ngaq heeq teevq heeq neq, gevq lavq yaovq deel nail sainl ngaol. Kovq heeq teevq heeq
         neq, aq nel nel deel sainl ngaol. Sivq heeq teevq heeq neq, aq heel heel nel nel nail
         sainl ngaol. Eivq heeq teevq heeq neq, aq niul niul heel heel nail sainl ngaol. Goiq
         heeq teevq heeq neq, heel tsaiq deel nail sainl ngaol. Tsel heeq teevq heeq neq, aq
         heel heel niul niul nail sainl ngaol. Tsel teevq heeq teevq heeq neq, aq nel bhai
         boivq boivq kheq nail sainl ngaol. Tsel-nvq heeq teevq heeq neq, aq nel bhai aqpheel
         kheq nail sainl ngaol. 21 Khainl lol gov tsel-nvq gov neq, laoq pav laol pav nail sainl tsel-nvq heeq-i mail
         lav sav-ai thaq nail ngaol. Lol gov teevq gov bhai neq, laoqpav laolpav nail sainl
         teevq heeq ngaol. Meenq al meenq nail gaol tsi bhai daol nail gail khaol neq, haol
         taiv deel heel-i mail lav sav-ai thaq khi phaoqdaiq khe-ai haol nail ngaol.22 Meenq al meenq nail lavq khoel-ai uq huq thaoq nail il khaol il ma jiav nail bhai,
         ngal maq moel-al. Khul khi mail dai ngal-aq neq, iq sanl nail kov tavq bhai uv thaiq
         nail bhaq aoq eeq nail Heeqphaq Miqyail khi Yaolyaq neq, meenq al meenq nail uq huq
         thaoq nail il khaol il ma pevq nail ngaol. 23 Meenq al meenq nail lavq khoel bhai nl ma nail aq bhaq khi bha la nail aq bhaq maq
         loq ail. Khul khi mail dai ngal-aq neq, Miqyail nail seiq leiq khaoq sail meenq al
         meenq bhai aq bhaq bhaq khi, Yaolyaq neq, meenq al meenq nail phal manq pevq nail
         ngaol. 24 Jeq-e jaq-a iq sanl mail aq bhaq al nail lavq khoel bhai tsao nail ngaol. Mil tsaq
         khe heeqphaq juq, meenq nail lavq khoel bhai yovq gavq nail seiq leiq khaoq sail yovq
         gavq oil lavq nail ngaol. 25 Meenq al meenq nail khainl lol gov juq neq, teevq n n lao ail maq pheethaiq ail. Al
         ovq tavq, a bhai neq, nq kivq maq kivq lai ail. 26 Jeq-e jaq-a iq sanl nail seiq leiq khaoq sail khi aq yu juq nail aq phoiq kav nail
         phaq, aq yu juq meenq al meenq nail lavq khoel bhai oil lavq nail ngaol. 27 Aqjiivq aq cavq khul phaq maq khaiq, meenq al meenq bhai maq ya oil bhoel laivq ail.
         Aqjiivq aq cavq phaq nl-a nail tsaol-aq khi goiq bhaoq bhaoq-a nail tsaol-aq khul
         gaq maq khaiq, meenq al meenq bhai maq ya aol lai ail. Yaolyaq nail aq doevq bhi doevq
         nail haoq gavq phal doiq lavq khoel bhai aq mil gevq bhoel-ai thaq nail tsaol-aq taivq-ail,
         ya aol lai nail ngaol.

221 A bhai nee ngal-aq, nq tavq gaq khoel al gaq, aq doevq bhi doevq nail laol jaol ngaq
         bhai cavq naq lavq-a nail ngaol. Miqyail khi Yaolyaq nail joiqjaq doiq bev nee il
         dov lee khi, sainl khe-ai dul nail haol taiv deel laol jaol pevq nail ngaol. 2 Laoljaol al jaol neq, meenq nail gail khaol gaol tsi nvq pav ail il khal leevq thaq
         nail ngaol. Laoljaol al jaol nail nvq phao bal-nvq, nvq phao bal-nvq ail, aq doevq
         bhi doevq nail aq bhaol doevq nail ngaol. Aqheeq aq bhaol al bhaol neq, aq heeq tsel-nvq
         phaq heeq khi, bha la yaoq heeq yaoq-ao nee aq heeq heeq lee nail ngaol. Aivq nail
         aq pavq juq neq, jeq-e jaq-a iq sanl nail nal goel bhai meeq lai nail haq bhoil ngaol.
         3 Niai nee pultavq neq, khul phaq maq khaiq iq khail yavq nail bhai maq ya daq yaoq-aol.
         Meenq al meenq bhai Miqyail khi Yaolyaq nail joiqjaq doiq bev bev ma jiav khi, aivq
         nail yaq kav juq aivq bhai uq huq thaoq nail ngaol. 4 Aq yu juq aivq nail maiv phaoq bhai ya moel khi, aq yu juq nail neeqthel bhai aivq
         nail aq mil gevq-ai thaq nail ngaol. 5 Niai nee pultavq neq, nq kivq maq kivq ail yaoq-aol. Phalmanq nail aq bhaq maq khaiq,
         nl ma nail aq bhaq maq khaiq, aq yu juq maq loq yaoq-aol. Khul khi mail dai ngal-aq
         neq, Heeqphaq Miqyail aq yu juq bhai aq bhaq bhaq bhiq nail ngaol. Aq yu juq neq,
         nq maq maq luv hal yeel ya uv thaiq nail ngaol. 6 A bhai nee ngal-aq, nq tavq gaq khoel al gaq teevq pov gaoq ge nail: “Daoq niil juq
         neq, mal dil tsaq khi sal jial ivq nail daoq ngaol. Miqyail nail haq bhoil gedan nail
         juq bhai Aqhaqlal Miqyail bivq-a nail Heeqphaq Miqyail neq, mao ail maq maoq lal mail
         pevq lal nail juq aivq nail yaq kav juq bhai phao daiq bhiq nail dai khi, aivq nail
         nq tavq gaq khoel bhai khoel-ai leevq-a nail ngaol” dai, ge bhiq-a nail ngaol.Yeiqsul lavq tsail mail yavq kha lee nail ganl7 “Ngal lavq tsail mail yavq kha lee naol dei-eiq. Haoq gavq niil nail lavq khoel bhai
         gevq-ai thaq nail Miqyail nail daoq bhai naldaiq nail tsaol-aq, geeq laoq eeq nail
         ngaol” dai, Yeiqsul ngaq bhai ge lavq-a nail ngaol.8 Ngal neq, Yaolhaq ngaol. Ngal ganl niil juq iq sanl bhai ya gaiq ya moel-a nail ngaol.
         Ganl niil juq bhai ya gaiq ya moel gaq-u phao, ngaq bhai cavq naq lavq-a nail nq tavq
         gaq khoel al gaq bhai uq huq thaoq nail dai khi, aivq nail aq khil daoq thaoq bhai
         peevq ceevq kov doiq doiq-a nail ngaol. 9 Thail hai ngaol-aoq, aivq ge nail: “Thail hai thaq khi. Ngal iq sanl, naoq-ai kheel
         Miqyail nail yaq kav ngaol. Naoq nail aq ivq jaq bheq pevq nail, Miqyail nail haq
         bhoil gedan nail juq nee maq khaiq, haoq gavq niil keiv nail lavq khoel bhai gevq-ai
         thaq nail daoq juq bhai naldaiq nail tsaol-aq juq iq sanl nee maq khaiq, ngal iq sanl
         aq yu juq kheel yaq kav ngaol. Miqyail bhai taivq-ail uq huq thaoq yaoq” dai, ngaq
         bhai ge lavq-a nail ngaol.10 A bhai nee ngal-aq, aivq ngaq bhai gaoq ge lavq-a nail: “Haoq gavq nail lavq khoel
         bhai gevq-ai thaq nail Miqyail nail daoq bhai junq thaq deeq. Khul khi mail dai ngal-aq
         neq, aq yanq kev lee aiq nail ngaol. 11 Haq eiv nail phaq nl nail tsaol-aq haq eiv nail phaq nl dal laivq khi, aq jiivq aq
         cavq phaq nl nail tsaol-aq iq sanl aq jiivq aq cavq phaq nl dal laivq naol. Tsaq nail
         daol nail phaq nl nail tsaol-aq tsaq nail daol nail phaq nl dal laivq khi, meeq nail
         haol nail tsaol-aq juq iq moeq phao aq meeq aq haol haol dai doevq dal laivq nail
         ngaol” dai, ge lavq-a nail ngaol.12 Yeiqsul ge nail: “Ngal lavq tsail mail yavq kha lee naol dei-eiq. Tsaol-aq yaoq gaq
         yaoq-ao nee bhai, yovq gavq-i mail khal nl khal hal-a nail khe-ai geel-nvq dai bivq
         nail dai khi, ngal kov pavq oil leevq naol. 13 Ngal neq, Aqlaqphal khi Aolmeiqgal ngaol. Iq moeq il moeq khe khi haoq nao nao saq
         khe gaq iq sanl ngel naol. Iq moeq il moeq iq sanl, haoq nao nao saq khe iq sanl pevq
         nail ngaol.14 Yovq gavq nail aq gaq aq doi bhai tsiq haol-a nail tsaol-aq, geeq laoq eeq nail ngaol.
         Aq yu juq neq, aq doevq bhi doevq nail aq bhaol al nail aq heeq ya jaq dai maq khaiq,
         meenq nail lol gov lavq khoel nee aol lal nail aqkhaoq anq ya-a nail ngaol. 15 Thail hai ngaol-aoq, meenq nail lavqniil phao neq, kheeq khe-ai dul nail tsaol-aq,
         neivq bhai laol nail sail nail tsaol-aq, khaqmiq sev nail tsaol-aq, tsaol-aq bhai
         lav heivq-a nail tsaol-aq, thaoq phaoq aq ma maol khoel bhai uq huq thaoq-a nail tsaol-aq
         khi, goiq bhaoq bhaoq nail tsaol-aq juq jaol nail ngaol.16 Ngal neq, Yeiqsul ngaol. Khali yaq munl juq bhai, ganl niil sal khil bhi khanq bhiq
         nail dai khi, ngal ngaq nail nq tavq gaq khoel bhai khoel-ai leevq-a nail ngaol. Ngal
         neq, Daq bhil nail jeq-e jaq-a ngaol. Nq hao khe aq bhaq bhaq dee dee nail aq gil
         iq sanl ngel naol” dai, ge lavq-a nail ngaol.17 Aqhaqlal Miqyail khi, maol ail nail dai, lainq-ai thaq nail yaq mai-aq al gaq, “Lal
         yaoq” dai, khul nail ngaol. Khal ya gaiq-a nail tsaol-aq juq iq sanl mail “Lal yaoq”
         dai, khul nail ngaol. Ul cuvq khal moevq nail tsaol-aq lal yaoq. Khal daol movq nail
         tsaol-aq juq aq doevq bhi doevq nail ul cuvq aq nieivq ail daol lal yaoq.18 Haoq gavq niil keiv nail lavq khoel Miqyail nail haq bhoil gedan-ai thaq nail daoq
         niil juq bhai ya gaiq-a nail yaoq gaq yaoq-ao nee bhai, ngal daoq niail hai bivq nail
         ngaol. Tsaol-aq teevq gaq ga nav haoq gavq niil nail lavq khoel khe gevq-ai thaq nail
         juq bhai gaoq gevq laoq haq neq, haoq gavq niil nail lavq khoel bhai gevq-ai thaq
         nail khoeq nail jiovq nail niil juq Miqyail aivq bhai bhi daq nail ngaol. 19 Tsaol-aq teevq gaq ga nav haoq gavq niil keiv nail lavq khoel Miqyail nail haq bhoil
         gedan-ai thaq nail daoq niil juq bhai oil ha haq neq, haoq gavq niil nail lavq khoel
         bhai gevq-ai thaq nail aq doevq bhi doevq nail aq bhaol nail aq heeq khi meeq nail
         haol nail meenq lavq khoel khe-aivq ya heeq phaq ail tsaq nail juq bhai, Miqyail oil
         ha nail ngaol.20 “Ngal mal dil lavq tsail mail yavq kha lee naol” dai, ganl niil sal khil khanq nail
         gaq ge nail ngaol. Ngel naol. Heeqphaq Yeiqsul-ol, yavq kha lee yaoq.21 Heeqphaq Yeiqsul nail geeq laoq eel jaol nul juq iq sanl nail kov tavq bhai bhi jiav
         dei-eiq.
         
            

         
      

   